
Fjala e botuesit 

Me emrin e Allahut, të Gjithëmëshirshmit, Mëshirëplotit! 

Kur’ani është kozmos i cili flet, kozmosi është Kur’an i cili hesht! 
(Ibn Arebiu) 

Njeriu, edhe pse është ‘dëbuar’ nga xheneti, ai gjithnjë 
është nën përkujdesjen e Krijuesit. Allahu në vazhdimësi e 
shpalli fjalën e Tij si udhërrëfim për njerëzit. Të gjitha Librat e 
Zotit janë ‘zbritur’ nga një burim – nga Pllaka e Ruajtur Mirë 
(Lewhi Mahfudh). Kur’ani, si vazhdimësi e fjalës së Zotit në 
histori, është fjalë e amshueshme e Zotit në të gjitha pikëpam-
jet, i cili iu shpall Muhammedit a.s. – të Dërguarit të fundit 
dhe në jetën e muslimanit zë vend qendror. Nga shpallja e 
Kur’anit prej sferave më të larta të Lewhi Mahfudhit (verti-
kalja) dhe nga komunikimi pjesë-pjesë i tij për 23 vite te 
Muhammedi a.s. dhe nga Muhammedi a.s. deri te njerëzit 
(horizontalisht), Kur’ani doli në kohë, në hapësirë, në gjuhë 
të ndryshme dhe për njerëz të ngjyrave të ndryshme dhe të 
trashëgimive të llojllojshme.  

Edhe pse për lexuesin e panjoftuar Kur’ani paraqet një 
rrëmujë thëniesh e porosish, ai ngjason me natyrën e virgjër, 
ku çdo gjë është e vendosur në mënyrën më të përsosur: disa 
shenja i drejtohen të dëgjuarit të njeriut, disa të tjera të parit, 
kurse disa të tjera mendjes së tij. Së këtejmi, Kur’ani kërkon 
qasje me kraharor të hapur dhe me synime të pastra, ashtu si i 
thotë M. Ikballit babai i tij: ta pranojmë Kur’anin sikur të na 
ishte shpallur të gjithë neve. 

Gjatë historisë islame 14-15 shekullore Kur’ani kurrë sikur 
sot nuk është gjendur në epiqendër të interesimeve aq diver-
gjente të sistemeve bashkëkohore teologjike, letrare, politike 
apo filozofike në Lindje dhe në Perëndim. Kjo është si pasojë 

e Porosisë planetare dhe universale të Kur’ani. Mirëpo, para 
të gjithëve ekziston detyrimi që Kur’ani sërish të lexohet e të 
rilexohet, ndërsa porosia dhe kuptimet shumështresore të tij 
të përkthehen rishtazi. Çdo brez që ka ditur ta lexojë dhe për-
kthejë Kur’anin, ka fituar begati të paçmueshme nga Kur’ani.  

Dalja nga shtypi dhe ribotimi i këtij tefsiri është me rën-
dësi për shkencën tonë të tefsirit në tokat shqiptare, por edhe 
për Islamin në përgjithësi. Kjo është vepra e parë e këtij lloji 
te ne dhe një margaritar në traditën tonë muslimane. 

Tefsiri, Komenti tematik i Kur'anit famelartë i shejh Muha-
mmed El-Gazaiut, ka sjellë një metodë të re dhe origjinale në 
perceptimin dhe komentimin e Librit të Allahut të Madhëri-
shëm. Meqenëse vetë El-Gazaliu i ka shtruar synimet krye-
sore në fillim të tefsirit të tij, ne do t’i themi vetëm disa përsi-
atje. Tefsirin që e kemi në dorë paraqet një kompilacion meto-
dash tradicionale dhe racionale me nëngrupet e tyre, duke 
mos e refuzuar asnjë metodë. Në komentimin tematik, krahas 
pararendësve të lashtë, M. El-Gazaliu ka ndjekur metodën e 
Muhammed A. Drazit, por duke shkuar edhe një hap më tut-
je në rrafshin struktural, historik dhe kulturor, madje duke 
kapërcyer edhe tefsirin e S. Kutbit edhe atë të Tabatabait. 
Megjithatë ndonëse është unikat, ky tefsir nuk e zhvlerëson 
as nuk i zëvendëson metodat dhe qasjet tradicionale. Shejh 
El-Gazaliu e vlerëson lart angazhimin e tyre dhe tefsirin e tij e 
sheh vetëm si një përpjekje në vargun e gjatë në rrugën e të 
kuptuarit të fjalës së pashtershme të Kur’anit.  

Botuesi i këtij tefsiri të parë komplet në gjuhën shqipe i 
falënderon të gjithë ata që bashkëpunuan për përgatitjen e 
këtij libri, në veçanti e falënderon dhe e vlerëson punën e 
Sadush ef. Tahirit, i cili bëri një punë të jashtëzakonshme 
duke e përkthyer kështu një vepër të jashtëzakonshme. E fa-
lënderojmë edhe prof. Nexhat Ibrahimin dhe prof. Miftar 
Ajdinin, të cilët me kujdes e lexuan dorëshkrimin dhe me 
sugjerimet e tyre kontribuuan që vepra ta shohë dritën me sa 
më pak mangësi. Falënderime të përzemërta i takojnë prof. 
Ziber Latës i cili me rastin i robotimit të tefsirit, krahasoi 
veprën arabisht me anglishten. Falënderim të veçantë 

meriton edhe redaktori gjuhësor Rexhep Zllatku, i cili çdo 
fjalë e shkronjë të shkruar e lexoi me vëmendje dhe ndihmoi 
dukshëm që përkthimi të bëhet sa më i afërm për lexuesin 
shqiptar. Falënderim meritojnë edhe gjithë stafi teknik, të 
cilët ndihmuan që kjo vepër madhështore të gjendet në këtë 
kohë dhe në këtë mënyrë në duart tona. 

E falënderojmë Allahun e madhërishëm që na e mundësoi 
këtë punë dhe prej Tij kërkojmë falje për çdo lëshim eventual, 
sepse vetëm Atij i takon përsosuria. 

 با�
َّ

 !و ما توفيقي إلا

We ma tewfiki il-la bi’l-lah! 

Botuesi 

Parathënie e botimit në anglisht 
Muslimanët janë të urdhëruar, së bashku me pjesën tjetër 

të njerëzimit, të "lexojnë" dy librat e mëdhenj, atë të Shpalljes 
dhe të Krijimit, d.m.th. Kur’anin dhe botën natyrore. Leximi i 
njërit pa tjetrin shkakton një çekuilibër të dëmshëm në ekzis-
tencën (dhe në prosperitetin) e mbarë njerëzimit në tokë, me 
të vetmin objektiv, për ta realizuar qëllimin hyjnor në kozmos. 

Fatalizmi, refuzimi, dobësia intelektuale dhe imagjinata 
janë disa nga rezultatet e një "leximi" që përjashton realitetin-
ekzistencial. Arroganca dhe epshi i shfrenuar për pushtet në 
çdo gjë kanë koston e vet dhe janë rezultat i një absorbimi 
material mbi kurrizin e botës shpirtërore dhe morale. Në të 
dy rastet, njerëzit largohen nga roli i tyre si hulefea’ (kujdes-
tarë) në tokë dhe nga të gjithë përgjegjësitë e dhembshurisë, 
mëshirës, vëllazërisë, përmbajtjes dhe nga detyra të tjera që 
ngërthen ai rol në lidhje me Perëndinë, me qeniet njerëzore 
dhe me mjedisin. 

Komentimi tematik nga Shejh el-Gazali është një kontribut 
i rëndësishëm për leximin e parë, domethënë, të Kur’anit si 
një libër që përmban të vërtetën qiellore dhe dritën hyjnore. 
Sigurisht para vetes kemi një material të pasur, të bollshëm 
dhe një interpretim të shkëlqyer të Kur’anit Fisnik.  

Derisa studiuesit e mëhershëm janë përpjekur të trajtojnë 
aspektet gjuhësore, historike dhe mrekulluese të tekstit të 
shenjtë, kontributi i El-Gazaliut është disi unik (dhe bashkë-
kohor) sepse fokusohet në specifikën thelbësore të secilës sure 
(kapitull) ku nxjerr në pah logjikën ose arsyetimin e qenësi-
shëm që kalon përmes sures dhe unifikon përbërësit e saj të 
ndryshëm bashkë me imazhet. 

Në të vërtetë, për të padijshmit, Kur’ani mund të duket 
mjaft i frikshëm, madje hutues. Titujt e sureve nuk duket se 
pasqyrojnë lëndën e tyre; renditja e ajeteve dhe sureve nuk 
duket se sjell një model të caktuar. Strukturimi i temave 

brenda sureve, veçanërisht te ato më të gjatat, nuk i ngjan një 
strukturimi sistematik. Kryesisht kemi të bëjmë me një narra-
cion të përzier, polemizues, historik dhe me udhëzim të drejt-
përdrejtë. Ligjërimi i drejtohet një larmie gjuhësore dhe një 
llojllojshmërie stilistike. 

Nuk ka asnjë mosmarrëveshje mes muslimanëve për 
vërtetësinë ose integritetin e tekstit kur’anor; madje edhe 
studentët laikë të Islamit duket se nuk debatojnë shumë për 
këtë çështje. Megjithatë, dallimet mbi interpretimin dhe zbati-
min e saktë të deklaratave dhe urdhrave të Kur’anit kanë 
ekzistuar çdoherë. Ndërsa problemet shtohen dhe jeta bëhet 
më komplekse, nevoja për të hedhur një dritë të re mbi kupti-
min e tekstit kur’anor rritet. 

Shejh Gazaliu përdor metodën e interpretimit bindës, duke 
pasur parasysh faktin (ose premisën) se çdo sure ka koheren-
tin e saj unik dhe karakterin integral. Ky karakter përcaktohet 
nga një subjekt kryesor ose nga një tematikë e përgjithshme, 
të cilat së bashku e formojnë trupin e lëndës së sures. Pasi të 
identifikohet subjekti ose tema qendrore, atëherë pjesët dhe 
figurat bashkohen, dhe kështu formohet tematika kyçe.  

Këtu përqendrohet kontributi më i madh i Shejh el-Gaza-
liut. Përmes kësaj metode ai është në gjendje ta bëjë Kur’anin 
më të lehtë dhe më të kapshëm, kurse detyrën e zhbllokimit 
të sekreteve të tij më pak të frikshme dhe më të vlefshme.  

Krahas rrjedhshmërisë së leximit, lexuesi tani para vetes 
ka edhe një kuptim më të qartë dhe më rrjedhës. Suret bëhen 
të gjalla, secila prej tyre merr tipare të veçanta dhe karakte-
ristika që e bëjnë atë të dallohet dhe të jetë unike kundrejt 
gjithë atij mozaiku madhështor.  

Një tipar tjetër i punës së Shejh El-Gazaliut është se ai i 
vendos lëndët kur’anore brenda kontekstit të tyre të duhur 
historik dhe kulturor. 

Kjo ka efektin e lidhjes së lëndës kur’anore jo vetëm me 
jetën dhe karrierën e Profetit Muhamed, por edhe me botën e 
sotme, duke e shndërruar atë në një burim udhëzimi praktik 
dhe në një referencë të gatshme për trajtimin e çështjeve 
bashkëkohore. 

Asnjë interpretim nuk është i mjaftueshëm në vetvete për 
një kuptim të plotë të Kur’anit. Kjo prurje është një bashk-
udhëtar i domosdoshëm në kërkimin e një kuptimi më të 
mirë të tekstit të shenjtë dhe krijimin e një afërsie më të ngu-
shtë me të. 

El-Tafsir al-Mawdui u botua fillimisht në arabisht në tre 
vëllime. Instituti Ndërkombëtar i Mendimit Islam i përktheu 
dhe i botoi dy vëllimet e para veçmas në vitin 1997 dhe 1999. 
Vëllimi aktual përfshin të tre vëllimet në një botim. 

Përkthimi i Kur’anit i përdorur (në versionin në anglisht) 
në këtë libër kryesisht është versioni i Abdullah Yusuf Ali 
“The meaning of the Qur’an” (Amana Publications, 1996) dhe 
versioni “The message of the Qur’an” i Muhamed Asadit (Dar al-
Andalus Limited, 1980). Megjithatë, kemi përdorur edhe disa 
përkthime të tjera, madje kemi bërë edhe ndërhyrje sa herë që 
e kemi parë të nevojshme për hir të sqarimit dhe saktësisë së 
kuptim.  

Dëshirojmë të shprehim falënderimet dhe mirënjohjet tona 
për përkthyesin, Ashur Shamis; ekipin redaktues në Zyrat e 
Londrës dhe të gjithë ata që kontribuuan drejtpërdrejt dhe 
tërthorazi në përfundimin e këtij libri: Zejneb Alawiye, Sohail 
Nakhooda, Shiraz Khan, Ataiya Pathan, Amanda Adams dhe 
Alexandra Grayson. 

 
Xhumade (II) 1421 

shtator, 2000  
 

IIIT Zyra Londineze 

Parathënie 
 
Ky punim paraqet një këndvështrim të ri në studimin e 

Kur`anit famëlartë, shembuj të të cilit kam prezantuar edhe 
në shkrimet e mia të mëparshme. 

Në këto përpjekje kam hasur shumë mangësi, sepse çësh-
tja e Kur`anit është shumë më madhështore dhe më e lartë 
nga ç`mund të jetë studimi të cilit i përvishet një njeri si unë. 
Mirëpo, edhe përkundër ndjenjave të tilla, që më shoqëruan 
dhe më ndoqën gjatë tërë kohës, kisha kujdes të jashtëzakon-
shëm që të pajisesha sa më shumë me njohuri të thella mbi 
Kur`anin dhe me shqyrtime apo vëzhgime të thella rreth do-
methënieve të tij. 

Thashë me vete: “Me siguri jam duke shqyrtuar një mënyrë 
të cilën më parë nuk e kam provuar as unë, as dikush tjetër, por 
unë ndjeja se isha i pari që do të hapja një derë të së mirës, nga-
që çudirat e Kur`anit asnjëherë nuk mbarojnë, as që do të arrij-
më ndonjëherë t`i përfundojmë të gjitha, sado që të përpiqemi!! 

Qëllimi im kryesor në këtë studim modest ishte që të pre-
zantoja një koment tematik të çdo sureje (kapitulli) të 
Kur`anit famëlartë. 

Komenti tematik i Kur`anit famëlartë dallon nga ai të cilin 
ne e quajmë koment i objektit (tradicional): ky i fundit merret 
me trajtimin e një ajeti apo të disa ajeteve duke i komentuar 
shprehjet e tyre përkatëse, dispozitat e tyre dhe frazat 
(konstruksionin e tyre gramatikor)! 

Ndërkaq, mënyra e parë e të komentuarit – komenti tema-
tik – ka të bëjë me trajtimin e tërë sures (kapitullit) duke më-
tuar që një sure të tillë ta paraqes me një “mënyrë të shkël-
qyer”, duke trajtuar (përfshirë komentin) fillimin dhe mbari-
min e sures përkatëse si dhe duke i identifikuar lidhjet e 
fshehta të cilat e përforcojnë tërësinë, ndërkohë që fillimin e 
sures e paraqesin si parapërgatitje (parafillim) për fundin e 
saj, kurse fundin e saj si vërtetim të hyrjes. 

Vërtet kam pasur kujdes tejet të veçantë ndaj shtjellimit të 
një teme e cila është trajtuar në suren përkatëse, edhe pse 
çështjet e saj të trajtuara kanë qenë më shumë se një. Një 
mënyrë të tillë të trajtimit të sureve e ka përdorur edhe vetë 
dijetari i shquar Muhammed Abdull-llah Diraz, i cili bëri një 
studim të jashtëzakonshëm të sures El-Bekare - kapitullit më 
të gjatë të Kur`anit famëlartë - duke bërë prej saj një tufë të 
freskët lulesh plot me ngjyra, të radhitura me bukuri të rrallë. 
Lexuesi ka nderin që të shijojë aromën e freskët të këtyre 
luleve aq të bukura gjatë leximit të librit të tij të njohur “En-
Nebe`u-l-Adhim - Lajmi i madh”, libër i cili - sipas mendimit 
tim- paraqet komentin e parë tematik të një sureje të plotë. 

Dijetarët e Kur`anit famëlartë (dijetarët e shkencave 
kur`anore) janë subjekte që pranojnë atë që All-llahu ua jep 
nga begatitë për të kuptuar Librin e Tij, kurse mirësia e plotë 
- fund e krye - i takon atij që e falënderon Dhuruesin, i lartë-
suar qoftë emri i Tij. 

Nga ajo që kam ndjerë në shpirt, kam kuptuar se muslima-
nëve u nevojitet një mënyrë e tillë e komentit (tefsirit)!  

Si? 
Me siguri, ndjenjat e tilla më kanë shoqëruar gjatë tërë 

jetës sime, duke marrë parasysh se Kur`anin Famëlartë e kam 
shoqëruar qysh i vogël, kurse përmendsh e kam nxënë kur 
isha vetëm dhjetë vjeç, po edhe sot e kësaj dite jam duke e 
lexuar, edhe pse jam në prag të të tetëdhjetave…. 

M`u duk se nga kuptimet e tij kisha marrë shumë pak dhe 
se në kokën time kisha vetëm disa ide të afërta dhe disa fjali 
të cilat shumë herë i kisha përsëritur, ndaj edhe thashë me 
vete: “Vërtet nuk e kam dhënë mundin e merituar për ta 
shqyrtuar dhe shkoqitur plotësisht, ashtu siç ka urdhëruar 
Zbritësi i tij Madhështor.” 

Medoemos duhet të zhytem dhe të depërtoj në thellësitë e 
ajetit me qëllim që të fitoj njohuri të plota mbi lidhshmërinë 
mes asaj që është para dhe asaj që vijon, të hulumtoj tërë suren, 
ashtu kompakte dhe tejet të harmonizuar, si një tërësi organike. 

Kuptova se aspirata ime ishte krejt tjetër nga detyra që 
kisha marrë!! Gati kisha vendosur të mos vazhdoja më! 

Pastaj, thashë me vete: “Të bëj edhe një apo dy hapa në këtë 
rrugë do të jetë më mirë sesa t`i dorëzohem pazotësisë qysh 
në fazën e parë të këtij punimi.” 

Mirëpo, më erdhi në ndihmë All-llahu dhe më dhuroi 
suksesin, andaj unë vazhdova rrugën dhe ia dola mbanë. 

Kur`ani famëlartë paraqet pjesën më të zgjedhur të asaj që 
All-llahu e zbriti më parë në periudhat e mëparshme, kurse 
për të caktoi shumë gjëra të cilat garantonin ruajtjen dhe 
përjetshmërinë e tij. Që nga librat e parë deri te të fundit nuk 
kishte pasur asnjë që ta kishin mësuar përmendsh, apo ta ki-
shin shënuar nëpër fletë, libër të cilin e kishte përshkuar bes-
nikëria e transmetimit shkronjë pas shkronje, veç këtij Kur`ani 
që nuk ka asgjë të pavërtetë. 

E nëse pyet ndonjëri dhe thotë: “Po ku është shpallja e 
All-llahut në këtë kohë?” 

Përgjigjja nuk do të ishte tjetër, pos të bërit me shenjë për 
Kur`anin, as që ekziston mburrje tjetër pos mburrjes me fjalët 
e tij të cilat mposhtën humbjen. Vetëm në këtë libër haset e 
vërteta e mbrojtur dhe udhëzimi i drejtë. 

Do ta përsëris edhe një herë se unë jam një hulumtues i 
pamjaftueshëm, dhe se lumi nga i cili marr ujin tim rrjedh në 
masë të kufizuar, aq sa jam unë, por që nxit hapat e mëtej-
shëm në një rrugë të gjatë, provokon njerëzit e mendjes drejt 
një synimi më të lartë në shërbim të Kur`anit dhe drejt heqjes 
së mbulojës për t`i shpalosur bukuritë dhe çuditë e tij… 

Do t’i zgjedh ajetet të cilat shfaqin karakteristikat e përkry-
era të sureve, ndërkaq që pjesën tjetër do t`ia lë lexuesit me 
qëllim që t`ia bashkëngjit kontekstit të ngjashëm, kjo me 
qëllim që të mos zgjasë komenti dhe të mos shkapërderdhen 
andej e këndej domethëniet e tij. Synimi im parësor është të 
jem i thukët. 

Dua të theksoj se komenti tematik nuk e zëvendëson 
komentin objektiv (tradicional), por me siguri se paraqet një 
plotësim të tij dhe një përpjekje që u bashkohet përpjekjeve të 
tij potenciale… 

Ekziston edhe një kuptim tjetër i komentit tematik të cilit 
unë nuk iu kam përveshur gjatë këtij punimi – ndjekjes së një 

kuptimi gjatë tërë Kur`anit si dhe prezantimit të tij dhe për-
mbledhjes në një kontekst, e pastaj, trajtimit të shumë çësht-
jeve me rëndësi duke u bazuar në këtë bazë.. 

Një mënyrë të tillë të komentimit e kam përdorur në librin: 
El-Mehavirul`-Hamse li-l-Kur`ani-l-Kerim (Pesë temat qend-
rore në Kur`anin famëlartë)1 dhe Nedharat fi`l-Kur`an 
(Shqyrtime kur`anore). 

Nuk ka dyshim se studimet kur`anore kërkojnë një mënyrë 
të shqyrtimit të tillë që do t`i shpalosë domethëniet e tij në 
mënyrë tejet të shkëlqyer, e për fat të mirë disa janë të men-
dimit se e ardhmja i takon një komenti të tillë! 

Sidoqoftë, Kur`ani famëlartë paraqet kushtetutën islame 
dhe mrekullinë e tij të përhershme, burimin tek i cili sillemi 
çdoherë dhe për të cilin ndiejmë nevojë deri në fund. 

Falënderimi i takon vetëm All-llahut i cili robit të Tij ia 
zbriti librin dhe e bëri udhëzim për të zotët e mendjes, e ruajti 
nga çdo gabim dhe e bëri të dashur nga të drejtët… 

Muhammed el-Gazali 
 

 
1 Libër i botuar edhe nga Logos-A në vitin 2009 me titull, "Pesë temat e arta të Kur'anit famëlartë", përkthyer 
nga Sadush Tahiri. 

Suretu El-Fatiha 
Kapitulli fillimi i librit 

 
Bismilah…- me emrin e All-llahut, emrin më të bukur. Me 

emrin e All-llahut, pranë emrit të të Cilit nuk bën dëm asgjë 
në tokë e as në qiell. 

Me emrin e All-llahut, Mëshiruesit, Mëshirëbërësit. 
Surja El-Fatiha, apo kapitulli i falënderimit (surja e Hamdit), 

është një ndër suret të cilat karakterizohen si sure të shkurtra, e 
megjithatë kjo sure është thelbi i librit (Kur`anit), është surja më 
madhështore dhe më e lartësuar e Kur`anit famëlartë. 

Ajo përmban një përmbledhje të shkurtër të doktrinave 
islame dhe besëlidhjen e pashkëputur e cila manifestohet mes 
njerëzve dhe Zotit të tyre, besëlidhje e cila e realizon misionin 
e tyre në jetë, e ngërthen edhe shpresën e lartë te All-llahu që 
udhëzon drejt rrugës së vërtetë, sjell suksesin dhe dhuron 
kënaqësinë e Tij të lartë. 

Le t`i hedhim një vështrim ajetit të parë: 
“Falënderimi i takon vetëm All-llahut, Zotit të botëve.” 
Shprehja “El-Hamdu” ka tri kuptime:  
Mirënjohjen e cila shpalos lavditë e Qenies së Lartë, 

madhështinë, bukurinë dhe përsosmërinë e Tij. 
Falënderimin për gjitha dhuntitë dhe begatitë që i fitojmë 

prej Tij, Ai është i respektuar me tërë dhuntitë dhe begatitë e 
Tij, është Mbrojtësi dhe Mbikëqyrësi i dhuntive të pakufishme.  

Falënderimi ndaj All-llahut është mirënjohje që i përgjigjet 
së mirës, e cila gjithmonë zbret, dhe mirësisë, e cila gjithmonë 
është e dhuruar. 

Në momentin kur ne zgjohemi nga gjumi, themi: “Falën-
derimi i qoftë All-llahut që na ngjalli nga vdekja dhe vetëm 
tek Ai është kthimi.” Në këtë moment ne shprehim falën-
derimin, mirënjohjen dhe respektin e plotë. 

“Zotit të botëve.” Zotit të të gjitha botëve, prej Arshit e deri në 
Tokë, botëve të asaj që është në qiell dhe në tokë, botëve të asaj 

që ne e quajmë kafshë apo bimë, botë e engjëjve dhe e njerëzve, 
planetëve, sistemeve, yjeve, i asaj që është në det dhe nën det. 

Botë, përveç All-llahut, quhet çdo krijesë e Tij, kurse çdo 
send është krijesë e cila i përulet vetëm Atij dhe varet prej Tij… 

Po! Vërtet çdo send, përveç All-llahut, është rob përulës i 
Tij, është begati dhe mirësi e Tij: “Pra, falënderimi i qoftë vetëm 
All-llahut, Zotit të qiejve, Zotit të Tokës, Zotit të gjithësisë. Vetëm 
Atij i takon madhëria në qiej e në tokë dhe Ai është Ngadhënjyesi, 
më i Urti.” (El-Xhathije, 36-37) 

“Bamirësit të përgjithshëm, Mëshirëbërësit.” Nën hijen e 
mëshirës së Tij jetojmë, e mëshira dhe dituria e Tij përfshijnë 
çdo gjë. Sikur të mos jetë All-llahu i Mëshirshëm dhe Falës, 
do të na shkatërronin mëkatet tona, kurse mosrespekti dhe 
kapërcimi i kufijve do të na çrrënjosnin nga faqja e dheut. 

“Sunduesi në Ditën e Gjykimit.” Ditës së përgjegjësisë dhe 
shpërblimit, fillimit të një bote tjetër, e cila nuk i përgjigjet 
botës në të cilën jemi duke jetuar. 

Civilizimi materialist, i cili tash e ka mbizotëruar jetën 
tonë të përditshme, e përkujton shumë pak këtë ditë të për-
gjegjësisë dhe të shpërblimit, bile përkujtimin e kësaj dite e 
konsideron lojë. 

Civilizimi materialist synon ta harrojë këtë ditë, sidomos në 
sferën e edukimit (terbijes), legjislaturës, politikës ndërkombë-
tare dhe lokale, edhe pse një gjë e tillë paraqet të vërtetën e 
madhe, realitetin i cili meriton kujdesin e madh dhe llogarinë. 

“Vetëm Ty të adhurojmë dhe vetëm te Ti kërkojmë ndihmë”! 
Vetëm ty, o All-llah, të adhurojmë dhe vetëm te Ti ndihmë 

kërkojmë, e te askush tjetër nuk kërkojmë ndihmë, sepse çdo 
gjë përveç Teje ka nevojë për Ty. 

Pejgamberi s.a.v.s. thotë:  
رِكَ وَحُسْنِ عِبَادَتِكَ 

ْ
ك

ُ
وش

َ
رِ�

ْ
� ذِك

َ
ي عَ� عِّ�ِ

َ
هُمَّ أ

َّ
لل

َ
 ا

“All-llahu im! Më ndihmo në përkujtimin Tënd, falënderimin 
Tënd dhe në përsosurinë e ibadetit Tënd.”

2
 

ھِ 
َّ
اسْتَعِنْ باِلل

َ
ا اسْتَعَنْتَ ف

َ
لِ اللهَ وَإِذ

َ
سْأ

َ
تَ ف

ْ
ل
َ
ا سَأ

َ
 إِذ

”Nëse e lut dikë, atëherë lute vetëm All-llahun. Nëse kërkon 
ndihmë, atëherë kërko vetëm prej All-llahut.” 

 
2 Transmeton Ebu Davudi dhe Nesaiu në përmbledhjen e suneneve. 

“Udhëzona në rrugën e drejtë. Në rrugën e atyre të cilët i 
begatove me të mira…” 

Linja e drejtë është distanca më e shkurtër mes dy pikave, 
ndaj nuk ka mundësi të ekzistojnë shumë rrugë apo mënyra 
që shpien drejt bashkimit të këtyre dy pikave. Ai i cili e merr 
rrugën e drejtë, udhëzohet drejt All-llahut: “vërtet Zoti im 
është në rrugën e drejtë.” (Hud, 56) 

Çdokush që e ndjek rrugën e drejtë në këtë jetë, do të jetë i 
udhëzuar drejt rrugës së Zotit. Prandaj rruga e Tij është e 
vetmja rrugë dhe rruga më direkte që shpie drejt Atij. Feja e 
Zotit është një, e kumtuar nga të gjithë profetët dhe lajmëta-
rët e Tij gjatë gjithë historisë njerëzore. Bazë e fesë së Tij është 
të besuarit në All-llahun Një dhe të Vetmin, se vetëm Atij i 
takon i tërë sundimi, se vetëm Atij i takon mirënjohja dhe 
hamdi, se për Të kanë nevojë banorët e tokës dhe të qiellit. 

Me siguri se ky koncept i të besuarit është një pikë e cila 
nxit diferencë mes atyre të cilët e quajnë veten pjesëtarë të feve 
moderne. Muslimanët janë të bindur se çdo send, përveç All-
llahut, është rob i Tij, nënshtrues i urtësisë së Tij, i gjorë dhe i 
mjerë ndaj çështjes së Tij, në këtë botë dhe në botën tjetër. 

Është e pamundur që një realitet të tillë madhështor të 
mos e merr parasysh njeriu apo engjëlli….ai i cili do t`i për-
kushtohet realitetit të tillë do të jetë i shpëtuar, e kush lajthit 
nga ky realitet, vërtet është shkatërruar dhe ka humbur... 

Çdokush që e ka përsosur dhe e ka zbukuruar respektin 
ndaj All-llahut dhe të dërguarve të Tij, e ka arritur këtë qëllim 
të lartë: “Kushdo që i bindet All-llahut dhe të dërguarit, të tillët do 
të jenë së bashku me ata që All-llahu i shpërbleu: (me) pejgamberët, 
besnikët e dalluar, dëshmorët dhe me të mirët. Sa shokë të mirë janë 
ata!” (En-Nisa`, 69) 

Kurse ai që i shoqëron All-llahut në adhurim dikë tjetër, 
apo refuzon nënshtrimin dhe përkuljen ndaj urdhrit të Tij, do 
të jetë mes humbjes (devijimit) dhe hidhërimit, i pashpresë 
dhe pa dobi: “Jo në të atyre që kundër vetes tërhoqën hidhërimin, e 
as në të atyre që e humbën veten.” 

 Njeriu duhet të jetë mendjehollë dhe shikimdrejtë, dhe 
nëse udhëzohet drejt së vërtetës, detyrohet të veprojë sipas 



M U H A M M E D  E L - G A Z A L I    K O M E N T I  T E M A T I K  I  K U R ` A N I T  F A M Ë L A R T Ë  

m 23 M 

saj dhe t`i nënshtrohet Zotit të së vërtetës, kurse ndaj robërve 
të Tij duhet të jetë i butë, i këndshëm dhe i shoqëruar… 

Leximin e sures El-Fatiha (kapitullin “fillimi i librit”) 
All-llahu i Madhëruar e bëri të detyrueshëm për çdo namaz, 
që të jetë bisedë sekrete e vendosur dhe e përtërirë si dhe 
bisedë tejet e këndshme e miratuar mes njerëzve dhe Zotit. 
Surja El-Fatiha paraqet fakte tejet shkencore, ndërkohë që ajo 
është edhe përkulje e plotë e robit i cili kërkon kënaqësinë e 
Krijuesit të tij.. 

َ

َ

َ

Pejgamberi s.a.v.s. thotë: “All-llahu i Madhëruar ka thënë: 
“E kam ndarë namazin ndërmjet Meje dhe robit Tim në dy pjesë, e 
robit Tim i takon ajo të cilën e ka kërkuar. Kur ai thotë: “Falënderi-
mi i takon All-llahut, Zotit të botëve”, All-llahu thotë: “Më ka fa-
lënderuar robi Im!” E kur thotë: “Bamirësit të përgjithshëm, Më-
shirëbërësit”, All-llahu thotë: “Më ka shprehur mirënjohje (më ka 
lavdëruar) robi Im!” E kur thotë: “Sunduesit në ditën e gjykimit”, 
All-llahu thotë: “Më ka shprehur lavdi robi Im, apo më ka zënë besë 
robi Im!” E kur të thotë: “Vetëm Ty të adhurojmë dhe vetëm te Ti kër-
kojmë ndihmë”, All-llahu thotë: “Kjo është ndërmjet Meje dhe robit 
Tim, kure robit Tim i takon ajo që ka kërkuar.” E kur të thotë: “Udhë-
zona në rrugën e drejtë, në rrugën e atyre që i ke bekuar, e jo në të 
atyre që u je hidhëruar dhe që kanë humbur,” All-llahu thotë: “Kjo i 
takon robit Tim, kurse robit Tim i takon ajo që ka kërkuar….!!”3 

Ne e përsërisim këtë lutje për ta ripërtërirë edhe pastrimin 
e gjymtyrëve tona, sepse shkaqet e një përsëritje të tillë 
ekzistojnë. Për të qenë trupi i njeriut i pastër nuk mjafton 
pastrimi një apo dy herë, por duhet të ekzistojë një pastrim i 
vazhdueshëm gjatë tërë jetës!! 

Natyrën njerëzore nuk e kalisin vetëm një apo dy lutje, por 
duhet të pajisemi me përsëritjen e qëndrimit të përhershëm 
para All-llahut, ngase mendjelehtësitë e shpirtit dhe ngasjet e 

 
3 Transmeton Muslimi 

djallit s`kanë të pushuar. Mu për këtë, përsëritja e lutjes është 
e domosdoshme, siç është e domosdoshme përkulja e sinqer-
të dhe e vazhdueshme: “…..sepse namazi është obligim për 
besimtarët në kohë të caktuar.” (`En-Nisa`, 103) 

Kështu përfundon ilustrimi i lidhjes së vetme të mund-
shme ndërmjet njerëzve dhe Zotit të tyre. 

Njohja e plotë e Tij, shprehja e mirënjohjes dhe e lavdisë i 
takojnë vetëm Atij, përgatitja për t`u takuar me Të dhe prem-
timi se vetëm Atë do ta adhurojmë, pastaj shpresë madhore 
te Ai që të na bëjë të jetojmë ashtu siç do Ai…. 

Suretu El-Bekare  
Lopa 

 
Muslimanët ishin shpërngulur në Medinë. Përpjekjet e 

tyre të para pas hixhretit ishin orientuar drejt formimit të 
shoqërisë së parë islame në Medinë. Muslimanët ia dolën të 
korrnin sukses të veçantë kundër intrigave dhe fatkeqësive të 
idhujtarisë, kurse tash ishin të lirë dhe kishin shpëtuar së 
bashku me fenë e tyre. Medina ishte vendi që i bashkoi të 
gjithë pjesëtarët e Umetit islam dhe vendi i cili do të theme-
lonte shtetin e tyre të parë... 

Mirëpo, për fat të keq, muslimanët u befasuan me armi-
qësi të një lloji krejt tjetër, me armiqësinë e hebrenjve, të cilët 
fenë e konsideruan pronë të kombit të tyre, ndaj edhe nuk 
vonuan shumë t`i shikonin shtrembët antagonistët e rinj. Po 
ashtu filluan të përgatiteshin për t`u bërë ballë dhe për t`u ba-
llafaquar me ta, e, përveç kësaj, ata morën hapa konkretë për 
kurdisjen e komploteve dhe grackave kundër muslimanëve. 

Fiset hebraike të cilat banonin në pjesët më pjellore të 
Hixhazit, e kishin filluar jetën si fise të shpërngulura nga pre-
sioni i tmerrshëm dhe tmerri i paparë i romakëve, kurse me 
vete kishin marrë edhe doktrinat e tyre fetare të cilat, siç 
thamë më parë, i konsideronin pronë të tyre. Në mesin e 
arabëve analfabetë, hebrenjtë jetonin si fise të mbivlerësuara, 
andaj nuk tentonin të luftonin apo të kundërshtonin idhujt të 
cilët i adhuronin arabët, as që tentonin të ribënin thirrje në 
rrugë të All-llahut, as që i prezantuan porositë qiellore të cilat 
do t`i pasuronin mësimet e tokës. 

Kurrsesi! Ata nuk e bënë një gjë të tillë. Ndërkaq, u lar-
guan nga misioni i shenjtë, u zunë besë dhe u mbështetën në 
trashëgimitë e tyre fetare duke menduar se feja e tyre ishte 
karakteristikë dalluese vetëm për ta, një gjë në të cilën nuk do 
të kishte mundësi dikush tjetër t`i shoqëronte! 

Mirëpo, a thua ndjenjat e tilla ngelën të njëjta edhe pas 
ardhjes së Islamit? Jo, Islami e refuzoi ashpër besimin e tillë 
(se janë popull i zgjedhur dhe se kanë fenë më të dalluar e 
cila u takon vetëm atyre e askujt tjetër), kurse çështjet e tyre i 
zbërtheu dhe i shqyrtoi me vëmendje të plotë. 

I Dërguari i fundit, Muhamedi s.a.v.s., u përpoq të jetë më 
i butë me ta, të ndihmoheshin në gjëra të dobishme, edhe pse 
urrejtja ndërmjet tyre kishte marrë hov të madh, kurse e keqja 
kishte filluar të rritej. Muslimanët që ishin shpërngulur afër 
tyre, këtë e konsideronin sukses të fesë së All-llahut, me një 
dorë e rindërtonin vendin, kurse me tjetrën u bënin ballë 
armiqve! Muslimanët kishin vendosur ta themelonin shoqë-
rinë e tyre mbi bazat dhe shenjat e shpalljes (Kur`anit), kurse 
nga shpallja të largonin çdonjërin që shfaqte urrejtje ndaj tyre 
dhe ndaj shpalljes së shenjtë! 

Në një mjedis të tillë zbriti surja El-Bekare, sureja më e 
gjatë e Kur`anit famëlartë, njëra ndër suret që do të ngërthejë 
shumë mësime dhe porosi të llojllojshme. 

Kur`ani famëlartë në shenjë aludimi vuri në pah shtrem-
bërimin dhe pasaktësinë e asaj që kishin hebrenjtë në duart e 
tyre: “Elif, Lam, Mim. Ky është libri që nuk ka dyshim në të (sepse 
është prej All-llahut) është udhëzues për ata që janë të devotshëm.” 
(El-Bekare, 1-2-). Sikur librat e tjerë janë vende–vende të vëna 
në dyshim, sikur që ajo që është grumbulluar në librat e tjerë 
të mos ketë mundësi të krijojë devotshmëri, as ta përmirësojë 
eksperiencën e jetës! 

Veçoritë e të devotshmëve të cilat i elaboron surja El-
Bekare janë të shumta. Shprehja “Et-Takwa” në këtë sure 
përmendet më shumë se tridhjetë herë, gjë që nuk haset në 
asnjë sure tjetër të Kur`anit famëlartë. Devotshmëria paraqet 
një cilësi dhe virtyt universal i cili qe i kërkuar nga të gjithë 
popujt gjatë të gjitha shpalljeve të cilat ishin zbritur. All-llahu 
i Madhëruar thotë: “Vetëm e All-llahut është ç'ka në qiej e ç'ka në 
tokë. Ne u patëm sugjeruar atyre që iu pat dhënë libri para jush, e 
edhe juve që të keni frikë nga All-llahu.” (En-Nisa`, 131) 

Surja El-Bekare shquhet nga fakti se flet për pesë shtyllat 
kryesore të Islamit: 

Teuhidin: “O njerëz, adhurojeni Zotin tuaj, i Cili ju krijoi ju 
edhe ata që ishin para jush ashtu që të jeni të devotshëm (të shpë-
tuar).” (El-Bekare, 21) 

Namazin: “Vazhdojini rregullisht namazet (faljet), e edhe 
namazin e mesëm, dhe ndaj All-llahut të jeni respektues (në namaze).” 
(El-Bekare, 238) 

Zekatin: “O ju që keni besuar, para se të vijë një ditë kur nuk do 
të ketë as shitblerje, as miqësi, e as ndërmjetësi, jepni nga ajo me çka 
Ne ju furnizuam ju. Jobesimtarët janë mizorë.” (El-Bekare, 254) 

Agjërimin: “O ju që besuat, agjërimi ju është bërë obligim 
sikurse që ishte obligim edhe i atyre që ishin para jush, kështu që të 
bëheni të devotshëm.” El-Bekare, 138) 

Haxhin: “E kryeni haxhin dhe umren për hir të All-llahut….” 
(El-Bekare, 196) 

Surja edhe më tutje ngeli e hapur për të gjitha ato të cilat 
do të ishin shpallur nga ana e All-llahut e të cilat i Dërguari i 
Tij do t`ia bashkëngjiste Kur`anit, shpalljes dhe temës së saj 
përkatëse. 

Është tejet e sigurt dhe e ditur se ajeti i fundit i zbritur nga 
Kur`ani është fjala e All-llahut të Madhëruar: “Dhe ruajuni 
ditës kur do të ktheheni te All-llahu, dhe secilit njeri i plotësohet ajo 
që ka fituar, dhe atyre nuk u bëhet e padrejtë.” (El-Bekare, 281) 

Pejgamberi s.a.v.s. urdhëroi që ky ajet të vendoset në gru-
pin e ajeteve të cilat flasin për kamatën, në grupin e ajeteve të 
fundit të sures El-Bekare. 

Le t`u hedhim një sy faqeve të para të kësaj sureje, për të 
parë se vetëm në tre ajetet e para i përshkruan të devotshmit, 
kurse vetëm në dy ajete i përshkruan jobesimtarët, e, për 
çudi, hipokritët do të jenë të përshkruar në jo më pak se trem-
bëdhjetë ajete! Kjo e argumenton të keqen e tyre e cila gjith-
monë është shqetësuese, dhe rrezikun e ndikimit të tyre në 
tërë shoqërinë. 

Fill pas thirrjes së përgjithshme për të besuar All-llahun 
dhe Ditën e Gjykimit, dhe pas një fjalimi të shkurtër mbi 
mrekullinë e Kur`anit famëlartë, sinqeritetin e të zotit të tij 
dhe humbjes së kundërshtarëve të tij, rrëfimi kur`anor merr 
kahun e bisedës rreth kategorive të njerëzve sipas shpalljes, 

qëndrimeve të tyre të ndryshme, për ata që besojnë dhe për 
ata që nuk besojnë, për ata që kanë thyer besëlidhjen dhe 
marrëveshjen dhe për ata që kanë plotësuar marrëveshjen e 
tyre me All-llahun. 

A thua meriton Zoti i gjithë botëve një qëndrim të tillë të 
pavlefshëm? Mos vallë shpërblimi i dhuntive të dhuruara, i 
begatisë së krijimit dhe furnizimit të pandërprerë është 
mosnjohja dhe mohimi i të Zotit të tyre? Me njëfarë mosres-
pektimi të tillë!! 

“Si e mohoni All-llahun, e dihet se ju ishit të vdekur, e Ai ju 
ngjalli, mandej ju bën të vdisni e pastaj ju ringjall, e mandej tek Ai 
do të ktheheni?” (El-Bekare, 28) 

Është e natyrshme që pas tërë kësaj të përmendet fillimi i 
krijimit, obligimi i njerëzve, lufta e përhershme mes Ademit 
dhe bijve të tij me Iblisin dhe familjen e tij! Një luftë dhe grin-
dje e tillë është e prezantuar në formë të armiqësisë së ashpër 
e të hidhur mes të Dërguarit të fundit dhe hebrenjve (Beni 
Israilëve), atyre të cilët zgjodhën dhe më shumë deshën të 
ishin ushtarë dhe rekrutë të Iblisit në luftën e përhershme 
kundër së vërtetës.. 

Surja El-Bekare konsiderohet sure e parë e zbritur në 
Medinë, mu për këtë edhe ishte e domosdoshme që së pari 
t`u kundërvihej beni israilëve (hebrenjve) duke përgënjesh-
truar qëndrimin e tyre, duke e konsideruar të pavërtetë ndaj 
shpalljes së fundit dhe duke i qortuar sjelljet e tyre të turpsh-
me në të kaluarën dhe në të tashmen! 

Një gjë të tillë Kur`ani famëlartë e filloi me fjalët e All-llahut 
të Madhëruar: “O bijtë e Israilit, kujtoni (jini mirënjohës për) të 
mirat e Mia, të cilat jua dhurova juve dhe zbatoni premtimin që më 
keni dhënë Mua. Unë zbatoj atë që ju premtova dhe të më keni frikë 
vetëm Mua. Dhe besoni atë që e shpalla (Kur'anin) e që vërteton atë 
që e keni ju e mos u bëni mohues të parë të tij….” (El-Bekare, 40-41) 

Konfirmimi i Kur`anit për atë që ndodhej në duart e 
hebrenjve është i përgjithshëm, e jo konfirmim në hollësi. Kjo 
ngase ithtarët e Librit nuk janë si adhuruesit e idhujve të cilët 
nuk e besojnë All-llahun dhe mohojnë shpalljen të cilën ua 
zbriti All-llahu muslimanëve! Kur`ani famëlartë e konfirmon 

atë që ata e përmendin: besimin në All-llahun, vërtetimin e 
shpalljes, obligimin e njerëzve si dhe llogarinë e njerëzve për 
veprat e tyre! Mirëpo, megjithëkëtë, Kur`ani famëlartë nuk e 
konfirmon momentin kur ata thonë se All-llahu ishte pen-
duar kur kishte fundosur tokën me tufanin (vërshimin), pas-
taj ishte penduar për atë që kishte bërë dhe kishte pasur 
nevojë për dikë që do ta kujtonte se çfarë kishte bërë me 
qëllim që të mos e bënte ndonjëherë tjetër! 

Kur`ani famëlartë nuk e konfirmon Dhjatën e Vjetër e cila 
thekson se All-llahu kishte zbritur në tokë për shëtitje, e pas-
taj kishte vendosur të vizitonte të dërguarin e Tij Ibrahimin 
me të cilin së bashku kishin ngrënë darkën…! Nuk e konfir-
mon as atë se All-llahu kishte luftuar tërë natën kundër 
Jakubit, e pastaj nuk e kishte lënë të largohej derisa e kishte 
quajtur me emrin Israil! 

Konfirmimi i asaj që është në duart e beni israilëve – në 
mënyrë të përgjithshme e jo në hollësi – është bërë me qëllim 
të pëlqimit në bazë të të cilit do të llogariten me një matje tejet 
të drejtë. 

Surja El-Bekare i përmend më shumë se gjashtëmbëdhjetë 
herë çështjet të cilat kanë të bëjnë me popullin beni israil gjatë 
historisë së tyre të gjatë, çështje të cilat janë përmendur edhe 
në Tevratin që iu dha atyre. Megjithëkëtë, ata nuk ishin të 
pajisur me mendimin e mirë mbi konsideratën e tyre me vle-
rësim të mirëfilltë dhe me mirënjohjen e plotë ndaj All-llahut. 

Një përmbledhje e plotë e çështjeve të tyre fillon nga fjalët 
e All-llahut të Madhëruar: “Përkujtoni edhe kur u shpëtuam prej 
popullit të faraonit, që nga ai shijuat dënimin më të hidhur...” (El-
Bekare, 49) 

Mirëpo, a thua vallë e vlerësuan dhe e çmuan begatinë e 
këtij shpëtimi? E pastaj, kur All-llahu bëri që armiku i tyre, i 
cili u ishte vënë pas, të fundosej para syve të tyre, a thua e 
kishin përjetuar thellë drejtësinë e kësaj hakmarrjeje dhe a e 
kishin falënderuar Zotin e tyre i cili e shkatërroi dhe për-
mbysi padrejtësinë (tiranët)? 

Citati kur`anor vazhdon edhe në shumë faqe të kujtojë dhe 
të pyesë! Mirëpo, a thua është zgjuar ndërgjegjja hebraike pas 

një liste të tillë të gjatë të llogarisë së tyre apo ka mbetur edhe 
më mohuese se e adhuruesve të idhujve që mohuan dhe nuk 
e besuan Pejgamberin e Kur`anit? 

Regjistrimi i historisë së popullit hebre në suren El-Bekare 
është bërë me qëllim që prej saj të nxjerr një çështje tjetër më 
të rëndësishme, atë që ne e quajmë “unitet fetar”, ashtu siç e 
ilustron dhe e paraqet vetë Kur`ani famëlartë në këtë sure. 

* * *  

Duke marrë parasysh fanatizmin e ngushtë dhe të shqetë-
suar fetar, Islami kërkon dhe ofron për të gjithë njerëzit uni-
tetin tolerant fetar i cili mbështetet mbi bazat e natyrës së shën-
doshë dhe të logjikës së mprehtë! Hebrenjtë dhe të krishterët 
kujtojnë se e vërteta është pronë dhe monopol vetëm i tyre 
dhe se shpëtimi nuk do të vlejë për të tjerët, por vetëm për ta! 

Pse mëtojnë të shfaqin një gjykim të tillë të pjesshëm i cili 
do të vlente vetëm për ta: “Ata edhe thanë: “Kurrsesi nuk ka për 
të hyrë kush në xhenet, përveç atij që është jehudi ose i krishterë! 
Ato janë fantazi të tyre! Thuaju: “Sillni argumentin tuaj (çka 
thoni) po qe se jeni të drejtë?” (El-Bekare, 111) 

Këtu kemi të bëjmë edhe me njerëz të tjerë, të cilët e njih-
nin mirë All-llahun, që iu dorëzuan All-llahut, i pastruan 
qëllimet e tyre, i zbukuruan veprat e bëra për hir të Tij, e pse 
pra t`u shkojë dëm dhe t`u mposhtet mundi? 

“Nuk është ashtu (si thonë ata), po ai që i është dorëzuar All-
llahut dhe është bamirës, ai e ka shpërblimin e vet te Zoti i tij, për 
ata nuk ka frikë, as nuk kanë pse të mërziten.” (El-Bekare, 112)  

Bazuar në këtë parim Kur`ani famëlartë kërkoi nga ithtarët 
e Librit që të besonin në All-llahun dhe në të gjithë të dërgu-
arit e Tij, të zhvisheshin nga egoizmi i cili çdo grupi ia para-
qet çështjen rozë, se e vërteta është vetëm ajo që ata e pose-
dojnë: “Ata (ithtarët e librit) thanë: “Bëhuni hebrenj ose të krishte-
rë, e gjeni rrugën e drejtë”! Thuaj: “jo, (asnjërën) por fenë e drejtë 
të Ibrahimit që ai nuk ishte nga idhujtarët.” (El-Bekare, 135) 

Pastaj kërkoi zgjerimin e sferës së besimit (imanit) me 
qëllim që të përfshinte çdo të dërguar të cilin e kishte dërguar 

All-llahu për të udhëzuar njerëzit, dhe se nuk kishte hapësirë 
e cila do të lejonte shmangien e ndonjërit prej tyre: “Ju (besim-
tarë) thoni: “Ne i besuam All-llahut, atë që na u shpall neve, atë që 
iu shpall Ibrahimit, Ismailit, Is'hakut, Jakubit dhe pasardhësve (të 
Jakubit që ishin të ndarë në dymbedhjetë fise), atë që i është dhënë 
Musait, Isait dhe atë që iu është dhënë nga Zoti i tyre pejgamberëve, 
ne nuk bëjmë dallim në asnjërin prej tyre dhe ne vetëm atij i jemi 
bindur.” (El-Bekare, 136) 

Këto pra janë parimet dhe bazat e unitetit fetar të cilin na e 
bën të qartë surja El-Bekare, parime dhe baza të cilat ua pre-
zantoi dhe ua shfaqi hebrenjve dhe të krishterëve, me qëllim 
që t`u përmbaheshin, të vëllazëroheshin me muslimanët duke 
qëndruar nën hijen e tyre. Kur`ani famëlartë e bëri tejet të 
qartë se Islami i prezantuar nuk është gjë e re, por është fe e 
të dërguarve të parë… 

Hebrenjtë mburren se janë bijtë e Jakubit i cili më vonë e 
mori emrin Israil, sipas të cilit në kohën moderne është 
themeluar shteti i tyre me po të njëjtin emër! Çfarë ishte 
Jakubi? Ishte njeri i cili kishte lidhje të mira shpirtërore me 
All-llahun, e njihte fort mirë Atë, iu ishte dorëzuar plotësisht 
përcaktimeve të Tij, u bënte thirrje bijve të tij ta besonin Atë, 
kurse para vdekjes deshi që të mbetej i sigurt se bijtë e tij nuk 
do të lakonin nga ky besim as për një grimcë…: “A ishit ju 
(ithtarë të librit) dëshmitarë kur Jakubit iu afrua vdekja, e ai bijve të 
vet u tha: “Çka do të adhuroni pas meje”? Ata thanë: “Do të adh-
urojmë Zotin tënd, dhe Zotin e prindërve të tu: Ibrahimit, Ismailit, 
Is'hakut, një të vetmin Zot dhe ne, vetëm Atij i jemi dorëzuar!” 
(El-Bekare, 133) 

Islami (dorëzimi i plotë ndaj All-llahut) është lidhja e 
vetme logjike e cila ekziston mes krijesave dhe Zotit të tyre, 
mes njerëzve dhe Krijuesit të tyre! A nuk është e drejtë dhe 
meritë e Krijuesit më të lartë që të gjitha krijesat të ndiejnë kë-
naqësi dhe të freskohen në momentin kur e adhurojnë vetëm 
Atë, plot frikë dhe shpresë? Nëse Islami (dorëzimi ndaj 
All-lahut) nuk është fe, mos vallë mosnënshtrimi ndaj Tij do 
të jetë fe? Mos vallë kapërcimi i kufijve të së vërtetës është fe? 
Ose të gjykuarit me atë që nuk është urdhëruar është fe? 

Muhammedi i ktheu të gjitha gjërat në vendin e tyre (në 
bazat e tyre), e për një gjë të tillë All-llahu i caktoi rrugë që 
përveç saj nuk ka rrugë tjetër. Mu për këtë, në suren El-Bekare 
thuhet: “Në qoftë se ata besuan ashtu siç besuat ju ata vërtetë kanë 
gjetur rrugën e drejtë, e nëse refuzojnë, atëherë ata janë kundër-
shtarë (opozitë), po ty (Muhammed) kundër tyre do të mjaftojë 
All-llahu. Ai është Dëgjuesi, i Dijshmi.” (El-Bekare, 137) 

Gjatë shqyrtimit të këtij ajeti vërejmë dy çështje edukative 
tejet fisnike: 

E para: Nga hebrenjtë dhe të krishterët kërkohet një besim 
i ngjashëm me besimin tonë, e nuk është e thënë që ai besim 
të jetë besimi ynë duke marrë parasysh butësinë me ta dhe 
duke respektuar personalitetin e tyre, ashtu sikundër u jepet 
liria e zgjedhjes, ndërsa në realitet besimi është një. 

Çështja e dytë edukative ka të bëjë me faktin se kundër-
shtimi i tyre nuk bëhet shkak për t`i sulmuar All-llahu, por 
ata lihen të lirë! E nëse ndodh që e keqja të ndizet në shpirtin 
e tyre e të fillojnë armiqësinë dhe kundërshtimin, atëherë le të 
dinë se All-llahu do të na mbrojë, sepse Ai është Mbrojtësi 
ynë më i mirë… 

Këto janë karakteristikat e përgjithshme, ashtu siç i karak-
terizon kjo sure, kurse neve nuk na ka mbetur tjetër pos që të 
mënjanojmë dhe shlyejmë një dilemë e cila ndoshta ka kap-
luar disa koka: ç`kuptim ka që të gjithë të dërguarit ishin 
muslimanë, kur e dimë fort mirë se Islami është feja me të 
cilën erdhi Muhammedi? 

E vërtetë e sigurt është se feja qysh nga ezeli është një: 
besimi te All-llahu dhe të vepruarit mirë janë dy çështje të 
cilat i japin kuptimin e plotë të Islamit! 

Mirëpo, është e sigurt se nuk mjafton vetëm njohja teorike, 
pra doemos të pajisemi me njohuri për t’i thënë Zotit: “Dëgjuam 
dhe respektuam. Kërkojmë faljen tënde, o Zoti ynë! Vetëm te Ti 
është e ardhmja jonë.” (El-Bekare, 285) 

Iblisit nuk i ndihmoi asgjë njohja, edhe pse e dinte se All-
llahu është Një dhe se Ai ka krijuar çdo gjë. Njohjes së All-
llahut duhet bashkangjitur dorëzimin dhe nënshtrimin e 
plotë ndaj çështjes dhe përcaktimit të Tij, të vepruarit për hir 



M U H A M M E D  E L - G A Z A L I    K O M E N T I  T E M A T I K  I  K U R ` A N I T  F A M Ë L A R T Ë  

m 33 M 

të kënaqësisë së Tij. Meqë Iblisi refuzoi një nënshtrim të tillë, 
ai u largua dhe u dëbua nga mëshira e All-llahut. 

Të gjithë pejgamberët erdhën për të deklaruar njohjen e 
All-llahut në mënyrë të përsosur dhe të saktë, ashtu siç 
deklaruan respektin e tyre ndaj Tij me gjithë atë me të cilën u 
obliguan robërit e Tij!! 

Kështu veproi Nuhu dhe Ibrahimi. Kështu veproi edhe 
Musai, Isai dhe Muhammedi. Nuk do të përpiqemi të shqyr-
tojmë dhe të sjellim të gjitha ajetet të cilat e konfirmojnë dekla-
rimin e Islamit të tyre (nënshtrimit), ngase një gjë e tillë do të 
zgjaste… që të gjithë ishin të thirrur në Islam, edhe pse ligjet e 
tyre ishin të ndryshme duke marrë parasysh kohët e ndryshme. 

Që fëmijë njeriu merr një emër dhe ky nuk ndërrohet kur 
ai rritet dhe bëhet i moshuar, edhe pse fusha e veprimit të tij 
është zgjeruar shumë. Ne nuk mund të marrim me mend, 
madje as nuk është e logjikshme që sfera e veprimit fetar në 
këtë kohë të jetë e njëjtë me sferën e veprimit fetar të kohës së 
Nuhut. Është e vërtetë se qendra e fushëveprimit është e njëj-
të aty-këtu, mirëpo ajo zgjerohet me shtrirjen e popullatës. 
Rrjeti elektrik në disa fshatra mund të jetë vetëm ca milje, 
kurse në qytete të mëdha dhe metropole mund të jetë i gjatë 
shumë milje, por rrjeti është një.. 

Muhammedi u paraqit pas shumë sprovave të tmerrshme 
të cilat i përjetuan Musai dhe Isai me njerëzit, prandaj a thua 
do të konsiderohet e pavlerë që feja e fundit t`i përmirësojë 
gabimet që depërtojnë në shoqërinë e re, të drejtojë rrugët që 
ishin shtrembëruar, të shlyejë dhe të mënjanojë risitë e krijua-
ra, kurse në librin e All-llahut të sjellë në detaje fakte për të 
cilat një kohë të gjatë hamendeshin këta dhe ata..? 

Ardhja e Muhammedit ishte nevojë e jashtëzakonshme me 
qëllim të orientimit të drejtë të hapave të njerëzve që kishin 
devijuar dhe lakuar nga rruga e vërtetë. Ardhja e tij ua tërhoqi 
vëmendjen ithtarëve të Librit (hebrenjve dhe të krishterëve) 
të cilët i përkujtoi për fatkeqësitë që ia sollën njerëzimit… 

Për sa u përket të krishterëve, ardhja e tij ishte më se e 
nevojshme ngase e vërtetonte dhe e konfirmonte Njëshmë-
rinë e All-llahut, kurse Isaun e prezantonte dhe e paraqiste 

rob të All-llahut sikurse edhe krijesat e tjera, duke theksuar se 
ai dhe havarijunët e tij ishin vetëm thirrës në Islamin e 
vërtetë. Ndërkaq, për sa u përket hebrenjve, ardhja e tij ishte 
e domosdoshme sepse i qortonte për kryelartësinë e tyre, e në 
anën tjetër e shpëtonte shpalljen e shëndoshë prej kthetrave 
të tyre, e më pas theksonte se All-llahu nuk posedon lidhje të 
ngushta me ndonjë popull në veçanti. 

Të mirët e parë që ishin pjesëtarë të Musait dhe Isait do t`u 
bashkohen pjesëtarëve të Muhammedit në një gjykim të 
përgjithshëm dhe universal të shënuar në Kur`anin famëlartë, 
apo atyre do t`u bashkohen pjesëtarët e Muhammedit po në 
këtë gjykim universal: “Vërtet, ata që besuan, ata që ishin heb-
renj, të krishterët sabejë, (kishin braktisur fenë e adhuronin engjëjt), 
kush besoi prej tyre (sinqerisht) All-llahun, dhe botën tjetër dhe bëri 
vepra të mira, ata e kanë shpërblimin te Zoti i tyre. Për ta nuk ka 
frikë as nuk kanë përse të pikëllohen.” (El-Bekare, 62) 

Ndërkaq, për sa u përket ithtarëve të tjerë të Librit të cilët 
jetojnë duke mos ditur se ç`është libri dhe besimi, e që e kanë 
humbur fiqirin pas pasioneve dhe epsheve të kësaj bote duke 
bërë gara me adhuruesit e idhujve, këtyre nuk do t`u pranohet 
dot ndonjë pretendim. E si do të ishte puna e tyre kur mossin-
qeritetit të dukshëm që kanë (lajthitjes së tyre) i bashkohet 
urrejtja e tmerrshme ndaj atyre që e adhurojnë All-llahun 
Një, të Vetëm, dhe këmbëngulja e përhershme e tyre për 
rrënimin e xhamive: “E kush mund të jetë më mizor se ai që në 
xhamitë e All-llahut ndalon të përmendet emri i Tij (të bëhet iba-
det) dhe përpiqet për shkatërrimin e tyre. Atyre ndryshe nuk u 
takon të hyjnë në to, vetëm duke qenë respektues (të tyre e jo 
rrënues). Ata në këtë jetë kanë nënçmim e në botën tjetër dënim të 
madh.” (El-Bekare, 114) 

Surja kishte zbritur menjëherë pas shpërnguljes në Medinë 
dhe kishte shoqëruar formimin dhe ndërtimin e shoqërisë së 
parë islame mbi shtylla të forta, kishte vendosur parime të 
shëndosha mbi të cilat do të vendosen marrëdhëniet ndër-
mjet pjesëtarëve të feve të ndryshme, në kohën kur po bënte 
thirrje për unitetin e fesë dhe kthimin sa më të shpejtë drejt 
mësimeve dhe porosive të të gjithë të dërguarve. 

* * * 

Hebrenjtë nuk u treguan mikëpritës të mirëfilltë ndaj 
Islamit. Përkundrazi, ata shprehën pezmin dhe pikëllimin e 
tyre mohues, ngase konsideronin se feja ishte pronë indivi-
duale dhe monopol individual i tyre që nuk kalon dot në 
ndonjë popull tjetër. Pas përfundimit të hixhretit, hebrenjtë 
panë se Islami po u afrohej vendbanimeve të tyre, ndaj ven-
dosën të ngrinin kurthe me dinakërinë e tyre në luftë kundër 
Islamit dhe tradhti në radhët e pjesëtarëve të tij. 

Pejgamberi s.a.v.s. ua prezantoi traktatin i cili i rregullonte 
marrëdhëniet mes muslimanëve dhe të tjerëve, mbi bazat e 
pezullimit të luftimeve dhe armiqësisë (vendosjes së paqes) 
dhe ndihmës reciproke. Hebrenjtë e pranuan me shumë vësh-
tirësi dhe dhembje këtë traktat të prezantuar nga ana e Mu-
hammedit s.a.v.s., por nga ana tjetër vazhduan të përqeshin 
dhe të talleshin me fenë e re, sendërgjonin lloj-lloj trillimesh 
për të dhe të tubonin sa më shumë aleatë kundër saj… 

Shpallja që kishte zbritur në disa faqe radhazi e që i qor-
tonte ashpër hebrenjtë për qëndrimet e tyre, siç i qortonte për 
mllefin i cili qysh nga e kaluara e kahershme ishte i prani-
shëm në shpirtin e tyre, nuk e pengoi aspak rrezikun nga ver-
bimi i tyre si dhe nuk i zbuti zemrat e tyre! Ata konsideronin 
se ishin të vetmit që e meritonin shpalljen dhe se nuk lejohej 
që All-llahu të zgjidhte të dërguar jashtë radhëve të tyre. 

Kur`ani famëlartë i vuri në dyshim të gjitha pretendimet e 
tyre; nëse besoni në atë që qëndron para jush, pse atëherë e 
mohoni atë që e konfirmon ai (Tevrati të cilin e keni para jush 
dhe e konfirmon të vërtetën e Kur`anit)? 

“Dhe kur atyre u thuhet: “Besoni atë që e shpalli All-llahu”, ata 
thanë: “Ne besojmë atë që na u shpall neve”, kurse e mohojmë atë 
pas tij, edhe pse është vërtetues i atij, që e kanë ata dhe është i 
vërtetë. Thuaj: “Nëse jeni besimtarë, pse i mbytnit më parë pejgam-
berët e All-llahut?” (El-Bekare, 91)  

Kur`ani famëlartë edhe më tutje pohonte se ishin gënjesh-
tarë në pretendimin e besimit të tyre, sepse, po të ishin të 
sinqertë, nuk do t`i mbytnin pejgamberët e All-llahut, nuk do 

ta thyenin besën e dhënë All-llahut, nuk do të bënin mëkate. 
Vallë, a është ky besim?! 

“Kur morëm premtimin tuaj dhe mbi ju ngritëm kodrën Tur, (ju 
thamë) merreni këtë që u dhamë seriozisht dhe dëgjoni (respektoni). 
Ata thanë: “Dëgjuam (me vesh) e kundërshtuam.” E për shkak të 
mosbesimit të tyre, adhurimi ndaj viçit ishte përzier me gjak në 
zemrat e tyre. Thuaj: “Nëse jeni besimtarë, besimi juaj është duke 
ju udhëzuar keq.” (El-Bekare, 93) 

Surja El-Bekare regjistroi më shumë se dhjetë paralajmë-
rime për atë që ata e posedonin me shpresë se do të kishin 
druajtje dhe do të frikësoheshin!  

Mirëpo, ata qëndruan larg kësaj! 
Edhe pse paralajmërimi i tillë nuk i largoi hebrenjtë nga 

rruga e devijuar, ai ngeli mësim dhe porosi për Umetin islam 
i cili do t`i sillte vetes dobi dhe do të përqendrohej edhe më 
tutje në rrugën e drejtë dhe do t`i shmangte mënyrat e të 
vepruarit të atyre që kundër vetes tërhoqën hidhërimin e All-
llahut. Hebrenjve më parë iu patë thënë: “O bijtë e Israilit, 
kujtoni (jini mirënjohës për) të mirat e Mia, të cilat ua dhurova 
juve dhe zbatoni premtimin që më keni dhënë Mua. Unë zbatoj atë 
që ju premtova dhe të më keni frikë vetëm Mua.” (El-Bekare, 40) 

Kurse tash po Ky iu thotë muslimanëve: “Pra ju më kujtoni 
Mua (me adhurime), Unë ju kujtoj juve (me shpërblim). Më falën-
deroni e mos Më mohoni. O ju që keni besuar, kërkoni ndihmë me 
durim e me të falur, se vërtetë All-llahu është me durimtarët.” (El-
Bekare, 152-153)  

Hebrenjtë pra kishin shfaqur kujdes ndaj fesë së tyre sa 
për formë e jo në mënyrë thelbësore, iu ishin përmbajtur 
çështjeve sipërfaqësore, kurse e kishin harruar thelbin e saj, 
andaj ju mos u bëni të tillë. Ju muslimanë, përmbajuni fort së 
vërtetës dhe parimeve të saj, sepse: “Nuk është tërë e mira (e 
kufizuar) të ktheni fytyrat tuaja kah lindja ose perëndimi, por mirë-
si e vërtetë është ajo e atij që i beson All-llahut, Ditës së Gjykimit, 
engjëjve, librit, pejgamberëve dhe pasurinë që e do, ua jep të afër-
mve, bonjakëve, të varfërve, udhëtarëve, lypësve dhe për lirimin e 
robërve, dhe ai që e fal namazin, e jep zeqatin, dhe ata që kur prem-
tojnë e zbatojnë, dhe të durueshmit në skamje, në sëmundje dhe në 

flakën e luftës. Të tillë janë ata të sinqertit dhe të tillë janë ata të 
devotshmit.” (El-Bekare, 177) 

Në këtë ajet shihen qartë gjashtë parimet të cilat e bëjnë të 
qartë të vërtetën e së mirës së kërkuar si dhe i përforcojnë 
shtyllat e devotshmërisë:  

Surja përkatëse vazhdon edhe më tutje rreth formimit të 
shoqërisë së re, i sqaron krejtësisht, siç thamë më parë, pesë 
shtyllat e Islamit (shehadetin, namazin, zekatin, agjërimin 
dhe haxhin), e më pas e trajton gjerësisht çështjen e familjes 
muslimane duke i bërë të qarta dispozitat e shumta lidhur me 
çështjet e saj, formimin, mirëmbajtjen dhe kujdesin. 

Surja përkatëse edhe gjatë bisedës së thellë rreth këtyre 
çështjeve nuk harron të shënojë dhe theksojë gjërat që kanë të 
bëjnë me hebrenjtë, se si në mesin e tyre kishte shumë argu-
mente të All-llahut, por që ata më pas i harruan dhe nuk u 
treguan të kujdesshëm, pastaj merituan fjalën përfundimtare 
të Zotit tënd: “Pyeti bijtë e Israilit, se sa argumente të qarta u 
kemi dhënë atyre (dhe nuk besuan). E kush e ndërron të mirën e 
All-llahut pasi t'i ketë ardhur ajo, s'ka dyshim All-llahu është 
ndëshkues i ashpër.” (El-Bekare, 211) 

Surja El-Bekare flet rreth mbrojtjes së shoqërisë së madhe 
me luftë të shenjtë dhe për kujdesin apo mbrojtjen e shoqërisë 
së vogël – familjes – me anë të dispozitave të ndryshme në fa-
vor të familjes së shenjtë. Është fakt se ne muslimanët nuk 
jemi treguar të kujdesshëm në të dyja këto çështje (kujdesin 
ndaj shoqërisë së madhe dhe të vogël – shtetit islam dhe fam-
iljes islame). Jam i mendimit që të qëndrojmë për pak kohë në 
ambientin e familjes islame, ta trajtojmë me kujdes dhe shku-
rtimisht çështjen e luftës, mënyrën se si Kur`ani famëlartë 
dha një sqarim tejet të saktë për çështjen e luftës në Islam 
duke shlyer dhe shmangur nga çështja e xhihadit legal çdo 
dyshim që mëton ta prezantojë atë si çështje të armiqësisë 
dhe të torturës. 

Është më se e vërtetë se ne muslimanët nuk i duam luftë-
rat, nuk i duam pasojat e luftës, gjakderdhjen, shkatërrimin 
dhe rrënimin, ne i japim përparësi paqes dhe qetësisë, qetë-
sisë dhe sigurisë së plotë për të gjithë banorët dhe dashami-

rët. Islami një herë i vërteton këto ndjenja: “Juve ju është bërë 
obligim lufta, ndonëse ju e urreni atë. Por mund që ju ta urreni një 
send, e ai është shumë i dobishëm për ju, dhe mund që ju ta doni një 
send, e ai është dëm për ju. All-llahu di (fundin e çdo sendi) e ju 
nuk dini.” (El-Bekare, 216) 

Nuk bënë dëm siguria dhe paqja e cila i mbron të drejtat 
dhe e respekton akiden (doktrinën ideologjike), por, nëse 
ndodh që paqja të marrë kuptimin e dorëzimit, të pranimit të 
përuljes dhe të përvuajtjes, një paqe e tillë nuk do të jetë e 
mirëpritur!! 

Gjatë leximit të kësaj sureje, shohim se Kur`ani famëlartë e 
lejon luftën edhe gjatë muajve të shenjtë. Një baraspeshë e 
tillë haset mu në këtë sure: “Të pyesin për luftën në muajin e 
shenjtë, thuaj: “Lufta në te është e madhe (mëkat i madh),”, do të 
thotë: nuk është e lejuar lufta në këtë muaj, mirëpo, ç`të bëj-
më nëse ju (armiq) e keni vendosur armiqësinë dhe kundër-
shtimin ndaj nesh, nëse keni vendosur dëbimin dhe largimin 
e njerëzve të cilët deri dje ndiheshin të sigurt dhe konfiskuat 
(plaçkitët) të drejtën e adhurimit të saktë e të vërtetë? A nuk 
duhet larguar armiqësinë dhe mbrojtur të drejtat? 

“…..por pengimi nga rruga e All-llahut, mosbesimi ndaj Tij, 
pengimi nga xhamia e shenjtë (Qabja) dhe dëbimi i banorëve të saj 
nga ajo, janë mëkate edhe më të mëdha tek All-llahu.”  

A thua si do të përfundojë kjo? 
“…. E provokimi (kundër muslimanëve) është edhe më i madh se 

mbytja. Ata do t'ju luftojnë juve vazhdimisht për t'ju zmbrapsur, 
nëse munden, nga feja juaj. E kush zmbrapset prej jush nga feja e 
tij dhe vdes si jobesimtar, ata i kanë zhdukur veprat e veta në këtë 
jetë dhe në jetën tjetër. Të tillët janë banorë të zjarrit dhe në të do të 
qëndrojnë përjetshëm.” (El-Bekare, 217) 

Le të ketë pra luftë për hir të mbrojtjes së akides (doktrina-
ve) dhe gjërave të shenjta (gjakut, nderit dhe pasurisë). 

Ç`duhet bërë nëse ne bashkëpunojmë me një popull i cili 
nuk është i kënaqur me ne, me një popull i cili tenton që ne ta 
braktisim atë që e posedojmë dhe të hymë në fenë e tyre?! 

“Ata do t'ju luftojnë juve vazhdimisht për t'ju zmbrapsur, nëse 
munden, nga feja juaj.” 

Në këtë vend lufta është çështje e pashmangshme, kurse 
ne nuk marrim përgjegjësitë për pasojat eventuale, sepse 
përgjegjësitë kryesore të një lufte të tillë i bartin të tjerët… 

Fill pas theksimit të këtyre premisave, arrijmë të kuptojmë 
dhe t`i kemi të qarta fjalët e All-llahut të Madhëruar, kur 
thotë: “Dhe luftoni në rrugën e All-llahut kundër atyre që ju 
sulmojnë e mos e teproni se All-llahu nuk i do ata që e teprojnë (e 
fillojnë luftën).” (El-Bekare, 190) 

Një dispozitë e tillë do të vlejë deri në Ditën e Kiametit 
dhe çdo gjë që është theksuar në Kur`anin famëlartë – prej 
fillimit e deri në mbarimin e tij – është në përputhje me këtë 
dispozitë. Disa njerëz gabuan kur menduan se surja Et-Tevbe 
ngërthen në vete një dispozitë tjetër e cila është në kundërsh-
tim me këtë që është theksuar këtu. Për fat të keq, ky konsta-
tim i tyre është tejet i gabuar. Sepse urdhri për luftë në suren 
Et-Tevbe nuk ka të bëjë me popullin që është i matur apo 
objektiv (neutral), por ka të bëjë me një popull, zemra e të cilit 
është mizore, dora e të cilit na sjell dëm. Mu për këtë, Kur`ani 
famëlartë i karakterizon me thënien e tij: “Ata i shkëmbyen 
ajetet e All-llahut për një vlerë të paktë dhe penguan nga rruga e 
Tij. Ata vepruan keq. Ata nuk respektojnë te asnjë besimtar as 
farefisninë as marrëveshjen; si të tillë janë përdhunues.” (Et-
Tevbe, 9-10)  

Pastaj, Kur`ani famëlartë tregon kujdes të jashtëzakon-
shëm për ballafaqimin me ta në një luftë tejet të drejtë (të 
barabartë) e të vërtetë: “Përse të mos e luftoni një popull që thyen 
zotimet e veta dhe tentuan të dëbojnë të Dërguarin? Në të vërtetë 
ata ua filluan të parët luftën. A u frikësoheni atyre? Më e drejtë 
është t'i frikësoheni All-llahut, nëse jeni besimtarë.” (Et-Tewbe, 13) 

Si qenka e mundur që dikush të ketë kuptuar nga e tërë 
kjo se një luftë e tillë ka të bëjë me njerëzit që nuk janë për-
dhunues? Dhe se dispozita e hasur në këtë sure e ka pezu-
lluar dispozitën e theksuar në suren El-Bekare e cila konfir-
mon se lufta nuk lejohet pos kundër popullit përdhunues!? 
Vërtet kjo është çështje e keqkuptuar, është thënie e shëmtuar 
që pretendon shuarjen e dispozitave të përjetshme, hap derën 
e akuzave të dëmshme, kurse ne mbetemi të qortuar! 

Medoemos duhet theksuar se Kur`ani famëlartë e karakte-
rizon luftën e vërtetë e të pranuar si luftë që zhvillohet vetëm 
në rrugë të All-llahut (për hir të All-llahut), pra kurrsesi nuk 
e karakterizon si të pranuar luftën që zhvillohet për hir të të 
mirave të kësaj bote, lëvdatave dhe përfitimeve personale, as 
që e pranon luftën që zhvillohet në emër të nacionalizmit, si 
p.sh. luftërat në të cilat gjermanët dhe anglezët pretendonin 
se ishin mbi të gjithë… 

Luftërat të cilat janë zhvilluar kohëve të fundit morën një 
karakter krejt tjetër, atë të plaçkitjes së pasurive të të përvuajtur-
ve, kolonializmit dhe uzurpimit të tokave të tyre në llogari të 
armës më të fortë dhe në llogari të anës më të ashpër. Këto luftë-
ra nuk u zhvilluan në rrugë të All-llahut, por për hir të djallit! 

Lufta për hir të All-llahut zhvillohet me qëllim të adhu-
rimit të mëtejshëm të All-llahut dhe refuzimit të adhurimit të 
djallit. Qysh nga ezeli (koha e parë), të mirët (salihunët) bar-
tën përgjegjësinë e barrës së kësaj lufte me qëllim që shtëpitë 
e All-llahut të mbeten përplot me robër të All-llahut: “E kush 
mund të jetë më mizor se ai që në xhamitë e All-llahut pengon të 
përmendet emri i Tij (të bëhet ibadet) dhe përpiqet për shkatërrimin 
e tyre. Atyre ndryshe nuk u takoi të hyjnë vetë në to, vetëm duke 
qenë respektues (të tyre e jo rrënues). Ata në këtë jetë kanë nënç-
mim e në botën tjetër dënim të madh.” (El-Bekare, 114) 

Mu për këtë, për arsyetimin e këtyre luftërave, All-llahu i 
Madhëruar thotë: “Dhe sikur All-llahu të mos i mbronte njerëzit 
me disa prej disa të tjerëve, do të shkatërrohej toka, po All-llahu 
është bamirës i madh ndaj njerëzimit.” (El-Bekare, 251) 

Po, e vërteta mund të rrojë dhe të njihet fuqimisht vetëm 
kur i dalin zot burrat kreshnikë të cilët nuk e kursejnë veten 
të flijohen për ta mbajtur lart bajrakun e saj dhe për ta mbaj-
tur atë të gjallë. 

* * *  

Në suren El-Bekare hasim shumë paragrafë që kanë të 
bëjnë me familjen, shoqërinë e vogël. Duke marrë parasysh se 
surja El-Bekare është surja e parë e Mus`hafit të ndershëm, 

disa mendojnë se ajo është edhe e para që thotë diçka për 
këtë temë! Sigurisht se një mendim i tillë është i gabuar, nga-
se një e treta e Kur`anit famëlartë është zbritur para kësaj 
sureje të begatshme, e që në vete ngërthen çështje preliminare 
të cilat medoemos duhet të kihen parasysh gjatë shqyrtimit të 
çështjeve familjare të cilat hasen këtu. 

Një nga këto parime është barazia mes qenieve njerëzore, 
asaj mashkullore dhe femërore, çështje e cila është e theksuar 
në suren En-Nahl: “Kush bën vepër të mirë, qoftë mashkull ose 
femër, e duke qenë besimtar, Ne do t'u japim atyre një jetë të mirë 
(në këtë botë), e (në botën tjetër) do t'u japim shpërblimin më të 
mirë për veprat e tyre.” (En-Nahl, 97) 

Është i jashtëzakonshëm fakti që një gjykim të tillë të urtë 
e konfirmoi edhe vetë besimtari i cili gjendej në mesin e 
familjes së faraonit duke këshilluar tiranët dhe mizorët e 
kohës së vet: “Kush bën ndonjë vepër të keqe, ndëshkohet vetëm 
për aq sa është ajo, e kush bën ndonjë vepër të mirë, qoftë mashkull 
a femër, por duke qenë besimtar, të tillët hyjnë në xhenet dhe aty 
shpërblehen pa masë.” (Gafir, 40)  

Në suren Er-Rum është një paragraf që flet rreth argumen-
teve të All-llahut në krijesat e Tij: “Dhe nga faktet (e madhërisë 
së) e Tij është që për të mirën tuaj, Ai krijoi nga vetë lloji juaj palën 
(gratë), ashtu që të gjeni prehje tek ato dhe në mes jush krijoi 
dashuri dhe mëshirë. Në këtë ka argumente për njerëzit që men-
dojnë.” (Er-Rum, 21) 

Një gjë të tillë e vërtetoi Kur`ani famëlartë në suren En-
Nahl, aty ku bëhet fjalë rreth begative dhe dhuntive që All-
llahu ua dha robërve të Tij: “All-llahu krijoi për ju bashkëshorte 
nga vetë lloji juaj, e prej bashkëshorteve tuaja - fëmijë e nipa dhe ju 
furnizoi me (ushqime) të mira. A besojnë ata të pavërtetën, e të 
mirat e All-llahut i mohojnë?” (En-Nahl, 72) 

Pozita e gruas dhe pozita e familjes në Islam ishin shqyr-
tuar edhe më parë, andaj nuk është çudi që surja El-Bekare të 
ngërthejë në vete detaje për mosmarrëveshjet që mund të 
ndodhin (në gjirin familjar dhe mes bashkëshortëve), apo t`i 
shqyrtojë ndodhitë për të cilat medoemos duhet njoftuar të 
tjerët lidhur me dispozitat e All-llahut mbi to. Andaj, nuk 

është pra çudi që surja El-Bekare përmend çështjen e përbe-
timit, ndarjes së gruas, divorcin, shtatzëninë, mendjen etj. 

Është e pamundur që parimet ligjore, që kanë të bëjnë me 
familjen, të kenë sukses të plotë në mungesë të normave mo-
rale, parimeve të besimit dhe devotshmërisë. Edhe pse çësh-
tja e divorcit në mesin tonë është kuptuar si çështje tejet e leh-
të, kjo, shikuar nga aspekti kur`anor, konsiderohet çështje 
tejet e rëndësishme. Ajetet të cilat flasin mbi çështjen e divor-
cit na bëjnë të ditur dhe na tërheqin vërejtjen se besimtari 
musliman ka mundësinë që pas divorcit të zmbrapset dhe ta 
përmbajë veten. Ai nuk do të lejojë të vazhdoj rrugën pa 
kthim dhe të ndërpresë çdo gjë që sjell lumturinë dhe kënaqë-
sinë. Besimtari musliman është i detyruar të veprojë me mend. 
Një gjë e tillë është e theksuar në tetë direktiva (norma) të 
cilat vijnë njëra pas tjetrës gjatë përcaktimit (vendosjes) të 
kësaj dispozite tejet të rëndësishme. Që të gjitha këto direk-
tiva kur`anore i hasim në një vend: menjëherë pas përfun-
dimit të fjalëve të All-llahut rreth çështjes së divorcit: 

“E kur t'i keni lëshuar gratë dhe ato i afrohen afatit të tyre,  
…atëherë ose mbani si duhet,  
…ose i lini si duhet (të kryejnë fatin), 
 ...e mos i mbani sa për t'i dëmtuar, e të bëheni të padrejtë.  
…E kush bën atë, ai e ka dëmtuar vetveten.  
Dispozitat e All-llahut mos i merrni për shaka.  
Përkujtoni të mirat e All-llahut, ndaj jush edhe atë që ju shpalli 

Kur'anin dhe dispozitat e sheriatit me të cilat ju udhëzon,  
…dhe keni frikë All-llahun e dijeni se All-llahu është i Gjithë-

dijshëm për çdo send.” (El-Bekare, 231) 
E çfarë të bëjë më tepër se kjo Islami (kjo fe) rreth domos-

doshmërisë së të menduarit, të pajisurit me virtyte dhe moral 
të lartë, si dhe rreth kujdesit të jashtëzakonshëm për të tash-
men dhe të ardhmen? Megjithëkëtë, lakmia e divorcit ka arri-
tur nivelin e çmendurisë, njeriu sjell vendimin e tij për të lë-
shuar bashkëshorten vetëm duke pirë një cigare, e pastaj 
vazhdon edhe më tutje të bëjë tym e të rrënojë shtëpinë (gjirin 
familjar), t`i këpusë lidhjet e gjirit familjar dhe më në fund 
akuzohet Islami se është tejet i ashpër ndaj çështjes së gruas! 

Në një shqyrtim tjetër kam përmendur sintagmën “dispo-
zitat e All-llahut”, e cila në dy ajetet që flasin mbi divorcin 
është përsëritur gjashtë herë, dispozitat përfundojnë me 
fjalën e All-llahu të Madhëruar: “Këto janë dispozita të All-
llahut që ia sqaron një populli që kupton.” (El-Bekare, 230) 

Për fat të keq, shumica e muslimanëve nuk e kanë kuptuar 
këtë fjalë, as që e dinë sa herë është përsëritur, as që e dinë 
pse është përsëritur? Siç duket, këta janë populli që nuk 
kupton!! 

Nuk ka dyshim se gruas muslimane i është bërë padrejtësi 
në shumë mjedise, gjë që na habit, si është e mundur që 
padrejtësinë ndaj saj t`ia veshin mësimeve islame të cilat e 
trajtuan në mënyrë sa më të drejtë!! 

All-llahu i Madhëruar thotë: “Edhe atyre (grave) u takon e 
drejta sikurse edhe përgjegjësia në bashkëshortësi, e burrave u takon 
një përparësi ndaj tyre. All-llahu është i Gjithëfuqishëm, i Urtë.” 
(El-Bekare, 228) 

Ky ajet është tejet i qartë dhe i prezanton dukshëm të 
drejtat dhe detyrat mes tyre. Në suazat e një shkëmbimi të 
drejtë të detyrave dhe obligimeve mes dy bashkëshortëve 
vërtetohet përparësia e burrit ndaj gruas në çështjen e 
udhëheqjes. Mirëpo, në disa mjedise të ulëta kam vërejtur se 
çdo gjë është kundër gruas, asgjë në favor dhe dobi të saj, se 
ajo trajtohet me nënçmim dhe ashpërsi, siç ndodh që e gjora 
të hajë vetëm mbeturinat e ushqimeve, kurse ushqimi i pastër 
dhe i këndshëm hahet nga të tjerët… 

Si ka mundësi që një mungesë e tillë edukimi t`i vishet një 
religjioni botëror, e lëre më Islamit? 

Unë e di shumë mirë se ekzistojnë gra të cilat janë tejet 
shpirtliga. Detyrë e tyre është që të mbushin shtëpitë përplot 
mundime dhe fatkeqësi. Mirëpo, zgjidhjen e gjithë këtyre 
problemeve nuk e posedojnë policët, por edukata e mirëfilltë, 
devotshmëria dhe përmbushja e dispozitave të All-llahut 
(kufijve që i ka caktuar All-llahu)… 

Medoemos të jemi të pajisur me dituri të gjerë, edukatë 
fisnike, virtyte të larta dhe edukatë themelore, të kemi familje 
e cila do të mbështetet në parimet e drejtësisë dhe sjelljeve 

korrekte, me qëllim që të jemi Umet i cili vepron me urdhrat 
e All-llahut… 

Kam parë se si aparatura ungjillore (misionare) është gjith-
monë e gatshme që botës islame t`i ngrejë kurthe, t`i fusë këto 
kurthe përmes vrimave të cilat shumë herë i trillon apo i gjen, 
siç kam vërejtur, te një numër i muslimanëve që nënçmojnë 
çështjen e gruas muslimane, që konsiderojnë se ato nuk vlejnë 
dhe kërkojnë shumë gjëra prej tyre, duke mos pasur parasysh 
atë që prej tyre ka kërkuar ligji i urtë i All-llahut. Një trajtim i 
tillë ka sjellë në krishterimin e gruas muslimane duke preten-
duar se qëllimi është shpëtimi i saj nga padrejtësia e Islamit!! 

Në kohët e sotme hasim shumë femra të arsimuara që bien 
në grackat e këtyre trillimeve dhe shpifjeve. Shkaktarë krye-
sorë të kësaj gjendje janë disa njerëz që flasin në emër të fesë, 
por në fakt janë injorantë dhe të marrë! 

Më ndodhi të isha prezent në një ndeje, ku mes tjerash 
thashë: “E drejta e gruas të kërkojë shkurorëzim (ndërprerje 
të marrëdhënieve bashkëshortore) i përgjigjet (është e njëjtë) 
të drejtës së burrit për divorc… dhe nëse ndonjë grua nuk ka 
mundësi që ta durojë burrin e urryer për shumë shkaqe objek-
tive apo subjektive (shkaqe të dukshme apo të fshehta), kurse 
ai i propozon që t`ia kthejë tërë atë që ia ka dhënë nga mehri i 
dhuruar, nuk do të ishte pengesë që gjykatësi (kadiu) t`i për-
gjigjej gjykimit dhe vendimit të kërkuar nga ana e gruas…! 

Njëri më tha: “Kadiu ka të drejtën e divorcit për hir të 
vështirësive (dëmeve, varfërisë, mjerimit)!” 

Unë iu drejtova dhe thashë: “Kjo është çështje krejt tjetër. 
Ajo nuk është ankuar nga vështirësitë apo mjerimi, por ka 
përmendur se e urren qëndrimin e mëtejshëm me burrin për 
disa shkaqe dhe se pranon kompensimin e gjithë asaj që ai ka 
harxhuar për të, ndaj pse të kemi të drejtën të gjykojmë që ajo 
të mbetet edhe më tutje me të? 

Dëgjuesi më tha: “Përderisa burri i saj nuk dëshiron shku-
rorëzimin, një gjë e tillë nuk është e lejuar!” 

Unë iu drejtova prapë dhe i thashë: “Po, është e lejuar, 
kurse gjykatësit nuk i mbetet tjetër veçse të sjellë vendim për 
pajtimin apo shkurorëzimin e tyre.” 

Më vonë mësova se ky njeri më paska akuzuar me akuza 
prej të cilave unë jam shumë i pastër, e veçanërisht kur kemi 
parasysh se ky njeri nuk ka dituri të mjaftuar (nuk di asgjë) 
mbi librin e All-llahut dhe sunnetin e Pejgamberit të Tij! 
Mjerë bota dhe dijetari që vuajnë nga injorantët! 

Disa njerëz religjiozë pajtohen që gruaja të mos ketë perso-
nalitet të veçantë. Ky qëndrim pa dyshim nuk është i saktë, 
sidomos kur kemi parasysh se Kur`ani famëlartë vërtetoi qar-
të se gruaja e Nuhut nuk ishte vetë Nuhu, as gruaja e faraonit 
nuk ishte vetë faraoni dhe se çdonjëri ka qëndrimin e tij spe-
cifik dhe jetën e tij të veçantë: “Askush nuk e mban barrën e 
tjetërkujt.” Gruaja e Nuhut dhe e faraonit kishin personalitet 
të veçantë dhe specifik, ato nuk morën pjesë në aksionet dhe 
përgjegjësitë e tyre. Është tejet i bukur momenti kur gruaja 
lind fëmijën e saj të parë (apo të tjerë), sidomos kur mes tyre 
ekziston përgjegjësia e përbashkët për ngritjen e familjes: 
“Askush nuk ngarkohet më tepër, vetëm aq sa e ka mundë-
sinë e tij. Asnjë nënë nuk bën të dëmtohet me fëmijën e saj, e 
as babai me fëmijën e tij.” 

E kur arrin koha e ndërprerjes së mendjes, apo kur ata 
shfaqin dëshirën për të ndërprerë më herët mendjen, një gjë e 
tillë bëhet fill pas një konsultimi të ndërsjellë mes tyre: “E 
nëse pas një konsultimi dhe pëlqimi (prindërit) shfaqin dëshirën për 
ta ndarë (më herët) nga gjiri, nuk është ndonjë mëkat për ta. (Nëse 
ju baballarët) për fëmijën tuaj dëshironi mëndeshë tjetër me kusht 
që pagesën t'ia bëni në mënyrë të duhur, nuk është ndonjë mëkat. 
Kini frikë nga All-llahu dhe dijeni se All-llahu sheh çka punoni.” 
(El-Bekare, 233) 

Një aspekt tjetër tejet i rëndësishëm i divorcit dhe i shpër-
fillur (thuajse i harruar në shoqëritë tona) është ligji mbi 
furnizimin e zakonshëm të gruas së divorcuar! Divorci është 
proces i cili përfundon pas shumë mospajtimeve, shmangieve 
dhe kundërshtimeve, proces në të cilën digjen dhe shlyhen 
ndjenjat e bamirësisë dhe ai, pa dyshim, nuk ka të bëjë asgjë 
me fenë e All-llahut, sepse vërtet e lejuara më e urryer tek 
All-llahu është divorci. Por, nëse divorci ndodh për ndonjë 
nga shkaqet e shumta, doemos duhet ta zbusim ashpërsinë e 

tij me një dhuratë tejet të bukur e cila do ta shuajë hidhërimin 
dhe do ta pengojë grindjen e ashpër mes tyre. All-llahu i Ma-
dhëruar thotë: “Për të devotshmit është obligim që edhe për gratë e 
ndara të bëjnë një furnizim të zakonshëm. Kështu, që t'i kuptoni, 
All-llahu ua shpjegon argumentet e veta.” El-Bekare, 242) 

U bëj thirrje serioze muslimanëve që ta shqyrtojnë me 
vëmendje librin e All-llahut, sunnetin e Pejgamberit të tyre, si 
dhe dispozitat të cilat kanë të bëjnë me çështjet e familjes. U 
bëj thirrje muslimanëve që t`i shqyrtojnë metodat më të bu-
kura të cilat do të kontribuojnë që familja muslimane edhe 
më tutje ta zbatojë misionin e saj të shenjtë në sferën eduka-
tive dhe shoqërore, t`i shqyrtojnë me vëmendje të gjitha gjërat 
që ndodhin anembanë botës e që kanë të bëjnë me këto çësh-
tje. Jam i bindur se nuk është e logjikshme që në shoqëritë 
tona të hasim njerëz të cilët kundërshtojnë që gratë ngasin 
veturën e tyre, në një kohë kur e tërë bota i dhuron gruas të 
drejtën e udhëheqjes së popujve dhe kujdesin ndaj çështjeve 
që i sjellin dobi. Muslimanët duhet të kontribuojnë për mira-
timin e principeve dhe normave të cilat sjellin kënaqësi dhe 
lumturi në vatrat e tyre. 

* * * 

Në Medinë, menjëherë pas Shpërnguljes, muslimanët 
vazhduan të pranonin shpalljen e Kur`anit famëlartë, mu 
ashtu siç kishin vazhduar ta pranonin atë në trembëdhjetë 
vjetët e kaluar më parë në Mekë, edhe pse mjedisi i Medinës 
dallohej nga ai i Mekës. Bisedat kur`anore, të cilat gjatë peri-
udhës mekase flisnin mbi çështjen e hebrenjve e shqyrtonin 
vetëm historinë e tyre nga e cila muslimanët do të merrnin 
mësim, kurse tash (në Medinë) biseda e tillë kur`anore kishte 
marrë kahun e një përleshjeje e cila tashmë kishte filluar si një 
betejë që do të godiste të sotmen dhe të ardhmen. 

Në Mekë, muslimanët i bënin namazet në mënyrë indivi-
duale dhe veç e veç, kurse tash ekzistonte xhamia nga e cila 
jehonte ezani që i thërriste njerëzit për t`u tubuar dhe për të 
falur namazin me xhemat. Falja e namazit me xhemat konsi-

derohet një ndër parimet e Islamit. Ndodh që edhe i sëmuri 
të vijë i mbajtur nga dy persona, të vendoset në rreshtat e 
xhamisë për të falur namazin me xhemat. Dihet se nga nama-
zi (me xhemat) mungon vetëm ai që është hipokrit, përtac 
apo i arsyetuar…! 

Në Medinë kishin filluar të shfaqeshin karakteristikat (she-
njat) e para të shtetit islam, ashtu sikundër kishin filluar të 
dukeshin edhe shenjat dhe cilësitë e para të shoqërisë së re. 
Sjelljet individuale do të zëvendësohen me sjellje të përbash-
këta, të bazuara në parimet e fesë e cila në çdo gjë do të ven-
dos tharmin e saj. Në Medinë, familje të tëra shkonin në xhami: 
gra, burra dhe fëmijë. 

Në Medinë kishte filluar përndjekja për gjërat e ndaluara, 
si në shtëpi ashtu edhe në rrugë, në pajtim me parimin islam: 
Të urdhëruarit për punë të mbara dhe largimi nga të këqijat… 

Kështu, kishte filluar edhe formimi i njësive ushtarake që 
do ta mbronin imanin në vendbanimin e tij të ri, si dhe do të 
përmbysnin atë që do të tentonte t`i sillte armiqësi dhe që do 
të kundërshtonte! 

Kur`ani famëlartë është libër që ngërthen shumë dispozita 
dhe domethënie të cilat e bëjnë sa më të qartë dhe e vërtetojnë 
njëra-tjetrën. 

Siç dihet, ajetet mekase kishin si qëllim ta fusnin çështjen e 
Teuhidit në zemrat e njerëzve. Gjatë kësaj periudhe hasim 
shumë ajete të cilat ngulfatën frymëmarrjet e shirkut, kurse i 
mposhtën të gjitha dyshimet rreth tij. 

Biseda rreth besimit kishte filluar të përsëritej edhe gjatë 
periudhës medinase, mirëpo në mënyrë më të detajuar dhe 
më të argumentuar. Një gjë të tillë e hasim duke i lexuar fjalët 
e All-llahut të Madhëruar: “Zoti juaj (që meriton adhurim) është 
një, All-llahu, nuk ka zot pos Atij që është Mëshirëplotë, gjithnjë 
mëshiron.” (El-Bekare, 163) 

Kurse ajeti i cili pason menjëherë pas këtij është përplot 
argumente të cilat provojnë Njëshmërinë e All-llahut, argu-
mente që dalin nga thellësia e tokës dhe horizontet e larta të 
qiellit: “Është fakt se në krijimin e qiejve e të tokës, në ndërrimin e 
natës e të ditës, të anijes që lundron në det që u sjell dobi njerëzve, 

në atë shi që e lëshon All-llahu prej së larti e me të ngjall tokën pas 
vdekjes së saj dhe përhap në të nga çdo lloj gjallese, në qarkullimin e 
erërave dhe reve të nënshtruara mes qiellit e tokës, (në të gjitha 
këto), për një popull që ka mend ka argumente.” (El-Bekare, 164) 

Ajetet të cilat pasojnë më vonë flasin dhe e bëjnë të qartë 
bashkimin e emocioneve dhe sjelljeve, besimtari i sinqertë 
shpreh dashurinë e tij ndaj Zotit, bile dashuria e tij ndaj 
All-llahut është më e fortë sesa dashuria e tij ndaj të tjerëve, 
kurse frytet e kësaj dashurie shfaqen në veprat dhe qëllimet e tij. 

Vetëm All-llahu i Lartmadhëruar është Ai që e meriton këtë 
dashuri, ngase e tërë lavdia dhe tërë madhëria i takon vetëm 
Atij, të Vetmit. Këtu do të sjellim ajetin më madhështor që haset 
në Kur`anin famëlartë, ajetin kursije: “All-llahu - s'ka zot pos Tij. 
I Gjalli, Vigjiluesi. Nuk e zë kotja, e as gjumi. E Tija është ç'ka në 
qiej dhe ç'ka në tokë. Kush mund të ndërmjetësojë te Ai, pos me lejen 
e Tij? Ai e di se ç'po u ndodh dhe ç'do t'u ndodhë. Dhe asgjë nga 
dija e Tij nuk mund të përvetësojnë, pos sa të dojë Ai. Ndërsa push-
teti i Tij përfshin qiejt dhe tokën. E nuk lodhet duke i ruajtur (mirë-
mbajtur), ngase Ai është i Larti, Madhështori.” (El-Bekare, 255) 

Nuk ka gjë të keqe po qe se imani i vërtetë ka nevojë për një 
dialog (polemikë) me tagutët dhe mposhtjen e tyre: “A nuk ke 
arritur të dish për atë që përse All-llahu i kishte dhënë pushtet, ai 
(Nemrudi) polemizoi me Ibrahimin rreth Zotit të tij. Kur Ibrahimi 
tha: “Zoti im është Ai që jep jetë dhe vdekje!” Ai tha: “Edhe unë jap 
jetë dhe vdekje!” Ibrahimi tha: “Zoti im e sjell diellin nga lindja, 
sille pra ti atë nga perëndimi?” Atëherë ai që nuk besoi mbeti i 
hutuar. All-llahu nuk e shpie në rrugë të drejtë popullin mizor.” 
(El-Bekare, 258) 

Ibrahimi, të cilit All-llahu ia kishte dhuruar udhëzimin, ia 
mbylli gojën dhe e mposhti faraonin e vogël, andaj edhe 
mbeti i hutuar ai që nuk besoi… 

Kështu, në suren El-Bekare – suren më të gjatë të Kur`anit 
famëlartë dhe të parën të zbritur në Medinën e ndriçuar – e 
shohim një formë tejet tjetër të prezantimit kur`anor të çësh-
tjeve më të rëndësishme që kanë të bëjnë me akiden (besi-
min). Është me rëndësi të theksojmë se edhe pse një mënyrë e 
tillë e prezantimit të këtyre çështjeve nuk ishte e njëjtë gjatë 

dy periudhave të cilat i përjetuan muslimanët (mekase dhe 
medinase), prapëseprapë qëllimi ngeli i njëjtë, edhe pse kishin 
ndryshuar metodat dhe mënyrat: “Ky është libri që nuk ka 
dyshim në te (sepse është prej All-llahut)..”, edhe pse më parë 
pati shumë libra, ata i kishte mbuluar dyshimi dhe mendimet 
e këqija (të cilat i trilluan jobesimtarët dhe shtrembëruan të 
vërtetën që ishte në ta)…! 

Pjesëtarët e Muhammedit iu përgjigjën gjithë asaj që iu 
ishte zbritur në këtë sure si dhe asaj e cila do të vinte më pas. 
Kur`ani zbriste vazhdimisht, kurse këta e zbatonin në prak-
tikë atë që ishte zbritur. Kur`ani urdhëronte, ndërsa këtyre 
nuk u mbetej tjetër pos ta zbatonin dhe ta respektonin atë. 
Çdo gjë që parashihte Kur`ani lidhur me normat që kishin të 
bënin me individin, shoqërinë dhe shtetin, ishte zbatuar dhe 
realizuar nga ana e muslimanëve. 

Medina së bashku me banorët e saj të rinj dhe sistemin e 
saj të ri shtetëror ishte shndërruar në metropol të jashtëza-
konshëm i cili kishte marrë përsipër rolin e kujdesit mbi 
shpalljen më të rëndësishme. Medina u shndërrua në bazë 
kryesore të të gjitha lëvizjeve të Umetit të drejtë (në mjedis të 
zgjedhur), të popullit më të dobishëm dhe më të mire, i 
ardhur për të mirën e njerëzve. 

All-llahu i Madhëruar ia mësonte të Dërguarit të Tij shpa-
lljen të cilën ia kishte zbritur përmes melekut Xhibril, kurse 
muslimanët mësonin nga i Dërguari i tyre gjërat që u sillnin 
dobi atyre dhe njerëzve në përgjithësi: “Dhe ashtu (sikur ju 
udhëzuam në fenë islame) Ne u bëmë juve një popull të drejtë (një 
mes të zgjedhur) për të qenë ju dëshmitarë (në ditën e gjykimit) 
ndaj njerëzve, dhe për të qenë i Dërguari dëshmitar ndaj jush. E 
kiblen nga e cila ti u drejtove nuk e bëmë për tjetër, vetëm se për të 
provuar atë që shkon pas të Dërguarit, nga ai që kthehet prapa, 
ndonëse kjo ka qenë vështirë (për disa), por jo edhe për ata që All-
llahu i drejtoi. All-llahu nuk është që t'ua humbë besimin tuaj. 
“S'ka dyshim se All-llahu është shumë i butë dhe mëshirues ndaj 
njerëzve.” (El-Bekare, 143) 

Në dy ajetet e fundit të sures El-Bekare, All-llahu i Madhë-
ruar bën të qartë se i Dërguari dhe ata që janë me të e besuan 

bindshëm All-llahun, kurse vetë All-llahu vërtetoi dhe kon-
firmoi besimin e tyre, kurse ndaj dispozitave të zbritura në 
këtë sure – si dhe të tjerave që pasuan – u treguan mjaft të dë-
gjuar dhe iu nënshtruan me respekt të veçantë. Këta besimtarë, 
të shoqëruar nga i Dërguari i All-llahut, i realizuan të gjitha 
dispozitat në mënyrë sa më të përsosur dhe sa më të mirë. 

Për hir të kësaj ata merituan vendin më të ndershëm, për 
dallim nga popujt që kishin kaluar më parë, që u kishte ardhur 
shpallja dhe kishin thënë: “Dëgjuam, por nuk respektuam…!” 

Sa kohë që nuk kishte zbritur Kur`ani, arabët nuk ngrinin 
peshë në civilizimin botëror, ata ishin analfabetë. Kur`ani 
famëlartë filloi ta ndriçonte jetën e tyre, ta ngrinte lart nivelin 
e tyre, bile ata vazhduan edhe më tutje të ngjitnin drejt shka-
llët e lartësisë derisa i tejkaluan popujt e tjerë. U bënë popull i 
njohur, me virtyte të larta të cilat nuk haseshin te popujt e 
tjerë. Këta posedonin mirësinë e lartë, shpirtin e pastër dhe 
drejtësinë e paparë. 

Civilizimi i cili në atë kohë u bë tejet i njohur në arenën 
botërore, nuk ishte formuar mbi bazat e krenarisë naciona-
liste, as mbi bazat e tendencave materialiste, ose mbi bazat e 
qëllimeve të kësaj bote, por mbi bazat e besimit dhe të përku-
shtimit të pastër, mbi bazat e konsiderimit të kësaj bote djep 
të ahiretit. Mu për këtë, në fund të kësaj sureje All-llahu i 
Madhëruar thotë: “I dërguari i besoi asaj që iu shpall prej Zotit të 
Tij, si dhe besimtarët. Secili i besoi All-llahut, engjëjve të Tij, shpa-
lljeve të Tij, të dërguarve të Tij. Ne nuk bëjmë dallim në asnjërin 
nga të dërguarit e Tij, dhe thanë: “Dëgjuam dhe respektuam. 
Kërkojmë faljen tënde o Zoti ynë! Vetëm te Ti është ardhmëria 
jonë.” (El-Bekare, 285) 

Pjesëtarët e Islamit nuk posedojnë tendenca fanatike apo 
atdhe të cilit i takojnë dhe mburren me të, ata i mbeten besnik 
vetëm All-llahut, Zotit të qiejve dhe tokave, Krijuesit të të 
gjithë njerëzve, asnjëri nuk ka përparësi ndaj tjetrit pos me 
devotshmëri, as që kanë përparësi ndaj njerëzve të tjerë pos 
me atë që do të ofrojnë nga feja e tyre (Islami)… 

Medina e ndriçuar dëshmoi formimin dhe ndërtimin e 
Umetit të parë islam, Umet i cili u ngeli besnik dispozitave të 

All-llahut dhe mbeti gjithmonë në lidhje me shpalljen e Tij, 
Umet i lidhur me udhëzimin e Tij. Shpallja dhe udhëzimi i 
All-llahut ishin dy elementet më të forta të cilat e ndërtuan 
këtë Umet. Medina ishte mbushur përplot me shtëpi musli-
mane, edhe tregu i saj ishte treg musliman, po kështu edhe 
aktiviteti publik ishte musliman: këshilli vendimprurës, shko-
llat e diturisë, tokat e mbjella dhe të djerra, çështjet e moralit 
dhe të legjislacionit, e tërë kjo vazhdonte të ecte në përputhje 
me shpalljen e zbritur në libër. E tërë kjo udhëhiqej nga i zoti 
i shpalljes së fundit, Muhammedi s.a.v.s. 

Është e vërtetë se Pejgamberi s.a.v.s. urdhëroi që një 
djaloshi – edhe pse ishte shumë i ri – t`i besohej detyra e udhë-
heqësisë, kjo, ngase ai e dinte përmendsh suren El-Bekare!! Ai 
nuk i kishte nxënë në mend vetëm shkronjat dhe melodinë, 
por e dinte tërë përmbajtjen e saj, inspirimet dhe dispozitat e 
saj, dritën e saj dhe tërë atë që ajo e ndante (të vërtetën nga e 
pavërteta). Kështu formohen dhe ngrihen popujt… 

* * * 

Në fund, le të qëndrojmë te ajeti i fundit i sures El-Bekare, 
dhe le t`i hedhim një sy veçorisë esenciale të popujve të cilëve 
u është ofruar begatia e pozitës së lartë dhe përparësisë (para 
të tjerëve), me qëllim që të shohim se janë popuj të cilët 
karakterizohen me kryelartësi, kurse popujt e tjerë i shikojnë 
nga pozita e tyre e lartë.. 

Raca e bardhë, e cila sot është duke e sunduar botën, 
karakterizohet me tendenca të kryelartësisë dhe mbingritjes 
ndaj racave të tjera….!! 

Po, a nuk është kjo racë e bardhë, që sot sundon botën, po 
ajo që ka arritur të pushtojë planetët e tjerë (kozmosin) dhe të 
zbërthejë atomin? Shumë njerëz të cilët jetojnë në këtë shoqëri 
kanë arritur të ngrihen mbi të tjerët falë meritës të cilën e 
realizuan disa gjeni. 

Ndërsa muslimanët – gjatë ditëve të përparësisë dhe udhë-
heqësisë së tyre si dhe gjatë ditëve kur ishin të veçuar me 
shpalljen më të lartë – edhe gjatë ditëve të tyre nuk shfaqën 

tjetër pos nënshtrimin dhe përkuljen e plotë ndaj All-llahut, 
varfërinë e tyre para pasurisë së gjerë të All-llahut, sepse ve-
tëm Atij i takon gjithçka që është në tokë dhe në qiell. Musli-
manët ndienin nevojën e jashtëzakonshme për All-llahun dhe 
shpalljen e Tij. 

Feja e tyre ishte istigfari (kërkimi i faljes për lëshimet), 
kërkimi i faljes së mëkateve si dhe shpresa e përhershme në 
begatitë më të larta të All-llahut… 

“Zoti ynë, mos na dëno nëse harrojmë ose gabojmë!  
Zoti ynë, mos na ngarko neve barrë të rëndë siç i ngarkove ata 

para nesh! 
Dhe Zoti ynë, mos na ngarko me atë për të cilën nuk kemi fuqi!  
Na i shlyej mëkatet, na i mbulo të këqijat, na mëshiro.  
Ti je Mbrojtësi ynë, na ndihmo kundër popullit pabesimtar!” 

(El-Bekare, 286) 

Familja e Imranit 

 
Lexuesi i sures Ali-Imran e ka shumë të lehtë ta identifi-

kojë shpejt subjektin e trajtuar në të. Subjekti i kësaj sureje të 
ndershme sillet rreth dy çështjeve kryesore: 

E para: Dialogu me ithtarët e Librit – hebrenjtë dhe të 
krishterët – e në veçanti me hebrenjtë të cilët kundërshtonin 
Islamin brenda Medinës. 

E dyta: Analiza (rikujtimi) dhe vlerësimi kritik i disfatës 
tragjike të cilën e përjetuan muslimanët në luftën e Uhudit në 
vitin 625 (hixhri), luftë e cila muslimanëve u solli plagë të 
thella kurse në dhjetëra shtëpi të muslimanëve futi shqetë-
simin dhe brengën. 

Biseda rreth këtyre dy çështjeve është trajtuar sidomos në 
fillimin e sures dhe në mesin e saj, kurse fundi i sures bën një 
përzierje të këtyre dy çështjeve, të diskutimit me ithtarët e 
Librit dhe të rishikimit dhe vlerësimit kritik të disfatës së 
pësuar. Kjo ecuri e bisedës kur`anore e bën të qartë obligimin 
e xhihadit të thirrjes i cili kërkon vendosmëri në të dyja çësht-
jet. Surja fisnike i obligon muslimanët që së bashku të balla-
faqohen (t`i bëjnë rezistencë) me tradhtitë e hebrenjve brenda 
Medinës dhe me sulmet e idhujtarëve që ishin rrjedhojë e 
armiqësisë së tyre të mëparshme… 

Muslimanët janë të obliguar që ta prezantojnë thirrjen e 
tyre para të gjithëve (programin e tyre para të gjitha grupe-
ve), në një prezantim ku nuk ka vend për padrejtësi apo armi-
qësi. Ai që i përgjigjet thirrjes sonë, do të konsiderohet vëlla 
yni; atë që nuk i përgjigjet, do ta lëmë, ndërsa ai që tenton të 
na sulmojë dhe të na pengojë në rrugën tonë të thirrjes, ne do 
ta luftojmë dhe do të ballafaqohemi me të duke u mbështetur 
në All-llahun. 

Një qëndrim të tillë e hasim në fjalët e të Madhëruarit po 
në këtë sure: “E, nëse ata polemizojnë me ty, ti thuaj: “Unë me 

tërë qenien time i jam dorëzuar All-llahut, e edhe ithtarët e mi!” E 
thuaju edhe atyre që u është dhënë libri dhe injorantëve: “A pranu-
at fenë islame?” Nëse pranuan Islamin, atëherë e kanë gjetur të 
vërtetën, e nëse refuzojnë, ti ke për obligim vetëm t'u komunikosh; 
All-llahu I di shumë mirë punët e robërve.” (Ali-Imran, 20) 

Surja Ali-Imran fillon duke theksuar (sqaruar) se Islami 
është udhëzim dhe thirrje universale dhe se Kur`ani e konfir-
mon dhe vërteton atë që ka zbritur më parë. Shpallja e All-
llahut është një, ajo e tëra manifeston ndarjen mes së vërtetës 
dhe së pavërtetës. Surja sjell fakte se të gjithë pejgamberët, 
Musai, Isai, Muhammedi dhe gjithë të tjerët janë në një vijë të 
përbashkët dhe se sfera e Islamit përfshin (nënshtrimin ndaj 
All-llahut) të gjitha religjionet, pa marrë parasysh kohën dhe 
vendin e tyre. 

All-llahu i Madhëruar konfirmon se të gjitha shpalljet e Tij, 
Tevrati, Inxhili dhe Kur`ani janë “Ajatull-llah – argumente të 
All-llahut.” 

Është tejet me rëndësi të përmendim se sintagma “Argu-
mentet e All-llahut” në këtë sure është përmendur plot dhjetë 
herë, duke filluar prej fjalëve të All-llahut të Madhëruar: 
“S'ka dyshim se ata që mohojnë argumentet e All-llahut i pret 
ndëshkimi i rreptë. All-llahu është ngadhënjyes, shpagimtar”, e duke 
përfunduar me ajetin 199 ku All-llahu i Madhëruar thotë: “Po 
edhe nga ithtarët e Librit ka që besojnë All-llahun, e besojnë atë që u 
është shpallur juve, e besojnë atë që u është shpallur atyre, janë të 
bindur ndaj All-llahut, dhe argumentet e All-llahut në shpallje nuk 
i shesin për pak send të kësaj jete, të tillët kanë shpërblimin e vet te 
Zoti i tyre, e All-llahu është që llogarinë e bën shpejt.”  

Është fakt se nuk ekziston kurrfarë dallimi apo diference 
mes parimeve dhe elementeve themelore të Imanit (fesë), as 
mes asaj që iu zbrit Muhammedit dhe asaj që iu zbrit vëlle-
zërve të tij më parë, Musait dhe Isait. 

Vërtet dallimi dhe diferenca qëndron mes shpalljes së 
All-llahut dhe trillimeve dhe gënjeshtrave të njerëzve. 

Imani i plotë – ashtu siç e bën të qartë Kur`ani famëlartë – 
është të besuarit e tërë asaj që e zbriti All-llahu për ne dhe e 
tërë asaj që Ai e zbriti para nesh. Kundërshtarëve dhe të devi-

juarve nuk u mbetet tjetër, pos të kthehen drejt udhëzimit të 
All-llahut. 

Shprehja “ithtarë të Librit” është term i cili u referohet 
hebrenjve dhe të krishterëve. Muslimanëve nuk u kishte 
ndodhur të zhvillonin me të krishterët ndonjë debat të zjarrtë 
brenda Medinës. Kacafytjet dhe përleshjet kishin marrë hovin 
e tyre të madh e të zjarrtë mes muslimanëve dhe hebrenjve të 
cilët brenda vetë Medinës dhe në veri të Hixhazit kishin for-
muar koloni të tyre. Përveç kësaj, hebrenjtë e kundërshtuan 
Islamin duke përgënjeshtruar All-llahun dhe të Dërguarin e 
Tij, e veç kësaj ata morën hov në tubimin e të gjithë idhujta-
rëve nga të gjitha anët. 

Hebrenjtë i nxitën idhujtarët dhe aleatët e tyre duke pre-
tenduar se kishin mbledhur mjete dhe pasuri të mëdha, mad-
je edhe kështjella të mëdha të cilat do t`i mbronin nga sul-
met e të tjerëve. Në këtë sure e hasim edhe fshehtësinë e për-
sëritjes së kritikës mbi përfundimin e fuqive të tyre: “Është e 
vërtetë se atyre që nuk besuan nuk do t'u vlejë asgjë para All-llahut, 
as pasuria e as fëmijët e tyre. Ata vetë janë lëndë e zjarrit.” (Ali-
Imran, 10) 

“Ata që mohojnë argumentet e All-llahut, mbysin pejgamberët 
pa kurrfarë të drejte, mbysin njerëz që këshillojnë për të drejtën, ti 
ata lajmëroi për një ndëshkim të dhembshëm e pikëllues.” (Ali-
Imran, 21) 

“S'ka dyshim se atyre që nuk besuan, nuk do t'u bëjnë dobi ndaj 
(dënimit të) All-llahut as pasuria e as fëmijët e tyre. Ata janë banues 
të zjarrit dhe aty janë përgjithmonë.” (Ali-Imran, 116) 

Dhe në fund fjala e All-llahut të Madhëruar: “Të mos mash-
trojë bredhja nëpër qytete e atyre që nuk besuan. Ajo është një këna-
qësi e paktë, e pastaj vendi i tyre është xhehenemi që është vend 
mjerimi.” (Ali-Imran, 196-197) 

Është fakt se pasuria e tepruar (jashtë mase) dhe të harrua-
rit e All-llahut i hutojnë individët dhe shoqërinë. 

Në kolonitë e tyre të para, të formuara në Hixhaz dhe Medi-
në, hebrenjtë arritën një përparim të jashtëzakonshëm në sfe-
rën e ekonomisë dhe të ndërtimit, që nuk e kishte arritur dot 
ndokush nga arabët, banorët e vërtetë të Hixhazit! Mirëpo, a 

thua se gjërat e tilla i lanë në dispozicion të së vërtetës, të virty-
teve të larta dhe të luftës kundër shfrenimit dhe kundërshtimit? 

Kurrsesi! 
Ndoshta shoqëria pagane ishte më e ngritur se këta në 

fushën e moralit dhe të sjelljes. 
Kur i dërguari Muhammed filloi t`i predikonte mësimet e 

tij, u përpoq që të ishte sa më bindës dhe sa më i ëmbël. Mirë-
po, për sa u përket hebrenjve arrogantë, të cilët mbetën të 
zhgënjyer gjatë tërë kohës, i Dërguari s.a.v.s u paraqit si edu-
katori më i mirë ndëshkues, i cili bëri që hebrenjtë të kthehe-
shin andej nga kishin ardhur, kurse fuqitë e tyre mbetën të 
thyera e të mposhtura (le të përmendim vetëm Luftën e Haj-
berit, të cilën hebrenjtë nuk e kanë harruar edhe sot e kësaj 
dite). Pasuria të cilën e kishin tubuar hebrenjtë për ta luftuar 
Islamin dhe muslimanët dështoi dhe shkoi kot… 

Brez pas brezi hebrenjtë e kishin konsideruar të përvetë-
suar çështjen e shpalljes Hyjnore. Shpallja e All-llahut qënd-
roi në mesin e tyre gjatë kohë, saqë supozuan se ata ishin të 
vetmit të zotët e saj dhe se është e pamundur që çështja e shpall-
jes Hyjnore t`u takonte të tjerëve apo të kalonte te të tjerët! 

Po pse një çështje e tillë të ishte e përvetësuar dhe e pamun-
dur për të tjerët? 

Është fakt se çdo njeri që i humb meritat e tij për ndonjë 
pozitë, ai duhet të mënjanohet nga ajo! 

Kohëve të fundit të historisë së tyre hebrenjtë u treguan 
mjaft të pavyeshëm dhe të paaftë për t`u ngritur në nivelin e 
merituar të shpalljes, zemrat e tyre u bënë gur, morali i tyre 
kishte arritur nivelin më të ulët të mjerimit, kurse egoizmi i 
tyre e kishte arritur nivelin më të lartë. Preokupim i tyre i 
parë dhe i fundit ishte bërë ngopja me gjërat e bukura mate-
riale të kësaj bote, pasionet e kësaj bote, privilegjet materiale 
dhe rendja pas plotësimit të kërkesave të kësaj bote. Ndërkaq, 
për sa u përket ligjeve dhe dispozitave të All-llahut, sikur ato 
të mos kishin ekzistuar asnjëherë, ata morën guxim t`i kun-
dërshtonin dhe t`i mohonin urdhrat e Tij. 

Hebrenjtë konsideronin se vetëm këta kishin të drejtën t`i 
gëzonin privilegjet Hyjnore, askush tjetër. Është fakt se ky 

pretendim është tejet i gabuar. Privilegjet, lëvdatat, statusi i 
posaçëm, si dhe udhëheqja, do t`u takojnë vetëm më të devot-
shmëve dhe atyre që punojnë me zell të madh. 

Pse të ngelë çështja e shpalljes Hyjnore vetëm në mesin e 
tyre? Pse të mos kalojë te të tjerët, të cilët ndoshta do të jenë 
më të mirë dhe më të vyeshëm?! Pikërisht këtu qëndron e 
fshehta e fjalës së All-llahut të Madhëruar: “Thuaj: “O All-llah, 
Sundues i çdo sendi, Ti ia jep pushtetin atij që do, Ti ia heq prej 
dore pushtetin atij që do dhe e përul atë që do, e lartëson atë që do. 
Çdo e mirë është në dorën Tënde, vërtet, Ti ke mundësi për çdo 
gjë!” Ti e fute natën në ditë dhe Ti e fute ditën në natë, Ti nxjerr 
nga i vdekuri të gjallin dhe nga i gjalli të vdekurin dhe Ti e begaton 
pa masë atë që do!” (Ali-Imran, 26-27) 

 Këtij ajeti i paraprijnë shumë ajete të cilat i shkoqisin 
arsyet dhe rrethanat e këtij vendimi. Një gjë të tillë e vërejmë 
në fjalët e All-llahut të Madhëruar: “A nuk i sheh ti ata, të cilëve 
u është dhënë mjaft nga libri, kur të thirrën që ndërmjet tyre të 
gjykojë libri i All-llahut, se si një grup prej tyre prapësohet. Ata 
janë refuzues.E atë (e bënin) ngase ata thoshin: “Neve nuk do të na 
djegë zjarri vetëm për pak ditë të numëruara, e ajo që shpifën për 
fenë e tyre, i mashtroi keq.” (Ali-Imran, 23-24)  

Sikur të ishin të sigurt se dënimi i ashpër i All-llahut nuk 
do t`i godiste, ndaj morën guximin që mbi kokat e tyre ta lar-
tësojnë flamurin e shfrenimit dhe të mosrespektit të duk-
shëm!! Hebrenjtë kishin vendosur ta konsideronin të pavlef-
shme çështjen e sheriatit islam dhe dispozitat e tij… 

Përgjigjja (reagimi) e All-llahut e konfirmonte drejtësinë e 
përgjithshme mes gjithë njerëzve dhe faktin se pretendimet 
(paragjykimet) dhe idetë e mbështetura mbi bazat e etnitetit 
(racës) nuk vlejnë dot gjë: “E, si do të jetë gjendja e tyre kur Ne 
do t'i tubojmë ata një ditë, për të cilën nuk ka dyshim dhe çdo njeriu 
do t'i ofrohet ajo që e ka e fituar, duke mos iu bërë atyre asnjë e 
padrejtë.” (Ali-Imran, 25) 

Shprehja kur`anore: “….çdo njeriu do t`i…”, bën të ditur se 
të gjitha veprat artificiale (të sajuara, falsifikuara, me para-
mendim) do të jenë të pavlera dhe se në sytë e All-llahut të 
gjithë njerëzit janë të njëjtë, të gjithë do të maten sipas asaj që 

e kanë ofruar. Në Ditën e Kiametit do të ringjallen të zhve-
shur dhe këmbëzbathur, mu ashtu siç janë krijuar për herë të 
parë, ata nuk do të jenë të veshur me petka të tjera, pos me 
petkun e devotshmërisë, nëse janë prej të devotshmëve! 

Është shumë me rëndësi për t`u theksuar që, edhe pse aje-
tet përkatëse kanë të bëjnë me qortimin e hebrenjve, pa dyshim 
se në to fshihet një shënim i padukshëm i cili ka të bëjë me të 
gjithë popujt. Se vërtet All-llahu nuk do t`i dënojë bijtë e 
Israilit nëse ata shkaktojnë tollovi në tokë, e t`i lë bijtë e Isma-
ilit nëse këta imitojnë (përngjasojnë) dhe ndjekin gjurmët e 
bijve të Israilit në sjelljet dhe veprimet e tyre. Ngjashmëria e 
mjedisit kërkon edhe ngjashmërinë e dënimit... 

Hebrenjtë pretendonin se Tevrati ishte meritë e racës së 
tyre (etnitetit). Kjo bënte që ata të besonin se nuk ishin të nde-
ruar me këtë libër për tjetër, pos që ishin hebrenj, gjë për të 
cilën ata e tepruan me çështjen e vetvetes, ndaj edhe u shkatë-
rruan rrënjësisht. 

Sot hasim shumë arabë të cilët mendojnë dhe besojnë të 
njëjtën gjë, se nuk janë të nderuar me Islamin dhe përpiqen 
që të zhvishen prej tij duke iu përmbajtur gjërave të kota. Por, 
a thua fundi i tyre do të jetë më i mirë se ai i bijve të Israilët, 
të cilët u shndërruan në majmunë të përbuzur dhe derra? 
Vërtet ligjet e All-llahut nuk vonojnë e as që lihen pas dore. 
Para ligjeve të All-llahut njerëzit janë të njëjtë. 

Në suren Ali-Imran diskutimi me ithtarët e Librit zë mbi 
dhjetë faqe. Në shënjestër të diskutimit të tillë të parët do të 
jenë hebrenjtë, ngase muslimanët përjetuan flakën e zjarrit të 
ndezur së pari prej tyre, e pastaj nga të krishterët. Në faqen e 
parë të sures Ali-Imran nuk kam hasur ndonjë shënim të 
dukshëm për të krishterët, pos një shënimi të fshehtë e të 
shkurtër i cili nga një distancë e largët të kujton lindjen e Isait, 
të birit të Merjemes: “Ai është që ju krijon (formon) juve në 
mitra ashtu si të dojë. S'ka Zot pos Tij, e që është fuqiplotë i urti.” 
(Ali-Imran, 6)  

Edhe pse ky ajet flet për fuqinë e lartë (sublime) të All-llahut, 
e cila i krijoi të gjithë njerëzit, ashtu siç i krijoi edhe ngjash-
mëritë mes tyre – fizike dhe morale - , ai shënon se Isai, i biri i 

Merjemes, është njëri ndër mijëra njerëz të cilët i krijoi Kriju-
esi prej asgjësë, i pajisi me cilësi dhe veçori të ndryshme që 
shkaktojnë habi. Disa prej tyre nuk arrijnë të kuptojnë dot atë 
që dëgjojnë dhe shohin, kurse disa të tjerë depërtojnë në fshe-
htësitë e panjohura. 

I urtë (mendjehollë, subtil) është ai që shfaq mendim kritik 
për ty sikur ta kishte parë dhe ta kishte dëgjuar atë. 

Ka të tillë që nuk dinë të hipin në kalë, por ka edhe të tillë 
të cilët pushtojnë planetët e tjerë (që kanë depërtuar në planetët 
e tjerë)! Ekzistojnë edhe të tillë që mbyllen në vetvete, por nga 
ana tjetër ka edhe të tillë që treten para madhërisë së All-llahut! 

Edhe pse kishte lindur pa baba, Isai është radhitur ndër 
ata të ligjit të fuqisë së lartë (të All-llahut). Kujtoj se një bisedë 
e tillë për Isain duhet të lihet për më vonë, me qëllim që së 
pari ta përfundojmë me bisedën tonë rreth hebrenjve dhe 
qëndrimit të tyre ndaj Islamit. 

* * * 

Urrejtja e hebrenjve kundër arabëve është e kahershme, 
ndërsa shkak kryesor i saj është kalimi i çështjes së pejgam-
berllëkut nga mesi i tyre, duke filluar me Muhammedin. Ata 
pretendonin udhëheqjen e popujve, ngase shpalljet qiellore 
ishin përqendruar vetëm në mesin e tyre, e, kur panë se shpa-
llja e All-llahut është duke u përqendruar në mesin e arabëve, 
filluan të çmendeshin, filluan të urrenin tokën dhe qiellin!! 

Është kjo arsyeja e qortimit të zëshëm Hyjnor që u drejto-
het atyre për pikëpamjet që kanë: “O ithtarë të Librit, përse nuk 
i besoni ajetet (Kur'anin) e All-llahut, e duke e ditur të vërtetën? O 
ithtarët e Librit, përse, duke qenë se ju e dini të vërtetën e ngatë-
rroni me gënjeshtrën dhe fshihni realitetin?” (Ali-Imran, 70-71) 

E pra, nga një qortim i tillë kuptojmë se hebrenjtë e dinin 
mjaft mirë dhe bindshëm se Muhammedi është i vërtetë, se ai 
flet në emrin e All-llahut, se All-llahu i dënoi për shkak të shfre-
nimeve të tyre dhe gjërave të shëmtuara që i kishin trashëguar 
gjatë historisë. Mirëpo, në vend të përmirësonin qëndrimin e 
tyre ndaj All-llahut, ata vazhduan rrugën e arrogancës dhe të 

grindjes, duke mohuar pejgamberllëkun e Muhammedit s.a.v.s. 
dhe duke e luftuar atë me fjalë dhe armë, duke thurur kom-
plote mes idhujtarëve derisa i larguan nga besimi i vërtetë. 

Pikërisht për këtë, në shumë vende Kur`ani famëlartë i 
qorton hebrenjtë për këtë qëndrim të tyre të shëmtuar: “E, si 
ta udhëzojë All-llahu një popull që pas besimit të tyre u bënë 
jobesimtarë dhe pasi dëshmoi se i Dërguari është i vërtetë, dhe pasi 
t'ju kenë ardhur atyre argumente të qarta? All-llahu nuk i mun-
dëson udhëzimin e Vet popullit zullumqar.” (Ali-Imran, 86) 

Pastaj, All-llahu i Madhëruar flet me gjuhën e të Dërguarit 
të Tij i cili ishte i obliguar t`u predikojë shpalljen e Tij, dhe 
thotë: “Thuaj: “O ithtarë të Librit, përse i mohoni ajetet (argu-
mentet) e All-llahut? E All-llahu mbikëqyr atë që veproni. Thuaj: 
“O ithtarë të Librit, përse e pengoni atë që besoni nga rruga e 
All-llahut, duke u angazhuar që ta paraqitni atë të shtrembër, 
ndërsa vetë ju, jeni dëshmues se është e vërtetë! Veprimi juaj nuk 
mund t'i shmanget mbikëqyrjes së All-llahut.” (Ali-Imran, 98-99) 

Mendimi hebraik kishte filluar të sajonte lloj-lloj intrigash 
dhe shpifjesh të fëlliqura me qëllim që të pengonte njerëzit 
nga Islami dhe rruga e All-llahut. Ata thoshin: “Njerëzit janë 
duke na akuzuar se ne jemi fanatikë ndaj asaj që e posedojmë, 
na konsiderojnë të atillë të cilët për shkak të fanatizmit tonë 
urrejmë Islamin. Pra, le të përpiqemi që të dukemi (sa për sy 
e faqe) se kinse kemi përqafuar Islamin, e le të bëjmë njerëzit 
të mendojnë se ne kemi mendim të lirë (liberalë), për këtë 
shkak edhe ua kemi lënë çështjen e fesë sonë të tjerëve! 

E kur kemi hasur se ky tjetri nuk meriton (sepse Muhamme-
di u takon bijve të Ismailit dhe është nga mesi i arabëve), e 
kemi braktisur për arsyet (paaftësitë) që hasen në të e jo në ne!!”  

“Një grup nga ithtarët e librit u thanë (të vetëve): “Besoni para 
dite në atë që u është shpallur atyre që besuan (muslimanëve), e 
pasdite mos e besoni, e ndoshta edhe ata (muslimanët), do të zmbra-
psen (nga besimi i tyre).” (Ali-Imran, 72) 

Ata edhe më tutje vazhduan që me këmbëngulje të mohoj-
në dhe urrejnë shpalljen e re, kalimin e shpalljes larg aberia-
nëve, andaj edhe thanë: “Mos i besoni askujt, përveç atij që 
është në fenë tuaj!” 

Asnjërit nuk i është e lejuar t`i jepet ajo që ju është dhënë 
juve, as që është e lejuar që ndonjëri t`ju ngjasojë në pranimin 
e shpalljes. 

Siç duket, hebrenjtë e urrenin atë që kishte bërë All-llahu, 
ishin tejet shpirtngushtë ndaj asaj që All-llahu u dha përpa-
rësi arabëve dhe që i veçoi me shpallje të re. Ata orvateshin ta 
detyronin – i Lartëmadhëruar qoftë All-llahu – All-llahun që 
të ndryshonte përcaktimet e Tij e t`u kthehej prapë atyre! Mi-
rëpo, përgjigjja Hyjnore ishte definitive dhe e prerë: “Thuaju: 
“E tërë e mira është në duar të All-llahut, Ai ia jep atë kujt të dojë; 
All-llahu është dhurues i gjerë, i Gjithëdijshëm” (Ali-Imran, 73) 

Ndër bijtë të Israilit u gjetën gjërat më të shëmtuara: 
ashpërsia, kryelartësia dhe vetëmashtrimi, gjëra të shëmtuara 
të cilat fshehin paaftësinë dhe shndërrohen në urrejtje të 
thellë. Por, nëse ndodh që gjërat e tilla të shfaqen nga domini-
mi dhe pasuria, atëherë ato shndërrohen në armiqësi të hapur. 
Që të dyja këto – urrejtja e fshehtë dhe armiqësia e hapur – i 
nxitën hebrenjtë të shëtisnin si kërmij nëpër qendrat e Lindjes 
dhe të Perëndimit, duke fshehur të keqen për njerëzit dhe 
duke u shitur mend të tjerëve e duke i përqeshur. Persekuti-
met hebrenjtë i shfrytëzuan për shkrime tragjike të cilat më 
vonë i vunë në shërbim të çështjes së tyre. 

Në suren Ali-Imran mësojmë për shumë gabime të cilat i 
bënë bijtë e Israilit dhe shkakun e tyre: “Këtë (e bëjnë) për 
arsye se ata thoshin: “Ne nuk kemi kurrfarë përgjegjësie (për 
pasurinë që u marrim) ndaj të të paditurve (arabëve analfabetë). 
Pra, duke e ditur të vertetën, ata bënin gënjeshtër ndaj All-llahut.” 
(Ali-Imran, 75) 

Termi arab “umijjun”, i përdorur në këtë ajet, ka të bëjë ose 
me arabët, me kuptimin e paaftësisë për të lexuar, ose me të 
gjithë popujt e botës që nuk janë hebrenj. Ky koment është 
më afër natyrës së hebrenjve dhe pretendimeve të cilat i më-
sojnë në Tevratin dhe Telmudin e tyre, mësime të cilat bënë 
që një kohë në disa vende të Europës ta urrejnë kauzën e tyre. 
Mësimet e Telmudit nxitën idenë e epërsisë së hebrenjve ndaj 
gjithë popujve të tjerë në botë, si dhe konceptin se “hebrenjtë 
janë populli i zgjedhur i Zotit.” 

Kur`ani famëlartë bëri tejet të qartë se lidhja mes njerëzve 
dhe Zotit të tyre nuk ka mundësi të mbështetet mbi bazat e 
pretendimeve të rrejshme, por mbi bazat e moralit të lartë 
dhe mbi bazat e përmbushjes së amanetit dhe ruajtjes nga 
mëkati: “Jo, (nuk është ashtu si thonë ata) po kush e përmbush 
amanetin e vet (është besnik) dhe ruhet nga mëkatet, s'ka dyshim, 
All-llahu i do ata që ruhen.” (Ali-Imran, 76) 

Më pas vendosa të bëja një pyetje e cila e kishte nxitur 
habinë time: “Nëse pjesa e parë e sures Ali-Imran ka të bëjë 
me çështjen e dialogut me ithtarët e Librit dhe me ngjarjet 
rreth tyre, atëherë pse është theksuar çështja e Haxhxhit? 
Gjithashtu, kemi mundësi të pyesim se përse bisedës së tillë i 
paraprin biseda rreth ushqimeve të ndaluara dhe të lejuara?? 

Pasi mendova gjatë dhe shqyrtova me vëmendje të plotë 
këtë çështje, vendosa t`i referohesha komentit të Kur`anit 
famëlartëtë dijetarit në zë Muhammed Reshid Rida, i njohur 
me emrin “Tefsiru-l-Menar”. Dhe vërtet gjeta një përgjigje tejet 
të përshtatshme! 

Aty thuhet: “Hebrenjtë – të cilëve vazhdimisht iu predi-
kohej dhe prezantohej Islami – e pyesnin njëri-tjetrin: “Si 
është e mundur të ndjekim fenë e cila lejon ushqimet të cilat 
për ne janë të ndaluara? Vërtet ushqimet e tilla janë larg 
tryezave tona dhe larg nesh!” 

Përgjigjja ishte tejet e qartë: “Të gjitha ushqimet ishin të 
lejuara për ta, e kur filluan të mos i respektojnë urdhrat e 
Zotit e të kënaqen me armiqësi, All-llahu i Madhëruar ua 
bëri të ndaluara ushqimet e tilla, ndëshkim për ta nga ana 
e All-llahut…” 

Një gjë të tillë All-llahu i Madhëruar e bëri tejet të qartë 
deri në detaje në suren El-En`amë duke e përfunduar 
çështjen e të ndaluarit të këtyre ushqimeve me fjalët e Tij: 
“E (posaçërisht) ndaj atyre që janë hebrenj Ne kemi ndaluar çdo 
(kafshë) thundrake: nga lopët dhe delet u kemi ndaluar dhjamin e 
tyre, pos atij (dhjami) në shpinën dhe në zorrët e tyre dhe pos 
atij të përzier me ndonjë asht. Këtë (masë-ndalesë) e morëm si 
ndëshkim ndaj mëkatit të tyre. S'ka dyshim, Ne jemi të vërtetë 
(në çka ju rrëfejmë). 

Po, në qoftë se (për këtë jehuditë) të përgënjeshtrojnë Thuaj: “Sa 
mëshirues i madh është ky Zoti juaj, po (mos u mashtroni) dënimi i Tij 
për njerëzit kriminelë nuk mund të prapësohet!” (El-En`amë, 146-147)  

Është e ditur se shpallja e Isait filloi me lehtësimin e vësh-
tirësive (barrës, mëkatit) të hebrenjve. Kjo është theksuar me 
fjalët e All-llahut thënë me gjuhën e Isait a.s.: “Dhe (kam ardhur) 
që t'ju vërtetoj Tevratin që e keni para duarsh, t'ju lejoj disa që ju 
ishin ndaluar juve, kam ardhur me argument nga Zoti juaj, pra 
keni frikë All-llahun dhe më dëgjoni mua.” (Ali-Imran, 50) 

Kur`ani famëlartë e riktheu ligjin Hyjnor origjinal, duke i 
ndaluar vetëm llojet e ngordhësirave, mishin e derrit, gjakun 
dhe atë që theret jo në emër të All-llahut, kurse të gjitha të 
tjerat janë të lejuara. 

Për këtë All-llahu i Madhëruar thotë: “I tërë ushqimi ishte i 
lejuar për bijtë e Israilit, përveç atij që Israili (Jakubi), para se të 
zbriste Tevrati ia ndaloi vetvetes. Thuaju: “Silleni pra një Tevrat 
dhe lexojeni atë, nëse jeni të vërtetë (në çka thoni)?” (Ali-Imran, 93)  

Kjo ka të bëjë edhe me çështjen e Kibles. Bejtu-l-Harami – 
shtëpia e shenjtë - në Mekë është kibleja e parë dhe e fundit për 
të gjithë njerëzit (orientim i tyre i parë dhe i fundit): “Shtëpia 
(xhamia) e parë e ndërtuar për njerëz është ajo në Bekë (Mekë), e 
dobishme udhërrëfyese për mbarë njerëzimin.” (Ali-Imran, 96) 

Siç është e ditur, për shkaqe dhe rrethana të përkohshme, 
Mesxhidu-l-Aksaja u konsiderua kible e muslimanëve. Shka-
qet e tilla nuk qëndruan gjatë kohë dhe muslimanët për 
kible të tyre prapë morën Mesxhidu-l-Haramin, vend i cili u 
konsiderua i shenjtë nga ana e të gjithë pejgamberëve të 
All-llahut, ndërkohë që edhe më tej vazhdoi të ishte kështje-
llë e fortë e teuhidit… 

Duke lënë anash çështjen e dallimeve ndërmjet të gjitha 
ligjeve të mëparshme të All-llahut, konfirmojmë se edukata e 
shëndoshë dhe normat morale e edukative të kultivuara në 
djepin e akides së denjë, janë bazë e zhvillimit dhe progresit 
njerëzor gjatë tërë periudhave të historisë njerëzore. Një gjë të 
tillë surja Ali-Imran e bën të ditur në fillimin e saj. All-llahu i 
Madhëruar thotë: “Njerëzve u është zbukuruar dashuria ndaj të 
këndshmeve, ndaj grave, djemve e ndaj pasurisë së grumbulluar, 

nga ari e argjendi, ndaj kuajve të stolisur, bagëtisë e bujqësisë. Këto 
janë kënaqësi të kësaj bote, po te All-llahu është e ardhmja më e 
mirë.” (Ali-Imran, 14) 

Është e vërtetë se, për të vazhduar jetën, janë të domosdo-
shme edhe përmbushja dhe kryerja e këtyre dëshirave (për-
mbushja e emocioneve). Në mungesë të përmbushjes së dëshi-
rave seksuale nuk do të vazhdonte jeta e njeriut në sipërfaqen 
e tokës, gjë që ndodhë edhe me mungesën e përmbushjes së 
dëshirave të tjera (pasurisë, shtëpisë së bukur e të rehatshme, 
bashkëshortes së urtë etj.). Qëllimi kryesor është ruajtja e nive-
lit të maturisë (të qenët të matur në përmbushjen e të gjitha 
këtyre dëshirave) dhe moslejimi i devijimit nga rruga e drejtë.  

Islami i lejoi të gjitha gjërat që sjellin dobi, kurse i ndaloi të 
gjitha ato që sjellin dëm. Shtyllat e hallallit dhe të haramit i 
vuri mbi parimet e qarta të Imanit dhe punës së mirë. Ai 
gjithashtu konsideroi se elementet e devotshmërisë janë ele-
mente të vetme të cilat e mbajnë lidhjen e fortë në besimin në 
All-llahun dhe Ditën e Kiametit! 

Ditëve të sotme dëgjojmë shumë liderë shtetërorë të cilët 
ua tërheqin vërejtjen qytetarëve të tyre nga sëmundja mjaft e 
përhapur AIDS duke i këshilluar që gjatë akteve të tyre 
joligjore seksuale të përdorin mjete të posaçme mbrojtëse 
(parandaluese). Siç duket, këta liderë kanë humbur shpresën 
e ndershmërisë mes qytetarëve të tyre, ndaj edhe thirrja e tyre 
për përmbushjen e akteve seksuale në mënyrë legale (me anë 
të martesës) është bërë gjë e parealizuar. Është e parealizuar 
dhe e pamundur ngase e kanë humbur bindjen e fortë në All-
llahun, Mbikëqyrësin dhe të Gjallin. 

Pjesëtarët e shumë religjioneve formale vuajnë edhe më 
tutje nga dëshirat e tilla të përmbushura në mënyrë të pale-
juar, ngase kanë humbur kontrollimin e tyre. Kjo, derisa nuk 
do të kuptojnë fjalët e All-llahut të Madhëruar: “Thuaj: “A 
t'ju kumtoj për diç shumë më të mirë se ato (kënaqësitë e dynjasë)? 
Për ata që janë ruajtur, ata kanë te Zoti i tyre Xhennete nëpër të cilat 
rrjedhin lumenj dhe aty do të jenë përgjithmonë, kanë bashkëshorte 
të pastra, dhe kënaqësinë e All-llahut. All-llahu është i kujdesshëm 
për robërit. Ata të cilët thonë: “Zoti ynë, ne vërtet besuam, na i falë 

mëkatet tona dhe na ruaj prej ndëshkimit të zjarrit!” Dhe ata që 
janë të durueshëm, të drejtë, të devotshëm e dorëdhënës, dhe të cilët 
në kohën e agimit (syfyrit) kërkojnë ndjesë.” (Ali-Imran, 15-17)  

Këto ajete zunë vendin e parë në fillimin e kësaj sureje fis-
nike, me qëllim që t`u thonë ithtarëve të librit se vërtet shpë-
timi është akideja, bazë e së cilës është: “All-llahu është Një, e 
nuk ka të adhuruar (Zot) pos tij, është i përjetshëm mbikëqyrës.” 
(Ali-Imran, 2) 

E pastaj është edhe edukata e cila e strehon natyrën e 
njeriut në suazat e pastërtisë dhe të çiltërsisë, si dhe urren 
kapërcimin e pamatur të normave dhe të principeve morale. 
Normat edukative islame kanë për qëllim kthjellimin e shi-
kimit njerëzor ndaj jetës së kësaj bote, gjë e cila do ta përga-
tisë për një jetë më të mirë në botën e ardhshme dhe të vazh-
dojë në rrugën e drejtë. 

* * * 

Merjemeja e kishte lindur Isanë. Ajo ishte e virgjër e nuk 
kishte pasur kurrfarë kontakti apo lidhje me ndonjë njeri. Kjo 
i bëri njerëzit të thoshin: “Isai është i biri i Zotit”, thënie e cila 
vërtet nxiste hamendjen pa kurrfarë baze, se mes All-llahut – 
i Lartëmadhëruar qoftë All-llahu ynë – dhe Merjemes paska 
ekzistuar lidhje e veçantë, kurse fryt i lidhjes së tyre paska 
qenë Isai.! Vërtet një injorancë tejet e paqëlluar, që nuk i 
takon aspak All-llahut,as që duhet të shenjtërohet… 

Është e pamundur që All-llahu të jetë prindi, sipas asaj 
që ata e perceptojnë dhe e përfytyrojnë, andaj edhe thotë 
All-llahu i Madhëruar: “Sikur të kishte dashur All-llahu të ketë 
fëmijë, do të zgjidhte atë që dëshiron nga çka Ai vetë krijon. I pastër 
është Ai! Ai është All-llahu, i vetmi, i fuqishmi!” (Ez-Zumer, 4) 

Po, vërtet lindja e Isait ishte gjë e pazakonshme (mrekulli)! 
All-llahu deshi – dhe e bëri të tillë - që atë ta bëjë një ndër 
shumë gjërat e jashtëzakonshme të cilat ndodhin në mesin e 
robërve të Tij me qëllim që t`ua bëjë me dije se është vetëm Ai 
që disponon ligjet e Tij dhe se vetëm Ai disponon ligjin e kauza-
litetit, kurse Atë nuk e gjykon ky ligj i kauzalitetit. Mu për këtë, 

All-llahu i Madhëruar tregon rrëfimin e Merjemes dhe të birit 
të saj, bile pas rrëfimit për Zekerijanë dhe bashkëshorten e tij, 
gjë që edhe kjo konsiderohet çështje e jashtëzakonshme! 

Merjemeja ishte foshnje e papritur e nënës së saj, ngase ajo 
kishte vendosur që frytin që e kishte në bark t`ia kushtonte 
vetëm shërbimit të All-llahut, shërbimit të Mesxhidu-l-Aksa-
së. Ai do të kujdesej për dispozitat e Tij dhe do të zbatonte 
adhurimin e All-llahut (në Mesxhidu-l-Aksa), e, veç tjerash, 
do ta drejtonte çështjen e gjithë besimtarëve të tjerë. Kur`ani 
famëlartë shënon fjalët të cilat i kishte thënë nëna e Merjemes 
(gruaja e Imranit): “(Përkujtohu) Kur gruaja e Imranit pat thënë: 
“Zoti im, Unë këtë që është në barkun tim, vendosa ta kushtoj 
thjesht vetëm për shërbimin Tënd, pra pranoje këtë prej meje, vërtet 
Ti je Ai që dëgjon e di!” (Ali-Imran, 35)  

Mirëpo, ajo e befasua kur pa se foshnja e pritur ishte 
femër! E çdo të bënte një femër për realizimin e shpresave të 
nënës së saj? Si do të realizonte çështjen e shërbimit për çka 
edhe kishte vendosur nëna e saj? Një shërbim i tillë kërkon 
vetëm fjalën e burrave?! 

Foshnja që pritej të ishte mashkull nuk është si kjo femër e 
cila gjithmonë kërkon mbrojtjen dhe kujdesin! 

Nëna e Merjemes, e cila kishte mbetur e befasuar, nuk e 
dinte se e bija do të lindte njeri të famshëm në këtë botë dhe 
në botën tjetër dhe që do të ishte nga të afërmit e Zotit! Se mu 
e bija do të merrte përsipër – qysh në djep – kujdesin e tij, mu 
ashtu siç kishte bërë nëna e ndershme e Musait me Musanë 
dhe ashtu siç kishte marrë nën kujdes nëna e ndershme e Mu-
hammedit të birin e saj, Muhammedin s.a.v.s!! 

Është shumë i çuditshëm fakti se që të tre këta të dërguar, 
të cilëtu numëruan në të dërguar me bindje të thellë e të ven-
dosur (ulu-l-azm – Musai, Isai dhe Muhammedi), të jenë mbi-
këqyrë prej nënave të cilat ishin tejet të dobëta (të varfra), që 
të dërguarit e mëdhenj të jenë mbikëqyrë prej nënave të cilat 
ishin tejet të zhveshura prej mjeteve materiale, por që pose-
donin mbështetjen e fortë në Zotin e qiellit… 

Historia është dëshmitare e ekzistimit të shumë grave të 
cilat me devotshmërinë e tyre, besimin, ndershmërinë, buja-

rinë dhe shpirtmadhësinë kanë arritur nivelin më të lartë 
të njerëzisë, mirëpo e tërë çështja është siç thotë Pejgam-
beri s.a.v.s.:  

مُلْ مِ 
ْ
مْ يَك

َ
ثِ�ٌ� وَل

َ
مُلَ مِنَ الرِّجَالِ ك

َ
قَلِيلُ. ك

ْ
 ال

َّ
ساءِ إِلا ِ

ّ
نَ الن  

“Shumë njerëz kanë arritur gradën e plotë. Ndërkaq, prej grave 
gradën e plotë e kanë arritur vetëm Merjemeja, e bija e Imranit, dhe 
Asija, gruaja e faraonit.” 

Gruaja e Imranit e kishte lutur Zotin e saj duke thënë: “E 
kur ajo e lindi, tha: “Zoti im, unë e linda femër!” Po All-llahu e di 
më së miri atë që ajo e lindi. E mashkulli nuk është si femra. “Dhe 
unë e quajta atë Merjeme, e atë dhe pasardhësit e saj po t'i lë Ty në 
mbrojtje prej djallit të mallkuar. Zoti i saj e pranoi premtimin e saj 
si është më mirë, e rriti me një edukatë të mirë e të plotë……” (Ali-
Imran, 36-37) 

Për foshnjën e porsalindur, Merjemen, do të kujdesej 
Zekerijai. Ai ishte njeri i shtyrë në moshë e i lodhur, njeri të 
cilit i ishin dobësuar eshtrat, me një grua sterile, e cila më 
parë nuk kishte pasur dot fëmijë. Zekerijai e ndiente veten të 
brengosur që nuk kishte fëmijë, pse nuk kishte kush ta tra-
shëgonte nga ai udhëheqjen e bijve të Israilit, edhe pse nuk 
kishte mendim të mirë për ta, por edhe nga frika për popullin 
i cili do të mbetej pa udhëheqës pas vdekjes së tij. 

Mirëpo, Zekerijai u tregua mjaft i duruar dhe i përmbajtur, 
filloi të kujdesej për të bijën e cila i ishte bashkuar familjes së tij!! 

Zekerijai ndiente se në shtëpinë e tij po ndodhte diçka e re, 
furnizime të tëra po vinin nga një vend i panjohur. E bija, për 
të cilën ai kujdesej në shtëpinë e tij po furnizohej me lloj-lloj 
ushqimesh. Ai nuk e dinte se nga po vinin tërë këto, andaj 
edhe pyeti: “Oj Merjeme, prej nga ty ky ushqim? Ajo i thoshte: 
“Ai është nga All-llahu, se All-llahu atë që e do pa masë e furni-
zon!” (Ali-Imran, 37) 

Një përgjigje e tillë do të shpaloste (ndizte) fshehtësitë e 
adhurimit (bindjes së plotë) që kishte Zekerijai në zemrën e 
tij. Ai do ta thërrasë Zotin e tij e do t`i thotë me zë të mekur: 
“O Zoti im, për një foshnje të tillë, që është femër, ke bërë gjë 
të jashtëzakonshme (po i dhuron ushqime të llojllojshme që 
nuk i kemi parë më herët), e ke furnizuar nga qielli me fuqinë 

Tënde të cilën nuk e pengon dot kush, të lutem, mos më 
privo edhe mua nga e mira Jote e lartë.” 

Vërtet vetëm Ti je Ai i Cili mund ta bëjë gruan sterile të 
lindë, kurse burrin e paaftë (steril) ta bëjë të aftë për të kri-
juar familje, vetëm Ti je ai i Cili ke mundësi të na bësh me 
një fëmijë i cili do të na kënaqë syrin dhe me të cilin edhe 
ne do të jemi të lumtur: “Aty në atë moment Zekirjai e lut 
Zotin e tij e thotë: “Zoti im, më fal edhe mua nga ana Juaj një 
pasardhës (fëmijë) të mirë, vërtet, Ti je dëgjues i lutjes!” E duke 
u falur ai në faltore, engjëjt e thërrasin: “All-llahu të përgëzon ty 
me Jahjanë, që do të vërtetojë fjalën (Isanë) e ardhur nga All-llahu, 
e që do të jetë prijës i matur dhe pejgamber nga të dalluarit!” 
(Ali-Imran, 38-39) 

Freskia e jetës ishte kthyer te të dy bashkëshortët të cilët 
qëmoti kishin humbur shpresën për fëmijë: gruaja që dje ishte 
sterile dhe nuk kishte mundësi të lindte, po edhe e shtyer në 
moshë, tashmë ishte bërë e aftë për të lindur, kurse burri i 
shtyrë në moshë dhe me eshtra të dobëta, ishte bërë i aftë. 
Kështu, gruaja e Zekerijait kishte mbetur shtatzënë dhe pas 
ca kohe kishte lindur fëmijën e saj të parë, Jahjanë a.s. 

Kur All-llahu dëshiron diçka të bëjë, të gjitha shkaqet dhe 
faktorët i përulen urdhrit të Tij, vërtet Ai krijon çka të dojë 
dhe bën çka të dojë. 

Merjemeja u rrit dhe u zhvillua në një mjedis me plot bin-
dje ndaj All-llahut, në një mjedis ku të gjithë vraponin pas 
punëve të mira (Zekerijai dhe gruaja e tij, ishte vërtet një mje-
dis i cili jetonte nën mbrojtjen e qiellit më shumë sesa sipas 
ligjeve të tokës, andaj nuk është çudi ardhja e melekëve në 
prani të Merjemes së cilës do t`i flasin për gjëra që asaj as nuk 
do t`i shkonin ndër mend ndonjëherë). 

“Përkujto kur engjëjt i thanë: “Oj Mejreme, All-llahu të përgë-
zon me fjalën e vet (me lindjen e një fëmije si rezultat i fjalës së Zotit) 
emri i të cilit është Mesih, Isa, bir i Merjemes, i famshëm në dynja e 
ahiret dhe nga të afërmit (e Zotit).E që duke qenë në djep (foshnjë) u 
flet njerëzve, e edhe si i rritur e që është nga të përsosurit. Ajo tha: 
“Zoti im, si mund të kem unë djalë e mua s'më ka prekur njeriu 
(nuk jam e martuar)? Ai (All-llahu) tha: “Ja, kështu, All-llahu kri-

jon çka të dojë. Kur Ai vendos për një çështe, vetëm i thotë: Bëhu! 
Ajo menjëherë bëhet.” (Ali-Imran, 45-47) 

Në këtë mënyrë, Merjemeja kishte hyrë të realizonte një 
rol dhe përvojë tejet të rëndësishme, ajo do të jetë e obliguar 
me një çështje nga e cila do të frikësohej çdo femër e virgjër e 
do të shpresonte vdekjen para se të ndodhte një gjë e tillë, 
mirëpo, ja që fjala e Zotit duhej të plotësohej dhe vërtet fjala e 
Tij u realizua. Isai, i biri i Merjemes, kishte lindur në mënyrë 
të jashtëzakonshme. 

“Ajo tha: “Zoti im, si mund të kem unë djalë e mua s'më ka pre-
kur njeriu (nuk jam e martuar)? Ai (All-llahu) tha: “Ja, kështu, 
All-llahu krijon çka të dojë. Kur Ai vendos për një çështje, vetëm i 
thotë: Bëhu! Ajo menjëherë bëhet.” (Ali-Imran, 47) 

All-llahu i Madhëruar e bëri të dërguar te bijtë e Israilit, 
me qëllim që t`i udhëzonte drejt rrugës nga e cila kishin devi-
juar, të mposhtte kryelartësinë e tyre, t`i detyronte të ishin sa 
më të devotshëm dhe sa më modestë, të adhuronin vetëm 
All-llahun me adhurim të pastër, të ishin sa më zemërbutë 
me All-llahun dhe me njerëzit… 

Njerëzit respektonin shtëpinë e pejgamberllëkut (Zekeri-
jait dhe Jahjasë) në të cilën ishte rritur dhe zhvilluar Merje-
meja, birit të saj i shprehën mirënjohje, sepse e dinin se nga 
shtëpia e tillë rrjedh vetëm bujaria dhe nderi i lartë. Jeta e kë-
saj shtëpie ishte e mbushur përplot mëshirë dhe begati! Ndër-
kaq, për sa u përket bijve të Israilit, ata kishin marrë qëndrim 
krejtësisht tjetër… 

Ata i mohuan gjërat e jashtëzakonshme që ndodhën 
para syve të tyre, e refuzuan njohjen e shpalljes të cilën e 
kishte zbritur All-llahu, kurse mosbesimit të tyre ia shtuan 
edhe një shpifje dhe trillim tjetër shumë më të shëmtuar dhe 
më të urryer se tërë ajo që kishin bërë më parë, supozuan 
se lindja e Isait nuk është mrekulli qiellore (nuk është ve-
për e All-llahut), por është krim njerëzor të cilin e kishte 
bërë Merjemeja së bashku me të fejuarin e saj i cili quhej 
Jusuf Nexhxhar! 

Bijtë e Israilit edhe më tej ishin zhytur në mosbesim, shpif-
je dhe trillime! 

Isai mori guxim ta përforconte çështjen e tij me njerëzit e 
mirë dhe besnikë. Atë e ndihmuan havarijunët (zemërbar-
dhët, besimtarët e sinqertë) të cilët u tubuan përreth tij duke 
thënë: “Zoti ynë, ne e besuam atë që e zbrite (shpalljen), e pasuam 
të Dërguarin (Isanë), pra shënona bashkë me ata që dëshmojnë (be-
simin e drejtë)!” (Ali-Imran, 53) 

Hebrenjtë vazhduan edhe më tej që me mëkatet (mashtri-
met) dhe shpifjet e tyre, ta rrezikonin Isanë dhe pjesëtarët e 
tij. Isai kishte kumtuar shpalljen e All-llahut siç kishte predi-
kuar edhe thirrjen e Tij. Jeta e tij kishte mbaruar dhe atë e 
mori All-llahu, e shpëtoi nga kurthet dhe grackat e hebrenjve, 
e ngriti në një shkallë shumë të lartë, ndër më të lartit (iliju-
nët)! Hebrenjtë ngelën të zhgënjyer, menduan se këta e kishin 
mbytur atë, mirëpo All-llahu i Madhëruar përgënjeshtroi pre-
tendimin e tyre të tillë duke thënë se ata nuk e kishin mbytur 
atë, por e kishin mbytur atë i cili i kishte përngjarë atij. 

Edhe pse shumica e njerëzve janë të mendimit se Isai është 
ngritur lart i gjallë, unë jam i mendimit se ai ka vdekur sikurse 
edhe të gjithë njerëzit të cilëve iu arrin vdekja. Mirëpo, edhe 
pse vdekja e tij ishte krejt e natyrshme, kjo nuk do të pengon-
te që të kthehej përsëri në botën e njerëzve – siç thotë Ibn 
Hazmi – me qëllim që t`u bashkohet muslimanëve për të vër-
tetuar (konfirmuar) Njëshmërinë e All-llahut, të përforconte 
dhe përkrahte radhët e tyre në luftë kundër armiqve dhe 
kundërshtarëve të All-llahut. 

Shembulli i Isait – se ai do të vijë prapë në botën tonë – 
është si shembulli i atij që kaloi pranë një fshati të rrënuar 
dhe tha: “Si e ngjall All-llahu këtë pas shkatërrimit të tij?” e All-
llahu e bëri të vdekur atë (atë që pyeti - Uzejrin) njëqind vjet, pastaj 
e ringjalli dhe i tha: “Sa qëndrove (i vdekur)?” Ai tha: “Një ditë, 
ose një pjesë të ditës!” Ai (All-llahu) tha: “Jo, por ke ndenjur (i vdekur) 
njëqind vjet, shikoje ushqimin dhe pijen tënde si nuk është prishur, 
e shikoje edhe gomarin tënd (si i janë shkapërderdhur eshtrat). E për 
të të bërë ty argument për njerëzit (bëmë këtë sprovë), shiko se si i 
kombinojmë eshtrat e pastaj i veshim me mish. E kur iu bë e qartë 
atij tha: “U binda se me të vërtetë All-llahu ka mundësi për çdo 
send!” (El-Bekare, 259) 



M U H A M M E D  E L - G A Z A L I    K O M E N T I  T E M A T I K  I  K U R ` A N I T  F A M Ë L A R T Ë  

m 71 M 

Apo si shembulli i banorëve të shpellës të cilët shekuj me 
radhë qëndruan të shtrirë në shpellë e pastaj prapë u kthyen 
në jetë!! 

“Ashtu (sikundër i vumë në gjumë) i zgjuam ata që të pyesin 
njëri-tjetrin (se sa kanë fjetur). Njëri prej tyre foli e tha: “Sa keni 
ndenjur?” Ata thanë: “Kemi ndenjur një ditë ose një pjesë të ditës!” 
Disa thanë: “Zoti juaj e di më së miri se sa keni ndenjur….” (El-
Kehf, 19) 

Me rëndësi është të besuarit se Isai është rob i All-llahut 
dhe i dërguar i Tij, e nuk është Zot e as bir i Zotit…. 

Sidoqoftë, surja Ali-Imran e tregon rëfimin e delegacionit 
kishtar i cili kishte ardhur në Medinë për të diskutuar dhe 
polemizuar për çështjen e Isait a.s. me të Dërguarin Muha-
mmed s.a.v.s. Ata do të diskutonin dhe polemizonin për 
çështjen e besimit të cilin ata e konfirmonin dhe pretendonin. 
Ata i thanë: “Nëse Isai është njeri, cili është babai i tij? A nuk 
është All-llahu babai i tij, kurse ai nuk është njeri pos në 
formë (ka figurë njeriu) e përndryshe është zot!!” 

Pejgamberi s.a.v.s polemizoi me ta në mënyrë sa më të 
bukur dhe sa më të urtë. Ai u tha se mungesa e babait të naty-
rës njerëzore nuk do të thotë se baba i tij është All-llahu. 

Se po të ishte çështja kështu, siç thoni ju, atëherë Ademi do 
të duhej të ishte më i merituar për të qenë i biri i All-llahut. Ai 
ishte njeri pa baba e pa nënë. 

“Vërtet, çështja e Isait (të lindur pa baba) te All-llahu është 
sikurse çështja e Ademit. Atë e krijoi Ai nga dheu, e pastaj atij i tha 
“Bëhu!” ai u bë. E vërtetë është (kjo) nga Zoti yt, e ti kurrsesi mos 
u bëj nga ata që dyshojnë.” (Ali-Imran, 59-60)  

Mirëpo, delegacioni i të krishterëve këmbënguli në besi-
min e tyre të mëparshëm, duke konsideruar se Isai ishte i biri 
i All-llahut - Subhanehu ve teala. Ata u treguan mjaft të 
ashpër në polemizimin e tyre dhe shfaqën mendim të kun-
dërt ndaj atij të të Dërguarit s.a.v.s. 

A thua si do të veprohej me ta? 
All-llahu i Madhëruar i propozoi të dërguarit të Tij: nëse 

nuk të besojnë për këtë që po ta rrëfej Unë, atëherë thuaju 
ejani të tubohemi me tërë familjet tona e të tuajat në një vend 

të posaçëm dhe ta lusim All-llahun ta mallkojë grupin i cili 
është më gënjeshtar: “E kush të kundërshton ty në çështjen e tij 
(Isait) pasi të është bërë e ditur e vërteta, ti thuaj: “Ejani i thë-
rrasim bijtë tanë dhe bijtë tuaj, gratë tona dhe gratë tuaja, vetë ne 
dhe vetë ju, mandej sinqerisht të lutemi për mallkim, dhe mallkimi 
nga ana e All-llahut ta hedhim kundër gënjeshtarëve. S'ka dyshim, 
ky është lajm i vërtetë. Nuk ka asnjë të adhuruar tjetër pos All-
llahut. All-llahu është Ai, i plotfuqishmi, i vetëdijshmi. E nëse ata 
refuzojnë (besimin e drejtë), ata janë ngatërrestarë, të cilët All-llahu 
i di shumë mirë.” (Ali-Imran, 61-63) 

Pa dyshim se delegacioni i të krishterëve e refuzoi lutjen 
e cila do ta përcaktonte qëndrimin mbi Isanë a.s., e që deri 
më sot secili grup të ngelë në atë që është, në fenë e tij. Siç 
duket, vetëm Isai a.s. do të jetë ai i cili para Ditës së Kiame-
tit do ta zgjidhë këtë çështje (do të marrë vendimin e prerë), 
do t`ua bëjë të qartë adhuruesve të tij se janë gabim dhe se 
të gjitha krijesat që i shohin nuk janë pronë e tij, porse ato 
kanë vetëm një Zot, një Krijues - e Ai është All-llahu, i vet-
mi, i fuqishmi! 

* * * 

Para se të përmbyllet kapitulli për ithtarët e Librit, surja 
Ali-Imran fillon bisedën kritike për luftën e Uhudit, e cila 
muslimanëve u solli disfatë të dhembshme siç u solli humbje 
të mëdha…! 

Pa dyshim se Lufta e Uhudit ishte një luftë e cila u zhvi-
llua kundër idhujtarëve të cilët u paraprinë ithtarëve të Librit 
në armiqësi kundër Islamit dhe dëbimin e pjesëtarëve të tij. 

Siç bëhet e ditur, muslimanët arritën shumë pak të nde-
sheshin me tërë kundërshtarët e tyre në një front të luftës, ata 
gjithmonë luftuan në dy fronte, një herë me ithtarët e Librit, 
kurse herëve të tjera me idhujtarët (paganët arabë). Një gjë e 
tillë ndodh edhe sot! 

I tërë rrëfimi fillon me ajetin 121 të sures Ali-Imran i cili i 
referohet Muhammedit s.a.v.s. dhe i thuhet: “Përkujto (O i 
dërguar) kur dole nga familja jote që t'ua përcaktosh besimtarëve 

vendet në luftë, e All-llahu është që dëgjon (fjalët) dhe që kupton 
(qëllimet).” (Ali-Imran, 121) 

Mirëpo konteksti i rrëfimit ndërpritet papritmas dhe merr 
kahun e bisedës rreth ndalimit të kamatës, të shpenzimit në 
bollëk dhe skamje si dhe për nevojën urgjente të pendimit 
pas gabimeve dhe mëkateve që kanë bërë. 

Më pas biseda kur`anore vazhdon me një sqarim tejet të 
gjerë për shkaqet dhe pasojat e luftës, sqarim i cili vazhdon 
deri në fund të sures! 

Pyesim: “Cila është fshehtësia e kësaj ndërprerje të rrëfimit?” 
Siç duket, qëllimi kryesor i një konteksti të tillë është për-

mirësimi i brendshëm i sferës (frontit) islame si dhe spastrimi 
i çështjes së saj duke e bërë të meritojë fitoren dhe ndihmën e 
All-llahut, kjo, ngase luftërat fetare nuk janë ngadhënjim i 
personave apo i individëve në shkallën që janë fitore apo 
triumf i parimeve të pastra. 

Kjo na e bën të qartë se besimtari musliman nuk lufton për 
qëllime kombëtare e as për qëllime personale! 

Ajeti 128 i sures Ali-Imran na e bën tejet të qartë mënjani-
min dhe largimin e armiqësive individuale (personale) nga 
nënqielli i luftës fetare. Atë e hasim po në këtë ajet ku All-llahu i 
Madhëruar thotë: “Ty nuk të takon asgjë rreth çështjes se a do t'u 
pranojë Ai pendimin apo do t'i dënojë ata, në të vërtetë ata janë zu-
llumqarë.” (Ali-Imran, 128)  

Kushedi! Ndoshta kundërshtarët dhe armiqtë e djeshëm 
na bëhen nesër miq, nëse pajtohen me All-llahun dhe e 
përqafojnë fenë e Tij? Dashuria dhe urrejtja janë vetëm për 
hir të All-llahut. 

Nuk ekzistojnë mes jush dhe të tjerëve trazira të veçanta 
apo armiqësi personale (individuale)! 

Disfata e Luftës së Uhudit është një urtësi tejet e qartë. 
Ngase Lufta e Bedrit kishte hapur rrugën para spekulantëve 
dhe atyre që kërkonin leverdinë që t`u bashkoheshin fesë së 
re, sepse siç dukej, e ardhmja i takonte po kësaj feje! A nuk 
ishte vetë munafiku më i madh Abdull-llah ibn Ubejj ibn Se-
luli i cili pas fitores së papritur në Bedër tha: “Kjo çështje ka 
marrë orientimin e saj (do të thotë ka marrë rrugën drejt së 

ardhmes së saj)!!" Ai kishte propozuar që ai dhe pjesëtarët e 
tij t`u bashkoheshin muslimanëve! 

Mu për këtë All-llahu i Madhëruar, thotë: “All-llahu nuk 
është që t'i lërë besimtarët ashtu siç jeni, pa dalluar të keqin nga i 
miri. All-llahu nuk ju zbulon juve të fshehtat (e të dini se ç'mbajnë 
në zemrat e tyre). Por All-llahu është Ai që nga të dërguarit e vet 
zgjedh atë që do (e i zbulon ndonjë të fshehtë). Prandaj, besojini All-
llahut dhe të Dërguarit të Tij, e në i besofshi dhe nëse ruheni, 
atëherë ju keni një shpërblim të madh.” (Ali-Imran, 179) 

Medoemos duhej të ndodhte një disfatë e cila do të zbu-
lonte çështjen e armikut dhe të besnikut, të mënjanonte ata që 
lakmonin vetëm interesat vetjake dhe ata të cilët kërkonin 
famën dhe pozitën e lartë, kurse t`i mbante njerëzit e sinqertë 
dhe besnikë, ata të cilët ndihmuan Pejgamberin s.a.v.s. në mi-
rëqenie dhe në vështirësi (në skamje dhe sëmundje), që ndih-
monin fenë e All-llahut edhe pse ndryshonin netët e tyre…. 

Është më se e saktë se njerëzit janë në dy grupe: Një grup i 
cili është i zhveshur nga çdo interes personal, grup i cili e 
plotëson premtimin e dhënë ndaj së vërtetës, edhe nëse e 
godet ajo që e godet, dhe një grup i cili: “….. kurse një grup i 
kishte preokupuar vetëm çështja e vetvetes..” (Ali-Imran, 154) 

Njerëz të cilët nuk jepen veçse pas përmbushjes së intere-
save dhe çështjeve të tyre vetjake, ata nuk sillen veçse rreth 
personalitetit të tyre: “Ata formuan bindje të padrejtë ndaj 
All-llahut, bindje injorante, e thoshin: “Ne nuk kemi në dorë asgjë 
nga kjo çështje!” Thuaj: “E tërë çështja është vetëm në duar të 
All-llahut!” Ata fshehin në vetvete atë që ty nuk ta shprehin. 
Thoshin: “Sikur ne të kishim diçka në dorë në këtë çështje, ne nuk 
do të mbyteshim këtu!” Thuaj: “Edhe sikur të ishit në shtëpitë 
tuaja, atyre që u është caktuar mbytja (vdekja), do të dilnin në 
vendin e flijimit të tyre!” Në mënyrë që All-llahu të provojë atë që 
është në zemrat tuaja (sinqeritetin, ose hipokrizinë) dhe që të 
pastrojë atë që është në zemrat tuaja. All-llahu i di shumë mirë të 
fshehtat në zemrat.” (Ali-Imran, 154) 

Ata vërtet mbetën të hidhëruar për arsye se propozimet e 
tyre nuk u morën parasysh, por edhe ngaqë personalitetet e 
tyre nuk ishin në nivelin e respektit dhe të propozimit! Të 

tillët nuk konsiderohen e as që llogariten ndihmës të akides e 
as që mund t`i vijnë në ndihmë fesë së All-llahut! 

Disfata e Luftës së Uhudit nuk erdhi si pasojë e mosor-
ganizimit dhe e mosplanifikimit të mirëfilltë, siç mendojnë 
disa, por si pasojë e shpërfilljes të urdhrave të dhëna, e sikur 
ta zbatonte çdo ushtar rolin dhe detyrën e tij të caktuar për të, 
me siguri se nuk do të kishte ndodhur një gjë e tillë e pada-
shur, mirëpo disa prej tyre harruan dhe neglizhuan detyrën e 
tyre me të cilën ishin të obliguar, kjo ngase disa nuk ishin të 
aftë për të zbatuar një rol të tillë (nuk dinin se si të respekto-
nin detyrën e tillë), apo lakmonin pasuritë të cilat do të binin 
në duart e tyre pas triumfit të muslimanëve në fazën e parë të 
luftës. Muslimanët kishin parë se si pasuritë e mëdha të 
kurejshëve po vinin para tyre….!! 

“All-llahu përmbushi premtimin e vet ndaj jush, ngase me 
vullnetin e Tij i korrët ata (me shpata) deri kur u dobësuat dhe u 
përçatë ndërmjet vete, në çështjen e vendit (që u pat caktuar 
Pejgamberi) dhe pasi vërejtët atë që e dëshironit (prenë e luftës), e 
atëherë kundërshtuat (urdhrin e Pejgamberit). Pati prej jush që e 
deshën këtë jetë (ata që u ngutën pas presë) e pati prej jush që e 
deshën botën tjetër.” (Ali-Imran, 152) 

Ndryshimi i qëndrimit të besimtarit musliman në fushë-
beteje ndryshon edhe përfundimin dhe rezultatin: “Pastaj, për 
t'ju sprovuar ju zmbrapsi ju nga ata. Po All-llahu u fali ju; All-
llahu është dhurues i madh ndaj besimtarëve.” (Ali-Imran, 152) 

Muslimanët mbetën të habitur e të befasuar nga një disfatë 
e tillë tejet e rëndë për ta, pasojat e së cilës lanë gjurmë tejet të 
vështira në shpirtin e tyre, andaj edhe pyetën vetveten: “Si 
ndodhi e tërë kjo? Pse?”  

Përgjigje për gjithë sa kishte ndodhur ishin fjalët e All-llahut 
të Madhëruar: “E kur ju ju goditi një dështim (në Uhud) e që ju ia 
patët dhënë atë dyfish (armikut në Bedër), thatë: “Prej nga kjo?” 
thuaj: “Ajo është nga vetë ju!” S'ka dyshim se All-llahu është i 
plotëfuqishëm për çdo send.” (Ali-Imran, 165) 

Disfata juaj në Uhud është sa gjysma e disfatës së mush-
rikëve në Bedër! Megjithëse pasojat tuaja nuk janë të njëjta 
me pasojat të cilat ata i pësuan në Bedër – edhe përkundër 

kësaj – ju vetë jeni përgjegjës për atë që ju ndodhi, ishte e 
mundur që t`i shmangeshit disfatës së tillë po qe se do të 
kishit respektuar urdhrin e dhënë, po qe se çdo ushtar kishte 
zbatuar detyrën dhe rolin e tij të caktuar. Objektiviteti është 
çështje e kërkuar nga çdo besimtar….!! 

Pastaj fillon ngushëllimi i thellë mbi ngjarjet e dhemb-
shme, duke filluar prej fjalëve të All-llahut të Madhëruar: 
“Përpara jush kanë kaluar popujt ndaj të cilëve janë zbatuar ligjet, 
ndaj, udhëtoni nëpër tokë dhe shikoni si qe përfundimi i atyre që 
kundërshtuan. Ky (Kur'ani) është sqarim për njerëzit, është udhë-
zim dhe këshillë për të devotshmit. E mos u dobësoni (fizikisht) dhe 
mos u dëshpëroni (shpirtërisht) derisa ju jeni më të lartët, po qe se 
jeni besimtarë të sinqertë.” (Ali-Imran, 137-139) 

E pavërteta nuk ka të ardhme (e ardhmja nuk i takon së 
pavërtetës)! All-llahu i Madhëruar u rrëfeu robërve të Vet 
ngjarjet historike të cilat kishin të bënin me popujt që ishin 
para tyre, të cilët ishin shkatërruar të gjithë ngase ishin kapur 
fort për të pavërtetën dhe kishin këmbëngulur për të… 

Edhe pse kurejshët kishin arritur të korrnin fitore në këtë 
luftë, një fitore e tillë nuk ngeli gjatë, një përfundim i tillë i 
kësaj lufte do të ndryshojë së shpejti, ngase e ardhmja i takon 
vetëm Imanit. 

Është më se e vërtetë se triumfi i muslimanëve kërkon dy 
gjëra: qëllimin e sinqertë dhe zbatimin e mirëfilltë dhe nuk 
është e mundur të ekzistojë njëra pa tjetrën. 

Muslimanët janë tejet të varfër në njohjen e çështjes së dytë, 
ngase disa prej tyre pretendojnë se vetëm mirësia (devot-
shmëria) është çështje e cila realizon përfundimin e duhur e 
të shpresuar, sikur melekët do të zbresin nga qielli për të për-
mbushur mungesën e përgatitjes së muslimanëve për luftë, 
apo do të rregullojnë çështjen e luftës. Vërtet një gjë e tillë kon-
siderohet çështje e cila nuk ka të bëjë me realitetin e jetës… 

Doemos ne duhet ta japim tërë mundin tonë, me plot 
besim të denjë dhe punë të përsosur, me plot sinqeritet dhe 
mjeshtëri, pastaj të presim të mirën apo dobinë. Kjo me siguri 
ndodh edhe nëse fuqia jote është e pamjaftueshme, kjo ngase 
vërtet ke dhënë tërë fuqinë që e ke pasur, e All-llahu vërtet 

nuk e lë besimtarin e tillë në mëshirë të të tjerëve dhe pa e 
ndihmuar. Ti ke pasur mundësinë të shohësh beteja në të cilat 
dy kundërshtar janë si dy boksierë të barabartë, njëri prej tyre 
mund të fitojë pas dhjetë a më shumë raundesh… e ke 
mundësi të shohësh edhe beteja ku një kundërshtar arrin fi-
tore të shpejtë, me një goditje të vetme. 

Luftërat më të këqija janë luftërat në të cilat njeriu ndihet i 
plogësht dhe i paaftë, nëse nuk pëson disfatë nga armiku i tij, 
ai me siguri do të pësojë disfatë nga dobësia që ka në shpirt!! 

Luftërat e muslimanëve gjatë historisë ballafaqohen me një 
lloj të tillë dobësie, është dobësi e tyre e përhershme që disfa-
tat e tyre nuk vijnë aq nga ata që i nxisin kundërshtarët kun-
dër tyre, sa vijnë nga ata që e përçajnë fjalën e tyre, që për-
çajnë radhët e tyre të bashkuara. Kjo do të thotë se muslima-
nët janë gjithmonë vetë përgjegjës për fatkeqësitë që u ndo-
dhin. Me siguri se kur do të përmenden nga gjumi i thellë, do 
të kenë meritën për shtetin e tyre islam. 

Një gjë të tillë e vërteton edhe kjo sure fisnike këtu: “E mos 
u dobësoni (fizikisht) dhe mos u dëshpëroni (shpirtërisht) derisa ju 
jeni më të lartët, po qe se jeni besimtarë të sinqertë. Në qoftë se ju ju 
preku çka u dhemb (në Uhud), edhe atë popull (armikun) e pat 
prekur dhembje si kjo juaja (në Bedër). Ne, këto ditë i ndërrojmë (u 
japim në përdorim) mes njerëzve për t'u ditur tek All-llahu ata që 
besuan dhe për t'i zgjedhur disa prej jush për dëshmorë (ose 
dëshmues). All-llahu nuk i do zullumqarët.” (Ali-Imran, 139-140) 

E tërë jeta është vetëm një rrëfim mbi këtë kacafytje të 
përhershme mes atyre që vazhdimisht janë në kundërshtime, 
në mendime dhe sjellje: “Sikur të dëshironte Zoti yt, do t'i bënte 
njerëzit të një feje (por nuk dëshiroi, ai e di pse). Ata janë vazh-
dimisht në kundërshtime (mes vete), përveç atij që mëshiroi Zoti yt. 
Po për këtë edhe i krijoi ata.” (Hudë, 118-119) 

E keqja është sprovë për të mirën, e shëmtuara për të 
bukurën, kurse thjeshtësia për virtytet e larta: “Ne bëmë njërin 
prej jush sprovë për tjetrin se a do të jeni të durueshëm. E Zoti yt 
është Ai që sheh çdo gjë.” (El-Furkan, 20) 

Vërtet Zoti ka fuqi të mposhtë të pavërtetën dhe t`i 
dëshpërojë pasuesit e saj, por çfarë do të bëjnë pastaj pasuesit 

e së vërtetës? Cili do të jetë xhihadi me të cilin do ta takojnë 
Zotin e tyre? 

“Kështu pra, po sikur të dojë All-llahu, Ai do të hakmerrej ndaj 
tyre, por Ai dëshiron t'ju sprovojë njërin me tjetrin. E ata që ranë 
dëshmorë në rrugën e All-llahut, atyre kurrsesi nuk ua humb 
veprat (por ua shton).” (Muhammed, 4) 

Një gjë e tillë u bë ligj i cili i shoqëroi të gjithë pejgamberët 
dhe pasuesit e tyre gjatë tërë historisë. All-llahu i Madhëruar 
nuk lejon që mbi sipërfaqen e tokës të jetë ndonjë faltore apo 
të ndërtohet ndonjë xhami pos me mundin dhe djersën të 
cilën do ta derdhin besimtarët: “(U lejuan të luftojnë) Ata, të 
cilët vetëm pse thanë: “All-llahu është Zoti ynë!” u dëbuan prej 
shtëpive të tyre pa kurrfarë të drejte. E sikur All-llahu të mos i 
zmbrapste disa me disa të tjerë, do të rrënoheshin manastiret, 
kishat, havrat e edhe xhamitë që në to përmendet shumë emri i 
All-llahut. E All-llahu patjetër do ta ndihmojë atë që ndihmon 
rrugën e Tij, se All-llahu është shumë i fuqishëm dhe gjithnjë 
triumfues.” (El-Haxhxh, 40) 

All-llahu i Madhëruar i përkujtoi pjesëtarët e Umetit të 
Muhammedit se një ligj i tillë asnjëherë nuk ndryshon dhe se 
është një realitet tejet i madh e i rëndësishëm për ta, është 
realitet historik të cilin e dëshmuan gjenerata të tëra para 
tyre. Një gjë të tillë All-llahu i Madhëruar e konfirmoi duke 
ngushëlluar besimtarët të cilët pësuan fatkeqësinë e Luftës së 
Uhudit, dhe tha: “E sa pejgamberë pati që së bashku me të luftuan 
turma të mëdha besimtarësh dhe për atë që i goditi në rrugën e All-
llahut, ata nuk u dobësuan dhe nuk u përulën. All-llahu i do durim-
tarët. Fjala e tyre nuk ishte tjetër pos vetëm të thoshin: “Zoti ynë, 
na i fal mëkatet tona dhe lëshimet në punët tona dhe na forco në 
vendet tona (në luftë), ndihmona kundër popullit jobesimtar!” (Ali-
Imran, 146-147)  

Surja Ali-Imran vazhdon edhe më tutje t`i shërojë plagët 
dhe të gjallërojë vullnetin dhe fuqinë e besimtarëve. Ajo gjith-
ashtu vazhdon të rikthejë vetëbesimin e tyre dhe bashkimin e 
tyre të fortë! 

Kurrsesi nuk duhet harruar se roli i disfatës së Luftës së 
Uhudit shpalosi thesare tejet të shtrenjta, ngase kishte shumë 

të tillë që i kishin larë duart nga dynjallëku dhe vazhduan 
rrugën e tyre për të kënaqur All-llahun duke mos kthyer 
kokën pas gjërave të kota…!! 

Kishte shumë të tillë që në raste tejet të vështira e të pash-
presa u treguan mjaft të vendosur, të tillët përmbushën ven-
dosmërinë dhe qëndrueshmërinë e tyre deri në pikën e fundit 
të gjakut. Në Luftën e Uhudit morën pjesë edhe shumë gra 
trimëresha dhe të gatshme të flijoheshin. Ato shfaqën ven-
dosmëri të paparë gjatë tërë luftës. Momentet e Luftës së 
Uhudit për to ishin tejet të këndshme ngase shpresonin në atë 
që ishte tek All-llahu. 

Pati edhe shumë të tillë që u begatuan me pasurinë e she-
hidllëkut, prej së cilës buronte fuqia për të mbajtur mbi shpa-
tulla barrën e këtij konflikti me një burrëri të pakundshoqe që 
s`ishte veçse ndihmë për All-llahun dhe të Dërguarin e Tij. 

Vërtet kjo ishte një luftë e cila i gdhendi thellë në shpirtrat 
e besimtarëve përkujtimet të cilat asnjëherë nuk kishin për t`u 
harruar. Kujtimi i Luftës së Uhudit ngeli thellë edhe në shpirtin 
dhe zemrën e Pejgamberit s.a.v.s. deri në fund të jetës së tij. Ai 
gjithmonë falej, kërkonte falje për shehidët e saj dhe thoshte:  

ھُ.  نَا وَ نُحِبُّ حُدٌ جَبَلٌ يُحِبُّ
ُ
 أ

“Uhudi është kodër e cila na do, po edhe ne e duam.” 
Shehidllëku është ndjenjë e lartë e kënaqësisë së All-llahut, 

vetëm Ai zgjedh atë të cilin e do nga robërit e Tij, mu për këtë 
edhe thotë në këtë sure: “….për t'i zgjedhur disa prej jush për 
dëshmorë.”  

Është e qartë se të zgjedhurit të cilët do të meritojnë një 
pozitë të tillë të lartë janë ata besimtarë, preokupimi më i 
lartë i të cilëve është ngritja e fjalës së All-llahut, mëngjesi 
dhe mbrëmja e të cilëve është vetëm për të ndihmuar Islamin 
dhe për të mbrojtur shkëlqimin e tij, po edhe për të shparta-
lluar kurthet e kundërshtarëve që përgatiten për të. 

Dëshmorët e Uhudit janë shembull i rrallë i një grupi të 
tillë njerëzish të cilët posedojnë besim të plotë e të qartë. Do 
të na mjaftonte vetëm shqyrtimi i qëndrimit të Mus`ab ibn 
Umejrit, djaloshit më të pasur në Mekë, i cili përqafoi Islamin 
dhe për shkak të kësaj u mënjanua nga pasuria e tij e madhe, 

kurse varfëria e kafshoi me dhëmbët e saj dhe nuk e lëshonte 
dot. Vishte rroba nga lëkura e përpunuar e deleve, pasi në 
Mekë vishte vetëm rroba prej mëndafshi! 

Në Medinë ishte shpërngulur qysh para se të vendoseshin 
muslimanët e tjerë. Pejgamberis.a.v.s. e kishte obliguar të për-
hapte Islamin në Medinë. Ai nuk la dot derë të madhe në 
Medinë pa e future çështjen e Islamit në të. Në Luftën e Uhu-
dit ra dëshmor, i veshur me rroba që nuk i dilnin as për qefi-
nin që do ta mbulonte trupin e tij të pastër. Këmbët e tij u 
mbuluan me gjethe erëkëndshme!! 

Pastaj, shqyrto me vëmendje çështjen e Abdull-llah ibn 
Haramit, babait të gjashtë vajzave dhe vetëm të një djali që 
kishte në shtëpi - Xhabirit - , që i tha të birit: “Nuk duhet lënë 
gjashtë vajza pa asnjë mashkull. Nuk më kënaqet shpirti që i 
Dërguari të dalë për luftë e unë të rri këtu në shtëpi! Biri im, 
rri me këto vajza (motrat e tua), e unë do të nisem me të Dër-
guarin për në luftë. Abdull-llah ibn Harami u nis për në Luf-
tën e Uhudit me qëllim që të mbetej shehid në fushëbetejë!” 

Pozita e muslimanëve u tregua mjaft dëshpëruese kur 
shenjëtarët i braktisën pozicionet e tyre, gjë që shkaktoi vras-
jen e shtatëdhjetë muslimanëve trima të cilët, në momentet 
më të vështira dhe më brengosëse, luftuan ballë për ballë me 
kundërshtarët e tyre, ngase në mesin e muslimanëve ishte 
përhapur lajmi se kinse vetë i Dërguari s.a.v.s ishte vrarë….! 

Mirëpo, kurejshët kishin vërejtur se kishin hasur në një 
mur të fortë dhe se nuk do të arrinin më shumë seç kishin 
arritur (të vrisinin shtatëdhjetë muslimanë), andaj vendosën 
t`i mblidhnin plaçkat e tyre dhe udhëtarët dhe t`ia mbathnin 
drejt Mekës. 

Mbi fatin e shehidëve All-llahu i Madhëruar zbriti fjalët e 
Tij: “Kurrsesi të mos mendoni se janë të vdekur ata që ranë dësh-
morë në rrugën e All-llahut. Përkundrazi, ata janë të gjallë duke u 
ushqyer te Zoti ityre.” Dhe i veçoi me pesë veçori: “Janë të gjallë, 
tek All-llahu duke u ushqyer janë të gëzuar me atë që u dha All-
llahu nga të mirat e Tij, dhe atyre që kanë mbetur ende pa iu bash-
kuar radhëve të tyre, u marrin myzhde se për ta nuk ka as frikë dhe 
as që kanë pse të brengosen.” (Ali-Imran, 169-170) 

All-llahu i Madhëruar ua bëri me dije këtyre shehidëve se 
bijtë dhe vëllezërit e tyre janë në rrugën e vërtetë dhe se vër-
tet kanë zbatuar detyrën e tyre për të ndihmuar All-llahun 
dhe të Dërguarin e Tij, dhe se këta së shpejti do të takohen 
me ta (bijtë dhe vëllezërit) në xhenetin e begatshëm. 

Është tejet e dobishme të përmendim atë që bënë muslima-
nët pas lufte, konkretisht pas disfatës së tyre të dhembshme. 
Duke qenë të lodhur, të rraskapitur e të plagosur, muslima-
nët morën veten dhe u nisën në drejtim të Mekës me qëllim 
që të ndiqnin ushtrinë jobesimtare e cila ende ishte duke lë-
vizur me ngadalë dhe donte të kthehej që të plotëosnte atë që 
kishte filluar (për të vrarë edhe më shumë muslimanë). Kur 
ushtria mekase mori lajmin se muslimanët ishin nisur në 
drejtim të tyre, ata ia dhanë vrapit që të ktheheshin sa më 
shpejtë andej nga kishin ardhur. 

Muslimanët u kthyen në Medinë ashtu siç i përshkruan 
shpallja e All-llahut: “Të cilët edhe pasi i goditi plaga iu përgji-
gjën All-llahut dhe të Dërguarit. E për ata prej tyre që bënë mirë 
dhe u ruajtën, është një shpërblim i madh.” (Ali-Imran, 172)  

Biseda e mëtejshme e sures Ali-Imran bën një ndërprerje të 
përkohshme rreth vlerësimit kritik të Luftës së Uhudit, duke 
e lidhur bisedën përsëri rreth çështjes së hebrenjve. Siç mund 
të vërejmë, një bisedë e tillë e dyfishtë (mbi Luftën e Uhudit, 
jobesimtarët dhe hebrenjtë) do të rrjedh deri në fundin e su-
res, një herë duke e trajtuar çështjen e hebrenjve, herën tjetër 
duke e trajtuar çështjen e idhujtarëve. Një gjë e tillë nuk 
duhet të shkaktojë habi, ngase xhihadi i shenjtë i përfshin që 
të dyja grupet njësoj, siç thotë All-llahu i Madhëruar: “Ju 
patjetër do të sprovoheni si në pasurinë tuaj, si në veten tuaj, madje 
do të dëgjoni ofendime të shumta prej atyre të cilëve libri u është 
dhënë para jush, e edhe prej idhujtarëve, po në qoftë se duroni dhe 
ruheni, ajo është gjëja më vendimtare.” (Ali-Imran, 186) 

Hebrenjtë arritën nivelin më të lartë të shthurjes në mosbe-
simin e tyre, shthurje kjo që zemëronte fort të Urtin e të 
Durueshmin! 

Kur`ani famëlartë kërkoi prej besimtarëve që të përdorin 
pasurinë për hir të All-llahut, qoftë për hir të mbrojtjes të së 

vërtetës apo shpenzim i cili do t`u vijë në ndihmë të varfërve 
dhe të ngratëve. 

Një kërkesë të tillë Kur`ani famëlartë e mbështet me meto-
da të larta (të çmuara) të cilat nxisin shpirtin e besimit të sak-
rifikojë, duke përdorur sqarimin i cili manifestohet në mëny-
rën sa më të çmuar: “Kush është ai që i huazon All-llahut një hua 
të mirë, e Ai t'ia shtojë atij shumëfish atë? All-llahu shtrëngon 
(varfëron) dhe çliron (begaton) dhe kthimi juaj është vetëm tek Ai.” 
(El-Bekare, 245) 

A thua çfarë thanë hebrenjtë kur e dëgjuan këtë ajet të 
Kur`anit famëlartë? Thanë: “Vërtet All-llahu është i varfër, 
pasi kërkon hua prej robërve të Tij!! Ata gjithashtu thanë: “Ai 
ndalon kamatën, kurse vetë e përdor atë!! 

All-llahu i Madhëruar zbriti: “All-llahu ka dëgjuar fjalën e tyre 
që thanë: “All-llahu është i varfër e ne jemi të pasur!” Ne do të shë-
nojmë atë që thanë ata që i mbytën pejgamberët pa kurrfarë faji, e do 
t'ju themi: “Vuajeni mundimin e djegies së zjarrit.” (Ali-Imran, 181) 

Është fakt se një vlerësim i tillë kritik ka të bëjë me popu-
llin i cili nuk posedon dot në zemrën e tij një thërmijë besimi 
dhe devotshmërie (druajtje nga All-llahu), popull i cili jeton 
me trashëgiminë e tij një jetë të pavlerë! Besimin e pastër 
Islam hebrenjtë e pranuan me hidhërime shqetësuese dhe 
urrejtje të shëmtuara. 

Nuk është çudi që në shoqërinë e tyre adhurohet vetëm 
pasuria (të hollat, ari et.j), që mendohet vetëm për këtë botë e 
harrohet çështja e botës tjetër!! Që me të tjerët të bashkëpu-
nojnë duke qenë viktimë e këtyre vlerave të ulëta…. 

Hebrenjtë pretendojnë se janë populli i zgjedhur i All-llahut! 
Por, a thua një zgjedhje e tillë ka karakter mësimi dhe mirësie 
ndaj të tjerëve, apo karakterin e kryelartësisë dhe të mbingrit-
jes ndaj të gjithëve duke uzurpuar tokën dhe pasuritë e tyre, 
si dhe duke derdhur gjakun dhe lotin e tyre? 

Historia hebraike nuk dëshmon historinë e mirëqenies dhe 
të mirësisë me të tjerët sa historinë e kryelartësisë dhe të 
uzurpimit (okupimit të tokave të të tjerëve)! 

Nuk janë vetëm arabët ata që sot thonë një gjë të tillë, por e 
thonë edhe shumë popuj të Evropës dhe të Amerikës, të cilët 

në të kaluarën përjetuan vuajtjet që ua sollën hebrenjtë dhe që 
kanë frikë se këto vuajtje mund t`ua sjellin edhe në të ardhmen. 

Në suren Ali-Imran hasim një histori të shkurtër e cila 
manifeston biografinë e hebrenjve: “Dhe kur All-llahu mori 
zotimin nga ata që i pat dhënë libri: që gjithqysh t'ua publikoni atë 
njerëzve, e të mos e fshihni, por ata e lanë pas dore atë për pak send 
të kësaj jete; pra, bënë punë të keqe. Mos mendo se janë të shpëtuar 
ata që gëzohen për atë që bënë (e fshehën çështjen tënde) dhe 
dëshirojnë të jenë të lavdëruar për atë që nuk e punuan mos llogarit 
shpëtim për ta (nuk e thanë të vërtetën), ata kanë një dënim të 
dhembshëm.” (Ali-Imran, 187-188) 

Më pastaj, surja Ali-Imran na çon në një atmosferë tjetër, larg 
së kaluarës dhe kujtimeve të saj të ëmbla dhe të hidhura…. 

Unë jam njeri që jetoj në këtë botë, njeri i cili i njeh fuqitë e 
saj, ligjet, të mirat dhe udhëzimet! A thua nuk më udhëzojnë 
gjërat e tilla drejt All-llahut dhe lartëmadhërimit të Tij me 
mirënjohje të plotë, drejt konfirmimit se i tërë falënderimi i 
takon vetëm Atij?! 

Kujtoj se duhet të lë pjesën e cila flet mbi mospajtimet mes 
religjioneve dhe pjesëtarëve të tyre, e t`i drejtohem vetvetes. 
E të mendoj rreth fatit tim përfundimtar pasi ta kaloj jetën 
time në këtë botë! Përse të harroj Zotin tim e të largohem nga 
rruga e Tij e drejtë? Medoemos më duhet të kthehem drejt Tij 
e të gjej strehim dhe mbështetje tek Ai! 

Ja, u paraqit pra njeriu i cili u bën thirrje të gjithë njerëzve 
në faqe të dheut që të vijnë në vete dhe të besojnë Zotin e 
tyre. Pse pra të largohem prej tij? A nuk meriton ky thirrës që 
unë ta dëgjoj me vëmendje të plotë e të shqyrtoj dhe të hulum-
toj me vëmendje thirrjen e tij? 

“Zoti ynë, ne dëgjuam një thirrës që ftonte për besim (e që 
thoshte): Të besoni Zotin tuaj! E ne besuam! Zoti ynë, na i fal 
mëkatet tona, na i mbulo të metat dhe pas vdekjes na bashko me të 
mirët!” (Ali-Imran, 193)  

Vërtet All-llahu i përgjigjet thirrjes së tillë, se nuk ia çon dëm 
mundin asnjërit, qoftë mashkull apo femër, njeri apo xhind, i 
bardhë apo i zi, te Ai nuk kanë përparësi racat apo prejardh-
jet, me rëndësi për Të është puna e mirë dhe e frytshme. 

Përse njerëzit e mbajnë veten të rëndësishëm dhe të lartë 
para një njeriu i cili bën thirrje për të mirë, që beson Zotin e 
lartë, që bën thirrje për të besuar Atë duke shprehur frikëres-
pektin ndaj Tij dhe përgatitjes për takimin me Të? Çfarë ka në 
këtë thirrje që i bën zemrat e njerëzve të bashkohen kundër 
tij, apo t`i nxisë grupet në luftë kundër tij? 

Siç duket, vetëm të verbrit ishin ata të cilët u mblodhën 
kundër tij –idhujtarët dhe ithtarët e Librit -, e luftuan atë…… 
detyruan pjesëtarët e tij që të shpërngulen dhe të braktisin 
vendlindjen dhe atdheun e tyre të dashur, të përjetojnë të 
gjitha llojet e vështirësive për hir të besimit të tyre të pastër, e 
le të jetë pra shpërblimi i tyre mu ashtu siç i përshkruan 
All-llahu i Madhëruar: “Zoti i tyre iu përgjigj lutjes së tyre (e 
tha): Unë nuk ia humb mundin asnjërit prej jush, mashkull qoftë 
apo femër. Ju jeni njëri nga tjetri por ata që u dëbuan prej shtëpive 
të tyre dhe emigruan, u munduan vetëm pse ishin në rrugën Time, 
luftuan dhe u vranë, atyre patjetër do t'ua shlyej mëkatet e tyre dhe 
do t'i vëj në xhenete në të cilët burojnë lumenj. Ai është shpërblim 
nga ana e All-llahut, se më i miri i shpërblimeve është tek All-llahu.” 
(Ali-Imran, 195) 

Ne nuk brengosemi nëse ndodh që flamuri i mosbesimit të 
jetë ngritur lart, kurse ushtritë e tyre të korrin fitore, sepse 
jemi të bindur se një gjë e tillë është vetëm për një kohë të 
caktuar, ngaqë All-llahu i Madhëruar na mëson duke na 
thënë: “Të mos mashtrojë bredhja nëpër qytete e atyre që nuk 
besuan. Ajo është një kënaqësi e paktë, e pastaj vendi i tyre është 
xhehennemi që është vend mjerimi.” (Ali-Imran, 197-198) 

Ndodhi që edhe mushrikët të fitonin Luftën e Uhudit, 
mirëpo çfarë u bë? Asgjë! Pos që një kohë tejet të shkurtër u 
ndal hovi i vrullshëm e i shpejtë i së vërtetës, me qëllim që 
më pas të merrte hovin e pandalshëm, si rrufe, të mos e ndalë 
më asgjë e fundi i mirë t`i takojë vetëm devotshmërisë…! 

Pas një shqyrtimi të tillë të gjerë, surja Ali-Imran përfun-
don me dy ajete prej të cilave njëri flet mbi ithtarët e librit si 
dhe atë çfarë kërkohet prej tyre kundruall Pejgamberit të 
fundit: “Po edhe nga ithtarët e librit ka që besojnë All-llahun, e 
besojnë atë që u është shpallur juve, e besojnë atë që u është shpallur 

atyre, që janë të bindur ndaj All-llahut, dhe argumentet e All-llahut 
në shpallje nuk i shesin për pak send të kësaj jete, të tillët kanë 
shpërblimin e vet te Zoti i tyre, e All-llahu është që llogarinë e bën 
shpejt.” (Ali-Imran, 199) 

Në fakt, ky ajet ngërthen në vete thirrjen e përhershme – 
deri në Ditën e Fundit - drejtuar ithtarëve të Librit – hebrenjve 
dhe të krishterëve – me qëllim që ta dëgjojnë me vëmendje të 
plotë këtë të Dërguar të fundit dhe të besojnë në atë me të 
cilën ka ardhur ai.. 

Ndërkaq, në ajetin tjetër All-llahu i Madhëruar thotë: 
“O ju besimtarë, bëni durim, bëhuni të qëndrueshëm kundër 
armikut, rrini të përgatitur dhe, që të shpëtoni, ruajuni dënimit të 
All-llahut.” (Ali-Imran, 200) 

Në fakt, ky ajet ngërthen në vete udhëzimin drejtuar 
muslimanëve të cilët e besuan Muhammedin s.a.v.s, të bëjnë 
durim, të zbatojnë porositë dhe mësimet e së vërtetës me të 
cilën i nderoi All-llahu, të jenë më të durueshëm se të tjerët në 
këtë fushë, të rrinë gjithmonë të përgatitur e të qëndrojnë 
rreth tokave të tyre duke mos lejuar që në mesin e tyre të hyj-
në të huaj, ashtu siç bëri kolonializmi (imperializmi) i fundit! 

Kjo është thirrje që vlen për ne, prandaj a thua do t`i për-
gjigjemi kësaj thirrjeje? 

* * * 

Suretu En Nisa` 
Gratë 

 
Rreth një e treta e sures En-Nisa` ka të bëjë me çështjet e 

familjes, të bashkësisë së vogël në shoqërinë e gjerë, kurse dy 
të tretat e saj kanë të bëjnë me çështjet e Umetit islam, duke e 
konsideruar atë si një shoqëri të madhe (në krahasim me 
gjirin familjar islam). I tërë subjekti i sures En-Nisa` sillet rreth 
një boshti kryesor: marrëdhënieve shoqërore dhe domosdo-
shmërisë së harmonizimit të tyre, përforcimit dhe rregullimit 
të tyre. Kjo gjë na bëhet tejet e qartë qysh në fillim të kësaj 
sureje që fillon me këto fjalë të All-llahut të Madhëruar: “O ju 
njerëz! Keni frikë Zotin tuaj që ju ka krijuar prej një veteje (njeriu) 
dhe nga ajo krijoi palën (shoqen) e saj, e prej atyre dyve u shtuan 
shumë burra e gra. Dhe keni frikë All-llahun që me emrin e Tij 
përbetoheni, ruajeni farefisin (akraballëkun), se All-llahu është 
mbikëqyrës mbi ju.” (En-Nisa`, 1)  

Njerëzit – edhe përkundër asaj se ndihen të huaj për njëri-
tjetrin – në fakt janë të afërm ndërmjet tyre, ata kanë një baba 
(Ademin a.s.) kurse i lidh një lidhje farefisnore e përbashkët 
(familja e Ademit). 

Mbajtja e lidhjeve farefisnore konsiderohet çështje e shenjtë 
në Islam, andaj njerëzit duhet ta kujtojnë këtë afërsi ndërmjet 
tyre, t`i mbajnë lidhjet familjare me të afërmit, po edhe me të 
largët, edhe përkundër asaj se në mesin e njerëzve është e ditur 
dhe e bërë traditë se lidhjet familjare duhen të vazhdojnë të 
mos ndërpriten vetëm me të afërmit, vëllezërit e vërtetë dhe 
vëllezërit e fesë! Medoemos duhet të konfirmojmë se sfera e 
njerëzimit është më e gjerë, siç duhet theksuar se një bashkë-
punim i një niveli të harmonizuar duhet të ekzistojë mes gjithë 
njerëzve në botë si dhe mes të gjitha racave dhe ngjyrave… 

Ajeti i parë i sures En-Nisa` konfirmon një gjë të tillë duke 
mbështetur një këshillë mbi parimin e frikës ndaj All-llahut, 
Krijuesit, të Plotfuqishmit, si dhe të mbikëqyrjes së Tij që 

përfshin çdo gjë. Mirëpo, gjatë shqyrtimit të kësaj sureje kemi 
hasur një numër të konsideruar ajetesh të cilat të çojnë të 
vëzhgosh argumentet e All-llahut (në All-llahun) dhe të 
kërkosh mëshirën e Tij, siç janë:  

“Nëse largoheni prej mëkateve të mëdha, të cilat u janë të 
ndaluara, Ne ju shlyejmë mëkatet e vogla dhe ju fusim në një vend 
të ndershëm.” (En-Nisa`, 31) 

“Kush bën ndonjë të keqe apo ngarkon veten, pastaj kërkon falje 
te All-llahu, ai e gjen All-llahun falës dhe mëshirues.” (En-Nisa`, 110) 

“S'ka dyshim se All-llahu nuk fal (mëkatin) t'i përshkruhet Atij 
shok (idhujtarinë), e përpos këtij (mëkati) i fal kujtdo. Kush i 
përshkruan All-llahut shok, ai ka trilluar një mëkat të madh.” (En-
Nisa`, 48) 

“Pendim i pranueshëm te All-llahu është vetëm ai i atyre që e 
bëjnë të keqen me mosdije e pastaj pendohen shpejt; të tillëve 
All-llahu ua pranon pendimin, se All-llahu është më i dijshmi, më i 
urti.” (En-Nisa`, 17) 

“All-llahu dëshiron t'ju sqarojë çështjet e t'ju drejtojë në rrugën 
e atyre që ishin para jush (pejgamberët) dhe t'ju pranojë pendimin. 
All-llahu e di më së miri gjendjen e robërve dhe është më i urti. All-
llahu dëshiron t'ju pranojë pendimin, e ata që ndjekin dëshirat e ep-
sheve, dëshirojnë që ju të shmangeni në tërësi (nga rruga e drejtë). 
All-llahu dëshiron t'ju lehtësojë (dispozitat), e megjithatë njeriu 
është i paaftë (për t'u përballuar epsheve).” (En-Nisa`, 26-28) 

All-llahu i Madhëruar nuk dëshiron t`i mbingarkojë robë-
rit e Tij me dispozita (obligime) të cilat do të jenë të vështira. 
Veprat e mira që duhet ushtruar kërkojnë përpjekje dhe 
mund, por janë përpjekje të cilat ndodhin brenda mundësive, 
siç është arritja e diturisë, përvojës e gjërave të tjera, por, në 
fakt, të gjitha këto përpjekje dhe mundime kanë në fund 
frytin e tyre të ëmbël… 

Besimtarët e denjë qëndrojnë gjithmonë mes frikës nga 
All-llahu, i cili është i Plotfuqishëm, dhe shpresës së plotë në 
All-llahun e Gjithëmëshirshëm, Falësin i cili i falë besimtarët 
dhe e freskon me mëshirën e Tij shpirtin e tyre. Besimtarët 
jetojnë me këtë mëshirë, përgatiten për takimin me Të, qoftë 
jeta e tyre e gjatë apo e shkurtër…! 

Pjesa e kësaj sureje që flet mbi porositë dhe mësimet të 
cilat kanë të bëjnë me shoqërinë e vogël (familjen – gjirin famil-
jar) e fillon rrëfimin e saj me të konfirmuarit e të drejtave të 
bonjakëve (jetimëve). Kjo ngase muslimanët janë popull i cili 
do të jetë në luftë kundër armikut, luftë sulmet e së cilës nuk 
kanë të përfunduar, andaj, edhe nuk është çudi që në shoqë-
rinë e muslimanëve të ketë shumë të vrarë dhe bonjakë. 

Në kohën tonë moderne shohim se si bonjakët janë bërë 
objekt i grupeve ungjillore (të krishtera) dhe i atyreve që 
imponojnë doktrina të ndryshme të pavërteta. Duke u nisur 
nga parimi islam i cili ka të bëjë me të drejtat e bonjakëve, 
muslimanët janë të detyruar të preokupohen me çështjen e 
bonjakëve në mesin e tyre dhe, në të njëjtën kohë, të kujdesen 
për mbortjen e të drejtave të tyre.  

Në kontekst të rrëfimit kur`anor rreth bonjakëve, surja En-
Nisa` flet edhe për martesën! Kur`ani famëlartë e konsideroi 
martesën shtyllë të shoqërisë, atë e lejoi me një grua, por edhe 
me disa gra (deri më katër). 

Islami nuk ishte i vetmi që e lejoi poligaminë (martesën 
me shumë gra), ngaqë një gjë të tillë e lejuan edhe fetë që 
ishin para tij, asnjëra prej tyre nuk e ndaloi poligaminë me 
urdhër të All-llahut. 

Le t`i hedhim një vështrim kritik kohës sonë moderne, 
pastaj le të gjykojmë mbi këtë çështje. A nuk është e vërtetë se 
evropianët dhe amerikanët janë në marrëdhënie tejet të ten-
dosura me bashkëshortet e tyre? A nuk është e vërtetë se vetë 
ata praktikojnë poligaminë e ndaluar? Një poligami e tillë e 
ndaluar është tejet e përhapur në mesin e tyre, çdo djalosh i ri 
ka mundësinë që të krijojë lidhje martesore me dhjetëra femra 
(në mënyrë joligjore)…! 

Sipas Islamit, e lejuara është në korniza të caktuara. Islami 
urdhëron djaloshin e ri – i cili nuk e ka mundësinë e marte-
sës, për shkaqe ekonomike – të agjërojë me agjërim i cili do të 
zbusë epshet e tij seksuale. Si është e mundur pra që Islami të 
kërkojë nga pjesëtarët e tij të martohen me shumë gra (të kër-
kon tjetrën) kur nuk kanë mundësi ta mirëmbajnë njërën? Po, 
edhe nëse ka mundësinë e mirëmbajtjes, si do të jetë i drejtë 

ndaj tyre (si do ta ketë mundësinë e ndarjes të së drejtës mes 
tyre)? Prapë themi, edhe nëse e ka mundësinë, si do ta zba-
tojë drejtësinë me të parën? 

Duke marrë parasysh se martesa nuk është proces i cili 
realizohet me dhunë, por me marrëveshje, pajtim dhe dashuri, 
gruaja ka të drejtën të refuzojë martesën e burrit me shumë 
gra – ta refuzojë këtë çështje! 

Gruaja e cila ia ka frikën burrit – për shkak të martesës së 
tij me ndonjë grua tjetër - ka të drejtën që në kontratën e mar-
tesës të përmendë edhe dëmshpërblimin e saj nëse ndodh një 
gjë e tillë. Siç thotë Imam Ahmedi, burri është i detyruar t`i 
qëndrojë besnik kontratës së tillë. Nëse jo, atëherë gruaja ka 
të drejtën e divorcit pa kurrfarë kompensimi të duhur! 

Pas kësaj, surja En-Nisa` i përmend dispozitat që kanë të 
bëjnë me trashëgimitë. Kur`ani famëlartë nuk e la anash gruan 
nga një proces i tillë, përkundrazi, i la një pjesë të caktuar. Siç 
është e ditur, më parë gruaja ishte e privuar nga e drejta e 
trashëgimisë. Kur`ani famëlartë thekson që gjatë pjesëtimit të 
pasurisë që trashëgohet duhet pasur parasysh edhe çështjen e 
bonjakut dhe të varfanjakëve (që nuk janë pjesëtarë në trashë-
gim), që edhe këtyre t`u jepet nga ajo dhe t`u thuhen fjalë të 
mira. Kur`ani famëlartë lejoi gjithashtu që burri të përcaktojë 
nga pasuria e tij çka të dojë – në suazat e të së tretës – ashtu 
siç bën të ditur sunneti i Pejgamberit s.a.v.s.! 

Siç është e njohur, Islami caktoi për mashkullin hise dyfish 
më të madhe sesa për femrën, ngase mashkulli – sipas mësi-
meve islame - është i obliguar me detyra dhe barrë më të 
mëdha se ato të femrës, mashkulli është ai i cili paguan 
mehrin (sasinë e dhuratës së martesës) dhe ai i cili mirëmban 
dhe kujdeset për furnizimin e shtëpisë dhe gjirit familjar. 

Gruaja nuk është e obliguar të fitojë për furnizimin e shtë-
pisë, sepse i afërmi i saj (burri) e ka për obligim këtë. Nëse 
ndodh që femra të mos ketë mundësi, atëherë Bejtu-l-mali 
(shtëpia e ekonomisë islame) është i detyruar të mirëmbajë 
këtë femër. Islami nuk lejon që nderi dhe mundi i femrës të 
nëpërkëmbet, ashtu siç ndodh në Perëndim, i cili trumbeton 
se është në ndihmë të femrës…! 

Me këtë nuk dua të vihem në mbrojtje të disa muslima-
nëve të cilët e kanë zemrën dhe kokën bosh, që e urrejnë fem-
rën, nëpërkëmbin dhe zhvlerësojnë çështjen e gruas, motrës 
dhe bijës, kurse nga ana tjetër pretendojnë se me mbylljen e 
saj brenda katër mureve, mosarsimimit të saj dhe mbizotëri-
mit në çështjen e saj janë më të devotshëm!! 

Aisheja (radijall-llahu anha) tregon se i Dërguari s.a.v.s ka 
thënë:  

هْلِھِ.
َ
مْ لأِ

ُ
ْ�ُ�ك

َ
مْ خ

ُ
ْ�ُ�ك

َ
 خ

“Më i miri prej jush është ai i cili është më i dobishëm për famil-
jen e vet.” 

Ibn Abbasi r.a. tregon se i Dërguari s.a.v.s. ka thënë:  
هِْ��.

َ
مْ لأِ

ُ
ْ�ُ�ك

َ
ا خ

َ
ن
َ
هْلِھِ وَ أ

َ
مْ لأِ

ُ
ْ�ُ�ك

َ
مْ خ

ُ
ْ�ُ�ك

َ
 خ

“Më i miri prej jush është ai i cili është më i miri për familjen e 
vet, kurse unë jam më i miri prej jush për familjen time.” 

Gjithashtu Aisheja (radijall-llahu anha) tregon se Pejgam-
beri s.a.v.s. ka thënë:  

قًا وَ 
ُ
ل
ُ
ؤْمِنِ�نَ إِيمَانًا أحْسَُ�ُ�مْ خ

ُ ْ
مَلِ الم

ْ
ك

َ
هْلِھ.ِ إِنَّ مِنْ أ

َ
فُهُمْ بِأ

َ
ط

ْ
ل
َ
أ  

“Besimtari me besim më të plotë është ai i cili është më i sjell-
shëm dhe më i butë me familjen e tij.” 

Për fat të keq një numër bukur i konsideruar i besimtarëve 
(njerëzve fetarë) tentojnë që devotshmërinë e tyre ta mbësh-
tesin mbi bazat e urrejtjes dhe nënçmimit të gruas si dhe mbi 
bazat e mossjelljes së mirë ndaj saj. Këta tentojnë që të ulin 
pozitën e saj në shoqëri dhe më gjerë. Një sjellje e tillë e mesh-
kujve (besimtarëve fetarë) ka bërë që Islamin ta urrejnë të 
gjitha gratë e botës, gra të cilat kanë frikë nga dominimi islam 
në shoqëri, kuptohet duke parë sjelljet e disa besimtarëve si 
dhe duke parë gjëra tejet të çrregulluara në shoqëri… 

Në kohët më të hershme gruaja kishte personalitet të cenuar 
dhe të drejtat e saj nëpërkëmbeshin nga ana e të tjerëve. Nëse 
burri i saj vdiste, asaj i vinte më i afërmi i burrit dhe mbi të 
vinte dorë, sikur të pretendonte se tash e mbrapa ajo do të 
ishte pronë dhe plaçkë e tij, e cila trashëgohet… 

Sjellja e këtyre injorantëve është pothuajse e ngjashme me 
atë të hebrenjve. Kur gruas hebraike, që nuk kishte lindur 
fëmijë, i vdiste burri, këtë e trashëgonte i vëllai i tij i cili më 

pas detyrohej që me të të bënte fëmijë të cilët do t`i quante të 
vëllait të vdekur!! 

Nuk mund ta marr me mend se si ka mundësi të ndodhë 
një gjë e tillë! 

Martesë me dhunë! 
Pasardhës artificial! 
Nuk kujtoj se një gjë e tillë është ligj Hyjnor, por gënjeshtër 

e trilluar e hebrenjve. All-llahu i madhëruar thotë: “O ju që 
besuat, nuk është lejuar për ju të trashëgoni gratë (e të vdekurve) në 
mënyrë të dhunshme…..” (En-Nisa`, 19) 

E pastaj thotë: “….e as t'i shtrëngoni për t'u marrë diçka nga 
ajo që u keni dhënë atyre, përveç nëse ato bëjnë ndonjë imoralitet të 
hapur.” (En-Nisa`, 19) 

All-llahu i Madhëruar urdhëroi që burrat të jenë sa më të 
sjellshëm me to dhe sa më të ëmbël në të përditshmen e tyre: 
“Çoni jetë të mirë me to. Nëse urreni ato, bëni durim që All-llahu të 
japë shumë të mira në një send që ju e urreni.” (En-Nisa`, 19) 

Islami refuzoi ashpër pazarllëkun e burrit me gruan a tij të 
cilën dëshiron ta lërë, me qëllim që ajo të mos e dëmtojë në 
mehrin e saj! Sa të çuditshëm jemi ne meshkujt!  

Shihni se si Islami i ndaloi burrit i cili dëshiron të martohet 
me një grua tjetër në vend të gruas së lëshuar që nga kjo ta 
kthejë pasurinë që ia ka dhënë më parë: “Në qoftë se dëshironi 
të merrni një grua në vend të një gruaje (të lëshuarës), e asaj i keni 
pas dhënë shumë të madhe, mos merrni prej saj asnjë send. A do ta 
merrni atë pa të drejtë e në mënyrë mizore? Dhe si mund ta merrni 
atë kur njëri-tjetri iu keni bashkuar (në një shtrat) dhe kur ato kanë 
marrë prej jush një besë të fortë?” (En-Nisa`, 20-21)  

Gruaja e ka të drejtën e pasurisë së saj, pa marrë parasysh 
se për çfarë shume bëhet fjalë. 

Mehri konsiderohet vetëm pronë e saj, bile edhe nëse është 
shumë e madhe (ari dhe argjend, e pakufizuar). 

Ai i cili urren gruan e tij dhe dëshiron të martohet me tjet-
rën, le të paguajë nga xhepi i tij, e të mos mundohet ta marrë 
pjesën e gruas së tij të parë! 

Para se të fillojmë bisedën që ka të bëjë me marrëdhëniet 
bashkëshortore, të cilat duhet të jenë në nivel të lartë të 

mirësjelljes dhe të mirëkuptimit, vërejmë se surja En-Nisa` 
përmend dy nga krimet më të shëmtuara në shoqëri: të parin 
homoseksualizmin dhe të dytin lesbismin (homoseksualiz-
min e grave). Parimet dhe mësimet islame konfirmojnë luftën 
kundër këtyre dy krimeve në mbrojtje të çështjes familjare 
(familjes) dhe të kujdesit të mjedisit të pastër familjar. Është 
tejet i gabuar qëndrimi se një bisedë e tillë konsiderohet ndër-
hyrje në shprehjen e tekstit. 

Për të parin, All-llahu i Madhëruar thotë: “Ato nga gratë 
tuaja që bëjnë imoralitet (zina), kërkoni që kundër tyre të dëshmojnë 
katër veta prej jush (burra); nëse vërtetohet me dëshmitarë (imora-
liteti), mbyllni ato në shtëpi derisa t'i marrë vdekja ose derisa 
All-llahu të përcaktojë ndonjë rrugë për to.” (En-Nisa`, 15) Kurse 
për të dytin, All-llahu i Madhëruar thotë: “Ata të dy prej jush 
që bëjnë atë (imoralitet-zina), ndëshkoni; e në qoftë se ata pendohen 
dhe përmirësohen, atëherë hiqni dorë prej tyre, pse All-llahu pranon 
fort pendimin dhe mëshiron shumë.” (En-Nisa`, 16) 

Duke e harruar Zotin dhe takimin me Të dhe duke nëpër-
këmbur dispozitat e fesë dhe porositë e tij, Perëndimi u tre-
gua mjaft i pakujdesshëm ndaj këtyre krimeve, ashtu sikun-
dër shfaqi pakujdesi edhe ndaj gjërave më të shëmtuara se 
këto, ndaj sëmundjes e cila sot është duke u përhapur si rrufe 
dhe e cila nuk ka të ndalur, AIDS-it si dhe shumë sëmun-
djeve të tjera gjenitale. 

Është fakt se civilizimi modern i Perëndimit është duke 
përjetuar rënie të qenies së tij (është qelbur), ai s`pret tjetër, 
veçse ta zëvendësojë trashëgimtari, pra muslimani i cili mo-
mentalisht nuk duket, ngaqë harroi fenë e vet…!! 

Me qëllim që të arrijë sukses të plotë në këtë jetë dhe të 
realizojë misionin e saj të shenjtë, familja është e detyruar të 
edukojë natyrën e saj, të shlyejë egoizmin nga gjiri i saj, kurse 
çdonjëra anë (mashkulli dhe femra) duhet ta bëjnë shprehi 
mirësinë dhe mirësjelljen me palën tjetër. 

Një ditë më mori në telefon një grua e cila ankohej nga i 
shoqi. Nga theksi kuptova se vërtet ishte tejet e shqetësuar 
dhe e brengosur dhe se, po të mos ekzistonin rrethana dhe 
faktorë që e detyronin të rrinte edhe më tutje me burrin, do të 

dëshironte ndarjen!! Unë e këshillova që edhe më tutje të bën-
te durim, ashtu siç kishte bërë durim gruaja e faraonit (Asija) 
ndaj arrogancës së tij! 

Pastaj thashë me vete: “Sikur ky njeri të kishte motër apo 
bijë të martuar për ndonjë njeri të rëndomtë (të thjeshtë), e 
cila do të sillej me të si sundimtare apo faraone, nëse mund të 
shprehemi kështu, a thua çfarë do të kishte bërë?” Pa dyshim 
se gjiri dhe mjedisi i tillë familjar do të ishte i padurueshëm! 

Islami lejon në këso raste përdorimin e masave ndësh-
kuese të cilat duhet ta respektojnë rendin e përcaktuar në 
Kur`anin famëlartë: këshillën, largimin nga shtrati e pastaj…., 
me kusht që të mos goditet në fytyrë dhe të mos t`i lihet gjur-
më në pjesët e trupit! 

Gjatë shqyrtimit tim të sunnetit të Pejgamberit s.a.v.s. nuk 
kam hasur në ndonjë arsye që do ta miratonte këtë të fundit 
(përdorimin e forcës), pos në rast të kryelartësisë së gruas apo 
të mospranimit të saj të bjerë në shtrat me të shoqin ose në 
rast se ajo lejon që personat e dyshuar apo të padashur për 
burrin të hynë në shtëpi!! Siç mund të shihet, rastet e tilla janë 
tejet të rrezikshme.. 

Para se t`i shqyrtojmë këto porosi, që kanë të bëjnë me 
gjirin apo mjedisin familjar, ajetet e sures En-Nisa` vazhdojnë 
të flasin për moslejimin e gllabërimit të pasurisë së të tjerëve 
me të padrejtë dhe në mënyrë të palejuar, ashtu siç vazhdojnë 
të flasin për domosdoshmërinë e pajtimit me realitetin (gjen-
djen faktike) dhe moslejimin e lakmisë pas pasurisë së të 
tjerëve: “Mos lakmoni në atë, që All-llahu gradoi disa nga ju mbi 
disa të tjerë.” (En-Nisa`, 32)  

“O ju që besuat, mos e hani mallin e njëri-tjetrit në mënyrë të 
palejuar…..” (En-Nisa`, 29) 

E tërë kjo me qëllim që pastaj biseda t`u dedikohet e plotë 
të gjithë njerëzve. All-llahu i Madhëruar thotë: “Adhuroni 
All-llahun e mos i shoqëroni Atij asnjë send, silluni mirë ndaj 
prindërve, ndaj të afërmve, ndaj jetimëve, ndaj të varfërve, ndaj fqi-
njit të afërt, ndaj fqinjit të largët, ndaj shokut pranë vetes, ndaj 
udhëtarit të largët dhe ndaj robërve. All-llahu nuk e do atë që është 
kryelartë dhe atë që lavdërohet.” (En-Nisa`, 34) 

Një udhëzim i tillë kur`anor i kushtohet tërë shoqërisë, 
edhe pse në radhë të parë i drejtohet familjes, pastaj zhvillo-
het biseda e cila ka të bëjë me përdorimin e pasurisë, mënja-
nimin e koprracisë dhe harxhimin e tepërt të pasurisë. Në 
fakt, urdhri i All-llahut i cili del në ajetet e mëposhtme, nxjerr 
në shesh dy grupe njerëzish: Njërin grup e përbëjnë koprra-
cët, kurse grupin tjetër ata që e japin pasurinë e tyre sa për sy 
të botës dhe që e harxhojnë atë në masë të madhe: “Ata që vetë 
janë koprracë dhe urdhërojnë njerëzit për koprraci, dhe e fshehin atë 
që ju ka dhënë All-llahu nga mirësitë e veta. Ne kemi përgatitur 
dënim të turpshëm për jobesimtarët; edhe ata që e japin pasurinë e 
tyre për sy të botës, e nuk e besojnë All-llahun as ditën e mbramë. E 
ai që e ka shok djallin, ai pra është shok i shëmtuar.” (En-Nisa`, 37-38) 

Më pas biseda kur`anore i dedikohet vetëm palës e cila në 
një anë tregohet koprrace dhe urdhëron të tjerët të bëhen 
koprracë, kurse në anën tjetër harxhon në masë të madhe sa 
për sy të botës. Sa mirë do të ishte sikur ata ta shpenzonin 
këtë pasuri sipas asaj që ka përcaktuar (sipas dëshirës) All-
llahu Furnizues dhe kështu të jenë sa më të matur dhe më 
ekonomik: “Dhe çka do t'i gjente ata, po ta besonin All-llahun, 
ditën e gjykimit dhe të jepnin nga ajo që i dhuroi All-llahu? Po All-
llahu di më së miri për ta.” (En-Nisa`, 39) 

Pas këtyre ajeteve mbesin disa ajete që kanë për qëllim të 
tashmen dhe të ardhmen e këtij Umeti dhe shtetin islam në 
shoqëri, ndërsa më pas rrëfimi kur`anor merr drejtim krejt 
tjetër dhe fillon ta sqarojë gjendjen e komuniteteve të cilat 
ishin pjesë formuese e shoqërisë arabe gjatë pejgamberllëkut 
si dhe qëndrimin e muslimanëve ndaj tyre. 

Është çudi se janë po këto grupet (komunitetet) me të cilat 
ballafaqohet Umeti ynë sot!! 

* * * 

Muslimanët e gjeneratës së parë ishin tepër të kujdesshëm 
ndaj rregullimit të rrethanave të tyre me hebrenjtë, këta i 
njihnin dhe pranonin si të zotët e shpalljes së parë, ishin në 
pritje të ditës kur hebrenjtë do të kalonin në anën e tyre, duke 

marrë parasysh se mes tyre dhe idhujtarëve ekzistonte qëmo-
ti një grindje dhe kacafytje e pandërprerë. 

Mirëpo, hebrenjtë kishin mendim shumë të keq, ata nuk 
çanë kokë për marrëveshje as për fqinjësi, ndërsa Islamit ia 
sollën tërë të këqijat që mund t`ia sillnin….!! 

Duke u habitur nga sjelljet e tilla dhe duke mosmiratuar 
atë që kishin bërë, All-lahu i Madhëruar i thotë të Dërguarit 
të Tij: “A nuk i vure re (Muhammed) ata që iu pate dhënë pjesë nga 
libri (paria fetare jehude) se si e vazhdojnë rrugën e gabuar dhe 
dëshirojnë që edhe ju të humbni!? All-llahu di më së miri për armiqtë 
tuaj. Mjafton që All-llahu është përkrahës i juaj dhe mjafton që 
All-llahu është ndihmëtar juaji.” (En-Nisa`, 44-45) 

Shprehja kur`anore: “……pjesë nga libri…..” ka për qëllim 
sinjalizimin se ata vërtet kishin humbur shumë pjesë të 
tjera nga shpallja e cila iu ishte zbritur, në fakt, humbja e 
librit të tyre – edhe përkundër besnikërisë së kujdestarëve 
– nënkupton humbjen e njërës pjesë dhe çrregullimin e një 
pjese tjetër. 

Hebrenjtë nuk arritën të dinin si të silleshin me pjesën që u 
kishte ngelur në duar, ata edhe sot e kësaj dite qëndrojnë pas 
kamatës dhe zinasë (prostitucionit) në mbarë botën. 

Përkushtimi (devocioni) i pavlefshëm (i prishur, i rrënuar, 
i zbrazët) është më lakmues se zemra e zbrazët apo zemra e 
hamendur (që është gafil): kjo është edhe fshehtësia e hadithit 
të Pejgamberit s.a.v.s. të përmendur, se zjarri i xhehenemit 
është më afër lexuesve të prishur të Kur`anit sesa adhuruesve 
të idhujve! 

Sherri tinëzak në zemrat e hebrenjve qëndron pas faktit se 
ata shkëmbyen udhëzimin për humbje dhe përfituan lakminë 
pas mëkateve. Dëshira e tyre e çuditshme ishte që të shihnin 
se si muslimanët e kanë harruar Kur`anin dhe janë kthyer 
prapë në adhurues të idhujve! 

A thua çfarë sinqeriteti dhe besnikërie i shfaqet së vërtetës 
në këtë mënyrë tejet të errët dhe të padrejtë? 

All-llahu i Madhëruar u premtoi muslimanëve se do t`u 
ndihmonte dhe do t`i përkrahte në këtë betejë e cila iu ishte 
bërë obligim, se Ai do të ishte ndihmësi dhe përkrahësi i tyre: 

“Mjafton që All-llahu është përkrahës i juaj dhe mjafton që All-
llahu është ndihmëtar i juaji.” (En-Nisa`, 45) 

Mirëpo, përkrahjen dhe ndihmën e tillë nuk do ta meri-
tojnë ata të cilët kanë ndenjur dhe nuk kanë luftuar, bile është 
e pamundur që ato t`i përfitojnë ata të cilët shpërfillën çësht-
jen e mbrojtjes së vetvetes si dhe neglizhuan çështjen e plani-
fikimit të duhur përgatitës që do të sjell fitoren….! 

Në komentin e Kur`anit famëlartë të dijetarit të shquar 
Reshid Rida, i njohur me emrin “El-Menar”, lexojmë:  

“All-llahu i Madhëruar dhe i Urtë asnjëherë nuk i ndryshon 
ligjet e Tij konstante për hir të ndryshimeve shoqërore (të vendo-
sura në rendin e krijesave të Tij) e të jenë në favor të muslimanëve, 
të hebrenjve apo të të krishterëve. Ai nuk i ndryshon ligjet e Tij për 
hir të emrit, llagapit, as për hir të atyre që pretendojnë se Ai i takon 
vetëm krijesave të Tij të zgjedhura në sipërfaqen e tokës. E tërë kjo 
nuk ndodh, sepse ligjet e Tij zbatohen edhe ndaj atyre që preten-
dojnë se janë të zgjedhur. Bile nuk ndryshojnë as për hir të Pejgam-
berit të fundit i cili në Luftën e Uhudit mori plagë të rënda në kokë, 
theu dhëmbin e tij dhe ra në një gropë, gjë që ndodhi nga moskuj-
desi i ushtarëve ndaj detyrave të tyre ushtarake…!! 

Deri kur, ju o muslimanë, me këto mashtrime (vetëmashtrime) 
se i përkisni kësaj feje, kurse jeni vetë ata që nuk i zbatoni dispozitat 
e Librit të All-llahut (Kur`anit) e as nuk udhëzoheni me udhëzimet 
e Tij, po as që merrni mësim nga paralajmërimet e tij? 

A nuk shihni se si është ndryshuar gjendja e atyre kundër jush, 
madje fill pasi braktisën dhe hodhën mënjanë mashtrimet e tyre dhe 
u kapën fort pas diturisë dhe punës, u hodhën pas shqyrtimit të 
ligjeve dhe shkaqeve mbi të cilat vazhdojnë të rrjedhin ndryshimet 
shoqërore, kështu derisa vendet e huaja morën në dorë shumë vende 
të cilat ishin tuajat, kurse hebrenjtë morën hov që të spastrojnë edhe 
pjesën e fundit që ka mbetur prej jush, t`i rikthejnë vendet e shenjta 
të cilat janë në duart tuaja, e në të të vendosin dhe themelojnë në to 
sundimin e vet?? 

O ju muslimanë! Mos rrini kështu! Udhëzohuni me librin e All-
llahut të Urtë dhe me ligjet e Tij të vendosur në shoqëritë e popujve 
të botës, lërini më cytjet (veset) e dexhallëve (njerëzve të prishur) të 
cilët, duke ju futur nxitjet e shirkut e duke ju mënjanuar nga fuqitë 

tuaja mendore dhe shoqërore, ju largojnë nga udhëzimi i fjalës së 
Zotit tuaj, e qëllimi i tyre nuk është tjetër pos plaçkitja e pasurisë 
suaj dhe ruajtja e pozitës së tyre të lartë përmes të pavërtetave që 
ndodhen dhe i kanë futur ndërmjet jush…ju preokupojnë me gjëra 
të kota dhe besëtytni, gjëra nga të cilat All-llahu nuk ka zbritur 
asgjë… ju bënë që të mbështeteni te të vdekurit (varret) dhe të 
kapeni për litarin e besëtytnive dhe gjërave të kota… 

Zgjohuni, ju o muslimanë! Zgjohuni! Ejani në vete!. Kuptoni! 
Kuptoni, ju o muslimanë! Dijeni se All-llahu nuk bën gjë të padrej-
të as sa grimca, dijeni se sundimi dhe krenaria juaj nuk është hum-
bur pos në momentin kur ju latë anash udhëzimin e Zotit tuaj 
(Kur`anin) ndërsa ndoqët dexhallët që ishin në mesin tuaj”!! 

E mëshiroftë All-llahu dijetarin e shquar Muhammed 
Abduhu dhe nxënësin e tij Reshid Rida, sa të sinqertë që janë, 
e thanë të vërtetën, edhe pse nuk kanë përmendur se në 
mesin e muslimanëve janë përtërirë sëmundje të cilat janë 
edhe më të rrezikshme dhe më të shëmtuara!! 

Pastaj Kur`ani famëlartë tregon se çfarë bënë hebrenjtë me 
fenë e tyre –me qëllim që të mos veprojmë edhe ne si ata – 
dhe thotë: “Një palë nga hebrenjtë është që ndryshojnë fjalët (e 
Zotit) nga vendet e veta….”(En-Nisa`, 46) 

Ndryshimi që i bënë ata fjalës së Zotit manifestohej në 
shumë mënyra: ata lakonin nga kuptimi i dukshëm i fjalës së 
Zotit duke ndjekur epshin e tyre dhe duke urryer ndjekjen e 
kuptimit të afërt dhe të vërtetë që jepte fjala e tillë e Zotit. 

Kjo më së miri manifestohej në paralajmërimet të cilat i 
posedonte ky popull në librin e tyre mbi ardhjen e një të Dër-
guari i cili do të ishte i fundit dhe vulë e të gjithë pejgamberëve, 
kurse ata tentonin t`i fshihnin paralajmërimet e tilla dhe të 
lakonin nga qëllimi i tyre i vërtetë, vetëm e vetëm të mos beso-
nin në Muhammedin, apo të dëshmonin në dobi të tij (të vërte-
tonin se në librin e tyre ishte paralajmëruar ky i Dërguar).. 

Ata i ndryshonin fjalët e Zotit duke shtuar fjalë të tjera në 
tekstet e librit të tyre të shenjtë, ngase fjalët e Zotit që i kishin 
para vetes ishin shtesë plotësuese e cila kishte lidhje tejet të 
ngushta me shpalljen e zbritur, kurse këta dëshironin të fus-
nin shtesa të çuditshme, sipas dëshirës së tyre, me qëllim të 

thoshin se libri i tyre nuk kishte të bënte aspak me shpalljen e 
cila i kishte zbritur këtij njeriu. 

Në librin “Idhharul-l-Hakk” – Triumfi i së vërtetës”, të 
dijetarit të mirënjohur Rahmetull-llah Hindi, janë të numë-
ruara dhe të regjistruara më se njëqind dëshmi që provojnë 
një ndryshim të tillë të qëllimtë, ndryshime këto të cilat iu 
bënë librit të tyre të shenjtë (Tevratit): “Në të vertetë, një grup 
prej tyre janë ata që pështjellojnë gjuhët e tyre kur lexojnë librin 
(për të deformuar kuptimin) ashtu që ju të mendoni se ajo (shprehje) 
është nga libri, po ajo nuk është nga ai (i vërtetë), madje thonë: Kjo 
është nga All-llahu!” Po ajo nuk është nga All-llahu. Ata duke 
ditur thonë gënjeshtra për All-llahun.” (Ali-Imran, 78)  

Libri “Idhharu-l-Hakk” është libri më i plotë dhe më i për-
kryer i cili është shkruar mbi këtë temë. 

Hebrenjtë shfaqnin moralin dhe sjelljen e tyre të shëm-
tuar para të Dërguarit s.a.v.s., me të ishin tejet arrogant, i 
thoshin: “Dëgjuam (fjalën tënde) dhe kundërshtuam (thirr-
jen tënde), dhe thonë: “dëgjo mos dëgjofsh!” (dhe thonë): 
“Raina” (këto i thonë) duke përdredhur gjuhët e tyre dhe 
duke atakuar fenë. E sikur të thoshin ata: “Dëgjuam, respek-
tuam, dëgjo dhe vështrona”, do të ishte më e drejtë, por për shkak 
të refuzimit të tyre, All-llahu i mallkoi, prandaj besojnë vetëm pak 
(besim gjysmak).” (En-Nisa`, 46) 

All-llahu i Madhëruar iu kërcënua atyre dhe kokëfortësisë 
së tyre. Kërcënimi i Tij parashihte dënimin e tyre ngase qën-
dronin këmbëngulës në kokëfortësinë e tyre. Ai u tha: “O ju 
që u është dhënë libri, besojeni atë që e zbritëm (Kur'anin) e që është 
vërtetues i atij që e keni (Tevratit), para se të shlyejmë fytyra (t'ua 
fshijmë shqisat) dhe t'i rrotullojmë ose t'i mallkojmë ata si i mallkuam 
ata të së shtunës. Urdhri i All-llahut është i kryer.” (En-Nisa`, 47) 

Hebrenjtë vazhduan që edhe më tutje të këmbëngulnin në 
kokëfortësinë e tyre, kështu derisa All-llahu i Madhëruar i 
pastroi gjurmët e tyre nga Hixhazi (Arabia) dhe shtyu pre-
zencën e tyre në të… 

Sot hebrenjtë kanë dëshmuar kthimin e tyre në Gjirin 
Arabik – për të dytën herë, e një gjë e tillë nuk ndodhi pos në 
momentin kur lidhja mes muslimanëve ishte shkëputur, kurse 

trashëgimitë e tyre kulturore dhe shkencore u shpërfillën. 
Nuk do mend se e ardhmja do t`i takojë atij më të udhëzuarit 
dhe më të drejtit si dhe atij që do ta ndihmojë All-llahun dhe 
të Dërguarin e Tij. Shpresojmë se ne do t`i kthehemi All-llahut, 
me qëllim që Ai të na e kthejë krenarinë tonë të mëhershme! 

Pastaj, All-llahu i Madhëruar, thotë: “S'ka dyshim se All-llahu 
nuk fal (mëkatin) t'i përshkruhet Atij shok (idhujtarinë), e përpos 
këtij (mëkati) i fal kujtdo. Kush i përshkruan All-llahut shok, ai ka 
trilluar një mëkat të madh.” (En-Nisa`, 48)  

Koncepti i idhujtarisë (shirku) është dy llojesh: 
Të konsiderosh se bota posedon dy krijues, dy furnizues 

dhe dy mbikqyrës…apo më shumë. 
Të mbështetesh në tjetrin, e jo në All-llahun, në ligje, nor-

ma, lejime, ndalesa, lutje, përbetim, përkulje…etj. 
Hebrenjtë nuk ishin idhujtarë të llojit të parë, mirëpo, 

idhujtaria e tyre si dhe e atyre si ata, vjen nga mosgjykimi me 
ligjet e All-llahut, por me ligjet e të tjerëve. Kjo na jep të kup-
tojmë se të dyja këto lloje të shirkut janë krime të cilat nuk 
falen, ngase manifestojnë fesad (çrregullim), gjë që është e 
ngulitur thellë në shpirtin njerëzor. 

Me paraqitjen e civilizimit modern u paraqit edhe një lloj 
çrregullime (fesad) e cila më vonë do të depërtojë edhe më 
shumë dhe do të shkaktojë mosbesimin, mohimin e tërësi-
shëm të Zotit, adhurimin e epshit (pasionit) si dhe të harrua-
rit e Zotit dhe mësimeve të Tij në tërësi…. 

Në kohën moderne Islami është në konfrontim të ashpër 
me shumë lloje të shirkeve (idhujtarisë), me shumë lloje të 
këtyre mohimeve (agnosticimeve), mosbesimeve, trinive, gjy-
kimin që nuk ka zbritur nga All-llahu i Madhëruar si dhe 
arrogancën e tërbuar kundër sheriatit, bazave dhe normave 
të tij elementare dhe sekondare. 

Pjesëtarët e tij duhet të kenë parasysh dhe të dinë ta vlerë-
sojnë barrën e rëndë të kësaj përgjegjësie dhe pasojave, të 
ndriçojnë me dritën që kanë në dorë rrugët e tokës, të mos 
bëhen sikur hebrenjtë të cilët mbaheshin si populli i zgjedhur 
i All-llahut, e pastaj njerëzit nuk panë kurrfarë të mire apo 
dobie prej tyre. 

Tërbimi hebraik arriti kulmin në momentin kur kryetari i 
Izraelit ishte pyetur cili grup do të duhej të meritonte më së 
shumti fitoren dhe cili prej tyre ishte më afër së vërtetës? 
Përgjigjja e tij ishte se paganizmi është më i mirë dhe më i 
vlefshëm se Islami, kurse kujdestarët e injorancës janë më të 
mirë se shokët e Muhammedit..!! 

Feja për hebrenjtë nuk është drejtësi, as tolerancë dhe as 
respekt thellë! Tërë ajo që konsiderohet fe për ta është ngopja 
e egoizmit dhe mashtrimit të tyre, tërë ajo që ndez flakë mburr-
jen dhe kryelartësinë e tyre kombëtare. 

Si në të kaluarën, po ashtu edhe në ditët e sotme ata urrejnë 
arabët, kjo ngase arabët, përmes përcaktimit të Zotit u zgjo-
dhën popull i cili do të bartë amanetin e shpalljes! Një gjë e 
tillë ndodhi fill pasi hebrenjtë e konsideruan lojë çështjen e 
saj, kurse ndaj obligimeve të saj u treguan të shkujdesur. 

Bijtë e Jakubit janë një pjesë e caktuar dhe e kufizuar e fa-
miljes së gjerë të Ibrahimit a.s. dhe nuk di përse tentojnë të për-
vetësojnë begatinë e All-llahut të caktuar për familjen e Ibrahi-
mit vetëm për vete, e të mos lënë asnjë pjesë për bijtë e Islamilit? 

Përse hakmerren ndaj bijve të xhaxhallarëve të tyre për 
begatitë të cilat i përfituan nga ana e All-llahut? Përse i nxisin 
adhuruesit e idhujve të jenë kundër tyre? 

“A nuk u vure re atyre që iu është dhënë pjesë nga libri? Besojnë 
idhuj e djallëzi dhe për ata që nuk besuan thonë: “Këta janë në 
rrugë më të drejtë se ata që besuan!” Ata janë që All-llahu i mallkoi, 
e atë që e mallkon All-llahu, për të nuk ka ndihmëtarë. A mos kanë 
ata ndonjë pjesë të pushtetit? Ata nuk do t'u jepnin njerëzve as sa 
grimca.” (En-Nisa`, 51-53)  

Ky ajet spikat koprracinë e njohur të hebrenjve. Edhe po t`i 
posedonin depot e Zotit tënd nuk do të kishte mundësi të 
dilte prej tyre ndonjë e mirë e cila do t`ju dedikohej nevojta-
rëve! Hebrenjtë ua patën zili dhe ende ua kanë zili arabëve 
për atë që All-llahu ua dha nga të mirat e Tij. A thua çfarë u 
hynë në punë kjo, përse të kundërshtojnë?  

“A u kanë zili atyre njerëzve për atë që All-llahu u dha nga 
mirësitë e Tij? Ne u patëm dhënë pasardhësve të Ibrahimit librin e 
sheriatin dhe u patëm dhënë atyre pushtet të madh.” (En-Nisa`, 54) 

Hebrenjtë – nga hidhërimi i madh për shkak të kalimit të 
shpalljes nga mesi i tyre në mesin e arabëve – trashëguan 
gënjeshtrat dhe trillimet e të parëve që kanë të bëjnë me 
Muhammedin dhe armiqësinë e tyre kundër Umetit të tij. 
Edhe pas katërmbëdhjetë shekujve ata erdhën në Palestinë 
për të pretenduar rikthimin e krenarisë dhe pushtetit të tyre 
të lashtë, duke shfrytëzuar rastin e moskujdesit të arabëve 
ndaj trashëgimive të tyre të shenjta, duke shfrytëzuar ngecjen 
e tyre në të gjitha poret e jetës, si dhe mbisundimin e epsheve 
dhe kotësisë në jetën e tyre të përditshme. 

Njerëzit e botës moderne dëgjuan zërin e tyre të lartë, zë i 
cili erdhi në momentin kur ata po hynin në Kuds duke thirrur: 
“Hakmarrja e Hajberit! Muhammedi ka vdekur e ka lënë 
vetëm vajza!” 

A nuk do të turpërohemi nga gabimet tona e të kthehe-
mi përsëri drejt fesë sonë, derisa të dëgjojmë duke thënë: 
“Muhammedi është kthyer, e me të janë edhe bijtë e tij luanë?” 

Konteksti i mëtejshëm i ajeteve vazhdon të sjellë qortime 
të cilat kanë për qëllim dëshminë e hebrenjve ndaj idhujta-
rëve. Ata nuk e dinin se dëshmia është amanet i shenjtë, se 
amaneti i tillë duhet të jetë në duart e të zotëve të cilët e meri-
tojnë, se nuk ekziston dot një grimcë drejtësie e cila do të vle-
rësonte çështjen e idhujtarisë ndaj Islamit. Pikërisht për këtë 
All-llahu i Madhëruar, thotë: “All-llahu ju urdhëron që t'u jepni 
amanetin të zotëve të tyre dhe kur të gjykoni, ju urdhëron të gjy-
koni me të drejtë mes njerëzve. Sa e mirë është kjo që ju këshillon. 
All-llahu dëgjon dhe sheh si veproni.” (En-Nisa`, 58) 

Koncepti i amanetit ngërthen në vete shumë kuptime, disa 
të natyrës materiale e disa të natyrës shpirtërore, por të gjitha 
sillen rreth konceptit të kujdesit për detyrat që kemi ndaj 
All-llahut dhe detyrat që kemi ndaj njerëzve, në çdo punë dhe 
gjendje. Nuk ka besim të plotë ai i cili nuk e përmbush me kuj-
des amanetin, nuk ka besë ai i cili nuk e përmbush amanetin 
e tij, po as nuk ka fe ai i cili nuk përmbush premtimin e tij... 

* * * 

Duke i pasur të qarta qëndrimet e hebrenjve dhe cenimet e 
tyre ndaj muslimanëve në kohën e sotme, surja En-Nisa` 
vazhdon të flasë mbi një grup tjetër i cili konsiderohet edhe 
më i rrezikshëm për Islamin dhe pjesëtarët e tij. Këta janë 
munafikët (dyfytyrëshit) të cilët në vetvete fshihnin mosbesi-
min, kurse jashtë deklaronin besimin. Surja En-Nisa` i zbuloi 
të gjitha fshehtësitë e tyre, e me këtë edhe punët e tyre të 
shëmtuara… 

Biseda rreth këtij grupi fillon me fjalët e All-llahut të 
Madhëruar: “A i vure re ata që mendojnë se besuan atë që të zbriti 
ty, dhe atë që zbriti para teje, se si dëshirojnë mes tyre të gjykojë 
djalli, e duke qenë se janë urdhëruar që të mos e besojnë atë. E djalli 
dëshiron t'i humbë në pafundësi.” (En-Nisa`, 60) 

Shprehja “..që mendojnë se besuan…”, sinjalizon pretendi-
met e tyre të rrejshme, kurse shprehja “…djalli…(Tagut)..” ka 
për qëllim të gjykuarit me të tjerët, e jo me All-llahun, qofshin 
ata njerëz, xhind apo gurë…! 

Imani i vërtetë e vetëkërkon mosbesimin e tagutëve (djaj-
ve) dhe largimin nga gjërat të cilat nxisin cytje në mosbesim, 
All-llahu i Madhëruar thotë: “All-llahu është mbikëqyrës i atyre 
që besuan, i nxjerr ata prej errësirave në dritë. E kujdestarë të atyre 
që nuk besuan janë djajtë që i nxjerrin ata prej drite e i hedhin në 
errësira. Ata janë banues të zjarrit, ku do të qëndrojnë përgjith-
monë.” (El-Bekare, 257) 

Kurse në këtë sure, thotë: “Ata që besuan luftojnë në rrugë të 
All-llahut, e ata që nuk besuan luftojnë në rrugë të djallëzuar. 
Luftoni pra miqtë e djallit, s'ka dyshim se intriga e djallit është e 
dobët.” (En-Nisa`, 76) 

Shprehja “tagut- djall” është atribut i cili përfshin çdo gjë 
që të bën të jesh larg All-llahut, çdo gjë e cila të largon nga 
rruga e Tij dhe çdo gjë e cila kundërshton dhe shpreh armiqësi 
ndaj ligjit të Tij. Munafikët, edhe pse i dëgjonin porositë të 
dedikuara besimtarëve që të ndjekin rrugën e All-llahut dhe 
të të Dërguarit të Tij, prapëseprapë vazhdonin të ishin në 
rrugën e tyre të mëparshme (në kufër). Sa herë që hidhnin një 
hap më tej drejt rrugës së tyre të devijuar, ata i kaplonte edhe 
më shumë kokëfortësia dhe devijimi, ndaj vazhdonin që edhe 

më tej të ecin në rrugën e devijuar, e mezi dëgjonin zërin e 
këshilluesit, i cili nuk arrinte dot në veshët e tyre: “Sikur Ne ta 
bënim Kur'anin në gjuhë të huaj, ata do të thoshin: “Përse nuk janë 
ajetet e tij të kuptueshme (të shkoqitura), a është ai (Kur'ani) në 
gjuhë të huaj, kurse ai (Pejgamberi) është arab?” Thuaj: “Ai është 
për besimtarët udhëzues e shërues. E ata që nuk besojnë në veshët e 
tyre kanë shurdhim, dhe ai për ta është verbërim. Të tillët janë sikur-
se thirren prej një vendi të largët e nuk dëgjojnë.” (Fussilet, 44) 

Ndodh që munafiku të jetë shumë afër teje me trupin e tij, 
por me siguri se është shumë larg teje me zemrën të cilën e ka 
të vendosur në këllëfët e epshit, zemra e tij nuk kupton dot 
atë që i thuhet e as që në të ndikon dot fjala e mirë: “Kur u 
thuhet atyre: “Ejani (për të gjykuar) te ajo që e zbriti All-llahu dhe 
te i Dërguari!” i sheh se si dyfytyrëshit ta kthejnë shpinën.”!! (En-
Nisa`, 61) 

Në një sure tjetër thuhet: “E kur u thuhet: “Ejani te i dërguari 
i All-llahut që ai të kërkojë prej Tij falje për ju”, ata tundin kokat e 
tyre dhe i sheh se si ta kthejnë shpinën duke e mbajtur veten të 
madh.” (El-Munafikun, 5) 

Natyrisht, çdo jobesimtar ose munafik posedon pikëpam-
jen e tij të veçantë të cilën e mbështet fort dhe është i gatshëm 
të diskutojë për të. 

Nuk është e domosdoshme që ai të braktisë të pavërtetën, 
pasi t`i është bërë e qartë e vërteta. 

Shumica e jobesimtarëve të padrejtë janë të mendimit se 
edhe më tutje qëndrojnë në të vërtetën!! 

All-llahu i Madhëruar u bën pyetje: “A atij që vepra e vet e 
keqe i është hijeshuar dhe e sheh si të mirë (a është i njëjtë me atë që 
i largohet asaj)?” (Fatir, 8) 

Kjo, edhe pse ata nuk qëndrojnë gjatë në të pavërtetën e 
tyre, ngase medoemos duhet të korrin hidhësinë që e kanë 
mbjellë. 

Sjelljet e këqija i kanë pasojat e tyre të cilat herët apo vonë 
dalin në shesh, e kur ato vihen në dukje, atëherë vinë këta të 
mjerë duke u përpjekur të arsyetohen: “E qysh do të jetë (gjen-
dja e tyre) kur t'i godasë ata ndonjë e keqe, e shkaktuar nga vetë 
duart e tyre, e pastaj vijnë te ti (për t'u arsyetuar) dhe betohen në 

All-llahun: “Ne nuk patëm tjetër qëllim, vetëm afrim e pajtim” (e jo 
refuzimin e gjykimit tënd).” (En-Nisa`, 62) 

Ka shumë të tillë që sot janë të gatshëm për të ndihmuar 
dhe mbrojtur ligjet dhe rregullat njerëzore, duke i vlerësuar 
këto si gjërat më të mira që janë vënë në dobi të njerëzve. 
Megjithatë, kur ndodhin tollovitë e mëdha dhe krimet e 
papara, errësira e të cilave kaplon vende të ndryshme, atëherë 
rrahin mendjen, kthehen prapa, e korrigjojnë veten dhe arsy-
etohen: “Ata janë për të cilët e di All-llahu çka mbajnë në zemrat e 
tyre. Po ti hiqu tyre, tërhiqu vërejtjen (për hipokrizi) dhe thuaju 
fjalë që lënë përshtypje në veten e tyre.” (En-Nisa`, 63) 

Ekzistojnë dy veprime të cilat e zbulojnë hipokrizinë, siç 
nxjerrin në shesh fytyrën e tij të zymtë: njëra prej tyre është 
neveria e papërshkruar ndaj gjykimit me shpalljen të cilën e 
zbriti All-llahu i Madhëruar dhe urrejtja e mbrojtjes të së vër-
tetës dhe të luftës në rrugën e All-llahut!! Në përgjithësi, hi-
pokritët përjetojnë një gjendje të vështirë gjatë kryerjes së obli-
gimeve islame, siç janë: namazi, zekati, agjërimi, sadakaja etj. 
Ata ndoshta arrijnë ta fshehin këtë ngushtësi dhe gjendje të 
vështirë nga sytë e njerëzve, apo t`i kundërshtojnë ato, mirëpo 
vetëm para gjykimit me shpalljen e All-llahut dhe luftës në 
rrugën e Tij zbulohen dhe dalin në shesh fshehtësitë e tyre! 

Të gjithë pejgamberët dhe lajmëtarët e All-llahut kishin 
ardhur me udhëzime të përkryera të cilat vlenin për një jetë 
sa më të mirë dhe sa më të drejtë. Pjesëtarët e tyre – duke u 
nisur nga imani, dëgjimi dhe respekti i plotë – do të zbatojnë 
tërë atë që ata do të urdhërojnë dhe do të përqendrohen në 
rrugën e drejtë, para tyre nuk do të ketë më rrugë tjetër pos 
kësaj rruge. Mu për këtë All-llahu i Madhëruar thotë: “Për 
Zotin tënd jo, ata nuk janë besimtarë (të asaj që të zbriti ty as të 
asaj para teje) derisa të mos zgjedhin ty për të gjykuar në atë 
konflikt mes tyre, e pastaj (pas gjykimit tënd) të mos ndiejnë pa-
kënaqësi nga gjykimi yt dhe (derisa) të mos binden sinqerisht.” 
(En-Nisa`, 65) 

Porositë dhe mësimet e shpalljes së All-llahut nuk përm-
bajnë gjëra të cilat ngushtojnë dhe sjellin vështirësi në jetë. 
Vetëm njerëzit me zemër të dobët dhe vullnet të plogësht e 

vështirësojnë xhihadin dhe llojet e tjera të mësimeve dhe obli-
gimeve fetare. Për ta do të ishte shumë më mirë po të ishin 
më të zellshëm dhe më të sinqertë. 

Më tutje, surja En-Nisa` vazhdon t`i shkoqisë në një kon-
tekst të pandërprerë karakteristikat e veçanta të hipokritëve, 
e me këtë edhe të trajtojë një grup tjetër njerëzish, të cilët sot 
përbëjnë një numër jashtëzakonisht të konsideruar, grup i cili 
ka nevojë për kujdes dhe shërim të ngadalshëm e të urtë, gru-
pin e njerëzve me besim të dobët!! 

Në mungesë të shërimit të plotë dhe efikas të besimit të tillë, 
ekziston rreziku i madh që ky të humbet krejtësisht. Duhet 
pasur parasysh se ekziston lidhje mes besimit të humbur dhe 
besimit të dobët, i cili është gati për t`u humbur. 

Besimtarët me besim të dobët e manifestojnë veten e tyre 
në shumë forma. Karakteristikat e njërës prej këtyre formave 
na bëhen të qarta në fjalët e All-llahut të Madhëruar: “Ka disa 
prej jush që zvarriten (nuk del në luftë). E nëse ju godet juve ndonjë 
e papritur, thotë: “Zoti më favorizoi që nuk isha i pranishëm bashkë 
me ta” (në luftë). Po nëse ju takon juve ndonjë e mirë nga All-llahu, 
ai (munafiku) me siguri do të thoshte: si mos të kishte ekzistuar mes 
jush dhe mes tij ndonjë njoftësi, për fat, të kisha qenë së bashku me 
ta e të kisha arritur një fitim të madh.” (En-Nisa`, 72-73) 

Nuk ka dyshim se këtë njeri e kanë nxitur dhe motivuar 
vetëm qëllimet e tij vetjake (përfitimet individuale), shpresat 
e tij janë të lidhura ngushtë me përfitimet e tij personale e 
assesi me të ardhmen e fesë dhe për vetë fenë. Zemra e tij 
është e ndotur dhe shumë e turbulluar, zemër e cila dridhet 
dhe lëkundet mes kënaqësisë së egos së tij dhe sinqeritetit të 
përmbushjes së detyrave të caktuara për të. Këtij i përngjan 
një person tjetër, i cili falet, agjëron dhe largohet nga mëka-
tet… por kur qëndron para çështjes së xhihadit dhe luftës për 
hir të All-llahut, ai lëkundet nga frika dhe dridhet nga shqetë-
simi, kërkon një afat të gjatë për t`u menduar: “A nuk i vure re 
ata të cilëve iu pate thënë: “Ndalni duart tuaja, falni namazin dhe 
jepni zeqatin!” E kur iu bë atyre obligim lufta, që një grup prej tyre 
u frikësoheshin njerëzve siç është frika ndaj All-llahut, e edhe më 
fort. Thoshin: “Zoti ynë, pse na e bëre obligim luftën? Sikur të na e 

kishe shtyrë deri në një afat të afërt!” Thuaju: “Përjetimi i kësaj bote 
është pak, e për atë që është i devotshëm, bota tjetër është shumë më 
e dobishme. Nuk do t'ju bëhet pa drejtë as sa fija.” (En-Nisa`, 77) 

Surja En-Nisa` trajton në shumë vende shërimin e plotë të 
këtyre individëve me besim të dobët, siç konfirmon se vetëm 
mëshira e All-llahut është ajo që nuk i lë këta njerëz të bëhen 
viktima të cytjeve (veseve) e të humbin tërë fenë e tyre. 

All-llahu i Madhëruar i dedikon grupit të parë që të mos 
bëhen peng të frikës dhe shpresës e me këtë të bëhen robër të 
motivuar vetëm për dobitë dhe interesat e tyre personale. 

Çfarë do të thotë ajo që ti të jesh i brengosur për shkak të 
pasurisë së luftës e cila nuk të shkoi mbarë!! E çfarë do të 
thotë ajo që të jesh i gëzuar që ke shpëtuar në luftën e cila 
dështon!! A nuk është ky një turp i madh i cili nuk i ka hije 
një besimtari!! 

Ti duhet të jesh njeri i cili vërtet e ka zhveshur veten nga 
çdo dobi personale, njeri i cili ka marrë rrugën për të luftuar 
vetëm për hir të ngritjes së fjalës së All-llahut lart, njeri i cili 
do të luftojë për hir të fesë së Tij: “Le të luftojnë në rrugën e 
Allahut, ata që e japin jetën e kësaj bote për botën tjetër. Kush 
lufton në rrugën e All-llahut e mbytet (bie dëshmor) ose triumfon, 
Ne do t'i japim atij shpërblim të madh.” (En-Nisa`, 74) 

Ndërkaq grupit të dytë i dedikohet çështja e cila ka të bëjë 
me faktin se koha dhe momenti i vdekjes është çështje e 
caktuar qysh më parë. Një gjë e tillë është e konfirmuar në 
suren Ali-Imran: “Askush nuk vdes pa vullnetin dhe lejen e 
All-llahut. Ai është shënim i afatit të caktuar.” (Ali-Imran, 145) 

Natyrisht, disa njerëz pësojnë aksident aeroplani në qiell, 
e pastaj janë të shëndoshë dhe ecin me të dy këmbët. Ky 
është afati yt i gjatë i caktuar më parë. Ndërkaq, afati i 
shkurtër i caktuar për vdekje, të takon në shtëpinë tënde në 
momentin kur në dhomën e ditës je i shtrirë dhe pushon e të 
godet zemra..!! 

Bota është përplot me njerëz të cilët lëkunden mes nifakut 
(hipokrizisë) dhe besimit të dobët. Surja En-Nisa` i përmend 
disa nga qëndrimet e tyre. All-llahu i Madhëruar thotë: 
“E nëse i qëllon ata (munafikët) ndonjë e mirë, thonë: “Kjo është 

nga All-llahu.” E nëse i qëllon ata ndonjë e keqe: “Kjo është nga ti 
(Muhammed).” Thuaju: “Të gjitha janë nga All-llahu!” Ç'është me 
këtë popull që nuk kupton gati asnjë send?” (En-Nisa`, 78) 

Ajeti përkatës sjell në mendje qëndrimin e faraonit ndaj 
Musait a.s.: “Kur u vinte atyre e mira, ata thoshin: “Kjo është e 
(mira) jona thjesht.” E kur i godiste ndonjë e keqe, fatin e zi ia 
përshkruanin Musait dhe atyre (besimtarëve) që ishin me të. Veni 
re, fati i tyre është te All-llahu (e jo te Musai), por shumica e tyre 
këtë nuk e dinin.” (El-A`rafë, 131) 

Kështu veproi edhe populli themud me të dërguarin e tyre 
Salihun. 

Shprehja: “…e mira”, rreh vitet e begatshme, begatitë e 
shumta, mirëqenien, shëndetin dhe bollëkun, kurse shprehja: 
“.ndonjë e keqe”, të kundërtën e kësaj. 

Shprehjet e tilla nuk kanë të bëjnë me terminologjitë e 
sheriatit të cilat flasin për veprat e shëmtuara apo veprat e 
lavdëruara! 

Ithtarët e Librit – hebrenjtë dhe të krishterët - u treguan 
mjaft pesimistë dhe u sollën me cinizëm të paparë ndaj të 
dërguarve të All-llahut, gjë që u konsiderua kufër. Ndoshta 
një pesimizëm apo qëndrim të tillë shfaqën edhe shumë njerëz 
të cilët sapo kishin përqafuar Islamin dhe të nesërmen ishin 
ballafaquar me shumë vështirësi të papritura!! 

Besimi apo akideja jonë bazohet në atë se vetëm All-llahu 
është Dobiprurës, Dëmsjellës, Përulës, Lartësues dhe vetëm 
Ai është Krijuesi i çdo sendi dhe Drejtuesi i tij, njerëzit nuk 
kanë mundësi e as fuqi të krijojnë diç e cila do të ishte e 
ngjashme me krijesat e All-llahut. Ata posedojnë vetëm 
vullnetin, dëshirën dhe fuqitë të cilat veprojnë brenda sferës 
së caktuar në këtë gjithësi pa anë e pa fund për të cilën nuk 
dimë shumë…! 

Ky është kuptimi i fjalëve të All-llahut: “Thuaj: “Të gjitha 
janë nga All-llahu.” 

Pastaj, surja En-Nisa` e shtjellon në hollësi çështjen që 
shumë gjëra të cilat u ndodhin njerëzve, të këqija dhe dëme, 
vijnë nga mëkatet dhe gabimet qi i kanë bërë, ose për shkak 
të mospërgatitjes së duhur të shumë aktiviteteve. Është pikë-

risht ky kuptimi i fjalëve të All-llahut të Madhëruar të adre-
suara Muhammedit s.a.v.s. dhe çdo njeriu i cili është në faqe 
të dheut: “Çfarëdo e mire që të vjen, është nga All-llahu, e çka të 
ndodhë nga ndonjë e keqe është nga vetë ti.” (En-Nisa`, 79) Thënia 
jonë: “Shumë gjëra të cilat i ndodhin njeriut janë për shkak të 
moskujdesit të tij dhe mospërgatitjes së duhur apo mëkateve 
dhe të këqijave”, ka për qëllim edhe konfirmimin se All-llahu 
i Madhëruar e sprovon njeriun me gjëra të cilat do të kontri-
buojnë në ngritjen e gradës së këtij njeriu. Në hadith thuhet:  

ْ�َ�ا. 
َ
عُھُ إل

َ
ءً يَرْف

َ
يْھِ بَلا

َ
 عَل

َ
ط

َّ
هَا ِ�عَمَلِھِ سَل

ْ
غ

ُ
مْ يَبْل

َ
ل
َ
 ف

ٌ
ة

َ
ِ�ل

ْ
عَبْدِِ◌ مَن

ْ
ا سَبَقَتْ ِلل

َ
 إِذ

“Robi të cilit i është caktuar një gradë e lartë, po që nuk e ka 
arritur me veprat e tij, do të ngarkohet me një fatkeqësi (bela) e cila 
do ta ngrejë në atë gradë”- me durimin e bërë dhe nënshtrimin 
e plotë ndaj All-llahut. 

Akideja jonë bazohet edhe në atë se vetëm All-llahu është 
Krijuesi i çdo sendi dhe vetëm Ai sjell begatitë e Tij te ne, siç 
është Burim i vetëm i tërë begative të tilla, kurse neve na 
takon përfitimi i rezultateve të tyre. Medoemos duhet konfir-
muar se ne jemi shkaktarë për shumë gjëra të mundimshme 
(fatkeqësi) të cilat na ndodhin në jetën e përditshme… 

Më pas All-llahu i Madhëruar flet edhe për një lloj tjetër 
njerëzish dhe thotë: “Madje kur u vjen atyre (munafikëve) ndonjë 
lajm qetësues (kur fitojnë muslimanët) ose shqetësues (kur dësh-
tojnë), ata e përhapin atë, sikur t'ia linin atë (përhapjen lajmit) 
Pejgamberit dhe përgjegjësve të tyre, ata do dinin të nxjerrin 
përfundime (se si do të duhej shpallur).” (En-Nisa`, 83) 

Është fatkeqësi që shumë njerëz të mjerë merren me 
çështjet e mëdha dhe të rëndësishme të shtetit dhe shfaqin 
mendime rreth gjërave për të cilat s`dinë gjë prej gjëje, pa 
çarë kokën për mëkatet dhe të metat. 

Kam parë të tillë që flasin mbi fik`hun (jurisprudencën 
islame), ndërsa nuk janë kompetentë për çështjet e tij, po 
edhe të tillë që japin fetva (mendime islame për shumë çësh-
tje që kërkojnë zgjidhje) për çështjet e luftës dhe paqes, kurse 
nuk posedojnë kurrfarë mendimi dhe njohurie për to. Kam 
parë edhe të tillë që harxhojnë tërë energjinë e tyre duke u 
munduar të përmirësojnë dhe ndryshojnë botën, kurse janë të 

paaftë për të përmirësuar dhe ndryshuar shtëpitë dhe familjet 
e tyre. Përse nuk mësohemi që çështjet e rëndësishme për të 
cilat nuk kemi njohuri t`ua lëmë atyre që mund t`u dalin zot? 
Është domosdoshmëri islame që çështjet e rëndësishme, të 
cilat kërkojnë energji të madhe, të lihen në duart e atyre që 
janë të kualifikuar. Është parim islam që njerëzit të preoku-
pohen me gjërat të cilat ata i dinë më së miri dhe për të cilat 
janë më të kualifikuar. Ne nuk duhet të lejojmë njerëzit e 
marrë dhe injorantë të flasin për Zotin dhe fenë e Tij, kurse të 
kualifikuarit të rrinë anash. Njerëzit e kualifikuar dhe të spe-
cializuar për punë të rëndësishme janë ata që meritojnë drejti-
min e shumë çështjeve në të mirë të popullit dhe të shoqërisë. 
Përse të lejojmë që shumë gjëra të cilat kanë të bëjnë me 
çështjet e ekonomisë dhe të paqes apo luftës të davariten dhe 
humben poshtë e lartë?! 

All-llahu i Madhëruar nuk lejon që për Të të pyesin ata të 
cilët nuk e njohin: “Për këtë pyete ndonjë shumë të dijshëm.” (El-
Furkan, 59) 

Në të mirën dhe dobinë tonë është respekti i njerëzve të 
kualifikuar dhe të specializuar, siç është në të mirën dhe 
dobinë tonë plotësimi i kushteve dhe i rrethanave ku ata do 
të veprojnë. Vërtet shpërfillja e çështjes së tyre e dëmton 
shoqërinë në tërësi. Popujt e mëdhenj respektojnë me nderim 
të veçantë dijetarët e tyre dhe njerëzit e specializuar dhe të 
kualifikuar dhe për ta krijojnë kushte dhe mjedis të përshtat-
shëm për punë dhe veprim të shëndoshë. Ata nuk e lënë pas 
dore çështjen e tyre. 

Këtë më së miri e ilustron hadithi i Pejgamberit s.a.v.s në 
të cilin thotë:  

ھ.ُ  نَا حَقَّ  لِعَالمِِ
ْ

ا وَ َ�عْرِف
َ
ا وَ يَرْحَمْ صَغِ�َ�ن

َ
بِ�َ�ن

َ
رْ ك ِ

ّ
مْ يُوَق

َ
ا مَنْ ل يْسَ مِنَّ

َ
 ل

“Nuk është prej nesh ai që nuk ua di respektin e duhur të 
vjetërve tanë, kush nuk është i mëshirshëm ndaj të vegjëlve tanë dhe 
kush nuk ua di vlerën dijetarëve tanë.” 

* * * 

All-llahu i Madhëruar e urdhëroi të Dërguarin e Tij të mos 
shqetësohej me çështjen e të dobëtëve, frikacakëve dhe atyre 
që janë me zemër të sëmurë (besim të dobët) dhe të merrte 
përsipër çështjen e luftës kundër intrigantëve (çrregulluesve) 
dhe kundërshtarëve të rreptë të tij me qëllim që ta dobësonte 
dhe ta shuante agresivitetin dhe rrezikun që i kanosej shoqë-
risë islame prej tyre. Në suren përkatëse hasim shprehjen që e 
bën të qartë këtë urdhër: “Lufto në rrugën e All-llahut! Nuk 
obligohet kush pos teje. Nxiti besimtarët (për luftë), All-llahu do të 
zmbrapsë fuqinë e të pabesëve. All-llahu është më i Fuqishmi, më 
Ndëshkuesi.” (En-Nisa`, 84)  

Ti, o Muhammed, nxite ushtrinë e All-llahut të luftojë në 
anën e All-llahut. Fundi i këtij ajeti dëshmon se fuqia e të 
pabesëve është e lartë dhe se vuajtjet të cilat ata i sjellin janë 
të mëdha, mirëpo All-llahu është më i Fuqishmi dhe Ndësh-
kuesi: “All-llahu do të zmbrapsë fuqinë e të pabesëve. All-llahu 
është më Fuqishmi, më Ndëshkuesi.” 

Çdo individ do ta ketë parasysh lirinë e zgjedhjes së tij, të 
jetë në anën e Pejgamberit dhe të besimtarëve dhe të përfor-
cojë çështjen e tyre dhe të vërtetën së bashku me ta ose të mos 
i bashkohet Pejgamberit dhe besimtarëve. Një bashkim të tillë 
surja në vazhdim e quan me emrin “ndihmë e mirë”, e cila 
vjen me plot fuqi dhe përkrahje. 

All-llahu i Madhëruar thotë: “Kush ofron ndihmë të mirë, do 
të ketë pjesë nga ajo, dhe kush ofron ndihmë të keqe do të ngarkohet 
me të. All-llahu është i plotfuqishëm ndaj çdo sendi.” (En-Nisa`, 85) 

Gjithashtu All-llahu i Madhëruar i urdhëroi besimtarët që 
në këtë luftë të jenë mjaft të kujdesshëm dhe të ndjekin me 
vëmendje qëndrimet e njerëzve. Ata që do të jenë të mirë dhe 
të sjellshëm do të kenë të njëjtin trajtim dhe nga ana e musli-
manëve, këta njerëz do të mirëpriten me buzëqeshje dhe gë-
zim i cili do të dëshmojë dhe argumentojë dashurinë e tyre 
ndaj paqes: “Kur përshëndeteni me ndonjë përshëndetje, ju ktheni 
përshëndetje edhe më të mirë, ose kthejeni ashtu. All-llahu llogarit 
për çdo send.” (En-Nisa`, 86) 

S`ka gajle po qe se do ta aplikonim këtë ajet edhe në jetën 
tonë të përditshme gjatë takimit me të tjerët dhe shkëmbimit 

të përshëndetjeve me ta. Muslimanët në Medinë ishin shoqëri 
e cila përshëndeste çdonjërin, musliman apo jomusliman, e të 
njëjtën edhe ua kthenin të tjerëve që i përshëndesnin. Për-
shëndetjen e muslimanëve – paqja dhe shpëtimi i All-llahut 
qoftë mbi ju – Ess-selamu alejkum – hebrenjtë e ndryshuan 
dhe, në vend të thoshin “ess-selamu alejkum” (paqja dhe 
shpëtimi i All-llahut qoftë mbi ju), ata thoshin “ess-amu alej-
kum” (vdekja qoftë mbi ju). All-llahu i Madhëruar urdhëroi 
muslimanët që përshëndetjen e tillë ta kthenin me fjalët “ve 
alejkum” (…edhe mbi ju).” All-llahu i Madhëruar ua pranonte 
këtyre lutjen, kurse hebrenjve jo!! 

Me sa më duket, kjo ka të bëjë me një rast specifik, kurse 
ajeti është i përgjithshëm. Muslimanët janë popull të cilët i 
përshëndesin të tjerët me fjalët më të bukura, qofshin ata 
muslimanë apo jomuslimanë. Përshëndetja e muslimanëve ka 
për qëllim zbutjen e zemrave të të tjerëve si dhe deklarimin e 
parimit elementar të Islamit “Paqes – Selamit.” Siç transme-
ton Ibn Xheriri, Ibn Abasi (radijall-lahu anhu) ka thënë: 
“Përshëndet çdonjërin i cili të përshëndet, po edhe nëse ai që 
të përshëndet është mexhus (adhurues i zjarrit), sepse All-
llahu i Madhëruar thotë: “Kur përshëndeteni me ndonjë për-
shëndetje, ju ktheni përshëndetje edhe më të mirë, ose kthe-
jeni ashtu.” 

Sha`biu kishte përshëndetur një të krishterë i cili e kishte 
përshëndetur më pare duke i thënë: Ve alejke selamu ve 
rahmetull-llahi – edhe mbi ty qoftë paqja, shpëtimi dhe më-
shira e All-llahut.” Një i pranishëm i kishte folur mbi këtë që 
kishte bërë, kurse ky i kishte thënë: “Po, a nuk jeton edhe ky 
me mëshirën e All-llahut?” 

Pastaj surja En-Nisa` vazhdon duke përmendur çështjen e 
munafikëve (hipokritëve) si dhe duke përcaktuar qëndrimin 
kur`anor ndaj tyre. Në këtë kontekst, munafikët nuk janë 
grup i shoqërisë së Medinës, të cilët deklarojnë besimin kurse 
fshehin mosbesimin e tyre, ashtu siç bënte Abdull-llah ibn 
Ubejj dhe përkrahësit e tij. Sipas terminologjisë moderne 
bashkëkohore ato janë fise të largëta apo shtete të huaja të 
cilat shfaqin miqësi ndaj nesh, deklarojnë ndihmën dhe për-

krahjen e çështjes sonë, kurse në anën tjetër fshehin kurthet e 
tyre që i thurin kundër nesh dhe luajnë me çështjet tona. Disa 
besimtarë muslimanë ishin mashtruar me realitetin e tyre, 
derisa çështjen nuk e zbuloi dhe nxori në shesh shpallja e 
All-llahut. All-llahu i Madhëruar thotë: “E çka është me ju që në 
çështjen e munafikëve jeni dy grupe; derisa për atë që bën, All-llahu 
i përmbysi ata?” 

Pse jeni të ndarë në dy mendime për sa u përket atyre? 
“A mos doni ta vini në rrugë të drejtë atë që All-llahu e ka 

humbur? Për atë që All-llahu e ka humbur, nuk do të gjeni rrugë!” 
(En-Nisa`, 88) 

Në vijim, surja vazhdon të sjellë shumë detaje rreth naty-
rës dhe llojit të këtyre grupeve hipokrite. Disa prej tyre ua 
dëshirojnë muslimanëve vuajtjen (mjerimin, varfërinë, mun-
dimin), ata dëshirojnë që muslimanët të kthehen në jobesim-
tarë e më pas të na bëjnë kurthe. Sidoqoftë, surja En-Nisa` na 
e tërheq vëmendjen duke na porositur me fjalët e shenjta të 
All-llahut: “Ata dëshirojnë që edhe ju të mos besoni sikurse nuk 
besuan vetë dhe të bëheni të njëjtë. Mos zini miq prej tyre derisa ata 
të shpërngulen (si ju) për hir të All-llahut, e nëse refuzojnë, atëherë 
kudo që t'i gjeni, kapini dhe mbytini dhe prej tyre mos zini as mik 
as ndihmës.” (En-Nisa`, 89) 

Disa janë neutralë, as me ne as kundër nesh, qëndrimi ynë 
ndaj tyre është paqja (bashkëjetesa dhe mirësjellja). 

“Në qoftë se ata tërhiqen prej jush, nuk ju luftojnë dhe ju ofrojnë 
paqe, atëherë All-llahu nuk ju lejon rrugë (luftë) kundër tyre.” (En-
Nisa`, 90) 

Ekzistojnë edhe njerëz që njihen si lajkatarë (lëpirës, opur-
tunistë), të cilët luajnë në dy anë, nëse u ofrohet rasti i volit-
shëm për të na çrrënjosë, ata e bëjnë këtë. Këtyre nuk duhet 
t`u ofrohet paqja.  

“Ju do të hasni në të tjerë, që duan të sigurohen te ju (duke u 
paraqitur si besimtarë) dhe të sigurohen te populli i vet (si jo besim-
tarë). E, sa herë që thirren, (kundër jush) i përgjigjen thirrjes. Në 
qoftë se nuk largohen prej jush, nuk ju ofrojnë paqe dhe nuk heqin 
dorë nga lufta kundër jush, atëherë kapeni dhe mbytni kudo që t'i 
takoni. Kundër tyre u kemi dhënë fakte të qarta.” (En-Nisa`, 91) 

Në fakt, lufta kundër tyre nuk është për shkak të hyrjes së 
tyre në Islam, por pë t`ua mbushë mendjen se muslimanët kanë 
mbikëqyrje të plotë mbi veprimtaritë të cilat i kryejnë armiqtë. 

Assesi nuk duhet lënë në heshtje veprimet e tyre të cilat na 
duken të qarta e të cilat për ne janë të rrezikshme. Mu për 
këtë për ta thuhet: “Kundër tyre u kemi dhënë fakte të qarta.” 

Një klasifikim i tillë i njerëzve, i përshkruar më pare, është 
i drejtë dhe korrekt. Ne nuk duam t`i detyrojmë njerëzit me 
dhunë ta përqafojnë fenë tonë, as që i detyrojmë disa prej tyre 
të jenë lajkatarë dhe lëpirës mes nesh dhe armiqve tanë. 

Ajo që ne nuk e duam dhe e refuzojmë është armiqësia e 
qartë apo tradhtia e hapur, siç thuhet: “Nuk jam mashtrues, 
po as mashtruesi nuk mund të më mashtrojë.” 

Në vijim ajo sjell normat të cilat kanë të bëjnë me dispo-
zitat e vrasjes me paramendim dhe pa paramendim. Një nor-
më e tillë rrodhi si pasojë e një aksidenti, e një vrasjeje në të 
cilën kishin dorë muslimanët, gjatë një lufte e cila ishte zhvi-
lluar mes këtyre dhe kundërshtarëve. Në njërën prej luftërave 
kishte ndodhur që muslimanët t`i rrethonin armiqtë e tyre. 
Papritmas njëri prej palës kundërshtare kishte dalë dhe kishte 
deklaruar Islamin e tij. Muslimanët e morën për mashtrues, 
njeri i cili me lajkat e tij dëshironte të shpëtonte veten, të sillte 
paqen dhe të përqafonte Islamin, ndërsa ishte gënjeshtar. Atë 
e kishte mbytur Usame ibn Zejdi. 

Kur i Dërguari i All-llahut e shqyrtoi tërë atë që kishte ndo-
dhur, u brengos pa masë, e qortoi Usamen për atë që kishte 
bërë, duke i thënë: “Si ke mundur të bësh një gjë të tillë kur ai ka 
shqiptuar La ilahe ila-llahu - se nuk ka zot tjetër përveç All-llahut”? 
Usameja u përgjigj: “Por ai e kishte thënë atë nga frika e armës!” 
Pejgamberi s.a.v.s ia ktheu duke i thënë: “Pse, a mos ia ke 
hapur zemrën që të dish se e ka thënë nga frika apo jo?” Usa-
meja tha: “Pejgamberi s.a.v.s. ende më qortonte për atë që kisha 
bërë, saqë dëshirova të mos isha bërë musliman pos atë ditë!!” 

Për këtë rast kishte zbritur ajeti: “O ju që besuat, kur marshoni 
në rrugën e All-llahut (për në luftë), të jeni të matur (të mos nguteni), 
e mos i thoni atij që ju shpreh selamin (besimin): “Nuk je besimtar!”, 
duke kërkuar me të mjet (mall) të kësaj bote, pse te All-llahu janë 

begatitë e mëdha. Ashtu (jo besimtarë) ishit edhe ju më parë, e 
All-llahu ju dhuroi (besimin), pra sqaroni mirë! All-llahu e di në 
hollësi çka veproni.” (En-Nisa`, 94)  

Është fakt se njeriu besimtar nuk duhet të qëndrojë mes 
turmës së jobesimtarëve, se një gjë e tillë konsiderohet gabim i 
madh! Ai është i detyruar t`i bashkohet vendit të shpërnguljes, 
me qëllim që të ndihmojë formimin e shtetit të ri, që së bashku 
me vëllezërit e tij muslimanë të bartë mbi vete barrën e rëndë të 
së ardhmes së pritur. Ngelja e tij në mesin e jobesimtarëve, duke 
fshehur besimin e tij, ka mundësi t`i sjellë dëm dhe vuajtje, e 
ndoshta edhe meriton normën e cila ka të bëjë me të dobëtit të 
cilët i përmend ajeti në vijim: “Engjëjt që ua morën shpirtin atyre që 
ishin mizorë të vetëvetes ju thanë: “Në çka ishit ju? - Ata thanë: “Ne 
ishim të paaftë në atë tokë!” (engjëjt) ju thanë: “A nuk ishte e gjerë 
toka e All-llahut e të shpërnguleshit në të?” (e të praktikonit lirisht 
fenë e Zotit). Vendi i tyre është xhehenemi dhe sa vend i keq është ai! 
Përveç atyre që ishin të paaftë nga burrat, gratë e fëmijët që nuk kishin 
mundësi të gjenin, as mënyrë, as rrugë (për shpërngulje). Atyre do 
t'ua falë All-llahu. All-llahu është që shlyen e fal” (En-Nisa`, 97-98) 

Shpërngulja e njerëzve duke e bartur me vete akiden e 
shëndoshë dhe besimin e pastër është rruga e sigurisë dhe e 
fitores (ngadhënjimit), është derë e cila hap shtigjet e një të 
nesërmeje më të mirë dhe më të lumtur! 

Nuk ka turp dhe nënçmim më të madh sesa turpi i atij 
besimtari i cili e pranon përulësinë e shëmtuar në fenë e tij 
dhe në jetën e tij, duke u ngulitur në tokën në të cilën ka 
lindur! All-llahu i Madhëruar u premtoi muhaxhirëve një të 
ardhme më të mirë dhe më të frytshme, një të mirë të madhe 
në këtë botë dhe në botën tjetër. 

E vërteta qëndron aty se të tjerët (të huajt, jo muslimanët) 
u bënë ata të cilët brodhën në sipërfaqen e tokës, e përpu-
nuan atë dhe e bënë pronë të vet, mbi sipërfaqen e saj lanë 
gjurmët e ideologjisë së tyre dhe gjurmët e gjuhës së tyre. 

Muslimanët nuk e bënë një gjë të tillë! Ndërkaq muslima-
nëve u takon të parëve udhëtimi i pandërprerë në tokën e 
All-llahut, me qëllim që të përhapin misionin e tyre, të krijoj-
në lidhje mes krijesave dhe Krijuesit të tyre. 

Është mëshirë e Zotit që shkurtoi namazet e obliguara 
(farzet) gjatë këtyre udhëtimeve. Ajeti në vijim përcakton një 
normë të tillë për namazin në rrugë: “Kur të jeni në udhëtim e 
sipër, nuk është mëkat për ju të shkurtoni namazin, nëse frikësoheni 
se jobesimtarët do t'ju sjellin ndonjë të keqe. Jobesimtarët janë 
armiq tuaj të hapur.” (En-Nisa`, 101) 

Në shikimin e parë ky ajet dhe ajetet e tjera kanë të bëjnë 
me namazin e frikës (kur mbizotëron frika nga armiku), apo 
me momentin kur muslimanët janë të kacafytur me kundër-
shtarët dhe mes tyre dhe armiqve është duke u zhvilluar luftë 
e vërtetë. Ndërkaq, për sa i përket shkurtimit të namazit në 
rrugë, ekzistojnë tekste të tjera, të shqyrtuara në detaje në 
lëmin e fik`hut (jurisprudencës islame). 

Ajeti në vijim flet mbi dispozitën që ka të bëjë me çështjen e 
namazit gjatë luftës: “Kur të jesh ti (Muhammed) bashkë me ta dhe 
ju fal namazin, një grup prej tyre, duke i bartur armët, le të vijë e le të 
falet me ty (grupi tjetër në roje), e kur të bien në sexhde (të kryejnë një 
reqatë), këta le të qëndrojnë mbrapa jush (në roje) e le të vijë grupi 
tjetër, që nuk është falur, e të falet me ty dhe le t'i bartin armët dhe të 
jenë në gjendje gatishmërie. Ata që nuk besojnë, e dëshirojnë moskuj-
desin tuaj ndaj armëve e mjeteve që t'ju vërsulen një herë me të gjitha 
fuqitë. Nëse jeni të lodhur nga ndonjë shi ose jeni të sëmurë, nuk është 
mëkat të mos i bartni armët, por mbani gatishmërinë tuaj. All-llahu ka 
përgatitur dënim nënçmues për jobesimtarët.” (En-Nisa`, 102) 

Shumica e juristëve islamë (fukahave) janë të mendimit se 
Pejgamberi s.a.v.s është imami, kurse muslimanët janë ata që 
falen pas tij grupe-grupe, njëri pas tjetrit (me radhë). 

Sipas mendimit tim, kjo dispozitë ka të bëjë vetëm me 
Pejgamberin s.a.v.s dhe shokët e tij, sepse nuk mund të merret 
me mend fakti që dikush tjetër t`u prijë muslimanëve duke 
qenë ai i gjallë në mesin e tyre. Mirëpo, në kohën tonë rritja e 
numrit të imamëve (prijësve) është gjë e mundur dhe e lehtë. 
Metodat e luftërave moderne kanë ndryshuar, e me këtë 
është e mundshme që, edhe grupet luftarake islame të jenë 
më të shumta, po edhe grupet udhëheqëse.  

Më duket se nuk është e domosdoshme që një milion luf-
tëtarë, që janë në një front luftarak, të kenë një imam pas të 

cilit do të falen të gjithë. Kjo që them është kontribut i të men-
duarit tim (ixhtihad) dhe shpresoj të jetë i vërtetë. Këtë e 
dëshmon edhe vetë ajeti kur`anor i lartpërmendur: “Kur të 
jesh ti (Muhammed) bashkë me ta dhe ju fal namazin…….”! 

* * * 

Surja En-Nisa` vazhdon duke përshkruar njerëzit me besim 
të dobët dhe njerëzit me zemër të sëmurë. Njëkohësisht, ajo 
sqaron ndodhinë të cilën e trajton shpallja Hyjnore, rrëfimin 
e një njeriu me ndërgjegje të vdekur dhe besim të dobët, 
njeri i cili pretendonte përqafimin e Islamit, kurse ende nuk 
e kishte shijuar ëmbëlsinë e besimit, e as që i respektonte 
dispozitat e tij… 

Në fakt ai kishte bërë një krim vjedhjeje, e për të fshehur 
gjurmët, merr sendin e vjedhur dhe niset për te fqinji i tij 
hebre, me qëllim që ta fshihte tek ai! 

Ata që ndoqën gjurmët e tyre arritën që sendin e vjedhur 
ta përcaktonin mes dy shtëpive, jo më shumë. 

Në fund, sendi i vjedhur u nxor nga shtëpia e hebreut, i 
cili – duke qenë i sinqertë – tha se Ta`meja – emri i vjedhësit – 
është ai i cili e ka vjedhur dhe e ka sjellë në shtëpinë e tij! 

Ta`meja e mohoi akuzën e tij se e ka vjedhur sendin e gje-
tur në shtëpinë e hebreut dhe shtoi se mu hebreu ishte vje-
dhësi! Në fund erdhën edhe pjesëtarët e fisit të Ta`mes, të 
cilët, edhe pse e dinin shumë mirë krimin e shokut të tyre, 
duke u vënë në mbrojtje të tij, shfrytëzuan rastin për të aku-
zuar hebreun duke e paraqitur atë si një nga armiqtë e Islamit, 
andaj edhe ia veshën atij krimin e pabërë! 

Pejgamberi s.a.v.s. kishte menduar se Ta`meja dhe populli 
i tij ishin vërtet të sinqertë! Pejgamberi s.a.v.s. sikur donte ta 
akuzonte hebreun për vjedhje dhe ta konsideronte fajtor, kurse 
njeriun i cili bëhej kinse i takonte Islamit ta konsideronte të 
pafajshëm, duke u nisur nga parimi i mendimit të mirë për të… 

Mirëpo, shpallja e lartë e All-llahut zbriti duke thënë: “Ne 
të zbritëm ty (Muhammed) librin (Kur'anin) me plot të vërteta, që 
të gjykosh mes njerëzve me atë që të mësoi All-llahu. Mos u nga-

tërro për tradhtarët (mos u dil në ndihmë).Kërkoi falje (për këtë) 
All-llahut. All-llahu fal, mëshiron.” (En-Nisa`, 105-106) 

All-llahu i Madhëruar urdhëroi të Dërguarin e Tij që të 
mos ngatërrohet e të vihet në mbrojtje të tradhtarëve 
mëkatarë, të mos u zë besë në akuzën e tyre drejtuar hebreut 
të pafajshëm!! 

Ndërkaq, në përfundim të kësaj çështjeje, All-llahu i 
Madhëruar i drejtohet të Dërguarit duke i thënë: “E sikur të 
mos ishte dhuntia e All-llahut dhe mëshira e Tij ndaj teje, një grup 
prej tyre do të humbte ty, por ata nuk humbin tjetër, pos vetes së 
tyre. Ty nuk mund të të dëmtojë asgjë. All-llahu të shpalli ty librin 
dhe sheriatin, të mësoi çka nuk dije. Dhuntia e All-llahut ndaj teje 
është shumë e madhe.” (En-Nisa`, 113)  

Duke sjellë një vështrim kritik dhe duke sqaruar ngjarjet 
që kishin ndodhur rreth kësaj çështjeje, Kur`ani famëlartë 
thotë: “Kush bën ndonjë gabim ose mëkat, e pastaj atë ia hudh një 
të pafajshmit, ai ngarkohet me një shpifje e me një mëkat të hapur.” 
(En-Nisa`, 112)  

Pastaj, Kur`ani famëlartë sjell pendimin e shpejtë për atë 
që gabon, duke thënë: “Kush bën ndonjë të keqe apo ngarkon 
veten, pastaj kërkon falje te All-llahu, ai e gjen All-llahun falës dhe 
mëshirues.” (En-Nisa`, 110) 

Kur`ani famëlartë flet edhe për kriminelët që tentojnë të 
shlyejnë të vërtetën dhe të shtrembërojnë të drejtën: “Në 
shumë biseda të tyre të fshehta nuk ka kurrfarë dobie, përveç 
(bisedës) kush këshillon për lëmoshë, për ndonjë të mirë ose pajtim 
mes njerëzve. E kush i bën këto duke pasur për qëllim vetëm këna-
qësinë e All-llahut, Ne do ti japim më vonë (në botën tjetër) shpër-
blim të madh.” (En-Nisa`, 114) 

E pastaj thotë: “Kush i kundërvihet të Dërguarit, pasi i është 
bërë e qatë e vërteta dhe ndjek rrugë tjetër nga ajo e besimtarëve, Ne 
e lëmë në atë që ka zgjedhur (në dynja) e fusim në xhehenem. 
Përfundim i keq është ai.” (En-Nisa`, 115) 

E tërë kjo vetëm e vetëm për të provuar të vërtetën dhe 
për të mposhtur të pavërtetën, vetëm për të qenë i matur dhe 
i drejtë ndaj një njeriu i cili është nga pala kundërshtare e 
Islamit, vetëm për të nxjerrë në shesh pafajësinë e tij nga 

akuzat e shumta të cilat tregonin bindshëm se mu ai është faj-
tori!! Sa madhështor që është Islami…! 

Pas përshkrimi të kësaj ngjarjeje, shpallja Hyjnore merr të 
përshkruajë një grup njerëzish të cilët ende jetojnë në Medinë, 
pjesa e mbetur e idhujtarëve të lirë (të përgatitur më parë). 
Këta janë arabët të cilët ende nuk e kanë braktisur adhurimin 
e idhujve (putave). Mbi këta Kur`ani famëlartë thotë në 
mënyrë të prerë: “Është e vërtetë se All-llahu nuk fal (mëkatin) t'i 
bëhet Atij shok, pos këtij (mëkati), të tjerat i falë atij që dëshiron. Ai 
që i përshkruan shok All-llahut, ai ka humbur dhe bërë një largim të 
madh (prej së vërtetës).” (En-Nisa`, 116) 

Shirku (t`i bëhet shok All-llahut) paraqet çrregullim shpir-
tëror dhe mendor, gjë e cila rrënon çdo vlerë njerëzore. Qëlli-
mi i tij është barazia e krijesës me Krijuesin, në adhurim, 
lutje, gjykim, shpresë etj… 

Besimtari i cili e beson All-llahun Një, të Vetëm, nuk e 
dorëzon qenien e tij para tjetër kujt pos para All-llahut. Ai 
nuk mbështetet te askush tjetër, veçse te Ai, nuk kërkon zgji-
dhje për të lejuarën dhe të ndaluarën, veçse në ligjin e Tij. 
Besimtari i tillë ndihet tejet i qetë dhe i bindur me premtimet 
e All-llahut për shpërblimin dhe dënimin, ai nuk brengoset 
veçse për këto të dyja, nuk brengoset për frikën apo shpresën 
prej atyre që janë larg All-llahut. 

Ndërkaq, zhgënjimet nuk ndodhin veçse në fushën e jetës 
së përditshme dhe vazhdojnë vetëm për ata që nuk besojnë 
All-llahun Një, të Vetëm. Djalli mashtron fort dhe jep prem-
time të rrejshme të cilat bëjnë që ata të hidhen pas mjegullës 
duke menduar se atje do të gjejnë diç të dobishme! Kështu ata 
i humbin vitet e jetës së tyre kot dhe pa kurrfarë përgjegjësie: 
“E kush bën mik djallin, e jo All-llahun, ai ka dështuar sheshazi. Ai 
u premton atyre dhe i bën të shpresojnë, por djalli nuk premton 
tjetër vetëm se mashtrim.” (En-Nisa`, 120) 

Mburrja me fetë e tyre nuk u sjell dot dobi njerëzve, me 
rëndësi është vepra e sinqertë dhe sjellja korrekte. 

Në kohën tonë moderne – siç thotë Muhammed Abduhu – 
kemi mundësi të shohim shumë njerëz që flasin për Islamin, 
që thurin lëvdatat më të mëdha, duke thënë: “Cila fe është 

më e mirë se feja islame? Cila fe rregullon më së mirë çështjet 
e jetës se Islami? Cili ligj është më i mirë dhe më i përkryer se 
ligji islam?” 

Ndërkaq, po të pyetet ndonjëri prej tyre për kontributin 
dhe sakrificën që ka dhënë për Islam, duke i thënë: “Çfarë 
ke bërë ti për Islamin; Me çfarë ti dallohesh nga të tjerët të 
cilët nuk janë të fesë sate? Ai nuk gjen dot përgjigje dhe mbe-
tet i hutuar… 

Kur`ani famëlartë i qorton ata që vetëm flasin, ndërsa nuk 
punojnë. Për ta All-llahu i Madhëruar thotë: “Nuk është (shpë-
tim) sipas shpresave tuaja as sipas shpresave të ithtarëve të librit. 
Kushdo që bën keq, do të ndëshkohet me të dhe, pos All-llahut, nuk 
ka për t'i gjetur vetes as mbrojtës as ndihmës.” (En-Nisa`, 123) 

Është tejet e habitshme që në ditët e sotme plot fatkeqësi e 
bela shohim se si hebrenjtë janë kapur fort pas normave dhe 
rregullave të fesë së tyre, shohim se si të parët e tyre mbajnë 
kapelën e cila shënon kohën e faljes. Atyre nuk u pengon 
aspak që të jenë në mesin e turmës së hebrenjve që falen. 

Kjo ndodh në kohën kur shumica e muslimanëve dhe e 
politikanëve dhe udhëheqësve të tyre nuk shfaqin kujdes ndaj 
kohës së namazeve të ditës, përveç atyre të cilët All-llahu i ka 
vu në mbrojtje. 

Në vijim surja En-Nisa` rikthehet që edhe një herë t`i traj-
tojë, ashtu si në fillimin e saj marrëdhëniet familjare duke po-
tencuar dhe konfirmuar rregullën e përgjithshme mbi të cilën 
duhet ndërtuar këto marrëdhënie familjare, drejtësinë dhe 
mirësinë: “Kërkojnë prej teje (Muhammed) përgjigje - fetva për 
(çështjen) gratë. Thuaju: “All-llahu ju sqaron nga libri (Kur'ani) për-
kitazi me gratë jetime, me të cilat lakmoni të martoheni me to, e nuk 
u jep atë që është caktuar (niqah ose miras), (ju sqaron) lidhur me të 
paaftit (fëmijët jetimë) dhe që të mbani drejtësi ndaj jetimëve! Dhe, 
çfarëdo të mire që punoni, All-llahu di shumë për të.” (En-Nisa`, 127) 

Fillimi i sures sjell një bisedë të gjatë rreth çështjes së jeti-
mëve (bonjakëve), ndërsa këtu hasim një bisedë tejet të gjatë 
për mospajtimet që ndodhin ndërmjet bashkëshortëve. Kur`ani 
famëlartë e konfirmon qartë sheshimin e këtyre mospajti-
meve duke nxitur pajtimin dhe mirëqenien, rezistimin e arro-



M U H A M M E D  E L - G A Z A L I    K O M E N T I  T E M A T I K  I  K U R ` A N I T  F A M Ë L A R T Ë  

m 120 M 

gancës, përvetësimin e mirësisë, devotshmërisë dhe drejtë-
sisë. Që të dy bashkëshortët duhet ta kenë parasysh devot-
shmërinë dhe drejtësinë dhe të mos i tejkalojnë normat e 
parapara me ligjin islam dhe mundësitë e tyre. 

Kur`ani famëlartë gjithashtu e konfirmon çështjen e trazi-
mit të marrëdhënieve bashkëshortore, me fjalë të tjera çësh-
tjen e ftohjes së dashurisë mes tyre, kur pajtimi bëhet çështje 
e rëndë dhe e pazgjidhur. Në këtë rast çdonjëra palë le të 
kërkojë më të mirën për vete dhe le të kërkojë kompensimin 
më të mirë nga të mirat e All-llahut: “Por nëse ndahen prej njëri 
- tjetrit, All-llahu begaton me mirësinë e Tij secilin prej tyre. All-
llahu është Bujar i madh, i Dijeplotë.” (En-Nisa`, 130)  

Të mirat e All-llahut asnjëherë nuk kanë fund e as që 
harxhohen. Mos ki mendim të zymtë për të ardhmen nëse të 
ka dale dore diç e dobishme nga e tashmja, përpiqu t`i për-
mbahesh fort devotshmërisë dhe respektit të plotë të urdh-
rave të All-llahut: “Vetëm e All-llahut është ç'ka në qiej e ç'ka në 
tokë. Ne u patëm sugjeruar atyre që iu pat dhënë libri para jush, e 
edhe juve që të keni frikë nga All-llahu. Po në mos besofshi, (dijeni) 
e All-llahut është ç'ka në qiej e ç'ka ka në tokë. All-llahu është i 
panevojë e i falënderuar.” (En-Nisa`,131) Kjo fjali është për-
sëritur tri herë në një kontekst reciprokisht të afërt, (Të 
All-llahut janë gjithë ç'ka në qiej e ç'ka në tokë. Mjafton që 
All-llahu është i përkujdesshëm), me qëllim që të mënjanojë 
dëshpërimin dhe të qetësojë dhembjen e të dy bashkëshor-
tëve, nëse mes tyre është caktuar ndarja….! 

Më pastaj, surja En-Nisa` konfirmon në mënyrë të qartë se 
jeta bashkëshortore (ngritja e shoqërisë familjare) duhet të 
mbështetet mbi bazat e drejtësisë. Një gjë të tillë e rekoman-
don edhe për ngritjen e shoqërisë së tërë njerëzore: mbi bazat 
e drejtësisë, korrektësisë dhe maturisë: “O ju që besuat, vazh-
dimisht të jeni dëshmues të drejtë për hir të All-llahut edhe nëse 
është kundër (interesit) vetvetes suaj, kundër prindërve ose kundër 
të afërmve, le të jetë ai (për të cilin dëshmohet) pasanik ose varfa-
njak, pse All-llahu di më mirë për ta. Mos ndiqni pra emocionin e 
t'i shmangeni drejtësisë. Nëse shtrembëroni ose tërhiqeni, All-llahu 
plotësisht di ç'ka punoni.” (En-Nisa`, 135) 

Vendosja e drejtësisë nuk është parim të cilin e konfirmoi 
dhe filloi vetëm Islami, por traditë dhe moto e të gjithë pejga-
mberëve të cilët predikuan ligjin, shpalljen e All-llahut: “Ne i 
dërguam të dërguarit Tonë me dokumente të qarta dhe Ne zbritëm 
me ata librin dhe drejtësinë që t'i përmbahen njerëzit së drejtës.” 
(El-Hadid, 25)  

Njëherazi kjo është edhe urtësia e ardhjes së ajetit në të 
cilin thuhet: “O ju që besuat, besojini vazhdimisht All-llahut, të 
Dërguarit të Tij, librit që gradualisht ia shpalli të Dërguarit të Tij 
dhe librit që e pat zbritur më parë. Kush nuk i beson All-llahut, 
engjëjve të Tij, librave të Tij, të dërguarve të Tij dhe botës tjetër, ai 
ka humbur tepër larg.” (En-Nisa`, 136) 

Padrejtësia (shtypja, vuajtjet bashkëshortore) dhe mungesa 
e mirësjelljes brenda vatrës bashkëshortore kanë mundësinë e 
krijimit të një çrregullimi të madh të jetës bashkëshortore, 
gjurmët e shëmtuara të të cilit i përjetojnë të dy bashkëshortët 
dhe fëmijët e tyre. Familja jostabile (gjiri familjar ku mbretë-
ron shqetësimi dhe mospajtimi) dhe familjet e shkatërruara 
kanë mundësinë e përhapjes së fatkeqësisë në mbarë mjedisin 
dhe shoqërinë më të gjerë, siç kanë mundësinë e nxitjes së një 
jete të palumtur dhe të pasigurt. 

Surja En-Nisa` i shqyrton dhe diskuton të gjitha grupet e 
shoqërisë dhe rolin e tyre në shoqëri. Ajo nuk përqendrohet 
vetëm te një grup i këtyre njerëzve, edhe pse në shikimin e 
parë na duket se surja përkatëse flet vetëm për çështjet të cilat 
kanë të bëjnë me gjirin e ngushtë familjar (bashkëshortët dhe 
marrëdhëniet e tyre). Subjekti i trajtuar i sures është i për-
gjithshëm. Edhe më parë kemi parë se si Kur`ani famëlartë i 
trajtoi qëndrimet e hipokritëve, mënyrën e zbulimit të tyre dhe 
kujdesin që duhet patur për t`u ruajtur prej tyre. Në përmby-
llje të sures En-Nisa` hasim shqyrtimin e një subjekti tjetër, të 
një grupi njerëzish prej të cilëve duhet patur shumë kujdes, 
aspekt ky tejet me rëndësi. 

Besimtarët e vërtetë e respektojnë me dinjitet të madh 
fjalën e Zotit të tyre. Atë e marrin me seriozitet të madh dhe e 
trajtojnë në mënyrë sa më të bukur duke krijuar atmosferë të 
gjerë respekti. Besimtarët e tillë e bojkotojnë ndejën në të cilën 

tentohet të cenohet fjala e Zotit të tyre apo të provokohet fjala 
e Tij. Besimtarët e vërtetë deklarojnë hapur se njerëzit e tillë 
meritojnë shmangien dhe refuzimin. 

Mirëpo njerëzit, zemra e të cilëve është e zbrazur dhe pa 
kurrfarë bindjeje, nuk çajnë kokë për ndejën në të cilën ceno-
het shpallja e All-llahut dhe përqeshen normat e Tij! Për këtë 
grup njerëzish ka zbritur ky ajet kur`anor, në të cilin thuhet: 
“Ti (Muhammed) lajmëroji munafikët se me të vërtetë ata kanë një 
dënim të dhembshëm. Janë ata që, përkundër besimtarëve, i miqësoj-
në jobesimtarët. Vallë, a mos kërkojnë fuqi te ta? S'ka dyshim, e tërë 
fuqia i takon All-llahut.” (En-Nisa`, 138-139) 

Kursesi mos lejo të krijosh atmosferë miqësie me kun-
dërshtarët në kurriz të fesë dhe të nderit tënd. Mos lejo të 
nënçmohesh para armikut edhe kur ai mund të jetë shumë 
më i fuqishëm se ti. Krenaria jote dhe krenaria e fesë sate 
janë më të fuqishme se ajo që posedon ai. Vetëm hipokritët 
nuk çajnë kokë për cenimin e principeve të së vërtetës dhe 
cenimin e mbrojtësve të saj: “Juve ju është shpallur në librin 
(Kur'anin) që, kur të dëgjoni se po mohohet Kur'ani i All-llahut 
dhe po bëhet tallje me të, mos rrini me ata derisa të mos hyjnë në 
bisedë tjetër. Përndryshe, ju do të jeni si ata. All-llahu do t'i 
tubojë tradhtarët dhe jo besimtarët që të gjithë në xhehenem.” 
(En-Nisa`, 140)  

Komplotet e hipokritëve nuk patën të ndalur gjatë ditëve 
të shpalljes, andaj nuk është çudi që ato të vazhdojnë edhe 
sot. Gjatë tërë historisë islame, Islami dhe muslimanët pësuan 
vazhdimisht humbje, si rezultat i komploteve dhe intrigave të 
cilat u gatuan nga duart e hipokritëve. Nuk është çudi që 
Kur`ani famëlartë e përsërit kundërshtimin e tyre dhe balla-
faqimin e rreptë me ta. 

* * * 

Në përmbyllje, surja En-Nisa` edhe një herë e përsërit bise-
dën rreth ithtarëve të Librit, çështje kjo e cila na duket krejt e 
re dhe me dobi të madhe sepse e sqaron një aspekt të jetës 
dhe të historisë së tyre! 

Ithtarë të Librit janë hebrenjtë dhe të krishterët. Për sa u 
përket hebrenjve, ata e mohojnë çështjen e Isait dhe të 
Muhammedit. Hebrenjtë akuzojnë Isanë si qenie e vetëquaj-
tur (mashtrues), qenie që ka lindur jashtë martese, të paligj-
shëm, kurse nënën e tij, të pamoralshme!! 

Ndërkaq, për sa i përket Muhammedit, ai është një arab 
(beduin) i cili ka pretenduar shpalljen me të cilën ky nuk ka 
të bëjë aspak! 

Të krishterët e akuzojnë Muhammedin si njeri i cili nuk ka 
të bëjë aspak me qiellin. Sipas kishës, Muhammedi është njeri 
i thjeshtë, i cili gjithmonë përmendet me atribute të këqija. 

A thua këta kundërshtues të të dërguarve të All-llahut do 
të njihen dhe përshkruhen si besimtarë të All-llahut, librave 
të Tij dhe të të dërguarve të Tij? Për këta flet po kjo sure e 
ndershme: “S'ka dyshim se ata që nuk besojnë All-llahun dhe të 
dërguarit e Tij, dëshirojnë të bëjnë dallim mes All-llahut dhe të të 
dërguarve të Tij e thonë: “Ne i besojmë disa e nuk i besojmë disa të 
tjerë” e mes këtij duam të marrin rrugë. Të tillët janë jobesimtarët e 
vërtetë; e Ne kemi përgatitur dënim të fortë e nënçmues për 
jobesimtarët. E ata që besuan All-llahun dhe të Dërguarin e Tij dhe 
nuk bënë kurrfarë dallimi në asnjë prej tyre, të tillëve do t'u jepet 
shpërblim i merituar. All-llahu falë shumë dhe është mëshirues.” 
(En-Nisa`, 150-152) 

Fill pas një diskutimi të shkurtër me ithtarët e Librit, 
All-llahu i Madhëruar i drejtohet të Dërguarit të tij, Muha-
mmedit: “Ne të frymëzuam ty me shpallje sikurse e patëm frymë-
zuar Nuhun dhe pejgamberët pas tij; e patëm frymëzuar Ibrahimin, 
Ismailin, Is-hakun, Jakubin dhe pasardhësit e tij, Isain, Ejubin, 
Junusin, Harunin, Sulejmanin, e Davudit i patëm dhënë Zeburin.” 
(En-Nisa`, 163) 

Ajo që iu ishte shpalluar atyre më parë është po ajo që iu 
shpall Muhammedit, që të gjithë janë të dërguar të All-llahut 
(misionarë), të gjithë u obliguan dhe të gjithë predikuan 
shpalljen e Tij. Asnjëri prej tyre nuk tradhtoi shpalljen e All-
llahut e as që i tejkaloi normat e Tij. 

Nëse Muhammedi s.a.v.s. cilësohet me veti të veçanta, kjo 
ndodh ngaqë atij i është dhuruar shpallje më e detajuar, 

ngaqë ai do të jetë më i sprovuar se të tjerët, do të jetë më i 
thellë dhe më komunikues me natyrën e njerëzve, do të dijë 
të ngjallë ndjenjat dhe natyrën e tyre si dhe të komunikojë me 
mendjen e tyre…! 

Këtë e dëshmon tradita e tij e cila deri më sot është pre-
zente dhe do të ngelë deri në Ditën e Kiametit duke formuar 
bindjen e plotë, duke ngjallur ndërgjegjen e të hutuarve dhe 
duke orientuar rrugën e njerëzve drejt Zotit të botëve. 

Mu për këtë All-llahu i Madhëruar thotë: “Por All-llahu 
dëshmon për atë që t'u zbrit ty, atë ta zbriti sipas dijes së Vet, 
edhe engjëjt dëshmojnë, po mjaft është All-llahu dëshmues.” (En-
Nisa`, 166) 

Natyrisht, çdo qëndrim dhe shikim i paanshëm ndaj Librit 
që iu shpall Muhammedit s.a.v.s. dëshmon se ai është një Libër 
të cilit nuk i përngjan asnjë tjetër në mesin e librave që hasen 
në trashëgiminë e gjithë pejgamberëve tjerë. Kështu është 
edhe me qëndrimin dhe shikimin e paanshëm të vetë jetës së 
Muhammedit s.a.v.s., qëndrim ky i cili është tejet neutral dhe 
i cili dëshmon se ai është një margaritar i veçantë, në lutje, mirë-
njohje, durim, tevekul dhe largpamësi. E tërë kjo na bën të 
konkludojmë se edhe po të mos ishte i dhuruar Muhammedi 
s.a.v.s. me pejgamberllëk, pas tij nuk do të kishte tjetër që do 
ta meritonte atë më shumë seç e meritonte vetë ky njeri!! 

Le t`i kthehemi diskutimit të Kur`anit famëlartë me ithta-
rët e Librit: A thua çfarë kërkojnë? 

“Ithtarët e librit (hebrenjtë) kërkojnë prej teje t'u sjellësh një 
libër (të plotë) nga qielli. Por, ata patën kërkuar prej Musait edhe 
më tepër e i patën thënë: “Dëftona Zotin sheshas” (ta shohim me 
sy) e për shkak të mizorisë së tyre i kapi rrufeja. Mandej, edhe pasi 
iu patën shfaqur mrekulli të qarta, ata adhuruan viçin. Ne u patëm 
falur atë, e Musait i dhamë argumente të forta.” (En-Nisa`, 153) 

Mirëpo, këto nuk janë propozime (qëndrime) të natyrës 
logjike e cila kërkon dhe hulumton të vërtetën si dhe kërkon 
bindjen e plotë! 

Këto propozime janë pjesë e natyrës së egër (ashpër) dhe 
zemrës kryelartë. Mu për këtë, kur Musai a.s. u pyet më parë 
për atë që u pyet, kurse populli i tij u shndërrua në popull të 

mbrapshtë, u dënuan me rrufenë e cila i rrëmbeu dhe e 
çrrënjosi armiqësinë e tyre. 

Hebrenjtë janë njerëz me natyrë më të egër dhe më zemër-
fortë. Mu për këtë All-llahu i Madhëruar mori prej tyre besa-
timin me kërcënim të ashpër!! Mbi kokat e tyre u ngrit kodra 
e madhe e cila për pak sa nuk kishte rënë mbi kokat e tyre 
për të bërë një varr masiv! 

Megjithëkëtë, hebrenjtë e thyen besën që ia kishin dhënë 
All-llahut! All-llahu i Madhëruar thotë: “Dhe për shkak të 
thyerjes së besës së dhënë, të mohimit të ajeteve (shpalljes) të All-
llahut, të mbytjes së pejgamberëve pa kurrfarë të drejte dhe thënies 
së tyre: “Zemrat tona janë të mbuluara” (me perde). Jo, por për 
shkak të mohimit të tyre All-llahu ua vulosi ato (zemrat), e nuk 
besojnë prej tyre vetëm pakkush. Edhe për shkak të mosbesimit dhe 
të thënies së tyre shpifëse kundër Merjemes.” (En-Nisa`, 155-156)  

Hebrenjtë e konsiderojnë Merjemen grua të pamoralshme, 
e nëse ky është besimi i tyre, pse pra të mos tentojnë ta vrasin 
të birin e saj, Isain, i cili pretendoi pejgambrellëkun?! 

Mirëpo, All-llahu i Madhëruar e shpëtoi Isaun nga intrigat 
dhe shpifjet e hebrenjve, mundi i tyre shkoi kot që përgjith-
monë të shpëtonin nga Isai. All-llahu i Madhëruar thotë: 
“Madje për shkak të thënies së tyre: “Ne e kemi mbytur mesihun, 
Isain, birin e Merjemes, të dërguarin e All-llahut.” Po ata as nuk e 
mbytën as nuk e gozhduan (nuk e kryqëzuan në gozhda), por atyre 
u përngjau. Ata që nuk u pajtuan rreth (mbytjes së) tij, janë në 
dilemë për të (për mbytje) e nuk kanë për të kurrfarë dije të saktë, 
përveç që iluzojnë. E ata me siguri nuk e mbytën atë. Përkundrazi, 
All-llahu e ngriti atë pranë Vetes. All-llahu është i Plotfuqishëm, i 
Dijshëm.” (En-Nisa`, 157-158)  

Iluzionet dhe hamendjet e trashëguara të cilat dominuan 
mbi masën e gjerë të popullit hebraik bënë që shumica e tyre 
të besojnë në thënien e përhapur se kinse ai është gozhduar 
(kryqëzuar), të besojnë në sakrificën e tij me kryqëzim, kurse 
nga një besim i tillë formuan doktrinën e cila më vonë do të 
bëhet pjesë elementare e dogmës dhe doktrinës së krishterë. 

Në fakt, është kundërshtimi pasiv që u shërben supozimeve 
(dyshimeve rreth vdekjes së tij dhe kryqëzimit) të shumta të 



M U H A M M E D  E L - G A Z A L I    K O M E N T I  T E M A T I K  I  K U R ` A N I T  F A M Ë L A R T Ë  

m 126 M 

cilat sot dominojnë, e të cilat, për fat të keq, nuk gjejnë mbë-
shtetjen e tyre në logjikën e shëndoshë apo në tekstet Hyj-
nore. Po qe se do të zgjerohej sfera e njohurisë e cila ka të bëjë 
me të vërtetën e fshehur nga ana e të krishterëve rreth çësh-
tjes së Isait dhe po të respektohej mendimi i lirë, me siguri se 
do të ndryshonte qëndrimi i tillë i të krishterëve. Mu për këtë, 
Kur`ani famëlartë konfirmon qartë shpëtimin e Isait a.s. dhe 
adhurimin e tij të vetëm të cilin e kishte shprehur ndaj All-lla-
hut, Një, të Vetëm: “Por ata, prej tyre që kanë thesar të diturisë, 
dhe besimtarët, besojnë atë që t`u shpall ty dhe atë që u shpall para 
teje, besojnë edhe ata që e falin namazin dhe japin zeqatin dhe 
besimtarët në All-llahun e në jetën e ardhshme. Të tillëve do t'u 
japim shpërblim të madh.” (En-Nisa`, 162) 

Pastaj arrijmë në ajetet e fundit të sures En-Nisa` me një 
sërë dispozitash të prera që kanë të bëjnë me të gjitha grupet 
për të cilat ishte zhvilluar biseda më parë; jobesimtarët dhe 
hipokritët pa dyshim meritojnë fundin e shëmtuar, kjo ngase 
këta u treguan mjaft injorantë dhe u bënë fanatikë të injoran-
cës së tyre, të cilën e përhapin në mesin e të tjerëve. 

Kjo na jep të kuptojmë se ata nuk besojnë, e njëherazi edhe 
i pengojnë të tjerët që të besojnë. Mu për këtë Kur`ani famëlar-
të thotë: “Ata që nuk besuan dhe penguan nga rruga e All-llahut, 
ata kanë humbur shumë larg. Ata që nuk besuan dhe bënë zullum, 
All-llahu as nuk ka për t'i falur as nuk ka për t'i drejtuar në rrugë. 
Përpos rrugës së xhehenemit, në të cilin do të jenë përjetë të për-
sosur. E për All-llahun kjo është lehtë.” (En-Nisa`, 167-168) 

Duke u hedhur një vështrim karakteristikave të kolonia-
lizmit dhe imperializmit modern, shohim qartë se ai arriti t`i 
bashkonte dhe t`i shfaqte dy tiparet e tij elementare: mosbe-
simin në All-llahun dhe shtypjen e popullit, ose, me fjalë të 
tjera: urrejtjen ndaj Islamit dhe shtypjen e pjesëtarëve të tij! 

Pastaj, surja En-Nisa` drejton një thirrje dedikuar heb-
renjve e cila meriton një shqyrtim të kujdesshëm: “O ju njerëz, 
juve u erdhi i dërguari me të vërtetën (fenë e drejtë) nga Zoti juaj, 
pra t`i besoni se është më e dobishme për ju. Po nëse vazhdoni ta 
refuzoni, ta dini se ç'ka në qiej e tokë është vetëm e All-llahut. All-
llahu di (gjendjen e robërve), është më i urti.” (En-Nisa`, 170) 

Në këtë thirrje shfaqen dukshëm tiparet e hebrenjve, ngase 
ata nuk merituan të quheshin ithtarë të Librit, sepse edhe më 
parë kishin pretenduar se kishin marrë përsipër zbatimin e 
normave të Tevratit, por nuk kishin bërë dot gjë! Hebrenjtë 
nuk u konsideruan ithtarë të Librit ngase u përngjanin idhuj-
tarëve në injorancë dhe mohim, bile e tepruan edhe më 
shumë se këta (duke shpifur gjëra të pavërteta mbi të dërgu-
arit e All-llahut etj.). Duke u nisur nga kjo, hebrenjtë meri-
tuan të thirren siç thirreshin banorët e tjerë të Mekës me: 
“O ju njerëz…”, njerëz të cilët nuk kanë të bëjnë asgjë me 
çështjen e shpalljes…! 

Pas kësaj thirrjeje dedikuar hebrenjve pason thirrja dedi-
kuar të krishterëve të cilët i kishte kapluar konfuzioni. Ata 
silleshin mbi faqe të dheut si të hutuar, kurse shkak i tërë 
kësaj ishte teprimi i tyre i madh në fe, doktrinat paradoksale 
të cilave u besonin si dhe shumë gjëra të tjera të cilat i konsi-
deronin për fe! 

Teprimet kërkojnë mundim të madh, kurse të zotin e saj e 
devijojnë nga e vërteta. Duke respektuar një parim të tillë, 
Kur`ani famëlartë thotë: “O ithtarë të Librit, mos teproni në fenë 
tuaj dhe mos thoni tjetër gjë për All-llahun, përveç asaj që është e 
vërtetë. Mesihu Isa, bir i Merjemes, ishte vetëm i dërguar i All-
llahut. Ishte fjalë e Tij (bëhu) që ia drejtoi Merjemes dhe ishte frymë 
(shpirt) nga Ai. Besojeni pra All-llahun dhe të dërguarin e Tij e 
mos thoni: “Tre” (trini). Pushoni (së thëni), se është më mirë për 
ju. All-llahu është vetëm një All-llah; larg qoftë asaj që Ai të ketë 
fëmijë. Ç'ka në qiej dhe ç`ka në tokë është vetëm e Tij. Mjafton që 
All-llahu është planifikues i pavarur.” (En-Nisa`, 171) 

E vërteta është se kërkimet dhe studimet e sinqerta rreth 
shumë gjërave në gjithësi, po edhe hulumtimet e shumë 
fenomeneve natyrore në qiej dhe tokë nuk rezultojnë ndry-
she veç se me konfirmimin se ka vetëm një All-llah, të Vetëm. 
Nëse ekzistojnë edhe zota të tjerë, ku janë pra ata? Cili është 
kontributi i tyre në furnizim dhe krijim? Çfarë kanë krijuar 
ata? Ku qëndron kontributi i tyre në këtë botë dhe çfarë 
roli kanë marrë përsipër për të drejtuar këtë botë? Kush 
është ai i cili mori pjesë në krijimin e atomit dhe të plane-

tëve? Cili është ai që mori pjesë në krijimin e spermës dhe 
të vezorëve? 

Kush është ai që ndihmon Atë në çështjen e rregullimit 
dhe të planifikimit të gjërave të kësaj bote, në rregullimin e së 
ardhmes së saj? Këtë botë të madhe nuk e drejtojnë kompa-
nitë e llojeve të ndryshme! Por, All-llahu! All-llahu i Cili është 
Një, i Vetëm! Vetëm Ai meriton nënshtrimin, përuljen dhe 
adhurimin tonë të sinqertë. Adhurimi i Tij është obligim i 
domosdoshëm, në çdo çështje e cila na vjen nga Ai. 

Së këtejmi All-llahu i Madhëruar, thotë: “Mesihu nuk tërhi-
qet prej asaj se është rob i All-llahut, nuk tërhiqen as engjëjt më të 
zgjedhur. Kush tërhiqet prej adhurimit ndaj Tij dhe bën mendje-
madhësi, Ai do t'i ringjallë dhe do t'i tubojë të gjithë pranë Tij.” 
(En-Nisa`, 172)  

Surja En-Nisa` përfundon duke sqaruar të drejtën e 
trashëgimisë së “kelales” (ai që nuk ka prindër e as fëmijë që 
e trashëgojnë). 

Me këtë përfundim ajo plotëson atë që kishte filluar: bise-
dën rreth çështjeve të cilat kanë të bëjnë me gjirin familjar, 
formimin e kësaj shoqërie të vogël, kujdesin dhe mbrojtjen e 
saj si dhe shqyrtimin e normave të saj në detaje: “All-llahu ju 
sqaron, ashtu që të mos humbni. All-llahu di për çdo send.” (En-
Nisa`, 176) 

Njëkohësisht shohim se tema qendrore e kësaj sureje traj-
ton shoqërinë në tërësi si dhe marrëdhëniet mes grupeve të 
cilat përbëjnë shoqërinë e tillë. Biseda e cila ka të bëj me çësh-
tjen e grave konsiderohet vetëm se një pjesë e kësaj tërësie të 
plotë. Apo siç jemi shprehur më parë: familja konsiderohet 
shoqëri e vogël, kurse shoqëria familje e madhe. Bashkimi dhe 
harmonia familjare është një model i cili e manifeston jetën 
shoqërore. Pa dyshim se udhëzimi i All-llahut të Madhëruar 
përfshinë që të gjithë, sepse All-llahu di për çdo send. 

Dritëshkurtër janë ata që konsiderojnë se surja En-Nisa` 
përbëhet prej shumë fragmenteve të shkëputura, ky është 
një gabim që, për fat të keq, paraqet moskuptim tejet serioz. 
All-llahu i mbron të zotët e mendjes së çiltër dhe të arsyes së 
shëndoshë nga gabimi. 

Unë nuk do të kisha vlerësuar se emrat e sureve kur`anore 
kanë të bëjnë me vetë temën e trajtuar në to. Sipas vlerësimit 
tim, emrat e sureve dallojnë plotësisht nga temat e trajtuara. 
Shumë herë temat e sureve kur`anore trajtohen në mënyrë të 
gjerë dhe të shkoqitura në detaje, kurse emrat e sureve pose-
dojnë vetëm një shënim të pjesshëm mbi to. 

Le të marrim si shembull suren El-Bekare: rrëfimi i beni 
israilëve me lopën të cilën ishin urdhëruar ta prisnin nuk zë 
më shumë se gjysmë faqe, edhe pse surja El-Bekare përbën 
më shumë se dyzet faqe të Kur`anit famëlartë. Pjesa tjetër e 
sures paraqet një det shumë të trazuar ku hasen përplot gjëra 
të cilat kanë të bëjnë me historinë, legjislaturën, urtësitë e 
ndryshme, edukatën, si dhe shumë tema të tjera. 

E njëjta gjë ndodh edhe me suren En-Nisa`! Vetëm disa 
faqe të kësaj sureje flasin mbi çështjen e familjes dhe të gruas 
në veçanti, kurse vetë surja manifeston një strukturë të gjallë 
shoqërore e cila mban llogari për gjithë botën. 

Ekzistojnë dijetarë të mëdhenj të cilët janë marrë me shkri-
me tejet të spikatura përmes së cilave trajtuan temat e ndry-
shme të përfshira në këtë sure: normat e larta shoqërore të 
cilat e trajtojnë çështjen e dashamirëve dhe kundërshtarëve, 
të mëdhenjtë e të vegjlit, pasanikët e të varfrit etj. E në veçanti 
pjesëtarët e religjioneve të ndryshme, si dhe normat të cilat 
kanë të bëjnë me çështjen e tyre: në luftë dhe paqe, mirësjellje 
dhe armiqësi etj. Surja e trajton drejtimin të cilit duhet t`i 
përmbahet besimtari musliman gjatë tërë ditës dhe natës. 

Suretu El-Maide  
Sofra 

 
Kjo sure është e njohur me dy emra: 
El-Maide - “Sofra”  
El-Ukud – “Marrëveshjet” 
Emërimi i dytë e reflekton subjektin e trajtuar të sures që 

shtrihet në tërë gjërësinë e tij. Për sa i përket titullit të parë, ai 
e reflekton propozimin e havarijunëve të cilët kishin kërkuar 
nga Isai alejhi selam që Zoti t`u bënte të mundur zbritjen e një 
tryeze të begatshme nga e cila do të hanin dhe do të pinin, e 
njëherësh do të gëzoheshin me begatitë e saj. 

“Isai, biri i Merjemes, tha: “O All-llah, Zoti ynë, zbritna nga 
qielli një tryezë, të na jetë festë (gëzim) për ne dhe për ata (që vijnë) 
pas nesh, të jetë argument prej Teje, dhe dhurona se Ti je furnizuesi 
më i mirë!” (El-Maide, 114)  

Megjithatë, rrëfimi i tryezës së begatshme e cila do të jetë 
festë dhe gëzim për besimtarët të cilët i besuan Isait a.s. nxit 
habi, por All-llahu i Madhëruar e pranoi dhe miratoi një 
propozim të tillë në shenjë përkrahjeje të të Dërguarit të Tij si 
dhe në shenjë konfirmimi të shpalljes së Tij! 

Rrëfimi i tryezës nuk përbën veçse katër ajete të kësaj 
sureje të cilat hasen në fund të saj, ndërkaq pjesa dërrmuese e 
kësaj sureje ka të bëjë me çështjen e marrëveshjeve dhe 
zbatimin e premtimeve. 

Në këtë sure të begatshme haset një numër i madh thirr-
jesh, prej të cilave gjashtëmbëdhjetë fillojnë me: “O ju që 
besuat”, thirrje dedikuar enkas besimtarëve muslimanë: 

“O ju që besuat! Zbatojini premtimet (obligimet). U janë (lejuar 
t'i hani) kafshët shtëpiake, me përjashtim të atyre që po ju lexohen 
(në këtë kaptinë si të ndaluara) dhe përveç gjuetisë, që nuk është e 
lejuar derisa jeni në ihram. Vërtet, All-llahu vendos atë që dës-
hiron.” (El-Maide, 1) 

“O ju që besuat! Mos i shkelni simbolet e All-llahut, as muajin e 
shenjtë (mos lejoni luftën), as kurbanin (mos e pengoni), as atë me 
qafore (të caktuar për kurban), as (mos pengoni) ata që duke kërkuar 
begati nga Zoti i tyre dhe kënaqësinë e Tij, kanë mësyrë (për vizitë) 
shtëpinë e shenjtë (Qaben). E kur të hiqni ihramin, atëherë gjahtoni. 
Urrejtja ndaj një populli, që iu pat penguar nga xhamia e shenjtë, të 
mos ju shtyjë të silleni në mënyrë të padrejtë kundër tyre. 
Ndihmohuni mes vete me të mira dhe në të mbara, e e jo në mëkate e 
armiqësi. Kini dro dënimit të All-llahut, se me të vërtetë All-llahu 
është ndëshkues i fortë.” (El-Maide, 2) 

“O ju që besuat! Kur doni të ngriheni për të falur namazin, lani 
fytyrat tuaja deri në bërryla; fërkoni kokat tuaja, e këmbët lani deri 
në dy nyjë.” (El-Maide, 6) 

“O ju që besuat! Bëhuni plotësisht të vendosur për hir të All-
llahut, duke dëshmuar të drejtën, dhe të mos u shtyjë urrejtja ndaj 
një populli e t'i shmangeni drejtësisë; bëhuni të drejtë, sepse ajo 
është më afër devotshmërisë. Keni dro All-llahun se All-llahu di 
hollësisht për atë që veproni.” (El-Maide, 8) 

“O ju që besuat! Përkujtojeni të mirën e All-llahut ndaj jush 
kur, një popull tentoi të zgjasë duart e veta (për mbytje) kundër 
jush, kurse Ai zmbrapsi duart e tyre prej jush. Respektojeni All-
llahun (duke zbatuar urdhrat e Tij) dhe vetëm All-llahut le t'i 
mbështeten besimtarët.” (El-Maide, 11) 

“O ju që besuat! Kini frikë All-llahun dhe kërkoni afrim te Ai, 
luftoni në rrugën e Tij që të gjeni shpëtim.” (El-Maide, 35) 

“O ju që besuat! Mos zini miq as jehuditë, e as të krishterët. Ata 
janë miq të njëri-tjetrit. E kush prej jush i miqëson ata, ai është prej 
tyre. Vërtetë All-llahu nuk vë në rrugë të drejtë popullin zullum-
qar.” (El-Maide, 51) 

“O ju që besuat! Kush largohet prej jush nga feja e vet (i bën 
dëm vetes) s'ka dyshim se All-llahu do të sjellë një popull që Ai e do 
atë (popull) dhe ata e duan Atë (Zotin), (një popull) që është modest 
e i butë ndaj besimtarëve, por i ashpër dhe i fortë ndaj mohuesve, që 
lufton në rrugën e All-llahut dhe që nuk i frikësohet kërcënimit të 
asnjë kërcënuesi. Kjo (cilësi e atij populli) është dhuratë e All-llahut 
që i jep atij që do. All-llahu është dhurues i madh, i dijshëm.” (El-
Maide, 54) 

“O ju që besuat! Mos i merrni për miq ata të cilëve u është 
dhënë libri para jush edhe as jobesimtarët që me fenë tuaj tallen dhe 
luajnë. Kini dro All-llahun po qe se jeni besimtarë.” (El-Maide, 57) 

“O ju që besuat! Mos i ndaloni (mos i bëni haram) të mirat që për 
ju i lejoi (i bëri hallall) dhe mos teproni, se All-llahu nuk i do ata që e 
teprojnë (i kalojnë kufijtë e dispozitave të Zotit).” (El-Maide, 87) 

“O ju që besuat, s'ka dyshim se vera, bixhozi, idhujt dhe hedhja 
e shigjetës (për fall) janë vepra të ndyta nga shejtani. Pra, largohuni 
prej tyre që të jeni të shpëtuar.” (El-Maide, 90) 

“O ju që besuat, All-llahu do t'ju sprovojë me diçka nga gjahu 
që e arrijnë duart ose shigjetat tuaja, për t'u dalluar te All-llahu ai 
që i frikësohet Atij në heshtje (në bazë besimi). E kush i shkel 
(dispozitat) pas këtij (sqarimi) ai ka dënim të dhembshëm.” (El-
Maide, 94) 

“O ju që besuat, mos e mbytni gjahun, duke qenë ju në ihram.” 
(El-Maide, 95) 

“O ju që besuat, mos pyetni për sende që, nëse u thuhet ajo 
(pyetja) haptazi, ju vjen keq juve, e nëse pyetni për to gjatë kohës 
kur zbritej Kur'ani, do t'ju dalë në shesh (dhe do ta ngarkoni veten 
pa nevojë). All-llahu u fali atë (pyetjet që i bëtë më herët); All-llahu 
falë shumë, është i butë.” (El-Maide, 101) 

“O ju që besuat, ruajeni veten tuaj! Ai që ka humbur, nuk ju 
dëmton juve kur jeni në rrugë të drejtë. Kthimi i të gjithë juve është 
te All-llahu dhe Ai ju njofton për atë që vepruat.” (El-Maide, 105) 

“O ju që besuat, dëshmimi me rastin e atij që lë testament 
(vasijjet) kur i është afruar ndonjërit prej jush vdekja, bëhet me dy 
dëshmitarë të drejtë nga mesi juaj, ose nga dy të tjerë pos jush, nëse 
jeni në udhëtim (në rrugë e s'keni të afërm) dhe ju gjen telashi i 
vdekjes. E nëse dyshoni (në dëshminë e tyre) i ndalni ata të dy pas 
namazit (të iqindisë) dhe ata betohen në All-llahun: “Ne nuk e japim 
betimin në All-llahun për asgjë edhe sikur të jetë (ai për të cilin 
betohemi) i afërm dhe nuk e fshehim dëshminë e (porositur prej) 
All-llahut, sepse atëherë ne do të jemi mëkatarë!” (El-Maide, 106) 

Në dy raste, thirrjet Hyjnore kanë të bëjnë me vetë Pejga-
mberin s.a.v.s.: 

“O ti i Dërguar! Të të mos brengosë vrapimi në mosbesim i 
atyre që me gojët….” (El-Maide, 41) 

“O ti i Dërguar! Komunikoje atë që t'u zbrit prej Zotit tënd, e 
nëse nuk bën (kumtimin në tërësi), atëherë nuk e ke kryer detyrën. 
All-llahu të garanton mbrojtjen prej njerëzve (prej armiqve). All-
llahu nuk vë në rrugë të drejtë popullin që mohon.” (El-Maide, 67) 

Në pesë raste të tjera, thirrjet Hyjnore kanë të bëjnë me 
ithtarët e Librit, nga të cilët disa prej tyre janë të dedikuara 
drejtpërdrejt: 

“O ithtarë të librit, juve ju erdhi i Dërguari Ynë që ju sqaron 
shumë nga ajo që fshihnit prej librit, e për shumë nuk jep sqarime. 
Juve ju erdhi nga All-llahu dritë, dhe libër i qartë.” (El-Maide, 15) 

“O ithtarë të librit, ju erdhi i Dërguari i Ynë, ju sqaron (çështjet 
e fesë) pas ndërprerjes së të dërguarve, në mënyrë që të mos thoni: 
“Neve nuk na erdhi i Dërguar as të na përgëzojë, e as të na tërheqë 
vërejtjen “. Pra ja, ju erdhi përgëzuesi dhe kërcënuesi. All-llahu 
është fuqiplotë për çdo send.” (El-Maide, 18) 

Kurse disa thirrje të tjera janë të dedikuara përmes të të 
Dërguarit s.a.v.s.: 

“Thuaj: “O ithtarë të librit, të na urreni vetëm pse besuam All-
llahun; besuam atë që na zbriti neve dhe atë që zbriti më parë! S'ka 
dyshim, shumica jush janë të shfrenuar.” (El-maide, 59) 

“Thuaju: “O ithtarë të librit, mos e teproni në fenë tuaj jashtë të 
vërtetës dhe mos shkoni pas epsheve të një populli të mëparshëm që 
ka humbur, që ka shkaktuar humbjen e shumë të tjerëve dhe që u 
largua në tërësi prej rrugës së drejtë.” (El-Maide, 77) 

“Thuaj: “O ithtarë të librit, ju nuk jeni asgjë (në fe) derisa të 
mos zbatoni Tevratin, Inxhilin dhe atë që ju zbriti nga Zoti juaj. E 
kjo që t'u zbrit ty nga Zoti yt do të shtojë te shumica prej tyre 
rezistencë e mohim. Po ti, mos u keqëso për popullin që nuk beson.” 
(El-Maide, 68) 

Gjatë gjithë kohës tingëllimi i këtyre thirrjeve është tejet i 
ashpër dhe serioz. Ato ngërthejnë seriozitetin dhe rëndësinë 
e plotë të diskutimit të çështjeve të cilët kanë filluar të dis-
kutohen, ndërkohë që këto deklarata përcillen me shumë 
pikëpamje, dëshmi, shpjegime të elaboruara dhe fakte të 
ndryshme, e tërë kjo me qëllim që shoqëritë e tilla të zbatoj-
në urdhrat dhe porositë e All-llahut dhe të përqendrohen 
drejt ligjit të Tij. 

Të gjitha këto norma All-llahu i Madhëruar i quan prem-
time (marrëveshje) të cilat vërtet meritojnë të përmbushen 
(zbatohen) nga ana e muslimanëve. 

A nuk shohim se Xhihadi është një marrëveshje mes 
All-llahut dhe robërve të Tij: “All-llahu bleu prej besimtarëve 
shpirtrat dhe pasurinë e tyre me xhenet. Luftojnë në rrugën e 
All-llahut, mbysin dhe mbyten. (All-llahu dha) Premtim të cilin e 
vërtetoi në Tevrat, Inxhill e Kur'an. E kush është më zbatues i 
sigurt i premtimit të vet se All-llahu? Pra, gëzojuni tregtisë që bëtë 
me Të. Ky është suksesi i madh.” (Et-Tevbe, 111)  

Po në këtë sure hasim thirrjen të cilën ua bën All-llahu 
besimtarëve me qëllim që këta të pastrohen para se të fillojnë 
faljen e namazit (të marrin avdes)! Siç do të shohim në vijim, 
namazi është kapitulli i parë i besëlidhjes (marrëveshje) të 
cilën All-llahu e mori prej beni israilëve: “Përkujtoni dhuntinë e 
All-llahut, që ju dha (fenë islame) dhe zotimin e Tij, të cilin e pati 
marrë prej jush kur thatë: “Dëgjuam e respektuam.” Kini frikë All-
llahun, pse All-llahu i di shumë mirë të fshehtat në gjokse (në 
zemra).” (El-Maide, 7) 

Marrëdhëniet e forta (që s`lënë shteg për dyshim) kërkojnë 
me këmbëngulje sjellje të guximshme (energjike) dhe punë 
të përpiktë (solide). Le të shohim thënien e poetit i cili i flet 
vetvetes: 

Jo, nuk e shpalos dashurinë që kam ndaj të së bukurës.  
Ajo vërtet mori nga unë besën dhe zotimin!! 
Nga fjalët e poetit konstatojmë se marrëdhëniet mes dy të 

dashuruarve janë shndërruar në besëlidhje të fortë! 
E si pra do të ishin marrëdhëniet mes robit dhe Zotit të tij, 

njeriut dhe Krijuesit të tij i Cili mbikëqyr çdo shpirt se çfarë 
është duke bërë dhe çfarë ka bërë? 

Të madhëruarit e çështjes së All-llahut është një ndër 
shenjat e besimit, gjë që fshihet pas emërtimit të kësaj sureje 
“surja e marrëveshjeve.” 

All-llahu i Madhëruar mori zotimin nga Umeti islam se 
vetëm Atë do ta besojnë, Një, të Vetmin, se do të punojnë 
vetëm për hir të Tij, se do të thërrasin për në fenë e Tij me të 
cilën Ai mbeti i kënaqur, të jenë shembull i përkryer për të 

gjithë popujt me qëllim që ata të kenë shembullin më të mirë, 
që njerëzit të mësojnë prej tyre të mirën dhe të dobishmen e 
kësaj bote dhe të mirën e botës tjetër (ahiretit)!! 

Muslimanët nuk paraqesin risi në këtë çështje. All-llahu i 
Madhëruar edhe më parë mori zotimin nga të tjerët me 
qëllim që ata të përqendrohen dhe t`i përmbahen udhëzimit 
të Tij, të jetojnë sipas normave dhe principeve të parapara 
nga ana e All-llahut. All-llahu i Madhëruar thotë: “Në të vërtet 
All-llahu pat marrë zotimin e beni israilëve. Dhe prej tyre dërguam 
(caktuam) dymbëdhjetë prijës. All-llahu tha: “Unë jam (mbrojtës) 
me ju!” Në qoftë se falni namazin, e jepni zeqatin, u besoni të dërgu-
arve të Mi dhe u ndihmoni atyre, huazoni për hir të All-llahut hua 
të mirë, Ai patjetër do t'i shlyejë mëkatet tuaja dhe do t'ju shtie në 
xhenete nën të cilat rrjedhin lumenj. E kush kundërshton pas këtij 
(zotimi) prej jush, ai e ka humbur rrugën e drejtë.” (El-Maide, 12) 

Mirëpo, beni israilët nuk e përmbushën e as që zbatuan 
këtë zotim, përkundrazi, ata e thyen besën e dhënë All-llahut, 
siç trashëguan edhe në brezat që pasuan thyerjen e tillë të këtij 
zotimi, andaj All-llahu i mallkoi ata dhe ua ashpërsoi zemrat!! 

Vërtet zemra e ashpër dhe e fortë qëndron shumë-shumë 
larg All-llahut! Gjatë përvojës sime në fushën e thirrjes kam 
parë se dallimi mes përkushtimit formal (të qenët religjioz 
formal) dhe përkushtimit thelbësor qëndron pikërisht në 
ashpërsinë e zemrës dhe butësinë e saj! 

Kam hasur disa njerëz të cilët për nga natyra ishin shumë 
të ashpër e të vrazhdë, madje ashpërsinë e tyre nuk e fshihte 
dot as ibadeti të cilin e konsideronin shumë të lehtë (apo nuk 
i jepnin shumë rëndësi)! 

Një herë, njëri prej tyre kishte bërë një gabim ndaj meje, 
e pastaj, pasi iu bë e qartë e vërteta, nuk pranoi që të kër-
konte falje, madje hiqej sikur nuk e kishte njohur këtë të 
vërtetë!! Kjo është natyra e disa havarixhëve të cilët i urrej-
në besimtarët e denjë, kurse sillen jashtëzakonisht bukur me 
pjesëtarët e kufrit!! 

Çfarë do të kishim thënë për njeriun i cili konsideron se 
dobia e kësaj bote dhe dobia e fesë nuk përfundon veçse me 
mbytjen e Ali ibn ebi Talibit (radijall-llahu anhu)!? Atë e 

mbytën duke konsideruar se derdhja e gjakut të tij është e 
lejueshme dhe se një gjë e tillë do të manifestojë afrimin e më-
tejshëm drejt All-llahut!! 

Tash e kam të qartë se përse Vasil ibn Ata dhe të tjerët që 
ishin me të vërtetuan shirkun (pretenduan se janë mushrikë) 
para një grupi të havarixhëve me të cilët ishin takuar, me 
qëllim që t`i shpëtonin vdekjes së sigurt. Ata kishin pyetur 
Vasil ibn Atanë dhe pjesëtarët e tij për fenë e tyre!! Po të kishin 
ditur se kush ishin, me siguri do t`i kishin mbytur!! 

Këta thanë: “Ne jemi mushrikë që kërkojmë strehim!” me qëllim 
që ndaj tyrre të veprohej sipas ajetit fisnik: “E nëse ndokush prej 
idhujtarëve të kërkon strehim, ti strehoje në mënyrë që t'i dëgjojë 
fjalët e All-llahut (Kur'anin), e mandej përcille në vendin e tij të si-
gurt.” (Et-Tevbe, 6) 

Vrazhdësia dhe ashpërsia e zemrës janë me të vërtetë 
mallkimi i All-llahut të Madhëruar. Kërkojmë mbrojtje tek 
All-llahu i Lartëmadhëruar nga një gjë e tillë.. 

Nuk ka dyshim se hebrenjtë janë njerëzit më zemërfortë 
dhe më zemërvrazhdë. Argumenti që do ta vërtetojë natyrën 
e tyre të vrazhdë është vetë sjellja e tyre me gjithë popujt e 
botës! Ne duhet të kemi kujdes nga sjelljet e tyre të vrazhda 
dhe nga sjelljet e tyre të ndyta, siç do të kërkojmë nga musli-
manët që të mos bien në grackat e rrezikut të tyre të ndytë. 

Me siguri nuk ekziston kurrfarë dobie nga përkushtimi i 
tyre (pretendimi se janë religjioz): “Për shkak se ata e thyen zoti-
min e tyre, Ne i mallkuam ata, dhe zemrat e tyre i bëmë të forta (të 
shtangura). Ata i ndryshojnë fjalët (në Tevrat) nga domethënia e 
tyre dhe braktisën një pjesë me të cilën ishin urdhëruar. Ti vazhdi-
misht do të vëresh tradhtinë e një pjese të tyre….” (El-Maide, 13) 

Është intersant fakti që All-llahu i Madhëruar e përfundon 
këtë këshillë me thënien e Tij: "Pra falju dhe hiqu tyre. All-llahu i 
do ata që bëjnë mirë.”!!  

Ashtu sikundër mori All-llahu i Madhëruar zotimin nga 
hebrenjtë, e mori edhe nga të krishterët. Shprehja kur`anore e 
cila ilustron marrjen e zotimit nga të krishterët nxit një vëzh-
gim dhe shqyrtim të thukët, ngase shënon dallimin e madh 
mes të krishterëve që i takonin gjeneratave të mëvonshme 

dhe gjeneratave të cilët përcollën Isain dhe havarijunët, si dhe 
pjesëtarët e fesë së vërtetë. 

“Ne e morëm zotimin edhe të atyre që thanë: “Ne jemi nesara” e 
edhe ata e harruan një pjesë të saj me të cilën ishin udhëzuar, andaj 
Ne kemi ndërsyer armiqësinë e urrejtjen ndërmjet tyre deri në 
Ditën e Kiametit. E më vonë All-llahu do t'i njoftojë ata me atë që 
bënë.” (El-Maide, 14) 

Mu për këtë All-llahu i Madhëruar thotë: “O ithtarë të 
librit, juve ju erdhi i Dërguari Ynë që ju sqaron shumë nga ajo që 
fshihnit prej librit, e për shumë nuk jep sqarime. Juve ju erdhi nga 
All-llahu dritë, dhe libër i qartë. All-llahu e vë me atë (me Kur'anin) 
në rrugët e shpëtimit atë që ndjek kënaqësinë e tij dhe me ndihmën e 
Tij i nxjerr ata prej errësirave në dritë dhe i udhëzon në një rrugë që 
është e drejtë. “(El-Maide, 15-16)  

Historia e krishterë është dëshmitare besnike e një përçar-
jeje të përgjakshme mes kishave të ndryshme. 

Evropa asnjëherë nuk do t`i harrojë luftërat e shumta feta-
re të cilat lanë përplot me gjak tokën e saj! Luftërat e tilla 
hodhën poshtë armën e gjakosur, mirëpo urrejtjen e cila ende 
deri më sot u ngeli në thellësinë e shpirtit e fshehën me preo-
kupimin e të gjithëve me laicizmin i cili çrrënjosi fenë dhe e 
mbizotëroi çështjen e shtetit. Është fakt se paqja e tillë është 
tejet e përkohshme dhe se armiqësia dhe grindja domosdo do 
të kthehen në skenë, ngase shkaqet e kësaj grindjeje tashmë 
janë në dukje. Një gjë të tillë e vërteton edhe vetë ajeti kur`anor. 

Është fakt se paqja nuk ekziston veçse në Islam, kurse 
duart e përlyera me gjak nuk do të mund të pastrohen veçse 
në momentin kur zemrat do të mbushen përplot me besim të 
vërtetë në All-llahun Një, të Vetëm. Armiqësitë, grindjet dhe 
gjakderdhjet mes popujve, etniteteve, grupeve fetare si dhe 
shumë grupeve të tjera njerëzore nuk do të mund të marrin 
fund pos në momentin kur të vihen nën urdhrat e All-llahut 
dhe të shprehin dashuri vetëm ndaj All-llahut. Vetëm urdhrat 
e pakundërshtuara të All-llahut bëjnë që njerëzit të jetojnë në 
paqe dhe harmoni me të tjerët. 

Ky është kuptimi i vërtetë i fjalëve të All-llahut të cilat 
kanë për qëllim zgjimin dhe nxitjen e popullit drejt asaj që 

duhet për ta: “O ithtarë të librit, juve ju erdhi i Dërguari Ynë që 
ju sqaron shumë nga ajo që fshihnit prej librit, e për shumë nuk jep 
sqarime. Juve ju erdhi nga All-llahu dritë, dhe libër i qartë. All-
llahu e vë me atë (me Kur'anin) në rrugët e shpëtimit atë që ndjek 
kënaqësinë e tij dhe me ndihmën e Tij i nxjerr ata prej errësirave në 
dritë dhe i udhëzon në një rrugë që është e drejtë.” (El-Maide, 15-16) 

* * * 

Njëshmëria e All-llahut (teuhidi) është besëlidhja më madhë-
shtore e cila u mor nga mbarë njerëzimi, ndaj atyre nuk u 
takon që ta thyejnë këtë besëlidhje apo të mos e respektojnë! 

Edhe përkundër kësaj, disa pranuan që të jetojnë si të gjorë 
që nuk njohin prindin e tyre i cili jeton diku larg, apo kanë 
përfytyrim të shëmtuar për të. Të tillë janë ata që besuan se 
krahas All-llahut ka zota të tjerë. 

Pjesëtarët e feve qiellorë konfirmojnë se besojnë vetëm në 
All-llahun, Një, të Vetmin! Është fakt se qëndrimin e të krish-
terëve ndaj Isait alejhis-selam e ka kapluar një mjegull e den-
dur! Siç thonë, ata adhurojnë vetëm All-llahun Një. E ku 
mbetet pra pozita e Isait në këtë adhurim? 

Nga një shqyrtim i thukët del se Isai është futur në adhu-
rimin e All-llahut Një, ose se ai është një person i cili posedon 
një fuqi madhështore që dridh çdo gjë. 

Sot ne kemi rastin të dëgjojmë nga krerë të lartë të kishës 
të thonë se All-llahu është Një, e nëse janë të sinqertë, atëherë 
Isai s`është veçse rob i përkushtuar i Tij!! 

Kjo më bëri që me vëmendje të plotë dhe me bindje të 
thellë ta shqyrtoj atë që pak më parë e kishte deklaruar dije-
tari i shquar Muhammed Ma`ruf Ed-Devalibi se në duart e tij 
gjendet një dokument i Vatikanit i cili konfirmon qartë se Isai 
është vetëm një rob nga robërit e All-llahut dhe se ai nuk ka 
të bëjë fare me çështjen e të konsideruarit zot. 

Një dokument i tillë nga ana e Vatikanit u nxor pas shumë 
studimeve dhe shqyrtimeve kishtare të cilat përfunduan pas 
plot katër vjetësh dhe ku morën pjesë një numër i konside-
ruar njerëzish të besueshëm dhe autoritativë. 

Muhammed Ma`ruf Ed-Devalibi, thotë: “Dokumenti në 
fjalë ngërthen mësime (udhëzime) të qarta të cilat konfir-
mojnë që Isai të mos përmendet se është zot, ndërsa zot është 
All-llahu, Krijuesi i qiejve dhe tokës dhe Zoti i Ibrahimit”!! 

Është tejet interesant fakti se një dokument i tillë pranon 
krimet e mëdha të cilat i kishte bërë kisha kundër muslima-
nëve dhe Islamit. Dokumenti në fjalë konfirmon domosdosh-
mërinë e rihapjes së krishterëve gjatë ditëve drejt Islamit. 

Kisha shpreh po kështu keqardhjen e saj për rolin që kishte 
pasur në kryqëzatat kundër muslimanëve, e pastaj edhe për 
rolin e saj në kolonializimin e ri botëror të vendeve islame. 

Kisha konfirmon edhe keqardhjen e saj për shkak se e 
kishte mbështetur formimin e shtetit të Izraelit me qëllim që 
t`u jepte arabëve dhe Islamit një grusht tejet të rëndë. Doku-
menti në fjalë shpreh domosdoshmërinë e hyrjes së të krish-
terëve në dialog të sinqertë me arabët dhe muslimanët për t`i 
shëruar plagët nga e kaluara e tillë mjaft e kobshme. 

Muhammed Ma`ruf Ed-Devalibi thotë: “Një dokument i 
tillë u tërhoq nga skena botërore përmes metodave të shumta 
të cilat i përdorën vetë hebrenjtë.”  

Kryetari i shërbimit informativ anglo-amerikan nxori në 
shesh një libër në të cilën ai kishte shpalosur të gjitha krimet e 
bëra nga ana e hebrenjve. Kjo u bë shkak që ai të rrëmbehej 
bashkë me të shoqen dhe fëmijët.” 

Ne duam t`i sjellim ndër mend lexuesit se qëndrimi i të 
krishterëve ndaj Isait alejhis-selam, birit të Merjemes, është 
kontradiktor dhe tejet i vagët. Një gjë të tillë e shënon edhe 
vetë sureja En-Nisa`, gjegjësisht fjalët e All-llahut të madhë-
ruar: “Madje për shkak të thënies së tyre: “Ne e kemi mbytur mesi-
hun, Isain, birin e Merjemes, të Dërguarin e All-llahut.” Po ata as 
nuk e mbytën as nuk e gozhduan (nuk e kryqëzuan në gozhda), por 
atyre u përngjau. Ata që nuk u pajtuan rreth (mbytjes së) tij, janë 
në dilemë për të (për mbytje) e nuk kanë për të kurrfarë dije të saktë, 
përveç që iluzojnë. E ata me siguri nuk e mbytën atë.” (En-Nisa`, 157) 

Vetëm All-llahu është e tërë e vërteta e qartë. Këtu qënd-
ron edhe fshehtësia e hidhërimit të Tij të ashpër kur thotë: 
“E mohuan (e bënë kufr) të vërtetën ata që thanë se: “Zot është ai, 

Mesihu bir i Merjemes” Thuaju: “Nëse dëshiron All-llahu ta shka-
tërrojë Mesihun, birin e Merjemes, nënën e tij dhe gjithë ç'ka në 
tokë, kush mund ta pengojë atë?” Vetëm Atij i takon pushteti i 
qiejve, i tokës dhe ç'ka në mes tyre. Ai krijon çdo gjë që dëshiron. 
All-llahu është i Gjithëfuqishëm për çdo gjë.” (El-Maide, 17) 

Hebrenjtë – edhe pse mohuan çështjen e trinisë së shenjtë - 
nuk u turpëruan të cilësonin All-llahun e Madhëruar me atri-
bute të shëmtuara ndërsa me gjuhët e tyre t`i kundërshtonin 
dhe t`i konsideronin të shëmtuara e të pavlefshme urdhrat e 
Tij. Në zemrën e hebrenjve nuk ekziston dot sinqeritet apo 
frikërespekt ndaj All-llahut. 

Edhe përkundër kësaj, hebrenjtë pretendojnë se janë 
popull i zgjedhur, se vërtet All-llahu e ka krijuar gjithë këtë 
botë për hir të tyre dhe për hir të shërbimit të tyre. Është çudi 
se që të dy grupet e ithtarëve të Librit konsiderojnë se janë në 
lidhje të ngushtë me All-llahun dhe pretendojnë vend të po-
saçëm tek Ai!  

Besimi i vërtetë dhe puna e mbarë manifestojnë tabanin e 
vetëm mbi të cilin bazohet pranimi nga i Lartëmadhëruari, 
vetëm përmes tyre arrihet merita e përparimit të individëve 
dhe popujve. 

Muslimanët nuk i bën gjë tjetër më të nderuar dhe më të 
lartë, pos besimit të tyre të sinqertë në All-llahun, përkushti-
mi i tyre i plotë ndaj urdhrave të Tij, si dhe guximi i paparë i 
tyre për ta ndihmuar fenë e Tij kundër armiqve. 

Pretendimi i përkatësisë ndaj Muhammedit s.a.v.s. – pa 
dyshim se ai është krijesa më e lavdishme – nuk i ndihmon 
aspak njerëzit të cilët ndihen të plogësht e të pavyeshëm. 

Surja El-Maide i sjell dy rrëfime të cilat e shpalosin çësh-
tjen e atyre të cilët vetëm se pretendojnë, po që në fakt çështja 
e tyre nuk ka kurrfarë peshe përderisa nuk i përkrahin argu-
mentet e forta! 

Rrëfimi i parë ka të bëjë me çështjen e bijve të israilit të 
cilët u obliguan t`i luftonin dhunuesit dhe hyrjen në tokën e 
tyre. Musai alejhis-selam e nxiti popullin e tij në këtë luftë të 
shenjtë duke i përkujtuar me të mirat dhe begatitë të cilat ua 
kishte sjellë All-llahu i Madhëruar: “O popull imi, përkujtojeni 

dhuratën e All-llahut ndaj jush, kur në mesin tuaj dërgoi pejgam-
berë, ju mundësoi të jeni sundues dhe ju dha çka nuk i dha askujt 
nga popujt.” (El-Maide, 20-21) 

Me siguri se një thënie e tillë kërkon sqarim tejet të saktë. 
Bijtë e Israilit ishin bartës të teuhidit mes gjithë popujve të 
cilët i kishte kapluar idhujtaria. Ata – me thirrjen të cilën po 
e bartnin në popujt e ndryshëm - u bënë populli më i lartë 
dhe më i nderuar, u bënë me pozitë më të lartë se gjithë të 
tjerët. Sa i çuditshëm është fakti se All-llahu i Madhëruar 
dërgoi në mesin e arabëve vetëm disa pejgamberë, numri i 
të cilëve mund të numërohet me gishtat e dorës, përkundër 
numrit të madh të pejgamberëve të cilët u dërguan në mesin 
e beni israilëve!! 

A nuk u mundësoi All-llahu që të jenë sundues në tokë 
dhe u dha çka nuk i kishte dhënë askujt prej popujve tjerë më 
parë?! Krijimi i mundësisë që të jenë sunudes në tokë është 
vetëm shenjë për të qenë të kënaqur dhe të pavarur, siç thek-
sohet në hadithin e transmetuar:  

نْيَا.  ھُ الدُّ
َ
ما حِ�َ�تْ ل نَّ

َ
أ
َ
ك

َ
وتُ يَوْمِھِ ف

ُ
� ِ�� جَسَدِهِ عِنْدَهُ ق

ً
مْ آمِنًا ِ�� سِرِْ�ھِ مُعَا�

ُ
صْبَحَ مِنْك

َ
 مَنْ أ

“Kush gdhihet prej jush i sigurt në shpirtin e tij, familjen e tij, i 
shëndoshë në trupin e tij dhe ka ushqim për një ditë, është sikur t'i 
është dhënë krejt bota.”!! 

Siç duket, beni israilët nuk e kishin kuptuar se ishin tepër 
të nderuar dhe të lartësuar me çështjen e thirrjes me të cilën 
ishin obliguar, përkundrazi, menduan se ishin ata që i i bënin 
nder thirrjes!! 

Ata menduan se do të kenë vend të posaçëm tek All-llahu 
edhe nëse petkun e fesë e veshin mbi trupin e ndotur. 

Por, dalngadalë kaderi i All-llahut i drejtë dhe i prerë i 
pastroi nga ndyrësia e tyre e paparë, e kur u bë e qartë pabu-
rrëria e tyre All-llahu i Madhëruar vendosi largimin e tyre. 
Musai alejhi-selam u tha: “O popull imi, hyni në tokën e shenjtë, 
të cilën All-llahu ua premtoi, dhe mos u ktheni mbrapa, pse atëherë 
ktheheni të dëshpëruar. ” (El-Maide, 21) 

Beni israilët refuzuan nënshtrimin ndaj urdhrit të All-llahut, 
ndërsa paturpësia e tyre arriti nivelin më të lartë të panjerë-
zisë sa i thanë Musait: “Ata thanë: “O Musa, ne kurrë nuk hyjmë 

në të derisa ata janë aty, shko pra ti dhe Zoti yt e luftoni, ne po 
rrimë këtu!” (El-Maide, 24) 

Plot katërdhjetë vjet beni israilët do të ngelin duke u sjellë 
si të hutuar në vendin e quajtur Sina, vend ku do të jenë të 
mbyllur e nuk do të dinë si të gjejnë rrugën për të dalë. Gjatë 
këtyre viteve shumica e tyre pësuan vdekjen!! 

Prej tyre nuk ngelën veçse burra të cilët më vonë do të 
meritojnë kënaqësinë e All-llahut dhe do të jenë bartës të 
shpalljeve të Tij. 

Ky është rrëfimi i parë i cili bën të qartë se përkushtimi 
është burrëri, guxim, besnikëri dhe besim i sinqertë. 

Rrëfimi i dytë i sjellë në këtë sure ka të bëjë me dy bijtë e 
Ademit njëri nga të cilët mbyti tjetrin! Njëri prej tyre ishte 
mendjelehtë, i dështuar në jetë, andaj edhe u hakmor ndaj 
vëllait të tij i cili ishte më i mirë se ky.. 

Kundërthënia në jetën e këtij njeriu është e dukshme. Ai e 
kishte kuptuar fort mirë se i vëllai ishte më i mirë se ai, mirë-
po fill pasi e mbyti nuk arriti të kuptonte e të dinte se si duhej 
mbuluar trupi i tij pas vdekjes!! 

Njëherë tregohej mendjelehtë, njëherë tjetër i mençur!! 
“All-llahu dërgoi një sorrë, e cila groponte në dhe, për t'i treguar 

atij se si ta mbulojë trupin e të vëllait. E ai i tha: “I mjeri unë, a nuk 
qesh i aftë të bëhem si kjo sorrë, e ta mbuloja trupin e vëllait tim?” 
Ashtu mbeti i penduar.” (El-Maide, 31) 

Njeriu i dështuar mendon se nëse e mbytë të suksesshmin 
do të përfitojë fuqi të re. 

Një gjë e tillë është absurde, sepse, ti nuk ke mundësi të 
ndërtosh veten tënde mbi gërmadhat e tjetrit, por do të mbe-
tesh mu ashtu siç je! 

Përmirësimi i shpirtit konsiderohet mund pozitiv i cili 
kontribuon për përmirësimin dhe pastrimin e tij, e assesi nuk 
kontribuon për përforcimin e armiqësisë 

“All-llahu pranon vetëm prej të sinqertëve.” (El-Maide, 27) 
Është interesant fakti se një krim i tillë u numërua nga ana 

e All-llahut të Madhëruar si krim kundër njerëzisë e assesi si 
krim kundër një individi: “Për këtë (shkak të atij krimi) Ne u 
shpallëm (ligj) beni israilëve se kush mbyt një njeri (pa të drejtë), pa 

mbytur ai ndonjë tjetër dhe pa bërë ai ndonjë shkatërrim në tokë, 
atëherë (krimi i tij) është si t'i kishte mbytur gjithë njerëzit. E kush 
e ngjall (bëhet shkak që të jetë ai gjallë) është si t'i kishte ngjallur 
(shpëtuar) të gjithë njerëzit. Atyre (beni israilve) u erdhën të 
dërguarit Tanë me argumente, mandej edhe pas këtij (vendimi) 
shumë prej tyre e teprojnë (kalojnë kufijtë në mbytje) në këtë tokë.” 
(El-Maide, 32) 

Kur`ani famëlartë synon edukimin e muslimanëve përmes 
ndodhive nga e kaluara, sjell dispozita dhe norma të cilat më 
vonë do t`i largojnë dhe do t`i shmangin ata nga greminat e 
popujve të mëparshëm dhe fill pas këtyre dy rrëfimeve Kur`ani 
famëlartë përmend dispozitën lidhur me njerëzit të cilët nxi-
sin çrregullim në faqen e dheut, njerëzit të cilët sjellin armiqësi 
dhe i terrorizojnë të pafajshmit, pasurinë dhe familjet e tyre. 

Kur`ani famëlartë i thekson qartë dispozitat dhe normat 
lidhur me rebelët e rrugës (ata të cilët ua pengojnë rrugën 
udhëtarëve të pafajshëm), dënimin lidhur me vjedhjen, kurse 
mes këtyre dy dispozitave paralajmëron që njerëzit e tillë të 
pajisen me frikë dhe devotshmëri ndaj All-llahut. 

I biri i Ademit, i dështuar në jetë, dështoi dhe humbi për 
shkak se zemra e tij ishte e zbrazur, pa frikë dhe devotshmëri 
ndaj All-llahut. All-llahu i Madhëruar përkujton besimtarët e 
denjë që të mos pësojnë atë fat që e pësoi vetë i biri i Ademit: 
“O ju që besuat! Keni frikë All-llahun dhe kërkoni afrim te Ai, luf-
toni në rrugën e Tij që të gjeni shpëtim.” (El-Maide, 35) 

Metodat më të vyeshme të cilat sjellin shpëtimin pa dyshim 
janë veprat e mira dhe punët e mbara. Puna e mbarë e cila 
duhet zbatuar kërkon vendosmëri të prerë që do të mposhtë 
të gjitha pengesat në rrugë, vendosmëri e cila do ta konsiderojë 
të pavlefshëm shpirtin dhe pasurinë e shtrenjtë. Pa dyshim që 
një gjë e tillë konsiderohet xhihad i cili sjell shpëtimin. 

* * * 

Shpallja hyjnore është burim i vetëm i normave dhe dispo-
zitave të cilat kanë të bëjnë me përcaktimin e ibadeteve (nor-
mat lidhur me përkushtimin ndaj All-llahut, namazit, zekatit, 

agjërimit, haxhit, xhihadit etj.), normat lidhur me trashëgi-
minë, dispozitat lidhur me veprat penale dhe dënimet e para-
para për to, hakmarrjet si dhe shumë norma dhe dispozita të 
tjera në përcaktimin e të cilave nuk ka vend për logjikën, 
analogjinë apo interesin e përgjithshëm. 

Pjesëtarët e feve qiellore janë të vetëdijshëm për këtë fakt 
dhe realitet. Një gjë të tillë ata e trashëguan gjeneratë pas gje-
nerate, mirëpo ndonjëherë i shmangen këtij realiteti për shkak 
të dominimit të pasioneve, dobësimit të bindjes dhe respektit!! 

Nuk do mend se krimet lidhur me gjakun, nderin dhe 
pasurinë kanë pasoja të rrezikshme, andaj edhe rregullimin e 
dispozitave lidhur me çështjen e tyre e mori vetë All-llahu i 
Lartëmadhëruar dhe nuk lejoi që dikush tjetër të marrë përsi-
për të gjejë dispozita të përshtatshme për to, ngase njerëzit 
shumë herë janë tejet tolerant në zbatimin e të duhurës 
(vaxhibit), shumë herë trillojnë dhe shpikin lloj-lloj alternati-
vash të cilat as të japin fuqi as ta largojnë urinë. 

Njerëzit, gjatë miratimit të ligjeve, nganjëherë e parafytyrojnë 
veten në vend të kriminelit (kundërvajtësit), ndaj edhe e zbusin 
apo e lehtësojnë ashpërsinë e normave dhe dispozitave penale 
lidhur me krimet e tilla, e humbin zellin ndaj së vërtetës, e nëse 
ndodh që të mos e parafytyrojnë veten e tyre në vend të kun-
dërvajtësit apo kriminelit, me siguri se në vendin e tij do të para-
fytyrojnë fëmijët apo të afërmit e tyre, dhe do të jenë më të 
mëshirshëm dhe do të lehtësojnë dënimin e kriminelëve! 

Me siguri se edhe rrethanat shoqërore kanë ndikimin e 
tyre për ta qortuar (për ta bërë fajtor) të dobëtin (varfrin) dhe 
për të falur fisnikun (të pasurin)! 

Një gjë e tillë ishte e përhapur në mesin e ithtarëve të parë 
të Librit, mbi të cilët Pejgamberi s.a.v.s thotë:  

ا سَرَقَ فِ�ِ�مْ 
َ
وهُ وَإِذ

ُ
رَ�

َ
 ت

ُ
رِ�ف ا سَرَقَ فِ�ِ�مُ الشَّ

َ
انُوا إِذ

َ
ُ�مْ � َّ�

َ
مْ أ

ُ
بْلِك

َ
ذِينَ مِنْ ق

َّ
كَ ال

َ
هْل

َ
مَا أ   إِنَّ

ُ
عِيف  الضَّ

يْمُ 
َ
! وَأ حَدَّ

ْ
يْھِ ا�

َ
امُوا عَل

َ
ق
َ
دٍ أ تَ مُحَمَّ

ْ
 بِن

َ
اطِمَة

َ
نَّ ف

َ
وْ أ

َ
عْتُ يَدَهَا.  اللهِ ل

َ
قَط

َ
تْ ل

َ
سَرَق  

“Ata të cilët ishin para jush u shkatërruan për arsye se kur në 
mesin e tyre vidhte ndonjë fisnik (i pasur) e linin, nuk e dënonin, 
ndërsa kur vidhte ndonjë i dobët (i varfër), e zbatonin mbi të 
dënimin! Betohem me All-llahun që sikur të vidhte Fatimeja, e bija 
e Muhammedit, unë sigurisht do t'ia preja dorën.”  

Gjërat kishin filluar të zhvilloheshin në këtë drejtim derisa 
ithtarët e Librit qëllimisht i lanë në harresë dhe nuk i përfillën 
dispozitat lidhur me prerjen e dorës dhe në vend të tyre 
miratuan ligje të cilat parashihnin dënime me burg, dënime 
këto të cilat nuk kontribuuan në tjetër, pos në rritjen e numrit 
të pakufizuar të vjedhjeve. 

Një gjë e tillë nga ana e njerëzve modern evropianë u kon-
siderua drejtësi më e lartë se drejtësia e qiellit. 

Në mesin e tyre ndodhën edhe shumë ndryshime lidhur 
me shumë krime, derisa çështja arriti në pezullimin e të gjitha 
dënimeve të parapara…!! 

Me vëmendje të plotë kam shqyrtuar rrethanat dhe gjend-
jen e shumë shoqërive të cilat pezulluan dënimet e parapara 
për shumë krime të rrezikut të madh, veprim ky që u reflektua 
në çrregullimin e sigurisë, humbjen e pasurisë dhe të nderit, 
humbjen e shumë të mirave materiale dhe shpirtërore, kurse 
shoqërisë së tillë i sollën vetëm trazira dhe fatkeqësi të shumta. 

Kjo më bëri ta kuptoja thënien e Pejgamberit s.a.v.s.:  
رُوا َثلاثِ�نَ صَبَاحًا.

َ
نْ يُمْط

َ
رْضِ مِنْ أ

َ
هْلِ لأِ

َ
ْ�ٌ� لأِ

َ
 حَدٌّ َ�عْمَلُ ِ�� الأرْضِ خ

“Një dënim i cili zbatohet në sipërfaqen e tokës është më i mirë 
për banorët e saj sesa shiu që bie në tridhjetë mëngjese.” 

Siç transmetohet, Pejgamberi s.a.v.s, ka thënë:  
ئِمٍ! 

َ
 لا

َ
وْمَة

َ
مْ ِ�� اللهِ ل

ُ
ك

ْ
ذ

ُ
خ

ْ
أ
َ
 ت

َ
بَعِيدِ وَلا

ْ
قَرِ�بِ وَ ال

ْ
قِيمُوا حُدُودَ اللهِ ِ�� ال

َ
 أ

“Zbatoni dënimet e parapara nga ana e All-llahut, qoftë në ata 
që për ju janë të afërm apo të largët, e le t`ë mos ju brengosë për hir 
të All-llahut qortimi i qortuesve.”!! 

Gjatë historisë së gjatë islame hasim shumë raste në të cilat 
muslimanët i zbatuan dispozitat lidhur me krimet e ndo-
dhura në mjedisin e tyre, me çka e mbrojtën pasurinë, nderin 
dhe gjakun. Muslimanët, gjatë historisë së tyre të gjatë, nuk i 
lanë anash e as që i braktisën dispozitat Hyjnore, por veçse 
kur mbi ta u vërsulën forcat e pamëshirshme tatare të cilat 
këto dispozita Hyjnore i zëvendësuan me norma dhe direk-
tiva të miratuara nga tiranët barbarë, të përmbledhura në 
librin e qujatur “El-Basik.” 

Një fatkeqësi e tillë u ripërtëri në momentin kur forcat 
evropiane e sulmuan Botën Islame: vendin e normave dhe 

dispozitave fetare e zunë ligjet e miratuara nga njerëzit, gjë 
që bëri një çrregullim të paparë anembanë botës. 

Evropianët, në ligjet e tyre të miratuara, lejuan prostitu-
cionin, si akt i cili përfundon me pëlqimin e lirë të të dy part-
nerëve! Vendet më të përparuara evropiane e lejuan edhe 
homoseksualizmin!! 

Ata hodhën baltë mbi normat dhe dispozitat të cilat para-
shohin dënime për shumë krime dhe për to nuk do të mundë 
të flasë kush, përveç atyre që kanë guximin të ballafaqohen 
me qortim të rëndë. 

Në këtë sferë, evropianët nuk bënë gjë tjetër përveçse 
pasuan të parët e tyre (hebrenjtë dhe të krishterët), edhe pse 
veprat e tyre të shëmtuara tejkaluan çdo dënim të paraparë 
për to. Në Medinë hebrenjtë sollën dy njerëz të cilët kishin 
bërë kurvëri; ata kërkuan nga i Dërguari s.a.v.s që ta shqyr-
tonte çështjen e tyre. I Dërguari s.a.v.s. i pyeti lidhur me dis-
pozitën përkatëse të librit të tyre (Tevratit), e ata pohuan se 
ajo parashihte fshikullimin dhe konsideratën e tyre faqezinj!! 

Mirëpo, Pejgamberi s.a.v.s, u tha: “Jo, nuk është kështu, 
ngase libri i juaj parasheh gurëzimin e tyre deri në vdekje!!” 

Ata kundërshtuan, mirëpo, kur e sollën librin para tyre 
panë se për kurvërinë ishte paraparë gurëzimi, dispozitë të 
cilën ata deshën ta anashkalonin. Në lidhje me këtë rast All-
llahu i Madhëruar shpalli fjalët e Tij: “O ti i Dërguar! Të mos 
brengos vrapimi në mosbesim i atyre që me gojët e tyre thanë: “Ne 
kemi besuar”, e zemrat e tyre nuk kanë besuar (munafikët), e as i 
atyre që janë jehudi, të cilët shumë i përgjigjen gënjeshtrës dhe 
shumë e dëgjojnë (fjalën) një populli që nuk vjen te ti, ata janë që i 
mënjanojnë fjalët pas vënies së tyre në vendin e vet (nga ana e 
All-llahut) e thonë: “Nëse u jepet kjo, pranoni, e nëse nuk u jepet, 
atëherë refuzoni. Po atë që All-llahu do, ta humbë, ti nuk mund të 
bësh asgjë për të (nuk mund ta shpëtosh). Janë ata të cilëve All-
llahu nuk deshi t'ua pastrojë zemrat (prej kufrit). Janë ata që në 
këtë jetë kanë poshtërim, kurse në jetën tjetër kanë dënim të madh.” 
(El-Maide, 41) 

Ajeti në fjalë ka për qëllim barazimin mes hebrenjve dhe 
munafikëve (hipokritëve); që të dyja grupet kanë zemër vira-



M U H A M M E D  E L - G A Z A L I    K O M E N T I  T E M A T I K  I  K U R ` A N I T  F A M Ë L A R T Ë  

m 147 M 

ne, që të dyja grupet i luftojnë dhe i kundërshtojnë normat 
dhe ligjet Hyjnore!! 

Duket qartë se gurëzimi është një normë që i takon pjesës 
së shëndoshë të Tevratit, të cilën hebrenjtë donin ta pezullonin. 

Ky popull nuk e ka për gjë ta cilësojë All-llahun dhe të 
dërguarit e Tij me gjëra të cilat nuk u kanë hije! 

I Dërguari i All-llahut nuk pranoi që të sillej në mënyrë të 
butë me ata që e kishin kundërshtuar një kohë të gjatë: “Po atë 
që All-llahu do, ta humbë, ti nuk mund të bësh asgjë për të (nuk 
mund ta shpëtosh). Janë ata të cilëve All-llahu nuk deshi t'iu 
pastrojë zemrat (prej kufrit). Janë ata që në këtë jetë kanë poshtërim, 
kurse në jetën tjetër kanë dënim të madh.” (El-Maide, 41) 

Ajeti në fjalë nuk ka për qëllim të përmirësojë gjë, por pas-
qyron kuptimin e qartë se kush mbjell erë, do të korrë furtunë. 

Ky ajet i përngjan ajetit të theksuar në suren Merjem, ku 
All-llahu i Madhëruar thotë: “Thuaj: “Atij që është në humbje 
(në mosbesim), le t'ia vazhdojë atij i Gjithfuqishmi për një kohë, e 
kur do ta shohin atë që po u premtohet: ose dënimin (në këtë jetë) 
ose kiametin, atëherë do ta kuptojnë se kush do të jetë në pozitë më 
të keqe dhe më i dobët në përkrahje!” 

Ligjet të cilat i shtjellojnë normat lidhur me pasurinë, 
nderin dhe gjakun aplikohen në çdo shtet për të gjithë ata që 
jetojnë nën juridiksionin e tij, pa marrë parasysh se cilit besim 
i takojnë. 

Hebrenjtë e Medinës gëzonin pavarësinë e qenies së tyre të 
plotë, gjë që ishte e garantuar dhe mbrojtur me anë të trak-
tatit të nënshkruar në Medinë nga ana e Pejgamberit s.a.v.s, i 
cili sapo kishte arritur në Medinë. 

Duke u mbështetur në këtë traktat, Pejgamberi s.a.v.s nuk 
i detyroi hebrenjtë t`i aplikonin ligjet dhe normat të cilat 
vinin nga vetë i Dërguari s.a.v.s., por ky vepronte sipas 
instruksioneve kur`anore të cilat vazhdonin për vetë atë “Janë 
ata që i përgjigjen të pavërtetës dhe e hanë shumë haramin (rysh-
fetin). Në qoftë se vijnë te ti (për ndonjë gjykim), gjyko mes tyre ose 
hiqu tyre. Nëse prapsesh prej tyre (nuk gjykon), ata nuk mund të 
sjellin ty kurrfarë dëmi. Po nëse gjykon mes tyre, gjyko drejtë; 
All-llahu i do të drejtit.” (El-Maide, 41) 

Muslimanët obligohen të aplikojnë dhe zbatojnë brenda 
pushtetit të tyre ligjet dhe normat e All-llahut, por nuk kanë 
fuqi t`i aplikojnë apo zbatojnë këto norma në çdo vend; ata 
obligohen të mos i cenojnë doktrinat dhe ritualet e pjesëta-
rëve të besimeve të ndryshme. Pjesëtarët e feve të ndryshme 
brenda pushtetit islam janë të lire të gëzojnë lirinë e plotë të 
besimit, doktrinave, ritualeve, si dhe gjërave të tjera. Ekzis-
tojnë norma dhe ligje të cilat vlejnë për të gjithë. Liria e besi-
mit dhe e zbatimit të ritualeve fetare është çështje e garantuar 
në shtetin islam. 

Gjykimi i Pejgamberit s.a.v.s. nuk do t`i befasonte hebrenj-
të, ngase në “Librin mbi Deuteronomiumin (libri i pestë i 
Musait)”, thuhet: “Nëse ndonjëri është martuar me një vajzë 
virgjëreshë, e cila nuk i ka dalë e tillë, ajo duhet gurëzuar 
para shtëpisë së babait të saj. Nëse ndonjëri e gjen gruan e tij 
në shtrat me ndonjë burrë tjetër, që të dy duhet të vriten.” 

Po i njëjti libër thotë: “Nëse ndonjë vajzë virgjëreshë, e 
fejuar, është takuar me ndonjë njeri tjetër dhe ky ka kaluar 
natën me të në qytet, që të dy duhet nxjerrë para portës së 
qytetit dhe duhet gurëzuar deri në vdekje”!! 

“Vajza duhet të gurëzohet deri sa të vdesë për arsye se 
nuk ka kërkuar ndihmë (nuk ka lëshuar klithmë), kurse mash-
kulli për shkak se e ka poshtëruar vajzën e tillë; kështu të 
largosh të keqen nga mjedisi yt….” 

Pastaj, Kur`ani famëlartë shtjellon një histori të shkurtër 
lidhur me qëndrimin e ithtarëve të Librit për normat që kanë 
të bëjnë me gjakun dhe nderin, duke shpjeguar se normat e 
tilla janë të zbritura në Librin e tyre - Tevratin - me qëllim që 
hebrenjtë t`u përmbahen atyre. 

Pothuajse të njëjtat norma ishin të konfirmuara edhe në 
Librin e zbritur të krishterëve - Ungjillin - me qëllim që këta 
t`i zbatonin ato. 

Kushdo që këto norma dhe dispozita i braktis duke i mo-
huar, apo duke mos i respektuar, ai vërtet ka hyrë në sferën e 
mosbesimit, është mizor dhe është jashtë rrugës së Zotit. 

Kur`ani famëlartë e shtjellon historinë e një realiteti të kalu-
ar kohë më pare. Tevrati është libër i cili sjell gjykimet të cilat 

vazhdojnë për hebrenjtë, e kur pas tij vjen Ungjilli, normat e 
tija vazhdojnë për pjesëtarët e tij të cilët do ta ndjekin atë. 

E kur zbret Kur`ani, që të dyja grupet (të krishterët dhe 
hebrenjtë) i kthehen shpalljes së re dhe marrin prej saj, duke e 
trajtuar atë shpallje që përmirëson shumë gjëra dhe gabime të 
futura në librat e mëparshëm, siç i largon gjërat e trilluara 
nga pjesëtarët e tyre. Kur`ani famëlartë e shtjellon me maturi 
të veçantë realitetin dhe të vërtetën: “Ne edhe ty (Muhammed) 
ta zbritëm librin (Kur'anin) e vërtetë që është vërtetues i librave të 
mëparshëm dhe garantues i tyre. Gjyko, pra, mes tyre me atë që All-
llahu e zbriti, e mos pëlqe epshet e tyre e të largohesh nga e vërteta 
që të erdhi. Për secilin prej jush, Ne caktuam ligje e program (të 
posaçëm në çështje të veprimit). Sikur të donte All-llahu, do t'ju 
bënte një popull (në fe e sheriat), por deshi t'ju sprovojë në atë që ju 
dha juve, andaj ju (besimtarë) përpiquni për punë të mira. Kthimi i 
të gjithë juve është te All-llahu, e Ai do t'ju njoftojë me atë që 
kundërshtoheshit.” (El-Maide, 48) 

Janë dy gjëra me rëndësi të cilat i ngërthen ajeti në fjalë: njëra 
prej tyre është ajo se feja e All-llahut është plotësuar dhe përso-
sur me shpalljen e Muhammedit s.a.v.s, si nga aspekti i besimit 
ashtu edhe nga aspekti i ligjit (sheriatit). Për sa i përket aspektit 
të besimit, koncepti i Teuhidit (Njëshmërisë së All-llahut), 
shpërblimit dhe adhurimit, është i sqaruar në mënyrën më të 
bukur. Të gjitha këto do të jenë gjëra të cilat Pejgamberi s.a.v.s 
vetëm do t`i konfirmojë dhe vërtetojë (sepse edhe të tjerët 
para tij i vërtetuan dhe konfirmuan të njëjtat): “Ne nuk dërgu-
am asnjë të dërguar para teje e të mos i kemi shpallur atij se: nuk ka 
zot tjetër përveç Meje, pra më adhuroni!” (El-Enbijau, 25) 

Ndërkaq, për sa i përket aspektit të ligjit (sheriatit), bazat e 
tij janë të zbritura nga ana e All-llahut, pastaj u degëzuan në 
bazë të analogjisë, kultivimin e dobive të ndryshme, mirati-
min e interesave të përgjithshëm si dhe me shumë gjëra të tjera 
të cilat dalin nga normat dhe rregullat praktike të jurispru-
dencës islame (fik`hut) e që garantojnë mirëqenien e njerëzve. 

Së këtejmi konkludojmë se feja e gjithë pejgamberëve është 
një, kurse ligjet dhe normat e tyre ndryshojnë; këtu kemi të 
bëjmë me çështjen e dytë të ngërthyer në ajetin e lartshënuar. 

Nuk do mend se shpallja e Muhammedit s.a.v.s. ngërthen 
në vete elementet dhe shkaqet të cilat e bëjnë të ngelë deri në 
Ditën e fundit, ajo u përshtatet të gjitha natyrave njerëzore, 
siç i përshtatet thirrjes së shëndoshë të vetë natyrës fillestare 
të njeriut, duke e bërë atë më të përshtatshme vetë forma e saj 
e përgjithshme njerëzore e cila është e qartë për nga pikë-
pamja e mësimeve dhe porosive. 

Për sa u përket ligjeve të mëhershme lidhur me ithtarët e 
Librit, ato i përngjajnë një ilaçi, dobia e të cilit është me afat të 
caktuar. Kjo do të thotë se pas përfundimit të afatit të caktu-
ar, ilaçi në fjalë nuk është i preferuar për konsumim, ngase 
nuk e ka më efektin e duhur për shërim. Ndodh që pas afatit 
të caktuar ilaçi i tillë të shkaktojë dhembje të ndryshme të cilat 
më vonë bëhen edhe më të komplikuara për shërim. Në komen-
tin e tij të Kur`anit famëlartë “El-Menar”, dijetari i shquar 
Muhammed Reshid Rida thekson faktin se trashëgimia hebra-
ike i ka kushtuar vëmendje të plotë ashpërsisë (rreptësisë), 
ngase porositë e saj janë marrë me gjeneratat e një populli të 
përvuajtur e të përulur, gjenerata të cilat me kohë kishin hum-
bur pavarësinë e tyre intelektuale dhe mendimin e lirë. Tra-
shëgimia e hebrenjve ka të bëjë me një popull që nga natyra 
ishte i vrazhdë e i egër. Lexuesi i pesë librave (kapitujve) të 
“Dhiatës së Vjetër” jeton në një atmosferë plot mizori dhe frikë. 

Krishterimi, i cili erdhi shumë më vonë, nuk i theu normat 
dhe mësimet e mëhershme, por anonte nga zbutja e ndjenjave 
dhe emocioneve, mënjanimi i kacafytjeve dhe grindjeve me 
romakët, të cilët atë kohë ishin sundues. Sundimin e tyre 
tiran dhe të rreptë të krishterët e kishin pranuar mbi bazën e 
porosisë së shenjtë: “Nëse dikush të sjell në faqen e djathtë, 
ktheja edhe të majtën!!” 

Të krishterët nuk qëndruan gjatë kohë kështu. Ata së 
shpejti kaluan në krishterim i cili karakterizohej si pushtues, 
ndërluftues dhe fuqi hakmarrëse. Ata nuk pranonin marrë-
veshjet paqësore nga ata të cilët pësonin disfatë. 

Sidoqoftë, Islami erdhi për të sjellë dhe për të rivendosur 
harmoninë e plotë mes materies dhe shpirtit, zemrës dhe 
trupit, jetës së kësaj bote dhe botës tjetër (Ahiretit). 

Islami e ngriti lart çështjen e njeriut, siç e bëri të shenjtë dhe 
të çmuar misionin dhe rolin e tij në këtë jetë dhe vendosi lidhje 
tejet të fortë ndërmjet Zotit dhe njerëzve, lidhje të cilat do të ba-
zohen në principet e logjikës së shëndoshë dhe arsyes së fortë. 

* * * 

Po në këtë sure All-llahu i Madhëruar thotë: “O ju që 
besuat! Mos zini miq as hebrenjtë, e as të krishterët. Ata janë miq të 
njëri-tjetrit. E kush prej jush i miqëson ata, ai është prej tyre. 
Vërtetë All-llahu nuk vë në rrugë të drejtë popullin zullumqar.” 
(El-Maide, 51) 

Pyesim: “Cilët janë ata hebrenj dhe të krishterë të cilët i 
kemi të ndaluar për t`i zënë miq?” 

Vetë shprehja e mëtejshme kur`anore na e bën të qartë një 
gjë të tillë, siç përcakton karakteristikat dhe veçoritë e tyre. 
Ajetet të cilat pasojnë apo ato të cilat ishin të theksuara më 
parë e bëjnë të qartë realitetin e tyre. 

Gjatë shqyrtimit të këtyre ajeteve na bëhet e qartë dhe na 
vihen në dukje tri grupe apo kategori të hebrenjve dhe të 
krishterëve të cilët i kemi të ndaluar t`i zëmë miq dhe aleatë: 

Grupi i parë është grupi i cili e urren dhe e kundërshton 
sheriatin islam, grup ky i cili tenton ta godasë sheriatin islam 
me tërë urrejtjen e ashpër. Pjesëtarët e këtij grupi i favorizojnë 
të gjitha ligjet e tjera injorante ndaj ligjit islam! Ata janë të 
gatshëm të pranojnë çdo sistem tjetër injorant, vetëm e vetëm 
të mos jenë të gjykuar me ligjin e vërtetë islam. Njëri prej 
tyre, i pyetur përse nuk e pranojnë ligjin e Muhammedit për 
ligj valid, i cili do të gjykonte në mesin e tyre, u përgjigj: “Ne 
do të pranojmë dhe aplikojmë çdo ligj tjetër, qoftë ai ligj aus-
tralian apo amerikan, por assesi nuk do të lejojmë që të pra-
nojmë apo aplikojmë ligjin e Muhammedit!” Muslimanët do 
të mburren me ligjin e tyre, e ne nuk e duam këtë!!” 

Megjithëse këta janë në dijeni të plotë se Islami e garanton 
krejtësisht lirinë e tyre të besimit dhe lirinë individuale, pra-
pëseprapë vazhdojnë edhe më tutje ta fshehin urrejtjen e tyre 
kundrejt Islamit dhe muslimanëve. 

Mënyra si duhet ta trajtojë Pejgamberi s.a.v.s. këtë grup të 
njerëzve është tejet e qartë në ajetet të cilat vijojnë: “(Ta 
zbritëm) Që edhe ti të gjykosh me atë që të zbriti All-llahu, e mos 
ndiq dëshirat e tyre dhe ruaju rrezikut të tyre që të mos të shman-
gin nga një pjesë e asaj që ta zbriti All-llahu. Nëse ata refuzojnë 
(gjykimin tënd), ti dije se All-llahu ka për qëllim t'i ndëshkojë për 
disa mëkate të tyre. Në të vërtetë, një shumicë e njerëzve janë jashtë 
rrugës. A thua mos po kërkojnë gjykimin e kohës së injorancës, po 
për një popull që bindshëm beson, a ka gjykim më i mirë se ai i All-
llahut?” (El-Maide, 49-50) 

Për fat të keq, këtë grup e ka lënë mendja e shëndoshë dhe 
e ka verbëruar urrejtja dhe smira. Këta nuk njohin marrëdhë-
nie shoqërore apo fqinjësore, këta e kanë humbur maturinë 
objektive, andaj edhe nuk duhet të habitemi pse jemi të nda-
luar t`i zëmë miq. Ne kemi mundësi të jemi të drejtë ndaj atij 
që e urrejmë, edhe pse nuk e kemi mundësinë ta duam..!! 

Grupin apo kategorinë e dytë të këtyre njerëzve e përbëjnë 
ata të cilët jetojnë pranë muslimanëve, por zemrat e tyre mbaj-
në anën e armiqve dhe të kundërshtarëve tanë. Natyrisht, 
muslimanët bëjnë kujdesin dhe tregojnë vëmendje të plotë 
ndaj këtyre që në momentet më të rëndësishme dinë të tradh-
tojnë, kuptohet kur u jepet rasti i volitshëm për një gjë të tillë. 
Muslimanët janë tejet të kujdesshëm që radhët e tyre të 
brendshme gjatë përleshjeve me armikun të jenë në nivel sa 
më të lartë, ata nuk lejojnë që në mesin e tyre të krijohen 
boshllëqe të mëdha ku do të futeshin lloj-lloj njerëzish. Nëse 
ndodh që në mesin e tyre të hyjë ndonjë i cili e do disfatën e 
tyre, çështja e tij do të jetë tejet e vështirë. 

Një gjë e tillë ndodhi në të kaluarën, për çka bëjnë fjalë 
ajetet në vijim: “E ata që në zemrat e tyre kanë sëmundje, i sheh se 
ngarendin te ta (për miqësi) duke thënë: “Po frikësohemi se mos po 
na sillet ndonjë e keqe.” Po All-llahu do të sjellë fitoren, ose diç 
tjetër nga ana e Tij, e atëherë do të pendohen për atë që e mbanin 
fshehtë në shpirtin e tyre.” (El-Maide, 52) 

Në ditët e para të formimit të shtetit islam hasim shumë 
minoritete fetare të cilat shtrihen në tokën islame. Sidoqoftë, 
kur muslimanët përgatiteshin për përleshje me armiqtë e 

tyre, siç ishin bizantinët apo romakët, asnjëherë nuk kishin 
menduar për rekrutimin e këtyre minoriteteve përderisa të 
mos shqyrtohej mirë gjendja e tyre shpirtërore!! 

Ndoshta ata do të ndiheshin të ofenduar dhe të mllefosur 
në rast se luftonin kundër vëllezërve të tyre në fe, të vriteshin 
apo të vrisnin! 

Islami u mjaftua vetëm me kontributin e tyre material 
(pasurinë të cilën ata e japin) i cili shërbente për plotësimin e 
shpenzimeve shtetërore. Ajo që Islami priste më së paku nga 
këto minoritete – gjatë përleshjeve të tij me kolonializmin i 
cili i sulmonte vendet islame nga Veriu – ishte mosprania e 
atyre që do të solidarizoheshin me një kolonializëm dhe që 
do të shpresonin që muslimanët të pësonin disfatë 

Grupin apo kategorinë e tretë të njerëzve të cilët e kemi të 
ndaluar t`i zëmë miq apo aleatë e përbëjnë ata që tallen me 
normat dhe mësimet islame, ata që përqeshin dhe tallen me 
çështjen e namazit dhe të ezanit. 

Ajeti në vijim i shqyrton karakteristikat dhe gjendjen e 
tyre: “O ju që besuat! Mos i merrni për miq ata të cilëve u është 
dhënë libri para jush edhe as jobesimtarët që me fenë tuaj tallen dhe 
luajnë. Keni dro All-llahun po qe se jeni besimtarë. Edhe thirrjen 
(ezanin) tuaj për namaz ata e marrin për tallje e lojë. Me këtë 
vërtetojnë se janë popull që nuk kupton.” (El-Maide, 57-58) 

Në realitet, është çmenduri dhe habi çështja e talljes me 
ibadetet dhe mësimet islame si dhe përqeshja e ezanit! 

A thua çfarë mirësie presin këta që veprojnë kështu? Çfarë 
miqësie presin nga ne? A nuk meritojnë vetëm miqësinë e atij 
që nuk e njeh Zotin e tij e as që nuk ka frikë nga ajo që ka 
përgatitur për tek Ai?! 

Në mesin e njerëzve hasim shumë të tillë të cilët gjatë dëgji-
mit të fjalëve të ezanit shprehin hidhërimin e tyre të plotë, siç 
shpresojnë sikur të ishin heshtur përgjithmonë fjalët e tija. 
Islami është religjioni i vetëm i cili nuk mbështet dhunën, kur-
se pjesëtarët e tij janë që nuk tentojnë aspak të përdorin dhu-
nën kundër të tjerëve me qëllim që të përqafojnë këtë fe, kjo 
ngase shpirtrat e tyre janë tejet të çiltra: “A mund të jetë shpërb-
limi i veprës së mirë diç tjetër, pos të së mirës!” (Er-Rahman, 60)  

Religjioni është çështje tejet serioze, një gjë e tillë duhet 
trajtuar me respekt dhe dinjitet të veçantë 

Është i mundur formimi i një kompanie tregtare mes një 
pjesëtari musliman dhe një jomuslimani. Marrëdhëniet e tyre 
tregtare do të jenë të bazuara në principet e besnikërisë dhe 
amanetit të plotë të ndërsjellë. 

Po ashtu është i vlefshëm dhe i mundur formimi i një 
rrethi familjar mes një djaloshi musliman dhe një vajze 
jomuslimane. Marrëdhëniet e tyre bashkëshortore dhe famil-
jare do të jenë të ngritura mbi bazat e dashurisë së ndërsjellë, 
mëshirës dhe mirëkuptimit! 

Gjithashtu do të ishte valid dhe i mundshëm formimi dhe 
zhvillimi i marrëdhënieve miqësore mes pjesëtarëve të feve të 
ndryshme. Marrëdhëniet e tyre do të ishin larg padrejtësisë, 
urrejtjes dhe tradhtisë. 

Islami i përkufizoi rrethanat në të cilat muslimanëve u 
lejohet hidhërimi dhe ndërprerja e marrëdhënieve me të 
tjerët. Le të ekzistojnë shumë fe, kjo është dëshirë e All-llahut: 
“Po për këtë edhe i krijoi ata.” (Hud, 119) 

Muslimanët janë të obliguar ta respektojnë religjionin e të 
tjerëve dhe t`i respektojnë të tjerët. Ne jemi Umet i cili shfaq 
respekt të veçantë ndaj vetvetes, andaj është detyrim yni t`i 
respektojmë edhe të tjerët, të krijojmë me ta marrëdhënie të 
mira, të ngritura mbi bazën e drejtësisë dhe të kulturës (etikës)!  

A thua krijimi i marrëdhënieve me të tjerët mbi bazat e 
drejtësisë dhe të kulturës është çështje e vështirë? 

Është tejet e vështirë për një hebre fanatik i cili gjithë 
popujt e tjerë i konsideron më të ulët se veten! Është tejet e 
vështirë për një fanatik i cili përqafon mëkatet dhe gabimet 
në emër të lirisë, kurse nuk toleron të tjerët të përqafojnë të 
drejtën dhe të vazhdojnë të jetojnë në paqe!! Ky është qëllimi 
kryesor i ajetit fisnik i cili vijon më poshtë: “Thuaj: “O ithtarë 
të librit, a na shihni për të metë vetëm pse besuam All-llahun; 
besuam atë që na zbriti neve dhe atë që zbriti më parë! S'ka dyshim, 
shumica prej jush janë të shfrenuar.” (El-Maide, 59) 

Këto janë në të njëjtën kohë principet themelore të cilat i 
përkufizojnë marrëdhëniet e muslimanëve kundrejt të tje-

rëve. Parimet e “E-Velau ve El-Berau” e definojnë më së miri 
një realitet të tillë, principet e tilla nuk nxisin fanatizmin e 
shëmtuar apo thundrën e padrejtësisë! 

Të zotët e besimit të denjë nuk duhet të jetojnë të izoluar 
(të jetërsohen) në këtë botë. Ata medoemos duhet të jenë në 
rrjedhat e jetës së kësaj bote, rreth tyre duhet të mblidhen të 
gjithë ata që mendojnë dhe besojnë sikur këta: “Mik (i afërt) 
juaji është vetëm All-llahu, është i dërguari i Tij dhe ata që besuan e 
që falin namazin dhe japin zeqatin duke bërë rukuë (duke qenë 
respektues). E kush ka për mik All-llahun, të dërguarin e Tij dhe ata 
që besuan, s'ka dyshim se ana (pala-krahu) e All-llahut është 
ngadhënjyese.” (EL-Maide, 55-56) 

Parimet islame rekomandojnë dashurinë vetëm për hir të 
All-llahut, dashuri e cila do të jetë e zhveshur nga çdo egoi-
zëm, siç rekomandojnë urrejtjen vetëm për hir të Tij, urrejtje e 
cila nuk do të jetë e shoqëruar nga padrejtësia. Karakteristikë 
e veçantë e fesë së vërtetë (Islamit) është falja e gabimeve të 
paqëllimta dhe të kaluara. Islami shpreh ashpërsinë e tij vetëm 
ndaj gabimeve të cilat i tejkalojnë kufijtë e arsyes. 

Me kujdes të veçantë kam shqyrtuar qëndrimin e të Dër-
guarit s.a.v.s. lidhur me shokun e tij “Maizin” duke tentuar 
fuqimisht ta zmbrapste nga pranimi i veprës të cilën ai e kishte 
bërë. Pejgaberi s.a.v.s. dëshironte faljen e tij nga dhunimi i 
vetvetes, ngase ai tashmë ishte penduar. Mirëpo, Maizi nuk 
lejoi një gjë të tillë, por kërkoi me këmbëngulje pastrimin e tij 
me vdekje dhe u bë ashtu siç kërkoi vetë ai. 

Kështu kishte vepruar edhe Isai a.s. me gruan të cilën heb-
renjtë e kishin sjellë për ta gurëzuar!  

All-llahu i Madhëruar nuk është i padrejtë ndaj askujt, Ai 
nuk u vë dot faj njerëzve të cilët pendohen shumë shpejt, Ai 
gjithmonë i pret ata që pendohen sinqerisht; të dërguarit e 
All-llahut janë udhëheqës të cilët e përmirësojnë gjendjen e 
një populli, ata nuk janë gjakpirës. 

Nuk do mend se ekziston një dallim tejet i madh mes një 
gabimi të zakonshëm dhe pa dashje dhe një gabimi të para-
menduar dhe të bërë me qëllim, gabim ky që shkel dhe hedh 
poshtë ligjet e All-llahut. 

Që të gjithë të Dërguarit ishin kundër çdo forme të krimit, 
veçanërisht kur ai është shndërruar në praktikë normale dhe 
rregull i cili mbisundon në shoqëri. 

Hebrenjtë dhe të krishterët, gjatë gjithë gjeneratave të tyre 
të kaluara, u treguan mjaft të butë dhe të mëshirshëm ndaj të 
gjitha formave të krimeve dhe mëkateve të shëmtuara. Është 
tejet i turpshëm fakti i statistikave të cilat tregojnë numrin e 
të sëmurëve me sëmundjen e shekullit “AIDS.” Një statistikë 
e tillë shfaq turpin e shoqërisë perëndimore. Këtë e solli edhe 
heshtja e plotë e fetarëve hebrenj dhe të krishterë. Këta liderë 
fetarë u treguan tejet indiferentë ndaj orientimit të drejtë dhe 
të mirëfilltë të shoqërisë përkatëse. Turpin e tyre e bën edhe 
më të madh fakti se po këta liderë u treguan të verbër edhe pas 
shpërdorimit të të drejtave njerëzore në shumë vende të ndry-
shme, si në aspektin politik, ashtu edhe në atë ekonomik dhe 
social, e të mos flasim për eksploatimin e racave të ndryshme. 

Nuk është i domosdoshëm një shqyrtim i gjatë për të parë 
se kush janë ata që e urrejnë Islamin dhe lidhin paqe me kuf-
rin! E pastaj tentojnë që të deklarohen me ceremoni të ndry-
shme për hir të atyre të cilët janë të sëmurë nga AIDSI! 

Nuk do mend se aspak nuk i jepet rëndësi të veçantë vikti-
mave të sionizmit dhe të imperializmit modern. 

Sureja El-Maide në më se katër faqe shtjellon kundërthë-
niet e këtyre popujve si dhe domosdonë e mohimit të asaj që 
e bëjnë ata: “Dhe, shumë prej tyre i sheh se nguten në mëkat, në 
mizori e në ngrënie të haramit. Sa e shëmtuar është ajo që bënë ata. 
E, pse paria fetare (e krishterë dhe jehude) të mos i ndalin nga ato 
thënie të tyre të rreme dhe nga ngrënia e haramit (e ryshfetit)! Sa 
punë e keqe është ajo e tyre (e parisë fetare).” (El-Maide, 62-63) 

Njerëzit nuk do të meritojnë të jenë të zotët e fesë së vër-
tetë veçse atëherë kur lidhjet e tyre me mësimet dhe porositë 
e qiellit do të jenë të forta, atëherë kur do të respektojnë atë 
që ka mbetur në librin e tyre e që ka të bëjë me mësimet dhe 
porositë e Tevratit dhe Ungjillit, duke ia bashkuar kësaj atë 
me të cilën erdhi i Dërguari i fundit, siç thotë All-llahu i 
Madhëruar: “Thuaj: “O ithtarë të librit, ju nuk jeni asgjë (në fe) 
derisa të mos zbatoni Tevratin, Inxhilin dhe atë që ju zbriti nga 

Zoti juaj. E kjo që t'u zbrit ty nga Zoti yt do të shtojë te shumica 
prej tyre rezistencë e mohim. Po ti, mos u keqëso për popullin që 
nuk beson.” (El-Maide, 68) 

Xhelozia ndaj gjërave të ndaluara nga ana e All-llahut 
është çështje e cila kërkohet nga të gjitha fetë, xhelozia e tillë 
është shenjë shqetësimi dhe përcaktimi qëndrimesh. Respek-
timi i mësimeve dhe porosive të All-llahut është obligim i 
gjithë besimtarëve të denjë.  

Nuk mund të mos më habit qëndrimi i njerëzve të cilët 
dëgjojnë jehonën e fjalëve “Nuk ka zot, jeta është materie.” E 
pastaj edhe më tutje ngelin të ngurtë dhe pa brenga. 

Kur muezini thotë: “All-llahu ekber” (All-llahu është i 
madh), vërejmë se ngjyra e fytyrës së tyre ndryshon, ngase 
kjo thirrje e lartë dhe e çmuar për ne është vepër e mirë dhe 
madhështore, është shenjë dhe karakteristikë e Islamit. 

Kur`ani famëlartë e qorton qëndrimin e kardinalëve dhe të 
rabinëve, që në zemër nuk kanë butësi dhe drejtësi. Kur`ani 
famëlartë thotë: “Ata që mohuan të vërtetën nga beni israilët, u 
mallkuan prej gjuhës së Davudit dhe të Isait, të birit të Mejremes. 
Kështu u veprua sepse kundërshtuan dhe e tepruan. Ata ishin që 
nuk ndalonin njëri-tjetrin nga e keqja që punonin. E ajo që bënin 
ishte e shëmtuar.” (El-Maide, 78-79) 

Pas këtyre ajeteve pason urdhri i cili e ndalon miqësinë me 
mëkatarët, duke dashur që me ta të krijojmë marrëdhënie të 
mira: “I sheh shumë prej tyre që i miqësojnë ata që mohuan. E keqe 
është ajo që i përgatitën vetes së tyre ngase All-llahu është i hidhë-
ruar kundër tyre dhe ata përjetë janë në azab (në vuajtje të dëni-
mit). Sikur të ishin ata që vërtet e besojnë All-llahun, pejgamberin 
dhe atë që i zbriti atij, nuk do t'i zinin për miq ata (idhujtarët), por 
shumica prej tyre janë fasika (mëkatarë).” (El-Maide, 80-81)  

Ekziston një numër i pakufizuar hadithesh pejgamberike 
lidhur me këtë çështje. 

* * * 

Në kontekst të qortimit të ithtarëve të Librit për mospërfill-
jen dhe tolerimin e mëkateve (veprave të shëmtuara), si dhe 

tolerimin dhe butësinë e tyre ndaj grupeve të cilat shkaktonin 
të shëmtuarat në shoqëri, ishte e domosdoshme që Kur`ani 
famëlartë të rifillonte bisedën rreth disa doktrinave dhe pari-
meve fundamentale si dhe për dobinë e këtij përkushtimi! 

Njerëzit zakonisht tolerojnë dhe heshtin për gjërat e shëm-
tuara duke iu shmangur pasojave, përgjegjësisë dhe dhënies 
së këshillave. Disa prej tyre heshtin edhe ndaj shumë padrej-
tësive, madje nganjëherë u lëpihen tiranëve dhe despotëve - e 
ndoshta edhe i lakmojnë – për të pasur dobi, privilegjeve dhe 
të mira materiale të kësaj bote! 

Natyrisht se kundërshtimi i tyre do të sjell mundime dhe 
lodhje të cilat kushtojnë jashtëzakonisht shumë. Mirëpo, me 
rëndësi është fryti i tyre i fundit i cili pa dyshim do të sjellë 
rendin dhe sigurinë në shoqëri. Tradhtia e së vërtetës mund 
të japë një dobi materiale që vjen e shkon, por mbetet poshtë-
rsia e mashtrimit dhe mëkati i madh. 

Nuk do mend se jetë të shëndoshë e të sigurt si dhe këna 
qësi të lartë shpirtërore dhe kënaqësi të lartë Hyjnore do të 
fitojnë vetëm ata që dashurojnë për hir të All-lahut dhe që i 
urrejnë gjërat për hir të All-lahut. All-llahu i Madhëruar 
thotë: “Sikur ithtarët e librit të besonin dhe të ruheshin (haramit), 
Ne do t'ua shlyenim mëkatet e tyre dhe do t'i fusnim në xhenete me 
përjetime të begatshme. Dhe, sikur ta zbatonin Tevratin, Inxhilin 
dhe Kur'anin, që u zbritën nga Zoti i tyre, ata do të kishin furnizim 
me bollëk nga qielli dhe toka.” (El-Maide, 65-66) 

Assesi mos mendo se kjo këshillë është vetëm për heb-
renjtë dhe të krishterët! Dijetarët islamë janë të parët prej të 
cilëve kërkohet zbatimi i dispozitave të Kur`anit, janë të parët 
prej të cilëve kërkohet përkushtimi i rëndësisë së madhe ndaj 
amanetit të cilin ata e bartin. 

Nuk ka dyshim se sjelljet korrekte dalin dhe burojnë nga 
besimi i shëndoshë. Mu për këtë edhe Kur`ani famëlartë i 
kthehet përsëri bisedës rreth akides së teuhidit si dhe domos-
doshmërisë së pastrimit të saj nga shumë njolla dhe gabime të 
shkaktuara nga shumë njerëz. 

Hebrenjtë deklarojnë se besojnë në All-llahun Një, por a thua 
koncepti i tyre ndaj këtij Zoti është i shëndoshë dhe i saktë? 

A thua këta hebrenjë e konsideruan Zotin të pastër nga 
çdo e metë? Kurse në anën tjetër pretendojnë se Ai është i 
përsosur dhe i cilësuar me atribute të përkryera të cilat vetëm 
Ai i meriton? 

Vallë e konsiderojnë veten për njerëz të cilët e meritojnë 
privilegjin e respektin e të tjerëve dhe të cilëve nuk u takon 
krimi i mëkatit? 

Assesi! Besimin në Zotin hebrenjtë e konsideruan mono-
pol të tyre, në llogari të tyre, ndërsa Zoti, sipas tyre është 
mbrojtësi i pretendimeve, i ideve dhe dobive të tyre, është 
Zoti i cili i bën të jenë të kënaqur më shumë sesa që këta 
kënaqën Atë!! 

Me këto kritere ata pretenduan se janë popull i zgjedhur. 
Hebrenjtë nuk e përfillën çështjen e besës dhe të zotimit të 
marrë nga ana e Zotit, ato i konsideruan lojë dhe zbavitje, 
kurse në botë jetuan si barrë e popujve të tjerë!! 

Surja El-Maide shpreh mospranimin e namit të tyre të 
rrejshëm dhe mënyrën se si i trajtuan të dërguarit e tyre: “Ne 
patëm marrë besën prej beni israilëve, atyre u dërguam pejgamberë, 
por sa herë që u erdhi atyre ndonjë pejgamber që (me mësime) nuk u 
pëlqeu epsheve të tyre, ata disa prej tyre i kundërshtuan, kurse disa 
të tjerë i mbytën.” (El-Maide, 70) 

Në anën tjetër, të krishterët kishin doktrina të cilat në bazë 
ishin tejet të dyshimta dhe kontradiktore. Ata thonë: “Zoti 
ynë është Isai, kurse nëna e tij Merjemeja është nëna e Zotit”!! 
Ata gjithashtu thonë: “Zoti është baba i përhershëm, është Ai 
që dërgoi të birin e Tij për të shpëtuar njerëzinë.” Gjithashtu, 
për Xhibrilin, Shpirtin e shenjtë thonë: “Ai është Zot, e pastaj 
thonë: “Në fakt, që të gjithë janë një Zot. Zoti është treshja në 
një, trinia është një”!! 

Kur`ani famëlartë thotë: “Bënë kufër (mohuan të vërtetën) ata 
që thanë: “All-llah është ai, Mesihu, bir i Merjemes.” E vetë Mesihu, 
(Isai) tha: “O beni israil, adhurojeni All-llahun, Zotin tim dhe Zotin 
tuaj, sepse ai që i përshkruan Zotit shok, All-llahu ia ka ndaluar (ia 
ka bërë haram) atij xhenetin dhe vendi i tij është zjarri. Për mizorët 
nuk ka ndihmës. Gjithashtu bënë kufër (mosbesim) ata që thanë: 
“All-llahu është i treti i treve.” S'ka në gjithësi tjetër pos një All-llahu, 

e nëse nuk pushojnë nga ajo që thanë (tre zotëra), do t'i kapë dënim 
i dhembshëm, ata që nuk besuan prej tyre.” (El-Maide, 72-73) 

Në esencë, grindja e hidhur që sot ka kapluar pothuajse 
tërë botën është grindja ndërmjet Islamit, i cili e cilëson 
All-llahun me Njëshmërinë absolute, kurse çdo gjë përveç Tij 
që është në qiej apo tokë e konsideron pronë të Tij, krijesë e 
cila i nënshtrohet vetëm Madhërisë dhe Lavdisë së Tij – engjëjt, 
të dërguarit, njerëzit, që të gjithë i nënshtrohen All-llahut, 
Një, të Vetmit mbizotërues - dhe Krishterimit i cili posedon 
doktrina të palogjikshme, kontradiktore dhe të padeshifruara 
(të pakuptuara), doktrina të cilat i shpikën disa fanatikë të krish-
terë të cilët më pas pretenduan se që të tre zotat janë një!! 

Mu për këtë, biseda Hyjnore i dedikohet Muhammedit 
duke i thënë: “Thuaju: “O ithtarë të librit, mos e teproni në fenë 
tuaj jashtë të vërtetës dhe mos shkoni pas epsheve të një populli të 
mëparshëm që ka humbur, që ka shkaktuar humbjen e shumë të tje-
rëve dhe që u largua në tërësi prej rrugës së drejtë.” (El-Maide, 77) 

Siç duket, një debat i tillë (grindje e hidhur ndërmjet Islamit 
dhe Krishterimit) do të ngelë deri para Ditës së Kiametit, në 
prag të së cilës All-llahu i Madhëruar do të zbresë robin e Tij, 
Isain a.s. i cili do t`i japë fund kësaj grindjeje duke deklaruar 
përkushtimin e tij të plotë ndaj All-llahut të Madhëruar dhe 
duke u shpallur luftë atyre që pretenduan se All-llahu ka rival!! 

Bota e krishterë është përçarë dhe e ngatërruar brenda saj. 
Vetë koncepti i krishterë, apo, të themi më mirë, vetë kisha e 
krishterë është shumë e ndarë dhe e përçarë, gjë që shkaktoi 
shumë luftëra fetare të cilat i njohu bota. Në këto luftëra, që 
zgjatën shekuj me radhë, humbën jetën miliona njerëz të 
pafajshëm dhe u derdh pa mëshirë gjaku i shumë të tjerëve të 
cilët u bënë pre e tyre; njerëzit nuk e gjetën shpëtimin nga 
këto luftëra, pos në kohën kur e hoqën dominimin dhe sundi-
min e kishës mbi shtetin. 

Megjithëkëtë, në kohën moderne jemi dëshmitarë të një 
bashkimi të këtyre grupeve, dëshmitarë të një hovi të ri të 
këtyre grupeve kundër Islamit dhe muslimanëve!! 

Hebrenjtë janë në luftë të përgjakshme me arabët palesti-
nezë, për çdo ditë vriten njerëz të pafajshëm. E njëjta gjë ndodh 



M U H A M M E D  E L - G A Z A L I    K O M E N T I  T E M A T I K  I  K U R ` A N I T  F A M Ë L A R T Ë  

m 161 M 

edhe me hindut dhe budistët të cilët gjatë këtyre ditëve janë 
duke vrarë muslimanë të Azisë Jugore. 

Imperialistët modernë kanë krijuar kushte dhe rrethana në 
të cilat janë duke vrarë muslimanët anembanë botës, apo u 
shpallin luftë të karakterit ideologjik dhe ekonomik! 

Me vëmendje të plotë e të thellë shqyrtojmë dhe vëzhgoj-
më këtë ajet fisnik: “Gjithqysh ti do të vëresh se jehuditë dhe ata 
që i përshkruan Zotit shok (idhujtarët) janë njerëzit me armiqësi të 
fortë kundër besimtarëve (kundër muslimanëve). Ndërsa do të vë-
resh se më të afërmit si miq për besimtarët thanë: “Ne jemi nesara-
të krishterë.” Këtë ngase prej tyre (të krishterëve) ka dijetarë (ulema) 
dhe të devotshëm, dhe se ata nuk janë kryeneçë. Kur e dëgjojnë atë 
që i është zbritur të dërguarit (Kur'anin), prej syve të tyre rrjedhin 
lot, ngase e kanë kuptuar të vërtetën dhe thonë: “Zoti ynë, ne kemi 
besuar, pra regjistro ndër ata që dëshmojnë (ndër ymetin e 
Muhammedit).” (El-Maide, 82-83)  

Historia na rrëfen shumë mirë për të gjitha ato që i përje-
tuan muslimanët gjatë periudhës së shpalljes. Mushrikët e 
Mekës dhe hebrenjtë e Medinës ishin armiqtë më të egër kun-
dër Islamit, në kohën kur muslimanët fituan dashamirësinë e 
të krishterëve (nesara) të Abesinisë dhe të Bizantit! 

Muslimanët deklaruan haptazi se disfata të cilën e përje-
tuan bizantinët nga persianët ishte një disfatë e përkoh-
shme, dhe se ithtarët e Librit do të fitonion luftën të cilën më 
parë e kishin humbur nga persianët dhe atë ditë (kur bizan-
tinët do të fitojnë luftën) besimtarët do të gëzohen për ndih-
mën e All-llahut! 

Më pas historia flet dhe për delegacionet e krishtera të cilat 
kishin ardhur në Mekë dhe Medinë për të dëgjuar atë që po 
lexonte i Dërguari nga libri i tij i shenjtë dhe më pas deklaru-
an haptazi besimin e tyre të paluhatshëm dhe thanë: “Dhe kur 
u lexohet atyre, thonë: “Ne kemi besuar atij, ajo është e vërtetë prej 
Zotit tonë, ne edhe para tij kemi qenë myslimanë!” (El-Kasas, 53) 

Në fakt, Islami – pas disfatës të cilën e kishte përjetuar sun-
dimi persian – e trashëgoi tërë Azinë e Vogël si dhe tërë Afri-
kën e Veriut, popujt e të cilëve flijuan më të shtrenjtën duke u 
vënë në mbrojtje të Islamit dhe ngritjes lart të flamurit islam. 

Popujt e këtyre vendeve e pranuan Islamin me bindje dhe kë-
naqësi të plotë. Ata e braktisën krishterimin e tyre të parë. 
Ajeti i sipërpërmendur flet për njerëzit të cilët e deklaruan 
besimin e tyre dhe thanë: “Përse të mos besojmë All-llahun dhe 
atë të vërtetë që na erdhi, duke qenë se ne shpresojmë që Zoti ynë do 
të na çojë (në xhenet) së bashku me njerëzit e mirë.” (El-Maide, 84) 

Sidoqoftë, ajo keqdashje dhe shpirtligësi e cila kishte ndo-
dhur më parë kundër muslimanëve nuk kishte të ndalur! Prej 
një mijë vjet luftërat e ashpra të të krishtereve nuk kanë të 
ndalur kundër muslimanëve, prej një mijë vjetësh ata nuk 
ngurrojnë të plaçkitin dhe uzurpojnë tokën e tyre, të dridhin 
e të mos e lënë të qetë qenien e tyre të shenjtë…! 

Nuk është e mundur që këta të jenë njerëzit më të afërt të 
besimtarëve. Ajetet e sipërpërmendura flasin për ndodhi dhe 
dëshmi të kaluara. A thua janë të lejueshme këto pamje? 

Ndoshta ekzistojnë grupe njerëzish në Evropë dhe Ame-
rikë të cilët ende kërkojnë dhe hulumtojnë të vërtetën, ata 
ende i shikojnë me dyshim pasuritë shpirtërore të trashëgu-
ara nga të parët e tyre, ata nuk i pengon gjë tjetër që të për-
qafojnë Islamin veçse gjendja e zymtë në të cilën gjenden sot 
muslimanët. 

Muslimanët, pa dyshim, sot japin pasqyrë të keqe e cila i 
largon të tjerët nga feja e tyre! Sidoqoftë, koha do të bëjë të 
veten! 

Pas këtij prezantimi që manifeston marrëdhëniet mes Isla-
mit dhe ithtarëve të Librit, pasojnë ajetet të cilat flasin për 
themelet dhe principet mbi të cilat ndërtohet shoqëria islame. 
Muslimanëve u tërhiqet vërejtja për prirjet në drejtim të ten-
dencave materialiste dhe jetës së murgërisë, se ata nuk duhet 
t`u shmangen të mirave dhe dobive të cilat Zoti i ka caktuar 
për ta: “O ju që besuat! Mos i ndaloni (mos i bëni haram) të mirat 
që për ju i lejoi (i bëri hallall) dhe mos teproni, se All-llahu nuk i do ata 
që e teprojnë (i kalojnë kufijtë e dispozitave të Zotit).” (El-Maide, 87) 

Muslimanëve gjithashtu u tërhiqet vërejtja për të gjitha 
format ekstreme të sjelljes dhe udhëheqjes. Këto ajete kanë 
për qëllim shmangien e muslimanëve nga ndodhitë të cilat i 
përjetuan popujt më parë. 

Më pas surja El-Maide shtjellon ajetet urdhëruese dhe 
decide për ndalimin alkoolit, të cilin evropianët dhe ameri-
kanët e vënë në çdo tryezë të tyre, duke e konsideruar pije e 
cila e zëvendëson ujin!! 

Pasojnë rregulla dhe norma të cilat e mbrojnë ndjenjat e 
shenjta të muslimanëve, tokën e tyre në Mekë dhe Medinë, 
rregulla të cilat refuzojnë polemikat fetare dhe zhurmën të cilën 
e shkaktojnë njerëzit fetarë. Pothuajse të njëjta janë normat 
dhe rregullat që konfirmojnë domosdoshmërinë e të përkush-
tuarit të njerëzve në drejtim të Kur`anit dhe sunetit, ngase disa 
njerëz: “….kur ju thuhet atyre: “Ejani te ajo që e zbriti All-llahu 
dhe te (çka thotë) i dërguari, ata thonë: “Na mjafton ajo që i gjetëm 
prindërit tanë”, (a mjafton) edhe nëse prindërit e tyre ishin që nuk 
dinin asgjë dhe nuk ishin në rrugë të drejtë. “(El-Maide, 104)  

Siç thamë më parë, surja El-Maide quhet surja “El-Ukud” 
“Marrëveshjet” , andaj nuk është çudi që ajo ngërthen në vete 
edhe disa obligime të cilat duhet përmbushur nga ana e besim-
tarëve. Surja përfundon me theksimin e dy gjërave:  

Thirrjen që u bëhet të krishterëve me qëllim që të jenë të 
sinqertë në besimin e tyre si dhe të pastrojnë besimin dhe 
doktrinat e tyre fetare nga çdo dyshim i cili i ka kapluar ato, 
dhe 

Ringjalljen në kujtesën e muslimanëve të të gjithë asaj që e 
përfshin kjo sure: marrëveshjet dhe besatimet, a thua i kanë 
ruajtur dhe i kanë përmbushur ato apo i kanë humbur? 

Lidhur me çështjen e parë, Kur`ani famëlartë prezanton 
pyetjen e All-llahut drejtuar Isait, të birit të Merjemes: “Dhe 
kur All-llahu tha: “O Isa, bir i Merjemes, a ti njerëzve u the: 
“Më besoni mua dhe nënës sime dy zota pos All-llahut!?” (El-
Maide, 116) 

Natyrisht se Isai a.s. do të konsiderojë veten e tij të pafaj-
shëm për sa bën populli i tij dhe do të thotë: “Larg asaj të mete 
je Ti (o Zoti im). Nuk më takon mua ta them atë që s'është e vërtetë. 
Ta kisha thënë unë atë, ti do ta dije. Ti e di ç'ka në mua, e unë nuk 
di ç'ka në Ty. Ti je më i dijshmi i të fshehtave!” (El-Maide, 116) 

E vërteta është se All-llahu është Një, nuk ka zot tjetër 
përveç All-llahut, çdo gjë përveç Tij është rob që i shërben 

vetëm Atij. Kishat e krishtera tregohen hipokrite rreth kësaj 
çështjeje. Ato i vënë në dyshim porositë dhe mësimet e Isait. 
Kisha e shfrytëzon rastin e dobësisë së muslimanëve me 
qëllim që ta shlyejë të vërtetën e qartë! 

Mes All-lahut dhe robërve nuk ekzistojnë marrëdhënie 
apo lidhje të veçanta, do të vijë Dita kur njerëzit do të rin-
gjallen për të dhënë llogarinë e tyre të saktë. Është Ditë kur 
çdonjëri do të veçohet me Zotin e tij dhe do të përgjigjet për 
të gjitha veprat e veta. 

Atyre do t`u thuhet: “Kjo është dita që të drejtëve u bën dobi 
drejtësia e tyre. Ata kanë xhenete në të cilët rrjedhin lumenj, janë 
për jetë të pasosur në ta. All-llahu është i kënaqur me ta dhe ata janë 
të kënaqur ndaj Tij. Ky është shpëtim i madh.” (El-Maide, 119) 

A thua dikush merr pjesë në sundimin e All-llahut, apo 
është pjesëmarrës në pronën e Tij? 

Assesi! 
“Vetëm i All-llahut është sundimi ndaj qiejve e tokës dhe çka ka 

në to. Ai është i Plotfuqishëm për çdo send.” (El-Maide, 120) 
Kjo pra ishte surja El-Maide, apo surja El-Ukud, sure e cila 

konsiderohet ndër suret e fundit të zbritura nga Kur`ani, e që 
kanë të bëjnë me normat dhe rregullat që e shqyrtojnë çësht-
jen e shoqërisë. 

Suretu El-En`Amë  
Bagëtitë 

 
Surja El-En`amë është surja e parë e shpallur në Mekë, që 

bën pjesë në shtatë suret e gjata me të cilat fillon Mus`hafi 
famëlartë. Kur`ani famëlartë në radhë të parë u flet paganëve 
të pakujdesshëm ndaj çështjes së All-llahut të cilët mohuan 
Njëshmërinë e Tij. Këta ishin njerëz të cilët mbaheshin fort 
pas adhurimit të idhujve, gëzonin besim të plotë në gjërat të 
cilat i kishin trashëguar nga të parët e tyre, ndërsa kundër-
shtonin dhe i bënin ballë çdo zëri (jehone) i cili bënte thirrje 
për të liruar mendjen. 

Kur`ani famëlartë u mbështet para së gjithash në prurjen e 
shumë argumenteve të cilat do të shpalosnin madhërinë e 
All-llahut, e bisedave të hollësishme të cilat kishin për qëllim 
bindjen e njerëzve, ai flet për shumë fakte në qiej dhe tokë që 
flasin mbi madhërinë e të Lartëmadhëruarit, fakte të cilat tër-
heqin shikimin e njerëzve drejt argumenteve të All-llahut në 
qiejt e lartë dhe në vetë brendinë e njeriut, fakte të cilat zgjoj-
në (hulumtojnë) frikën, respektin dhe kthimin sa më të shpej-
të drejt All-llahut të fshehur thellë në shpirtin e njeriut, apo, 
të themi ndryshe, zgjojnë pjesën e mbetur të natyrës së pastër 
(të besimit në All-llahun) të cilën e pati kapluar (mbuluar) 
errësira e injorancës. Surja El-En`amë karakterizohet me dy 
veçori të cilat janë tejet të përhapura në të: të dhënat e shumta 
të cilat e vërtetojnë Njëshmërinë e All-llahut si dhe direktivat 
e shumta të cilat kanë për qëllim shpëtimin e mendjes nga 
gjërat të cilat e kishin njollosur. 

Të dhënat e shumta konsiderohen të dhëna të prera e të qarta 
që kanë të bëjnë me çështjen e All-llahut dhe besimit në të. Një 
gjë e tillë është e qartë qysh në ajetin e parë, në të cilin lexojmë: 
“Falënderimi i qoftë vetëm All-llahut, që krijoi qiejt dhe tokën, që 
formuloi errësirat e dritën, e megjithëkëtë (që Ai meriton lavdërim) ata 
që mohuan, i barazojnë (idhujt) me Zotin e tyre.” (El-En`amë, 1) 

Vërtet All-llahu është Krijuesi i botës, është Ai i cili solli 
dritën e diellit dhe të hënës. Ai meriton tërë lavdërimin 
dhe madhështinë. Disa injorantë i barazojnë idhujt e tyre 
me Zotin, i barazojnë me Të ata të cilët nuk krijuan e as që 
dinë të bëjnë diç!! A thua si do të përfundojë çështja e një 
barazimi të tillë? 

Sidoqoftë, njerëzit në sipërfaqen e tokës jetojnë në një afat 
të caktuar, çdo individ do të shijojë kohën e tij të caktuar, 
pastaj çdonjëri prej tyre do t`i kthehet Krijuesit të tij. 

Një ditë tërë njerëzimi do të përfundojë para duarve të 
Tij, në momentin e Ditës së Kiametit të madh. Më në fund, 
Njohësi i të gjitha të të fshehtave dhe të të dukshmeve do 
të gjykojë mes robërve të Vet për mënyrën si ata jetuan në 
sipërfaqen e kësaj bote. Dëshminë e falënderimit që i takon 
fund e krye vetëm All-llahut e shoqëron edhe një e dhënë e 
cila vërteton dhe konfirmon po ashtu një çështje tjetër: “Ai 
është All-llahu (që adhurohet e madhërohet prej çka ka) në tokë; 
Ai i di fshehtësitë dhe publikimet tuaja dhe Ai e di atë që bëni.” 
(El-En`amë, 3) 

Kjo sure e përmend All-llahun me përemrin vetor të vetës 
së tretë njëjës, Ai, siç vërehet në ajetin 96, 97, 98 dhe 99: “Ai 
është krijues i dritës së mëngjesit. Natën e bëri kohë pushimi, e 
diellin dhe hënën për llogaritje të kohës. Ky (rregull) është caktim i 
të plotfuqishmit, i të gjithëdijshmit . Ai është, që krijoi yjet për ju që 
me ta të orientoheni në errësira kur jeni në tokë ose në det. Vërtet 
Ne i shpjeguam argumentet tona për një popull që di të mendojë. Ai 
është që ju krijoi (filloi) prej një njeriu; aty (mbi tokë) jetoni (qën-
droni) dhe nën te do të pushoni. Ne i sqaruam argumentet një 
populli që di të kuptojë. Ai është që lëshoi nga lartë shiun e me të 
nxori bimën e çdo sendi dhe prej bimës gjelbërim dhe prej tij (prej 
gjelbërimit) kokrra të dendura në kallinj…” (El-En`amë)  

E vërteta qëndron në faktin se përemri vetor njëjës i vetës 
së tretë e bën dëgjuesin të pranishëm sikur vetëm këtij i flet 
All-llahu! Dëgjuesit i duket sikur dora e tij të jetë prezente 
mbi të gjitha dukuritë e madhërisë së All-llahut, dhe si mbetet 
tjetër veçse t`i nënshtrohet dhe përulet All-llahut të Madhëruar. 
Nuk duhet konsideruar se një metodë e tillë kur`anore nxit 

vëmendjen dhe zgjon ndërgjegjen njerëzore vetëm tek polite-
istët; assesi, ai u flet të gjithëve, muslimanëve dhe ithtarëve të 
Librit të cilët për herë të parë i shihnin këto gjëra të reja e njo-
huri të gjalla, meqë në librat e tyre nuk shihnin gjëra që do të 
linin gjurmë të thella në shpirtin e tyre! 

Nuk ka zbritur nga qielli libër i cili flet mbi All-llahun siç 
është zbritur Kur`ani i cili flet me këtë zë plot besnikëri dhe 
mendjemprehtësi. 

Kur`ani famëlartë i liroi njerëzit nga prangat e traditave 
me të cilat ishin mësuar. Ai gjithashtu i shmang hamendjet 
dhe të pavërtetat të cilat ishin prezente në mesin e tyre!! 

Krahas të dhënave të shumta të cilat vërtetojnë madhërinë 
e All-llahut, këtu kemi të bëjmë edhe me direktivat e njëpasnjë-
shme. Shprehja “Thuaj”, i dedikohet të Dërguarit Muhammed 
s.a.v.s. i cili kishte për detyrë të kumtonte shpalljen si dhe të 
diskutonte me politesitët: “Thuaju (o Muhammed) këtë e këtë.” 

Ndodh që një shprehje e tillë të jetë përsëritur edhe dy herë 
në një ajet, si p.sh.: “Thuaj: “E kujt është e tërë kjo në qiej e tokë?” 
Thuaj: “Vetëm e All-llahut.” Ai ia përcaktoi mëshirën Vetes. Ai do 
t'ju tubojë në ditën e gjykimit, për të cilën gjë nuk ka dyshim. Ata 
që i shkaktuan humbje vetvetes, ata nuk besojnë.” (El-En`amë, 12) 

Por, ndodh që ajo të përsëritet katër herë në një ajet: 
“Thuaj: “Cili send ka dëshminë më të madhe?” Thuaj: “All-llahu 
është dëshmues mes meje e jush, e mua më është shpallur ky Kur'an 
që me të t'ju tërheq vërejtjen juve dhe atij që i komunikohet (dhe të 
gjithë atyre që vijnë pas jush deri në ditën e kiametit). Ju po 
dëshmoni se pos All-llahut ka edhe zota të tjerë, a?” Thuaj: “Unë 
nuk dëshmoj!” Ai është vetëm një Zot dhe unë jam i pastër nga ajo 
që ju i shoqëroni!” (El-En`amë, 19) 

A ke parë një diskutim të tillë plot gjallëri, realitet dhe 
bindje të plotë? 

A ke parë se si shprehja “Thuaj” në vete ngërthen ndihmën 
e plotë të All-llahut drejtuar të Dërguarit të Tij i cili është 
duke diskutuar me kundërshtarët e vet? 

Një shprehje e tillë (e cila në vete ngërthen ndihmën dhe 
përkrahjen e plotë të All-llahut) është përsëritur në suren El-
En`amë plot 44 herë….!! 

Siç duket, kjo sure e famshme është zbritur në kohën kur 
lufta e ndezur ndërmjet së vërtetës dhe së pavërtetës kishte 
arritur kulmin. 

Siç na bëhet e njohur nga fjalët e dijetarëve, surja përkatëse 
është zbritur e tëra përnjëherë. 

Ka dijetarë që mendojnë se disa ajete të kësaj sureje janë 
zbritur në Medinën e ndriçuar; edhe pse në fakt, disa nga 
këto mendime janë të sakta e disa të pasakta. Siç duket, disa 
lexues konsiderojnë se çdo gjë e cila ka të bëjë me ithtarët e 
Librit nuk ka kurrfarë lidhje me Mekën! Nuk ka dyshim se 
një pohim i tillë është i gabuar. Po kështu është i gabuar men-
dimi se zekati është bërë obligim i domosdoshëm në Medinë, 
kurse e vërteta qëndron ndryshe, obligimi i saj kishte filluar 
në Mekë, kurse detajet ishin shtjelluar në Medinë. 

Surja El-En`amë është zbritur përnjëherë, në të njëjtën kohë, 
brenda një shpirti, shpirtit të Muhammedit s.a.v.s.; rreth zbrit-
jes së saj u tubuan dhjetëra mijë engjëj. I Dërguari i All-llahut 
e kishte nxënë atë përmendsh në momentin kur ishte zbritur, 
mendja e tij shkëlqente më shumë se drita e vetëtimës! Men-
dja e tij e kishte nxënë përmendsh më mirë nga ç`e kapin sot 
mjetet teknike. E kur e mblodhi të tërën në kokë, i thirri ata 
që e ruanin atë nëpër pllaka dhe fletë, ata që e shkruanin atë 
ashtu siç e lexonte ai të ardhur nga ana e All-llahut të Madhë-
ruar, ashtu siç e kishte lexuar edhe vetë engjëlli besnik Xhib-
rili alejhi selam.  

Në vijim do të shtjellojmë të dhënat e shumta të cilat vër-
tetojnë madhërinë e All-llahut si dhe direktivat që i përmban 
kjo sure. Krahas këtyre do t`i shtjellojmë edhe çështjet të cilat 
i trajton ajo. 

 Të dhënat e para të cilat i sjell kjo sure kanë të bëjnë me 
vërtetimin e përfundimit të të padrejtëve, pa marrë parasysh 
sa do të zgjasë afati i qëndrimit të tyre në këtë botë. Gënjesh-
tra e tyre ndaj të dërguarve vazhdon të jetë në faza të njëpas-
njëshme që fillojnë me mospërfilljen e tyre (heqjen dorë nga 
të dëgjuarit e tyre), pastaj me gënjeshtrën e tyre të ashpër, 
përqeshjes së tyre të përhershme, e pastaj kundërshtimin e 
tyre të rreptë. 

Kaderi i urtë i All-llahut i le këto gjëra një kohë të gjatë, si 
sprovë për besimtarët dhe jobesimtarët. Është kjo natyra e jetës 
së kësaj bote (sprovë për besimtarët dhe jobesimtarët), mirë-
po fundi i grindjes (së luftës ndërmjet së vërtetës dhe së pavër-
tetës) do të jetë i dhembshëm dhe i vështirë për jobesimtarët. 

Nisur nga një e dhënë e tillë, që vërteton fundin e dhemb-
shëm të jobesimtarëve, All-llahu i Madhëruar u drejtohet 
jobesimtarëve arabë duke u thënë: “A e vërejtën ata sa gjenerata 
para tyre i shkatërruam që Ne u patëm mundësuar atyre (komo-
ditet) në tokë çfarë juve nuk ju mundësuam; u patëm lëshuar nga 
qielli shi me bollëk dhe u patëm bërë që të rrjedhin lumenj ndër ta, e 
për shkak të mëkateve të tyre i shkatërruam dhe pas tyre sollëm 
(breza) tjerë.” (El-En`amë, 6) 

Ky është në të njëjtën kohë fundi i civilizimeve që arrijnë 
të shfrenohen (shkatërrohen, rrënohen), si dhe fundi i popuj-
ve që mbahen në të madh dhe bëjnë mëkate. 

Civilizimet e tilla qëndrojnë një kohë në sipërfaqen e tokës, 
e pas pak kohe humben përgjithmonë dhe vendin e tyre e 
zënë të tjerat!! 

Le të shtrojmë tani pyetjen: A thua kjo çështje ka të bëjë 
vetëm me jobesimtarët? Apo ligji është universal dhe i përf-
shin të gjithë, jobesimtarët dhe popujt e tjerë të cilët e kanë 
ngatërruar të vërtetën me të pavërtetën, epshin me udhëzi-
min e drejtë? Ose ta themi ndryshe: A thua janë të barabartë 
ata që heqin dorë nga i tërë besimi me ata që nuk përfituan 
dobi nga imani i tyre? 

Siç duket, ajetet e kësaj sureje e bëjnë të qartë një çështje të 
tillë duke konfirmuar se që të gjithë janë të njëjtë në këtë. 

Le t`i shqyrtojmë me vëmendje të plotë fjalët e All-llahut të 
cilat bëjnë fjalë për dënimin e All-llahut ndaj këtyre popujve: 
“Ne kemi dërguar (pejgamberë) edhe te popujt para teje (e derisa 
nuk dëgjuan), i dënuam me skamje e mjerim, ashtu që të përulen.E 
pse të mos përuleshin kur ju erdhi atyre dënimi Ynë? Por zemrat e 
tyre ishin ngurosur, po edhe djalli ua hijeshoi atë që bënin.” (El-
En`amë, 42-43)  

Vërtet All-llahu bëri që ata të ngatërroheshin ndërmjet 
tyre dhe të mendonin se All-llahu i Madhëruar i kishte lënë 

në harresë (nuk kujdeset për çështjen e tyre)! Ata sapo kishin 
menduar se kishin gëlltitur (me kënaqësi të plotë) të këqijat 
kur All-llahu i kapi befas: “Meqë lanë pas dore atë me çka u kë-
shilluan (t'i i drejtohen Zotit), Ne ua hapëm dyert e çdo gjëje 
(begatie) derisa kur u gëzuan për atë që ju kishte dhënë, i kapëm 
befas, e ata mbetën të zhgënjyer. Ndaj u zhduk mbeturina e popullit 
mizor, pra Falënderim i qoftë Zotit të botëve.” (El-En`amë, 44-45) 

Në hulumtimet të cilat i kam bërë lidhur me gjendjen e 
Umetit islam gjatë tërë historisë së tij kam hasur se ligji i 
All-llahut gjithmonë përsëritet dhe se gjërat me të cilat janë 
kërcënuar politeistët janë shfaqur në mesin e bijve të devijuar. 

“Thuaj: “Ai ka fuqi (t'ju shpëtojë, por edhe) t'ju sjellë dënim prej së 
larti ose prej së poshtmi nën këmbët tuaja apo t'ju ndajë në grupe e ta 
luftoni njëri-tjetrin. Shih se si i sqarojmë faktet në mënyrë që të kuptoj-
në.” E populli yt e konsideroi atë (Kur'anin) të rremë, porse ai (Kur'ani) 
është i vërtetë. Thuaj: “Unë nuk jam rojë e juaj.” Çdo lajm e ka afatin e 
realizimit, e më vonë, ju do të kuptoni.” (El-En`amë, 65, 66, 67) 

I Urti dhe i Mëshirshmi mund të durojë shumë kohë, 
mirëpo kur të sjell me grushtin e Tij, shkakton dhembje: 
“Ja, kështu është ndëshkimi i Zotit tënd, kur dënon vendet që janë 
zullumqare. Vërtet, ndëshkimi i Tij është i dhembshëm e i ashpër.” 
(Hud, 102) 

* * * 

Njerëzve që u tërhiqet vërejtja duke i këshilluar që ta res-
pektojnë mendjen e shëndoshë, të mbështeten në gjykimet e 
sakta të arsyes së shëndoshë, kërkojnë ndonjë mrekulli që do 
të mbështeste këtë këshillë! A thua çfarë të bëjmë me të tillët? 

Ti vërtet mundohesh ta shpëtosh nga gabimet, kurse ai të 
tërheq ty vërejtjen se je i paaftë. 

Mrekullitë nuk i sjellin dobi kokës së marrë apo mendjes 
së paarsimuar. E keqja e politeistëve të mëhershëm dhe atyre 
modernë është rrotullimi në qarqet ku mungon arsyeja. Lidhur 
me atë se as mrekullitë nuk u ndihmojnë këtyre njerëzve 
All-llahu i Madhëruar, thotë: “Edhe sikur të të zbritnim ty një 
libër të shkruar në letër, e ta preknin atë me duart e tyre, ata që 



M U H A M M E D  E L - G A Z A L I    K O M E N T I  T E M A T I K  I  K U R ` A N I T  F A M Ë L A R T Ë  

m 171 M 

mohuan do të thoshin: “Kjo nuk është tjetër përveç një magji e 
qartë.” (El-En`amë, 7)  

Ata janë viktimë e konceptit të të menduarit që ka push-
tuar qenien e tyre, ata nuk janë në gjendje të pranojnë dot 
mendim tjetër. Ata ishin të mendimit se po qe se të Dërguarin 
e shoqëronte ndonjë engjëll, do t`i besonin atij: “E pastaj thanë: 
“Pse të mos i zbret atij (Muhammedit) një engjëll (të na thotë për 
Muhammedin se është i dërguar).” E sikur të zbritnim Ne një 
engjëll, çështja do të merrte fund duke mos u dhënë atyre një afat.” 
(El-En`amë, 8) 

Kjo do të thotë se ata – edhe pas zbritjes së engjëllit – do të 
mbesin jobesimtarë, e atëherë çështja e tyre do të marrë fund, 
do t`u vijë dënimi i cili do t`i çrrënjosë të gjithë. Sepse para 
tyre pati shumë të tjerë të cilët kërkuan mrekulli, mirëpo 
edhe pas ardhjes së tyre mbetën pabesimtarë e thanë: “Le të 
na e sjellë një mrekulli ashtu si u dërguan të mëparshmit (me mre-
kulli)!”Banorët e qyteteve para tyre nuk i besuan (mrekullitë), pran-
daj Ne i shkatërruam, a mos do të besojnë këta?” (El-Enbijau, 5-6) 

Pastaj, All-llahu i Madhëruar bëri të qartë se njerëzit nuk 
kanë mundësi që t`i shohin engjëjt, se të parët e tyre është i 
pamundshëm, ngase sytë e njerëzve (shikimi i tyre) shohin 
vetëm gjëra të caktuara (figura të caktuara) në distancë të 
caktuar, njerëzit nuk kanë mundësi të shohin engjëjt as xhin-
dët. Në momentin kur u bëhet e mundshme pamja në formën 
e tyre fizike (xhindët dhe engjëjt), në sytë e tyre ngel dyshimi. 
Mu për këtë, All-llahu i Madhëruar, thotë: “Sikur ta bënim Ne 
atë (të dërguarin) engjëll, atë do ta bënim (në formë) njeriu e do 
t'ua përzienim (ngatërronim) atyre atë që i përzien ata vetes së 
tyre.” (El-En`amë, 9)  

All-llahu i Madhëruar i porosit të Dërguarin e Tij që të 
shfaqë durim ndaj talljeve, gënjeshtrave dhe kundërshtimeve 
të mushrikëve arabë të cilët nuk kishin lëvizur fare nga qën-
drimi i tyre i marrë, siç porosit të Dërguarin të mbesë edhe 
më tutje në drejtimin e Tij të caktuar për thirrje i cili për që-
llim kishte lëvizjen e mendjes së ndryshkur. 

“Edhe të dërguarit e tjerë para teje janë përqeshur, e ata që u 
tallën pësuan (dënim) për shkak se talleshin.” (El-En`amë, 10) 

Megjithëkëtë, Pejgamberin s.a.v.s. e kishte kapluar shqetë-
simi dhe brengosja! Njeriun e ndershëm e ngacmojnë dhe 
shqetësojnë gënjeshtrat dhe përqeshjet e të marrëve, ai dëshi-
ron që të ndërhyjë sa më shpejtë fuqia e Qiellit e të zgjidhë 
këtë gjendje! All-llahu i Madhëruar thotë: “Ne dimë se ty të 
brengos ajo që thonë, e ata nuk të gënjejnë ty, por ata mizorë mohoj-
në argumentet e All-llahut.” (El-En`amë, 33) 

Krimi dhe mëkati i tyre ndaj Atij i cili të ka dërguar është 
më i madh se gënjeshtra e tyre për ty, vërtet kundërshtimi i 
tyre nuk është tjetër pos manifestim i kundërshtimit të Zotit 
tënd si dhe mohimit të argumenteve të Tij, andaj, duro për të 
gjitha që ata i thonë: “Janë përgënjeshtruar të dërguar para teje, 
duruan atë gënjeshtër, dhe u torturuan përderisa u erdhi ndihma 
Jonë, prandaj s'ka kush që ndryshon fjalët (premtimet) e All-llahut. 
E ti je i njohur me disa nga ngjarjet e të dërguarve (edhe ti do të 
ndihmohesh sikurse ata).” (El-En`amë, 34) 

Mirëpo, shpirti i Pejgamberit s.a.v.s. dëshiron që të vijë me 
shpejtësi një mrekulli e jashtëzakonshme e cila do të mbyll 
gojën dhe thëniet e tyre. Dhe, përgjigjja që erdhi nga lart 
shënonte këtë qëndrim të prerë: “Por, nëse refuzimi i tyre të 
është bërë brengë e madhe, ti kërkoje, nëse ke mundësi, ndonjë vrimë 
në tokë ose në qiell e t'u sjellësh atyre ndonjë argument (po ti 
s'mund ta bësh këtë).” (El-En`amë, 35) 

Domethënë: bëje këtë, por të dish se ti nuk ke mundësi të 
bësh një gjë të tillë, ngase e tërë çështja e tyre është në duart e 
All-llahut i Cili posedon fatin e të gjithë popujve. Vetëm tek 
Ai është kthimi i tërë çështjes: “Të kishte dashur All-llahu i 
kishte tubuar në rrugë të drejtë; po ti mos u bë nga të padijshmit 
(dhe mos u brengos).” (El-En`amë, 35) 

Mendoj se njeriu më i marrë është ai i cili dyshon se 
Kur`ani është hyjnor, njeriu i cili mendon se ky libër është i 
Muhammedit. 

All-llahu i Madhëruar i gjykon robërit e Tij me ligje të cilat 
nuk mund t`i ndërrojë askush. Të dërguarit e All-llahut janë 
të obliguar të marrin përsipër barrën e kumtimit të thirrjes, të 
mos ua varin veshin përjetimeve dhe sjelljeve të pakuptimta 
të njerëzve si dhe t`i luftojnë traditat e këqija. Njerëzit kanë 

afatin e tyre të caktuar kohor gjatë të cilit ata janë të lirë të 
përcaktohen kundrejt urdhrave të All-llahut, se do t`u nënsh-
trohen atyre apo do t`i kundërshtojnë. Mirëpo, ky afat i cak-
tuar e ka edhe fundin e pashmangshëm, fundin në të cilin 
fjalën përfundimtare e merr fjala e prerë e All-llahut. Nuk do 
mend se njerëzit janë të lirë që të mendojnë rreth çështjes së 
tyre, para se të bëhet vonë!! 

All-llahu i Madhëruar dëshiron t`i bëjë të ditur të Dërgua-
rit të Tij se e meta e mendjes së tyre është ajo e cila i ka bërë 
këta të thirren nga një vend i largët, ata janë të shurdhër, nuk 
dëgjojnë të vërtetën: “Vetëm ata që kanë dëgjim të shëndoshë i 
përgjigjen (ftesës). Të vdekurit (ata që dëgjojnë dhe nuk besojnë) 
All-llahu i ringjall, e pastaj te Ai kthehen (u jep atë që e meritojnë).” 
(El-En`amë, 36) 

Pastaj njerëzit kthehen përsëri në krëkesën e tyre të parë: 
“Dhe thanë: “Përse të mos i zbret atij (Muhammedit) një mrekulli 
nga Zoti i tij?” Thuaj: “S'ka dyshim se All-llahu ka fuqi t'ia zbresë 
një mrekulli, por shumica e tyre nuk e dinë (se çka do t'i gjente më 
pas).” (El-En`amë, 37) 

Habitem dhe them me vete: “Nëse i tërë ky rend i gjithë-
sisë nuk jep argumente për All-llahun, a thua shkelja e këtij 
rendi do të jepte argumente për All-llahun?” 

Hëna është ajo e cila sillet rreth tokës, rrotullimi i saj nuk 
ka të ndalur po as që lakon anash. A thua ky kontinuitet nuk 
dëshmon për Krijuesin e gjithëfuqishëm? A thua përulja e 
Hënës nuk e dëshmon Krijuesin e saj? Po Atë e dëshmon 
edhe çarja e Hënës e cila ndodh disa momente të shkurtra! A 
nuk e dëshmon All-llahun e Lartëmadhëruar ndriçuesi që fla-
këron mbi qiell (Dielli), ndriçimi i të cilit asnjëherë nuk hum-
bet, edhe gjatë ndërrimit të natës dhe ditës? A nuk e dësh-
mon Atë edhe vonimi i perëndimit të Diellit për disa momen-
te, pikërisht për hir të djaloshit Joshua i cili e shoqëronte 
Musain alejhis-selam? 

Gjithmonë kam para vetes dëshmitë të cilat i kam përje-
tuar lidhur me botën e kafshëve dhe njerëzve, botën e insek-
teve të tokës dhe ato të cilat flutorojnë, pastaj mahnitem me 
ligjet e All-llahut që kanë të bëjnë me këto, me jetën e tyre, me 

ekzistencën e tyre, sigurimin e furnizimit të tyre, si dhe çdo 
imtësi e cila është garantuar për ta nga ana e All-llahut të 
Lartëmadhëruar. 

Kjo që do të përmendim në vijim do të jetë me siguri dësh-
mi dhe urtësi e vërtetë për ata që kërkojnë gjëra të jashtë-
zakonshme nga i Dërguari s.a.v.s. E kam parasysh fjalën e 
All-llahut të Madhëruar: “Nuk ka asnjë gjallesë në tokë dhe as 
shpend që fluturon me dy krahë e që nuk janë të ndara në grupe (të 
ndryshme), sikurse edhe ju (Zoti i krijoi, i pajisi si juve). Asgjë nuk 
kemi lënë pas dore nga evidenca. Më në fund te Zoti i tyre do të 
tubohen.” (El-En`amë, 38) 

Ajo që më ka tërhequr më shumë vëmendjen është pamja 
e një shpendi nënë. Ajo vazhdon të fluturojë nëpër fusha dhe 
livadhe e pastaj të kthehet në çerdhen e saj plot ushqim, të 
hapë gojën para të vegjëlve të saj në çerdhe, t`u japë ushqim 
dhe t`u japë për të pirë!! 

Vërtet kjo dëshmon madhërinë e All-llahut, është krijesë e 
përsosur e All-llahut, që krijoi çdo gjë e pastaj çdo gjë e për-
sosi dhe e zbukuroi. Mirëpo, edhe përkundër kësaj, politeis-
tët dhe jobesimtarët vazhdojnë ta injorojnë Njëshmërinë e 
All-llahut, përulen para gurëve që as dëgjojnë, as flasin, e i 
thonë Muhammedit: Na jep një mrekulli - që është gjë e jash-
tëzakonshme - e pastaj ne do të besojmë se vërtet je i Dërguar: 
“E ata që i bënë të rreme faktet Tona janë shurdhmemecë të mbetur 
në errësira. All-llahu e humb kë të dojë dhe e vë në rrugë të drejtë 
atë që do.” (El-En`amë, 39) 

Është për t`u habitur që ata përbetohen se do të besojnë po 
qe se ai u sjell një mrekulli të kërkuar prej tyre: “Ata u betuan 
me një betim të fortë në All-llahun, se nëse u vjen atyre ndonjë 
mrekulli, do ta besojnë. Thuaj: “Çështja e atyre mrekullive është te 
All-llahu.” E ku e dini ju, ndoshta kur të vijnë ato nuk u besojnë. 
Ne i rrotullojmë zemrat dhe të parët e tyre (prej besimit) ashtu 
sikundër nuk e besuan atë (Kur'anin) për herë të parë, dhe i lëmë të 
bredhin të hutuar në atë mashtrimin e tyre.” (El-En`amë, 109-110) 

Sa çudi! Vërtet i verbëri nuk sheh, pasi ka këmbëngul se 
nuk do të hap dot kapakët e syve të tij, se nuk do të hap vri-
mën e ndërgjegjës dhe zemrës së tij.! 

Çrregullimet e shpirtit pagan shkojnë edhe më larg duke 
kërkuar nga i Dërguari që të largojë nga mjedisi i tij të varfë-
rit dhe të dobëtit, ata që i besuan atij. Ata nuk dëshirojnë të 
jenë në një vend me ta, ngase konsiderojnë se i takojnë një 
shtrese të veçantë të njerëzve: “Dhe mos i përzër ata që adhu-
rojnë Zotin e tyre pa pra mëngjes e mbrëmje, duke qenë të sinqertë 
ndaj Tij. Ti nuk përgjigjesh asgjë nga llogaria e tyre e as ata nuk 
kanë kurrfarë përgjegjësie nga llogaria jote, e po i dëbove ata do të 
bëhesh nga të padrejtit.” (El-En`amë, 52) 

All-llahu i Madhëruar urdhëron të Dërguarin e Tij që të 
fusë në shpirtrat e këtyre besimtarëve përgëzimin se All-llahu 
është me ta, me faljen e Tij dhe kënaqësinë e Tij. 

“E kur të vijnë ty ata që i besojnë ajetet tona, thuaju: “Selamun 
alejkum, Zoti juaj ia ngjeshi vetes mëshirën. Kush bën prej jush 
ndonjë të keqe pa dije, e mandej pas asaj (të keqe) pendohet dhe 
përmirësohet, s'ka dyshim se All-llahu është që falë shumë dhe është 
Mëshirues.” (El-En`amë, 54) 

I Dërguari i All-llahut vazhdon edhe më tutje të bëjë thirrje 
për në rrugë të All-llahut me fakte të qarta duke i shpjeguar 
të dhënat e sakta shkencore të cilat iu shpallën atij. 

Ai – përmes udhëzimit hyjnor - u kundërvihet dhe i mposht 
të gjitha dyshimet përreth tij. Njeriu – duke vëzhguar këtë të 
Dërguar, durimin e tij të fortë si dhe ballafaqimin e tij me 
mushrikët kryefortë, e në veçanti bisedat kur`anore lidhur me 
këtë të Dërguar - ndien dhembje dhe mëshirë ndaj tij. Le të 
shqyrtojmë këtë bisedë kur`anore të cilën na e prezanton surja 
në fjalë e të vërejmë dhembjen dhe mëshirën tonë të plotë 
ndaj këtij të Dërguari: “Thuaj: “Unë jam i ndaluar të adhuroj ata 
që adhuroni ju, pos All-llahut! Thuaj: “Unë nuk i ndjek dëshirat 
tuaja, pse atëherë do të isha i humbur e jo prej të udhëzuarve (në 
rrugë të drejtë).Thuaj: “Unë i përmbahem së vërtetës (që më erdhi) 
nga Zoti im. Ju e gënjyet atë, e për atë që nguteni ju (dënimin), nuk 
e bëj unë, vendimi i takon vetëm All-llahut; Ai e rrëfen të vërtetën 
dhe Ai është më i miri i gjykatësve.” (El-En`amë, 56-57) 

Vëri re kësaj lutje (përbetimi) të shkëlqyer; ai vërtet dëshi-
ron të bëjë të qartë imanin që ka në shpirtin e tij, ai vërtet 
dëshiron që imanin që ka në shpirtin e tij ta derdh në zemrat 

e tyre, imanin i cili do t`i udhëzonte në rrugë të drejtë, edhe 
pse ata nxitonin drejt dënimit të All-llahut. 

“Thuaj: “Sikur të ishte ajo për të cilën nguteni ju te unë, çështja 
mes meje dhe jush do të ishte e përfunduar. All-llahu më së miri i di 
për mizorët.” (El-En`amë, 58) 

Kështu, me anë të porosive udhëzuese dhe mësimeve të 
njëpasnjëshme, me qetësi të plotë, i Dërguari i fundit vazhdoi 
të plotësonte obligimin e tij lidhur me kumtimin dhe prediki-
min e shpalljes Hyjnore universale! 

* * * 

Pas leximit të ngadalshëm dhe me plot vëmendje të sures 
El-En`amë si dhe pas vëzhgimit të plotë të ajeteve të cilat i 
shtjellojnë të dhënat e shumta që shpalosin dhe prezantojnë 
madhështinë e All-llahut, e njëherësh edhe çrrënjosin dyshi-
met e njerëzve, pyesim: “A thua çfarë do të kishin bërë më 
shumë gjërat dhe mrekullitë e jashtëzakonshme për të dësh-
muar All-llahun?” 

Bile, me vete, thashë: “Po qe se i vëmë në një anë mrekullitë 
dhe gjërat e jashtëzakonshme të propozuara, e në anën tjetër 
suren El-En`amë, me siguri se ajo që do të peshonte më shumë 
në të dëshmuarit e All-llahut do të ishte mu kjo sure e cila në 
mënyrë më bindëse e bën të qartë madhërinë e All-llahut.” 

Le të lexojmë me vëmendje të plotë këtë ajet: “Çelësat e 
fshehtësive janë vetëm te Ai, atë (fshehtësinë) nuk e di kush pos Tij. 
Ai e di çka ka në tokë dhe në det, Ai e di për çdo gjeth që bie dhe s'ka 
kokërr në thellësi të tokës, s'ka të njomë dhe s'ka të thatë që nuk është 
(shënuar) në librin e qartë (Levhi Mahfudh).” (El-En`amë, 59) 

Fshehtësitë, për sa i përket natyrës sonë, janë gjëra të panjo-
hura, kurse për sa i përket Zotit të botëve, ato janë krejt të 
njohura e të dukshme. 

Për sa i përket natyrës sonë, shumica e sendeve konsidero-
hen të fshehta dhe të panjohura! 

Ndodh që të bisedosh me ndonjë njeri, por ç`di ti për të? 
Ne kemi mundësinë të shohim fytyrën e tij të bukur dhe rro-
bat e bukura, mirëpo assesi nuk kemi mundësi t`i shohim 

mendimet dhe shpirtin e tij. Ndërkaq, Zoti i botëve i sheh të 
gjitha, Ai sheh atë që duket dhe atë që nuk duket, Ai në të 
njëjtën kohë është duke i parë të gjithë njerëzit që jetojnë në 
sipërfaqen e tokës dhe të gjitha krijesat që janë në qiell dhe 
tokë, Ai është duke i parë me një shikim që përfshin çdo gjë. 

Shikimi i All-llahut, për sa i përket jetës së njeriut dhe periu-
dhave të jetës së tij, nisur nga djepi e deri në varr, konsiderohet 
një pjesë e imët dhe e përkohshme, sepse: “Ai vërtet sheh çdo gjë.” 

Çelësat e fshehtësive janë vetëm te Ai, Ai e di çka ka në 
tokë dhe në det, di për çdo send që është në to! Një ditë po qën-
droja para ekranit televiziv dhe me vëmendje të plotë shihja 
njërin nga oqeanet e botës, valët e të cilit ngjiteshin shumë 
lart, luanin në mënyrë të tërbuar me anijen e madhe e cila 
gjendej në të, e që gati sa nuk e kishin marrë në thellësitë e tij. 

Thashë: “Vërtet All-llahu është aty e këtu, Ai vërtet i sheh 
të gjitha dhe dëgjon gjithçka! Vetëm sheh dhe dëgjon? Jo, por 
edhe krijon, mbikëqyr, jep jetën dhe vdekjen, çdo gjë që është 
në tokë dhe det është sipas dëshirës së Tij. 

Do të vazhdojmë edhe më tutje me ajetet të cilat përsh-
kruajnë lavditë e All-llahut! Kush është bashkë me kokrrën 
në thellësi të tokës, prej së cilës Ai krijon frytet dhe pemët e 
bukura e na jep për të ngrënë frytet më të ëmbla. Kush është 
pra Ai? A nuk është All-llahu, Krijuesi i gjithësisë?! 

Kush është ai që di për çdo pemë që është në sipërfaqen e 
tokës, i cili di për çdo gjeth që bie nga druri i tij, që e di num-
rin e saktë të gjetheve që bien në tokë: “Ai e di për çdo gjeth që bie 
dhe s'ka kokërr në thellësi të tokës, s'ka të njomë dhe s'ka të thatë që 
nuk është (shënuar) në librin e qartë (Levhi Mahfudh).” (El-
En`amë, 59) 

Ai nuk ka vetëm dijeni sipërfaqësore, jo, por çdo gjë është 
e shkruar dhe radhitur në librin e Tij: “Dhe çdo vepër, qoftë e 
vogël dhe qoftë e madhe është radhitur (evidentuar në Lehvi Mah-
fudh).” (El-Kamer, 53) 

Pas ajeteve të cilat shtjellojnë të dhënat të cilat na zbulojnë 
lavditë e All-llahut, pasojnë ato që prezantojnë jetën njerëzore 
në sipërfaqen e tokës, të gjitha veprat e njerëzve, fatlumë dhe 
fatkeqë: “Ai është që ju vë në gjumë natën dhe e di çka vepruat ditën, 

pastaj ju ngjall-zgjon në të (ditën) për deri në afatin e caktuar 
(vdekje).” (El-En`amë, 60) 

Pas lodhjes që na shoqëron tërë ditën, trupi ynë merr pje-
sën e pushimit të tij, kurse shpirti –në të dyja rastet- është në 
duart e Tij, Ai e merr atë dhe e kthen përsëri, kështu derisa të 
përfundojmë afatin e qëndrimit tonë të caktuar në këtë botë. 

E kur të përfundojë afati i caktuar për ne në këtë botë, Ai e 
merr atë dhe nuk e kthen më përsëri, ka ardhur koha e shpër-
blimit dhe e llogarisë për atë që kemi me vete e që do ta pre-
zantojmë para All-llahut: “Pastaj do të ktheheni e do t'ju njoftojë 
me atë që keni pas vepruar.” (El-En`amë, 60) 

Edhe më tutje vijojnë ajetet të cilat shpalosin madhërinë 
dhe lavdinë e All-llahut, të gjitha këto të shoqëruara nga 
ajetet që shpalosin bukurinë e krijesave të Tij. 

Le të lexojmë një ndër ajetet të cilat shpalosin madhërinë 
dhe fuqinë e Tij: “Vetëm Ai është mbizotërues ndaj robërve të vet. 
Ndaj juve dërgon rojë (cakton engjëj) derisa kur t'i vijë ndonjërit 
prej jush vdekja, atij ia marrin shpirtin të dërguarit tanë (të tjerë) 
dhe ata nuk bëjnë kurrfarë lëshimi. Pastaj i kthehen All-llahut, 
Sunduesit të vërtetë të tyre. Vetëm i tij është sundimi (gjykimi) dhe 
Ai është më i shpejti i llogaritësve.” (El-En`amë, 61-62) 

Vërtet ne jemi të lirë në të shumtën e rasteve, në shumë gjëra 
të cilat i përjetojmë. Ne nuk kemi mundësinë të zgjedhim ko-
hën dhe vendin e lindjes. Ne nuk kemi mundësinë të zgjedhim 
vlerën e dhuntive të njëri-tjetrit me të cilat pajisemi, as të kri-
jojmë rregullin e jetës në këtë botë! Edhe të Dërguarit nuk ishin 
të një mendjeje, mes tyre pati dallim tejet të madh. Megjith-
atë, çdo njeri do të japë llogari në përpjesëtim me atë që i është 
dhënë, çdo njeri është përgjegjës brenda mundësive që ka. 

“Vetëm Ai është mbizotërues ndaj robërve të vet. Ndaj juve 
dërgon rojë (cakton engjëj) derisa kur t'i vijë ndonjërit prej jush 
vdekja, atij ia marrin shpirtin të dërguarit tanë (të tjerë) dhe ata 
nuk bëjnë kurrfarë lëshimi. Pastaj i kthehen All-llahut, Sunduesit të 
vërtetë të tyre. Vetëm i tij është sundimi (gjykimi) dhe Ai është më i 
shpejti i llogaritësve.” (El-En`amë, 61-62) 

Pas këtij ajeti që shpreh në mënyrë të prerë frikën e 
robërve, pason një ajet tjetër që shpalos shpresën dhe frikë-

respektin: “Thuaj: “Kush ju shpëton prej errësirave (trishtuese) 
të tokës e të detit e (nga trishtimi) ju e lutni atë haptas e fshehtas 
(duke thënë), nëse Ai na shpëton prej kësaj, ne do të jemi (besim-
tarë) mirënjohës?” Thuaj: “All-llahu ju shpëton nga ajo dhe 
nga çdo brengosje. Megjithëkëtë ju Atij i përshkruani shok.” 
(El-En`amë, 63-64) 

Metodat kur`anore shqyrtojnë shpresën, frikën, respektin, 
faljen, mëshirën si dhe shumë të tjera me qëllim që ne të mos 
devijojmë apo t`i kapërcejmë kufijtë e mëkatit. 

Pas tërë kësaj pyes veten time: “A thua do të më bënte më 
shumë dobi një mrekulli e jashtëzakonshme e cila do të shndë-
rronte gurin në ari!! Çfarë do të shndriste më shumë mendjen 
time dhe do të ngrinte lart nivelin e të menduarit tim? 

Vërtet jam i bindur se mrekullia kur`anore është më e 
dobishme dhe më udhërrëfyese. 

Mu për këtë, muslimanët obligohen t`i urrejnë dhe qortoj-
në ndejet e padobishme që janë kundër Kur`anit famëlartë. 
Muslimantë obligohen të mos shfaqin interes për atë që ndodh 
në ndejat e tilla, siç obligohen t`i braktisin ato, e me këtë edhe 
njerëzit e tillë: “Kur sheh ata se janë thelluar (me tallje) në çështjet 
Tona, largohu prej tyre derisa të kalojnë në bisedë tjetër. Nëse djalli 
të bën të harrosh (e rri me ta), pasi të bie ndër mend, mos rri me 
popullin mizor.” (El-En`amë, 68) 

Urdhri për t`i braktisur të tillët është përsëritur edhe më 
pas: “Hiqu atyre që e marrin fenë (në vend që ta respektojnë) për 
lojë e dëfrim dhe i ka mashtruar jeta e kësaj bote.” (El-En`amë, 70) 

I Dërguari i All-llahut hoqi dorë prej tyre fill pasi ua kum-
toi shpalljen e Tij. 

Kumtimi i shpalljes vazhdon edhe më tutje, mospërfillja e 
tyre shënon mospjesëmarrjen tonë në gjëra të padobishme, si 
dhe mosmiratimin e thellimit tonë në çështje të kota. Por, do 
të vijë dita kur këta të vetëmashtruar do të zgjohen para fat-
keqësive të cilat do t`i godasin për atë që janë duke bërë. 

Këtu edhe hasim një direktivë tjetër për Pejgamberin fisnik 
me qortimin drejtuar mushrikëve (idhujtarëve) të cilët i pret e 
ardhmja e trishtuar dhe të cilët do të humbin, edhe përkun-
dër këshillave të ngrohta. 

“Thuaj: “A pos All-llahut të adhurojmë çka nuk na sjell as dobi 
as dëm dhe të kthehemi mbrapa (në kufr) pasi që All-llahu na vuri 
në rrugë të drejtë? Dhe atëherë të bëhemi sikur ai, të cilin djallëzit e 
kanë rrëmbyer (e kanë hedhur) në tokë (në një humnerë) e lënë të 
hutuar që, edhe pse ai ka shokë që e thërrasin në rrugë të drejtë (i 
thonë): “Eja te ne” (ai nuk përgjigjet).” (el-En`amë, 71) 

Shiko pra ngrohtësinë e ndjenjave të sinqerta në paraqitjen 
e qëndrimit të këtyre njerëzve të hutuar e të mjerë dhe shiko 
ilustrimin e mundit të jashtëzakonshëm të Pejgamberit s.a.v.s. 
dhe shokëve të tij për t`i udhëzuar ata. I Dërguari dhe shokët 
e tij mundohen me mish e shpirt t`i shpëtojnë njerëzit e hu-
tuar e të mjerë. 

“Thuaj: “I vetmi udhëzim është ai udhëzimi i All-llahut, dhe 
se jemi urdhëruar që t'i dorëzohemi Zotit të botëve.” (El-
En`amë, 71) 

Gjatë leximit të mëtejshëm të sures El-En`amë vërejmë se 
Kur`ani famëlartë heq dorë nga një bisedë e tillë tejet e 
komplikuar, me qëllim që të kthejë njerëzit në të kaluarën e 
lashtë, në shekujt e mëparshëm, në kujtimin e rrëfimit mbi të 
dërguarin Ibrahim a.s. dhe qëndrimin e tij me adhuruesit e 
yjeve, se si ai u mundua që ta udhëzonte popullin e tij drejt 
adhurimit të All-llahut të Madhëruar. Ibrahimi a.s. qëndroi 
një kohë të gjatë në mesin e tyre, u mundua që të sillej me ta 
në mënyrën sa më të butë, të bisedonte në mënyrë të qetë, 
bile edhe kishte rënë në nivelin e të menduarit të tyre, kishte 
vënë re yllin i cili shkëlqente, e pastaj kishte thënë: “Siç thoni 
ju, Ky është zoti im, mirëpo ylli, me t`u shfaqur, u shua!”  

Pastaj vuri re hënën dhe tha: “Siç thoni ju, ky është zoti 
im! Mirëpo, ja që edhe ky u humb dhe u fsheh!” 

Pastaj vuri re diellin dhe tha: “Siç mendoni ju, ky duhet të 
jetë zoti im, ky është më i madh, mirëpo edhe ky diell perën-
doi dhe e tërë gjithësia mbeti e errët.” 

Zoti i vërtetë, me krijesat e Tij, nuk humb asnjëherë, sepse, 
po të humbë Ai, nuk ka kush të mbikëqyrë çështjen e tyre! 

Nëse Zoti heq dorë nga planeti Tokë vetëm për një çast, 
lëvizja e saj në orbitën e hapësirës qiellore mbetet e çrregu-
lluar, e me këtë oqeanet, që përbëjnë tri të katërtat e sipërfa-

qes së Tokës do të përfshinin gjithë terën, e me këtë në sipër-
faqen e tokës nuk do të mbetej krijesë e gjallë. 

Kontrolli i ekzistencës është në duart e fuqisë së All-llahut 
të Madhëruar. Ai nuk lejon çrregullimin e ligjeve të Tij të cilat 
e mbikëqyrin gjithësinë. Vetëm një çrregullim i ligjeve të Tij 
do të rezultonte me shkatërrimin e plotë të Lindjes dhe 
Perëndimit, bile çdo gjë do të pësonte humbjen në errësirat e 
mosqenies!! 

“All-llahu i mban qiejt dhe tokën që të mos zhduken, e nëse zhdu-
ken, s'ka kush pos Tij që mund t'i mbajë; Ai është që nuk ngutet, 
është që falë.” (Fatir, 41) 

All-llahu i Madhëruar nuk mund të humbë asnjëherë, Ai 
nuk e lë pas dore çështjen e kontrollit të çdo gjallese, nuk 
lejon çrregullimin e planetëve, yjeve dhe galaktikave, Ai nuk 
fshihet për asnjë moment, Ai është Mbikëqyrësi i përher-
shëm, tek Ai mbështeten të gjitha krijesat dhe e tërë ekzisten-
ca. Ai vërtet mbikëqyr çdo krijesë, vëren çdo gjë që është në 
tokë dhe qiej, si dhe atë që është mes tyre, ai di për çdo krije-
së se çfarë ka bërë dhe çfarë do të bëjë në të ardhmen. Ai 
rregullon çështjen e çdo shpirti, siç rregullon elementet e të 
gjitha krijesave që ekzistojnë. 

Kur`ani famëlartë thekson përvojën dhe metodat e Ibrahi-
mit a.s. i cili hulumtoi të vërtetën mbi Zotin e tij, duke sjellë 
një përfundim të prerë: “E kështu Ibrahimit ia mundësuam t'i 
shohë madhësitë e qiejve e të tokës për t'u bërë edhe më i bindur. 
E kur atë e mbuloi nata, ai e pa një yll e tha: “Ky është Zoti im!” 
E kur u zhduk ai (perëndoi) tha: “Unë nuk i dua ata që humbën.” 
Kur e pa hënën të porsalindur tha: “Ky është Zoti im! e kur perën-
doi ajo, tha: Nëse Zoti im nuk më udhëzon, unë do të jem prej njerë-
zve të humbur!” Kur e pa diellin të lindur, tha: “Ky është Zoti im, 
ky është i madh!” e kur ai perëndoi, tha: O populli im, unë jam i 
pastër nga ajo që ju i shoqëroni!” Unë me veten time i drejtohem 
Atij që krijoi qiejt e tokën, larg besimeve të tjera; unë nuk jam prej 
atyre që i përshkruajnë shok!” (El-En`amë, 75-79) 

Vallë a do ta kuptojnë këtë idhujtarët, skeptikët dhe jobe-
simtarët të cilëve në të njëjtën mënyrë u flet edhe i Dërguari i 
fundit? Është vërtet një mënyrë tejet logjike dhe e matur! 

A thua do të pranojnë të vërtetën apo do ta hedhin atë pas 
dore! Megjithëkëtë, suksesi i thirrësve të All-llahut për ta 
bindur popullin e tyre si dhe për afrimin drejt radhëve të tyre 
varet nga dallimi që kanë ndërmjet tyre ata që bëjnë thirrje si 
dhe nga niveli i diturisë dhe i aftësisë së tyre. Pikërisht për 
këtë All-llahu i Madhëruar, thotë: “Këto janë argumentet tona 
që ia dhamë Ibrahimit për popullin e tij. Ne ngremë në shkallë të 
lartë atë që duam. Zoti yt çdo send e vë në vendin e vet, asgjë nuk 
mund t'i fshihet.” (El-En`amë, 83) 

* * * 

Rrënjët e fesë islame hasen thellë në histori. Feja me të 
cilën u dërgua Muhammedi s.a.v.s. nuk ishte koncept i ri i 
cili ishte paraqitur në mesjetë, por ishte koncept i prezan-
tuar dhe i përfaqësuar nga të gjithë të dërguarit e mëpar-
shëm, koncept ky i cili sillej rreth të besuarit në All-llahun 
Një, të Vetëm, njohjes së Tij me njohje të vërtetë dhe të saktë, 
domosdoshmërisë së të respektuarit të Tij, nënshtrimit ndaj 
urdhrave të Tij etj. 

Kur`ani famëlartë prezanton me respekt të thellë të gjithë 
emrat e të dërguarve duke konfirmuar se pjesëtarët e tyre të 
sinqertë nuk adhuruan tjetër pos All-llahun dhe të vërtetën 
rreth Tij. 

Vetëm All-llahu është e vërteta! Ai është Një, neve nuk na 
mbetet tjetër pos t`i nënshtrohemi Atij dhe ta kthejmë fytyrën 
tonë në drejtim të zbatimit të urdhrave të Tij. 

Koncepti i të dërguarve shihet më së miri në thirrjen e të 
dërguarit Nuh a.s., i cili para Ibrahimit a.s. konfirmoi këtë të 
vërtetë në sy të popullit të tij duke thënë: “Unë jam i urdhëruar 
të jam njëri prej muslimanëve.” (Junus, 72)  

Po në këtë sure All-llahu i Lartëmadhëruar e thekson për-
pjekjen dhe mundin e jashtëzakonshëm të të gjithë pejgambe-
rëve të Tij, veçanërisht të të dërguarit Ibrahim alejhis-selam. 
Të gjithë pejgamberët e përmendur në Kur`an janë të trajtuar 
me një respekt madhështor, përvoja e tyre e thirrjes u theksua 
në mënyrë të veçantë. Kur`ani famëlartë përmend emrat e 

shtatëmbëdhjetë pejgamberëve (kemi parasysh pejgamberët 
të cilët pasuan thirrjen e Ibrahimit a.s.) që morën përsipër 
thirrjen drejt rrugës së All-llahut. 

“Këto janë argumentet tona që ia dhamë Ibrahimit për popullin e 
tij. Ne ngremë në shkallë të lartë atë që duam. Zoti yt çdo send e vë 
në vendin e vet, asgjë nuk mund t'i fshihet. Ne atij (Ibrahimit) i 
falëm Is-hakun dhe Jakubin dhe secilin prej tyre e udhëzuam. Më 
parë edhe Nuhun e patëm udhëzuar. E nga pasardhësit e tij (të Ibra-
himit) udhëzuam Davudin, Sulejmanin, Ejjubin, Jusufin, Musain 
dhe Harunin. Kështu i shpërblejmë bamirësit (shpërblyem). Edhe 
Zekerijanë, Jahjanë, Isain, Ilijasin të gjithë prej të mirëve të përso-
sur.(shpërblyem) Edhe Ismailin, Eljesanë, Junusin dhe Lutin. Të 
gjithë këta i veçuam mbi njerëzit e tjerë. Edhe disa nga prindërit, 
nga pasardhësit dhe nga vëllezërit e tyre i zgjodhëm (për pejga-
mberë) dhe i udhëzuam në rrugë të vërtetë. Ky është udhëzim i All-
llahut, udhëzon me të kë të dojë nga robët e Tij. E sikur t'i përsh-
kruajnë shok Zotit (edhe ndonjë nga këta) kishte për t'iu shkuar huq 
ajo që kanë vepruar. Ata ishin që u patëm dhënë librin, urtësinë e 
pejgamberllëkun; e nëse këta (idhujtarët mekas) e refuzojnë këtë 
(pejgamberllëkun tënd), Ne e kemi siguruar këtë me një popull që 
nuk e refuzon.” (El-En`amë, 83-89) 

Vërtet All-llahu e zbatoi premtimin e Tij! Gjenerata e idhuj-
tarëve mekas nuk besuan All-llahun, ata u humbën dhe u 
çrrënjosën, kurse në vend të tyre erdhën të tjerë që e besuan 
All-llahun dhe të Dërguarin e Tij. 

Më vonë, shtyllës islame iu bashkëngjitën edhe shumë 
popuj të tjerë nga lugina e Nilit, Afrikës Veriore dhe Azisë së 
Vogël. Ata e përqafuan Islamin dhe u bënë shtyllë e fortë e 
Umetit e cila më vonë e deri mës sot e kësaj dite do të bartë 
thirrjen islame drejt popujve të tjerë. 

Kur`ani famëlartë, duke pasur për qëllim të konfirmojë 
faktin se Islami është vazhdimësi e së kaluarës dhe është 
jehonë e zërit të të dërguarve të parë, thotë: “(të dërguarit e 
përmendur) ishin që All-llahu i vuri në rrugë të drejtë, andaj ti 
merri shembull në udhëzim. Thuaj: “Unë nuk kërkoj për këtë (ko-
munikimin e Kur'anit) shpërblim prej jush. Ky nuk është tjetër, 
përveç një këshillë për mbarë njerëzit.” (El-En`amë, 90) 

Pjesëtarët e Muhammedit janë trashëgimtarët e vërtetë të 
Nuhut, Ibrahimit, Musait dhe Isait; ata janë bartësit e shpall-
jes së vërtetë, janë ata që i kundërvihen shirkut dhe mosres-
pektit, ata të cilët i bartin njerëzit drejt rrugës së vërtetë të 
All-llahut, rrugës së teuhidit dhe nënshtrimit të plotë ndaj 
All-llahut, Zotit të botëve. 

Mosbesimi (kufri), si në të kaluarën, ashtu edhe në kohën 
moderne, është mosnjohje e All-llahut dhe mosrespekt i urdh-
rit të Tij. 

Feja (Islami), si në të kaluarën, ashtu edhe në kohën mo-
derne, është njohje e plotë e All-llahut, bindje e sinqertë ndaj 
urdhrave të Tij. Kjo edhe është veçori jona, e neve muslima-
nëve, veçori me të cilën ne sot dallohemi nga të gjithë!!  

Në botën moderne ka njerëz që mohojnë të ketë zbritur 
All-llahu shpallje; një gjë e tillë nuk është për t`u habitur, 
ngase këta mohojnë edhe vetë All-llahun!! 

Këtë e mohuan dikur edhe paganët e lashtë, ndërsa në kohën 
moderne këtë e bëjnë laikët (shekullaristët) dhe materialistët. 

Zoti i botëve është shumë i mëshirshëm dhe bujar ndaj 
robërve të Tij, Ai nuk i le të sillen vërdallë e të hutuar në këtë 
botë pa e ditur udhëzimin e vërtetë. Jo, por Ai u dërgoi udhë-
zimin e saktë i cili do të ndriçojë rrugën e tyre, do të çojë të 
dërguar të cilët do t`i shpien njerëzit drejt rrugës së vërtetë të 
All-llahut dhe drejt së mirës: “Ata (mohuesit) nuk e njohën All-
llahun sa duhet njohur Atë kur thanë; “All-llahu nuk i shpalli gjë 
asnjë njeriu!” (el-En`amë, 91) 

Kur`ani famëlartë ua kthen në mënyrën më të bukur për-
gjigjen, duke u thënë: “Thuaj: “Kush e zbriti librin, me të cilin 
erdhi Musai e që ishte dritë e udhërrëfyes për njerëzit,..” (El-
En`amë, 91) 

I Zoti i Kur`anit nuk përmend veten e tij në këtë vend, por 
përmend librin e Musait dhe atë që ai përmbante, dritën dhe 
udhërrëfimin për njerëzit!! 

Sa çudi! Po, a nuk është Islami, siç thamë më parë, të besu-
arit e gjithë librave të shpallur dhe të besuarit e gjithë të dër-
guarëve?! Sepse ata nuk patën qëndrim të drejtë ndaj shpall-
jes e cila u zbriti atyre! 

Islami manifeston të vërtetën e plotë – nisur nga ezeli e 
deri në amshim. Do të ishte turp i madh për ithtarët e Librit 
sikur të mos besonin shpalljen e zbritur dhe sikur të mos 
ishin më të matur dhe më objektivë ndaj shpalljes e cila iu 
zbriti atyre. 

Ata nuk u turpëruan që një pjesë të saj e fshehën, një pjesë 
tjetër e humbën, kurse pjesën tjetër e injorojnë të tërën duke 
mos e respektuar. Ata vazhdojnë të jetojnë duke penguar 
njerëzit nga rruga e All-llahut, të luftojnë dhe kundërshtojnë 
të Dërguarin e fundit në mënyrë sa më të ashpër!! 

Ata e shpërndanë Tevratin në letra, disa pjesë i prezanto-
nin, kurse shumicën e fshihnin: “...e të cilin ju e bëni të shpërnda-
rë në letra, që disa i prezantoni, kurse shumicën e fshihni. Dhe u më-
suat çka nuk e dinit ju as prindërit tuaj? Thuaj: (e zbriti) All-llahu.” 
Mandej lëri ata që luajnë në atë kotësinë e tyre.” (El-En`amë, 91) 

Fjalia: “Dhe u mësuat çka nuk e dinit ju as prindërit tuaj”, u 
kushtohet arabëve. Ata All-llahu i zgjodhi për t`u bërë Umet i 
dalluar dhe i mesëm. Mirëpo, a e vlerësuan vallë ata një meri-
të të tillë të dhuruar me njohuri të vërtetë e të duhur vallë? A 
thua u ngritën në nivelin e saj të lartë? 

Unë nuk dua të shoh njerëz të cilët vetëm pretendojnë se 
në duart e tyre bartin shpalljen e zbritur të All-llahut, por 
njerëz të cilët do të shqyrtojnë me vëmendje të plotë atë që 
ngërthen dhe përfshin ajo, njerëz të cilët do të përdorin mend-
jen e tyre për të nxjerrë mësime dhe porosi, sepse mospërdo-
rimi i kokës dhe mendjes nuk sjell fryte e dobi. 

Unë, me anë të mendjes sime, kam arritur të di se kjo gji-
thësi posedon Zotin e saj, i Cili e ka krijuar atë dhe i Cili e 
mbikëqyrë atë. 

Jam bindur se ky Zot është Një, se Ai nuk mund të jetë dy 
e as tre. 

Se Ai ka urdhëruar që të ketë drejtësi dhe mirësi dhe i ka 
ndaluar gjërat e kota dhe të pavyeshme. 

Dhe se tek Ai është kthimi i të gjithë njerëzve të cilët, pasi 
të përfundojnë jetën në këtë botë, do të kthehen për të dhënë 
llogarinë përfundimtare të tyre, llogarinë e mënyrës se si 
jetuan në këtë botë dhe për veprat që i bënë. 

Pyes: “Cili libër qiellor e trajtoi më së miri këtë të vërtetë 
dhe e vuri në vendin e duhur? 

Cili libër qiellor e ngriti më shumë zërin e tij dhe e konfirmoi 
Njëshmërinë e All-llahut dhe përkujtimin e takimit me Të? 

Cili libër qiellor arriti ta pastrojë më shumë shpirtin e nje-
riut, të përfitojë zemrat e njerëzve dhe mendjen e tyre si dhe 
t`i shmangë nga gjërat e këqija? 

Derisa të maturit dhe të tjerët, që janë objektivë, të arrijnë 
të japin gjykimin e tyre, unë dua t`i sjell në mendje fjalët 
kur`anore, të cilat i përkasin kësaj sfere: “E kush është më i 
gabuar më i madh se sa ai që trillon rrenë ndaj Zotit, ose thotë: 
“Mua po më shpallet e nuk i është shpallur asgjë, ose se ai që thotë: 
“Do të thur diçka të ngjashme me atë që e ka zbritur All-llahu?.” 
(El-En`amë, 93) 

Pas pyetjeve të njëpasnjëshme, Kur`ani famëlartë vazhdon 
të shtjellojë shpërblime me të cilat do të shpërblehen mizorët 
dhe kryeneçët, që nga çasti kur ndahen nga kjo jetë e deri kur 
do të qëndrojnë para Zotit të tyre për të dhënë llogarinë: “E, 
sikur t'i shihje mizorët kur janë në agoni të vdekjes, e engjëjt kanë 
shtrirë duart e veta (me ndëshkim) e (u thonë): “Shpëtojeni pra vet-
veten (nëse mundeni).” “Tash përjetoni dënimin e turpshëm për 
shkak se e thoshit të pavërtetën për All-llahun, dhe ndaj argumen-
teve të Tij ishit kryeneç.” (El-En`amë, 93) 

A është ky zëri i atij i cili përgënjeshtron All-llahun? Mos 
vallë kjo është shpallje e trilluar? Po sa fytyra të shëmtuara që 
kishin!! 

Ajeti i sipërpërmendur është një zemërim i dhembshëm i 
cili depërton deri në thellësi të shpirtit të atyre që janë zemër-
mbyllur. Pas këtij ajeti, Kur`ani famëlartë fillon përsëri t`i 
shtjellojë lavditë dhe madhështitë e All-llahut, duke dhënë 
pamje më të gjalla. 

A e ke parë tokën të mbuluar përplot me pemë e perime, 
fushat e gjera të mbushura përlot gjelbërim? 

A i ke parë frytet e pemës që rrinë të pjekura në degët e saj? 
Cili është ai që i ka mbushur kallinjtë përplot kokrra? 
“S'ka dyshim, All-llahu është zbërthyes i farës (i kokrrës së saj) 

dhe i bërthamës (së pemës). Ai nxjerr të gjallin nga i vdekuri dhe Ai 

është nxjerrës i të vdekurit nga i gjalli. Ky është All-llahu, e si 
atëherë shmangeni (nga besimi)?” (El-En`amë, 95) 

Ajo që ndodh në tokë ndodh edhe në horizontet e hapësi-
rës së gjerë: “Ai është krijues i dritës së mëngjesit. Natën e bëri 
kohë pushimi, e diellin dhe hënën për llogaritje të kohës. Ky (rregull) 
është caktim i plotfuqishmit, i gjithëdijshmit.” (El-En`amë, 96)  

Ajetet kur`anore vazhdojnë të japin të dhëna të shumta të 
cilat i shënojnë faktet dhe argumentet e All-llahut në gjithësi si 
dhe prova të cilat argumentojnë madhërinë e All-llahut në kri-
jesat e Tij. Vetëm Atij i takon merita e madhërimit dhe e adhu-
rimit. Ai që ka mendje të shëndoshë, ai do ta kuptojë, kurse ai 
që e ka humbur mendjen e tij, ai vërtet ka humbur dhe devijuar. 

Kur`ani famëlartë thotë: “Ai është, që krijoi yjet për ju që me ta 
të orientoheni në errësira kur jeni në tokë ose në det. Vërtet Ne i 
shpjeguam argumentet tona për një popull që di të mendojë. Ai është 
që ju krijoi (filloi) prej një njeriu; aty (mbi tokë) jetoni (qëndroni) dhe 
nën të do të pushoni. Ne i sqaruam argumentet një populli që di të 
kuptojë. Ai është që lëshoi nga lart shiun e me të nxori bimën e çdo 
sendi dhe prej bimës gjelbërim dhe prej tij (prej gjelbërimit) kokrra të 
dendura në kallinj. E nga hurmat, nga sythat e tyre kalaveshë të afërt 
(për t'i vjelë). Edhe kopshte me hardhi, ullinj e shegë të ngjashme (në 
dukje) e të llojllojshme (në shije). Shikoni pra frutat e tyre kur i 
formojnë dhe kur piqen (të gjitha këto nga shiu). Edhe në këto ka fakte 
për njerëzit që besojnë.” (El-En`amë, 97-99) 

 Pas tërë kësaj, Kur`ani famëlartë thotë: “Juve ju erdhën 
argumente të qarta nga Zoti i juaj e kush i sheh (kupton) ai e ka për 
vete, e kush verbërohet, ai e ka për të zezën e vet. E unë (Pejgam-
beri) nuk jamë rojë juaja.” (El-En`amë, 104) 

A thua çfarë duan tjetër ata të cilët kërkuan mrekulli të 
natyrës fizike (shqisore)? A nuk ishte për ta mjaft ky sqarim i 
shkëlqyer? 

Përpjekja dhe mundi i të të dërguarve, gjatë tërë kohës, nuk 
kërkon gjë tjetër pos besimit të bazuar në mendjen e shëndoshë. 

Mu për këtë, përmes të të Dërguarit të fundit, u kumtua 
kjo: “(Thuaj) A pos All-llahut të kërkoj unë gjykatës (mes meje dhe 
juve)? Kur Ai është që zbriti librin në mënyrë të shkoqitur?” (El-
En`amë, 114) 

Dijetarët e pajisur me dituri – nga radhët e ithtarëve të 
Librit të parë (të krishterët dhe hebrenjtë) – e dinë fort mirë 
madhërinë e Kur`anin, siç e dinë fort mirë të vërtetën e Zotit 
që e zbriti ajetin: “Atyre që u dhamë librin e dinë se ai (Kur'ani) 
është i zbritur prej Zotit tënd saktësisht, pra mos u bë prej atyre që 
dyshojnë.” (El-En`amë, 114) 

* * * 

Mbi lidhshmërinë e Umetit islam me Librin e tij, All-llahu 
i Madhëruar në këtë sure thotë: “Ti (Muhammed) praktiko atë 
që t'u shpall nga Zoti yt. S'ka Zot, përveç Tij. Largohu prej idhuj-
tarëve.” (El-En`amë, 106) 

Ai thotë gjithashtu: “Kjo është rruga e Zotit tënd, është e 
drejtë, Ne shpjeguam argumentet për njerëz që përkujtojnë.” (El-
En`amë, 126) 

Duke bërë të qartë vendin nga u nis thirrja e lartë për 
njerëzimin, Ai thotë: “Ky (Kur'an) është libër që e zbritëm; është i 
bekuar, vërtetues i të mëparshmit, e që t'i tërheqësh vërejtjen nënës 
së fshatrave (të banorëve mekas) dhe atyre përreth saj (mbarë botës). 
Ata që e besojnë Ahiretin, besojnë në të (Kur'anin), ata edhe e falin 
namazin rregullisht.” (El-En`amë, 92) 

Shpalljet e fundit, pas shkatërrimit të arabëve të mirëfilltë, të 
cilët refuzuan shpalljen e Salihut, Hudit, Shuajbit dhe të tjerëve, 
u takuan beni israilëve. Megjithatë, një shpallje e tillë u kthehet 
për herë të dytë arabëve, përmes Muhammedit dhe Islamit, ndaj 
do t`u thuhet: “Dhe ky është libër, dobiprurës. Ne e zbritëm, 
përmbajuni këtij, ruajuni ashtu që të mëshiroheni.” (El-En`amë, 155) 

A thua arabët e njohin vlerën e rolit të tyre karshi njerë-
zimit, pas zbritjes së Kur`anit famëlartë?! A thua do ta dinë 
përgjegjësinë e tyre të lartë ndaj shpalljes së All-llahut?! 

Llogaria e All-llahut vlen për të gjithë njerëzit, për mundin 
e tyre të dhënë: “Këtë (dërgimin e të dërguarve) ngase Zoti yt nuk 
është që për shkak të mëkatit të shkatërrojë një vend, e banorët e tij 
të jenë të painformuar.” (El-En`amë, 131) 

Mirëpo, njerëzit për nga natyra janë tejet polemizues 
(dëshirojnë të diskutojnë për shumë gjëra), ata edhe më tutje 

tentojnë të gjejnë arsye dhe falje për veprat e tyre të shëmtu-
ara dhe mendimet e tyre të këqija, duke pretenduar se kështu 
ka dashur vetë All-llahu, se Ai vetë i ka shpënë në këto gabi-
me dhe mëkate. Vërtet kjo është gënjeshtër dhe trillim: 

“E ata që i shoqëruan Zotit, do të thoshin: “Sikur të donte All-llahu 
nuk do t'i bënim shok (nuk do të ishim idhujtarë), as ne, as prindë-
rit tanë, e as nuk do të ndalonim asnjë send.” Kështu patën gënjyer 
edhe ata që ishin para tyre derisa (për shkak të mëkatit) përjetuan 
dënimin tonë të ashpër. Thuaj: “A mos keni ndonjë fakt e të na 
prezantoni atë neve?” Ju i mbështeteni vetëm hamendjes, në të 
vërtetë, vetëm gënjeni.” (El-En`amë, 148)  

Para se të shtrohet kjo çështje, All-llahu i Madhëruar e bën 
të qartë se ai që e ka përqafuar besimin (imanin) do të ketë 
freskitë gjerë në gjoks dhe zemër, e nëse jo, ai vërtet do të 
ketë ngushtësi në zemër, atij do t`i ngushtohen të gjitha 
horizontet e jetës dhe do të lihet në gjendje më të keqe. 

All-llahu i Madhëruar thotë: “Atë që All-llahu dëshiron ta 
udhëzojë, ia zgjeron zemrën për (të pranuar) islamin. Atë që 
dëshiron ta lërë të humbur, zemrën e tij ia bën shumë të ngushtë 
sikur të ngjitej në qiell. Kështu All-llahu lëshon dënimin mbi ata që 
nuk besojnë.” (El-En`amë, 125) 

Ai i cili ka mohuar besimin në All-llahun, nuk do të 
përjetojë zgjerimin dhe freskinë e zemrës, nuk do të drejtohet 
nga udhëzimi i Tij. Do të zgjerohet dhe freskohet vetëm 
zemra e atij që është përgatitur për t`iu përgjigjur thirrjes së 
All-llahut dhe atij që udhëhiqet sipas thirrjes së tillë. Zoti i 
Madhëruar deshi ta formulonte kështu këtë shprehje me 
qëllim që njerëzit të qëndrojnë brenda përkushtimit modest: 
“Atë që All-llahu dëshiron ta udhëzojë, ia zgjeron zemrën për (të 
pranuar) islamin. Atë që dëshiron ta lërë të humbur, zemrën e tij ia 
bën shumë të ngushtë sikur të ngjitej në qiell.” 

Kjo nuk do të thotë se dëshira dhe vullneti i All-llahut i ka 
paraprirë imanit apo kufrit (besimit apo mosbesimit), sepse, 
po të ishte kështu, Ai nuk do të thoshte: “Kështu All-llahu 
lëshon dënimin mbi ata që nuk besojnë.” 

Çdo njeri ka për të qëndruar para Zotit të vet, çdonjëri prej 
tyre do të japë llogarinë e tij për gjithë atë që ka bërë, çdo 

njërit do t`i thuhet: “Lexo librin tënd, mjafton të jesh sot llogaritës 
i vetvetes.” (El-Isra`, 14) 

A do t`i thuhet edhe atij që është i pafuqishëm? 
Të besuarit dhe përkushtimi i denjë nuk është thjesht 

vetëm proklamim (pretendim). Besimtarët janë të obliguar të 
respektojnë urdhrat dhe ndalesat e All-llahut, ata nuk duhet 
të lejojnë të mbretërojë gjendje kaotike në shpirtin e tyre. 
Surja El-En`amë na bën të ditur se janë injorantët ata që 
shpikin rregulla dhe norma për të cilat All-llahu nuk kishte 
zbritur fare argumente, siç bën të ditur se po ata i porositën të 
tjerët që të mbështeten në to. Injorantë janë ata të cilët lënë 
pas dore shpalljen e vërtetë të All-llahut, ndërsa ndjekin risitë 
dhe polemizojnë me gjëra të kota e të pavërteta. All-llahu i 
Madhëruar ua tërheq vërejtjen besimtarëve nga një gjë e tillë 
e kotë: “Djallëzitë i nxisin miqtë e vet që t'ju polemizojnë juve, e 
nëse i dëgjoni ata, atëherë jeni si ata (idhujtarë).” (El-En`amë, 121) 

“E kush është më mizor se ai që trillon rrenë për All-llahun dhe 
ashtu t'i humbë njerëzit në mungesë të dijes. All-llahu nuk vë në 
rrugë të drejtë mizorët.” (El-En`amë, 144) 

Kam vënë re se shumë njerëz religjiozë – në mjedise të 
ndryshme – pajtohen rreth disa gjërave të cilat më vonë i 
shndërrojnë në kritere për të dalluar të mirën dhe të keqen. 
Po këta njerëz më vonë ndërfusin në normat e shëndosha dhe 
të vërteta fetare gjërat të cilat nuk i përkasin fesë së vërtetë, 
gjërat të cilave u përmbahen e që në fakt paraqesin risi dhe i 
shpërfillin gjërat me të cilat janë obliguar!! 

Mu për këtë, surja përkatëse jep direktiva të qarta dhe të 
fuqishme: 

“Thuaj: “Ejani t'ju lexoj atë që me të vërtetë ju ndaloi Zoti juaj:  
Të mos i shoqëroni Atij asnjë send,  
Të silleni mirë me prindërit,  
Të mos i mbytni fëmijët tuaj për shkak të varfërisë, sepse Ne ju 

ushqejmë ju dhe ata, 
Të mos u afroheni mëkateve të hapura apo të fshehta,  
Të mos e mbytni njeriun sepse mbytjen e tij e ndaloi All-llahu, 

përpos kur është me vend. Këto janë porositë e Tij, kështu të 
mendoni thellë. 

Mos iu afroni pasurisë së jetimit derisa ai të arrijë pjekurinë, 
(mund t'i afroheni) vetëm në mënyrë më të mirë, 

 Zbatoni me drejtësi masën dhe peshojën. Ne nuk ngarkojmë 
asnjë njeri përtej mundësive të tij.  

Kur të flitni (të dëshmoni), duhet të jeni të drejtë edhe kur është 
çështja për (kundër) të afërmit,  

Dhe zotimin e dhënë All-llahut plotësojeni. Këto janë me çka Ai 
ju porositë kështu që të përkujtoni. 

Dhe se kjo është rruga (feja) Ime e drejtë (që e caktova për ju), 
pra përmbajuni kësaj, e mos ndiqni rrugë të tjera e t'ju ndajnë nga 
rruga e Tij. Këto janë porositë e Tij për ju, ashtu që të ruheni. (El-
En`amë, 151-153) 

Duke dëgjuar këto porosi, një arab mendjendritur, tha: “Po 
të mos ishte kjo fe, me siguri se do të ishte moral dhe edukatë 
e lartë për njerëzit.” 

Përkushtimi artificial mbështetet në ide absurde dhe kon-
cepte joproduktive. Gjatë shqyrtimit të këtyre “Dhjetë poro-
sive të arta” vërejmë se që të gjitha këto direktiva mbështeten 
në të menduarit e shëndoshë, paralajmërimin dhe devot-
shmërinë e denjë, ndër to nuk ka vend për risi apo për pasio-
ne në të cilat mbështeten injorantët – si në të kaluarën ashtu 
edhe në kohën moderne - të cilët shpikën norma dhe dispo-
zita të pavërteta. 

Para ardhjes së Islamit, arabët thoshin se janë njerëzit më 
të mençur, më të ditur, më të mprehtë, se vetëm këta meritoj-
në lëvdatat e të tjerëve, se janë më të mirë se hebrenjtë dhe të 
krishterët, se po t`u ishte dhënë këtyre një libër ashtu sikun-
dër iu është dhënë të tjerëve, do të kishin parë se çfarë do të 
kishin bërë, do të ishin për lëvdatë!! 

Mirëpo, All-llahu i Madhëruar nuk i la vetëm të shpresojnë 
e të flasin, Ai ua solli librin (Kur`anin) dhe u dërgoi të Dër-
guar. Mirëpo, çfarë bëtë? 

“Dhe që të (mos) thoni: “Sikur të na kishte zbritur neve libri, 
(sikurse u zbriti atyre dy grupeve) ne do të ishim edhe më të udhë-
zuar se ata. Juve ju erdhi nga Zoti juaj argumenti (Kur'ani), ju 
erdhi udhëzimi, mëshira. E kush është më zullumqar se ai që argu-
mentet e Zotit i bën të rreme dhe ua kthen shpinën atyre? Ne do t'i 

ndëshkojmë me ndëshkim më të rëndë ata që ua kthyen shpinën argu-
menteve Tona, për shkak të prapësimit që bënë.” (El-En`amë, 157) 

Paralajmërimi i premtuar në këtë ajet u drejtohet arabëve, 
qofshin ata arabë ba`thistë, arabë shekullaristë apo arabë 
nacionalistë, apo të tjerë të cilët e kundërshtojnë Islamin dhe 
ndien tejet inferiorë me çështjen e shpalljes: “A mos janë duke 
pritur tjetër ata (pas këtyre fakteve) vetëm t'ju vijnë engjëjt (t'ua 
marrin shpirtin), të vijë Zoti yt (urdhri për shkatërrim) ose të vijnë 
disa nga shenjat e Zotit tënd, (gjëra jo të zakonshme të cilat do të 
vijnë për shkak të mëkateve dhe gabimeve të tyre), ditën kur vijnë 
disa shenja të Zotit tënd, asnjë njeriu nuk i vlen besimi i Tij nëse nuk 
ka besuar më parë ose nuk ka bërë në besimin e tij kurrfarë të mire. 
Thuaj: “Pritni, edhe ne jemi duke pritur!” (El-En`amë, 158)  

Ata nuk do të zgjohen nga gafleti e as që do të kthjellen 
nga hamendja e tyre pos ditën kur do të vijë fatkeqësia e cila 
do të zbresë mbi ta. 

Në shumë hadithe të Pejgamberit s.a.v.s. përmenden gjëra 
të cilat do të ngjajnë para ndodhisë së Madhe (Ditës së Kia-
metit), siç është përplasja në gjithësi e cila do të ndodh në 
prag të mbarimit të botës – lindja e diellit nga perëndimi. 

Në atë moment askujt nuk i vlen besimi i tij nëse nuk ka be-
suar më parë ose nuk ka bërë në besimin e tij kurrfarë të mire. 

Nuk vlen besimi i njeriut i cili përpiqet në prag të momen-
tit të fundit të ndarjes nga kjo botë, apo në momentin e fundit 
të daljes së shpirtit ose fundosjes të sjell besimin e tij. 

A thua do t`i kthehen muslimanët drejtimit të cilin All-llahu 
e caktoi për ta? A thua do të kthjellen para se të ngjajnë ndo-
dhitë e mëdha dhe para se të bëhet vonë? A do të vërejnë 
nderin e All-llahut mbi ta? 

Sot një gjë e tillë vlen në radhë të parë për arabët, pastaj 
për të tjerët. Arabët janë të njohur nga mosmarrëveshjet vëlla-
vrasëse dhe përçarja. Ne jemi në gjendje që për një çështje 
tejet të rëndomtë të formojmë dy grupacione të cilat do të luf-

tojnë njëra tjetrën.4  
Mosmarrëveshjet i mbulojnë pasionet e fshehta të cilat janë 

shkak i çrregullimit të jetës: “Vërtet ata që e përçanë fenë e tyre 
 

4 Siç është çështja e të shqiptimit të fjalës Amin pas imamit! A do të bëhet me zë apo pa zë! 

dhe u ndanë në grupe, ti (Muhammed) nuk ke kurrfarë përgjegjësie. 
Çështja e tyre është vetëm te All-llahu, Ai do t'i njohë me atë që 
punuan.” (El-En`amë, 159) 

Kjo sure përfundon me tri direktiva të cilat shënojnë unitetin 
e fesë, sinqeritetin e përkushtimit (ibadetit), pastërtinë e Një-
shmërisë (teuhidit) dhe drejtësinë e shpërblimit dhe llogarisë. 

Këto tre direktiva vetëm i plotësojnë katërdhjetë e katër 
direktivat e tjera të cilat iu dedikuan Pejgamberit s.a.v.s. gjatë 
tërë sures: 

“Thuaj: “Vërtet Zoti im më udhëzoi në rrugë të drejtë, që është 
fe e drejtë, fe e Ibrahimit, që ishte larg besimeve të kota. Ai (Ibrahi-
mi) nuk ishte idhujtar!” (El-En`amë, 161) 

“Thuaj: “Namazi im, kurbani im dhe vdekja ime janë thjesht për 
All-llahun, Zotin e botëve.” (El-En`amë, 162) 

“Thuaj: “A të kërkoj Zot pos All-llahut, e Ai është Zot i çdo sendi 
(ekzistues) dhe dëmi i secilit person është kundër vetes. Askush nuk 
do të bartë barrën e tjetrit. Mandej, kthimi juaj është te Zoti juaj; e 
Ai ju njofton për atë që përçaheshit.” (El-En`amë, 164) 

Ajetet e sipërpërmendura shënojnë jetën e njeriut i cili 
tërësisht iu përkushtua All-llahut, thirrjes së Tij dhe këshillës 
drejtuar robërve të Tij. Ky njeri e arriti nivelin më të lartë të 
përkushtimit të cilin nuk e kishte arritur dot kush para tij. Ky 
njeri është Muhammedi, i Dërguari i fundit. 

Shënimi i fundit në këtë sure lë të kuptosh natyrën e jetës 
në këtë botë, nisur nga fillimi e deri në mbarim, shënon naty-
rën e vërtetë të jetës me sprova të njëpasnjëshme. Njeriu arrin 
të sprovohet me tërë njerëzit që e rrethojnë përreth, ai spro-
vohet me të tëra gjërat, qofshin ato të mira apo të këqija. Re-
zultatet e këtyre sprovave do të shpalosen atje…në botën e 
Ahiretit. Jeta në këtë botë është kalimtare, ajo nuk është e 
përhershme. 

Sidoqoftë, ajo që ngjan në këtë botë do të jetë çështje ven-
dimtare për gjykimin final: “Ai është që ju bëri sundues (zëven-
dësues) në tokë (pas shkatërrimit të atyre që ishin më parë) dhe 
lartësoi në një shkallë më të lartë disa nga ju mbi të tjerët, për t'ju 
sprovuar në atë që ju dha. All-llahu është ndëshkues i shpejtë, është 
që fal e Mëshirues.” (El-En`amë, 165) 

Suretu El-A`rafë 
Muret e larta 

 
Surja El-A`rafë fillon me një shqyrtim të shkurtër të dy 

çështjeve: e para lidhur me vetë Kur`anin famëlartë, kurse e 
dyta lidhur me mohuesit dhe përgënjeshtruesit e Kur`anit 
dhe shpalljes Hyjnore në tërësi. Rreth çështjes së parë, i 
lexojmë fjalët e All-llahut të Madhëruar, të cilat thonë: “(Ky 
është) Libri, që të është zbritur ty, që me të t'u tërheqësh vërejtjen 
dhe t'i këshillosh besimtarët, pra të mos ketë shtrëngim në gjoksin 
tënd (për kumtimin e tij). Përvetësoni atë që ju është zbritur nga 
Zoti juaj, e mos zini miq (përkrahës) pos Tij. Pak është ajo që po 
merrni përvojë.” (El-A`rafë, 2-3) 

“Shtrëngimi” në zemrën e Pejgamberit s.a.v.s. është rezul-
tat i pritjes negative të jobesimtarëve (mushrikëve) të atij i cili 
dëshiron udhëzimin e tyre dhe të atij i cili dëshiron vlerësi-
min e gjërave të trashëguara në mesin e tyre. Tërheqja e vërej-
tjes ngërthen lajmërimin me frikë, nga gjithë dëgjuesit kërko-
het që ata të përvetësojnë dhe ndjekin Librin këshillues për ta, 
të heqin dorë nga gjërat e kota dhe traditat të cilat nuk sjellin 
kurrfarë dobie, pa marrë parasysh se cili është burimi i tyre. 

Miqtë që i ndjekim, pos All-llahut, nuk sjellin dot të mirë. 
A nuk është e saktë se pas së vërtetës nuk qëndron tjetër pos 
e pavërteta?  

Më pas, surja El-A`rafë flet në disa vende mbi Librin 
(Kur`anin). Le të shohim se çfarë lexojmë në të:  

“Ne u sollëm atyre (mekasve) një libër (Kur'anin) që ua shkoqitëm 
në baza të diturisë, e që është udhërrëfyes e mëshirë për ata që besojnë. 
Ata nuk presin tjetër, por vetëm atë që do t'u vijë.” (El-A`rafë, 52-53)  

Do të thotë: “Ata nuk presin gjë tjetër pos ditën kur do të 
zbatohet premtimi i All-llahut për shpërblim dhe dënim, 
ditën në të cilën shpëtimin dhe shpërblimin do ta gjejnë ata 
që ishin besimtarë, kurse jobesimtarët do të digjen në zjarrin 
e dështimit dhe të dënimit!" 

“Mbrojtësi im është All-llahu që zbriti librin. Ai kujdeset për të 
mirët.” (El-A`rafë, 196) 

Sa fjalë të bukura që shprehen nga i Dërguari s.a.v.s., që 
thonë se vetëm All-llahu është ai që merr përsipër mbrojtjen 
dhe shpëtimin tim, vetëm Ai merr përsipër përmbushjen e 
plotë të kumtimit të shpalljes në zemrën e Pejgamberit, vetëm 
Ai bën që jeta e kësaj bote të jetë e ndriçuar me shkëlqimin e 
tij dhe me orientimin e tij. 

“Kur lexohet Kur'ani, ju dëgjojeni atë (me vëmendje) dhe hesh-
tni, në mënyrë që të fitoni mëshirë.” (El-A`rafë, 204) 

Ajeti në fjalë jep për të kuptuar rëndësinë e shqyrtimit dhe 
të leximit të kujdesshëm të librit si dhe përvetësimin e dobive 
dhe njohurive të cilat ngërthehen në të. 

Kur`ani (libri) është këshillë për besimtarët, është mëshirë 
e cila zbret mbi ta, po edhe zhvillim i mendjes së tyre. 

Ndërkaq, për sa i përket çështjes së dytë, me të cilën fillon 
surja El-A`rafë, atë e hasim në fjalët e All-llahut të Madhëruar: 
“Sa fshatra (banorë) kemi shkatërruar (me fajin e tyre) e dënimi Ynë 
u erdhi atyre natën, a (ditën) kur ishin duke pushuar (duke fjetur)." 

Kur u erdhi atyre dënimi Ynë, s'kishin ç'të kërkonin tjetër, 
vetëm të thonë: “Vërtet, ne ishim zullumqarë” (të pranojnë gabi-
min).” (El-A`rafë, 4-5) 

Historia mban mend shumë fshatra (banorë) të cilat pësu-
an humbjen dhe shkatërrimin për shkak të mosrespektit dhe 
mosnënshtrimit ndaj pejgamberëve. 

Surja El-A`rafë flet hollësisht për ndodhitë e popullit ad, 
themud dhe medjen, për popullin e Nuhut dhe të Lutit. 

Nga këto të dhëna ne do të arrijmë në përfundim se shpallja 
e All-llahut dhe të dërguarit ishin drejtuar në radhë të parë 
nga mjediset që ishin në Jugun dhe Veriun e Arabisë. Sido-
qoftë, kur këto mjedise shfaqën mosbesimin dhe mosnënshtri-
min, e sidomos kur i ofenduan thellë të dërguarit, All-llahu i 
Madhëruar ua shkatërroi vendbanimet dhe tokat pjellore. 

Pastaj, surja El-A`rafë flet për Musain i cili me librin e 
shpallur do ta udhëzonte Egjiptin dhe bijtë e israilit. Ajo sjell 
gjithashtu sqarime të cilat japin të dhëna të shumta rreth qën-
drimit të faraonëve dhe hebrenjve. Këta të fundit i refuzuan 

udhëzimet e All-llahut dhe lajthitën nga rruga e drejtë, andaj 
edhe pësuan grushtin e fortë të dënimit të All-llahut. Më pas, 
surja El-A`rafë flet për kthimin e shpalljes (relevatës) për herë 
të dytë në mesin e arabëve, flet për Muhammedin s.a.v.s i cili 
me mirësinë e plotë të All-llahut arriti të nxirrte njerëzit nga 
errësirat e shumta në dritë, të bënte prej arabëve një popull të 
bashkuar i cili do të udhëhiqet me porositë e All-llahut, një 
popull të dobishëm mbi dhè. 

Në kontekst të kësaj, arabët do të marrin përgjegjësinë e 
shpalljes Hyjnore e cila do të vazhdojë të jetë shpallje deri në 
Ditën e Kiametit si dhe Libër i mbrojtur nga çdo gjë që i kano-
set. Njerëzit do të mbesin edhe më tutje të obliguar ta dëgjojnë 
këtë libër, prej tij të marrin të gjitha elementet e duhura për 
jetë, sepse, vetëm ky libër është ai i cili vjen me të drejtën dhe 
vetëm ky libër i mbron njerëzit nga të këqijat. 

Me rëndësi është që arabët ta vlerësojnë shpalljen e tyre 
(misionin e marrë përsipër), ta njohin vlerën e madhe të 
trashëgimisë me të cilën i dalloi All-llahu: “Pastaj Ne u lamë në 
trashëgim librin robërve Tanë që Ne i kemi zgjedhur; e prej tyre ka 
që janë dëmtues të vetvetes, ka që janë mesatarë, e ka prej tyre që 
janë me ndihmën e All-llahut, të parët në punë të mira, kjo është ajo 
mirësia e madhe.’ (El-A`rafë, 32)  

Ata medomos duhet të binden se një ditë do të qëndrojnë 
para Zotit të tyre dhe do të pyeten për qëndrimin ndaj librit: 
“Ne patjetër do të marrim në përgjegjësi ata, të cilëve u është dërguar 
(pejgamber), e do t'i marrim në pyetje edhe të dërguarit. Dhe duke e 
ditur mirë Ne do t'u rrëfejmë atyre (për atë që punuan), se Ne nuk 
ishim që mungonim (ishim të pranishëm).” (El-A`rafë, 6-7) 

All-llahu i Lartmadhëruar në fillim të sures bën të qartë se 
llogaria përfundimtare do ta zgjidhë fatin dhe vendbanimin e 
çdo njeriu: “Atë ditë peshimi (masa) është i drejtë. Atij që i 
rëndohen peshojat, ata janë të shpëtuar. Kujt i vijnë lehtë peshojat, 
ata e humben vetveten, ngase i refuzuan argumentet Tona me të 
padrejtë.” (El-A`rafë, 8-9) 

Një sqarim i tillë pak më vonë do të ndiqet me një sqarim 
të hollësishëm lidhur me grupet e shumta dhe mjediset të 
cilat e kundërshtuan Zotin e tyre në sipërfaqen e tokës. 

Le t`u hedhim një sy këtyre grupeve si dhe dialogut që do 
të zhvillohet mes vetë besimtarëve në xhenet, jobesimtarëve 
në xhehenem, si dhe grupit të tretë për të cilin bën fjalë vetëm 
kjo sure në tërë Kur`anin, pra grupin e atyre të cilët do të 
marrin pozitën e lartë në Ditën e Kiametit (në gjuhën arabe: 
al-A`rafë, të lartit). 

Siç duket, këtu kemi të bëjmë në radhë të parë me grupin 
besimtar, grupin as`habu-l-a`rafë dhe grupin jobesimtar. Më 
duket se do të ishte e dobishme t`i hedhim një sy dialogut 
mes këtyre grupeve. 

Nuk do mend se banorët e xhenetit do të jetojnë në një 
botë përplot dashuri, paqe dhe tolerancë, ata do të jenë të 
preokupuar vetëm me një gjë: madhërimin dhe falënderimin 
e All-llahut të Madhëruar, ata do t`i gëzojnë dhuntitë e 
dhuruara të All-llahut, do të thonë: “Falënderojmë All-llahun që 
na udhëzoi për këtë (për iman, për punë të mira, na hoq zilinë, na 
futi në xhenet), pse sikur të mos na drejtonte All-llahu, ne nuk do të 
dinim të udhëzohemi. Vërtet, të dërguarit e Zotit na e thanë të 
vërtetën dhe ne u besuam!” (El-A`rafë, 43) 

Ata, përkundër të gjitha dhuntive që do t’i kenë para 
vetes, do të zhveshin çdo meritë, do të ndihen sikur të gjitha 
dhuntitë dhe të mirat e All-llahut të ishin caktuar më parë për 
ta dhe se Ai bëri që këta ta marrin këtë vend të lartë. 

Mirëpo, All-llahu i Madhëruar ua përmend përpjekjen e tyre 
të mëparshme dhe mundin e pranuar: “E atyre u drejtohet thirrje: 
“Ky është xheneti, ju dha juve për atë që vepruat.” (El-A`rafë, 43) 

E kur besimtarët vendosen në vendin e tyre dhe pushojnë, 
fillojnë t`i përkujtojnë kundërshtarët e tyre të djeshëm, tiranët 
dhe kryeneçët e mëdhenj, duan të dinë çfarë ka ndodhur me 
ta, vallë ku janë dhe ç`u ka ndodhur: “Ata të xhenetit i thërra-
sin (i pyesin) banuesit e zjarrit e u thonë: “Ne e gjetëm të vërtetë 
atë që na e pat premtuar Zoti ynë, e ju (banues të zjarrit) a e gjetët 
të vërtetën atë që u pat premtuar Zoti juaj?” Ata (banuesit e zjarrit) 
thonë: “Po.” Atëherë në mes të tyre (mes dy grupeve) thërret një zë: 
“Mallkimi i All-llahut qoftë mbi zullumqarët!” (El-A`rafë, 44) 

Vërtet këta ishin zullumqarë dhe mizorë, nuk e besuan 
All-llahun dhe Ditën e llogarisë, e as që besuan ringjalljen. 

Ndaj besimtarëve të dobët u treguan tiranë dhe të ashpër, 
njollosën dhe shtrembëruan porositë dhe mësimet e vërteta 
dhe i mbyllën të gjitha rrugët e të së vërtetës. Po sa mjerim! 
Sot ata gjejnë fatin që e meritojnë, banojnë në vendbanimin e 
tyre të zjarrtë, aty do të jenë përgjithmonë. 

Surja El-a`rafë përmend në veçanti A`shabu-l-A`raf (ata që 
do të qëndrojnë lart mbi muret), sipas të cilëve e merr emrin e saj. 

Sipas shumë komentuesve të Kur`anit, njerëzit e A`rafit 
janë ata, veprat e të cilëve – të mirat dhe të këqijat - janë baras, 
ata do të presin derisa të gjendet një zgjidhje për çështjen e tyre! 

Unë jam i mendimit se A`rafët janë njerëzit të cilët meri-
tuan grada të larta, shehidët dhe thirrësit besnikë të cilët 
kumtuan shpalljet e pejgamberëve si dhe udhëhoqën popujt 
drejt së mirës! 

Këta do të qëndrojnë në murin e lartë prej ku do t`i shikoj-
në masat e popujve dhe udhëheqësit e tyre duke dhënë lloga-
rinë. Kur i shikojnë banorët e xhenetit, i përshëndesin dhe i 
urojnë, ndërsa kur shikojnë banorët e xhehenemit, i presin me 
fjalë të këqija. 

Është vetë biseda kur`anore ajo që i jep përparësi kuptimit 
të tillë të përmendur më lartë, ngase këta njerëz flasin me bin-
dje të plotë dhe i qortojnë mëkatarët për gjërat të cilat i bënë 
në këtë botë, e, në anën tjetër, kërkojnë mbrojtje nga All-llahu. 

Është i papranueshëm mendimi se këta janë njerëzit, të 
mirat dhe të këqijat e të cilëve janë baras, njerëz që nuk dinë 
se ku do të jetë vendi i tyre dhe çfarë do të ndodh me ta? 

Këtu kemi të bëjmë edhe me thirrjen e fundit të banorëve të 
xhehenemit të cilët do të përpiqen të dërgojnë që sa më larg 
zërin e tyre të shpëtimit. Lotët e vajit të tyre të fundit përcillen 
me lutje: “Banuesit e zjarrit i thërrasin (dhe i lusin) ata në xhenet 
(duke ju thënë): “Na qitni diç nga uji apo nga ajo që u ka furnizuar 
All-llahu (se mbaruam nga etja)!” Ata (në xhenet) thonë: “All-llahu i 
ka ndaluar që të dyja këto për jobesimtarët!” (El-A`rafë, 50) 

Çfarë mjerimi! Këtyre nuk do t`u ndihmojë kush tek All-
llahu!! E si të ndihmohen dhe shpëtohen, kur kohë më parë 
kishin rastin e volitshëm për të shpëtuar, por ata nuk besuan 
All-llahun dhe mohuan përgjegjësinë ndaj Tij! 

Këta e mohuan All-llahun dhe takimin me Të. Këtyre 
asnjëherë nuk u ra ndërmend se kjo Ditë do të vijë, as që u 
përgatitën për këtë ditë, andaj, prej nga t`u vijë shpëtimi 
dhe ndihma?  

Është me rëndësi që në këtë kontekst të përmendim se stili 
kur`anor përdor lidhshmërinë e ndërsjellë të domethënieve 
duke i vënë në një tërësi që japin kuptim koherent. Kur`ani 
famëlartë përpiqet që domethëniet e tij t`i përcjellë dhe t`i 
ngulë mirë në mendjen dhe zemrën e njeriut. Udhëzimet 
kur`anore nuk janë pjesë të ndara veç e veç. Kështu ndodh 
edhe me botën e cila është burim i shumë diturive, është një 
botë nga e cila marrin të gjithë dijetarët: biologët, fizikanët, 
astronomët, gjeologët etj. 

Në fillim të kësaj sureje përmendet çështja që ngjall kure-
shtje, ajo ka të bëjë me bijtë e Ademit, sidomos me babain e 
tyre, Ademin a.s., babanë e tërë njerëzimit, kurse në fund të 
kësaj sureje hasim shprehjen që ka të bëjë me vetë bijtë e tij! 

Në fillim të sures, All-llahu i Madhëruar thotë: “Ne ju 
krijuam pastaj ju dhamë formën, e mandej engjëjve u thamë: “Bëni 
sexhde për Ademin.” Ata i bënë sexhde pos Iblisit. Ai nuk qe prej 
atyre që bënë sexhde.” (El-A`rafë, 11) 

Kurse në fund të sures, në kontekst të mëkateve dhe gabi-
meve të njerëzve e sidomos lajthitjes së tyre nga e rruga e 
vërtetë, Ai thotë: “Ai (All-llahu) është Ai që ju krijoi prej një vete, e 
prej saj për t'u qetësuar pranë saj. Kur e mbuloi ai (mashkulli) atë 
(gruan), ajo u ngarkua me një barrë të lehtë dhe ashtu vazhdoi me të, 
e kur u bë e rëndë, ata të dy lutën All-llahun, Zotin e tyre: “Nëse na 
jep një (fëmijë) të mirë, ata (pa të meta), ne do të jemi falënderues 
ndaj Teje.” (El-A`rafë, 189) 

Pastaj thotë: “Pasi atyre të dyve u dha (fëmijë) të mirë, ata 
(fëmijë e pasardhës) i përshkruan shokë në atë që iu dha. I pastër 
është All-llahu nga ajo që ia përshkruajnë. A i përshkruajnë shok atë 
çka nuk mund të krijojë asnjë send, e ata (idhujt) vetë janë të kri-
juar.” (El-A`rafë, 190-191) 

Siç duket, ata që bënë krimin e shirkut ishin mu bijtë e 
Ademit, veçanërisht gjeneratat të cilat prishën mendjen e tyre 
të shëndoshë, andaj edhe lajthitën! 

Normat e Kur`anit, fillim e mbarim, kanë të bëjnë me të 
gjithë njerëzit, ato i sjellin ndër mend njeriut misionin me të 
cilin është ngarkuar, ndërsa ai nuk është treguar mjaft i 
suksesshëm në zbatimin e tij. Normat kur`anore u referohen 
të gjithë njerëzve me qëllim që ata, me kohë ta shfaqin kujde-
sin e tyre të plotë për shpalljen Hyjnore. Njerëzit në këtë botë 
janë tejet të dobët ndaj ngasjeve dhe insinuatave të djallit. 
Njeriu nuk është mposhtur nga djalli, por është mashtruar 
shumë dhe është vënë në hamendje të thellë! Djalli posedon 
mjetin që lëshon valë të gjata apo të shkurtra, kurse njeriu ka 
mundësinë të dëgjojë apo të mos dëgjojë. Djalli, siç mësojmë nga 
Kur`ani famëlartë, bën çmos që të ngacmojë dhe të ndikojë në 
jetën e njerëzve dhe në zgjedhjet që i bëjnë ata në jetën e për-
ditshme. Suksesi i tij është i mundshëm vetëm me ata të cilët i 
kapin këshillat (propozimet, sugjerimet) e tij dhe shprehen të 
gatshëm të jenë në vetmi me të. Nëse njeriu është i gatshëm t`i 
kapë valët e djallit, me siguri do ta dëgjoj atë që e do djalli, e 
nëse jo, atëherë me siguri se ka gjetur shpëtimin. Djalli nuk po-
sedon veçse fuqinë e shtirjes (futjes së propagandave), ai s`mund 
t`ia prishë mendjen njeriut që ka zemër t`i kundërshtojë! 

Është çudi se si njeriu harroi ç`i ndodhi babait të tij në 
momentin kur u dëbua nga xheneti; siç duket, njeriu s`çan 
kokën të kujtojë se fatkeqësitë e babait mund të përsëriten 
edhe tek bijtë e tij, e veçanërisht kur kemi parasysh se djalli 
është betuar se do t`i nënshtrojë të gjithë bijtë e Ademit. 

“(Iblisi) Tha: “Për shkak se më humbe mua, unë do t'u ulem 
atyre (do t'u zë pusi) në rrugën Tënde të drejtë, Mandej, do t'ju 
sillem atyre para, prapa, nga e djathta dhe nga e majta e tyre, e 
shumicën e tyre nuk do ta gjesh që të falënderohen (të besojnë)!” 
(El-A`rafë, 16-17) 

A nuk është e domosdoshme të kemi parasysh këtë urrej-
tje të tij të dukshme e të qartë?? 

E ç`është më e çuditshmja, mashtrimi i Ademit erdhi nga 
një hile e hapur, grackë në të cilën nuk ka mundësi të bjerrë 
njeriu i mençur! Iblisi iu drejtua dhe i tha: “O Adem! Vërtet je i 
ndaluar të hash nga kjo pemë, sepse po të hash nga kjo pemë, ti do të 
bëhesh i përjetshëm, do të bëhesh engjëll!!" 

Ademi kishte mundësi t`ia kthente: “Vërtet kam një pozitë 
të lartë. Mua më kanë ra në sexhde gjithë melekët, e si të lejoj 
të bie nga kjo derexhe që jam?” Ajo që kam unë është më e 
mirë se ajo që ti po më thua!! 
       Iblisi ia futi Ademit lakminë e përjetësisë, kur e hëngri 
frutën e kësaj peme! E kush thotë se Ademi dhe bijtë e tij nuk 
janë të përjetshëm? Bile edhe nëse vdesin! Vdekja s`është 
veçse një kalim i njeriut nga një jetë në një jetë tjetër më të 
fuqishme dhe më të madhe!! 

Vërtet djalli është shpifës dhe mashtrues, qortimi nuk i drej-
tohet vetëm atij, por edhe të tjerëve, që bien në grackat e tij… 

Ademi humbi begatinë të cilën e gëzonte shumë kohë, 
humbi vendin e bukur. Së bashku me bashkëshorten e tij 
ishte i detyruar ta lëshonte këtë vend dhe të zbriste në tokë, 
të rronte me djersën e ballit! 

Edhe gjeneratat që erdhën pas tij (bijtë e tij), u ballafaquan 
me mashtrimin e mëhershëm. A thua kanë marrë mësim? 

“(All-llahu) Tha: “Zbritni, jeni armik i njëri-tjetrit. Në tokë ju e 
keni vendqëndrimin (vendbanimin) dhe përjetim deri në një kohë.” 
(El-A`rafë, 24) 

Deri në një kohë e moshë të caktuar, pastaj do të ktheheni 
te Krijuesi i Cili do t`ju pyesë për jetën që e keni kaluar gjatë 
kësaj kohe në sipërfaqen e tokës, a ishit robër të denjë të 
All-llahut, apo ishit shërbëtorë të djallit? 

“Tha: “Në të (në tokë) do të jetoni (do të gjallëroni), në të do të 
vdisni (do të varroseni) dhe prej saj do të ringjalleni.” (El-A`rafë, 25) 

Pas shtjellimit të rrëfimit i cili ka të bëjë me Ademin, biseda 
kur`anore merr e drejtohet nga bijtë e tij. Kur`ani famëlartë i 
thërret bijtë e Ademit plotë katër herë (në këtë sure), me 
qëllim që ata të dëgjojnë porositë dhe këshillat e Zotit të tyre 
e të shpëtojnë nga lajthitjet e djallit, armikut të tyre! 

Siç mund të vërejmë, porositë dhe këshillat e tilla nxisin 
bisedën për pozitën e lartë të njeriut apo për thelbin e natyrës 
së tij të vërtetë (Islamit). 

Na brengos fakti se bota moderne është dhënë shumë pas 
jetës me vlera të ulëta, veçanërisht pas shekullarizimit (laiciz-
mit) i cili e përforcon edhe më tej tokësoren dhe tendencat e 

pa vlera. Vlerat e ulëta, e sidomos shekullarizmi, nuk përpi-
qen ta ngrenë botën moderne lart në qiell, prej nga edhe ka 
ardhur. Që të gjitha këto thirrje synojnë ta orientojnë jetën e 
njeriut drejt ndershmërisë, korrektësisë dhe ndjenjave të buta. 
Natyrisht, këto porosi dhe këshilla duhet shikuar nga aspekti 
i përvetësimit të tyre të drejtpërdrejtë, ngase jeta moderne 
është shndërruar në jetë materialiste, të pamoralshme dhe 
tejet tolerante, që e shpie shoqërinë drejt degradimit moral 
dhe jetës së mjerë. (fatkeqe). 

Le t`i shqyrtojmë me vëmendje të plotë të katër thirrjet të 
cilat u referohen bijve të Ademit. E para ka të bëjë me çësht-
jen e veshjes. S`do mend se njeriu është krijesa e vetme e 
veçuar me veshjen e rrobave. Rrobat i mbulojnë pjesët e turp-
shme dhe e zbukurojnë dukjen e tij. Por, njerëzit nganjëherë i 
kapërcejnë kufijtë e normales: disa prej tyre mburren me 
rrobat dhe mbahen më të madh. Ndodh që disa e marrin 
veten e tyre me vlerën e rrobave të cilat i veshin. 

Bota moderne e lakuriqësoi femrën dhe e bëri atë të lak-
mojë veshjen e shkurtër e cila gati sa nuk e ka zbuluar tërë 
turpin e saj! Rrobat e ngushta moderne tentojnë të shfaqin 
formën fizike të femrës, po edhe të tjerëve. Sidoqoftë, e tërë 
kjo nuk ngre peshë, sepse vlera dhe nderi i njeriut nuk matet 
me veshjen e tij, e as me rrobat të cilat i bie për shtat. Këtu 
kemi të bëjmë edhe me një veshje tjetër e cila i takon botës së 
brendshme (veshje e cila mbulon të brendshmen), ajo që vë 
në dukje të vërtetën e saj, atë që Kur`ani famëlartë e quan 
“takva-devotshmëri”  

Poeti thotë: 
Njeriut me shpirt të pastër i ka hije çdo veshje që mban. 
Njeriu mund të mbajë rroba të grisura e të ushqehet me 

thërrime buke, por asnjëherë s`duhet t`ia shtrijë dorën një të 
pasuri mendjemadh me qëllim që të vesh diç të shtrenjtë. 

Kur`ani famëlartë flet për veshjen e brendshme të njeriut 
(devotshmërinë), ngase vetëm ajo e tregon karakterin e tij të 
vërtetë. 

“O bijtë e Ademit, Ne krijuam për ju petk që ju mbulon vend-
turpësinë dhe petk zbukurues. Po petku i devotshmërisë, ai është më 

i miri. Këto janë argumentet e All-llahut, ashtu që ata të përkuj-
tojnë.” (El-A`rafë, 26) 

Në komentin tonë ne e lidhim këtë kujtim me fjalët e 
All-llahut të Madhëruar në fillim të kësaj sureje: “Përvetësoni 
atë që ju është zbritur nga Zoti juaj, e mos zini miq (përkrahës) pos 
Tij. Pak është ajo që po merrni përvojë.” (El-A`rafë, 3) 

Kjo është në lidhshmëri edhe me fjalët të cilat do t`i lexojmë 
më vonë në këtë sure: “Ai është që i lëshon erërat si myzhde pranë 
mëshirës (shiut) së Tij. E kur ato (erërat) bartin re të mëdha mbi, ne i 
sjellim mbi një tokë të vdekur dhe lëshojmë në të ujin (shiun), dhe me 
të (me ujin) nxjerrim të gjithë frutat. Kështu i nxjerrim (i ngjallim) të 
vdekurit, ashtu që të përkujtoni (fuqinë e Zotit).” (El-A`rafë, 57) 

Ndonëse ekzistojnë shumë shkaqe dhe arsye të cilat do t`i 
bëjnë njerëzit t`i kujtojnë dhe t`i kenë parasysh këto çështje, 
prapëseprapë njeriu harron! 

Këtu kemi të bëjmë edhe me një thirrje tjetër e cila i refero-
het bijve të Ademit që të mos bien pre e mashtrimeve të 
djallit, ashtu siç e pësoi babai i tyre: “O bijtë e Ademit, të mos ju 
mashtrojë kurrsesi shejtani sikurse i nxori prindërit tuaj nga 
xheneti, duke ua zhveshur rrobat që t`u shihen vendet e turpshme. 
Vërtet ai dhe shoqëria e tij ju sheh, ndërsa ju nuk e shihni. Ne i 
kemi bërë shejtanët miq të atyre që nuk besojnë.” (El-A`rafë, 27) 

Nuk duhet lejuar që bijve t`ju ndodhë ajo që u ka ndodhur 
më parë prindërve të tyre! 

Djalli ia doli ta nxirrte Ademin nga xheneti, por, vallë do 
t`i mënjanojë edhe bijtë e tij nga ai? Apo t`i zhveshë ashtu siç 
e zhveshi atë? 

Vërtet djalli është armik dhe kundërshtar shpirtlig, ai dhe 
shoqëria e tij kanë mundësi t`ju shohin, ndërsa ju nuk i shihni 
ata, ai pra, në këtë pikëpamje, ka epërsi. Mirëpo, ai nuk e ka 
mundësinë e as fuqinë e mashtrimit dhe lajthitjes së besim-
tarit të denjë, sepse besimi i tij është mbrojtje e fuqishme. Në 
grackat e djallit bien vetëm ata që kanë besim të dobët. 

Arsyet të cilat tentojnë ta përligjin ndjekjen e të parëve 
injorantë janë po aq të papranueshme, sa edhe trillimi i arsy-
eve të rreme të cilat tentojnë t`i arsyetojnë sjelljet e degradu-
ara. Injorantët bënë tavafin rreth Qabes lakuriq, ndërsa tho-

shin (duke e arsyetuar këtë veprim të tyre): “Ne nuk duam të 
bëjmë tavafin rreth shtëpisë së shenjtë me rrobat që kemi bërë 
mëkate ndaj Zotit.!!" 

Shumica e këtyre që e shpjegojnë fenë në mënyrë të shtre-
mbëruar (të përkushtuar degradues, të devijuar dhe njerëz 
fetar artificial) tentojnë që nën hijen e gjërave të panjohura të 
mbledhin shumë të tjera, për të cilat All-llahu nuk ka zbritur 
fare fakte dhe njohuri, këta njerëz e kundërshtojnë mendjen e 
shëndoshë dhe tekstet autentike kur`anore, e pastaj thonë se 
kështu ka urdhëruar All-llahu. 

All-llahu nuk urdhëron gjëra të shëmtuara, e as mëkate, Ai 
urdhëron gjëra të cilat janë në pëlqim me mendjen e njeriut, 
shijen dhe natyrën e tij të shëndoshë: “Kur punojnë ata 
(idhujtarët) diçka të shëmtuar, thonë: “Ne i gjetëm që kështu 
prindërit tanë, edhe All-llahu na urdhëroi këtë (vizitën rreth Qabesë 
lakuriq). Thuaju: “All-llahu nuk urdhëron të shëmtuarën, a thoni 
për All-llahun çka nuk dini?” Thuaj: “All-llahu më urdhëroi mua 
drejtësinë dhe në tërësi kthejuni Atij në çdo namaz (lutje) dhe adhu-
rojeni Atë duke qenë të sinqertë në lutje vetëm për të. Ashtu sikur 
që ju filloi (krijoi) së pari do të ktheheni te Ai.” (El-A`rafë, 28-29) 

Drejtësia paraqet rrugën e rëndomtë për të gjithë njerëzit, 
pse pra na vjen aq zor ta ndjekim e ta praktikojmë atë ashtu 
siç duhet? Drejtësia dhe korrektësia janë garancia më e sigurt 
për paqe dhe harmoni mes njerëzve dhe asgjë tjetër pos 
drejtësisë dhe korrektësisë nuk ka mundësi të krijojë paqe 
dhe harmoni të tillë mes tyre. 

Pse të mos ia kthejmë tërë qenien tonë Atij që na krijoi, kur 
e dimë se vetëm tek Ai është kthimi ynë? 

“Thuaj: “All-llahu më urdhëroi mua drejtësinë dhe në tërësi 
kthejuni Atij në çdo namaz (lutje) dhe adhurojeni Atë duke qenë të 
sinqertë në lutje vetëm për të. Ashtu sikur që ju filloi (krijoi) së pari 
do të ktheheni te Ai. Një grup (nga ju) Ai e vuri në rrugë të drejtë, 
e një grup meritoi të jetë i humbur, pse ata (të humburit) shejtanët i 
morën për miq, e megjithatë mendonin se ishin në rrugë të drejtë.” 
(El-A`rafë, 29-30) 

Ti pra bëhu me grupin i cili është në rrugë më të drejtë dhe 
i cili e meriton më shumë shpëtimin dhe respektin e All-llahut. 

* * * 

Përkushtimi i shtirë shpeshherë tenton që mësimet dhe 
normat fetare t`i mbështesë në jetën e ashpër, në jetën aske-
tike, fshehjen e ndjenjave (obskurantizëm) dhe stërvitjen 
vulgare (të papëlqyeshme), të gjitha këto të lidhura kinse me 
dashurinë ndaj Zotit që ka në zemër. Cilësitë e tilla i shoqëroj-
në edhe gjatë thirrjes së njerëzve për në rrugë të All-llahut të 
Madhëruar. Mu për këtë, këta njerëz preokupohen me të 
mbuluarit e trupit me mantele të vjetra si dhe me rroba të 
grisura, duke marrë ushqimin në sasi të vogël, kurse të mirat 
e kësaj bote i kundërshtojnë me ashpërsi.  

Nuk do mend se porositë dhe mësimet islame janë të 
orientuara në drejtim të kundërt; ato para së gjithash synojnë 
realizimin e përkushtimit të plotë të All-llahut në brendinë e 
shpirtit njerëzor. Mësimet islame synojnë lumturinë e shpirtit 
të njeriut, pastrimin e brendisë së tij nga çdo e keqe dhe shpirt-
ligësi, frenimin e epshit dhe egoizmit, kurse në anën tjetër, 
kultivimin e modestisë dhe të mëshirës. Sipas mësimeve 
islame njeriu që falet me rroba të bukura është më i mirë se ai 
i cili falet me rroba të varfanjakut. Mu për këtë edhe u refe-
rohet ky ajet: “O bijtë e Ademit, vishuni bukur për çdo namaz 
(lutje), hani dhe pini e mos teproni, pse Ai (All-llahu) nuk i do ata 
që e teprojnë (shkapërderdhin).” (El-A`rafë, 31) 

Pejgamberi s.a.v.s., thotë:  
ة.ٌ 

َ
ل يِّ

َ
 وَ مُخ

ٌ
تَانِ سَرَف

َ
صْل

َ
تْكَ خ

َ
أ
َ
ط

ْ
تَ مَا أخ

ْ
بِسْ مَا شِئ

ْ
تَ وَ ال

ْ
لْ مَا شِئ

ُ
� 

“Ha çfarë të duash dhe vishu me çfarë të duash, por të dish se dy 
veçorive nuk do të mund t`ju shmangesh: teprimit dhe mburrjes 
(kryelartësisë).”

5
 

Do të thotë: Ki kujdes, shmangu këtyre dy veseve. 
Është fakt se konsumimi i tepërt (i ushqimit dhe i veshjes) 

dhe jeta ekstravagante i stimulojnë njerëzit të shtiren në sy të 
botës, madje të ndihen të vetëkënaqur. 

Medoemos duhet pasur parasysh se feja nuk është garë 
sportive ku shfaqen format fizike të njerëzve. Njeriu i cili për-
piqet të bëjë jetë më të lumtur dhe më të suksesshme (jetën e 

 
5 Transmeton Buhariu, Ibn Maxhe dhe Imam Ahmedi 

ahiretit) tenton t`i zvogëlojë dëfrimet e tij (kënaqësitë). 
Njeriu i tillë nuk lejon të tërhiqet apo të jepet shumë pas 
kënaqësive të kësaj bote dhe pas mbivlerësimeve të saj. Në 
anën tjetër, jeta askete dhe veshja e leckamanit nuk sjellin 
kënaqësinë e Zotit.  

All-llahu i Madhëruar thotë: “Thuaj: “Kush i ndaloi bukuritë 
dhe ushqimet e mira që All-llahu i krijoi për robërit e vet?” (El-
A`rafë, 32) 

All-llahu i madhëruar në shumë vende të tjera thekson se 
bukuritë e tilla janë meritë e Tij dhe se burimi i tyre është 
vetëm prej Tij, kurse ata që i pranojnë këto bukuri janë robërit 
e Tij: “Thuaj: “Ato janë në këtë botë për ata që besuan, e në ditën e 
kiametit janë të posaçme për ta. Kështu i sqarojmë argumentet një 
populli që kupton.” (El-A`rafë, 31) 

Robërit e All-llahut, në Ditën e Kiametit do të veçohen me 
këto të mira dhe bukuri, kurse gjatë jetës së kësaj bote i shoqë-
rojnë edhe shumë të tjerë. 

“Thuaj: “Zoti im i ndaloi vetëm të këqijat e turpshme, të hapura 
ose të fshehta, ndaloi mëkatin”, do të thotë: i ndaloi mëkatet e 
fshehura dhe të dukshme, siç janë: zilia dhe mëria: “Ndaloi 
mëkatin, ndaloi shtypjen e tjetrit pa të drejtë” do të thotë: Ai 
ndaloi edhe mëkatet e tjera, e në veçanti kryelartësinë ndaj të 
tjerëve dhe cenimin e të drejtave të tyre. 

Kritikët e mendimit fetar kanë vërejtur fare mirë se disa 
njerëz i shkurtojnë rrobat e tyre (pantallonat) në shenjë devot-
shmërie, kurse në zemër mbajnë kokëlartësinë e firaunit! 

Në shumë hadithe të Pejgamberit s.a.v.s. vërehet qortimi i 
të varfrit i cili mbahet kryelartë. Kryelartësia ka mundësi të 
jetë në ballë të atij që vishet me rroba të grisura e të krimbura, 
kurse nga një ves i tillë ka mundësi të jetë i pastër ai i cili vesh 
rrobat e mëndafshit!! 

Me rëndësi është natyra e pastër (nga zilia, hasedi, xhelo-
zia, urrejtja) dhe posedimi i virtyteve të larta në shpirt. 

Element kryesor dhe i rëndësishëm i shpirtit të pastër 
është lidhja e ngushtë me All-llahun Një, të Vetëm, si dhe 
largimi i shpirtit të tillë nga çdo hyjni tjetër të supozuar apo 
të trilluar nga mendja e njeriut. 

Njeriu i cili mbetet vetëm (me vetveten) nuk ka mundësi të 
kërkojë ndihmë apo shpëtim nga dy apo tre zota! Me siguri 
se do t`i drejtohet vetëm All-llahut Një, të Vetmit, vetëm tek 
Ai do të mbështetet kur është në skamje dhe vetëm Atij do t`i 
shprehë falënderimin kur është në mirëqenie. Është fakt se 
shoqëritë të cilat u njollosën me shirkun humbën orientimin e 
tyre të drejtë, e me këtë u sollën të tjerëve dëme të papara. 

Islami i kushtoi rëndësi të veçantë natyrës së njeriut, 
sidomos virtyteve të tij të larta, si në aspektin ideor, ashtu 
edhe në aspektit moral (akide dhe ahlak). Kur`ani famëlartë, 
thotë: “…ndaloi t'i mvishni All-llahut shok pa patur për të kurr-
farë argumenti, dhe ndaloi të thoni për All-llahun atë që nuk e dini 
se është e vërtetë.” (El-A`rafë, 33) 

Po në këtë sure e hasim faktin se All-llahu i Madhëruar e 
mori zotimin dhe besën e prerë të kësaj natyre të pastër 
(Islamit) nga robërit e Tij qysh në fillim të krijimit të tyre. 

“Përkujto kur Zoti Yt nxori nga shpina e bijve të Ademit pasar-
dhësit e tyre dhe i bëri dëshmues të vetes së tyre (duke u thënë): “A 
nuk jam Zoti juaj?” Ata thanë: “Po, dëshmuam!” Të mos thoni në 
ditën e kiametit: “Ne nga ky (dëshmim) ishim të panjohur. Ose të 
mos thoni: “Prindërit tanë më parë ishin idhujtarë, e ne ishim 
pasardhës të tyre. A do të na shkatërrosh ne për atë që bënë ata 
asgjësues të së vërtetës?” (El-A`rafë, 172-173) 

Kur`ani famëlartë na e bën të qartë se njeriu s`ka si të 
arsyetohet nëse i shmanget teuhidit (të besuarit e All-llahut 
Një, të Vetëm). Ai nuk do të mund të arsyetohet edhe nëse ka 
jetuar në një mjedis tundues. Ngase thirrja e brendshme e 
natyrës së tij duhet të kundërshtojë dhe t`i bëjë rezistencë çdo 
lajthitjeje, kurse të përvetësojë vetëm njohjen e pastër të All-
llahut e cila do të jetë e padyshimtë. 

Natyra e pastër e manifeston gatishmërinë e shpirtit për ta 
pranuar vetëm akiden e teuhidit (besimit në All-llahun Një). 
Nëse natyra e tillë është e gatshme ta refuzojë shirkun (besi-
min në shumë zota), ajo në radhë të parë do të jetë e gatshme 
që ta refuzojë ateizmin (mosbesimin)!! Është fakt se natyra 
jonë mendore dhe shpirtërore e mohon ekzistimin e sendeve 
në mungesë të Atij që i ka shpikur ato, siç mohon ekzistimin 

e krijesave në mungesë të Krijuesit. Natyra jonë e mohon 
supozimin e dhënë se jeta në sipërfaqen e tokës (jeta në për-
gjithësi) ka filluar prej asgjësë (zeros)!! 

Është fakt se me gjithë varfërinë tonë mendore dhe shpir-
tërore, ne e ndiejmë prezencën e tjetrit! Të Atij prej të cilit 
kemi filluar! Mirëpo, kush është Ai i cili na e dhuroi jetën? 

Me anë të vetë inspirimit (frymëzimit) të natyrës sonë, ne 
arrijmë të dimë se nuk kemi rrugëdalje tjetër pos orientimit 
drejt All-llahut, Zotit të botëve, Atij të cilit i nënshtrohet çdo 
krijesë që është në gjithësi! 

Mirëpo, kush është ky tjetri sipas mushrikëve? Sipas tyre, 
ai nuk ka të ekzistuar, pos që është diku thellë në hamendjet 
e të mashtruarve!! 

Kur`ani famëlartë – fill pas këshillave dhe porosive të cilat 
u referohen bijve të Ademit – sjell qortimin e ashpër i cili u 
referohet atyre që i bëjnë padrejtësi vetes: “Kush është më 
mizor se ai që trillon shpifje ndaj All-llahut, apo që i përgë-
njeshtron argumentet e Tij? Ata e arrijnë pjesën që u është 
caktuar (në shënime)”, domethënë: atyre u arrin pjesa e cak-
tuar e furnizimit dhe jetës në sipërfaqen e tokës. 

“…...deri kur t'u vijnë atyre të dërguarit tanë (melaiket) t'ju 
marrin shpirtin e u thonë: “Ku janë ata që pos Zotit i lutshit?” Ata 
thonë: “Kanë humbur prej nesh” dhe ashtu dëshmojnë për vete se 
ishin mohues (kafira).” (El-A`rafë, 37) 

Shmangia nga rruga e All-llahut i ka shkaqet e veta. Ndër 
të parat janë zakonet shoqërore apo kulturore të cilat shkak-
tojnë konfuzion dhe huti në njohjen e vlerave të larta. 

I pasuri, që është i ngopur mirë, bën jetë luksoze dhe 
ndodh që të harrojë lehtë dhembjen e të uriturit, siç ndodh që 
personi i shëndoshë të harrojë lehtë dhembjen e të sëmurit. 
Që të dy mbeten të mendojnë dhe ta vlerësojnë realitetin e 
jetës së vrazhdë (të papëlqyeshme) duke vazhduar jetën në 
vetëkënaqësinë e tyre. 

Koha moderne ka bërë që njeriu ta injorojë atë që ka ndo-
dhur në të kaluarën dhe të pretendojë se ekzistenca është një 
fenomen i vetë gjeneratës së sotme dhe se nuk ka vend për 
Krijuesin apo për Zotin e Plotfuqishëm. 

Për ndryshimin e natës dhe ditës, lindjen e diellit dhe të 
hënës, ne mendojmë se ky realitet është një fatkeqësi e ashpër, 
realitet të cilin s`ka kush ta ndryshojë, sikur ai ndodh vetvetiu!! 

Çështja e shtron nevojën e jashtëzakonshme të njerëzve 
për shpalljen Hyjnore e cila do t`ua rikujtonte Zotin dhe do t`i 
orientonte mendimet e tyre dhe jetën drejt rrugës së Tij. 
All-llahu i Madhëruar thotë: “Vërtet, Zoti juaj, All-llahu është 
Ai që krijoi qiejt dhe tokën brenda gjashtë ditësh, pastaj qëndroi mbi 
Arshin, Ai e mbulon ditën me natën, që me të shpejtë e kërkon atë 
(mbulimin e dritës së ditës), edhe dielli, edhe hëna e edhe yjet i janë 
nënshtruar sundimit të Tij. Ja, vetëm Atij i takon krijimi dhe sun-
dimi. I madhëruar është All-llahu, Zoti i botëve.” (El-A`rafë, 54) 

Me kalimin e kohës, njerëzit ballafaqohen me ëmbëlsinë 
dhe hidhësinë e jetës, me gjëra që sjellin fitore dhe disfatë. 

Ata janë gjithmonë të varur nga Zoti i tyre. Vetëm Ai i 
shmang dhe i largon gjërat e pakëndshme prej tyre, vetëm Ai 
i sjell gjërat e këndshme dhe gjërat të cilat ata i shijojnë. 

Mu për këtë Ai thotë: “Luteni Zotin tuaj të përulur e në heshtje, 
pse Ai nuk i do ata që e teprojnë. Mos bëni çrregullime në tokë pas 
rregullimit të saj (me të ardhur të pejgamberëve) dhe luteni Atë duke 
pasur frikë (dënimin) dhe duke shpresuar (mëshirën). S'ka dyshim se 
mëshira e All-llahut është pranë atyre të mirëve.” (El-A`rafë, 55-56) 

Njerëzit në këtë botë jetojnë mes premtimit dhe kërcënimit, 
shpresës dhe frikës. Ata ndiejnë se gjëja të cilën janë duke e 
kërkuar nuk i shpie dot veçse drejt All-llahut, kurse gjërat të 
cilat i urrejnë nuk i largon kush tjetër pos All-llahu!! Mu për 
këtë Ai thotë: “Ai është që i lëshon erërat si myzhde pranë mëshirës 
(shiut) së Tij. E kur ato (erërat) bartin re të mëdha mbi, Ne i sjellim 
mbi një tokë të vdekur dhe lëshojmë në të ujin (shiun), dhe me të (me 
ujin) nxjerrim të gjithë frutat. Kështu i nxjerrim (i ngjallim) të 
vdekurit, ashtu që të përkujtoni (fuqinë e Zotit).” (El-A`rafë, 57) 

Në këtë mënyrë ne vërejmë se temat qendrore dhe dome-
thëniet e tyre në radhë të parë janë shtjelluar në formën e 
titullit (në faqen e parë të sures), ndërkaq, duke vazhduar 
leximin e sures, na dalin detajet e këtyre temave dhe dome-
thënieve. Me rëndësi është të theksojmë se temat dhe dome-
thëniet e tilla nuk janë të ndara apo të shkëputura mes vete, 

siç nuk janë të mëvetësishme, përkundrazi, ato i hasim të 
gërshetuara dhe të ndërthurura në një mozaik harmonie të 
plotë konceptesh, këshillash dhe porosish të cilat inspirojnë 
urdhrat e ndryshme si dhe mësimet, qëllimi kryesor i të cila-
ve është formimi i imanit, përqendrimi i fuqishëm dhe mend-
jemprehtësia. Me rëndësi është të pranojmë gjërat e logjik-
shme, sepse shiu i cili derdhet (bie) mbi gurin nuk sjell dot dobi, 
sepse mbi të nuk mbin asgjë. 

“Me lejen e All-llahut toka e mirë mbin bimët, e ajo që nuk është 
kualitative, ajo nuk mbin vetëm (pak) me vështirësi. Kështu Ne i 
radhisim argumentet Tona për ata që falënderojnë." (El-A`rafë, 58) 

* * * 

Në vijim, surja El-A`rafë trajton më gjerësisht çështjen e 
popujve të cilët refuzuan shpalljen e All-llahut, e për këtë pësu-
an përfundimin e tyre të tmerrshëm. Siç mund të vërehet, shu-
mica e këtyre popujve ishin të përqendruar përreth Gadishullit 
Arabik. Populli i Nuhut ishte i përqëndruar në Irak, populli Ad 
në Jemen dhe përreth tij, populli Themud në pjesën e lartë të 
Hixhazit, populli Medjen mes Sinait dhe Jordanisë, populli i 
Lutit në Lindje të Palestinës; që të gjithë këta kundërshtuan të 
dërguarit dhe refuzuan çështjen e shpalljes me të cilën erdhën. 

Është me rëndësi të përmendim faktin se të gjitha këtyre 
rrëfimeve u paraprin rrëfimi mbi Ademin a.s., babanë e gjithë 
njerëzimit. Në te është shfaqur një domethënie e cila domos-
do duhet theksuar. 

Djalli arriti të mashtrojë Ademin dhe ta dëbojë prej xheneti, 
ai përpiqet edhe më tutje t`i pengojë bijtë e tij nga rruga e 
xhenetit, me qëllim që të mos kthehen më në të! Djalli asnjë-
herë nuk pushoi së mashtruari Ademin, ai përpiqet edhe më 
tutje, gjeneratë pas gjenerate, t`i mashtrojë bijtë e tij! Shpallja 
e All-llahut, trajton në gjerësi përvojën e popujve të mëpar-
shëm si dhe relacionin e tyre me djallin dhe Zotin!  

Ne nuk do t`i trajtojmë më gjerësisht të gjitha rrëfimet, 
ngase ato përsëriten gjatë tërë Kur`anit famëlartë. Çështja e 
një populli nuk ka mundësi të njihet përmes një rrëfimi të 

vetëm, por nga e tërë shpallja e Kur`anit famëlartë, rrëfimet e 
së cilës janë të ndara në shumë sure. 

Ajo që më shumë na bie ndër mend në këtë kontekst është 
të pyesim: Sa shekuj kanë kaluar nga historia e jetës së këtyre 
popujve? 

Pas shumë shqyrtimeve objektive mbi këtë çështje, më 
është bërë e  njohur se përmbytja e shiut që e goditi popullin 
e Nuhut a.s. ka ndodhur tetëdhjetë shekuj më parë. Le të 
pyesim: “Sa shekuj kanë kaluar mes Ademit dhe Nuhut? Nuk 
mendoj se do të ketë kaluar një periudhë më e gjatë! 

Kur`ani famëlartë nuk na flet hollësisht mbi këto periudha 
mes Ademit dhe Nuhut! 

Nisur nga ky konstatim, unë i vë në dyshim hulumtimet 
gjeologjike të cilat konfirmojnë se është gjetur kafka (anatom) 
e njeriut, analizat e së cilës tregojnë se është e vjetër dhjetëra 
miliona vjet!! 

E kujt është kjo kafkë? Ndoshta e krijesave të cilat kanë 
jetuar në sipërfaqen e tokës më parë, bile edhe para xhindëve! 

Sido që të jetë, ky shqyrtim nuk na intereson aspak. 
Me vëmendje të plotë e kam shqyrtuar sqarimin e Kur`anit 

famëlartë mbi shkatërrimin e popujve përgënjeshtrues dhe në 
të kam parë se ata nuk çanin kokë për paralajmërimin, mos-
respektin dhe dënimin. Çështja e tyre kishte kaluar një periu-
dhë të gjatë kohore, gjeneratë pas gjenerate. Popujt e kishin 
trashëguar këtë paralajmërim (për dënim të kobshëm) mu 
ashtu siç kishin trashëguar përgënjeshtrimin, andaj edhe 
merituan përfundimin e tyre të tmerrshëm. 

Këtë më së miri e vërejmë në fjalët e All-llahut të Madhë-
ruar: “Ne nuk e dërguam asnjë pejgamber në ndonjë vend-
banim e që nuk e ndëshkuam atë (popullin) me skamje e 
vështirësi të tjera, në mënyrë që ata të përulen (të binden). 
Mandej e zëvendësuam të keqen me të mirën derisa u shu-
muan ato (të mirat) e thanë: “Prindërit tanë i pat goditur skamja 
e mjerimi” (ky është rregull natyror, po ata nuk falënderuan). 
Atëherë befas i dënuam pa e vërejtur ata.” (El-A`rafë, 94-95) 

Shprehja kur`anore: “…..derisa u shumuan,” do të thotë: 
derisa u shtua numri i pjesëtarëve të këtyre popujve. 

“Mandej e zëvendësuam të keqen me të mirën”, do të thotë: zë-
vendësuam gjendjen e tyre të vështirë me gjendjen e qetë e plot 
pasuri, e nuk bëhet fjalë për veprat e tyre të mira dhe të këqija. 

Popujt të cilët merituan shkatërrimin dhe humbjen janë 
popuj të cilët ia hapën varrin vetvetes me duart e veta, atyre 
nuk iu bë aspak e padrejtë. 

“E sikur banorët e këtyre vendbanimeve të kishin besuar dhe të 
ishin ruajtur, Ne do t'u hapnim begati nga qielli e toka, por ata mo-
huan, andaj i dënuam me shkatërrim për atë që merituan.” (El-
A`rafë, 96) 

Për gjeneratat të cilat erdhën më vonë dhe trashëguan çësh-
tjen e tyre ishte domosdo të merrnin mësim dhe këshillë nga 
pësimi i tmerrshëm i të parëve të tyre. Mirëpo, edhe përkun-
dër kësaj gjeneratat e tilla nuk morën mësim dhe këshillë, 
andaj edhe merituan shkatërrimin e kobshëm: “A nuk e kanë të 
qartë ata që trashëguan tokën pas banorëve të saj (që u shkatërruan) se, 
nëse dëshirojmë Ne i godasim (i dënojmë) për mëkatet e tyre, ua mby-
llim zemrat e tyre, dhe ata nuk dëgjojnë (këshillat).” (El-A`rafë, 100) 

Në këtë mënyrë caktimi i drejtë i All-llahut e përmbylli një 
faqe të historisë së arabëve të lashtë si dhe të atyre të cilët i 
ndoqën gjurmët e tyre. 

Më pas, çështja e shpalljes iu dorëzua popullit “Sami”, 
pjesëtarëve të beni israilëve. All-llahu i Madhëruar thotë: 
“Mandej pas tyre dërguam Musain me mrekulli të argumentuara te 
faraoni dhe rrethi i tij, e ata i refuzuan ato, e shih se si ishte përfundimi 
i shkatërruesve?” (El-A`rafë, 103) 

Bijtë e Jakubit – i cili e meritoi llagapin Israil (rob i All-llahut) 
– jetonin jetë beduine në shkretëtirën e Shamit. Më vonë, i biri 
i Jakubit, Jusufi, i thirri vëllezërit e tij që të banonin në Misir 
(Egjipt). Në Egjipt ata filluan të martoheshin dhe të shtohej 
numri i tyre edhe më shumë. Bijtë e Jakubit nuk pranuan që 
të shkriheshin në popullin egjiptian, ata vazhduan të ishin të 
veçuar me doktrinat, traditat dhe zakonet e tyre. Nuk vonoi 
shumë dhe mes të dyja këtyre palëve filloi grindja dhe kaca-
fytja e tmerrshme. Çështja e tyre u alarmua aq shumë, saqë 
faraonët (sundimtarët e Egjiptit) i nënshtruan duke u sjellë 
fatkeqësi të jashtëzakonshme. 



M U H A M M E D  E L - G A Z A L I    K O M E N T I  T E M A T I K  I  K U R ` A N I T  F A M Ë L A R T Ë  

m 213 M 

Kështu ishte derisa nuk i shpëtoi All-llahu përmes të dërgua-
rit të Tij, Musait. Përjetimet e tyre ishin vërtet të dhembshme, 
për çdo ditë kërkonin shpëtimin dhe ndihmën e Zotit. Kjo zgjati 
mjaft kohë. Pas tërë kësaj, Musai u tha: “Është shpresë se All-llahu 
do ta shkatërrojë armikun tuaj (faraonin), e ju do t'ju bëjë ta zëvendë-
soni në këtë vend, e do t'ju shikojë se si ju veproni.” (El-A`rafë, 129) 

Është kjo fjalë e cila në vete e ngërthente arsyetimin prej të 
cilit kishte frikë Musai. Ai ishte vërtet i sinqertë në supozimin e 
tij, në mendimin e keq që kishte për ta. Këta, edhe pas shpëtimit 
të tyre nga padrejtësitë dhe dhembjet e përjetuara që rëndonin 
vite të tëra mbi kokën dhe shpinën e tyre – vetëm me dëshirën 
dhe mirësinë e All-llahut – nuk bënë gjë tjetër pos që menjëherë 
shpejtuan të anojnë kah adhurimi i idhujve: “Beni israilët i kalu-
am përtej detit, e ata me një popull që adhuronte do statuja të tyre, dhe 
thanë: “O Musa, na e bën edhe ne një zot (statujë) si zotat që i kanë ata 
(ai popull).” Ai (Musai) tha: “Ju jeni popull që nuk dini. Vërtet, ai 
popull (që po adhuron idhuj) është i shkatërruar në atë (adhurim) dhe 
ajo që vepruan është e asgjësuar (s'ka dobi).” (El-A`rafë, 138-139) 

Është i çuditshëm fakti se tendenca e tyre për të anuar kah 
idhujtaria i kishte preokupuar mendimet dhe kokat e tyre! 
Musai sapo bëhej gati të shkonte në vendin e tij të caktuar për 
të takuar All-llahun, kur ja, ata kishin marrë nga stolitë e tyre 
dhe po bënin një figurë viçi që pëlliste, me qëllim që ta adhuro-
nin në vend të Zotit! “Populli i Musait, pas tij (kur ai shkoi në kod-
rën Tur për pranimin e shpalljes) e mbaroi nga stolitë e tyre një figurë 
viçi që kishte britmë (pëlliste). A nuk e shihnin ata se ai nuk u fliste 
as nuk i udhëzonte në ndonjë rrugë të drejtë. E morën atë (e adhuruan 
si idhull viçin), e ishin të padrejtë ndaj vetes së tyre.” (El-A`rafë, 148) 

Për këtë që bënë, All-llahu i Madhëruar i zbriti fjalët e Tij të 
shënuara në Kur`an: “Nuk ka dyshim se ata që adhuruan viçin ka për 
t'i përfshirë përbuzja nga Zoti i tyre dhe nënçmimi në jetën e dynjasë. 
Kështu, i shpërblejmë (me dënim) trilluesit e rrenës.” (El-A`rafë, 152) 

E vërteta qëndron në faktin se një numër i madh i hebrenjve 
e kishin tradhtuar besimin e tyre (besimi i tyre ishte artifi-
cial), kurse qenien e tyre e kishin kapluar pasionet dhe epshet 
e ndryshme. Ata tentuan të shërbeheshin me mashtrim kun-
dër normave të All-llahut. Peshkimi për ta ishte i ndaluar di-

tën e shtunë, e kur shihnin se mu në këtë ditë vinin shumë 
peshq, ata thurnin pengesa që peshqit të mos iknin, e kur 
vinte dita e diel, ata i zinin. 

“Dhe pyeti ti (Muhammed) për fshatin që ishte në breg të detit e 
ata e shkelën rendin e të shtunës (që e kishin të ndaluar gjuajtjen e 
peshqve), kur në të shtunën e tyre peshqit u vinin sheshazi mbi ujë, 
e në ditën që nuk festonin nuk u vinin. Ja, kështu i sprovuam ata 
ngase ishin mëkatarë.” (El-A`rafë, 173) 

Siç duket, të mençurit e refuzuan këtë veprim të popullit të 
tyre, ndaj u ndanë: ta këshillojnë popullin e tyre me qëllim që 
të ketë frikë apo të dëshpëruar të heqin dorë prej tyre: “Dhe kur 
një grup prej tyre thanë: “Përse këshilloni një popull që All-llahu do 
ta shkatërrojë ose dënojë me një dënim të ashpër?” Thanë (këshillue-
sit): “Arsyetimi para Zotit tuaj dhe me shpresë që t'ju largohen gabi-
meve.” E kur braktisën atë për të cilën ishin këshilluar, Ne i shpëtuam 
ata që pengonin nga të këqijat, ndërsa ata që kundërshtuan i kapëm 
me një dënim të fortë, ngase ishin të shfrenuar.” (El-A`rafë, 164-165) 

Historia tregon se shteti i hebrenjve pësoi rënie nga dora e 
armiqve të tyre: “Ne i shpërndajmë ata në grupe nëpër tokë; prej 
tyre ka të mirë, por edhe jo të tillë. Ne i provuam me të mira e me të 
këqija, në mënyrë që të tërhiqen nga e keqja.” (El-A`rafë, 168) 

Në hadith qëndron se i Dërguari s.a.v.s. është pyetur: “O i 
Dërguari i All-llahut, a do të shkatërrohemi, kur në mesin 
tonë do të ketë ende të mirë (në mesin tonë ende do të ketë 
njerëz të mirë që jetojnë pranë nesh)?: Ai tha: “Po, kur do të 
rritet e keqja (kur të merr përmasa të gjera e keqja dhe gjërat e 
shëmtuara dhe kur shumica e juve bëjnë vepra të këqija).”

6
 

Kështu All-llahu i Madhëruar i shpërndau beni israilët, 
sundimin e tyre e la në duart e të tjerëve dhe shpalli qartas se 
mbi ta do të vërë, deri në Ditën e Kiametit, sundimin e ndo-
njërit që do t`u bjerë në qafë. 

Siç na bëhet e ditur, hebrenjtë ishin të vetëdijshëm për tra-
zirat që i bënin! Është fakt se popujt e parë e pësuan përfun-
dimin e tyre të tmerrshëm mu për shkak të paditurisë, ishte 
injoranca që i bënte t`i kapërcenin kufijtë e mëkateve dhe të 

 
6 Transmeton Tirmidhiu 

bënin gjëra të shëmtuara. Ndërkaq, hebrenjtë ishin popull i 
cili e refuzoi dhe nënçmoi çështjen e shpalljes së All-llahut, 
siç kundërshtoi bartësit e saj (pejgamberët): “Ne patëm marrë 
besën prej beni israilve, atyre u dërguam pejgamberë, por sa herë që 
u erdhi atyre ndonjë pejgamber që (me mësime) nuk u pëlqeu 
epsheve të tyre, ata disa prej tyre i kundërshtuan, kurse disa të tjerë 
i mbytën.” (El-Maide, 70) 

Biseda e tyre mbi Zotin nuk ngërthen në vete respekt dhe 
dinjitet, ata edhe më parë i thanë Musait: “O Musa, ne kurrë 
nuk hyjmë në të derisa ata janë aty, shko pra ti dhe Zoti yt e luftoni, 
ne po rrimë këtu!” (El-Maide, 24) 

Pandershmëria e tyre shtohej nga dita në ditë, derisa mbi 
ta u realizua fjala përfundimtare e Zotit tënd. Kështu, fill pasi 
Kur`ani famëlartë shtjellon rrëfimin e tyre, thotë: “Dhe lexoju 
atyre tregimin e atij që i patëm dhënë dituritë Tona, ndërsa ai u 
zhvesh prej tyre dhe atëherë atë e shoqëroi shejtani dhe kështu ai u 
bë prej të humburve. E sikur të donim Ne, do ta ngrinim lartë me 
(dituri), por ai nuk iu largua tokës (dynjasë) dhe shkoi pas epshit të 
vet. Shembulli i tij është si ai i qenit, të cilin nëse e përzë ai e nxjerr 
gjuhën, po edhe nëse nuk e përzë, ai sërish e nxjerr gjuhën. Ky është 
shembulli i atyre që i konsideruan të rreme argumentet Tona. Ti 
rrëfe tregimet në mënyrë që ata të mendojnë.” (El-A`rafë, 175-176) 

Ky citat konfirmon se paralajmërimi (kërcënimi) i All-llahut 
i drejtohet çdo individi dhe populli që e refuzon udhëzimin e 
All-llahut, popullit të cilit kur i vjen udhëzimi i Tij e nënçmon atë. 

Për fat të keq, sot hebrenjtë e formuan shtetin e tyre heb-
raik! Ç`është më e çuditshmja, këtë gjë arritën ta bëjnë në 
llogari të vetë arabëve! 

Nuk do mend se shkaku është i qartë. 
Hebrenjtë e mallkuan të keqen e tyre!! 
Ata luftuan kundër arabëve të cilët i kishn lënë pas dore 

dispozitat e All-llahut, kishin lejuar cenimin e shumë gjërave 
të shenjta, kishin braktisur flamurin e Muhammedit s.a.v.s., 
nën hijen e tij nuk mbeti më asnjë prej tyre, ata vazhduan të 
mbanin flamurin e tradhtisë dhe të mëkatit (mosrespektit).  

Për fat të keq, shumë “muslimanë” të sotëm janë individë 
që i cenojnë dhe nuk i respektojnë ligjet e All-llahut. Ata u 

janë adaptuar ligjeve moderne laike, kulturës dhe doktrinave 
të tyre. Nuk duhet të na habit fakti se ajo që i ndodhi popullit 
të Musait ka mundësi të realizohet mbi të gjithë ata që janë 
përdhunues dhe kokëfortë. Këtë duhet bazuar në kuptimin e 
përgjithshëm të ajetit në fjalë, që thotë: “Ne krijuam shumë nga 
xhinët e njerëzit për xhehenem. Ata kanë zemra që me to nuk 
kuptojnë, ata kanë sy që me ta nuk shohin dhe ata kanë veshë që me 
ta nuk dëgjojnë. Ata janë si kafshët, bile edhe më të humbur, të tillë 
janë ata të marrët.” (El-A`rafë, 179) 

* * *  

Pas shqyrtimit të çështjes lidhur me shkatërrimin e popujve 
të mëparshëm për shkak të sjelljeve të tyre të shëmtuara, 
surja El-A`rafë sjell dy ajete të cilat meritojnë një këndvësh-
trim serioz. Në ajetin e parë, All-llahu i Madhëruar, thotë: 
“Atë që All-llahu e udhëzon, ai është në rrugë të drejtë, e atë që e 
humb, e ata janë të dëshpëruarit.” (El-A`rafë, 178) 

Si dhe ajeti i cili pason: “Për atë që All-llahu e la në humbje, 
s'do të ketë udhëzues, dhe ata do t'i lë të bredhin në vrazhdësinë e 
tyre.” (El-A`rafë, 186)  

Jemi të detyruar të konfirmojnë faktin se në këto dy ajete, 
si dhe në të tjerat, nuk kemi të bëjmë me çështjen e “paracak-
timit”! Liria e vullnetit njerëzor është çështje e padiskutu-
eshme, sepse përndryshe do të mënjanohej i tërë obligimi, 
kurse e tërë jeta do të konsiderohej në gjë e panjohur dhe zba-
vitje! All-llahu i Madhëruar nuk lë në humbje pos atë që 
tashmë ka humbur veten. All-llahu i Madhëruar nuk lajthit 
askënd, përveç atë që ka pranuar lajthitjen. 

Siç thotë në një sure tjetër: “Thuaj: “Atij që është në humbje 
(në mosbesim), le t'ia vazhdojë atij i Gjithfuqishmi për një kohë, e 
kur do ta shohin atë që po u premtohet: ose dënimin (në këtë jetë) 
ose kiametin, atëherë do ta kuptojnë se kush do të jetë në pozitë më 
të keqe dhe më i dobët në përkrahje!” (Merjem, 75)  

Zgjedhjen e lirë të njeriut e konfirmon edhe vetë fundi i 
ajetit, i cili thotë:…. “dhe ata do t'i lë të bredhin në vrazhdësinë e 
tyre.” (El-A`rafë, 186)  

Një gjë e tillë pason fill pasi All-llahu i Madhëruar thotë: 
“Për atë që All-llahu e la në humbje, s'do të ketë udhëzues”, 
ajet ky i cili shënon se shkatërrimi i tyre është pjellë (rezultat) 
e vrazhdësisë së tyre. 

Ndërkaq, në ajetin i cili i paraprin këtij e ku thuhet: “….e 
atë që e humb, e ata janë të dëshpëruarit”, shënohet fakti se shka-
ku kryesor i humbjes është sjellja e shëmtuar e tyre. 

Nuk do mend se humbjen dhe shkatërrimin e meritojnë 
individët përtacë dhe të pavlefshëm. 

Qëllimi kryesor i këtyre ajeteve është të theksuarit se zemra 
e verbër dhe syri i mbyllur orientojnë njerëzit drejt xhehe-
nemit dhe se çdo njeri i cili dëshiron shpëtimin medoemos të 
hapë zemrën dhe syrin. Një gjë e tillë nuk është e pamundur, 
përkundrazi, është çështje tejet e mundur dhe e lehtë. 

Mu për këtë All-llahu i Madhëruar thotë: “A nuk menduan 
ata se ai bashkëkohaniku i tyre (Muhammedi) nuk ka farë çmen-
durie, ai është vetëm qortues i hapët.” (El-A`rafë, 184) 

“A nuk vështruan ata me vëmendje pushtetin e madh në qiej e 
në tokë dhe çka krijoi All-llahu prej sendeve, e edhe në atë se ndosh-
ta u është afruar afati i tyre i vdekjes. Atëherë, cilës bisedë pos kësaj 
(Kur'anit) do ti besojnë?” (El-A`rafë, 185) 

Ai që ka humbur arsyen e shëndoshë nuk duhet të qortojë 
veçse vetveten. 

All-llahu i Madhëruar i këshillon muslimanët me qëllim 
që të mos e pësojnë përfundimin e tmerrshëm të të parëve 
dhe të përpiqen që të krijojnë lidhje të mira me Të, ta thërra-
sin Atë me emrat e bukur që i takojnë vetëm Atij, të adhu-
rojnë vetëm Atë dhe të mos i shoqërojnë tjetër, të largohen 
nga çdo mendim i keq dhe nga çdo adhurim tjetër i shëm-
tuar: “All-llahu ka emrat më të mirë, andaj Atë thirreni me ata e 
hiquni nga ata që bëjnë shtrembërime me emrat e Tij. Ata kanë për 
t'u shpërblyer (me dënim) për veprimet e tyre.” (El-A`rafë, 180) 

Vetëm All-llahu është i Madhërishëm, i Pasur dhe i Lavdë-
ruar. Kur jemi të hutuar dhe të shqetësuar thërrasim Udhëzue-
sin (All-llahun), në momentin kur na kaplon errësira e natës 
dhe errësira e zemrës, ne thërrasim Dritën (All-llahun), kurse 
në momentin kur ndihemi në nevojë, ne e thërrasim Atë i cili 

shmang të gjitha vështirësitë (të Pasurin). Ata të cilët kanë ndër-
prerë çdo lidhje me Zotin, i thërrasin të tjerët, nuk e vlerësojnë 
Zotin e vërtetë me njohje të plotë, këta janë shmangur nga 
mëshira e Tij, këta nuk besojnë në emrat e bukur të All-llahut! 

Veçoria e parë e Umetit islam manifestohet në teuhidin e 
sinqertë (të besuarit në All-llahun, Një, të Vetëm) dhe në për-
kushtimin e plotë ndaj All-llahut: “E ndër ata që krijuam Ne, ka 
njerëz që udhëzojnë në të drejtën e edhe veprojnë me të. Ndërsa ata që 
i konsideruan të rreme argumente Tona, Ne do t'i shpiem në humbje 
në mënyrë graduale kah nuk e kuptojnë ata.” (El-A`rafë, 181-182) 

“Vërtet All-llahu do t`i shpie në humbje kriminelët! Ata do t`i 
mashtron dëfrimi i përkohshëm i kësaj bote, triumfi dhe suksesi, bre-
dhja nëpër qytete të pasura, e sidomos kokëlartësia dhe tirania. Ai vër-
tet ua jep lirinë e zgjedhjes, siç u jep rastin e volitshëm dhe kohën për të 
menduar, e për të marrë vendimin dhe për të zgjedhur, mirëpo kur Ai 
godet, vërtet godet ashpër dhe nuk lë dot gjë në faqe të dheut: “Mirëpo, 
atyre u jap afat, se kapja (dënimi) Im është e fortë.” (El-A`rafë, 184) 

Po, vërtet All-llahu u jep afat kriminelëve dhe gënjeshta-
rëve, e pastaj i kap me një dënim të fortë duke i sjellë pranë 
zjarrit të xhehenemit të lidhur me litarët e shpresave të 
gënjyera. Ata do të pësojnë përfundimin e tmerrshëm në 
mënyrë graduale dhe pa e kuptuar fare. 

Nga të drejtët kërkohet që në momentet e skamjes dhe të 
mirëqenies (varfërisë dhe pasurisë) të tregohen durimtarë, të 
mos çrregullojnë apo luhatin bindjen e tyre në All-llahun, e 
pastaj ta dobësojnë entuziazmin e tyre. Prej tyre kërkohet që 
gjatë netëve të errëta të nxisin njëri-tjetrin në durim, kështu 
derisa të vijë ndihma e lartë e All-llahut, e ajo pa dyshim do të 
vijë (për besimtarët e denjë), edhe pse koha e saj do të zgjasë. 

Duke qenë se besimi në Ditën e Kiametit del nga besimi 
në vetë All-llahun e Madhëruar dhe emrat e Tij të bukur, 
shpirti i njeriut tenton të dijë (është kureshtar të mësojë) 
kohën e ndodhisë së asaj Dite, të jetë i njohur me kohën kur 
ajo ndodh. 

Disa prej atyre që ishin më afër Pejgamberit s.a.v.s. përpi-
qeshin të zbulonin këtë ndodhi të panjohur, mirëpo e tërë 
çështja e saj do t`i takojë vetëm All-llahut! 

Kur`ani famëlartë i refuzoi të gjitha përpjekjet për të zbu-
luar kohën e ndodhisë së kësaj Dite. Ai konfirmoi qartë se 
dituria mbi ndodhinë e kiametit i takon vetëm All-llahut. 

“Të pyesin ty (Muhammed) për çastin (katastrofën e përgjith-
shme) se kur do të ndodhë ai. Thuaj: “Atë e di vetëm Zoti im, kohën 
e tij nuk mund ta zbulojë kush pos Tij (e sjell kiametin pa e hetuar 
asnjë nga krijesat). Çështja e tij (se kur do të ndodhë) është preoku-
pim i rëndë (për krijesat) në qiej e në tokë. Ai (katastrofa) nuk ju 
vjen ndryshe, vetëm befas. Të pyesin ty sikur ti di për të. Thuaj: 
“Për të di vetëm All-llahu, por shumica e njerëzve nuk e dinë (pse 
është e fshehtë).” (El-A`rafë, 187)  

Në fakt, shqyrtimi i kësaj çështjeje (i momentit të ndodhisë 
së kiametit) nuk është aspak e dobishme për ne; kjo çështje i 
preokupon ata që do ta përjetojnë ndodhinë e kiametit, kurse 
për sa na përket neve, ndodhia e kiametit fillon në momentin 
kur ne vdesim.  

Atëherë ne transferohemi në botën tjetër, na bëhet e ditur 
se jeta e kësaj bote paska qenë vetëm një mashtrim i madh! 

Veçori tjetër e Islamit është konfirmimi i pejgamberllëkut 
të Muhammedit, se ai nuk është tjetër pos rob dhe i dërguar i 
All-llahut, ai nuk është zot, as që i përngjan zotit dhe as që 
është pjesë e zotit, në dorën e tij nuk është as e mira e vetes, 
as dëmi i të tjerëve: “Thuaj: “Unë nuk kam në dorë për veten time 
as ndonjë dobi, as ndonjë dëm, pos çka do All-llahu. Sikur ta dija të 
fshehtën, do të shumoja për vete të dobishmet, e nuk do të më prekte 
gjë e keqe. Unë nuk jam tjetër vetëm se qortues dhe përgëzues për 
njerëzit që besojnë. ” (El-A`rafë, 188) 

Kështu është edhe me njerëzit dhe engjëjt fisnikë, e kush 
pretendon se është gjë tjetër, le të dijë se ka gënjyer. 

Në fund surja El-A`rafë –sikurse edhe në fillim – sjell ndo-
dhi të cilat kanë të bëjnë me Ademin a.s. dhe pasardhësit e tij. 

Fundi i sures ka një theks qortimi dhe hidhërimi! Pasardhë-
sit e Ademit, në vend të falënderojnë All-llahun për të gjitha 
dhuntitë që ua dhuroi, ata i përshkruan shok Atij: “A i përsh-
kruajnë shok atë çka nuk mund të krijojë asnjë send, e ata (idhujt) 
vetë janë të krijuar. Ata (idhujt) nuk mund t'ju sjellin atyre ndonjë 
ndihmë e as veten e tyre ta ndihmojnë.” (El-A`rafë, 191-192) 

Më pas, shpallja Hyjnore u drejtohet thirrësve, e në veçanti 
të parit të tyre (Muhammedit) duke e kritikuar mosinteresi-
min dhe mungesën e dobisë së mushrikëve nga shpallja e 
zbritur për t`i udhëzuar: “Dhe, edhe nëse i thirrni për t'i udhë-
zuar, ata nuk ju përgjigjen. Për ju është njësoj, i thirrët ata ose 
heshtët.” (El-A`rafë, 193) 

Vërtet është një mosinteresim i çuditshëm, mirëpo imamit 
të thirrësve nuk i mbetet veçse të shpalosë librin e All-llahut 
dhe të qëndrojë fortë para tyre, të thotë me gjuhën e Librit: 
“Mbrojtësi im është All-llahu që zbriti librin. Ai kujdeset për të 
mirët.” (El-A`rafë, 196) 

Vërtet ky libër është më i dobishëm se mrekullitë shqisore 
(të natyrës konkrete) të cilat ata i kërkojnë dhe i presin: “Dhe, 
kur ti nuk u sjell atyre ndonjë mrekulli (që e kërkojnë) thonë: “Përse 
ti nuk e trillove vetë?” Thuaj “Unë (nuk trilloj), i përmbahem 
vetëm asaj që më shpallet nga Zoti im, ky (Kur'ani) është argument 
(me të cilin ndriçohen zemrat) nga Zoti juaj, është udhërrëfyes dhe 
mëshirë për popullin që beson.” (El-A`rafë, 203) 

Pejgamberit fisnik nuk i mbetet veçse të shfaqë durimin e 
tij të plotë, edhe kur zgjat kokëfortësia dhe kryelartësia e 
mosbesimtarëve: “Ti (Muhammed) merre të lehtën, urdhëro për 
të mirë dhe hiqu prej të padijshmëve.” (El-A`rafë, 199) 

Surja El-A`rafë e bëri tejet të qartë mënyrën se si arriti 
djalli ta nxirrte Ademin prej xheneti, siç e bëri tejet të qartë se 
përpjekjet e tij për t`i devijuar pasardhësit e Ademit nuk 
pushojnë dot e as që kanë fund! Mirëpo, djalli nuk ka fuqinë 
e detyrimit, ai posedon vetëm fuqinë e ngasjes. Besimtari i 
vërtetë është i mbrojtur nga çdo ngasje dhe nxitje e djallit të 
mallkuar, besimi tij i sinqertë bën që ngasjet e tij të mposhten: 
“Vërtet, ata që janë të ruajtur, kur i prek ndonjë iluzion nga djalli, 
ata përkujtojnë (All-llahun) dhe atëherë shohin (të vërtetën).” (El-
A`rafë, 201) 

Mirëpo, ata që s`kanë zemër për ta dëgjuar këtë zë, e ndje-
kin djallin, i cili i udhëheq drejt shkatërrimit të tyre! Gjëja më 
e mirë që mund ta mbrojë njeriun është përkushtimi i tij i plotë 
ndaj përmendjes (dhikrit) së All-llahut. Vetëm dhikri do të 
mbrojë njeriun nga lajthitjet, devijimi dhe vetëm të përmendu-

rit e All-llahut do ta mbajë atë në nivelin e tij të lartë e të çmuar. 
Nuk do mend se përmendja më e mirë e All-llahut është 
Kur`ani famëlartë: “Kur lexohet Kur'ani, ju dëgjoni atë (me vëmen-
dje) dhe heshtni, në mënyrë që të fitoni mëshirë.” (El-A`rafë, 204) 

Kjo përmendje nuk bëhet vetëm me gjuhë, ajo buron para 
së gjithash nga zemra e zgjuar dhe mendja e mprehtë. 

Dhikri paraqet mendjemprehtësinë e plotë, ai para së 
gjithash është detyrë e mendjes dhe e logjikës. Dhikri i mani-
festuar përmes zemrës së shkujdesur dhe mendjes së hutuar 
është dhikër i refuzuar. 

Të përmendurit e All-llahut medoemos duhet të jetë i për-
hershëm, assesi i ndërprerë, çështje e cila do të dominojë në 
çdo moment; në skamje dhe pasuri, vështirësi dhe ngushtësi, 
paqe dhe luftë, kur jemi në mesin e njerëzve dhe kur jemi 
vetëm; çështje e cila medoemos duhet të nxisë frikën dhe res-
pektin ndaj All-llahut: “Ti përmende Zotin tënd më vete (heshtas), 
me respekt e me druajtje, jo me shprehje të larta, (përmende) në 
mëngjes e në mbrëmje dhe mos u bëj prej atyre që nuk kanë kujdes.” 
(El-a`rafë, 205) 

Përmes të përmendurit të tillë të denjë, besimtari i përku-
shtuar i bashkëngjitet rregullit të përkryer i cili ekziston në 
gjithësi, ai është në harmoni të plotë me tërë atë që e rrethon, 
duke e madhëruar dhe falënderuar vetëm Zotin, Krijuesin e 
të gjitha krijesave. 

Suretu El-Enfalë 
Plaçka e luftës 

 
Disfata e muslimanëve në Luftën e Uhudit në vitin 625 h., 

ashtu sikundër fitorja që ndodhi vetëm një vit më herët në 
Luftën e Bedrit në vitin 624 h., ishte një e papritur. Sidoqoftë, 
të gjitha befasitë: të mirat e të këqijat, vështirësitë dhe mirë-
qeniet, ishin provat më besnike të cilat e zbuluan natyrën 
(karakterin) e brendshme të shpirtit njerëzor, e, krahas kësaj, i 
bënë të njohura gjërat të cilat fshiheshin thellë në të. 

Surja El-Enfalë erdhi menjëherë pas triumfit të muslima-
nëve në Bedër, me qëllim që të bëjë të qartë dhe të identifikojë 
influencën e rolit të kaderit të All-llahut si dhe rolin e njerëzve 
në triumfin e tyre bazuar në mundin e madh që kishin dhënë. 

Surja El-Enfalë shënon qartë faktin se ndihma (fitorja) me 
të cilën All-llahu e ngriti lart çështjen e muslimanëve ishte 
vetëm një shpërblim qiellor i cili i shpërblente ata për tërë vitet 
e mëparshme të kaluara në durim dhe përkushtim besnik. 

Ajo bën të qartë gjithashtu se ata që morën pjesë në këtë 
luftë ishin mjet efektiv për ta realizuar ajetin famëlartë të cilin 
e shënon Kur`ani: “All-llahu ka përcaktuar (shkruar në Levhi 
Mahfudh): “Unë dhe të dërguarit e Mi, do të ngadhënjejmë patje-
tër!” All-llahu është i fortë, ngadhënjyes.” (El-Muxhadele, 21) 

Mu për këtë fillimi i sures El-Enfalë e shtjellon ndërprerjen e 
çfarëdo lidhjeje të muslimanëve me plaçkën e luftës (duke 
marrë parasysh se muslimanët nuk mund të luftojnë për t`u 
pasuruar me plaçkën e luftës që bie në duart e tyre), ndërsa 
shpërndarja e saj i takon vetëm All-llahut dhe të Dërguarit të Tij. 

Nuk ka asfarë kuptimi pretendimi apo grindja rreth një të 
mire të cilën All-llahu e sjell për disa nga robërit e Tij, sepse: 
“Përkujtoni kur All-llahu ju premtoi njerën prej dy grupeve se 
është juaja, e ju dëshironit t'ju takojë ai (grup) i paarmatosur, ndërsa 
All-llahu dëshiroi që me premtimet e Tij ta vendosë të vërtetën, e të 
zhdukë në themel mbeturinën e mohuesve.” (El-Enfalë, 7) 

Preokupim i tyre primar do të duhet të jetë qëndrimi 
burrëror dhe besimi që nxit një mënyrë të veçantë të sjelljes: 
“E, besimtarë të vërtetë janë vetëm ata, të të cilëve kur përmendet 
All-llahu u rrëqethen zemrat e tyre, kur u lexohen ajetet e Tij u 
shtohet besimi, dhe që janë të mbështetur vetëm te Zoti i tyre. Dhe, 
të cilët falin (rregullisht) namazin dhe nga ajo, me çka Ne i furni-
zuam, ata japin. Të tillët janë besimtarë të vërtetë dhe për këtë kanë 
vende të larta te Zoti i tyre, kanë falje dhe kanë furnizim në mënyrë 
të ndershme.” (El-Enfalë, 2-3-4) 

Vini re shenjat e besimit të denjë në këtë ajet: përmendja e 
All-llahut, rrëqethja e zemrës, leximi i ajeteve dhe shpenzimi 
i pasurisë për hir të Zotit. 

Krahas kësaj, në fund të sures shohim se besimi i vërtetë 
posedon edhe veçori dhe shenja të tjera: “Po ata që besuan, 
migruan dhe luftuan për rrugën e All-llahut, dhe ata që strehuan 
dhe ndihmuan, janë besimtarë të vërtetë. Atyre u takon falje (e më-
kateve) dhe furnizimi në mënyrë të ndershme.” (El-Enfalë, 74) 

Siç mund të shihet, shenjat e këtij besimi janë: migrimi 
dhe lufta për hir të All-llahut, strehimi i të mjerëve dhe të 
ngratëve si dhe ndihma e ofruar për ta. Ky është besimi i 
vërtetë. 

Në një sure tjetër, All-llahu i Madhëruar, thotë: “Besimtarë 
janë vetëm ata që i besuan All-llahut, të Dërguarit të Tij, e mandej 
nuk dyshuan dhe për hir të All-llahut luftuan me pasurinë dhe me 
jetën e tyre. Të tillë janë ata të vërtetët.” (El-Enfalë, 15) 

Këtu është fjala për bindjen e paluhatur si dhe për derdh-
jen e pandërprerë të ndihmave, për luftën e shenjtë pa kur-
syer jetën dhe më të shtrenjtën. 

Në një vend tjetër lexojmë edhe këtë: “Besimtarë janë vetëm 
ata që i besuan All-llahut dhe të dërguarit të Tij, dhe kur janë me të 
(të dërguarin) për ndonjë çështje të përbashkët (të rëndësishme), 
nuk largohen pa i kërkuar leje atij.” (En-Nurë, 62) 

Këto hollësi na bëjnë të ditur se burrëria kërkon qëndrime 
të ndryshme, ndërsa imani (besimi) i posedon kërkesat e du-
hura të cilat dallojnë sipas ndryshimit të gjendjes dhe kohës. 

Asnjëra nga këto kërkesa nuk duhet të ngecë mbrapa apo 
të mungojë kur e do nevoja dhe koha. 

Kur muslimanëve u thuhet: “Lëreni pas dore çështjen e 
plaçkës së luftës, sepse për këtë do të vendosë dhe gjykojë 
All-llahu”, atyre nuk u mbetet tjetër pos t`i përgjigjen kësaj 
kërkese, ngase dobia e tyre qëndron mu në nënshtrimin e 
plotë ndaj urdhrave të All-llahut.”  

I Dërguari i All-llahut i kishte urdhëruar besimtarët që t`u 
bënin ballë sulmeve të mushrikëve në luftën e cila për ta qe 
obliguar papritmas, çfarë ndodhi? 

Një grup i besimtarëve konsideronte se lufta është hap i 
paqëlluar, këta pretendonin se muslimanët nuk janë të përga-
titur ende për një luftë të tillë me mushrikët. Pse të mos pre-
sim ende dhe t`i nxisim edhe besimtarët e tjerë që kanë nge-
lur në Medinë, dhe kështu së bashku t`u bëjmë ballë mushri-
këve, në luftën e cila aspak nuk ishte e nuhatur. 

Mirëpo, i Dërguari fisnik e dinte fort mirë se pozita e Isla-
mit do të lëkundej po qe se nuk pranonte ballafaqimin me 
mushrikët; e ndiente në thellësi të shpirtit se All-llahu i 
Madhëruar nuk do ta linte asnjëherë pa ndihmë në këtë luftë. 
Ai e prezantoi këtë propozim para një grupi luftëtarësh të tij 
të cilët vendosën mugullimin e luftës: “Ashtu si ai kur të nxori 
Zoti yt nga shtëpia jote për të vërtetën, e një grup nga besimtarët 
nuk ishte i kënaqur. Bëjnë polemikë me ty për të vërtetën pasi që e 
kishin të qartë (se ti veron me lejen e Zotit) sikur me qenë se shtyhe-
shin në vdekje të sigurt.” (El-Enfalë, 5-6) 

I Dërguari s.a.v.s. ishte i bindur thellë dhe shpresonte mjaft 
se All-llahu i Madhëruar nuk do të lejonte që muslimanët të 
ktheheshin të mposhtur. Këtë shpresë e kishte fituar në momen-
tin kur All-llahu i Madhëruar e kishte zbritur ajetin: “Përkuj-
toni kur All-llahu ju premtoi njerën prej dy grupeve se është juaja, 
e ju dëshironit t'ju takojë ai (grup) i paarmatosur,” (El-Enfalë, 7) 

Që do të thotë: ju dëshironit të takonit grupin e paarma-
tosur e të përfitonit pasuri të majme! 

Mirëpo, All-llahu dëshiron tjetër gjë. Ai dëshrion që të 
shpalosë përmes kësaj lufte shumë gjëra siç bëri që shumë 
ndodhi që i paraprinë kësaj lufte të dalin në shesh: “….ndërsa 
All-llahu dëshiroi që me premtimet e Tij ta vendoste të vërtetën, e të 
zhdukte me themel mbeturinën e mohuesve. Ta forcojë të vërtetën e 

ta çrrënjosë të kotën, edhe pse këtë e urrejnë kriminelët.” (El-
Enfalë, 7-8) 

Është në natyrën e njeriut që, kur vihet në prova të rënda, 
të mbështetet dhe të kërkojë ndihmë nga Krijuesi suprem. Kjo 
ndodhi edhe në momentin kur muslimanët panë sa i përgati-
tur ishte armiku si dhe superioritetin e tij në numër dhe armë. 

“Përkujtoni kur kërkuat ndihmë prej Zotit tuaj, e Ai ju është 
përgjigjur: “Unë do t'ju ndihmoj me një mijë engjëj që vijnë një pas 
një (grup pas grupi).” (El-Enfalë, 9) 

Një engjëll i vetëm do të mjaftonte t`i mposhtte mushrikët, 
mirëpo, duke e përmendur numrin e tyre (engjëjve), All-llahu 
deshi t`i qetësonte dhe t`u jepte zemër robërve të Vet: “All-
llahu nuk e bëri atë (ndihmën) për tjetër, vetëm t'ju gëzojë(t'u japë 
myzhde) dhe për t'i forcuar (qetësuar) me të zemrat tuaja, pse 
ndihma në realitet është vetëm prej All-llahut. All-llahu është 
mbizotërues dhe i urtë.” (El-Enfalë, 10) 

Edhe i Dërguari s.a.v.s. u orvat me tërë qenien e tij të 
hidhej në lutje:  

“O Zot, ma realizo atë fitore që ma premtove! O Zot, nëse 
zhduket ky grup i besimtarëve, nuk do të adhurojnë më në tokë.” 

Ai i lutej vazhdimisht All-llahut, me ngrohtësi të jashtëza-
konshme, i thelluar në të, me duart të zgjatura drejt qiellit, 
derisa nga shpatullat i ra edhe pjesa e epërme e teshave të tija 
(rida). Ndërkaq, Ebu Bekri qëndronte pas tij dhe thoshte: “O 
Pejgamber i All-llahut, të mjafton gjithë kjo lutje Zotit se Ai 
gjithsesi do ta realizojë atë që ta ka premtuar.” 

Pejgamberi s.a.v.s. nuk e ndërpreu lutjen e tij derisa 
All-llahu nuk ia bëri me dije se mushrikët do ta pësonin për-
fundimin e tyre të tmerrshëm. 

Dijetarët islamë me plot të drejtë e shqyrtojnë brengosjen e 
Ebu Bekrit –radijall-llahu anhu – në shpellë – gjatë hixhretit - 
dhe përforcimin e pejgamberit s.a.v.s. i cili tentonte që ta 
qetësonte atë. Një moment i tillë u përsërit edhe në luftën e 
Bedrit, mirëpo me një rol të kundërt të të dyve, sepse në luf-
tën e Bedrit, Ebu Bekri ishte ai i cili qetësonte dhe përforconte 
Pejgamberin s.a.v.s.! 

Le t`i pyesim dijetarët mbi këtë çështje dhe t`i lëmë që ata 
të na përgjigjen. 

S`do mend se përkushtimi i Pejgamberit s.a.v.s. ndaj 
All-llahut është më i qartë dhe më i përqendruar se për-
kushtimi i tërë Umetit. 

Në momentet e hixhretit ai ishte duarthatë, nuk i kishte në 
dorë shkaqet dhe arsyet e fitores (ngadhënjimit), ndaj edhe 
qetësimin dhe përforcimin e tij e mori përsipër vetë All-llahu 
i Madhëruar. Ndërkaq, në Bedër ai kishte ushtrinë e tij, në të 
cilën mbështetej, megjithëse ajo ishte më e dobët! Duke u ni-
sur nga kjo, i Dërguari i All-llahut e pa të arsyeshme që të 
distancohej nga çdo fuqi dhe forcë, të mbështetej vetëm në 
lutjen e tij duke kërkuar ndihmën e All-llahut, duke pritur 
nga Ai fitoren e premtuar, vetëm prej Tij. 

Po në këtë moment ndërhyri ndihma e Qiellit, zbriti shiu i 
cili e përforcoi dheun nën këmbët e tyre, sytë që s`kishin vënë 
net të tëra gjumë morën pushimin e duhur, kurse ngasjet e 
djallit u humbën dhe u zhdukën tërësisht. 

“Dhe kur Ai ju kaploi me një kotje (gjumë) që ishte siguri për 
ju nga ana e Tij, ju lëshoi shi nga qielli për t'ju pastruar me të, 
largoi prej jush shtimet e shejtanit, e që të fuqizojë bindjen në 
zemrat tuaja dhe t'ju përforcojë me të (me shi) këmbët tuaja.” 
(El-Enfalë, 12) 

All-llahu i Madhëruar i përforcoi zemrat e besimtarëve, 
kurse në zemrat e jobesimtarëve, edhe pse në numër të madh, 
e futi frikën. Muslimanët luftuan me trimëri të paparë dhe kthy-
en mbrapa kundërshtarët e tyre duke i luftuar tmerrësisht. 

Radhët e pabesimtarëve tashmë ishin shpartalluar dhe 
çrregulluar, ata pësuan përfundimin e tyre të tmerrshëm i cili 
as që u kishte rënë ndër mend!! 

“Këtë ngase kundërshtuan All-llahun dhe të Dërguarin e Tij, e 
kush kundërshton All-llahun dhe të Dërguarn e Tij, nuk ka dyshim 
se All-llahu është ndëshkimfortë.” (El-Enfalë, 13) 

Mirëpo, duhet pasur parasysh se fitoren dhe ndihmën 
Hyjnore nuk e meriton ai që është mospërfillës. Nga grupi i 
shkaqeve të zakonshme i pari është trimëria e cila nxit guxi-
min e besimtarëve, guxim ky i cili i jep përparësi asaj që gjen-

det tek All-llahu dhe e mposht këtë botë nga dashuria që ka 
për botën tjetër. 

Ne jemi njerëz dhe pa dyshim që me jetën e kësaj bote na 
lidhin shumë elemente të forta, mirëpo, kur i kemi parasysh 
të mirat e botës tjetër, që janë të përjetshme, vdekja na bëhet 
shumë e ëmbël. 

Është kjo urtësia e këtij ajeti: “O ju që besuat! Kur të ndesheni 
në turmën (që lëviz ngadalë) e atyre që mohuan, mos ua ktheni 
shpinën. ” (El-Enfalë, 15)  

“Kërko vdekjen, që ajo të të japë jetën.” 
“Kundërshto dashurinë e jetës së kësaj bote, ose vdis dësh-

mor, kjo është më e mirë për ty.” 
“Rrobat e luftës ditën, natën shndërrohen në petk diamanti 

në xhenet.” 
Numri i paktë i besimtarëve në Bedër, por trima të fortë, 

bëri që në shesh të dalë çështja se numri i madh i jobesim-
tarëve është sikurse mjegulla që shpërndahet në shkretëtirë. 
Në mesin e tyre pati shumë të vrarë dhe shumë të zënë robër! 

A thua si ndodhi kjo? 
All-lahu i Lartëmadhëruar, thotë: “Ju nuk i mbytët (në të vër-

tetë) ata, por All-llahu (me ndihmën që ua dha) i mbyti ata, dhe ti nuk 
i gjuajte, (në të vërtetë) kur i gjuajte ata, por All-llahu (të ndihmoi) i 
gjuajti, e (bëri këtë) për t'i shpërblyer besimtarët me një dhunti të 
mirë nga ana e Tij. All-llahu gjithçka dëgjon dhe di.” (El-Enfalë, 17) 

Plani i përvijuar nga i Plotfuqishmi (kaderi i Tij) hodhi në 
greminë tiranët dhe kryeneçët mushrikë, tek e gjetën përfun-
dimin e tmerrshëm; ata s`patën dobi nga numri i madh e as 
nga përgatitja ushtarake, kurse besimtarët, edhe të paktë dhe 
të paarmatosur mirë, kërkuan ndihmën dhe mbështetjen e 
All-llahut dhe korrën një fitore madhështore. 

* * * 

Në suren El-Enfalë gjejmë edhe gjashtë thirrje të prera (të 
guximshme) të cilat kanë nevojë për një shqyrtim më të thukët. 

Rruga që ndiqet në këto thirrje nuk drejtohet nga përgë-
zimi për ngadhënjimin e arritur, këto thirrje janë të ngjeshura 

me ashpërsinë, edukimin dhe mposhtjen e vetëmashtrimit 
(mburrjes)! 

Nga gjithë këto gjashtë thirrje veçojmë dy të cilat kërkojnë 
vendosmërinë e fuqishme në fushëbetejë dhe mosikjen e besi-
mtarëve nga radhët e tyre duke i paralajmëruar me dënime të 
ashpra ata që nuk janë të vendosur dhe që braktisin radhët e 
besimtarëve. Asnjëherë nuk ndodhi që i ndonjë nga shokët e 
Pejgamberit s.a.v.s. të ikte apo së paku të mendonte të ikte! 

Unë e kam të qartë se natyra e ashpër e shpalljes së zbritur 
menjëherë pas fitores reale ka për qëllim shpalosjen e rolit 
efektiv të caktimit të lartë Qiellorë për fitoren që e arritën 
muslimanët (ngadhënjimin). Në anën tjetër, natyra e tillë e 
ashpër ka për qëllim mosmiratimin e kërshërisë pas plaçkës 
së luftës dhe grindjes së tyre rreth ndarjes së saj, gjë që do të 
do të shërbejë edhe si paralajmërim që të mos ndodhë një gjë 
e tillë si ajo që ndodhi më vonë në Luftën e Uhudit. 

All-llahu i Madhëruar i cilësoi mushrikët me atë që ata 
merituan, duke dhënë në çdo cilësi këshillë dhe mësim për 
muslimanët që assesi të mos i përngjajnë popullit mushrik 
dhe të mbeten edhe më tutje në pozitën e tyre më të lartë. 

All-llahu i Madhëruar i cilësoi jobesimtarët se ata janë 
krijesat më të dëmshme, ata janë të shurdhër, memecë, pa 
logjikë, krijesa të cilat jetojnë vetëm me instinktet e tyre, pa 
dalë jashtë tyre. Gjendja në të cilën janë katandisur i bën të 
mos dëgjojnë asgjë nga ajo që u thuhet. 

Sepse, po të dëgjonin atë që u thuhet dhe po të zbatonin 
atë që prej tyre kërkohet, do të ishin në gjendje tjetër. Mirëpo, 
kokëfortësia dhe kryelartësia e cila mbizotëronte shpirtin e 
tyre i bënte që ata të mos i përgjigjeshin thirrjes së All-llahut. 

All-llahu i Madhëruar u bëri thirrje besimtarëve që të mos 
u përngjajnë jobesimtarëve në vetitë e tyre të shëmtuara! 

Ai thotë: “O ju që besuat, respektoni All-llahun dhe të Dërgu-
arin e Tij, e mos e braktisni atë se ju po e dëgjoni. Dhe mos u bëni si 
ata që thanë: “Dëgjuam”, por nuk dëgjojnë.” (El-Enfalë, 20-21) 

Nuk do mend se një thirrje e tillë manifeston një proces 
edukativ tejet të fuqishëm për ata që ngadhënjyen në Luftën e 
Bedrit. Fill pasi All-llahu i cilësoi mushrikët se ata janë krije-

sat më të dëmshme në sipërfaqen e tokës duke thënë: “Krije-
sat më të dëmshme te All-llahu janë ata të shurdhëtit, meme-
cët, të cilët nuk logjikojnë”, - biseda kur`anore u drejtohet 
muslimanëve që të mos vihen në pozitën e mjerë e të shëm-
tuar të këtyre jobesimtarëve. 

“O ju që besuat, përgjigjuni All-llahut dhe të Dërguarit kur ju 
ftojnë për atë që ju jep jetë, (për fenë e drejtë), dhe ta dini se 
All-llahu ndërhyn ndërmjet njeriut dhe zemrës së tij, dhe se ju do të 
tuboheni te Ai.” (El-Enfalë, 24) 

Ky edukim i drejtuar ndaj besimtarëve vazhdon edhe më 
tutje, kësaj radhe plot paralajmërime dhe premtime tejet 
brengosëse! Këtë më së miri e hasim në fjalët e All-llahut të 
Madhëruar: “….dhe ta dini se All-llahu ndërhyn ndërmjet njeriut 
dhe zemrës së tij, dhe se ju do të tuboheni te Ai.” (El-Enfalë, 24) 

Si dhe në fjalët: “Ruajuni nga e keqja (nga dënimi) që nuk 
godet vetëm ata që bënë mizori prej jush, (por edhe të mirët), dhe ta 
dini se All-llahu është ndëshkues i rreptë.” (El-Enfalë, 25) 

Vëreni vëllezër të mi këtë vërejtje me paralajmërim (“Rua-
juni nga e keqja (nga dënimi) që nuk godet vetëm ata që bënë 
mizori prej jush, (por edhe të mirët), dhe ta dini se All-llahu 
është ndëshkues i rreptë”) për ngadhënjimin (fitoren) e musli-
manëve, pas plot pesëmbëdhjetë vjetësh vuajtje dhe dhembje! 

A thua çfarë provon kjo? 
Ajo provon një çështje tejet të rëndësishme: “Ai që u solli 

fitoren robërve të Vet refuzon çdo mburrje dhe krenari (besim-
tarëve). Ai që përuli mosbesimin (kufrin) dhe pjesëtarët e tij 
është All-llahu, i vetëm. Vetëm Atij i takon t`i mësojë besim-
tarët ngadhënjyes me edukatën e Tij të lartë, me qëllim që të 
mos i mashtrojë mburrja e fitores (se mos vallë këta e meri-
tuan fitoren) e të ecin mes njerëzve kryelartë.” 

Mu për këtë All-llahu i Madhëruar u thotë: “Përkujtoni kur 
ishit pakicë e të dobët në tokë, dhe frikësoheshit se do t'ju rrëmbejnë 
njerëzit (idhujtarët), e Ai ju mundësoi vend të sigurt (në Medinë) 
dhe ju përkrahu me ndihmën e Tij, ju furnizoi me të mira, që të jeni 
mirënjohës.” (El-Enfalë, 26) 

I Lartëmadhëruari i përkujton për gjendjen e tyre të 
mëparshme, kur ata ishin të nënçmuar e të përvuajtur, me 

qëllim që të shlyejnë çdo grimcë të mburrjes dhe ambiciet pas 
pasurisë. 

Më pas, All-llahu i Madhëruar sjell për ta këtë paralajmë-
rim të fuqishëm (kërcënimin për të cilin duhet pasur kuj-
des): “O ju që besuat, mos e tradhtoni All-llahun dhe të 
Dërguarin, se kështu do t`i tradhtoni amanetet tuaja, deri e dini sa 
e keqe është kjo. Dhe, dijeni se pasuria e juaj dhe fëmijët tuaj janë 
vetëm një sprovë, dhe se te All-llahu është shpërblimi i madh.” 
(El-Enfalë, 27-28)  

Në çdo betejë – si më parë, ashtu edhe sot – luftëtarët 
ngadhënjyes kthehen krenarë, mbi koka u hidhen lule të 
bukura, atyre u falen të gjitha gabimet dhe mëkatet dhe u 
dhurohen lëvdata. 

Ndërkaq, ngadhënjyesve muslimanë në luftën e parë të 
madhe mes teuhidit dhe shirkut, mes logjikës së shëndoshë 
dhe çmendurisë, mes lirisë fetare dhe despotizimit (shtypjes) 
së verbër, Islami u dhuron dhe sjell këshilla e porosi, i mëson 
për maturi. 

Këtë mësim ua sjellim orientalistëve, zemra e të cilëve është 
verbëruar ndaj edhe konsideruan se “Bedri” ishte dukuria e 
parë e manifestimit të violencës së Islamit dhe tiranisë së tij. 

Më pas, surja El-Enfalë flet edhe për periudhën para Luf-
tës së Bedrit, bile edhe për periudhën para hixhretit duke 
sjellë shumë të dhëna lidhur me kurthet (intrigat) të cilat i 
bënin mushrikët ndaj Islamit dhe të Dërguarit s.a.v.s 

I Dërguari s.a.v.s., me urdhër të Zotit të tij u thoshte këtyre 
jobesimtarëve: “Thuaj: “Ju nuk jeni përgjegjës për gabimet tona, e 
as ne nuk përgjigjemi për atë që veproni ju!” Thuaj: “Zoti ynë na 
tubon ne dhe ju, e pastaj me drejtësi gjykon mes nesh, se Ai është 
gjykatës i drejtë, i dijshëm.” (Es-Sebe`ë, 25-26) 

Po çfarë ishte qëndrimi i tyre? Maltretim i përgjithshëm i 
muslimanëve si dhe kërcënim i ashpër i tyre ndaj vetë të 
Dërguarit me burgosje, vrasje apo dëbim nga vendi. 

“Përkujto (o i Dërguar) kur ata që nuk besuan thurnin kundër 
teje; të ngujojnë, të mbysin ose të dëbojnë. Ata bënin plane, e 
All-llahu i asgjësonte, se All-llahu është më i miri që asgjëson 
(dredhitë).” (El-Enfalë, 30) 



M U H A M M E D  E L - G A Z A L I    K O M E N T I  T E M A T I K  I  K U R ` A N I T  F A M Ë L A R T Ë  

m 231 M 

Kur njerëzit qorrollisen, kur nuk dinë nga t`ia mbajnë, ata 
doemos do të thonë: “O Zot, na shfaq të vërtetën të vërtetë, 
dhe na mundëso ndjekjen e saj. O Zot, na shfaq të pavërtetën 
të pavërtetë, dhe na mundëso shmangien e saj.” 

Mirëpo, këta kryeneçë dhe tiranë, thoshin: “O All-llah! nëse 
është ky (Kur'ani) vërtet prej Teje, lësho gur nga qielli kundër nesh, 
ose sillna ndonjë dënim të hidhur.” (El-Enfalë, 32) 

Vërtet mosbesimi është i shumëllojshëm, mosbesim mbi 
mosbesim! 

Siç duket, kufri më i shëmtuar dhe që meriton më shumë 
fundin e tmerrshëm është ai që mohon në tërësi besimin në 
All-llahun! E pastaj vjen shirku ndaj All-llahut si dhe preten-
dimi se Ai ka fëmijë! 

Prijatarët e kufrit nën hijen e shlyerjes në tërësi të çdo atri-
buti të Zotit si dhe konsideratës ndaj Tij, më shumë e adhu-
rojnë veten e tyre. 

Lojaliteti dhe përkushtimi i tyre ndaj kufrit vazhdon të 
ngelë në suazat e epsheve dhe pasioneve të tyre, të cilat i 
vënë para çdo gjëje. 

Ekzistojnë shumë të marrë që mendojnë se ajo çka bëjnë 
ata është vërtet gjë e shëndoshë: “A atij që vepra e vet e keqe i 
është hijeshuar dhe e sheh si të mirë (a është i njëjtë me atë që i 
largohet asaj)? Në të vërtetë, All-llahu e largon nga e vërteta atë që 
do dhe Ai e udhëzon atë që do, andaj ti (Muhammed) mos shkatërro 
veten me dëshpërim për ta, All-llahu e di shumë mirë atë që bëjnë 
ata.” (El-Enfalë, 8) 

Në mesin e mushrikëve arabë pati të tillë që vërtet mendo-
nin se dobia dhe dëmi ishin në dorën e idhujve, se ata janë 
çelësat e mëdhenj të All-llahut në faqe të dheut!! Siç është e 
njohur, të dërguarit e All-llahut ishin thirrës në besimin e pas-
tër të All-llahut, në të besuarit se Ai është Një. Të dërguarve u 
duhej një kohë e gjatë për t`i ndrequr gabimet e devijuara. Mu 
për këtë, të Dërguarit s.a.v.s i thuhet: “Po All-llahu nuk do t'i dë-
nojë ata, derisa ti (Muhammed) je në mesin e tyre dhe All-llahu nuk 
do t'i dënojë, derisa ata kërkojnë falje (istigfarë).” (El-Enfalë, 33)  

A thua qëndrimi i tillë i tyre nënkupton se ata vërtet nuk e 
meritojnë dënimin? 

Assesi! Ata vërtet janë zullumqarë ndaj njerëzve dhe ndaj 
vetvetes: “Çka kanë ata që të mos i dënojë All-llahu, kur ata janë që 
pengojnë (të tjerët) nga xhamia e shenjtë (Qabja), e edhe pse nuk 
janë mbikëqyrës të saj. Kujdestarët e saj janë vetëm ata që ruhen (të 
devotshmit), por shumica e tyre nuk është që di.” (El-Enfalë, 34) 

Përkushtimi i tyre i rremë nuk u sjell dot dobi, as rrotulli-
mi i tyre i pakuptimtë rreth Qabes nuk mund të quhet ibadet, 
ai është vetëm zë dhe jehonë që përputhet me shirkun, sepse, 
të mirëfilltë që sillen rreth Qabes janë ata që e përmendin All-
llahun, të Vetëm, ata të cilët e duan vetëm Atë, duke manifes-
tuar vepra të mira, duke thënë “Subhanall-llahi, vel-hamdu-
lilah, ve la ilahe il-a-llahu, vall-llahu ekber – i Lartëmadhë-
ruar është All-llahu, Atij i takon falënderimi, nuk ka zot tjetër 
pos All-llahut, vetëm All-llahu është më i madhi.” 

Mushrikët nuk bënin gjë nga këto që thamë, tërë mundin e 
tyre ata e derdhën në luftë kundër teuhidit, harxhuan tërë 
pasuritë për t`i tubuar të gjitha fiset në luftë kundër besimit të 
pastër, mirëpo, nuk do t`ia dalin mbanë assesi. 

“Ata që nuk besuan, shpenzojnë pasurinë e tyre për të penguar 
nga rruga e All-llahut. Ata do të shpenzojnë atë dhe ajo do të bëhet 
dëshpërim i tyre, e madje ata do të mposhten. E ata që mohuan, do 
të përmblidhen vetëm në xhehenem.” (El-Enfalë, 36) 

Ja, janë këta që në Luftën e madhe të Bedrit pësuan disfa-
tën e plotë, u mposhtën. Çfarë do të bëhet me ta? 

I Dërguari s.a.v.s. ua prezantoi pendimin, largimin nga 
mosbesimi dhe e keqja (fitneja), se vetëm kështu do të jetojnë 
të pasur: “Thuaju atyre që nuk besuan nëse heqin dorë (nga rruga 
e tyre e gabuar dhe besojnë) do t'u falet e kaluara, po nëse vazh-
dojnë, ligji (i Zotit), i zbatuar ndaj të parëve është i ditur (edhe ju 
do t'ju zë).” (El-Enfalë, 38)  

Vërtet ata të cilët këmbëngulën në mosbesimin e tyre si 
dhe në të pavërtetën e shëmtuar nuk do të përfitojnë tjetër 
pos pendimit (në momentin kur do të shkatërrohen), sepse, 
edhe para tyre u shkatërruan populli Ad, Themud, e për 
kurejshët është më mirë të pendohen, nëse jo, atëherë do të ri-
përtërihet lufta deri në fund të largimit të së keqes (idhujta-
risë në tërësi). Po, deri në momentin kur liria e besimit të kon-

siderohet çështje e sigurt: “Luftoni ata derisa të mos mbetet idhuj-
tari (besim i kotë), e i tërë adhurimi të bëhet vetëm për All-llahun. 
Po nëse ata ndalen (i japin fund mosbesimit), All-llahu është 
mbikëqyrës për atë që veprojnë.” (El-Enfalë, 39) 

* * *  

Surja El-Enfalë i godet ashpër muslimanët, sytë e të cilëve 
lakmonin pas pasurisë së mbetur nga Lufta e Bedrit, duke u 
sugjeruar që t`i kapërcejnë mosmarrëveshjet mes vete për 
shkak të plaçkës dhe të ruajnë besimin dhe dinjitetin e tyre të 
lartë. Kur`ani famëlartë bën disa thirrje të njëpasnjëshme që 
kanë të bëjnë me përqendrimin e muslimanëve në logjikën e 
shëndoshë të imanit si dhe ruajtjen e tij qysh nga momenti i 
daljes në luftë. Pas kësaj, Kur`ani famëlartë shtjellon ndarjen 
e plaçkës së luftës në pesë pjesë, një pjesë e saj do të shpër-
ndahet për qëllime të mira, kurse katër pjesët e tjera do t`u 
shpërndahen luftëtarëve: “Ju (besimtarë) ta dini se një e pesta e 
asaj që fituat, nga ndonjë send, i takon (përkujtuesve të) All-llahut, 
të Dërguarit të Tij, të afërmve të tij (të Dërguarit), jetimëve, nevoj-
tarëve dhe atyre në mërgim, (ky është përcaktimi i Zotit), nëse keni 
besuar All-llahun, dhe atë, (Kur'anin) që ia zbritëm robit Tonë 
(Muhammedit) ditën e furkanit (ditën e Bedrit, kur u dallua e 
vërteta nga e shtrembra), ditën e konfrontimit të dy grupeve. 
All-llahu është i fuqishëm për çdo gjë.” (El-Enfalë, 41) 

Siç bëhet e ditur nga jeta e Pejgamberit s.a.v.s. dhe jeta e 
shokëve të tij, kjo ndarje nuk është dispozitë dhe normë e 
përhershme dhe e domosdoshme. 

Ndarja e plaçkës së luftës u nënshtrohet dispozitave dhe 
normave të tjera të cilat do të jenë të përshtatshme, siç ndodhi 
me ndarjen e tokës në Egjipt si dhe në vendet e tjera nga ana 
e Omerit r.a. 

Çështja e plaçkës së luftës kërkon një sqarim tejet të rëndë-
sishëm. Muslimanët e parë luftuan në mënyrë vullnetare, ata 
nuk përfitonin shpërblime të luftës. Ai që dilte në luftë, armën 
e blinte nga pasuria e tij, kurse familjes i linte po nga kjo pasuri 
aq sa do t`i mjaftonte për shpenzimet e saj të nevojshme. 

Ai zotohej se do të luftonte me përgatitjen e tij, duke mos 
pritur aspak ndihmë nga qeveria aktuale!! 

A thua çështja e ndarjes së plaçkës mes luftëtarëve –në këto 
rrethana –është gjë e çuditshme? Assesi, është gjë e logjikshme. 

Mirëpo, në rrethana të tjera, posaçërisht kur kemi të bëjmë 
me një ushtri të organizuar, pjesëtarët e së cilës marrin paga 
mujore, kanë armë, shërim në rast plagosjeje dhe mbrojtje 
sociale të familjeve të dëshmorëve, atëherë qeveria dhe shteti 
në tërësi veprojnë në mënyrë krejt tjetër (atyre u lejohet që të 
ndajnë plaçkën e luftës në mënyrë adekuate). 

Siç mund të vërejmë, ajetet të cilat flasin mbi plaçkën e luf-
tës në këtë sure janë të futura mes dy subjekteve. I pari është 
shënimi i armiqësisë së jobesimtarëve të cilët e shpenzojnë 
pasuritë e tyre për të penguar nga rruga e Zotit si dhe bëjnë 
çmos për të persekutuar muslimanët e dobët e të pafuqishëm 
si dhe për t`ua imponuar lajthitjen e tyre me dhunë! Subjekti i 
dytë përcakton shënimin e dhuratës e cila u erdhi muslima-
nëve në momentin e ngadhënjimit të tyre të shtrenjtë në 
Luftën e Bedrit, përgatitjet e së cilës nuk ishin aspak në dorën 
e tyre, por në dorën e All-llahut: “Kur ju ishit në bregun e afërt 
të luginës, e ata në bregun e largët të saj (ju ishit kah Medina e ata 
kah Meka), ndërsa karvani ishte më poshtë prej jush (kah deti). Dhe, 
sikur të ishit ju ata që njëri-tjetrit i keni caktuar takimin, do ta 
thyenit caktimin. Por All-llahu ishte Ai që zbatoi çështjen e kryer 
tanimë, e të shkatërrojë me argument atë që u shkatërrua dhe të bëjë 
të jetojë me argumentet atë që jetoi. All-llahu vërtet dëgjon e di.” 
(El-Enfalë, 42) 

Siç duket, All-llahu i Madhëruar e mposhti kryelartësinë e 
injorancës (xhahilijetit) me një goditje të cilën aspak nuk e 
kishin menduar, pas së cilës mushrikët e humbën orientimin 
e tyre, kurse poshtërimi i paparë i shpërndau anembanë sikur 
të ishin rërë e shkretëtirës! 

Pas kësaj, muslimanët u ndien shumë më të fuqishëm, 
fytyra u shndriti dhe pesëmbëdhjetë vjetët e kaluar në vuajtje 
dhe vështirësi u kompensuan në çast vetëm një goditje! 

Dita e Bedrit ishte Ditën e Furkanit (ditën kur u dallua e 
vërteta nga e shtrembra), ditën e konfrontimit të dy grupeve, 

grupit të teuhidit dhe grupit të shirkut, kurse ai që e pësoi posh-
tërimin dhe përfundimin e tmerrshëm nga ana e All-llahut 
ishte grupi i shirkut. All-llahu i Madhëruar i përuli mushrikët 
të cilët me kokëlartësi të paparë mbështetën të pavërtetën, 
kurse i ngriti lart besimtarët e denjë, ngase këta shprehën 
durimin e paparë gjatë shumë netëve të vështira. 

Pas prezantimit të të gjitha ndodhive të cilat kishin të 
bënin me muslimanët, surja El-Enfalë sjell thirrjen e gjashtë, 
thirrjen e fundit. 

Kjo thirrje ngërthen gjashtë porosi dhe mësime të cilat 
kontribuojnë në arritjen e fitores dhe qëndresën e mëtejshme! 

Nuk do mend se arritja e nivelit më të lartë kërkon mund 
të madh e të jashtëzakonshëm, mirëpo ruajtja e këtij më veti 
kërkon mund edhe më të madh. 

Me siguri ky është qëllimi i ajetit fisnik i cili i numëron 
dhe i shënon të gjashtë pikat të cilat sigurojnë fitoren si dhe 
porositë të cilat garantojnë vazhdueshmërinë gjatë ditëve të 
ardhme. 

All-llahu i Madhëruar thotë: “O ju që besuat (1), kur të 
konfrontoheni me ndonjë grup, përqendrohuni (2) dhe përmendeni 
çdo herë All-llahun që të arrini fitoren e dëshiruar.(3) 

Dhe respektojeni All-llahun e të dërguarin e Tij (4), e mos u 
përçani mes vete e të dobësoheni e ta humbni fuqinë (luftarake) (5). 
Të jeni të durueshëm se All-llahu është me të durueshmit.(6). Mos 
u bëni si ata që dolën prej shtëpive të tyre sa për krenari e për t'i 
parë bota, e që pengonin nga rruga e All-llahut. All-llahut nuk 
mund t'i shpëtojnë me atë veprim të tyre.” (El-Enfalë, 45-47) 

Qëndresa në flakën e luftës kërkon shpirt plot bindje dhe 
sakrificë! 

Prej muslimanëve të parë që dëshmuan nivelin më të lartë 
të sakrificës dhe të bindjes ishte Abdull-llah ibn Revaha, i cili 
në grahmat e fundit të jetës përkujtoi dy shokët e tij të mëpar-
shëm shehidë, Xha`fer ibn Ebi Talibin dhe Zejd ibn Harithen, 
ndaj iu drejtua shpirtit të vet duke i thënë: “O shpirti im, nëse 
nuk vritesh, do të vdesësh.” I mëshiruar qoftë Abdull-llah ibn 
Revaha i cili iu bashkëngjit dy shokëve të tij në xhenetin e 
përhershëm në prani të All-llahut të Mëshirshëm. 

Përmendja e All-llahut i manifeston ndjenjat e thella për 
takim sa më të shpejtë me All-llahun, si dhe luftimi vetëm për 
hir të Tij. 

Edhe pse njeriu mbetet i brengosur nga ndarja me të 
dashurit (anëtarët e familjes dhe bashkëshorten), ai e di se 
kujdesin për ta e merr përsipër vetëm All-llahu i Madhëruar, 
Ai është mbikëqyrësi dhe mbrojtësi i tyre. 

Respektimi i All-llahut dhe të Dërguarit të Tij paraqet 
subjekt të domosdoshëm për arritjen e fitores dhe vazhduesh-
mërinë e saj. 

Nëse armiqtë e Islamit nuk e respektojnë Zotin të cilin nuk 
e njohin, muslimanëve u takon t`i përkulen respektit të Tij, të 
kenë kujdes nga përçarjet dhe t`i frikësohen zjarrit që është 
përgatitur për pabesimtarët. 

Omeri r.a. i këshillonte ushtarët e tij që gjatë luftës të mos 
binin në mëkate. Në luftën e cila u zhvillua ndërmjet musli-
manëve dhe persëve, ai u tha: “Unë vërtet nuk frikësohem 
për ju se do ju godet intriga (e keqja) e armikut, sa i frikëso-
hem futjes së mëkateve në mesin tuaj.” 

Muslimanët nuk duhet lejuar të barazohen me pasbesim-
tarët në çështjen e mëkatit, sepse atëherë do t`i humbin të 
gjitha gjasat e fitores, edhe nëse janë jobesimtarët në numër 
më të paktë dhe më të papërgatitur. Muslimanët do të mbësh-
teten vetëm në forcat e tyre, atyre do t`u mungojë ndihma e 
All-llahut dhe me siguri do të pësojnë disfatën e tmerrshme. 

Më vjen shumë keq dhe më dhemb shpirti kur shoh se sot 
morali i muslimanëve është më i dobët se morali i armikut, 
siç më vjen shumë keq dhe më dhemb shpirti kur shoh se 
sjelljet tona janë më të shëmtuara se sjelljet e tyre. A thua si 
do të ndihmohemi dhe fitojmë? Pastaj, Kur`ani famëlartë 
shtjellon çështjen e fjalës së bashkuar dhe shmangien nga çdo 
faktor që sjell grindje dhe mosmarrëveshje. 

Sot muslimanët janë kampionë botërorë në humbjen e 
shumë arsyeve të shëndosha! 

Sidomos kur kemi parasysh se sot muslimanët përbëjnë 
një të pestën e popullatës së botës (ata janë mbi një miliardë 
njerëz), toka e tyre është përplot mikrobe të përçarjeve, 

shumë vende muslimane janë në armiqësi me njëri-tjetrin, ata 
janë më se shtatëdhjetë parti mes të cilave ka grindje dhe luf-
të. Ndërkaq, armiqtë e tyre – hebrenjtë, të cilët janë shumë më 
pak se muslimanët – i shohim të kenë bashkuar radhët e tyre, 
ata luftuan kundër nesh në të kaluarën me një front tejet solid 
dhe arritën të përfitonin shumë nga muslimanët, kurse këta 
nuk arritën të përfitonin asgjë (në luftë). 

Sot hebrenjtë e kontrollojnë tokën dhe kapitalin e tyre të 
shenjtë, Mesxhdidi Aksanë (Xhaminë e shenjtë të muslima-
nëve), kurse ne ende jemi të preokupuar me veten tonë dhe 
me çështjet tona, ramë dhe humbëm fuqinë tonë luftarake dhe 
fuqinë e dashurisë mes nesh, kështu bashkimi ynë u shkatërrua. 

Ndërkaq, për sa i përket durimit, ai duhet të jetë ndër 
gjërat të cilat e manifestojnë respektin e All-llahut, sidomos 
në shmangien nga mëkatet dhe gjërat e shëmtuara. 

Popujt të cilët hulumtojnë dhe janë të dhënë pas plotësimit 
të epsheve dhe pasioneve të tyre nuk mund ta kenë fuqinë e 
durimit. 

Ne medoemos duhet të qëndrojmë besnikë dhe këmbë-
ngulës ndaj tërë asaj që na e thotë surja përkatëse me qëllim 
që ta përmirësojmë devotshmërinë dhe besnikërinë tonë ndaj 
All-llahut, në anën tjetër t`i hedhim të gjithë faktorët e për-
çarjes dhe grindjes mes nesh. 

Në fund, kushti i parë i xhihadit islam është që ai të bëhet 
vetëm për hir të All-llahut të Madhëruar. Lufta e nxitur nga 
qeveritë e ndryshme është luftë për hir të fanatizmave të 
ndryshëm, për hir të lartësimit të fjalës së djallit, persekutimit 
të atyre që në këtë botë janë tejet të dobët, andaj edhe nuk du-
het të na habisë disfata e tyre ashtu siç e përshkroi All-llahu i 
Madhëruar në Kur`anin famëlartë. 

“Sikur t'i kishe parë engjëjt kur ua marrin shpirtin atyre që 
mohuan (do të shihje tmerr), u binin fytyrave dhe shpinave të tyre 
(para, prapa): “Shijoni dënimin e djegies!” Këtë (dënim e morët) 
për shkakun e asaj që fituat. All-llahu nuk është i padrejtë për 
robërit e Tij.” (El-Enfalë, 50-51) 

Nuk do mend se jeta e tërë tagutëve (djajve në këtë botë) 
është e ngjashme dhe të gjithë ata kanë një përfundim: “Edhe 

idhujtarët, siç e kishte traditë populli i faraonit, e dhe ata që ishin 
para tyre, i mohuan argumentet e All-llahut, e për shkak të mëka-
teve All-llahu i shkatërroi. All-llahu është i plotfuqishëm, ndëshkues 
i ashpër.” (El-Enfalë, 52)  

Kohërat ndryshojnë, mirëpo ligjet dhe normat e All-llahut 
janë të pandryshueshme, ato janë të njëjta dhe vlejnë për të 
gjithë, si për të parët, ashtu edhe për ata të fundit. 

* * * 

Dita e Bedrit solli shumë të mira për muslimanët. Këtë më 
së miri e ilustron një mushrik, i cili, duke vajtuar bijtë e tij të 
vrarë në këtë luftë, tha:  

Pas tyre erdhën për të sunduar njerëz,  
Që po të mos ishte Bedri ata nuk kishin për të sunduar 

asnjëherë! 
Ky njeri kishte të drejtë. Dita e Bedrit solli shumë të mira 

për Islamin dhe muslimanët. Fuqia dhe influenca e muslima-
nëve e mposhti fuqinë e armiqve të tyre, mushrikët pësuan 
humbjen më të madhe, humbjen e cila shënonte fundin e 
fjalës së tyre në sipërfaqen e tokës, kokëlartësia dhe mburrja e 
tyre filloi të humbej dalëngadalë, sidomos jeta e tyre e qetë 
dhe pa brenga. 

Ditët e begatisë nuk u sollën tjetër pos arrogancën dhe 
mburrjen me të padrejtë, gjë e cila kontribuoi në humbjen dhe 
shlyerjen e këtyre begative, humbjen e mbështetjes së tyre në 
zullum: “All-llahu sjell si shembull një fshat (vendbanim) që ishte i 
sigurt dhe i qetë, të cilit i vinte furnizimi nga të gjitha anët me 
bollëk, kurse ata (banorët) i përbuzën të mirat e All-llahut. Atëherë 
All-llahu, për shkak të sjelljes së tyre, ua veshi petkun (ua ngjeshi) e 
urisë dhe të frikës.” (En-Nahl, 112) 

Kështu vepron All-llahu me të gjithë ata që i mohojnë të 
mirat e Tij dhe i përbuzin dhuntitë e Tij të panumërta. 

“Këtë (masë ndëshkuese) e bëri ngase All-llahu nuk ishte ndry-
shues i një begatie, të cilën ia ka dhuruar një populli, derisa të ndry-
shojë ai vetë në vetvete (të bëhet përbuzës i së mirës) dhe ngase 
All-llahu dëgjon (çka thonë) dhe di (çka punojnë).” (El-Enfalë, 53) 

Shprehja e mirënjohjes dhe e falënderimit ndaj të mirave të 
All-llahut është garanci e fuqishme dhe element vital edhe 
për të mirat e ardhshme, e nëse ndodh që mirënjohja të shkë-
putet nga të mirat e All-llahut, atëherë shkëputen edhe të 
gjitha të mirat e All-llahut. 

 Një gjë e tillë u bë tejet e qartë në momentin kur musli-
manëve iu shpall ajeti kur`anor lidhur me robërit e Bedrit. 
All-llahu thotë: “O Pejgamber! Thuaju atyre robërve që i keni në 
duart tuaja se posa të vërejë All-llahu ndonjë të mirë (besim të drej-
të e të sinqertë) në zemrat tuaja, Ai u jep edhe më shumë të mira 
nga ajo çka është marrë nga ju, ua fal gabimet, se All-llahu fal pa 
masë, se është mëshirues i madh. E nëse (robërit) duan të të 
tradhtojnë, ata më parë tradhtuan All-llahun, (nuk besuan) e Ai (të 
ndihmoi), të mundësoi të ngadhënjesh ndaj tyre. All-llahu i di të 
gjitha ndodhitë, vepron me urtësinë e Tij.” (El-Enfalë, 70-71) 

E njëjta gjë ndodh me të gjithë ata që e mohojnë ndihmën e 
All-llahut dhe i përbuzin mësimet dhe urdhrat e Tij. 

Njerëzit nuk duhet harruar ndërrimin e netëve, e në veça-
nti hebrenjtë të cilët u ngjajnë mushrikëve për nga mohimi i 
të mirave si dhe përbuzja e urdhrave të All-llahut! 

Ata nuk i përmbushin të drejtat dhe obligimet ndaj All-llahut, 
pos nëse janë në favor të tyre, e nëse nuk janë në favor dhe 
dobi të tyre, atëherë i refuzojnë dhe e thyejnë premtimin e 
All-llahut. 

Mu për këtë All-llahu i Madhëruar u thotë: “Krijesat më të 
dëmshme te All-llahu janë ata që mohuan, nuk pritet që ata të 
besojnë. Këta janë ata prej të cilëve ti pate marrë premtimin (se nuk 
do t`i ndihmojnë idhujtarët) e të cilin ata nuk e ruajtën por si çdo 
herë e thyejnë premtimin e tyre.” (El-Enfalë, 55-56) 

Vetëm gatishmëria e përdorimit të forcës kundër forcës i 
sjell këta njerëz në mend. I Dërguari i All-llahut ishte i 
obliguar ta godiste ashpër armikun, me qëllim që edhe ata të 
cilët do të vijnë pas t`ia kenë frikën dhe të marrin mësim nga 
shkatërrimi i tyre. 

“Po nëse i ndesh (i zë) ata në luftë, atëherë ti ata (me shkatë-
rrimin e tyre) shpartallo ata që janë pas tyre, në mënyrë që të 
marrin mësim. Nëse ti e heton tradhtinë e një populli (ndaj marrë-

veshjes), atëherë edhe ti ua hidh atyre (marrëveshjen) në mënyrë të 
njëjtë, sepse All-llahu nuk i do ata që tradhtojnë (fshehurazi).” (El-
Enfalë, 57-58) 

Nëse padrejtësia dhe qëndrimi agresiv nuk kanë të ndalur 
ose shmangur pos me anë të përdorimit të forcës, atëherë 
muslimanët le t`i mbajnë armët e tyre për të penguar atë. 
Muslimanëve nuk u mbetet dot alternativë tjetër pos përdori-
mit të forcës e cila do të zmbrapsë padrejtësinë dhe agresionin. 

Nëse drejtësia nuk arrihet veçse me luftë, atëherë le të 
hidhen muslimanët në fushëbetejë për të realizuar atë, derisa 
të ngrihet lart flamuri i drejtësisë! 

Muslimanët dëshirojnë vetëm paqen, nën hijen e saj ata e 
realizojnë misionin e tyre të shenjtë të All-llahut duke e për-
mbushur këtë obligim sa më mirë, ndaj kush të dojë, le të 
besojë, kush të dojë, le të mohojë. 

Mirëpo, çfarë ndodh kur na e mbyllin gojën? Bile, çfarë 
ndodh kur një besimtar musliman masakrohet i nënçmuar 
me qëllim që ta braktisë fenë e tij? Çfarë ndodh me pamjet e 
përditshme të cilat e manifestojnë përuljen dhe persekutimin 
e muslimanëve anekënd botës? Medoemos të luftojmë, sepse 
nuk kemi alternativë tjetër! 

Numri i luftëtareve, fuqia materiale dhe forcat e armato-
sura janë çështje të cilat në këtë luftë nuk ngre kurrfarë peshë 
për muslimanët, sepse këta kanë Zotin në anën e tyre. Të 
paktët u bëjnë ballë të shumtëve. Një musliman qëndron i 
paluhatshëm para dhjetë kundërshtarëve. 

E tërë kjo ndodh për shkak se All-llahu është Ndihmës i 
besimtarëve kur ata luftojnë, e tërë fuqia e qiellit dhe e tokës 
është në goditjen e besimtarit të denjë, është mbulojë e fuqisë 
së All-llahut hakmarrës në kundërshtarët e Tij. 

Këtu qëndron kuptimi edhe i ajetit tjetër: “Pejgamber! Nxiti 
besimtarët për luftë. Nëse prej jush janë njëzet të durueshëm, (trima 
të fuqishëm), do t'i mundni dyqind, e nëse janë njëqind, do t'i 
mundni një mijë sish që nuk besuan, për shkak se ata janë njerëz që 
nuk kuptojnë (pse luftojnë).” (El-Enfalë, 65) 

Shumica e dijetarëve muslimanë debatuan rreth divergjen-
cës së këtyre dy grupeve. 

Unë për vete jam me ata të cilët verifikuan se një dispozitë 
e tillë kur`anore është dispozitë elementare dhe e përher-
shme. Qëndrueshmëria e një besimtari para dy kundërshta-
rëve nënkupton dobësinë e papritur apo rrethanat dhe 
faktorët e padëshiruar. 

Në rast të mënjanimit të këtyre rrethanave dhe faktorëve 
del në shesh ballafaqimi i një besimtari me dhjetë kundër-
shtarë të tij. 

Ky është kuptimi i ajetit në vijim: “All-llahu ju bëri lehtësim 
tash duke ditur se jeni dobësuar. Nëse prej jush janë njëqind të 
durueshëm, do t`i mundni dyqind, e nëse prej jush janë një mijë, me 
ndihmën e Zotit do t'i mundni dy mijë. All-llahu është me ata që 
janë të durueshëm.” (El-Enfalë, 66) 

Në luftërat moderne është krejtësisht e mundur që një 
grup ushtarësh të stërvitur mirë, të armatosur me armë 
moderne si dhe të strehuar mirë nëpër llogoret e tyre t`i bëjnë 
ballë një ushtrie të tërë e cila numëron më se njëmijë ushtarë 
(korpus). Në luftërat moderne shikojmë gjithashtu ngadhë-
njimin e një ushtrie të paktë mbi një ushtri e cila numëron 
mijëra ushtarë, një ushtri të paktë e cila arrin të shpartallojë 
një numër të madh çifutësh me pancirë. Shembuj të tillë u 
dëshmuan në luftërat e paradokohshme. 

Shpirti moral i luftëtarit flijues bën që një ushtar të jetë 
sa disa. 

Mu ashtu siç thotë All-llahu i Madhëruar tjetërkund në 
Kur`an: “Sa e sa grupe të vogla me dëshirën e All-llahut kanë 
triumfuar ndaj grupeve të mëdha!” All-llahu është me durimtarët.” 
(El-Bekare, 249)  

Para se të përmbyllet, surja El-Enfalë sjell ajetet të cilat 
bëjnë të qartë lidhjen e fortë të vëllazërisë e cila lidh tërë bo-
tën islame – tërë shoqërinë muslimane kudo në botë - duke i 
bërë ata në dashuri, mëshirë e butësi si një trup, nëse sëmuret 
një organ edhe pjesët e tjera të trupit shqetësohen dhe mbarë 
organizmi vuan nga dhembjet. 

Një lidhje e tillë vëllazërore vë në lëvizje dashurinë ndaj 
All-llahut dhe avancimin (ngritjen) e misionit të shenjtë të Tij. 
Islami krijon mëshirë mes njerëzve (pjesëtarëve të tij), lidhje 

të cilat assesi nuk duhet ndërprerë. Muslimanët janë një popull 
(një shoqëri e pandarë), ata janë një grusht (një forcë) që vazhdi-
misht ndihmojnë më të dobëtit. Islami bëri që muslimanët, edhe 
përkundër diskriminimit dhe faktorëve të padëshiruar që mbre-
tërojnë në mesin e tyre – sot të jenë më se një miliardë e dyqind 
milionë - të jenë popull unik, populli i bashkuar në shpirt dhe 
dashuri, ashtu siç nuk ka parë më parë historia njerëzore. 

Shpresojmë se muslimanët do të bashkojnë zërin dhe 
qëndrimin e tyre. 

Në përmbyllje të sures El-Enfalë, All-llahu i Madhëruar 
thotë: “Është e vërtetë se ata që besuan, u shpërngulën dhe luftuan 
me pasurinë e tyre në rrugën e All-llahut, dhe ata që strehuan (të 
shpërngulurit) dhe u ndihmuan, të tillët janë miq të njëri tjetrit (në 
ndihmë dhe në trashëgim). Ata që besuan por që nuk u shpërngu-
lën, ju nuk keni përkujdes as ndihmë për ta deri sa të shpërngulen 
edhe ata. E nëse ata kërkojnë ndihmë prej jush për çështjen e fesë, 
atëherë jeni të obliguar t'u ndihmoni, përveç nëse është puna kun-
dër një populli që me të keni marrëveshje (nuk mund t'u ndihmoni 
në luftë kundër atij populli). All-llahu mbikëqyr atë që veproni.” 
(El-Enfalë, 72) 

“……Ata që besuan por që nuk u shpërngulën.” do të thotë: ata 
të cilët iu shmangën çështjes kritike, ata të cilët qëndruan në Mekë 
duke mos dashur të involvohen në çështjen vendimtare të musli-
manëve, për ta nuk do të ketë përkujdesi e as ndihmë derisa të 
shpërngulen edhe ata. Ndërkaq, për sa u përket jobesimtarëve, 
Kur`ani famëlartë i përshkruan si miq të njëri-tjetrit si dhe përkra-
hës të njëri-tjetrit, që bien në ujdi për vendimet që i marrin: “Ata që 
e mohuan të vërtetën janë miq të njëri-tjetrit. E nëse nuk e bëni atë 
(të ndihmoni e të kujdeseni për njëri-tjetrin), bëhet trazirë dhe 
rrëmujë e madhe në tokë.” (El-Enfalë, 73) 

Është tejet tragjik fakti se Umeti i cili sot duhet të jetë më 
unik (muslimanët) dhe reth boshtit të të cilit duhet të sillen të 
gjitha çështjet, është i përçarë dhe i ndarë mes vete. Sot, 
Umeti islam numëron më se shtatëdhjetë kombe, secili prej 
tyre me flamurin e tij që e dallon?! 

A thua Umeti islam është duke u përpjekur që t`i mbësh-
tesë çështjet e tij, apo duke i lënë anash ato? 

Muslimanët në Kombet e Bashkuara janë më të humbur se 
bonjakët në rrugë. Ç`është më tragjikja, sot dëgjojmë zërin a 
atyre muslimanëve të cilët konfirmojnë se çështja dhe thirrja e 
imanit aspak nuk u bie ndër mend (aspak nuk u intereson), 
këta nuk i përgjigjen thirrjes së imanit e as që kanë kujdes për 
normat dhe dispozitat e tij!! 

Në konstituimin dhe vetëqeverisjen e shumë vendeve 
islame nacionalizmi dhe prirja etnike u paraprijnë lidhjeve 
vëllazërore dhe miqësisë së tyre e cila duhet të jetë çështje 
primare e këtyre vendeve. Plaga më e thellë e tërë kësaj është 
“nacionalizmi” arab i cili ka depërtuar thellë në qenien e ara-
bëve, sidomos në grupet nacionaliste shekullariste dhe gru-
pet socialiste ba`thiste! Që të gjitha përpiqen ta zhveshin 
çështjen arabe nga Islami!! 

Sidoqoftë, arabët nuk do të vlejnë dhe nuk do të jenë të 
vyeshëm, as që do të meritojnë të mbijetojnë në mungesë të 
Islamit! Arabët medoemos duhet ta përkujtojnë rolin dhe 
ndikimin e tyre në civilizimin mbarënjerëzor. 

E tërë kjo ndodh në ditët kur bijtë e israilit (hebrenjtë) janë 
zgjuar nga gjumi i tyre i thellë, ndërsa fanatizmin e tyre 
kombëtar e kanë orientuar drejt çështjes fetare duke e bërë 
bazë të jetës. Lakmitë dhe ambiciet e tyre pas Bejtul-Makdisit 
krishterimi botëror i konsideron ambicie tejet të zakonshme 
ku nuk ka vend për kundërshtim. 

Nuk do të ketë zgjidhje të problemeve dhe çështjeve tona 
pa kthimin e imanit në vendin e tij të duhur, në çdo pore të 
jetës sonë, në çdo çështje të jetës sonë, qoftë ajo lokale apo 
botërore. Medoemos imani duhet të kontrollojë çdo aspekt të 
jetës sonë. 

* * * 

Suretu Et-Tevbe 
Pendimi 

 
Kjo sure, e njohur gjithashtu me emrin “El-Beraetu”, është 

shpallur pesëmbëdhjetë muaj para vdekjes së Pejgamberit 
s.a.v.s., apo pas njëzet e dy vjet nga fillimi i parë i shpalljes 
kur`anore. Në këta njëzet e dy vjet, linja e veprimit të Pejgam-
berit s.a.v.s. kundrejt trajtimit të antagonistëve (kundërshta-
rëve) Islam ishte e bazuar mbi parimin kur`anor: “Po nëse ata 
të kundërvihen ty, thuaj: “Mua më takon (shpërblimi nga) vepra 
ime, e juve veprimi juaj, ju nuk përgjigjeni për atë që bëj unë, e as 
unë për atë që bëni ju.” (Junus, 41) 

Vërtet një trajtim dhe linjë veprimi – siç ka mundësi ta 
vërejë çdo njeri objektiv dhe i matur – pa dhunë në fe dhe pa 
dispozita për t`i sulmuar të tjerët! 

Mirëpo, kundërshtarët e Islamit, banorët e Mekës dhe ithta-
rët e Librit refuzuan me këmbëngulje që thirrja islame të hap-
te rrugën e saj paqedashëse, andaj edhe zgjodhën përleshjen 
me të, luftën e cila përfundoi me disfatën e tyre të tmerrshme. 

Vallë, e pranuan realitetin dhe u zmbrapsën nga armiqësia 
e tyre? 

Assesi! 
Ata u shtirën si dhelpra kinse është e vdekur për të përfi-

tuar edhe ca ditë jete dhe për ta ripërtërirë tradhtinë dhe 
shkatërrimin. 

Që të gjithë, individë dhe shoqëri, u shndërruan në grupe 
dhe dhëmballë tehu të shpatës duke nëpërkëmbur të drejtat e 
muslimanëve dhe duke keqpërdorur vendin e tyre. Ishte 
domosdo fillimi i një lufte të ashpër me kriminelët e tillë, siç 
ishte e domosdoshme që atyre t`u bëhen të ditur normat e 
sjelljes dhe etikës dhe të detyrohen t`i respektojnë ato. Megjith-
atë, hordhitë e tilla kriminale nuk e morën mësimin e duhur 
islam. Së shpejti këta do të përballen me shtetin e ri të formuar 
islam i cili nuk do të rri duarkryq kundrejt tyre. 



M U H A M M E D  E L - G A Z A L I    K O M E N T I  T E M A T I K  I  K U R ` A N I T  F A M Ë L A R T Ë  

m 245 M 

Ky është kuptimi i vërtetë i sures “El-Beraetu – Denoncimi”, 
sure e cila u shpall nga ana e All-llahut të Madhëruar kundër 
forcave tradhtare mushrike dhe kriminale!! 

Për fat të keq, disa mendimtarë (komentues), duke mos ia 
arritur qëllimit të duhur të interpretimit të saktë si dhe duke 
qenë të pamatur, konsideruan se surja në fakt e manifeston 
“deklarimin dhe shpalljen e luftës” gjithë atyre që nuk janë 
muslimanë, pa përjashtuar asnjërin. Mendimtarët e tillë janë 
të pamatur kur tentojnë që fjalinë të cilën e shënon Kur`ani 
famëlartë: “Luftoni të gjithë idhujtarët pa dallim”, ta trajtojnë 
duke marrë në konsideratë njërën pjesë të fjalisë dhe duke 
harruar pjesën e fundit. Këta harrojnë pjesën ku thuhet: 
“……siç ju luftojnë ata juve pa dallim.” (Et-Tevbe, 36) 

Disa prej tyre tentuan që me fjalën “Njerëzit” e ajetit të tretë 
të po kësaj sureje, ku thuhet: “Dhe (ky është) një kumtim nga All-
llahu dhe i Dërguari i Tij, drejtuar njerëzve në ditën e haxhit të madh,” 
(Et-Tevbe, 3) - të nënkuptojnë të gjithë njerëzit, pa dallim!! 

Këta e harrojnë përjashtimin dhe komentin e theksuar pas 
këtij ajeti. 

Përjashtimet janë: “Pos atyre idhujtarëve me të cilët keni 
lidhur marrëveshje, e të cilët nuk ju kanë shmangur asgjë dhe nuk e 
kanë ndihmuar askënd kundër jush, pra, edhe ju përmbusheni ma-
rrëveshjen e tyre deri në afatin e caktuar. S'ka dyshim se All-llahu i 
do të devotshmit.” (Et-Tevbe, 4) 

Kuptimi i ajetit është tejet i qartë dhe i prerë: luftë vetëm 
kundër atyre të cilët i ndihmuan armiqtë tanë dhe nëpërkëm-
bën të drejtat tona. 

A mund të quhet mëkat lufta kundër tyre? 
Ndërkaq, për sa i përket komentit i cili vjen më pas, nuk 

do mend se është një koment tejet i rëndësishëm. Kjo, ngaqë 
disiplinimit të atyre të cilët janë kundërshtarë të ashpër na 
shfaqen disa të cilët aspak nuk kanë të bëjnë me luftën. Në 
çdo konflikt ekzistojnë njerëz të pafajshëm të cilët nuk para-
pëlqejnë mbështetjen e ndonjë grupi në konflikt. Këta nuk e 
duan luftën e as që mendojnë për të! 

I Dërguari i All-llahut ishte i urdhëruar që t`u garantonte 
jetën dhe paqen këtyre njerëzve, t`ua siguronte të drejtat e 

tyre dhe të ktheheshin të sigurt në vendin e tyre: “E nëse 
ndokush prej idhujtarëve të kërkon strehim, ti strehoje në mënyrë që 
t'i dëgjojë fjalët e All-llahut (Kur'anin), e mandej përcille në vendin 
e tij të sigurt. Këtë ngase ata janë popull që nuk e dinë (të vërtetën e 
fesë islame).” (Et-Tevde, 6) 

Siç duket, ata të cilët kuptuan se surja Et-Tevbe ka për 
qëllim shpalljen e luftës gjithë atyre që janë jobesimtarë, u 
bazuan në pamjet e luftërave të cilat ndodhën në Egjipt, Siri, 
Irak dhe në shumë vende të tjera, luftëra të cilat morën hov të 
madh saqë përfshinë edhe Persinë dhe Bizantin. Nuk do 
mend se një gjë e tillë është keqkuptuar. Me siguri se do të 
ishte kështu po qe se muslimanët i drejtonin ushtritë e tyre 
kundër Bizantit dhe vendeve përreth. Mirëpo, perandoritë e 
tilla u shquan si perandori tirane të cilat pushtonin tokat që 
nuk u takonin atyre, poshtëronin dhe persekutonin popuj të 
përvuajtur e të dobët. 

Luftërat që u zhvilluan me këto hordhi tirane kishin karak-
terin e çlirimit të vendeve dhe popujve, pengimin e nëpër-
këmbjes dhe persekutimit, e assesi karakterin e shfrytëzimit 
të kapitalit të këtyre vendeve. Islami së shpejti u prezantua 
para këtyre popujve të çliruar, të cilët me hov të madh e 
pranuan, bile edhe u shkrinë në këtë fe madhështore. 

Surja “El-Beraetu – Denoncimi” është e pastër nga çdo nxitje 
dhe inicim i armiqësisë, nga çdo justifikim i normës e cila ka 
të bëjë me luftën sulmuese (agresive) ndaj të pafajshmëve dhe 
paqedashësve. Le ta shohim fillimin e sures edhe një here. 
Çfarë shohim? 

Islami u jep afat kundërshtarëve të cilët kanë marrë hov 
për ta sulmuar, afat ky i cili është katër muaj, me qëllim që 
këta të mendohen mirë, të shqyrtojnë me vëmendje qëllimet e 
tyre, e ndoshta të zmbrapsen nga gabimi i tyre: “Pra, ju 
(idhujtarë) qarkulloni nëpër tokë (lirisht) katër muaj, e dijeni se 
fuqinë e All-llahut nuk mund ta bëni të paaftë dhe se All-llahu 
mposhtë mohuesit.” (Et-Tevbe, 4) 

Kjo nuk do të thotë se afati i caktuar është shenjë e dobë-
sisë. Ju idhujtarë, mos u mashtroni me forcat tuaja, të dini se 
fundi i tradhtisë është i tmerrshëm. 

Ky afat u shpall ditën e haxhit të madh, ditën kur u tubuan 
të gjithë arabët, besimtarë dhe idhujtarë, ata që kanë lidhur 
marrëveshje dhe ata që nuk kanë lidhur marrëveshje, e tërë 
kjo me qëllim që çështja të jetë krejt e qartë, që pas kësaj 
askush të mos e ketë të drejtën e arsyetimit. 

Surja Et-Tevbe vazhdon edhe më tutje ta shtjellojë qëndri-
min e prerë paqedashës islam. Ajo nxjerr në shesh qëllimet e 
fshehta dhe të fëlliqura të idhujtarëve, mënjanon çdo akuzë e 
cila ka të bëjë me agresivitetin dhe armiqësinë nga ana jonë: 
“Si mund të kenë idhujtarët besë (marrëveshje) te All-llahu dhe te i 
Dërguari i Tij, përveç atyre me të cilët keni lidhur marrëveshje 
pranë xhamisë së shenjtë (Qabes), e derisa ata i përmbahen (marrë-
veshjes) përmbajuni edhe ju. All-llahu i do ata që ruajnë besën.” 
(Et-Tevbe, 7) 

Vëreni këtë kujdes të veçantë që ka të bëjë me ata të cilët i 
përmbahen marrëveshjes së lidhur me ne. Nuk do mend se 
ne jemi tejet të kujdesshëm ndaj atyre që janë të pafajshëm 
dhe paqedashës. Mirëpo, ç`mbetet me hordhitë tradhtare të 
cilat nuk i përmbahen marrëveshjes së tyre? Si do të jemi bes-
nikë e t`i përmbahemi kësaj marrëveshjeje? 

“Si (mund të kenë besë) ata të cilët nëse ju mundin, nuk përfillin 
ndaj jush as farefisni dhe as marrëveshje. Ata ju bëjnë lajka, por 
zemra i kundërshton. E shumta e tyre janë të pabesë. Ata i shkëm-
byen ajetet e All-llahut për një vlerë të paktë dhe penguan nga 
rruga e Tij. Ata vepruan keq. Ata nuk respektojnë te asnjë besimtar 
as farefisninë as marrëveshjen; si të tillë janë përdhunues.” (Et-
Tevbe, 8-9-10) 

Ne nuk jemi përdhunues, neve nuk na shkon në mendje 
armiqësia dhe dhuna, ne nuk duam që të karakterizohemi 
nga një veti e tillë! 

Siç duket, muslimanët janë tejet të shqetësuar dhe të bren-
gosur nga pasojat e një qëndrimi të tillë të prerë të idhuj-
tarëve, e dinë fort mirë se kundërshtarët e tyre janë të fuqi-
shëm dhe se është fuqia ajo që nxit të përleshen me musli-
manët dhe t`i përdhunojnë e të drejtat e tyre. 

Kur`ani famëlartë e hedh poshtë këtë frikë dhe i nxit 
muslimanët në rezistencë kundër tyre si dhe për ndëshkimin 

e tradhtarëve: “E nëse ata i thyejnë zotimet e tyre pas marrë-
veshjes, ofendojnë fenë tuaj, atëherë luftoni krerët e mohuesve. Ata 
vërtet nuk kanë besë, luftoni që të frenohen (nga krimi e fyerja).” 
(Et-Tevbe, 12) 

Mos vallë ju jeni duke pritur që ata të kenë mirësi ndaj 
jush pasi të kenë thyer besën? Apo t`i përmbahen marrë-
veshjes ata që nuk kanë besë? 

All-llahu i Madhëruar duke nxitur ndëshkimin e tradh-
tarëve dhe të të pabesëve, thotë: “Përse të mos e luftoni një 
popull që thyen zotimet e veta dhe tentoi të dëbojë të Dërguarin? Në 
të vërtetë ata e filluan të parët luftën. A u frikësoheni atyre? Më e 
drejtë është t'i frikësoheni All-llahut, nëse jeni besimtarë.” (Et-
Tevbe, 13) 

Gjatë vazhdimit të shqyrtimit të ajeteve në vijim shohim 
qartë se - ata për të cilët jemi urdhëruar që t`i luftojmë - nuk 
meritojnë paqen e as përmbushjen e marrëveshjes. Janë këta 
njerëz të cilët u bënë dëm muslimanëve shumë kohë, i mbu-
shën zemrat e tyre me urrejtje dhe mllef, u sollën plagë të 
thella e të pashërueshme si dhe vuajtje të rënda: “Luftoni ata, 
All-llahu i dënon dhe i mposht ata nëpërmjet jush, e juve ju ndih-
mon kundër tyre dhe shëron zemrat e njerëzve besimtarë. Dhe Ai 
mënjanon brengat nga zemrat e tyre. All-llahu ia pranon pendimin 
atij që do. All-llahu i di të fshehtat, me urtësi zgjidh çështjet.” (Et-
Tevbe, 14-15) 

A ka këtu ndonjë shenjë paralajmërimi se bëhet thirrje për 
agresion kundër popullit paqedashës dhe të qetë? 

Apo rezistencë ndaj grupeve paqedashëse dhe të dorëzuara? 
Është fakt se karakterizimi i sures Et-Tevbe si një kapitull i 

cili ndryshoi rrënjësisht rrjedhat e luftës së islamit konside-
rohet një mosnjohuri tejet e madhe.  

Në të kaluarën ne ishim paqedashës, të tillë jemi edhe tani, 
po dhe në të ardhmen do të mbetemi popull paqedashës, do 
të lidhim marrëveshje paqeje me ata të cilët e duan paqen, 
kurse do t`i luftojmë ata të cilët na luftojnë, thirrjen tonë e 
mbështesim në fakte të qarta, në sqarim të plotë dhe kumtesë 
të qartë, duke mos pranuar përuljen dhe përvuajtjen, as 
turpin e nënçmimit dhe të përuljes. 

Në njëzet e dy vjet, paganët arabë – para zbritjes së kësaj 
sureje – ishin trajtuar në mënyrën më të drejtë dhe më të 
mirë, në mënyrën më të mëshirshme dhe humane. E tërë kjo 
sjellje mahnitëse buronte nga mësimet e qarta islame dhe 
porositë fisnike që buronin nga i Dërguari islam e që për 
synim kishin tolerimin e njerëzve në përgjithësi. Islami asnjë-
herë nuk u përpoq të bëhej si ligjet artificiale të kohës moder-
ne të cilat kanë për qëllim mbisundimin e përhershëm! 

Në Mekë Islami s`ishte veçse një fe e cila nuk pranohej nga 
ligji aktual idhujtar, e as që njihej si i tillë, ata nuk pranuan ta 
trajtonin atë si fe Qiellore. 

Pas shpërnguljes së muslimanëve në Medinë si dhe pas 
formimit të shtetit të tyre të ri islam, muslimanët u ballafaquan 
me tridhjetë luftëra të rrepta me kundërshtarët e tyre të cilët nuk 
e pranuan këtë shtet të tyre të ri islam. Këta insistonin që ta 
kundërshtonin me çdo kusht shtetin e ri islam. E tërë kjo 
rezultoi me përleshje dhe luftëra, numri i të cilave në njëzet e tre 
vjet arriti në tridhjetë e ca luftëra dhe disa përleshje ushtarake. 

Le të pyesim për një çështje e cila me siguri se do të ngjallë 
kureshtjen tonë. 

A thua sa viktima nga radhët e idhujtarëve kishte në këta 
23 vjet?  

Me siguri se do të habitemi nga fakti se gjatë tërë këtyre 
viteve dhe gjatë tërë këtyre përleshjeve ushtarake nga radhët 
e armikut nuk pësuan vdekjen veçse dyqind veta! 

Me fjalë të tjera, një e dhjeta e viktimave të masakrës në 
sheshin “San Bartolome” (St. Bartholomew`s) në Paris! Siç 
dihet, në vitin 1572, në sheshin e përmendur në Paris gjetën 
vdekjen qindra protestantë, të masakruar nga ana e katoli-
këve francezë. Natyrisht, në njëzet e tre vjet, muslimanët thë-
rrisnin palën jobesimtare që të mendonte mirë rreth çështjes 
së tyre, e nëse nuk arrinte të kujtohej dhe të mendonte rreth 
çështjes së tyre, atëherë le të bëhej bile e drejtë, e matur dhe 
objektive. Gjatë tërë këtyre vjetëve muslimanët u shërbyen 
vetëm me mësimet dhe porositë e Kur`anit famëlartë. 

Dëgjo zërin e ëmbël të sinqeritetit dhe të dashurisë në fjalët e 
All-llahut të Lartmadhëruar: “E për këtë shkak (të përçarjes së 

tyre), ti thirr dhe përqendrohu ashtu si të është urdhëruar dhe 
mos shko pas dëshirave e thuaj: “Unë kam besuar në librat që i 
shpalli All-llahu, jam urdhëruar të mbaj drejtësi mes jush, All-llahu 
është Zoti ynë dhe Zoti juaj; Ne kemi përgjegjësinë e veprave tona e ju 
të veprave tuaja, nuk ka polemikë mes nesh dhe jush; All-llahu bën 
tubimin mes nesh dhe vetëm te Ai është përfundimi.” (Et-Tevbe, 15)  

Mirëpo, të gjitha këto përpjekje nuk sollën aspak dobi; siç 
duket, parimi: “Ju keni fenë tuaj (që i përmbaheni), e unë kam fenë 
time (që i përmbahem)”, ishte parim i refuzuar. 

Sa çudi, vëllezër. Ne e duam jetën e tyre (që ata të jetojnë 
në paqe edhe pas vdekjes), kurse ata na dëshirojnë vdekjen 
dhe vrasjen!! 

Ilaçi islam i cili do të shëronte këtë qëndrim të tmerrshëm 
– pasi muslimanët arritën të formonin shtetin e tyre – do të 
përqendrohej në këtë kumtesë drejtuar armiqve dhe kundër-
shtarëve të tyre: “Na lini të qetë në këtë tokë, shkoni në 
dheun e pafund të All-llahut!!” 

Ju vërtet ndiheni shumë ngushtë kur shihni se çështja e 
Islamit në vendin tuaj është duke marrë përmasa të gjera, 
tentoni të ngrini kurthe dhe intriga kundër pjesëtarëve të tij 
aq sa mundeni, krijoni shumë fatkeqësi dhe keni qëndrime të 
ashpra, ju nuk keni dëshirë të futni kokën tuaj të kufrit në 
shtëpitë tuaja. Ne nuk do t`ju vrasim, por do të qëndrojmë të 
gatshëm ndaj çdo të keqeje që do të tentoni të na sillni, shkoni 
ku të doni, por na lini të qetë, ne dhe çështjen tonë! 

Le t`i bashkojmë kësaj çështjeje edhe një tjetër: Pas këtij viti 
asnjë idhujtar nuk do të ketë mundësi të bëjë tavaf Qaben 
lakuriq, as që do të ketë mundësi të bëj haxhin. Kjo çështje le 
të jetë e qartë, që të gjithë idhujt janë shkatërruar dhe copë-
tuar, që të gjithë zotat të cilët i keni adhuruar janë shpar-
talluar, kujt pra do t`i bëni tani ju tavaf? 

Tavafi rreth Qabes lakuriq konsiderohet çështje tejet e 
shëmtuar, është mëkat i madh, një gjë të tillë nuk e lejon asnjë 
fe e ndershme, një gjë e tillë konsiderohet përzierje e ndër-
sjellë e paganizmit me kafshërinë!! 

Mu për këtë, në suren Et-Tevbe, thuhet: “Nuk është e drejtë 
e idhujtarëve të kujdesen për xhamitë e All-llahut, duke qenë se vetë 

dëshmojnë për veten e tyre se janë mohues. Të tillëve u shkuan kot 
veprat e tyre dhe ata janë përgjithmonë në zjarr. E drejtë e për-
kujdesjes së xhamive të All-llahut është vetëm e atij që i ka besuar 
All-llahut dhe ditës së mbramë e që e falë namazin, jep zeqatin e 
nuk i frikësohet askujt pos All-llahut. Të tillët do të jenë të udhë-
zuarit (në rrugën e drejtë).” (Et-Tevbe, 17-18) 

Zoti i gjithë botëve e dinte fortë mirë se jeta e Pejgamberit 
s.a.v.s. është duke përfunduar. Ai, pas zbritjes së kësaj sureje 
do të jetojë vetëm edhe pesëmbëdhjetë muaj. 

Karvani të cilin ai po e linte do të duhej të drejtohej nga një 
prijës i cili do t`u bënte ballë të gjitha sprovave të rënda të 
cilat nuk janë në dobi të thirrjes.  

Shirku gjatë kohë ishte treguar mjaft kryelartë dhe prej tij 
nuk kishte mbetur gjë, pritej momenti kur çështja e tij do të 
përfundonte, e pas kësaj muslimanët do të kishin mundësinë 
të orientoheshin drejt gjithë tokave arabe, do të siguronin 
thirrjen islame në veri të Gadishullit Arabik. Një gjë e tillë ishte 
rrjedhë e kërcënimeve bizantine që vinin njëra pas tjetrës. Surja 
Et-Tevbe e goditi ashpër idhujtarinë, por idhujtarët i kishin fshe-
hur thellë në shpirtin e tyre synimet e tradhtisë dhe të intrigës. 

Sapo e kishin mësuar lajmin për vdekjen e Muhammedit 
s.a.v.s., të gjithë ishin ngritur në këmbë për të kundërshtuar 
dhe sulmuar Islamin, duke menduar se errësira ishte kthyer 
përsëri, andaj edhe shpallën mosrespektin ndaj ligjeve islame. 
Ushtritë e tyre ishin kudo, anembanë vendit. Këtyre u bëri 
ballë komandanti suprem i forcave ushtarake besimtare Ebu 
Bekri r.a. i cili u bëri rezistencë të ashpër sulmeve të tyre 
duke shtypur zërin e fundit të kryengritjes së tyre. 

“Për sa i përket shkumës (së ujit apo të metaleve), ajo hidhet si 
mbeturinë, ndërsa ajo që u sjell dobi njerëzve, ajo mbetet në tokë. 
Kësisoj All-llahu i sjell shembujt.” (Er-Ra`d, 17) 

Pas kësaj, muslimanët u vunë kundër bizantinëve të cilët i 
mbyllën të gjitha dyert para thirrjes islame në veri të Gadi-
shullit Arabik. 

Nuk do të ishte e tepërt ta sqarojmë edhe një herë çështjen 
e përkushtimit dhe përgjegjësisë sonë kundrejt thirrjes islame 
(da`ves). 



M U H A M M E D  E L - G A Z A L I    K O M E N T I  T E M A T I K  I  K U R ` A N I T  F A M Ë L A R T Ë  

m 252 M 

Ne nuk luftojmë duke përdhunuar të tjerët, as që detyroj-
më dikë që ta përqafojë fenë tonë! 

Ne vetëm prezantojmë dhe shtrojmë çështjen e fesë sonë 
para të tjerëve: “E ti thuaj: “E vërteta është nga Zoti juaj, e kush 
të dojë, le të besojë, e kush të dojë, le të mohojë.” (El-Kehf, 29) 

Muslimanët assesi nuk guxojnë të nisin luftën, këta nuk 
duhet të jenë të parët të cilët do ta nxisin atë. Misioni i tyre 
mbështetet në kumtimin e shpalljes së Zotit, duke i lënë 
njerëzit të lirë që të zgjedhin se në çfarë do të besojnë. Ata të 
cilët nuk besojnë, janë të lirë dhe të sigurt, këta nuk do të 
pësojnë kurrfarë dëmi apo persekutimi nga ana e Islamit dhe 
e muslimanëve. 

Nëse dikush dëshiron të mbetet në fenë e tij dhe të mos 
besojë në fenë tonë, i themi: “Mos ke frikë, ti je i sigurt në 
çështjen tonë, nuk do të pësosh dëm nga ne! E tërë ajo që ne e 
duam prej teje është që të na lësh të qetë që të thërrasim të 
tjerët, dhe të mos kundërshtosh këtë tjetrin nëse ai i përgjigjet 
thirrjes sonë!”  

Islami është fe e cila në mënyrë të shkëlqyer thuri lidhjen e 
fortë mes Zotit dhe robërve të Tij (vetë Islami është lidhja e 
tillë e fortë). All-llahu i Madhëruar na urdhëron me kumtim 
dhe predikim të shpalljes së Tij, t`ua ndezim dritën atyre që 
nuk dinë. 

Mos tentoni të kundërshtoni rrugën tonë. Mos tentoni të na 
kundërshtoni kur ne ua kumtojmë të tjerëve shpalljen e Zotit. 

Mos i shqetësoni të tjerët kur All-llahu ua hap zemrën 
drejt së vërtetës. Nëse vërtet ky njeri heq dorë nga kundër-
shtimi i tillë, çështja e tij do të jetë me ne, ashtu sikundër 
thotë All-llahu i Madhëruar: “Në qoftë se ata tërhiqen prej jush, 
nuk ju luftojnë dhe ju ofrojnë paqe, atëherë All-llahu nuk ju lejon 
rrugë (luftë) kundër tyre.” (En-Nisa`, 90) 

Por, nëse ai thotë: “Do t`jua pengoj kumtimin dhe prediki-
min e thirrjes suaj dhe do të vazhdoj t`i pengoj të tjerët që 
duan t`i përgjigjen thirrjes suaj”, atëherë, me plot të drejtë i 
themi: “Vërtet është ndezur lufta mes nesh.” 

E nëse All-llahu na e bën të mundur ngadhënjimin mbi ju, 
do t`ju zhveshim nga armët të cilët i keni përdorur për armiqësi. 

Pastaj, ne do t`ju bëjmë të mundur që ju të jetoni edhe më 
tutje në mesin tonë, së bashku me ne, të qetë, të sigurt, në një 
mjedis ku pasuria dhe nderi janë gjërat më të shtrenjta dhe 
më të sigurta. Ne do të marrim përsipër barrën e mbrojtjes 
suaj, nëse ndokush tenton t`ju sjellë dëm. Qëllimi ynë është 
që ju të përpiqeni të njihni të vërtetën tonë, që para jush të 
shfaqen pasuritë e shtrenjta të shpirtit tonë islam, e pastaj do 
t`ju vëmë një detyrim të lehtë mbi pasurinë tuaj, të cilin ne do 
ta shpenzojmë për mbrojtjen tuaj dhe mbrojtjen e normave 
dhe dispozitave tuaja. 

Ky është kuptimi i vërtetë i xhizjes rreth së cilës është 
ngritur shumë pluhur dhe zhurmë. 

Këto janë rrethanat të cilat e bëjnë një gjë të tillë të obli-
guar; ajo nuk konsiderohet obligim i domosdoshëm për ata të 
cilët qëndrojnë neutralë dhe janë tejet objektivë, për ata të 
cilët u shmangen përleshjeve dhe kacafytjeve me ne! Një gjë e 
tillë është obligim i domosdoshëm për ata të cilët kanë ven-
dosur të na luftojnë, për ata të cilët i ndihmojnë armiqtë tanë 
me jetën dhe pasurinë e tyre. 

Po ta shqyrtojmë me vëmendje ajetin që flet mbi xhizjen, 
do të shohim se ajo i numëron të metat e atyreve të cilëve u 
detyrohet, siç nxjerr në shesh mosbesimin e tyre në All-llahun 
dhe botën tjetër, kryerjen e shumë mëkateve si dhe shpërfill-
jen e të gjitha normave dhe dispozitave me të cilat erdhën të 
dërguarit. 

“Luftoni ata që nuk besojnë All-llahun e as botën tjetër, nuk e 
konsiderojnë të ndaluar (haram) atë që e ndaloi All-llahu dhe i 
dërguari i Tij, nuk besojnë fenë e vërtetë, prej atyre të cilëve u është 
dhënë libri, derisa ta japin xhizjen në dorë e duke qenë të mposh-
tur.” (Et-Tevbe, 29) 

Pas tërë kësaj, Kur`ani famëlartë sjell një shënim për ta i 
cili bënë të qartë se ata besojnë vetëm në thyerjen e kandilave 
dhe përhapjen e errësirës: “Ata përpiqen me gojët e tyre ta 
shuajnë dritën e All-llahut, e All-llahu nuk do tjetër, pos ta përsosë 
dritën e Tij ndonëse jobesimtarët e urrejnë.” (Et-Tevbe, 32) 

Sepse vërtet një shumicë e parisë fetare e hebrenjve dhe e 
të krishterëve janë tejet të shkathtë të hanë në mënyrë të 

paligjshme pasuritë e njerëzve dhe t`i zmbrapsin të tjerët nga 
rruga e All-llahut. 

Nuk do mend se historia e xhizjes në Islam meriton një 
shqyrtim të thukët, ngase popujt të cilët njohën për së afërmi 
Islamin së shpejti u futën në të (e përqafuan Islamin duke 
parë mrekullinë e tij në çdo lëmë dhe në çdo kënd të jetës); 
një gjë e tillë ndodhi në Egjipt, Horasan si dhe në shumë ven-
de të tjera, derisa u zvogëluan në masë të madhe të ardhurat 
e bejtu-l-malit (Bankës Shtetërore Islame) për shkak se shumë 
prej tyre e përqafonin fenë e All-llahut. 

Vërtet kjo është ajo e cila kërkohet (Islami është mrekulli, 
andaj medoemos njerëzit t`i përqafojnë mrekullitë e tij), 
ndërsa Muhammedi është dërguar udhëzues dhe mëshirë për 
njerëzit, e jo tagrambledhës. 

* * * 

Haxhi i Ebu Bekrit në vitin e nëntë të hixhrit ishte vetëm 
një përgatitje e mrekullueshme për haxhin që do të pasonte 
në vitin e dhjetë të hixhrit, udhëheqës suprem i të cilit do të 
jetë vetë Muhammedi s.a.v.s. 

Po në këtë haxh (të vitit të dhjetë) muslimanët do të 
gëzojnë privilegje të jashtëzakonshme, ngase në vitin e 
nëntë, Kur`ani famëlartë solli vendimin e tij të prerë, në të 
cilin thuhet: “O ju që besuat, vërtetë idhujtarët janë të ndyrë, 
andaj pas këtij viti të mos i afrohen më xhamisë së shenjtë. Nëse i 
frikësoheni skamjes All-llahu me dëshirën e vet do t'ju pastrojë 
me mirësitë e Tij. All-llahu është i Gjithëdijshëm, është i urtë.” 
(Et-Tevbe, 28) 

Që të gjitha misteret e shirkut ishin tashmë të zgjidhura, 
idhujtarët, të pafuqishëm, kishin dëgjuar se të gjitha marrëve-
shjet me muslimanët ishin anuluar dhe se çdo trajtim dhe bash-
këpunim me ta tash e mbrapa do të jetë vetëm se në suazat e 
kufijve të së drejtës, prej sot nuk ka më tradhti e mashtrim. 

Në këtë mënyrë, me një vendim dhe deklaratë të prerë 
kur`anore, përfundoi rrënjësisht çështja e idhujtarisë në 
mbarë vendin. 

Ndërkaq, për sa u përket hebrenjve, ata e kishin pësuar në 
shumë luftëra të njëpasnjëshme, e fundit që ishte zhvilluar 
mes muslimanëve dhe hebrenjve ishte Lufta e Hajberit, e cila 
u zhvillua në vitin e shtatë të hixhrit. Hebrenjtë tashmë 
s`ishin veçse bujq nëpër arat dhe fushat e tyre, apo tregtarë të 
cilët bënin tregti të lirë kudo në Medinë dhe në vende të tjera. 

Me rëndësi ishte që forcat e tyre ushtarake, të cilat nxitnin 
armiqësinë dhe mëkatin, tani ishin shpartalluar tërësisht. 

A thua vallë hebrenjtë përjetuan përuljen dhe padrejtësinë 
fill pasi shteti i tyre çifut pësoi rënien e tmerrshme?  

Assesi! 
Ata kishin lirinë e plotë individuale, nën hijen e së cilës 

njëri nga tregtarët hebraik mori për peng mburojën e 
Pejgamberit s.a.v.s.! 

Në Medinë, ashtu sikundër edhe në Mekë, vinin delega-
cione të ndryshme të krishtera për të dëgjuar shpalljen e re e 
cila kishte ndriçuar kokat e shumë njerëzve. Disa prej tyre e 
përqafuan këtë shpallje të re dhe zemrat e tyre u hapën drejt 
së vërtetës sublime. 

Ndërkaq, disa nga të krishterët polemizuan gjatë kohë 
duke zhvilluar biseda të cilat në vete e mohonin Islamin për 
shkak se e konsideronin Isain zot dhe kishin respekt për të. 

Islami asnjëherë nuk pati frikë nga të krishterët që ishin në 
Jemen, apo nga të krishterët e tjerë që rronin përreth. Rrezi-
kun më të madh Islami e shihte nga forcat e shtetit të Bizantit, 
të cilat kishin ngritur një mur të hekurt përballë depërtimit të 
fuqishëm të Islamit në veri të Gadishullit Arabik, pasi kishte 
depërtuar në pjesën e mesme dhe në jugun e tij. 

Këtu ne jemi të detyruar t`u hedhim një vështrim dy fakte-
ve të rëndësishme të cilat e shoqërojnë njëri-tjetrin: 

Islami shfaqi një dashamirësi dhe përzemërsi në lidhje me 
të krishterët. I Dërguari s.a.v.s kishte urdhëruar muslimanët 
që të emigronin drejt Abisinisë nën mbrojtjen e të krishteri 
Nexhashi cili njihej si “mbret i drejtë dhe mirëdashës.” Aty 
muslimanët do të jenë të sigurt. Nën mbrojtjen e tij musli-
manët do të kishin mundësi të praktikonin besimin e tyre dhe 
normat fetare. I Dërguari Muhammed ishte zëri i vetëm në 

sipërfaqen e tokës i cili paralajmëronte fitoren e të krishterëve 
kundër persianëve, fill pasi të krishterët kishin pësuar disfatë 
nga persianët. Muslimanët u shqetësuan shumë kur dëgjuan 
se të krishterët kishin pësuar disfatë. 

Pavarësisht nga kjo dashamirësi dhe simpati ndaj të krish-
terëve, Islami u tregua mjaft i qartë në refuzimin e çështjes së 
doktrinës së Trinisë dhe karakterit Hyjnor të Isait apo Shpirtit 
të Shenjtë (Xhibrilit). Islami që të dy këta i konsideroi vetëm 
robër të mirë dhe të përkushtuar të All-llahut. Pothuajse e 
tërë shpallja e zbritur në Mekë dhe Medinë e konfirmonte 
këtë të vërtetë. Islami kërkonte me këmbëngulje nga të krish-
terët që t`i përmirësonin doktrinat e tyre fetare siç kërkonte 
prej tyre që të besonin në All-llahun Një, të Vetmin, që vetëm 
prej Tij të merrnin dispozitat e të së lejuarës dhe të së ndalua-
rës. Ai gjithashtu kërkonte prej tyre të mos lejonin mosbara-
zinë e mitropolitëve, kardinalëve dhe klerikëve të lartë fetarë 
me njerëzit tjerë. 

Ajetet e fundit të sures Et-Tevbe, të cilat zbritën në vitin e 
nëntë të hixhrit, kishin të bënin me një çështje të tillë: “Ata i 
konsideruan “ahbarët” (priftërit hebraikë) e tyre, “ruhbanët” 
(murgjit e krishterë) e tyre dhe Mesihun (Isain) birin e Merjemes 
për zota pos All-llahut, ndërsa ata nuk janë urdhëruar për tjetër 
(nga pejgamberët) pos të adhurojnë All-llahun një, e që nuk ka të 
adhuruar tjetër pos tij. I lartë është Ai nga çka i shoqërojnë.” (Et-
Tevbe, 31) 

Kur`ani famëlartë e konsideron lloj të shirkut të pyeturit e 
njerëzve të fesë rreth çështjeve për të lejuarën dhe të ndalua-
rën (përcaktimin e tyre individual rreth hallallit dhe haramit), 
njerëz të cilët janë jashtë çdo serioziteti, apo, si të thuash, 
njerëz të cilët i lejuan anomalitë amorale dhe shumë gjëra të 
tjera, siç po ndodh në Angli dhe në shumë vende të tjera (të 
lejuarit e martesës mes gjinive të njëjta)! Kishat në Amerikë 
dhe Evropë lejuan çdo lloj të anomalisë, e të mos flasim për 
homoseksualizmin modern. 

Sidoqoftë, sipas doktrinave islame, All-llahu është Një, 
është Ai të cilit çdo krijesë i drejtohet për çdo nevojë. As s'ka 
lindur kë, as nuk është i lindur. Dhe Atij askush nuk i është i 

barabartë. Është vetëm Ai që gjykon mes robërve të Tij dhe 
vetëm Atij i takon gjykimi mes tyre. 

Shteti bizantin i kishte përforcuar mjaft mirë dyert e mby-
llura përballë përhapjes së Islamit; ai gjithashtu tentoi të tre-
gohej në shumë luftëra mjaft i ashpër duke synuar ta mbyllë 
Islamin vetëm brenda suazave të Gadishullit të Mesëm 
Arabik. Muslimanëve nuk u kishte mbetur tjetër, pos të balla-
faqoheshin me ta ushtarakisht!! 

Islami synon formimin e një Umeti të thirrjes, Umet solid 
dhe human, Umet i cili do të rikthejë të drejtat e njerëzve dhe 
sigurinë e të gjithëve, duke u mbështetur gjithnjë në mënyrat 
dhe metodat më të mira, por assesi në dhunë. 

Medoemos të ngelë vetëm e vërteta dhe njerëzit të cilët do 
të shërbehen me të vërtetën dhe do të përkrahin atë dhe të 
mirën, njerëz të cilët do ta përfaqësojnë Islamin e vërtetë, do 
ta mbrojnë nga njollat e ndyra, do të përmirësojnë pamjen e 
tij të shkëlqyer, do të bëjnë çmos që normat dhe parimet e tij 
të shquehn dhe të mbesin edhe më tej të gjalla. 

“Nga ju le të jetë grup që thërret në atë që është e dobishme, 
urdhëron për punë të mbara dhe ndalon nga e keqja. Të tillët janë 
ata të shpëtuarit.” (Ali-Imran, 104) 

Po, është e drejta jonë t`i thërrasim të tjerët, por s`është e 
drejta jonë që ndonjërin prej tyre ta detyrojmë në atë që ne 
duam. 

Ne duam vetëm fjalën e vërtetë, kurse bizantinët refuzuan 
fjalën e tillë të vërtetë, ndaj ata duhet luftuar. 

E si të mos luftohen kur ata ishin të parët që i hodhën 
ushtritë e tyre kundër muslimanëve në Mu`te në vitin 629 
dhe Tebuk në vitin 630? A thua pse e bënë këtë? 

Le ta themi më qartë dhe më shkoqur: bizantinët e kundër-
shtuan fjalën e vërtetë dhe e shfaqën hapur vendosmërinë për 
të avancuar versionin e tyre mbi krishterimin, duke e impo-
nuar atë brenda subjektit të tyre. Autoritetet e tyre hodhën 
poshtë dhe përjashtuan mundësinë e doktrinës së kishës aria-
se e cila konfirmonte se Isai ishte i krijuar e assesi krijues, se 
ai ishte vetëm njeri e jo Hyjni e shenjtë. Ata e hodhën poshtë 
edhe propozimet e kishave të Lindjes, doktrina e të cilave 

nuk përputheshin me konceptet e doktrinës së përvetësuar 
bizantine rreth natyrës së vërtetë të Isait; këta e burgosën 
patrikun e Egjiptit dhe e vranë të vëllanë e tij. 

A thua bizantinët do ta pranonin konceptin islam mbi 
akiden dhe sheriatin (doktrinën e besimit dhe të jurispruden-
cës) dhe bënin atë që ua bënin vëllezërve të tyre? 

E vërteta qëndron në faktin se Islami lufton vetëm për hir 
të lirisë së besimit, ai depërtoi në Egjipt dhe Siri duke ua 
sjellë sigurinë dhe paqen njerëzve, lirinë e tyre fetare si dhe 
lirimin e shumë të burgosurve të pafajshëm të cilët dergje-
shin nëpër burgje duke vuajtur nga persekutimet dhe vuajt-
jet e të padrejtëve. 

Mu për këtë, i Dërguari s.a.v.s. synoi thyerjen e prangave 
të cilat më parë ia kishin vënë bizantinët thirrjes islame. Që të 
gjithë muslimanët i obligoi të ishin të përgatitur dhe të mobi-
lizuar për t`u bërë ballë provokimeve bizantine. Muslimanët 
ishin të bindur se e ardhmja do të sillte fitoren e pashmangsh-
me të Islamit në këtë betejë të tmerrshme.  

Kur erdhi momenti i përleshjes dhe ndezjes së luftës, bizan-
tinët ishin superfuqi e parë në botë. Këta kishin shpartalluar 
fuqinë e ushtrisë persiane dhe kishin arritur të bëheshin fuqi 
dominuese në gjithë vendin. Nuk është çudi që disa nga radhët 
e muslimanëve, ligaçë dhe hipokritë, u trembën kur mendonin 
se duhet të luftonin kundër kësaj force. Edhe më e vështirë dhe 
më kërnëcuese ishte gjendja e evidentuar e hipokritëve, disa 
nga të cilët vepronin brenda radhëve të muslimanëve. 

Hipokritët ndoshta do të ndërmerrnin zbatimin e një plani 
të rrezikshëm po të mos ishte Muhammedi i cili në xhihadin 
e tij të shenjtë mbështetej në All-llahun e Plotfuqishëm. 

Mu për këtë, pjesa tjetër e sures Et-Tevbe i kushtohet 
zbulimit të fshehtësive të hipokritëve dhe të të pavendosurve, 
duke nxitur në të njëjtën kohë forcat e besimtarëve të denjë 
për të realizuar obligimin e tyre të vështirë (ballafaqimin me 
fuqinë bizantine). 

Pjesa e dytë e sures Et-Tevbe fillon me fjalët e të Lartëma-
dhërishmit: “O ju që besuat, ç'është me ju, që kur ju thuhet: 
“Dilni në (luftë) rrugën e All-llahut!”, ju u rënduat në vend (si të 

ishit të gozhduar). A mos ishit të kënaqur me jetën e kësaj bote, se 
sa me atë të ardhmen? Përjetimi i jetës së kësaj bote ndaj asaj të së 
ardhmes nuk është asgjë. Nëse nuk dilni (në luftë), Ai do t'ju dënojë 
me një dënim të dhembshëm, do t'ju zëvendësojë me një popull 
tjetër dhe Atij nuk i bëhet farë dëmi. All-llahu është i Gjithëfuqi-
shëm për çdo gjë.” (Et-Tevbe, 38-39) 

Surja jep për të kuptuar se kishte ardhur koha për pastri-
min e dheut nga hipokritët, ashtu sikundër më parë kishte 
ardhur koha për të pastruar atë nga idhujtarët dhe hebrenjtë 
tradhtarë. Mbretëria Islame do të duhej doemos të siguronte 
veten e saj në shoqërinë të cilën më parë e kishte ndërtuar me 
djersën e derdhur gjatë kohë. 

Surja Et-Tevbe manifeston përgatitjen e plotë të besimta-
rëve, të cilët më vonë, gjegjësisht pas vdekjes së komandantit 
të tyre suprem (Muhammedi s.a.v.s.), do të bartin misionin e 
shenjtë mbi supet e tyre, do të marrin mbi vete rolin e pas-
trimit të tokës nga barnat helmuese dhe elementet e shëmtua-
ra (tmerrshme). Para botës ata do të sjellin shkëlqimin e lartë 
të Islamit dhe të Dërguarit të tij Muhammed. Lufta me 
bizantinët ishte një sprovë e madhe për muslimanët, sprovë 
kjo e cila më vonë do të nxjerrë në shesh thesarin e shenjtë të 
shpirtit të muslimanëve të sinqertë. 

Në vijim do të shohim shumë raste të cilat flasin për 
dobësitë e atyre që u vonuan në fushën e betejës së shenjtë, 
për ata që e njollosën dhe tradhtuan imanin e tyre në kohën 
më të vështirë. 

* * *  

Njerëzit të cilët luftojnë për të vërtetën do të ngadhënjejnë 
vetëm atëherë kur besnikëria dhe lojaliteti i tyre ndaj All-
llahut do të jetë më i fuqishëm se besnikëria dhe lojaliteti ndaj 
armiqve dhe të tjerëve. All-llahu i Madhëruar thotë: “E nga 
njerëzit ka të tillë që në vend të All-llahut besojnë idhujt, që i duan 
(i madhërojnë) ata, sikur (që besimtarët e vërtetë e duan) All-
llahun, po dashuria e atyre që besuan All-llahun është shumë më e 
fortë.” (El-Bekare, 165)  

Një gjë e tillë bëhet e qartë në kohërat kritike të konflik-
teve dhe përleshjeve të cilat ndodhin mes besimtarëve të 
vërtetë dhe jobesimtarëve, kur çdonjëri prej tyre jep mundin 
më të madh për të fituar luftën (mirëpo ngadhënjejnë vetëm 
besimtarët e sinqertë). 

Mu për këtë, në këtë sure lexojmë: “Thuaj (o i Dërguar): “Në 
qoftë se etërit tuaj, djemtë tuaj, vëllezërit tuaj, bashkëshortet tuaja, 
farefisi juaj, pasuria që e fituat, tregtia që kenë frikë se do të dësh-
tojë, vendbanimet me të cilat jeni të kënaqur, (të gjitha këto) janë 
më të dashura për ju se All-llahu, se i dërguari i Tij dhe se lufta për 
në rrugën e Tij, atëherë pritni derisa All-llahu të sjellë vendimin e 
Tij. All-llahu nuk vë në rrugën e drejtë njerëzit e prishur.” (Et-
Tevbe, 24) 

Ishte koha e zbatimit të urdhrit që shpallte luftën e rreptë 
me bizantinët, për t`i bërë ballë edhe rezistencë armiqësisë së 
tyre, në rrethana dhe faktorë të cilat kërkonin sqarim plotësues: 

Bizanti ishte shteti i parë në botë që njihej si superfuqi. Ky 
vend i tyre u konfirmua vetëm pasi i mposhti dhe shpartalloi 
fuqitë e ushtrisë persiane. 

Muslimanët përbënin pjesën e vogël të arabëve të cilët e 
kishin përqafuar fenë e re (Islamin), ndërkohë që shumica e 
arabëve vazhdonin të mbeteshin nënshtetas të Bizantit apo 
Persisë. 

Fuqia e muslimanëve ishte mjaft e kufizuar, ajo u tregua e 
pamjaftueshme në luftën e Mu`tes dhe Luftës Dhatu-el-Selasil. 

Shoqëria e re muslimane ishte e ende e trazuar përbrenda. 
Në gjirin e saj ende vepronin intrigat e hipokritëve, kurse 
grupet e pakënaqura (mbeturinat e idhujtarëve të mposhtur) 
të armiqve, të cilët ende nuk ishin integruar në këtë shoqëri të 
re, mund të nxisnin gënjeshtra dhe të përhapnin lajme mjaft 
shqetësues. 

Mirëpo, surja Et-Tevbe erdhi mu në çastin e duhur për të 
pastruar shoqërinë islame dhe për të nxjerrë në shesh të gjithë 
ata që ishin të dobët dhe hipokritë para se të bëhet vonë. E 
tërë kjo do të bëhej me qëllim që shoqëria e re islame t`i 
përkushtohej bindshëm zbatimit të misionit të lartë madhësh-
tor. Surja Et-Tevbe erdhi në çastin e duhur për ta shndritur 

shoqërinë islame me një forcë të re, ndërsa t`i çrrënjosë dhe 
shlyejë nga faqja e dheut deri në pakthim të gjitha fuqitë e 
shëmtuara të së keqes. Surja Et-Tevbe shpreh keqardhjen dhe 
shqetësimin e plotë për ata që do të qëndrojnë indiferentë apo 
di t`i shmangen luftës ballë për ballë me Bizantin: “O ju që 
besuat, ç'është me ju, që kur ju thuhet: “Dilni në (luftë) rrugën e 
All-llahut!”, ju u rënduat në vend (si të ishit të gozhduar). A mos 
ishit më të kënaqur me jetën e kësaj bote, sesa me atë të ardhmen? 
Përjetimi i jetës së kësaj bote ndaj asaj të ardhmes, nuk është asgjë.” 
(Et-Tevbe, 38) 

Surja përkatëse mënjanon çdo arsye të rrejshme dhe absur-
de të cilën e stisin frikacakët dhe përtacët: “Ata që besojnë 
All-llahun dhe botën tjetër, nuk të kërkojnë leje për të mos luftuar 
me pasurinë dhe veten e tyre. All-llahu i di të sinqertit. Vetëm ata 
që nuk besojnë All-llahun dhe botën tjetër dhe që zemrat e tyre janë 
të dyshimta, të kërkojnë leje (për të mos vajtur në luftë), pra ata, 
sillen vërdallë në dyshimin e tyre.” (Et-Tevbe, 44-45) 

Në një vend tjetër, surja përkatëse nxjerr në shesh tri-
llimet e atyre që duan të gjejnë arsye vetëm e vetëm për të 
mos marrë pjesë në luftë, arsyet e trilluara të atyre të cilët 
kërkonin të kurseheshin nga barra e rëndë e xhihadit të 
shenjtë: “Disa nga arabët beduinë që kërkuan falje, erdhën për 
t'iu dhënë leje (të mos shkonin në luftë), e ata të tjerët që kishin 
gënjyer (me besim) All-llahun dhe të Dërguarin e Tij ishin ndalë 
(pa leje). Ata që prej tyre nuk besuan, do t'i godasë dënim i ashpër.” 
(Et-Tevbe, 90) 

Siç duket, shumica e atyre të cilët nuk deshën të merrnin 
pjesë në luftë ishin njerëz me zemër të prishur, bindje të dobët, 
shërbëtorë të dëshirave të flakta dhe epsheve të kësaj bote! 

Është tejet qesharake arsyeja e njërit prej tyre, që erdhi për 
të kërkuar leje për të mos marrë pjesë në këtë luftë me arsye 
se nuk do të ishte në gjendje ta zotëronte veten nga bukuria e 
grave bizantine, ndaj, nëse i Dërguari i siguronte vetëpër-
mbajtjen, do të dilte në luftë! 

Jam i bindur se po të kishte dalë ky njeri në luftë do ta 
kishin ndjekur këto gra, ndërsa ky i gjori do t`ua kthente 
shpinën nga frika: “Dhe prej tyre ka të tillë që thonë: “Më lejo 

mua (të mos shkoj në luftë) e mos më vë në sprovë!” Ja, ata mu në 
sprovë kanë rënë (më parë). Xhehenemi gjithsesi i përfshin nga të 
gjitha anët jobesimtarët.” (Et-Tevbe, 49) 

Shumica e hipokritëve e urrenin Islamin nga thellësia e 
shpirtit, ata dëshironin disfatën dhe mposhtjen e ushtrisë 
muslimane, ata bile edhe buzëqeshnin nga gëzimi duke fshe-
hur thellë ndjenjat e tilla. 

Është e natyrshme që muxhahidët (luftëtarët e shenjtë) të 
ballafaqohen me përjetime të lumtura e të hidhura, me çësh-
tjen e disfatës dhe të ngadhënjimit. Mbi ata të cilët dëshironin 
disfatën e muslimanëve zbritën këto ajete: “Nëse ty të takon 
ndonjë e mirë (në luftë), ajo u vjen keq atyre, e nëse të godet ndonjë 
e pakëndshme, ata thonë: “Ne edhe më parë kemi ndërmarrë për 
çështjen tonë dhe kthehen të gëzuar. Thuaj: “Neve nuk na godet 
asgjë tjetër, përveç çka na është caktuar nga All-llahu; Ai është 
ndihmëtar yni.” Prandaj, vetëm All-llahut le t'i mbështeten besim-
tarët.” (Et-Tevbe, 50-51) 

Lufta e Tebukut ishte shkaku kryesor i cili nxiti derdhjen 
dhe shpërthimin e vullkaneve të hidhërimit të All-llahut të 
Madhëruar mbi gjithë ata që ishin hipokritë, ishte shkaku 
kryesor i cili e nxori në shesh fshehtësitë, komplotet dhe 
intrigat e tyre duke tërhequr vërejtjen nga mashtrimet e tyre. 

Zbulimi i këtyre gjërave ishte gjë e domosdoshme, me 
qëllim që muslimanëve t`u sigurohej e ardhmja, sidomos kur 
kemi parasysh faktin se vetëm pas një viti këta do të ngelin 
pa të Dërguarin s.a.v.s., vdekja e të cilit ishte e shënuar në 
diturinë e All-llahut. 

Popujt në gjirin e të cilëve jetojnë njerëz që për nga natyra 
janë hipokritë nuk kanë mundësi të kenë sukses në jetë, edhe 
pse janë tejet të pasur dhe plot fëmijë!  

“Prandaj, mos të mahnitë (mos e shih të mirë) pasuria e tyre e as 
fëmijët e tyre, All-llahu do vetëm t'i dënojë me to në jetën e kësaj 
bote e t'ju nxjerrë shpirtrat duke qenë ashtu qafira.” (Et-Tevbe, 55)  

Surja Et-Tevbe vazhdon t`i nxjerrë në shesh të gjitha veset 
dhe fshehtësitë e hipokritëve. 

Një grup prej tyre mendonin se të Dërguarit s.a.v.s. i 
kishte arritur pasuri e madhe, andaj këta e lakmonin dhe 

bënin vërejtje për ndarjen e saj; nëse u jepet diç nga ajo ata 
mbesin të kënaqur, e nëse nuk u jepet, ata hidhërohen! 

Thua se motivet e kënaqësisë dhe hidhërimit të tij të jenë 
dobi e tij e personale!!  

“Ka prej tyre që do të bëjnë vërejtjen në ndarjen e lëmoshës, nëse 
u jepet nga ajo, ata mbesin të kënaqur, e nëse nuk u jepet, ata 
hidhërohen.” (Et-Tevbe, 58) 

Disa prej tyre u përcaktuan për një sjellje tejet të shëmtuar 
dhe të poshtër. Ata thanë: “Ne do të themi çfarë të duam, e 
pastaj do të shkojmë tek ai dhe do të betohemi se ne nuk e 
kemi thënë atë që ai ka dëgjuar, e atij nuk do t`i mbetet tjetër 
pos të pranojë betimin tonë.” 

Këta shfrytëzonin sjelljen dhe edukatën e lartë të Pejgam-
berit s.a.v.s., mospëlqimin e tij për të bërë dialog të gjatë, ndaj 
edhe do të përfitonin nga ai shumëçka: “Ka prej tyre që e 
ofendojnë Pejgamberin e thonë: “Ai është bërë vesh (beson çka 
dëgjon).” Thuaj: “Ai është vesh i së mirës suaj (dëgjon të mirën dhe 
vepron e jo të keqen), ai beson All-llahun (çka i thotë), u zë besë 
besimtarëve dhe është mëshirues për ata që besuan nga mesi juaj, e 
ata që nuk e lënë të qetë të dërguarin e All-llahut, ata kanë dënim të 
dhimbshëm.” (Et-Tevbe, 61) 

Hipokritët kishin shokët dhe grupet e tyre të veçanta me të 
cilët shoqëroheshin ditë e natë, siç kishin edhe ndejet e tyre të 
përbashkëta në të cilat merrnin frymë lirisht. Këta nuk u 
shfaqën përnjëherë, por në mënyrë graduale, sipas zhvillimit 
të rrjedhave dhe qëndrimeve të tyre të ndryshme. Këta i 
bashkonin shumë gjëra të cilat ishin në interes të tyre. Numri 
i tyre ishte herë i madh, herë i vogël, por më e rëndësishmja 
është se ky grup i mbështeste ata që ia donin të keqen Islamit, 
që e urrenin atë dhe Pejgamberin. 

Kur`ani famëlartë në shumë vende i paralajmëron musli-
manët për rrezikun nga këto grupe hipokrite, mirëpo është 
surja Et-tevbe ajo që përcillte çdo hap të tyre, ditën dhe natën, 
duke nxjerrë në shesh çdo intrigë dhe aktivitet të cilin ato do 
ta ndërmerrnin, derisa prej tyre nuk ngeli asnjë. 

E tërë kjo çështje ka të bëjë me vetë të ardhmen e Islamit 
në jetën e përditshme të historisë njerëzore, ngase lufta me 

bizantinët nuk do të jetë luftë me pasoja të lehta. Muhammedi 
nuk duhet treguar i dobët në këtë luftë, ai medoemos duhet 
të ngadhënjejë, përndryshe, shtyllat e Qabes do të rrënohen, 
kurse libri i shenjtë do të fshihet në tërësi dhe nga faqja e 
dheut do të humbet besimi i pastër në All-llahun! 

Mushrikët dhe hipokritët ishin të bindur se Muhammedi 
dhe ushtria e tij nuk do të kishin rast të ktheheshin të gjallë 
nga veriu i Gadishullit. Këta ishin të bindur se shteti i Bizan-
tit do të ngadhënjente mbi ta bindshëm dhe do t`i gëlltiste të 
gjithë për së gjalli. 

Këta besonin se çështja e tij me bizantinët nuk do të jetë si 
me idhujtarët arabë dhe hebrenjtë kryeneçë. Një gjë e tillë 
është shumë larg, fati i tillë nuk do të jetë më aleat i tij në këtë 
luftë. 

Të mjerët këta. Po si nuk e dinin se All-llahu është ajo fuqi 
e cila lëvizë çdo gjë në këtë botë, se All-llahu ka zbritur 
shpalljen e cila shënon fitoren dhe ngadhënjimin e tij: “Ai 
(All-llahu) është që e dërgoi të dërguarin e Tij me udhëzim të drejtë 
e fe të vërtetë, e për ta bërë që të dominojë mbi të gjitha fetë, edhe 
pse e urryen idhujtarët.” (Et-Tevbe, 33) 

Lëvizja e hipokritëve doli në shesh në momentin kur 
muslimanët po bënin përgatitjet e fundit dhe maksimale për 
tu nisur në luftë kundër bizantinëve. Këta të mjerë kishin 
krijuar bindje të thellë se muslimanët nuk do t`ia dilnin me 
ta, se muslimanët do të mbesin të pafuqishëm dhe të mposh-
tur. Mirëpo, ndihmësit e së vërtetës ishin të vendosur se do të 
mbronin atë me gjithë ç`kishin, se do të derdhin tërë mundin 
e tyre dhe tërë atë që kishin për hir të All-llahut, ishin të 
bindur se së shpejti do ta shtinin në duart e tyre të ardhmen e 
njerëzimit. E si të mos ishte kështu kur këta do të luftonin në 
anën e All-llahut duke qenë besnikë dhe të sinqertë, duke 
besuar caktimin e Tij të lartë i cili lëvizë çdo gjë. 

“E kur zbritë një kapitull (që thotë): të besoni All-llahun dhe 
luftoni së bashku me të Dërguarin e Tij, ata të pasurit kërkuan leje 
prej teje dhe thanë: “Na le të mbesim me ata që rrinë!” U pajtuan të 
mbesin me ata që nuk vajtën (në luftë). Po zemrat e tyre janë mby-
llur, andaj ata nuk kuptojnë. Por, i Dërguari, së bashku me të edhe 

ata që besuan, luftuan me pasurinë dhe jetën e tyre dhe atyre u taku-
an të gjitha të mirat, ata janë të shpëtuarit.” (Et-Tevbe, 86-87-88) 

Pas tërë kësaj që ndodhi (pas ngadhënjimit të muslima-
nëve në Tebuk), hipokritët krijuan bindje tjetër, se kishte 
ardhur koha që i tërë nifaku të zhdukej nga sipërfaqja e tokës, 
mu ashtu sikundër ishin zhdukur gjurmët e shirkut dhe të 
padrejtësisë. 

Ishte koha kur të gjitha elementet e shoqërisë islame 
duheshin të bashkoheshin për të krijuar forcë të fuqishme e 
cila gjithmonë do të mposhtë fuqinë e mashtruesve dhe për-
qeshësve, siç do të shtypë çdo frymëmarrje të tyre që do të 
tentojë nxitjen e intrigës apo të komplotit. Karvani i misionit 
të shenjtë islam do të duhej të ecte drejt rrugës së drejtë ku 
nuk do të duhej të kishte pengesa. 

Fenomeni i dyfytyrësisë (nifakut) doli në skenë pothuajse 
menjëherë pas emigrimit të muslimanëve në Medinë në vitin 
622. Islami ishte më shumë se një sistem vlerash të besimit, ai 
ishte edhe një sistem i vlerave të larta politike, ai i asgjësoi 
shanset ndërfisnore dhe aspiratat dhe lakmitë e individëve 
dhe të personaliteteve të shquara arabe për të arritur privi-
legje fetare dhe politike, sidomos kur kemi parasysh se me 
ardhjen e muslimanëve në Medinë dhe fill pas formimit të 
shtetit të ri islam rrethanat kishin pësuar një ndryshim 
rrënjësor. Parimet dhe vlerat e larta të cilat i synonte ky besim 
i ri (Islami) i shqetësonin dukshëm ata që ende kishin shumë 
mall për idhujtarinë (paganizmin) dhe jetën materialiste, 
andaj edhe nuk patën rrugëdalje tjetër pos të ndërronin 
fytyrë dhe të luhateshin ndërmjet parimeve të ndryshme. 

Islami synonte në radhë të parë zgjidhjen dhe trajtimin e 
këtij problemi me mirësi të lartë dhe tolerancë, me ditë të tëra 
priste që të gjithë ata që kishin ikur të ktheheshin sa më 
shpejt në përqafimin e tij, e gjithashtu ata që nuk ishin të mirë 
të përmirësoheshin. Mirëpo, hipokritët nuk u treguan të kuj-
desshëm, të këqijat e tyre për të cilat flasin suret medinase 
ende vazhdonin duke u shtuar. Surja Et-Tevbe bën tejet të 
qartë se mashtrimi ka mbaruar dhe në vend të tij çdo gjë 
duhet thënë në sy. 

Mbi tragjedinë e Luftës së Uhudit, All-llahu i Madhëruar 
thotë: “Ajo që ju goditi juve ditën e ballafaqimit të dy grupeve 
(besimtarë dhe idhujtarë), ishte me lejen e All-llahut, për t'u dalluar 
besimtarët e sinqertë. Dhe, për t'u ditur ata që ishin hipokritë. E 
atyre u është thënë: “Ejani e luftoni në rrugën e All-llahut ose 
mbroni veten!” E ata thanë: “Sikur të dinim se do të luftohej, ne do 
të vinim pas jush!” Në atë moment ata ishin më afër mosbesimit se 
besimit. Flisnin me gojët e tyre atë që nuk e kishin në zemrat e tyre, 
po All-llahu e di mirë për atë që fshehin.” (Ali-Imran, 167-168) 

Ky është koment i butë për disfatën e Uhudit. 
Ndërkaq, për sa i përket mospjesëmarrjes së tyre pjesë në 

Luftën e Tebukut, Kur`ani famëlartë sjell metoda tëtjera, 
përmes të cilave u referohet atyre, duke u thënë: “Ata betohen 
në All-llahun se nuk kanë thënë (asgjë të keqe), e në të vërtetë, kanë 
thënë fjalë që nuk përkojnë me besimin, dhe pasi patën shprehur 
besimin ata e mohuan, dhe u përpoqën për atë (mbytjen e Pejgam-
berit) që nuk e arritën. Ata nuk urrejnë për tjetër pos pse All-llahu 
nga mirësitë e Tij dhe i Dërguari i begatoi ata. Nëse ata pendo-
hen do të jetë më mirë për ta, e nëse refuzojnë, All-llahu i dënon me 
një dënim të dhembshëm si në këtë botë ashtu edhe në botën tjetër. 
E në këtë rruzull të tokës nuk ka për ta as mbrojtës, e as ndihmës.” 
(Et-Tevbe, 74) 

 Disa prej tyre kërkuan që All-llahu t`u dhuronte begatinë, 
se vërtet atëherë do të kishin dhënë sadaka dhe do të kishin 
luftuar me pasuritë e tyre. E kur All-llahu ua dha atë që e 
dëshironin, u treguan mjaft koprracë dhe nuk bënë gjë, ata 
merituan që mbi ta të hidhej dënimi i dhembshëm i All-llahut: 
“E prej tyre (hipokritëve) pati sish që i patën dhënë besën All-llahut 
që: “Nëse na jep (All-llahu) nga mirësia e Tij, ne do të ndajmë 
lëmoshë dhe do të bëhemi prej punëmirëve. Kur ju dha (All-llahu) 
nga të mirat e Veta, ata bënë koprraci me atë (që u dha), e thyen be-
sën dhe u zmbrapsën nga respekti ndaj All-llahut. Dhe për shkak se 
e thyen besën që i patën dhënë All-llahut, dhe për shkak të asaj se 
gënjenin, All-llahu u ngjeshi hipokrizinë në zemrat e tyre deri në 
ditën që e takojnë Atë.” (Et-Tevbe, 76-77-78) 

Pas tërë kësaj, ishte e domosdoshme që shoqëria islame të 
ruhej nga gjithë ata që e pengonin zhvillimin e saj, prej gjithë 

atyre të cilët rrinin ulur dhe akuzonin me syfaqesi ata të cilët 
jepnin sadakatë e mëdha, kurse i përqeshnin, talleshin dhe i 
ofendonin ata të cilët nuk kishin për të dhënë, pos sasi të 
pakta të pasurisë së tyre. 

“Ata (hipokritë) që i përqeshnin besimtarët, që me vullnetin e 
vet japin lëmoshë, i përqeshin edhe ata të cilët nuk kanë më shumë 
se çka është e domosdoshme për jetesën e tyre, e njëkohësisht tallen 
me ta, All-llahu u dha shpërblimin e talljeve të tyre - dënimin më të 
rëndë.” (Et-Tevbe, 79) 

Siç mund të shihet, hipokritët ishin bërë shumë, numri i 
tyre ishte rritur aq shumë saqë menduan se për ta do të duhej 
një vend i veçantë ku ata do të tuboheshin, vend ku më së 
miri do të organizonin sulmin kundër Islamit. Djalli i mall-
kuar ua kishte mbushur mendjen të ndërtonin një xhami të 
tyre, vend ku do të gjente strehim çdo mashtrues dhe men-
dimkeq. Aty do të kenë mundësinë që nën hijen e ibadeteve 
dhe namazeve të rrejshme e të falsifikuara të thurin komplote 
kundër Islamit dhe të Dërguarit të tij. 

“(Nga hipokritët më të shëmtuarit janë) Edhe ata që ndërtuan 
xhami sherri, mosbesimi e përçarjeje mes besimtarëve dhe ftuan në 
pritje (solemne) atë që më parë kishte luftuar kundër All-llahut dhe 
të Dërguarit të Tij. Ata do të betohen: “Ne nuk kemi pasur tjetër 
qëllim, vetëm për të mirë!” Po All-llahu dëshmoi se ata vërtet janë 
rrenacakë.” (Et-Tevbe, 107) 

Orientimi i hipokritëve drejt një mashtrimi të tillë argu-
menton nivelin e së keqes së tyre dhe fëlliqësinë e qëllimeve 
të tyre të fshehta. 

Mirëpo, muslimanët nuk ngelën duarkryq, këta e rrënuan 
me plot të drejtë këtë xhami të cilën e quanin po kështu me 
plotë të drejtë “xhami sherri.” 

“Ti mos u fal aty kurrë! Një xhami e cila që prej ditës së parë 
është themeluar në respekt ndaj All-llahut (pa hile), është më e 
drejtë të falesh në të, aty ka burra që dëshirojnë të pastrohen mirë, e 
All-llahu i do të pastrit.” (Et-Tevbe, 108) 

Surja Et-Tevbe edhe më tej vazhdonte duke përcjellë dhe 
nxjerrë në shesh të gjitha komplotet e hipokritëve, bisedat e 
tyre të fshehta që i bënin ndërmjet tyre, bile edhe bisedat e 

shpirtit të tyre, lëkundjet e buzëve të tyre si dhe çdo gjë që ata 
tentonin ta bënin kundër Islamit, ajo nuk la dot gjë të tyre pa 
e nxjerrë në shesh, me qëllim që më vonë të mos mbetej 
asnjëri prej tyre. 

Siç thamë edhe më parë, ishte i domosdoshëm pastrimi i 
shoqërisë islame nga çdo gjurmë e nifakut, një gjë të tillë e 
mori përsipër vetë pjesa e dytë e sures Et-Tevbe, ndërsa pjesa 
e parë e kësaj sureje pati rolin e pastrimit të kësaj shoqërie 
nga çdo gjurmë dhe njollë e idhujtarisë. Në këtë mënyrë, 
muslimanët do të jenë edhe më të përgatitur për të bartur dhe 
realizuar misionin e tyre madhështor anembanë botës: “E Ne 
të dërguam ty (Muhammed) vetëm si mëshirë për të gjitha krije-
sat.” (El-Enbijau, 107) 

Muslimanëve iu bë fare e qartë se përhapja e misionit të 
shenjtë islam kërkon sakrifikimin e më të shtrenjtës: sakri-
fikimin e shpirtit dhe të pasurisë: “All-llahu bleu prej besim-
tarëve shpirtrat dhe pasurinë e tyre me xhenet. Luftojnë në rrugën e 
All-llahut, mbysin dhe mbyten. (All-llahu dha) Premtim të cilin e 
vërtetoi në Tevrat, Inxhill e Kur'an. E kush është më zbatues i 
sigurt i premtimit të vet se All-llahu? Pra, gëzojuni tregtisë që bëtë 
me Të. Ky është suksesi i madh.” (Et-Tevbe, 111) 

Përse vëllezër të mi e tërë kjo besëlidhje (marrëveshje) e 
rëndësishme dhe e vështirë? Përse e tërë kjo përgatitje shpir-
tërore për tërë këto sakrifica të mëdha? 

Përgjigjja është shumë e qartë: “Ngase armiqësitë e atyre 
që na duan të keqen asnjëherë nuk kanë të mbaruar, mëkati i 
tyre asnjëherë nuk merr fund!” 

Të dërguarit e All-llahut nuk qortohen nëse përgatiten për 
xhihad, nëse armiqtë e tyre nuk heqin dorë nga padrejtësitë 
dhe torturat. 

Në këtë sure All-llahu i Madhëruar thotë: “O ju që besuat! 
Luftojini jobesimtarët që i keni afër jush, e le ta ndiejnë prej jush 
grushtin e fortë kundër tyre. Ta dini se All-llahu është me të devot-
shmit.” (Et-Tevbe, 123)  

Po kush janë ata jobesimtarë të cilët duhet t`i luftojmë? 
Kuptimi i përgjithshëm i sures jep indikacione se ata janë 
bizantinët. Po pse Kur`ani famëlartë thotë se ata janë afër nesh? 

Sepse kishin ardhur nga Italia (Perandoria e Kostandino-
pojës) dhe e kishin okupuar Anadollin dhe Sirinë, e pastaj 
ishin vendosur shumë afër nesh, në gjirin e Gadishullit Ara-
bik. Këta u bënë zotër, kurse gjithë të tjerët robër dhe shër-
bëtorë të tyre! 

Ç`i solli këtu? Kolonializmi, uzurpimi dhe tendencat e tyre 
okupuese! Po çfarë duan prej muslimanëve (arabëve)? Ata 
nuk duan tjetër pos shmangien e tyre nga misioni i shenjtë 
apo mbylljen e tij pas kufijve të cilët arritën t`i pushtonin nga 
popujt e pafuqishëm! 

A thua këta do ta respektojnë besimin e të tjerëve, jashtë 
besimit të tyre të cilin e kanë përqafuar? A thua do të lejojnë 
që besimi i të tjerëve të mbijetojë? A do të lejojnë që besimi 
islam të shkëlqejë përsëri? 

Assesi! 
Nëse është fakt se ajo që ata e posedojnë është e pavërtetë, 

kurse ajo që kemi ne është e saktë dhe e vërtetë, atëherë si do 
të mbrojmë ndryshe atë që kemi ne, pos me shpirtin tonë dhe 
pasurinë e shtrenjtë tonën? 

Një besëlidhje e tillë (për të mbrojtur besimin e pastër) u 
bë edhe nga pjesëtarët e Musait, Isait dhe Muhammedit, të 
lartësojnë fjalën e All-llahut, kurse të mposhtin fjalën e kufrit: 
“Premtim të cilin e vërtetoi në Tevrat, Inxhill e Kur'an. E kush 
është më zbatues i sigurt i premtimit të vet se All-llahu?” (Et-
Tevbe, 111) 

Në fund mundohem që edhe një herë t`i hedh një vështrim 
fillimit të sures, e pastaj të ndalem dhe ta shqyrtoj me vëmen-
dje të plotë edhe përfundimin e saj dhe ndiej habi dhe mahnit-
je. Fillimi i sures e shtjellon “denoncimin” e plotë të All-llahut 
dhe të Dërguarit të Tij nga tagutët (djajtë), njerëzit e tyre të 
cilët gjithmonë mashtrojnë dhe tallen me marrëveshjet që 
kanë bërë me të tjerët. 

Ndërkaq, fundi i sures përmend mëshirën e plotë të 
All-llahut i Cili dërgoi të Dërguarin e Tij të mëshirës dhe të 
përkujdesjes për njerëzimin. Ky është i dërguari Muhammed, 
i pari i cili punoi tërë jetën e tij për të sjellë paqen dhe rendin 
në mesin e njerëzve, i Dërguari i cili luftoi rreptë me ata të 

cilët e mbanin armën kundër tij. Nëse ata duan luftë, le të 
bëhet, pra, luftë! 

Në të njëjtën kohë ai hulumton për të gjetur paqen dhe për 
ta vendosur atë në çdo pëllëmbë të tokës, vrapon për të fshirë 
pluhurin në ballin e çdo njeriu të lodhur (çdo njeriu që luf-
ton), vrapon për ta çliruar çdo njeri të brengosur dhe të shqe-
tësuar nga të ligat që e kanë goditur. 

“Juve ju erdhi i Dërguar nga lloji juaj, atij i vjen rëndë për vuaj-
tjet tuaja, sepse është lakmues i rrugës së drejtë për ju, është i 
ndjeshëm dhe i mëshirshëm për besimtarët.” (Et-Tevbe, 128) 

Ai asnjëherë nuk luftoi ngaqë e donte luftën, por ngaqë 
urrente armiqësinë, padrejtësinë dhe uzurpimin e të drejtave 
të të tjerëve. 

E kur të vendoset drejtësia dhe të mbizotërojë liria e plotë, 
kur të sigurohen të drejtat e të gjithëve, ai bën të ditur se janë 
vetëm kriminelët ata që mbështeten në arsyen e luftës. Ai 
luftoi vetëm për ta rivendosur paqen dhe drejtësinë. 

Mu për këtë surja Et-Tevbe përfundon me këtë ajet: “Po 
nëse ata refuzojnë (atë që ua sjell) atëherë thuaj: All-llahu është për 
mua mjaft, s'ka të adhuruar pos Tij, vetëm te Ai jam mbështetur, e 
Ai është Zot i Arshit të madh!” (Et-Tevbe, 129) 

Kjo është ajo sure për të cilën disa thanë se në vete ngër-
then “ajetin e shpatës”!! Ndaj surja për të cilën disa thanë se 
përmban “deklarimin dhe shpalljen e luftës gjithë njerëzve”!! 
Sa çudi!! 

Suretu Junus 
Junusi 

 
Surja Junus është sure mekase dhe për nga tematika u 

përngjan sureve El-En`amë dhe El-Isra`: ajo është njohja e 
All-llahut përmes vështrimit të gjithësisë së Tij dhe meditimit 
për krijesat e Tij. 

Sipas mendimit tim, stili mekas, që u drejtohet para së 
gjithash politeistëve (jobesimtarëve), është i aftë të lëvizë 
logjikën dhe mendjen e njeriut, të ndezë të menduarit e 
shuar, t`i nxisë njerëzit që me fuqi të paparë të kthehen drejt 
Zotit të tyre si dhe të nxisë mbështetjen e tyre në Të. Metodat 
mekase vlejnë edhe gjatë bisedës me laikët, materialistët si 
dhe me përfaqësuesit e drejtimeve të tjera ateiste. 

Bie në sy një karakteristikë e veçantë e Kur`anit, si në suret 
mekase ashtu edhe në atë medinase, se: “Kur`ani është libër 
për njerëzimin i cili thërret njerëzimin që të zgjohen nga 
gafleti i tyre, kurse të njohin Zotin e tyre dhe të përgatiten për 
takim me Të.” 

Në grupin e sureve medinase vërehet dukshëm polemi-
zimi me ithtarët e Librit (të krishterët dhe hebrenjtë) mbi 
çështjet e nxitura nga ana e tyre si dhe mbi risitë e sajuara. 

Ndërkaq, për sa u përket atyre që adhuronin idhujt, te ata 
mbizotëronte pa dyshim logjika e shqisave, ishte çështja e 
kësaj bote ajo që i preokuponte! Sëmundjet e tilla janë të ngja-
shme me ato që më vonë e goditën civilizimin modern. Njerë-
zit në Amerikë dhe Evropë – si dhe kudo ku mbretëron civili-
zimi i tillë – nuk interesohen dot për Zotin dhe as që i preo-
kupon takimi me Të. 

Religjionet e lashta nuk lanë gjurmë të thella në shpirtrat e 
tyre. Ata e adhurojnë vetëm jetën e kësaj bote, ndërkaq, njerë-
zit e fesë i lënë që këta të veprojnë sipas porosive të tyre të 
trashëguara, porosi që shumë pak kanë të bëjnë me logjikën e 
mendjes dhe të drejtës. 

Është qesharake që një nga themeluesit e mendimit orien-
talist përpiqet të supozojë se metodat e sureve mekase janë 
metoda emocionale, ndërsa ato të sureve medinase janë logji-
ke, sepse të njëjtat u ndikuan nga nënqielli shkencor që hasej 
tek ithtarët e Librit. Prandaj kur dëshirohet të argumentohet 
logjika shkencore e Kur`anit medinas sillet argumenti që 
është zbritur në Mekë, ajeti Kur`anor: “Sikur të kishte në to (në 
qiej e në tokë) zota pos All-llahut, ato të dyja do të shkatërroheshin. 
Larg asaj që i përshkruajnë është All-llahu, Zot i Arshit.” (El-
Enbijau, 22)  

Shiko çfarë verbërimi sjellin dhe çfarë shkëndije mundo-
hen të shuajnë. 

Kur`ani famëlartë, në përgjithësi, vërteton se jeta e parë në 
të cilën jetojmë është parapërgatitje për jetën tjetër, në të cilën 
do të ringjallemi të gjithë, si dhe të vërtetuarit se ata të cilët e 
njohën Zotin në këtë jetë, me siguri se do ta njohin edhe në 
jetën tjetër. Mund të themi: “Fillimin e jetës së parë e përje-
tojmë me ditë të obliguara dhe mundimi, ndërkaq, fundin me 
ditë të llogarisë dhe shpërblimit.” 

Civilizimi modern një gjë të tillë e refuzon në tërësi. 
Në këtë jetë ne i shprehim lavdërim All-llahut si dhe falën-

derim ndaj dhuntive të Tij, përpiqemi t`i zbatojmë urdhrat e 
Tij, ndërkaq, në jetën tjetër, lavdërimi, falënderimi si dhe 
zbatimi i urdhrave do të jenë në natyrën tonë, për to nuk do 
të duhet përpjekje dhe mund! “E ata që besuan dhe bënë vepra të 
mira, Zoti i tyre, për shkak të besimit të tyre i udhëzon në xhenete 
të begatshme në të cilët rrjedhin lumenj. Lutja e tyre aty është: “I 
lartë je o All-llah!”, e përshëndetja e tyre është: Selam! dhe lutja e 
fundit e tyre: “Falënderimi i qoftë All-llahut, Zotit të botëve!” 
(Junus, 9-10)  

Ai që në këtë jetë qëndron pranë All-llahut, me siguri se 
edhe në tjetrën do të qëndrojë pranë, do të jetë shumë i këna-
qur me praninë e Tij! Ndërkaq, ai i cili në këtë jetë e mohoi 
Atë, çfarë do të pret atje?! 

Zhytja dhe përkushtimi në të sotmen dhe lënia në harresë 
e së nesërmes u bë natyrë dhe traditë e civilizimit perëndi-
mor. Religjionet i shërbejnë qëllimit të parë, ato nuk merren 

me ç`ka ndodhur më parë dhe me atë që do të ndodhë me 
rrjedhën e këtij civilizimi: “Ata që nuk presin takimin Tonë, që 
janë të kënaqur me jetën e dynjasë dhe kanë gjetur prehje në të, dhe 
ata që janë indiferentë ndaj argumenteve tona. Vendi për të tillët 
është zjarri, për shkak të asaj që punuan.” (Junus, 7-8) 

Logjika materialiste e konsideron Kur`anin famëlartë të 
çuditshëm, nuk e konfirmon dot atë, ajo gjithashtu nuk e kon-
firmon edhe shpalljen në tërësi, sepse është e tëra materia-
liste, nuk shikon në qiell pos në momentet kur mendon mbi 
pushtimin e yjeve.....(Star War)!!Kjo me të vërtetë është kufër 
(mosbesim) që sjell mashtrim të madh. 

Surja Junus fillon me ilustrimin e këtij qëndrimi: “Elif, Lam, 
Ra. Këto janë ajetet e librit të pacenueshëm. A ishte çudi për njerë-
zit, që Ne një njeriut nga mesi i tyre i thamë: Tërhiqua vërejtjen 
njerëzve, kurse ata që besuan gëzoi se me të vërtetë kanë pozitë të 
lartë te Zoti i tyre. E ata që nuk besuan thanë: “S'ka dyshim, ky 
është një magjistar i vërtetë!” (Junus, 1-2)  

Imani (besimi) është prej gjërave që mund të dëshmohet 
lehtë para natyrës së njeriut. 

Burimin e tij të pastër nuk e ndoti askush, pos veçse magjis-
tarëve profesionalë apo injorantët kokëfortë. Në këtë sure 
vërejmë lidhjen e ngushtë dhe të pashkëputur mes imanit 
dhe veprës së mirë, sepse s`ka iman pa vepra të mira. All-
llahu i Madhëruar thotë: “........ për t'i shpërblyer me të drejtë ata 
që besuan dhe bënë vepra të mira.” (Junus, 4) 

Dhe thotë: “E ata që besuan dhe bënë vepra të mira, Zoti i tyre, 
për shkak të besimit të tyre i udhëzon në xhenete të begatshme në të 
cilat rrjedhin lumenj.” (Junus, 9)  

Ndërkaq, pas pak, Ai thotë: “Atyre që bëjnë vepra të mira, u 
takon e mira (xheneti) edhe më tepër (e shohin All-llahun).” 
(Junus, 26) 

E mira e theksuar është imani i çiltër, ndërkaq në prani të 
veprës së mirë, që të dyja ecin në jetë nën dritën e dëshmisë 
së All-llahut dhe kujdesit të Tij. 

Surja Junus i përkufizoi qartë të dashurit e All-llahut (evli-
atë) duke pohuar se janë ata që e bashkuan bindjen (jekinin) 
dhe devotshmërinë: “Ta keni të ditur se të dashurit e All-llahut 



M U H A M M E D  E L - G A Z A L I    K O M E N T I  T E M A T I K  I  K U R ` A N I T  F A M Ë L A R T Ë  

m 274 M 

(evliatë) nuk kanë frikë (në botën tjetër) e as kurrfarë brengosjeje. 
(Janë ata) Të cilët besuan dhe ishin të ruajtur.” (Junus, 62-63) 

Mendo rreth asaj që u tha nga goja e Pejgamberit s.a.v.s -: 
“..........unë, nëse kundërshtoj Zotin tim, i frikësohem dënimit të 
Ditës së madhe.” (Junus, 15) 

Si dhe rreth thënies së All-llahut: “E ata që bënë të këqija, 
dënimi i së keqes është aq sa është ajo, ata i mbulon poshtërimi. Ata 
nuk mund t'i mbrojë kush nga All-llahu, fytyrat e tyre, porsi t'i 
kishte mbuluar ndonjë copë e errët e natës. Ata janë banues të 
përjetshëm të zjarrit.” (Junus, 27) 

Si dhe: “.......... sepse All-llahu nuk e përkrah veprën e të 
prishurve.” (Junus, 81) 

Umeti islam nuk u veçua nga popujt e tjerë, po as që arriti 
të meritojë diç nga toleranca Hyjnore apo përparësi në mesin 
e popujve të tjerë, sepse u tha: “Shpërblimi do të jetë sipas 
llojit të veprës së mirë.”  

Popujt e mëparshëm e vjelën atë që e kishin mbjellë, ndër-
sa e shijuan atë që kishin bërë, parimi i njëjtë ka të bëjë edhe 
me muslimanët. Janë ata që veprojnë sipas vetë logjikës: “Ne 
kemi shkatërruar gjenerata para jush (o idhujtarë), pse nuk besonin, 
edhe pse të dërguarit u erdhën me argumente të qarta. Kështu i 
shpërblejmë Ne njerëzit kriminelë. Pastaj ju bëmë zëvendësues pas 
tyre në Tokë për t'ju parë si do të veproni.” (Junus, 13-14) 

Surja Junus vazhdon deri në fund të vërtetojë një fakt dhe 
realitet të tillë: “Thuaj: “O ju njerëz, juve ju erdhi e vërteta nga Zoti 
juaj, e kush merr rrugën e drejtë, ai ka vetëm për veten e vet, ndërsa 
kush e merr të shtrembëtën, ai e ka humbur veten. Unë nuk jam rojë e 
juaj!” Ti ec pas asaj që të shpallet dhe bëhu i durueshëm derisa 
All-llahu të gjykojë. Ai është më i miri i gjykatësve!” (Junus, 108-109) 

Mundohu që ta krahasosh fundin e tillë të drejtë e të ma-
tur dhe atë që iu tha të Dërguarit në fillim të sures: “Tërhiqua 
vërejtjen njerëzve, kurse ata që besuan gëzoi se me të vërtetë kanë 
pozitë të lartë te Zoti i tyre.” (Junus, 2) 

 Me siguri se do të gjesh se roli i Muhammedit ishte ven-
dosja e drejtësisë, sjellja e së vërtetës dhe mposhtja e së pavër-
tetës – dhe se ai – sipas fillimit të kësaj sureje – formon një 
Umet që nuk është kryelartë as mashtrues, por Umet që e 

njeh Zotin e tij dhe që njihet sipas Zotit të tij, Umet i cili vazh-
don me këmbëngulësi të ecë në rrugën e Tij dhe është i sigurt 
për takimin me Të. 

Ky Umet do të largohet nga fati i faraonëve, çështja e të 
cilëve u përmend në këtë sure, ai nuk do të mashtrohet me 
çështjen e sundimit apo pasurisë së madhe, por do të luftojë 
dhe kundërshtojë tiraninë dhe padrejtësinë. Së bashku me 
Musain edhe ne themi atë me të cilën ai iu drejtua Zotit tij: 
“Musai tha: “Zoti ynë, Ti i ke dhënë faraonit dhe parisë së tij mjete 
të përjetimit dhe pasuri në jetën e kësaj bote, ashtu që o Zot yni, po i 
largojnë njerëzit prej rrugës tënde. Zoti ynë, zhduke pasurinë e 
tyre, shtrëngoi zemrat e tyre, e të mos besojnë derisa të shijojnë dë-
nimin e hidhur.” (Junus, 88) 

E nëse ndonjëri pyet: Cili është Zoti ynë i cili na obligoi që 
vetëm Atij t`i përkushtohemi dhe që vetëm tek Ai të kthe-
hemi pasi të përfundojmë afatin e qëndrimit tonë në këtë jetë 
të kësaj bote? 

Përgjigjja është në suren përkatëse: “Vërtet Zoti juaj është 
All-llahu, i cili krijoi qiejt e tokën brenda gjashtë ditësh e pastaj 
qëndroi mbi Arshin; Ai rregullon gjendjen. Ndërmjetësues nuk do 
të ketë vetëm po qe se lejon Ai. Ky, Madhëria e Tij është All-llahu, 
Zoti juaj, pra adhurojeni Atë! A nuk merrni mësim??” (Junus, 3) 

Kjo përgjigje e thukët ka nevojë për detajizim, gjë të cilën e 
marrin përsipër ajetet e tjera të vetë sures përkatëse që flasin 
për mijëra gojë dhe mijëra barqe dhe që pyesin: 

Vallë, kush është ai që përgatit për ta riskun (furnizimin), 
kush është ai që i shndërron këto furnizime në mish dhe 
yndyrë, në sy dhe veshë? 

Kush bëri që sytë të shohin, e veshët të dëgjojnë? 
Shqisat e tilla të shtrenjta janë organe të përsosura dhe 

komplekse në një qenie, ndaj, a thua cila fuqi i formoi dhe i 
vendosi ato në miliona krijesa? 

“Thuaj: “Kush ju furnizon me ushqim nga qielli e toka, kush e 
ka në dorë të dëgjuarit e të parët (tuaj), kush nxjerr të gjallin nga i 
vdekuri e kush nxjerr të vdekurin nga i gjalli, kush rregullon çdo 
çështje?” Ata do të thonë: “All-llahu.” Ti thuaj: “A nuk frikë-
soheni?” (Junus, 31)  

Bujku përpiqet që në baltën e tokës të mbjellë një kokërr 
farë, që më pas prej saj të dalin një mijë kokrra!! Kush e 
shndërroi baltën kundërmuese në grurë dhe oriz me aromë 
dhe shije të këndshme? 

Kush bëri që mbeturinat organike (përbërjet e llojllojshme) 
të shndërrohen në kallam sheqeri? Apo në lule dhe lulëzim 
nga e cila del aromë e llojllojshme?: “E ky është All-llahu, Zoti 
juaj i vërtetë. Pas së vërtetës nuk ka tjetër pos iluzione, e si po ia 
ktheni shpinën (së vërtetës)?” (Junus, 32) 

Është për t`u habitur se si disa njerëz, në vend se të ecin 
mbi dhè dhe të hulumtojnë se si filloi krijimi, ulin kokën 
poshtë dhe fillojnë të mendojnë mbi qenien e vetë Krijuesit, 
përpiqen ta njohin thelbin e Tij! 

Në këtë mënyrë njeriu largohet nga roli i tij natyror, 
ndërsa vështrimin e tij të lodhur dhe të padobishëm përpiqet 
ta mbulojë me punë dhe veprime të padrejta! 

Degjenerimi i tillë ishte një ndër shkaqet e perëndimit të 
civilizimit islam si dhe shkak i disfatës së tij në planin botëror. 

Për sa u përket ajeteve që cilat flasin mbi atributet dhe 
cilësitë e All-llahut, ne jemi pa dyshim të përcaktuar për t`u 
besuar atyre plotësisht! Ne jemi të bindur se All-llahu qën-
dron mbi arshin e Tij në mënyrë që vetëm Atij i takon dhe 
se Ai me urtësinë e Tij, filloi të kujdesej për tërë çështjet e 
botës të cilat i krijoi vetëm Ai, duke mos poseduar shok 
apo ndihmës. Është absurde që Krijuesi të kërkojë ndihmë 
nga e krijuara, siç është absurde i fuqishmi të kërkojë ndih-
më nga i dobëti. 

Medoemos të gjithë njerëzit duhet ta dinë këtë gjë, atyre nuk 
u lejohet që me lutjet e tyre t`i drejtohen kujt tjetër pos Tij. 

Kur`ani famëlartë i qorton injorantët të cilët e bëjnë një gjë 
të tillë: “Ata pos All-llahut adhurojnë dikë që nuk bën as dobi, e 
thonë: “Këta janë ndërmjetësuesit tanë te All-llahu!” Thuaj: “A po 
e informoni All-llahun me diçka që Ai nuk e di se ç'ka në qiej dhe në 
tokë?” I pastër është madhëria e Tij nga ajo që i shoqërojnë!” 
(Junus, 18) 

Fakt është se të gjithë njerëzit, e në rend të parë pejgam-
berët, si dhe melekët, në rend të parë Xhibrili, janë robër të 

All-llahut, të bindur ndaj sundimit të Tij dhe të nënshtruar 
ndaj urtësisë së Tij: “Që nuk flasin para Tij, ata veprojnë me 
urdhrin e Tij. Ai (All-llahu) e di çka vepruan më parë dhe çka do të 
veprojnë, dhe ata nuk përpiqen të ndihmojnë pos për atë me të cilin 
është i kënaqur Ai, e ata nga frika prej tij janë të pakujdesshëm.” 
(El-Enbijau, 27-28) 

Me akide të shëndoshë do të mund ta përmirësojmë lidh-
jen e njerëzimit me All-llahun – i lartëmadhëruar është Ai - 
me të njeriu e përfiton jetën e përhershme, ndërkaq, jeta e 
kësaj bote shndërrohet në kujtime të mira. 

Dhjetëra vjet të jetës së njeriut, apo dhjetëra shekuj të his-
torisë së shteteve shndërrohen në momente të pakta apo 
momente të kaluara: “(Përkujto) Ditën kur i tubojnë ata, (atyre u 
duket) sikur nuk qëndruan (në dynja) vetëm një moment të ditës, 
atëherë njihen mes vete. E, vërtet, kanë dështuar ata që nuk besuan 
këtë prezencë para All-llahut, edhe nuk gjetën udhën e drejtë.” 
(Junus, 45) 

Mirëpo ky moment i njohjes ndërmjet tyre është larg për 
sa u përket përjetimeve të brengave dhe kënaqësive. 

Edhe pse pritja e dënimit të gabimit dhe mëkatit mund të 
jetë e gjatë, disa njerëz pritjen e tillë të gjatë e llogarisin në 
gjëra të harruara, e jo në gjëra të pritura. 

Më parë hebrenjtë i përshëndesnin muslimanët duke u 
thënë: “Qoftë shkatërrimi mbi ju”, duke shpresuar se kështu 
do të realizohen shpresat e tyre: “Ata kur vijnë te ti, të përshën-
desin me atë që All-llahu nuk të përshëndet dhe vetë me vete thonë: 
“Përse All-llahu nuk na dënon për këtë që po e themi?” Por, mjaft 
është për ta xhehenemi në të cilin hidhen. Sa vend i keq është ai.” 
(El-Muxhadele- 8) 

 Ata e përshpejtojnë dënimin e vet, mirëpo sa më shumë 
që ai vonohet, aq më shumë atyre u shtohet frika! 

Edhe mushrikët e mohuan All-llahun, e kundërshtuan të 
Dërguarin e Tij, nga bindja se ai është i Dërguar besnikë dhe i 
sinqertë shpejtonin të merrnin dënimin për atë që vepronin, 
por me tallje dhe mohim: “Ata kërkojnë prej teje ngutjen e 
ndëshkimit, e sikur të mos ishte afati i caktuar, atyre do t'u vinte 
ndëshkimi, po ai patjetër do t'u vijë atyre befas ashtu që ata nuk e 

hetojnë. Po, si e kërkojnë ata ngutjen e ndëshkimit? E në të vërtetë 
është xhehenemi që i ka rrethuar në të gjitha anët jobesimtarët.” 
(El-Ankebutë, 53-54) 

Përshpejtimin e theksuar të dënimit e sqaron dhe për te 
shpreh kujdes edhe vetë surja Junus: “Sikur All-llahu t'ua 
shpejtonte njerëzve pranimin e kërkesës për të keqen, ashtu si e 
pranon shpejtimin e kërkesës për të mirën, atyre do t'u përfundonte 
afati (i vdekjes). Po Ne, ata që nuk janë të bindur se do të vijnë para 
nesh, i lëmë të bredhin në mashtrimet e tyre.” (Junus, 11) 

Lënia e tyre të bredhin në mashtrimet e veta përputhet me 
fjalët e të Lartëmadhëruarit: “Zoti yt është që fal shumë dhe bën 
mëshirë të madhe, sikur t'i ndëshkonte ata për atë që kanë vepruar, 
do t'ua shpejtonte atyre tash dënimin, por ata kanë momentin e 
caktuar, e pos Tij nuk do të gjejnë ata strehim.” (El-Kehf, 58) 

Mirëpo, në këtë sure Ai i pyet kriminelët: Përse ngutja dhe 
shpejtimi? Çfarë dobie ju sjell ajo? 

A nuk është më mirë që ju të pendoheni para se të ndësh-
koheni dhe ta shfrytëzoni vonimin për të mirën tuaj?! 

“Thuaj: “Më tregoni, nëse ju vjen dënimi i Tij natën ose ditën, e 
çka i shtyn të nguten për të kriminelët?” A pasi që të ndodhë 
(dënimi) do të besoni atë? A tani!? (po besoni), e ju ishit ata që 
kërkonit t'u vijë më shpejt?” (Junus, 50-51) 

A thua ndonjëri prej tyre do të mund t`i shpëtojë apo ikë 
dënimit të All-llahut, në ditën dhe afatin e caktuar të ardhjes? 
E si do të mund t`i shpëtojë apo ikë kur të gjitha gjërat janë 
pronë dhe sundim i Tij? 

“Vini re! Nuk ka dyshim se gjithçka që gjendet në qiej e në tokë 
është e All-llahut! Kini kujdes. Premtimi i All-llahut është më se i 
vërtetë, por shumica e tyre nuk e dinë.” (Junus, 55) 

Kjo, për sa i përket gjërave të cilat nuk i kuptojnë, ndërsa 
për ato të cilat i kuptojnë, Ai thotë: “Ta keni të ditur se gjithçka 
që është në qiej e në tokë janë në pushtetin e All-llahut (pra, edhe 
idhujtarët). E ata, që pos All-llahut adhurojnë, në të vërtetë nuk 
janë kah pasojnë zota, ata nuk janë kah pasojnë tjetër pos supozi-
meve, ata veçse gënjejnë.” (Junus, 66) 

 E pasi që e tërë ajo që është në qiej e në tokë, njerëz dhe 
gjëra, janë pronë dhe robër vetëm të All-llahut të lartëma-

dhëruar, a thua ku do të ikë njeriu me krimin dhe veprën e tij 
të shëmtuar? A thua kush do ta vërë atë nën mbrojtje? 

“E ata kërkojnë t'u tregosh (e do të thonë): a është e vërtetë ajo 
(që thua për dënimin)? Thuaj: “Po, pasha Zotin tim, ajo është më se 
e vërtetë, dhe ju nuk do të mund ta pengoni kurrsesi.” (Junus, 53) 

A thua çfarë na bën të habitemi kur Mëshiruesi (Rrahman) 
zgjedh një njeri të cilit Ai do t`i kumtojë shpalljen? Ndoshta 
do të vijnë në shprehje ndjenjat e zilisë për të cilat bëhet fjalë 
në këtë ajet: “A mos atij, nga mesi ynë, iu zbrit Kur'ani?” (Sad, 8) 

Apo ndoshta vjen në shprehje hidhërimi për shkak të 
ofendimit të idhujtarisë dhe traditave të tij, ngase ata të cilët e 
trashëguan adhurimin e shumë zotave, e mohojnë teuhidin 
(monoteizmin). Ata të cilët trashëguan supozimet e rreme 
përkushtuese materialiste të jetës së kësaj bote mohojnë çdo 
bisedë apo fjalë e cila u flet për jetën tjetër. 

Surja Junus është prej sureve të cilat e ngrenë lart flamurin e 
teuhidit (monoteizmit), sure të cilat janë të mbushura përplot 
me argumente mbi ekzistimin e ekzistencës më të lartë, sjellin 
sqarim mbi horizontet më të larta në gjithësi të cilat tregojnë 
madhërinë e All-llahut: “Ai e bëri diellin shndritës, e hënën dritë 
dhe asaj (hënës) ia caktoi fazat, që ta dini numrin e viteve dhe 
llogarinë. All-llahu nuk krijoi këtë për tjetër, pos me qëllim të cak-
tuar. Ai ia sqaron argumentet një populli që kupton.” (Junus, 5) 

Arabët e refuzuan këtë shpallje dhe qëndruan ballaballë 
me Kur`anin. Një qëndrim të tillë surja Junus e thekson në tri 
vende: “Dhe kur atyre u lexohen ajetet Tona të qarta, ata që nuk 
besojnë takimin Tonë (ringjalljen), thonë: “Sillna një Kur'an tjetër, 
ose ndryshoje këtë!” (Junus, 15) 

Thuaj diç tjetër me të cilën do të lavdërosh zotat tanë, me të cilën 
do të përkrahësh traditat dhe gjendjen tonë!! 

Thuaj: “Mua nuk më takon që ta ndryshoj vetë, unë përcjell 
vetëm atë që më shpallet, unë nëse i kundërshtoj Zotit tim i frikëso-
hem dënimit të një Ditës të madhe.” (Junus, 15) 

Pastaj, i Dërguari fisniku sqaroi se ai kishte mbushur të 
katërdhjetat në mesin e tyre, ai gjatë këtyre viteve nuk u kish-
te lexuar shpallje, siç nuk u kishte sjellë diçka me të cilën do 
të përmirësonte fenë dhe besimin e tyre, kështu deri në 

momentin kur i erdhi shpallja dhe kumtoi urdhrin e Zotit tij, 
e ai nuk posedon dot tjetër pos kumtimin e saj: “Thuaj: “Sikur 
të kishte dashur All-llahu, unë nuk do t'ua kisha lexuar juve atë, as 
nuk u kisha njoftuar me të. Unë para tij kam jetuar në mesin tuaj 
(as nuk kam ditur as nuk kam lexuar), a nuk mendoni?” (Junus, 16) 

Kur`ani famëlartë e thekson qëndrimin e dytë të tyre, në 
fjalët e të Lartëmadhëruarit: “Nuk është e logjikshme të men-
dohet se ky Kur'an është i trilluar prej dikujt pos All-llahut, por 
është vërtetues i asaj (shpalljes) që ishte më parë, dhe sqarues e kom-
entues i librit. Nuk ka kurrfarë dyshimi se është (i zbritur) nga Zoti 
i botëve.” (Junus, 37) 

Lexuesi objektiv, pasi ta ketë lexuar Kur`anin, ndien se 
Muhammedi a.s. nuk kishte mundësi të trillonte apo shpikte 
asnjë fjalë të Kur`anit, ai gjithashtu ndien se ngrohtësia e 
thirrjes në të vërtetën (islamin) rrjedh mu si uji në bimët që 
lulëzojnë mëshirshëm dhe ndjeshëm. 

Është e vërtetë se në kokat e njerëzve nuk do të ngelë dot 
gjë sikur Kur`ani të mos zbriste nga All-llahu. 

Kjo do të argumentonte – nëse pranojmë librat e mëpar-
shëm – se njerëzit janë më të aftë se Zoti i njerëzve në mjesh-
tërinë e shpalljes!!! 

Kur`ani famëlartë, ngërthen në vete ngrohtësinë dhe 
mprehtësinë e paparë, siç ngërthen akcentin më të sinqertë 
dhe argumentimin më të shkëlqyer kur është në pyetje mbroj-
tja e të besuarit në All-llahun. 

E po të ishte Kur`ani thënie e njeriut, çfarë i pengoi pra ata 
të sjellin një Kur`an të njëjtë si ai?  

“Përkundër kësaj, ata (idhujtarët) thonë se atë e trilloi ai (Muha-
mmedi). Ti thuaj: “Sillni pra ju një kapitull të ngjashëm me këtë, 
madje thirrni kë të doni në ndihmë, pos All-llahut, po qe se jeni të 
drejtë në atë që thoni.” (Junus, 38) 

Thirrni në ndihmë të gjithë ata që njihen me aftësi stilis-
tike, nga xhindet dhe njerëzit, e të shohim se a do të mund të 
përpilojnë një libër që do t`i përngjante këtij libri, madje edhe 
një sure të njëjtë si kjo!! 

Shekuj të tërë kaluan, asnjëri nuk pati mundësi të sillte dot 
gjë të ngjashme si ai. Sfida e tillë (që të sjellin diç si ai) do të 
ngelë deri në Ditën e Kiametit.!! 

“Por ja, ata e mohuan atë (Kur'anin) pa e kuptuar dhe pa u 
ardhur shpjegimi i tij.” 

Ata ishin injorantë, kaderi i All-llahut e vonoi ndëshkimin 
e tyre, me shpresë se do të ndalohen (nga mohimi dhe urrejtja). 

Pastaj erdhi sqarimi mbi qëndrimet e njerëzve ndaj këtij 
libri: “Ka prej tyre (te të cilët u dërgua Muhammedi) që e besojnë 
atë (Kur'anin), e ka prej tyre edhe asish që atë nuk e besojnë. Zoti i 
njeh më së miri kokëfortit.” (Junus, 39) 

Po, a thua, cili qe qëndrimi i mohuesve dhe atyreve që 
dyshuan: “Po nëse ata të kundërshtojnë ty, thuaj: “Mua më takon 
vepra ime, juve vepra juaj, ju nuk përgjigjeni për atë që bëj unë, as 
unë nuk përgjigjem për atë që bëni ju.” (Junus, 40) 

Atmosfera e të menduarit të lirë nuk qe e njohur në tërë 
botën në momentin kur libri i All-llahut u prezantua para të 
gjithë njerëzve, andaj nuk ka dhunë dhe as vështirësi, sepse 
me siguri se atij do t`i përgjigjen ata me ndjenja të hapura dhe 
të dhënë pas së vërtetës (realitetit)! Sa për të tjerët, ç`të bësh 
me atë që mbetet i shurdhër në errësirë, që është me zemër të 
mbyllur (si në këllëf), që i ka mbyllë veshët dhe nuk dëgjon 
dhe as që kupton? Me atë që është i verbër dhe nuk sheh dot 
as kapakët e syrit të tij, agimi i mëngjesit shkëlqen, ndërsa ai 
nuk sheh dot gjë!! 

“Ka prej tyre që të dëgjojnë (kur lexon, por formalisht). A mund 
të bësh të shurdhëtin të dëgjojë, edhe kur ata nuk kuptojnë?” 
(Junus, 42) 

Së treti, në këtë sure All-llahu i lartëmadhëruar thotë: 
“O ju njerëz! Juve ju erdhi nga zoti juaj këshilla (Kur'ani) dhe 
shërimi i asaj që gjendet në kraharorët tuaj (në zemra), edhe 
udhëzim e mëshirë për besimtarët.” (Junus, 57)  

Po sa mëkues i këndshëm që është Kur`ani për shpirtrat e 
njerëzve! Ai është qortues ndaj gjërave të shëmtuara, mbroj-
tës nga dyshimet dhe bestytnitë, është qetësi dhe prehje e 
plotë nga hamendja, është pasuri materiale dhe shpirtërore 
për të zotin e tij. 

Mu për këtë, më tutje thuhet: “Thuaj: “Vetëm mirësisë së All-
llahut dhe mëshirës së Tij le t'i gëzohen, se është shumë më e dobi-
shme se ajo që grumbullojnë ata.” (Junus, 58) 

Ai të cilit i është dhënë Kur`ani (begati në jetën e tij), e më 
pas mendon se ajo që iu është dhënë tjetrit (jashtë Kur`anit) 
është më e mirë se begatia e tij, le të dijë se e ka nënçmuar më 
madhështoren, ndërsa e ka vlerësuar më të nënçmuarën! 

Pejgamberi s.a.v.s. i luftoi armiqtë e tij me Kur`an, andaj 
edhe me të solli të çara në radhët e tyre, sepse nuk u mbet dot 
mendim pa iu mposhtur. I Dërguari i All-llahut e lexonte 
Kur`anin në çdo moment (kohë), me të udhëhiqej në çdo 
vend. Mu për këtë, atij i thuhet: “Ti nuk angazhohesh me asnjë 
çështje, nuk lexon nga ai pjesë nga Kur'ani dhe nuk bëni ndonjë 
vepër, vetëm se ne jemi prezantuesit tuaj, kur ju ndërmerrni atë. 
Zotit tënd nuk mund t'i fshihet as në tokë e as në qiell as sa grimca 
e as më e vogël se ajo e as më e madhe, por vetëm sa është eviden-
tuar në librin e sigurt.” (Junus, 61) 

Fundi i sures e vërteton fillimin e saj, të kapurit fort për 
shpalljen dhe të mbështeturit në të. Përse njerëzit mbeten të 
habitur pse Ne i shpallëm një njeriu që është nga mesi i tyre? 
Në fundin e sures, All-llahu i madhëruar i drejtohet të Dërgu-
arit të Tij: “Ti ec pas asaj që të shpallet dhe bëhu i durueshëm deris-
a All-llahu të gjykojë. Ai është më i miri i gjykatësve!” (Junus, 109) 

Grindja mes muslimanëve dhe të tjerëve rreth Kur`anit qe 
e ashpër, sepse ne jemi të bindur se ai është e vërteta e sigurt. 
Ndodhë që të hasen shprehje, thelbin e të cilave nuk e dinë 
pos atyre që janë të thelluar në dituri dhe atyre që janë të 
zotët e belagas arabe (stilistikës kur`anore), por në rastet e 
nxitjes (provokimit) dhe të vërtetuarit (e gjërave për të cilat 
të tjerët mendojnë se janë hamendje), u themi të zotëve të 
vetëm: Mos përto (nga dituria), ose: Qëndro në nivelin që ke 
arritur. E pa dyshim se ai nuk do të mendonte mbi të pri-
tuarit nga dituria, por do të nxitej nga ti që të jetë shembullor 
(i shkëlqyer). 

Në këtë mënyrë All-llahu i Madhëruar i drejtohet të Dër-
guarit të Tij: “Po, (fjala vjen) nëse je në dyshim për këtë që të 
zbritëm ty (për ngjarjet e pejgamberëve), atëherë pyeti ata që lexojnë 

librin para teje. Ty të erdhi nga Zoti yt e vërteta, pra, mos u bë prej 
atyre që dyshojnë.” (Junus, 94) 

A mund të paramendohet se ai do t`i pyeste ata të cilët 
besojnë në trininë, mohuesit e teuhidit? Apo mos ndoshta do 
t`i pyeste ata që besojnë në inkarnimin? E si të ndodhte një 
gjë e tillë, kur ai u shpalli luftë qysh në ditën e parë?! 

Mu për këtë, në një thënie të trashëguar, thuhet: Nuk dy-
shoj, andaj edhe nuk pyes!! Po të supozonim se do të ekzis-
tonte ndonjë pyetje, atëherë me siguri se pyetja e tillë do të 
ishte si në vend të pyetjes së prokurorit ndaj të akuzuarve, 
apo pyetje të cilën do ta shtronte i binduri për ata që dyshoj-
në (skeptikët)!! Sepse, me të vërtetë: “All-llahu është Një! 
All-llahu është Ai që çdo krijesë i drejtohet (i mbështetet) për çdo 
nevojë.As s'ka lindur kë, as nuk është i lindur. Dhe askush nuk 
është i barabartë me Të.”!!  

Kjo paraqet akiden që është thelbi dhe shtylla e Islamit, e 
cila nuk ndikon te ata të cilëve u shtron pyetje. Kjo ndodh 
edhe me çështjen e hebrenjve – për të cilët bëhet fjalë në kon-
tekstin e kësaj sureje – për akuzat të cilat ua drejtuan të dër-
guarve të All-llahut dhe vetë All-llahut – i lartëmadhëruar 
qoftë – mposhtja dhe pavërtetësia e tyre s`është punë dyshi-
mi, as që këtë e akcepton ai të cilin e pyet. Së këtejmi hasim 
thënien decide: “Ty të erdhi nga Zoti yt e vërteta, pra, mos u bë 
prej atyre që dyshojnë. Dhe mos u bëj prej atyre që mohuan argu-
mentet e All-llahut, e të bëhesh nga të dështuarit. Kundër atyre, për 
të cilët ka përfunduar caktimi i Zotit tënd, ata nuk besojnë. Edhe 
sikur t'u kishin paraqitur atyre çdo lloj argumenti, ata nuk besojnë 
derisa të shohin dënimin e rëndë.” (Junus, 94-97) 

Kjo, sepse mendja e njeriut posedon gjykimin final dhe defi-
nitiv, All-llahu nuk mund të jetë dy as tre, Atij nuk do të mund 
t`i vishen të metat njerëzore, ashtu siç mendojnë injorantët. 

Në jetën e vet njeriu kalon ditë të vështira, ditë në të cilat 
ai ndien plogështi dhe dhembje, ndien se vështirësitë kanë 
filluar ta ngufasin dhe se ato – po qe se mbeten - do të përfun-
dojnë me të, prandaj ai shpejton drejt All-llahut, duke kër-
kuar shpëtim, lutet për dalje nga vështirësitë e tilla, lutet dhe 
nuk ndalet. Në fund ai nxirret nga vështirësitë e tilla, por a 

thua ky njeri do të ngelë në ngrohtësinë e besimit të mëpar-
shëm? A thua do të ngelë besnik ndaj Zotit të tij, i cili i largoi 
atë që ai ndiente? 

Apo do të humb ngrohtësia e imanit dhe ai do të harrojë? 
All-llahu i Madhëruar thotë: “E kur njeriun e godet dëmi, ai 

na lut qoftë shtrirë, ulur ose në këmbë, e kur Ne ia largojmë të 
keqen, ai, sikurse të mos na ishte lutur fare për dëmin që e pat 
goditur!! Kështu kriminelëve u duket mirë ajo që veprojnë.”!! 
(Junus, 12) 

Një qëndrim i tillë është i poshtër dhe i thjeshtë. Njeriu 
medoemos duhet ta përkujtojë Atë i cili e shpëtoi nga vështi-
rësitë dhe dëmi, Atë i cili i dhuroi begatinë dhe qetësinë dhe 
të jetë i lidhur me Të në mirëqenie dhe në vështirësi. 

Një qëndrim dhe gjendje të tillë, surja Junus e cilëson për 
të dytën herë, por kësaj radhe më hollësisht: “Ai (All-llahu) 
ua bëri të mundshëm udhëtimin në tokë e në det, deri kur jeni në 
anije që lundrojnë me ta (me udhëtarët) me anë të një ere të lehtë 
dhe janë të lumtur me të (me erën e lehtë), ia beh një erë e fortë 
dhe nga të gjitha anët rrethohen nga valët dhe binden se janë 
shkatërruar, e lusin All-llahun pa farë përzierjeje të idhujve (duke 
thënë): Nëse na shpëton nga kjo (katastrofë), ne do të jemi gjithnjë 
falënderues!” E kur Ai (All-llahu) i shpëtoi ata, ja, ata veprojnë 
mbrapsht në tokë, pa arsye. O ju njerëz! Kryeneçësia juaj është 
vetëm kundër vetes suaj, është përjetim i jetës së kësaj bote, pastaj 
kthimi juaj është te Ne, e Ne ju shpërblejmë për veprimet tuaja.” 
(Junus, 22-23) 

Është e vërtetë se njerëzit, në momentin kur mbi ta sulen 
valët e stuhive të forta e fundosja u vjen nga çdo anë, humbin 
të gjitha shpresat, me përjashtim të shpresës në All-llahun, të 
vetmin. Ata ndiejnë se nuk ka mbështetje po as ndihmë pos 
nga Ai. 

Mirëpo, pse njeriu harron dorën e Tij e cila i solli shpëtim? 
Përse njerëzit prapë hutohen dhe janë mosmirënjohës? Kjo 
tradhti duhet shëruar, sepse, njeriu duhet të mbetet i nder-
shëm dhe fisnik! 

Ndërkaq, ata që mbulohen nga tujet e dheut e nuk përkuj-
tojnë askënd tjetër, meritojnë të përjetojnë dënimin e meri-

tuar. Dënimi i tillë do t`u zbresë kur ata janë në kulmin e 
dalldisë dhe të ekstazës së tyre. 

All-llahu i Madhëruar thotë: “Shembulli i jetës së kësaj bote 
është si i një shiu që e kemi zbritur nga qielli, e me anën e të cilit 
gërshetohen bimët e tokës (mbijnë dhe shpeshtohen të gjitha llojet) 
prej nga hanë njerëzit e kafshët deri kur toka të ketë marrë stolinë e 
vet dhe të jetë zbukuruar (me bimë, pemë e behar), e banorët e saj të 
mendojnë se janë të zotët e saj, e asaj i vjen urdhri ynë, natën ose 
ditën, Ne e bëjmë atë (të mbjellat) të korrur sikurse të mos 
ekzistonte dje. Kështu Ne u sqarojmë faktet njerëzve që mendojnë.” 
(Junus, 24) 

Befasitë e dhembshme vijnë papritmas, ato e ndërpresin 
lidhjen e të menduarit të rëndomtë të individëve dhe shoqë-
rive, siç thuhet: 

Të erdhën netët e qeta, por ti u mashtrove me to 
E mos harro, se në netët e kthjellëta ndodhin befasitë 
Fatkeqësitë të cilat kaplojnë dhe çrrënjosin të mbjellat dhe 

frytet ndodhin në momentin kur është koha e vjeljes së tyre, 
dhe në momentin kur njerëzit mendojnë se të vjelat e pritura 
do t`i shtien në dorë! Por, kot! Me siguri ndëshkimi i tillë do 
të jetë edhe më i dhembshëm për ta.! 

Është e drejtë e njerëzve, që në momentin kur i zë e liga të 
mbështeten në Zotin, mirëpo është edhe e drejtë e All-llahut 
që ata të shprehin mirënjohje dhe falënderim pasi të jenë 
shpëtuar dhe çliruar nga frika, lidhja e tyre me Të do të duhet 
të ngelë edhe pasi të mbaron ajo që i bëri të mbështeten në 
Të. Sado mirënjohës, njerëzit nuk mund t`i shpaguhen kurrë 
All-llahut! 

Shembulli i theksuar në ajetin e lartpërmendur për tokën dhe 
të mbjellat e saj, me siguri se ka të bëjë edhe me të gjitha çësh-
tjet e tjera të njerëzve, me arritjet e tyre civilizuese mbi tokë, 
sepse, me anë të mosmirënjohjes dhe dalldisë vijnë befasitë e 
kaderit, e atëherë njerëzit do ta korrin atë që e kanë mbjellë. 

Para përfundimit të sures, All-llahu i madhëruar urdhëron 
të Dërguarin e Tij që t`u drejtohet njerëzve me këtë fjalim të 
butë, mbushur përplot përkushtim dhe këshillë: “Thuaj: “O ju 
njerëz, nëse ju dyshoni në fenë time, unë nuk adhuroj ata që ju i 

adhuroni pos All-llahut, por adhuroj All-llahun që u jep vdekjen 
(ashtu si ju ka dhënë jetën), dhe jam i urdhëruar të jem besimtar (i 
Zotit një). Dhe (jam i urdhëruar): Përqendrohu me tërë qenien 
tënde në fenë e drejtë, e mos u bë nga idhujtarët! Dhe mos lut tjetër 
kë pos All-llahut, ndonjë (idhull) që nuk të sjell as dobi as dëm, e 
nëse bën atë, dije se i ke bërë padrejtësi vetvetes. Nëse All-llahu të 
provon me ndonjë të keqe, atë s'mund ta largojë kush pos Tij, po 
nëse dëshiron të japë ndonjë të mirë, s'ka kush që mund ta pengojë 
dhuntinë e Tij. E shpërblen me të, atë që do nga robët e Tij. Ai fal 
dhe mëshiron shumë.” (Junus, 104-107) 

Ky është Islami! Lidhja me All-llahun Një, ndërsa shman-
gie nga çdo përkushtim tjetër pos Atij.! Lidhje e frikës dhe 
shpresës vetëm me veten e Tij të lartësuar, si dhe mirësjellje 
me njerëzit e tjerë duke u mbështeur në këtë bazë. 

Në këtë sure – All-llahu i Madhëruar përmend edhe disa 
fragmente rrëfimesh për popujt e lashtë– si rrëfimin për Junusin 
a.s. dhe popullin e tij, rrëfim ky i cili është përmendur shumë 
shkurt – ndërsa e tërë surja ka marrë emrin e tij – me siguri 
për të aluduar se edhe banorët e Mekës do të fitojnë shpëtimin 
të cilin e kishin fituar më parë banorët e fshatit të Junusit a.s.!! 

Realiteti flet se banorët e Mekës e kundërshtuan ashpër 
Islamin, se luftuan kundër tij plot njëzet vjet, mirëpo, në fund, 
që të gjithë hynë në të, i shprehën besnikëri dhe sinqeritet të 
paparë, u bënë bartës të flamurit të tij, mbrojtës të Qabes. 

Banorët e popullit të Junusit a.s. ishin më të mirë se bano-
rët e popullit të Hudit apo të popujve të tjerë. All-llahu i 
Madhëruar thotë: “Përse nuk pati vendbanim që të ketë besuar e 
besimi i tij të ketë ndihmuar (në shpëtim), pos popullit të Junusit, 
që pasi që besoi, Ne larguam prej tyre dënimin shëmtues në jetën e 
kësaj bote dhe i lejuam të jetojnë deri në një afat të caktuar.” 
(Junus, 98) 

Rrëfimet e tjera kur`anore flasin për përjetimet e ngjashme 
të Pejgamberit a.s – e prej tyre ai merr shembull dhe këshillë 
të caktuar. Ndër to janë përgjigjet me të cilat ai do t`u kun-
dërvihet jobesimtarëve, edhe pse ndryshojnë kohërat. 

Nuhu a.s. qëndroi plot nëntë shekuj e gjysmë në thirrje të 
popullit të tij kundërshtar, po a thua cili ishte qëndrimi i tij 

pas tërë kësaj këmbënguljeje: “Lexoju atyre ngjarjen e Nuhut, 
kur i tha popullit të vet: “O populli im, nëse ju vjen rëndë qëndrimi 
im në mesin tuaj, përkujtimet e mia me ajetet e All-llahut, e unë iu 
kam mbështetur vetëm All-llahut, ju vendosni për qëllimin tuaj, 
thirrni në ndihmë edhe zotat tuaj, e mos e mbani fshehtë, dhe 
zbatoni atë kundër meje e mos pritni. E nëse prapësoheni (nga 
mësimet e mia), unë nuk ju kërkoj ndonjë shpërblim, se shpërblimi 
im është vetëm prej All-llahut. Unë jam i urdhëruar të jem njëri 
prej muslimanëve.” (Junus, 71-72) 

Atë që e tha Nuhu a.s. para popullit të tij, e tha edhe 
Muhammedi para popullit të tij. Pejgamberët e All-llahut janë 
thirrës të cilët nuk kërkojnë pasuri e as pozitë, atyre u mjaf-
ton njohja me të vërtetën. Pastaj përmenden edhe të dërguar 
të tjerë. 

Në suren Junus haset edhe rrëfimi mbi jetën e faraonit dhe 
popullit të tij, e më pas edhe rrëfimi mbi beni israilët dhe 
qëndrimi i tyre me të dërguarit. 

Faraonët nuk i shkatërroi kush tjetër pos mposhtja e së 
vërtetës dhe e së drejtës së njerëzve, ndërkaq, beni israilët ishin 
ata që tregtuan me shpalljen e All-llahut, popull që u tregua 
arrogant kundër All-llahut, mirëpo, atyre nuk u solli dobi 
dituria që u ishte dhënë: “Në të vërtetë, Ne i vendosëm beni 
israilët (pas shkatërrimit të armiqve të tyre) në një vend të mirë, i 
furnizuam me ushqime të dobishme dhe nuk ishin të përçarë (rreth 
fesë) vetëm pasi që u erdhi atyre dituria (Tevrati). Zoti yt, do të 
gjykojë mes tyre në Ditën e Kiametit, për atë që ishin përçarë.” 
(Junus, 93) 

Në fund nuk mbetet tjetër pos që pjesëtarët dhe pasuesit e 
Muhammedit të qëndrojnë larg këtyre kurtheve të rrezik-
shme, të jenë bartës të thirrjes (da`vetit), të paluhatshëm dhe 
t`i drejtohen All-llahut me sinqeritet dhe besnikëri të plotë. 

Suretu Hud 
Hudi 

 
Surja Hud fillon sikurse suret e tjera, me bisedë rreth 

Kur`anit famëlartë: “Elif, Lam, Ra, (ky është) Libër, ajetet e të cilit 
janë radhitur (në mënyrë të përsosur, njëkohësisht) dhe shkoqitur 
nga i Dijshmi i të gjitha çështjeve në hollësi.” (Hud, 1) 

Nuk është aspak çudi (se suret zakonisht fillojnë me të 
cekurit e librit) që Libri madhështor (Kur`ani) është shtylla e 
Islamit, është argument i misionit të tij, është sekreti i përjet-
shmërisë së tij. I Dërguari e pranoi atë për t`ua kumtuar të 
gjithë njerëzve, me qëllim që t`i nxjerrë nga errësira e shirkut 
në dritën e imanit (teuhidit), nga lajthitja në korrektësi. Ai 
gjithashtu kumtoi se të mbështeturit dhe të kapurit për litarin 
e Al-llahut është bazë e shpëtimit: “Që të mos adhuroni tjetër 
përveç All-llahut. Unë jam (dërguar) nga Ai qortues e përgëzues 
për ju.” (Hud, 2)  

Me sa duket, barra e shpalljes ishte e rëndë, këtë e ndjeu 
edhe vetë i Dërguari, pas shumë përjetimeve. Në sunnetin e 
çiltër transmetohet: “ 

وَا�ُ 
َ
بَتِْ�ي هُودٌ وَأخ يَّ

َ
الَ: ش

َ
بَكَ؟ ق يَّ

َ
مَ: مَا ش

َّ
يْھِ وَسَل

َ
� اللهُ عَل

َّ
تُ رَسُولَ اللهِ صَ�

ْ
ل
َ
رٍ: سَأ

ْ
الَ أبوُ بَك

َ
َ�ا!ق  

Tha Ebu Bekri: “Pyeta të Dërguarin e All-llahut s.a.v.s: “Ç`të 
bëri të plakesh (Apo: “Ke filluar të plakesh. Duke vërejtur se në 
kokën e tij shiheshin qime të bardha të flokëve)?” 

Pejgamberi s.a.v.s tha: “Më plaku surja Hud dhe simotrat e 
saj.”!! 7 

A thua çfarë haset në këtë sure që bën të dalin shenjat e 
bardha në flokët e kokës? 

Fillova të mendoja dhe hulumtoja rreth shkakut! 
Në fund, thashë: Me siguri se rrënimi dhe shkatërrimi i 

popujve të cilët devijuan (pësuan humbjen) e me këtë meri-
tuan shkatërrimin! Shkatërrimet e popujve të mëparshëm u 

 
7 Transmeton Tirmidhiu në sunenin e tij 

rrëfyen edhe në suret e tjera, mirëpo nuk bënë këtë ndikim 
dhe impresionim! 

A thua refuzimi i njerëzve dhe largimi i tyre nga i Dërgu-
ari s.a.v.s bënë që ai të plakej? Në këtë sure hasim edhe këtë: 
“Ja, ata mbështjellin (armiqësinë në) gjokset e tyre që ta fshehin nga 
Ai, po ta dini se edhe kur mbulohen me petkat e tyre, Ai e di se çka 
fshehin dhe çka shfaqin. S'ka dyshim se Ai e di shumë mirë çka 
mbajnë zemrat (qëllimet) e tyre.” (Hud, 5) 

Ky shkak duket i pamundshëm, i largët, sepse i Dërguari 
është shumë më i lartë sa të tronditej nga armiqësitë të cilat i 
fshihnin injorantët në kraharorin e tyre. 

Atëherë, cili është shkaku? 
Ekziston një gjë të cilën e kam vërejtur në këtë sure, gjë të 

cilën nuk e kam hetuar në suret e tjera: 
“Udhëzimet e shumta të cilat e prekin drejtpërdrejt vetë të 

Dërguarin, udhëzime të cilat depërtojnë thellë në ndërgjegjen 
e tij, udhëzime të cilat kohë pas kohe trajtohen në vetën e 
parë, sikur të bëjnë të ndiesh atë me të cilën ai ishte i obliguar 
– kumtimin e shpalljes.” 

Dhe kjo duke filluar nga fjalët e All-llahut fuqiplotë: “A mos 
(shpresojnë idhujtarët se) do të lësh diçka nga ajo që t'u shpall ty 
(ngase u vjen rëndë ta dëgjojnë) dhe të shtrëngon zemrën tënde 
(komunikimi i shpalljes), për shkak se ata do të thonë: “Pse të mos i 
ketë zbritur atij (Muhammedit) ndonjë pasuri, ose përse të mos i 
ketë ardhur bashkë me të ndonjë engjëll?” Ti je vetëm qortues, e 
All-llahu përkujdeset prë çdo send.” (Hud, 12) 

Vetëm në këtë ajet përsëritet tri herë përemri vetor një pas 
një, ndërkaq, vetëm një herë ndaras. 

Çështja e tillë ngeli në këtë kontekst duke u përsëritur 
dhjetëra herë – siç do të shohim – deri në ajetin e fundit të 
sures: “Vetëm All-llahut i takon dija për fshehtësitë e qiejve dhe të 
tokës, çdo çështje i kthehet (në kompetencë) vetëm atij, pra adhuroje 
Atë, mbështetu tek Ai, se Zoti yt, nuk është i panjohur për atë që 
veproni.” (Hud, 123) 

Pastaj vijon rrëfimi për të Dërguarin Nuh a.s. dhe popullin 
e tij, të cilët i goditi përmbytja (tufani). Për këtë All-llahu i 
madhëruar iu drejtua të Dërguarit të Tij duke i thënë: “Këto 

janë disa nga rrëfimet e panjohura (për ty), që po t'i shpallim ty, e 
që para këtij (Kur'anit) nuk i ke ditur as ti as populli yt. Pra të jesh 
i durueshëm se përfundimi (i lavdishëm) është për të devotshmit.” 
(Hud, 49) 

Po në këtë ajet vërehen edhe tre përemra vetor të pandarë, 
veç njërit i cili është i ndarë, dhe që të tre i drejtohen Pejgam-
berit s.a.v.s. – që në fund t`i bashkëngjiten urdhrit për durim, 
sepse përfundimi i lavdishëm është për të devotshmit.! 

Gjatë gjithë rrëfimit s`ka të ndalur rrjedha e tregimit derisa 
vjen ky ajet: “A mos po thonë se ai e trilloi atë? Thuaj: “Nëse unë 
kam trilluar, atëherë ai është mëkati im, e unë jam larg nga krimet 
tuaja.” (Hud, 35) 

Larg asaj që ai të trillon diç! Ai është besniku dhe i sin-
qerti, ai do të ngelë në anën e besnikërisë deri në momentin 
kur kaderi i All-llahut ta vërë në pah grupin më të udhëzuar. 

Kur`ani famëlartë rrëfen edhe tregimin mbi Adin, si dhe 
mbi vështirësitë dhe ofendimet të cilat ia solli të Dërguarit të 
tyre Hud, e që në fund All-llahu i lartësuar të thotë: “E kur 
arriti vendimi Ynë (për dënim), Ne me mëshirën Tonë e shpëtuam 
Hudin, e bashkë me të edhe ata që kishin besuar. I shpëtuam prej 
dënimit të rëndë.” (Hud, 58) 

Më pas, rrëfimi i drejtohet Pejgamberit të All-llahut: “E ato 
ishin (gjurmë të gënjeshtrave të fisit) ad-ët, që mohuan argumentet 
e Zotit të tyre, kundërshtuan të Dërguarin e Tij, shkuan pas urdh-
rit të çdo kryelarti kundërshtar.” (Hud, 59) 

Ajo që e goditi Adin, e goditi edhe popullin Themud. Më 
pas rrëfimi i drejtohet prapë Pejgamberit s.a.v.s. duke bërë që 
të vërente fundin e tyre në fjalët e All-llahut të Madhëruar: “E 
kur erdhi vendimi Ynë (për dënim), Ne e shpëtuam Salihun nga 
poshtërimi i asaj dite, e bashkë me të, edhe ata që besuan. Zoti yt 
është ai i fuqishmi, ngadhënjyesi.” (Hud, 66) 

Popullit të Lutit tërmeti ia kishte goditur vendbanimet, 
për çka All-llahu i Madhëruar e lajmëroi të Dërguarin e Tij: 
“Kur erdhi urdhri ynë, Ne përmbysëm të gjitha ato (fshatrat e tyre) 
duke kthyer çdo gjë nga lart poshtë, dhe mbi ta reshëm gurë të fortë 
pa ia nda.(gurë) Të shënuar te Zoti yt. Ai (vend) nuk është larg zu-
llumqarëve (idhujtarëve kurejshitë).” (Hud, 82-83) 

Fjalia e fundit – Ai (vend) nuk është larg zullumqarëve – 
paraqet kërcënim për arabët të cilët ende vazhdojnë në 
rrugën e mashtrimit duke mos u penduar. 

Pas shkatërrimit të Medjenit dhe faraonëve, All-llahu i 
Madhëruar lajmëron të Dërguarin e Tij: “Këto janë disa nga 
lajmet e vendeve që po t'i rrëfejmë ty; disa prej tyre ekzistojnë ende, 
e disa janë shkatërruar.” (Hud, 100) 

Në fund të sures përdoret më shumë përemri vetor “ti”, 
saqë numri i tyre arrin në tetëmbëdhjetë, duke mos llogaritur 
urdhrat të cilët shoqërojnë përemrat e tillë. Ç`mendon ti, çfarë 
ndikimi kishte e tërë kjo në zemrën e të Dërguarit s.a.v.s.?! 

Në vazhdim All-llahu i Madhëruar fillon me fjalët: “Ne 
nuk u bëmë padrejtësi atyre, por ata vetvetes i bënë padrejtësi. E kur 
erdhi urdhri i Zotit tënd, atyre nuk u ndihmuan asgjë zotat e tyre, 
të cilëve u luteshin pos All-llahut, dhe nuk fituan tjetër pos shka-
tërrim. Ja, kështu është ndëshkimi i Zotit tënd, kur dënon vendet që 
janë zullumqare. Vërtet, ndëshkimi i Tij është i dhimbshëm e i 
ashpër.” (Hud, 101-102)  

Emri “Rabb – Zot“ përmendet dy herë së bashku me për-
emrin vetor “ti” edhe në kontekst të përmendjes së shpërb-
limit të Ditës së Kiametit: “E për sa u përket atyre fatkëqijve, 
ata janë në zjarr, aty ata kanë dihatje kërhamzë të vështirë (në 
frymëmarrje). Aty janë përgjithmonë, sa të jenë qiejt dhe toka, 
përveç atë çka do Zoti yt, vërtet Zoti yt punon çka dëshiron.” 
(Hud, 106-107) 

Ndërkaq, për të tretën herë përmendet në kontekst të atyre 
të cilët janë të kënaqur dhe fatmirë: “E për sa u përket atyre 
fatmirëve, ata janë në xhennet përgjithmonë, sa të jenë qiejt dhe 
toka, përveç atë çka do Zoti yt (All-llahu ju dhuron) shpërblim të 
pakëputur.” (Hud, 108) 

Pastaj All-llahu i Madhëruar thotë: “Për adhurimin që bëjnë 
këta (idhujtarët), ti mos ki dyshim (se është i kotë). “(Hud, 109) 

Dhe përkujton të Dërguarin e Tij mbi caktimin e vet të 
mëparshëm, se Ai do të shtyjë llogarinë e njerëzve për në 
Ditën e Premtuar (Kiametit): “....e sikur të mos ishte vendim i 
Zotit tënd i përcaktuar më herët, me siguri do të kryhej (dënimi 
kundër tyre).” (Hud, 110) 

E deri në ndodhinë e kësaj dite, i Dërguari i All-llahut 
urdhërohet që ta përmbushë urdhrin si dhe të bartë dhembjet 
dhe vështirësitë e sprovës dhe pritjes së gjatë, ndërkaq, ata të 
cilët janë me të, ata medoemos të udhëhiqen me shembullin e 
tij, në durimin e gjatë: “Ti (Muhammed) përqendrohu vendosmë-
risht ashtu si je i urdhëruar, e bashkë me ty edhe ata që u penduan 
(prej idhujtarisë), e mos tejkaloni (kufijtë e caktuar), se me të vërtetë 
Ai është shikues i asaj që veproni.” (Hud, 112) 

“Dhe fale namazin në dy skajet e ditës, e edhe në orët e afërta 
(me ditën) të natës. S'ka dyshim se veprat e mira i shlyejnë të këqi-
jat. Kjo është një këshillë për ata që pranojnë këshillat.” (Hud, 114) 

Sa herë që afrohet fundi i sures, ende më shumë vërehet 
përdorimi i përemrave vetorë. Vëre me kujdes fjalën e All-llahut 
drejtuar të Dërguarit Tij: “E Zoti yt nuk është që të shkatërrojë 
mizorisht vendet, nëse banorët e tyre janë punëmirë. Sikur të 
dëshironte Zoti yt, do t'i bënte njerëzit të një feje (por nuk dëshiroi, 
ai e di pse). Ata vazhdimisht janë në kundërshtime (mes vete), 
përveç atij që mëshiroi Zoti yt. Po për këtë edhe i krijoi ata. Fjala e 
Zotit tënd: “Gjithsesi do ta mbush xhehenemin me të gjitha xhindet 
dhe njerëzit”, ka marrë fund (është plotësuar).” (Hud, 117-119)  

Po a nuk është kjo interpretim apo koment i thënies së të 
Dërguarit fisnik: “Më plaku sureja Hud dhe simotrat e saj”?! 

Mëkati i mëparshëm nuk e rrënon të ardhmen, ai lind për 
t`u shuar menjëherë, e po qe se i bashkëngjitet pendimi i 
menjëhershëm, atij nuk i mbetet dot kujtim i mirë. Ndoshta 
“bashkëngjitja” e tillë shkakton mbrojtje nga të pësuarit e 
mëkateve të ngjashme, andaj edhe sjell dobi siç sjell dëm! 
Mëkatet të cilat i shkatërrojnë popujt janë mëkate të cilat 
rrënjosen thellë në shpirt dhe nuk largohen dot! Ato përqen-
drohen në të për t`u bërë pjesë e tij, për t`u bërë më pas pjesë 
e shoqërisë së madhe, apo ndoshta për t`u shndërruar në tra-
ditë apo në veçori të përhershme. Ndarja prej tyre bëhet gjë e 
çuditshme ndërsa ndalimi bëhet krim! 

Vështro me vëmendje thënien e Lutit drejtuar popullit të 
tij: “Përgjigjja e popullit të tij nuk ishte tjetër vetëm se të thonë: 
“Dëboni ata (Lutin me besimtarë) nga vendbanimi juaj, ata janë 
njerëz që ruhen shumë (i largohen të shëmtuarës).” (El-A`rafë, 82) 

Në këtë nivel bien vetëm civilizimet dhe kulturat fatkeqe 
(të shëmtuara). Janë të ndryshme shenjat që tregojnë se civi-
lizimi modern ka marrë rrokullimën. Pjesëtarët e këtij civili-
zimi ndiejnë nevojën që dikush t`ua thotë atë që përmban 
fillimi i sures Hud: “Elif, Lam, Ra, (ky është) Libër, ajetet e të cilit 
janë radhitur (në mënyrë të përsosur, njëkohësisht) dhe shkoqitur 
nga i Dijshmi i të gjitha çështjeve në hollësi. Që të mos adhuroni 
tjetër përveç All-llahut. Unë jam (dërguar) nga Ai qortues e 
përgëzues për ju. E t`i kërkoni falje Zotit tuaj dhe pendohuni (kthe-
huni) te Ai, se Ai do t`ju mundësojë përjetime të mira (në këtë jetë) 
deri në një afat (të caktuar) dhe çdo punëmiri i jep shpërblimin e 
merituar. Në qoftë se refuzoni (të kërkoni falje), unë pra kam frikë 
për ju, dënimin e ditës së madhe.” (Hud, 1-3) 

Premtimi i dhuruar i shpejtë për penduesit është “Niveli i 
jetës së mirë”!! 

Shpirti i njeriut e do jetën luksoze edhe pse jeta e kësaj 
bote është vend përplot sprova. Sprovat e tilla fusin thellë në 
shpirtin e njeriut tronditje, por All-llahu është Ai i cili dhuron 
qetësinë dhe sigurinë për robërit e Vet duke u garantuar se Ai 
do t`i sigurojë dhe qetësojë si dhe do të përmirësojë gjendjen 
e tyre, në qoftë se ata besojnë dhe i drejtohen Atij me tërë 
qenien e vet! 

Një premtim i tillë i dhuruar për ne iu dha edhe popullit 
Hud, në momentin kur vëllai i tyre, Hudi, tha: “O populli im, 
kërkoni falje prej Zotit tuaj dhe kthejuni Atij, Ai ju lëshon shi me 
bollëk, dhe fuqisë suaj i shton fuqi, e mos refuzoni e të bëheni 
mëkatarë!” Ata thanë: “O Hud, ti nuk na solle ndonjë argument, e 
ne nuk i braktisim zotat tanë për fjalën tënde dhe ne nuk të besojmë 
ty.” (Hud, 52-53) 

Ai që dëgjoi këtë përgjigje kujtoi se populli i tij ishte i pole-
mikës logjike dhe se, kur t`i sillej ndonjë argument, ai do ta 
ndiqte atë me bindje! 

Mirëpo, ja që populli me sjelljen e tij nuk pati kurrfarë 
lidhje me mendjen! Po çfarë urtësie mund të pritet nga 
adhuruesit e idhujve? A thua ata adhuruan gurët duke pose-
duar ndonjë argument? Përgjigja e tyre ishte e çuditshme 
kur ai po i thërriste të adhuronin All-llahun Një: “Ne po të 

shohim mendjelehtë dhe të konsiderojmë vërtet rrenacak!” (El-
A`rafë, 66) 

Ndërkaq, përgjigjja e njeriut të butë e të ditur ishte: “Tha 
(Hudi): “O populli im, nuk jam mendjelehtë (nuk kam të metë men-
dore), por unë jam i dërguar prej Zotit të botëve.” (Jam i dërguar) 
Që t'ju komunikoj shpalljet e Zotit tim dhe unë jam këshillues 
besnik për ju.” (El-A`rafë, 67-68) 

Rrëfimet e Kur`anit përsëriten, por në secilin haset diçka 
që nuk haset në tjetrin. Realitetin e popullit të Hudit do ta 
kemi të njohur atëherë kur të gjitha rrëfimet mbi të t`i kemi 
mbledhur në një vend, për çka duhet një dituri e veçantë. 

Në suren Hud përmenden rrëfimet mbi shkatërrimet e 
popujve të mëparshëm, në mënyrë të njëjtë siç mbaron edhe 
surja El-A`rafë, mirëpo, në suren Hud ke mundësi të lexosh 
hollësi për popullin e Nuhut të cilat nuk hasen në suren El-
A`raf, hollësi këto që marrin plot dy faqe, ndërsa në suren El -
A`raf nuk shënohen veçse disa rreshta. 

Në suren Hud njeriu ndien frikën e Nuhut a.s., në momen-
tin kur ai e lut Zotin e tij që ta kthen të birin e padëgjueshëm: 
“Nuhu e luti Zotin e vet, duke thënë: “O, Zoti im, djali im është i 
familjes sime, e premtimi Yt është i saktë, ndërsa Ti je më i drejti i 
të drejtëve!” (Hud, 45) 

Sikur ai t'i thotë All-llahut: Më premtove se do të më shpë-
tosh mua dhe familjen time, e biri im është i pari prej familjes 
sime, ndaj ma kthe!! 

Përgjigjja ishte e prerë: “(Zoti) Tha: “O Nuh, ai (djali) nuk 
ishte nga familja jote (për të cilën të premtova se do t'i shpëtoja), ai 
ishte punëkeq, e ti mos më kërko Mua atë që nuk e di, Unë të këshi-
lloj që të mos bëhesh nga injorantët!” (Hud, 46) 

Disa menduan se gruaja e Nuhut e kishte tradhtuar burrin 
e saj, se e kishte sjellë këtë fëmijë dhe e kishte futur në famil-
jen e Nuhut, ndërsa ai nuk dinte gjë!! 

Ky mendim është me siguri se i pavërtetë, sepse kjo është nga 
njollat prej të cilave të dërguarit e All-llahut janë të mbrojtur. 

E vërteta është se gruaja e Nuhut e tradhtoi burrin në 
momentin kur ajo iu bashkëngjit familjes së saj e cila kundër-
shtoi misionin e tij dhe nënçmoi pejgamberinë. Një qëndrim i 

tillë e solli në grupin e jobesimtarëve. I biri i saj përkrahte 
qëndrimin e nënës, ndihmonte armiqtë e All-llahut, ndërkaq, 
shpëtimin nga tufani (përmbytja) e kërkonte duke ikur në 
majën e kodrës. 

Mjerë ai! Shkatërrimi i përgjithshëm i kaploi ashtu siç i 
kaploi edhe të tjerët, e ky është edhe kuptimi i ajetit: “O Nuh, 
ai (djali) nuk ishte nga familja jote (për të cilën të premtova se do t'i 
shpëtoja), ai ishte punëkeq, e ti mos më kërko Mua atë që nuk e di, 
Unë të këshilloj që të mos bëhesh nga injorantët!” 

Ndërsa përgjigjjja e Nuhut ishte: “(Nuhu) Tha: “Zoti im, unë 
mbështetem në mbrojtjen Tënde që të (mos) kërkoj prej Teje atë për 
çka nuk kam njohuri, e në qoftë se nuk më fal mua dhe nuk më 
mëshiron Ti, do të jam i humbur!” Iu pat thënë: “O Nuh, zbarko, 
qofsh i shpëtuar nga ana Jonë, me begati për ty. E një popull (tjetër) 
do t'i mundësojmë përjetime, e pastaj do t'i godasë dënim i dhemb-
shëm nga ana Jonë.” (Hud, 47-48) 

Feja e All-llahut – gjatë gjithë kohërave dhe pejgamberive 
– duke filluar nga koha e Nuhut, Ibrahimit, Musait, Isait dhe 
Muhammedit, lë mbrapa lidhjen farefisnore, ndërsa i jep 
përparësi imanit. Ajo bën që dashuria dhe urrejtja për hir të 
All-llahut të jenë bazë e lidhjeve të forta familjare apo ndër-
prerjes së tyre. 

Ta vëmë popullin e Nuhut krahas popullit të Hudit: që të 
dytë refuzuan të Dërguarin e tyre dhe u larguan nga ai duke 
vrapuar sa u mbanin këmbët. Kur ai pa se ishte i vetëm para 
shumë njerëzve të cilët ishin kundërshtarë dhe inatçinj, tha: 
“Unë iu kam mbështetur Allahut, Zotit tim dhe Zotit tuaj, pse Ai 
nuk ka asnjë nga gjallesat, e që Ai të mos e ketë nën sundim, vërtet 
Zoti im është i drejtë.” (Hud, 56) 

E më pas erdhi ndëshkimi i All-llahut që ishte shumë i 
rreptë!. Të zhgënjyer nga forca që kishin, gallofët i mori stu-
hia e fortë, e më pas i përplasi për tokë me ashpërsi, kokat e 
tyre binin ndërsa trupat ngelnin: “I ngrinte njerëzit si të ishin 
trupa hurmash të shkulura. Dhe çfarë ishte ndëshkimi Im dhe 
vërejtja Ime?” (El-Kamer, 20-21) 

Ndërkaq, çështja e Hudit dhe atyre që besuan ishte krej-
tësisht tjetër: “E kur arriti vendimi Ynë (për dënim), Ne me mëshi-

rën Tonë e shpëtuam Hudin, e bashkë me të edhe ata që kishin 
besuar. I shpëtuam prej dënimit të rëndë.” (Hud, 58) 

Rrëfimi i pikëlluar përfundon kështu: “E ato ishin Ad-ët, që 
mohuan argumentet e Zotit të tyre, kundërshtuan të Dërguarin e 
Tij, shkuan pas urdhrit të çdo kryelarti kundërshtar. Ata u përco-
llën me mallkim si në këtë botë, ashtu edhe në ditën e gjykimit. Le të 
dihet, Adët mohuan Zotin e tyre. Qoftë i shkatërruar Adi, populli i 
Hudit!” (Hud, 59-60) 

Popujt e fuqishëm, kur mbi ta bie fjala e All-llahut, bëhen 
edhe më të dobët se grimca vogël! Atyre nuk u sjell dot dobi 
fuqia e tyre, para Atij, në duart e të cilit është e tërë çështja e 
krijesave të qiejve dhe tokës. 

Nuk mund të di se çfarë i goditi arabët el-aribe (arabët e 
vërtetë të cilët e kanë historinë e vet) që të përcaktoheshin të 
gjithë për kundërshtimin e pejgamberëve dhe ofendimin e 
pasuesve të tyre. Me këtë, ata merituan shkatërrimin dhe 
merituan të quhen arabë-el-baide (të humbur – për të cilët 
shumë pak dihet)?! 

Le të përmendim rrëfimin e popullit themud, pasi që për-
mendëm popullin ad dhe qëndrimin e tyre me të Dërguarin e 
All-llahut Salih a.s. 

Siç duket, shtresëzimi i paraqitur qysh në kohën e Nuhut a.s. 
në mesin e shoqërisë së popullit themud u bë edhe më i duk-
shëm dhe se e shumta që pasuan Salihun ishin prej të pafu-
qishmëve: “Krerët kryelartë nga populli i tij u thanë atyre që ishin 
më të dobët e që kishin besuar: “A e dini se me të vërtetë Salihu 
është i Dërguar nga Zoti i tij?” Ata thanë: “Vërtet, ne jemi besim-
tarë të asaj me çka është dërguar.” Ata kryelartit thanë: “Ne jemi 
mohues (jobesimtarë) të asaj që ju i besuat.” (El-A`rafë, 75-76) 

Mendimi i mjerë dhe qyqar i njeriut, vetvetiu bëhet edhe 
më i keq po qe se atë e përqafon tërë populli! 

Nga kokëlartësia e verbët formohet fanatizmi racor, gjë që 
qëndron pas grindjeve kombëtare, mjaft të përhapura në 
mesin e njerëzve në kohën moderne sikundër edhe më parë. 

Ky fanatizëm është fshehur thellë në racën e bardhë, e cila 
sot popullon vendet e Evropës dhe të Amerikës, racë e cila 
shfaq forcën, ndërsa e fshehë dobësinë. 

Përse o i mashtruar! A nuk je i bindur se lidhja qiellore 
është ajo që ngrihet mbi çdo lidhje tjetër?! 

All-llahu i Madhëruar nuk i krijoi njerëzit për këso gjërash 
të kota. Pikërisht për këtë, në rrëfimin mbi themudin, Ai 
thotë: “Edhe te (populli) themud e patëm njërin prej tyre, Salihun, 
e ai u tha: “O populli im, adhurojeni All-llahun, ju nuk keni zot 
tjetër pos Tij, Ai së pari ju krijoi nga dheu dhe ju bëri banues të tij, 
andaj kërkoni falje prej Tij, dhe shprehni pendim te Ai. S'ka 
dyshim, Zoti im është afër (me mëshirë), Ai u përgjigjet (lutjeve)”! 
(Hud, 61) 

Është fakt se ajeti, edhe pse i është dedikuar popullit the-
mud, në vete ngërthen të gjithë njerëzit, të gjithë ata të cilët 
u krijuan nga dheu, të gjithë ata që i bëri banues të saj, të 
gjithë ata të cilët një kohë u obliguan me adhurimin e Tij, e 
që më pas të kthehen tek Ai dhe të pyeten para Tij për atë që 
kanë punuar. 

Ne shfaqim habinë tonë ndaj dy grupeve të njerëzve të 
cilët në kohën moderne jetojnë në sipërfaqen e tokës: Një 
grup i cili nuk di të veprojë mirë në rindërtimin e civilizimit 
(mbikëqyrjen e rregullit tokësor), ndërkaq, në të bën jetë 
primitive dhe konsideron se është besimtar (mu`min), si dhe 
grupi tjetër i cili përvetëson dhe pushton pothuajse tërë 
botën, pushton horizontin galaktik, ndërkaq, lidhjen me 
All-llahun e solli në zero, apo pak më poshtë. 

Populli themud i përngjante grupit të dytë të njerëzve. I 
Dërguari i tyre, Salihu, u tha: “Përkujtoni All-llahun kur Ai ju 
bëri sundues pas adit, ju vendosi në tokë e ju në rrafshin e saj 
ndërtoni pallate, kurse në kodrina ngrini shtëpi, përkujtoni të mirat 
e All-llahut e mos u bëni shkatërrues në tokë.” (El-A`rafë, 74) 

Mirëpo, popullin themud e pati verbuar tirania dhe kokë-
lartësia, ai nuk i përkujtoi e as u falënderua për të mirat e 
All-llahut dhe as që u kujdesën për të drejtën e Tij: “E kur 
erdhi vendimi Ynë (për dënim), Ne e shpëtuam Salihun nga posh-
tërimi i asaj dite, e bashkë me të, edhe ata që besuan. Zoti yt është ai 
i fuqishmi, ngadhënjyesi.” (Hud, 66) 

Pas popullit themud erdhi populli medjen, njerëz të cilët 
në jetën e tyre bënë rrëmujë politike dhe ekonomike. 

Në suren El-A`rafë theksohet lufta e shpallur ndaj rrëmu-
jës politike, ndërsa në suren Hudë qortimi ndaj shkarjes 
ekonomike është më i theksuar. 

Në suren El-A`rafë All-llahu i Madhëruar kërkoi nga 
populli medjen të ketë durim ndaj mendimit të të tjerëve, të 
ketë durim në vështrimin e argumenteve dhe të mos i kërcë-
nojë të zotët e mendimeve të tilla: “Mos zini pusi në çdo rrugë e 
të kërcënoheni dhe të pengoni nga rruga e All-llahut atë që i ka 
besuar atij (Shuajbit), e të kërkoni shtrembërimin e asaj (e rrugës). 
Përkujtoni kur ishit pakicë e Ai ju shumoi dhe shikoni se si qe fundi 
i çrregulluesve.” (El-A`rafë, 86) 

Njerëzit, përballë thirrjes së Shuajbit a.s., ishin të ndarë në 
dy grupe: Njëri grup ishte bindur në thirrjen e tij dhe kishte 
besuar në atë me të cilën ai kishte ardhur, ndërkaq, grupi 
tjetër përbëhej nga njerëz të cilët i refuzuan dhe kundërshtu-
an pjesëtarët e thirrjes së Shuajbit. 

Le të jetë kështu!!! 
Le të shohim se çdo të sjellë koha, le të lëmë çështja të zgji-

dhet me kalimin e kohës, le të shohim se si do të mposhtet e 
pavërteta dhe se si do të ngrihet e vërteta, mos dëboni dhe 
përzini besimtarët e t`i detyroni ta braktisin atë që kanë 
besuar: “E në qoftë se një grup prej jush është që i besoi asaj me të 
cilën unë u dërgova, e një grup nuk besoi, duroni deri të gjykojë 
mes nesh All-llahu, e Ai është gjykatësi më i mirë.” (El-A`rafë, 87) 

Mirëpo, populli medjen zgjodhi tiraninë e verbër dhe fitnen 
e hamendur: “Paria e kapardisur e popullit të tij, tha: “O Shuajb, 
ne do të dëbojmë ty dhe së bashku me ty edhe me ata që besuan nga 
fshati ynë, ose patjetër të ktheheni në fenë tonë.” (El-A`rafë, 88) 

Në suren Hudë vërejmë fjalimin dedikuar popullit të 
Shuajbit, fjalim i cili paralajmëron luftën kundër mashtrimit 
në marrëdhëniet ndërnjerëzore të sferës ekonomike, kupto-
het, pas luftës kundër shirkut (mosbesimit): “Edhe medjenit 
(i dërguam) vëllain e tyre Shuajbin, që ju tha: “O populli im, adhu-
rojeni All-llahun, ju nuk keni Zot tjetër pos Tij, mos matni as mos 
peshoni mangët, unë po shoh se jeni në gjendje të mirë jetësore, pra 
unë po frikësohem për ju nga dënimi që do t'ju përfshijë një ditë!” 
O populli im, veproni drejtë gjatë matjes dhe peshimit, e mos 

dëmtoni njerëzit në asgjë dhe mos shkaktoni rrëmujë në tokë!” 
(Hud, 84-85) 

Përgjigjja e popullit medjen ndaj të Dërguarit të tyre ishte 
përplot tallje dhe nënçmim: “Ata thanë: “O Shuajb, a namazi yt 
po të thotë të na urdhërosh që ta braktisim atë që adhuruan prin-
dërit tanë, ose(po të urdhëron) për të punuar në pasurinë tonë ashtu 
si të dëshirojmë? Vërtet, ti qenke i butë e i mençur.” (Kjo ishte tallje 
e tyre).” (Hud, 87) 

Në këtë mënyrë, ata refuzuan akiden e teuhidit, refu-
zuan normat e shëndosha morale, mohuan drejtësinë dhe 
fisnikërinë. 

E kur i Dërguari fisnik vendosi të qëndronte në fushën e së 
mirës, duke urdhëruar dhe ndaluar, ata thanë: “O Shuajb, ne 
nuk po e kuptojmë shumicën nga ajo që thua dhe ne të konsiderojmë 
ty të dobët në mesin tonë, dhe sikur të mos ishte ai grupi yti, ne do 
të gurëzonim ty, ngase ti nuk je i çmuar ndër ne.” (Hud, 91) 

Dhe mbaron rrëfimi duke theksuar shkatërrimin e mash-
trueseve, ashtu siç u shkatërruan edhe ata që ishin më parë: 
“Qoftë i shkatërruar medjeni sikurse ishte shkatërruar themudi!” 
(Hud, 95) 

Pastaj i drejtohet të Dërguarit s.a.v.s.: “Të gjitha këto që t'i 
rrëfyem ty nga lajmet e pejgamberëve, janë që të forcojnë zemrën 
tënde, dhe në to ka ardhur e vërteta e këshilla, si dhe përkujtime për 
besimtarët.” (Hud, 120) 

Surja Hud hedh dritë mbi qëndrimin e popujve ndaj të 
dërguarve të tyre, me qëllim që i Dërguari i fundit të nxirrte 
mësim se mashtrimi dhe mohimi i kurejshëve nuk është gjë e 
re dhe se grindja mes së vërtetës dhe së pavërtetës do të jetë e 
përhershme, mirëpo, rezultatet definitive sjellin mburrje për 
të devotshmit dhe qetësojnë besimtarët. 

Kisha lexuar mbi një shpërthim të madh në gjithësi, me 
anë të të cilit kishte filluar krijimi i të gjithë trupave qiellorë 
dhe gjithësisë. Me të ishin formuar edhe planetët, e ndër to 
edhe forma e planetit Tokë. 

Vitet të cilat kishin shoqëruar një formim të tillë ishin të 
panumërta. Më duket se këto vite janë më shumë se grimcat e 
rërës në shkretëtirën e madhe! 

Thashë me vete: A thua si është puna me Krijuesin, Nis-
mëtarin, Rikrijuesin? Përgjigjja ishte: Cilësitë e Tij janë të 
përhershme, ato nuk kanë fillim as mbarim! 

Pa dyshim se krijimi i tokës shkakton çudi dhe habi! Mirë-
po, edhe më shumë habi shkakton qëndrimi i saj dhe zgjatja e 
jetës së saj. Krijimi i një embrioni paraqet një gjë madhë-
shtore, e më shumë madhështi paraqet dërgimi i ushqimit tek 
ai, me qëllim që të zhvillohet dhe rritet, derisa të plotësojë 
afatin e tij, mirëpo, vallë ekzsiton vetëm një embrion?! Bota 
shtazore dhe bimore janë të panumërta: “Nuk ka asnjë gjallesë 
në tokë që All-llahu të mos ia ketë garantuar furnizimin e saj, Ai e 
di vendbanimin dhe vendstrehimin e saj (pas vdekjes). Të gjitha 
(këto) janë në librin e njohur (Levhi Mahfudh).” (Hud, 6) 

Duke vështruar veten time, thashë: A thua, çfarë jam unë? 
Çfarë është planeti i madh mbi të cilin jetoj? Biologët më bënë 
të ditur se mes lindjes dhe perëndimit – të gjithësisë – ekzis-
tojnë largësi të mëdha!! 

Besimi im në All-llahun më solli përgjigjen mbi këtë pyet-
je: Zoti i Arshit të madh është Ai i cili mbisundon vendin e 
afërt dhe të largët, Ai mbisundon kohën e gjatë dhe të shkur-
tër! Ai, në arshin e Tij është me mua, me shikimin e Tij, 
dëgjimin dhe mbikëqyrjen e Tij. 

Mendimet e mia u ngritën aq lartë, saqë kaluan mbi fuqitë 
e tyre, dhe pyeta veten time për “Arshin “dhe “Istivanë”? 

Ndërkaq, përgjigjja ishte: “Ai i cili nuk di për atë që është 
nën këmbët e tij, nuk meriton (nuk bënë) të jetë aq shumë i 
shtrirë – kryeneç (në të menduarit e tij rreth Arshit dhe Istivasë). 

Do të ishte më mirë për ty po qe se pyet se përse ekziston? 
Të përpiqesh të zbatosh urtësinë e ekzistimit tënd, kjo me 
siguri do të ishte ndër gjërat më prioritare për ty: “ 

“Ai është i cili krijoi qiejt e tokën brenda gjashtë dite (fazave), e 
Arshi (Froni) i Tij kishte qenë (më parë) mbi ujë, që t'ju sprovojë, se 
cili prej jush është më vepërmirë. Nëse ti u thua: “Ju do të ringja-
lleni pas vdekjes! Ata që nuk besuan, thonë: “Kjo (çka na thua) nuk 
është tjetër vetëm se magji e hapur.” (Hud, 7) 

Le të jem prej atyre të cilët i përmirësojnë veprat e tyre dhe 
bëjnë vetëm mirë, le ta mbush kokën time me dituri dhe 

njohuri të ndryshme, le të pastroj shpirtin dhe veten time, le 
ta realizoj frytin e ekzistimit tim; kjo me siguri se do të ishte 
më e dobishme dhe më prioritare për mua. 

Jeta e kësaj bote është rrugë e cila shpie drejt jetës së ahi-
retit, jetës më të rëndësishme dhe më të përjetshme – edhe 
pse shumica nuk e dinë - “Nëse ti u thua: “Ju do të ringjalleni 
pas vdekjes!” Ata që nuk besuan, thonë: “Kjo (çka na thua) nuk 
është tjetër vetëm se magji e hapur.” (Hud,7) 

Vetëm injorantët shpejtojnë ndëshkimin e tillë – duke u 
tallur dhe nënçmuar atë! A thua nuk besojnë në të? Apo do të 
besojnë kur lëkura e tyre do të digjet dhe jur ta shijojë zja-
rrin!? Po, a thua do të sjell dobi besimi pas dënimit të tillë: 
“Nëse Ne e vonojmë ndëshkimin për një kohë të shkurtër kundër 
tyre, ata thonë: “Çka po e pengon atë?” Le ta dinë se ditën kur t'u 
vijë, ai nuk zmbrapset prej tyre, ata do t'i pushtojë ai (dënimi) me 
të cilin talleshin.” (Hud, 8) 

Fatkeqësia e njeriut është se ai bëhet rob i së tashmes, edhe 
pse çastet e tij kalojnë shpejt, e kur ndodh që të kërkojë ndih-
më nga Zoti i tij për dëmin që e ka goditur, me shpejtësi të 
veçantë dhe shpresë të paparë pret ndihmën e zbritur, ndër-
kaq, më pas e harron atë që e pat goditur, refuzon dhe mohon 
dorën e ndihmës së Mëshiruesit: “Po nëse Ne ia japim njeriut 
ndonjë begati nga ana jonë, e pastaj e tërheqim atë prej tij, ai do të 
jetë i dëshpëruar dhe përbuzës. E nëse pas së keqes që e pat goditur 
atë, Ne dhurojmë të mira, ai do thotë: “Kaluan të këqijat prej meje!” 
Vërtet, ai është shfrenuar dhe mendjemadh. Përveç atyre, të cilët 
kishin durim dhe bënin vepra të mira, të tillët kanë falje (të 
gabimeve) dhe shpërblim të madh.” (Hud, 9-11) 

Njerëzit kanë të nevojë për Librin (Kur`anin) i cili do t`i 
njoftojë se prej nga kanë ardhur dhe ku do të shkojnë?? 

Një përcaktim i tillë do të japë frytin e tij ditën kur do të 
shpërthejë buçima që do ta shpojë murin e çmeritjes, zëri i së 
cilës do të depërtojë thellë në zemër! Ditën kur Libri fisnik 
bëhet mrekulli e përhershme për të gjithë! 

Në suren e mëparshme – gjegjësisht në suren Junus – haset 
sfidimi me Kur`anin dhe kjo me një sure të vetme, ndërkaq, 
në suren Hud, sfidimi i tillë haset në dhjetëra sure. 

Kjo – siç do të vërejmë – do ta mposhtë edhe më shumë 
shpritin, do të bëjë që ai të ndihet edhe më i dobët, sepse ai që 
pëson disfatë dhe mposhtje para një goditjeje, me siguri se do 
të pësojë plogështi dhe rrënim në momentin kur i thuhet: 
Para teje janë dhjetëra goditje! “Apo, pse ata thonë: “Ai (Mu-
hammedi) e trilloi atë (Kur'anin).” Thuaj: “Formuloni pra, dhjetë 
kapituj si ai (Kur'ani) ashtu të trilluar (siç thoni ju) dhe thirrni, 
pos All-llahut, po qe se jeni të drejtë (Çka thoni), kë të mundeni për 
ndihmë. E nëse nuk ju përgjigjen, atëherë pra ta keni të qartë se ai 
(Kur'ani), është i zbritur me dijen e All-llahut dhe se nuk ka zot pos 
Tij. A jeni pra muslimanë?” (Hud, 13-14) 

Me një argument të tillë të qartë dhe të pamohueshëm 
Hyjnor, Muhammedi ecte në mesin e njerëzve, i përkrahur 
me të në çdo moment, ndërkaq, edhe para kësaj, paralajmë-
rimet e librave të mëparshëm dëshmonin për të. Kush pra 
është më i përkrahur se ky: “A ai që është (i mbështetur) në 
argument nga Zoti i tij dhe atë e përforcon dëshmia nga Ai, e para 
tij (Kur'anit) ishte (dëshmitar) libri i Musait (Tevrati) që ishte 
udhërrëfyes e mëshirë - (është i njëjtë me atë që ka për qëllim vetëm 
këtë jetë)? Të tillët (që janë në rrugë të drejtë) e besojnë (Kur'anin). 
E kush prej tyre grupeve refuzuan atë, vendi i tij është zjarri. E ti 
(Muhammed) mos ki dyshim në të, ai është e vërteta nga Zoti yt, në 
të s'ka dyshim, por shumica e njerëzve nuk e besojnë.” (Hud, 17) 

Pastaj, të mëdhenjtë nuk i gënjejnë njerëzit, andaj si mund 
të gënjejnë për All-llahun?! 

Po, a është gënjeshtër të thuhet: All-llahu është Një, se 
takimi me Të është i pashmangshëm, se të mirët i pret këna-
qësia e përjetimeve të xhenetit, ndërsa mëkatarët do të jenë në 
xhehenem?! Atëherë, ku është, pra, besnikëria e sinqeriteti? 

Të gjithë popujt të cilët refuzuan dhe mohuan Librin e 
All-llahut u shkatërruan një pas një, disa prej tyre u çrrë-
njosën tërësisht, pa nam e pa nishan. 

Po përse të kenë pësuar një fund të tillë të pikëlluar? A nuk 
pati në mesin e tyre njerëz të cilët do të mendonin dhe gjyko-
nin, do të ishin qortues e do t`ua tërhiqnin vërejtjen të tjerëve: 
“E përse të mos ketë pasur nga breznitë që ishin para jush, të zotët e 
mendjes e të nderit që të ndalonin çrregullimin e kaosin në tokë, 

përveç një pakice, të cilët i shpëtuam (ngase i frenuan të këqijat), e 
ata që ishin mizorë u dhanë pas kënaqësive si të shfrenuar, duke vazh-
duar të jenë mëkatarë. E Zoti yt nuk është që të shkatërrojë mizo-
risht vendet, nëse banorët e tyre janë punëmirë.” (Hud, 116-117) 

Me zërin buçitës Muhammedi thërriste të parët dhe të 
fundit, sepse njerëzit ishin – dhe ende janë – të ndarë mes 
vete, ata nuk janë të bashkuar nën flamurin e së vërtetës. 

Që të gjithë kanë drejtime dhe prirje të ndryshme që i 
bëjnë të jenë të kënaqur me drejtimin që ndjekin. 

Zoti yt ka mundësi që t`i bën edhe ndryshe, por urtësia e 
Tij deshi që ata t`i lërë në vete: “Sikur të dëshironte Zoti yt, do 
t'i bënte njerëzit të një feje (por nuk dëshiroi, ai e di pse). Ata 
vazhdimisht janë në kundërshtime (mes vete).” (Hud, 118) 

Sikur që kundërshtimi mes tyre të jetë ligjshmëri natyrore 
e formimit të njeriut. Pastaj thotë: “Përveç atij që mëshiroi Zoti 
yt. Po për këtë edhe i krijoi ata. Fjala e Zotit tënd: “Gjithsesi do ta 
mbushë xhehenemin me të gjitha xhindët dhe njerëzit”, ka marrë 
fund (është plotësuar).” (Hud, 119) 

Zoti ynë pati mundësi të na krijonte edhe si melekë, që 
nuk do të mund të bënim mëkate, apo të na krijonte si kafshë 
të cilat janë të liruara nga obligimi, mirëpo Ai na bëri njerëz, 
të cilët do të kenë lirinë e të zgjedhurit, njerëz të cilët do të 
mund të bien në sixhxhin (vend i poshtër i mëkatarëve), por 
edhe të mund të ngrihen drejt librit të qendisur qartë 
“ilijjun”(vend i lartë i të mirëve). 

Suretu Jusuf 
Jusufi 

 
Jusufi i drejtë (siddiku) qysh fëmijë kishte hetuar se tek 

All-llahu do të jetë i trajtuar në mënyrë të veçantë! Kush e di? 
Ndoshta to të jetë nga të zgjedhurit e mirë të cilët e udhë-
heqin njerëzinë drejt fushës së nderit dhe së vërtetës! Ai është 
më i vogli nga vëllezërit e tij. Jeta e vëllezërve të tij nuk jepte 
shenja të së mirës po as shenja ndershmërie. Ai ishte më i 
afërt me babanë e tij dhe më i dashur se vëllezërit e tij! 

Kush e di? Ndoshta trashëgimia e pejgamberllëkut do të 
jetë fat dhe meritë e veçantë e tij? Babai i tij Jakubi e kishte 
trashëguar pejgamberllëkun nga Is`haku, ndërsa ky nga Ibra-
himi a.s. A thua edhe Jusufi do të jetë një hallkë e këtij zin-
xhiri? All-llahu deshi që përgëzimin e tillë ta shfaqte përmes 
ëndrrës së mirë: “Kur Jusufi, babait të vet i tha: “O baba im, unë 
pashë (në ëndërr) njëmbëdhjetë yje dhe diellin e hënën, i pashë duke 
më bërë mua sexhde!” (Jusuf, 4) 

Nga ëndërra e të birit, Jakubi kishte fituar shpresë të jash-
tëzakonshme e cila bënte që të parashihte ardhmërinë e të birit 
të vogël, ndaj edhe shprehu frikë nga vëllezërit e tij për të! “Ai 
(Jakubi) tha: “O biri im, mos u trego ëndrrën tënde vëllezërve të tu, 
se po të bëjnë ndonjë dredhi, s'ka dyshim, djalli për njeriun është armik 
i hapët.” Ja, kështu Zoti yt të zgjedh ty, të mëson interpretimin e ënd-
rrave, plotëson dhuntinë e Tij ndaj teje dhe familjes së Jakubit, sikur-
se e pat plotësuar atë më parë ndaj prindërve të tu, Ibrahimit dhe Is-
hakut. Vërtet, Zoti yt është më i dijshmi, më i urti!” (Jusuf, 5-6) 

Mirëpo, zilia e vëllezërve të mëdhenj e ndiqte prore të riun 
e zgjedhur, ai së shpejti do të persekutohet, burgoset dhe hidhet 
në fundin e pusit ku do të jetë mes vdekjes dhe shpëtimit. 

Mirëpo, All-llahu deshi që në zemrën e tij të fuste shpre-
sën e gjerë. Vëllezërit e tij të fuqishëm dhe të përbetuar një 
ditë së shpejti do të qëndrojnë para tij dhe do të qortohen për 

atë që bënë! Ai, tash është i vogël, i pafuqishëm para tyre, 
mirëpo, nesër do t`i marrë në pyetje për atë që bënë! 

Ata e lënë të vetëm (në fundin e pusit) duke menduar se 
kishin mbaruar me të, mirëpo, jo, assesi!! E me siguri All-llahu 
është mbizotërues i punës së vet: “Pasi që ata shkuan me të dhe 
vendosën ta vënë në fund të bunarit, Ne i shpallëm: “Ti do t'i njof-
tosh ata për këtë vepër të tyre, e duke mos ditur ata (do të vijë koha 
t`u thuash për këtë vepër e ata nuk do të dinë se ti je Jusufi).” 
(Jusuf, 15) 

 Jusufi – në momentin kur vëllezërit e tij po largoheshin 
nga ai, i hedhur në fundin e pusit – i pa vëllezërit e vet siç i 
shikon gjykatësi të akuzuarit! Para tij u shfaq e ardhmja e cila 
i bëri të ndiente se ai ishte fitues dhe se ata të cilët e hodhën 
në atë vend ishin të humbur. 

Pas dhjetëra vjetësh, All-llahu deshi që paralajmërimi i tij 
të realizohej, të vinin tek Jusufi vëllezërit e tij, të nënçmuar, 
për të kërkuar lëmoshë dhe kjo në kohën kur ai ishte bërë një 
njeri i madh i Egjiptit, por ata nuk e dinin: “E kur hynë tek ai i 
thanë: “O ti zotëri, neve dhe familjen tonë na ka goditur skamje e 
vështirë, e kemi ardhur me një mall të vjetër, e ti pra na mbush ma-
sën (barrën) dhe na dhuro, All-llahu i shpërblen ata që dhurojnë.” 
Ai (Jusufi) tha: “A e dini çka keni bërë me Jusufin dhe vëllain e tij, 
kur ishit injorantë?” (Jusuf, 88-89) 

Çastet e vështira në fundin e pusit ishin rruga drejt shka-
llës më të lartë njerëzore në këtë botë. Po sa i çuditshëm është 
caktimi i All-llahut!! 

Në fakt, bindja që shkëlqeu nga shpresa për të kërkuar të 
birin, Jusufin, ishte ajo e cila depërtoi thellë në vetë shpirtin e 
Jakubit, shkëlqimi i bindjes së thellë të babait në All-llahun 
po depërtonte dalëngadalë thellë në shpirtin e të birit e që në 
momentin kur vëllezërit e tij të mëdhenj u kthyen – pas 
tradhtisë që kishin bërë – i thoshin babait të tyre: “O baba ynë, 
ne shkuam të bëjmë gara, e Jusufin e lamë te teshat tona edhe atë e 
kishte ngrënë ujku. Ti nuk do të na besosh neve, edhe po të jemi të 
vërtetë!” (Jusuf, 17) 

Ndërkaq, ai u tha: “Ai tha: “Jo, (nuk e ka ngrënë ujku), por 
epshet tuaja ua hijeshuan punën. Halli im është: durim i mirë. 

All-llahu është nga i cili kërkohet ndihmë për këtë që përshkruani 
ju.” (Jusuf, 18) 

Durimi i mirë (sabrun xhemil) solli të mirën e plotë (të buj-
shme), solli dhe realizoi atë që e pritnin babai dhe i biri Jusufi. 

Rrëfimi mbi Jusufin është vetëm një fragment nga historia 
e të përjetshmëve, ai nuk është kallëzim a histori, fushk në 
dushk, që e stisin njerëzia. 

Beletristika e rrëfimit është shumë e përhapur në kohën 
tonë moderne. Ajo – për dallim nga përmbajtja – paraqet vizi-
on artistik, tek shkrimtari fut tërë shpirtin e tij, ndërkaq, per-
sonazhet e rrëfimit lëvizin gjithmonë në drejtimin e përcak-
tuar nga vetë shkrimtari, dialogu mes tyre është i përpiluar 
në mënyrë sa më artistike, ndërkaq, përgjegjësia, fund e krye 
i takon shkruesit i cili dikton mendimet dhe idetë e tij si dhe 
përpunon parimet dhe qëllimet e saj. 

Historia e shkruar paraqet një ritëm krejt tjetër ku para-
qiten ligjet e All-llahut te njerëzit që sjellin përplot fakte për 
ata të cilët dinë mirë të shërbehen me to, të kenë dobi dhe të 
marrin mësim prej tyre. Mu për këtë, All-llahu i Madhëruar i 
drejtohet të Dërguarit të Tij dhe i thotë: “Ne me të shpallur të 
këtij Kur'ani po të rrëfejmë ty (Muhammed) më të bukurin rrëfim, 
edhe pse para tij ishe nga të painformuarit.” (Jusuf, 3) 

Muhammedi nuk ka kurrfarë ndërhyrjeje në atë që i shpa-
llet nga Zoti i tij. Ai është i obliguar vetëm të pranojë dhe kaq.!! 

“Këto janë nga ato lajme të panjohura, e Ne po t'i shpallim ty 
(Muhammed), se ti nuk ke qenë pranë tyre kur ata vendosën 
çështjen e tyre (hedhjen e Jusufit në pus etj.) dhe kur bënin dredhi.” 
(Jusuf, 102) 

Surja përfundon me një ajet me të cilin cilësohet e tërë ajo 
që në Islam është e shënuar si rrëfim: “Në tregimet e tyre (të të 
dërguarve dhe të Jusufit me vëllezërit) pati mësime e përvojë për të 
zotët e mendjes. Ai (Kur'ani) nuk është bisedë e trilluar, por vër-
tetues i asaj që ishte më parë (Librave të shenjtë) dhe sqarues i çdo 
sendi, e edhe udhërrëfyes e mëshirë për një popull që beson.” 
(Jusuf, 111) 

Rrëfimi për Jusufin, për sa i përket thirrjes drejt besimit në 
All-llahun dhe përkushtimin e plotë ndaj kumtimit të shpall-

jes – sa do që të shfaqen pengesa – paraqet shembull që duhet 
ndjekur. 

Pejgamberllëku i Jusufit a.s. u shfaq qysh në kohën kur ai 
arriti moshën e pjekurisë, All-llahu i Madhëruar thotë: “E kur 
e arriti pjekurinë e tij, Ne i dhamë pushtet e dituri. E kështu Ne i 
shpërblejmë punëmirët.” (Jusuf, 22) 

Siç shihet, pushteti dhe dituria janë ndër dhuntitë e para të 
All-llahut për pejgamberët e Tij. All-llahu i Madhëruar per të 
Dërguarin e Tij Lut – alejhis-selam – thotë: “Dhe Ne Lutit i 
dham të jetë pejgamber dhe i dijshëm, andaj edhe e shpëtuam prej 
atij fshatit (vendbanimi) që bënte punë të ndyra, ata ishin popull i 
dëmshëm e i prishur.” (El-Enbijau, 74) 

Ndërsa mbi Musain, Ai thotë: “E pasi ai (Musai) e arriti 
moshën madhore dhe u bë i pjekur, Ne i dhamë urtësi e dituri. 
Kështu ne i shpërblejmë bamirësit.” (El-Kasas, 14) 

Pasardhësi i pejgamberëve Jusufi a.s. u shit në tregun e 
robërve dhe shërbëtorëve! E ata të cilët e shitën hoqën dorë 
prej tij dhe nuk tentuan ta ndalin për vete, si të ishte një barrë 
e rëndë për ta! 

Sa i çuditshëm është ndërrimi i netëve! Engjëlli madhë-
shtor (melekun kerim) po shitet si mall i pavyeshëm!!  

“E ai që e bleu nga Egjipti i tha gruas së vet: “Bëni pritje të 
kënaqshme, se është shpresë t'ia shohim hairin ose ta adoptojmë për 
fëmijë!” (Jusuf, 21) 

Biri i Pejgamberit u dërgua në pallatin e mbretit. Ai do të 
shërbejë atje dhe do të ballafaqohet me një lloj tjetër të sprovës.! 

Në këtë moshë të re ai e njihte shumë mirë Zotin e vet, 
ishte i shquar me devotshmëri, i veçuar me të, vetes i dhuroi 
jetë të veçantë: “Ja, kështu (sikurse e shpëtuam nga bunari), Ne i 
bëmë vend Jusufit në tokë (në Egjipt), e që t'ia mësojmë atij shpjeg-
imin për disa ëndrra. All-llahu është mbizotërues i punës së vet, por 
shumica e njerëzve nuk e dinë (fshehtësinë e çështjeve).” (Jusuf, 21) 

Jusufi çmonte jashtëzakonisht shtëpinë e cila i shprehu 
mirëpritje, ai u vu në mbrojtje të nderit të saj, i zoti i shtëpisë 
kishte zënë një vend të jashtëzakonshëm në zemrën e tij, ai 
nuk ishte nga faraonët që shprehnin kryelartësi në tokë, por 
njeri me moral dhe sjellje të butë, shumë i nderuar. 



M U H A M M E D  E L - G A Z A L I    K O M E N T I  T E M A T I K  I  K U R ` A N I T  F A M Ë L A R T Ë  

m 308 M 

Jusufi e deshi shumë atë, gjë që e bëri t`i njihte të drejtat e 
tij. Pastaj, imani i thellë bëri që Jusufi të mos harronte prej-
ardhjen e tij të lashtë dhe fenë e trashëguar, të mos harronte 
se të parët e tij ishin të gjithë thirrës të All-llahut, andaj, ai do 
të duhej medoemos të ngelte në rrugën e tyre, të bënte vepra 
të mira dhe të largohej nga mëkatet e shëmtuara. 

Shtëpia e mbretit e kishte adoptuar dhe e kishte pranuar si 
fëmijën e vet (jo si shërbëtor), mirëpo birësimi nuk krijon dhe 
nuk formon marrëdhënie natyrore. Ndërsa mbreti i Egjiptit e 
deshi shumë atë, për hir të veçorive dhe cilësive të mira, gru-
aja e mbretit e fshihte në vete një ndjenjë tjetër për të!! 

Jusufi ishte njeri jashtëzakonisht i bukur, atij iu dha gjys-
ma e bukurisë që ekziston në gjithë botën. 

Gruaja mendoi shumë për njeriun i cili po jetonte pranë saj 
dhe nën mbrojtjen dhe pushtetin e saj, ndaj edhe e lakmoi, 
mirëpo Jusufi qëndronte shumë larg kësaj pozite të cilën ajo e 
mendonte. Imani i tij ia kishte gdhendur natyrën, siç ia kishte 
pastruar shpirtin dhe e kishte forcuar lidhjen e tij me All-lla-
hun. Atij nuk do t`i shkonte ndër mend të njolloste veten me 
gjëra të shëmtuara!! 

E kur gruaja u përpoq që t`i afrohej, bindja e tij ia ndezi 
gjakun. Në atë moment ai përkujtoi besën e fortë të nderit të 
cilën e kishte trashëguar nga të parët e vet, kujtoi edhe nderin 
e të zotit të shtëpisë i cili e mori dhe i shprehu mirëpritje. Si ta 
shkelte atë në nder? 

“E ajo, në shtëpinë e së cilës ishte Jusufi, i bëri lajka atij dhe ia 
mbylli dyert e i tha: “Eja!” Ai (Jusufi) tha: “All-llahu më ruajttë, ai 
zotëria im (e burri yt), më nderoi me vendosje të mirë (si mund t'i 
bëj hile në familje)?.” S'ka dyshim se tradhtarët nuk kanë sukses.” 
(Jusuf, 23) 

Edhe njeriu me iman të rëndomtë e ka borxh t`i përballojë 
kësaj sprove.  

اتَ مَنْصَبٍ وَ جَمَ 

Pejgamberi s.a.v.s thekson se nga ata të shtatë që do të jenë 
nën hijen e Arshit të Tij, ditën kur nuk do të ketë hije tjetër 
pos hijes së Tij është edhe: “Njeriu të cilin e thirr një grua e cila 

është e pasur dhe e bukur, e ai thotë: Unë me të vërtetë i frikësohem 
All-llahut......” 8 

Po në këtë situatë, Jusufi me siguri se do të ishte ai që më 
së shumti meriton të thotë: Unë i frikësohem All-llahut! 

Ai e refuzoi bindshëm mëkatin, gjë të cilën e deklaroi edhe 
gruaja e mbretit: “Ajo tha: ... unë e mësyna atë, po ai u ruajt fort.” 
(Jusuf, 32) 

Jusufi ishte tamam burrë, natyrë e pjekur, shpirti i tij shpre-
hte epshin, e megjithatë ai nuk mund ta bënte këtë poshtërsi 
e të binte në mjerim, sepse nderi, besimi dhe vetëdija për 
Zotin e kapërcen çdo sprovë të së keqes. 

E po të ishte djalosh i ri, por pa ndenja epshi, a thua prej 
nga do të meritonte atë meritë të lartë që ia dha Zoti: “Ajo e 
mësyni atë qëllimisht, e atij do t'i shkonte mendja ndaj saj, sikur të 
mos i prezantohej argumenti nga Zoti i tij. Ashtu (e bëmë të vendo-
sur) që të largojmë nga ai të keqen dhe të ndytën. Vërtet, ai ishte 
nga robët tanë të zgjedhur.” (Jusuf, 24) 

Atij do t`i shkonte mendja....., por jo.....në atë luftë triumfoi 
rezistenca e devotshmërisë besnike ndaj mësymjes dhe vër-
suljes së mëkatit. 

E kur në prag të derës e takoi burrin e saj (zotërinë e 
shtëpisë), gruaja e tij e kapi Jusufin për këmishe, kur ky bëri 
të largohej prej saj! Lufta tashmë kishte arritur kulmin dhe 
fundin e saj, ndaj, kur gruaja e hamendur u gjet ngushtë, 
nxitoi të thoshte: “Çfarë mund të jetë ndëshkimi i atij që tenton të 
keqen në familjen tënde, përpos të burgoset, ose dënim të dhemb-
shëm!?” (Jusuf, 25) 

Atëherë Jusufi tha me zë të lartë-dëshmitë për sinqeritetin 
e tij janë të shumta-” “Ajo m'u vërsul mua!” (Jusuf, 26)  

Zëri i tij i pafajshëm dhe fytyra që shkëlqente vetëm nder 
dhe fisnikëri do të dëshmonin për të, aty nuk kishte aparate 
për të fotografuar ose për të incizuar zërin, fakte që do të 
shërbenin për të gjykuar situatën. 

Gruaja e cila ishte tepër e dashuruar e kapi të riun i cili po 
ikte dhe nga mbrapa i grisi këmishën, ky i ri tani është i 
dyshuar, por gjykatësit thanë: “Një dëshmitarë nga familja e saj 

 
8 Transmeton Buhariu dhe Muslimi 

gjykoi: nëse këmisha e tij është grisur përpara, ajo thotë të drejtën, 
kurse ai gënjen. E nëse këmisha e tij është grisur prapa, atëherë 
gënjen ajo, kurse ai është i drejtë. E kur e pa ai (burri i saj) këmi-
shën e tij të grisur prapa, tha: “Kjo është dredhi juaja, vërtet dre-
dhia juaj është e madhe!” (Jusuf, 26-28) 

Gjykimi bie sipas rrethanave dhe argumenteve, kështu së 
paku gjykon sheriati, sidomos kur i marrim parasysh meto-
dat moderne: analizat e gjakut apo gjurmët e gishtërinjve. 
Mirëpo, gruaja e zotërisë i kundërshtoi të gjitha rrethanat dhe 
argumentet valide të cilat flisnin kundër saj, bile shpejtoi që 
ndjenjat e saj të paturpshme t`i largonte shumë nga vetja. E 
kur u përhapën thashethemet, ajo nuk i kundërshtoi, por ven-
dosi ta shfaqte publikisht ndjenjën dhe të arsyetohej me të. 

Sikur të donte të thoshte: edhe ju po të ishit në vendin tim, 
do të bënit si unë!! 

Cila është ajo që nuk do të dashurohej në një djalosh të 
bukur si hëna?! 

“Një grup nga gratë e qytetit thanë: “Gruaja e zotërisë (e minis-
trit) i vërsulet marrëzisht shërbëtorit të vet, atë e ka kapluar në 
shpirt dashuria, e ne jemi të bindura se ajo është në humbje të 
hapët.” (Jusuf, 30) 

Ajo i tuboi të gjitha ato të cilat e qortonin për atë që kishte 
bërë dhe urdhëroi Jusufin që t`u dilte përpara, në momentin 
kur ajo kishte përgatitur gosti pompoze, ku do të hanin pemë 
dhe gjëra tjera. E kur Jusufi doli para tyre, ato ngelën të mah-
nitura, u magjepsën, ndaj filluan që t`i presin duart e tyre me 
thikat që i kishin në duar, pastaj thanë: “Ky nuk është njeri, ky 
s`është veçse një engjëll fisnik!”(Jusuf, 31)  

Në atë moment simpatia e ndezur e gruas së zotërisë 
kishte arritur kulmin, ndaj duke fshehur delirin, tha: “Qe, ky 
është ai për të cilin më qortuat mua, unë e mësyva atë, po ai u ruajt 
fort. Po qe se nuk bën çka e urdhëroj, ai gjithqysh do të burgoset dhe 
do të nënçmohet.” (Jusuf, 32) 

Një deklaratë e tillë doli nga mendja e humbur, gruan e 
zotëriut e kishte kapluar çështja e tij, mirëpo turpi është turp, 
edhe pse sipas civilizimit perëndimor ndjenjat do të duhej të 
shpaloheshin dhe të plotësoheshin. 

Jusufi e kishte ngulitur thellë në vete nderin dhe burrërinë, 
edukatën e lartë të shpirtit, e pas së gjithash edhe kënaqësinë 
e All-llahut, ndaj u përgjigj: “O Zoti im, burgu është më i dëshi-
ruar për mua, sesa ajo që më ofrojnë ato mua dhe nëse Ti nuk lar-
gon prej meje dredhinë e tyre, unë mund të anoj te ato e të bëhem 
injorant. E Zoti i tij ia pranoi lutjen atij dhe e largoi nga ai dre-
dhinë e tyre. Vërtet, Ai është që dëgjon (lutjet) dhe di (gjendjen).” 
(Jusuf, 33-34) 

A thua si shpëtoi nga kjo dredhi? 
Pallatin në të cilin banonte e la në duart e të zotit të saj, 

ndërkaq, nga ajo u nda besnik dhe i sinqertë, ruajtës i së drej-
tës së saj, e u hodh në burg me qëllim që i tërë ky rast të binte 
në harresë pas mureve të larta: “Mandej, pasi vërtetuan argu-
mentet (e pastërtisë së Jusufit), atyre (ministrit dhe rrethit të tij) 
iu paraqit ideja që atë për një kohë ta burgosnin.” (Jusuf, 35) 

Në suren Jusuf hasen tri ëndrra të cilat i erdhën atij të 
qarta si drita e diellit. 

Kallëzimi të cilin Jusufi ia kishte rrëfyer babait të tij për 
përkuljen e diellit, hënës dhe njëmbëdhjetë yjeve – më vonë 
do ta shpjegojmë këtë endërr. 

Kishte ndodhur duke qenë i burgosur, i shoqëruar me 
parimet e besëlidhjes së tij: “Së bashku me të hynë në burg dy të 
rinj. Njëri prej tyre, tha: “Unë ëndërrova veten se po shtrydhi 
(rrush për) verë.” E tjetri tha “Unë ëndërrova se po bart mbi kokë 
një bukë nga e cila hanin shpezët.” Na trego komentimin e saj, se ne 
të konsiderojmë nga komentuesit e mirë (të ëndrrave).” (Jusuf, 36) 

Ëndrra paraqet një lloj metafizike e cila ka të bëjë me aspek-
tin shpirtëror të njeriut, ajo – me tërë esencën e saj besnike – 
nuk shfaq të mirën apo të keqen, ajo është argument i fuqisë 
mbinatyrore që rrjedh në qenien e njeriut, me të ai shikon në 
atë që nuk mund të shohin të tjerët! 

Ka njerëz të tillë të cilët ngjarjet e pandodhura i shohin 
në ëndërr, e më pas ato shfaqen të vërteta, mu ashtu siç i 
kanë parë. 

Një gjë e tillë kishte ndodhur edhe me filozofin e madh 
gjerman Emanuel Kant, i cili kishte parë një zjarr të madh 
njëqind milje larg vendit ku banonte. 

Le të mos harrojmë edhe ndodhinë e Omerit r.a., i cili prej 
së largu, duke ligjëruar në Medinë, iu drejtua ushtarëve të tij 
që ndodheshin shumë larg: “Ki kujdes, o Sarije (ushtria e tij). 
Omeri ngriti zërin e tij lart duke ia tërhequr vëmendjen 
ushtrisë së muslimanëve, pasi kishte parë se si ushtritë armi-
ke po vërsuleshin kundër muslimanëve nga ana e kodrës 
prapa tyre.!” 

Thanë: Komandanti i ushtrisë së Omerit kishte dëgjuar 
zërin e tij dhe kështu shpëtoi ushtrinë. 

Për ngjarjet e tilla nuk ekzistojnë rregulla të përcaktuara. 
Ne ato i përmendëm vetëm sa për të ilustruar atë që i kishte 
ndodhur Jusufit. Ai e dëgjoi me vëmendje ëndrrën e dy 
shokëve të tij, andaj edhe filloi të fliste për vete: “Tha: “Nuk ju 
vjen juve ndonjë ushqim me të cilin ushqeheni, e që unë të mos dijë, 
t'ju përshkruaj atë para se t'ju vijë. Kjo është nga ajo çka më mësoi 
Zoti im (nuk është fall e as prognozë). Unë kam braktisur fenë e një 
populli që nuk e beson All-llahun as botën tjetër, e ata ishin 
jobesimtarë. Unë e ndoqa fenë e prindërve të mi: Ibrahimit, Is-
hakut, Jakubit. Neve nuk na takoi t'i përshkruajmë kurrë një send 
shok All-llahut.” (Jusuf, 37-38) 

Jusufi mburrej dhe krenohej me akiden e teuhidit të cilën e 
kishte trashëguar nga të parët e tij, akide e cila gjatë tërë 
kohës e kishte shoqëruar. Atë e kishte shoqëruar edhe në 
kohën kur ai ndodhej në pallatin pompoz, por e shoqëronte 
edhe në brendinë e burgut.! 

Ai vendosi t`u fliste për të edhe shokëve të vet, që i kishte 
në burg, por vetëm pasi t`i thërriste ata me butësi në iman: 
“O ju dy shokët e mi të burgut, a është më mirë të adhurohen zota 
të ndryshëm ose All-llahu, i vetmi ngadhënjimtar?” (Jusuf, 39) 

Përveç All-llahut nuk ekziston tjetër pos një trillim i cili 
nuk është i vërtetë, vetëm një emër bosh, andaj si do të 
lidhemi me trillimin? A do t`i llogarisim zerot se janë diç? 

Është për t`u habitur se si civilizimi modern arriti të njohë 
dhe zbulojë shumë çudira të gjithësisë, të përjetojë gjurmët e 
madhërisë së më të Lartësuarit, gjë e cila të bën të kthehesh 
drejt All-llahut. Por, megjithëkëtë, ai ka lidhje të dobët me 
All-llahun, ai nuk mendon dot për takimin me Të, nuk përfiton 

nga shpallja e Tij, ndërkaq, duke bërë jetë luksoze në sipër-
faqen e tokës, preokupohet vetëm me anën materiale të jetës. 

Jusufi po e komentonte ëndrrën e dytë: “O shokët e mi të 
burgut! Njëri prej ju të dyve do t'i jap të pijë verë zotërisë së vet, 
e tjetri do të varet, kurse shpezët do të hanë nga koka e tij.” 
(Jusuf, 41) 

Kjo është ajo për të cilën ju kërkuat shpjegim, dy fate të 
ndryshme për ju!! 

“E atij për të cilin besonte se është i shpëtuar i tha: “Më përkujto 
mua te zotëria yt.” Po djali e vuri në harresë ta përkujtojë te zotëria 
i tij, e për këtë mbeti në burg disa vjet.” (Jusuf, 42) 

Ai i cili shpëtoi dhe që po i jepte të pinte verë zotërisë të 
vet së shpejti harroi për atë që e kishte porositur Jusufi, atë e 
mashtroi shkëlqimi i pallatit, ai e harroi burgun dhe ditët e tij, 
e me të edhe shokët e tij, e harroi njeriun bamirës, të 
pafajshmin, të burgosurin me të padrejtë! 

Mirëpo, pas një kohë të gjatë ndodhi që ta përkujtonte 
Jusufin. Zotëria kishte parë në ëndërr që e kishte bërë të 
trembet shumë, ndërkaq, ata të cilët ishin përreth tij nuk qenë 
të aftë që t`ia shpjegonin atë që ai kërkonte. Ai që po i jepte 
verë zotërisë, tha: “Unë ju tregoj kuptimin e saj. Pra më lejoni të 
shkoj (te Jusufi në burg).” 

 Unë do t`u sjell më të mirën prej tij: “(E dërguan te burgu, e ai 
tha) O Jusuf, o ti i drejti, na shpjego për shtatë lopë të dobëta që i 
hanin shtatë lopë të majme, dhe shtatë kallinj të gjelbër e shtatë të 
thatë, e ndoshta po kthehem te njerëzit (me përgjigje), ashtu që edhe 
ata të kuptojnë (vlerën dhe dijen tënde)!” (Jusuf, 46) 

Zotëria mbeti shumë i kënaqur nga shpjegimi i ëndrrës që 
e kishte brengosur shumë, ndaj tha: “Më sillni Jusufin!! Jusufi 
refuzoi të vinte përderisa nuk sqarohej dhe vërtetohej pafa-
jësia e tij, ndërkaq, nga ai të shlyhej akuza e turpshme. 

Jeta ktheu dhe solli çështjen e harruar. Para tij u tubuan të 
gjitha gratë të cilat dinin se çfarë kishte ndodhur: “Ai (mbreti) 
tha: “Çka ishte puna juaj kur ju vetë e dëshiruat (iu vërsulët) 
Jusufin?” Ato thanë: “Zoti na ruajttë, ne nuk dimë gjë të keqe për 
të!” Gruaja e zotërisë, tha: “Tash doli në shesh e vërteta, e unë iu 
vërsula atij me dashuri, e ai është nga të drejtit!” (Jusuf, 51) 

Në atë moment Jusufi - pasi gruaja e ministrit e pranoi 
fajin – duke dashur t`i bënte me dije zotërisë së tij, tha: “Këtë 
(e bëra) për ta ditur ai (zotëria) se unë nuk e tradhtova tinëzisht dhe 
së vërtet All-llahu nuk realizon dredhinë e tradhtarëve.” (Jusuf, 52) 

Zotëria ndjeu se nuk ekzistonte dot tjetër njeri më besnik 
për çështjen që ai kishte ndër mend t`ia linte në duar, çështjen 
e viteve të cilat do të sillnin thatësi dhe vite kur do të realizo-
hej ëndrra e tij. Ai do të ishte e ardhmja e popullit më të madh, 
njeriu i cili meritonte më së shumti ta merrte në duar atë për 
të cilën ishte informuar: “Zotëria tha: “Ma sillni mua atë, thje-
shtë ta veçoj për veten time!” (ia sollën Jusufin) E pasi që bisedoi 
me të, tha: “Tashti ti ke pozitë dhe je i besueshëm.” (Jusuf, 54) 

Jusufi për vete zgjodhi të jetë ministër i çështjes së ekono-
misë, përgjegjës për furnizimin e popullit: “Ai (Jusufi) tha: 
“Më cakto mua përgjegjës të depove të vendit, unë jam besnik i 
dijshëm. Dhe kështu Ne Jusufit i dhamë pozitë në vend (në Egjipt) 
aty ku dëshironte. Ne e pajisim me të mira tona atë që duam, e Ne 
nuk ua humbim shpërblimin punëmirëve.” (Jusuf, 55-56) 

Këtu vërejmë se Jusufi para të gjithëve i shfaqi veçoritë e tij të 
shpirtit dhe të diturisë, veçori të cilat atë do ta kandidonin për 
pozitën e lartë të cilën e meritonte, ai nuk është vetëm se agmi 
njeri, por është edhe i zoti i përvojës në çështje të pasurisë, ai di 
shumë mirë si të fitojë pasuri dhe si ta shpërndajë atë. 

Ai i lejoi vetes kërkimin e pozitës, sepse e dinte fort mirë 
se nuk kishte dot tjetër i cili e meritonte atë më shumë. Inte-
resi i përgjithshëm e rekomandonte vënien e çështjeve në 
duart e të besueshmit, e jo në duart e të paaftit, në duart e atij 
që nuk kishte përvojë...! 

Edhe Halid ibn Velidi kërkoi të ishte komandant i ushtrisë 
së muslimanëve në Luftën e Jermukut, sepse asnjë tjetër nuk 
e njihte më mirë se ai ushtrinë e romakëve dhe strategjinë e 
tyre ushtarake. Në ditën e parë ai e vendosi planin e mend-
jemprehtë të sulmit dhe të ushtrisë së tij islame, ndërsa në di-
tën e dytë erdhi fitorja. 

Të kërkosh të udhëheqësh është mëkat shumë i madh, 
nëse këtë e bën për t`u dalluar ose nga lakmia e pushtetit, e 
privilegjeve dhe e mbisundimit. 

Vitet të cilat i kishte paralajmëruar Jusufi po vinin nga-
dalë, thatësia e tokës e kishte kapluar shtratin e lumit Nil, 
ndërkaq, banorët e viseve të larta ngurronin të kërkonin fur-
nizim dhe ushqim nga Egjipti i cili ishte përgatitur për pritjen 
e katastrofës që do të ndodhte. 

Ndër ata që erdhën për të kërkuar furnizimin ishin edhe 
vëllezërit e Jusufit! 

“Dhe (pas një kohe) erdhën vëllezërit e Jusufit e hynë tek ai, e ai 
i njohu, ndërsa ata nuk e njihnin.” (Jusuf, 58) 

Ai u shfaqi mirëpritje të këndshme si dhe u njoftua për 
gjendjen e tyre, ndërkaq, pas mirëpritjes dhe sjelljes së butë, u 
kërkoi që kur të vinin herën tjetër të sillnin me vete edhe 
vëllanë e tyre të vogël. E ata thanë: “Ne do të përpiqemi për të 
(për ta marrë) te babai i tij dhe gjithsesi ne do të bëjmë atë!” (Jusuf, 61) 

Babai u brengos shumë për kërkesën e të bijve, andaj u 
tha: “A t'ju besoj për këtë, vetëm sikurse ju besova më parë për 
vëllanë e tij (Jusufin), po All-llahu është mbrojtësi më i mirë dhe Ai 
është mëshirues i mëshiruesve.” (Jusuf, 64) 

Mirëpo, skamja dhe këmbëngulësia e vëllezërve e bënë që 
t`u përgjigjej kërkesës së tyre, e kur ndodhi që ai të shkonte 
me ta – për të dytën herë – ai i porositi: “O bijtë e mijë, mos hyni 
(në Egjipt) për një derë, po hyni nëpër dyer të ndryshme. Unë nuk 
mund të largoj prej jush asnjë send nga caktimi i All-llahut, vendi-
mi nuk është i tjetërkujt vetëm i All-llahut, vetëm Atij iu kam mbë-
shtetur dhe vetëm Atij le t'i mbështeten ata që besuan.” (Jusuf, 67) 

Siç duket, Jakubi druante se mos dikush i akuzonte si 
spiunë të shteteve të huaja, sepse përshtypja që linin - ata 
ishin dhjetë veta – numri i tyre, gjallëria dhe dukja, mund të 
zgjonin dyshim te të tjerët. 

Të gjithë u takuan te Jusufi, i cili i priti mirë, sidomos 
vëllanë e vet më të vogël: “E kur hynë te Jusufi, ai (Jusufi) e afroi 
pranë vetes vëllanë e vet (Binjaminin) dhe i tha: “Unë jam vëllai yt, 
e ti mos u pikëllo për atë që ata vepruan!” (Jusuf, 69) 

Jusufi më pas vendosi që t`u bënte një dredhi të mirë vëlle-
zërve të tij, me qëllim që të ndalte vëllanë e tij të vogël, ndër-
kaq, ata të ktheheshin te babai pa të. Ai fshehi tasin me të 
cilin e maste sasinë e grurit në barrën e të vëllait, e kur kon-

trolluesit e gjetën tasin në barrën e të vëllait, e ndanë këtë prej 
tyre dhe e shpallën kriminel. Kur dëgjoi Jakubi se edhe vëllai 
i Jusufit kishte humbur, ngriti zërin dhe tha: “Durim i mirë 
është shpresë që All-llahu do të m'i sjellë të gjithë; Ai është më i 
dijshmi, më i urti!” (Jusuf, 83) 

Është fakt se fatëkeqësia e Jakubit ishte e madhe, por 
thellë në shpirt ai ndiente se i biri i tij Jusufi ishte gjallë dhe 
se një ditë do të kthehej te ai, mirëpo, tani që humbi edhe 
djalin tjetër, dhembja iu dyfishua dhe atij iu errën sytë: 
“Dhe, ua ktheu shpinën e tha: “O dëshpërim i im për Jusufin, dhe 
nga pikëllimi iu zbardhën të dy sytë, po i përmbajtur (nga pikë-
llimi).” (Jusuf, 84) 

Në lutjen e tij të fundit dhe shpresën e mbetur te All-llahu, 
tha: “O bijtë e mi, shkoni dhe kërkojeni (në Egjipt) Jusufin dhe 
vëllain e tij, e mos e humbni shpresën nga mëshira e All-llahut, pse 
vetëm populli jobesimtar e humb shpresën në All-llahun.” (Jusuf, 87) 

Vëllezërit e Jusufit dolën për të tretën herë në Egjipt. Zem-
rat e tyre ishin të dëshpëruara e të thyera, gjendja e tyre ishte 
e mjerueshme, ndërkaq poshtërimi i përcillte gjithkund: “E 
kur hynë tek ai i thanë: “O ti zotëri, neve dhe familjen tonë na ka 
goditur skamje e vështirë, e kemi ardhur me një mall të vjetër, e ti 
pra na mbush masën (barrën) dhe na dhuro, All-llahu i shpërblen 
ata që dhurojnë.” (Jusuf, 88) 

Në atë çast Jusufi hoqi vellon duke hetuar se vëllezërit e 
ndienin poshtërsinë, me një zë të butë ai do të tronditë zem-
rat dhe do të ringjallë ndjenjat e tyre të shtangura: “Ai (Jusufi) 
tha: “A e dini çka keni bërë me Jusufin dhe vëllain e tij, kur ishit 
injorantë?” Ata thanë: “A ti je vetë Jusufi?” Ai tha: “Unë jam Jusufi, 
e ky është vëllai im, All-llahu na dhuroi shpëtimin, pse ai që ruhet 
dhe bën durim, s'ka dyshim All-llahu nuk humb shpërblimin e 
punëmirëve.” (Jusuf, 89-90) 

Jusufit iu kujtua se ligji shoqëror i përngjan ligjit të All-llahut 
në gjithësi! Devotshmëria dhe durimi rezultojnë suksesin, siç 
thuhet: oksigjeni dhe hidrogjeni formojnë ujin. 

Pas dhjetëra vjet të gjithë kuptuan se ligjet e All-llahut janë 
të vërteta: “Premtimi i saktë i All-llahut. E kush mund të jetë më i 
saktë në fjalë se All-llahu? ” (En-Nisa`, 122) 

“Ata thanë: “Pasha All-llahun, është e vërtetë se All-llahu të ka 
lartësuar mbi ne, kurse ne vërtet ishim fajtorë! Ai tha: “Sot nuk ka 
qortim kundër jush, All-llahu ju faltë juve; Ai është më mëshirues i 
mëshiruesve!” (Jusuf, 91-92) 

I lartësuari asnjëherë nuk urren. Ai edhe pas triumfit (nga-
dhënjimit) ndihet i përkulur para All-llahut dhe më shumë i 
falur. Pastaj Jusufi iu drejtua vëllezërve të tij duke u thënë: 
“Ju shkoni me këtë këmishën time, dhe vërjani atë babait tim në 
fytyrë, e atij do t'i kthehet të parët, e pastaj ejani tek unë me tërë 
familjen time.” (Jusuf, 93) 

Karvani i vëllezërve u largua nga Misiri për në Sham. 
Befasisht, ata të cilët ishin përreth Jakubit, dëgjuan një zë për-
gëzimi prej tij, nuk dinin se nga po vinte!! Dëgjuan të thoshte: 
“Unë po e ndiej erën e Jusufit.” (Jusuf, 94) 

Mos më konsideroni të humbur apo të krisur! 
Bota e shpirtit është gjë e çuditshme! A thua si arriti të 

rrjedhë gëzimi i tillë në thellësinë e zemrës së Jakubit? Ç`e 
bëri ta ndiente atë që ndodhi?! 

“E kur erdhi myzhdexhiu, ia vuri atë (këmishën) mbi fytyrën e 
tij, atij iu kthye të parët dhe tha: “A nuk ju thashë se unë di nga 
All-llahu çka ju nuk dini?” (Jusuf, 96) 

Pas disa ditësh do të ndodhë shpjegimi i ëndrrës së tij të 
parë, mu ashtu siç kishte ndodhur edhe me dy ëndrrat e tij të 
mëparshme të cilat ishin realizuar pikërisht ashtu siç kishte 
thënë ai!! 

“(e morën familjen dhe shkuan) E kur hynë te Jusufi, ai i afroi 
afër vetes të dy prindërit e tij dhe tha: “Me dëshirën e All-llahut 
hyni në Egjipt të sigurt!” Dhe ai të dy prindërit e vet i mori lart në 
fron (i uli pranë vetes), e ata iu përulën atij, e ai tha: “O ati im, kjo 
është domethënia e ëndrrës sime të mëparshme. Zoti im këtë tanimë 
e bëri realitet, e mua më dhuroi mirësi kur më nxori prej burgu, e 
juve ju solli nga fshati pasi djalli pat futur përçarje ndërmjet meje 
dhe vëllezërve të mi. Zoti im, me mjeshtëri e butësi realizon dëshi-
rën e vet për çka don, vërtet Ai është i dijshmi, i urti.” (Jusufi, 99-100) 

Pas mbarimit të rrëfimit, ndodhitë e të cilit Kur`ani famë-
lartë i prezantoi në formën më të bukur, All-llahu i Madhë-
ruar i tha të Dërguarit të Tij Muhammed: “Këto janë nga ato 

lajmet e panjohura, e Ne po t'i shpallim ty (Muhammed), se ti nuk 
ke qenë pranë tyre kur ata vendosën çështjen e tyre (hedhjen e 
Jusufit në bunar etj.) dhe kur bënin dredhi.” (Jusuf, 102) 

Po, ai nuk kishte qenë me ta që të shihte se ç`po bënin me 
Jusufin, as që kishte lexuar çka kishte ndodhur. Shpallja e 
lartë i rrëfeu atij për atë që kishte ndodhur, duke mos shtuar 
apo ndryshuar diç. Megjithëkëtë, prapë shumica e njerëzve 
janë mohues të pejgamberisë së Muhammedit. 

Në kohën tonë moderne hasim shumë trillues e shpifës, 
shumë prej tyre janë ateistë, të krishterë e hebrenj, shpifjet e 
të cilëve nuk kanë të ndalur. 

Ata asnjëherë nuk do të kenë mundësi ta ndalin hovin e 
misionit (shpalljes) të fundit: “Thuaj: “Kjo është rruga ime, e 
vënë në fakte të qarta, e që unë thërras te All-llahu, unë dhe ai që 
vjen pas meje. Larg të metave është All-llahu, e unë nuk jam nga 
idhujtarët.” (Jusuf, 108) 

Ata janë të verbër, sytë e tyre nuk i shohin argumentet që 
janë në gjithësi e që të bëjnë ta njohësh All-llahun, as që 
kthehen drejt shpalljes së Tij: “Sa e sa argumente ka në qiej e në 
tokë, të cilat i shohin, por ata nuk i vështrojnë fare.” (Jusuf, 105) 

Suretu Err-Rra`d  
Murmurima 

 
Në ajetin e parë të sures Err-Rra`d, All-llahu i Madhëruar i 

drejtohet të Dërguarit të Tij duke i thënë: “Elif, Lam, Mim, Ra. 
Këto ajete të këtij kapitulli dhe e tërë ajo që t'u shpall ty nga Zoti yt 
janë realitet.” (Err-Rra`d, 1)  

Mirëpo nga ky realitet shumë njerëz e kthejnë kokën: 
“.....por shumica e njerëzve nuk besojnë.” 

A thua ekziston dot ndonjë arsye për këtë shumicë e cila 
është larguar nga realiteti dhe e ka mohuar mbështetjen në të?  

Jo, asnjë arsye! 
Le të supozojmë se shpallja nuk është zbritur, a thua në 

krijimin e tokës nuk ekzistojnë fare fakte të cilat do të dësh-
monin madhërinë e të Zotit të saj? Vrojtimi i horizonteve të 
larta të qiellit dhe tokës dëshmon qartë se të mohuarit e Zotit 
është mendjetrashësi! 

Le t`u hedhim një sy ajeteve të cilat i cilësojnë dhe përsh-
kruajnë në mënyrë të qartë faktet e All-llahut në gjithësi, duke 
përcjellë me vëmendje qëndrimin tonë hulumtues mbi ajetin: 
“Këto ajete të kësaj kaptine dhe e tërë ajo që t'u shpall ty nga Zoti 
yt janë realitet .....” – dhe do të vërejmë qartë lidhshmërinë e saj me 
ajetin që ndodhet në zemrën e sures: “A është i njëjtë ai që e di se 
ajo që t'u shpall ty nga Zoti yt është e vërtetë, si ai që është i 
verbër? ” (Err-Rra`d, 19) 

Këta të cilët cilësohen të ditur për shpalljen konsiderohen 
të merituar (njerëz të shkëlqyeshëm), qëndrimi i të cilëve 
është ndriçuar në rrugën e jetës së tyre. Ajetet e mëposhtme i 
përshkruajnë qartë cilësitë e tyre, duke filluar nga fjalët e 
All-llahut të Madhëruar: “Vetëm njerëzit e arsyeshëm që kanë 
mendje të shëndoshë e kuptojnë të vërtetën. Ata janë, të cilët e 
zbatojnë besën e dhënë All-llahut dhe nuk e thyejnë zotimin. Dhe 
ata që e mbajnë lidhjen për të cilën All-llahu ka urdhëruar të mba-

het, që frikësohen nga Zoti i tyre dhe nga llogaria e rëndë e përgje-
gjësisë.” (Err-Rra`d, 19-21) 

Ajetet të cilat i përshkruajnë cilësitë e të merituarve ngër-
thejnë në vete plot dhjetë porosi (urtësi); kushdo që i plotë-
son, me siguri do të jetë njëri nga ata që e merituan shpër-
blimin më të mirë dhe më të begatshëm: “Edhe ata që patën 
durim (ndaj të këqijave) për të fituar kënaqësinë e Zotit të tyre dhe 
që e falën namazin, dhe nga ajo me çka Ne i furnizuam ata kanë 
dhënë fshehtas e haptas dhe me të mirë e largojnë të keqen. Të tillët 
kanë përfundim më të mirë. (përfundimi i mirë është) xhenetet e 
Adnit (vende të përjetshme) ku do të hyjnë ata, edhe prindërit, gratë 
dhe fëmijët e tyre të cilët kanë qenë vepërmirë ata do t'i vizitojnë 
engjëjt duke hyrë në secilën derë. (u thonë) Selamun alejkum, me 
durimin tuaj gjetët shpëtimin; sa përfundim i lavdishëm është ky 
vend.” (Err-Rra`d, 22-24) 

Porosi e parë e këtyre porosive është: Mendja e arsyeshme, 
ndërkaq, porosia e dytë: Zbatimi i besës së madhe dhënë All-
llahut – se të gjithë njerëzit do të drejtohen drejt Tij......e nuk 
do t`i përshkruajnë dot shok dhe rival. 

Biseda e sures Err-Rra`d vazhdon rreth shpalljes së zbritur 
dhe rreth rolit të Pejgamberit s.a.v.s. në kumtimin e shpalljes: 
“Kështu, Ne të dërguam te një popull, para të cilit kauluan shumë 
popuj, e që t'ju komunikosh atë që Ne të shpallëm ty, sepse ata janë 
duke e mohuar Mëshiruesin (Zotin). Thuaj: “Ai (Rrahmani) është 
Zoti im, nuk ka zot tjetër pos Atij. Vetëm Atij i jam mbështetur dhe 
vetëm te Ai është e ardhmja ime.” (Err-Rra`d, 30) 

Pjesa e arabëve të paditur e kundërshtuan me rreptësi 
shpalljen, boshti i kokëfortësisë së tyre ishte kërkesa e gjërave 
mbinatyrore, gjëra të cilat do të dëshmonin besnikërinë e 
Pejgamberit. 

Në ajetet e sureve të tjera theksohet qartë se edhe po qe se 
përmbushen kërkesat e tyre, ata nuk do të besojnë dhe se 
prapë do të përjetojnë shkatërrimin. Ndërkaq, në suren Err-
Rra`d janë paraqitur shumë kërkesa të tyre dhe mohimi i tyre 
në disa forma: 

1 – “Ata, të cilët nuk besuan thonë: “Pse të mos i ketë zbritur 
atij (Muhammedit) ndonjë argument (mrekulli praktike) nga Zoti i 

tij?” Ti je vetëm qortues. Çdo popull pati udhëzues (pejgamber).” 
(Err-Rra`d, 7) 

2 -“E ata që nuk besuan (idhujtarët mekas), thonë: Përse nuk iu 
shpall (Muhammedit) ndonjë mrekulli nga Zoti i tij?” Thuaj: “(Iu 
shpall Kur'ani, por ju u verbuat) All-llahu e le të humbur atë që do, 
kurse atë që pendohet nga të këqijat e shpie në rrugë të drejtë.” 
(Err-Rra`d, 28) 

3 -“E ata që mohuan thonë: “Ti nuk je i dërguar!” Thuaj: 
“Mjafton që All-llahu është dëshmitar midis meje dhe midis jush 
dhe (është dëshmitar) ai që ka njohuri të librit (të shpalljeve).” (Err-
Rra`d, 43) 

Është fakt se nga njeriu që nuk ka një kuptim shpirtëror 
për gjithësinë nuk pritet besim (iman) i shëndoshë, nga ai që 
nuk i vëren qartë faktet e All-llahut në veten e tij, në organet 
e trupit tij dhe mendjes, me siguri se nuk mund të pritet të 
ketë njohuri të mirëfillta për All-llahun edhe nëse është prej 
atyre që i janë bashkangjitur karvanit të besimtarëve, e shumta 
e të cilëve janë imitues të thjeshtë! 

Në shumë sure të Kur`anit famëlartë hasim ajete të cilat e 
urdhërojnë të Dërguarin s.a.v.s për leximin e Vahjit (shpall-
jes): “Ti lexo atë që po të shpallet nga libri (Kur'ani), fal nama-
zin!”(El-Ankebutë, 45) 

“Unë jam urdhëruar të adhuroj vetëm Zotin e këtij qyteti, të 
cilin Ai e bëri të shenjtë, se Atij i takon çdo send, dhe jam urdhë-
ruar të jem prej besimtarëve të sinqertë. E, edhe ta lexoj Kur'anin, e 
kush pranon udhëzimin e tij, ai udhëzohet vetëm për të mirën e vet, 
e kush ka humbur, ti thuaj: “Unë vetëm tërheq vërejtjen.” (En-
Neml, 91-92) 

Ndërkaq, në këtë sure e hasim ajetin: “Ne të dërguam te një 
popull, para të cilit kaluan shumë popuj, e që t'ju komunikosh atë 
që Ne të shpallëm ty......”! (Er-Ra`d, 30) 

Komunikimi i tillë nuk nënkupton vetëm leximin e shpa-
lljes, por edhe mësimin, studimin, shqyrtimin, arsyetimin dhe 
kuptimin e parimeve, ideve dhe koncepteve të Kur`anit.! Ai 
paraqet bazë mbi të cilën ngrihet pastrimi shpirtëror të cilin e 
ofrojnë programet e ndryshme edukative. Kumtimi i shpalljes 
nënkupton mbrojtjen e shkronjave të tij nga ndryshimi, si dhe 



M U H A M M E D  E L - G A Z A L I    K O M E N T I  T E M A T I K  I  K U R ` A N I T  F A M Ë L A R T Ë  

m 322 M 

nga ajo e cila u ndodhi librave të mëparshëm. Ai paraqet ori-
entim të zgjedhur e të pastër Hyjnor dedikuar Umetit i cili do 
ta rimëkëmbë misionin dhe rolin e tij, nëse e plotëson, ka shpë-
tuar, e nëse jo, dënimi i tyre do të ngelë mbi ta: “Sikur të ishte 
ndonjë Kur'an që me të do të ecnin malet, që me të do të plasej toka, 
që me të do të flisnin të vdekurit (është ky)?” Jo, (ata nuk besojnë) 
se e tërë çështja i takon vetëm All-llahut. A nuk e kanë të qartë ata 
që besuan se, sikur të donte All-llahu, do t'i drejtonte në rrugë të 
drejtë të gjithë njerëzit, por ata që nuk besuan e për shkak të asaj që 
bënë, do t'i godasë vazhdimisht fatkeqësi e kohës ose do ta rrethojë 
(fatkeqësia) vendin e tyre, derisa të vijë urdhri i All-llahut (e të tri-
umfojë islami). All-llahu nuk e thyen premtimin.” (Err-Rra`d, 31) 

* * * 

Themi: Në ajetin e parë të kësaj sure hasim: “Këto ajete 
të këtij kapitulli dhe e tërë ajo që t'u shpall ty nga Zoti yt janë 
realitet....!” 

Ndërsa në fund të sures kemi rastin të lexojmë: “Ata të 
cilëve Ne u dhamë shpallje, gëzohen me atë që t'u shpall ty, e ka prej 
grupeve (të besimeve të ndryshme) që mohojnë një pjesë të tij (të 
Kur'anit). Thuaj: “Unë jam urdhëruar që të adhuroj vetëm All-
llahun, e mos t'i bëj shok Atij. Unë vetëm tek Ai thërras (njerëzit) 
dhe vetëm tek Ai është kthimi im!”(Err-Rra`d, 36) 

Në këtë ajet hasim një paralajmërim i cili u realizua më 
vonë, sepse kur Islami filloi të trokiste në dyert e Egjiptit dhe 
të Shamit, së shpejti zemrat anuan kah ai, të krishterët hynë 
në fenë e All-llahut lagje-lagje, e përqafuan atë dhe u bënë 
mbrojtësit dhe bartësit e tij. 

Dihet se “Arka e shtetit” – me rënien e xhizjes – kishte fillu-
ar të zbrazej, sepse njerëzit e kishin besuar bindshëm fenë e 
All-llahut, saqë valiu i Egjiptit ishte i detyruar të vazhdonte 
pagesën e xhizjes ndaj atyreve të cilët e përqafonin Islamin! 
Kështu, deri kur Omer ibn Abdu-l-Azizi i shkroi: “Mjerë ti, 
Muhammedi është dërguar mëshirë dhe udhëzues e nuk 
është dërguar tagrambledhës, liroi nga xhizja nga ata të cilët e 
përqafojnë Islamin.” 

Po, lëre xhizjen, edhe në qoftë se arka e shtetit harxhohet 
dhe shkatërrohet...!! 

Islami u përhap edhe jashtë Gadishullit Arabik, para se ta 
pranonin banorët e Mekës, të cilët deri vonë qëndruan në 
idhujtarinë e tyre. Ky është edhe kuptimi i ajetit kur`anor: 
“A nuk shohin ata se Ne i sjellim pakësimin e tokës (së tyre) nga 
të gjitha anët e saj. All-llahu gjykon, e s'ka kush që mund t'i 
kundërvihet gjykimit të Tij. Ai ndërmerr masë të shpejtë.” (Err-
Rra`d, 41) 

Kur`ani është argument i cili flet dhe shpie drejt All-llahut, 
ndërkaq, gjithësia është argument që nuk flet, por njofton për të. 

Që të dy faktet kërkojnë zgjuarsinë e mendjes dhe mpreh-
tësinë e shpirtit, përndryshe gafleti (letargjia) dhe mendjetra-
shësia asnjëherë nuk sjellin dobi. 

Mu për këtë Kur`ani famëlartë thekson me plot të drejtë: 
“A nuk kuptoni?” “A nuk gjykoni?” “A nuk përkujtoni? ” 

Mbi zgjimin e shqisave të përgjumura e lexojmë ajetin 
fisnik: “E në tokë, copa sipërfaqesh, te ngjitura njëra me tjetrën, 
kopshte të hardhisë, të mbjella (të llojllojshme) dhe hurma (bimë 
këto) që janë të degëzuara në shumë trupa dhe jo të degëzuara (nga 
një filiz) e të gjitha ujiten nga një ujë, dhe Ne shijen në ngrënie të 
frutave të tyre e kemi dalluar njërën prej tjetrës. Edhe kjo dëshmon 
me argumente për njerëzit e mençur.” (Er-Ra`d, 4) 

A nuk të thërret të mendosh çështja që në një copë të sipër-
faqes së tokës shikon pemë të hardhisë e të hurmës, hurma të 
degëzuara e jo të degëzuara, drurë të limonit, ferra dhe pemë 
të ndryshme, të cilat të gjitha të ujiten me një ujë, ndërkaq, që 
të gjitha të dallojnë njëra nga tjetra në shije dhe ngjyrë? 

A nuk shikon se si krimbi i mëndafshit i han gjethen e ma-
nit e pastaj nga ai e bën mëndafshin? Nga fryti i saj të hajë ble-
ta, e të sjell mjaltin? Të hajë edhe delja e të japë qumështin? 

Vullneti i lartë ka bërë që të gjitha të dallojnë në lloje, që të 
gjitha pemët dhe perimet të shtrira në sipërfaqen e tokës dhe 
në horizontet e qiellit të jenë në formë sa më mahnitëse. E 
megjithatë, hasim jobesimtarin që thotë: Nuk ka Zot!! 

Atëherë ç`mbetet, pra? E tjetri vjen dhe i drejtohet të Dër-
guarit me fjalët: Nuk të besoj përderisa nuk e shndërron këtë 

kodër në kopsht të bukur për mua!! Thua se Zoti merret me 
çaklat e tij! 

Kur`ani famëlartë flet mbi lartëmadhërinë e Krijuesit në 
procesin e shumimit të gjallesave: njerëzve, kafshëve, shpe-
zëve dhe gjallesave të tjera, të cilat përbëjnë mijëra e mijëra 
lloje në tokë, det dhe qiell, bile edhe në miliarda, të cilat gjith-
monë shumohen dhe pllenohen, embrionet e tyre kalojnë 
nëpër faza të caktuara dhe të llogaritura, dhe, për çudi: aspak 
nuk haset çrregullim në ligjin e përsosur të tillë të All-llahut: 
“All-llahu e di se ç'bart çdo femër “- në horizontin e lartë të qiellit, 
në malet e dendura, në thellësinë e shkëmbinjve, po edhe në famil-
jete njerëzve: “All-llahu e di se ç'bart çdo femër, dhe (e di) çka pakë-
sojnë e çka shtojnë mitrat. Tek Ai çdo send është me masë të cak-
tuar. Është Ai që di të fshehtën dhe të dukshmen, Ai është i madhë-
ruari e i latrësuari.” (Err-Rra`d, 8-9) 

Sajuesi i gjithë këtyre gjërave është Ai i cili ngriti qiejt lart, 
Atë nuk e zmbraps një punë nga puna tjetër. Ai e zbukuroi 
qiellin me yje. Asnjëherë nuk ndodh që ndonjëri prej tyre të 
bjerë apo të luajë vendit! 

Është Ai që për njeriun e caktoi sistemin mbrojtës i cili e 
ruan atë nga fatkeqësitë e ditës dhe të natës. A thua këto ele-
mente imunitive të cilat i largojnë bakteriet sulmuese janë 
pjesë e begatisë së All-llahut? Gjithsesi, këta mbrojtës llogari-
ten çështje e All-llahut (begati e Tij e pasur). 

Surja Err-Rra`d vazhdon me shpjegimin e dukurive të 
fuqisë së All-llahut fuqiplotë si dhe me shpjegimin e begative 
të plota (të përsosura) që i fali Ai, në një mënyrë të cilën nuk e 
hasim në librat e tjerë. Një shpjegim i tillë ndiqet me pyetje të 
shoqëruara me përgjigje të rralla: “Thuaj: “Kush është Zoti 
(Krijuesi) i qiejve e i tokës!” Thuaj: “All-llahu!” Thuaj “A keni pra-
nuar pos Tij zota, që nuk kanë mundësi t'i sjellin as dobi e as dëm 
vetvetes?” Thuaj: “A është i barabartë i verbri me atë që sheh, ose, a 
janë të njëjta errësirat me dritën?” A mos i bënë All-llahut shokë 
(idhuj) e edhe ata zota krijuan si krijoi Ai dhe atyre u është bërë i 
ngjashëm (i paqartë) krijimi (e nuk po dinë se cili është krijim i 
Zotit, e cili i idhujve)? Thuaj: “All-llahu është krijues i çdo sendi, ai 
është i vetmi ngadhënjyes!” (Err-Rra`d, 16)  

Kjo sure fillon me bisedën rreth gjithësisë dhe shenjave në 
të që e argumentojnë lartmadhërinë e All-llahut, që më pas të 
vazhdojë rreth njeriut dhe qëndrimit të tij ndaj Kur`anit i cili i 
sqaron qartë këto shenja dhe tërheq vëmendjen në to. 

Bisedën rreth gjithësisë dhe krijesave në të vendosa ta lë 
për më vonë – e të filloj me bisedën rreth Kur`anit – sepse unë 
jam prej atyre të cilët duan ta zgjasin bisedën e tyre rreth 
gjithësisë, sepse muslimanët jetojnë në të si të huaj, ata sot 
janë larg tij dhe diturive rreth tij. Kur`ani famëlartë i është 
dhënë më së shumti diturisë, studimit të gjithësisësi dhe asaj 
që është në të...!! 

Thashë me vete: Po të jem 100 milje larg planetit Tokë, a 
thua çka do të dëgjoja dhe çka do të shihja?? 

A thua do t`i shihja retë e dendura të cilat e kanë ngjyrosur 
qiellin dhe e kanë mbuluar çiltërsinë e tij? 

A thua do të dëgjoja jehonën e zhurmës që ngrihet lart nga 
mjetet transportuese, veturat dhe fabrikat, ulërima e të cilave 
ka kapluar gjithçka? 

Unë e di se ky planet ka afatin e caktuar, por a thua ne nuk 
e përshpejtojmë me jetën tonë të pakuptimtë fundin e tij? 

Pastaj, ç`jemi ne në këtë gjithësi gjigante? 
Kam lexuar se astrologët kanë zbuluar një vrimë të zezë e 

cila është 100 herë më e madhe se çdo vrimë tjetër e zezë e 
zbuluar më parë! 

Radioja “Zëri i Amerikës” ka theksuar se shkencëtarët 
konsiderojnë se kjo vrimë gjigante ngërthen në vete një mijë 
milionë yje! Grumbullimi i këtyre yjeve dhe materieve të tjera 
formojnë një epiqendër kompakte të rëndesës, fuqia e së cilës, 
siç mendohet arrin të përfshijë çdo gjë (duke mos lënë gjë të 
largohet), bile edhe dritën....! 

Me këtë para meje u vu në dukje një horizont përplot fak-
tesh dhe argumentesh të cilat shpien drejt lartmadhërisë së 
All-llahut: “All-llahu është Ai që ngriti qiejt pa ndonjë shtyllë. Ju i 
shihni ato. Ai mbizotëroi Arshin dhe nënshtroi diellin e hënën që 
çdo njëri udhëton deri në një afat të caktuar; Ai rregullon çështjen 
(e gjithësisë), sqaron argumentet, që të jeni të bindur për takimin 
(pas ringjalljes) me Zotin tuaj.” (Err-Rra`d, 2) 

 Rreth vetes mund të shoh turma të mëdha njerëzish, kur-
se nga sateliti mund të shoh atë që e rrethon Tokën. Mirëpo, 
qëllimi nuk është vetëm se të shohësh një njeri mes miliarda 
njerëzish, sepse vetë njeriu si individ është gjithësi e vogël 
(përbën një botë të vogël)! 

Në lëkurën e tij gjenden qindra mijë drurë – e kam fjalën 
për qindra mijë qime – të cilat rriten dhe bien dhe në vendin e 
tyre dalin të tjera! 

Ndoshta qimja është gjëja më e thjeshtë në trupin e njeriut, 
megjithatë janë me qindra mijë të tilla në trupin e tij. Le t`u 
hedhim një vështrim mijëra rruazave të gjakut të cilat qarku-
llojnë pandërprerë në venat e tij, ato janë rruaza të cilat gjith-
monë përtërihen. Ato i prodhon trupi dhe i lëshon sipas nevojës. 

Le t`i hedhim një vështrim edhe sistemit nervor të përha-
pur në tërë trupin e njeriut. Ky sistem është gjithmonë nën 
urdhrat e trurit, ditën dhe natën, sistem ky i cili funksionon 
në mënyrë më të komplikuar dhe luan rol të rëndësishëm në 
tërë trupin dhe organin njerëzor. Nuk është për t`u habitur që 
njerëzit ende nuk arritën t`i njohin funksionet e rëndësishme 
të trurit. 

Nga zanafilla e njerëzimit e deri në momentin kur tërë 
tokën dhe atë që është në të do ta trashëgojë vetëm All-llahu, 
Zoti ynë është Ai i cili mbikëqyr dhe kujdeset për tërë këto 
organe trupore, Ai kujdeset dhe mbikëqyrë të gjitha llojet e 
begative dhe gjërave të pakëndshme të cilat i godasin ato:  

“Dhe se kthimi i fundit do të jetë te Zoti yt.   
“Dhe se Ai bën për të qeshë dhe bën për të qarë.   
“Dhe se Ai është që jep vdekje dhe jep jetë (gjallëri).” (En-

Nexhm, 42-44) 
Është e vërtetë që shkencëtarët pohuan se gjithësia është 

shumë e madhe, por ata do të duhet të dinë dhe të ndiejnë se 
madhëria e All-llahut është ende më e madhe. 

Në shoqëritë tona ka njerëz të mëdhenj – politikanë – të 
preokupuar me çështje të mëdha, ndërsa të pakujdesshëm 
ndaj çështjeve të vogla. Ndërkaq Zotin e gjithë botëve një 
punë nuk e zmbraps nga puna tjetër. Ai dëgjon me vëmendje 
edhe mjaullimën e maces e cila trajtohet rëndë, ndërkaq, e fut 

në zjarr dhunuesin e saj. Ai gjithashtu dëgjon lutjet e turmave 
të njerëzve të dëshpëruar (të shtypur) dhe i ndëshkon shfry-
tëzuesit e tyre për krimet që bëjnë. 

Ai dëgjon edhe zhurmën e rënies së gjethit nga dega. Ai 
sheh mpiksjen e gjakut në venë, siç sheh dhe dëgjon vetëti-
mën dhe murmurimën e qiellit, siç sheh edhe yjet tek perën-
dojnë në horizontet e larta të qiellit! 

“Lavdia i qoftë All-llahut në numrin e krijesave të Tij, 
Lavdia i qoftë All-llahut aq sa janë krijesat e Tij, pasi ai është 
personalisht i kënaqur aq sa është i kënaqur me Qenien e Tij, 
Lavdia i qoftë All-llahut aq sa peshon Arshi i Tij, Lavdia i 
qoftë All-llahut aq sa numri i fjalëve të Tij.” 

Suretu Ibrahim 
Ibrahimi 

 
“Elif, Lam, Ra. (ky është) Libër; Ne ta shpallëm ty që me urdh-

rin e Zotit t'i nxjerrësh njerëzit prej errësirave në dritë; (t'i nxje-
rrësh prej errësirës) në rrugë të Fuqiplotit, të të Falënderuarit. Të 
All-llahut, e të cilit është gjithë ç'ka në qiej dhe ç'ka në tokë. Është 
mjerim për mohuesit për dënimin e ashpër që i pret.” (Ibrahim, 1-2) 

Në jetën e kësaj bote ekzistojnë shumë errësira: errësira e 
injorancës, errësira e vetëmashtrimit, errësira e mëkatit dhe 
errësira e mosrespektit. All-llahu i Madhëruar i zbriti të Dër-
guarit të Tij të fundit Muhammedit librin për t`i nxjerrë njerë-
zit prej gjithë këtyre errësirave, për t`ua bërë me dije se jeta e 
kësaj bote është vetëm një fazë kalimtare e jetës që vjen pas, e 
ata që jetën e kësaj bote e konsideruan më të vlefshme se jetën 
e botës tjetër, ata njëmend janë të humbur dhe të devijuar, 
ndërkaq, ata të cilët mohojnë dhe kundërshtojnë shpalljen 
dhe mohojnë jetën në suazat e saj, ata njëmend janë të padrejtë. 

Para Muhammedit All-llahu e dërgoi Musain për të shpë-
tuar popullin e tij nga errësirat e përvuajtjes dhe të nënshtri-
mit, për t`u dhënë atyre lirinë e plotë, lirinë e mendjes dhe të 
ndërgjegjes, lirinë e lëvizjes dhe të kënaqësisë në begatitë e 
All-llahut!! 

Musai nuk kërkoi prej tyre gjë tjetër, pos që të përkujtonin 
këtë begati dhe dhunti të All-llahut, të njihnin të drejtën e 
Zotit: “Ne e patëm dërguar Musain me argumentet tona (dhe i 
thamë); nxirre popullin tënd prej errësirave në dritë dhe përkujtoju 
atyre të mirat e All-llahut (që u dhuroi), se vërtet në ato (përkuj-
time) ka argumente për secilin që është shumë i durueshëm dhe 
shumë falënderues.” (Ibrahim, 5) 

Islami në përgjithësi është një rrugë nga injoranca në ditu-
ri, nga e padrejta në drejtësi, nga lajthitja në rrugë të drejtë. 
Libri me të cilin u dërgua Muhammedi është i mbushur për-

plot shkëndija të cilat e zhdukin verbërinë, të mbudhin në 
rrugë të vërtetë, të drejtojnë ndaj All-llahut – të Lartëma-
dhëruar – si dhe i mbrojnë njerëzit nga llojet e ndryshme të të 
gjitha injorancave. 

Mirëpo njerëzit tërë kohës shprehën armiqësi ndaj shpall-
jes, ata shprehën kryelartësi dhe mosrespekt ndaj të dërgu-
arve, siç u përpoqën t`u sillnin dëm atyre. Ata u përpoqën t`i 
shfrytëzonin të gjitha sprovat me të cilat do t`i largonin dhe 
pengonin besimtarët nga e vërteta, mirëpo besimtarët i du-
ruan dhe i toleruan të gjitha: “E përsë të mos i mbështetemi All-
llahut derisa Ai na udhëzoi në rrugën tonë (të drejtë). Për Zotin, ne 
gjithsesi do të durojmë e do të përballojmë mundimet që na bëni, e 
vetëm All-llahut le t'i mbështeten vazhdimisht ata që gjithnjë iu 
mbështeten.” (Ibrahim, 12)  

Nxjerrja e një populli nga errësira në dritë nuk bëhet fët e 
fët, por ajo kërkon një kohë të gjatë. I Dërguari i All-llahut 
s.a.v.s. qëndroi plot 23 vjet në mesin e arabëve duke i mëkuar 
me Kur`anin, deri sa e largoi injorancën e tyre si dhe pra-
pambeturinë e tyre shkencore dhe kulturore, me qëllim që një 
ditë të meritojnë të jenë të parët e botës dhe udhëheqësit e saj. 

Kur`ani famëlartë i transferoi arabët në kuptimin më të 
gjerë: arsimor, politik, mendor dhe moral, dhe kur u ndeshën 
me armiqtë e All-llahut ngadhënjyen mbi ta duke zënë kësh-
tu një vend të denjë në historinë e njerëzimit. 

Këto kuptime i hasim në fjalët e All-llahut të madhëruar: 
“Ata që mohuan të dërguarit e vet thanë: “Për Zotin, ne do t'ju 
dëbojmë nga vendi ynë, ose ju domosdo do të ktheheni në fenë tonë!” 
E atyre (të dërguarve) Zoti u shpalli; Ne gjithqysh do t'i shkatë-
rrojmë zullumqarët. Dhe pas tyre Ne do t'ju vendosim në atë tokë. 
E këtë (ndihmë) për atë që i frikësohet pranisë Sime dhe i frikësohet 
dënimit Tim.” (Ibrahim, 13-14) 

Popujt e pafuqishëm dhe të pakujdesshëm që nuk kanë 
qëllim të qartë nuk mund ta marrin në dorë drejtimin përde-
risa nuk ripërtërihen me fuqinë dhe disiplinën e besimit.  

Medoemos këta popuj ta ndryshojnë veten e tyre, imani i 
tyre medoemos duhet ta ndryshojë gjendjen e tyre përmes 
energjive të reja të devotshmërisë, bindjes, guximit, trimërisë 

dhe pavarësisë, kështu derisa t`i nënshtrojnë kundërshtarët e 
tyre dhe në tokë të vendosin një rend të ri të përkushtimit 
ndaj All-llahut, duke mposhtur epshet e jetës së kësaj bote. 

Në atë çast, me siguri se All-llahu do të urdhërojë që të 
humben disa shtete me qëllim që disa të tjera të vendosen në 
vend të tyre: “Ata (të dërguarit) e kërkuan ndihmën, ndërsa çdo 
kryelartë idhnak pësoi dështim.” (Ibrahim, 15) 

Le ta mbajë mend mirë këtë mësim Umeti ynë islam, Umet 
ky i cili nuk dëshiron ta ndryshojë veten e tij!! 

Qysh në të kaluarën shoqëritë e njerëzve janë përbërë nga 
shtresa dhe klasa të ndryshme! Ekzistojnë shërbëtorë dhe 
zotërinj apo kryetarë dhe pjesëtarë, udhëheqës dhe njerëz të 
cilët udhëhiqen, njerëz që zotërojnë dhunti materiale dhe 
kulturore, si dhe të tjerë të mahnitur me ta, që u shkojnë pas. 

Mes tyre ekziston një dallim i veçantë.........i fshehur thellë 
në shpirtrat e tyre! 

Ky raport ndërmjet parisë dhe të të sunduarve haset në të 
gjitha fushat. Në Luftën e Bedrit mushrikët ishin vënë rreth 
Ebu Xhehlit, udhëheqësit të jobesimtarëve dhe thoshin: 
“Askush nuk mund t`i afrohet Ebul-Hakemit!” Ai ishte kaq 
shumë i mbrojtur nga shigjetarët, e megjithatë disa sahabë të 
rinj ia dolën t`i afroheshin dhe ta vrisnin! 

Është për t`u habitur se në ditën e gjykimit jobesimtarët do 
të mbështeten po në këtë lidhje, mirëpo ajo nuk do t`u sjell 
dot dobi: “E të gjithë (njerëzit) sheshas i paraqiten All-llahut. 
Ata të dobëtit (masa e nënshtruar) u thonë parisë (udhëheqëse): 
“Ne ishim pasuesit tuaj, andaj a mund të na lehtësoni diç nga dëni-
mi i All-llahut?” Ata (paria) thonë: “Sikur të na kishte udhëzuar 
All-llahu, ne do t'ju udhëzonim ju. Për ne tash është njësoj, u pikë-
lluam thellë ose duruam, për ne nuk ka ikje (shpëtim).” (Ibrahim, 21) 

All-llahu i Madhëruar ua sqaroi njerëzve faktet e tilla, 
duke u folur për ditën që po afrohet, me qëllim që të mos 
mashtrohet kryetari me pjesëtarin po as pjesëtari me kryeta-
rin, e megjithatë një grup kryetarësh arrin ta mashtrojnë tur-
mën e njerëzve, ta shfrytëzojnë besimin e tyre, e me këtë i 
sjellin në shkatërrim: “A nuk i vërejte ata që dhuntinë e All-llahut 
e ndërruan me mosbesim dhe popullin e vet e sollën në vendin e 

shkatërrimit, (e sollën) në xhehenem. Në të e gjejnë djegien, e sa 
vend i keq është ai.” (Ibrahim, 28-29) 

Për parinë e cila thërret në zjarr dhe për ata të cilët iu 
përgjigjen atyre ekziston vetëm një vendqëndrim....! 

Surja Ibrahim i përngjan sures Err-Rra`d për nga sqarimi 
dhe shpjegimi i natyrës së të vërtetës (realitetit). E vërteta, për 
nga aspekti mendor, u sjell dobi njerëzve, ndërkaq, e pavër-
teta u sjell vetëm dhembje dhe vështirësi! 

Në suren Err-Rra`d All-llahu i Madhëruar thotë: “Ai e 
lëshon ujin (shiun) nga qielli e sipas madhësisë së tyre rrjedhin 
proçka, kurse vala bart mbi vete shkumë të fryrë lart. Shkuma e 
ngjashme është edhe ajo kur shkrihet (metali) në zjarr për të përfitu-
ar ndonjë stoli ose ndonjë mjet. Kështu, All-llahu sqaron shembu-
llin e të së vërtetës dhe të pavërtetës. Për sa i përket shkumës (së ujit 
apo të metaleve), ajo hidhet si mbeturinë, ndërsa ajo që u sjell dobi 
njerëzve, ajo mbetet në tokë. Kësisoj All-llahu i sjell shembujt.” (Er-
Ra`d, 17) 

Ndërkaq, në suren Ibrahim, Ai thotë: “A nuk ke kuptuar se 
si All-llahu bëri shembull: fjalën e mirë si pema e mirë që rrënjët e 
saj janë thellë (në tokë) e degët e saj janë lart, e që me vullnetin e 
Zotit, ajo e jep frutin e vet në çdo kohë. All-llahu, pra u parashtron 
njerëzve shembuj ashtuqë ata të mendojnë.” (Ibrahim, 24-25) 

Popujt dallohen mes vete përmes fakteve (realiteteve) me 
të cilat jetojnë dhe në të cilat mbështeten; ekzistojnë fakte 
akaidologjike, morale, kulturore dhe civilizuese. 

Pa dyshim që “Teuhidi” ka rrënjë me shumë degë, përplot 
fryte të këndshme! Ai i jep frytet e pastra të kulturës së pje-
kur për ata të cilët e dinë, për ata të cilët ndriçohen me të dhe 
për ata të cilët qëndrojnë nën hijet e shumta të saj. 

Ndërkaq, e pavërteta – po ç`është e pavërteta kur s`ka bazë 
– nuk prodhon dot tjetër pos disfatë dhe fryte të fëlliqura: 
“Dhe shembulli i fjalës së keqe si një pemë e keqe që është shkulur 
mbi tokë e që nuk ka të qëndruar.” (Ibrahim, 26) 

A thua se do t`i lëkundim hijet e së vërtetës? Apo do të 
mbështetemi në tjetrën që s`është veçse shkumë? 

Surja Ibrahim i shpjegon dy aspekte të rëndësishme të cilat 
medoemos do të duhet të jenë prezente tek Umeti islam: 

1 - Preokupim i parë i Umetit islam do të duhet të jetë falja 
e namazit dhe dhënia e zekatit, më tepër seç bëjnë popujt 
kombëtarë për çështjet e tyre të veçanta, sepse Umeti islam 
është i zoti i risales (misionit të shenjtë) Hyjnore; ai e 
shfrytëzon vendosjen e tij në tokë për hir të lartësimit të fjalës 
së All-llahut si dhe përkujtimin dhe madhërimin e Tij: “Robërve 
të Mi, të cilët besuan thuaju: “Të falin rregullisht namazin dhe me 
atë që i furnizuam ata, të japin fshehtas e haptas, para se të vijë një 
ditë që në te nuk ka as kompensim as miqësi.”(Ibrahim, 31) 

Historia e pejgamberisë dëshmon se shtetet të cilat falin 
namazin dhe japin zekatin janë shtete të cilat e madhërojnë 
dhe lavdërojnë All-llahun e jo njerëzit, ndërkaq, lidhjen e tyre 
me qiellin e bëjnë bazë të përpjekjeve të tyre të palodhshme. 

Me humbjen apo largimin e porosive dhe mësimeve 
qiellore popujt jepen pas ushqimit, dëfrimit, grumbullimit të 
pasurisë dhe mburrjes para të tjerëve dhe, nëse ndodh të qan 
për diç, qan për uljen e standardit ekonomik dhe uljen e nive-
lit të ushqimit të harxhuar në dëfrime. 

Sot bota moderne qan për një popull i cili do të shërbente 
si model ideal për popujt e tjerë, model që do ta shprehte lidh-
jen e tij me ibadetin e All-llahut........e ky është Umeti islam. 

Umeti i cili e madhëron All-llahun, medoemos të jetë për 
jetë e mot drejtues i jetës në tokë në të gjitha sferat e jetës. 

Së këtejmi rrjedh aspekti i dytë:  
2 - Umeti islam – besimtarët - janë ata të cilët meritojnë të 

jenë zotërues të të gjitha sendeve e assesi të jenë të varfër, në 
duart e tyre medoemos do të duhet të jetë udhëheqja e botës; 
ata do të shpenzojnë nga ajo dhe udhëheqin me të si të duan. 

Një gjë e tillë na bëhet e qartë nga tri ajetete theksuara në 
suren Ibrahim, ku midis të tjerash hasim fjalët “Për ju “– që 
përsëriten pesë herë: “All-llahu është Ai që i krijoi qiejt dhe 
tokën, dhe Ai lëshoi prej së larti ujë (shi), e me të nxjerr fruta si 
ushqim për ju, dhe për të mirën tuaj u vuri në shërbim anijet, të 
lundrojnë nëpër det me urdhrin e Tij, e në shërbimin tuaj i vuri 
edhe lumenjtë. Për ju nënshtroi diellin dhe hënën që në mënyrë të 
zakonshme vazhdimisht udhëtojnë. Për ju përshtati edhe natën e di-
tën. Dhe ai ju dha gjithë ç`kërkuat (që kërkoi nevoja juaj) dhe, edhe 

në qoftë se përpiqeni t'i numëroni të mirat e All-llahut nuk do të 
mundë t'i përkufizoni (në numër). Vërtet, njeriu është i padrejtë 
dhe shumë përbuzës.” (Ibrahim, 32-34) 

Ka besimtarë të cilët kanë lajthitur nga rruga e vërtetë, 
dhuntitë e të cilëve kanë ngrirë. Në faqen e dheut, që është 
krijuar për ta, ata jetojnë si të huaj, i janë nënshtruar (e jo toka 
atyre). E në vend që ta ndihmojnë All-llahun me atë që Ai u 
dha, ata i ulën poshtë kokat e tyre, i lidhën duart, ndërkaq 
armiqtë e All-llahut përparuan duke e shfrytëzuar kohën e 
lirë në të mirën e tyre, ua nënshtruan këtë botë idealeve të 
tyre jobesimtare, ndërsa imanin e poshtëruan në të gjitha 
fushat dhe e fshehën sa ai nuk duket më. 

Xhihadi i kohës sonë moderne është: dominimi ynë në 
tokë, det dhe qiell, që do të thotë dituria e thellë mbi gjithë atë 
që është në gjithësi – tokë e qiell dhe gjithë ç`është mes tyre. 

A thua çfarë kanë muslimanët nga e gjithë kjo? 
Më kaplon dëshpërimi kur kujtohem se ne nuk posedojmë 

dot anije kozmike me të cilin do të ishim ngritur lart në qiell 
apo nëndetëse me të cilën do të kishim lundruar nëpër thellë-
sitë e detit, po as tanke prej hekuri të cilat ecin nëpër tokë, me 
qëllim që të ndihmojmë të vërtetën dhe t`u ndihmojmë atyre 
që u është bërë e padrejtë. 

Tërë kohën hebrenjtë u bënë mjeshtër në të gjitha këta 
lëmenj, duke u hedhur andej e këndej sikur të ishin xhindet e 
Sulejmanit!! 

Dallimi është se xhindet e Sulejmanit ishin në grushtin e 
njeriut besimtar, të devotshëm, fuqia e të cilit i ishte nënsh-
truar All-llahut, ndërkaq, hebrenjtë sot kanë ardhur për ta 
çrrënjosur Islamin dhe ta ndërtojnë sundimin e tyre mbi the-
melet e tiranisë dhe mosnënshtrimit ndaj All-llahut...! 

Po sa kontrast të madh që ka mes pasardhësve të Ibrahi-
mit, disa prej të cilëve i janë dhënë epshit të tyre, nuk besojnë 
në Isain e as Muhammedin dhe kanë aq shumë pushtet!  

Të tjerët që e trashëguan shpalljen nuk përmirësohen nga 
porositë e saj dhe jetojnë të shastisur e të mpirë, janë në gjen-
dje të mjerë. Këta janë arabët e sotëm, të katandisur si mos 
më keq në këto kohë vendimtare! 

Ibrahimi ishte njeri i mirë dhe bamirës, ai depërtoi thellë 
në horizontet e larta duke i thirrur njerëzit në teuhid, e 
shpalli luftën e tij të ashpër kundër idhujve. 

Pastaj erdhi edhe në Hixhaz duke u lutur: “Zoti ynë! unë 
një pjesë të familjes sime e vendosa në një luginë, ku nuk ka bimë, e 
pranë shtëpisë Tënde të shenjtë. Zoti ynë (i vendosa aty) që të falin 
namazin, pra bëj që zemrat e disa njerëzve të mallëngjehen për ata, 
dhe, për të falënderuar me mirënjohje, furnizoi ata me fruta.” 
(Ibrahim, 37)  

Kjo pjesë e familjes së tij ishte Ismaili dhe e shoqja Haxheri. 
Ndërkaq, pjesa tjetër e familjes së tij ishte Is`haku dhe e 

shoqja Sara me të cilin Ibrahimi u përgëzua në moshë të 
thellë. Mu për këte Ai thotë: “Falënderimi i qoftë All-llahut, i cili 
në pleqëri më fali mua Ismailin dhe Is-hakun! Vërtet, Zoi im dëgjon 
dhe i përgjigjet lutjes. O Zoti im, më bëj mua nga ata që falin nama-
zin, e edhe prej pasardhësve të mi dhe pranoje lutjen time o Zoti 
ynë!” (Ibrahim, 39-40) 

Është habi se si hebrenjtë e quajnë veten e tyre bij të e një 
gruaje të lirë (Sara), ndërsa arabët bij të një gruaje shërbëtore 
(Haxheres)! Me siguri se një mendim i tillë është i pasaktë, 
sepse bijtë e Ademit nuk dallohen mes vete pos me devot-
shmëri. E nëse Ibrahimi posedonte trashëgimi, atëherë ajo do 
t`u takonte të gjithëve. Zoti i gjithë botëve – i lartmadhëruar 
qoftë – ka mundësi që bijve të Jakubit t`ua humbë tokën të 
cilën ata do ta trashëgonin deri në Ditën e Kiametit: “S'ka 
dyshim se toka është e All-llahut, ia lë në trashëgim atij që nga robët 
e tij, e ardhmja e lumtur është për të devotshmit.” (El-A`rafë, 128) 

Në luftën e përhershme mes së vërtetës dhe së pavërtetës 
shumë të shfrytëzuar dhe të dobët durojnë dhembje të madhe 
duke u thënë dhunuesve: “... ne gjithsesi do të durojmë e do të 
përballojmë mundimet që na bëni...! (Ibrahim, 12) 

E padrejta posedon fushën e saj më të vyshkur dhe të 
parehatshme! 

Ndodhë që All-llahu t`ua shpejtojë zullumqarëve dënimin 
në këtë botë dhe, sado që të vonohet, hakmarrja do të jetë e 
vërtetë: “E ti kurrsesi mos e mendo All-llahun si të pakujdesshëm 
ndaj asaj që veprojnë zullumqarët; Ai vetëm është duke i lënë ata 

përderisa një ditë në të cilën sytë shtangen (mbesin të hapur).” 
(Ibrahim, 42) 

Nga hulumtimet historike na bëhet e qartë se kurthet e 
jobesimtarëve janë të ashpra dhe të dëmshme dhe se planet e 
kurdisura nga ana e tyre për të mposhtur të vërtetën janë të 
fëlliqura dhe të shkathta!! Mirëpo e tërë kjo asnjëherë nuk do 
t`i ndryshojë pasojat e caktuara: “Ata përgatitën kurthin e tyre, 
por kurthi i tyre gjendet në duar të All-llahut, qoftë ai kurthi i tyre 
që shkulën edhe kodrat nga ai. E kurrsesi mos mendo se All-llahu e 
shkel premtimin e vet, që u dha të dërguarve të Tij. All-llahu është 
triumfues që ndërmerr masa ndëshkuese.” (Ibrahim, 46-47) 

Surja Ibrahim fillon me kumtimin se All-llahu i Madhëruar 
e zbriti librin për të Dërguarin e Tij të fundit që t`i nxjerrë 
njerëzit prej errësirave në dritë, ndërkaq fundi i sures përfun-
don me një kumtim të qartë dhe të prerë: “Ky (Kur'ani) është 
kumtesë për njerëz, që me të të këshillohen dhe të dinë se Ai është 
vetëm një Zot, dhe që t'i këshillojë ata që kanë mend.” (Ibrahim, 52) 

“Ata që kanë mend” – të tillët medoemos do të respektojnë 
mendjen e tyre, e të mos u përkushtohen idhujve dhe hamen-
djeve, le të vështrojnë me kujdes shpalljen e All-llahut, le të 
kapen për të vërtetën e cila u sjell dritë në rrugën e tyre, e vër-
tetë e cila ua shndrit rrugën dhe i udhëzon për më të mirat. 

Suretu El - Hixhr 
Hixhr 

 
“Elif, Lam, Ra. Këto janë ajetet e librit, të Kur'anit të plotkup-

tueshëm.” (El-Hixhr, 1) 
Shpallje e lartë: si nga aspekti i shkrimit (libër), ashtu edhe 

nga aspekti i leximit (Kur`an). “Ata që nuk besuan shpeshherë do 
të kishin dëshiruar të kishin qenë muslimanë.” (El-Hixhr, 2) 

Edhe ata të cilët kanë bërë lëshime do të kishin dëshiruar 
ta përsëdytin (jetën e tyre), po edhe ata të cilët nuk respek-
tuan do të kishin dëshiruar të jenë dëgjues dhe zbatues të 
rregullt, mirëpo në momentin kur zbulohet tradhtia e madhe, 
ata të cilët humbën ditët e tyre të jetës së kotë pendohen, ata 
nuk u përgatitën për takimin e ardhshëm: “Lëri ata, të hanë, të 
dëfrehen dhe t'i preokupojë shpresa (se do të jetojnë shumë), e më 
vonë do të kuptojnë.” (El-Hixhr, 2) 

Adhurimi i jetës së kësaj bote dhe preokupimi me të kanë 
qenë çështje e kahmotshme e njeriut, ndërkaq në kohën 
moderne përkushtimi i tillë i shkatërroi njerëzit duke bërë që 
Ahireti për ta të jetë vetëm hamendje. 

Në ballafaqim me këtë All-llahu i Madhëruar i thotë 
Pejgamberit të Tij: “E ty të mos të shkojnë kurrsesi sytë në atë 
me çka Ne i pajisëm disa prej tyre, as mos u brengos për ta (pse 
nuk besuan), kurse ndaj besimtarëve bëhu i përulur e i butë.” 
(El-Hixhr, 88) 

Edhe në këtë sure shohim se fundi i këtij kapitulli vërteton 
dhe është në harmoni të plotë me fillimin e tij, sepse në mo-
mentin kur përkushtuesit e jetës së kësaj bote provokojnë dhe 
rezistojnë rrugën e të dërguarve të tyre duke menduar se 
pushteti i tyre në këtë botë është i përjetshëm, fillimi i këtij 
kapitulli pohon: “Ne nuk kemi shkatërruar asnjë fshat (vendbanim) 
ndryshe vetëm në afatin e tij të caktuar. Asnjë popull nuk mund ta 
shpejtojë afatin e vet e as ta shtyjë për më vonë.” (El-Hixhr, 4-5) 

Ky paragraf i thukët shpjegohet dhe komentohet në fund 
të kapitullit, i cili rrëfen për shkatërrimet e popujve të mëpar-
shëm: popullit të Lutit, Shuajbit dhe Salihut!! 

All-llahu i Madhëruar duke e përshkruar popullin e Lutit i 
cili ua donte të keqen mysafirëve të tyre, thotë: “Pasha jetën 
tënde (Muhammed), s'ka dyshim se ata (Populli i Lutit) ishin të 
humbur në dehjen e tyre. E në kohën e lindjes (së diellit) ata i për-
fshiu ushtima e tmerrshme. Dhe duke e përmbysur anën e lartë të 
qytetit poshtë, Ne e përmbysëm dhe lëshuam mbi ta shi (të dheut të 
pjekur në xhehenem) si gurë. Në atë (ngjarje), vërtet ka argumente 
për ata që mendojnë.” (EL-Hixhr, 72-75) 

Për ata të cilët i vështrojnë qartë shkaqet dhe pasojat: “Dhe 
se ato (vendbanime të shkatërruara) ende janë të dukshme pranë 
rrugës.” (El-Hixhr, 76) 

Po, me të vërtetë janë të dukshme pranë rrugës së cilës 
kalojnë ditë e natë!! 

Për popullin e Shuajbit All-llahu i Madhëruar thotë: “Edhe 
populli i “Ejkës” ishin zullumqarë. E Ne ndërmorëm kundër tyre (i 
shkatërruam), dhe që të dyja ato (vendi Sadum dhe Ejke) janë në 
rrugë që duken.” (El-Hixhr, 78-79) 

Rrugë e qartë dhe e dukshme. 
Ndërkaq, mbi banorët e Hixhrit – sipas të cilëve mori 

emrin ky kapitull– Ai thotë: “Edhe populli i “Hixhrit” i mohoi të 
dërguarit. Ne ua patëm parashtruar atyre argumentet (mrekullitë) 
Tona, por ata i kundërshtonin ato. Ata skalisnin shtëpi në kodra 
shkëmbore për të qenë të sigurt. E ata në mëngjes i goditi gjëmim i 
tmerrshëm e shkatërrues. Dhe nuk u ndihmoi atyre asgjë ajo që 
vepruan.” (El-Hixhr, 80-84) 

Populli i “Hixhrit” është populli themud. Arabët tokën e 
tyre e quanin me vendbanimet e popullit të Salihut a.s., pranë 
të cilave kalonin ditë e natë, andaj, a thua do të merrnin 
këshillë dhe mësim!! 

E tërë kjo është shkoqitje e hollësishme e asaj që është 
thënë në fillimin e kësaj sureje për vendbanimet e shkatërru-
ara: “Ne përpara teje kemi dërguar të dërguar në grupet e popujve 
të hershëm. E atyre nuk u erdhi asnjë nga të dërguarit, e të mos 
talleshin me të.” (El-Hixhr, 10-11) 

Edhe arabët e periudhës së xhahilijetit talleshin me Kur`anin 
dhe me atë përmes të cilit shpallej Kur`ani: “Dhe ata thanë: 
“O ti që t'u shpall përkujtimi (Kur'ani), me të vërtetë ti je çmendur!” 
Përse nuk na erdhe me engjëj (që të vërtetojnë) nëse je i sinqertë?” 
(El-Hixhr, 6-7) 

Injorantët nuk ishin të parët që kërkonin zbritjen e melekëve 
(engjëjve). Para tyre këtë e bënë populli i Salihut dhe i Hudit, 
mirëpo All-llahu nuk iu përgjigj kërkesës dhe talljes së tyre. 

Ata e urrejnë të mirën dhe meritën e të tjerëve, çështjen e 
shpalljes e konsiderojnë prioritet që u takon atyre që janë të 
parët, e fiton ai që është më i zoti: “Ne nuk i dërgojmë engjëjt (u 
përgjigjet Zoti) ndryshe vetëm kur duhet (kur e kërkon urtësia e 
Zotit) dhe atëherë ata nuk afatizohen.” (El-Hixhr, 8) 

All-llahu i Madhëruar pohon qartë se kjo shpallje (Kur`ani) 
është shpallja e fundit, shpallje e cila do të zgjasë sa të jenë 
toka e qielli, ndaj armiqtë e së vërtetës, shpifësit, pavarësisht 
se ç`do të bëjnë, nuk do të mund ta fikin dritën e saj: “Ne me 
madhërinë Tonë e shpallëm Kur'anin dhe Ne gjithsesi jemi mbrojtës 
të tij.” El-Hixhr, 9) 

Duke i numëruar dhuntitë e All-llahut mbi të Dërguarin, 
Kur`ani famëlartë thotë: “Ne të kemi dhënë ty shtatë (ajete) që 
përsëriten (Fatiha përsëritet në rekate të namazit) edhe Kur'anin e 
madhërueshëm.” (El-Hixhr, 87) 

Tallja dhe mosbesimi i disave ndaj Librit (Kur`anit) nuk 
është për shkak të mangësisë së tij, por është fryt i kokëfortë-
sisë dhe inatit të tyre! E po t’u silleshin atyre edhe të gjitha 
mrekullitë, ato nuk do t’u shtonin asgjë, pos refuzimit: “Edhe 
sikur Ne t'u hapnim atyre një derë në qiell dhe të ngjiteshin vazh-
dimisht lart në të (e të shihnin engjëjt e fshehtësitë)Ata gjithqysh do 
të thoshin: “Neve na janë ndalë sytë (të parët). Jo, ne jemi njerëz të 
magjepsur.” (El-Hixhr, 14-15) 

Atyre nuk do t’u sjellin dobi argumentet dhe faktet, sado 
që ato të jenë të forta! 

Si në fillim të sures El-Hixhr edhe në fund shpaloset një 
bisedë e mrekullueshme rreth gjithësisë, urtësitë dhe fuqitë e 
së cilës e argumentojnë qartë fuqinë e Krijuesit! 

Njeriu nuk habitet pa masë nga pafundësia e hapësirave 
qiellore kur shikon lartësitë, që nga lindja në perëndim. Ai 
habitet pa masë nga furnizimi i garantuar i All-llahut për të 
gjitha krijesat e panumërta, siç vëren me habi tokën dhe gjithë 
atë që është në të, tokën, detin dhe dhuntitë e panumërta. E 
tërë kjo bën që njeriu së bashku me Pejgamberin s.a.v.s. t`i 
përsërisë fjalët: 

 . رْضِ وَ مَنْ فِ�ِ�نَّ
َ
لأ

ْ
مَاوَاتِ وَ ا مُ السَّ يِّ

َ
حَمْدُ أنْتَ ق

ْ
كَ ا�

َ
هُمَّ ل

َّ
لل

َ
 ا

“O Zoti im, vetëm Ty të takon falënderimi, Ti je mbikqyrësi i 
qiejve dhe i tokës si dhe i gjithë asaj që është në to.” 

All-llahu i Madhëruar thotë: “Ne, në qiell kemi krijuar galak-
tika yjesh dhe atë (qiellin) e kemi zbukuruar për ata që e shikojnë me 
vëmendje. Dhe atë (qiellin) e kemi ruajtur prej çdo djalli të mall-
kuar. Përveç atij që vjedh (përgjon) çka dëgjohet, po edhe atë e kapë 
ylli i zjarrtë (e djeg). E tokën e kemi shtruar dhe në të kemi vënë 
kodra dhe kemi bërë që në të të mbijnë bimë të caktuara të të gjitha 
llojeve. Dhe Ne ju krijuam juve në të jetesën (mjetet për jetë) e edhe 
atyre për të cilët ju nuk jeni furnizues.” (El-Hixhr, 16-20)  

Fillimi i sures i shpreh qartë detajet e dhuntive, mirësisë 
dhe mrekullitë e gjithësisë, ndërsa në fund, në mënyrë të 
thukët, thuhet: “E Ne nuk i krijuam qiejt as tokën ndryshe vetëm 
me urtësi (të madhe). E s'ka dyshim se momenti i fundit (kiameti) 
do të vijë, e ti (Muhammed) sillu me njerëzi. Vërtet, Zoti yt është 
krijuesi i përgjithshëm, më i dijshmi.” (El-Hixhr, 85-86) 

Është konstatuar se elementet e trupit njerëzor janë po ato 
elemente që hasen në sipërfaqen e tokës. Atëherë, si ndodh 
që mishi dhe eshtrat të shndërrohen në pluhur (dhè)? Pastaj, 
si ndodh që prapë i njëjti element i tokës të shndërrohet në 
mish dhe asht? 

A thua herdhet janë ato të cilat e thurin inxhinierinë e 
veçorive gjenetike dhe bartin strukturën fizike dhe shpirtë-
rore të njeriut? 

A thua copëzat e mishit të njeriut e përbëjnë strukturën e 
tij? Ato janë gjëndra të përpiluara në mënyrë gjeniale. 

Prandaj, një vështrim i thellë do të na e zbulonte fuqinë e 
lartë në të cilën arrin mendja e shëndoshë dhe e cila vëren 
qartë se vetëm All-llahu është Ai i Cili dhuron jetën dhe 

vetëm Ai e merr atë. Është Ai, që me urtësinë e plotë është 
Krijuesi i çdo sendi: “E nuk ka asnjë send që të mos ta ketë buri-
min te Ne, po Ne, nuk e japim atë ndryshe vetëm sipas një mase të 
caktuar (të nevojshme).” (El-Hixhr, 21) 

Dituria Hyjnore përbëhet vetëm nga një faqe, në të cilën 
është shkruar çdo gjë që nga lashtësia në pafundësi, tërë e 
përjetshmja, ç`ka në tokë dhe në qiej, bota e insekteve dhe 
mikrobeve dhe bota e xhindeve, e njerëzve dhe shpezëve!! 

Duke qenë në aeroplan vërejta një pjesë të shkretëtirës e 
cila më bëri të kujtoj se ajo mund të bëhet tokë pjellore. Tashë 
me vete: mbase nesër do të mbillet? Pastaj iu përgjigja vetes: 
Në qoftë se mbillet, me siguri se vetëm All-llahu e di se prej 
nga do ta sjell shiun. Rreth saj do të vendosen njerëz të cilët 
do të vjelin frytet: “S'ka dyshim se Ne e dimë për ata që ishin para 
jush dhe edhe për ata që vijnë pas. E Zoti yt është Ai që i tubon të 
gjithë ata (të kaluarit e të ardhshmit), vërtet Ai është shumë i urtë, 
shumë i dijshëm.” (El-Hixhr, 24-25) 

Me vëmendje të plotë i përcjelli programet për botën e 
shtazëve dhe botën e detit dhe habitem se si të gjitha këto kri-
jesa shtohen dhe humben. Habitem se si All-llahu bën që ush-
qimi i shpendit të jetë i vendosur në shpinën e kafshës së 
madhe e cila kullot qetë, ndërsa shpendi ushqehet mbi shpi-
nën e saj!! 

Edhe vetë bota e njeriut nxit të menduarit e thellë, ajo 
është e krijuar nga balta e argjilë, e ndenjur, me erë të pakënd-
shme: “Ne krijuam njeriun nga balta e argjilë, të zi e të prishur 
(me erë të keqe)? (të formuar-mesnun).” (El-Hixhr, 26)  

E kur ai kthehet në tokë, pasi ka mbaruar udhëtimin e jetës 
dhe kur varroset nën të, era e trupit të tij bëhet edhe më e 
paduruar dhe më e ashpër. Sikur njerëzit të varrosen për të 
mos përjetuar të pështirën e njëri tjetrit! 

Me çfarë e fiton njeriu bukurinë e formës së tij? Me çfarë 
dhunti të panumërta është nderuar dhe begatuar? Me dhuntinë 
më të lartë Hyjnore - shpirtin – të cilin Ai e futi në vetë njeriun. 
Ky shpirt i cili nga njeriu përjeton padrejtësi dhe ngushtësi!! 

Thellë në njeriun haset shkëndija e dritës së All-llahut, 
ndaj së cilës shprehu zili Iblisi i cili refuzoi ta njihte atë dhe 

vendosi të hakmerrej kundër Ademit dhe bijve të tij: “(Iblisi) 
Tha: “Zoti im, për shkak që më përzure (më largove), unë do t'ua 
zbukurojë (të këqijat) atyre sa të jenë në tokë (në këtë botë) dhe të 
gjithë ata do t'i largoj nga rruga e drejtë!” Përveç robërve të Tu, të 
cilët i ke bërë të sinqertë. (Madhëria e Tij) Tha: “Kjo është rruga 
Ime e drejtë (e qartë).”Se ti ndaj robërve të Mi (të sinqertë) nuk ke 
kurrfarë force (as fizike as mendore), përveç atyre të humburve që 
vijnë pas teje.” (El-Hixhr, 39-42) 

Rrëfimi mbi Ademin dhe armikun e tij përsëritet shumë 
herë në Kur`anin famëlartë, ndërkaq në këtë sure ky rrëfim 
karakterizohet me përsëritjen e burimit nga i cili është krijuar 
Ademi, nga balta e argjilit të zi të ndenjur! 

Toka do të jetë vendbanimi i tij i përkohshëm apo ura 
përmes së cilës ai do të kalojë në vendbanimin e tij të përher-
shëm, sipas asaj që është paracaktuar nga veprat e tij, kupto-
het në jetën e kësaj bote. 

I mashtruar llogaritet ai i cili e harroi Zotin e tij, ai që 
harroi se prej nga është dhe se ku do të shkojë. 

Iblisi nuk posedon kurrfarë force (as fizike as mendore) 
ndaj njeriut, mirëpo ligji – siç thuhet – nuk i mbron të hamen-
durit (gafilët)! Djalli nuk posedon veçse mashtrimin dhe 
hutinë! Ai zbukuron helmin për ata që ushqehen, andaj kush 
duhet të jetë i qortuar pas tërë vërejtjeve të pandërprera? 

Bijtë e Ademit duhet të jenë mendjemprehtë dhe të kujdes-
shëm, të ndiejnë se kur All-llahu është i kënaqur me ta, Ai i 
falë gabimet dhe i ngre njerëzit në shkallë të lartë, e kur është 
i hidhëruar, ndëshkimit të Tij askush nuk do t`i shpëtojë: 
“Njoftoji robët e Mi se vërtet Unë jam Ai që fal shumë dhe mëshi-
rues i madh. Po (njoftoj) se edhe dënimi Im është dënim i dhemb-
shëm.” (el-Hixhr, 49-50) 

Pas gjithë këtyre premtimeve të cilat në vete ngërthejnë 
shpërblimin dhe dënimin, Kur`ani famëlartë vazhdon të rrë-
fejë mbi mysafirët e Ibrahimit a.s. Po, cilët në të vërtetë ishin 
mysafirët e Ibrahimit a.s.? Ata ishin melekët (engjëjt) të cilët 
erdhën për ta përgëzuar atë me një djalë të butë (i cili do të 
lindë), e në të njëjtën kohë edhe e paralajmëruan mbi shka-
tërrimin e vendbanimit i cili bënte punë të shëmtuara! 

Kur`ani famëlartë nuk u mor me mohimin e trillimeve të 
theksuara në Dhiatën e Vjetër se kinse All-llahu kishte ngrënë 
drekë apo darkë në gostinë të cilën e kishte shtruar Ibrahimi 
me një viç të majmë! All-llahu nuk ha! 

Heshtja ndaj një trillimi të tillë të rrëfyer në Dhiatën e Vjetër 
është mohimi më i sigurt se potencimi i saj dhe përgënjesh-
trimi........mjafton që Kur`ani famëlartë të theksojë ajetet e 
tesbihut dhe tahmidit (lavdërimit dhe madhërimit)! 

Për sa i përket popullit të Lutit, ai ishte popull i fëlliqur 
dhe i mbrapshtë. Luti a.s. hoqi shumë duke i këshilluar dhe 
duke ua tërhequr vërejtjen. Por, dështoi në mundin e tij për 
t`i pastruar ata. All-llahu i lartmadhëruar e shkatërroi vend-
banimin dhe popullin e Lutit duke e përmbysur anën e lartë 
të qytetit poshtë, duke lëshuar mbi ta gurë të dheut të pjekur 
të xhehenemit. 

Homoseksualizmi është sëmundje që paraqitet përmes 
anomalive të tepruara seksuale, e në të njëjtën kohë edhe 
përmes privimit të ndjenjave seksuale. Më parë, njerëzit e 
tillë ndienin turp dhe fshiheshin nga një sëmundje e tillë, deri 
sa erdhën evropianët dhe amerikanët të cilët e lejuan, e pastaj 
edhe e legjitimuan në suaza të ligjit!! 

Po sa e sa anomali të tjera epshore ka lejuar ky civilizim? 
Mirëpo, dënimi i All-llahut është gjithmonë në pritë! 

Më parë theksuam lidhshmërinë e pashmangshme mes 
fillimit dhe fundit të kësaj sureje, si dhe potencuam detajet e 
rrëfimeve të cilat hasen në mesin e sures përkatëse, qëllimi i 
të cilave është mësimi dhe porosia, e më vonë hasim ajetet 
dedikuar Pejgamberit fisnik ku i thuhet atij se: All-llahu të 
ka nderuar me këtë shpallje, andaj ti me te eduko popujt 
tjerë: “E ty të mos të shkojnë kurrsesi sytë në atë me çka Ne i paji-
sëm disa prej tyre, as mos u brengos për ta (pse nuk besuan), kurse 
ndaj besimtarëve bëhu i përulur e i butë. Dhe thuaj: “Unë jam qor-
tues i hapët (për dënimin nga Zoti për ata që kundërshtojnë)” 
(El-Hixhr, 88-89) 

Ata të cilët nuk besuan dhe ishin ndarës të Kur`anit ishin 
të parët ithtarë të Librit të cilët e ndanë Kur`anin në disa 
pjesë, njërën e besonin ndërsa tjetrën nuk e besonin: “(U sjellim 

dënim) Sikurse u sollëm atyre që bënë ndarjen (e librave të mëpar-
shëm). Të cilët e bënë Kur'anin të ndarë në pjesë.” (el-Hixhr, 90-91)  

E ndanë pjesë-pjesë, e pastaj pranonin atë që donin, ndërsa 
e mohonin atë që urrenin! 

Kuptimi i përgjithshëm është se: All-llahu i Madhëruar i 
veçoi muslimanët me shpalljen e fundit që vigjilon gjithë 
shpalljet para saj, siç veçoi më parë edhe ithtarët e Librit me 
shpallje, mirëpo ata e ndryshuan dhe e shtrembëruan: “Pasha 
Zotin tënd, ata të gjithë do t'i marrim në përgjegjësi. Për atë se 
ç'vepruan.” (El-Hixhr, 92-93) 

Pastaj, Allahu i Madhëruar e përgëzon të Dërguarin e Tij 
se të gjithë që mohojnë dhe refuzojnë misionin e tij nuk do ta 
kenë të gjatë, sepse të gjithë do të shkatërrohen (mbyten). 

“S'ka dyshim se Ne të mjaftojmë ty kundër atyre që tallen, të 
cilët All-llahut, i kundërvënë zot tjetër, e më vonë ata do ta kup-
tojnë (prapavijën e tyre).” (El-Hixhr, 95-96) 

Mekasit politeistë e kishin shpallur luftën e talljes dhe të 
nënçmimit ndaj Pejgamberit s.a.v.s. si dhe ndaj asaj që atij i 
zbritej nga shpallja, ata nuk ngurronin të përhapnin me të 
madhe talljet e tyre në suaza sa më të gjera, me kujdes të 
veçantë i pritnin delegacionet të cilat vinin në Mekë që t`ua 
tërhiqnin vërejtjen të mos e përkrahnin të Dërguarin dhe të 
mos mashtroheshin me atë që ai u thoshte. 

Është e natyrshme që nga sulmet e tilla të ashpra i Dërgu-
ari i All-llahut të përjetonte dhembje, mirëpo All-llahu i 
Madhëruar e urdhëroi që të mos ua vinte aspak veshin atyre, 
të mos brengosej aspak nga sulmet e mushrikëve (të cilët ten-
tonin t`i sjellin dëm): “Ne e dimë mirë se ti ngushtohesh shpirtë-
risht për atë që thonë ata. Po ti madhëroje me falënderime Zotin 
tënd e bëhu prej atyre që luten (përulen duke u falur). Dhe adhuroje 
Zotin tënd deri të të vijë ty e vërteta (vdekja).” (El-Hixhr, 97-99) 

All-llahu e vërtetoi premtimin e Tij, e ngriti lart flamurin e 
imanit (besimit), ndërsa shirku dhe ithtarët e tij u larguan nga 
faqja e dheut pa nam e pa nishan. 

 



M U H A M M E D  E L - G A Z A L I    K O M E N T I  T E M A T I K  I  K U R ` A N I T  F A M Ë L A R T Ë  

m 344 M 

 
 

Suretu En- Nahl 
Bleta 

 
Siç duket, surja En-Nahl është nga suret e zbritura kah fundi 

i periudhës mekase, pas acarimit të luftës së ashpër mes mush-
rikëve dhe besimtarëve, kur imani ende nuk kishte marrë 
forcën e tij të duhur, ndërsa mbi shirkun ende nuk kishte 
zbritur ndonjë ndodhi e cila do ta shkatërronte fuqinë e tij! 

Mushrikët u thoshin vazhdimisht besimtarëve: Ku është 
premtimi që ju është dhënë (se do të na vijë ndonjë dënim)? 
Ku është ajo që shumë kohë e pritni të ndodhë? 

Përgjigjja qe: “Erdhi (është afruar) caktimi i All-llahut (kiameti), 
pra mos kërkoni ngutjen (ardhjen para kohës) e tij!” (En-Nahl, 1) 

Ajo që me siguri pritet të realizohet, do të ndodhë. Lufta 
mes së vërtetës dhe së pavërtetës mbaroi me disfatën e së 
pavërtetës dhe me disfatën e cila bëri që idhujtarët ti ulin 
kokat e tyre dhe të heshtnin përgjithmonë.......!Një gjë e tillë 
zgjati një kohë, e cila kriminelëve u dukej e gjatë, ndërsa 
kaderi i All-llahut e llogariti shumë të shkurtër! 

Në këtë kohë muslimanët medoemos duhet të jenë durim-
tarë dhe të paluhatur. Mu për këtë, në fundin e sures All-llahu 
i Madhëruar i drejtohet të Dërguarit të Tij: “Pra, të jesh i duru-
eshëm! Durimi yt është vetëm me ndihmën e All-llahut. Ti mos u 
pikëllo për ata, as mos u brengos për dredhitë që bëjnë ata! S'ka 
dyshim se All-llahu është me ata që janë të devotshëm (që ruhen 
prej të këqijave) dhe me ata që janë bamirës.” (En-Nahl, 127-128) 

Muslimanët u treguan të duruar gjithë ditëve që kalonin, e 
kur lëkurën e tyre e goditën dhembjet, All-llahu i Madhëruar 
zbriti dy ajete me të cilat Ai i ngushëllonte besimtarët musli-
manë dhe u jepte durim për atë që u ndodhte. 

Ajeti i parë qe fjala e All-llahut të Madhëruar: “Ata që 
migruan për hir të All-llahut, e pasi që u torturuan, atyre gjithsesi 
do t'u mundësojmë vendbanim të mirë edhe në këtë botë, po shpër-

blimi i botës tjetër është edhe më i madh, sikurse njerëzit ta dinin 
(për atë shpërblim).” (En-Nahl, 41) 

Ndërkaq ajeti i dytë qe fjala e All-llahut të Madhëruar: 
“Pastaj Zoti yt, atyre që pasi u torturuan, migruan, mandej luf-
tuan dhe qëndruan, dhe pas të gjitha këtyre vuajtjeve, s'ka dyshim 
se Zoti yt atyre do t'ua falë dhe do t'i mëshirojë (Ai është që fal, 
është mëshirues).” (En-Nahl, 110) 

Migrimi i theksuar ka për qëllim migrimin e parë për në 
Abisini (Etiopi).......migrim i cili u lejua për ata të cilët ishin të 
dobët dhe të cilët nuk kishin forcë t`u qëndronin vuajtjeve. 
Mbi këtë temë, Imam Buhariu transmeton një hadith të cilin do 
ta sjellim këtu: “Një ditë Esma, e bija e Umejsit – njëra prej grave e 
cila migroi nga Etiopia në Medinë – erdhi te Hafsa, e bija e Omerit. 
Omeri erdhi dhe iu drejtua Esmës duke i thënë: “Ua kaluam me 
migrimin, andaj edhe meritojmë më shumë të jemi më afër Pejgam-
berit se ju”! Esma u hidhërua dhe tha: “Jo pasha All-llahun, asnjë-
herë. Ju, përderisa ishit me Pejgamberin duke ushqyer të uriturin dhe 
duke këshilluar injorantin, ne ishim në tokën e largët e të padëshiruar 
në Etiopi, përjetonim vuajtje dhe frikësoheshim, e gjithë kjo për hir të 
All-llahut dhe të të Dërguarit të Tij! Pasha All-llahun, nuk do të ha, 
po as që do të pi përderisa nuk shkoj dhe t`ia përmendi këtë të 
Dërguarit të All-llahut.” E kur erdhi i Dërguari në shtëpinë e Hafsës, 
Esma i tha: “O i Dërguari i All-llahut, Omeri më tha këtë e këtë.” 

Ai tha: E ti çfarë i the? 
Ajo tha: Unë ia thashë këtë e këtë. 

 
َ

Pejgamberi a.s tha: “Nuk është më shumë i merituar ndaj 
meje se ju. Ai dhe shokët e tij kanë vetëm se një migrim, kurse ju 
dy migrime”!! 9 

Në fillim të kësaj sureje, shpalljen e Tij All-llahu i Madhë-
ruar e quan shpirt, sepse ajo i gjallëron individët dhe popujt: 
“Me urdhrin e Tij ia zbret engjëjt me shpallje (shpirt) atij që Ai 
dëshiron nga robtë e vet (duke thënë) t'ua tërhiqni vërejtjen (t'i 
njoftoni) se nuk ka të adhuruar (zot) tjetër vetëm Unë, pra të më 
keni frikën.” (En-Nahl, 2)  

 
9 Transmeton Buhariu 

Ndërsa në vend tjetër, Ai thotë: “Po kështu me urdhrin tonë 
Ne të shpallëm edhe ty shpirtin (Kur'anin). Ti nuk ke ditur çka 
është libri (Kur'ani) as ç'është besimi, por Ne atë e bëmë dritë me 
të cilën e vëmë në rrugë të drejtë atë që dëshirojmë prej robërve 
tanë. Në të vërtetë, edhe ti udhëzon për në rrugën e drejtë.” (En-
Nahl, 52) 

Shpirti (Kur`ani) që zbriti bëri që arabët të jenë qenie të 
reja (ta përtërinë qenien e tyre), të bëhen të vyeshëm, e me 
këtë ata do të meritonin ta udhëhiqnin gjithë botët me mburr-
je dhe dinjitet, pasi kishin qenë më parë njerëz me qenie të 
zbrazura! 

Surja En-Nahl ndahet në dy pjesë: pjesa e parë ngërthen 
në vete bisedën rreth shpalljes me të cilën erdhën melekët 
dhe pjesa tjetër e cila ngërthen në vete bisedën rreth argu-
menteve të All-llahut në gjithësi si dhe dhuntive që Ai ua 
dhuroi njerëzve. 

Që të dy pjesët e sures En-Nahl mes vete shkëmbejnë 
porosi dhe mësim për njerëzit, si dhe njohjen e Zotit të tyre. 

Le t`i hedhim një vështrim pjesës së parë së kësaj sureje, 
çfarë thanë njerëzit pasi e dëgjuan ajetin fisnik: “Me urdhrin 
e Tij ia zbret engjëjt me shpallje atij që Ai dëshiron nga robërit e 
vet (duke thënë) t'ua tërhiqni vërejtjen (t'i njoftoni) se nuk ka të 
adhuruar (zot) tjetër vetëm Unë, pra të më keni frikën.” (En-
Nahl, 2) 

Ata u ndanë në dy grupe që qëndronin larg njëri-tjetrit: 
njëra palë paraqet veten të humbur dhe që humb edhe të 
tjerët: “Kur atyre u thuhet (mohuesve): “Ç'është ajo që shpalli 
Zoti juaj?”, ata thonë: “Mite të popujve të hershëm!” (E thonë 
atë shpifje) Sa për t'i bartur në ditën e gjykimit mëkatet e veta të 
plota dhe një pjesë të mëkateve të atyre që, pa farë arsye i 
mashtruan dhe i humbën. Sa e keqe është ajo me çka ngarkohen.” 
(En-Nahl, 24-25) 

Pjesëtarët e këtij grupi janë kryeparët e devijimit (humbjes) 
dhe udhëheqësit e së shtrembrës, barra e tyre e mëkatit do të 
jetë e dyfishuar, sepse ata jo vetëm që humbën veten e tyre, 
por u bënë shkak edhe për humbjen dhe devijimin e të tjerë-
ve. Në hadith qëndron: 

 “Ai i cili thërret në humbje do të bartë mëkatin e vet si dhe më-
katet e atyre të cilët e pasojnë atë, atij nuk do t`i pakësohet asgjë nga 
mëkatet e tyre.” 10 

Njeriu shkruan ndonjë libër në të cilin ai fut shumë gabi-
me dhe pavërtetësi duke menduar se krimi i tij do të përfun-
dojë fill pas botimit të tij. Por ai nuk e di se vetes i ka hapur 
një fond të pashterur deri në Ditën e Kiametit, krimi i tij shto-
het me krimin e çdonjërit i cili është mashtruar me të! 

Ndërkaq, vetë pjesëtarët, ata do të llogariten për moskuj-
desin e tyre si dhe për dorëzimin e tyre të verbër, ata medoe-
mos do të duhej të ishin kritikë dhe mendjemprehtë......e të 
mos udhëhiqen sikurse kafshët!! 

Mandej, në Ditën e Gjykimit Ai i turpëron ata dhe thotë: “E ata 
që ishin të zotët e dijës, do të thonë: “Vërtet, sot turpi dhe e keqja i 
përfshiu jobesimtarët” Të cilët, duke qenë mizorë të së vetvetes së 
tyre, engjëjt ua marrin shpirtin, e ata shprehin dorëzimin (në mo-
mentin e vdekjes, duke thënë): “Ne nuk ishim që bëmë ndonjë të 
keqe!” (u jepet përgjigjja). Po All-llahu e di shumë mirë atë që e 
punuat ju.” (En-Nahl, 27-28) 

Ndërsa sa për grupin e dytë, edhe për ta vlen e njëjta 
pyetje duke marrë parasysh se ata janë të zotët e mendjes, 
andaj edhe e dinë përgjigjen e saktë: “Atyre që patën frikë nga 
(dënimi) All-llahu, u thuhet: “Ç'është ajo që shpalli Zoti juaj?” Ata 
thoshin: “Shpalli çdo të mirë!” Ata që bënë vepra të mira, edhe në 
këtë jetë kanë shpërblim të mirë, por shpërblimi i tyre në botën tjetër 
është shumë më i mirë, e sa vend i mirë është ai i të devotshmëve.” 
(En-Nahl, 30) 

Këta e dinë fort mirë se shpërblimi i botës tjetër është shumë 
më i mirë. Këta edhe në jetën e kësaj bote kanë shpërblime të 
mira. Por, cilët janë ata që e patën frikë All-llahun? 

“Të cilëve duke qenë të pastër, engjëjt ua marrin shpirtin, duke 
u thënë: “Selamun alejkum” - gjetët shpëtimin, hyni në xhenet, për 
hir të asaj që vepruat.” (En-Nahl, 32) 

Kjo cilësi dhe meritë vlen për njerëzit të cilët vitet e jetës së 
tyre i kaluan me vepra të mira e me këtë u bënë shpirt i pastër. 

 
10 Transmeton Muslimi, Ebu Davudi, Tirmidhiu 

Atyre u erdhi vdekja e cila i gjeti në vepra të mira dhe larg 
nga veprat e shëmtuara! 

Frytet e arrijnë pjekurinë dhe bëhen të këndshme pasi 
kalojnë një periudhë mes ujit dhe dritës, me to plotësohet 
shija e tyre e këndshme. Po kështu edhe muslimanët arrijnë 
që veten e tyre ta fusin në xhenet. 

Koncepti i muslimanëve mbi pastërtinë dhe mirësinë (për-
mirësimin) kërkon fisnikërimin e tyre! Medoemos duhet vënë 
në dijeni se devotshmëria është niveli i dhuntive dhe pjekuria 
e veçorive! 

Le të ndahemi nga biseda rreth shpalljes si dhe nga grupet 
të cilat e mohuan apo e pohuan atë, me qëllim që t`i hedhim një 
vështrim bisedës së Kur`anit rreth gjithësisë, se si All-llahu 
përgatiti sistemin e saj mahnitës, si All-llahu krijoi bijtë e 
Ademit nga pasuritë e tokës: “I krijoi qiejt e tokën me urtësi 
precize. I lartë është Ai nga çka ata (idhujtarët) i shoqërojnë. E kri-
joi njeriun nga një pikël (uji), kur qe, ai (njeriu) kundërshtar i hapët.” 
(En-Nahl, 3-4)  

Është për t`u habitur se si njeriu i cili në fëmijëri ndihet 
plotësisht i dobët dhe i pamundshëm të shndërrohet në armik 
të All-llahut i Cili e krijoi Atë dhe i dha formën më të bukur, 
ndaj tij plotësoi të gjitha dhuntitë, që duken dhe që nuk duken!! 

“Edhe kafshët Ai i krijoi dhe në saje të këtyre ju mund të 
mbroheni (nga të ftohtët), keni edhe dobi të tjera dhe prej tyre hani. 
Në to (në kafshët) ju shihni hijeshi (idili) kur në mbrëmje ato i 
ktheni (nga kullosa) dhe kur në mëngjes i lëshoni (për në kullosë).” 
(En-Nahl, 5-6)  

Tabloja të cilën Kur`ani e pasqyron këtu nuk është tablo “e 
efendisë” që rri ulur në zyrën e tij dhe jep urdhra, por është 
një pasqyrim i bujkut i cili për çdo ditë udhëton për në fushat 
e tij, ndërsa nga mbrapa e përcjellin bagëtitë e tij. Ai më vonë 
kthehet nga fushat e tij si pronar i tyre, me to kënaqet kur e di 
se të gjitha i janë nënshtruar dhe janë për të. Me siguri se një 
gjë e tillë paraqet dhunti madhështore. 

Më pas rrjedh numërimi i dhuntive Hyjnore: “Ai është që 
për ju lëshoi nga (lart) qielli ujë, që prej tij të keni për të pirë dhe 
prej tij të keni bimë që në to do t'i kullotni (bagëtinë). Me atë (shiun) 

mbijnë, për të mirën tuaj, të lashtat, ullinjtë, hurmat, rrushnajat 
dhe nga të gjitha frutat (e pemëve). Në këto (të mira) ka argumente 
për një popull që vështron.” (En-Nahl, 10-11) 

Se si lëshohet uji mbi tokë ku farat që ndodhen nën të janë 
të llojllojshme, lulet shumëngjyrëshe, me shije të panumërta, 
e që për kafshët të jetë caktuar pjesa e tyre, por edhe për 
njerëzit pjesa e tyre, ndërsa një tokë është që i furnizon, një 
ujë që lëshohet nga qielli, e më pas hasim edhe malet e den-
dura dhe rrafshet e gjera. A thua kush e krijoi tërë këtë?! 

“Dhe për ju nënshtroi natën e ditën dhe diellin e hënën. Edhe 
yjet janë të nënshtruar me urdhrin e Tij. Vërtet, në këto ka argu-
mente për një popull që mendon.” (En-Nahl, 12)  

Shiko Tokën, në sipërfaqen e së cilës jetojnë të gjithë po-
pujt dhe nga ajo furnizohen, Tokën që është në hapësirat e 
kozmosit të pafundmë, me planetë e yje të panumërta, Tokën 
që s`është veçse një grimcë e vogël, ndërsa ne më të vegjël se 
një pikë uji në oqeanin pa anë e pa fund! 

Ajo është një fije kashte në Kashtën e Kumtrit, apo një 
grimcë rëre në mes të shkretëtirës, ose një pikë uji në valët e 
detit që ngrihen kundër njëra-tjetrës! 

Gjithësia është shumë e madhe, mirëpo Krijuesi i saj është 
edhe më i madh. Edhe përkundër kësaj, ka njerëz të cilët nuk 
e njohin këtë Krijues, që atë e parafytyrojnë si një pjesë të 
gurit apo drurit. Sa çmenduri!! 

“Atëherë pra, a është Ai që krijon njësoj sikurse ai që nuk kri-
jon? A nuk po mendoni? Po edhe nëse përpiqeni t'i numëroni 
dhuntitë (të mirat) e All-llahut, nuk do të mund të arrini t'i për-
caktoni ato. Me siguri All-llahu shumë fal dhe shumë mëshiron. 
All-llahu e di atë që ju e fshihni dhe atë që e publikoni. Ata 
(idhujt) që i adhurojnë (idhujtarët) pos All-llahut, ata nuk krijojnë 
asnjë send, po vetë ata janë të krijuar. Janë të vdekur e jo të gjallë, 
dhe ata nuk e dinë se kur do të ringjallen (adhuruesit e tyre).” 
(En-Nahl, 17-21) 

Surja En-Nahl quhet edhe surja e dhuntive, për shkak të 
shumë dhuntive të cilat All-llahu i Madhëruar i ofroi për 
robërit e Tij. Ai nga ata kërkoi që vetëm Atë të falënderojnë 
dhe vetëm Atij t`i shprehin mirënjohje. 

Në fillim të komentit të sures thamë se argumentet e hesh-
tura të gjithësisë janë të shoqëruara me argumente kur`anore 
të cilat flasin vetvetiu. 

Ato shkëmbehen mes vete duke e bërë të njohur Zotin për 
njeriun, që me Të të udhëhiqen. 

Edhe më herët, po edhe tashti ekzistojnë njerëz të cilët e 
mohuan shpalljen, që njerëzit e saj i akuzuan si gënjeshtarë. 
Ata jetuan vetëm për këtë jetë duke e mohuar fjalën e All-llahut 
të lartëmadhëruar: “Ashtu sikundër e kemi filluar krijimin (tuaj), 
e rikthejmë. Ky është obligim Yni, e Ne e bëjmë këtë.” (El-Enbijau, 104) 

Ata nuk besojnë se pas kësaj bote në të cilën rrojmë vjen 
një jetë tjetër pas vdekjes: “Ata u betuan në All-llahun, me beti-
min e tyre të fortë se “All-llahu nuk e ringjall atë që vdes!” Po, (i 
ringjall) ai është premtim i Tij i prerë, por shumica e njerëzve nuk 
dinë.” (En-Nahl, 38) 

E vërteta është se koha e kënaqësisë dhe e dëfrimit në këtë 
botë, si dhe ajo që është në të, është e shkurtër dhe se atë do 
ta pasojë një jetë tjetër e cila do të jetë më e rëndësishme dhe e 
përjetshme. Një gjë të tillë e paralajmëruan edhe vetë të dër-
guarit e All-llahut: “Ne as para teje nuk dërguam tjetër, përveç 
burra, të cilëve u dhamë shpallje. Ju (idhujtarë) pyetni pra dijetarët 
(e Tevratit e të Inxhilit) nëse ju nuk dini. (I patëm dërguar) Me 
argumente e me libra të shenjtë. Ty ta zbritëm Kur'anin që t'u 
shpjegosh njerëzve atë që u është shpallur atyre, me shpresë se do ta 
studiojnë (Kur'anin).” (En-Nahl, 43-44) 

Materialistët, idhujtarët dhe shekullaristët (laikët) nuk 
besojnë në shpalljen. Mekasit lanë në trashëgim adhurimin e 
idhujve, ngase mendja e tyre nuk shihte pos pasqyrimeve të 
jetës së kësaj bote. Kur dëgjojnë se ndonjëri u flet se si i zbret 
shpallja dhe se bota është më e gjerë sesa ata e paramendojnë, 
ata e kundërshtojnë dhe i vërsulen. Kur`ani famëlartë i urdhë-
ron që ata të jenë në lidhje me ithtarët e Librit e të ndiejnë se me 
të vërtetë ekziston shpallja, po edhe të dërguarit e mëparshëm. 

Biseda rreth ithtarëve të Librit ngërthen në vete shumë 
horizonte – Musai është i vërtetë, po edhe Isai është i vërtetë! 
Por, ku është ajo që u zbriti atyre dhe të cilën ishin të obliguar 
ta komunikonin? 

Shumë njerëz filluan të stisnin biseda e tregime, e më pas 
t`ia veshin All-llahut! A thua do të besojë i mençuri dhe nje-
riu me arsye se Zoti shfaqi zili ndaj Ademit kur ai kishte 
ngrënë nga pema e njohur dhe se ishte frikësuar se mos ai po 
han nga pema e përjetshmërisë, e më pas të shfaqë (Ademi) 
tendencën e tij për sundim??! Për këtë edhe e shpërnguli dhe 
e dëboi nga xheneti, e nxori në tokë, me qëllim që ai dhe bijtë 
e tij të përjetojnë mjerimin!! 

Ithtarët e Librit i studiojnë thëniet që i trillojnë vetë, e pas-
taj thonë se ato janë shpallje dhe frymëzim i zbritur nga qielli, 
e ai i cili nuk beson në të nuk do të jetë i pranuar në mbretë-
rinë e qiellit! 

Arsyeja që ky ajet i Kur`anit u referohet arabëve të Mekës 
si “njerëz të librit” qëndron në përvojën që ata tashmë e kanë 
me Shpalljen Hyjnore dhe se, për këtë shkak, s`ka asgjë të 
çuditshme që një njeriu i flitet nga qielli, ndonëse ajo që këta 
njerëz e zotërojnë kërkon një rishikim të gjatë! 

Libri i cili iu zbrit Muhammedit ngërthen në vete këtë për-
mirësim të kërkuar. Mu për këtë All-llahu i Madhëruar thotë: 
“Pasha All-llahun, Ne dërguam edhe para teje të dërguar ndër 
popuj, po veprat e tyre (të këqija) ua hijeshoi djalli, se ai është mik i 
tyre, e ata kanë një dënim të hidhur. Ne nuk ta shpallëm Kur'anin 
veçse që t'u sqarosh atyre atë për çka u përçanë, e (ta zbritëm) që të 
jetë udhëzim e mëshirë për njerëzit që besojnë.” (En-Nahl, 63-64) 

Ai është sqarim i së vërtetës së lashtë e cila qe zbritur në 
shpalljet e para si dhe shpëtim për mendjet e njerëzve!! 

Në fakt, është Muhammedi ai që pajtoi fenë dhe arsyen, 
besimin në gajb (padukshmen) dhe besimin në botën fizike, 
atë që i arriti prej All-llahut dhe atë që arriti aftësia e të zotit 
të arsyes. 

Mu për këtë Kur`ani famëlartë thekson dhe përcakton rolin 
dhe punën e tij: “(I patëm dërguar) Me argumente e me libra të 
shenjtë. Ty ta zbritëm Kur'anin që t'u shpjegosh njerëzve atë që u 
është shpallur atyre, me shpresë se do ta studiojnë (Kur'anin).” 
(En-Nahl, 44)  

Studimi është çështje që i përket logjikës (mendjes) së gjallë, 
është veçori dhe karakterisitikë e pashmangshme e njeriut të 

drejtë e të udhëzuar. Çdo përkushtim që nuk e pranon men-
dimin logjik e që mohon dhe refuzon realitetin e natyrës së 
njeriut llogaritet kotësi që rrjedh nga njerëzit, e assesi shpallje 
e All-llahut. Në shpalljen All-llahut që nga lashtësia qëndron: 
“E, All-llahu tha: “Mos adhuroni dy të adhuruar, sepse Ai është 
vetëm një Zot, pra vetëm Mua më keni drojën.” Vetëm e Tij është 
çka ka në qiej e në tokë, dhe vetëm Atij i takon vazhdimisht adhuri-
mi. A mos e keni frikë dikë tjetër pos All-llahut?” (En-Nahl, 51-52) 

Më tej, surja En-Nahl vazhdon t`i numërojë dhuntitë të 
cilat All-llahu i solli për njerëzit: “All-llahu lëshoi prej qiellit ujë 
(shi) dhe me të ngjalli tokën pas vdekjes së saj. Në këtë është një 
argument i fortë për ata që me vëmendje dëgjojnë (e kuptojnë).” 
(En-Nahl, 65) 

Mes vdekjes dhe ngjalljes së tokës rikthehen mbeturinat 
dhe bajgat nga barqet e kafshëve e më pas të shndërrohen në 
fara, pemë dhe fryte të këndshme. 

A thua kush është Krijuesi i gjithë këtyre kundërshtive? Ai 
është All-llahu, i vetmi: “Ju edhe në kafshët keni mësim (përvojë). 
Ne nga një pjesë e asaj që e kanë në barqet e tyre mes ushqimit të 
tyre dhe gjakut, ju japim të pini qumësht të pastër, të shijshëm (të 
lehtë) për ata që e pinë.” (En-Nahl, 66) 

A thua këtë qumësht e bën lopa? Barku dhe ajo që është në 
të nuk do të mund të jetë burim i këtij qumështi të pastër!! 

A thua e dinë pulat se ç`kanë bërë kur sjellin vezët e tyre? 
Kur ato hanë gjthçka? 

Vetëm All-llahu është Ai i cili e bën tërë këtë, mirëpo disa 
prej njerëzve i hanë këto dhunti dhe e mohojnë Atë!! 

“Zoti yt i dha instinkt bletës: “Ndërto shtëpi nëpër kodra (male), 
nëpër drurë (pemë) dhe nëpër kulmet që ata (njerëzit) i ndërtojnë. 
Pastaj ha nga të gjitha (llojet) frutat dhe futu nëpër rrugët e shtru-
ara (e të mësuara) prej Zotit tënd. Nga barqet e tyre (të bletëve) del 
lëng, ngjyra e të cilit është e ndryshme dhe në të cilin ka shërim 
(bar-ilaç) për njerëz. Edhe në këtë ka arsye për atë popull që mendon 
thellë.” (En-Nahl, 68-69) 

Lëngu i bletëve (mjalti) u bë çështje, dobitë dhe efektet e së 
cilës u shtruan nëpër shumë libra shkencorë. Ky insekt i vogël 
arriti ta thithë nektarin duke bredhur nëpër fusha e kopshte, 

ujëra e lule. Tërë këtë e mbledh një grup i bletëve punëtore dhe 
udhëheqëse, që më pas ta prodhojnë mjaltin si ushqim dhe shë-
rim, të cilin njeriu e ha, por shpeshherë nuk është mirënjohës.  

Më pas hasim ajetet të cilat i përshkruajnë të gjitha dhun-
titë e tjera për njerëzit, nga djepi e deri në varr: “All-llahu ju 
krijoi, pastaj Ai ua merr shpirtin. E ka prej jush që shtyhet deri në 
jetën më të vjetër, ashtu që të mos dijë asgjë nga çka ka ditur. All-llahu 
është më i dijshmi, më i fuqishmi.” (En-Nahl, 70) 

Jeta është dhunti e All-llahut. Njeriu doemos duhet të jetë 
mirënjohës ndaj një dhuntie të tillë madhështore dhe doemos 
duhet ta zbatojë rolin për të cilin edhe është krijuar. 

Ai do të mund të ishte tokë e pluhur që shkelet, apo kafshë 
barre. Atë All-llahu e krijoi në formën më të bukur, ndaj nje-
riu le ta çmojë këtë dhunti!! 

Është e vërtetë se All-llahu i Madhëruar i dalloi njerëzit 
për sa i përket furnizimit. Mes tyre hasen njerëz të cilët kanë 
shumë si dhe të tjerë të cilët kanë pak. Një gjë e tillë u bë për 
t`i sprovuar që të dy. All-llahut i takon që t`i sprovoj njerëzit 
me atë që Ai do! 

A thua i pasuri kujton të varfrin? A thua se e ngushëllon të 
varfrin me dhuntitë e mëdha me të cilat është veçuar? Apo e 
ka kapluar egoizmi dhe e ka bërë dorështrënguar dhe mosmi-
rënjohës? 

All-llahu i Madhëruar bëri që martesa të jetë mjet për 
mbajtjen dhe vazhdimin e llojit njerëzor. Lloji i njeriut do të 
vazhdojë derisa do të jetë dita dhe nata. Por, a thua se njerëzi-
mi e ka kuptuar aktin e vërtetë të martesës dhe shndërrimin e 
njeriut në prind (baba) dhe gjysh? Apo e ka lidhur kurorën e 
formimit të familjes, ndërsa ia ka hapur derën tradhtisë duke 
i dhënë martesës grushtin vdekjeprurës? 

“All-llahu krijoi për ju bashkëshorte nga vetë lloji juaj, e prej 
bashkëshorteve tuaja - fëmijë e nipa dhe ju furnizoi me (ushqime) të 
mira. A besojnë ata të pavërtetën, e të mirat e All-llahut i mohojnë?” 
(En-Nahl, 72) 

Edhe më çudi është kur shohim se si njerëzit e adhurojnë 
vetëmashtrimin (iluzionin), ndërsa i përkushtohen të pavër-
tetës, në vend se të adhurojnë All-llahun i cili të gjithë të 

mirat i solli për ta, i bëri të jenë të çmuar, e adhurojnë njeriun 
i cili është po si ata, apo gurin që është më i pavlefshëm ose 
gënjeshtrën e cila nuk ka as fund as krye: “Dhe pos All-llahut 
adhurojnë çka nuk janë në gjendje t'u sjellin asnjë furnizim nga 
qiejt as nga toka dhe as që kanë mundësi! Pra, mos i përshkruani 
All-llahut shembuj! All-llahu i di të gjitha e ju nuk dini.” (En-
Nahl, 73-74) 

Medoemos të ndalemi para llogarisë së madhe........çdo 
njeri do të qëndroj para Zotit të tij që të njoftohet për atë që 
nuk ka bërë dhe për atë që ka sjellë para Zotit.....ata të parët 
dhe ata të fundit, pavarësisht kur kanë jetuar koha sikur nuk 
është: “Vetëm All-llahut i takon (ta dijë) fshehtësia e qiejve dhe e 
tokës! Çështja e katastrofës (e kiametit) është (në shpejtësi) vetëm sa 
hedh një shikim, ose ajo është edhe më afër. All-llahu është i Gjithë-
fuqishëm për çdo send.” (En-Nahl, 77) 

Surja En-Nahl ngërthen në vete edhe dhuntitë të cilat i 
janë dhuruar njeriut qysh herët: “All-llahu ju nxori nga barqet e 
nënave tuaja (si foshnje) që nuk dinit asgjë. Ju pajisi me (shqisa për) 
të dëgjuar, me të parë dhe me zemër, ashtu që të jeni falënderues.” 
(En-Nahl, 78) 

Sa e gjatë është periudha nga foshnja e porsalindur, që nuk 
peshon pos ca kilogramë te i riu i fortë, që peshon shumë? A 
thua si u formuan dhe zhvilluan këto organe dhe gjymtyrë, a 
thua si u zhvilluan muskujt? 

Si u bë që mendja e foshnjës të jetë shndërruar në mendje 
të aftë? Me siguri se kjo është krijesa e All-llahut, të Gjithëdij-
shmit, të Gjithëfuqishmit! 

Ai mbikëqyr dhe di gjithçka që është në tokë, det apo qiell. 
Ai bën që shpendi të fluturojë në të gjitha horizontet e qiellit 
me dy krahët e tij të lehtë: “A nuk i shohin ata shpendët flutu-
rues në ajrin e qiellit, të cilët nuk i mban kush, përveç All-llahut. 
Edhe në këto ka fakte për njerëzit që besojnë.” (En-Nahl, 79) 

Bota e shpendit në qiell është sikurse bota e peshkut në 
det, përplot çudira dhe mahnitje, mirëpo ne nuk nuk marrim 
t`i vështrojmë fshehtësitë dhe urtësitë e këtyre botëve. 

Pastaj All-llahu i Madhëruar thotë: “All-llahu ju bëri shtëpitë 
tuaja vendbanim të qetë dhe nga lëkurat e kafshëve ju mundësoi të 

keni shtëpi që t`i bartni lehtë kur udhëtoni, e edhe kur vendoseni, 
ndërsa nga leshi dhe nga qimet e tyre, nga leshi i egër i tyre, petka e 
shtroja dhe t'i shfrytëzoni për një kohë. All-llahu, nga ajo që krijoi 
Ai, ju bëri edhe hije, e në kodra vendstrehime, edhe petka që ju 
mbrojnë prej të nxehtit dhe petka që ju mbrojnë në luftë. Ashtu All-
llahu plotëson të mirat e Tij ndaj jush, në mënyrë që të dorëzoheni 
(besoni).” (En-Nahl, 80-81) 

Dhuntitë e All-llahut janë të panumërta, ato s`kanë fund. 
Mes çdo frymëmarje haset ndonjë dhunti, ndërsa të mirat 
vijnë njëra pas tjetrës: “Po edhe nëse përpiqeni t'i numëroni 
dhuntitë (të mirat) e All-llahut, nuk do të mund të arrini t'i për-
caktoni ato. Me siguri All-llahu shumë fal dhe shumë mëshiron.” 
(En-Nahl, 18) 

Më në fund hasim edhe bisedën e Kur`anit famëlartë rreth 
tubimit të të gjithëve para All-llahut, të parëve dhe të fundit. 
Çdonjëri do të pyetet për punët që ka bërë. Çdonjëri do të 
pyetet sa u është përgjigjur pejgamberëve: “Dhe (përkujtoju 
njerëzve) atë ditë, kur në secilin popull do të sjellim dëshmitarë 
kundër tyre, e ty të sjellim dëshmitarë kundër atyre. Ne ty të shpa-
llëm librin sqarim për çdo send, udhëzim e mëshirë dhe myzhde për 
myslimanët.” (En-Nahl, 89) 

Një pasqyrë e tillë e Ditës së Kiametit është përmendur 
edhe në suren En-Nisa, ku thuhet: “Dhe si do të jetë gjendja e 
atyre (që nuk besuan), kur Ne do të sjellim dëshmitarë për çdo popull, 
e ty do të sjellim dëshmitar mbi ata (që nuk besuan)? Atë ditë ata që 
nuk besuan dhe kundërshtuan të Dërguarin, do të dëshironin (të 
varroseshin) të rrafshohej mbi ta toka ngase nuk mund t'i fshehin 
All-llahut asgjë.” (En-Nisa`, 41-42) 

Me të dëgjuar këtë ajet, i Dërguari i All-llahut fillonte të qan-
te. Kështu pohojnë transmetimet e tij të sakta dhe autentike. 

E si të mos qajë kur nga All-llahu pranoi Librin në të cilin 
haset shpjegimi i të gjitha sendeve, Librin të cilin e kumtoi 
me besnikëri të plotë, me të e edukoi Umetin e tij dhe me të e 
ndërroi rrjedhën e historisë, njerëzimin e solli nga rruga e 
gabuar në rrugën e mbarë. 

A thua ç`e gjeti këtë Umet që e harroi tërë këtë dhe u 
përul? A thua ç`e gjeti që mbeti gafil dhe e kaploi injoranca? 

A thua çfarë ka në këtë libër kaq të vështirë sa të mos 
mund të zbatohen urdhrat e tij? 

All-llahu i Madhëruar thotë: “All-llahu urdhëron drejtësi, 
bamirësi, ndihmë të afërmve, e ndalon nga imoraliteti, nga e neveri-
tura dhe dhuna. Ju këshillon ashtu që të merrni mësim.” (En-Nahl, 90) 

Siç duket, këto porosi qenkan të vështira e të rënda?! 
Sidoqoftë, ata që i quajtën të vështira këto porosi, u balla-

faquan me përulje dhe përvuajtje. Këta nuk do të gjejnë shpë-
tim, veçse kur t`i kthehen Kur`anit. 

Kur`ani famëlartë e shtjellon një trillim të pavlefshëm me 
të cilin armiqtë e Islamit iu drejtuan të Dërguarit s.a.v.s!! 

Ata thanë: Njëri nga ithtarët e Librit (i krishterë) – apo një 
njeri i cili i njeh shpalljet e mëparshme – është ai i cili ia më-
son Pejgamberit atë për të cilën ai thotë se i vjen nga qielli!! 

Po, kush është ky njer? Ç`e bëri që të fshihej e të mos e di 
askush? 

“Ne dimë shumë mirë se ata thonë: “Atë (Muhammedin) është 
kah e mëson një njeri!” Mirëpo, gjuha e atij nga i cili anojnë (supo-
zojnë) ata është jo arabe (e paqartë), e kjo (e Kur'anit) është gjuhë 
arabe e stilit të lartë e të qartë.” (En-Nahl, 103) 

Kur`ani është mrekulli e gjuhës arabe, ndaj si mund të 
ndodhë që mrekullia dhe stili i tij të dalin nga goja e një nje-
riu të huaj, lidhja e të cilit me shpalljet e mëparshme është e 
dobët apo e fortë? 

Përse ky njeri nuk e hapi gojën, përse nuk e heq maskën 
nga vetvetja dhe veprimi i tij? Përse nuk i ndihmoi kurejshët 
në armiqësinë e tyre kundër Muhammedit? 

Le të heqim dorë nga këto pyetje dhe le t`i kthehemi reali-
tetit. Le ta marrim Tevratin, Inxhilin dhe Kur`anin dhe le t`i 
hulumtojmë aspektet e ngjashmërisë së tyre. 

Në Tevrat bëhet fjalë për trupëzimin (inkarnimin) e 
All-llahut si dhe cilësimin e Tij me tipare të papërshtatshme. 
Ai u cilësua me injorancë, pendim dhe mendjelehtësi. A thua 
akiden mbi Njëshmërinë absolute Kur`ani e ngriti mbi këso 
parime dhe ide? 

Assesi! Kur`ani famëlartë akiden e pastër e ngriti mbi 
parimin se sundimi i takon vetëm Fuqisë absolute. All-llahu, 



M U H A M M E D  E L - G A Z A L I    K O M E N T I  T E M A T I K  I  K U R ` A N I T  F A M Ë L A R T Ë  

m 357 M 

sipas akides së Kur`anit, është i pastër nga çdo e metë. Atij i 
takojnë të gjitha cilësitë dhe atributet e përkryera, përsos-
mëria absolute: “Mëshiruesi që qëndron mbi Arsh. E Tij është 
çdo gjë që ekziston në qiej dhe në tokë dhe çdo gjë që gjendet në 
mes tyre, edhe ç'ka nën dhe. Andaj, nëse bën shprehjen (lutjen 
haptazi), Ai e di të fshehtën, madje edhe më shumë se kjo. Ai është 
All-llahu, nuk ka Zot pos Tij, Atij i takojnë emrat më të bukur.” 
(Ta-Ha, 5-7) 

A thua ekziston ngjajshmëri mes Tevratit dhe Kur`anit në 
lëmin e akides? Apo të historisë? Ose në lëmin e biografisë 
dhe jetës së pejgamberëve? 

Akiden mbi All-llahun Kur`ani famëlartë e ngre mbi 
imanin e njëshmërisë (teuhidit): “Nuk ka tjetër, vetëm se gjithë 
çka është në qiej e në tokë ka për t'iu paraqitur Zotit si rob. Ai me 
diturinë e vet i ka përfshirë të gjithë, dhe ka numëruar e evidentuar 
çdo gjë të tyre në mënyrë të saktë. Dhe në Ditën e Kiametit secili do 
t'i paraqitet Atij i vetmuar.” (Merjem, 93-95) 

A e thonë këtë inxhilët e përhapur në botë? 
Një rob nga radhët e engjëjve (Xhibrili) është quajtur zot: 

shpirti i shenjtë, ndërsa edhe një rob nga radhët e të dërgu-
arve – Isai, i biri i Merjemes – është quajtur zot – i biri. Edhe 
krijuesi i përhershëm është quajtur zot: i ati. Pastaj u tha: Që 
të gjithë janë një, treshja është qenia një e zotit, nuk pengon 
gjë që i biri i zoti të jetë zot i njerëzisë!! 

Vallë Muhammedi mësoi diçka nga këto shkronja që më 
vonë t`i radhiste në librin e tij? 

Apo ai është i zoti i sures Ihlas – sinqeritetit: “Thuaj: Ai, 
All-llahu është Një! All-llahu është Ai që çdo krijesë i drejtohet (i 
mbështetet) për çdo nevojë. As s'ka lindur kë, as nuk është i lindur. 
Dhe askush nuk është i barabartë me Të.” (El-Ihlas, 1-4) 

Është çmenduri dhe lajthitje e mendjes së njeriut që dikush 
të pohojë se Muhammedi e ka marrë (huazuar) Librin e tij 
nga librat e mëparshëm!! 

Le t`i lëmë kundërshtimet të cilat hasen në fushën e akides 
e të kalojmë në metodat me të cilat u dallua Kur`ani famëlartë 
në mbjelljen e devotshmërisë dhe shtimin e lakmisë së përsos-
mërisë. Veçori e njëjtë haset edhe në metodat kur`anore mbi 

mposhtjen e dobësisë dhe përuljes. A thua do të hasim ngjash-
mëri mes Kur`anit dhe librave të mëparshëm në këto lëmenj?! 

Madhështitë Hyjnore shkëlqejnë dhe japin dritë në Kur`a-
nin famëlartë, ato bëjnë që njeriu ta ndiejë fortë madhërinë e 
All-llahut, si dhe mbikëqyrjen e Tij ndaj gjithë botëve. Ai di 
çdo lëvizje të syrit dhe atë që fsheh gjoksi, siç di se ku bien 
yjet e ku lindin pasi të kenë perënduar! 

Ajetet Kur`anore ngrenë në çdo shpirt njerëzor madhërinë 
e All-llahut. Njeriun ato e bëjnë rob të denjë dhe  të dalluar të 
All-llahut, e assesi rob të epshit dhe trilleve! 

Kur`ani famëlartë veçohet me një metodë e cila nuk haset 
në librat e tjerë, ndaj si mund të thuhet e të supozohet se ai 
është marrë nga librat e mëparshëm? Ai që është më i fortë 
nuk merr nga ai që është shumë i dobët, e shumta nuk merr 
nga e pakta, Karuni nuk merr pasurinë e tij nga shitësi i 
bukës që është duke punuar në një dyqan të shkretë!! 

Janë orientalistët ata që i përsërisin këto gjëra të kota dhe 
thonë atë që nuk dinë, duke na bërë të qeshim me ta. Është e 
pamundur që ata të mbudhen në të vërtetën kur thellë në 
vete ngërthejnë këtë logjikë të pakuptimtë: “S'ka dyshim se ata 
që nuk i besojnë ajetet (e Kur'anit) e All-llahut, ata nuk i drejton 
All-llahu në rrugën e drejtë dhe ata kanë një dënim të dhembshëm. 
Gënjeshtrën e trillojnë vetëm ata që nuk i besojnë argumentet e All-
llahut; të tillët janë ata gënjeshtarët.” (En-Nahl, 104-105) 

Kur`ani famëlartë është edhe më i ashpër kundër atyre që 
trillojnë, sepse gënjeshtrat e tyre duken sheshazi, ndërsa 
akuzat e tyre të pavlefshme. 

Kur`ani do të mbetet deri në Ditën e Gjykimit në nivelin e 
tij më të lartë, ai asnjëherë nuk do të tejkalohet! 

Kur`ani famëlartë prezanton dhe ofron arsyen dhe faljen 
për njerëzit të cilët u treguan të dobët në flakën e fitnes (tur-
bullirës), për ata të cilët shqiptuan fjalën e kufrit duke qenë të 
shtyrë dhe kundër vullnetit: “Ai që pas besimit të tij e mohon 
All-llahun, me përjashtim të atij që dhunohet (për të mohuar), e 
zemra e tij është e bindur plotësisht me besim, por fjala është për atë 
që ia hap gjoksin mosbesimit, ata i ka kapur hidhërimi nga All-llahu 
dhe ata kanë një dënim të madh. Këtë (dënim të madh) ngase ata më 

tepër e deshën jetën e kësaj bote se sa jetën e botës tjetër, e All-llahu 
nuk i udhëzon njerëzit jobesimtarë.” (En-Nahl, 106-107) 

Surja En-Nahl dallohet me numërimin e dhuntive të 
All-llahut fuqiplotë, e në rend të parë me dhuntinë e Kur`anit 
famëlartë. Për dhuntitë e tilla njerëzit duhet të shprehin doe-
mos falënderim, mirënjohje dhe iman. 

Mirëpo ka njerëz që e humbin rrugën, që i japin përparësi 
mosfalënderimit. Por, ku do ta kenë fundin ata? 

“All-llahu sjell si shembull një fshat (vendbanim) që ishte i sigurt 
dhe i qetë, të cilit i vinte furnizimi nga të gjitha anët me bollëk, kur-
se ata (banorët) i përbuzën të mirat e All-llahut. Atëherë All-llahu, 
për shkak të sjelljes së tyre, ua veshi petkun (ua ngjeshi) e urisë dhe 
të frikës.” (En-Nahl, 112) 

Mirënjohja dhe falënderimi janë vlera të dhuntisë, ndërsa 
imani është mbrojtësi dhe ruajtësi i saj. 

Po, ndoshta disa edhe gabuan dhe u kthyen në rrugë të 
drejtë, u kthyen tek All-llahu, e All-llahu i fal mëkatet dhe e 
pranon pendimin. Le të binden ata që pendohen se All-llahu 
nuk ua humb imanin, as që ua mbyll rrugën e pendimit: 
“Pastaj Zoti yt për ata që nga mosdija bënë punë të këqija, e pastaj 
u penduan dhe bënë mirë, s'ka dyshim se Zoti yt është që shumë fal 
dhe shumë mëshiron.” (En-Nahl, 119) 

E vërteta kërkon shërbimin e njeriut të fortë e të vyeshëm, 
njeri i cili sot do të quhej “Umet”, ashtu siç u emërua edhe 
Ibrahimi a.s.: “Vërtet, Ibrahimi ka qenë shëmbëlltyrë e të mirave, 
adhurues i All-llahut, besimtarë i drejtë dhe nuk a qenë nga 
idhujtarët. Falënderues për të mirat e Tij. Ai (All-llahu) e zgjodhi 
atë (për pejgamber) dhe e udhëzoi në rrugën e drejtë.” 

Ibrahimi a.s. ishte Umet, po këtij i përngjau edhe 
Muhammedi s.a.v.s. Ishte njeri i cili i ngërthente në vete të 
gjitha cilësitë dhe tiparet e dalluara dhe të vyeshme. 

Islami është fe e intuitës dhe e natyrës njerëzore, ai është 
vazhdim i porosive të mëparshme qiellore të zbritura nga qielli. 

“E shtuna (festimi ose belaja e saj) u është përcaktuar vetëm 
atyre që u kundërshtuan rreth saj. E Zoti yt do të gjykojë mes 
tyre në ditën e gjykimit për atë që ata kundërshtoheshin.” (En-
Nahl, 124) 

Atyre të cilët u larguan nga porositë dhe misioni i 
Ibrahimit a.s., e me këtë ata shpikën tradita të tjera!... 

Surja En-Nahl përfundon me konstatimin se “Thirrja isla-
me” ngrihet mbi parimin e dialogut dhe të bindjes. Ajo nuk 
e zgjedh rrugën e dhunës si mjet për përhapjen e saj: “Ti 
(Muhammed) thirr për në rrugën e Zotit tënd me urtësi e këshillë 
të mirë dhe polemizo me ata (kundërshtarët) me atë mënyrë që 
është më e mira. Zoti yt është Ai që e di më së miri atë që është 
larguar nga rruga e Tij dhe Ai di më së miri për të udhëzuarit.” 
(En-Nahl, 125) 

E këtë nuk do të mund ta arrijë veçse ai që është njohës i 
thellë i Kur`anit dhe sunetit, njohës i sëmundjeve dhe barnave. 

Suretu El – Isra`  
Udhëtimi 

 
Ajetet e para të kësaj sureje e përmbajnë rrëfimin e Israsë 

(udhëtimit e Pejgamberit s.a.v.s për në Mexhidi Aksa). Ajetet 
e mëvonshme e rikthejnë historinë mbrapa për t`i përkujtuar 
beni israilët si dhe atë që u ndodhi atyre gjatë qëndrimit të 
parë në Palestinë. 

Beni israilëve iu dha Tevrati i cili do t`u shërbente si normë 
fetare dhe shtetërore. Nga ta pritej që në momentin kur do të 
vendosnin qeverinë fetare, ata do të ishin shembull i rendit, jo i 
anarkisë, i së drejtës, jo i padrejtësisë dhe tiranisë. Mirëpo, beni 
israilët, të cilët përjetuan shumë presion dhe despotizëm derisa 
ishin nën sundimin e faraonit, nuk ngelën shumë me këto kuj-
time dhe e përtërinë dhe rikthyen sundimin e faraonëve të 
parë (u bënë si ata). Ata mbollën në tokë fesadin (çregullinë), 
ndërmjet tyre dhe faraonëve nuk kishte fare dallim. 

Surja El-Isra` quhet edhe Suretu “Beni Israil.” 
Kur`ani famëlartë shpjegon se dobësia administrative dhe 

morale e një qeverie të një shteti përfundon me humbjen e saj 
dhe me ardhjen e të tjerëve nga jashtë për të marrë në duart e 
tyre udhëheqësinë. Këta do të marrin në duart e tyre edhe dë-
bimin dhe dënimin e atyre të cilët bënë çrregullime. All-llahu 
i Madhëruar thotë: “Ne u kumtuam në libër beni israilëve: “Ju do 
të bëni shkatërrime dy herë në tokë dhe do të tejkaloni duke bërë 
zullum të madh. Kur erdhi koha e premtimit të parë, Ne dërguam 
kundër jush njerëz Tanë, që ishin të fuqishëm e të ashpër (sulmues) 
dhe ata hulumtuan (rreth e përqark) përreth vendit (duke mos u 
frikësuar). E ai (ndëshkim) ishte vendim i prerë.” (El-Isra`, 4-5) 

Një shtet që e humb kontrollin mbi vetveten, shpie në 
pushtimin dhe okupimin e tokës dhe humb pavarësinë dhe 
lirinë e vet. 

Mua mu dha pushteti po nuk dita si të qeveris 
Kështu, ata që nuk dinë të qeverisin, e humbin atë 

Korrupsioni dhe dhuna nuk përkojnë me pushtetin që 
ngrihet mbi shpalljen e cila rrjedh nga qielli, ndaj edhe dëni-
mi i popujve të tillë do të jetë shumë i ashpër. Imperializmi 
i huaj ngrihet mbi parimet e përvuajtjes dhe uzurpimit, e 
kur ndodh që njerëzit të edukohen dhe të kthehen në rrugë 
të Zotit, atëherë atyre u rikthehet nderi dhe pozita e meri-
tuar: “Pastaj, Ne ua kthyem juve mbisundimin kundër atyre, ju 
përforcuam me pasuri e me djem dhe ju shtuam më së shumti.” 
(El-Isra` 6) 

Ajo që ndodh nuk është kompensim apo shpërblim që 
çrrënjos fatkeqësinë, por është sprovë e re të cilën popujt 
duhet medoemos ta kuptojnë dhe ta mbajnë mend: “Nëse bëni 
mirë, bëni për vete, e nëse bëni keq, bëni kundër vetes. E kur vjen 
koha e fundit (herën e dytë Ne i dërgojmë) që t'ju shëmtojnë fytyrat 
tuaja, që të hyjnë në xhaminë (Aksa) sikurse hynë herën e parë dhe 
që të shkatërrojnë rrënjësisht atë që arrijnë.” (El-Isra`, 7) 

Siç duket hebrenjtë ishin mësuar me këtë sëmundje. Gjen-
dja e tyre nuk u drejtua asnjëherë, por vazhduan me zullu-
min dhe padrejtësinë e tyre, ndaj edhe u përtërinë dënimet 
dhe pendimet: “Zoti juaj do t'ju mëshirojë (nëse pendoheni), e 
nëse ju i ktheheni (të keqes), kthehemi (me ndëshkim) edhe Ne. E 
xhehenemin e kemi bërë burg për jobesimtarët.” (El-Isra`, 8) 

Historia thotë: se fesadin e tyre të parë e ndëshkuan asiria-
nët duke rrënuar shtetin hebraik dhe tempullin e Sulejmanit. 

Pastaj u themelua shteti i dytë i hebrenjve i cili u kthye 
prapë në fesad dhe çrregullim, e me këtë edhe u përsërit 
dënimi. Atë e sulmuan ushtritë romake. Hebrenjtë një kohë të 
gjatë ngelën pa shtet!! 

Edhe muslimanët deshën t`i imitonin hebrenjtë, duke u 
dhënë pas epsheve, ata e çrregulluan shtetin e shpalljes (vah-
jit)! Kësaj here, dënimi i caktuar për ta qe themelimi i shtetit 
hebraik mbi gërmadhat e arabëve të cilët qëmoti ishin shman-
gur nga Kur`ani, por jo edhe nga vendi i tyre. 

Grindja mes tyre sot shkakton habi, sepse është grindje 
mes muslimanëve të cilët u larguan dhe braktisën porositë e 
qiellit dhe hebrenjve të cilët e ngrenë lart flamurin e Tevratit 
dhe madhërojnë ditën e shtunë.  

D.m.th.: mes shpalljes së vërtetë e cila sot ka shumë pak 
ndihmës dhe luftëtarë dhe mes shpalljes së shtrembëruar dhe 
të devijuar, mirëpo me shumë njerëz të cilët e çmojnë lart këtë: 
“Ne bëmë njërin prej jush sprovë për tjetrin se a do të jeni të 
durueshëm. E Zoti yt është Ai që sheh çdo gjë.” (El-Furkan, 20) 

Le t`i kthehemi sures El-Isra` me qëllim që t`i hedhim një 
sy çështjes me të cilën u veçua kjo sure. Kjo është fjala 
“Kur`an”, e përmendur plot 11 herë, gjë e cila nuk haset në 
ndonjë sure tjetër. 

Le t`i përmendim ajetet ku përmendet fjala Kur`an: “ 
1) “Është e vërtet se ky Kur'an udhëzon për atë rrugë që është 

më se e vërteta, e besimtarët që bëjnë vepra të mira i përgëzon se ata 
pa dyshim do të kenë shpërblim të madh.” (El-Isra`, 9) 

2) “Ne sqaruam në mënyrë të ndryshme (argumentet) në këtë 
Kur'an, ashtu që ata të nxjerrin përvojë, por kjo nuk u shtoi atyre 
tjetër, vetëm se largim (nga e vërteta).” (El-Isra`, 41) 

3) “E kur e përmend ti në Kur'an Zotin tënd, vetëm Atë, ata 
ikin mbrapa dhe largohen.” (El-Isra`, 46) 

4) “Kur ti e lexon Kur'anin, në mes teje dhe atyre që nuk e besoj-
në botën tjetër, Ne e vëmë një perde të padukshme.” (El-Isra`, 45) 

5) “Përkujto, kur Ne të thamë: “Zoti yt ka përfshirë (me dijen e 
Vet) të gjithë njerëzit (e di që këta nuk besojnë edhe në ju sjellësh 
mrekulli). E atë pamjen tënde që të treguam (natën e Miraxhit) dhe 
pemën e mallkuar të përmendur në Kur'an, nuk i bëmë për tjetër 
vetëm se sprovë për njerëz. Ne i frikësojmë ata (idhujtarët), po nuk 
u shton ai tjetër vetëm se rebelim të madh.” (El-Isra`, 60) 

6-7 ) “Fale namazin kur zbret (nga zeniti) dielli, e deri në errë-
sirën e natës dhe duke bërë lutjen (namazin) e agimit. Vërtet, lutja e 
agimit është e përcjellë. Dhe në një pjesë të natës zgjohu me të (me 
Kur'anin - namazin), është e sigurt se Zoti yt do të të ngrejë ty në 
një vend të lavdishëm.” (El-Isra`, 78) 

8) “Ne të shpallim Kur'anin që është shërim dhe mëshirë për be-
simtarët, kurse jobesimtarëve nuk u shton tjetër përpos dëshpërim.” 
(El-Isra`, 82) 

9) “Thuaj: “Edhe sikur të bashkoheshin njerëzit dhe xhindet për 
të sjellë një Kur'an të tillë, ata nuk do të mund të bënin si ky sado 
që do ta ndihmonin njëri – tjetrin.” (El-Isra`, 88) 

10) “Ne u sqaruam njerëzve në këtë Kur'an shembuj (argume-
nte) të çdo lloji, e shumica e njerëzve nuk deshi tjetër, vetëm 
mohimin.” (El-Isra`, 89) 

11) “Dhe (ta shpallëm) Kur'anin që Ne e ndamë pjesë - pjesë për 
t'ua lexuar njerëzve dalngadalë dhe ashtu e shpallëm atë një pas një.” 
(El-Isra`, 106) 

Kjo argumenton se Kur`ani me të vërtetë meriton të quhet 
shpirt: “Ne me urtësi e zbritëm atë (Kur'anin) dhe me urtësi është 
zbritur. E ty nuk të dërguam tjetër vetëm se përgëzues dhe qortues.” 
(El-Isra`, 105) 

Muslimanët medoemos duhet ta kuptojnë se Kur`ani, i cili 
më parë e ndërtoi Umetin e tij, është i fuqishëm që edhe për 
të dytën herë t`i rikthejë në piedestalin e sundimit dhe udhë-
heqësisë, që nga shpirtrat e tyre ta flakë lakminë pas kësaj 
bote dhe urrejtjen e vdekjes. Kur`ani famëlartë gjithashtu mund 
t`u dhurojë zemër guximi e cila do të flijojë për të vërtetën 
dhe do të kujdeset për takimin me All-llahun!! 

Disa herë ndodh që padituria të jetë arsye e lehtë, ndërkaq 
injorimi dhe kryelartësia ndaj së vërtetës si dhe prirja për t`i 
mbyllur sytë para udhëzimit të qartë të jenë mjet i hidhërimit 
të madh. 

Për shkak se beni israilët nuk e çmuan librin e tyre sa duhet, 
All-llahu bëri që me ta të sundojë adhuruesi i idhujve. Nuk 
është çudi që All-llahu të bëjë që edhe me muslimanët të 
sundojnë të pafetë, nëse ata e hedhin Kur`anin pas krahëve, 
nëse Kur`anin nuk e kanë kriter dhe nëse në të nuk e shohin 
të vërtetën. 

Rruga e kthimit është shumë e qartë: Medoemos akideja, 
sheriati dhe normat ndërnjerëzore të burojnë nga Kur`ani. 
Kështu muslimanët do të ngjallen përsëri, do të përjetojnë 
një jetë e cila do t`i bënë Umet të vahjit dhe Umet të lidhur 
me qiellin. 

Çdo gjë e ka kohën e vet në të cilën përfundon, dashur pa 
dashur. 

Njeriu nuk mund të rritet brenda ditës, civilizimi nuk lulë-
zon brenda një muaji, rezultatet realizohen sipas ligjësorive të 
paepura që zhvillohen dhe përmbushen ditë e natë. 

Besimtarit i bëhet thirrje që të tregohet patjetër i duruar 
ndaj ligjeve të All-llahut në gjithësi: “Njeriu (e tepron) lutet për 
keq, ashtu sikurse lutet për mirë, (po Zoti nuk e pranon lutjen e tij për 
keq); njeriu (nga vetë natyra e tij) është i ngutshëm.” (El-Isra`, 11) 

Mbi kujdesin ndaj kohës dhe paracaktimeve të saj biseda 
kur`anore në ajetin e mëposhtëm të sures Isra` thekson: “Ne i 
bëmë natën dhe ditën dy fakte (që dokumentojnë për fuqinë Tonë), e 
shenjën e natës e shlyem (e errësuam), e shenjën e ditës e bëmë të 
ndritshme që të mund të angazhoheni për shfrytëzimin e begative të 
dhuruara nga Zoti juaj, dhe që të mësoni njehësimin e vjetëve dhe 
llogaritjen (e kohës). Ne kemi sqaruar çdo send në mënyrë të 
hollësishme.” (El-Isra`, 12) 

Me kalimin e kohës disa shtete lindin ndërsa disa perën-
dojnë (rrënohen). Kështu është edhe me çështjen e hebrenjve, 
e cila ngrihet dhe ulet, ashtu siç thekson edhe vetë Kur`ani 
famëlartë në fillim të sures. Po kështu ndodh edhe me njerë-
zit e tjerë. 

Mirëpo, njeriu është përgjegjës para së gjithash për veten e 
tij. Në qoftë se është i arsyeshëm, me siguri se do të marrë 
vendim të shëndoshë, si edhe në qoftë se e mënjanon epshin 
dhe lakminë: “Kush e udhëzon veten në rrugën e drejtë, ai e ka 
udhëzuar vetëm vetveten e vet, e kush e ka bërë humbjen kundër 
vetvetes së vet, e askush nuk do ta bartë barrën e tjetrit. E Ne nuk 
dënuam askë para se t'ia dërgojmë të dërguarin.” (El-Isra`, 15) 

Një ligj i tillë i përshkon të gjithë njerëzit, individë qofshin 
apo popuj. Kur`ani famëlartë zbulon se dukuria e parë e 
shkatërrimit të individëve dhe popujve është dëfrimi i tepërt, 
ata që rrojnë me salltanet janë mikrobet të cilët bartin dhe 
përcjellin sëmundje dhe epidemi, ndjekja e tyre është hap 
drejt humnerës: “Kur duam të shkatërrojmë ndonjë vend (popull), 
i urdhërojmë pasanikët (parinë) e atjeshëm (të jenë në rrugë), e ata 
kundërshtojnë; atëherë zbatohet dënimi i merituar kundër tyre dhe i 
shkatërrojmë krejtësisht.” (El-Isra`ë 16) 

Civilizimet dhe kulturat e ngritura mbi parimet e fesë janë 
gjithmonë të mbrojtura nga shkatërrimi. Ato bartin flamurin 
mbrojtës të fesë sa kohë që qëndrojnë larg dëfrimit dhe 
vrazhdësisë. 

Popujt të cilët për vete e përcaktojnë qëllimin e Ahiretit 
janë popuj me synim të qartë: “Kush është që ka për qëllim vetëm 
këtë botë, Ne atij që duam i japim në të aq sa duam, e pastaj atij i 
bëjmë të hyjë në xhehenem i nënçmuar, i përbuzur.” (El-Isra`, 18) 

I japim në të aq sa duam!! Shprehje e guximshme dhe ener-
gjike. All-llahu nuk lejon që ndokush të përfitojë nga Ai veçse 
me dëshirën e Tij, Ai asnjëherë nuk mposhtet në çështjet e Tij. 
Askush nuk mund të ndërhyjë në çështjet e Tij. Përkushtimi i 
rrejshëm (falsifikuar) nuk shkon tek All-llahu, ndërsa të zotët 
e tij nuk janë të nderuar. All-llahu i Madhëruar thotë: “Sa e sa 
gjenerata i kemi shkatërruar pas Nuhut.” (El-Isra`, 17) 

Kjo fjalë ka të bëjë me popujt e lashtë, që rronin para ardh-
jes së Muhammedit s.a.v.s, ndërsa pastaj, All-llahu i Madhë-
ruar sjell ajetin tjetër i cili shpreh qartë fatin e kriminelëve: 
“Nuk ka asnjë nga fshatrat (nga vendbanimet e kundërshtarëve) e 
që Ne nuk do ta shkatërrojmë ose ndëshkojmë atë me një dënim të 
ashpër para Ditës së Kiametit. Kjo është theksuar në Libër (lehvi 
mahfudh).” (El-Isra`, 58) 

Lehvi mahfudhi është regjistri i diturisë së All-llahut, 
është libër i cili ngërthen në vete kujdesin për ne dhe për të 
gjithë njerëzit. 

A thua cili është shpëtimi nga fati i tillë? Surja El-Isra` 
brenda dy faqeve të plota përfshin një sërë porosish madhë-
shtore të cilat kanë për qëllim mbrojtjen e njeriut nga shkarjet, 
udhëzimin në rrugën e drejtë, kujdesin Hyjnor në të tashmen 
dhe të ardhmen. 

Porositë e tilla fillojnë me fjalën e All-llahut të Lartma-
dhëruar: “Zoti yt ka dhënë urdhër të prerë që të mos adhuroni tjetër 
pos Tij, që të silleni në mënyrë bamirëse ndaj prindërve.” (El-Isra`, 23) 

Ndërsa mbarojnë me fjalët: “Këto janë nga urtësia që Zoti yt 
të shpalli ty. Mos shoqëro me All-llahun ndonjë zot tjetër e të 
hidhesh në xhehenem i qortuar dhe i larguar.” (El-Isra`, 39) 

Porositë e tilla fisnike fillojnë me përmendjen e teuhidit 
(njëshmërisë) të All-llahut, siç edhe mbarojnë me një porosi të 
tillë, sepse zemra e cila anon kah dikush tjetër, përveç All-llahut, 
është zemër pa shpresë. Qëndrueshmëria e plotë është e 
lidhur ngushtë me teuhidin e përsosur. 

Vetëm adhurimi i All-llahut Një sjell bamirësinë ndaj 
prindërve. Përmes adhurimit të tillë njeriu arrin të njohë 
vlerën dhe rëndësinë e këtyre porosive (këshillave), kur 
mendon për shoqëritë e Perëndimit, ku shikon shumë stre-
himore për njerëz të moshuar (prindër të braktisur nga bijtë 
dhe bijat e tyre). 

Ai vëren se shtëpitë atyre u duken gjithnjë e më të ngu-
shta, ndërsa fëmijët u rrinë larg. Vendqëndrim i tyre deri në 
vdekje bëhet strehimorja! 

Brezat që ua falën jetën të tjerëve, nuk gjejnë sinqeritet dhe 
besnikëri dhe jetojnë mu sikurse kafshët e egra. Kështu derisa 
nuk i trashëgojnë fëmijët, të cilët vendosen në banesat e tyre 
duke i lënë ata në pritje të vdekjes. Kështu egoizmi (vetmia) 
është shndërruar në ligj! 

Është për t`u çuditur se si prindërit edukojnë dhe mbikë-
qyrin fëmijët e tyre deri në moshën e pjekurisë, e kur arrin 
ajo, çdonjëri merr rrugën e tij! Ata nuk i sheh bashkë pos në 
festat e ditëlindjes apo në raste të posaçme! 

Shoqëria e cila e beson bindshëm All-llahun posedon vir-
tyte dhe karakteristika krejt të tjera. Për prindërit All-llahu i 
Madhëruar thotë: “Dhe në shenjë mëshire shtrije pranë tyre 
krahun përulës e respektues dhe thuaj: “Zoti im! mëshiroi ata të dy, 
sikurse më edukuan mua kur isha i vogël.” (El-Isra`, 23) 

Ndërkaq, mbi kujdesin ndaj të afërmve, Ai thotë: “Dhe jepi 
çdo të afërmi të drejtën që i takon, edhe të varfrit, edhe atij në kur-
bet, po mos shpenzo tepër e pa rrugë.” (El-Isra`, 26) 

Interpretimi i saktë, sipas meje, do të ishte ky: njeriut nuk i 
lejohet zgjerimi i tepërt në shpenzim në gjëra të cilat quhen 
luksoze, sepse një gjë e tillë llogaritet shpenzim i tepërt, plëng-
prishje, shpenzim i cili shkapërderdh gjithë atë që njeriu e ka 
mbledhur gjatë shumë vjetëve, pa i mbetur gjë për farefisin e 
tij të afërm e atë largët. 

Një kuptim të tillë e pohon edhe vetë Kur`ani famëlartë, 
ku All-llahu i Madhëruar thotë: “Dhe mos e bën dorën tënde 
të lidhur për qafe (mos u bë koprrac), e as mos e shtrij në tërësi, e 
të mbetesh i qortuar dhe duarthatë (nga shpenzimi i tepërt).” 
(El-Isra`, 29) 

Politika e planifikimit familjar (zvogëlimit të anëtarëve të 
familjes) nuk sjell kurrfarë dobie për popujt mendjelehtë. 
Medoemos duhet kërkuar çelësat e depove të të mirave të 
cilat All-llahu i vendosi në të katër anët. Qielli nuk lëshon ar e 
as argjend: “Ju mos i mbytni fëmijët tuaj nga frika e varfërisë, se 
Ne ua sigurojmë furnizimin atyre dhe juve, e mbytja e tyre është 
mëkat i madh.” (El-Isra`, 31) 

Kurvëria është shndërruar në një praktikë që është e 
përhapur jashtëzakonisht në civilizimin modern. Kur`ani 
famëlartë e ndaloi atë. Edukimi modern e konsideron kurvë-
rinë (zinanë) dukuri më të mirë sesa shtypja e epsheve, ndaj 
ajo nuk ndëshkohet! 

All-llahu i Madhëruar thotë: “Dhe mos iu afroni imoralitetit 
(zinasë), sepse vërtet ai është vepër e shëmtuar dhe është një rrugë 
shumë e keqe.” (El-Isra`, 32) 

Edhe pse vrasja konsiderohet krim, ligji nuk parasheh 
vrasjen e vrasësit. Në shumë vende dënimi me vrasje është i 
ndaluar! Një gjë e tillë shtoi numrin e vrasjeve dhe gjakder-
dhjen e ndaluar: “Dhe mos mbytni njeriun që All-llahu ka nda-
luar (mbytjen e tij), përveç me drejtësi (që e kërkon sheriati). E kush 
mbytet pa të drejtë (pa faj), kujdestarit të tij Ne i kemi dhënë të 
drejtë (të kërkojë drejtësinë), e ai të mos kalojë kufirin në mbytje 
derisa ai është i ndihmuar (prej Zotit).” (El-Isra`, 33) 

All-llahu i Madhëruar urdhëroi që të respektohet pasuria e 
jetimit (bonjakut), të zbatohet premtimi i dhënë si dhe të 
mbushet masa e cila matet në peshojë: “Mos e përdorni pasu-
rinë e jetimit ndryshe vetëm në mënyrë të mirë (për t'ia shtuar), 
derisa ai të arrijë pjekurinë e vet. Premtimin zbatojeni, pse për 
premtim ka përgjegjësi. Masën mbusheni kur matni (me enë) dhe 
peshoni me peshojë të drejtë (të saktë). Kjo është më e dobishme dhe 
ka përfundim më të mirë.” (El-Isra`, 34-36) 

Pastaj All-llahu përmendi se çdo njeri është përgjegjës për 
shikimin e tij, të dëgjuarit dhe për zemrën e tij, ai është për-
gjegjës për të gjitha gjërat, atij nuk i është lejuar të jetojë në 
anarki: “Mos iu qas asaj për të cilën nuk ke njohuri, pse për të 
dëgjuarit, të parët dhe zemrën, për të gjitha këto ka përgjegjësi.” 
(El-Isra`, 36) 

Në fund, Kur`ani ndalon mburrjen dhe kokëlartësinë, sep-
se: “Dhe mos ec nëpër tokë me mburrje, pse ti as nuk mund ta çashë 
tokën as nuk mund ta arrish lartësinë e maleve.” (El-Isra`, 37) 

Të gjitha këto porosi përpiqen ta drejtojnë individin besim-
tar si dhe shoqërinë besimtare, civilizimin dhe kulturën e 
pastër. Asnjëherë nuk do të ndodhë që populli i cili është i 
pajisur me këto porosi të pësojë disfatë. 

Përfundimi i këtyre porosive fillon me bisedën frymëzuese 
rreth All-llahut dhe takimit me Të, rreth gjithësisë dhe Krijue-
sit të saj! 

Më duhet të përmendi përshkrimin e dijetarit të shquar 
Dr. Ahmed Zeki për gjithësinë dhe gjithë planetët dhe yjet e 
saj. Ai thotë: “Gjithësia (galaktika) është në një ritëm lun-
drues, çdo gjë në të lëviz, prej lindjes në perëndim, prej lart 
poshtë, sipas një harmonie muzikore të caktuar, me rregull e 
përshtatje. Çdo atom është në lëvizje dhe secili është dëshmi 
e madhështisë së Krijuesit dhe e shkëlqesisë dhe pushtetit të 
Tij. Megjithëkëtë, unë prapë nuk e di pse jam i mahnitur me 
krijimin e njeriut? I mahnitur me urtësitë e fuqive të fshehura 
në krijimin e tij? Shikoj orën e cila gjendet në dorën time të 
majtë! Më ka shtrënguar pak dorën dhe lëkurën e dorës, ka 
ndikuar pak në kapilaret e gjakut, nuk ka ndikuar aspak në 
enët nervore të cilat bartin shqisat, po as në vrimat gjëndërore 
të cilat furnizojnë qimet me ushqim, e as në qelizat organike 
të cilat tajisin djersët!! Ende qëndroj duke menduar thellë mbi 
tërë trupin dhe mbi të gjitha organet aktive në të, si dhe mbi 
qenien e tij vazhdimisht të përtërirë, siç pohojnë shkencëtarët 
modernë. Qindra miliona qeliza veprojnë në mënyrë aktive, 
që të gjitha me rregull dhe pandërprerë. Të gjitha këto qeliza 
veprojnë për birin e Ademit, për të përtërirë jetën e tyre!! 

Vallë e di se çfarë bën një qelizë e trurit apo e gishtit? 
Rruazat e gjakut, qofshin ato të bardha apo të kuqe – po edhe 
organet e tjera – nuk posedojnë dot mendje përmes së cilës 
ato udhëzohen! 

Vetëm Krijuesi i tyre është Ai i cili ua ka caktuar rolin e 
veçantë dhe i ka bërë të jenë aktive. Ato aspak nuk lëvizin në 
drejtim të kundërt, në të majtë apo në të djathtë. Por, a thua 

se tërë kjo është bërë vetëm se për një ditë? Assesi! Ajo është 
bërë për një jetë të caktuar, jetë e cila as nuk shtohet po as 
nuk shkurtohet! 

Por, a thua e tërë kjo vlen vetëm për një njeri? Assesi! Ajo 
vlen për më shumë se pesë miliardë njerëz, njësoj për të gjitha 
qeniet njerëzore. 

A thua kjo nuk bën thirrje për madhërimin e Krijuesit më 
të lartë? Çdo individ, po bile edhe çdo grimcë e atomit është 
dëshmitar besnik i madhërisë së All-llahut!” 

Më pas mendova pak më gjatë për atë pjesë të sures El-
Isra` ku All-llahu i Madhëruar u flet mushrikëve me një fja-
lim tejet të çuditshëm: “Ne sqaruam në mënyrë të ndryshme 
(argumentet) në këtë Kur'an, ashtu që ata të nxjerrin përvojë, por 
kjo nuk u shtoi atyre tjetër, vetëm se largim (nga e vërteta).Thuaj: 
“Sikur të kishte zota të tjerë përveç Atij, sikundër thonë ata, atëherë 
ata (zotat) do të kërkonin rrugë për mbizotërim ndaj të Madhëruarit 
(për t'ia marrë pushtetin). I pa të meta është Ai, Lartësia e Tij është 
e madhe nga ajo që thonë ata. Lartmadhëri të merituar i shprehin 
Atij shtatë qiejt e toka dhe çka ka në to, e nuk ka asnjë send që nuk e 
madhëron (nuk i bënë tesbihë), duke i shprehur falënderim Atij, por 
ju nuk kuptoni atë madhërim të tyre (pse nuk është në gjuhën e 
tuaj). Ai është i butë dhe fal shumë.” (El-Isra`, 41-44) 

Sidoqoftë, gjithësia nuk rregullohet vetvetiu, por nën mbi-
këqyrjen e Atij i cili kurrë nuk vdes dhe i Cili është Mbikë-
qyrës i çdo sendi!! 

All-llahut nuk i bën dëm aspak mosnjohja e gafilit i cili 
nuk pohon njëshmërinë e Tij, sepse çdo send që ekziston i 
shpreh madhërinë dhe mirënjohjen Atij! 

Surja El-Isra` vazhdon me bisedën rreth mushrikëve, të 
cilët mënjanuan All-llahun, ndërkaq për zota të tyre i morën 
idhujt. Me siguri, ata janë të humbur dhe të pavetëdijshëm, 
ata nuk duan të dëgjojnë diç mbi Të! 

Të Dërguarin ata e konsiderojnë njeri të cilit i është bërë 
magji, siç besojnë se nuk ekziston jetë tjetër pas jetës së kësaj 
bote. Kjo, pa dyshim paraqet natyrë kafshërore! Vetëm kaf-
shët nuk e njohin të ardhmen e afërt apo të largët! Ato jetojnë 
vetëm të sotmen, ato janë të mbyllura në botën e tyre. 

Është për t`u habitur se si bota moderne vepron vetëm me 
këtë logjikë. Bota moderne është duke jetuar vetëm në korni-
zat e botës së artit dhe të muzikës, botës së ligjit dhe filozofisë! 

“Ata thanë: “A pasi të bëhemi eshtra të kalbura dhe e pluhur, a 
mos do të bëhemi krijesë e re e ringjallur?” Thuaj: “Edhe nëse të 
jeni gurë a hekur!” 

Ose ndonjë krijesë që ju duket e madhe! Ata do të thonë: “Kush 
do të na rikthejë ne në jetë?” Thuaj: “Ai që ju krijoi për të parën herë!” 
E ata do të tundin kokat e tyre nga ti e do të thonë: “Kur është ajo 
(ringjallja)?” Thuaj: “Ndoshta do të jetë afër!” (ringjallja është) 
Atë ditë kur Ai ju thërret, kurse ju i përgjigjeni të përulur e duke 
lavdëruar Atë, e ju duket se nuk qëndruat (në dynja) vetëm pak 
kohë.” (El-Isra`, 49-51) 

Surja El-Isra` prezanton edhe mohimin e mushrikëve ndaj 
ringjalljes dhe llogarisë. Kur`ani famëlartë shpjegon qartë se 
njeriu me mendjen e tij është i dalluar nga të gjitha krijesat e 
tjera. E kur ta humbë mendjen ndodh që ai të shikojë por nuk 
sheh, të dëgjojë mirëpo të mos kuptojë, të flasë, por të pavër-
tetën. Ai e ka humbur meritën e tij për të qenë i udhëzuar 
drejt All-llahut, ai publikisht shpreh mohimin e të ekzistuarit 
të All-llahut dhe takimit me Të: “Atë që All-llahu e drejton në 
rrugë të drejtë, ai është udhëzuar, e atë që e le të humbur, për ata 
nuk do të gjesh ndihmëtarë përveç Atij. Në Ditën e Kiametit Ne i 
tubojmë ata duke i tërhequr rrëshqanas me fytyra për dhe, të verbër, 
memecë të shurdhët. Vendi ti tyre është xhehenemi, sa herë që të 
pushojë flaka Ne u shtojmë flakën e zjarrit. Ai (dënim) është meritë 
e tyre, ngase ata mohuan argumentet tona dhe thanë: “A pasi të 
bëhemi eshtra e pluhur do të ringjallemi krijesë e re?” A nuk e 
kuptuan ata se All-llahu që krijoi qiejt e tokën është i plotfuqishëm 
që të krijojë ashtu siç janë ata, dhe Ai u ka caktuar afatin (e vdekjes 
e të ringjalljes) në të cilin nuk ka dyshim, po zullumqarët nuk 
deshën tjetër, vetëm të refuzojnë.” (El-Isra`, 97-99) 

Nuk është habi që në suren El-Isra` ta hasim porosinë e 
cila i këshillon muslimanët të jenë fjalëmirë (të thonë vetëm të 
mirën): “....dhe njerëzve u thoni fjalë të mira; (El-Bekare, 83) -Le 
të jetë fjala e mirë dhe butësia karakteristikë themelore e 
Umetit islam! 

”E ti robëve të Mi thuaju: “Le ta thonë atë që është më e mira, 
pse djalli ndërsen mes tyre, e është e ditur se djalli është armik i 
hapët i njeriut.” (El-Isra`, 53) 

E tërë kjo jep sinjal dhe shenjë se çështja e muslimanëve do 
të jetë e ngritur lart, derisa të trashëgojnë tokën robërit e mirë 
të All-llahut: “Ne e kemi shënuar në Zebur (në librat e shenjtë) pas 
shënimit (në Lehvi Mahfudh), se me të vërtetë tokën do ta trashë-
gojnë robtë e Mi të mirë.” (El-Enbijau, 105) 

“Zoti yt e di më së miri gjenden e atij që është në qiej e tokë. Ne 
kemi dalluar disa pejgamberë nga të tjerët, prandaj, Davudit i kemi 
dhënë Zebur (shënime).” (El-Isra, 55) 

Të përmendurit e Davudit a.s. tërheq vëmendjen se Umeti 
islam është i përhershëm. Lidhjet e tij shtrihen vazhdimisht me 
misionin e lartë. E vërteta është se teuhidi – me të cilin Islami 
karakterizohet – krijon lidhshmëri të pandërprerë mes njerëzve 
dhe Zotit të tyre, lidhjen e tyre me Të e bën të pashkëputur. Teu-
hidi konfirmon se çdo send paraqet përkushtimin e plotë ndaj 
All-llahut, çdo send është nën sundimin e Tij: “Thuaj: “Ftoni ata, 
të cilët i menduat (zota) pos Atij, e ata nuk mund të heqin prej jush 
mjerimin, as nuk mund të mënjanojnë.” Të tillët (zotat) që këta po 
lusin (pos Zotit), vetë ata (zotat e tyre) kërkojnë afrimin (te Zoti i 
vërtetë), shpresojnë në mëshirën e Tij dhe i frikësohen dënimit të Tij. 
Vërtet, dënimit të Zotit tënd është për t'iu ruajtur.” (El-Isra`, 56-57) 

Më tutje Kur`ani fisinik flet mbi Ademin dhe bijtë e tij! 
Ademi meritoi të jetë shumë më i vlefshëm dhe në gjendje 
shumë më të volitshme, pasi All-llahu atë e zgjodhi dhe e 
lartësoi çështjen e tij, bëri që melekët t`i përkulen atij. 

Edhe bijtë e tij u mësuan t`i përgënjeshtronin cytjet dhe 
veset e Iblisit, kuptohet pasi All-llahu i veli me begatitë e Tij, 
gjë e cila i bëri të shprehin pandërprerë falënderim: “Ne, vërtet 
nderuam pasardhësit e Ademit (njerëzit), u mundësuam të udhëtojnë 
në tokë e në det, i begatuam me ushqime të mira, i vlerësuam ata (i 
lartësuam) ndaj shumicës së krijesave që Ne i krijuam.” (El-Isra`, 70) 

Mirëpo, Ademi u ligështua dhe nuk u tregua i vendosur, 
ndërkaq bijtë e tij harruan të mirën të cilën e gëzonin. Kur`ani 
famëlartë flet për veprimet e tyre që të befasojnë. Le t`i shqyr-
tojmë ato me qëllim që të dimë si të veprojmë! 

All-llahu i Madhëruar na dhuroi mendjen që të gjykojmë dhe 
mendojmë. Me të do të mund të dallojmë të mirën nga e keqja, 
por a thua çfarë vlere ka mendja kur ne nuk veprojmë sipas saj? 

Çfarë dobie do të ketë njeriu i kësaj bote nëse për të janë 
njësoj drita dhe errësira!? 

Kur i themi ndonjërit: një dhe një bëjnë dy, e ai thotë: nuk të 
besoj derisa nuk e zhvendos këtë kodër nga vendi i saj, a thua 
ky njeri posedon mendje të cilën duhet çmuar dhe respektuar? 

Muhammedi, i Dërguari i All-llahut harxhoi tërë mundin e 
tij për të mbjellë të vërtetën se All-llahu është Një dhe se 
ekzistenca e Tij është më e saktë dhe më e besueshme se çdo 
ekzistencë tjetër. Mirëpo, atij i thanë: jo, por idhujt tanë janë 
ata të cilët meritojnë respektin dhe nderin! Ata e nxitën dhe e 
provokuan që t`u sillte ndonjë mrekulli që t`i besonin! 

Po të ishin ata njerëz të mençur, mendjeshëndoshë e të 
drejtë, do të ishte e rrugës që i Lartëmadhëruari t`u përgjigjej 
për sa duan dhe kërkojnë, por problemi është se ata edhe pasi 
t`u vijë ajo që e duan, ata prapë do të ngelin në kufrin dhe 
mohimin e tyre: “Le të na e sjellë një mrekulli ashtu si u dërguan 
të mëparshmit (me mrekulli)!” Banorët e qyteteve para tyre nuk i 
besuan (mrekullitë), prandaj Ne i shkatërruam, a mos do të besojnë 
këta?” (El-Enbijau, 5- 6) 

Banorët e Mekës i kërkuan Muhammedit s.a.v.s. ta shndë-
rronte në ar kodrën Safa që t`i besonin misionit të tij! E çdo të 
ndodh nëse ai me të vërtetë e shndërron kodrën Safa në ar, e ata 
prapë ngelin në kufrin dhe kundërshtimin e tyre? Me siguri se ai 
do t`ua sjellë shkatërrimin. Nuk është e udhës të luash me qiellin. 

“Neve nuk na pengoi asgjë që t'u sjellim argumente (mrekulli), 
pos asaj që ata të parët i mohuan ato. Ne i dhamë themudit deven 
(mrekulli) konkrete, e ata e mohuan atë. E mrekullitë (ose fenomenet 
natyrore që shkatërrojnë), Ne nuk i dërgojmë për tjetër vetëm për 
frikësim.” (El-Isra`, 59) 

Kurejshët nuk kërkuan një mrekulli, por shumë mrekulli 
të cilat Kur`ani famëlartë i numëroi saktë: “Ata thanë: “Nuk të 
besojmë ty derisa që të na nxjerrësh prej tokës burime. Ose, (nuk të 
besojmë derisa) të kesh kopshte me hurma e me rrush, e të bësh të 
rrjedhin vazhdimisht lumenj në mesin e tyre. Ose, (nuk të besojmë 

derisa) të bjerë mbi ne qielli copa - copa, ashtu si thua ti (se do të na 
dënojë Zoti), apo të na sjellësh All-llahun dhe engjëjt pranë nesh. 
Ose të kesh një shtëpi prej ari, apo të ngjitesh lart në qiell, po ne 
nuk të besojmë për ngjitjen tënde derisa të na sjellësh një libër që ta 
lexojmë?!” Thuaj “Subhanallah - i Madhërishëm është Zoti im, a 
mos jam unë tjetër vetëm se njeri, Pejgamber?” (El-Isra`, 90-93) 

E vërteta është se edhe sikur All-llahu t`u përgjigjej kërke-
save të tyre, me siguri se imani nuk do t`i kaplonte zemrat e 
tyre, siç thotë Kur`ani famëlartë: “Edhe sikur Ne t'u hapnim atyre 
një derë në qiell dhe të ngjiteshin vazhdimisht lart në të (e të shihnin 
engjëjt e fshehtësitë). Ata gjithqysh do të thoshin: “Neve na janë nda-
lë sytë (të parët). Jo, ne jemi njerëz të magjepsur.” (El-Hixhr, 14-15) 

Kokëfortësia i ka kapluar zemrat e tyre, sepse kufri nuk 
është gjë e cila vjen papritmas te njeriu, ai është produkt i 
zilisë dhe i mendjelehtësisë, i lakmisë dhe i egoizmit. Largimi 
nga kufri kërkon mendje të shëndoshë dhe logjikë të mpreh-
të, kërkon gjykim të drejtë dhe moral të pastër. 

Lufta mes kufrit dhe imanit nuk është një proces i shpejtë, 
por është luftë e cila zgjat shumë vjet. “........e të shkatërrojë me 
argument atë që u shkatërrua dhe të bëjë të jetojë me argumentet atë 
që jetoi.” (El-Enfalë, 42) 

“(Përkujto) Ditën kur do të thërrasim secilin njeri me prijësin 
(librin, pejgamberin, shënimet e veprave) e tyre. E atij që i jepet 
libri i tij nga e djathta e tij, të tillët i lexojnë shënimet e tyre (të 
mira), dhe nuk u bëhet e padrejtë asnjë fije. E kush ka qenë i verbër 
në këtë (botë), ai do të jetë edhe në botën tjetër i verbër dhe më i 
humburi i rrugës së drejtë.” (El-Isra`, 70-71) 

Muhammedi s.a.v.s është imami i pejgamberëve të cilët u 
dalluan si të dërguarit më të vendosur, të dërguar të cilët në 
të kaluarën luftuan devijimin dhe humbjen. Muhammedi 
s.a.v.s nuk do të merret me propozimet dhe kërkesat e bano-
rëve të Gadishullit Arabik, misioni i tij gjithëpërfshirës përf-
shin çdo hapësirë dhe zbrazëtirë e cila haset në çdo shpirt të 
njeriut dhe në çdo vend ku jetojnë njerëz, deri në Ditën e 
Kiametit. Barrën e tij e bënë edhe më të rëndë mbështetja në 
suksesin – pas ndihmës së All-llahut fuqiplotë – e lëvizjes së 
të menduarit të njerëzve, si dhe e tronditjes së traditave të 

tyre të kahershme. Ai u përpoq që me anë të mirësisë dhe 
butësisë të vërë në rrugë të drejtë shtrembërimin e njerëzimit 
me qëllim që t`i nënshtrojë dhe përkulë ata! Oh, po sa e rën-
dësishme do të jetë kjo gjë! 

Mirëpo, krerët e tyre hijerëndë refuzuan të ishin në shoqëri 
me turmën e njerëzve të tjerë. Ata qysh më herët iu drejtuan 
të Dërguarit Nuh a.s. duke i thënë: “E si të të besojmë ty, kur ty 
të besojnë më të ulëtit?” Ai tha: “Unë nuk di se ç'punuan ata (që ju 
u thoni të ulët).” Përgjegjësia e tyre, nëse kuptoni, është vetëm para 
Zotit tim. E unë nuk do t'i përzë besimtarët.” (Esh-shuara`, 111-114) 

Ata kërkuan nga Muhammedi a.s. që t`i vinte në një pozitë 
dhe vend të posaçëm, kuptohet nëse ai do të dëshironte t`i 
besonin! 

I Dërguari i All-llahut u mundua shumë duke i kushtuar 
vëmendje të madhe një udhëheqësi i cili po të besonte do të 
ndiqej nga mijëra pjesëtarë. Kështu ky udhëheqës i mori kohë 
dhe ai nuk mundi të kujdesej për një të varfër. 

Mbi këtë All-llah i Madhëruar thotë: “Në të vërtetë ata 
(idhujtarët) gati arritën të të sprovojnë ty nga ajo që Ne ta shpa-
llëm, e të trillosh tjetër nga çka të shpallëm, e atëherë do të zinin ty 
mik. Dhe sikur Ne të mos të të kishim forcuar ty, ti gati anove diçka 
pak te ta. E atëherë Ne do ta shijonim mundimin dyfish të kësaj jete 
dhe dyfish të jetës tjetër, e pastaj ti nuk do të gjeje mbrojtës kundër 
nesh.” (El-Isra`, 73-75) 

Mjeshtëria e thirrjes është diçka tjetër, për dallim nga devi-
jimet morale. I Dërguari i All-llahut u qortua nga ana e 
All-llahut për shkak të preokupimit të tij me ndonjërin nga 
ata të mëdhenjtë, në kurriz të të varfrit. E tërë kjo me qëllim 
që t`i bëhet me dije se tradhtia e tyre është e pashmangshme 
dhe që të ketë kujdes nga lajkat dhe serviliteti i tyre. 

Më tutje All-llahu i Madhëruar i shpalosi disa nga fsheh-
tësitë e tyre si dhe disa nga dëmet të cilat përgatiten nga ana 
e tyre ndaj thirrjes islame: “E megjithëse ata në tokë kaq shumë të 
shqetësojnë që të të dëbojnë, edhe ata nuk do të mbeten pas teje (pas 
pak kohe do të shkatërroheshin).” (El-Isra`, 76) 

Ata e përzunë dhe e nxorën nga Meka, dëshmuan dhe e 
panë daljen e tij, e më vonë vendosën ta mbytnin. 

I Dërguari i All-llahut shpëtoi nga kurthi i tyre duke 
mërguar në Medinë. Pas shpërnguljes nuk kaloi shumë kohë 
dhe ai u kthye triumfues......me këtë u realizua edhe premtimi 
i All-llahut fuqiplotë. 

Pas xhihadit të thirrjes, erdhi xhihadi i ibadetit (përkush-
timit). I Dërguari i All-llahut u obligua që të falte namazin 
ditën dhe natën: “Fale namazin kur zbret (nga zeniti) dielli, e deri 
në errësirën e natës dhe duke bërë lutjen (namazin) e agimit. Vërtet, 
lutja e agimit është e përcjellë.” (El-Isra`, 78) 

Gjatë hulumtimit tim mbi lutjet e të Dërguarit të All-llahut 
më kapluan ndjenjat se e tërë toka – që nga zanafilla e deri në 
mbarim – nuk ka parë dot ndonjë njeri përkushtues, lutës, 
përkujtues të All-llahut si Muhammedi s.a.v.s. Mbi tërë këtë 
flet vetë jetëshkrimi i Muhammedit s.a.v.s. 

Muhammedi është fjala e fundit e All-llahut dërguar njerë-
zisë, është tulla e fundit që do të vendoset në ndërtesën e 
lartë të pejgamberëve. Ithtarët e Librit e dinin se një i dërguar 
do të vinte, sepse një gjë të tillë e kishin të shënuar në librat e 
tyre të mëparshëm, ndaj e pritnin t`i besojnë. 

E kur erdhi i Dërguari, ata që ishin të sinqertë nxituan t`i 
shkonin pas. All-llahu i Madhëruar thotë: “Ne me urtësi e 
zbritëm atë (Kur'anin) dhe me urtësi është zbritur. E ty nuk të dër-
guam tjetër vetëm se përgëzues dhe qortues. Dhe (ta shpallëm) 
Kur'anin që Ne e ndamë pjesë-pjesë për t'ua lexuar njerëzve dalë-
ngadalë dhe ashtu e shpallëm atë një pas një. Thuaj: “I besuat ju 
atij ose nuk i besuat (atij nuk i bëhet dëm), e atyre që u është dhënë 
dijeni (nga librat e parë) para tij, kur u lexohet atyre, ata hidhen me 
fytyra (përdhe) duke i bërë sexhde.” Dhe thonë: “I lartësuar është 
Zoti ynë, premtimi i Zotit tonë është i realizuar.” (El-Isra`, 105-108) 

Historia botërore thotë se të krishterët e Shamit dhe Egjip-
tit shpejtuan të hynin në Islam, kuptohet pas shumë vuajtjeve 
nga despotizmi dhe tirania romake. Së bashku me arabët, ata 
e bartën thirrjen islame në të gjitha horizontet e rruzullit 
tokësor, duke e realizuar këtë ajet të All-llahut, si dhe duke 
dëshmuar sinqeritetin e plotë të turmës së madhe të ithtarëve 
të Librit të cilët besuan dhe ishin të sinqertë. 

Suretu El- Kehf 
Shpella 

 
Gjithësia është provë fizike për ekzistencën e All-llahut, 

ndërsa shpallja udhëzon drejt Tij! 
Imani i shëndoshë e nxjerr realitetin e tij nga të dy këto 

argumente: nga vëzhgimi i gjithësisë dhe nga vëzhgimi i 
shpalljes. Mbi kujdesin e veçantë të vëzhgimit të gjithësisë, 
All-llahu i Madhëruar thotë: “Falënderimi i qoftë vetëm All-
llahut, që krijoi qiejt dhe tokën, që formuloi errësirat e dritën......!” 
(El-En`amë, 1) 

Falënderimi (hamdi) përsëritet edhe në fillim të sures El-
Kehf për të drejtuar vëzhgimin drejt argumentimit të dytë: 
“Falënderimi i takon vetëm All-llahut që ia shpalli robit të vet 
Librin dhe në të nuk lejoi ndonjë kundërthënie.” (El-Kehf, 1) 

All-llahu i Madhëruar kërkoi që robërit e Tij ta studiojnë 
gjithësinë dhe jetën, të hedhin vështrimin e tyre studiues në 
çdo gjë, ashtu sikundër kërkoi që të studiojnë Kur`anin dhe të 
mendojnë për ajetet e tij. All-llahu i Madhëruar bëri të qartë se 
mënjanimi nga këto dy vëzhgime (të gjithësisë dhe të Kur`anit) 
shket nga rruga e drejtë: “A nuk vështruan ata me vëmendje push-
tetin e madh në qiej e në tokë dhe çka krijoi All-llahu prej sendeve, e 
edhe në atë se ndoshta u është afruar afati i tyre i vdekjes. Atëherë, 
cilës bisedë pos kësaj (Kur'anit) do ti besojnë?” (El-A`rafë, 185)  

E tërë bota thotë me zë të lartë se për të ka vetëm një Zot. 
A thua në cilin kënd tjetër të kësaj bote apo në cilin horizont 
tjetër të qiellit do të ishte paraqitur ndonjë zot tjetër i mjerë? 
Edhe horizontet e larta të qiellit dëshmojnë se nuk ka zot 
tjetër pos Zotit Një, të Vetëm i Cili i mbikëqyr të gjitha sen-
det, çdo gjë i përkulet Atij, Ai nuk ka fëmijë, meshkuj apo 
femra, Ai nuk është baba i askujt!! 

Një gjë të tillë e sqaroi vetë Kur`ani famëlartë në mënyrë të 
përsosur. Edhe vetë Muhammedi a.s., predikuesi i Kur`anit 
dhe bartësi i shpalljes, është i njëjtë sikurse edhe ata që ishin 

para tij, rob i All-llahut, ndërsa kushdo që e thotë të kundër-
tën, le të dijë se e ka thënë atë që nuk di: “Për t'ua tërhequr 
vërejtjen atyre që thanë se All-llahu ka fëmijë. Dhe për atë (fëmijë), 
as ata, e as të parët e tyre nuk kanë kurrfarë dijenie. Sa e madhe 
është ajo fjalë që del nga gojët e tyre, e ata nuk thonë tjetër vetëm se 
gënjeshtër.” (El-Kehf, 4-5) 

Kur`ani është burimi i parë – apo thënë më mirë, burimi i 
vetëm – i cili vërteton teuhidin (njëshmërinë) e All-llahut. 
Sqarimi dhe shpjegimi i së vërtetës si dhe përcaktimi i buri-
mit të tij është begati e përkryer. Mu për këtë surja El-Kehf 
fillon me këto ajete: “Falënderimi i takon vetëm All-llahut që ia 
shpalli robit të vet Librin dhe në të nuk lejoi ndonjë kundërthënie. 
(ia shpalli) Të saktë (pa shmangie), pët t'ua tërhequr vërejtjen (atyre 
që nuk besojnë) ndaj një dënimi të rëndë prej Tij, e për t'i përgëzuar 
besimtarët që bëjnë vepra të mira, se ata do të kenë një shpërblim të 
mrekullueshëm. Duke qenë në të përgjithmonë.” (El-Kehf, 1-3) 

Surja El-Kehf ngërthen në vete fragmente të historisë nje-
rëzore të cilat dëshmojnë bindshëm besnikërinë e tematikës 
të cilën e përmban: teuhidin. 

Në suren El-Kehf hasen edhe disa fragmente të rralla nga 
jeta e historisë njerëzore, shembuj që e ilustrojnë qartë gjend-
jen e njeriut. 

Në të hasim rrëfimin për djelmoshat të cilët u strehuan në 
shpellë, rrëfimin për dy njerëz, njëri i pasur, pronar i shumë 
kopshteve të pasura, ndërsa tjetri i varfër, me të cilin polemi-
zonte i pasuri, pastaj rrëfimin për Musain a.s. dhe Hidrin si 
dhe fragmente nga jeta e Dhulkarnejnit! 

Pas çdo rrëfimi gjejmë sqarim dhe shpjegim të përkryer i 
cili udhëzon drejt All-llahut dhe përgatit takimin me Të. 

Para se të shpalosen hollësisht këto rrëfime, Muhammedit 
s.a.v.s. iu tha: “Ti vetëm kumto dhe prediko atë që t`u shpall 
e aspak mos u brengos për kundërshtimet e kundërshtarëve”. 
Zemra e tij ishte tejet e thyer shpirtërisht, në momentet kur ai 
me besnikërinë dhe sinqeritetin e plotë po bënte thirrje në 
rrugën e All-llahut, ndërsa befasohej nga largimi i njerëzve 
dhe sulmi i kundërshtarëve. Ai është predikuesi dhe i zoti i 
së vërtetës, të tjerët janë të devijuar e të humbur, që ndjekin 

hamendjet të cilat nuk i udhëzojnë veçse në humnerë. Sa të 
hamendur dhe të humbur janë në këtë botë! Sa i ashpër është 
largimi i tyre nga udhëzimi i drejtë! 

Mirëpo, All-llahu i Madhëruar i drejtohet të Dërguarit Tij, 
duke i thënë: “A thua ti do të shkatërrosh veten nga hidhërimi, 
nëse ata nuk i besojnë këtij ligjërimi (Kur'anit)?” (El-Kehf, 6) 

Le të të mos brengosë aspak gjendja e tyre, sepse ti nuk je i 
obliguar për tjetër pos për kumtimin e shpalljes. 

Çdo njeriut i është dhënë mendja që të veprojë në për-
puthje me të dhe të jetë i përgjegjshëm sa kohë është shkruar 
të jetojë, e ai që vepron mirë do të gjejë shpëtimin, ndërsa ai 
që ndjek epshin e tij dhe bënë keq, do të fiket, Zoti yt nuk i 
bën askujt padrejtësi. 

Pas tërë kësaj fillon shtruar rrëfimi mbi banorët e shpellës. 
Banorët e shpellës, djelmoshat e rinj, të cilët besuan All-llahun 
Një, të Vetëm, krijuan bindje se çdo gjë, përveç All-llahut, 
është e kotë që nuk sjell as dobi as dëm. Mirëpo, populli i tyre 
besonte në shumë zota, për të cilët All-llahu nuk zbriti dot 
ndonjë argument, gjë që solli armiqësi mes tyre: “Këta, populli 
ynë ka besuar zota të tjerë pos Tij, pse pra nuk sjellin ndonjë argu-
ment të qartë për ata? A ka më mizor se ai që shpif gënjeshtër ndaj 
All-llahut?” (El-Kehf, 15) 

Të gjithë djelmoshat e rinj, duke ikur nga populli mizor, u 
larguan për t`u strehuar në shpellë, ku do të jenë të fshehur 
dhe të mbrojtur nga goditjet e tyre. All-llahu i Madhëruar 
deshi që jetëshkrimi i tyre të hyjë në shpallje e cila do të lexo-
het deri në Ditën e Fundit! 

Fatkeqësia e despotizmit dhe presionit politik si dhe rezis-
tenca e besimit janë gjëra të cilat përsëriten siç përsëriten dita 
dhe nata. E njëjta ndodh edhe me ndihmën e All-llahut 
dhuruar besimtarëve si dhe me mposhtjen e jobesimtarëve: 
“A mos mendove ti se ata të vendosurit e shpellës dhe Rekimit ishin 
nga mrekullitë Tona më të çuditshme?” (El-Kehf, 9) 

Historia e tyre nuk është gjë e shpikur në historinë e 
njerëzimit! 

Shumë herë mendoj për shpellën–ashtu siç dëshiroi All-llahu 
dhe përnjëherë më kaplon habia dhe mahnitja. Shkenca pohon 

se Dielli është 150 milionë km larg, ndërkaq rrezet e tij arrijnë 
te ne për 8 minuta. 

Po këto rreze kapluan edhe shpellën në të cilën ishin futur 
këta të rinj. Mëngjesi po sillte rrezet e diellit nga ana e tyre e 
djathtë, ndërsa në mbrëmje nga ana e majtë. E gjithë kjo 
ndodhte me qëllim që të mos hetonte dot ndonjë kalimtar se 
në shpellë ishte ndonjë njeri! 

A thua ç`është ky ajet që shpreh butësinë dhe kujdesin e tij 
të veçantë mbi djelmoshat besimtarë? 

“Dhe ti e shihje diellin kur lindte bartej prej shpellës së tyre nga 
ana e djathtë, e kur perëndonte largohej nga ata nga ana e majtë, e 
ata ishin në një vend të gjerë të saj. Kjo ishte një nga argumentet e 
All-llahut. Atë që e udhëzon All-llahu, ai vërtet është udhëzuar, e 
atë që e humb, ti nuk do të gjesh për të ndihmës që do ta udhëzonte.” 
(El-Kehf, 17) 

Po sa e sa argumente të tilla erdhën në shprehje për ata që 
ishin shumë kohë para nesh dhe pak kohë më parë, po sa prej 
tyre kalojnë pranë nesh e ne nuk i ndiejmë aspak! 

Kështu, pas treqind vjetësh, djelmoshat u zgjuan. Por, a 
thua se çfarë do të bënin pas gjumit të gjatë dhe urisë që po 
ndienin? Me siguri se do ta dërgonin ndonjërin prej tyre për 
të blerë ushqim, e do t`i thoshin: “Ke kujdes se mos të njeh 
ndonjëri nga jobesimtarët: “Pse, nëse ata (të qytetit) kuptojnë për 
ju, do t'ju mbysin me gurë, ose do t'ju kthejnë në fenë e tyre, e atë-
herë kurrë nuk keni për të shpëtuar.” (El-Kehf, 20) 

Ata nuk dinin asgjë se çfarë u kishte ndodhur, ajo që ndie-
nin ishte qëndrimi i paluhatshëm në të vërtetën, shmangia e 
dalaletit si dhe ikja nga fitneja. Mu për këtë rrëfimi i tyre 
përmbyllet në këtë formë: “Thuaj: “All-llahu e di më së miri sa 
kanë ndenjur, Atij i takon fshehtësia e qiejve dhe tokës. Çfarë (i 
çuditshëm) është të parët e Tij dhe çfarë është të dëgjuarit e Tij! Pos 
Tij ata (njerëzit) nuk kanë ndihmëtarë. Në vendimin e Tij nuk 
mund t'i përzihet askush.” (El-Kehf, 26) 

I tërë rrëfimi e mbështet akiden e teuhidit. Mu për këtë, në 
fillim të sures thuhet: “Falënderimi i takon vetëm All-llahut që ia 
shpalli robit të vet Librin dhe në të nuk lejoi ndonjë kundërthënie.” 
(El-Kehf, 1) 

Andaj nuk është çudi që edhe në fundin e rrëfimit e hasim 
ajetin: “Lexo çka të është shpallur ty nga libri i Zotit tënd! Nuk ka 
kush që mund t'i ndryshojë fjalët e Tij dhe pos Tij, nuk mund të 
gjesh strehim.” (El-Kehf, 27) 

Në lidhje me këtë Libër njerëzit ndahen në dy grupe: grupi 
i cili e beson All-llahun dhe e pason të Dërguarin e Tij dhe 
grupi i cili ka devijuar nga e vërteta dhe ka pasuar epshin. Po 
në këtë sure hasim fjalët e All-llahut të cilat e porositin të 
Dërguarin e Tij që të jetë me grupin e parë, me ta të jetë 
shumë i dashur dhe i butë: “Përkufizoje veten tënde me ata që 
lusin Zotin e tyre mëngjes e mbrëmje, e që kanë për qëllim kënaqë-
sinë (razinë) e Tij, dhe mos i hiq sytë e tu prej tyre e të kërkosh 
bukurinë e kësaj bote.....” (El-Kehf, 28) 

Ndërkaq, me grupin e dytë ai do të duhej të rrinte larg: 
“.....dhe mos iu bind atij që ia kemi shmangur zemrën e tij prej 
përkujtimit ndaj Nesh dhe i është dhënë epshit të vet, pse puna e tij 
ka mbaruar.” (El-Kehf, 28) 

Për të dy grupet ekziston fundi i drejtë, në momentin e 
Kiametit (llogarisë): “Ne kemi përgatitur për jobesimtarët zjarr që 
muret e tij (të flakës) i rrethojnë ata, e nëse kërkojnë shpëtim, ndih-
mohen me një ujë si katran që përzhit fytyrat. I shëmtuar është ai 
lënge vend i keq është ai.” (El-Kehf, 29) 

Ndërkaq, për të devotshmit dhe ata të nderit, All-llahu ka 
përgatitur shpërblim tjetër “E ata që besuan dhe bënë vepra të 
mira, s'ka dyshim se Ne nuk ia humbim shpërblimin atij që është 
bamirës.” (El-Kehf, 30) 

Pas një shpjegimi të plotë e të përsosur u thuhet të 
gjithë banorëve të tokës: “E ti thuaj: “E vërteta është nga Zoti 
juaj, e kush të dojë, le të besojë, e kush të dojë, le të mohojë.” 
(El-Kehf, 29) 

Besimtari është njeri i cili e njeh Zotin e tij, jeton për Të, 
përgatitet për takimin me Të. Ai është i bindur se vdekja nuk 
e ndërpret lidhjen e jetës, sepse një lidhje të tillë nuk është në 
gjendje ta ndërpresë askush. Vdekja është pika e transferimit 
– dhe kaq – nga një jetë në një jetë tjetër. 

Ndërkaq jobesimtari është njeri i cili e njeh vetëm veten e 
tij, jeton vetëm për të, tërë jetës përpiqet t`ia plotësojë nevojat 

e tij, ai nuk pret ringjalljen pas vdekjes, jeta e kësaj bote për të 
është jeta e parë dhe e fundit.... 

Në suren El-Kehf kemi dialogun (polemikën) mes një jobe-
simtari pasanik dhe një besimtari jo fort të pasur: “E ti sillu 
atyre (që kërkuan t'i largosh varfanjakët) si shembull dy njerëz; 
njërit prej tyre i dhamë dy kopshte (vreshta) nga rrushi dhe ato i 
rrethuam me hurma, e në mes atyre dyjave bimë të tjera.” (El-
Kehf, 32) 

Tërë këto i posedonte jobesimtari, gjëra të cilat nuk i pose-
donte besimtari, kopshte të lulëzuara, plot fruta. 

Në fillimin e polemikës, i pasuri vetmashtrues i drejtohet 
besimtarit modest me fjalë plot mburrje për pasurinë e tij të 
bollshme: “Unë kam pasuri më shumë se ti, kam edhe krah më të 
fortë!” (El-Kehf, 34) 

Përse përpiqesh ta poshtërosh njeriun që është i njëjtë si ti 
me varfërinë e tij? Përpiqu ta ndihmosh nëse mundesh, ki 
kujdes për fjalët të cilat i përcjell në shpirtin e tij! Kush e di! 
Ndoshta është më i mirë se ti tek All-llahu?! 

All-llahu urren që njeriu i cili mburret me respektin e tij 
ndaj All-llahut, të krekoset para atij që është më i dobët në 
këtë aspekt. Ai që thotë se: “All-llahu nuk do të falë ty”, në 
Ditën e Kiametit All-llahu do t`i thotë atij: “Ti ishe ai që men-
doje se mund ta bësh atë që është në dorën Time?! Unë me të 
vërtetë e kam falë atë, ndërsa veprën tënde e kam asgjësuar!!” 

Islami e edukon njeriun që begatitë dhe dhuntitë e All-llahut 
t`i shohë si mirësi të All-llahut. Besimtari musliman është 
gjithmonë në lutje: 

ا مَنَعْتَ! 
َ
 مُعْطِيَ لمِ

َ
يْتَ وَ لا

َ
عْط

َ
ا أ

َ
 مَاِ�عَ لمِ

َ
هُمَّ لا

َّ
لل

َ
 ا

“O Zoti im, nuk ka kush që e pengon atë që Ti e jep, po as që 
dikush e jep atë që Ti e pengon.” 

Shumëkush mendon se e tërë pasuria që i është dhënë, 
është produkt i mençurisë së tij dhe flet ashtu siç foli edhe 
Karuni: “Më është dhënë vetëm në saje të dijes sime!” (El-Kasas, 78)  

Por, le të supozojmë se me të vërtetë je gjeni dhe i mençur 
dhe, me anë të mençurisë sate ke vënë shumë pasuri, por 
kush është ai i cili të dhuroi mençurinë? Dhe të dalloi me një 
veçori të tillë karakteristike? 

Pa dyshim se Ai është All-llahu te i cili do të duhej të 
kthehet e gjithë ajo të cilën ti e posedon. Kjo është ajo të cilën 
e shpjegoi besimtari varfanjak gjatë polemikës së tij drejtuar 
shokut të vetëmashtruar: “E pse ti kur hyre në kopshtin tënd nuk 
the: “Ma shaell llah, la kuvete il-la bil lah” - (All-llahu çka do, bë-
het, s'ka fuqi pa ndihmën e Tij). Nëse ti më sheh mua se unë kam 
më pak prej teje edhe pasuri edhe fëmijë (krah më të dobët). Po unë 
shpresoj se Zoti im do të më japë edhe më të mirë nga kopshti yt, e 
këtij tëndit t'i shkaktojë fatkeqësi nga qielli e të gdhijë tokë e lëmuar 
(e zhveshur).” (El-Kehf, 39-40) 

E ndodhi ajo të cilën e priste besimtari i brengosur. Fatke-
qësitë e qiellit u lëshuan mbi kopshtet e lulëzuara dhe i shkre-
tuan, ndërsa të zotin e kopshteve e bënë të penduar, duke 
thënë: “O i mjeri unë, të mos i kisha bërë Zotit tim askë shok!” E 
nuk pati krah (grup), pëveç All-llahut të vërtetë që t'i ndihmojë atij 
dhe nuk mundi ta pengojë.”(El-Kehf, 42-43) 

Por, a thua se cilit i bëri shok ky i mjerë?I bëri shok All-llahut 
i Cili gjithmonë vigjilon mbi të. Ai adhuroi kopshtin dhe 
pasurinë e tij, për zot të vetin mori lakminë dhe epshin. 

Nuk ka dyshim se njeriu shpreh kujdes të jashtëzakonshëm 
për interesat e tij si dhe për plotësimin e nevojave të tij, mirëpo 
kjo punë një ditë mund të shtrihet në horizonte të reja, të rritet e 
të zgjerohet aq sa njeriu nuk e di, në fakt, se çka dëshiron, 
ndërsa në ndërgjegjen dhe sjelljen e tij të mos ketë vend për All-
llahun! Mendon se vetëm ai është i pari dhe i fundit që duhet të 
jetë në konsideratë! Por Ai, All-llahu, është i Pari dhe i Fundit!  

Civilizimi modern arriti të krijojë gjenerata të lidhura 
vetëm me jetën e kësaj toke, pa parë diçka tjetër! 

Bile, nga mendja e tyre largoi dhe mënjanoi konceptin e 
Ahiretit (jetës së ardhme), ndërsa bisedën rreth botës së ardh-
me e shndërroi në bestytni dhe gjë me të cilën nuk merren të 
mençurit. Ajo as që u bie ndër mend. 

Mbi këta, All-llahu i Madhëruar thotë: “E ti (Muhammed) 
paraqitjau atyre shembullin e kësaj bote që është si një ujë (shi) që 
Ne e lëshojmë nga qielli, e prej tij bima e tokës zhvillohet e shpesh-
tohet, përzihet mes vete, e pas pak ajo bëhet byk (pas tharjes) që e 
shpërndajnë erërat. All-llahu ka fuqi për çdo send.” (El-Kehf, 45) 

Por jeta e kësaj bote - fillim e mbarim – nuk është në vet-
vete e keqe. Assesi! Jeta në Tokë mund të jetë e vyeshme, 
mëshirë e All-llahut, siç thotë All-llahu i Madhëruar, pasi ia 
dha Jusufit pozitën më të lartë: “Dhe kështu Ne Jusufit i dhamë 
pozitë (në Egjipt) të zinte vend aty ku dëshironte. Ne e pajisim me 
të mira tona atë që duam, e Ne nuk ua humbim shpërblimin punë-
mirëve.” (Jusuf, 56) 

Studimi i tokës dhe i qiellit është burim i pashtershëm që 
sjell lulëzimin dhe zbukurimin e imanit, që i njofton njerëzit 
me Zotin e tyre me njohuri të sakta. Kur`ani famëlartë e ndër-
toi besimin e shëndoshë mbi bazat e të menduarit dhe të 
gjykuarit për krijesat e All-llahut. All-llahu nuk i mënjanoi 
(nuk bëri haram) robërit e tij të mirë nga pasuria dhe bollëku, 
për t`ua dhuruar ato robërve të Tij kriminelë. 

Ai nuk iu hidhërua të zotit të kopshteve pse posedonte një 
apo dy kopshte, por ngaqë ai ishte mendjelehtë, kishte hum-
bur të menduarit! 

A thua ç`kuptim kishin fjalët e tij: “Unë nuk mendoj se zhdu-
ket kjo kurrë!” Dhe nuk besoj se do të ndodhë Kiameti, (Dita e 
Gjykimit). Por nëse bëhet që të kthehem te Zoti im, pa dyshim do të 
gjej të ardhme edhe më të mirë se kjo.”(El-Kehf, 35-36) 

Pse? Kompensim për mosbesimin ndaj All-llahut? Ky i 
çmendur dhe trashaman meriton të jetë dru djegës i xhehe-
nemit në Ditën e Ahiretit, siç meriton të jetë i mënjanur nga 
mirësitë e All-llahut në këtë botë. 

Në këtë drejtim i kuptojmë fjalët e All-llahut të Madhë-
ruar: “Pasuria dhe fëmijët janë stoli e kësaj bote, kurse veprat e 
mira (fryti i të cilave është i përjetshëm) janë shpërblimi më i mirë 
te Zoti yt dhe janë shpresa më e mirë.” (El-Kehf, 46) 

Pasuria dhe fëmijët, siç janë stoli dhe bukuri e kësaj bote, 
janë edhe përgatitje ndihmëse në luftën e nderit dhe lirisë, siç 
u tha All-llahu i madhëruar beni israilëve në momentin kur u 
ndihmoi kundër armikut të tyre: “Pastaj, Ne ua kthyem juve 
mbisundimin kundër atyre, ju përforcuam me pasuri e me djem dhe 
ju shtuam më së shumti.” (El-Isra`, 6) 

I Dërguari i All-llahut thotë: 
اِ�حِ. عَبْدِ الصَّ

ْ
اِ�حُ لِل الُ الصَّ

َ ْ
 ِ�عْمَ الم

“Pasuria më e begatshme është pasuria e robit të mirë.” 
Jeta e kësaj bote do të shndërrohet në fatkeqësi në momen-

tin kur faktorët e flijimit dhe xhihadit do të mposhten para 
dashurisë dhe lakmisë së dynjasë! 

Pasuria do të bëhet fatkeqësi në momentin kur koprracia 
dhe lakmia do të mbizotërojnë mbi atë pasuri. 

Ndërkaq, i pasuri që mbështetet në imanin e shëndoshë 
dhe atë e shpenzon për xhihad, me siguri se është rob i denjë 
i All-llahut dhe shpërblyes i lartë. Ne duhet që t`i kuptojmë 
drejtë hadithet e Pejgamberit s.a.v.s të cilat flasin kundër 
lakmisë ndaj kësaj bote. Ekzistojnë plot hadithe të cilat në 
vete ngërthejnë bukurinë, modestinë dhe krenarinë. I Dërgu-
ari i All-llahut thotë: 

نْيَا وَ ِ�َ�  تْھُ الدُّ
َ
ت
َ
ھُ وَ أ

َ
مْل

َ
يْھِ ش

َ
بِھِ وَ جَمَعَ عَل

ْ
ل
َ
ھُ جَعَلَ اللهُ غِنَاهُ ِ�� ق لآخِرَة ُهَمَّ

ْ
تِ ا

َ
ان

َ
، وَ مَنْ  مَنْ �

ٌ
رَاغِمَة

يْھِ 
َ
قْرَهُ بَْ�نَ عَيْن

َ
ھُ جَعَلَ اللهُ ف نْيَا هَمَّ تِ الدُّ

َ
ان

َ
�  

َ
لا

َ
ھُ ف

َ
رَ ل دِّ

ُ
 مَا ق

َّ
نْيَا إِلا تِھِ مِنَ الدُّ

ْ
مْ يَأ

َ
ھُ وَ ل

َ
مْل

َ
يْھِ ش

َ
قَ عَل رَّ

َ
 وَ ف

 
َّ
 يُصْبِحُ إِلا

َ
قِ�ً�ا وَ لا

َ
 ف

َّ
ى إِلا نْقَادُ  يُمْ�ىِ

َ
عِبَادِ ت

ْ
وبَ ال

ُ
ل
ُ
 جَعَلَ اللهُ ق

َّ
بِھِ إِلا

ْ
� اللهِ بِقَل

َ
بَلَ عَبْدٌ عَ�

ْ
ق
َ
قِ�ً�ا، وَ مَا أ

َ
ف

يْھِ بِ 
َ
انَ اللهُ إِل

َ
رحْمَةِ، وَ �

َّ
وُدِّ وَ ال

ْ
سْرَعَ.ال

َ
يْھِ أ

َ
ْ�ٍ� إِل

َ
لِّ خ

ُ
  بِ�

“Për cilindo që Ahireti është preokupim i tij, All-llahu do të bëjë 
që në zemrën e tij të qëndrojë pasuria, do ta rregulloj tërë çështjen e 
tij, ndërsa e tërë bota (dynjaja) do t`i vijë e nënshtruar. Ndërkaq, 
për cilindo që kjo botë është preokupim i tij, All-lahu do të bëjë që 
varfëria të qëndrojë para syve të tij (të jetë varfëria gjithmonë pre-
zente në mendjen dhe kokën e tij), çështja e tij do të jetë e shpër-
ndarë (anekënd – do të jetë i lodhur), ndërsa kjo botë nuk do t`i vijë, 
pos sipas asaj që i është caktuar. Ai nuk do të bjerë në gjumë, pos si 
i varfër, po as që do të gdhihet ndryshe, pos si i varfër. Çdo rob që 
me zemrën e tij i përkushtohet All-llahut, All-llahu do të bëjë që 
zemrat e robërve të tjerë të drejtohen kah ai me dashuri dhe mëshirë, 
ndërsa çdo e mirë e All-llahut do të shpejtojë për tek ai.” 

Ky hadith paraqet shërim për njeriun nga çmenduria e 
lakmisë, nga çmenduria e adhurimit të jetës së kësaj bote si 
dhe nga lidhja me të mirat dhe stolitë e kësaj jete. Të gjitha 
këto nuk e godasin vetëm të pasurin i cili është i lidhur fort 
me sjelljet dhe virtytet e larta morale. 

Për fat të keq e ardhmja e njeriut modern sjell fatkeqësi, 
sepse ai e harroi Zotin e tij. Atë e preokupuan nevojat dhe 
kërkesat e kësaj bote. Jeta e botës së ardhme për te është vetëm 

hamendje, ai nuk është i përgatitur për takimin me Të, ndërkaq, 
Dita e Fundit është realitet në të cilin nuk dyshohet aspak! 

Harresa e tillë nuk sjell asgjë, pos batisje. Mu për këtë, 
Kur`ani famëlartë sjell bisedën me të cilën i kujton njerëzit për 
Ditën e Takimit: “(Përkujto) Ditën kur Ne i shkulim kodrat, dhe 
tokën e sheh të sheshtë (të zbuluar) dhe Ne i tubojmë ata e nuk na 
mbetet asnjë prej tyre pa e tubuar. Dhe vihet libri (i veprave), e i sheh 
mëkatarët të frikësuar nga shënimet që janë në të dhe thonë: “Të 
mjerët ne, ç'është puna e këtij libri që nuk ka lënë as (mëkat) të vogël 
e as të madh pa e përfshirë?” dhe atë që vepruan e gjejnë të gatshme - 
prezente, e Zoti yt nuk i bën padrejtësi askujt.” (El-Kehf, 47-49) 

Dita e Llogarisë është dita e befasive dhe dita e dështimit 
shpirtëror. Mushrikët do të binden se ishin në gabim, ndërsa 
mëkatarët do të ndiejnë sa shumë e tepruan me mëkatet e tyre! 

Siç duket, bota moderne do të ngelë e vetmashtruar, ajo do 
ta ndiejë zhgënjimin që i ka zvarritur dhe i ka lënë pas dore 
rregullat Hyjnore, ndërsa në Ditën e Gjykimit do të jetë vonë 
për t`u penduar: nga zvarritja Hyjnore: “Ato janë fshatra 
(vendbanime) që kur bënë zullum, Ne i shkatërruam dhe për shkatë-
rrimin e tyre u patëm caktuar kohë të sakta.” (El-Kehf, 59) 

Pas dy rrëfimeve të theksuara në suren El-Kehf, vjen rrëfi-
mi i tretë: rrëfimi mbi Musain, të Dërguarin e beni israilëve 
dhe një të dërguar tjetër nga robërit e mirë të All-llahut, emri 
i të cilit ishte Hidër. 

Rrëfimi për Musain dhe Hidrin është një rrëfim i një më-
nyre të veçantë, i cili përfundon me shpalljen e All-llahut, 
sepse që të dy e zbatojnë porosinë e All-llahut me të cilën janë 
obliguar. 

Ajo që i ndodhi Musait paraqet qortim për të nga ana e 
All-llahut fuqiplotë, për rastin kur ai u pyet: a thua ekziston 
kush më i ditur se ti? 

Musai mohoi. Ai do të duhej që tërë diturinë e tij t`ia atri-
buonte All-llahut të Madhëruar. All-llahu deshi që ta edu-
konte përmes këtij rasti të çuditshëm, me qëllim që të ndiente 
se mbi çdo të ditur ekziston ndonjë që është edhe më i ditur! 

Rrëfimi madhështor fillon me ngritjen e dy virtyteve të larta 
morale të cilat janë të domosdoshme për njerëzit e mëdhenj: 

vendosmërinë e patundur dhe qëndrueshmërinë e gjatë. Tërë 
këtë e shpjegon ajeti kur`anor: “Kur Musai i tha djaloshit që e 
shoqëronte: “Nuk do të ndalem së ecuri derisa të arrij vendtakimin e 
dy deteve, ose do të udhëtoj një kohë të gjatë.” (El-Kehf, 60)  

Nuk do të pushoj së përpjekuri përderisa nuk e arrij Hid-
rin, edhe sikur të udhëtoj një kohë të gjatë! 

Musai ishte i Dërguar i All-llahut, i zgjedhuri në mesin e të 
dërguarve të cilët shfaqën vendosmëri të jashtëzakonshme 
(ulu-l-azmi), ndaj s`është për t`u habitur që te ai i hasim këto 
virtyte të larta. Qysh më herët, Omeri r.a. ishte ankuar nga 
dobësia dhe plogështia e njeriut të mirë (salih) si dhe nga 
tradhtia e të fortit. Realiteti dëshmon se veprat e mëdha nuk 
ndodhin pos me anë të njerëzve që janë të fortë dhe të 
devotshëm, ndërkaq që nga njerëzit e mirë e të dobët nuk 
pritet dot dobi. 

Musai dhe Hidri u poqën në vendtakimin e tyre. Përnjë-
herë, me modesti të plotë, Musai iu drejtua duke i thënë: “A 
pranon të vij me ty, që të më mësosh nga ajo që je i mësuar (i dhu-
ruar) ti: dituri të drejtë e të vërtetë?” (El-Kehf, 66) 

Hidri iu përgjigj se nuk duhej të vepronte kështu, sepse 
Musai nuk do të mund ta mbante këtë barrë të rëndë: “Ai 
(Hidri) tha: “Sigurisht, ti nuk do të mund të kesh durim me mua!” 
Si do të durosh për atë që nuk je i njoftuar?” (El-Kehf, 67-68) 

Mirëpo, Musai u betua se do të ishte durimtar dhe se do ta 
respektonte atë në të gjitha çështjet, por ja që së shpejti humbi 
durimin dhe dëgjueshmërinë, në momentin kur ai po vërente 
se si njeriu (Hidri) po dëmtonte anijen në të cilën kishin hipur 
për çështjet e tyre. Musai shprehu mospajtim për veprën e 
tillë të shëmtuar dhe të padëshiruar! 

Sa herë që përsëriteshin veprat të cilat ishin të papranuara 
për të, Musai  mohonte dhe shprehte mospajtimin e tij. Të 
gjitha këto i shpjegon ajeti famëlartë: “Sa i përket anijes, ajo 
ishte pronë e të varfërve, që veprojnë në det, e unë desha ta bëja atë 
me të meta, ngase para tyre ishte një sundues që grabiste çdo anije 
(të aftë - pa të meta).” (El-Kehf, 79) 

Sunduesi tiran nuk linte dot anije të aftë të kalonte pa e 
marrë, e kur e pa se anija e njerëzve të varfër është me të 

meta, nuk e mori. Dëmtimi i anijes qe shkak që ajo të mbetej 
pronë e të varfërve. 

Ndërkaq, për mbytjen e djalit të ri ekzsitonte arsyeja se ai 
me të vërtetë ishte i padëgjueshëm dhe mohues. Me mbytjen 
e tij, All-llahu i shpëtoi prindërit nga e keqja, siç thotë All-llahu 
në suren En-Nisa`: “.ju nuk dini se kush është më afër dobisë suaj, 
prindërit tuaj ose fëmijët tuaj.” (En-Nisa`, 11) 

Me rëndësi është se në fund të të gjitha ndodhive Hidri iu 
drejtua Musait duke i thënë: “Dhe unë nuk e pranova tërë atë 
sipas bindjes sime (po sipas udhëzimit të Zotit). Ky, pra, është 
sqarim i asaj për të cilën nuk mund të kishe durim!” (El-Kehf, 82) 

Këto ishin vepra shumë të mëdha me të cilat All-llahu e 
obligoi njërin nga robërit e Tij të vyeshëm, sepse po të kryente 
dikush tjetër vepra të tilla do të llogaritej shkelës i ligjit të 
All-llahut, çrregullues i rendit në tokë. Të padukshmet dhe të 
panjohurat i takojnë vetëm të Lartmadhëruarit, vetëm Ai po-
sedon të drejtën të obligojë me atë që Ai do. 

Ndërkaq, ata që shkojnë pas epshit dhe tregohen armiq 
ndaj të tjerëve, ata pa dyshim nuk do t`i shpëtojnë dënimit! 

Hidri u hodh në zbatimin e rolit të veçantë me të cilin ishte 
i obliguar nga All-llahu. Vetëm prej Tij mori të drejtën për atë 
që bëri! Kjo asnjëherë nuk i jepet askujt. 

Shtrohet pyetja: A është Hidri është më i mirë se Musai tek 
All-llahu?! 

Përgjigjemi: Assesi. Musai është njëri nga pesë të dërguarit 
më të zgjedhur të All-llahut, prej të cilëve All-llahu mori prem-
timin se do ta udhëzonin njerëzinë. Ata janë: Nuhu, Ibrahimi, 
Musai, Isai dhe Muhammedi. Assesi nuk lejohet të bëjmë 
dallim mes tyre. Këtyre nuk mund t`ua kalojë asnjeri. 

Virtyti që ka Hidri nuk e bën më të priviligjuar se Musanë, 
sepse virtyti i tillë nuk e vërteton privilegjin. Pozita e njeriut 
del nga dhuntitë (aftësitë) e shumta të cilat kultivohen në 
personalitetin e tij, assesi nga një dhunti (aftësi) e theksuar, 
ndërkaq që dhuntitë e tjera i ka të rëndomta. 

Ndodh që i sëmuri në shtratin e vdekjes t`i drejtojë sytë 
nga ata që e vizitojnë, mirëpo a do të thotë kjo se ai është 
shumë më i privilegjuar se ata për shkak të kësaj vetie? 

E vërteta është se në asketizmin dhe shmangien nga jeta e 
kësaj bote hasim zhvlerësimin dhe paaftësinë e njeriut. 

Në fundin e sures El-Kehf kemi rrëfimin e katërt, rrëfim 
ky që ka të bëjë me njeriun të cilit iu dha dituria dhe pushteti. 
Përkushtimi i tij u bë shembull ideal i së mirës dhe i përmirë-
simit, shembull i devotshmërisë dhe i përqendrimit në sipër-
faqen e tokës. Ky njeri ishte Dhulkarnejni. 

Nuk do të na interesonte nëse ai ishte mbret i Greqisë, 
Persisë, Kinës apo Jemenit. Por, me rëndësi të veçantë për ne 
do të ishte se si All-llahu ia hapi rrugën e arritjes së të gjitha 
mundësive. Ai kishte pushtet të madh në të cilën merrnin 
pjesë dituria, urtësia, imani dhe drejtësia: “Të pyesin ty për 
Dhulkarnejnin. Thuaju: “Do t'ju rrëfej për punën e tij me Kur'an 
(me shpallje). Ne i mundësuam atij forcë në tokë dhe i dhamë mun-
dësi për çdo send që të mund të arrijë. Ai iu rrek një aso mundësie 
(dhe mori rrugën nga perëndimi).” (El-Kehf, 83-85)  

Çdo derë që All-llahu e hapi për te ai e kaloi dhe çdo herë 
pati sukses në arritjen e kënaqësisë së All-llahut. 

Me anë të mundësive të cilat All-llahu i kishte bërë për të 
ai mori të udhëtonte nëpër vend. Kështu arriti në bregun ku 
pas tij nuk kishte më tokë. Aty pa diellin se si po perëndonte 
në humnerën e oqeanit - një vegim ky i syrit - dhe aty gjeti një 
popull, në mesin e të cilit jetonin të mirë dhe të këqij. All-llahu 
i Madhëruar i shpalli: “O Dhulkarnejn, ose do t'i dënosh, ose do 
t`i marrësh me të mirë e t'i udhëzosh!” Ai (Dhulkarnejni) tha: “Ai 
që vazhdon edhe më tej të jetë zullumqar, atë do ta dënojmë, pastaj i 
kthehet Zotit të vet e Ai e dënon atë me një dënim të tmerrshëm.” 
Sa i përket atij që besoi dhe bëri vepra të mira, atij i takon shpërbli-
mi më i mirë (xheneti) dhe atij nga ana Jonë do t'i bëjmë lehtësi (në 
jetë).” (El-Kehf, 86-88) 

Një sjellje e tillë konsiderohet udhëheqje e mirë e një sun-
duesi të drejtë... 

Gjatë udhëtimit të dytë, ai hasi një popull të prapambe-
tur, të zhveshur, që jetonte nëpër shpella. Ky popull nuk 
mbrohej fare nga dielli. Në mesin e këtyre ai la njerëz të cilët 
do të përpiqeshin ta ngrinin nivelin e tyre dhe t`ua përmirë-
sonin gjendjen.  

Mandej, ai iu rrek rrugës së tretë mes perëndimit e lindjes, 
derisa arriti mes dy kodrave si penda dhe aty gjeti një popull 
që thuajse nuk kuptonte asnjë gjuhë tjetër pos gjuhës së vet, i 
shtypur nga popujt që jetonin në afërsi. 

Ata i thanë: “O Dhulkarnejn, vërtet Jexhuxhi dhe Mexhuxhi 
janë duke bërë shkatërrime në tokë, a bën që ne të të japim një kon-
tribut (një formë tagri), që të bësh një pendë mes nesh dhe tyre?” 
(El-Kehf, 94) 

Dhulkarnejni u bëri me dije se nuk kishte nevojë për pasu-
rinë e tyre, sepse ajo që ia kishte dhënë All-llahu ishte më e 
mirë se ajo që ata i dhuronin. Ai kërkoi prej tyre që ta ndih-
monin në ngritjen e pendës së madhe e cila do t`i pengonte 
armiqtë e tyre: “.... po ju më ndihmoni me fuqi punëtore të bëj një 
pendë të fortë mes jush dhe mes atyre!.” (El-Kehf, 95) 

Në atë moment u shfaq mençuria e jashtëzakonshme ndërti-
more e Dhulkarnejnit. Ai bëri një fortesë të jashtëzakonshme 
ushtarake prej hekurit të shkrirë, bakrit dhe blloqeve të gurit. 
Themelet e saj i bëri të forta, sepse fortesa do të ishte shumë e 
lartë: “E ata as nuk arritën ta kapërcenin e as ta shponin. Ai (Dhul-
karnejni) tha: “Kjo është një e mirë nga Zoti im.....” (El-Kehf, 97-98) 

Kur lexoj për eksperiencën e këtij njeriu, unë brengosem, 
sepse eksperienca të cilën e shfaqi ky njeri është e panjohur 
sot në mesin e muslimanëve. Këtë eksperiencë e përsosën të 
huajt, ata që u bënë ekspertë të vyeshëm në çdo lëmë. 

Mjeshtëria në këtë disiplina do t`ua kthente muslimanëve 
pushtetin me themele të forta. 

Është për t`u çuditur që në vend që të mësojmë për krijim-
tarinë e shpikjeve të kësaj jete, mësuam akrijimitarinë apo 
shpikjen në fushën e fesë. Ne sollëm shumë çështje për të cilat 
All-llahu nuk zbriti ndonjë argument apo dije. 

Pas tërë kësaj na u vërsul (rrëmbeu) anarkia morale dhe 
mendore e cila na zmbrapsi dhe na la të prapambetur në 
çështjet e jetës së kësaj bote dhe të botës së ardhme! 

Jexhuxhi dhe Mexhuxhi ishin fise të egra të cilat nuk i 
gjykon apo qeveris ligji i All-llahut dhe shpallja e Tij. Ato 
jetojnë në Kinë. Dhe nga vetë theksi i emrave, duket se janë 
me prejardhje kineze?! 

Kur`ani famëlartë thekson se ka shumë vendbanime të 
cilat do të përjetojnë dënimin e All-llahut kur të vijë koha: 
“Ato janë fshatra (vendbanime) që kur bënë zullum, Ne i shkatë-
rruam dhe për shkatërrimin e tyre u patëm caktuar kohë të sakta.” 
(El-Kehf, 59) 

Edhe në suren El-El-Isra` Ai paralajmëron: “Nuk ka asnjë 
nga fshatrat (nga vendbanimet e kundërshtarëve) e që Ne nuk do ta 
shkatërrojmë ose ndëshkojmë atë me një dënim të ashpër para Ditës 
së Kiametit. Kjo është theksuar në Libër (lehvi mahfudh).” (El-
Isra`, 58) 

A thua është në duart e Jexhuxhit dhe Mexhuxhit një gjë e 
tillë? A thua do ta përjetojnë daljen? 

Në suren El-Enbija, All-llahu i Madhëruar thotë: “Derisa të 
hapet (penda) e Jexhuxh Mexhuxhëve dhe ata do të zbresin nga çdo 
bregore me shpejtësi. Dhe derisa të jetë afruar premtimi i saktë 
(Dita e Kiametit) e ai është momenti kur mbeten të shtangët sytë e 
atyre që nuk besuan (në ato çaste thonë): “Të mjerët ne, vërtet 
ishim krejt të pavetëdijshëm për këtë (moment); por jo, është e 
vërtetë se ishim zullumqarë të mëdhenj.” (El-Enbijau, 96-97) 

Kjo, sepse Jexhuxhi dhe Mexhuxhi janë përmendur edhe në 
Tevrat, ashtu siç janë përmendur edhe në Kur`anin famëlartë. 

Surja El-Kehf përfundon me porosinë me të cilën kishte 
filluar: vërtetimin e akides së teuhidit si dhe mohimin që 
All-llahu të ketë rival apo fëmijë. Në fillim të sures, thuhet: 
“Sa e madhe është ajo fjalë që del nga gojët e tyre, e ata nuk thonë 
tjetër vetëm se gënjeshtër.” (El-Kehf, 5) 

Ndërkaq, në fund, hasim ajetin: “A mos menduan ata që nuk 
besuan se përkundër Meje të marrin zota (mbrojtës) robtë e Mi? Ne 
kemi përgatitur për jobesimtarët xhehenemin vendpritje.” (El-
Kehf, 102) 

Në fillim të sures All-llahu fuqiplotë shpjegon se njerëzit 
janë krijuar vetëm për të bërë mirë, një gjë e tillë llogaritet 
edhe si rol i tyre në këtë jetë: “Gjithçka që është mbi tokë, Ne e 
bëmë stoli të saj, për t'i provuar ata, se cili prej tyre do të jetë më 
vepërmirë.” (El-Kehf, 7) 

Ndërkaq, në fund, thuhet: “Thuaj: “A t'ju tregojmë për më të 
dëshpëruarit në veprat e tyre?” Ata janë veprimi i të cilëve u asgjësua 

në jetën e kësaj bote, e megjithatë ata mendojnë se janë kah bëjnë mirë. 
Të tillët janë ata që nuk besuan argumentet e Zotit të tyre as takimin 
(ringjalljen) e Tij, andaj veprat e tyre shkuan huq dhe në ditën e gjyki-
mit atyre nuk do t'u jepet kurrfarë vlere.” (El-Kehf, 103-105) 

Pas vërtetimit se shpërblimi do t`u takojë të mirëve, 
ndërsa ndëshkimi të këqijve, surja El-Kehf sjell ajetet të cilat 
flasin për All-llahun, se Ai jep jetë dhe Ai e merr atë, vetëm 
Ai i drejton të gjitha krijesat sipas asaj që Ai dëshiron, vetëm 
Ai jep urdhër sipas të cilit lëviz e tërë bota. Të gjithë njerëzit, 
kafshët dhe bimët dhe çdo gjë që ekziston merr formën, jetën 
dhe veçorinë e vet, jo për një moment, por gjatë tërë kohës: 
“Atij i drejtohet me lutje kush është në qiej e në tokë dhe Ai në çdo 
moment është i angazhuar në çështje të reja (falë mëkate, largon 
brengosje, jep jetë, jep vdekje, krijon gjendje, zhduk të tjera etj.).” 
(Er-Rrahman – 29) 

A thua ka njeri që mund t`i numërojë të gjitha këto? E 
pamundur, pra sikur të gjitha detet të ishin ngjyrë ndërsa 
shkopinjtë lapsa! 

“Thuaj: “sikur të ishte deti ngjyrë për t'i shkruar fjalët e Zotit tim, 
deti (uji i tij) do të shterej para se të përfundonin fjalët e Zotit tim, e 
edhe sikur të sillnim shtesë edhe një si ai (deti).” (El-Kehf, 109) 

Fjalët e All-llahut këtu nënkuptojnë çdo gjë që ekziston 
dhe që është zhdukur, çdo gjë lëvizë dhe pushon! 

Surja El-Kehf përfundon me porosi shumë të urtë: Pasi 
All-llahu është Zoti i vetëm, le të jetë pra Ai edhe qëllimi i 
vetëm. 

A thua ç`dobi sjellin të tjerët? Përse të drejtohemi nga ata 
që nuk sjellin as dobi e as dëm?! 

Shumë njerëz të verbër, përveç Zotit, për zota konsideruan 
edhe të tjerë, që në fakt janë vetëm trillime dhe asgjë. 

Teuhidi i saktë është të veçuarit e All-llahut Një, në për-
kushtim dhe lutje: “Thuaj: “Unë jam vetëm njeri, sikurse ju, mua 
më shpallet se vetëm një Zot është Zoti juaj, e kush është që e shpre-
son takimin e Zotit të vet, le të bëjë vepër të mirë, e në adhurimin 
ndaj Zotit të tij të mos përziejë askë.” (El-Kehf, 110) 

Suretu Merjem  
Merjemja 

 
Fjalët e fundit të ajeteve të sures Merjem, për dallim nga të 

tjerat, në të shumtën e tyre mbarojnë me shkronjën “Jau”, të 
dyfishuar në kallëzore, përveç faqes së fundit, shkronjat e së 
cilës mbarojnë me shkronjën “Dal” të dyfishuar kallëzore. 

Tashmë dihet se në suren Merjem emri i bukur i All-llahut 
“Er-Rrahman”, përmendet plot 16 herë. 

Le të vërejmë përsëritjen e këtij emri sipas ajeteve të kësaj 
sureje: 

1. “Ajo tha: “Unë i mbështetem të Gjithëmëshirshmit prej teje, 
nëse je që frikësohesh Atij (pra më le të lirë)!” (Merjem, 18) 

Ai i cili i frikësohet All-llahut medoemos t` i frikësohet 
edhe mosrespektit ndaj Tij. 

2. “Unë kam vendosur heshtje për hir të Gjithëmëshirshmit, 
andaj asnjë njeriu sot nuk i flas!”(Merjem, 26)  

Heshtja paraqet një lloj agjërimi. 
3. “O babai im, mos adhuro djallin, sepse djalli është kundër-

shtar i Mëshiruesit.” (Merjem, 44) 
4. “O babai im, unë kam frikë se do të godet ndonjë dënim prej të 

Gjithmëshirshmit e do të jesh shok i djallit!” (Merjem, 45) 
5. “.....dhe prej atyre që i udhëzuam dhe i bëmë të zgjedhur; kur 

u lexoheshin atyre ajetet e Gjithmëshirshmit, binin në sexhde dhe 
qanin.” (Merjem, 58) 

6. “Ato janë xhentet e Adnit që Mëshiruesi ua pati premtuar 
robëve të vet, pa i parë ata (i besuan pa i parë), e premtimi i Tij 
është i kryer.” (Merjem, 61) 

7. “Pastaj, nga secili grup do t'i kapim ata që kishin qenë më 
jorespektues ndaj të Gjithëmëshirshmit.” (Merjem, 69) 

8. Thuaj: “Atij që është në humbje (në mosbesim), le t'ia vazh-
dojë atij i Gjithëfuqishmi për një kohë.........” (Merjem, 75) 

9. “A thua ka zbuluar fshehtësinë, a mos ka marrë prej Gjithë-
mëshirshmit ndonjë premtim?” (Merjem, 78-79) 

10. “Ditën kur do t'i tubojmë të devotshmit te i Gjithëmë-
shirshmi si mysafirë të ftuar.” (Merjem, 85) 

11. “Nuk ka të drejtë ndërmjetësimi askush, përveç atij që ka 
lejuar i Gjithëfuqishmi.” (Merjem, 87) 

12. “Ata thanë: “I Gjithëmëshirshmi ka fëmijë.” Ju (jobesimtarë) 
vërtet sollët një fjalë shumë të shëmtuar.” (Merjem, 88-89) 

13. “Për atë se të Gjithëmëshirshmit i përshkruan fëmijë.” 
(Merjem, 91) 

14. “E të Gjithëmëshirshmit nuk i takon të ketë fëmijë.” 
(Merjem, 92) 

15. “Nuk ka tjetër, vetëm se githë çka është në qiej e në tokë ka 
për t'iu paraqitur Gjithëmëshirshmit si rob.” (Merjem, 93) 

16. “Nuk ka dyshim se ata që bënë vepra të mira, atyre i Gjithë-
mëshirshmi do t'u krijojë (në zemrat e tyre) dashuri.” (Merjem, 96) 

Një shprehje tejet e bukur e Kur`anit gjendet në fillimin e 
sures, e cila nis me emrin “Rahmetun –mëshirë: “(ky është) 
Përkujtim i mëshirës së Zotit tënd ndaj robit të vet Zekeriait.” 
(Merjem, 2) 

Fjala “mëshirë”, në suren në fjalë haset katër herë. Ajo 
flet mbi ata të cilët i përjetuan dhuntitë e All-llahut. Aspak 
nuk duhet habitur që begatitë dhe dhuntitë e All-llahut 
burojnë mu nga mëshira e Tij dhe çdo gjë që i paraqitet nje-
riut buron nga Urtësia të cilën do ta dijë ai i cili ka për ta 
njohur Atë, ndërsa do ta injorojë ai i cili ka për të injoruar 
vetë mëshirën. 

Surja “Merjem” është sure e zbritur në Mekë, bile është 
ndër suret e zbritura qysh vitet e para të periudhës mekase, 
para hixhretit të parë për në Abisini. Ajo flet mbi lindjen e 
Isait, të birit të Merjemes, siç zbulon dhe shpalosë mrekullinë 
Hyjnore në krijimin e këtij të Dërguari fisnik. Mirëpo, shpa-
losja e mrekullisë së tillë paraqitet përmes rrëfimit për Zeke-
rijanë a.s. dhe të birin e tij, Jahjanë a.s.! 

Është fakt se lindja e Jahjasë a.s. manifeston edhe një 
mrekulli tjetër, sepse i ati ishte njeri në moshë shumë të 
shkuar e i pafuqishëm, kurse e ëma ishte grua e moshuar dhe 
sterile, ndaj, kush do ta bëjë të mjerën të lindë dhe kush do ta 
ngjallë fuqinë e plakut? Kush do t`i gëzojë ata me fëmijë? 

Ai do të jetë All-llahu i Lartmadhëruar i Cili do ta bëjë tërë 
këtë. Atë nuk e pengoi dot gjë që femrën e virgjër ta bëjë të 
lindë duke mos e prekur dot dorë e ndonjërit (mashkullit)! 

Një radhitje elegante mes këtyre dy rrëfimeve është thek-
suar edhe më parë në suren “Al-Imran”, sure medinase. 

Vërtet thamë: Krijuesin e shkaqeve (arsyes) nuk e gjykojnë 
dot shkaqet. Ai kështu krijoi Isanë, për t`u thënë njerëzve: “Ai 
(Isai) tha: “Unë jam rob i All-llahut, mua më ka dhënë (ka caktuar 
të më japë) librin dhe më ka bërë Pejgamber. Më ka bërë dobiprurës 
kudo që të jem ...” (Merjem, 30-31)  

 Mirëpo, a thua për çfarë shkaku i Dërguari i All-llahut, 
Zekerija a.s., do të shfaqte lakminë dhe dëshirën për të pasur 
fëmijë? Në kohën kur shumë besimtarë muslimanë pajtohen 
që të jetojnë edhe pa fëmijë? 

Nuk ka dyshim se shkaku kryesor i kësaj dëshire ishte 
shpëtimi i udhëheqjes shpirtërore i beni israilëve. Zekerijai a.s. 
kishte shumë të afërt dhe farefis të cilët lakmonin dhe mezi 
pritnin pozitën udhëheqëse (autoritative), po që në fakt nuk e 
meritonin as që kishin prirje për një pozitë të tillë, ndaj edhe 
kërkoi prej All-llahut që t`i falte një pasardhës i cili do t`ua 
priste rrugën atyre, ndërsa do t`i printe bijtë e israilit me një 
udhëheqje të drejtë: “Unë ua kam frikën pasardhësve të mi pas 
meje (kushërinjve se do ta humbnin fenë), ndërsa gruaja ime është 
sterile, pra më fal nga ajo mirësia Jote një pasardhës (një fëmijë). Të 
më trashëgojnë mua dhe t'i trashëgojë ata nga familja e Jakubit, dhe 
bëj, o Zoti im të jesh i kënaqur me të!” (Merjem, 5-6) 

All-llahu i Madhëruar pas tri netësh të cilat Zekerijai i 
kishte kaluar në tesbih (madhërim), tahmid (falënderim) dhe 
ibadet i fali fëmijën e dashur, Jahjanë a.s.: “Dhe ai doli prej 
faltores para popullit të vet dhe u dha shenjë: “Adhurojeni (All-
llahun) mëngjes e mbrëmje. O Jahja, merre librin me shumë kujdes, 
dhe ashtu, dhe ashtu Ne i dhamë atij urtësi kur ishte fëmijë.” 
(Merjem, 11-12) 

Ndërkaq, për sa i përket mrekullisë tjetër Hyjnore, që ka të 
bëjë me Isanë dhe nënën e tij, Merjemen, surja e ndershme na 
rrëfen se të folurit e Isait qysh në djep ishte një argument i shkël-
qyer që provonte pastërtinë dhe çiltërsinë e nënës së tij kundër 

trillimit dhe biftanit të hebrenjve: “Ai (Isai) tha: “Unë jam rob i 
All-llahut, mua më ka dhënë (ka caktuar të më japë) librin dhe më ka 
bërë Pejgamber. Më ka bërë dobiprurës kudo që të jem dhe më ka poro-
situr me namaz (falje) e zeqat për sa të jem gjallë!” (Merjem, 30-31) 

Krahas kësaj, lindja e Isait a.s. në këtë mënyrë ishte shkaku 
i lindjes së një doktrine tjetër. Disa njerëz thoshin: “Është e 
vërtetë se ai nuk ka baba njeri, ndaj baba i tij është vetë All-
llahu - I Lartëmadhëruar dhe pa të meta është Ai - dhe edhe 
ky është zot i dytë, sikur babai i tij!  

Ekziston edhe një zot i tretë, i cili e plotëson këtë cikël 
Hyjnor, e ky është “shpirti i shenjtë”, i futur thellë në Merje-
men. Që të gjithë këta përbëjnë “familjen e shenjtë”!! 

Doktrina e tillë, e cila më parë as që ishte dëgjuar e as që 
ishte predikuar prej ndonjë profeti, u qujat “Dhiata e re”! 

Me të drejtë njeriu pyet: “A thua “babai”, “biri” dhe 
“shpirti i shenjtë” janë (sinonime) që japin kuptimin e një 
qenësie, ashtu siç thonë arabët për luanin: esed, dajgam, gad-
nefer, e që të gjitha janë sinonim i kuptimit të fjalës “luan”? 
Jo. Sipas doktrinës së tyre, çdonjëri prej tyre manifeston qenie 
të veçantë, por, megjithëkëtë të gjithë janë një! 

Disa të tjerë e pohojnë doktrinën e tyre duke thënë: “ata 
janë një qenësi, me dy atribute”! Mirëpo, atributet nuk janë 
në gjendje të trupëzohen (konkretizohen) dhe të kryqëzohen, 
e më pas të ngrihen lart në qiell duke u bërë adhurim për 
njerëzit, ndërsa “babai” vetëm shikon! A thua se vërtet ata 
janë tre (trini) që përbëjnë një qenie!? Jo, assesi, që të gjitha 
supozimet janë të mohuara dhe të injoruara nga vetë logjika. 

E vërteta është se All-llahu është Një, i Vetëm, kurse Isai 
është rob dhe i Dërguar i Tij, ashtu siç janë edhe robërit e tjerë 
të Tij të dërguar. Kur`ani famëlartë në dhjetëra sure konfir-
moi qartë një të vërtetë të tillë: “(Isai i tha popullit të vet) Dhe se 
All-llahu është Zoti im dhe Zoti juaj, pra adhurojeni Atë, kjo është 
rrugë (fe) e drejtë. Po, grupet u kundërshtuan mes vete (rreth Isait). 
Të mjerët ata që nuk besuan se çka kanë për të parë Ditën e Madhe! 
Ditën kur do të na paraqiten neve, sa mirë do të dëgjojnë edhe shohin 
(ose njerëzit do të dëgjojnë e shohin çka i gjen ata), por tani për tani 
(në këtë jetë) zullumqarët janë të humbur qartë.” (Merjem, 36-38) 

Kundërshtimet (mospajtimet) mes doktrinës së shëndoshë 
dhe asaj të trilluar, ishin dhe do të mbeten të ndezura flakë 
deri në Ditën e Fundit, ditën kur do të paraqitemi para Zotit 
të Madh, kur prijësit fetarë të cilët predikuan trininë si dhe 
ata të cilët ishin pasues të tyre do të dinë se All-llahu është 
Një, i Vetëm, dhe se Ai nuk ka fëmijë, as bijë dhe as bija dhe 
se gjithçka, përveç Tij, janë krijesa të Tij dhe robër të Tij, dhe 
është vetë Ai që do t`i gjykojë robërit në Ditën e Llogarisë. 

Sot ka shumë njerëz që shohin, por nuk vërejnë, dëgjojnë e 
nuk kuptojnë dot, por në Ditën e paraqitjes para Zotit shqisat 
e tyre do të dëgjojnë zhurmën dhe pëshpëritjen më të vogël, 
kurse sytë e tyre do të shohin edhe grimcën më të vogël: 
“.....sa mirë do të dëgjojnë edhe shohin”! (Merjem, 38) 

Pas bisedës kur`anore rreth Isait, të birit të Merjemes dhe 
theksimit të faktit që ai u bëri thirrje njerëzve për teuhidin e 
All-llahut (të besojnë All-llahun Një, të Vetëm), vjen rrëfimi 
mbi Ibrahimin a. s. i cili bëri një luftë të gjatë me idhujtarinë, 
luftë kjo e cila u manifestua në shumë sfera. 

Në dialogun që u zhvillua mes Ibrahimit a.s. dhe babait të 
tij idhujtar e shohim natyrën e vërtetë të thirrjes islame, si dhe 
natyrën e vërtetë të grupeve me të cilat ai ishte në konflikt të 
përhershëm. 

Ibrahimi a.s. kërkonte nga babai që t`i braktiste idhujt 
dhe adhurimin e tyre. Këtë ai e bëri katër herë. Nga babai i 
tij kërkonte që t`i kthente sytë nga All-llahu. Ibrahimi a.s. 
për një gjë të tillë u shërbye me metoda mjaft të lehta, plot 
edukatë dhe butësi. Radhën e fundit ai iu drejtua babait 
duke i thënë: “O babai im, unë kam frikë se do të godet ndonjë 
dënim prej të Gjithmëshirshmit e do të jesh shok i djallit!” 
(Merjem, 45) 

Por, përgjigjja do të jetë shumë e ashpër dhe e acaruar: “Ai 
(babai) tha: “A ti, Ibrahim, i refuzon zotat e mi? Nëse nuk ndalesh 
(së fyeri ndaj zotave të mi), unë do të gurëzoj, ndaj largohu prej 
meje për një kohë të gjatë!” (Merjem, 46) 

Ai iu kërcënua të birit se nëse nuk ndalej dhe ende mbetej 
në akiden e shëndoshë e të vërtetë, do ta gurëzonte, e pastaj 
do ta dëbonte diku larg! 

Ibrahimi a.s. u largua nga babai dhe populli i tij, qëndroi 
në vetmi, por i mbështetur në All-llahun. Ai bëri që dëshpë-
rimi i tij të shndërrohej në urtësi dhe butësi, kurse pejgam-
berllëku të mbetej te pasardhësit e tij: “E pasi u largua prej tyre 
dhe prej çka adhuronin ata pos All-llahut, Ne i dhuruam atij Is-
hakun dhe Jakubin dhe që të dy i bëmë pejgamberë.” (Merjem, 49) 

Pas kësaj, surja përkatëse e vazhdon rrëfimin mbi disa të 
dërguar si dhe mbi begatitë dhe dhuntitë e All-llahut mbi ta. 
Të dërguarit janë të zgjedhurit e njerëzisë, ata që më së miri e 
njohën All-llahun, ata që më së miri e bënë të njohur Atë te të 
tjerët, ndërsa jetëshkrimi i tyre u bë shembull i cili do të paso-
het nga shumë njerëz. 

Nuk ka dyshim se ata që jetuan me ta, e begatuan shpirtin 
dhe mendjen, u bënë më të ngritur se të tjerët dhe më të 
pastër. Mu për këtë i Dërguari Muhammed s.a.v.s. thotë: 

وَ�ُ�مْ.
ُ
ذِينَ يَل

َّ
مَّ ال

ُ
وَ�ُ�مْ ث

ُ
ذِينَ يَل

َّ
مَّ ال

ُ
رِْ�ي ث

َ
قُرُونِ ق

ْ
ْ�ُ� ال

َ
 خ

“Njerëzit më të mirë janë gjenerata ime (sahabët), pastaj ajo gje-
neratë e cila vjen pas saj (tabi`inët), pastaj ajo e cila vjen pas tyre 
(tebei tabi`inët).” 11 

Ndërkaq, ata të cilët do të vijnë më vonë, do të jenë larg 
dritës dhe do të jenë të humbur në errësirë! 

“E pas tyre (të mirëve) erdhën pasardhës të këqij, që e lanë 
namazin e u dhanë pas kënaqësive (trupore), e më vonë do të hidhen 
në çdo gjë të keqe (ose në Gaja).” (Merjem, 59) 

Vërtet namazi është mi`raxhi i cili i shpie dhe i lidh njerë-
zit me Zotin e tyre, i pastron shpirtrat e tyre nga mëkatet dhe 
ligësitë, u jep mburojën e cila do t`i kundërvihet çdo sendi të 
papëlqyer, kurse ai që do ta ndërpresë lidhjen me All-llahun, 
e në anën tjetër lakmon pas epsheve të djallit dhe zhytet në 
zbavitje dhe dëfrime, ai do ta pësojë shkatërrimin. 

Një lajthitje e tillë morale (etike) ndikon që njeriu ta kup-
tojë shtrembër dhe të flasë shtrembër për All-llahun. Mu për 
këtë, në një sure tjetër, All-llahu i Madhëruar thotë: “E pas 
tyre erdhi brezi që trashëgoi librin. Këta merrnin mjete të pavlera të 
kësaj bote (lakmues që nuk dallonin të mirën a të keqen) e thoshin: 
“Do të na bëhet falje”, dhe i merrnin ato përsëri.” (El-A`rafë, 169) 

 
11 Transmeton Buhariu 

Do të thotë: “ata ishin që pasonin gjërat e pavlera të kësaj 
bote, ndërsa prisnin dhe shpresonin faljen (magfiretin). Nuk 
ka dyshim se ky është përkushtim i shëmtuar (çrregulluar), 
siç është edhe fundi i atyre që e shkatërruan veten: “Me për-
jashtim të atij që pendohet dhe beson e bën vepra të mira, të tillët do 
të hyjnë në xhenet dhe atyre nuk u bëhet e padrejtë.” (Merjem, 60) 

Kur brezat e mëparshëm, pjesë e atyre që i pasuan pejgam-
berët, lakuan dhe nuk patën dobi nga shpallja, ata filluan të 
bëjnë ngatërresa. Me siguri sot ka të ngjashëm, që e quajnë 
veten “ateistë”, e që i kanë kapluar pothuajse tërë kontinen-
tet. Ata nuk e njohin Zot, as që e presin Ditë të Fundit (Ahire-
tin). Sytë e tyre nuk janë kthyer asnjëherë nga qielli! 

Kur`ani fisnik flet mbi këtë lloj njerëzish: “E njeriu thotë: “A 
njëmend pasi të vdes do të nxirrem i gjallë (do të ringjallen)?” Po, a 
nuk po mendon njeriu se Ne e krijuam atë më parë kur ai nuk ishte 
asgjë? Pasha Zotin tënd, Ne do t'i tubojmë (pas ringjalljes) ata 
bashkë me djajtë dhe do t'i afrojmë ata rreth xhehenemit të gjunjë-
zuar. Pastaj, nga secili grup do t'i kapim ata që kishin qenë më 
jorespektues ndaj të Gjithëmëshirshmit.” (Merjem, 66-69) 

Vërtet jobesimtarët, qofshin nga të parët apo të fundit, po 
edhe endacakët (të shkretë) të cilët jetuan jetë të marrë duke 
mos ditur asgjë, që të gjithë këta do të qëndrojnë para Zotit të 
tyre të gjunjëzuar, e Ai do ta zbatojë gjykimin e Tij të caktuar 
për ta: “E Ne e dimë më së miri se cili prej tyre ka më meritë të hu-
dhet në të.” (Merjem, 70) 

Askush nuk do të jetë i përjetshëm në zjarrin e xhehenemit, 
përveç jobesimtarëve mizorë (ai që ishte jobesimtar mizor). 

Ajeti përkatës u drejtohet atyre që e mohuan ringjalljen, 
sepse besimtarët e mirë dhe besnikë asnjëherë nuk do të 
shohin me sy apo kalojnë pranë zjarrit të xhehenemit, ashtu 
siç thotë edhe All-llahu i Madhëruar: “Sa i shëmtuar është ai 
vend i ofruar.” (Hud, 98) 

Ata që u shquan me besim të sinqertë dhe besnikë, që 
ishin besimtarë të mëdhenj, ata nuk do të llogariten (nuk do 
të merren në pyetje për veprat e tyre) për ndonjë gjë, sepse 
ata do të jenë shumë përpara (kaluan gjithë të tjerët dhe 
larg zjarrit). 

Besimtarët në përgjithësi do të jeni fitues dhe shpëtimtarë, 
do të jenë të sigurt nga frika e madhe e asaj Dite: “Pastaj, (pas 
kalimit pranë tij) do t'i shpëtojmë ata që ishin ruajtur (mëkateve), e 
zullumqarët do t'i lëmë aty të gjunjëzuar.” (Merjem, 72) 

Surja “Merjem” i përmend edhe disa nga qëndrimet e 
idhujtarëve në momentin kur atyre iu prezantua thirrja 
islame. Qëndrimet e tilla vetëm se e shpalosin budallallëkun 
dhe paditurinë tyre! 

Çfarë do t`i kishe thënë njeriut që, pasi t`i kesh ofruar 
fakte dhe argumente mbi diskutimin e zhvilluar, thotë “Si 
po më kundërshton kur rrobat e mia janë më të bukura se 
rrobat e tua? Apo të thotë: “Kur pallati im është më i lartë se 
shtëpia jote? ”  

“E kur u lexoheshin atyre ajetet tona të argumentuara, ata që nuk 
kishin besuar u thoshin atyre që kishin besuar: “Cili grup (ne ose ju) 
ka vend jete më të mirë dhe kuvend më autoritar?” (Merjem, 73) 

Por, përgjigjja e All-llahut ishte krejt ndryshe: “E, sa e sa 
gjenerata kemi shkatërruar para tyre e që ishin më të pajisur dhe më 
të dukshëm.” (Merjem, 74) 

Është e vërtetë se kjo që u tha në fund e vërteton falimen-
timin e tyre në dialogun e zhvilluar (diskutimin). E njëjta gjë 
ndodh edhe me fjalën e mushrikut i cili zvarriste t`ia kthente 
borxhin besimtarit të dobët: “Më tako në ahiret, e atje do të 
kthej borxhin, se atë ditë unë gjithqysh do të kem shumë pa-
suri dhe fëmijë!!” 

“A je i njoftuar për atë që mohoi argumentet Tona e tha: “Mua 
gjithqysh do të më jepet pasuri e fëmijë (në botën tjetër)? A thua ka 
zbuluar fshehtësinë, a mos ka marrë prej Gjithëmëshirshmit ndonjë 
premtim?” (Merjem, 77-78) 

Ky shëmbëllen me të zotin e dy kopshteve për të cilin flet 
surja “El-Kehf”, atë që e mohoi takimin me All-llahun, e pas-
taj tha: “Nëse ka takim me Të, unë gjithqysh do të kem gjen-
dje më të mirë dhe më shumë pasuri!! 

“Jo, nuk është ashtu, po Ne do të shënojmë atë që po e thotë ai, 
dhe do të vazhdojmë dënim pas dënimi.” (Merjem, 79-80) 

Do ta zhveshim nga çdo gjë, do ta lëmë pa asnjë gjë që 
kishte më parë. 

Në suret e zbritura në Mekë shohim një luftë të rreptë kun-
dër atyre që besonin se All-llahu ka fëmijë, qofshin ata mesh-
kuj apo femra! Një luftë e tillë sulmuese i ndante mushrikët 
prej atyre që i adhuronin idhujt, siç fuste në radhët e tyre çdo-
njërin që pretendonte se All-llahut i takon një pjesë e robërve 
të Tij apo se Ai ka marrë për fëmijë disa nga krijesat e Tij! 

Ajo që medoemos duhet të dihet është se çdo gjë – përveç 
All-llahut – qoftë prej xhindeve, engjëjve apo njerëzve, në tokë 
apo në qiell, është rob dhe i nënshtrohet vetëm Atij, është kri-
jesë që nuk sjell as dobi e as dëm për vete, e lëre më për të tjerët. 

Dëgjo me vëmendje këto ajete të cilat hidhen dhe jehojnë si 
rrufe: “Ata thanë: “I Gjithëfuqishmi ka fëmijë.” Ju (jobesimtarë) 
vërtet sollët një fjalë shumë të shëmtuar. Aq të shëmtuar sa gati u 
copëtuan qiejt, gati pëlciti toka dhe gati u shembën kodra nga ajo 
(fjalë). Për atë se të Gjithëmëshirshmit i përshkruan fëmijë. E të 
Gjithëmëshirshmit nuk i takon të ketë fëmijë.” (Merjem, 88-92) 

Vërtet All-llahu urren atë i cili i bën shok dhe rival Atij, atë 
i cili adhuron të tjerët e jo Atë. Ai nuk ia fal atij këtë krim. 
Ndërkaq besimtarët i mirëpret me dashuri, mirësi dhe mëshi-
rë. Nuk ndodh që njeriu i cili për bazë dhe parim të tij ka teu-
hidin, dhe niset në rrugët e jetës duke qenë i lidhur ngushtë 
me të, të mbesë pa All-llahun dhe pa dashurinë e Tij. All-llahu 
do ta dojë me dashuri të vërtetë atë. Ai do të bëjë që atë ta 
duan edhe banorët e qiellit dhe të tokës: “Nuk ka dyshim se ata 
që bënë vepra të mira, atyre i Gjithëmëshirshmi do t'u krijojë (në 
zemrat e tyre) dashuri.” (Merjem, 96) 

Pejgamberi (sala-llahu alejhi ve sel-lem) në hadith thotë: 
ھُ جِْ��ِ  يُحِبُّ

َ
ھُ، ف حِبَّ

َ
أ
َ
نًا ف

َ
لا

ُ
حِبُّ ف

ُ
ي أ ِ

ّ
قَالَ: إِ�

َ
حَبَّ عَبْدًا دَعَا جِْ�ِ�يلَ ف

َ
ا أ

َ
ھُ إِذ

َ
مَّ يُنَادِي  إِنَّ اللهَ سُبْحَان

ُ
يلُ ث

يَقُولُ: إنَّ اللهَ يُحِ 
َ
مَاءِ ف  ِ�� السَّ

َ
وهُ، ف حِبُّ

َ
أ
َ
نًا ف

َ
لا

ُ
مَّ يُوضَعُ بُّ ف

ُ
مَاءِ، ث هْلُ السَّ

َ
ھُ أ رْضِ يُحِبُّ

َ
لأ

ْ
لقَبُولُ ِ�� ا

ْ
ھُ ا

َ
.  ل  

“All-llahu i Madhëruar nëse e do një rob, e fton Xhibrilin dhe i 
thotë: “Unë vërtet e dua filanin, andaj duaje edhe ti, dhe Xhibrili e 
do. Pastaj Xhibrili do të thërrasë në qiell dhe do të thotë: “Vërtet, 
All-llahu e do filanin, ndaj duajeni edhe ju - dhe do ta duan banorët 
e qiellit dhe pastaj i sigurohet atij pranim në Tokë.”

12
  

 
12 Hadith “Muttefekun alejhi” – transmetojnë Buhariu dhe Muslimi. Shih “Lu`lu`uve-l-Merxhan” fq. 713, nu-
mër 1692. Hadithin e transmeton Ebu Hurejre r.a., në librin “ Mirësia, lidhjet familjare dhe sjelljet e mira”, ka-
pitulli “ Kur All-llahu e do ndonjë nga robërit, e bënë të dashur edhe për robërit e tjerë të Tij.” 



M U H A M M E D  E L - G A Z A L I    K O M E N T I  T E M A T I K  I  K U R ` A N I T  F A M Ë L A R T Ë  

m 402 M 

Një njeri i shquar me mirësi dhe besnikëri, tha: “Nuk 
ndodh që njeriu t`i përkushtohet All-llahut me zemër, e që Ai 
të mos bëjë që të gjitha zemrat e besimtarëve të tjerë t`i 
përkushtohen atij derisa të mos i dhurojë dashurinë dhe 
mirësinë e tyre.” 

“Ne e bëmë atë (Kur'anin) të lehtë me gjuhën tënde vetëm që me 
të t'i përgëzosh të devotshmit, dhe me të t'i tërheqësh vërejtjen një 
populli që ëshë kryeneç.” (Merjem, 97) 

Suretu Ta-Ha 
Ta-Ha 

 
Ta, Ha. Janë dy shkronja të alfabetit arab, e assesi emra të 

Pejgamberit –alejhis-salatu ves-elam -, sepse një gjë e tillë nuk 
u konfirmua në hadithe të vërteta dhe autentike! 

Janë dy shkronja të veçanta me të cilat fillon kjo sure, e 
All-llahu e di më së miri qëllimin dhe domethënien e tyre! 

Thuhet se domethënia e tyre ka të bëjë me përforcimin e 
ndjenjave të arabëve se Kur`ani përbëhet nga këto shkronja të 
cilat ata i përdorin në jetën e tyre të përditshme, por që ata 
nuk janë të aftë të bëjnë diçka që do t`i shëmbëllente. 

Kur`ani famëlartë zbriti shpallje nga qielli, ndërsa ngjyrimi 
qiellor është dukuri e qartë e përmbajtjes dhe e qëllimit të tij. 

Nuk do mend se si Kur`ani famëlartë s`ka të dytë që do të 
vërtetonte më mirë Njëshmërinë absolute apo Ekzistencën 
më të lartë. Lexuesi besnik ndien se Kur`ani i shpie njerëzit 
drejt Zotit të tyre, zemrat e tyre i mëkon me frikërespekt, 
mendjet ua ndriçon, ndërsa botën e ardhshme (ahiretin) e bën 
që ta shohin me sy të vërtetë. 

Është fakt se kundërshtarët më të rreptë të Muhammedit 
s.a.v.s. nuk morën guxim që të njollosin nderin dhe autori-
tetin e tij, ta njollosin apo ta cenojnë biografinë e tij, sepse ai 
ishte njeriu i cili pranoi Kur`anin me mendjemprehtësi të 
kthjellët, natyrë të pastër, i njohur në periudhën e parë të xha-
hilietit me besnikëri dhe sinqeritet të plotë. 

Pejgamberi s.a.v.s. mendonte se populli i tij i besonte kur 
ai ua lexonte librin e All-llahut, sepse asnjëherë nuk kishte 
gënjyer! Ata nuk i bëri dot gjë tjetër që ta kundërshtojnë atë e 
ta quajnë trillues e të shitur, veçse fanatizmi i tyre ndaj tradi-
tave të lashta! 

Njeriu i ndershëm dhe fisnik, në momentet kur akuzohet 
për diçka për të cilën është i pastër dhe i pafajshëm, bren-
goset dhe ndihet keq. Keqardhja dhe brengosja ndikojnë në 

shëndetin e tij dhe ia çrregullojnë jetën e përditshme. Kjo bëri 
që Zoti i botëve ta mëshirojë dhe ngushëllojë atë: “Pse je duke 
u brengosur për atë që ata të përgënjeshtrojnë? Po ti je vetëm 
përkujtues!! Ai që të pason, është i shpëtuar, kurse ai që të 
refuzon, është i shkatërruar: “Ne nuk ta shpallëm Kur'anin për 
të të munduar. Ta shpallëm vetëm këshillë (përkujtim) për atë që 
frikësohet. Shpallje nga Ai që krijoi tokën dhe qiejt e lartë. Mëshi-
ruesi që qëndron mbi Arsh.” (Ta-Ha, 2-5) 

Cilësitë e njëpasnjëshme mbi madhërinë dhe lartësinë e 
All-llahut i dedikohen Kur`anit të zbritur prej Tij dhe ngrenë 
lart çështjen dhe vlerën e tij, siç i dedikohen edhe Pejgamberit 
s.a.v.s., kumtuesit të tij që ta madhërojë Kur`anin. 

Kumtimi paraqet detyrë dhe përgjegjësi të rëndë. Ballafa-
qimi me kundërshtarët e rreptë është çështje tejet brengo-
sëse. I Gjithëmëshirshmi nxiti durim tek i Dërguari i Tij 
duke i thënë: “Ti nuk je i vetmi i cili është i ngarkuar me 
kumtimin e shpalljes, po as që je i vetmi që do t`i durosh 
ofendimet e kundërshtarëve dhe kryeneçëve. Para teje ishte 
Musai i cili barti brengën e paparë në takimin dhe ballafa-
qimin me faraonët, në udhëheqjen e bijve të israilit, popullit 
me natyrë të ashpër dhe të frikshme: “A të ka ardhur ndonjë 
njohuri për ndodhinë e Musait? Kur pa një zjarr, e i tha familjes 
së vet: “Rrini ku jeni, se vërejta një zjarr, e unë ndoshta do t'ju 
sjell ndonjë gacë të tij, ose do të gjej te zjarri ndonjë udhërrëfyes.” 
(Ta-Ha, 9-10) 

Rrëfimi mbi Musain a.s. mbush pothuajse pjesën dërrmu-
ese të kësaj sureje. Ajo së pari flet për përpjekjen e tij për ta 
udhëzuar faraonin, pastaj për takimin e tij madhështor me 
magjistarët, si dhe për ngadhënjimin mbi ta. 

Më tutje, surja flet për jetën e Musait a.s. në rrjedhat e pro-
cesit të udhëheqjes së tij me beni israilët dhe vështirësitë të 
cilat i përjetoi ai nga populli tij. 

Edhe pse rrëfimi mbi Musain a.s. është rrëfim që përsëritet 
me dhjetëra herë në Librin fisnik, prapëseprapë çdonjëri prej 
tyre ka vendin, pozitën dhe aspektin e vet. Në çdo rrëfim të 
Kur`anit mbi Musain a.s. hasim diçka të cilën nuk kemi mun-
dësi ta hasim në rrëfimin tjetër. 

Në këtë sure shohim se si Musai a.s. tenton që ta zgjasë 
bisedën e tij të ëmbël me All-llahun e Madhëruar duke përsh-
kruar shkopin e tij: “Ai (Musai) tha: “Ai është shkopi im që të 
mbahem në të, dhe me të u shkund (gjethe nga drunjtë) dhenve të 
mia, dhe me të kryej edhe nevoja të tjera.” (Ta-Ha, 18) 

Është fakt se një përshkrim i tillë nuk haset në rrëfimet e tjera.  
Le të shohim tani se si Musai e përshkruan Zotin e tij këtu 

kur është duke biseduar me faraonin: “Ai (faraoni) tha: “E kush 
është Zoti i ju të dyve, o Musa?” (Musai) Tha: “Zoti ynë është Ai 
që çdo sendi i dha formën e vet, pastaj e udhëzoi atë?” Ai tha: “Si 
është gjendja e popujve të mëparshëm?” Dija për ata është te Zoti 
im, e shënuar në një libër. Zoti im nuk gabon e as nuk harron.” 
(Zoti im) I cili për ju e bëri tokën djep, për të mirën tuaj hapi rrugë 
nëpër të, lëshoi shiun prej së larti, e kjo mundësoi që të mbijnë bimë 
të llojeve të ndryshme.” (Ta-Ha, 49-53) 

Një përshkrim i tillë haset vetëm këtu, është i rrallë dhe 
nuk haset në rrëfimet e tjera. 

Në të njëjtën mënyrë zhvillohet biseda me magjistarët, 
rreth besimit të tyre në All-llahun dhe se si i qëndruan besnik 
Atij dhe i duruan të gjitha vuajtjet dhe dhembjet për hir të Tij: 
“Ne i besuam Zotit tonë që Ai të na falë gabimet dhe magjinë, me të 
cilën ti na detyrove. All-llahu është më i miri (në të shpërblyerit) 
dhe më i përjetshmi (në të dënuar)! Ai që i paraqitet Zotit të vet si 
kriminel, e ka xhehenemin, në të cilin as nuk vdes as nuk jeton. 
Ndërsa ai që i paraqitet Atij besimtar e që ka bërë vepra të mira, të 
tillët i presin merita të larta.” (Ta-Ha, 73-75) 

Surja Ta-Ha e shoqëron rrëfimin mbi Musain a.s. me bise-
dën rreth Ditës së Fundit nga e cila rrëqethet i tërë trupi, 
ndërsa në zemrat depërton fuqishëm frika: “Ty të pyesin edhe 
për kodrat, thuaj: “Zoti im mund t'i bëjë thërrime të shpërndara.” 
Dhe vendin e tyre ta bëjë rrafsh pa farë bime e ndërtese. E nuk do të 
shohësh në të as ultësirë e as lartësirë. Atë ditë, ata do të shkojnë pas 
thirrësit. e nuk do t'i largohen atij, e para të Gjithëmëshirshmit 
ulen zërat e nuk dëgjohet tjetër pos një zë i ulët. Atë ditë nuk bën 
dobi as ndërmjetësimi, përveç atij, të cilin e ka lejuar i Gjithëmë-
shirshmi të ndërmjetësojë dhe për të cilin e pëlqeu ndërmjetësimin. 
Ai i di ato që ishin para tyre dhe ato që vijnë pas, po dija e tyre nuk 



M U H A M M E D  E L - G A Z A L I    K O M E N T I  T E M A T I K  I  K U R ` A N I T  F A M Ë L A R T Ë  

m 406 M 

mund ta përfshij atë. E fytyrat (e mëkatarëve) e turpëruara, i 
përulen të Përjetshmit, të Gjithëfuqishmit, sepse ka dështuar ai që 
barti padrejtësinë.” (Ta-Ha, 105-111) 

S`ka dyshim se ky përshkrim mbi Ditën e Fundit dhe për-
jetimet në të lëkundin dhe tronditin kokëlartësinë dhe krye-
neçësinë e kufrit (jobesimit), kurse njerëzit i bën të gatshëm 
për ta besuar All-llahun dhe për t`u takuar me Të. 

Dijetarët kanë vënë re se në këtë sure lënda “e përkujti-
mit” dhe “harresës” është përmendur në dhjetë vende: 

“Ne nuk ta shpallëm Kur'anin për të të munduar ty. Ta shpa-
llëm vetëm këshillë (përkujtim) për atë që frikësohet.” (Ta-Ha, 2-3) 

“Vërtet, vetëm Unë jam All-llahu, nuk ka zot tjetër pos Meje, 
pra Mua më adhuro dhe fal namazin për të më kujtuar Mua.” (Ta-
Ha, 14)  

Falja e namazit e nënkupton zbatimin e tij në xhemat dhe 
në safe të radhitura mirë, siç nënkupton përgatitjen fizike dhe 
shpirtërore për ta lartësuar dhe falënderuar All-llahun. Pej-
gamberi s.a.v.s. thotë: 

فُو   الصُّ
َ
سْوَِ�ة

َ
إِنَّ �

َ
مْ ف

ُ
ك

َ
ا صُفُوف ةِ. سَوُّ

َ
لا امَةِ الصَّ

َ
فِ مِنْ إِق  

“Drejtimi i safeve (rendit) është plotësim i faljes së namazit.” 
Pasi Musai a.s. kërkoi nga All-llahu që vëllai i tij Haruni të 

jetë pjesëmarrës me të në bartjen e misionit të shenjtë. Ai tha: 
“Bëma shok atë në punën time, në mënyrë që të të madhërojmë Ty 
më shumë, dhe të të përkujtojmë Ty shpesh.” (Ta-Ha, 32-35) 

Ndërkaq All-llahu i Madhëruar i tha: “Shko me argumentet 
e Mia ti dhe vëllai yt, e mos e hiqni prej kujdesit të përmendurit 
ndaj Meje.” (Ta-Ha, 42) 

Qëllimi i dërgimit të Musait a.s. te faraoni ishte që ky të 
kthjellet nga habia e tij dhe të pendohet sinqerisht te Zoti i tij: 
“Atij i thoni fjalë të buta, ndoshta ai mendohet a frikësohet.” (Ta-
Ha, 44) 

Musai a.s. e përshkruan diturinë e All-llahut për të gjitha 
gjallesat (krijesat), qysh në fillim e deri në amshim: “Dija për 
ata është te Zoti im, e shënuar në një libër. Zoti im nuk gabon e as 
nuk harron.” (Ta-Ha, 52) 

Është për t`u habitur se si Samiriju e përshkroi viçin të 
cilin e kishte mbaruar vetë, ndërsa më vonë u tha atyre të 

cilët u mashtruan me të: “Ky është zoti juaj dhe Zoti i Musait, po 
ai (Musai) e ka harruar.” (Ta-Ha, 88) 

Në mbarim të rrëfimit mbi Musain a.s., All-llahu i Madhë-
ruar i drejtohet të Dërguarit të Tij, Muhammedit s.a.v.s., duke 
i thënë: “Po kështu, Ne të rrëfejmë ty për disa nga ndodhitë që kanë 
kaluar më heret dhe nga ana jonë të dhamë ty shpalljen plot përkuj-
time. Kush i kthen shpinën kësaj (shpalljes - Kur'anit), ai do të bar-
të në Ditën e Kiametit barrën më të rëndë.” (Ta-Ha, 99-100) 

All-llahu i Madhëruar flet edhe mbi karakteristikën më të 
lartë të Kur`anit dhe urtësinë e zbritjes së tij: “Kështu Ne e 
shpallëm këtë Kur'an arabisht dhe përsëritëm në të vërejtjet, në 
mënyrë që ata të ruhen ose ai (Kur'ani) t'u sjellë atyre përvojë 
mësimi.” (Ta-Ha, 113) 

Pastaj All-llahu i Madhëruar flet mbi nxjerrjen e Ademit a.s. 
(dhe bashkëshortes së tij) prej xheneti, pasi në të ishte i nde-
ruar: “Na i patëm urdhëruar edhe Ademit (të mos i afrohej pemës), 
po ai harroi, pra te ai nuk gjetëm vendosmëri.” (Ta-Ha, 115) 

Pastaj vjen paralajmërimi i përgjithshëm i cili vlen për të 
gjithë, për individë dhe shoqëri: “E kush ia kthen shpinën udhë-
zimit Tim, do të ketë jetë të vështirë dhe në Ditën e Kiametit do ta 
ringjall të verbër. Ai (që nuk besoi) do të thotë: “Zoti im, përse më 
ngrite të verbër, kur unë isha me sy?” Ai (All-llahu) thotë: “Ashtu si 
harrove ti argumentet Tona që t'i ofruam, ashtu je ti i harruar sot.” 
(Ta-Ha, 124-126) 

Surja Ta-Ha në tërë kontekstin e saj e prezanton dukshëm 
rrezikun e gafletit të njerëzve nga All-llahu, si dhe largimin e 
tyre nga udhëzimi i Tij. 

Harresa e shpejtë e cila bie mbi njeriun, nuk e bën atë të 
frikësuar, sepse së shpejti përkujtohet. Ai që duhet frikësuar 
është njeriu i cili e ka thurë (endur) harresën në perde (mbu-
lesë) e cila mbulon dhe verbëron të parët dhe mendjempreh-
tësinë, kështu bëhet mendjelehtë, ndërsa vetë bëhet lëndë 
djegëse e zjarrit (dru djegës) të xhehenemit. 

Rrëfimi i dytë i cili haset në suren Ta-Ha, është rrëfimi mbi 
Ademin a.s. 

Ky fillon me shfaqjen e ligësisë e cila e mposhti atë para 
Iblisit dhe e bëri të jetë i larguar prej xheneti. Iblisi arriti ta 

mbulojë mendjen e tij dhe t`ia dobësojë vullnetin e tij të fortë, 
apo siç thuhet në Kur`anin famëlartë: “....po ai harroi, pra te ai 
nuk gjetëm vendosmëri.” (Ta-Ha, 115) 

Në momentin kur ai u ndalua të hajë fruta të pemës, u 
tregua mjaft i kthjellët dhe mendjemprehtë, por me kalimin e 
kohës (ditëve) filloi të harronte, vullneti i tij filloi të thyhej, 
ndërsa dëshira për të ngrënë pemën edhe më tej u forcua, 
dëgjonte ngacmimet (cytjet) e rrejshme të cilat djalli i fuste 
thellë në shpirtin e tij, se do të kishte jetë të amshuar, pushtet 
të madh, por vetëm nëse do të hante frutin: “O Adem, a do të 
të tregoj për pemën e pavdekshmërisë dhe të sundimit të pazh-
dukshëm!” (Ta-Ha, 120) 

Ademi a.s. u nis drejt pemës së ndalur për të ngrënë fruta 
të saj, kurse me vete mori edhe të shoqen të cilën ai vetë e 
nxiti të hante dhe kështu që të dy u larguan prej xheneti. 
Kur`ani famëlartë konfirmon qartë se Ademi ishte për-
gjegjësi që ata të dy u larguan prej xheneti, ndërsa e shoqja 
mund të fajësohej vetëm pse nuk e kundërshtoi dhe nuk e 
këshilloi atë. 

Ademi, bashkë me të edhe gruaja, e humbi begatinë më të 
shtrenjtë të tij (xhenetin). Të dy zbritën në tokë për të filluar 
jetën e re, jetë përplot vuajtje dhe vështirësi. 

Rrëfimi mbi harresën e Ademit a.s. përsëritet gati çdo ditë 
në jetën e përditshme të bijve të tij! E vërteta është se harresa 
mbizotëron në jetën e njeriut që nga koha, kur Ademi u 
dëbua nga xheneti një herë e përgjithmonë; xheneti i pret 
vetëm të devotshmit, të cilët janë të vetëdijshëm se All-llahu e 
mbikëqyrë çdo veprim të tyre dhe të cilët janë të vendosur 
për të mos u joshur nga epshet. 

All-llahu i Madhëruar e shfaqi mirësinë e Tij të lartë kur i 
hapi dyert e pendimit para atyre që ishin të dobët, me qëllim 
që të mos privohen përjetësisht nga kënaqësia e Tij, para 
atyre që shkasin nga rruga e Tij! Ndërkaq, për ata që zmbrap-
sin nga rruga e Tij, si dhe që e kanë humbur vetëdijen për 
All-llahun, për ta do të ketë ndëshkim tjetër: “E kush ia kthen 
shpinën udhëzimit Tim, do të ketë jetë të vështirë dhe në Ditën e 
Kiametit do ta ringjall të verbër.” (Ta-Ha, 124) 

Edhe pse kjo botë nuk është vend i shpërblimit apo ndësh-
kimit, ndodh që All-llahu i Madhëruar t`ua shpejtojë disa të 
këqijve disa nga dënimet dhe ndëshkimet e Tij, siç ua shpej-
ton të mirëve disa nga kënaqësitë e Tij me drejtësi dhe mirësi 
të paparë. 

Është interesant fakti se fundi i sures është në lidhje të 
ngushtë me fillimin e saj: a thua se ata që e ofenduan Pejgam-
berin e All-llahut, ndërkaq që zemrën e tij e mbushën përplot 
shqetësim e brengë, nuk kanë frikë nga fundi ku përfunduan 
të parët (brezat para tyre) e tyre? 

“A nuk e kanë të qartë ata se sa breza para tyre i kemi zhdukur, 
e këta ecin nëpër ato vendbanime të tyre. Në gjurmët e atyre ka 
fakte për ata që kanë arsye të shëndoshë.” (Ta-Ha, 128) 

Është fakt se lufta mes së vërtetës dhe së pavërtetës është e 
ndezur qysh nga fillimi i jetës. 

Ndonëse shumë civilizime u shlyen dhe u çrrënjosën nga 
faqja e dheut për shkak të kryerjes së mëkateve, ndonëse she-
njat e së vërtetës asnjëherë nuk ishin fshehur dhe gjithmonë 
vazhduan të mbijetojnë ndërsa ata që e përhapën përjetuan 
shumë vështirësi, dënimet dhe vështirësitë të cilat i shoqë-
ronin këto civilizime dhe shoqëri asnjëherë nuk i zmbrapsën 
njerëzit nga mashtrimet e tyre, e as që ata përmirësoheshin, 
por as bajraku nuk lihej prapa! 

Në jetën time të shkurtër kam parë vdekjen dhe fundin e 
shumë shehidëve të cilët dhanë jetën për të vërtetën, ndër-
sa në anën tjetër kam parë shumë shtete të djajve e të tagu-
tëve (tiranëve) të cilët kishin harruar krejtësisht All-llahun 
dhe të Dërguarin. Kam vënë re se jeta ndryshon, se herë fi-
ton njëri e herë tjetri, porse lufta ndërmjet të vërtetës dhe 
gabimit vazhdon, ndërsa e mira mbetet përgjithmonë: “Për 
sa i përket shkumës (së ujit apo të metaleve), ajo hidhet si mbe-
turinë, ndërsa ajo që u sjell dobi njerëzve, ajo mbetet në tokë.” 
(Er-Ra`d, 17) 

All-llahu i Madhëruar caktoi (shtroi) ligje për këtë grindje 
të përhershme, ligje të cilat nuk bëjnë dot lëshime për shkak 
të shpejtësisë së atyre që nxitojnë, po as që zhduken nga vetë-
mashtrimi i atyre që shfaqin armiqësi. Ky është kuptimi i 

thënies së All-llahut të Madhëruar: “E, sikur të mos ishte vendi-
mi dhe afati i caktuar më herët nga Zoti yt, dënimi do t'i kapte ata.” 
(Ta-Ha, 129) 

Këtu kemi të bëjmë me një sistem mbi të cilin rrjedhin këto 
ligje të larta të cilat askush nuk mund t`i zbusë as t`i pengojë. 

Më pas, biseda kur`anore merret me Pejgamberin s.a.v.s., 
me qëllim që ta qetësojë e ngushëllojë. Por, me çfarë? 

Me durim dhe duke falënderuar e madhëruar All-llahun. 
Kjo i përngjan fundit të sures “El-Hixhr”: “Ne dimë mirë se ti 
ngushtohesh shpirtërisht për atë që thonë ata. Po ti madhëroje me 
falënderime Zotin tënd e bëhu prej atyre që luten (përulen duke u 
falur). Dhe adhuroje Zotin tënd derisa të të vijë ty e vërteta (vdekja).” 
(El-Hixhr, 97-98) 

Qëndresa në rrugën e së vërtetës (hakut) e ngushton 
vendin që është para së pavërtetës, ndaj asaj nuk i mbetet dot 
hapësirë apo gjerësi ku do të përqendrohet. Mu për këtë All-
llahu i Madhëruar i drejtohet të Dërguarit të Tij, duke i thënë: 
“Prandaj, ti bëhu i durueshëm ndaj asaj që thonë ata, dhe duke 
falënderuar Zotin tënd, falu para lindjes së diellit dhe para perën-
dimit të tij, falu edhe në orët e natës dhe në skajet e ditës, ashtu që të 
gjesh kënaqësi (me shpërblim).” (Ta-Ha, 130) 

Do të thotë: me qëllim që të mos ngushtohesh dhe të 
mos brengosesh për atë që thonë ata, të mos brengosesh 
për dhembjet e shkaktuara nga ajo që jobesimtarët e thonë 
për ty. 

Të dërguarit – si dhe bartësit e thirrjes – nuk do të përje-
tojnë ngushëllim të dhembjeve përpos me anë të përforcimit 
të lidhshmërisë së tyre me All-llahun: “Dhe mos ia ngul sytë 
bukurisë së kësaj jete me të cilën i bëmë të kënaqen disa prej tyre 
(mosbesimtarë), e për t'i sprovuar me të, sepse shpërblimi i Zotit 
tënd është më i mirë dhe është i përjetshëm.” (Ta-Ha, 131) 

Ndoshta jobesimtarët dhe mëkatarët do të jenë më të 
pasur dhe do të kenë më shumë stoli në këtë botë si dhe do të 
dëfrehen me to më shumë se të tjerët, por, kjo nuk ka vlerë 
dhe kuptim, nuk ka themel, ndaj fundi i saj është shkatërrimi. 
Ata edhe më parë u krenuan me pasuritë dhe stolitë e tyre 
dhe me atë që iu ishte dhënë: “Cili grup (ne ose ju) ka vend jete 

më të mirë dhe kuvend më autoritar?” E, sa e sa gjenerata kemi 
shkatërruar para tyre e që ishin më të pajisur dhe më të dukshëm.” 
(Merjem, 73-74) 

Hadithet autentike tregojnë se si Omeri – radijall-llahu 
anhu - ishte pikëlluar kur kishte vërejtur se në trupin e të 
Dërguarit s.a.v.s. shiheshin vijat e hasrës së shtruar ku ai 
kishte bërë gjumin. Ai zuri në gojë dëfrimin dhe stolitë e 
Kisrasë dhe Kajserit, pushimin e tyre në mobiliet e shtrenjta e 
të bukura në këtë botë kalimtare. 

Mirëpo i Dërguari s.a.v.s. i bëri të qartë se ata ishin popuj 
të cilëve u kanë ardhur të mirat qysh në këtë botë, por ne nuk 
duhet aspak të pikëllohemi apo të brengosemi që nuk i kemi: 
“Dhe mos ia ngul sytë bukurisë së kësaj jete me të cilën i bëmë të 
kënaqen disa prej tyre (mosbesimtarë), e për t'i sprovuar me të, 
sepse shpërblimi i Zotit tënd është më i mirë dhe është i përjet-
shëm.” (Ta-Ha, 131) 

Është më i mirë dhe më me vlerë ndriçimi i shtëpive me 
dritën e ibadetit dhe të çiltërsisë, që në këto vende të mbizo-
tërojë atmosfera e devotshmërisë dhe e përkushtimit ndaj 
All-llahut, që banorët e saj të dalin jashtë, të mëkuar me pas-
tërtinë dhe moralin e lartë. Mu për këtë, All-llahu i Madhë-
ruar i drejtohet të Dërguarit të Tij. duke i thënë: “Urdhëro 
familjen tënde të falë namaz, e edhe ti vetë zbatoje atë, ngase ne nuk 
kërkojmë prej teje ndonjë furnizim (për ty as për familjen tënde), Ne 
të furnizojmë ty (dhe ata), e ardhmja e mirë është e atij që ruhet.” 
(Ta-Ha, 132) 

Pjesëtarët e Islamit nuk bëjnë gara mes njëri-tjetrit, pos në 
pajisje me virtytet e larta, ndërsa shtëpitë s`janë veçse shem-
bull më i bukur i moralit të lartë. 

Vetëm i marri e preokupon veten me atë që u është garan-
tuar (rizkut) dhe është gati të vdesë nga brenga dhe pikëllimi 
që e ka kapluar për këtë. Ai nuk përpiqet t`i përmbushë obli-
gimet me të cilat ai është i angazhuar. Kjo, siç thotë Ibn Atijje 
– radijall-llahu anhu - ”shuan mendjemprehtësinë.” 

Biseda e mëtejshme rikthehet për t`i përkujtuar mushrikët 
e Mekës mbi mrekullinë e cila do t`i bindë se i Dërguari është 
i sinqertë dhe besnik! 

Çfarë duan ata? Të shndërrohet kodra Safa në ar? E po të 
shndërrohej, a do të besonin? Apo do t`i grabitnin dhe plaç-
kitnin fijet e arit dhe do t`i harxhonin për të kënaqur epshet! 

Atyre u erdhi mrekullia e pamposhtur, u erdhi dhuratë 
prej All-llahut, por ata nuk e vështruan me vëmendje atë: 
“Ata thanë: “Përse nuk na solli ai ndonjë argument nga Zoti i 
vet? A nuk u erdhi atyre sqarim (në Kur'an) për atë që ishte në 
broshurat e mëparshme.” (Ta-Ha, 133) 

All-llahu i Madhëruar i dalloi dhe i veçoi me libër në të 
cilin i përmblodhi të gjitha urtësitë e trashëguara nga pejgam-
berët e mëparshëm. Pse të mos kishin dobi prej tyre? A nuk 
kishin kokë për të menduar? 

E kur All-llahu u solli dënimin për shkak të asaj që bënë, 
ata thirrën me zë të lartë: “Nuk na erdhi dot përkujtues – 
qortues – Pejgamber!! E sikur të vijë ndonjë i cili do të na 
zgjojë nga ky gjumë i thellë?! 

Juve ju erdhi përkujtuesi (qortuesi –Pejgamberi) i qartë, 
por ju u bëtë të shurdhër, ndaj priteni fundin e mjerë për ju: 
“Dhe sikurt'i ndëshkonim ata me ndonjë dënim para tij (para se të 
shpallim Kur'anin) ata do të thoshin: “Zoti ynë, përse nuk na çove 
ndonjë të dërguar që t'iu përmbaheshim fakteve Tua para se të 
poshtëroheshim e të mjeroheshim.” Thuaj: “Secili është duke pritur, 
pra pritni edhe ju, se së shpejti do ta kuptoni se kush ishin ithtarët e 
rrugës së drejtë që e gjetën të vërtetën.” (Ta-Ha, 135) 

Suretu El-Enbija`  
Pejgamberët 

 
Kapitulli “El-Enbijau – Kapitulli i Pejgamberëve (ferrë-

fyesve)”, është njëri ndër kapitujt e fundit të zbritur në periu-
dhën mekase. Është quajtur “El-Enbijau” për shkak se në vete 
ngërthen emrat e gjashtëmbëdhjetë pejgamberëve si dhe një 
përshkrim të shkurtër mbi historinë e tyre, me përjashtim të 
të Dërguarit të All-llahut, Ibrahimit alejhis-selam, për të cilin 
flet më gjatë 

Po në këtë sure konfirmohet qartë se të gjithë të dërguarit e 
All-llahut ishin meshkuj (burra), të cilët janë më të aftë dhe më 
të fuqishëm për të bartë barrën e rëndë (të misionit të shenjtë) si 
dhe për t`iu kundërshtuar me luftë krerëve të kufrit: “Ne edhe 
para teje nuk dërguam tjetër pos burra, të cilëve u dhamë shpallje, e 
nëse nuk e dini këtë, atëherë pyetini njerëzit e dijshëm.” (El-Enbija`, 7) 

Disa prej dijetarëve tentuan që në mesin e pejgamberëve të 
numërojnë edhe Merjemen, nënën e Isait si dhe nënën e 
Musait, edhe pse në fakt ato nuk ishin bartëse të misioneve 
(shpalljeve)! 

Fillimi i sures tregon faktin se mushrikët e Mekës ishin të 
zhytur thellë në gabim dhe në adhurimin e kësaj bote. Njohu-
ria e tyre mbi All-llahun ishte çështje e turbullt, ndërkaq 
njohuria mbi idhujt me të cilët i bënin shok Atij ishte e fortë, 
ata e mohonin ringjalljen dhe llogarinë dhe nuk rronin pos 
për ditën që e jetonin sot. 

Surja “El-Enbija`”, e ilustron qartë këtë qëndrim të tyre: 
“Njerëzve u është afruar koha e llogarisë së tyre, e ata të hutuar në 
pakujdesi nuk përgatiten fare për të. Atyre nuk u vjen asnjë këshillë 
e re (në Kur'an) nga Zoti i tyre, e që ata të mos tallen me të duke e 
dëgjuar. Të shmangura nga e vërteta janë zemrat e tyre. Ata që janë 
zullumqarë dhe duke biseduar fshehtas (thonë): “A mos është ky 
(Muhammedi) diç tjetër pos njeri, sikurse edhe ju, pra a do t'ia 
pranoni magjinë e tij kur ju po e dini?” (El-Enbija`, 1-3) 

Kur`ani famëlartë, me argumente dhe fakte të qarta i 
mposht mohuesit e ringjalljes, siç thuhet në të: “Ne nuk e 
krijuam qiellin, tokën e çdo gjë çka mes tyre shkel e shko (pa qëllim 
të caktuar).” (El-Enbija`, 16) 

Medoemos duhet të japim llogari të saktë për tërë atë që e 
kemi bërë dhe për atë që kemi lënë pa bërë. Po sa e bukur 
është thënia e El-Ma`riut: 

Njerëzit u krijuan për të qenë përgjithmonë 
Ndërsa shumë prej tyre devijuan duke i llogaritur për të mbaruar 
Ata vetëm se transferohen prej botës së veprës  
në botën e mjerimit apo kënaqësisë!  
Çështjen e ringjalljes dhe të dhënies llogari Kur`ani famë-

lartë e argumentoi me provë të qartë: Krijuesi i botës, i Cili e 
krijoi atë radhën e parë, ka fuqi ta zhdukë dhe ta rikthejë 
përsëri sikur ka qenë: “A nuk e dinë ata, të cilët nuk besuan se 
qiejt e toka ishin të ngjitura, e Ne i ndamë ato të dyja dhe ujin e 
bëmë bazë të jetës së çdo sendi; a nuk besojnë?” (El-Enbija`, 30) 

Këto gjëra për të cilat flet ky ajet shumica e shkencëtarëve 
e quan “shpërthimi i madh”, një teori e mjegullt kjo për ta 
shpjeguar fillimin e lindjes dhe të formimit të kozmosit ashtu 
si e njohim ne sot. Sipas kësaj teorie, kozmosi ka qenë një 
tërësi e vetme e pastaj me vullnetin e All-llahut u nda dhe 
çdo trup qiellor mori rrugën e vet nëpër të cilën lëviz. 

Është për t`u habitur që bërthama e tokës është zjarr (e 
ndezur) dhe se korja e tokës mbi të cilën jetojmë – shtresë 
rreth këtij zjarri të ndezur flakë –është e fortë! Tre të katërtat 
e sipërfaqes së Tokës janë ujë, gjë që mundëson jetën në Tokë! 
Po sa e çuditshme është kjo fuqi: “Dhe në të (tokë) Ne kemi kri-
juar bjeshkë të paluhatshme që të mos i lëkundë ata, dhe nëpër to 
kemi bërë lugina e rrugë në mënyrë që ata të dinë të orientohen.” 
(El-Enbija`, 31) 

Mirëpo, mohimi i ringjalljes qe çështje e përhapur, si për 
brezat e parë ashtu edhe për ata të fundit. 

Është fakt se njerëzit të cilët jetojnë në këtë kohë moderne 
janë të dehur me kënaqësitë e kësaj bote, e assesi nuk e kanë 
ndër mend të kthjellen, ata as që i durojnë fjalët rreth Ditës së 
Fundit apo Botës së Ahiretit, bile edhe tallen me të (Ahiretin): 

“Ata thanë: “Kur do të jetë ai premtim (me dënim) nëse e thoni të 
vërtetën?” Sikur ta dinin ata që nuk besuan se atëherë nuk do të 
mund ta largojnë zjarrin as nga fytyrat e tyre e as nga shpinat, e as 
që do të ndihmohen (nuk do të ishin jobesimtarë). Por atyre do t'u 
vijë befas, do t'i tronditë ata, e atëherë as nuk mund ta largojnë dhe 
as nuk jepet afat.” (El-Enbija`, 38-40) 

Më pas, All-llahu i Lartmadhëruar shpjegon qartë se 
llogaria në Ditën e Fundit do të jetë e saktë, askujt nuk do t`i 
bëhet lëshim po as që do t`i bëhet e padrejtë, as dëm e as 
zullum: “Në ditën e gjykimit Ne do të vëmë peshoja të drejta, e 
askujt nuk i bëhet e padrejtë asgjë, edhe nëse është (vepra) sa peshoja 
e një kokrre të melit Ne do ta sjellim atë. E mjafton që Ne jemi 
llogaritës.” (El-Enbija`, 47) 

Mushrikët, krahas mohimit të ringjalljes, kundërshtonin 
edhe të Dërguarin e All-llahut – alejhi-salatu ve selam – duke 
e akuzuar se është magjistar dhe trillues (shpifës): “Të shman-
gura nga e vërteta janë zemrat e tyre. Ata që janë zullumqarë dhe 
duke biseduar fshehtas (thonë): “A mos është ky (Muhammedi) diç 
tjetër pos njeri, sikurse edhe ju, pra a do t'ia pranoni magjinë e tij 
kur ju po e dini?” (El-Enbija`, 3) 

Kjo thënie fsheh ngushtimin dhe shqetësimin e njerëzve 
ndaj çdonjërit të cilin All-llahu e ka favorizuar me dhuntitë e 
Tij të shtrenjta apo me ndonjë veçori të famshme! 

Pejgamberët duhet të jenë njerëz, të njëjtë si ne, me qëllim 
që të mundemi të udhëhiqemi dhe të marrim prej tyre. Ata 
medoemos të jenë njerëz të cilët ndiejnë dhembjet dhe këna-
qësitë tona, medoemos të ballafaqohen me shumë sprova dhe 
përpjekje të vështira, me trup dhe emocione. Si do të mësonin 
ndryshe njerëzit ngritjen e lartë dhe pastërtinë e lartë shpirtë-
rore nga i dërguari melek i zbritur prej qielli, i dërguar i cili 
nuk do të kishte bashkëshorte e as fëmijë, pa çaste të gëzuara 
e të trishtuara?! 

Mushrikët kërkuan – si kusht që të besojnë – mrekulli fizi-
ke (të materies), andaj thanë: “Ata madje thanë: “(për Kur'anin) 
Ëndrra të përziera, madje thanë se ai (Muhammedi) vetë e trilloi, ai 
është poet! Le të na e sjellë një mrekulli ashtu si u dërguan të 
mëparshmit (me mrekulli)!” Banorët e qyteteve para tyre nuk i 

besuan (mrekullitë), prandaj Ne i shkatërruam, a mos do të besojnë 
këta?” (El-Enbija`, 5-6) 

Ata asnjëherë nuk do të besojnë, po edhe nëse u vijnë të 
gjitha mrekullitë (shenjat), siç thotë All-llahu në suren “El-
Hixhr”: “Edhe sikur Ne t'u hapnim atyre një derë në qiell dhe të 
ngjiteshin vazhdimisht lart në të (e të shihnin engjëjt e fshehtësitë). 
Ata gjithqysh do të thoshin: “Neve na janë ndalë sytë (të parët). Jo, 
ne jemi njerëz të magjepsur.” El-(Hixhr, 14-15) 

Inati (kokëfortësia) i tyre përfundon me ta, në shkatërrim....! 
All-llahu i Lartmadhëruar ua bëri të qartë arabëve se Ai e 

zgjodhi Muhammedin nga mesi i tyre me qëllim që të ngrejë 
lart çështjen e tyre, t`i bëjë të zotët e misionit (shpalljes) e cila 
do t`i shndërron prej barinj të deleve në barinj (kujdestar) të 
popujve: “A nuk e kuptoni se Ne jua shpallëm librin në të cilin 
gjendet krenaria juaj?” (El-Enbija`, 10) 

Edhe përkundër kësaj, arabët hynë në Islam me brengë në 
shpirt, mirëpo kur gjetën në të mbështetjen dhe paqen, flijuan 
shpirtin dhe më të shtrenjtën për ta përhapur atë në mbarë 
rruzullin tokësor. 

Akideja e teuhidit (monoteizmi) ishte bazë dhe themel i 
rilindjes (rizbulimit) të tyre dhe e ballafaqimit me tërë njerë-
zimin, parim i dialogut të tyre me të tjerët. Të krishterët edhe 
sot e konsiderojnë Isain për zot, kurse Xhibrilin e bënë të 
njëjtë me Isain. Besimi në trininë (treshen e shenjtë) ngeli 
besim i shenjtë për ta. 

Kur`ani famëlartë i mohoi tërë këto pretendime (supozi-
me), ai bëri të qartë se Isai dhe Xhibrili: “Janë robër të nder-
shëm! Që nuk flasin para Tij, ata veprojnë me urdhrin e Tij. Ai 
(All-llahu) e di çka vepruan më parë dhe çka do të veprojnë, dhe ata 
nuk përpiqen të ndihmojnë pos për atë me të cilin është i kënaqur 
Ai, e ata nga frika prej tij janë të pakujdesshëm. Ndërsa, kush thotë 
prej tyre se unë jam zot pos Tij, ndëshkimi për të është xhehenemi. 
Kështu i ndëshkojmë Ne zullumqarët.” (El-Enbija`, 26-29) 

Ky kërcënim është argument i qartë! Po çfarë zoti është ai 
që thotë: unë jam zot si dhe kërcënon të tjerët me xhehenem, 
e megjithëkëtë prapë dorëzohet dhe qetësohet? Po të ishte 
zot, do të kërcënohej vërtet për shkak të cenimit të famës së 



M U H A M M E D  E L - G A Z A L I    K O M E N T I  T E M A T I K  I  K U R ` A N I T  F A M Ë L A R T Ë  

m 417 M 

tij, do të ndizej flakë për të bërë tollovi e çrregullim në qiellin 
e lartë! Por, asgjë nga kjo nuk ndodhi, ndërkaq tërë sistemi i 
gjithësisë ngeli në besën e dhënë vetëm All-llahut, qysh nga 
fillimi i krijimit! 

Pse? 
Sepse i Zoti i fjalës përfundimtare në tokë dhe në qiell 

është Një, i Vetëm. Atë që Ai e do ajo bëhet, kurse atë që nuk 
do, ajo nuk bëhet! Çdo gjë, pos Tij, qëndron kokulur. Para 
madhërisë dhe fuqisë së Tij askush nuk ka guxim të nxjerrë 
dot një fjalë që do ta kundërshtonte Atë: “Vetëm e Tij është çdo 
gjë që është në qiej e tokë! E ata që janë pranë Tij (melaiket), nuk 
shprehin mendjemadhësi në adhurim ndaj Tij, e as nuk u bëhet 
(ibadeti) monoton. Ata lartësojnë (All-llahun) natë e ditë dhe nuk 
mërziten .A mos morën ata zota prej toke që mund të ringjallin (të 
vdekurit)? Sikur të kishte në to (në qiej e në tokë) zota pos All-
llahut, ato të dyja do të shkatërroheshin. Larg asaj që i përshkruajnë 
është All-llahu, Zot i Arshit.” (El-Enbija`, 19-22) 

Të gjithë pejgamberët bënin thirrje në një besim – teuhidin 
e All-llahut. Kjo nuk është çudi, sepse që të gjithë ishin të dër-
guar prej Tij: “Ne nuk dërguam asnjë të dërguar para teje e të mos 
i kemi shpallur atij se: nuk ka zot tjetër përveç Meje, pra më adhu-
roni!” (El-Enbija`, 25) 

E nëse do të kishte pasë ndonjë zot tjetër, përveç All-
llahut, pse pra ai heshti e nuk tregoi dot gjë? A mos vallë 
ishte i paaftë dhe nuk mund të dërgonte dot njeri që do të 
fliste për të? Por jo, sepse Ai është e nuk ka Zot tjetër përveç 
Atij, Ai është Një, i Vetmi, kurse ata që adhuruan zota të tjerë 
përveç Atij, nuk u pasuan nga askush, pos nga ata të cilët 
ishin të pavyeshëm dhe që s`ishin veçse fantazma! 

Surja “El-Enbija`” nuk i përmend pejgamberët sipas rrje-
dhës së kohës as sipas vendit. Ajo përmend së pari Musain 
dhe Harunin, e më pas sjell fjalë miradije mbi të dërguarin 
Ibrahim, e nuk ka dyshim se ata të dy ishin pasardhës të tij 
(të familjes së tij)! Në suren “Merjem” All-llahu Fuqiplotë së 
pari përmend Ibrahimin a.s., pastaj Musain. Kjo sepse Tevrati 
i Musait ishte më i dëgjuar (përhapur) dhe më i shpallur, 
andaj edhe biseda rreth tij do të paraqet hyrje dhe parapë-

rgatitje për bisedën rreth Kur`anit famëlartë: “Edhe ky (Kur'-
ani) është këshillë, është i bekuar që Ne e shpallëm. A, ju po e 
refuzoni.” (El-Enbija`, 50)  

Surja përkatëse na flet dhe tërheq vëmendjen mbi të dër-
guarin Ibrahim a.s., rininë e tij dhe besimin e tij të fortë (se 
ishte besimtar i fortë). Në mesin e popullit të tij ishte përha-
pur fjala se ishte ky që i kishte thyer idhujt, sepse, më parë ki-
shin dëgjuar se si po ky djalosh kërcënohej me një gjë të tillë: 
“Kemi dëgjuar për një djalosh që i përqeshte ata, të cilit i thoshin 
Ibrahim.” (El-Enbija`, 60) 

Ibrahimi a.s. deshi që idhulli më i madh të mbetej i pathyer 
– pasi i kishte bërë copë të tjerët – e në qafën e tij kishte varë 
sëpatën, me qëllim që, kur të vinin adhuruesit e tij që e qorto-
nin dhe akuzonin, t`u thoshte: “Jo, por atë, e bëri i madhi i tyre, 
ju pyetni ata nëse janë që flasin?” (El-Enbijau, 63) 

Kuptohet që ai po tallej me mushrikët dhe po e nënçmonte 
adhurimin e tyre të kotë. 

Pas Ibrahimit a.s., përmendet Luti a.s., që ishte i biri i 
vëllait të tij, pjesëmarrës në luftën kundër të pabindurve: “E 
Ne shpëtuam atë e edhe Lutin në atë tokën që e kemi bekuar për 
njerëz. Dhe ia falëm atij Is-hakun, e si dhuratë edhe Jakubin. Dhe që 
të gjithë i bëmë të mirë (pejgamberë).” (El-Enbijau, 71-72) 

Biseda kur`anore e kësaj sureje tani flet për Nuhun, e më 
pas vazhdon për Davudin dhe Sulejmanin, që të dy pejgam-
berë nga bijtë e Israilit. Kur`ani famëlartë përmend se këta dy 
të dërguar nuk ishin pajtuar në gjykimin e një çështjeje: “E 
Sulejmanit Ne ia mësuam atë (përgjigjen e saktë), po secilit (prej 
tyre) u patëm dhënë urtësi e dije. Ne e bëmë që kodrat dhe shpezët të 
madhërojnë (bëjnë tesbih) së bashku me Davudin. Ne kemi mundësi 
(ta bëjmë këtë) edhe e bëmë.” (El-Enbija`, 79) 

Mospajtimet në gjërat sekundare të fesë dhe gjërat që kanë 
të bëjnë me rregullimin e marrëdhënieve të ndërsjella janë gjë 
e natyrshme, për çka njeriu shpërblehet në të dy anët, qoftë 
kur ia qëllon apo gabon, kur kemi parasysh se në të vërehet 
ixhtihadi i çmuar. 

Mirëpo, muslimanët e rëndomtë (avamët) bënë që mospajti-
met apo divergjencat e tilla të jenë shkak i përçarjes dhe urrejt-

jes. Një gjë e tillë është në kundërshtim me menhexhin (meto-
dologjinë) e Kur`anit të cilin tashmë e kemi parë dhe vërejtur. 

Surja fisnike e përmend edhe Ejubin i cili një kohë kishte 
shumë pasuri dhe fëmijë, kishte shëndet të plotë, mirëpo të 
tërat i humbi dhe gjendja e tij u keqësua shumë. Ai nuk 
gjeti mbështetje tjetër, përpos në All-llahun, vetëm prej Tij 
kërkoi ndihmë për atë që i kishte ndodhur: “(Përkujto) Edhe 
Ejubin kur iu drejtua Zotit të vet me lutje: “Më gjeti belaja, e Ti je 
më Mëshiruesi ndër Mëshiruesit!” Ne iu përgjigjëm atij nga më-
shira Jonë, ia hoqëm ato vështirësi që i kishte, i dhamë familjen e 
tij dhe aq sa ishin ata dhe e bëmë përkujtim për të devotshmit.” 
(El-Enbija`, 83-84) 

Po në këtë mënyrë u sprovuan edhe Ismaili, Idrisi, Dhul-
kifli, Junusi, Zekerijai dhe Jahja. A thua te cili do të mbështe-
teshin dhe prej cilit do të kërkonin ndihmë? Prej All-llahut, të 
Vetmit! Vetëm te Ai do të gjenin mbështetje dhe ndihmë! 
Nuk kam parë më të marrë dhe më të hutuar se njeriu, i cili, 
kur goditet nga ndonjë e padëshiruar (fatkeqësi dhe varfëri), 
kërkon ndihmë prej robërve dhe qëndron ditë e natë para 
dyerve të tyre. 

Por, çfarë mund të bënte i varfri për të varfrin, apo i dobëti 
për të dobëtin?! 

Sprovimi është në natyrën e jetës. Po a nuk janë krijuar 
njerëzit veçse për t`u sprovuar? Por, nëse durojnë dhe i kthej-
në sytë nga All-llahu, me siguri se do të gjejnë shtegun dhe 
rrugëdaljen nga çdo gjë e padëshiruar. 

Sprovimi i të dërguarve e ngre lart çështjen e tyre dhe ata 
bëhen shembull për popujt e vet. Le të shohim me vëmendje 
rrëfimin mbi Junusin a.s.: “(Përkujto) Edhe atë të peshkut 
(Junusin) kur doli i hidhëruar (prej popullit) dhe mendoi se nuk do 
t'i vijë më puna ngushtë, po në errësira ai tha se: “Nuk ka Zot pos 
Teje. Ti je i pastër, nuk ke të meta. Unë i bëra të padrejtë vetes!” Ne 
iu përgjigjëm atij, e shpëtuam nga tmerri. Kështu i shpëtojmë Ne 
besimtarët.” (El-Enbija`, 87-88) 

Le të jenë këto rrëfime mësim dhe porosi për ne, le të 
mësojmë prej tyre se si të jemi të lidhur dhe të mbështetur 
vetëm te All-llahu Një, i Vetëm. 

Shumica e të dërguarve të cilët i kemi të njohur u para-
qitën në Lindje dhe Jug të Detit Mesdhe, në vendet ku mbi-
zotëruan dhe u formuan civilizimet më të lashta. Të dërguarit 
e këtyre vendeve mund t`i cilësojmë dhe karakterizojmë si 
anëtarë të shoqatës edukative-arsimore në institutin shken-
cor, dekani i të cilit është Muhammedi i biri i Abdull-llahut, 
kurse nxënës të tij janë të gjithë banorët e tokës. 

Thelbi i mësimeve të tyre është konfirmuar qartë në 
Kur`anin famëlartë. 

Në këtë sure bie në sy që fjalës rreth të dërguarve të 
All-llahut t`i paraprijë biseda mbi Ditën e Fundit: “Në Ditën e 
Gjykimit Ne do të vëmë peshoja të drejta, e askujt nuk i bëhet e 
padrejtë asgjë, edhe nëse është (vepra) sa peshoja e një kokrre të me-
lit Ne do ta sjellim atë. E mjafton që Ne jemi llogaritës.” (El-
Enbija`, 47) 

Pastaj, një bisedë e tillë ndiqet nga një bisedë e gjerë mbi 
Ditën e Fundit, duke filluar me fjalët e All-llahut të Madhë-
ruar: “Po ata e ndanë çështjen e fesë dhe u përçanë mes vete (u 
ndanë në grupe: monoteistë, politeistë, hebrej, të krishterë, zjarrë-
putist etj.), mirëpo, që të gjithë do të vijnë te Ne.” (El-Enbija`, 93) 

Është i natyrshëm dinjiteti madhështor i të dërguarve, siç 
është e natyrshme që ata ta ndihmojnë njëri-tjetrin në mirësi 
dhe punë të mbara. Me siguri se edhe pasuesit e të dërguarve 
duhet ta ndihmojnë njëri-tjetrin në mirësi dhe punë të mbara, 
por ja që ndodhi krejt ndryshe. Që prej njëzet shekujsh, he-
brenjtë ngelën duke e mohuar Isain, të birin e Merjemes, 
ndërsa kur u paraqit Muhammedi, e mohuan të krishterët, 
të cilëve iu bashkëngjitën hebrenjtë në luftë kundër misi-
onit dhe shpalljes së shenjtë, si dhe kundër Umetit të 
Muhammedit s.a.v.s.! 

Siç duket, kjo përçarje dhe ky konflikt do të ngelë derisa 
hordhitë që do të vijnë nga Lindja e botës, popull i cili kurrë 
nuk ka bartë mision apo shpallje qiellore, ta shkatërrojnë dhe 
thajnë tërë botën, ndërsa të përmbysin çdo gjë që do t`u dalë 
përpara: “Derisa të hapet (penda) e Jexhuxh Mexhuxhëve dhe ata 
do të zbresin nga çdo bregore me shpejtësi. Dhe derisa të jetë afruar 
premtimi i saktë (Dita e Kiametit) e ai është momenti kur mbeten të 

shtangët sytë e atyre që nuk besuan (në ato çaste thonë): “Të mjerët 
ne, vërtet ishim krejt të pavetëdijshëm për këtë (moment); por jo, 
është e vërtetë se ishim zullumqarë të mëdhenj.” (El-Enbija`, 96-97) 

Sipas mendimit tim, këto do të jenë hordhi të ardhura nga 
Kina dhe Azia Lindore në përgjithësi. Disa komentues pohu-
an se këta janë mongolët dhe tartarët të cilët e rrënuan shtetin 
islam në Bagdad, ndërsa afër shtatë shekuj me radhë e tortu-
ruan popujt e këtyre vendeve. Unë nuk do të kisha pranuar 
një mendim të tillë, sepse ajetet kur`anore theksojnë se jexhu-
xhët dhe mexhuxhët do të jenë parashenja të Ditës së Kia-
metit, shenja këto që janë të largëta! 

Pas kësaj, surja El- Enbija` flet mbi banorët e xhenetit, 
duke përmendur se ata do të jenë njerëzit më të gëzuar për 
premtimin që e patën, ndërkaq që banorët e xhehenemit do të 
jenë njerëzit më të dëshpëruar: “(Përkujto) Atë ditë kur Ne e 
palosim qiellin sikurse palosja e fletëve në libër. Ashtu sikundër e 
kemi filluar krijimin (tuaj), e rikthejmë. Ky është obligim Yni, e Ne 
e bëjmë këtë.” (El-Enbija`, 104) 

Ne e palosim qiellin mu sikurse palosja i fletëve të librit 
kur përfundon leximi i tij, kështu do të mbarojë çështja e tokës 
dhe qiellit, e tërë bota do të shndërrohet vetëm në kujtime të 
cilat do të vihen në “Arkiv”, siç thuhet në fjalorin tonë modern! 

Pastaj All-llahu i Madhëruar thotë: “Ne e kemi shënuar në 
Zebur (në librat e shenjtë) pas shënimit (në Lehvi Mahfudh), se me të 
vërtetë tokën do ta trashëgojnë robtë e Mij të mirë.” (El-Enbija`, 105) 

Toka e përmendur në këtë ajet do të mund të jetë toka e 
xhenetit, siç thuhet në një sure tjetër: “E ata (të xhenetit) thanë: 
“Falënderuar qoftë All-llahu, i cili premtimin e Vet e bëri realitet 
ndaj nesh dhe na e la në dispozicion tokën e xhenetit që të vendo-
semi aty ku të duam! Sa shpërblim i mirë është i atyre që vepruan 
drejtë.” (Ez-Zumer, 74) 

Po ndoshta ka kuptimin se trashëgimitë e udhëheqjes 
(zotësisë) në tokë do të vihen në duart e atyre që e meritojnë 
atë me aftësitë e tyre të çmuara morale dhe shoqërore. 

Një shkrim i tillë u has në Zebur, për shkak se Davudi 
udhëhiqte popullin të cilit i ishte bërë e padrejtë, popull i cili 
luftonte për akiden dhe lirinë e tij. All-llahu i Madhëruar na e 

bëri të qartë – siç ia bëri të qartë atij – se mbisundimi dhe 
zotësia e Davudit qenë rezultat i cilësive dhe aftësive të tij. 

Ashtu siç kishte filluar me thirrjen në teuhid, përgatitjen 
për Ditën e Fundit dhe të mirat e shpalljes, surja “El-Enbija`” 
përfundon pothuajse në të njëjtën mënyrë: “Thuaj: “Mua më 
shpallet se Zoti i juaj është vetëm një Zot, e ju a po dorëzoheni (a 
jeni muslimanë?” (El-Enbija`, 108) 

Nëse jeni të sinqertë, ju arabë dhe të tjerë, do të shpëtoni 
dhe do të mbisundoni tërë tokën, e nëse jo, atëherë për ju nuk 
ka arsyetim: “Ai (Muhammedi) tha: “Zoti im, gjyko (mes meje 
dhe atyre gënjeshtarëve) me të vërtetën! E Zoti ynë, Mëshirues 
është Ai prej të cilit kërkohet ndihmë kundër asaj që ju përshkru-
ani!” (El-Enbija`, 112) 

Suretu El-Haxhxh 
Haxhxhi 

 
Surja “El-Haxhxh – Kapitulli i Haxhxhit” fillon me një 

thirrje emocionale që nxit frikë (shqetësim- panik). Sepse 
thirrja e tillë bart në vete disa nga tmerret dhe vështirësitë të 
cilat do të ndodhin në Ditën e Kiametit! 

“O ju njerëz, ruajuni dënimit nga Zoti juaj, sepse dridhja pranë 
katastrofës së kiametit është një llahtari e madhe. Atë ditë, kur ta 
përjetoni atë, secila mëndeshë braktis atë që ka në gji dhe secila 
shtatzëne e hedh para kohe barrën e vet, ndërsa njerëzit duken të de-
hur, po ata nuk janë të dehur, por dënimi i All-llahut është i ashpër.” 
(El-Haxhxh, 1-2)  

Hadithet autentike vërtetojnë se dhelëkundjet (lëkundjet dhe 
tërmetet e forta të tokës) në çastin e katastrofës së madhe do të 
marrin hov, ndërkaq që vullkanet e mëdha e të gjalla do t`i nxje-
rrin nga fundi i tokës të gjitha xehet e ndryshme! Të gjitha këto 
ndodhi do t`i incizojnë njerëzit, mirëpo do të jenë indiferentë! 

Kjo dhelëkundje thua se do të jetë rizgjim i vdekjes, apo 
lajmërim për lamtumirën e fundit! 

Pas një thirrjeje të tillë emotive, All-llahu i Madhëruar sjell 
një thirrje tjetër shpirtërore (logjike) që zgjon mendjen e vrarë 
(të palëvizur), apo që vret dyshimin perfid (mashtrues dhe 
tradhtar): “O ju njerëz, nëse dyshoni për ringjalljen, atëherë 
(mendoni krijimin tuaj që) Ne u krijuam ju prej dheu, pastaj prej uji, 
pastaj prej një gjaku të ngjizur, pastaj prej një cope mishi, që është 
krijesë e formuluar ose e paformuluar, në mënyrë që t'ju sqarojmë. 
Ndërsa atë që e dëshirojmë Ne e përqëndrojmë në mitër deri në një 
afat të caktuar, e mandej u nxjerrim foshnje dhe ashtu të arrini pjeku-
rinë tuaj. Ka që dikush prej jush vdes herët, e dikush të jetojë deri në 
pleqëri të thellë, në mënyrë që të mos dijë asgjë nga dija që ka pasur. 
E ti e sheh tokën e thatë (të vdekur), e kur Ne ia lëshojmë asaj ujin ajo 
gjallërohet, shtohet dhe nga të gjitha llojet rrit bimë të këndshme.” 
(El-Haxhxh, 5) 

Bazë e dyshimit në ringjalljen është hamendja (gafleti) e 
fuqishme mbi esencën e rrëfimit për jetën dhe gjallesat në 
tërësi, ndërsa këta injorantë mendojnë se ringjallja është çësh-
tje e kohës së ardhme, gjë të cilën nuk e ka dëshmuar koha e 
sotme po as ajo e kaluar! 

Medoemos duhet të pohojmë se syri i ringjalljes na për-
cjell në çdo kohë, në çdo ditë dhe në çdo moment!! Çështjen 
e ndodhisë së asaj dite e ka përsipër vetëm All-llahu i 
Madhëruar. E çfarë do të duhet të mendojmë, a duhet ta 
konsiderojmë një gjë të tillë larg mendjes, kur atë e shohim 
për çdo ditë? 

Embrionet që në çdo moment depërtojnë dhe hidhen në 
mitrat e nënave s`janë veçse ringjallje e vërtetë në të cilën nuk 
hetohen gjurmët e fuqisë njerëzore! 

Kush është pra Krijuesi i spermatozoidit? Kush është Ai i 
cili e përcjell shndërrimin e tij prej një faze në fazë tjetër 
derisa të bëhet embrion i plotë dhe me shqisa të dukshme? 
Kush është Ai i cili e nxjerr atë nga barku i nënës, pasi ta ketë 
plotësuar afatin e qëndrimit në të? Kush i bën mushkëritë të 
funksionojnë me ajrin e kësaj bote? Kush bën të funksionojnë 
sytë e tij me dritën dhe rrezet? 

Kush e pajisi me tërë këto shqisa dhe veçori trashëguese? 
Ky rrëfim nuk ka të bëjë vetëm me një embrion (fetus) i cili 

në një moment të ditës apo të natës ka dalë në këtë botë, por 
ka të bëjë me mijëra embrione të cilat vazhdojnë jetën njerë-
zore pandërprerë. 

Le të mos flasim mbi gjallesat njerëzore dhe jo njerëzore të 
cilat e kanë përfshirë tokën dhe detin, por mbi diç tjetër: “E ti 
e sheh tokën e thatë-të vdekur, e kur Ne ia lëshojmë asaj ujin ajo 
gjallërohet, shtohet dhe nga të gjitha llojet rrit bimë të këndshme.” 
(El-Haxhxh, 5) 

A thua si çahet toka me gjallërimin e farave dhe bimëve 
(pemëve)? Pse ta besojmë këtë ringjallje, ndërsa ta konside-
rojmë të pamundshme ringjalljen në botën e ardhme? Kush e 
bëri këtë tokë të vdekur të cilën e shkelin këmbët tona të 
gjalla, që nga ajo të dalin kallinjtë e orizit, të grurit dhe elbit, 
duke bartur me vete ushqimin tonë me të cilin ne jetojmë, të 

gjitha elementet e ndryshme të jetës, sheqerin, kripën, vita-
minat, mineralet, vajin dhe ujin e freskët! 

Një gjë e tillë ndodh dhe nuk mund të mohohet. Nga balta 
që kundërmon dhe balta e ndenjur dalin lule dhe trëndafila 
erëmirë, e me shije të këndshme!! 

A thua Cili është ai i cili krijoi të gjitha këto? Pse të mohoj-
më se Ai që bëri krijesën e parë, mund ta përsëdytë këtë rin-
gjallje pasi të përfundojnë të vjelat e kësaj bote dhe të përfun-
dojë afati i çdo gjëje? 

Nisur nga këto fakte, Kur`ani famëlartë i përmend rezul-
tatet e domosdoshme të cilat rrjedhin fill pas thirrjes emotive 
e cila e zgjon dhe kthjell mendjen dhe kokën e shëndoshë 
“Këtë (e themi për ta ditur) se All-llahu është Ai i vërteti dhe se Ai 
ringjallë të vdekurit dhe Ai ka fuqi për çdo send. Dhe nuk ka 
dyshim se kiameti do të vijë patjetër dhe se All-llahu me siguri do 
t'i ngjallë ata të varrezave (të vdekurit).” (El-Haxhxh, 6-7) 

Shumica e njerëzve besojnë në rezultatet e tilla përfun-
dimtare, duke ecur me logjikën e shëndoshë të kokës dhe 
duke iu përgjigjur thirrjes së vetë natyrës njerëzore, mirëpo 
shumë të tjerë e refuzojnë besimin në Ditën e Ringjalljes, 
ndërkaq që jetën e shohin si një gjë të rastit e të verbër, ndërsa 
njeriun, pas kësaj jete, të përfundojë akëku ose në pluhur!  

Është gabim dhe mëkat respektimi i mendimit dhe i pikë-
pamjes së tyre! Shpeshherë thuhet që shumica e mendimtarëve 
janë ateistë! Supozimi se ata janë ateistë është një gënjeshtër e 
kulluar. Dijetari i shquar Abas Akad, në librin e tij “Doktrinat 
e mendimtarëve” pohon se shumica e tyre janë besimtarë. 

Është fakt se kufri në All-llahun ekziston, mirëpo është 
çështje e cila nuk është e mbështetur në fakte shkencore. E 
tërë ajo që ndodh rreth kufrit buron nga padituria, arroganca, 
mendjemadhësia ose nga ideologjitë e gjymtuara dhe të rreme. 

Iblisi, në momentin kur e ngriti lart flamurin e mosdë-
gjimit, e dinte fort mirë se All-llahu është i vërtetë, andaj edhe 
u nis që në këtë botë të kundërshtojë dhe të jetë armik i Tij! 

Ajetet e sures “El-Haxhxh” fillojnë me sqarimin e llojeve të 
kufrit, me fjalët e All-llahut: “E ka ndonjë prej njerëzve që bën 
polemikë rreth çështjes së All-llahut, duke mos pasur kurrfarë dije, 

kurrfarë udhëzimi dhe kurrfarë libri të besueshëm. Ai që shtrem-
bëron qafën (në shenjë mendjemadhësie), e përpiqet t'i humbë njerë-
zit nga rruga e All-llahut. Atij do t'i takojë poshtërimi në këtë jetë, 
ndërsa në Ditën e Kiametit atij do t'ia veshim dënimin e djegies (të 
zjarrit).” (El-Haxhxh, 8-9) 

Jobesimtari vërtet e tradhton besën e tij të dhënë më parë, 
që është ngulitur dhe përqendruar thellë në qenien e tij. Ai 
gjithashtu tërbohet dhe shqetësohet me ajetet të cilat i janë 
dedikuar atij me qëllim që të përkujtojë dhe frikësohet!! Nuk 
kujtoj se ka qëndrim më të ulët dhe më të pavlefshëm se ky! 

Këtu kemi të bëjmë edhe me një lloj tjetër jobesimtarësh, 
besimi i të cilëve është i ndërlidhur vetëm me atë që u sjell 
dobi, në qoftë se sjell mirëqenie dhe begati, ata janë besim-
tarë, e nëse jo, atëherë deklarojnë haptazi moskënaqësinë, 
mosdëgjueshmërinë (mosnënshtrimin) si dhe mosrespektin e 
All-llahut: “Ka njerëz që adhurojnë All-llahun me mëdyshje 
(luhatshëm) nëse e godet ndonjë e mirë ai qetësohet me të, po nëse e 
godet ndonjë e pakëndshme, ai kthehet në fytyrën e vet të vërtetë (të 
mëparshme), ai i ka humbur këtë dhe jetën tjetër e ky është ai dështi-
mi i qartë.” (El-Haxhxh, 11) 

Medoemos duhet pohuar se periudha e dhuruar e jetës së 
kësaj bote, të cilën e jeton njeriu, është periudhë e sprovimit 
dhe pastrimit të radhëve mes njerëzve. Ai në këtë botë do të 
jetojë me gjëra të cilat do t`i dëshirojë dhe me gjëra të cilat për 
të janë të pakëndshme, prandaj, në qoftë se atë e godet ndo-
një e mirë, ai duhet ta falënderojë All-llahun e Dashur, e nëse 
e godet ndonjë e keqe, duhet të shfaqë durim! 

Islami paraqet nënshtrim të plotë ndaj All-llahut, si dhe 
kënaqësi dhe pajtim të plotë me vendimin e Tij në çdo gjë, 
qoftë ai i lehtë apo i vështirë. 

Kush e njeh All-llahun, ai nuk dyshon fare, por thotë: 
Çdo gjë që Ai vendos, pa dyshim është e vendosur me 

urtësi të plotë. 
“......se vërtet në ato (përkujtime) ka argumente për secilin që 

është shumë i durueshëm dhe shumë falënderues.” (Ibrahim, 5) 
Ai i cili i dorëzohet dhe i nënshtrohet caktimit të All-llahut, 

ka shpëtuar, e nëse jo, atëherë le të bëjë vetëvrasje nëse nuk i 

pëlqen caktimi i Tij: “Kush mendon se All-llahu nuk do ta ndih-
mojë atë (Muhammedin) në këtë dhe në jetën tjetër, ai le të ngrihet 
me ndonjë mjet deri në qiell e le ta këputë (ndihmën), e le të shikojë 
se a po ia largon mjeshtëria e tij atë që po e mllefos.” (El-Haxhxh, 15) 

Sidoqoftë, kthimi dhe vendbanimi ynë i fundit është te 
All-llahu, te Ai do të kthehen të gjithë njerëzit, ndërkaq te Ai 
nuk do të ketë kurrfarë padrejtësie: “Është e sigurt se All-llahu 
do të bëjë dallimin (do të gjykojë) në Ditën e Kiametit në mes atyre 
që ishin besimtarë (muslimanë) dhe atyre që ishin hebrenj, sabejë, të 
krishterë, zjarrputistë, idhujtarë. All-llahu di dhe vështron çdo gjë.” 
(El-Haxhxh, 17) 

Pas një hyrje të gjatë të sures “El-Haxhxh”, Kur`ani famë-
lartë e përshkruan grindjen dhe luftën e përhershme që ndo-
dhë mes imanit dhe kufrit, mes atyre që e bartin flamurin e së 
vërtetës (hakut) dhe atyre që e bartin flamurin e së pavërtetës 
(dalaletit). 

Një luftë e tillë është pjesë jashtëzakonisht e madhe e spro-
vës përmes së cilës kalon jeta e kësaj bote, luftë e cila i pastron 
radhët mes kriminelëve (muxhrimun) dhe të mirëve (salihun). 

Nuk ka dashuri mes besimtarit që e beson All-llahun dhe 
jobesimtarit që e mohon në tërësi Atë, siç nuk ndodh asnjë-
herë të takohen në një drejtim apo në një mënyrë të jetës! A 
do të thotë kjo se shpërthimi i luftës mes tyre është çështje e 
pashmangshme? Jo, assesi, besimtarët janë të obliguar që ta 
shpallin thirrjen e tyre për ata që mohojnë si dhe ta bëjnë të 
qartë rrugën e së vërtetës para tyre, pra assesi nuk lejohet që 
ata t`i tejkalojnë kufijtë e urtësisë (së përsosur islame) dhe 
këshillës së mirë (ideale), sepse All-llahu i Madhëruar që të 
dyja palët i ka sprovuar njëra me tjetrën, e assesi nuk lejon që 
dikush të vihet në këtë sprovë (nga jeta ynë e përditshme)! 

Ne jemi të detyruar ta sqarojmë dhe shpjegojmë të vërte-
tën dhe të shtrojmë argumente dhe fakte. Pikëpamjet tona 
duhet të shndrisin sikurse drita e diellit. E nëse ata refuzojnë 
hyrjen në Islam, ne do t`u lëmë edhe ca ditë. Ne gjithmonë 
jemi të matur në bashkëpunimin tonë me ta! 

Një mënyrë e tillë e veprimit ishte edhe karakteristikë esen-
ciale e vetë Pejgamberit s.a.v.s. derisa All-llahu e ndihmoi të 

triumfonte kundër armikut. Armiku i tillë nuk ka argument 
dhe fakt në favor të së pavërtetës së tij, mirëpo ai e shfrytëzon 
fuqinë e cila i ofrohet për t`i shkaktuar dëm kundërshtarit të 
tij. Edhe më herët iu tha të dërguarve: Heshtni ose ne do t`ju 
heshtim (mbyllim gojën)! 

“Ata që mohuan të dërguarit e vet, thanë: “Për Zotin, ne do t'ju 
dëbojmë nga vendi ynë, ose ju domosdo do të ktheheni në fenë tonë!” 
E atyre (të dërguarve) Zoti u shpalli; Ne gjithqysh do t'i shkatë-
rrojmë zullumqarët. Dhe pas tyre Ne do t'ju vendosim në atë tokë. 
E këtë (ndihmë) për atë që i frikësohet pranisë Sime dhe i frikësohet 
dënimit Tim.” (Ibrahim, 13-14) 

Ja, kjo është natyra e grindjes dhe luftës mes atyre që 
besojnë dhe atyre që nuk besojnë, të cilën surja e ndershme e 
bën të qartë me këtë ajet: “Këta janë dy kundërshtarë (grupe 
kundërshtarësh: besimtarë dhe jobesimtarë) që janë zënë rreth Zotit 
të tyre; e atyre që nuk besuan, u qepen rroba prej zjarri e u hudhet 
uji i valë mbi kokat e tyre.” (El-Haxhxh, 19) 

Hadithet autentike bëjnë të qartë se ky ajet kishte zbritur 
në kohën e Luftës së Bedrit, në luftën e parë mes kalorësisë 
(trimave) së të vërtetës dhe kalorësisë së të pavërtetës, luftë 
kjo e cila ndodhi pas plot pesëmbëdhjetë vjetësh, periudhë në të 
cilën muslimanët ishin mësuar t`i duronin të gjitha llojet e tor-
turave dhe vështirësive, periudhë në të cilën muslimanët shfa-
qën vetëm butësinë dhe bashkëpunimin e mirë të ndërsjellë. 

Ajetet që vijuan e konfirmuan qartë se të gjithë pejgam-
berët e All-llahut gjatë tërë kohës kaluan nëpër sprova të tilla 
dhe se shtëpitë të cilat i ndërtuan për ta adhuruar All-llahun 
nuk ngelën të forcuara thellë veçse pas një përpjekjeje dhe 
xhihadi të hidhur barrën e të cilit e bartën vetëm ushtarët e së 
vërtetës: “All-llahu largon dëmet e idhujtarëve ndaj atyre që 
besuan, se All-llahu nuk e do asnjë tradhtar e bukëshkalë. Atyre që 
po sulmohen me luftë, u është dhënë leje të luftojnë, për shkak se u 
është bërë e padrejtë, e All-llahu ka fuqi për t'u ndihmuar atyre 
(muslimanëve). (U lejuan të luftojnë) Ata, të cilët vetëm pse thanë: 
“All-llahu është Zoti ynë!” u dëbuan prej shtëpive të tyre pa 
kurrfarë të drejte. E sikur All-llahu të mos i zbrapste disa me disa të 
tjerë, do të rrënoheshin manastiret, kishat, havrat e edhe xhamitë që 

në to përmendet shumë emri i All-llahut. E All-llahu patjetër do ta 
ndihmojë atë që ndihmon rrugën e Tij, se All-llahu është shumë i 
fuqishëm dhe gjithnjë triumfues.” (El-Haxhxh, 38-40) 

Të dërguarit dhe pasuesit e tyre nuk e njohin luftën e 
nxitur nga agresioni a zilia. Ata nuk duan të derdhet një pikë 
gjaku me të padrejtë, ata gjithmonë e ngulfatin padrejtësinë. 

Është fakt se All-llahu i Madhëruar këtyre ua caktoi 
fitoren, fitoren e parimeve që ata i mbrojnë, por jo fitoren për 
veten e tyre! 

Po cilat janë këto parime që ata i mbrojnë? “(Ai ndihmon) 
Ata të cilët kur Ne u mundësojmë vendosjen në tokë, e falin nama-
zin, japin zeqatin, urdhërojnë për të mirë dhe largojnë prej së keqes. 
All-llahut i takon përfundimi i çështjeve.” (El-Haxhxh, 41)  

Të dërguarit dhe pasuesit e tyre nuk kërkuan pasuri e as 
famë (pozitë). Qëllimi i tyre kryesor ishte që karvani i njerë-
zisë ta njohë Zotin e saj, ta shqiptojë emrin e Tij dhe të preo-
kupohet me të madhëruarit e Tij. 

Në këtë sure, mes ajeteve të cilat flasin mbi çështjen e 
“luftës”, hasen edhe ajetet të cilat flasin mbi çështjen për të 
cilën është zbritur kjo sure: çështja e “Haxhit.” Në këto ajete 
përmenden detyrat dhe ritet e haxhit, ndërsa me theksimin 
e tyre u bëhet me dije mushrikëve se ata kanë devijuar nga 
feja e vërtetë e Ibrahimit, të cilin e mendonin se është miku 
i tyre. Por jo, sepse këta ishin mushrikë (besonin në shumë 
zota), kurse Ibrahimi bënte thirrje për teuhidin (besimin 
në Zotin Një, të Vetëm), andaj prej nga këta do të kishin 
lidhje me të? 

Ata vërtet ishin tradhtarë të trashëgimisë së tij, edhe pse 
pretenduan se janë mbrojtës të tij!! Pastaj, ishin ata që nga 
shtëpia e lashtë (Bejtu-l-Atik – Mexhidu-l-Harami) i pengonin 
njerëzit të cilët e besonin All-llahun Një, të Vetëm, kurse 
krahas mohimit të së vërtetës, i dhunonin pasuesit e saj: “S'ka 
dyshim se ata të cilët nuk besuan dhe pengojnë prej rrugës së 
All-llahut dhe prej xhamisë së shenjtë (Qabes), të cilën Ne e bëmë të 
barabartë për njerëz, qofshin vendas ose të ardhur, dhe, kushdo që të 
përpiqet të bëjë ndonjë të keqe a ndonjë mëkat, Ne kemi për t'ua shi-
juar një dënim të hidhur.” (El-Haxhxh, 25)  

Pra, lufta kundër këtyre agresorëve quhet e drejtë dhe e 
çmuar. 

Ai që me vëmendje të plotë i shqyrton veprimet e haxhit 
vëren se që të gjitha janë një dukuri e lartë për të cilën caktimi 
i All-llahut ka zgjedhur kohën dhe vendin e saj vetëm e vetëm 
për të përforcuar teuhidin dhe për ta mbjellë atë thellë në 
zemrat e njerëzve, kurse kuptimin e thelbit të saj e dëshmojnë 
të gjithë njerëzit e tubuar nga Lindja dhe Perëndimi. 

Me një dukuri të tillë të lartë filloi edhe vetë Ibrahimi a.s., 
qysh në shekujt e lashtë: “Përkujtoje kur Ne e udhëzuam Ibrahi-
min për në vendin e shtëpisë (Qabes): të mos më përshkruaj Mua 
shok, pastroje shtëpinë Time për ata që e vizitojnë (bëjnë tavaf) që 
qëndrojnë në këmbë duke u falur, përkulur dhe që bëjnë sexhde.” 
(El-Haxhxh, 26)  

Gjatë ceremonisë së haxhit i kam dëgjuar disa njerëz të 
thonë: “Vërtet All-llahu deshi të na sprovojë me atë që dimë, 
e ne i besuam! Por Ai deshi që të na sprovojë edhe me atë që 
nuk e dimë (fjala është për ceremonitë dhe ritet e haxhit)!! 

Është e vërtetë se pohimi i tillë është i gabuar, ngase në 
veprimet e haxhit nuk ka kurrfarë gjërash që e kundërshtojnë 
arsyen e shëndoshë! A thua në kërkesën e All-llahut që nje-
rëzit ta çmojnë dhe respektojnë shtëpinë e parë në sipërfaqen 
e tokës ka diç që kundërshton mendjen? 

Me siguri do të thuash: Po, çfarë domethënie ka tavafi 
(rrotullimi reth Qabes)? 

Ne do të përgjigjemi se tavafi është namaz për kryerjen e 
të cilit njeriu duhet medoemos të jetë i pastër (për namaz), i 
mbushur përplot tesbih (shprehje madhërimi), tahmid (shpre-
hje falënderimi) dhe lutje të ndryshme! Ne shkruajmë duke 
filluar nga e djathta në të majtë, kurse evropianët nga e majta 
në të djathtë, ndërkaq kinezët shkruajnë nga lart poshtë, por 
ç`ka të bëj kjo me mendimin logjik? 

Ne, sikurse dhe shumë të tjerë, i drejtojmë veturat tona 
nga e djathta, kurse anglezët nga e majta, por ky dallim nuk 
ka të bëjë me mendjen. 

 Për gjërat që pajtohemi (t`i bëjmë) dhe i shoqërojmë me 
fakte dhe argumente përkatëse, mendja e njeriut nuk duhet 

gjykuar me pajtim apo mospajtim. Veprimet e haxhit konsi-
derohen të këtij lloji. Ne e vizitojmë shtëpinë e parë e cila 
është ngritur dhe është kështjellë e teuhidit. 

Po pse të mohohet vlera e çështjes primare këtu? Pse të 
mos lidhen të gjitha xhamitë e pesë kontinenteve me këtë 
parim? “Dhe thirr ndër njerëz për haxhin, se të vijnë ty këmbësorë 
e edhe kalorës me deve të rraskapitura që vijnë prej rrugëve të 
largëta. (vijnë) Për të qenë të pranishëm në dobitë e tyre dhe që ta 
përmendin All-llahun në ato ditë të caktuara (në shenjë falënderi-
mi) dhe për që i ka furnizuar me kafshë. Hani pra, prej tyre (kurba-
neve) dhe ushqeni të ngushtuarin e të varfrin.” (El-Haxhxh, 27-28) 

Me anë të mjeteve moderne, sot kemi mundësi të ushqej-
më miliona njerëz, të Mekës dhe të vendeve të tjera, të cilët 
kanë nevojë për mishin e kafshëve: “E devetë (therjen e tyre për 
kurban) ua kemi bërë prej dispozitave të All-llahut, e ju prej tyre 
keni dobi, andaj përmendeni emrin e All-llahut duke qenë ato (të 
përgatitura për therje) në këmbë, e kur të shtrihen ato në tokë (dhe 
t'u dalë shpirti), hani prej tyre dhe ushqeni nevojtarin dhe atë që 
lyp. Ashtu, ato ua vëmë në shërbimin tuaj që ju të jeni mirënjohës.” 
(El-Haxhxh, 36) 

Ceremonitë dhe ritet e haxhit të cilat i sqaron kjo sure 
paraqesin një vërtetim (dëshmi) të fortë human të domethë-
nies së teuhidit si dhe të grumbullimit të të gjithë njerëzve 
nën flamurin e tij: “Pra, kështu: Kush madhëron atë që All-llahu e 
bëri të shenjtë, ajo është më e dobishme për te Zoti i vet. Juve u janë 
lejuar kafshët, pos atyre që u lexohen (në Kur'an) pra largohuni nga 
ndyrësitë e idhujve dhe largohuni fjalës shpifëse. Duke qenë të 
sinqertë në besim ndaj All-llahut, dhe duke mos i përshkruar Atij 
shok, e kush i përshkruan shok All-llahut, ai është sikur të bjerë nga 
qielli e ta rrëmbejë shpendi, ose si ai të cilin e gjuan era e stuhishme 
në ndonjë vend të humbur.” (El-Haxhxh, 30-31) 

Në ndërtimin e popujve të vyeshëm të cilët do të jenë të 
zotët e misionit të lartë medoemos të lidhen ngushtë historia 
dhe ibadetet e tyre, përkujtimet, jetëshkrimi, ndjenjat dhe 
rrënjët e thella të kulturës: “Kjo është kështu! E kush madhëron 
dispozitat e All-llahut, ajo është shenjë e devotshmërisë së zem-
rave.” (El-Haxhxh, 32) 

Fatkeqësitë (belatë) që e shoqërojnë jetën njerëzore qysh 
nga fillimi janë fatkeqësi (bela) të vështira e të rënda; gjith-
monë kur thirrësi i së vërtetës dhe së mirës ngrihet për të 
realizuar misionin e tij, para tij vihen thirrësit e së pavërtetës 
dhe së keqes duke dashur që ta mposhtin veprimin e tij (akti-
vitetin), t`i pengojnë hapat e tij, që lufta mes tyre të zgjasë e 
t`i harxhojnë të gjitha fuqitë dhe potencialet. 

Ndodh që në këtë luftë vullneti i lartë i All-llahut ta cakto-
jë mposhtjen e së vërtetës (humbjen e saj në këtë luftë) – me 
një urtësi shumë të lartë – e të shohësh se si xhamitë shndë-
rrohen në muze, magazina apo stalla!! 

Në kohën tonë moderne hindusët e rrënuan dhe shkatë-
rruan xhaminë “Babri” në Indi! Thanë: është vendi i lindjes së 
zotit (hyjnisë), emri i të cilit është “Maja” (siç duket është zot 
i cili ka lindur së voni)!! 

Shumë nga muslimanët gjetën vdekjen e tyre duke u vënë 
në mbrojtje të kësaj xhamie, me qëllim që thirrja e lartë e teu-
hidit të lartësohet mbi kubetë dhe minaret e saj. Të gjithë 
shkuan shehidë (martirë), ndërsa lufta ende mbeti e ndezur! 

Edhe pse e ardhmja është e panjohur (gajb), muslimanët me-
doemos duhet të tregojnë vendosmëri (këmbëngulje) dhe du-
rim, sepse fjala e fundit u takon atyre. Le të dëgjojnë ngushëlli-
met e All-llahut dhënë të Dërguarit të Tij: “Po edhe nëse të përgë-
njeshtrojnë ty, para tyre patën përgënjeshtruar edhe populli i Nuhut, 
Adi dhe Themudi. Edhe populli i Ibrahimit dhe populli i Lutit. Po edhe 
banorët e Medjenit. Qe përgënjeshtruar edhe Musai; e Unë jobesimta-
rëve u pata dhënë afat, më pastaj u dhashë dënim, e çfarë ishte ai dënim 
Imi? (Ua ndryshova gjendjen në të keq).” (El-Haxhxh, 42-44)  

Më pas ngushëllimet edhe më tutje vazhdojnë për të dësh-
muar se me kohën llogaria e fundit është te All-llahu. Ndodh që 
një brez të pësojë humbjen, kurse pas shumë vjetësh apo she-
kujsh një brez tjetër të gëzojë fitoren: “Ata kërkojnë prej teje t'ua 
ngutësh dënimin, po All-llahu nuk e thyen premtimin e Vet, pse një 
ditë te Zoti yt, është sa një mijë vjet, si llogaritni ju.” (El-Haxhxh, 47) 

Barra e hedhur mbi Pejgamberin s.a.v.s. që ai të kumtojë 
shpalljen është çështje tejet e qartë, me qëllim që për asnjë 
jobesimtar të mos ngelë dot arsye me të cilën ai do të përli-

gjej: “Thuaj: “O ju njerëz, unë jam për t'ua tërhequr haptazi vërej-
tjen. E ata që besuan dhe që bënë vepra të mira, do të kenë falje (të 
mëkateve), furnizim të begatshëm (në xhenet). Ndërsa, ata që u 
përpoqën t'i mposhtin argumentet Tona, të tillët janë banues të 
xhehenemit.” (El-Haxhxh, 49-51) 

Pastaj, All-llahu i Madhëruar na e bën të qartë se të dërgu-
arit e Tij kanë derdhur mundin e tyre për të ndihmuar të 
vërtetën, saqë gati të gjithë adhuruesit e idhujve ta pranojnë 
shpalljen, por së shpejti djajtë i larguan nga ajo dhe i bënë ta 
ulin kokën e të thonë, duke e vërejtur mundin e të dërguarve: 
“Sikur ne të mos ishim të qëndrueshëm ndaj tyre, ai gati na pat 
zmbrapsur prej zotave tanë!” (El-Furkan, 42) 

Ata gati sa nuk ishin bërë muslimanë, sikur njerëzit dhe 
xhindet e djallëzuara të mos i kishin kapur dhe lidhur me 
frenat e tyre: “Dhe kështu (sikurse edhe ty) çdo pejgamberi i bëmë 
armiq disa nga njerëzit dhe nga xhindet e djallëzuara, që me fjalë të 
shkëlqyeshme në mënyrë të fshehtë nxit njëri-tjetrin në mashtrime.” 
(El-En`amë, 42) 

Kjo fjalë e shkëlqyeshme e cila devijon dhe mashtron të 
humburit këtu është quajtur si “ndërhyrje e djallit”: “Ne nuk 
dërguam para teje asnjë të dërguar (me shpallje) dhe asnjë pejgam-
ber (të dërguar si vazhdues i shpalljes së mëparshme), e që, kur ai (i 
dërguari) dëshiroi diç, të mos iu pat hedhur në atë dëshirën e tij 
djalli, e All-llahu asgjëson atë që hedh djalli, dhe All-llahu fuqizon 
argumentet e Veta. All-llahu është shumë i dijshëm dhe me urtësi të 
madhe rregullon çështjet.” (El-Haxhxh, 52) 

Ndërhyrje të djallit konsiderohen edhe çrregullimi dhe 
pengimi i të së vërtetës si dhe tentimi për përmbysjen e saj 
nga ana e atyre që e mbrojnë të padrejtën (dalaletin). 

Edhe më parë kemi parë dhe dëgjuar lajme të rreme të 
cilat i përhapin ata që janë panik dhe fjalë të atyre që nuk janë 
seriozë (njerëz të prishur), thua se do t`i trembin kodrat e lar-
ta, mirëpo çdoherë All-llahu i Madhëruar i asgjëson kurthet e 
tyre dhe e zbulon gënjeshtrën dhe të pavërtetën, kurse nga 
kjo luftë bën që e vërteta të dalë e pastër dhe e shëndoshë. 

Ndërhyrjet e djallit u bënë edhe në shpalljet (e All-llahut). 
Këto janë sajimet dhe shtrembërimet e reja të mëvonshme të 

cilat erdhën nga grup njerëzish apo sundimtarë që e njollosën 
realitetin e fesë, kurse disa prej njerëzve i bënë të qëndrojnë 
larg saj dhe të krijojnë mendim të keq për të! 

Sido që të jetë, të gjitha këto ndërhyrje apo sulme të djallit 
ishin dhe mbetën vetëm flluska, kurse e vërteta fytyrëndritur, 
në duart e të zotëve të saj ngel çështja e urdhrit dhe ndalesës! 

Këtu nuk do ta përmendim llomotitjen për rastin e quajtur 
“Garanik”, duke konsideruar se ajo është vetëm një gënjesh-
tër me të cilën janë mashtruar disa të paditur, ashtu siç do të 
sqarojmë – in`sha-All-llahu – në momentin kur të arrijmë në 
shqyrtimin e sures “En-Nexhm.” 

Ajo që vërtet ndihmon dhe kontribuon interpretimin sa 
më të mirë të thirrjes dhe përpjekjet e sinqerta është njohja e 
vlerës së Atij për të Cilin bëjmë thirrje, për hir të të Cilit ne 
flijojmë dhe përpiqemi, sepse lajmëtari i cili vrapon për ta 
ngritur lart fjalën e All-llahut, është njeri që dallon krejtësisht 
nga ai i cili vrapon për t`i arritur të mirat e kësaj bote! 

Për këtë All-llahu i Madhëruar e nxit të Dërguarin e Tij që 
të jetë sa më këmbëngulës dhe sa më i qëndrueshëm në rru-
gën e kumtimit dhe të thirrjes: “A nuk e di se All-llahu e lëshoi 
shiun prej qiellit, e toka agon e gjelbëruar, vërtet, All-llahu është i 
kujdesshëm, mirënjohës. Vetëm e Tij është çka ka në qiej dhe çka ka 
në tokë, All-llahu është Ai që s'ka nevojë për asgjë, është i plot-
fuqishmi i falënderuari.” (El-Haxhxh, 63-64) 

Ajetet vazhdojnë të flasin mbi madhërinë e All-llahut dhe 
veprat e Tij madhështore të cilat shpalosin fuqinë e Tij, mbi 
meritën e tij se Ai është i Vetmi i cili e meriton adhurimin në 
këtë gjithësi të gjerë e të gjatë! Po kush tjetër do të adhurohej 
pos Tij? Njeriu i dobët? Apo guri që hesht?  

“Ata (idhujtarët) adhurojnë në vend të All-llahut (idhuj) për të 
cilët nuk u ka ardhur kurrfarë fakti dhe nuk kanë kurrfarë dije, pra 
për idhujtarët nuk ka ndonjë ndihmëtar.” (El-Haxhxh, 71) 

Pastaj All-llahu i Madhëruar i drejtohet të Dërguarit të Tij, 
duke i thënë: “Secilit popull ne i dhamë ligj (fetar) që ata veprojnë 
sipas tij, pra le të mos polemizojnë (popujt e tjerë) me ty për këtë 
çështje (për çështjen e sheriatit islam), e ti thirri te Zoti yt, se pa 
dyshim ti je në një rrugë të drejtë.” (El-Haxhxh, 67) 

Në kohën kur zbriti urdhri mbi çështjen e haxhit, i 
Dërguari s.a.v.s., tha: 

مْ!
ُ
ك

َ
ي مَنَاسِك وا عَّ�ِ

ُ
ذ

ُ
 خ

“Merrni nga unë dispozitat (rregullat) tuaja (të haxhit).” 13 
Ai ua bëri të qartë rregullat dhe dispozitat si dhe veprimet 

gjatë haxhit duke vënë në dukje se haxhi – siç thamë më parë 
– është dukuri (demonstrim) e lartë në të cilën thirret vetëm 
All-llahu Një, i Vetëm, ndërsa po ky teuhid shndërrohet prej 
ndjenjave të cilat kanë kapluar zemrën në thirrje që depërton 
thellë dhe mbush çdo kënd (të sipërfaqes së tokës) si dhe 
jehon bujshëm në horizontet e larta (qiellore). 

Emri i All-llahut përmendet edhe me rastin e therjes së 
kurbanit në haxh, kurbanit me të cilin haxhiu i afrohet edhe 
më shumë All-llahut: “Tek All-llahu nuk arrin as mishi e as 
gjaku i tyre, por te Ai arrin bindja juaj. Ai ashtu ua nënshtroi ato 
juve që ta madhëroni All-llahun për udhëzimet që ua bëri. Bami-
rësve merru myzhde.” (El-Haxhxh, 37)  

Pejgamberi s.a.v.s. refuzoi që kurejshët të kenë një vend-
kalim të tyrin nga do të ishin zdirgjur (prej Arafati), siç refu-
zoi që hyrja nëpër shtëpitë pas kthimit të jetë nga mbrapa por 
të jetë nga dyert e tyre. 

Haxhi është një manifestim mahnitës i shtetit të Imanit 
(shtetit besimtar) dhe rënie nënçmuese e shtetit të shirkut. 
Prandaj All-llahu i Madhëruar, thotë: “Secilit popull ne i dhamë 
ligj (fetar) që ata veprojnë sipas tij, pra le të mos polemizojnë 
(popujt e tjerë) me ty për këtë çështje (për çështjen e sheriatit islam), 
e ti thirri te Zoti yt, se pa dyshim ti je në rrugë të drejtë. E nëse ata 
të kundërshtojnë ty, ti thuaju: “All-llahu di më së miri për këtë që 
ju po veproni.” (El-Haxhxh, 77-78) 

Çështja e teuhidit arrin pikën e saj më të lartë, kurse shirku 
bie në derexhenë më të ulët në fjalët e All-lahut të Madhë-
ruar: “O ju njerëz, ja një shembull veni veshin pra: Vërtet ata që po 
i adhuroni në vend të All-llahut, ata nuk mund të krijojnë asnjë 
mizë, edhe nëse tubohen të gjithë për të, e po ashtu, nëse miza ua 
rrëmben atyre ndonjë send, ata nuk do të mund ta shpëtojnë atë 
prej saj. I dobët është edhe lutësi edhe i luturi.” (El-Haxhxh, 73) 

 
13 Transmeton Muslimi 

Surja “El-Haxhxh” përfundon duke e theksuar misionin 
(risalen) të cilin do ta bartë Umeti islam apo me një sqarim i 
cili e shpalosë rolin të cilin duhet ta marrë përsipër tërë sho-
qëria islame e cila duhet ta mbajë lart flamurin e tij. 

Pejgamberi s.a.v.s. mësoi prej All-llahut, ndërkaq Umeti 
islam mësoi prej tij. Nisur nga kjo, Umeti islam është i obli-
guar t`ia kumtojë të gjithë botëve atë që e mësoi nga ky 
Pejgamber i cili e kumtoi atë për të gjitha botët. 

Pejgamberi s.a.v.s. është dëshmitar se ai kumtoi shpalljen 
e All-llahut, ndërsa Umeti islam do të jetë dëshmitar i gjithë 
njerëzisë (se ai e ka kumtuar të tërën). Është më se e vërtetë se 
shumë vende moderne përpiqen që ta ngrenë lart standardin 
e tyre jetësor apo të luftojnë kundër të tjerëve duke u vënë në 
mbrojtje të fanatizmit të tyre kombëtar ose ta preokupojnë 
veten që ta ngrenë çështjen e tyre!  

Por, është më se e vërtetë se Umeti islam ka qëllime krejtë-
sisht të tjera. Nga sa u tha më parë, ai është përcaktuar të 
adhurojë All-llahun dhe t`u bëjë thirrje të tjerëve për 
adhurimin e Tij. Tagutët (tiranët) shekuj me radhë i robërojnë 
dhe nënçmojnë njerëzit e botës. Umeti ynë islam është i obli-
guar t`i luftojë këta tagutë, me qëllim që të mos ketë më çrre-
gulli në botë, por e tërë çështja të jetë vetëm në duart e fesë së 
All-llahut: “O ju që besuat, falni namazin me ruku e sexhde dhe 
vetëm Zotin tuaj adhurojeni. Bëni punë të mira (të dobishme), se do 
të gjeni shpëtim. Luftoni me një luftë të denjë për hir të All-llahut, 
se Ai ju zgjodhi ju (ju përcaktoi për të luftuar për rrugën e Tij) dhe 
nuk ju obligoi në fe me ndonjë vështirësi, në fenë e babait tuaj, 
Ibrahimit. Ai edhe më parë, e edhe ky (Kur'an) ju quajti myslimanë, 
e për të qenë i dërguari dëshmitar juaji dhe për të qenë ju dësh-
mitarë ndaj njerëzve, pra falni rregullisht namazin, jepeni zeqatin, 
përmbahuni me All-llahun se Ai është ndihmëtari juaj. Sa mbrojtës 
i mirë dhe sa ndihmëtar i madh që është.” (El-Haxhxh, 77-78) 

A thua muslimanët e kuptuan dhe e mbajtën mend këtë 
mision?! 

Suretu El-Mu`Minun 
Besimtarët 

 
Mes veprave dhe shpërblimit të tyre ekziston një lidhje e 

ngushtë. E ardhmja e mirëbërësve është e ndritshme ndonëse 
gjendja e tyre në këtë botë mund të jetë ose është me telashe, 
kurse e ardhmja e keqbërësve është e mjerueshme, ndonëse 
jeta e tyre në këtë botë ka çaste të lumtura dhe të këndshme. 

Njerëzit zakonisht janë të interesuar (preokupuar) të kenë 
sot dhe këtu dhe t`i arrijnë rezultatet në këtë jetë sa më shpejt. 
Këtu qëndron shkaku, prandaj ata nuk e shohin të vërtetën, 
atyre u kanë vënë sytë perde dhe janë të pakujdesshëm, 
madje të verbër ndaj jetës së ardhshme!  

Surja “El-Mu`minun” është zbritur me qëllim që t`i ndër-
lidh shikimet e njerëzve me botën e ardhme, të fusë qetësi të 
plotë në zemrat e besimtarëve se e ardhmja e tyre është e 
ndritshme dhe shumë e frytshme, ndërkaq, jobesimtarët, 
mjerë ata... 

Surja përkatëse fillon me këtë përgëzim madhështor: 
“Është e sigurt se kanë shpëtuar besimtarët: ata të cilët janë të 
përulur dhe të kujdesshëm gjatë faljes së namazit dhe ata të cilët i 
shmangen të kotës (fjalë a punë), dhe ata të cilët rregullisht e japin 
zeqatin, dhe ata të cilët e ruajnë nderin e vet (sa i përket jetës 
intime), me përjashtim ndaj grave të veta (me kurorë) dhe ndaj 
atyre (robëreshave) që i kanë në pronësinë e vet, për të cilat nuk janë 
të qortuar, e kush kërkon përtej tyre (dëfrim nga të ndaluarat), të 
tillët janë ata që kanë shkelë normat e caktuara, dhe ata të cilët me 
kujdes i ruajnë ato që u janë besuar (sende ose fjalë), e ruajnë edhe 
premtimin e dhënë, dhe ata të cilët i kushtojnë kujdes kohës së 
namazit të tyre. Të tillët janë mu ata trashëgimtarët, të cilët e trashë-
gojnë Firdevsin dhe aty ata janë përgjithmonë.” (El-Mu`munin, 14) 

Omeri – radijall-llahu anhu – All-llahu qoftë i kënaqur me 
të – transmeton se Pejgamberi – sala-llahu alejhi ve selem – 
kur pranonte vahjin (shpalljen), dëgjonte një zë sikurse zuka-
ma e bletës. Një ditë që All-llahu i dërgoi shpalljen, ai qënd-
roi një kohë duke mos thënë gjë, e kur u qetësua, i lexoi dhje-
të ajetet e para të sures “El-Mu`minun: “Është e sigurt se kanë 
shpëtuar besimtarët.” Pastaj Pejgamberi s.a.v.s. tha: “Kush u 
përmbahet këtyre (kush mbështetet) dhjetë ajeteve, vërtet ka hyrë në 
xhenet.” Pastaj Pejgamberi s.a.v.s. u drejtua nga kibla, i ngriti 
duart e tha: “O Zot, na shto (të mirat) e mos na i pakëso, na ndero 
e assesi mos na nënçmo, na jep, e mos na hiq (nga dhuntitë e Tua), 
na jep përparësi (ndaj të tjerëve), e mos i bëj të tjerët të kenë 
përparësi mbi ne, o Zot, na bëj të kënaqur (me Ty) dhe bëhu i këna-
qur me ne.”14 

Ajetet e përmendura ngërthejnë në vete një grumbull 
rregullash që kanë të bëjnë me akiden, moralin, dispozitat e 
ibadetit dhe rregullat për rregullimin e marrëdhënieve të 
ndërsjella. Ajetet e përmendura premtojnë shpëtimin për ata 
të cilët u përmbahen këtyre rregullave. 

Në mes të sures përkatëse hasim një përsëritje të dome-
thënieve të këtyre ajeteve, por me një petk tjetër: “Vërtet, ata të 
cilët ndaj madhërisë së Zotit të tyre kanë frikë, ata, të cilët u besojnë 
argumenteve të Zotit të vet, dhe ata të cilët nuk i përshkruajnë shok 
Zotit të vet, dhe, ata të cilët japin (sadaka-zeqatë) nga ajo që u është 
dhënë, pse dinë se do të kthehen te Zoti i tyre, andaj zemrat e tyre i 
kanë të frikësuara, Të tillët janë duke nxituar drejt të mirave dhe të 
parët do t'i arrijnë ato.” (El-Mu`minun, 57-61) 

Është tejet e dukshme se këta që janë përshkruar këtu janë 
po ata të përmendurit në fillim të sures, të cilëve u është 
dhënë premtimi i shpëtimit. Të dy paragrafët e pasqyrojnë 
biografinë dhe virtytet e tyre. 

Ndërkaq, për sa i përket të këqijve, çështja e jetës së tyre, si 
dhe çështja e Ahiretit (së ardhmes) të tyre është sqaruar hollë-

 
14 Transmeton Imam Ahmedi 

sisht në fund të sures. Fundi i tyre është paralajmëruar në 
rrëfimet mbi popujt e lashtë si dhe me anë të bisedës së shtru-
ar mbi gjendjen e mushrikëve kur grinden dhe bëjnë veprime 
të qortueshme. 

Shpërblimi i premtuar arrin pas një periudhe të cilën nje-
riu e kalon në sipërfaqen e tokës, periudhë në të cilën përfun-
don ndarja (mes të mirëve dhe të këqijve), siç përfundon 
regjistrimi i veprave dhe gjendjes së tyre. 

Kjo periudhë është përshkruar në mënyrë që të nxitë 
besimin te All-llahu dhe ndjenjat ndaj madhërisë së Tij: “Për 
All-llahun, Ne krijuam njeriun prej një ajke (lëngu), e një balte. 
Pastaj atë (ajke - baltë) e bëmë (e shndërruam) pikë uji (farë) në një 
vend të sigurt.” (El-Mu`minun, 12-13) 

Si u krijuan gjithë këto trupa nga dheu? Si ndodh që të shndë-
rrohet pluhuri i grumbulluar në një trup të pashëm njeriu? Si 
ndodh që veçoritë e hurmës të vihen në thelbin e farës, kurse 
veçoritë e njeriut në pikën e ujit (farës)? Si ndodh që sistemi tra-
shëgues ta arrijë qëllimin e tij përkatës gjatë kalimit të ditëve, 
kur foshnja e dobët arrin të bëhet njeri i rritur e i fuqishëm? 

Pa dyshim se i tërë kozmosi e ngre zërin duke e dëshmuar 
madhërinë e Krijuesit më të Madh, mirëpo jobesimtarët ende 
jetojnë në hamendje të madhe! Sa i shëmtuar është fati i tyre! 

“Mandej, pas kësaj (krijese) ju do të vdisni. E në Ditën e Kiame-
tit ringjalleni.” (El-Mu`minun, 15-16) 

Surja vazhdon t`i kthejë njerëzit në të kaluarën e largët 
duke u rrëfyer mbi të parët të cilët i refuzuan dhe mohuan të 
mirat dhe dhuntitë e All-llahut, kokëfortësinë dhe mosnën-
shtrimin e tyre ndaj udhëzimit të Tij, përgënjeshtrimin e tyre 
ndaj të dërguarve të All-llahut, e tërë kjo duke rrëfyer mbi të 
dërguarin Nuh a.s. dhe popullin e tij si dhe të dërguarin Hud 
a.s. dhe popullin e tij: “Mandej pas tyre Ne sollëm brezni të reja. 
Asnjë nga popujt (e shkatërruar) nuk mundi ta shpejtonte e as ta 
vononte afatin e caktuar. Ne më pas dërguam pejgamberët tanë një 
pas një, mirëpo, çdo herë që një popull i erdhi i Dërguari i vet, ata e 
kundërshtuan atë, prandaj Ne i përcollëm ata (me dënim) njërin pas 
tjetrit dhe i bëmë që të përmenden në tregime. I shkatërruar qoftë 
populli që nuk beson!” (El-Mu`minun, 42-43) 

Popujt të cilët e refuzuan dhe mohuan imanin (besimin në 
All-lahun), jetonin në vendin e quajtur sot “Sharku-l-Evsat – 
Lindja e Mesme.” Nuhu a.s. ishte i dërguar i cili jetoi në veri të 
Irakut, Ibrahimi a.s. zbriti prej Iraku në Hizhaz (Saudinë e 
sotme), ai kaloi nëpër territoret e Egjiptit dhe Shamit (Sirisë), 
Musai a.s. doli nga lugina e Nilit duke synuar të ikte bashkë 
me popullin e vet, ai vdiq në tokën Sina, Isai a.s. u lind në 
Palestinë, kurse e vizitoi Egjiptin, Salihu dhe Shuajbi a.s. 
jetuan në veri të Gadishullit Arabik, Hudi a.s. jetoi në vendin 
e quajtur “Ahkaf”, në Jemen etj... 

Siç duket, njerëzit e këtyre vendeve ishin më afër ta kupto-
nin shpalljen qiellore dhe realitetin e shpalljes Hyjnore se të 
tjerët!! E kur e mohuan atë, duke qenë thellë në shpirt të bin-
dur se ajo ishte e vërtetë, caktimi i All-llahut i copëtoi! 

A thua të dërguarit i obliguan njerëzit me gjëra të cilat ata 
nuk kishin mundësi t`i zbatonin? Assesi nuk është e vështirë 
dhe e pamundur që njerëzit ta braktisin të keqen për të mirën 
dhe të veprojnë vetëm mirë! “O ju të dërguar, hani atë që është e 
lejuar dhe e mirë dhe bëni vepra të mira se Unë e di atë që ju vep-
roni. Kjo feja juaj është e vetmja fe e Unë jam Zoti juaj, ruajuni 
dënimit Tim.” (El-Mu`minun, 51-52) 

Më pas, thuhet: “Ne nuk e obligojmë asnjë njeri përtej mundë-
sive të tij dhe te Ne është libri që shënon saktësisht (veprat) dhe 
atyre nuk u bëhet e padrejtë.” (El-Mu`minun, 62) 

Pastaj, pas shpalljeve që kishin karakter lokal, erdhi shpallja 
me karakter gjithëbotëror. Muhammedi –s.a.v.s. – e shtroi thelbin 
e shpalljes Hyjnore që ishte në Kur`anin famëlartë për të gjithë 
arabët e Gadishullit. Kur`ani kishte misionin dhe mrekullinë.  

Mirëpo, arabët në fillim e refuzuan Islamin, ndërsa e kun-
dërshtuan të Dërguarin e tij, megjithëse ata më së miri e njih-
nin nderin dhe besnikërinë e Muhammedit. Një gjë të tillë e 
konfirmoi edhe vetë xhaxhai i tij, Ebu Talibi, në kohën kur tha: 

Ata e dinë se biri ynë për ne nuk është gënjeshtar, 
E as që njolloset prejardhja e tij me fjalët e të padrejtëve!! 
Qëndrimin e tyre Kur`ani famëlartë e cilëson me këto fjalë: 

“A nuk menduan ata thellë për fjalën (Kur'anin), apo mos u erdhi 
atyre diçka, që të parëve të tyre të lashtë nuk u pati ardhur, apo mos 

nuk e njohin të Dërguarin e vet (Muhammedin), prandaj ata e 
refuzojnë? Apo mos thanë për te se është i çmendur? Jo, por ai ka 
ardhur me të vërtetën, e shumica e tyre e urren të vërtetën.” (El-
Mu`minun, 68-70)  

Urrejtja ndaj së vërtetës u kushtoi çmim shumë të lartë: 
“Ndërkaq, kur t'i kapim me dënim ata që kanë çuar jetë të shfre-
nuar, atëherë ata me britmë bëjnë lutje (duke kërkuar mdihmë).” 
(El-Mu`minun, 64) 

Në Luftën e Bedrit përjetuan humbje të turpshme, kurse 
krerët (të parët) e shirkut dhe shumë aleatë të tyre u hodhën 
në humbësirën skëterrë. 

Ishin ata që një natë më parë e fyenin Islamin duke i 
njollosur porositë dhe mësimet e tij, por morën përgjigjen e 
merituar nga ana e muslimanëve jo aq të armatosur. 

Ata nuk e kishin mendjen ta ndalnin përgënjeshtrimin e 
Ditës së Kijametit dhe të ringjalljes. All-llahu i Madhëruar, 
duke i kundërshtuar gjithë sa pretendonin, thotë: “Apo mos 
thanë për të se është i çmendur? Jo, por ai ka ardhur me të vërtetën, 
e shumica e tyre e urren të vërtetën. E sikur të përputhej e vërteta 
me dëshirat e tyre, do të shkatërroheshin qiejt e toka dhe çdo gjë që 
gjendet në to. E megjithatë që Ne atyre u sollëm (me këtë Kur'an) 
famën e tyre, ata u zmbrapsën ndaj përkujtimit të vet.” (El-
Mu`minun, 70-71) 

Dhembjet të cilat njeriu i përjeton në këtë botë mund të 
jenë pastrim për të (nga mëkatet), apo ngritje në një shkallë 
më të lartë. Kjo u ndodh atyre që janë të mirë (salihin), muxha-
hidëve dhe të tjerëve që janë si këta. Pejgamberi s.a.v.s., në 
hadith, thotë:  

فَرَ اللهُ 
َ
 ك

َّ
هَا إِلا

ُ
ارِك

َ
ة ُُ�ش

َ
وْك صَبٍ حَّ�ىَ الشَّ

َ
 ن

َ
 وَصَبٍ وَ لا

َ
مّ ٍ وَ لا

َ
 غ

َ
سْلِمَ مِنْ هَمّ ٍ وَ لا

ُ ْ
 يُصِيبُ الم

َ
 ِ�َ�ا لا

ايَاهُ. 
َ
ط

َ
 مِنْ خ

“Çdo gjë që e godet muslimanin, qoftë lodhje, pikëllim, brengë, hi-
dhërim, mundim nga sëmundja a fatkeqësia, madje edhe të shpuarit e 
ferrës - me cilëndo prej këtyre, All-llahu ia shlyen mëkatet atij.”15 

Ndodh që dhembjet e njeriut të kenë për qëllim eduka-
timin, që njeriu të kthehet në gjendje të përmirësuar të cilën 
di ta tejkalojë shumë herë mëkatari dhe gabimtari. 

 
15 Transmeton Buhariu 

Shumë herë ndodh që njeriu të ngrihet mbi vlerën që e 
meriton, sepse të mirat e All-llahut i janë dhënë pa masë, apo 
ngaqë nderi i tij është i madh! 

Kurejshët ishin tepër kokëfortë kundër të së vërtetës, sepse 
jeta luksoze dhe e rehatshme i kishte bërë të tillë, derisa i 
Dërguari bëri lutje kundër kësaj jete të tyre: 

 .
َ

سَبْعِ يُوسُف
َ
ْ�ِ�مْ ِ�سَبْعِ ك

َ
عِّ�يِ عَل

َ
هُمَّ أ

َّ
لل

َ
 ا

“O Zot, më ndihmo ndaj tyre me shtatë vjet, sikur shtatë vjetët e 
Jusufit.” Shtatë vjetët e thatë të Jusufit...! ”16  

Valët e dhembjes vazhdojnë edhe më tutje t`i detyrojnë 
mëkatarët derisa ata të ndiejnë frikë dhe sado që të vonohet 
përmirësimi i tyre, fatkeqësitë do të vazhdojnë të bien mbi ta 
një nga një, sepse, siç thotë All-llahu i Madhëruar: “Edhe sikur 
t'i mëshironim (idhujtarët) dhe t'ua kishim larguar fatkeqësitë, 
ata do të vazhdonin të zhyteshin në zhgënjimin e tyre.” (El-
Mu`minun, 75) 

Kurejshët përjetuan vite të vështira. Thuhet se ata i shëm-
toi uria derisa në sytë e tyre u errësua qielli, por megjithëkëtë 
ata plot njëzet vjet ishin kundërshtarë që luftonin kundër 
Pejgamberit dhe shokëve të tij! 

Ata qëndruan kështu, derisa nuk iu prenë fuqitë, kështu 
që shteti i tyre i kufrit u rrënua në këtë rajon, ndërsa në vend 
të tij u ngrit lart shteti i imanit: “Deri sa t'ua hapim një derë 
dënimi të ashpër, atëherë ata do të mbesin aty me shpresa të hum-
bura.” (El-Mu`minun, 77) 

 Surja “El-Mu`minun” është sure mekase, prandaj ky kër-
cënim (ndaj atyre të cilët kundërshtuan udhëzimin e drejtë) 
ka për qëllim që njerëzit t`i kthejnë sytë drejt udhëzimit të 
drejtë. Mirëpo, Kur`ani famëlartë i mëkon dhe i mbudh, ai i 
bën thirrje mendjes së njeriut drejt vetëdijes së plotë. 

Mu për këtë, Kur`ani famëlartë fillon t`i përkujtojë njerëzit 
mbi të mirat dhe dhuntitë e All-llahut ndaj tyre; si i krijoi Ai, 
si ua nënshtroi natën dhe ditën, diellin dhe hënën, si ua krijoi 
të dëgjuarit, të parët dhe të kuptuarit, e më pas u parashtroi 
tre pyetje të cilat i zbuluan kundërthëniet e pohimeve të mush-
rikëve, mendjetrashësinë e tyre, ndërsa nxitën besimin e sin-

 
16 Transmeton imam Ahmedi 

qertë në teuhidin (të besuarit në All-llahun Një, të Vetëm): 
“Thuaj: “E kujt është toka dhe çdo gjë që ka në të, nëse jeni që e dini?” 

Ata do të thonë: “E All-llahut.” Atëherë thuaju: “Përse pra nuk 
mendoni?” 

- Thuaj: “Kush është Zoti i shtatë qiejve dhe Zot i Arshit të madh?” 
Ata do të thonë: “All-llahu!” Thuaju: “E pse nuk frikësoheni pra?” 
Thuaj: “Në dorën e kujt është i tërë pushteti i çdo sendi, dhe Ai 

është që mbron (kë të dojë), e që prej Atij nuk mund të ketë të mbroj-
tur; nëse jeni që e dini?” Ata do të thonë: “Në dorë të All-llahut!” 
Thuaj: “E si mashtroheni pra?” (El-Mu`minun, 84-89) 

Këto pyetje iu bënë mushrikëve të cilët i adhuronin idhujt 
edhe pse e dinin se ata nuk e krijuan tokën e as qiellin, as që 
u sollën atyre riskun (furnizimin) dhe as që e caktojnë afatin e 
vdekjes apo të jetës. Këto pyetje vlejnë edhe për ithtarët e 
Librit (të krishterët dhe hebrenejtë), të cilët e njollosën teuhu-
din e pastër me të besuarit në shumë zota, krahas All-llahut 
trilluan edhe zota të tjerë për të cilët All-llahu nuk kishte 
zbritur asfare njohurie. 

Është fare e vërtetë se besimin e vërtetë e të shëndoshë 
Kur`ani famëlartë e ngriti në parimet e teuhudit të pastër, 
besim i cili bëri që çdo send përveç All-llahut të konsiderohet 
pronë e veçantë e Tij dhe rob i përkulur vetëm i madhërisë së 
Tij: “All-llahu nuk ka marrë për veten kurrfarë fëmijë (as nga engjëjt, 
e as nga njerëzit), nuk ka me Të ndonjë zot tjetër, pse (sikur të kish-
te zot tjetër), atëherë secili zot do të veçohej me atë që ka krijuar, dhe 
do të dominonte njëri mbi tjetrin! I lartë, i pastër është All-llahu 
nga ato që i përshkruajnë. Ai e di të fshehtën e të dukshmen, Ai 
është larg atyre që ata ia shoqërojnë.” (El-Mu`minun, 91-92) 

Akideja e teuhidit (të besuarit në All-llahun Një, të Vetëm) 
është produkt i mendjes së mprehtë dhe fakt i pamposhtur, 
ndërsa shirku (të besuarit në shumë zota) apo të besuarit në 
atësinë e All-llahut apo në bijërinë e Tij, të gjitha këto nuk 
janë veçse trillime që e kanë dehur mendjen e njeriut gafil, 
dehje kjo që është futur thellë në qenien e tij. 

All-llahu i Lartmadhëruar ia bëri me dije njeriut se nuk 
është i përjetshëm në jetën e kësaj bote dhe se në të do të rrojë 
vetëm një kohë të caktuar! Një ndjenjë e tillë njeriut i nevojitet 

më së shumti kur bie viktimë e epsheve të cilat e kanë preo-
kupuar dhe e kanë mposhtur atë, apo kur bie viktimë e pasu-
risë e cila do të lihet në trashëgimi. 

Njeriu medoemos duhet t`i frikësohet vdekjes dhe asaj që 
vjen pas saj, sepse, ndodh që më vonë të pendohet dhe të 
shpresojë kthimin (në këtë botë), siç do të shpresojë të kishte 
pasur kokë për të menduar: “E kur ndonjërit prej tyre i vjen 
vdekja, ai thotë: “O Zoti im, më kthe, që të bëj vepra të mira e të 
kompensoj atë që lëshova!” Kurrsesi, (Kthim nuk ka) e kjo është 
vetëm fjalë që e thotë ai, e ata kanë para tyre një perde (distancë 
periodike) deri në ditën kur ringjallen.” (El-Mu`minun, 99-100) 

Ai kërkon kthimin në këtë botë me qëllim që të rifillojë një 
jetë krejt tjetër, një jetë më të ndershme, kthim ky i cili në 
Kur`anin famëlartë është përmendur më shumë se dhjetë 
herë, e që është argument i prerë se kriminelët do të pranojnë 
se kanë qenë mëkatarë, siç do të shpresojnë dhe kërkojnë prej 
All-llahut që t`u jepet edhe një rast tjetër, me qëllim që të për-
mirësohen..! 

Kërkesa e një kthimi të tillë, në suren “El-Mu`minun”, është 
theksuar dy herë: në momentin kur vjen vdekja (meleku-l-
mevti –meleku i vdekjes) dhe në momentin e llogarisë (së 
veprave): “(atyre u thuhet): A nuk u janë lexuar juve ajetet e 
Mia; e ju, nuk i besuat ato? Ata thonë: “O Zoti ynë, ne na patën 
mundur të këqijat (u dhamë pas epsheve të dynjasë) dhe si të tillë 
ishim popull i humbur! Zoti ynë, na nxjerr prej tij, e nëse gabojmë 
përsëri, atëherë vërtet, jemi mizorë!” (El-Mu`minun, 105-107) 

Ndoshta një kërkesë e tillë e përsëritur do të mund të jetë 
njëfarë argumenti për ata që besojnë se fati i njeriut në jetën e 
ardhshme është i paracaktuar dhe se shpërblimi për veprat e 
bëra është i shkruar! Të besojnë se kanë qenë të detyruar! 

Këta dhe shumë të tjerë të Umetit tonë jetojnë në mungesë 
të vullnetit (dëshirës së lirë), këta i sjellin shumë padrejtësi 
Islamit me përtacinë e tyre të çuditshme dhe të paarsyeshme. 

Fundi i sures i përgënjeshtron këta përtacë dhe qorton 
veprat që ata i bëjnë: “A menduat se Ne u krijuam kot dhe se nuk 
do ktheheni ju te Ne? I lartë është All-llahu, Sunduesi i vërtetë, nuk 
ka zot tjetër pos Tij, Zot i Arshit bujar.” (El-Mu`minun, 115-116) 

Vërtet All-llahu është më i lartë dhe më madhështor, është 
Sundues i vërtetë, Ai nuk i bën padrejtësi asnjërit nga robërit 
e Vet! Ademit dhe bijve të tij Ai u dha të drejtën e jetës në 
këtë botë, i pajisi me mendje të çiltër dhe shpallje udhëzuese. 

Ai e përgëzoi dhe qortoi njeriun, e bëri të sëmurë, por dhe 
e shëroi, ia lehtësoi gjendjen dhe i solli vështirësi, e tërë kjo 
me qëllim që njeriu në të dyja gjendjet ta njohë Zotin e vet, të 
përgatitet për takim me Të me vepër të mirë, e nëse mohon, 
atij i takon dënimi dhe largimi i pritur me të drejtë, e pas 
kësaj nuk do të dëgjohet asnjë farë arsye prej tij! 

Kjo sure e përmend faktin se në momentin e llogarisë 
njeriu jobesimtar do ta harrojë kohën, në kokën e tij do të 
shlyhet e tërë e kaluara e tij, jeta e tij e parë nuk përqendrohet 
pos në kujtime të momenteve të shkurtra e të turbullta: “Ai 
thotë: “E sa vjet keni kaluar në tokë?” Ata thonë: “Kemi qëndruar 
një ditë ose një pjesë të ditës, pyeti ata që dinë numërimin!”Ai 
thotë: “Mirë e keni, sikur ta dinit njëmend pak keni qëndruar!” (El-
Mu`minun, 112-114) 

Kur`ani famëlartë kthehet sërish në ndërtimin e imanit 
mbi parimet e fakteve të qarta, siç vërteton se feja nuk është 
çështje e mendjes që trillon dhe që pason të pavërtetat! Por 
është mendje e cila shfaq respekt të plotë ndaj argumenteve 
dhe provave. 

Mendja i pranon detyrimet e fesë së vërtetë dhe e përqafon 
ngritjen shpirtërore. Nuk ka dyshim se njerëzit që janë më 
afër kafshëve janë jobesimtarët, ata që nuk besuan Al-llahun 
e Madhëruar, ata që qëndruan larg udhëzimit të Tij: “E kush 
adhuron me All-llahun edhe ndonjë zot tjetër, për të cilin nuk ka 
kurrfarë fakti, përgjegjësia e tij është para Zotit të vet, e mohuesit 
nuk do të shpëtojnë. E ti thuaj: “O Zoti im, më fal e më mëshiro, se 
Ti je me Mëshiruesi i mëshiruesve!” (El-Mu`minun, 117-118) 

Suretu En-Nur 
Drita 

 
Një ndër emrat e bukur të All-llahut është edhe emri “En-

Nur – Drita.” Surja “En-Nur” është quajtur kështu sepse në 
vete e ngërthen dhe përmban ajetin famëlartë: “All-llahu është 
dritë (ndiçues, udhëzues) i qiejve e i tokës.” (En-Nur, 35) 

Drita – si në aspektin fizik, ashtu edhe në atë metafizik 
(shpirtëror) – buron vetëm nga All-llahu i Madhëruar, bile 
çdo send ekziston duke iu falënderuar Zotit të madhëruar 
dhe çdo gjë që nuk ka ekzistimin prej Tij, është iluzion. 

E tërë gjithësia i shëmbëllen një hijeje e cila nuk mund të 
ekzistojë pa trupin e vet, ndaj, kur trupi lëviz, hija zvogëlohet 
ose zhduket. 

E tërë bota ekziston dhe mbetet e tillë me dëshirën dhe 
kujdesin e All-llahut. Drita e ditës e cila bie me lindjen e 
diellit dhe drita e natës e cila bie kur del hëna, e kanë burimin 
te All-llahu. 

Në momentin kur këto dy drita vihen në lëvizje, çdo 
grimcë e vogël e atomit që lëviz, e argumenton Krijuesin e 
saj, sepse që të gjitha sendet (krijesat) mbahen në jetë vetëm 
me kujdesin e Tij dhe që të gjitha e argumentojnë vetëm Atë. 

Ditën që Pejgamberi s.a.v.s. shijoi torturat dhe ofendimet 
të cilat ia sollën mushrikët e Taifit, ai ngriti duart lart dhe tha: 

ھُ ال
َ
تْ ل

َ
رَق

ْ
ش

َ
ذِي أ

َّ
عُوذ ُبِنُورِ وَجْهِكَ ال

َ
نْ يَحِلَّ ِ�ي  أ

َ
لآخِرَةِ أ

ْ
نْيَا وَ ا مْرُ الدُّ

َ
يْھِ أ

َ
حَ عَل

ُ
مَاتُ وَ صَ�

ُ
ل
ُّ
ظ

 بِا�ِ. 
َّ
 إِلا

َ
ة وَّ

ُ
 ق

َ
 حَوْلَ وَ لا

َ
ى وَ لا رْ�ىَ

َ
عُتَْ�ى حَّ�ىَ ت

ْ
كَ ال

َ
كَ، ل

ُ
ط

َ
ِ�لَ ِ�ي َ�خ

ْ
وْ يَن

َ
ضَبُكَ أ

َ
 غ

“O Zoti im, kërkoj mbrojtje në dritën e fytyrës Tënde. Ti je Ai i 
Cili e zhduk errësirën nga bota, u dhuron paqen të gjithëve në këtë 
botë dhe tjetrën. Mos lejo që hidhërimi dhe zemërimi Yt të bien mbi 
mua. Ty të takon qortimi në mua derisa të bëhesh i kënaqur. Nuk ka 
fuqi dhe mbrojtje në botë, përveç Teje.” 

Ndër lutjet e Pejgamberit s.a.v.s., me të cilat ai lutej gjatë 
kohës kur ngrihej të bënte namazin e natës, është edhe kjo: 

كَ 
َ
لأرْضِ وَ مَنْ فِ�ِ�نَّ وَ ل

ْ
مَاوَاتِ وَ ا نْتَ نُورُ السَّ

َ
حَمْدُ أ

ْ
كَ ا�

َ
هُمَّ ل

َّ
لل

َ
مَاوَاتِ وَ ا ومُ السَّ يُّ

َ
نْتَ ق

َ
حَمْدُ أ

ْ
ا�

 . لأرْضِ وَمَنْ فِ�ِ�نَّ
ْ
 ا

“O Zot! Vetëm Ty të takon falënderimi. Vetëm Ti je drita e 
qiejve dhe e tokës (Ndriçuesi i tyre) dhe gjithë asaj që është në to. 
Vetëm Ty të takon falënderimi (i çdo sendi). Ti je Mbikëqyrësi i 
qiejve dhe i tokës dhe gjithë asaj që janë në to.” 17 

Abdull-llah ibn Mes`udi –radijall-llahu anhu – thotë: 
يْلٌ وَ َ�َ�ارٌ،

َ
يْسَ عِنْدَهُ ل

َ
مْ ل

ُ
ك لعَرْشِ مِنْ نُورِ وَجْهِھِ. إِنَّ رَ�َّ

ْ
نُورُ ا  

“Te Zoti i juaj nuk ka ditë dhe natë (Atë nuk e gjykon koha), 
drita (ndriçimi) e Arshit është nga drita e Fytyrës së Tij.” 

Më vonë do të kemi rastin të sqarojmë më hollësisht fjalët 
e të Lartmadhëruarit mbi emrin e Tij: “Shembulli i dritës së Tij i 
ngjason kandilit të vendosur në një zgavër të errët. Kandili gjendet 
brenda një qelqi si të ishte yll flakërues e që ndizet prej (vajit të) një 
druri të bekuar, prej ullirit që nuk mund të quhet as i lindjes e as i 
perëndimit, e vaji i tij ndriçon pothuajse edhe pa e prekur zjarri. 
Dritë mbi dritë. All-llahu udhëzon kah drita e Vet atë që do Ai. All-
llahu sjell shembuj për njerëzit. All-llahu çdo gjë di shumë mirë.” 

Ndërkaq, tani le të shqyrtojmë fillimin e kësaj sureje, ku 
thuhet: “(Ky është) Kapitulli të cilin Ne e shpallëm dhe Ne e bëmë 
detyrim të domosdoshëm (zbatimin e dispozitave që theksohen në të) 
dhe Ne parashtruam në të argumente të qarta në mënyrë që të 
merrni mësim.” (En-Nur, 1) 

Në këtë radhitje të këtyre fjalëve shohim madhërimin e 
kësaj sureje si dhe rëndësinë e veçantë të udhëzimeve dhe 
porosive të ngërthyera në të, sepse në asnjë sure tjetër të 
Kur`anit nuk haset një fillim i tillë. 

Në dy vende përsëritet se në të janë dhënë dispozita të 
veçanta: 

a) Në fjalët e All-llahut të Madhëruar: “Ne u kemi shpallë 
juve argumente të qarta dhe shembuj nga ata që ishin para jush, e 
edhe këshillë për të ruajturit.” (En-Nur, 34) 

b) Në fjalët e All-llahut të Madhëruar: “Ne kemi shpallur 
argumente të qarta, e All-llahu vë në rrugën e drejtë atë që do.” 
(En-Nur, 46) 

 
17 Transmeton Buhariu 

Kjo, sepse surja “En-Nur”, flet mbi marrëdhëniet e posaç-
me mes grave dhe burrave (meshkujve dhe femrave), siç flet 
mbi dënimet e parapara të disa krimeve seksuale, shpjegon 
kulturën e qëndrimit të një seksi ndaj seksit tjetër, i përcakton 
stolitë e lejuara dhe të ndaluara (me të cilat stolisen femrat), 
siç e përcakton obligimin e marrjes së lejes para se të futemi 
në shtëpitë e huaja si dhe obligimin e sjelljes brenda shtëpisë! 
Surja gjithashtu jep sqarim të hollësishëm se në cilat shtëpi 
është i lejuar ushqimi dhe me cilin! 

Nuk ka dyshim se këto rregulla dhe dispozita kanë karak-
terin e ndërtimit të shoqërisë islame mbi parimet e nderit dhe 
pastërtisë, krijimit të një mburoje të gjallë (murit të gjallë) rreth 
të ndaluarave për të cilat ekziston frika se mund të shkelen. 

Porositë dhe mësimet e tilla patën ndikim të madh në 
mbrojtjen e Umetit nga mëkatet si dhe mbrojtjen e tyre nga 
gjërat e shëmtuara. Është fare e qartë se civilizimi modern 
jeton me veprimin e gjërave të shëmtuara dhe ua hapi rrugën 
këtyre gjërave të shëmtuara. Me kohë ky civilizim e konsi-
deron të lejueshme atë që është e ndaluar, kështu që në këto 
shoqëri prostitucioni nuk quhet me këtë emër, por dashuri 
ose marrëdhënie miqësore. 

Fetë e ndryshme – edhe Islami – iu shmangën rolit dhe 
pozitës së tyre në sferën e edukatës (terbijes), ndërkaq rruga e 
edukimit mbeti tejet e hapur para shumë drejtimeve të cilat 
nuk janë të ngritura mbi parimet e imanit dhe nderit. Është 
më se e vërtetë se përpjekjet e imperializmit modern luajtën 
një rol të veçantë që Islami të përfundojë tek është sot! 

Surja “En-Nur” fillon me përcaktimin (konstatimin) e ma-
save ndëshkuese të zinasë (kurvërisë), ndalimin e martesës 
me gratë lavire, ndëshkimin e krimit të atyre që shpifin kun-
dër grave të ndershme e të pastra, sqarimin e ligjit mbi beti-
min e paraparë mes bashkëshortëve kur ata shpifin njëri-
tjetrin, urtësi dhe mirësi këto të All-llahut që robërit e Tij të 
pendohen sa më shpejtë. 

Në këtë kontekst vlen të përmendin “Ndodhinë e Ifkut – 
Shpifjes", ndodhi kjo e cila e zbuloi urrejtjen e cila ishte e fshe-
hur një kohë të gjatë në zemrën e kundërshtarëve të Islamit. 

Prandaj, nuk është për t`u habitur që All-llahu i Madhëruar 
tërhoqi vërejtjen për një gjë të tillë: “...madje do të dëgjoni ofen-
dime të shumta prej atyre që u është libri para jush, e edhe prej 
idhujtarëve, po në qoftë se duroni dhe ruheni, ajo është gjëja më 
vendimtare.”(Ali-Imran, 186) 

Në fakt, unë e qortoj ashpër njeriun i cili ul sytë, e pastaj 
hedh ndonjë fjalë të shëmtuar mbi ndonjë grua të ndershme, 
duke i lënë të hamendurit dhe të mashtruarit ta përhapin atë. 

Një gjë të tillë më parë e kishte bërë edhe munafiku 
Abdull-llah ibn Ubejji kur kishte shpifur mbi Aishen, nënën e 
besimtarëve, duke i fyer nderin, gjënë më të shtrenjtë dhe e 
kishte bërë të thotë: “Kujtoja se shqetësimi dhe brengosja do 
të m`i çajnë mushkëritë e mia”!! 

Ndërkaq Pejgamberi s.a.v.s. kishte mbetur i shtangur nga 
habia, se për të kjo ishte një fatkeqësi e rrezikshme, derisa 
All-llahu i Madhëruar kishte zbritur pafajësinë e bashkë-
shortes së tij në shpallje, që do të lexohet deri në fundin e 
kësaj bote!! 

Rrëfimi mbi shpifjen të cilën e kishte trilluar munafiku 
përmban shumë mësime dhe porosi të cilat asnjëherë nuk 
duhet harruar: “E përse kur e dëgjuan atë (shpifje) besimtarët dhe 
besimtaret të mos mendonin të mirën si për vete dhe të thoshin: 
“Kjo është shpifje e qartë?!”(En-Nur, 16) 

“Ata, të cilët dëshirojnë që te besimtarët të përhapet imoraliteti, 
ata i pret dënim i dhembshëm në këtë dhe në botën tjetër. All-llahu i 
di (të fshehtat) e ju nuk i dini.” (En-Nur, 19) 

“Vërtet, ata që akuzojnë gratë e ndershme, besimtare të pafaj-
shme, janë të mallkuar në këtë botë dhe në botën tjetër dhe ata i pret 
një dënim shumë i madh.” (En-Nur, 23) 

Në këtë mënyrë All-llahu i Madhëruar ngufati dhe fiku fit-
nen e cila kishte lënë plagë të thella në shpirtrat e besimtarëve! 

Më pas Kur`ani famëlartë i përmend rregullat dhe adabet 
e veçanta që kanë të bëjnë me hyrjen në shtëpitë e huaja, se të 
zotët e shtëpive të tilla posedojnë nderin që duhet ruajtur, që 
medoemos të kërkojmë leje para se të hyjmë në to dhe të për-
shëndesim. Sfera e kërkimit të lejes dhe përshëndetjes zgje-
rohet edhe te ata që trokasin në dyert e shtëpive nga jashtë, 

po edhe ata të cilët sillen nga dhoma në dhomë përbrenda 
shtëpisë. Nuk e kam të njohur që këto rregulla dhe adabe të kenë 
ekzistuar në ndonjë nga kulturat e mëparshme, kurse për sa i 
përket qytetërimit apo kulturës moderne, ajo fare nuk çan ko-
kën që të vërë syrin në sythin e derës për të parë se kush është! 

Islami, duke pasë për qëllim përhapjen e nderit (pastërtisë 
dhe besnikërisë) dhe kultivimin e epsheve, konfirmoi domos-
doshmërinë e uljes së syve dhe ruajtjen e pastërtisë së organeve 
seksuale (nga kurvëria dhe marrëdhëniet e palejueshme). 

Është fakt se dispozitat e tilla hasen edhe në fetë e mëpar-
shme, mirëpo Islami i shtroi në mënyrë më të hollësishme. 
Islami flet mbi stolitë e dukshme (jashtme) të lejuara, siç janë: 
ngjyrosja e syve me surmë, vënia e unazës në gisht, siç flet 
edhe mbi stolitë e brendshme të cilat medoemos duhet fshehur. 

Perendimi modern i cili pretendon krishterimin, sjell para 
botës dukuritë e zhveshjes, shfaqjen e pjesëve të turpshme të 
trupit të femrës si dhe cenimin (përdhosjen) e gjërave të 
shenjta. Nuk kujtoj se historia e botës ka dëshmuar më parë 
një turp (njollë) si ky, të cilin sot po e përhapin këta njerëz. 
Në disa libra të mi këtë qytetërim (civilizim) e kam quajtur 
“Qytetërim i shthurjes morale dhe i prostitucionit”!! 

Mjetet e ndryshme të informacionit (Mass mediat) konku-
rrojnë njëri-tjetrit në futjen e fitnes (çrregullimeve morale) në 
shtëpi, ato prezantojnë një pasqyrë të vallëzimit të përbashkët 
perëndimor (meshkuj dhe femra) dhe vallëzimit oriental, me 
të cilin gëzohet dhe kënaqet djalli, kurse pastërtia morale 
fillon të lëkundet. 

Islami e konsideron martesën ibadet (pjesë të ibadetit). Ai 
e detyron natyrën njerëzore të mjaftohet me hallallin (bashkë-
shorten), kurse të largohet nga harami (martesa jo ligjore). 

Është tejet mahnitës fakti që Kur`ani famëlartë sjell ajete të 
gjata për caktimin e rregullave që kanë të bëjnë me ushqimin 
në shtëpi, ai flet mbi shokët dhe anëtarët e familjes me të cilët 
është e lejuar ngrënia e ushqimit, bashkë apo vetëm. Regjis-
trimi i tërë këtyre rregullave dhe dispozitave që kanë të bëjnë 
me caktimin e marrëdhënieve të ndërsjella brenda shtëpisë 
zënë gati se dy të tretat e kësaj sureje, mirëpo që surja “En-Nur”, 

është quajtur me këtë emër – siç thamë më parë – duke marrë 
parasysh ajetin i cili gjendet në mesin e sures dhe i cili flet 
mbi ndriçimin (bukurinë) e All-llahut dhe madhërinë e Tij që 
asnjëherë nuk humben. Mu për këtë, ne do t`i kthehemi për-
sëri këtij ajeti me qëllim të sqarimit sa më të hollësishëm të 
shembullit të dhënë që i është bashkangjitur. 

Në ajetin i cili flet mbi dritën, All-llahu i Madhëruar solli 
një shembull me të cilin e krahasoi dritën e Tij. Ai tha: “All-
llahu është dritë (ndiçues, udhëzues) i qiejve e i tokës. Shembulli i 
dritës së Tij i ngjason kandilit të vendosur në një zgavër të errët. 
Kandili gjendet brenda një qelqi si të ishte yll flakërues e që ndizet 
prej (vajit të) një druri të bekuar, prej ullirit që nuk mund të quhet 
as i lindjes e as i perëndimit, e vaji i tij ndriçon pothuajse edhe pa e 
prekur zjarri. Dritë mbi dritë. All-llahu udhëzon kah drita e Vet atë 
që do Ai. All-llahu sjell shembuj për njerëzit. All-llahu çdo gjë di 
shumë mirë.” (En-Nur, 35) 

Zgavra e errët; zgavër e bërë në mur, ku zakonisht vihet 
kandili!  

Qelqi rreth kandilit shërben për ta flakëruar dritën e 
kandilit dhe për ta penguar tymin e tij! Kandili ndizet me 
vajin e posaçëm (i një druri të bekuar), nga lloji më i lartë i 
vajit të drurit të bekuar të ullirit i cili ndriçon pothuajse pa 
e prekur zjarri fare, kurse qelqi është i butë dhe elegant, si 
një yll flakërues. 

Këtu pyesim veten: A thua kjo dritë është si drita e Tij që e 
ndriçon gjithë gjithësinë? Apo si drita e Tij që e ndriçon fortë 
zemrën e besimtarit? 

Imam El-Gazaliu konsideron se e para është më e saktë. Ai 
thotë: “Drita e përmendur në këtë ajet ka për qëllim dritën 
me të cilën shfaqen të gjitha gjërat, ajo është dritë që i bën të 
qarta të gjitha gjërat, dritë e vërtetë mbi të cilën nuk ka dritë 
tjetër. Emrin “Nur–Dritë”, All-llahu e mori për të dëshmuar 
qartë se Ai është i pastër nga çdo mungesë si dhe për të 
dhënë argument se Ai çdo send e nxori nga errësira e asgjësë 
në dritën e ekzistencës....”! 

Është fakt se argumentet e ekzistencës së All-llahut fuqi-
plotë janë të shumta, gjë të cilën mund ta mohojnë vetëm të 

verbrit dhe të paditurit. Çdo grimcë e atomit del në dritë kur 
e ndriçon dita! 

Ndërkaq, për sa i përket kuptimit të dytë që ka të bëjë me 
dritën e zemrës së besimtarit, ai mbështetet në faktin se 
zemra është e pajisur dhe furnizuar me syrin shpirtëror i cili 
dallon qartë të saktën nga e gabuara, të mirën nga mëkati. 
Besimtarëve Zoti u ka dhënë besim të fuqishëm në fenë e 
tyre, se ajo që besojnë është e vërtetë. 

Me siguri se një qëllim të tillë të drejtë e të qartë besimtari i 
denjë e nxjerr nga Kur`ani famëlartë, ngase vetë Kur`ani 
është dritë: “Atëherë pra, pranojeni All-llahun, të Dërguarin e Tij 
dhe dritën që e zbritëm Ne. All-llahu është i njohur për atë që 
veproni.” (ET-Tegabun, 8) 

“O ju njerëz, juve ju erdhi nga Zoti juaj argument dhe Ne ju 
zbritëm dritë të qartë.” (En-Nisa`, 174) 

Gjatë shqyrtimit të thukët shohim se të dy kuptimet e lar-
tëshënuara janë të pandara (të lidhura ngushtë mes vete), 
ngase ai i cili i kthen sytë drejt horizonteve të larta në qiell, 
do ta shquajë dritën të cilën Zoti i tij e ka futur thellë në zem-
rën e tij! Zemra e besimtarit të tillë lidhet ngushtë me xhamitë 
(shtëpitë e shenjta të All-llahut), që nga mëngjesi i hershëm e 
deri në namazin e jacisë, zemra e tij është gjithmonë e lidhur 
me shtëpitë e All-llahut ku e madhëron Atë, nga dita në ditë. 

Kur`ani famëlartë konfirmon se jobesimtarët u ngjajnë 
kafshëve, ata nuk mendojnë për Zotin e tyre. Ata e kuptojnë 
me mendjemprehtësi këtë botë, por, sa për Zotin e kësaj bote, 
ata kanë perde në sy, në ahiret (botën tjetër) do të jenë të 
mënjanuar nga Zoti: “Ose (veprat e tyre) janë si errësirat në det 
të thellë të cilin e mbulojnë valët mbi valë dhe mbi ato retë e den-
dura, pra, errësira njëra mbi tjetrën sa që nuk mund ta shohë ai as 
dorën e vet. Atij të cilit All-llahu nuk i jep dritë, ai nuk ka për të 
pasur dritë.” (En-Nur, 40) 

Ajetet të cilat vijojnë më pas flasin mbi fuqinë dhe madhë-
shtinë e All-llahut, ato nxisin ata që kanë arsye të shëndoshë 
që ta shqyrtojnë dhe drejtojnë shikimin e tyre nga gjithësia e 
gjerë, ngase në shikimin e tillë ekzistojnë gjëra të cilat e kulti-
vojnë imanin dhe shumëfishojnë dritën e tij. 

Shqyrto me vëmendje fjalën e All-llahut të Madhëruar: “A 
nuk e di për All-llahun se Atij i lutet kush është në qiej e tokë, 
madje edhe shpezët krahëhapura. Të gjithë e dinë dhe janë të udhë-
zuar për lutje ndaj Tij dhe për madhërimin e Tij. All-llahu e di 
ç'punojnë ata. Vetëm i All-llahut është i tërë sundimi i qiejve e i 
tokës dhe vetëm te Ai është e ardhmja.” (En-Nur, 41-42) 

A nuk të ngashënjen (mahnitë) ky citat që e tërë gjithësia e 
madhëron dhe i shpreh falënderim Zotit të saj, që e tërë 
gjithësia u shpreh mirënjohje dhe lavdi begative të All-llahut? 

Ndoshta pyet: Çfarë kanë të bëjnë rregullat dhe adabet 
mbi çështjen e rregullimit të familjes dhe sigurinë e shoqërisë 
me ajetet të cilat flasin mbi dritën e All-llahut dhe krijimin e 
përsosur të krijesave nga i Lartmadhëruari? 

Përgjigjja është tejet e qartë: çdo dispozitë ka të bëjë me 
akiden (është e lidhur ngushtë me akiden), gjallëron me fry-
mën dhe jetën e saj, ndaj do të ishte mjerim sikur të kishim 
larguar dispozitat dhe ligjshmëritë nga akideja! Merr shem-
bull fjalët e All-llahut të Madhëruar: “Ata që betohen se do të 
largohen prej grave të tyre (të mos kenë kontakt me to), afati i 
pritjes është katër muaj. Në qoftë se kthehen ata (heqin dorë nga 
betimi), s'ka dyshim All-llahu bën falje dhe mëshiron. E në qoftë se 
ata kanë vendosur për shkurorëzim, All-llahu dëgjon (fjalët e tyre) i 
di (qëllimet e tyre).” (El-Bekare, 226-227) 

A nuk vëren se si katër emra të bukur të emrave të All-llahut 
janë radhitur në një citat duke konfirmuar një nga dispozitat 
që kanë të bëjnë me marrëdhëniet familjare (bashkëshortore)? 
Po çfarë ka të bëjë pra dispozita familjare me këta emra të 
bukur: Dëgjues, i Ditur, Falës dhe Mëshirues? A nuk të mah-
nitë kjo mrekulli e Islamit? 

Kështu Kur`ani krijon lidhshmëri mes besimit dhe veprës, 
ai bashkangjet bisedën mbi çështjet e njerëzve me bisedën 
mbi besimin (Imanin) e obliguar për të besuar në Zotin e 
njerëzve...! 

Lidhshmëria mes sheriatit (ligjit) dhe akides (besimit) është 
lidhshmëri e fortë. Gjithashtu edhe lidhja mes besimit dhe 
veprës është lidhje e drejtë dhe e shëndoshë. Në kohën tonë 
moderne ka heretikë të cilët dëshirojnë që ligjet botërore të 

posedojnë burime të tjera, e assesi të kenë burim Islamin, 
ndërsa dispozitat për bazë të kenë diç tjetër, e assesi shpalljen! 

Suren “En-Nur” ata shohin shumë ngushtë, ngase surja 
përkatëse e ndalon rreptësishtë çështjen e zinasë (kurvërisë) 
dhe shfrenimin në tërësi. Mu për këtë, surja “En-Nur” jep 
sqarim të hollësishëm mbi qëndrimin e të tillëve duke e 
mbrojtur fenë prej tyre: “Ata (hipokritët) thonë: “Ne i kemi 
besuar All-llahut, të Dërguarit të Tij, dhe u jemi bindur. Por pas 
asaj një grup prej tyre zmbrapsën. Të tillët nuk janë besimtarë. E 
kur thirrën që ndërmjet tyre të gjykojë All-llahu dhe i dërguari i tij, 
një grup prej tyre nuk i përgjigjen asaj.” (En-Nur, 47-48) 

Rrugën e tyre e pasuan edhe shumë të tjerë të cilët e refu-
zuan ligjin e All-llahut, që nuk i respektojnë aspak obligimet 
e All-llahut dhe as që e dinë rrugën për në xhami! Ata dinë 
vetëm të shtiren, të ndihmojnë njëri–tjetrin kur është në 
pyetje ligji islam, me qëllim që të mos i jepet rasti të veprojë, 
qëllimi i tyre, qoftë i largët apo i afërt është që Islami të mos 
krijojë qenien e tij, qoftë në aspektin e ibadetit apo moralit, 
ndërsa botën në tërësi ta përfshijë injoranca moderne 
(xhahilijeti modern)...! 

Për këtë All-llahu i Madhëruar thotë: “Kur thirrën besimtarët 
për gjykim ndërmjet tyre te All-llahu dhe te i Dërguari i Tij, e vet-
mja fjalë e tyre është të thonë: “Dëgjuam dhe respektuam!” Të tillët 
janë ata të shpëtuarit. Kush respekton All-llahun dhe të Dërguarin 
e Tij, ia ka frikën All-llahut dhe i përmbahet udhëzimit të Tij, të 
tillët janë ata që do të arrijnë atë që dëshirojnë.” (En-Nur, 51-52) 

Që prej kohësh është ndezur lufta ndërmjet këtyre dy 
grupeve, grupit i cili urren çdo gjë fetare dhe që tenton vazh-
dimisht të përdorë dinakëri për ta mposhtur flamurin islam 
dhe qëllimin e tij të drejtë dhe grupit i cili tenton të krijojë 
lidhshmëri mes njerëzve dhe Zotit të tyre, t`i përforcojë të 
gjitha lëmenjtë e Islamit  

Është i saktë pohimi se gjendja e muslimanëve sot është 
tejet e zymtë, ndërkaq që disfatat që i përkasin sferës fizike 
dhe shpirtërore nuk kanë të ndalur! Mirëpo, All-llahu i Ma-
dhëruar gjithmonë para tyre i hap dyert e shpresave. Ai këtu 
u thotë: “Atyre nga mesi juaj të cilët besuan dhë bënë vepra të mira 

All-llahu u premtoi se do t'i bëjë zotërues në atë tokë ashtu si pat 
bërë zotërues ata që ishin para tyre dhe fenë të cilën Ai e pëlqeu për 
ta, do ta forcojë, e në vend të frikës Ai do t'u dhurojë siguri. Ata më 
adhurojnë Mua e nuk më shoqërojnë asgjë. E kush edhe pas kësaj 
mohon, të tillë janë ata më të prishurit.”(En-Nur, 55)  

Mirëpo, ky përforcim kërkon parapërgatitje të gjata, mbase 
të pandërprera, ngaqë udhëheqja dhe zotërimi (sundimi) 
duan kushte (aftësi) të cilat medoemos duhet përvetësuar, 
ndaj është e pamundur që të realizohen apo zbatohen nga një 
njeri i pashpresë. 

Le të shohim se çfarë kishin bërë Pejgamberi s.a.v.s. dhe 
shokët e tij në kohën kur deshën ta formojnë shtetin e imanit. 
S`do mend se ata qëndruan afër tridhjetë vjet në luftën kun-
dër idhujtarisë arabe derisa nuk e mposhtën, e më pas, me 
anë të teuhidit, i tubuan të gjithë arabët e mposhtur. Ata nuk 
ngurruan që me një të goditur ta mposhtnin edhe mbretërinë 
e romakëve dhe persianëve. Këto ishin vetëm disa fushata të 
lehta derisa muslimanët u bënë shtet i parë islam në botë! 

Vetëm tridhjetë vjet pas shpalljes së fjalës së All-lahut: 
“Ikre` bismi Rabbike... ”, njeriu i cili deri atëherë kishte qenë 
besnik (Pejgamberi s.a.v.s.) u shndërrua në Umet madhështor 
që e kishte fituar vendin e lartë për vete tek All-llahu Fuqiplotë!! 

Ishte e pamundur (absurde) – të paramendohej – se një 
familje e varfër që po jetonte në Mekë, për pak kohë, të 
shndërrohej në shtet që më vonë do të shtrinte sundimin e vet 
anekënd botëve!! 

Por, thua me çfarë mjetesh u realizua kjo? 
Pa dyshim se metodat të cilat e sendërtuan këtë ishin të 

qarta, të konfirmuara në Kur`anin famëlartë: “Ata më adhu-
rojnë Mua e nuk më shoqërojnë asgjë.” (En-Nur, 55) 

“Falni rregullisht namazin, jepeni zeqatin dhe respektojeni të 
Dërguarin në mënyrë që të mëshiroheni.” (En-Nur, 56) 

Por, a thua këto mjete mund ta rilindin sot një Umet që do 
t`i mposhtte të gjitha forcat e shekullit XX? 

“Kurrsesi mos mendo se janë të pathyeshëm në këtë jetë ata që 
nuk besuan. Vendi i tyre është zjarri e sa përfundim i keq është ai.” 
(En-Nur, 57) 

Është e qartë se këto metoda (mjete) nuk do t`i kuptojnë 
ata që janë të pafuqishëm, që e kanë përulur dhe përvuajtur 
veten, ata që janë mendjelehtë, por me siguri se do t`i 
kuptojnë dhe ngërthejnë njerëzit të cilët kanë njohuri të forta 
për udhëheqjen e kësaj bote dhe udhëheqjen e botës tjetër, 
ata të cilët e kanë shmangur nga vetja mbisundimin e 
epsheve dhe gjërave të shëmtuara, ndërkaq që e kanë ngri-
tur veten e tyre në shkallën e jetës së Muhammedit s.a.v.s. 
dhe shokëve të tij. 

Suretu El-Furkan 
Dalluesi 

 
E drejtë e All-llahut është që ne ta njohim Atë edhe në 

qoftë se nuk na dërgon pejgamberë! Gjurmët e Tij në gjithësi 
e argumentojnë dhe të drejtojnë te Ai. Krahas kësaj, edhe 
natyra jonë orientohet drejt Tij. Por, megjithëkëtë, Ai deshi – 
nga mëshira dhe mirësia e Tij – të na dërgojë pejgamber nga 
mesi ynë (njërin prej nesh) me të cilin do të shoqëroheshim 
dhe prej të cilit do të mësonim. 

Ne nuk e dimë numrin e saktë të të gjithë pejgamberëve që 
na erdhën, as i dimë gjithë emrat e tyre, por e dimë saktësisht 
se bashkësia e tyre përfundoi me të Dërguarin me të cilin erdhi 
Libri që e përmblodhi thelbin e porosive dhe mësimeve të tyre. 
All-llahu i Madhëruar caktoi që libri i Tij të shoqërojë jetën 
në udhëtimin e saj të gjithmonshëm, deri sa All-llahu të 
trashëgojë tokën dhe gjithë atë që është në të (derisa t`i takojnë 
All-llahut të gjitha). Ky i Dërguar qe Muhammedi s.a.v.s., i biri 
i Abdull-llahut: “Ai, që ia shpall Furkanin (Kur'anin, dallues i së 
vërtetës nga e pavërteta) robit të vet (Muhammedit) që të bëhet pej-
gamber i botës (këshillues), është i madhëruar.” (El-Furkan, 1)  

Muhammedi është njeri sikurse ne, por njeri te i cili u bash-
kuan dhe u përqendruan të gjitha lavditë njerëzore, ndërsa 
flamuri për të qenë i pari i të gjithëve i takon vetëm atij!  

E tërë vetëdija e botës është e lidhur ngushtë me shpalljen 
e tij të përjetshme, andaj nga ajo nuk do të shmanget veçse 
mizori dhe krimineli. 

Kur All-llahu i Lartmadhëruar e dërgoi atë, e cilësoi Veten 
e Tij me atë që e meriton vetëm Ai: “Ai është që vetëm Atij i 
takon sundimi i qiejve dhe i tokës, Ai nuk ka as fëmijë e as nuk ka 
shok në sundimin e Tij. Ai krijoi çdo gjë, duke e përsosur në mënyrë 
të qartë e të matur.” (El-Furkan, 2) 

Këto janë atribute (sifate) në të cilat dyshuan dhe polemizuan 
vetëm ata të cilët nuk e njihnin All-llahun dhe ata të cilët e mo-

huan Atë, mirëpo i zoti i shpalljes së fundit krijoi një Umet që do 
t`u besonte atributeve të All-llahut, do të vritej për hir të tyre. 

Në suren “El-Furkan” janë dyshimet dhe mendimet e 
kundërshtarëve të tij (Kur`anit). Në vijim do t`i sjellim ajetet 
të cilat flasin mbi dyshimet dhe fjalët e kundërshtarëve duke i 
shqyrtuar demantet e tyre të nevojshme: 

1) “Dhe ata që nuk besuan, thanë: “Ky (Kur'ani) nuk është 
tjetër vetëm se një gënjeshtër, që e trilloi ai (Muhammedi), të cilit i 
ndihmuan edhe njerëz të tjerë. Pra ata (idhujtarët) bënë shtrem-
bërim e shpifje.” (El-Furkan, 4) 

Kundërshtimi i pejgamberëve ka filluar qëmoti, andaj 
edhe nuk është për t`u habitur nëse edhe mushrikët e Mekës 
do ta kundërshtonin Pejgamberin s.a.v.s., ngase ata në fakt e 
kishin kundërshtuar thirrjen e tij për ta besuar All-llahun Një, 
të Vetëm (teuhidin). Ata u gjetën tepër ngushtë dhe në gjen-
dje tejet kritike kur panë se ky po e mohonte besimin e tyre të 
trashëguar që Zoti të ketë fëmijë!!  

Po cilët ishin ata të tjerët që e ndihmuan atë? Përse ata nuk 
ia përshkruajnë vetes shpalljen? 

2) “Edhe thanë: “(për Kur'anin) Janë legjenda të të parëve, që 
ai (Muhammedi) kërkoi t'i shkruhen ato, e i lexohen atij mëngjes e 
mbrëmje.” (El-Furkan, 5) 

Sipas asaj që këta supozonin, shkruesit nga të cilët ky 
kishte kërkuar që të shkruajnë Kur`anin ishin ithtarë të parë 
të Librit (ehlu-l-kitab). Shtrohet pyetja, a thua të krishterët e 
ndihmuan për të mposhtur besimin në trininë e shenjtë? Apo 
e ndihmuan hebrenjtë që t`i zbulonte dinakëritë e tyre dhe 
rrënimin e shtetit të tyre?  

Këto nuk janë veçse fjalë dhe thënie të kota dhe të turpshme!  
3) “E ata thanë: “Ç'është me këtë të Dërguar, i cili ha ushqim 

dhe ecën nëpër tregje? Përse të mos i jetë dërguar një engjëll së 
bashku me të, e të jetë qortues?” (El-Furkan, 7) 

Nuk ka asgjë të turpshme që njeriu–pejgamber qoftë apo 
jo- të hajë ushqim, ngase një gjë e tillë është natyrë e njerëzve 
me të cilën ata janë krijuar. 

Po çfarë do të bënte engjëlli me të? A do ta zëvendësonte 
në kumtesën e shpalljes? Po pse pra e zgjodhi All-llahu nëse 

ishte i dobët dhe i pamundshëm që t`i bënte njerëzit të kup-
tonin atë që ua kumtonte? 

Apo mos ndoshta do ta vërtetonte pejgamberinë e tij kur 
të tjerët do ta përgënjeshtronin? All-llahu i Madhëruar nuk la 
asnjë të dërguar pa i dhuruar përkrahje nga qielli i lartë!! 

4) “Ose atij t'i jepet ndonjë thesar, apo të ketë ndonjë kopsht nga 
i cili do të ushqehej? Horrat, madje, thonë: “Ju vetëm jeni duke e 
ndjekur një njeri që e ka zënë magjia!” (El-Furkan, 8-10) 

Shih se çfarë shembujsh të sjellin, andaj ata janë të humbur 
dhe nuk mund ta gjejnë rrugën e drejtë.! 

Është i madhëruar Ai, i cili po të dëshirojë mund të japë ty 
edhe më mirë se ç'thonë ata, kopshte në të cilët rrjedhin 
lumenj, ku ka edhe pallate.”  

Surja vazhdon të numërojë fjalët dhe thëniet e jobesimta-
rëve dhe atakimet e tyre: 

5) “E ata që nuk e shpresojnë takimin Tonë, thanë: “Përse të mos 
na dërgohen neve engjëj, ose përse të mos e shohim Zotin tonë?” 
Ata çmuan lartë veten dhe u sollën me arrogancë. Për kriminelët atë 
ditë kur i shohin engjëjt nuk ka gëzim, sepse ata (engjëjt) u thonë: 
“Është e ndaluar çdo e mirë (apo xheneti është haram për ju)!” (El-
Furkan, 21-22) 

Në momentin kur mushrikët do ta japin llogarinë e tyre, 
engjëjt do t`u thonë: për ju nuk ka gëzim, është e ndaluar çdo 
e mirë për ju, xheneti për ju është i ndaluar, pastaj edhe vep-
rat të cilat i keni sjellë dhe prezantuar para Zotit nuk kanë 
kurrfarë vlere, All-lahu ato i ka bërë pluhur! Siç shihet, mush-
rikët kurejshë ishin po sikur mushrikët e popullit të Nuhut 
a.s., si popujt e tjerë më të lashtë të cilët kërkuan zbritjen e 
engjëjve (melekëve), që refuzuan të udhëhiqen dhe t`i 
nënshtrohen njeriut, kryelartësia e tyre i bëri që të mos pa-
sojnë dot ndonjërin prej tyre (pejgamberët), por i katandisi si 
mos më keq. 

Më pas vjen ky kundërshtim: 
6) “E ata që nuk besuan thanë: “Përse të mos i ketë zbritur atij 

(Muhammedit) Kur'ani përnjëherë?” (El-Furkan, 32) 
Pse të zbresë ky Kur`an pjesë-pjesë (dalngadalë) sipas 

ndodhive? Pse të mos zbresë përnjëherë! 

Përgjigjja e All-llahut të Madhëruar ishte: “......Ashtu (e 
zbritëm pjesë-pjesë) që me të të forcojmë zemrën tënde dhe Ne e 
sollëm atë ajet pas ajetit (dalëngadalë).” (El-Furkan, 32) 

Është fare i pasaktë mendimi i përhapur se librat e mëpar-
shëm kanë zbritur përnjëherë. Assesi, shkrimi i librit “Dhiata 
e vjetër” dhe “Dhiata e re”, ka vazhduar shekuj me radhë, e 
pse pra të zbresë Kur`ani përnjëherë?! 

7) “E kur të shohin ty, nuk të çmojnë ndryshe, por vetëm në tallje 
e thonë: “A ky është ai që All-llahu e dërgoi Pejgamber? “Sikur ne 
të mos ishim të qëndrueshëm ndaj tyre, ai gati na pati zmbrapsur 
prej zotave tanë!” e më vonë, kur ta shohin qartazi dënimin, do ta 
kuptojnë se kush ishte më larg nga e vërteta.” (El-Furkan, 41-42) 

Kjo thënie e tyre lë të kuptosh qartë se Kur`ani kishte fillu-
ar t`i lëkundte bindjet e tyre, siç i nxori në shesh gënjeshtrat e 
tyre (falsifikimet). Mushrikët, në ballafaqim me grushtin e 
parë që iu dha nga Kur`ani filluan t`i shihnin të pavërtetat e 
tyre, ata gati sa e pranuan të vërtetën! Kështu kishte ndodhur 
me bashkëkohësit e Ibrahimit a.s., të cilët, kur panë se idhujt 
e tyre ishin copëtuar dhe hedhur përtokë, gati sa nuk besuan 
në All-llahun: “Ata u ndalën e u menduan me veten, e dikush tha: 
“Vërtet, ju jeni mu ata të gabuarit (pse adhuronit gjëra të kota).” 
(El-Enbija`, 64) 

Por mllefi, fanatizmi dhe kokëfortësia e tyre, që i sulmonte 
çdoherë, i bëri ta ulnin kokën përdhe dhe të vazhdonin edhe 
më tujte në besimin e tyre të pavërtetë. 

Edhe jobesimtarët e Mekës u kthyen nga e vërteta pasi ajo 
iu bë e qartë, filluan të talleshin me të Dërguarin, të zotin e 
shpalljes: “......e më vonë, kur ta shohin qartazi dënimin, do ta 
kuptojnë se kush ishte më larg nga e vërteta.” (El-Furkan, 42) 

Kur`ani famëlartë më pas solli një gjykim të përgjith-
shëm i cili do t`i përfshinte të gjithë robërit që u janë nën-
shtruar epsheve të tyre, se ata nuk janë tjetër, pos kafshë të 
cilat ecin me dy këmbë: “A e ke parë ti atë, që për zot e çmon 
epshin e vet, a mos do t'i bëhesh ti atij mbrojtës? A mendon ti se 
shumica e tyre dëgjojnë ose kuptojnë? Ata nuk trajtohen ndry-
she, por vetëm si kafshë, bile janë edhe më të humbur nga e vër-
teta.” (El-Furkan, 43-44) 

Në këtë mënyrë Kur`ani i përbuz ata që përbuzin Ditën 
kur do të jepet llogari për të gjitha veprimet dhe punët, sido-
mos kur ata që iu kundërvunë do ta kuptojnë dështimin dhe 
mjerimin e vet megjithëse në këtë botë jetonin me salltanet. 

Pa dyshim se njeriu faqebardhë i cili i ka veshur rrobat e 
grisura është më i mirë se njeriu faqezi i cili i ka veshur rrobat 
e mëndafshit. 

Në kohën tonë moderne “të vërtetën” e përcollën shumë 
disfata të cilat e nënçmuan atë. Ndodh që një politeist (që 
adhuron idhujt dhe kafshët) të hipë në aeroplan, kurse një 
besimtar i cili beson All-llahun Një, të Vetëm, të rrojë me 
telashet e kësaj jete! Në këtë drejtim duhet të kuptohen këto 
mendime të fundit të mushrikëve. 

“E kur u është thënë atyre: Bëni sexhde ndaj të Madhërishmit, 
ata thanë: “E kush është Rrahmani - Mëshiruesi? A t'i bëjmë sexhde 
pse ti na urdhëron?” E kjo shtoi edhe më tepër largimin e tyre (nga 
feja).” (El-Furkan, 60)  

“Er-Rrahman – Mëshiruesi” është emër i bukur i All-llahut 
me të cilin cilësohet vetëm All-llahu i Lartmadhëruar, është 
emër i përveçëm që i takon vetëm Atij: “Thuaj: “Thërrisni: 
All-llah ose thërrisni Er Rrahman, me cilindo që ta thërrisni (me 
këta dy emra), emrat e Tij janë më të bukurit.” (El-Isra`, 110) 

Për mushrikët ishte e pakapshme braktisja e idhujve të 
cilët gjatë kohë i kishin adhuruar, e sidomos kur kishin para-
sysh se ato i kishin trashëguar nga të parët e tyre, e t`i bien në 
sexhde të Madhërishmit (Mëshiruesit), Një, të Vetmit. Ata i 
thanë të Dërguarit s.a.v.s.: “Jo, ne nuk do të respektojmë 
urdhrin tënd! Ata u larguan duke ia kthyer shpinën”! 

Në këtë sure shihet qartë se mushrikët u trajtuan me dy 
mënyra: 

Duke ua futur frikën se do t`u ndodhte ajo që u kishte 
ndodhur popujve që ishin para tyre. Kur`ani famëlartë u rrë-
feu për fundin që i gjeti faraonët, fatin me të cilën përfun-
duan popujt ad dhe themud, e pastaj ua përkujtoi shkatërri-
min e popullit të Lutit a.s.: “Ata (kurejshitët) kaluan buzë 
fshatit, i cili ishte gurëzuar me atë shiun (gurëzim prej së larti) e 
shëmtuar, po a nuk janë ata, të cilët e panë atë? Jo, nuk e vështru-

an, sepse ata ishin të tillë, të cilët nuk shpresonin në ringjallje.” 
(El-Furkan, 40) 

Ky kërcënim jepte herë-herë ndonjë rezultat, por metoda e 
dytë me të cilën u trajtuan ata ishte edhe më mbresëlënëse 
dhe më afatgjate, metodë të cilën Kur`ani famëlartë e përdori 
shumë herë e që kishte për qëllim ta sillte njeriun në vete dhe 
të fillonte të pendohej. 

Në suren “El-Furkan”, kemi ajete të cilat i thërrasin mendjes 
që të mendojë mbi krijesat që janë në gjithësi, në tokë e qiej. 
Ajetet e kësaj sure fillojnë me përkujtimin e çështjes së “Hijes”! 

“A nuk e sheh se si Zoti yt e zgjati (andej e këndej) hijen, e sikur 
të kishte dashur do ta linte në një vend, pastaj diellin e bëmë rrëfyes 
të saj. Pastaj Ne atë e tërheqim pak nga pak.” (El-Furkan, 46) 

Disa herë hija ime më duket se është dy herë më e gjatë se 
trupi im, e pastaj shoh se si tërhiqet pak nga pak derisa bie 
ndër këmbët e mia! A thua si zgjatet dhe tërhiqet? Tashmë 
është përmendur se hija e aeroplanit paraprin në momentin 
kur ai ulet në tokë, siç është përmendur se edhe yjet posedojnë 
hijen e tyre e cila shfaqet gjatë errësimit të hënës dhe diellit 
dhe se çdo gjë ndiqet nga hija e saj: “Gjithçka ka në qiej e në tokë 
i bën sexhde vetëm All-llahut me dëshirë ose me dhunë, (i bëjnë 
sexhde) edhe hijet e tyre në mëngjes e mbrëmje.” (Err-Rra`d, 15) 

Në momentin kur dielli zhduk hijen, ne menjëherë kërkoj-
më vend tjetër për strehim. 

A thua ka menduar njeriu se ku shkoi hija? A thua ka 
menduar se me çfarë shpejtësie ajo udhëton në sipërfaqen e 
tokës dhe në qiell? A thua ka menduar për mirësinë dhe mirë-
bërësinë e fuqisë Hyjnore e cila e bën tërë këtë pa ndonjë 
mund apo lodhje? 

Le të shohim lëvizjen e natës dhe ditës, gjumin tonë në 
momentin kur bie nata dhe mbulon çdo gjë! Në momentin 
kur bëhem gati për të rënë në shtratin tim, kur mendoj se 
tashmë do të pushoj dhe qetësohem tërësisht..! 

Mirëpo, pas pak them: “(O Zot) Syri im është mbyllur, por 
zemra ende më është duke punuar (rrahur), gjoksi im hapet 
dhe ulet, kurse lëvizjet e organeve të tretjes janë vazhdimisht 
në punë...... 

Lëvizjet të cilat All-llahu i ka krijuar në trupin tim nuk 
kanë të ndalur deri në momentin kur më vjen vdekja e 
pritur! Megjithëkëtë, ne e përmendim rrallë All-llahun, ndo-
nëse e dimë shumë mirë se assesi nuk mund të dalim jashtë 
dorës së fuqisë së Lartë! A thua sa do të zgjasë mosfalën-
derimi ynë?! 

Prej nga na erdhën lumenjtë? Pa dyshim se retë të cilat 
ditë e natë me vete e bartin shiun e sollën tërë këtë lumë të 
madh që ne e shohim gati për çdo ditë, na sjellin ujin e pijs-
hëm i cili i përmbushë nevojat tona, pra sjellin ujin e pastër. 
Me të ngjallet toka e vdekur, ngase nevojat e saj për ujë janë 
evidente gjatë tërë vitit! 

A thua nuk na drejtohen fjalët e All-llahut në lidhje me 
këtë: “Edhe Ai është, që i lëshon erërat myzhde në prag të mëshirës 
së Tij (shiut) dhe Ne lëshuam prej qiellit ujë të pastër. Që me të t'i 
japim jetë një toke të vdekur dhe t'u japim të pijnë atyre që i 
krijuam, kafshë e shumë njerëz.” (El-Furkan, 48-49) 

Nëpër qytete dhe fshatra shohim se si njerëzit hapin puse 
nga të cilat rrjedh ujë i pastër. Ata këtë e bëjnë pa ndonjë 
lodhje apo mund! Ne jemi më të gëzuar dhe më të kënaqur se 
ata të cilët e bartin mbi shpinë apo e tërheqin zvarrë! 

“Ne shumë herë ua përkujtuam atyre këto fakte që të mendojnë, 
por shumica e njerëzve nuk deshën tjetër pos refuzimin.” (El-
Furkan, 50) 

Burimet e imanit janë shumë afër, ato janë para syve tanë, 
por janë për ata që shohin (me vëmendje), e megjithëkëtë 
(edhe pse burimet e imanit janë shumë afër), shumica e njerë-
zve janë mohues dhe jobesimtarë!! 

Pas ajeteve të cilat kanë të bëjnë me dukuritë dhe manifes-
timet e fuqisë Hyjnore si dhe ajeteve të cilat e manifestojnë 
fuqinë e All-llahut në gjithësi, All-llahu i Lartmadhëruar, 
thotë: “I madhërishëm është Ai që krijoi yje në qiell dhe vendosi në 
të dritë (diell) e hënë që ndriçon.” (El-Furkan, 61) 

Është Ai që në qiell vendosi dritën (diellin) dhe yjet. Në 
një vend tjetër të Kur`anit thuhet se i Lartmadhëruari ka ven-
dosur në kozmos “suruxhen”, gjë që do të thotë se ajeti në fjalë 
e përmend ekzistimin e botëve (planeteve) të tjera. Shkenca 

moderne vërtetoi se planeti ynë i quajtur “Tokë” është vetëm 
një ndër mijëra planetët dhe se ne, në krahasim me gjithësinë 
e madhe e të gjerë, jemi një gjë shumë e imët (e parëndësish-
me), se ne jemi krijuar vetëm për t`u ballafaquar me sprovën 
shumë të saktë, nëse do të përkujtojmë apo harrojmë, nëse do 
të falënderojmë apo mohojmë dhuntitë e All-llahut! Ne jemi 
sprovë për njëri-tjetrin, siç thuhet në këtë sure: “Ne bëmë 
njërin prej jush sprovë për tjetrin se a do të jeni të durueshëm. E 
Zoti yt është Ai që sheh çdo gjë.” (El-Furkan, 20) 

Që të shihet cili do të ketë sukses në këtë sprovë e cili do të 
dështojë? 

Pa dyshim se në këtë sprovë do të shpëtojnë “Ibadu Rrah-
man – robërit e All-llahut (Mëshiruesit), kurse do të dështojnë 
“Ibadu Shejtan – robërit e djallit”! 

Surja “El-Furkan” i numëron dhjetë porosi të cilat janë ve-
çori të robërve të All-llahut (Ibadu-Rrahman). Të gjitha këto 
porosi janë të ngërthyera edhe në suret e tjera, ndërsa këtu 
formojnë një pasqyrë të plotë të virtyteve të ndriçuara islame. 

All-lahu i Madhëruar thotë: 
1. “E robërit e Zotit janë ata që ecin nëpër tokë të qetë, e kur atyre 

me fjalë u drejtohen injorantët, ata thonë: “Paqe!” (El-Furkan, 63) 
Ecja qetë nëpër tokë nuk do të thotë ecje e ngadalshme apo 

ecje e vdekur, por ecje e drejtë dhe e pashtershme. 
Biseda me injorantët të mbushur me ligësi dhe dëshirë për 

t`u grindur e për t`u zënë, duhet të jetë me selam dhe mirësi, 
që është një porosi për të cilën poeti thotë: 

Po ta kishte heshtur guri çdo qen që leh, 
Edhe kodra do të dukej e vogël.........! 
2. “Dhe që për hir të Zotit të tyre natën e kalojnë duke i bërë 

sexhde dhe duke qëndruar në këmbë (falen).” (El-Furkan, 64) 
Medoemos të kemi gjumë të rehatshëm që ta çlodhë trupin 

e të ndihmojë në punët e mëtejshme! Me rëndësi është të mos 
biem në gjumë pa e falur namazin e jacisë dhe namazet nafile 
të natës si dhe të zgjohemi para thirrjes së namazit të sabahut, 
me qëllim që ditën ta fillojmë me të mirë, e kur njeriu e fal 
namazin e jacisë dhe të sabahut në xhemat (xhami), konside-
rohet sikur të jetë falur tërë natën. 

3. “Edhe ata që thonë: “Zoti ynë, largoje prej nesh vuajtjen e 
xhehenemit, e s'ka dyshim se vuajtja në të është gjëja më e rëndë.” 
(El-Furkan, 65) 

Vërtet ajo është vuajtja më e rëndë e xhehenemit, është 
vuajtja që sjell shkatërrimin të cilin e shoqëron poshtërimi 
dhe fatkeqësia e përhershme. Çdo besimtar i denjë është i 
obliguar të shmangë veten dhe familjen e tij nga kjo e ardhme 
e zezë, t`u bëjë rezistencë rrymave injorante moderne të cilat 
e lidhin me gjëra të shëmtuara (virtyte të këqija), ndërsa e 
largojnë dhe e bëjnë të jetë i pakujdesshëm ndaj obligimeve 
(fetare që sjellin shpëtimin). 

“Ai, vërtet është vendqëndrim dhe vendbanim i keq.” 
4. “Edhe ata që kur shpenzojnë nuk e teprojnë e as nuk janë dorë-

shtrënguar, por mbajnë mesataren e janë të matur.” (El-Furkan, 67) 
Vërtet koprracia është poshtërim (thjeshtësi), kurse tepri-

mi në harxhimin e pasurisë (tejkalimi i kufirit të harxhimeve) 
është mendjelehtësi.  

5. “Edhe ata që pos All-llahut, nuk lusin zot tjetër dhe.... 
6. ..... nuk mbysin njeriun që ka ndaluar All-llahu, por vetëm 

kur e meriton në bazë të drejtësisë, 
7. ......dhe që nuk bëjnë kurvëri, ndërsa kush i punon këto, ai 

gjen ndëshkimin.” (El-Furkan, 68) 
Që të tria këto mëkate të përmendura paraqesin krime të 

cilat në mesin e njerëzve përhapen në kohëra të ndryshme. 
Ndodh që i pari të jetë zinaja (kurvëria), pastaj adhurimi i 
vetes dhe i pasioneve vetjake (epsheve), gjë që është në kun-
dërshtim me All-llahun ose pa adhurimin e All-llahut, pastaj 
vrasja e njeriut: “...ndërsa kush i punon këto, ai gjen ndëshkimin. 
Atij i dyfishohet dënimi Ditën e Kiametit dhe aty mbetet i përbuzur 
përgjithmonë.” (El-Furkan, 68-69) 

Ai që bën keq, ka mundësi të përmirësohet e të bëjë mirë, 
kurse ai që bie poshtë në virtytet e tij morale, ka mundësinë e 
pendimit, ngase pendimi u është lënë të gjithë njerëzve, deri-
sa të jenë gjallë dhe kur ata ndryshojnë në shpirt, ndryshohet 
edhe gjendja e tyre. 

“Përveç atij që është penduar dhe ka bërë vepër të mirë, të tillë-
ve All-llahu të këqijat ua shndërron në të mira. All-llahu është 

mëshirues, ndaj Ai fal shumë. Ai që është penduar dhe ka bërë mirë, 
në të vërtetë, ai është kthyer te All-llahu dhe është i pranishëm.” 
(El-Furkan, 70) 

8. “Edhe ata që nuk dëshmojnë rrejshëm dhe kur (rastësisht) 
kalojnë pranë së keqes, kalojnë duke e ruajtur karakterin e vet.” (El-
Furkan, 72) 

Njeriu i preokupuar me seriozitetin dhe me të vërtetën 
nuk dëshmon rrejshëm dhe as që thotë gjëra të kota! 

9. “Edhe ata që kur këshillohen me ajetet e Kur'anit të Zotit të tyre, 
nuk u kthejnë shpinën si të shurdhët e të verbër.” (El-Furkan, 73) 

Leximi i Kur`anit kërkon zemrën e zgjuar, mendjempreh-
tësinë, shijimin e domethënieve dhe vetëdijen se bisedohet 
me All-llahun e Lartmadhëruar! 

Ai që e lexon pa zemër, le të mos mendojë se do të ketë 
dobi që e lëviz gjuhën në gojë. 

10. “Edhe ata që thonë: “Zoti ynë, na bëj që të jemi të gëzuar me 
(punën) e grave tona dhe pasardhësve tanë, e neve na bëj shembull 
për të devotshmit.” (El-Furkan, 74) 

Na bëj ne shembull! Ajeti nuk ka për qëllim rolin sundues, 
por gëzimin e syve kur ke grua të vyeshme që është bazë e 
butësisë dhe pastërtisë, gëzimin me pasardhësit tanë (fëmijët) 
që na japin kënaqësi dhe, më në fund, mbrojtjen nga zilia. 

“Për shkak se duruan, të tillët shpërblehen me një shkallë të lartë 
(xhenet) dhe aty priten me përshëndetje të selamit.” (El-Furkan, 75) 

Këta do të shpërblehen me grada të larta në xhenet, All-llahu 
na bëftë banorë të tij, me faljen dhe mëshirën e Tij... Amin! 

“Aty janë përgjithmonë, e sa vendqëndrim dhe vendbanim i 
mirë është ai.” 

Suretu Esh-Shuara` 
Poetët 

 
Thirrja islame ndeshi në një rezistencë tejet të ashpër të 

shumicës së mushrikëve të cilët nuk pranuan që All-llahu të 
jetë Një, i Vetëm dhe që Muhammedi të jetë i Dërguari i Tij! 

Ata ishin këmbëngulës në jetën e cila nuk e njihte shpall-
jen, po as që e besonte Ditën e Fundit. Botëkuptimi i tyre nuk 
përkonte me atë që e ndiqnin disa nga ehlu--kitabët – heb-
renjtë dhe të krishterët – në vete ngërthente nënçmimin dhe 
zhvleftësimin, ndaj kjo bëri që ata të mos e besojnë shpalljen e 
fundit. Sa më shumë që i Dërguari s.a.v.s. u bënte thirrje të 
hynin në Islam, ata gjithnjë e më shumë e quanin rrenacak 
dhe gjithnjë e më shumë mburreshin dhe ngulnin këmbë në 
idhujtarinë e tyre duke e brengosur kështu të Dërguarin, 
duke iu shmangur atij dhe duke e shfaqur mendjemadhësinë 
dhe kokëfortësinë e tyre! 

Prandaj, All-llahu i Madhëruar i tha: “Këto janë ajete të librit 
(të Kur'anit) të qartë! A mos do të mbysësh ti veten (Muhammed) 
pse ata nuk bëhen besimtarë?!” (Esh-Shuara`, 2-3)  

Mos vallë ti do të mbysësh veten duke vrapuar pas tyre 
(pse ata nuk besojnë)? 

“Sikur të duam Ne, do të zbritnim një argument (mrekulli) nga 
qielli mbi ata, e që qafat e tyre do t'i rrinin përulur atij.” (Esh-
Shuara`, 4) 

Mirëpo, urtësia e All-llahut deshi që argumenti i Muhamme-
dit të ishte shpallja, të cilën do ta pranonin gjeneratat e kalu-
ara dhe gjeneratat që do të vijnë më vonë. Ishte shpallje që po 
i fliste mendjes së njeriut, ndërsa i sulmonte ashpër gënje-
shtrat dhe të pavërtetat e përhapura. 

A thua çfarë kërkojnë? 
Kërkojnë argument të natyrës fizike e cila do t`i mahnitë, 

që më pas, siç thonë, ta pranojnë Islamin! 

Po, a nuk është e vërtetë se ajetet e kësaj natyre ishin rreth 
e përqark tyre? Po të ishin mendjemprehtë, do t`i gjenin 
argumentet! 

Për sa u përket argumenteve të hapësirës, Kur`ani famë-
lartë u mjaftua me të përmendurit e tokës e cila në fillim 
duket e thatë, pa asnjë bimë, e mbushur përplot pluhur, por 
që, pas një kohe shndërrohet në vend të freskët, plot bimë, 
vend plot gjelbërim, plot fryte të pastra e të bukura, me shije 
të ëmbla e të këndshme! 

“A nuk e shikuan ata tokën se sa shumë lloje bimësh të dobishme 
bëmë të mbijnë në të? Vërtet, në këto ka fakte (të forta), por megji-
thatë, shumica e tyre nuk qenë besimtarë. E s'ka dyshim se Zoti yt 
është Ai i Gjithëfuqishmi (t'i ndëshkojë) po edhe i mëshirshmi.” 
(Esh-Shuara`, 7-9) 

Dy provat e fundit përmenden plotë tetë herë në këtë sure; 
një herë në ajetin që e përmend vendin në tokën mbi të cilën 
ne jetojmë, nga e cila dalim dhe së cilës i kthehemi dhe shtatë 
herë pas ajeteve të cilat e përkujtojnë gjendjen dhe fatin e pësuar 
të popujve të parë, të popujve të cilëve u erdhën pejgamberët 
po me të njëjtën shpallje me të cilën erdhi edhe Muhammedi, 
por që ata nuk e pranuan por e refuzuan dhe e mohuan. 

Ata nuk gjetën veçse shkatërrimin dhe humbjen. 
A thua Aarabët duan që të përsërisin po atë fat?! 
Janë pejgamberët ata që përcjellin udhëzimin drejt men-

dimit të pjekur njerëzor, ata janë njerëzit më zemërpastër, më 
të sniqertë e besnikë, që nuk kërkuan kurrfarë përfitimi mate-
rial a tjetër për vete. 

Që të gjithë njëzërit përsëritën atë që më parë e kishte 
thënë i Dërguari Nuh a.s., për të cilin All-llahu i Madhëruar, 
thotë: “Edhe populli Nuhut mohoi të dërguarit. Kur vëllai i tyre 
(nga gjaku), Nuhu u tha: “A nuk jeni kah frikësoheni? Unë jam për 
ju pejgamber besnik. Keni frikë (dënimit të) All-llahut e më dëgjoni 
mua. Unë për këtë nuk kërkoj prej jush ndonjë shpërblim, shpërblimi 
për mua është vetëm prej Zotit të botëve.” (Esh-Shuara`, 105-109) 

Pejgamberët kërkuan nga popujt e tyre veçse devotshmë-
rinë dhe frikën e All-llahut, por nuk kërkuan nga ndonjëri 
shpërblim për misionin dhe shpalljen e tyre që e bartën, as që 

i shkoi ndonjërit prej tyre ndonjëherë ndër mend që të shkak-
tojnë grindje a të mbahen kryelartë. 

Edhe përkundër kësaj, pejgamberët e All-llahut u trajtuan 
dhe u pritën me ashpërsi dhe vullgaritet, disa prej tyre u vranë 
duke predikuar atë për të cilën ishin të obliguar, duke zbatu-
ar obligimin më të shenjtë. Por, a thua çfarë ishte fundi i tyre? 

“Po më thuaj se edhe nëse Ne u japim të jetojnë vite me radhë, e 
pastaj t'u vijë atyre ajo me çka u tërhiqet vërejtja, çka do t'u vlejë 
atyre ajo jetë që gëzuan? Ne nuk kemi ndëshkuar asnjë fshat 
(vendbanim), e ai të mos ketë pasur pejgamber. Që t`ju përkujtojë 
(përfundimin e punës së keqe). Ne nuk bëmë të padrejtë.” (Esh-
Shuara`, 205-209) 

Surja “Esh-shuara`” në përgjithësi ngërthen në vete çësh-
tjet e popujve të kaluar, çështjen e Musait me faraonin, të 
Ibrahimit dhe popullit të tij, si dhe rrëfimet mbi popullin ad, 
themud, popullin e Lutit dhe banorët e Ejkes...! 

Në të gjitha rrëfimet ka një përputhshmëri tejet të bukur 
mes ndodhive, harmoni të pastër nga çdo paragjykim, të 
gjithë këta popuj e kanë të përbashkët mohimin, të keqen, 
veprat e ndyta, inatin dhe rrenën. 

Le të shohim së pari rrëfimin mbi Musain a.s. dhe le të 
qëndrojmë te interesimi i faraonit për All-llahun. 

Ai pyeti mbi qenien e Tij, gjë që është absurde, ngase ne 
nuk e njohim qenien tonë, jo më qenien e Krijuesit tonë? 

Mu për këtë, përgjigjja e mundur erdhi në këtë mënyrë: 
“(Faraoni) Tha: “E cili është ai zot i botëve (që ju dërgoi)?”Ai i tha: 
“Zoti i qiejve dhe i tokës dhe ç'ka ndërmjet tyre, nëse bindeni!” Ai 
(faraoni) atyre që ishin përreth, u tha: “A nuk e dëgjoni?!”Ai (Mu-
sai) tha: “Zoti juaj dhe i prindërve tuaj të parë!” (Faraoni) Tha: 
“Vërtet, i dërguari juaj që u është dërguar juve, me siguri është i 
çmendur!” (Musai) Tha: “Zot i lindjes dhe i perëndimit dhe ç'ka 
ndërmjet tyre, po që se kuptoni!” (Esh-Shuara`, 23-27) 

Përgjigjja e cila është dhënë këtu shëmbëllen me atë që 
haset në suren “Ta-Ha”. Faraoni e kishte refuzuar besimin në 
këtë Zot, andaj edhe i tha Musait: “(Faraoni) Tha: “Nëse ti 
beson zot tjetër pos meje, do të gjendesh në mesin e të burgosurve!” 
(Esh-Shuara`, 29)  

Më pas ai caktoi një ditë kur do të tuboheshin të gjithë, kur 
Musai do të prezantonte para të gjithëve ate që kishte me 
vete (mrekullitë), do të ballafaqohej me magjistarët, ndërsa 
nga turma e mbledhur kërkoi që të merrnin pjesë në këtë garë 
të rëndësishme mes Muasit dhe magjistarëve të tij! Me rën-
dësi është të dimë se njerëzit që do të merrnin pjesë në këtë 
tubim publik nuk e kishin përcaktuar qëndrimin e tyre, kup-
tohet nëse magjistarët do të pësonin disfatë, por ajo që dëgjo-
hej prej tyre ishte kjo: “Edhe popullit iu tha: “Ejani e tubohuni, 
Ashtu që t'i përkrahim magjistarët, nëse ata triumfojnë.” (Esh-
Shuara`, 39-40) 

Ndërsa të ndiqnin Musanë, kjo as që u shkonte ndër 
mend...! Mendimet e tyre kishin depërtuar shumë thellë, saqë 
nuk mendonin fare se magjistarët do të pësonin disfatë, se do 
ta ndiqnin Musanë e do të braktisnin besimin në faraonin!! 

Mirëpo ndodhi pikërisht kjo. Faraonin e kishte pushtuar 
çmenduria, u mund, ndërsa hyjnia e tij u bë një trillim pa 
vlerë: “Ai (faraoni) tha: “I besuat atij, para se t'ju lejoja unë?!” 
S'ka dyshim se ai (Musai) është prijësi juaj që ua mësoi juve 
magjinë, e keni për të marrë vesh më vonë. Unë do t'jua shkurtoj 
(do t'jua pres) duart dhe këmbët tuaja të anës së kundërt (klithi) dhe 
që të gjithëve do t'u gozhdoj.” (Esh-Shuara`, 49) 

E vërteta është se qëndrimi i këtyre magjistarëve nuk nda-
hej nga ndikimi i çuditshëm, për vetëm një çast të shkurtër ata 
u transferuan nga njerëz që përmes magjisë së trilluar kërko-
nin furnizimin (paratë) në shkallën më të lartë të sakrificës, 
vetëm për hir të All-llahut, ndaj edhe u ngritën shumë lart!! 

Ndërsa faraoni vazhdoi me vetëmashtrimin dhe kokë-
fortësinë e tij. Me plot hamendje ai e pyeti veten: si ishte e 
mundur që njerëzit të besonin pa marrë leje prej tij? Thua se 
ndërgjegjja e tyre ishte pronë e tij!! 

Ditët kalonin, ndërsa Musai vendosi të dilte nga Egjipti 
duke ikur nga përvuajtja, robërimi dhe dënimi. Faraoni e për-
gatiti ushtrinë e tij dhe iu vu pas me qëllim që ta kthente 
prapa. Që të dy grupet u afruan aq afër saqë shiheshin me sy. 
Hebrenjtë thanë: “Dhe kur u panë dy grupet, shokët e Musait 
Thanë: “Me siguri na zunë!”(Esh-Shuara`, 61) 

Edhe Tevrati rrëfen për frikën, përçarjen dhe britmën e 
tyre derisa Musai u tha: “Kurrsesi, me mua është Zoti im, Ai do 
të më udhëzojë.” (Esh-Shuara`, 62) 

Deti i kuq e pengonte rrugën që ushtria e faraonit ta arrin-
te Musain dhe popullin e tij. Në këtë moment kishte ndërhyrë 
kujdesi i lartë i qiellit (kujdesi i All-llahut). Musai i ra detit 
me shkopin e tij, ndërsa ai (deti) u shfaq me ujin në të djathtë 
e në të majtë, u shpalosën thellësitë e tij të thata dhe bënë 
rrugë për të kaluar beni israilët në anën tjetër të detit. 

Faraoni u përpoq t`i ndiqte, mirëpo valët e mëdha të detit 
e përmbysën nga çdo anë. Kështu përfundoi rrëfimi i hyjnisë 
së pavërtetë. Ai thërriti edhe disa herë duke nxjerrë nga goja 
gllënjkat e ujit dhe frymën e fundit. 

Ai që Ibrahimit i dhuroi pjekurinë dhe udhëzimin e drejtë, 
Ai nuk do të mbytet dhe nuk do të shkatërrohet kurrë. Besimi 
që pati Ibrahimi a.s. ishte besim i lehtë dhe jo i ndërlikuar. 

Ne na pushton një valë ndjenjash kur lexojmë librat e shumë 
filozofëve të cilët u morën me shkrime të teologjisë dhe që na 
njoftojnë për gjërat që nuk i kemi ditur. Për fat të keq, këto 
shkrime të tyre të shtruara u ndoqën me shumë pakuptimësi 
dhe ndërlikime të panevojshme (duke u përpjekur që përmes 
mendimeve të tyre filozofike ta argumentojnë Zotin)! 

Le të shohim se çfarë thotë Ibrahimi mbi Zotin: “Zoti që 
më krijoi, Ai më udhëzon mua, Dhe Ai që më ushqen dhe më jep të 
pijë, Dhe kur të sëmurem Ai më shëron, Ai më bën të vdesë e 
mandej më ngjall, Ai tek i cili kam shpresë se do të m'i falë më-
katet e mia në ditën e gjykimit. Zoti im, më dhuro mua urtësi dhe 
më bashko me të mirët! Më bëj përkujtim të mirë ndër ata që vijnë 
pas, Më bëj prej trashëguesve të xhenetit të begatshëm.” (Esh-
Shuara`, 78-82) 

I Dërguari ynë, Muhammedi s.a.v.s., është më me meritë 
dhe më afër Ibrahimit. 

Thirrja në teuhid (te besuarit e All-lahut Një, të Vetëm), 
është karakteristikë e gjithë pejgamberëve. Që të gjithë ishin 
kundërshtarë të rreptë të shirkut (politezimit), ndërsa Ibrahi-
mi a.s. kaloi nëpër shumë vende duke i luftuar idhujt dhe 
besimin e tyre. 

Edhe pse njerëzit që besonin në shumë zota, konsideronin 
se Zoti i Madh posedon vend më të lartë se tërë këta zota të 
tjerë, ndërsa këta janë ndërmjetësues të tyre për të arritur te 
Zoti i Madh. Kjo nuk u mor parasysh, sepse ata i barazuan 
zotat e tyre me Zotin e Madh, bile shumë herë i përkujtonin 
zotat e tyre pa e përkujtuar Zotin e Madh!! 

Mu për këtë, në rrëfimin mbi të Dërguarin Ibrahim a.s., 
All-llahu i Madhëruar flet për mushrikët në zjarr të xhehene-
mit: “E duke u grindur mes vete në të, ata thonë: “Pasha All-llahun, 
njëmend ne kemi qenë krejtësisht të humbur”, Kur ju (idhuj) ju 
kemi barazuar me Zotin e botëve. Ne nuk na humbi kush tjetër 
vetëm se kriminelët (prijësit). E tash për ne nuk ka ndonjë ndihmës 
(ndërmjetësues). Nuk ka as ndonjë mik të sinqertë. E, sikur të mund 
të kthehemi (në dynja) edhe një herë, do të bëheshim besimtarë.” 
(Esh-Shuara`, 96-101)  

Është fakt se civilizimin modern e ka kapluar harresa (të 
harruarit), sepse shirku ia ka ngatërruar doktrinat, ndërsa 
ndikimi i tij në dashurinë e tepërt ndaj kësaj bote ka bërë që 
ata të mos e kujtojnë All-llahun dhe të mos e quajnë pjesë të 
civilizimit të tyre (jetës)!! 

Kur`ani famëlartë sjell rrëfimin mbi Ibrahimin a.s. pas 
rrëfimit mbi Musanë a.s., por para rrëfimit mbi Nuhun a.s., 
ngase rjredha historike nuk ka rëndësi. Me rëndësi është 
mësimi dhe porosia që u shërbejnë njerëzve! 

Në rrëfimin që flet mbi të Dërguarin Nuh a.s. shohim se 
nënçmimi dhe tallja me të varfrit e të dobëtit kishte filluar qysh 
në kohërat e hershme. I pasuri e urrente dhe nënçmonte të 
varfrin, i fuqishmi e zhvleftësonte të dobëtin. Sistemi i urryer 
i klasave daton, le ta përsërisim, qysh në agimin e njerëzimit. 

Është e natyrshme që të varfrit të jenë të parët të cilët bëhen 
pjesëtarë të pejgamberëve, sepse tek ata gjetën respektin dhe 
korrektësinë, gjë që nuk i kënaqte kryelartët, ndaj edhe i 
thanë Nuhut a.s.: “E si të të besojmë ty, kur ty të besojnë më të 
ulëtit?” Ai tha: “Unë nuk di se ç'punuan ata (që ju u thoni të ulët).” 
Përgjegjësia e tyre, nëse kuptoni, është vetëm para Zotit tim. E unë 
nuk do t'i përzë besimtarët. Unë nuk jamë tjetër, por vetëm sa t'u 
tërheq vërejtjen haptas.” (Esh-Shuara`, 111-115) 

Është e njohur se mushrikët e Mekës shumë kohë kërkuan 
nga Muhammedi s.a.v..s. një gjë të tillë, por ai refuzoi. 
All-llahu i Madhëruar thotë: “Dhe mos i përzë ata që adhurojnë 
Zotin e tyre pa pra mëngjes e mbrëmje, duke qenë të sinqertë ndaj 
Tij. Ti nuk përgjigjesh asgjë nga llogaria e tyre e as ata nuk kanë 
kurrfarë përgjegjësie nga llogaria jote, e po i dëbove ata do të bëhesh 
nga të padrejtit.” (El-En`amë, 52) 

Çfarë ngjashmërie: “A mos e porositën njëri-tjetrin me këtë? 
Jo, por ata janë popull renegat. Andaj ti larohu prej tyre, ti nuk je i 
qortuar. Vazhdo me këshillë, sepse këshilla besimtarëve u bën dobi.” 
(Edh-Dharijat, 53-55) 

Është më se i sigurt se rrëfimi për imanin dhe kufrin nuk 
është rrëfim i të pasurve dhe të varfërve, ngase Muhammedin e 
besuan njerëz që ishin shumë të pasur por edhe njerëz që ishin 
shumë të varfër. Ata i bashkoi në një vend radhitja e tyre e 
barabartë në çështjen e pesë namazeve, çdonjëri prej tyre mbeti i 
kënaqur me sprovën Hyjnore dhe njohurinë që u parashtrohej. 

Me siguri se rrëfimet të cilat janë më afër natyrës së kohës 
sonë moderne janë rrëfimet për të cilat rrëfen Kur`ani famë-
lartë e që kanë të bëjnë me popujt ad dhe themud. Ndërmjet 
këtyre popujve dhe civilizimit modern perëndimor, pavarë-
sisht nga horizonti i largët kohor dhe vendor që i ndan, ka një 
ngjashmëri të madhe. Pjesëtarët e popullit ad, për nga aspekti 
fizik, ishin njerëz me forcë të rrallë fizike, trupmëdhenj, shtat-
gjatë, me shëndet të fortë. Poashtu për nga aspekti intelektual, 
njerëzit e popullit ad ishin shumë të mprehtë dhe dinakë. 

Poeti i shquar Nabiga Edh-Dhibjani i lavdëronte gasasinët 
se ishin trupmëdhenj, pa kurrfarë të mete apo gjymtie. 

Mirëpo, një prioritet i tillë i rrallë i popullit ad, si nga aspe-
kti fizik ashtu edhe nga ai intelektual, e kishte shastisur dhe 
shkatërruar atë. Ata thoshin: “Kush është më i fortë se ne”? 

Ata filluan të dëfrehen me jetën në mënyrë të tepruar, 
filluan të ndërtojnë godina të larta, filluan të plaçkitin, e kur 
në duart e tyre binte ndonjë i dobët, tregonin padrejtësi dhe e 
goditnin keq atë, nuk kishin frikë se dikush do të merrte 
guxim të hakmerrej! 

Kush do të mund t`u dilte përpara e t`i mposhtte? 

I Dërguari i tyre Hud a.s., u tha: “A në çdo bregore ngrini 
ndonjë shtëpi (ndërtesë) sa për lojë? Dhe a i ndërtoni pallatet e 
fortifikuara që të jeni përgjithmonë? E kur rrëmbeni, rrëmbeni 
mizorisht. Pra, kini frikë All-llahun dhe më dëgjoni mua! Kini frikë 
Atë që ju pajisi me çka e dini vet. U pajisi me mjete gjallërimi e me 
djem. Me kopshte e me burime uji. Vërtet, unë i frikësohem dënimit 
tuaj në një ditë të madhe. Ata i thanë: “Për ne është krejt një, si na 
këshillove, si nuk na këshillove!” Kjo (që na këshillon ti) nuk është 
tjetër vetëm se traditë (mitesh) të popujve të lashtë. Se ne nuk kemi 
për t'u dënuar.” (Esh-Shuara`, 128-131) 

Bregore quhen kodrinat dhe dunat e rërës ose vende të 
ngjashme të larta, ndërsa për ndërtimet e tyre se ishin buzë 
rrugëve në hapësirat e shkretëtirave, disa komentues janë të 
mendimit se këto ndërtime ishin pallate të forta, disa se ishin 
strema uji, kurse disa se ato ishin kështjella të larta. 

Gjatë shqyrtimit të hollësishëm shohim se godinat e ndër-
tuara ose kështjellat e larta, apo stremat e ujit nuk janë gjëra 
për të cilat njeriu qortohet. Për këtë dijetarët thanë: ata u 
ndëshkuan për shkak të dëfrimit të shfrenuar, zhytjes në 
pasionet e jetës dhe të mirat e kësaj bote, moskujdesit ndaj 
All-llahut si dhe nëpërkëmbjes së të drejtave të të tjerëve! 

Civilizimi modern na dëshmon po të njëjtën gjë. Amerika-
nët dhe evropianët ndërtojnë rrokaqiej shumëkatësh, bëjnë 
gara ndërtimi njëri me tjetrin, janë dhënë vetëm pas epsheve 
të tyre, por kanë harruar porositë e Zotit të tyre. 

Nëse bien në luftë njëri me tjetrin, ata janë të gatshëm të 
përdorin armët atomike për shkatërrime në masë! E nëse vetë 
grinden me të tjerët, nuk çajnë kokën nëse kundërshtari i tillë 
përjeton përuljen, nënçmimin apo përmbysjen!! 

Hidhërimi i All-llahut ndaj popullit ad, themud dhe të tje-
rëve të ngjashëm me ata, u shkaktua për shkak të veprimeve 
të tyre të kësaj natyre, për shkak të injorancës së tyre të thellë 
ndaj All-llahut, për shkak të moskujdesit ndaj çështjes së 
takimit të tyre me Të, si dhe për shkak të guximit të tyre t`i 
kundërvihen Atij..! 

Pas tyre erdhi populli i Lutit a.s., popull që ishte zhytur në 
epshe dhe pasione të ndaluara. Është për t`u habitur se edhe 

civilizimi modern është tejet i zhytur në epshe dhe dëfrime, i 
orientuar drejt anomalive të ndryshme (seksuale, etj). Meqë 
nuk e çan kokën për paralajmërimet e vdekjes, siç është së-
mundja e Aidsit, askush nuk e ngre zërin për devotshmërinë 
dhe nderin. Ata bashkëpunojnë në shkallë globale për zbuli-
min e metodave dhe mjeteve të cilat do të sjellin një harmoni 
mes epsheve të ndaluara (prostitucionit dhe homoseskualiz-
mit) dhe shpëtimit nga pasojat shkatërruese!! 

Një tejkalim i tillë i kufirit sjell shkatërrimin dhe mbytjen e 
popujve: “(Të mjerët ju) A shkoni pas meshkujve të kësaj bote. E 
gratë tuaja i leni anash, të cilat Zoti juaj i krijoi për ju! Por ju jeni 
një popull që kaloni çdo kufi!” (Esh-Shuara`, 165-166) 

Vërtet All-llahu i shkatërroi të gjitha këto vende, po edhe 
jobesimtarët do të kenë po këtë fat! 

Të gjitha këto rrëfime përfunduan me rrëfimin për Shuaj-
bin a.s. dhe banorëve të Ejkes, të cilëve iu tha: “Plotësoni mat-
jen, e mos u bëni prej atyre që lënë mangët! Dhe matni me peshojë 
të saktë. Dhe mos leni mangët sendet e njerëzve, e mos bëni shka-
tërrime në tokë. Frikësojuni Atij që u krijoi juve dhe breznitë e 
para.” (Esh-Shuara`, 181-183) 

Mirëpo, populli i Shuajbit ua shkelte të drejtat të tjerëve, i 
la mangët të gjitha gjërat e urdhëruara, lejoi padrejtësitë (çrre-
gullimet), e me këtë edhe u shkatërrua. 

Umeti islam është i obliguar të veprojë më mirë se çdo 
popull tjetër. 

Misoni i Umetit islam është universal, ai i përfshin të gjitha 
krijesat, i bënë të jenë bartës të trashëgimisë së udhëzuesve të 
mëparshëm. Nëse ithtarët e Librit (hebrenjtë dhe të krishterët) 
harruan – qëllimisht apo u shtirën se harruan – atë që e kishin 
me vete (shpalljen e tyre), le t`i përkujtojmë se Muhammedi 
është i zoti i misionit të përjetshëm dhe të përgjithshëm, se 
misioni i tij tuboi tërë atë që gjatë shumë shekujve më parë 
ishte shkapërderdhur (porositë dhe mësimet Hyjnore) dhe 
bëri që ato të ngelin edhe më tutje shpallje e cila do të lexohet 
deri në Ditën e Fundit. 

Suretu En-Neml 
Buburrecat - thneglat 

 
“Kapitulli i Buburrecave –thneglave”, ose i ashtuquajturi 

“Suretu En-Neml”, është kapitull i zbritur në Mekë dhe 
përmban mrekulli që i takojnë botës së gjallesave (kafshëve, 
botës së zoologjisë), të cilat do të zbulohen në të ardhmen e 
afërt. Mbi këtë çështje flet edhe vetë ajeti i fundit i kësaj sure, 
ku thuhet: “Dhe thuaj: “Falënderoj All-llahun, e Ai do t'jua 
tregojë argumentet e veta dhe do t'i kuptoni. Zoti yt nuk është 
indiferent ndaj asaj që veproni ju.” (En-Neml, 93) 

Ndërkaq, për sa i përket fillimit të sures, ai jep një rezyme 
të shkurtër mbi fatin e besimtarëve dhe jobesimtarëve, 
udhëzimi dhe përgëzimi u takon të parëve, kurse humbja dhe 
dëshpërimi të tjerëve. 

Këto vërejtje të shkurtra instruktive surja “En-Neml” i 
trajton hollësisht në pjesën e fundit të saj, por, pas prezan-
timit të katër rrëfimeve për Musanë dhe faraonin, Sulejmanin 
dhe popullin sebe`, popullin themud dhe popullin e Lutit. 

Le t`u hedhim një sy këtyre rrëfimeve. Në rrëfimin mbi 
Musanë, All-llahu i Madhëruar flet për ikjen e tij në momen-
tin kur kishte parë se si shkopi i tij është shndërruar në gjar-
për: “E ti, hidhe shkopin tënd! E kur e pa atë që lëvizte si të ishte 
gjarpër, ai (nga frika) ktheu prapa duke mos pasur kujdes. (I thamë) 
O Musa! Mos u frikëso se pranë meje të dërguarit nuk frikësohen! 
Përpos kush (nuk është i dërguar) bën mëkat (ai frikësohet) e që të 
keqen e zëvendëson me të mirën, atëherë s'ka dyshim se Unë jam që 
fali shumë dhe jam mëshirues.” (En-Neml, 10-11) 

Këto fjalë kanë për qëllim të qetësojnë dhe sigurojnë 
Musanë se All-llahu i Madhëruar ia ka falur atij vrasjen e 
kundërshtarit që kishte ndodhur në Misir (Egjipt), ngase 
Musai, pasi e kishte lënë përtokë të mbytur, kishte thënë: 
“Zoti im, unë e ngarkova veten e Ti më fal mua!” Dhe Ai ia fali, se 
Ai është që fal shumë, është mëshirues.” (El-Kasas, 16)  

All-llahu Fuqiplotë në suren “En-Neml” e vërtetoi këtë 
falje dhe këtë mëshirë, siç e përgëzoi me shpallje nga ana e Tij 
(mision) –“se pranë meje të dërguarit nuk frikësohen”!! 

Pastaj All-llahu i Madhëruar flet mbi faraonët të cilët 
qëllimisht dhe me këmbëngulje nuk e besuan All-llahun, ata 
e dinin se Musai është me të vërtetën, siç e dinin se nuk pose-
donin kurrfarë arsye për të qenë kundër tij: “Dhe, edhe pse 
bindshëm të besueshëm në to (se shin nga Zoti), i mohuan në mënyrë 
të padrejtë e me mendjemadhësi, pra shikoje se çfarë ishte fundi i 
shkatërrimtarëve.” (En-Neml, 14) 

Para se ta shqyrtojmë rrëfimin mbi Sulejmanin a.s., le të 
përkujtojmë fjalën e All-llahut të Madhëruar: “Nuk ka asnjë 
gjallesë në tokë dhe as shpendë që fluturojnë me dy krahë e që nuk 
janë të ndara në grupe (të ndryshme), sikurse edhe ju (Zoti i krijoi, i 
pajisi si ju). Asgjë nuk kemi lënë pas dore nga evidenca. Më në fund 
te Zoti i tyre do të tubohen.” (El-En`amë, 38) 

Që të gjitha këto grupe të ndara e të ndryshme flasin dhe 
kuptohen mes vete në gjuhë të veçanta të tyre dhe, ndonëse 
ky komunikim i tyre nuk është i përkryer, njeriu ka mundësi 
të zbulojë dhe të kuptojë disa të fshehta të këtij komunikimi. 

Sulejmani a.s. ishte njëri prej atyre që dinte dhe kishte aftë-
si ta kuptonte të folurit e shpezëve dhe insekteve, atij i mësoi 
All-llahu shumë gjëra të cilat të tjerëve u ngelën të pamund-
shme: “E Sulejmani e trashëgoi Davudin dhe tha: “O njerëz, ne 
kuptojmë gjuhën e shpendëve e na është dhuruar nga gjithçka, e, 
vërtet ky është shpërblim i qartë.” (En-Neml, 16) 

All-llahu i Madhëruar e bëri që të dëgjonte atë që një 
buburrec ia thoshte bashkësisë së saj: “Deri atëherë kur arritën 
mbi luginën e buburrecave, një buburrec tha: “O ju buburreca, 
hyni në vendet tuaja që të mos u copëtojë Sulejmani dhe ushtria e 
tij duke mos ju vërejtur.” E ai (Sulejmani) buzëqeshi i gëzuar prej 
fjalës së tij dhe tha: “Zoti im, më mundëso që të falënderoj të mirat 
Tuaja që m'i dhurove mua dhe prindërve të mi dhe që të bëj vepra të 
mira që Ti i pëlqen, e me mëshirën Tënde më shtie në mesin e robër-
ve Tuaj të mirë!” (En-Neml, 18-19) 

Surja përkatëse thotë se Hud-Hudi (pupëza) i erdhi Sulej-
manit me lajmin e Belkisës, mbretëreshës së popullit sebe`, i 

cili në atë kohë e adhuronte diellin e jo All-llahun. Pupëza 
ishte habitur kur kishte parë se ata ishin idhujtarë të cilët po e 
adhuronin diellin dhe shumë krijesa të tjera e jo All-llahun: 
“Madje takova atë dhe popullin e saj se adhurojnë diellin e jo All-
llahun, po djalli ua kishte hijeshuar atë veprim të tyre dhe i kishte 
shmangur prej rrugës së drejtë, andaj ata nuk gjejnë udhëzim. (i 
kishte shmangur) Për të mos adhuruar All-llahun që nxjerr në 
shesh (e di) të fshehtën në qiej e në tokë, dhe që e di atë që fshihni 
dhe atë që publikoni.” (En-Neml, 24-25)  

Sulejmani i shkroi një letër kësaj mbretëreshe, në të cilën 
thuhej: “Ajo (gruaja - Belkisa) tha: “O ju pari, mua më ka arritur 
një letër madhështore!” (e lexova) Kjo është prej Sulejmanit (man-
dej e hapi, kur qe, në të) “Me emrin e All-llahut, Mëshiruesit, Më-
shirëbërësit!” (Bismil-lahir-Rahmanir-Rrahim!) (në vazhdim 
shkruan) “Të mos u mbani më të madh kundër meje, po të më vini 
të dorëzuar (edhe besimtarë)!” (En-Neml, 30-31) 

Islami është feja e gjithë pejgamberëve. Asnjëri prej tyre 
nuk hoqi dorë nga kjo fe, ngase esenca e tij ishte dhe është 
besimi në All-llahun Një, të Vetëm, dorëzim dhe nënshtrim 
ndaj Tij dhe përgatitje për takim me Të. 

Në këtë pikëpamje ishin të njëjtë Musai, Ibrahimi dhe 
Muhammedi a.s.. 

Belkisa, mbretëresha e mirënjohur kishte vendosur ta zva-
rriste për një kohë përgjigjen që duhej t`i jepej Sulejmanit. Ajo 
donte të dinte mos Sulejmani ishte njëri nga mbretërit të cilët 
kërkonin pasuri dhe sundim? Apo mos vallë ky ishte njëri 
nga udhëzuesit drejt All-llahut, njeri që veten e konsideron 
mbi të gjitha të mirat e kësaj bote (pasurisë dhe sundimit)? E 
kur Sulejmanit i erdhi delegacioni i cili me vete barte dhurata 
dhe gjëra të çmuara, ai kuptoi se çpo ndodhte në atë rast. 

Ai iu drejtua delegacionit duke i thënë: “A me pasuri më 
ndihmoni mua? Atë që All-llahu më ka dhënë mua është shumë më 
e dobishme nga ajo që ju ka dhënë juve! Por ju krenoheni me 
dhuratat tuaja!” (En-Neml, 36) 

Sulejmani deshi t`i tregonte mbretëreshës një mrekulli që 
do ta dëshmonte besnikërinë dhe sinqeritetin e tij. Ai iu drej-
tua atyre që ishin ulur pranë tij dhe u tha: “O ju pari, cili prej 

jush do të më sjellë fronin e saj, para se të vijnë ata të dorëzuar?” 
(En-Neml, 38)  

Dhe vërtet ndodhi ashtu: me fuqinë e All-llahut froni i saj 
erdhi sa çel e mbyll sytë nga Jemeni në Bejtu-l-Makdis! 

Sulejmani pa madhështinë e asaj që ndodhi, andaj edhe 
tha: “Kjo është dhuntia e Zotit tim që të më sprovojë mua se a do ta 
falënderoj, apo mos do ta përbuz. E kush falënderon, ai falënderon 
për të mirën e vet, e kush përbuz, Zoti im (s'ka nevojë), është i pa 
nevojë e bujar!” (En-Neml, 40) 

Kujtoj se duke e kometuar ate që kishte ndodhur – materia 
ishte shndërruar në fuqi e cila po lëvizte me shpejtësinë e 
dritës, që më vonë të kthehej prapë e njëjta, ashtu siç kishte 
qenë: fron në të cilën do të ulej mbretëresha..! 

Belkisa kishte ngelur e habitur nga ç`i kishin parë sytë. 
Sulejmani iu drejtua dhe i tha: “A është i këtillë froni yt?” Ajo 
tha: “Si të ishte vetë ai?!” (En-Neml, 42) 

Ishte përgjigje që tregonte urtësinë e saj. Nga kjo, asaj iu bë 
e ditur se ai ishte i Dërguar i All-llahut, andaj edhe i besoi 
dhe tha: “Zoti im, unë i kam bërë krim vetes e tashti i dorëzohem 
(pranoj besimin) All-llahut, së bashku me Sulejmanin, Zotit të 
gjithësisë.” (En-Neml, 44) 

Pas rrëfimit mbi Sulejmanin, vijon rrëfimi i popullit the-
mud. Ad dhe themud ishin popuj kryelartë dhe arrogantë. 

Kur atyre u erdhi i Dërguari i All-llahut, Salihu a.s., ata i 
paralajmëruan të keqen që do t`i ndodhte nëse nuk ndalej 
nga thirrja në këtë besim, po edhe thurën komplote për të 
vrarë atë: “Ata thanë: “Betohuni mes vete në All-llahun, ta mbytni 
atë dhe familjen e tij natën, e pastaj të afërmve të tij t'u thoni: Ne 
nuk morëm pjesë në mbytjen e familjes së tij, dhe se ne jemi të drejtë 
(të vërtetë)” (En-Neml, 49) 

Siç duket, në vend të tij ata e vranë devenë të cilën All-
llahu e kishte krijuar mrekulli për ta, andaj edhe e merituan 
dënimin e dhembshëm: “Ata përgatiten një kurth e Ne ua shpër-
blyem kurthin duke mos e hetuar ata. Pra, vështro se çfarë ishte për-
fundimi i dredhisë së tyre. Në të vërtetë, Ne zhdukëm të gjithë ata 
dhe popullin e tyre. E këto janë shtëpitë e tyre të mbetura shkret për 
shkak të mizorisë së tyre. E nuk ka dyshim se në këtë (rrënim) për 

një popull që kupton ka argument. Ne i shpëtuam ata që besuan dhe 
që ishin të matur (duke iu shmangur mëkatit).” (En-Neml, 50-53) 

Pas rrëfimit mbi atë që e pësoi populli themud, vijon rrëfi-
mi për Lutin a.s. dhe vendin i cili bënte vepra të shëmtuara. 
Pa dyshim që populli i këtij vendi kishte zvetënuar natyrën e 
vet, ai ishte dhënë pas të shëmtuarës (homoseksualizmit), atë 
e bënte në mënyrë publike, në ndeje dhe vendtubime. 

Luti a.s. ishte prej beni israilëve që kishte emigruar në këtë 
vend. Kur pa se çfarë bënin pjesëtarët e këtij vendi, ngeli i 
habitur, andaj edhe i ndaloi. Ata nuk panë tjetër, pos ta largo-
nin atë nga vendi i tyre. Siç duket, mëkatet dhe veprat e tyre 
të shëmtuara u ishin përqendruar thellë në shpirt si dhe në 
shoqërinë ku ata jetonin. 

“(Përkujto) Lutin kur ai popullit të vet i tha: “A bëni atë punë të 
shëmtuar që edhe vetë ju e kuptoni (se është e keqe)?” A vërtet, ju 
nga epshi kontaktoni me meshkujt, i braktisni gratë tuaja? Ju jeni 
popull injorant (xhahil). Përgjigjja e popullit të tij nuk qe tjetër 
vetëm se të thonë: “Përzini familjen e Lutit nga vendi juaj, sepse 
ata janë njerëz që ruajnë pastërtinë!” (En-Neml, 54-56) 

Që të gjithë i shkatërroi All-llahu, mbi ta hodhi dënimin e 
ashpër të Tij, mbi ta lëshoi shi me gurë, bëri që qielli të bie 
mbi ta! 

“E kundër atyre lëshuam një shi (me gurë); i shëmtuar ishte ai 
shi për ata të cilëve iu kishte tërhequr vërejtja.” (En-Neml, 58) 

Ithtarët e Librit (hebrenjtë dhe të krishterët) e dinë shumë 
mirë se çfarë ndodhi me popullin e Lutit, ndërsa fati i tyre i 
zymtë ngeli i përmendur nëpër librat e tyre, e megjithëkëtë, 
ata lejuan një gjë të tillë (homoseksualizmin), e penguan dëni-
min e autorëve të këtij akti. A nuk është kjo kufër (mosbesim)?! 

Fillimi i sures na jep një sqarim të hollësishëm që bën të 
kuptohet sa më mirë shtrati i këtyre ndodhive dhe paralaj-
mërimi për ndëshkimin e tyre (fundin e pritur): “E atyre që 
nuk besojnë botën e ardhshme, Ne ua kemi hijeshuar veprat ndaj 
dhe ata bredhin. Të tillët janë ata që u takon dënimi më i rëndë dhe 
mu ata do të jenë më të dëshpëruarit në botën tjetër.” (En-Neml, 4-5) 

Pasi All-llahu i rrëfeu të Dërguarit të Tij mbi fatin që kishin 
pësuar disa popuj të mëparshëm të cilët i kundërshtuan të 

dërguarit e tyre, atij iu drejtua me këtë fjalim: “Thuaj (o i Dër-
guar): “Falënderimi i qoftë All-llahut, e shpëtimi qoftë ndaj robërve 
të Tij që Ai i zgjodhi (pejgamberët)! A më i mirë (për të besuar) 
është All-llahu, apo ata që ia bëjnë shok?” (En-Neml, 59) 

Falënderimi i qoftë All-llahut i Cili i shkatërroi ata i që 
kishin tejkaluar kufijtë dhe e pastroi tokën prej tyre, siç thotë 
në suren “El-En`amë”: “Ndaj u zhduk mbeturina e popullit mizor, 
pra Falënderim i qoftë Zotit të botëve.” (El;-En`am, 45) 

Pastrimi i tokës prej zullumqarëve dhe përforcimi i pari-
meve të së drejtës dhe të vërtetës në të është begati e madhe e 
cila meriton falënderim, siç meritojnë të dërguarit fisnikë 
përshëndetje madhështore për durimin e tyre të paparë 
derisa arritën një rezultat të kënaqur. 

Pastaj All-llahu i Madhëruar kërkoi sqarim për të provuar 
të vërtetën madhështore: “A më i mirë (për të besuar) është All-
llahu, apo ata që ia bëjnë shok?” (En-Neml, 59) 

Kjo është e njëjtë me atë që u tha në gjuhën e Jusufit a.s.: 
“O ju dy shokët e mi të burgut, a është më mirë të adhurohen zota 
të ndryshëm ose All-llahu, i vetmi ngadhënjimtar?” (Jusuf, 39) 

Përforcimi i teuhidit (njëshmërisë) të All-llahut është the-
meli i përbashkët në të gjitha shpalljet qiellore, kurse të besu-
arit në shumë zota është doktrinë e cila u kultivua dhe u rrit 
në disa mjedise të devijuara (humbura). Një doktrinë e tillë 
ishte përhapur edhe në mjedisin e arabëve, të cilëve Kur`ani 
famëlartë u shtroi pesë pyetje të cilat i përforcojnë dhe i 
thellojnë parimet e teuhidit dhe ia sqarojnë të vërtetën çdo 
njeriu që ka mendje të shëndoshë: 

1- “Ai krijoi qiejt e tokën, që për ju lëshoi shi nga qielli, e Ne me 
të bëmë të lulëzojnë kopshte të bukura, që për ju ka qenë e pamund-
shme t'i bëni të mbijnë bimët në to; A mos ka ndonjë zot tjetër pos 
All-llahut? Jo, por ata janë popull që shtrembërojnë (të vërtetën).” 
(En-Neml, 60) 

A mos vallë i barazojnë me All-llahun idhujt e tyre që i 
adhuruan, apo mos lajthitin nga rruga e drejtë, pse asnjëri 
prej tyre nuk mori guxim dhe nuk pati mundësi që të thotë se 
ai që i krjioi qiejt, lëshoi shiun prej lart apo ai që bëri të mbij-
në bimët në tokën e pasur me shi është guri apo njeriu.....!! 



M U H A M M E D  E L - G A Z A L I    K O M E N T I  T E M A T I K  I  K U R ` A N I T  F A M Ë L A R T Ë  

m 482 M 

2- “A është Ai që tokën e bëri vendqëndrim e nëpër të rrjedhin 
lumenj, dhe asaj (tokës) i bëri (male) përforcuese, dhe në mes dy 
deteve bëri ndarje. A ka përveç All-llahut zot tjetër? Jo, por shumica 
e tyre nuk e dinë.” (En-Neml, 61) 

Përqëndrimi i tokës dhe gjithë asaj që është mbi të në gjen-
dje të sigurt është vërtet çështje e çuditshme, sepse ajo sillet 
rreth dy boshteve, rreth vetes dhe rreth diellit, e megjithëkëtë 
lëvizje të pandërprerë dhe të dyfishtë si dhe udhëtim të 
shpejtë madhështor në gjithësi (kozmos). Ajo nuk lëkundet 
apo nuk dridhet aspak. Shohim se në dorën tonë nuk lëviz as 
gota e mbushur me ujë! 

Pastaj, toka është e rrumbullakët, pjesa dërrmuese e së 
cilës është ujë i kripur. 

Nëpër kontinente rrjedhin dhe lëvizin shumë lumenj dhe 
dete me ujë të njelmët, por assesi nuk ndodh që të përzihen 
mes vete, secili prej tyre është caktuar të jetë në vendin e vet, 
të lëvizë në shtratin e tij të caktuar!  

A thua se një gjë e tillë nuk na shpie drejt All-llahut? 
3- “A është Ai që i përgjigjet nevojtarit (të mjerit) kur ai e 

thërret, duke ia larguar të keqen e juve ju bën mbizotërues të tokës. 
A ka zot tjetër pos All-llahut? Jo, por ju shumë pak përkujtoni.” 
(En-Neml, 62) 

Ky ajet na transferon nga vendi (toka) te banorët e saj, të cilët 
gjatë jetës i godet shumë herë dhembja duke i bërë që të hidhen 
me zë të lartë në lutje e të gjëmojnë për lehtësimin dhe largimin 
e dhembjeve. A thua kush ua sjell të mirën, përveç All-llahut? 

4 –“Ai që ju orienton në errësirat e tokës e të detit, dhe ai që 
pranë mëshirës së Tij (shiut), si myzhde i lëshon erërat. Vallë, a ka 
tjetër zot pos All-llahut? E lartë është madhëria e Tij nga çka ia 
përshkruajnë shok.” (En-Neml, 63) 

Ai që i mbudh njerëzit gjatë udhëtimeve në tokë, det apo 
qiell është vetëm All-llahu dhe është vetëm Ai që lëshon shiun 
në të katër anët e tokës. 

Cili prej zotave që ju i supozoni mund të bëjë diç nga 
gjithë këto? 

5 –“Ai që e filloi krijimin (e njeriut) e pastaj e përsëriti atë (e 
ringjall pas vdekjes) dhe Ai që ju furnizon nga qielli e toka. A mos 

ka zot tjetër pos All-llahut? Thuaj: “Sillni argumentet tuaja, nëse 
jeni të sinqertë!” (En-Neml, 64) 

Me siguri se nuk posedojnë dot argument, ngase kufri nuk 
ka argument që meriton të dëgjohet apo shihet. 

Mosbesimi (ateizmi) është sëmundje, ai nuk është produkt 
i mendjes (koncept ideor), s`është veçse një mashtrim që për-
qendrohet në trillime, ai nuk ka vend në logjikën e shëndoshë!! 

Filozofia materialiste, e cila sot konsiderohet dominuese, 
sillet rreth konceptit: “Toka është vetëm se lindje dhe vdekje”, 
koncept ky i cili konsiderohet produkt i paganizmit të lashtë. 

Të habit çështja se një gjë e tillë shndërrohet në teori shken-
core e cila thotë: “Materia nuk humbet po as që përtërihet.” 

Nën hijen e këtij iluzioni (mendimi) shumë gjenerata u 
nisën drejt hiçit!! Në çdo gjë dominoi sjellja shtazarake: 
“Ndërsa ata të cilët nuk besuan thanë: “A pasi të (vdesim) bëhemi 
dhe e pluhur ne edhe prindërit tanë, (a thua) do të ringjallemi? Kjo 
na është premtuar neve dhe prindërve tanë më përpara, por kjo nuk 
është gjë tjetër veçse legjendë e të parëve!” Thuaj: “Udhëtoni nëpër 
tokë dhe shikoni se si ishte përfundimi i kundërshtarëve!”(En-
Neml, 67-69) 

I Dërguari Muhammed s.a.v.s. ishte i obliguar t`ua kthente 
shpinën tërë këtyre devijimeve, që njerëzve t`ua parafyty-
ronte Ahiretin (botën e ardhshme) e ata ta shihnin atë me sy 
të vërtetë! Ai mori përsipër obligimin që të krijonte një civili-
zim hyjnor i cili do ta besonte All-llahun, do të jetë i lidhur 
ngushtë me shpalljen e Tij, do të përgatitej për takim me Të. 

Islami synon që mbi sipërfaqen e tokës të krijojë popull i 
cili veprat e tij të bëra vetëm për hir të botës tjetër do t`i kon-
siderojë bosht i të tërë veprimtarisë së tij në këtë jetë, popull i 
cili pesë herë në ditë do të qëndrojë para Zotit të tij në radhë-
radhë (një pas një) duke iu përgjigjur jehonës së thirrjeve të 
fjalëve “All-llahu ekber” (Zoti është më i madh) dhe do ta 
vërtetojë Njëshmërinë e Tij!! 

Një ajet në pjesën e fundit të sures “En-Neml” përmend se 
para ndodhisë së Ditës së Ndarjes (ku çdo gjë do të ndahet 
për llogari), do të dalë nga toka një shtazë nga bota e shta-
zëve, të cilën All-llahu do ta bëjë t`i flasë njerëzimit: Si u bë që 

e harruat Zotin tuaj, si u bë që e mohuat mendjen tuaj dhe e 
mohuat Krijuesin tuaj? Ç`është ky mosbesim? 

Shumë herë e përfytyroj këtë shtazë duke vështruar 
(kaluar pranë) ata që janë me pozitë të lartë dhe famë të 
shkëlqyer e duke u thënë: O ju, ta dini se bota e shtazëve 
është më e kënaqur se bota juaj, kjo botë nuk posedon dituri-
në tuaj, por edhe nuk do të qortohet për atë që ka harruar, 
kurse ju që All-llahu ju dha mendjen e shëndoshë, e përdorët 
atë për ta kundërshtuar Atë!...  

Sa të shëmtuar që jeni ju, njerëzit! 
“E kur kundër tyre do të bëhet fjala (e dënimit) realitet, Ne do t'u 

nxjerrim një shtazë nga toka që do t'u flasë (ose do t'i lëndojë), sepse 
njerëzit nuk ishin të bindur në argumentet Tona.” (En-Neml, 82) 

Në lidhje me këtë shtazë janë përcjellë shumë transmetime 
të cilat nuk zënë vend të sigurt. Për ne është i mjaftueshëm ky 
lajm i vërtetë (nga Kur`ani). 

Surja “En-Neml” përfundon me bisedën mbi Ahiretin dhe 
Ditën e llogarisë, llogari kjo e cila do të jetë e bazuar mbi 
parimet e ligjit të drejtë: “Kush ka bërë vepër të mirë, atij do t'i 
takojë (shpërblim) edhe më i mirë se ajo dhe ata do të jenë të 
siguruar prej tmerrit të asaj dite. E kush do të paraqitet me punë të 
këqija (me besim të gabuar), ata do të hidhen të përmbysur në 
fytyrat e tyre në zjarr, (u thuhet) Ju nuk shpërbleheni me tjetër pos 
me atë që punuat.” (En-Neml, 89-90) 

Flamuri i thirrjes drejt rrugës së All-llahut atë ditë do të 
jetë i lidhur për të zotin e shpalljes madhështore (Muhamme-
din) i cili me këtë Kur`an krijoi një Umet, roli i të cilit ishte të 
kumtojë dhe përhapë shpalljen e Zotit, që me të të krijojë 
popuj të tjerë, një pas një. 

“Unë jam urdhëruar të adhuroj vetëm Zotin e këtij qyteti, të 
cilin Ai e bëri të shenjtë, se Atij i takon çdo send, dhe jam urdhë-
ruar të jem prej besimtarëve të sinqertë.” (En-Neml, 91) 

Është më se e sigurt se brenda kësaj kohe dhe hapësire do të 
shfaqet e ardhmja e Islamit dhe e kufrit, po edhe shumëçka 
tjetër: “Dhe thuaj: “Falënderoj All-llahun, e Ai do t'ua tregojë 
argumentet e veta dhe do t'i kuptoni ato atëherë (kur nuk u bën dobi). 
Zoti yt nuk është indiferent ndaj asaj që veproni ju.” (En-Neml, 93)  

Suretu El-Kasas  
Tregimet 

 
Surja “El-Kasas – Kapitulli i tregimeve” fillon me qetë-

simin dhe sigurimin e besimtarëve për të ardhmen e tyre 
duke vërtetuar se fundi i padrejtësisë (zullumit dhe shtypjes) 
është i errët (fatkeq), kurse e ardhmja fatlume u takon vetëm 
besimtarëve, se fundi i durimit është i mirë dhe se ata të cilët 
u shtypën dhe u konsideruan të dobët në këtë jetë do të 
arrijnë të çajnë prangat e të rikthejnë lirinë e tyre të dëshiruar. 

Pothuajse i tërë ky kapitull flet mbi Musanë a.s., lindjen e 
tij dhe ato që i ndodhën atij me popullin beni israil, si mësim 
se historia përsëritet.  

“Ta, Sinë, Mim. Këto janë ajetet e librit (të Kur'anit) të plotkup-
tueshëm. Që po t'i lexojnë ty nga lajmi rreth Musait, e që është e 
vërtetë për një popull që beson.” (El-Kasas, 1-3) 

Faraoni për të cilin bëhet fjalë këtu ishte Remsisi i Dytë, 
sundimi i të cilit u shtri nga lumi Kong e deri në lumin Danub. 
Ambiciet dhe lakmitë e tij të cilat e bënin të konsideroj veten 
shumë të madh, e çuan aq larg sa veten ai e konsideronte zot 
dhe despot. 

“Me të vërtetë, faraoni ka ngritur kryet lart në tokë, e popullin e 
saj e ka grupuar dhe një grup prej tyre e shtyp, ashtu që djemt e 
tyre ua mbyt, e gratë e tyre ua lë të jetojnë. Vërtet, ai ishte prej më 
shkatërrimtarëve.” (El-Kasas, 4) 

Mbytja e djemve (meshkujve) dhe lënia e grave në jetë bëhej 
me qëllim që ato të mos gjenin mbështetje dhe ngushëllim, të 
dorëzoheshin dhe ai të bënte ç`të donte me to. Nuk ka dyshim 
se një gjë e tillë për gratë qe dënim i madh dhe sprovë e ashpër. 

Mirëpo, a thua se një çnderim (uzurpim) i tillë do të ngelte 
deri në pafund?  

Assesi! Medoemos nata të ketë agimin dhe fundin e saj.. 
“E Ne duam t'i lartësojmë ata që u shtypën në tokë, t'i bëjmë 

udhëheqës dhe t'i bëjmë trashëgues.” (El-Kasas, 5) 

Edhe pse ky tregim i takon së kaluarës, në shpirtrat e besim-
tarëve muslimanë, që janë duke përjetuar goditjet dhe shtyp-
jet e ashpra të mushrikëve dhe jobesimtarëve, ai fut një qetësi 
dhe shpresë të gjerë, zemrat e tyre i bënë të jenë të lidhura me 
një të nesërme më të mirë dhe më të vyeshme. Fundi i këtij 
kapitulli paralajmëron se tortura e cila i detyroi muslimanët 
të mendojnë për të braktisur Mekën së shpejti do të bjerë: 
“S'ka dyshim se Ai që ta bëri obligim Kur'anin, Ai do të kthejë ty 
aty kah erdhe. Thuaj: “Zoti im e di më mirë kush është që solli 
udhëzim të drejtë dhe kush është në humbje të sigurt.” (El-Kasas, 85) 

Komentuesit e Kur`anit, thonë: “Ky ajet është i zbritur 
gjatë rrugës së hixhretit të Pejgamberit s.a.v.s. prej në Mekë 
për në Medinë.” 

Pas një kohe, muslimanët muhaxhirë u kthyen çlirues 
(triumfues) në vendin e tyre të dashur nga i cili kishin dalë të 
thyer dhe të mposhtur. 

Kapitulli “El-Kasas” trajton në veçanti tregimin mbi 
Musanë dhe popullin e tij, tregim ky i cili përfshin shumë 
gjëra të cilat nuk përmenden fare në tregimin mbi Musanë në 
dy kapitujt e kaluar: 

Ai në vete e ngërthen lindjen e Musait dhe ngasjen e cila i 
ndodhi në fillim të jetës së tij: “Ne nënën e Musait e inspiruam: 
t'i japë atij gji, e kur të kesh frikë për të, atëherë atë hidhe në lumë, e 
mos u frikëso as mos u pikëllo, se Ne do ta kthejmë atë ty dhe do ta 
bëjmë atë nga të dërguarit.” (El-Kasas, 7) 

Detyrimi i nënës që të hedhë në lumë foshnjën e saj është 
vërtet gjë e rëndësishme, por besimi i sinqertë në Zotin bëri 
që ajo ta bënte atë që ishte e urdhëruar ta bënte. Ata të cilët e 
shqyrtojnë me vëmendje të plotë çështjen e këtij ajeti vërejnë 
se ai përmban: dy urdhra, dy ndalesa dhe dy përgëzime! 

Në momentin kur arka po lundronte nëpër lumë duke 
bartë me vete sendin e shtrenjtë, valët e lumit i dhanë drejtim 
krejt tjetër, ato e hodhën pranë pallatit të faraonit, e zemra e 
nënës së Musait agoi e zbrazët (kur kuptoi se ka rënë në 
duart e faraonit), mirëpo ajo e dinte se vetëm tek All-llahu 
janë shpresa dhe bindja e fortë: “E zemra e nënës së Musait agoi 
e zbrazët (kur kuptoi se ka rënë në duar të faraonit) dhe gati ta 

zbulojë atë (fëmijën), sikur të mos ia forconim Ne zemrën e saj që të 
bëhet e bindur (në premtimin e All-llahut).” (El-Kasas, 10) 

2) All-llahu i Madhëruar i kishte dhuruar foshnjës një nur 
kaq joshës në fytyrë sa çdonjëri që do ta shihte ta donte dhe 
të shprehte simpati ndaj saj. Kjo bëri që gruaja e faraonit t`i 
thoshte burrit të saj: “Shpresë gëzimi për mua dhe për ty, mos e 
mbytni atë, ndoshta do të na sjellë dobi ose do ta adoptojmë për 
fëmijë.” Pra ata nuk e dinin rrjedhimin.” (El-Kasas, 9)  

Kështu foshnja e porsalindur mbeti gjallë, ndërsa e motra 
e tij me urdhrin e së ëmës, i shkonte pas duke parë se ç`do të 
ndodhte me të. All-llahu i Madhëruar deshi që Musai të mos 
thithte gji nga asnjë grua tjetër, e kjo bëri që motra e tij të 
vinte në pallatin e mbretit e t`u propozonte një grua e cila do 
t`i jepte gji. Siç thamë më parë, ai refuzoi të merrte gjirin nga 
gratë të cilat i afroheshin! 

“Dhe ashtu atë e kthyem te nëna e vet që ajo të jetë e kënaqur e 
jo e pikëlluar dhe që ta kuptojë ajo se premtimi i All-llahut është i 
vërtetë e i sigurt, por shumica e tyre nuk e dinë.” (El-Kasas, 13) 

Kështu Musai u gjet përsëri në prehrin e nënës së tij e cila 
po i jepte gjirin e saj për të thithë, pa ditur njeri se çfarë kishte 
përjetuar e shkreta. 

3) Musai u rrit në pallatin e faraonit, ku All-llahu i 
mundësoi një rritje dhe jetë e cila e bënte të dalluar nga 
populli i tij i cili ishte rritur dhe zhvilluar i nënshtruar dhe 
nënçmuar. Atë e mori nën mbrojtje dhe kujdes caktimi i All-
llahut i cili e përgatiti për një të ardhme të rëndësishme: “E 
pasi ai (Musai) e arriti moshën madhore dhe u bë i pjekur, Ne i 
dhamë urtësi e dituri. Kështu ne i shpërblejmë bamirësit.” (El-
Kasas, 14)  

Në këtë periudhë të rinisë së tij ai përjetoi një ndodhi e cila 
çrregulloi qëndrimin e tij në Egjipt. Ai pa se si një njeri nga 
bijtë e popullit të tij ishte kacafytur me një egjiptian i cili e 
detyronte të barte një barrë me të cilën ai nuk kishte të bëjë 
fare, po as që kishte fuqi ta mbante. Kështu u ndez grindja 
mes tyre: “Dhe ai hyri në qytet në një kohë të pahetuar prej 
banorëve të tij, dhe në të i gjeti dy veta që po përlaheshin, njëri prej 
ithtarëve të tij e tjetri prej armiqve të tij, e ai i anës së tij i kërkoi 

ndihmë kundër armikut dhe Musai i ra grusht e ai vdiq. Ai (Musai) 
tha: “kjo është prej veprave të djallit, e s'ka dyshim se ai është armik 
i hapët që shpie në humbje.” (El-Kasas, 15) 

Musai ishte në rrezg të fuqisë së vet, mirëpo nuk e dinte se 
grushti i tij do të ishte vdekjeprurës! Andaj edhe iu drejtua 
All-llahut: “Ai tha: “Zoti im, unë e ngarkova veten e Ti më fal 
mua!” Dhe Ai ia fali, se Ai është që fal shumë, është mëshirues.” 
(El-Kasas, 16)  

Kur ndjeu se All-llahu i fali gabimin e bërë, ai u falënderua 
shumë për këtë begati të lartë dhe u betua se do t`u ndihmon-
te atyre që u bëhet e padrejtë, kurse armiqësinë do ta shfaqte 
vetëm kundër dhunuesve dhe kriminelëve! 

“Ai tha: “Zoti im, betohem në ato të mira që m'i dhurove mua se 
kurrë nuk do të vihem në ndihmë të kriminelëve.” (El-Kasas, 17) 

Siç duket, paria e faraonit kishte marrë vesh se çfarë kishte 
ndodhur me të, andaj edhe thurën një komplot se si ta vrasin 
Musanë. Musai u njoftua nga një i afërm i tij se ç`i gatuante 
pallati i faraonit, ndaj edhe vendosi që të lëshonte Egjiptin 
dhe të merrte drejt Medjenit. 

4) Në Medjen Musai u martua me të bijën e një njeriu të 
mirë i cili pasi dëgjoi se çfarë kishte ndodhur me të, i tha: “Mos 
ki frikë, paske shpëtuar nga populli zullumqar!” (El-Kasas, 25) 

Hebrenjtë u hidhëruan me Musain ngase u martua me një 
grua e cila nuk kishte prejardhje hebraike. 

Ne nuk dimë se kush ishte ky njeri i mirë i cili i bëri këtë të 
mirë Musait. Nuk jemi të mendimit se ai ishte i Dërguari i 
All-llahut, Shuajbi a.s., por cilido që të ishte, Musait i tha: 
“Unë dëshiroj të të martoj me njërën prej këtyre dy vajzave të mia, 
me kusht që të shërbesh tetë vjet, e nëse i plotëson dhjetë, ai është 
vullneti yt, e unë nuk dëshiroj të të rëndojë, e në dashtë All-llahu, ti 
do të gjesh te unë mirëkuptim!” (El-Kasas, 27)  

Kështu Musai u transferua nga një princ i një pallati në 
bari të deleve. 

Është e vërtetë se njerëzit e mëdhenj këto poste nuk i dëm-
tojnë dhe as që u sjellin dobi të veçanta. Një post i tillë veçse 
ua zbukuron tiparet e tyre burrërore dhe njerëzore, kurse 
njerëzit i njohin nga jetëshkrimet. 

Nuk ka dyshim se kjo periudhë e jetës së Musait (pas 
martesës) ishte periudhë për të cilën ai do të mendonte thellë, 
për sprovat që i kaloi ai dhe që po i kalonte populli i tij. Gjatë 
kësaj periudhe caktimi i All-llahut po e përgatiste atë të 
marrë përsipër barrën e cila së shpejti do të hidhej mbi shpa-
tullat e tij: “E kur Musai e kreu afatin dhe udhëtoi me familjen e 
vet, e vërejti kah ana e Turit një zjarr, e familjes së vet i tha: “Rrini 
këtu, unë kam vërejtur një zjarr, ndoshta do t'ju sjell nga ai ndonjë 
lajm ose ndonjë urë nga zjarri që të ngroheni.” (El-Kasas, 29) 

Ky zjarr qe shenjë (simbol) e cila e tërhoqi Musanë drejt 
caktimit (kaderit) të lartë e të çmuar të Zotit: “Dhe kur arrit tek 
ai (zjarr) nga ana e djathtë e luginës së atij vendi të bekuar me pemë 
u thirr: “O Musa, s'ka dyshim se Unë jam All-llahu, Zoti i 
botëve!” (El-Kasas, 30) 

Bariu i deleve u bë Pejgamber fisnik, i obliguar që ta lironte 
popullin dhe ta kumtonte shpalljen e Zotit! Mirëpo, Musai së 
shpejti përkujtoi atë që i kishte ndodhur me faraonin, ndaj 
edhe kërkoi nga All-llahu që ta mbështeste me vëllanë e vet, 
Harunin: “(All-llahu iu përgjigj) Tha: “Ne do ta forcojmë ty krahun 
me vëllanë tënd dhe me argumentet Tona do t'ju japim pushtet juve 
të dyve ashtu që ata të mos mund t'u afrohen juve, andaj ju të dy 
dhe ata që u janë bindur juve, jeni ngadhënjimtarë.” (El-Kasas, 35) 

Takimi mes Musait dhe magjistarëve ndodhi në ditën që e 
dëshmuan të gjithë, ai i mposhti mashtrimet e tyre dhe përuli 
kryelartësinë e faraonit dhe parisë së tij. Takimi mes Musait 
dhe magjistarëve është sqaruar hollësisht në kapitujt: El-
A`rafë, Ta-Ha dhe Esh-Shuara`. 

Edhe në kapitullin “El-Kasas” është përmendur çështja e 
magjisë (sihrit), në fjalën e All-llahut të Madhëruar: “E kur 
Musai ua solli atyre argumentet Tona të qarta, ata thanë: “Kjo nuk 
është tjetër vetëm se magji e trilluar dhe këtë nuk e kemi dëgjuar as 
ndër prindërit tanë të hershëm!” (El-Kasas, 36) 

Mirëpo, një gjë tjetër është përmendur në vend të saj (në 
vend të përmendjes së takimit që kishte ndodhur mes Musait 
dhe magjistarëve): faraoni kërkoi nga ministri i tij Hamani, që 
të hulumtonte në qiell se mos e gjente Zotin e Musait: “E 
faraoni tha: “O ju pari, unë nuk njoh zot tjetër për ju pos meje, an-

daj ti o Haman, m'i pjek (tullat) nga dheu e më ndërto një kullë të 
lartë, ndoshta do të arrij ta shoh zotin e Musait, sepse unë mendoj 
se vërtet ai është gënjeshtar.” (El-Kasas, 38) 

Akmaku (budallai) kishte menduar se All-llahu është me 
shpezët në qiell, apo është i ulur mbi re!! 

Një marri e tillë është përsëritur edhe në kohën tonë 
moderne: një astronauti rus i kishte shkuar mendja ta hulum-
tonte All-llahun në qiell, por nuk e kishte takuar fare. Ai se 
kishte gjetur veçse shokun e tij astronaut!! 

All-llahu deshi që gjatë uljes së tyre në tokë, tre anëtarë të 
stafit astronautik të mbyteshin nga mungesa e ajrit në 
makinën me të cilin kishin fluturuar...!! 

Kufri është vërtet një humbje e madhe. Nuk di si ka mun-
dësi njeriu ta kërkojë All-llahun në qiell, kurse është Ai që bën 
të mbijnë ushqime të lloj-llojshme në tokë, të cilat ne i hamë. 
Është Ai është që bëri ajrin të cilin ne e thithim pandërprerë. 

Argumentet e Tij në tokë ne i kemi më afër se shenjat e Tij 
lart në qiell, mirëpo verbëria i ka mbuluar zemrat dhe kokat e 
tyre: “Dhe ata i bëmë prijës që thërrasin për në zjarr dhe në Ditën e 
Kiametit atje nuk do t'u ndihmohet. Edhe në këtë botë i kemi 
përcjellë ata me mallkim, kurse në ditën e kijametit ata janë të për-
buzur.” (El-Kasas, 41-42) 

Pas përfundimit të bisedës mbi Musanë dhe tërë asaj që i 
kishte ndodhur atij, biseda kur`anore e këtij kapitulli kalon 
në bisedën mbi Muhammedin s.a.v.s, të Dërguarin e mendjes 
dhe dritës, të zotin e librit i cili ndërtoi imanin mbi kufrin, 
kurse shqyrtimin mbi argumentin dhe shqyrtimin e mirëfilltë. 

Muhammedi e përkujtoi fort mirë ndodhinë e Musait, 
jetën e tij në Medjen dhe mënyrën se si atje formoi vatrën 
familjare, mënyrën se si u thirr nga ana e All-llahut për ta 
pranuar shpalljen, si u detyrua që të kthehej në Egjipt për t`i 
bërë thirrje faraonit për të besuar të vërtetën! 

A thua prej nga i erdhën tërë këto lajme, kur ai ishte njeri 
që ishte lindur në një mjedis ku njerëzit i adhuronin idhujt, 
kurse ky vetë ishte analfabet (nuk dinte shkrimin e as leximin)? 

“E ti nuk ishe në anën perëndimore (të vendit ku All-llahu i foli 
Musait) kur Ne Musait ia besuam shpalljen (e bëmë pejgamber dhe 

e dërguam te faraoni), e ti as nuk ishe aty pranë. Por Ne krijuam 
popuj (mes Musait e teje Muhammed), e koha ka zgjatur (ndaj, të 
dërguam ty). Dhe nuk banove në mesin e popullit të Medjenit e t'u 
lexosh këtyre argumentet Tona (lajmin për Musain, për Shuajbin, për 
vajzat e tij), por Ne të dërguam (dhe të njoftuam).” (El-Kasas, 44-45) 

All-llahu i Madhëruar e përforcoi (ndihmoi) të Dërguarin 
e Tij me libër i cili përtëriu dhe përmirësoi shpalljet e mëpar-
shme, por çfarë qëndrimi kishin njerëzit ndaj tij? 

Prej tij kërkuan mrekulli mbinatyrore si ato që e shoqë-
ruan Musanë! Por, a thua i besuan Musait kur i panë mre-
kullitë e tij? 

Hebrenjtë të cilët kishin shpëtuar nga përmbytja (fundosja 
në ujin e detit) kërkuan nga Musai (pas shpëtimit) që t`u 
bënte një idhull të cilin do ta adhuronin si idhujt e tjerë! A 
thua çfarë besimi ishte ky? 

Sa për ata të cilët me vëmendje e shqyrtuan dhe dëgjuan 
Kur`anin, e zemrat e tyre i mbushën me shpalljen, ata i rrë-
nuan idhujt dhe me dritën e teuhidit e ndriçuan Lindjen dhe 
Perëndimin. Për ata të cilët kërkuan mrekulli mbinatyrore, 
All-llahu i Madhëruar thotë: “E kur Atyre u erdhi e vërteta nga 
ana Jonë, ata thanë: “Përse nuk iu dha atij (Muhammedit) sikurse 
Musait (ndonjë mrekulli materiale)! Po a nuk e mohuan atë që iu 
dha Musait më parë?” E, thanë: “Dy magji që përmbajnë njëra-tjet-
rën. Dhe thanë: Çdonjërën prej tyre ne e mohojmë!” (El-Kasas, 48) 

Humbja e shqyrtimit të drejtë dhe dhënia pas epsheve nuk 
shpien dot veçse në shkatërrim. Është e vërtetë se njerëzit që 
për zot i konsideruan idhujt dhe të tillët i adhuruan, i bënë 
rezistencë të ashpër Islamit, ata nuk besuan, përveç atij që u 
mor nga All-llahu në mbrojtje. 

Ndërkaq, për sa u përket “ithtarëve të Librit” (hebrenjtë 
dhe të krishterët), shpallja e All-llahut prej tyre kërkoi që të 
jenë të matur dhe korrektë, me ta u soll në mënyrën më të 
bukur, kush besoi gjeti shpërblim dhe mirëpritje shumë të 
madhe. All-llahu i Madhëruar për ta thotë: “E atyre që Ne ua 
dhamë librin përpara këtij, disa prej tyre i besojnë këtij (Kur'anit). 
Dhe kur u lexohet atyre, thonë: “Ne i kemi besuar atij, ajo është e 
vërtetë prej Zotit tonë, ne edhe para tij kemi qenë myslimanë!” 

Atyre u jepet shpërblim i dyfishtë për arsye se bënë durim dhe ata të 
keqen e largojnë me të mirën, e nga ajo që Ne e furnizuam, ata 
japin.” (El-Kasas, 52-54) 

Mbi mirëpritjen ndaj ithtarëve të Librit (ehlu-l-kitab), i 
Dërguari i All-llahut s.a.v.s. thotë: 

آمَنَ ِ�ي وَ اتَّ 
َ
ِ�ي ف

َ
دْرَك

َ
ھِ وَ أ لكِتَابِ آمَنَ بِنَبِيِّ

ْ
هْلِ ا

َ
ْ�نِ: رَجُلٌ مِنْ أ

َ
ت جْرَهُمْ مَرَّ

َ
ة ٌ يُؤْتوُنَ أ

َ
ث
َ
لا

َ
بَعَِ�ي وَ  ث

 
َ
ھُ أ

َ
ل
َ
ِ�ي ف

َ
ق مَّ صَدَّ

ُ
اءَهَا ث

َ
حْسَنَ غِذ

َ
أ
َ
هَا ف

َّ
ذا

َ
غ

َ
مَة ٌ ف

َ
ھُ أ

َ
تْ ل

َ
ان

َ
مَّ  جْرَانِ، وَ رَجُلٌ �

ُ
دِيَ�َ�ا ث

ْ
أ
َ
حْسَنَ ت

َ
أ
َ
َ�َ�ا ف دَّ

َ
أ

زَ 
َ
عْتَقَهَا وَ ت

َ
جْرَانِ.أ

َ
ھُ أ

َ
ل
َ
دِهِ ف � وَ حَقَّ سَيِّ

َ
عَا�

َ
ى حَقَّ اللهِ � دَّ

َ
وكٌ أ

ُ
جْرَانِ، وَ عَبْدٌ مَمْل

َ
ھُ أ

َ
ل
َ
جَهَا ف وَّ  

“Tre veta janë që do t`u jepet shpërblimi dy herë (do të shpërble-
hen dy herë): Një njeri prej ithtarëve të Librit i cili ka besuar të Dër-
guarin e tij, e pastaj më ka takuar mua dhe më ka pasuar dhe 
besuar, ky do të ketë dy shpërblime; njeriu i cili ka një shërbëtore, e 
ushqen dhe i jep ushqim të mirë, e pastaj e edukon dhe i jep edukatë 
të mirë, e pastaj e liron dhe e marton (e merr për bashkëshorte) dhe 
një rob i cili e plotëson të drejtën e All-llahut dhe të drejtën e 
zotërisë së tij, edhe ky do të ketë dy shpërblime.” 18 

Gjatë sundimit romak, Azia Perëndimore dhe Afrika Verio-
re ishin të mbushura përplot me ithtarë të Librit, që rronin nën 
zgjedhën e pushtetit të padrejtë romak. Ata hynë në Islam, u 
njoftuan për të dhe gjetën qetësi dhe siguri në parimet e tij. 

Ndërsa sa u përket idhujtarëve arabë, ata e penguan 
rrugën e Islamit qysh në fillimin e tij, ndërsa fesë së re i shpa-
llën luftë të ashpër, gjë për të cilën Pejgamberi s.a.v.s. përjetoi 
dhembje të mëdha (shqetësime), mirëpo All-llahu i Madhë-
ruar e qetësoi duke i thënë: “Është e vërtetë se ti nuk mund ta 
udhëzosh atë që do ti, por All-llahu udhëzon kë të dojë dhe Ai është 
që di më së miri për të udhëzuarit.” (El-Kasas, 56) 

Sipas komentuesve të Kur`anit, ky ajet është shpallur në 
lidhje me Ebu Talibin, të cilin Pejgamberi s.a.v.s. donte shumë 
që ta pranonte Islamin. Ebu Talibi e dinte fort mirë besnikërinë e 
djalit të vëllait të vet (e dinte shumë mirë se ishte Pejgamber), 
mirëpo nënshtrimi dhe përulja ndaj traditës që atë kohë domi-
nonte e bëri të mos hynte në Islam. Ebu Talibi vetë kishte thënë: 

E di se feja e Muhammedit është ndër fetë më të mira në tokë 
E po të mos ishte qortimi apo fyerja e njerëzve që tërheqin vërejtjen 
Me siguri se do të më kishit gjetur shpirtgjerë ndaj kësaj (Islamit)!! 
 

18 Transmeton Buhariu 

Një gjë e tillë është përcjellë edhe nga njëri prej kurejshëve, i 
cili pati thënë: “O Muhammed, ne e dimë se ti po thua të vërtetën, 
mirëpo nëse ne të ndjekim ty dhe fenë tënde frikohemi se arabët do të na 
nxjerrin nga toka e Mekës. Atëherë All-llahu u përgjigj: “Ata thanë: 
“Nëse ne ndjekim rrugën e drejtë së bashku me ty, ne me të shpejtë do 
të jemi të dëbuar prej vendit tonë!” Po a nuk u siguruam Ne atyre 
një vend të shenjtë e të sigurt që aty sillen frutat e çdo sendi si 
furnizim nga ana Jonë, po shumica e tyre nuk e dinë.” (El-Kasas, 57) 

Kur`ani famëlartë shfaqi kërcënimin e tij ndaj jobesim-
tarëve duke ua treguar fundin e kufrit të tyre: “E sa vendba-
nime që përbuzën jetën e vet Ne i kemi shkatërruar, e ja, ato janë 
shtëpitë e tyre, që pas tyre ato pak kohë janë banuar prej dikujt dhe 
Ne ishim trashëgues të tyre.” (El-Kasas, 58) 

Më pas rrjedhin porositë dhe këshillat të cilat i nxisin pje-
sëtarët e së vërtetës drejt së mirës, ndërsa e tërheqin vërejtjen 
nga lakmitë e kësaj bote: “Dhe çdo gjë që u është dhënë juve është 
kënaqësi dhe shije e kësaj bote, ndërsa ajo që është te All-llahu 
(thevabi) është shumë më e mirë dhe përhershme, pra, a nuk men-
doni?” (El-Kasas, 60) 

Për fat të keq shumica e njerëzve e shesin për një vlerë 
shumë të vogël të vërtetën, e assesi nuk e çajnë kokën për 
pasojat e lehtëbesimit. 

Me siguri se faraonin sundues, nuk do ta dëmtonte gjë po 
qe se mendonte mirë dhe vepronte drejtë, në vend se të shfa-
qte kryelartësi dhe tirani. Po, asgjë nuk do ta dëmtonte po qe 
se ishte i drejtë dhe i matur dhe jo mendjemadh dhe shtypës i 
robërve (njerëzve)! 

Të dyja palët Kur`ani famëlartë i qortoi për këtë pagani-
zëm njerëzor. All-llahu i Lartmadhëruar i thërret të parët dhe 
u thotë: “(përkujto) Ditën kur i thërret ata e u thotë: “Ku janë ata 
shokët e Mi, të cilët ju i pandehnit (si zota)?” E ata, të cilët e meri-
tuan fjalën (dënimin), thonë: “Zoti ynë, këta janë që ne i humbëm, i 
humbëm ata si humbëm edhe vetë, ne para Teje mohojmë se ata nuk 
na adhuruan neve!” (El-Kasas, 62-63) 

Ndërkaq të tjerëve u drejtohet duke u thënë: “Dhe u 
thuhet: “Thirrni zotat tuaj”! Ata i thërrasin, por ata nuk u përgji-
gjen dot, dhe shohin dënimin. E atëherë (do të dëshironin) sikur të 

kishin qenë në rrugën e drejtë (e të mos përjetonin dënimin).” 
(El-Kasas, 64)  

Kur`ani famëlartë e prezanton një nga dëshmitë e Ditës së 
Kiametit me shpejtësi duke pasur për qëllim të nxisë frikën 
në njeriun që është mashtruar dhe në mashtruesin. 

Pas shumë dëshmive të tjera të cilat e pasqyrojnë Ditën e 
Kiametit dhe ndodhitë lidhur me te, Kur`ani famëlartë flet 
mbi All-llahun, se Ai është Krijuesi i të gjithë njerëzve, 
Krijuesi i gjithë veçorive dhe karakteristikave të tyre me të 
cilat dallohen njëri nga tjetri, mbi bazat e të cilave Ai zgjedh 
tiparin që do vetë, kurse mënjanon atë që do: “Zoti yt krijon 
çka të dojë dhe zgjedh kë të dojë, atyre nuk u takon zgjedhja. I pas-
tër edhe i lartë është All-llahu nga çka i përshkruajnë për shok.” 
(El-Kasas, 68)  

Kur`ani famëlartë flet edhe mbi rregullin të cilin All-llahu i 
Madhëruar e kishte caktuar për gjithësinë mes qiellit dhe 
tokës në të cilën ne jetojmë: “Thuaj: “Sikur All-llahu ta bënte 
natën të përhershme (t'ua zgjaste) deri në Ditën e Kiametit, ç'men-
doni, cili zot pos All-llahut do t'ju sillte juve dritë? A nuk merrni 
vesh.” (El-Kasas, 71) 

Vërtet All-llahu e bëri errësirën dhe dritën (natën dhe 
ditën) me një mund tejet të gjatë, ku çdo njeri do të pyetet për 
tërë atë që e ka sjellë me vete dhe për tërë atë që ka lënë pa 
bërë, që të gjithë në këtë të pyetur do të jenë të barabartë, qof-
shin ata mbretër apo të varfër.... 

Në përfundim të bisedës mbi despotizmin politik, Kur`ani 
famëlartë fillon bisedë tjetër mbi shtypjen (tiraninë) kapita-
liste. Shpëtimi tek All-llahu arrihet vetëm me anë të mënja-
nimit dhe largimit total nga të dyja këto dukuri (despotizmit 
politik dhe tiranisë kapitaliste). 

Më pas Kur`ani famëlartë fillon të transmetojë rrëfimin 
mbi Karunin, njeriun i cili kishte arritur pasuri tejet të madhe. 
Siç është e ditur, pasuria në vete nuk është gjë e keqe po as e 
mirë, ajo është mjet me të cilin njeriu meriton lëvdatat ose qor-
timet, kuptohet sipas mënyrës së përdorimit dhe shfrytëzimit 
të saj. Arma në dorën e vjedhësit është mjet për mbytje, kurse 
në dorën e ushtarit është mjet për mbrojtje apo hakmarrje. 

Mu për këtë, Karunit, të zotit të shumë pasurive të grum-
bulluara prej ari e argjendi, iu tha: “Dhe me atë që të ka dhënë 
All-llahu, kërko (ta fitosh) botën tjetër, e mos le mangët atë që të takon 
nga kjo botë, dhe bëj mirë ashtu siç të ka bërë All-llahu ty, e mos bëj 
të këqija në tokë, se All-llahu nuk i do çrregulluesit.” (El-Kasas, 77) 

Ekzistojnë shumë të pasur të cilët mallin e tyre e ndajnë 
me shpirtgjerësi, që me pasurinë që kanë kërkojnë dashuri 
dhe miqësi, që mirëpresin të varfrit me shpirtëdashuri (gëzim), 
e u japin para se ata t`u kërkojnë. 

Ata e falënderojnë vazhdimisht All-llahun për atë që u 
dha dhe u caktoi, që vazhdimisht u del në ndihmë, ata nuk 
shohin pasurinë e tyre të jetë shkak i ngritjes mbi të tjerët. 

Sipas tyre, pasuria është sprovë nga ana e All-llahut për të 
drejtën! 

Mirëpo Karuni ishte i mendimit se pasurinë e kishte fituar 
dhe grumbulluar vetëm me mençurinë e tij dhe se e drejtë e 
tij ishte të dëfrehej dhe lavdërohej, ndërsa të tjerët t`i shihte 
me nënçmim dhe shtrembër (me sy fatkeqësie)!! 

“Ai (Karuni) tha: “Më është dhënë vetëm në saje të dijes sime!” 
Po a nuk e di ai se All-llahu shkatërroi para tij nga popujt e lashtë 
që ishte edhe më i fuqishëm e më i pasur se ai, po mëkatarët krimi-
nelë as që do të pyeten për fajet e tyre (meqë All-llahu e di).” (El-
Kasas, 78) 

Në mesin e pejgamberëve të All-llahut pati të pasur, por 
edhe të varfër. Në mesin e tyre kishte pejgamberë sundimtarë 
(mbretër), por begatia e tyre nuk i bëri koprracë e dhunues, 
ndërsa të varfrit nuk ishin të gjorë e të urryer. 

Sprova e pasurisë në të gjitha kulturat dhe civilizimet qe 
sprovë tejet e ashpër, kurse në civilizimin modern ajo është bu-
rim fatkeqësish të mëdha. Mbi bazat e saj janë formuar sisteme 
të padëshiruara të cilat futën dallime mes shtresave të njerëzve, 
sisteme që për rrjedhojë kanë vetëm mllefin ndaj të varfërve. 

Shërimi i vërtetë duhet kërkuar në porositë dhe mësimet 
islame, të cilat me shpalljen e qiellit e përmirësojnë jetën, 
njerëzve ua vërtetojnë të vërtetën e vetme, fjalën e All-llahut 
të Lartmadhëruar: “Atë, vend të përjetshëm (xhenetin) u kemi 
përcaktuar atyre që nuk duan as mendjemadhësi e as ngatërresë 

në tokë, e përfundim i këndshëm u takon atyre që i frikësohen 
All-llahut.” (El-Kasas, 83) 

Ky ajet i sures “El-Kasas” erdhi menjëherë pasi All-llahu i 
Lartmadhëruar rrëfeu historinë e faraonizmit pushtetmbajtës 
dhe të thesareve të Karunit, duke vënë në pah më pas çelësin 
e vetëm të shpëtimit të drejtë nga gjithë kjo: “Kush sjell me vete 
punë të mirë, atij do t'i takojë shpërblimi edhe më i madh, ndërsa ai 
që paraqitet me punë të këqija, do t'i jepet dënim vetëm aq sa e ka 
merituar.” (El-Kasas, 84) 

Medoemos duhet të dimë se jeta e kësaj bote nuk do të jetë 
e përshtatshme në mungesë të fesë (Islamit), e as që jeta e 
njeriut mund të rregullohet pa zemër të pastër. Ligjet dhe 
sistemi i përshkruar janë të padobishme nëse mungon besimi 
në Ditën e Fundit dhe përgatitja për takimin me All-llahun. 

Më brengos çështja se ekzistojnë shumë fetarë (islamistë) 
të cilëve imani nuk ua zbukuroi jetën dhe sjelljet (nuk kanë 
kulturë të lartë islame), e as që e realizuan drejtësinë (shoqë-
rore) për të cilën ishin të urdhëruar, ata u mjaftuan vetëm me 
ngritjen e shenjës së teuhidit, mu ashtu siç thotë poeti i cili u 
takonte murxhive – fraksion islam, pjesëtarët e të cilit konsi-
derojnë se me kryerjen e gabimeve dhe mëkateve nuk e 
humbin vlerën e besimit të tyre: 

Bëhu musliman, e për gabimet, mos ki frikë 
Jo, Mbikëqyrësi nuk lejon që të përjetohet dënimi!! 
E sikur të donte të të hedh në zjarrin e xhehenemit 
Nuk do t`i frymëzonte zemrës tënde teuhidin!! 
Kjo shpresë e gabuar ekziston gjatë kohë në mesin e shumë 

muslimanëve, të cilët punën e konsiderojnë nafile (punë vull-
netare), andaj, përderisa njeriu e beson All-llahun, është 
shpëtimtar, çfarëdo të bëjë! Një mendim i tillë i gabuar shekuj 
me radhë e kërcënoi shtetin islam. 

Muslimanëve nuk do t`u kthehet kultura dhe civilizimi i 
tyre i parë, pos me besim dhe punë (iman dhe vepër)... 

Surja “El-Kasas” përfundon me një fjalim dedikuar Pejga-
mberit s.a.v.s., që trondit dhe lëkundë shpirtrat, siç bënë të 
qartë se i zoti i shpalljes (misionit) është njeriu i cili në vete 
bart barrën më të rëndë se gjithë të tjerë: “Ti as nuk ke shpre-

suar se do të shpallet ty libri, por kjo është mëshirë e Zotit tënd, 
andaj ti kurrsesi të mos jesh ndihmëtar i jobesimtarëve. Dhe 
kurrsesi ata të të mos shmangin nga ajetet e All-llahut meqë ato t'u 
kanë shpallur ty, dhe ti thirr te Zoti yt dhe kurrsesi mos u bëj 
pasues i dëshirave të idhujtarëve. Veç All-llahut mos adhuro ndonjë 
zot tjetër, s'ka të adhuruar tjetër veç Tij. Vetëm Atij i takon gjykimi 
dhe te Ai do të ktheheni!” (El-Kasas, 86-88) 

Është fakt se dituritë teorike dhe njohuritë sipërfaqësore 
mbi Njëshmërinë e All-llahut vetvetiu nuk mjaftojnë, ngase 
edhe Iblisi e dinte se All-llahu është Një, por ai refuzoi nën-
shtrimin dhe përuljen ndaj Tij siç refuzoi zbatimin e urdhrit 
të Tij. Kështu edhe devijoi. 

Umeti islam është i detyruar të krijojë përputhshmëri të 
plotë mes imanit të qartë dhe punës së mirë, me qëllim që një 
ditë të jetë i fortë në çështjen e fesë të cilën e pëlqeu All-llahu 
dhe të jetë i përgatitur për takim me Të në Ditën e Kiametit. 

Suretu El-Ankebut 
Merimanga 

 
Sprovat janë natyrë e kësaj bote nëpër të cilat kalojmë si 

nëpër një urë dhe dalim nga kjo jetë në jetën tjetër për të parë 
rezultatet e asaj që kemi bërë dhe asaj që kemi lënë mangët, 
nëse kemi shpëtuar apo dështuar, nëse do të nisemi për në 
xhenet apo për në xhehenem!  

Këto sprova janë më të rënda a më të lehta në varësi nga 
natyra e njeriut, fuqia e tij dhe preokupimi. Me siguri se vaji i 
gruas së cilës i ka ikur deveja dallon nga vaji i burrit që ka 
humbur të birin dhe famën në një luftë të cilën ai e quan të 
humbur. 

Telashet e jetës janë në përpjesëtim me synimet jetësore  
Ekziston një dallim i madh mes synimeve të njerëzve dhe 

faktorëve që ndikojnë në realizimin e këtyre synimeve. 
Ai që e ka borxh ta shndërrojë tokën e thatë në tokë pjello-

re dallon nga njeriu i cili është i obliguar të përmirësojë botën 
dhe ta nxitë atë për t`iu nënshtruar adhurimit të All-llahut! 

Kam përsiatur rreth botës në kohën e Muhammedit s.a.v.s. 
dhe jam habitur nga gjendja e saj si në Lindje ashtu edhe në 
Perëndim: e shumta e njerëzve i adhuronin idhujt dhe i ndiq-
nin epshet e tyre në bunacën e kësaj idhujtarie mbizotëruese. 

Qëllimi final i hebrenjve ishte si ta ndihmonin familjen e 
Jakubit, duke konsideruar se ata janë populli i zgjedhur në 
këtë botë, bij të një kotrupi të denjë për lëvdatë në krahasim 
me njerëzimin tjetër!  

E për sa i përket besimit, përmirësimit dhe thirrjes në rrugë 
të All-llahut, këto për ta ishin çështje të dorës së dytë. 

Pastaj edhe të krishterët, të cilët Isanë e konsideronin për 
zot – ndërsa ai ishte vetëm një njeri i ndershëm e asgjë tjetër – 
edhe Xhibrilin e konsideronin për zot – kurse ky ishte melek i 
ndershëm e fisnik -, Krijuesin më të lartë e ndanë në tre zota, 
e pastaj thanë: që të gjithë këta zota janë një zot!! 

E tërë bota ishte fundosur në errësirat të cilat shtresohe-
shin njëra mbi tjetrën. 

Me këtë masë të panumërt u ballafaqua ardhja e Muhamme-
dit s.a.v.s., të cilit iu tha: ti je i obliguar që të shpartallosh tërë 
këto re të dendura, të udhëzosh gjithë njerëzit drejt All-llahut 
nga i Cili kanë devijuar (humbur). 

All-llahu i Madhëruar në hadith kudsij thotë: 

“I krijova robërit e Mi të pastër. Ju afruan djajtë dhe i larguan 
nga feja e tyre, dhe ua ndaluan atë që ua lejova si dhe i urdhëruan të 
Më bëjnë shok atë që nuk u zbrita për të kurrfarë argumenti. Vërtet 
(o Muhammed) të kam dërguar për të të sprovuar, e me ty të 
sprovoj edhe të tjerët.” 19 

Sa sprovë e rëndë dhe e vështirë! Një njeri i jashtëzakon-
shëm e i vetëm është obliguar që të përmirësojë tërë botën, të 
ndryshojë rrugën e udhëtimit të saj dhe të shtyjë tërë njerë-
zinë që t`i përmbahen rrugës së teuhidit (besimit të Zotit Një, 
të Vetëm) dhe së mirës! 

Muhammedi u mbështet në All-llahun dhe vendosi që ta 
bartte këtë detyrë (barrë të rëndë), barrë nga e cila vërtet do 
të ishin lëkundur kodrat. 

Mirëpo, ai ia dilte disi ta merrte veten, përreth vetes 
mblodhi një grup shokësh të cilët mes vete ishin shumë të 
mëshirshëm, kurse ndaj armikut ishin të rreptë, me ta iu 
kundërvu përndjekjes, vështirësive dhe luftërave të një-
pasnjëshme..... u bëri rezistencë të ashpër traditave që me 
vite ishin prezente në shoqërinë e Mekës, iu kundërvu 
shteteve të mëdha, asnjëherë nuk hoqi dorë nga misioni i 
tij dhe nuk e uli shtizën, derisa njerëzit nuk hynë në fenë e 
All-llahut në grumbuj. 

Është e natyrshme që disa të kenë frikë nga një obligim i 
rëndë e i vështirë, të tërhiqeshin para shumë nënçmimeve 
dhe fatkeqësive, mirëpo shpallja vazhdonte të zbriste pandër-
prerë: “Elif, Lam, Mim. A menduan njerëzit të thonë: “Ne kemi 
besuar, e të mos vihen në sprovë?” Ne i sprovuam ata që shin para 

 
19 Transmeton Buhariu 

tyre, ashtu që All-llahu gjithqysh do t'i dallojë ata që e thanë të 
vërtetën do t'i dallojë dhe gënjeshtarët.” (El-Ankebut, 1-3) 

Sa shumë që i ngjan e sotmja së djeshmes! 
Bota moderne nuk është e udhëzuar ndaj çështjes së Zotit 

të saj, ajo qëndron larg rrugës së Tij, ndërsa ata që e ndoqën 
Muhammedin ballafaqohen me traditat armiqësore sa kohë 
që u bëjnë thirrje masave drejt adhurimit të All-llahut Një, të 
Vetmit dhe sa kohë e mbajnë barrën e këtyre sprovave. 

Në kapitullin “El-Ankebut” All-llahu i Lartëmadhëruar thotë: 
“E kush lufton (përpiqet për të mirë), ai bën luftë për vete, se All-llahu 
vërtet nuk ka nevojë për askënd në tërë botën.” (El-Ankebut, 6) 

Ndërsa në fund të këtij kapitulli All-llahu i Lartmadhëruar 
jep premtimin e tij të sinqertë në të cilin thotë: “E ata, të cilët 
luftuan për hir Tonë, Ne, me siguri do t'i orientojmë rrugës për te 
Ne, e nuk ka dyshim se All-llahu është në krahun e besimtarëve.” 
(El-Ankebut, 69) 

Është e këndshme të dëgjohet se emri “Mutevekkil – Mbë-
shtetës- ai që i mbështetet All-llahut”, është një nga emrat e 
bukur të Muhammedit s.a.v.s. A do të thotë kjo se kthimi i nje-
rëzimit të humbur drejt rrugës së All-llahut është punë e lehtë? 

A do të thotë kjo se të kundërshtosh shtetet e mëdha është 
xhihad i lehtë? Medoemos të kemi mbështetjen e fortë të All-
llahut, të kemi shpresën që nuk humbet kurrë! 

Medoemos të posedojmë mbështetjen e më të fuqishmit 
(All-llahut), siç duhet të kemi vullnet të çeliktë: “Ka disa njerëz 
që thonë: “Ne i kemi besuar All-llahut, e kur goditet me ndonjë të 
keqe për shkak të (rrugës së) All-llahut, ai sprovimin prej njerëzve e 
trajton si dënimin e All-llahut (prej të cilit njerëzi ikin prej mos-
besimit në besim), e nëse vjen ndonjë fitore prej Zotit tënd, ata do të 
thonë: “Ne kemi qenë me ju!” Po a nuk është All-llahu që di më së 
miri për atë që është në zemrat e njerëzve?” (El-Ankebut, 10)  

Ekzistojnë të tillë të cilët duan t`i rrëmbejnë frytet e këtij 
xhihadi duke i përshpejtuar ato apo të tillë që duan t`u vazh-
dojë rehatia! 

Le të jetë mësim për ta përkujtimi i hasur në këtë kapitull 
se Nuhu a.s. qëndroi një mijë vjet, pa pesëdhjetë, duke thirrur 
popullin e tij në fenë e vërtetë. 

Ekzsitojnë edhe të tillë të cilët kanë humbur logjikën racio-
nale mbi njoftimin e të tjerëve me All-llahun, kurse xhihadin 
e mendojnë një dalldi boshe. 

Këta njerëz duhet ta shqyrtojnë atë që predikoi Ibrahimi 
a.s., e që surja përkatëse e thekson si mësim për ta. Ai prezan-
toi argumente të qarta dhe racionale për popullin e vet: “A 
nuk e kanë vërejtur ata se si All-llahu nis krijimin, e pastaj atë e 
përsërit, e kjo është lehtë për All-llahun. Thuaj: “Udhëtoni nëpër 
tokë e shikoni se si filloi krijimi, pastaj All-llahu e fillon krijesën 
tjetër (ringjalljen). Është e vërtet se All-llahu ka mundësi për çdo 
send.” (El-Ankebut, 19-20) 

Ekzistojnë të tillë, instiktet kafsharake të të cilëve arritën 
pikën e vlimit, duke e tepruar me epshet seksuale, tejkalim 
ky i palakmueshëm dhe absurd, që lakuan nga ligji i natyrës i 
cili parashihte martesën e ndershme. Mu për këtë Luti a.s. u 
tha: “Ju, bëni aq punë të shëmtuar sa askush para jush nga tërë 
bota nuk e ka bërë.” Ju jeni që kontaktoni meshkujt, që sulmoni nje-
rëzit në rrugë, që në vendtubimet tuaja bëni punë të ndyta. Përgji-
gjja e popullit të tij nuk ishte tjetër vetëm të thonë: “Nëse e thua të 
vërtetën, na sill dënimin nga All-llahu?” (El-Ankebut 28-29)  

Është i çuditshëm fakti që kultura e Perëndimit është nisur 
hap pas hapi në këtë rrugë: tani është duke u ballafaquar me 
sëmundjen e shekullit, epideminë “AIDS.” Shkaku kryesor i 
paraqitjes së kësaj sëmundjeje apo epidemie qëndron në 
mohimin e porosive të cilat i kishte krijuar Islami në lidhje 
me epshet seksuale; Islami e konsideroi martesën çështje të 
shenjtë (ibadet), ai ngriti para gjërave provokuese dhe nxitëse 
të cilat shpien në haram barrikada të larta.! 

Surja “El-Ankebutë” vazhdon të sjellë sqarime të hollë-
sishme mbi popujt të cilët nuk e pranuan nënshtrimin dhe 
përuljen ndaj All-llahut si dhe nuk pranuan që për ligj të jetës 
së tyre ta pranojnë ligjin e All-llahut. Por, çfarë u ndodhi 
atyre: “Secilin prej tyre e kemi dënuar për shkak të mëkatit të vet; 
disa prej tyre Ne i goditëm me furtunë plot rërë, disa i shkatërruam 
me krismë nga qielli, kurse disa të tjerë i rropasim në tokë dhe disa i 
përmbytëm në ujë. All-llahu nuk u bëri atyre ndonjë të padrejtë, por 
ata vetes së tyre i bënë të padrejtë.” (El-Ankebut, 40) 

A thua fuqitë e tmerrshme do të qëndrojnë para dënimeve 
të rrepta të All-llahut? Assesi, këto fuqi të tmerrshme, të cilat 
tentojnë të qëndrojnë fuqishëm para dënimeve të All-llahut, 
duhet të dinë se dënimi i All-llahut është mu si era e fortë e 
cila çrrënjos (hedh anë e mbanë) shtëpinë e merimangës duke 
e bërë vetëm pluhur dhe fjolla. 

“Shembulli i atyre, të cilët veç All-llahut morën mbrojtës (zota 
idhujsh), është si shembulli i merimangës që thur shtëpi, e sikur ta 
dinin ata, më e dobëta shtëpi është shtëpia e merimangës. All-llahu 
e di se ç'adhurojnë ata pos Tij (ose nuk adhurojnë asgjë). Ai është 
ngadhënjyesi, i urti. Këta janë shembuj që Ne ua sjellim njerëzve, 
po këta nuk i kupton kush pos dijetarëve.” (El-Ankebut, 43) 

Le ta bartin muxhahidët barrën e tyre, e le të mos kenë 
aspak frikë, le të qëndrojnë të bindur se e ardhmja u takon 
atyre, qoftë në këtë botë, e nëse jo, atëherë me siguri se në 
Ditën e Llogarisë e ardhmja e mirë do t`u takojë këtyre. 

Ithtarët e Librit janë dy grupe: njëri, që nuk na i shkurton 
dhe nuk i sulmon të drejtat tona për sa i përket së drejtës së 
jetës, ibadetit apo thirrjes në përgjithësi, por përkundrazi, me 
ne sillen shumë mirë dhe janë korrektë e të matur, na lënë të 
veprojmë ashtu siç duam ne. Ne nuk i prekim, as ata nuk na 
prekin. Nuk preken garancitë dhe mbrojtja që ua jep Islami 
dhe nuk thyhet marrëveshja me ta. Grupin e dytë të ithtarëve 
të Librit e përbëjnë njerëz të cilët na ngushtojnë, me të cilët e 
kemi vështirë sepse na e përçmojnë Librin dhe të Dërguarin 
tonë. Këta tentojnë që me çdo kusht të rrënojnë qenien tonë 
dhe të shembin flamurin tonë islam. E drejtë jona është që t`i 
mbrojmë të gjitha gjërat të cilat i konsiderojmë tonat, të mbro-
hemi nga ta me çdo mjet, kurse e drejtë e tyre është që të kenë 
parasysh këtë! Asnjë i mençur nuk ka të drejtë të na urdhë-
rojë apo detyrojë të ndihemi të sigurt në prezencën e tyre 
(apo t`u japim besën e sigurisë)! 

Surja “El-Ankebut” ngërthen porosi të përgjithshme të cilat 
kanë të bëjnë me bashkëpunimin tonë me të dy këto grupe: 
“Ithtarët e Librit mos i polemizoni ndryshe (kur i thirrni në fenë 
tuaj) vetëm ashtu si është më së miri, përveç atyre që janë mizorë 
dhe u thoni: “Ne i besuam asaj që na u zbrit dhe që ju zbriti juve 

dhe se Zoti ynë dhe Zoti juaj është një, dhe se ne i jemi dorëzuar 
Atij. Dhe po ashtu (siç i zbritëm librat e mëparshëm), Ne ta zbritëm 
ty librin. E ata, të cilëve Ne u kemi dhënë librin, i besojmë këtij 
(Kur'anit) edhe nga ata (idhujtarët arabë) ka që i besojnë këtij, 
kurse argumentet tona nuk i refuzon askush, përpos jobesimtarëve.” 
(El-Ankebut, 46-47) 

Do të kisha dashur të ishte formuar një “komision” i paan-
shëm, i përbërë nga intelektualë të cilët do t`i kishin shqyr-
tuar marrëdhëniet mes Lindjes dhe Perëndimit gjatë historisë, 
si në të kaluarën, ashtu edhe në të tashmen, faktorët të cilët 
nxitën luftërat e përgjakura mes tyre, veçanërisht periudhën e 
pushtimit romak dhe rënien e Azisë Perëndimore dhe Afrikës 
Veriore në duart e tyre. 

Le të shohin zotërinjtë nëse Islami ishte agresiv kur i çliroi 
këto territore nga kthetrat e tyre?! E pastaj pasardhësit e tyre 
e ndërmorën Kryqëzatën e parë, rreth njëqind vjet pas së cilës 
pësuan disfatë nga muslimanët dhe u kthyen nga kishin ardhur. 

Le të shohin se si këta zotërinj në kohën më të re u kthyen 
prapë në skenë duke filluar me sulmin e Napoleonit kundër 
Egjiptit, të Musolinit kundër Libisë dhe Etiopisë, ku for-
muan ministrinë për kolonializmin e popujve islamikë! E 
pastaj francezët vërshuan dhe i shkatërruan tërë vendet e 
Marokut (Magribit), kurse anglezët vërshuan dhe i shkatë-
rruan brigjet e Nilit. 

I tërë kontinenti islam kishte rënë në duart e ithtarëve të 
Librit (hebrenjve dhe të krishterëve). A thua ishim ne ata që 
shfaqëm armiqësinë, apo ishin ata agresorë të këtyre luftë-
rave të pista?! 

Sot muslimanët tentojnë të jetojnë të lirë në fenë e tyre, por 
këta zotërinj nuk i lënë, janë të privuar nga çdo e drejtë e tyre 
si muslimanë, mbi ta hidhen shumë dyshime dhe akuza. 
Çfarë të drejte kanë ata? 

Muslimanët besojnë në çdo rresht të shkruar të Librit të 
tyre, ata dëshirojnë të veprojnë sipas tij, por këta zotërinj i 
pengojnë! Pse këta zotërinj fyejnë dhe sulmojnë atë që është 
dërguar me këtë Libër (Muhammedin)? Pse e akuzojnë këtë 
të Dërguar?  

“Ti (Muhammed) nuk ishe që lexon ndonjë libër para këtij, e as 
që shkruash atë me dorën tënde të djathtë, pse atëherë do të dysho-
nin ata të prishurit. Por jo ai është plot argumente të qarta në zem-
rat e atyre që u është dhënë dituria, e argumentet Tona nuk i mohon 
kush pos të shfrenuarve.” (El-Ankebut, 48-49) 

Vërtet padrejtësitë e ithtarëve të Librit janë të tmerrshme. 
Këto ditë ata janë duke ndërmarrë një fushatë të madhe 

për t`i zmbrapsur muslimanët nga feja e tyre, për t`i ndarë 
veprat e tyre nga ajo, për ta futur fenë në sferat më të ngushta 
të veprimit, me qëllim që ta shuajnë sa më shpejt formën dhe 
thelbin e saj! 

Surja “El-Ankebut” hodhi poshtë të gjitha dyshimet të 
cilat i nxitën të pafetë kur ata kërkuan nga Muhammedi që 
t`u sillte mrekulli të jashtëzakonshme. Kur`ani famëlartë filli-
misht u tha se atë që ata e kërkonin e kishin në ajetet e All-
llahut, të cilat ata medoemos duhej t`i dëgjonin: “Ata thanë: 
“Përse të mos i ketë zbritur atij një mrekulli nga Zoti i tij?” Thuaj: 
“Çështja e mrekullive është vetëm në duart e All-llahut, e unë nuk 
jam tjetër pos tërheqës i vërejtjes dhe shpjegues. Po a nuk u mjaftoi 
atyre që Ne ta shpallëm librin, i cili u lexohet atyre, e s'ka dyshim 
se kjo është dhuratë e përkujtim për njerëz që duan të besojnë.” (El-
Ankebut, 50-51) 

Kur`ani është mrekulli e përjetshme, atë nuk e dobëson koha 
po as shekujt që kalojnë, ndikimi i tij shpirtëror dhe shoqëror 
është shumë i thellë. Kur`ani u kujdes për Umetin tonë në kohë-
rat e tij më të vështira. Nuk kam parë libër si ky i cili aq mirë 
di t`i krijojë lidhjet mes robit dhe Zotit të tij, lidhje të cilat 
bazohen në parimet e devotshmërisë dhe bindjes (respektit). 

Është e sigurt se njohja e All-llahut arrihet edhe përmes 
vëzhgimit të argumenteve që hasen në gjithësi. Le t`i pyesim 
shkencëtarët e materies nëse kanë hasur në lëndën e tyre gjë 
tjetër pos gjëra të cilat i kanë mahnitur me bukuritë e tyre dhe 
me mrekullitë e fshehta? A thua pse? “Thuaj: “Atë e shpalli Ai, 
që e di të fshehtën në qiej e në tokë, Ai është që falë shumë, është 
mëshirues.” (El-Furkan, 6)  

Unë u trondita dhe u befasova kur i dëgjova disa priftërinj 
të lartë të cilët kërkonin nga njerëzit që gjatë marrëdhënieve 

jashtëligjore seksuale të përdorin mjete mbrojtëse të cilat do 
t`i mbronin nga sëmundja “AIDS”! 

A thua ky është qëllimi i misionit të tyre? Ç`ka të bëjë kjo 
me fenë? 

Kur`ani synon të kultivojë gjenerata të cilat do të shoqë-
rojnë Zotin e tyre me ndjenja të frikës dhe respektit, qëndrim 
ky nga i cili lind një mënyrë e ndershme e jetës! 

Edhe kjo konsiderohet një ndër mrekullitë e Kur`anit 
famëlartë. 

Lufta mes së vërtetës dhe së pavërtetës (hakut dhe batilit) 
ka gjasa të jetë e gjatë. Është e vështirë t`ia dalësh mbanë me 
pasionet, ndaj ata që nxitojnë, pyesin: “kur do të na vijë ndih-
ma (shpëtimi)”? Kurse jobesimtarët thonë: “Ku po na shpieni 
me të”? 

“Ata kërkojnë prej teje ngutjen e ndëshkimit, e sikur të mos ishte 
afati i caktuar, atyre do t'u vinte ndëshkimi, po ai patjetër do t'u 
vijë atyre befas ashtu që ata nuk e hetojnë.” (El-Ankebut, 53) 

Sprovat e muslimanëve nuk patën të ndalur, ato vinin një 
pas një, kurse tregtarit të vogël që po jetonte në Mekë i thuhej: 
largohu nga vendi ynë, mbylle dyqanin dhe shko në vend 
tjetër që të formosh shtetin tënd islam. 

Tregtari i mjerë po pyeste vetveten: A thua si do të jetoj 
atje? 

All-llahu i Madhëruar mori përsipër përgjigjen ndaj tij dhe 
tha: “Sa e sa gjallesa janë që nuk kanë mundësi për furnizimin e 
vet. All-llahu i furnizon ato edhe juve. Ai është dëgjuesi, i dijshmi.” 
(El-Ankebut, 60) 

Hixhreti përfundoi, muslimanët kishin filluar të ndihmo-
heshin mes vete, muhaxhirë e ensarë, e me këtë u realizua 
premtimi i All-llahut për ndihmë dhe fitore, por pas një 
mundi dhe lodhje të vështirë! 

Besimi të cilin e kultivoi Kur`ani arriti të bënte çudira, por 
edhe të vazhdojë të bëjë çudira...! 

Nëse civilizimi modern arriti që t`i manipulojë njerëzit 
përmes filozofisë së tij materialiste se ka kush ta rikthejë jetën 
përsëri (se njeriu do të jetë faktor që do t`i shpëtojë njerëzit 
nga vdekja dhe do t`i bëjë të përjetshëm), ndërsa e mohoi 

gjithë atë që është pas saj (ahiretin), të tjerët, që u shquan si 
muslimanë, besuan bindshëm këtë botë dhe botën tjetër. Këta 
e dinë se jeta në këtë botë është e përkohshme dhe e shkurtër, 
kurse jeta në botën tjetër do të jetë e përjetshme (përher-
shme), në të do të ketë gjëra që syri kurrë s`i ka parë, po as 
veshi s`i ka dëgjuar, do të ketë dëshmi të cilat nuk i mbulon 
dot perdja: “Kjo jetë e kësaj bote nuk është tjetër vetëm se dëfrim e 
lojë, e jetë e vërtetë, padyshim është ajo e botës së ardhshme 
(Ahireti), sikur ta dinin.” (El-Ankebut, 64) 

Surja “El-Ankebut” ose thënë ndryshe surja e “Sprovimit” 
përfundon me këto pyetje, sikur do të kërkojë shpjegim nga 
njerëzit: “E kush është më mizor se ai që shpif gënjeshtër ndaj All-
llahut, ose përgënjeshtron të vërtetën pasi t'i ketë ardhur ajo? Po, a 
nuk është xhehenemi vend për jobesimtarët? E ata, të cilët luftuan 
për hir Tonë, Ne, me siguri do t'i orientojmë rrugës për te Ne, e nuk 
ka dyshim se All-llahu është në krahun e besimtarëve.” (El-Anke-
but, 68-69) 

Suretu Er- Rrum 
Romakët 

 
Kur i shqyrtojmë marrëdhëniet ndërmjet islamit dhe krish-

terimit, vërejmë se Kur`ani famëlartë asnjëherë nuk flet në 
mënyrë ekuivoke dhe nuk gënjen për çështjen e konfirmimit 
të parimeve të teuhidit të pastër dhe monoteizmit absolut. Ai 
refuzoi ashpër doktrinën e krishterë mbi të ashtuquajturën 
trini e shenjtë. All-llahu është Një, i Vetëm, Ai që çdo krijesë i 
drejtohet (i mbështetet) për çdo nevojë, as ka lindur kë, as 
nuk është i lindur. Ai është Një, i Vetëm, Ai nuk është i për-
bërë prej dy apo më shumë elementeve siç përbëhet uji nga 
elementi i oksigjenit dhe hidrogjenit. Thënia se All-llahu 
është Ati dhe i Biri, e që pastaj të dy futen në Një, është thënie 
e papranueshme. Kur`ani famëlartë pohon: “All-llahu është 
vetëm një All-llah.” (En-Nisa`, 171) 

Një deklaratë e tillë në thelb konfirmon se elementi i dytë 
apo i tretë i “Zotit” (i biri dhe shpirti i shenjtë) nuk mund të 
jenë zota apo hyjni. I dyti dhe i treti janë vetëm krijesa të 
rëndomta të All-llahut të Lartmadhëruar: “All-llahu është kri-
jues i çdo sendi dhe Ai është mbikëqyrës ndaj çdo gjësë. Vetëm te Ai 
janë çelësat e qiejve dhe tokës, ndërsa ata që nuk i besuan argumen-
tet e All-llahut, të tillët janë ata të dështuarit. Thuaj: “O ju injoran-
të, a mos më thirrni të adhuroj tjetër, në vend të All-llahut?”Pasha 
All-llahun, ty të është shpallur, e edhe atyre para teje: “Nëse i bën 
shok (All-llahut), veprat tua janë të asgjësuara dhe ti do të jesh prej 
të humburve. Prandaj, vetëm All-llahun adhuroje dhe bëhu mirë-
njohës!” (Ez-Zumer, 62-66)  

Këto ajete janë shpallur në Mekë. Islami, qysh në ditët e 
para e përkufizoi pikëpamjen e vet ndaj çështjes së Trinisë.  

Megjithëkëtë, në pikëpamjen politike hasim qëndrimin 
mirëdashës dhe krijimin e marrëdhënieve sa më të mira të 
Islamit me të krishterët. Në kohën kur i Dërguari përjetonte 
momentet e vështira të ofendimeve të cilat vinin nga ana e 

idhujtarëve arabë, ai i urdhëroi pjesëtarët e tij që të emigronin 
në Abisini, vend ky i cili në atë kohë ishte i njohur si shtet i 
krishterë. Muslimanët emigruan në Abisini, në këtë vend të 
krishterë, edhe pse besonin bindshëm se Isai dhe Nëna e tij 
nuk ishin veçse robër të denjë e të mirë të All-llahut! 

Më vonë, romakët pësuan disfatë luftarake para forcave të 
ushtrisë zjarrputiste persiane. Atëbotë muslimanët u brengo-
sën shumë për këtë disfatë, ngase e dinin fort mirë se tash e 
tutje armiqësia e idhujtarëve do të hidhej mbi ta. Disfata e të 
krishterëve bartte me vete pasoja të rënda, ngase me këtë 
disfatë ata humbën shumë vende strategjike të tyre, humbën 
Misirin, Shamin dhe Jemenin, paguan gjoba dhe përjetuan 
nënçmimin. 

Që të gjitha vendet e botës dhe banorët e tyre ishin të një 
mendjeje se dielli i romakëve tashmë kishte perënduar, kurse 
e ardhmja e tyre ishte e humbur dhe nuk shihej dot. 

Zëri i vetëm që iu kundërvu të gjitha këtyre pasojave dhe 
parashikimeve dhe qëndroi i pathyeshëm kundër tyre ishte 
zëri i Kur`anit famëlartë që gjendej në Mekë. Kur`ani famë-
lartë, me bindje të thellë deklaroi dhe shpalli se disfata e tillë 
ishte e përkohshme dhe se, ajo do të përfundonte brenda ve-
tëm disa vjetësh! 

“Bizantinët (rumët) u mundën, në tokën më afër (tokës arabe), 
po pas disfatës së tyre, ata do të ngadhënjejnë, brenda pak vjetësh. 
Çështja është vendim i All-llahut, fillim e mbarim (për disfatë dhe 
për fitore). E atë ditë (kur do të fitojnë bizantinët) besimtarët do të 
gëzohen, për ndihmën e All-llahut. Ai ndihmon atë që do dhe Ai 
është i gjithëfuqishëm, mëshirues. Premtimi i All-llahut është (ky), 
All-llahu nuk e thyen premtimin e Vet, por shumica e njerëzve nuk 
po dinë. ” (Er-Rum, 2-6) 

Që të gjitha këto ajete të Kur`anit famëlartë sfiduan në 
mënyrë direkte një realitet të njohur botëror, një kohë në të 
cilën të krishterët kishin pësuar përvuajtjen dhe nënçmimin, 
kurse zjarrputusitët kishin marrë hov dhe mburreshin. Për 
këtë nuk dyshonte asnjë. Megjithëkëtë, shpallja kur`anore 
vazhdonte edhe më tutje të zbriste duke konfirmuar qartë se 
zëri buçitës i realitetit të tillë (i mburrjes së zjarrputistëve) së 

shpejti do të shuhej, vetëm brenda ca vjetësh që do të mund 
të numërohen në gishta!! 

Vërtet ashtu edhe ndodhi. Ditët që erdhën e vërtetuan 
lajmin të cilin më parë e kishte dhënë Kur`ani famëlartë, zëri i 
vetëm në faqen e dheut. 

Ajo që na habit është fakti se romakët, në vend se t`i 
shprehin mirënjohje Islamit dhe ta ngrenë lart çështjen e tij, 
thanë: “Muhammedi e kishte thënë këtë nga shkaku se i 
kishte urrejtur persianët (zjarrputistët)”!! Këta nuk pranuan 
të merrnin në konsideratë të mirëfilltë e të çmonin këtë lajm 
madhështor të Kur`anit, ata nuk pranuan ta konsideronin 
këtë lajm një mrekulli që dëshmonte të vërtetën!! Ne vërtet 
jemi njerëz që përmbahemi nga vlerësimi i këtyre dëshmive, 
e tërë ajo që deshëm të theksonim në këtë kontekst kishte 
për qëllim shënimin global të qëndrimit politik të muslima-
nëve ndaj të krishterëve. Të krishterët, sipas asaj që ne men-
dojmë dhe e shohim, janë më afër përqafimit të besimit 
monoteist (teuhidit) islam se gjithë të tjerët. Një gjë të tillë e 
bëjnë të qartë faktet historike (çlirimet islame), periudhë kjo 
e cila dëshmoi ngadhënjimin e natyrës së pastër (besimit të 
pastër) si dhe hyrjen e njerëzve në masë në fenë e All-llahut. 
Pothuajse të gjithë njerëzit braktisën besimet kundërthënëse, 
ndërsa përqafuan nënshtrimin e plotë ndaj institucionit të 
mendjes së shëndoshë (logjikës). Këta ia hapën zemrën 
Islamit, gjë të cilën e bënë me vullnet dhe dëshirë të lirë, 
assesi me dhunë. 

Cilësitë themelore (testamenti kyç) të natyrës së kthjellët 
njerëzore (arab: al-fitrah) janë të sqaruara dhe të prezantuara 
në suren El-A`rafë, mirëpo në suren Er-Rum marrin një traj-
tim më të gjerë dhe më të hollësishëm. Ajetet e sures Er- 
Rum dëshmojnë se Islami është zëri dhe tingëllimi i natyrës 
së pastër e të shëndoshë, zëri i natyrës së drejtë njerëzore. 
Islami është vërtet lëvizje e logjikës së shëndoshë dhe 
mendjes së lirë, lëvizje e mendimit që tenton të lirohet nga 
kthetrat e traditës, është lëvizje drejt hulumtimit të së vër-
tetës, e vërtetë kjo e zhveshur nga çdo pasion apo lakmi: 
“Përqendro vetveten tënde sinqerisht në fenë, i larguar prej çdo të 

kote, (e ajo fé), feja e All-llahut në të cilën i krijoi njerëzit, s'ka 
ndryshim (mos ndryshoni) të asaj natyrshmërie të krijuar nga 
All-llahu, ajo është feja e drejtë por shumica e njerëzve nuk e dinë.” 
(Er-Rum, 30) 

All-llahu të Cilit i drejtohet çdo krijesë dhe gjallesë që është 
në tokë apo në qiej është i pastër nga çdo njollë e shirkut, ai 
është i cilësuar me të gjitha cilësitë të cilat manifestojnë lav-
dinë dhe madhështinë e Tij, Atij i bien në sexhde dhe i përku-
len të gjithë njerëzit, xhindet dhe engjëjt, ndërsa nuk ka asnjë 
pëllëmbë hapësire në gjithësi as cep më të vogël të fshehtë që 
ta kontestojë sundimin e Tij! 

“Atëherë, All-llahun lartësojeni kur të vijë mbrëmja dhe kur të 
agojë mëngjesi. Falënderimi i takon vetëm Atij prej gjithçka ka në 
qiej e në tokë, edhe në mbrëmje edhe ditën.” (Er-Rum, 17-18) 

Shprehja Teuhid quhet edhe “Fjala e sinqertë.” Besimi në 
All-llahun Një, të Vetëm është besim i pastër dhe i kthjellët, 
besim i cili nuk ka ndonjë njollë të shirkut. Sipas Islamit, çdo-
kush - përveç All-llahut - është rob i Tij i cili në rast se shpreh 
mirënjohjen e plotë ndaj adhurimit dhe përkuljes ndaj Tij do 
ta meritojë sundimin dhe shpërblimin, kurse do të meritojë 
shkatërrimin nëse shpreh kokëfortësi dhe mosrespektim. 

“Ai krijon të gjallin prej të vdekurit dhe të vdekurin prej të 
gjallit, Ai e ngjall tokën pas vdekjes së saj, e po ashtu edhe ju do të 
nxirreni (të gjallë prej varrezave).” (Er-Rum, 19) 

All-llahu i Lartmadhëruar do që në këtë botë t`i vërë në 
sprovë të gjithë të gjallët, e pasi të kalojë afati i tyre për jetë i 
caktuar nga ana e Tij t`i rikthejë për të dytën herë tek Ai me 
qëllim që t`i pyesë për gjithë atë që kanë bërë. Me qëllim që 
këta të mos devijojnë nga rruga e drejtë, Ai u solli shumë ar-
gumente dhe fakte të cilat e dëshmojnë dhe argumentojnë 
Atë. Këto dëshmi Ai i vuri në horizontet e larta të qiellit dhe 
tokës, si dhe në vetë njeriun. Që të gjitha këto fakte na tërhe-
qin vëmendjen dhe janë të shënuara në librin e Tij. Në suren 
Er-Rum kemi shtatë ajete, gjashtë prej të cilave në mënyrë të 
pandashme (kontinuitive, të njëpasnjëshme) flasin mbi këto 
dëshmi, kurse ajetin e shtatë, i cili flet për këto dëshmi, e 
gjejmë të vetëm. All-llahu i Madhëruar thotë:  

1 - “Nga faktet (e fuqisë) e Tij është edhe ajo, se Ai ju krijoi prej 
dheu, e mandej ju (u zhvilluat në) njerëz që veproni të shpërndarë.” 
(Er-Rum, 20) 

2 - “Dhe nga faktet (e madhërisë së) e Tij është që për të mirën 
tuaj, Ai krijoi nga vetë lloji juaj palën (gratë), ashtu që të gjeni 
prehje tek ato dhe në mes jush krijoi dashuri dhe mëshirë. Në këtë ka 
argumente për njerëzit që mendojnë.” (Er-Rum, 21) 

3 - “Nga argumentet e Tij është krijimi i qiejve e i tokës, 
ndryshimi i gjuhëve tuaja dhe i ngjyrave tuaja. Edhe në këtë ka 
argumente për njerëz.” (Er-Rum, 22) 

4 - “Nga argumentet e Tij është edhe gjumi juaj natën dhe ditën, 
edhe përpjekja juaj për të fituar nga të mirat e Tij. Në këtë ka 
argumente për popullin që dëgjon.” (Er-Rum, 23) 

5 - “Nga argumentet e Tij është edhe ajo që ua dëfton vetëtimën 
edhe si frikë edhe si shpresë, dhe nga qielli lëshon shi e me të e ngjall 
tokën pas vdekjes së saj. Në këtë ka argumente për një popull që di 
të mendojë.” (Er-Ruma, 24) 

6 - “Nga argumentet e Tij është që me fuqinë e Tij bëri të 
qëndrojë (pa shtyllë) qielli e Toka, mandej kur t'ju thërret juve me 
një të thirrme prej tokës, ju menjëherë dilni.” (Er-Rum, 25) 

7 - “Nga argumentet e Tij është edhe: Që Ai t'i lëshojë erërat 
myzhdexhinj dhe t'u shijojë juve nga mëshira e vet (shiun); dhe që 
të lundrojnë anijet me vullnetin e Tij, dhe që të përfitoni nga të 
mirat e Tij dhe ashtu, ju jeni mirënjohës.” (Er-Rum, 46)  

Çdo njeri i cili posedon ndjenja të kthjellëta e të zgjuara në 
këtë gjithësi ndien se Kur`ani famëlartë flet më së bukuri mbi 
All-llahun, se Kur`ani famëlartë sjell bisedat më të bukura 
dhe më të sinqerta rreth Tij. Atmosfera shkencore, e krijuar 
nga Kur`ani famëlartë, nxit fuqishëm në besim duke mos lënë 
që mikrobet e mosbesimit (ateizmit) të depërtojnë në shpirtin 
e njeriut. Që të gjitha këto mikrobe ai i mbyt para se të vep-
rojnë. Mirëpo, ekzistojnë njerëz për të cilët thuhet: “Edhe ajo 
që dinë nga jeta e kësaj bote, është dije e cekët, por ndaj jetës së 
përjetshme (ndaj Ahiretit) ata janë plotësisht të verbëruar (të pain-
teresuar).” (Er-Rum, 7) 

Është fakt se civilizmi modern është përplot me njerëz të 
këtillë, kurse shkak kryesor i përhapjes së tyre është mungesa 

e shpalljes së vërtetë si pasojë e paaftësisë (margjinalizimit) së 
bartësve të saj për ta prezantuar atë, për ta kuptuar dhe për ta 
kumtuar. Sundimi apo dominimi i filozofive materialiste dhe 
religjioneve tokësore nuk i përmbushin nevojat e mendjes së 
njeriut modern e as që e kënaqin lakminë e fuqishme të naty-
rës së shëndoshë. Nuk do mend se shpirti i pastër dhe i për-
qendruar do ta njohë Zotin e tij dhe gjithmonë do të jetë në 
pajtim me shpalljen e Tij. Atë e përqendron edhe më shumë 
në këtë bindje mirësia e plotë e All-llahut ndaj tij. Njeriu 
gjithmonë përpiqet që, kur e ngacmon djalli, të mbështetet 
dhe të kthehet sa më shpejt në përqafim të All-llahut. Mirëpo, 
ndonjëherë ndodh që frytet të prishen (thahen e shkatërro-
hen), siç ndodh që embrionin që është në barkun e nënës ta 
godasë ndonjë sëmundje, e të mos flasim për njeriun të cilin e 
mbisundon dhe kaplon arbitrariteti, sherri, mburrja me të 
padrejtë dhe moskujdesi ndaj All-llahut. Por, a thua Kur`ani 
famëlartë do t`i lërë të shkatërrohen dhe humben? 

Assesi! Kur`ani famëlartë i thërret të kthehen sa më shpejt 
në rrugën e natyrës së pastër: “(përqendrohuni në atë fe) Të 
kthyer sinqerisht tek Ai, kini frikë prej Atij dhe faleni namazin e 
mos u bëni nga idhujtarët, Të cilët e përçanë fenë e tyre dhe u ndanë 
në grupe, ku secili grup i gëzohet idesë së vet.” (Er-Rum, 31-32) 

Përçarja është instinkt i njerëzve, karakteristikë themelore 
e së cilës është afirmimi apo identifikimi i vetvetes dhe domi-
nimi mbi të tjerët. Një karakteristikë e tillë haset pothuajse te 
të gjithë njerëzit, si tek ata që njihen si pjesëtarë të fesë (fetarë) 
dhe tek ata të cilët njihen si pjesëtarë të botës moderne (she-
kullarizmit). Shumë herë, natyra e tillë shoqërohet me naty-
rën e vetëkënaqësisë dhe kënaqësinë nga ajo që iu është dhënë! 

Kjo prirje është fenomen i përhapur dhe evident i brezave 
të mëparshëm dhe i brezave të fundit….! Mospajtimet dhe 
divergjencat e tilla dallohen plotësisht nga divergjencat dhe 
mospajtimet të cilat hasen në ixhtihadin e njohur islam si dhe 
në drejtimet juridike (të fik`hut) që dalin prej ixhtihadit. Si-
doqoftë, divergjencat dhe mospajtimet e tilla nuk guxojnë të 
krijojnë ngatërresa në mesin e Umetit islam. Mospajtimet dhe 
divergjencat në fushën e jurisprudencës islame (Fik`hut islam) 

nuk manifestojnë ndarjen e Umetit dhe ndezjen e urrejtjeve. 
Ato janë vetëm mendime dhe pikëpamje mbi shumë çështje 
sekondare apo margjinale, ndërsa për ata që japin mund për 
shqyrtimin e këtyre pikëpamjeve dhe mendimeve pasojnë 
shpërblime të njëjta, gabuan apo e qëlluan! Ai i cili tenton që 
një divergjencë të tillë ta shndërrojë në grup apo armiqësi 
(kundër një grupi tjetër), vërtet ka devijuar dhe është i humbur! 

 Pas shumë ajeteve të cilat flasin mbi natyrën e pastër (al-
fitrah), pason një bisedë e gjerë mbi sprovat dhe fatkeqësitë e 
njerëzve në mirëqenie (pasuri) dhe në vështirësi (varfëri). 
Ajetet që pasojnë në faqet e ardhshme flasin për erërat e 
këqija të cilat shumë herë i godasin individët dhe shoqëritë. 
Ndodh që njerëzit të përjetojnë fatkeqësi nga ana e Zotit të 
tyre. Kur fatkeqësitë u zëvendësohen me gjëra të cilat i bëjnë 
të kënaqur, ata harrojnë se në çfarë gjendje kanë qenë dhe e 
mohojnë begatinë e cila u vjen përnjëherë. 

“Kur njerëzit i prek ndonjë e keqe, ata me përulje i luten Zotit të 
tyre, duke iu drejtuar vetëm Atij, e kur Ai nga të mirat e veta u 
shijon atyre, ja, që një grup prej tyre i përshkruajnë shok Zotit të 
vet. Le të mohojnë atë që Ne u kemi dhënë, pra kënaquni, e më vonë 
do ta kuptoni.” (Er-Rum, 33-34) 

Vërtet një gjë e tillë është një gaflet i urryer, një tradhti e 
poshtër dhe e turpshme. 

E njëjta gjë ndodh edhe me njeriun i cili i gëzohet dhuntisë 
dhe begatisë së çmuar dhe të cilën ia vesh vetëm vetvetes, 
por ja që harron detyrimin që ka ndaj saj, prandaj, kur ndodh 
që të humbë një dhunti dhe begati – shëndetin, pasurinë e 
çmuar apo një pjesë të saj - atë e kaplon pesimizmi dhe ai i 
humb të gjitha shpresat. Kjo ngaqë ai mendon se ajo duhet të 
kthehet, se kjo është e domosdoshme, duke harruar se dhënia 
dhe mosdhënia (shpërndarja e dhuntive dhe gjërave tjera) i 
takon vetëm caktimit të All-llahut, se vetëm All-llahu është 
Ai i cili jep dhe merr. 

Kur`ani famëlartë thotë: “E kur Ne u japim njerëzve begati të 
mira, ata u gëzohen atyre, e nëse ata i godit ndonjë e keqe për shkak 
të veprimit të tyre, atëherë ata e humbin shpresën. Vallë, po a nuk 
shohin ata se All-llahu i jep furnizim të mjaftueshëm atij që do Ai 

dhe ia pakëson. Në këtë, për një popull që beson, ka argument.” (Er-
Rum, 36-37) 

Njerëzit janë të obliguar të shprehin falënderim dhe 
mirënjohje kur janë të pasur dhe jetojnë në mirëqenie, kurse 
durim kur janë në kohë të vështira (skamje dhe luftë). Këta 
do të duhet ta pranojnë me kënaqësi të plotë caktimin e All-
llahut, me të tjerët do të duhet të sillen në bazë të asaj që iu 
është dhënë. Për këtë All-llahu i Madhëruar thotë: “Andaj, 
jepja të afërmit atë që i takon, e edhe të varfrit edhe udhëtarit, e kjo 
është shumë më e dobishme për ata që veprojnë për hir të All-llahut 
dhe të tillët janë ata të shpëtuarit.” (Er-Rum, 38)  

Pasuria dhe varfëria janë sprovë për njerëzimin qysh nga 
fillimi i jetës në këtë botë. Kapitalizmi dhe socializmi vazh-
dojnë t`i detyrojnë njerëzit drejt sjelljeve të urrejtjes dhe 
ekstremizmit. Të dyja grupet mendojnë se jeta nuk ngrihet 
veçse mbi gërmadhat e tjetrit, thua se lufta e klasave është 
tatim të cilin njerëzia doemos duhet ta paguajë. 

Surja Er-Rum vazhdon:  
“Për shkak të veprave (të këqija) të njerëzve janë shfaqur në tokë 

e në det të zeza (bela, skamje, katastrofa, humbje e bereqetit etj.), e 
për ta përjetuar ata një pjesë të asaj të keqeje që e bënë, ashtu që 
tërhiqen (nga të këqijat).” (Er-Rum, 41) 

Vëllazëria, ndjenjat vëllazërore, ndihma reciproke dhe 
ndjenja e përbashkët që arrihen vetëm përmes besimit të 
denjë në All-llahun e Madhëruar, janë parandalimi më i sigurt 
i cili e mbron njeriun nga arroganca dhe babëzia ndaj pasu-
risë dhe përulja nga varfëria. Surja përkatëse e nxit të Dërgu-
arin Muhammed si dhe gjithë njerëzinë që është me të që: 

“Ti përmbaju fuqimisht fesë së drejtë, para se të vijë dita që nuk 
ka kthim, pse prej All-llahut është caktuar, atë ditë ata (njerëzit) 
ndahen. Kush nuk besoi, barrën e mosbesimit të vet e ka kundër 
vetes, e kush bëri punë të mirë, ata vetvetes i përgatitën vendin 
(xhenetin).” (Er-Rum, 43-44) 

Në këtë kontekst, apo thënë më mirë, gjatë bisedës mbi 
sprovat e mirëqenies dhe skamjes (pasurisë dhe varfërisë), 
humbjes së shpresave dhe lindjes së tyre, hasim bisedën 
kur`anore e cila konfirmon qartë luftën dhe grindjen e përher-

shme mes së vërtetës dhe së pavërtetës, apo luftën mes 
besimit dhe mosbesimit. I Dërguari s.a.v.s. ndihej tejet i shqe-
tësuar kur gjatë kumtimit të shpalljes së All-llahut përjetonte 
shumë pengesa të cilat ia krijonin kundërshtarët e tij. Surja 
përkatëse i shënon disa ajete të cilat kanë të bëjnë vetëm me 
të: “Ne edhe para teje popujve të tyre u dërguam pejgamberë dhe 
ata u erdhën atyre me argumente të qarta, e kundër atyre që bënë 
krim, Ne ndërmorëm masa ndëshkuese. Obligim yni është të 
ndihmojmë besimtarët.” (Er-Rum, 47) 

Tashë me vete: “Sa i bukur është ky zotim i All-llahut se 
vërtet do t`i ndihmojë besimtarët. A thua, si është e mundur 
që muslimanët, të cilët sot përbëjnë një të pestën e banorëve 
të botës, t`i pësojnë të gjitha këto humbje, si në aspektin 
ushtarak, ashtu edhe në atë politik, kulturor dhe moral!? A 
thua ç`i katandisi në këtë derexhe?!” 

Është fakt se e tërë kjo që ndodh me muslimanët është 
manifestim i kundërshtimit të tyre ndaj shumë tipareve 
themelore të natyrës së pastër islame (muslimanët u kundër-
vihen shumë ligjeve të All-llahut), andaj edhe nuk ka në 
mesin e tyre siguri, bashkim dhe civilizim të lartë! Nëse 
bëjmë një krahasim objektiv mes një besimtari musliman i cili 
jeton diku në ndonjë kënd të kësaj bote dhe një mosbesimtari 
i cili nuk njeh All-llahun dhe të vërtetën, do të vërejmë se tek 
ky i fundit do të hasim gjallërinë, kurse tek i pari plogështinë 
dhe shkurajimin! 

Gjatë kohës kur muslimanët përjetonin ekzodusin më të 
madh të cilën e shënoi historia njerëzore në Bosnjë si dhe kur 
muslimanëve u uzurpohej dhe grabitej toka e tyre e shenjtë 
në Palestinë, në brigjet e lumit Nil dhe në shumë vende të 
tjera kishte shumë të tillë të cilët dëfreheshin dhe qeshnin 
shtjekë më shtjekë. Në krahasim me shumë shoqëri tjera 
muslimanët janë shumë prapa! 

A thua kemi të bëjmë këtu me ndjenja të vërteta vëllazë-
rore të fesë? Assesi, sepse populli i cili e ka këtë nivel të ulët të 
vlerave shpirtërore nuk meriton të ketë ndihmën e All-llahut. 
Kur`ani famëlartë na flet se si All-llahu i Madhëruar, qysh 
prej kohësh i shpartalloi fetarët nga mesi i bijve të israilit, bëri 

që mbi ta të dominojnë shoqëritë idhujtare, e tërë kjo për 
shkak të përkushtimit të tyre artificial i cili nuk meriton 
ndihmën e All-llahut. Ditën kur muslimanët do t`i rregullojnë 
dhe përmirësojnë çështjet e tyre do të jenë shumë afër ndih-
mës dhe fitores së premtuar e cila sot është shumë larg tyre. 
Sot Umeti ynë ka një çrregullim të paparë në sferën ekono-
mike, politike dhe shoqërore, e All-llahu nuk u ndihmon sho-
qërive të cilat i kanë marrë këto veti të ulëta dhe kanë çrregu-
llime të papara. Suksesi nuk vjen në mesin e popujve të paor-
ganizuar dhe të copëtuar mes vete! 

Mirëpo, Islami do të ngelë dhe do të qëndrojë edhe më tej i 
pathyeshëm. Surja Er-Rum konfirmon qartë se Islami do të 
ngelë dhe do të qëndrojë deri në shuarjen e botës, se do të 
qëndrojë edhe më tutje, pa dyshim, me popujt të cilët do ta 
përqafojnë fuqishëm dhe do të flijojnë çdo gjë për të. Ajo 
thotë: “E atyre që iu është dhënë dija dhe besimi thonë: “Ju 
keni qëndruar aq sa u pat caktuar All-llahu deri në ditën e ringjall-
jes, e kjo pra është dita e ringjalljes, por ju ishit që nuk e pranonit!” 
(Er-Rum, 56)  

Ky ajet shënon faktin se Umeti ynë islam asnjëherë nuk do 
të humbë, se ai do të ekzistojë edhe më tutje në botë. Dobësia 
dhe plogështia e këtij Umeti është vetëm për një kohë, me afat 
të caktuar. Ne e dimë shumë mirë se jemi bartësit e fundit të 
shpalljeve të All-llahut, se ne jemi populli i fundit (Umeti i 
fundit), pra pas nesh nuk do të ketë gjë tjetër pos Ditës së 
Kiametit dhe ringjalljes, e pse të mos e përmirësojmë gjendjen 
tonë, pse të mos e përtërimë bashkimin tonë e t`i rikthejmë 
virtytet tona të larta si dhe famën tonë të mëhershme? 

Ndoshta ky do të jetë edhe fundi i këtij shqyrtimi të shkur-
tër i kësaj sureje, fund i cili shënon një çështje tejet të rëndësi-
shme: “Ti pra bëj durim, pse premtimi i All-llahut është i saktë, e 
kurrsesi të mos luhatin ty ata që janë të dyshimtë.” (Er-Rum, 60) 

Fjala është për durimin në punë që sjell fryte dhe për 
xhihadin që sjell fitore. 

Suretu Lukman 
Lukmani 

 
Fillimisht surja Lukman i përmend bamirësit si dhe shpër-

blimet e përgatitura për ta, e më pas edhe kriminelët (keqbë-
rësit) si dhe qëllimet e tyre të liga kundër Islamit. 

“Po ka nga njerëzit që blenë tregime boshe e më qëllim që t'i 
largojnë njerëzit prej rrugës së All-llahut pa pasur kurrfarë fakti 
dhe për t'i marrë ato (ajetet e) All-llahut si tallje. Për ta me siguri 
është përgatitur dënim i turpshëm.” (Lukman, 6) 

Nga shumë shënime të cilat kanë të bëjnë me literaturën 
tradicionale kuptohet se ajeti përkatës i referohet Nadr ibn el-
Harithit, poet dhe tregimtar (rrenacak) i cili blinte libra me 
tregime e legjenda të cilat flitnin mbi mbretërit e lashtë persi-
anë dhe ua lexonte këto kurejshëve publikisht, nëpër ndejat 
dhe ahengjet e tyre. Ai thoshte: “Kjo është më e mirë se ajo të 
cilën jua lexon juve Muhammedi!” 

Është fakt se po t`i lexonte njeriu të gjitha pjesët e librit 
“Një mijë e një net”, do të vazhdonte të merrej me lojë dhe 
argëtim. 

Disa komentues të Kur`anit janë të mendimit se ajeti i 
lartshënuar i referohet muzikës. Vërtet do të arrihej një 
konsensus nëse themi se çdo gjë e turpshme, provokative, 
apo këngë e shthurur është gjë e qortueshme dhe e pahijshme 
(jo vetëm muzika, këtu bën pjesë edhe poezia dhe proza e 
shthurur dhe e turpshme). Çdo gjë që të largon nga e vërteta 
dhe pengon (largon vëmendjen) realizimin e kërkesave të saj 
është e pavërtetë (e kotë, e zbrazët, e thatë). 

Ajetet e mëposhtme konfirmojnë dhe elaborojnë edhe një 
herë shpërblimet të cilat i presin dhe janë të përgatitura për 
bamirësit. Ato thonë: “E ata që besuan dhe bënë vepra të mira, 
për ata janë xhenetet e begatshme, që në to janë përgjithmonë. 
Premtimi i All-llahut i prerë, e Ai është i gjithëfuqishmi, i urti.” 
(Lukman, 8-9) 

Ajetet vazhdojnë të flasin mbi Krijuesin e Lartmadhëruar, 
ta përmendin atë ashtu si Ai e meriton, mirënjohjen dhe lav-
dinë e cila i takon vetëm Atij, të pyesin mosbesimtarët për ata 
të cilët menduan se janë bashkëpunëtorë të All-llahut; kush 
janë ata? Ku janë ato që i kanë krijuar? Llomotitjet e idhujta-
rëve u përngjajnë kllapuritjeve që nuk ngrenë kurrfarë peshe.  

Të gjitha këto domethënie barten në një mënyrë krejt tjetër 
në mes të sures, duke filluar nga fjalët e All-llahut të Madhë-
ruar: “E kush ia dorëzon veten All-llahut duke qenë edhe punëmirë, 
ai është kapur për lidhjen më të sigurt dhe vetëm tek All-llahu është 
përfundimi i çështjeve.” (Lukman, 22) 

Për dallim nga të mirat që ua premton All-llahu bamirë-
sve, keqbërësit dhe kriminelët i presin kërcënimet me të këqija: 
“Ty mos të të brengos mosbesimi i atij që nuk beson, kthimi i tyre 
është vetëm tek Ne, e për atë që vepruan, Ne do t'u tregojmë. All-llahu 
vërtet është i dijshëm për atë që mbajnë në zemra.” (Lukman, 23) 

Më tutje surja Lukman flet gjerë e gjatë mbi madhështinë 
dhe fuqinë e All-llahut të Cilit i qëndruan besnikë bamirësit 
dhe besimtarët e denjë. Surja bënë të qartë se fjalët e Tij, që 
kanë të bëjnë me rregullimin, zhvillimin dhe shtjellimin e 
çështjeve të robërve të Vet nuk kanë të mbaruar. Se All-llahu 
është Krijuesi dhe Mbikëqyrësi i të gjitha krijesave, vetëm Ai 
mbikëqyr dhe kujdeset për çdo gjë që është në tokë dhe qiej, 
vetëm Ai sjell furnizimin për ta, vetëm Ai ngjall dhe vdes, 
vetëm Ai sjell ngritjen dhe uljen e tyre, vetëm Ai cakton 
drejtimin e tyre në këtë gjithësi. Çështja e tillë ka të bëjë me 
më shumë se pesë miliardë njerëz, me më shumë se qindra 
mijë kafshë, gjallesa, bimë, me më shumë se qindra mijë engjëj, 
mijëra e mijëra planetë dhe yje që notojnë në gjithësi dhe 
hapësirën e gjerë e lartë, ato nuk u përngjajnë shtëpive tona të 
zbrazura për të cilat ne nuk dimë asgjë, se kush është në to dhe 
çka fshehin në vete! Ne nuk dimë asgjë për shumë planetë 
dhe mistere të cilat fshihen në gjithësi. Surja thotë: “Sikur të 
gjithë drutë në tokë të jenë lapsa dhe sikur detit t'i shtohen edhe shta-
të dete (e të jenë me ngjyrë), nuk do të mbaronin fjalët e All-llahut 
(do të shteroheshin detet, do të soseshin lapsat, e jo mrekullitë e 
Zotit). All-llahu është ngadhënjyesi i urtë.” (Lukman, 27) 

Asnjë nga këto gjëra nuk e dobësojnë fuqinë e All-llahut e 
as që e lodhin Atë. 

“Krijimi dhe ringjallja juaj nuk është më e rëndë se krijimi i një 
qenieje (një njeriu); vërtet, All-llahu është që i dëgjon e i sheh 
veprat e njerëzve.” (Lukman, 28) 

Ata të cilët e adhurojnë All-llahun dhe e respektojnë Atë, e 
meritojnë lavdërimin e plotë, sepse këta parashikuan dhe 
ishin në pritje të dritës së të vërtetës, e njohën madhështinë e 
Krijuesit duke vëzhguar madhështinë e krijesave të Tij, këta 
vërtet e njohën All-llahun duke i parë gjurmët e Tij në krijesat 
e Tij madhështore. 

Surja Lukman mori emrin e saj nga vetë rrëfimi i përmen-
dur në të, rrëfim ky i cili ka të bëjë me një njeri të urtë, të 
njohur me emrin Lukman. Transemtohet se kurejshët e kishin 
pyetur të Dërguarin s.a.v.s. mbi këtë njeri të urtë duke dashur 
të njihen për së afërmi me lajmet që kanë të bëjnë me të. I 
Dërguari s.a.v.s. i njoftoi me të gjitha lajmet që kishin të bënin 
me të, siç i lajmëroi për të gjitha porositë të cilat buronin nga 
ky njeri, porosi të cilat janë përplot mirësi dhe dobi të jashtë-
zakonshme. Lukmani i urtë arriti ta njihte dhe ta dallonte të 
vërtetën më mirë sesa një gjë të tillë e bënin filozofët e vjetër 
grekë, emrat e të cilëve arritën të merrnin famë të madhe. Fi-
lozofia e tyre nuk është gjë tjetër pos një koncept i pakup-
timtë dhe teori e kotë dhe e thatë. Porositë e Lukmanit të urtë 
ngërthejnë në vete të vërtetën e përjetshme e cila manifes-
tohet në një koncept të shkurtër e të thukët. Një koncept i tillë 
ishte i kapshëm për të birin e tij. Ai pas vetes la një trashë-
gimi të ndershme dhe të famshme. Siç duket, njeriu e konsi-
deron të vështirë mirënjohjen dhe falënderimin për të mirat 
që i bëhen, ai dëshiron që të gjitha elementet e gjithësisë të 
jenë në shërbim të tij, ndërsa ky të jetë i pajisur me ndjenja të 
ftohta dhe i çinteresuar. Ka shumë njerëz të cilët e marrin me 
të dy duart të mirën që u bëhet, por pastaj ua kthejnë shpinën 
mirëbërësve pa një fjalë mirënjohjeje!! Këta janë përbuzës 
edhe ndaj dhuntive të Zotit të tyre! Jeta e tyre është e mbu-
shur me një indiferencë të cilën nuk e kanë as kafshët: “Vërtet, 
njeriu është përbuzës ndaj Zotit të vet.” (El-Adijat, 6) 

Bazë e lidhjes së ngushtë të njeriut me All-llahun është 
falënderimi dhe mirënjohja për dy dhuntitë e jashtëzakon-
shme: krijimin dhe furnizimin. 

Mu për këtë, në porosinë e parë të Lukmanit të urtë thu-
het: “Ne i patëm dhënë Lukmanit mençuri të përsosur (e i thamë): 
Të falënderosh All-llahun, e kush falënderon, e mira e atij falënde-
rimi i takon atij, e kush refuzon (edhe ai e ka për vete), në të vërtetë, 
All-llahu nuk ka nevojë (për falënderimin e tij) pse Ai vetë është i 
lavdishëm.” (Lukman, 12) 

Vërtet All-llahu nuk ka nevojë për robin e Tij dhe nëse robi 
e falënderon Atë, e mira e atij falënderimi i takon vetëm atij, e 
kush refuzon, ai e ka për vete. Falënderimi dhe mirënjohja e 
robit të denjë e argumenton mençurinë dhe zemërgjerësinë e 
shkëlqyer, ato ia hapin dyert shtimit të të mirave, ndërsa ai 
që e refuzon falënderimin dhe mirënjohjen, nuk ka bërë tjetër 
pos që e ka dëmtuar veten! 

Porositë e Lukmanit të urtë e të mençur dedikuar birit të 
tij fillojnë me njohjen e plotë të All-llahut Një, të Vetëm: “Kur 
Lukmani duke e këshilluar, birit të vet i tha: “O djali im, mos i 
përshkruaj All-llahut shok, sepse idhujtaria është padrejtësi më e 
madhe!” (Lukman, 13)  

Porositë dhe këshillat që vijnë pas akides së teuhidit (besi-
mit në All-llahun Një) kanë të bëjnë me prindërit dhe bami-
rësinë ndaj tyre, sepse që të dy këta, pas All-llahut, janë shka-
ku i ardhjes së tij në jetë. 

Civilizimi modern botëror dhe shoqëritë moderne nuk tre-
gojnë interes apo kujdes të duhur ndaj prindërve. Preokupim 
i tyre primar është që, kur këta ta arrijnë pleqërinë, të ven-
dosen në ndonjë shtëpi pleqsh ku do të kalojnë pjesën e mbe-
tur të jetës së tyre në vetmi të plotë. Një gjë e tillë nuk duhet 
shkaktuar habi, sidomos në shoqëritë moderne të cilat e 
urrejnë All-llahun dhe nuk i përfillin të drejtat e Tij. 

Këshillat dhe porositë e Lukmanit vazhdojnë edhe më 
tutje t`i referohen të birit të tij: “O djali im, s'ka dyshim se edhe 
ajo (vepra) peshon sa kokrra e lirit, e të jetë e fshehur në rrasë guri, 
ose në qiej apo në tokë, All-llahu do ta sjellë atë, se All-llahu është i 
butë dhe hollësisht i informuar.” (Lukman, 17) 

Njeriu nuk ka mundësi ta fshehë veprën e tij, qoftë të 
peshojë sa kokrra e lirit, apo të jetë fshehur në rrasë të gurit, 
në qiej apo në tokë. E ku do t`i lërë njeriu veprat e tij të cilat 
dëshiron t`i fshehë? Pse të ikë prej tyre? Mos vallë ka turp 
prej tyre që vepron kështu?! 

“O djali im, fale namazin, urdhëro për punë të mira, e ndalo nga 
të këqijat, përballo me durim çdo gjë që të godet, vërtet, këto janë 
nga çështjet më të preferuara. Dhe mos shtrembëro fytyrën tënde 
prej njerëzve, mos ec nëpër tokë kryelartë, se All-llahu nuk e do 
asnjë mendjemadh e që shumë lavdërohet. Të jesh i matur në ecjen 
tënde, ule zërin tënd, se zëri më i egër është zëri i gomarit.” 
(Lukman, 17-19) 

Porositë e tilla janë një koleksion i mrekullueshëm i cili 
ngërthen dituri dhe mençuri të thellë, virtyte të larta e të 
çmuara morale si dhe doktrina besimi të pastër. Kur`ani 
famëlartë i përmend që të gjitha me qëllim që prej tyre të 
kenë dobi besimtarët, në to ka shumë urtësi dhe mençuri të 
thella. Urtësia është gjë e humbur për njeriun, ai do të duhet 
ta hulumtojë, e ku ta gjejë, duhet ta marrë me të shpejtë.  

Surja vazhdon duke parashtruar dhe konfirmuar ndjenjat e 
thella të mirënjohjes dhe të falënderimit ndaj dhuntive të panu-
mërta të All-llahut për të cilat njerëzit duhet shprehur mirë-
njohje. Ajo thotë: “A nuk e dini ju se All-llahu nënshtroi për të mirën 
tuaj ç`ka në qiej e ç`ka në tokë dhe plotësoi ndaj jush të mirat e Tij të 
dukshme e të fshehta, e megjithatë prej njerëzve ka që polemizojnë 
çështjen e All-llahut duke mos pasur as dituri, duke mos qenë i 
udhëzuar dhe duke mos pasur libër të ndritshëm.” (Lukman, 20) 

Pas ajeteve të cilat kanë për qëllim përmirësimin e për-
kushtimit të robërve si dhe njohjen e plotë të të drejtave dhe 
obligimeve të tyre ndaj All-llahut, pasojnë ajetet të cilat flasin 
mbi dhuntitë e tjera të cilat manifestohen në gjithësi: “A nuk e 
sheh se anijet lundrojnë në saje të mirësisë së All-llahut, e për t'ju 
treguar juve madhërinë e Tij. Vërtet, edhe në këtë ka argument për 
secilin që është shumë i durueshëm dhe shumë mirënjohës.” 
(Lukman, 31) 

Surja Lukman përfundon me vendosjen e përgjegjësisë së 
pavarur individuale e cila vlen për tërë njerëzinë: “O ju 

njerëz, kini kujdes ndaj Zotit tuaj dhe kini frikë ditës kur prindi nuk 
mund t'i bëjë dobi fëmijës së vet, e as fëmija nuk mund t'i bëjë dobi 
asnjë send prindit të vet.” (Lukman, 33) 

Është fakt se vetë njeriu e krijon dhe thur të ardhmen e tij. 
Nëse shpëton, ka shpëtuar për hir të të mirave të tij, nëse 
humb dhe shkatërrohet, vërtet ka pësuar për shkak të vepra-
ve të tij të këqija. Në Kur`anin famëlartë lexojmë: “Dhe asnjë 
mëkatar nuk do të bartë mëkatin e tjetrit, po edhe nëse mëkatari thë-
rret ndonjë për t'ia bartur atë, ajo nuk do t'i bartet atij, edhe nëse 
(ai që thërret) është i afërt i tij. Ti mund t'ua tërheqësh vërejtjen 
vetëm atyre që i kanë frikën Zotit të tyre edhe pse nuk shohin dhe që 
e falin namazin. E kush pastron veten, ai ka bërë pastrimin për të 
mirën e vet, se vetëm te All-llahu është e ardhmja.” (Fatir, 18) 

Më tutje, surja Lukman e mohon çështjen e falltarëve dhe 
parathënësve të cilët tentojnë t`i bëjnë të ditur gjërat e panjo-
hura dhe gjërat që do të vijnë në të ardhmen (gajbin): “S'ka 
dyshim se vetëm All-llahu e di kur do të ndodhë Kiameti, Ai e di kur 
e lëshon shiun. Ai e di se çka në mitra (të nënave), nuk e di kush pos 
Tij se çka do t'i ndodhë (çka do të punojë) nesër, dhe askush nuk e 
di, pos Tij, se në ç'vend (ose kohë) do të vdesë. All-llahu është më i 
dijshmi, më i njohuri.” (Lukman, 34) 

Parashikimi i motit nuk konsiderohet dituri e fshehtë, 
sepse është rezultat i përfundimeve të bazuara në studime të 
cilat kanë të bëjnë me disa dukuri fizike dhe fenomene naty-
rore. Kjo vlen edhe për proceset medicinale, siç janë rrezet 
ultrasonike skenografike të cilat shërbejnë për të bërë të ditur 
gjininë e foshnjës në barkun e nënës (gjatë periudhës së shtat-
zënisë). Ajo që surja i referohet është aftësia për të përfshirë 
në mënyrë të plotë diturinë mbi atë çfarë mbajnë në vete 
(mitër) krijesat femra në mbarë botën, njerëzit, kafshët dhe 
zogjtë, në çdo kohë dhe në çdo vend. 

Suretu Es-Sexhde  
Përkulja-sexhdeja 

 
Është sure mekase (e zbritur në Mekë). Ajetet e para të saj 

njoftojnë dhe shpallin lindjen e Umetit islam në historinë e për-
gjithshme njerëzore. Vërtet ky Kur`an është fjalë e All-llahut, 
i zbritur prej lart, libër që erdhi në mesin e një Umeti i cili më 
parë nuk dinte gjë për shpalljen, shpallje e cila në tërësi e 
transformoi këtë Umet në një formë të re duke i dhënë për-
gjegjësinë (duke e bërë përgjegjës) e bartjes së misionit uni-
versal. Kur`ani famëlartë hedh poshtë argumentet e vlerë-
mohuesëve, atyre të cilët nuk e pranuan Kur`anin duke e 
shpallur si thënie të Muhammedit e jo fjalë të zbritur nga ana 
e All-llahut. 

“A mos po thonë se ai (Muhammedi) e trilloi? Jo, ajo është e 
vërtetë prej Zotit tënd që t'i tërheqësh vërejtjen një populli që nuk u 
erdhi ndonjë pejgamber para teje, ashtu që ata të gjejnë rrugën e 
drejtë.” (Es-Sexhde, 3) 

Para ardhjes së Islamit, në mesin e disa popujve dhe fiseve 
ishin prezente shpalljet e All-llahut të cilat kishin karakter të 
përkohshëm dhe lokal. Ndërkaq, misioni i cili i nxiti dhe i 
vuri në lëvizje arabët drejt një force globale e cila më vonë do 
të ndryshojë drejtimin dhe fytyrën e tërë botës, ishte misioni i 
Muhammedit s.a.v.s. 

Ishte një mision universal i cili i përshtatej burimit të tij: 
Krijuesit të gjithësisë (universit) i Cili krijoi gjithçka dhe fali 
këtë dhuratë të mrekullueshme. 

“All-llahu është Ai që krijoi qiejt dhe tokën dhe gjithë ç'ka 
ndërmjet tyre, brenda gjashtë dite, pastaj mbizotëroi Arshin. Përveç 
Tij nuk keni ndonjë ndihmëtar tjetër e as ndërmjetësues, pra a nuk 
jeni kah mendoni!” (Es-Sexhde, 4) 

Më tutje surja Es-Sexhde vazhdon ta shtjellojë fuqinë e 
All-lahut, Krijuesit të universit dhe të kozmosit të gjerë, 

Krijuesit të kësaj bote të gjerë, Atij që mbikëqyr dhe kujdeset 
për çdo kënd të kësaj bote, Atij që cakton drejtimin e çdo 
sendi në këtë botë. 

Gjithësia (universi) jonë, kjo gjë e mrekullueshme, e ndërli-
kuar, të cilën Krijuesi e rregullon sa rreh qerpiku dhe e drej-
ton, kërkon shpjegime të hollësishme. Bota sillet rreth boshtit 
të saj një herë brenda njëzet e katër orëve, kurse udhëtimin e 
saj rreth diellit e përfundon gjatë 365 ditëve. Dielli dhe sis-
temet e ndryshme diellore notojnë në një sferë plot yje. Galak-
tikat të cilat notojnë në kozmosin e gjerë manifestojnë një 
sferë ku hasen miliona yje dhe planetë, sferë ku notojnë mili-
ona galaktike tjera pandërprerë, gjëra për të cilat ne dimë pak. 

Brenda disa minutash drita arrin të kaloj një distancë të 
madhe mes diellit dhe tokës. 

A thua çfarë janë të gjitha këto krijesa të mëdha? Çfarë 
është kjo mbretëri e madhe? 

Marrja e përgjegjësisë së përkujdesjes dhe mbikëqyrjes për 
të gjitha këto struktura të ndërlikuara kërkon, sipas kritereve 
tona tokësore, kohë të gjatë, qindra apo mijëra vjet, mirëpo, 
për All-llahun e Plotfuqishëm, Krijuesin suprem, kjo është 
kohë shumë e shkurtër. A thua sa kohë është e nevojshme që 
syri t`i shohë gjërat që duken? Fare pak! 

Atë që All-llahu e dëshiron, e bën. Ai e vë çdo send në 
përputhshmëri me jetën dhe botën në të cilën jetojmë: shumë 
sende i shlyen nga ekzistenca, shumë të tjera i sjell në jetë, i 
dhuron shkaqet e jetës dhe shkaqet e vdekjes, sjell fitore dhe 
disfatë, e shumë të tjera. Surja përkatëse thotë: “Ai është që 
udhëheq çështjen (e të gjitha krijesave) prej qiellit në tokë, pastaj ajo 
(çështja) ngrihet te Ai në një ditë që sipas llogarisë suaj është sa një 
mijë vjet. Ai është njohës i së (gjitha) fshehtës dhe i së dukshmes, i 
gjithëfuqishmi, mëshirëbërësi.” (Es-Sexhde, 5-6) 

Umeti islam, i paraqitur në skenën dhe historinë mbarë-
njerëzore, i ka karakteristikat e tij esenciale të cilat e dallojnë 
nga popujt e tjerë. Ndryshe nga civilizimi Perendimor (jeta 
moderne sipas ritmeve të Perendimit), i cili synon vetëm për-
mbushjen e interesave dhe prespektivave të tij, Umeti islam 
pikë së pari synon jetën mbi bazat dhe principet e Njëshmë-

risë së All-llahut (teuhidit). Umeti islam synon veprat të cilat 
bëhen vetëm për hir të All-llahut të Madhëruar. Burimet Hyj-
nore të civilizimit modern konsiderohen të shterura (të thata), 
ai e adhuron vetëm vetveten. Umeti islam e beson Ditën e 
Ringjalljes dhe e përgatit veten për këtë ditë të Llogarisë, në 
kohën kur shumë njerëz nga kokat dhe zemrat e tyre e kanë 
larguar dhe e kanë shlyer përkujtimin e kësaj Dite madhë-
shtore: “E ata thanë: “A pasi që ne të tretemi në tokë, a thua ne 
rishtazi do të krijohemi?” Por (çka është edhe më keq) ata nuk 
besojnë se do të dalin para Zotit të tyre.” (Es-Sexhde, 10) 

Mjerë këta! Do të pendohen për atë se nuk e besuan këtë 
Ditë: “E, sikur të shihje mëkatarët se si ulin kokat e veta pranë Zotit 
të tyre: “Zoti ynë, tash pamë dhe dëgjuam, na kthe pra edhe një herë 
e të bëjmë vepra të mira, se tash jemi të bindur.”(Es-Sexhde, 12) 

Sa mjerim! Përfundoi koha e mbjelljes, tani është koha e 
korrjes. E tani do të shpëtojë vetëm ai që do ta prezantojë dhe 
sjellë imanin e shëndoshë dhe punën e mirë. 

Karakteristikë tjetër themelore e cila e karakterizon dhe e 
dallon Umetin tonë është falja e namazit gjatë ditës dhe në 
disa kohë të natës. Në mesin e këtij Umeti ka njerëz të cilët: “I 
heqin trupat e tyre prej dyshekëve, duke e lutur Zotin e tyre nga 
frika dhe nga shpresa dhe nga ajo që Ne u kemi dhënë (pasuria) 
atyre, ata japin.” (Es-Sexhde, 16) 

Nata, në shoqëritë e civilizimit modern, është kohë e shfre-
nimeve morale (kokainës, drogës, alkoolit dhe narkotikëve të 
tjerë), kohë e realizimit të krimeve të tmerrshme, ndërsa ditën 
nuk gjendet kohë për namaz. 

A thua se mund të jenë të barabartë këto dy grupe (ata të 
cilët falen ditën dhe natën dhe ata të cilët nuk gjejnë dot kohë 
të përmendin All-llahun)? Surja përkatëse e shtron pyetjen e 
cila ilustron një dallim tejet të madh mes këtyre dy grupeve. 

“A mos është besimtari si ai jashtë rrugës? Jo! Këta nuk janë të 
barabartë.” (Es-Sexhde, 18)  

Siç thamë më parë, në mesin e shoqërisë Islame gjithmonë 
hasen njerëz të cilët: “I heqin trupat e tyre prej dyshekëve, duke e 
lutur Zotin e tyre nga frika dhe nga shpresa dhe nga ajo që Ne u 
kemi dhënë (pasuria) atyre, ata japin.” 

Islami (kriteret dhe mësimet islame) mëson se koha medoe-
mos duhet të jetë e organizuar dhe e përdorur në mënyrë sa 
më efikase (të vyeshme). Një organizim i tillë i manifestuar në 
mësimet islame shihet qartë në fjalët e All-llahut të Madhëruar: 
“Dhe gjumin tuaj ua bëmë për pushim. Dhe natën ua bëmë mbulesë 
(si rrobat). Ndërsa ditën e bëmë për gjallërim.” (En-Nebe`ë, 9-11) 

Qeniet njerëzore janë të detyruara të punojnë, e krahas kësaj 
të gjejnë kohë edhe për pushim. Në asnjë rast nuk duhet harruar 
All-llahun, Atë duhet përmendur dhe përkujtuar gjithmonë. 

“…namazi është obligim (për kohë) i caktuar për besimtarët.” 
(En-Nisa`, 103) 

Problemi i shoqërisë moderne sot nuk është vetëm lënia 
pas dore e namazit, por edhe thurja e planit për ta shmangur 
namazin në tërësi nga jeta moderne.  

Kur`ani famëlartë e përmend këtë problem të civilizimit 
modern duke thënë: “A më tregon atë që pengon, një rob kur ai 
falet? Ç'mendon kur ai (robi) është në rrugë të drejtë? Ose ai (rob) 
urdhëroi për sinqeritet.” (El-Alek, 9-12) 

Muslimanët e parë u ballafaquan ashpër me një masë të 
madhe të kundërshtarëve injorantë dhe arrogantë të cilët i 
nënçmuan dhe përulën vlerat e përkushtimit (ibadetit) dhe të 
normave të larta fetare. Ata asnjëherë nuk e patën idenë se si 
duhet sjellë kundrejt vlerave të tyre (nuk patën idenë e per-
ceptimit të tyre në mendje dhe shpirt). Sot, prapëseprapë, 
ballafaqohemi me të njëjtit njerëz, me ata që mburren dhe mba-
hen më të madh për arritjet dhe zhvillimin e tyre industrial 
dhe superioritetin ushtarak. Muslimanët janë të detyruar të 
bëjnë patjetër durim, të jenë të bindur se askush nuk ka mun-
dësi të largojë dhe shmangë këtë ballafaqim. Umeti islam është 
i detyruar të paguajë çmimin e ballafaqimit me ta, t`i durojë të 
gjitha pasojat që do të rrjedhin nga ky ballafaqim, vetëm për të 
dëshmuar se: “E kush është më zullumqar se ai që këshillohet me 
ajetet e Zotit të vet, e pastaj u kthyen shpinën atyre? Ne me siguri do 
të hakmerremi kundër kriminelëve.” (Es-Sexhde, 22) 

Pastaj, All-llahu i Madhëruar ia përkujton të Dërguarit të 
Tij, Muhammedin, se edhe të dërguarit para tij u ballafaquan 
me shumë vuajtje dhe mundime të natyrave të ndryshme, se 

vërtet ata duruan shumë vështirësi dhe mundime të papara. 
Edhe Muhammedi s.a.v.s. do të duhej të bënte durim, ashtu 
siç kishin bërë të parët që ishin dërguar para tij. 

“Ne i patëm dhënë edhe Musait librin, e ti (Muhammed) mos ki 
dyshim në çka pranon (në Kur'anin libër qiellor si Musait), kurse 
atë (librin e Musait) e bëmë udhërrëfyes për beni israilët. Dhe prej 
tyre Ne bëmë prijës që me urdhrin Tonë udhëzojmë, pasi që ata (që i 
bëmë prijësa) ishin të durueshëm dhe ndaj argumenteve Tona ishin 
të bindur.” (Es-Sexhde, 23-24) 

Pra, prijës mund të jenë vetëm ata që shquhen nga durimi 
(vendosmëria, palëkundshmëria) dhe bindja e paepur. I 
Dërguari i All-llahut, Ibrahimi, nuk meritoi të jetë “imami i 
njerëzve (prijësi i gjithë njerëzve)” pos në momentin kur ai e 
dha me sukses provimin e pejgamberllëkut! Ai që mëton të 
bëjë gjëra të mëdha duhet të bëjë sakrifica të mëdha! 

Kjo sure me plot bindje na flet se i Dërguari Muhammed e 
ka takuar Musanë, por, ne nuk kemi mundësinë që ta saktë-
sojmë kohën, nëse e ka takuar pas vdekjes së tij apo gjatë jetës 
së tij, përkatësisht natën e Israsë dhe Mi`raxhit. Sido që të jetë, 
kjo apo ajo, takimi mes tyre do të zërë vendin e duhur dhe një 
takim i tillë është dhe do të jetë çështje e vërtetë. 

Dijetari tunizian, Fadil ibn Ashur, në tefsirin e tij shpjegon 
se takimi mes Muhammedit dhe Musait ka për qëllim vënien 
në dukje të eksperiencës së tyre të njëjtë dhe përpjekjen (luftën 
e shenjtë) e tyre të palodhshme për predikimin e shpalljes së 
All-llahut. Sikur All-llahu dëshiron t`i thotë Muhammedit 
s.a.v.s.: “Edhe ti do të ballafaqohesh me kundërshtarë dhe 
armiq, se edhe ti do të pësosh nga kundërshtarët dhe populli 
yt atë që e pësoi Musai. Ai vërtet përjetoi dhembjen, hidhë-
rimin dhe shpirtligësinë e faraonit dhe mosbesnikërinë e popu-
llit të tij. Mirëpo, sidoqoftë, këta do të duhet të dinë se feja e 
All-llahut do të ngadhënjejë në fund dhe se fitorja do t`u takojë 
vetëm atyre që besuan.” 

“A nuk e kanë të qartë ata (mekasit) se sa nga popujt para tyre i 
shkatërruam, që nëpër ato vendbanime të tyre janë kah kalojnë? 
Është e vërtetë se në ato (vende të shkatërruara) ka fakte, se nuk 
janë duke dëgjuar me vëmendje?” (Es-Sexhde, 26)  

Sot muslimanët janë duke përjetuar dhunë të tmerrshme 
në çdo kënd të kësaj bote. Asnjë njeri i drejtë dhe i paan-
shëm nuk mund të rri i qetë kur mëson për vuajtjet dhe 
fatkeqësitë e tyre, sidomos kur mëson për vuajtjet dhe fatke-
qësitë të cilat ndodhën dhe ende janë duke ndodhur në 
Ballkan dhe në Indi.∗ 

Dispozitat kur`anore dhe mësimet islame janë duke u 
injoruar në tërësi, mbi to ka rënë shtresë e trashë pluhuri. Një 
grup i vogël muslimanësh ende luftojnë dhe përpiqen duke u 
ballafaquar tërë jetën me kundërshtarët e rreptë dhe duke u 
bërë ballë nënçmimeve dhe përqeshjeve të tyre. Mirëpo, ende 
mbetet shpresa në All-llahun, shpresa e ndërhyrjes që do të 
vërë çdo gjë në vendin e duhur, shpres se vetëm All-llahu do 
të gjykojë me të drejtë mes robërve të Tij. 

Surja përfundon duke thënë: 
“E në anën tjetër ata thonë: “E kur do të jetë ai ngadhënjim, nëse 

jeni të drejtë çka thoni. Thuaj: “Ditën e Kiametit, atyre që kanë qenë 
jobesimtarë, nuk u bën dobi besimi e as nuk u jepet afat. Andaj, ti lar-
gohu prej tyre dhe prit, edhe ata janë duke pritur.” (Es-Sexhde, 28-30) 

 
 

 
∗ Autori i referohet kohës kur është shkruar libri (redaksia). 

Suretu El-Ahzab 
Aleatët - Grupet e bashkuara 

 
Surja El-Ahzab i përmban pesë thirrje të cilat i drejtohen 

Muhammedit s.a.v.s. duke e cilësuar atë si udhërrëfyes dhe 
udhëheqës (lider) suprem të Umetit islam. Që të gjitha këto 
thirrje kanë të bëjnë me çështje të cilat konsiderohen tejet të 
rëndësishme e të cilat kanë të bëjnë me vetë Pejgamberin 
s.a.v.s. si dhe me çështjet të cilat janë në interes vital për 
Umetin islam. Nga i Dërguari kërkohet që ai t`i zbatojë të 
gjitha urdhrat e All-llahut lidhur me këto gjëra. 

Mbi thirrjen e parë, surja thotë: 
“O ti Pejgamber, qëndro i fortë në besnikëri ndaj All-llahut, e 

mos i përfill jobesimtarët dhe hipokritët, se vërtet All-llahu është i 
gjithëdijshëm, i di çështjet në hollësi. Dhe ti vepro sipas asaj që po të 
shpallet nga Zoti yt; All-llahu është i njohur shumë mirë me atë që 
ju veproni. E, mbështetu në All-llahun, se mjafton që All-llahu të 
jetë mbrojtës yti.” (El-Ahzab, 1-3) 

Me rëndësi në këtë urdhër është çështja e urdhrit dhe nda-
lesës të cilat vlejnë vetëm për Muhammedin s.a.v.s., e që për 
qëllim e kanë përforcimin e mëtejshëm të pozitës së tij. Ai asnjë-
herë nuk e teproi me çështjen e devotshmërisë, as që u tregua 
ndonjëherë lojal ndaj çështjes së kufrit apo nifakut (mosbesimit 
dhe hipokrizisë), as që ndoqi diç tjetër, pos shpalljes e cila i 
zbriti nga qielli. Një ndër emrat e tij me të cilin ai u shqua gjatë 
tërë jetës është “Mutevekkil” (I Mbështetur fort në All-llahun). 
Urdhri që ai të mbështetet vetëm në All-llahun do të thotë vazh-
dimësi e pozitës dhe gjendjes me të cilën njihej në mesin e nje-
rëzve (njeri i palëkundur në zbatimin e shpalljes së All-llahut). 

Surja El-Ahzab shtron një çështje e cila ka të bëjë me vetë 
të Dërguarin e All-llahut, prej tij kërkohet që ai ta ndryshojë 
lidhjen e tij me Zejd ibn Harithin, personin të cilin i Dërguari 
e kishte bërë bir në shpirt. Kjo kishte ndodhur gjatë periu-
dhës së xhahilijetit, në përputhje me traditën arabe, sipas së 

cilës fëmija i birësuar thirrej me emrin e atij që e kishte adop-
tuar (në këtë rast me emrin e Muhammedit). Islami e mohoi 
në tërësi çështjen e birësimit, duke u bazuar në fjalët e All-llahut 
të Madhëruar: “All-llahu nuk krijoi dy zemra në gjoksin e ndonjë 
njeriu e as nuk ua bëri gratë tuaja, prej të cilave largoheni me dhi-
har - nëna tuaja, (duke krahasuar shpinën e gruas me atë të nënës), 
e as nuk i bëri të adoptuarit tuaj djem tuaj (fëmijët e tjetërkujt që i 
adoptoni si tuajt). Këto janë vetëm thënie tuaja që i shqiptoni me 
gojët tuaja, e All-llahu e thotë atë që është realitet, dhe Ai udhëzon 
në rrugën e drejtë.” (El-Ahzab, 4) 

Mirëpo, ç`farë të bëjmë me djemtë që i kemi birësuar qysh 
më herët? Kjo sure sjell përgjigjen adekuate: “Ju thirrni (mbë-
shtetni) ata në etërit e vërtetë të tyre, kjo është më e drejtë tek 
All-llahu, e nëse nuk ua dini (nuk dini se kush janë) etërit e tyre, 
atëherë ata janë vëllezërit tuaj dhe të afërmit tuaj në fe. Nuk është 
ndonjë mëkat juaji ajo për çka keni gabuar, por (është mëkat) ajo që 
zemrat tuaja e bëjnë qëllimisht, po All-llahu është që fal, është 
Mëshirues.” (El-Ahzabë, 5)  

Prindërit natyrorë meritojnë të jenë prindër të vërtetë të 
fëmijës së tyre, e nëse ndodh që të mos dihen prindërit e tij 
natyrorë, atëherë, në vend të lidhjeve të tilla të humbura, ven-
dosim lidhjet e vëllazërisë islame. Shoqëria muslimane për-
qafon dhe siguron kujdesin e gjithë atyre fëmijëve që konsi-
derohen endacakë, bonjakë, fëmijë prindërit e të cilëve nuk 
dihen, apo fëmijë të braktisur. 

Sot muslimanët do të bënin gabim të madh po qe se e 
shpërfillin një praktikë të tillë tejet vitale në mesin e tyre. 
Natyrisht, për muslimanët do të ishte turp i madh që një gjë 
të tillë ta shpërfillin në kohën kur jo-muslimanët janë duke 
hapur mijëra qendra për refugjatë, bonjakë, fëmijë të brakti-
sur dhe fëmijë pa prindër. Jam i bindur se për këtë shpërfillje 
do të kemi përgjegjësinë e madhe para All-llahut! Ne nuk 
jemi shoqëri e cila braktis dhe lë në harresë çështjen e perso-
nave që i përmendëm më parë, ata do do t`i konsiderojmë vë-
llezër tanë, nuk i lëmë të humbur në shoqëri. 

Të huajt po hapin qendra nëpër të cilat stërviten dhe edu-
kohen shumë fëmijë të braktisur dhe endacakë jo-muslimanë! 

Pas konfirmimit të kësaj dispozite, surja El-Ahzab ngre 
lart vlerën e lidhjeve fetare, duke u dhënë përparësi më të 
madhe këtyre lidhjeve ndaj atyre familjare. Kur`ani famë-
lartë, thotë: “Pejgamberi është më i ndjeshëm ndaj besimtarëve 
sesa ata ndaj vetvetes së tyre, ndërsa gratë e tij janë në vend të 
nënave të tyre. E ata (të afërmit) farefisi nga barku, sipas dispozi-
tave të All-llahut, kanë më tepër përparësi ndaj njëri-tjetërit sesa 
besimtarët e tjerë dhe sesa muhaxhirët (të mërguarit), përveç nëse 
dashamirëve tuaj doni t'u bëni ndonjë të mirë (u lëni testament ose 
diç tjetër). Kjo është e regjistruar në librin e shquar (Levhi 
Mahfudh, Kur'an).” (El-Ahzab, 6) 

Muhammedi është prindi shpirtëror (figura shpirtërore) i 
gjithë Umetit islam; ai është njeriu më i kujdesshëm për udhë-
zimin e drejtë dhe shpëtimin e Umetit, ai është simboli i 
Islamit i cili e nxori njerëzinë nga errësira në dritë. Duke u 
bazuar në këtë, Pejgamberi s.a.v.s thotë:  

“Nuk ka asnjë besimtar e që unë të mos jem më i ndjeshëm për të 
sesa ai që është për vetveten e tij (do të thotë: Unë jam ai i cili kam 
marrë përgjegjësinë për çdo besimtar në jetën e tij), në këtë botë dhe 
në botën tjetër. Lexoni, nëse doni, fjalët e All-llahut të Madhëruar: 
“Pejgamberi është më i ndjeshëm ndaj besimtarëve sesa ata ndaj 
vetvetes së tyre…”, Pasuria e secilit besimtar i cili ka vdekur do të 
trashëgohet nga të afërmit e tij, kushdo që janë ata, ndërsa çdonjërit 
të cilit i ka mbetur borxh…..le të vijë tek Unë (në jetën e ardhshme) 
dhe unë do të jem mbrojtësi i tij (kujdestari).” 

Para zbritjes së këtij ajeti, i Dërguari s.a.v.s. nuk ndihej i 
gatshëm (ngushtohej) për të falur namazin e personit i cili 
kishte vdekur, kurse pas vetes kishte lënë borxhe të papër-
mbushura. Pas shpalljes së këtij ajeti, sidomos, pas përmirë-
simit të gjendjes materiale të muslimanëve, kjo dispozitë u 
ndryshua dhe u bë e mundur që personit të tillë t`i përmbu-
shen (paguhen) të gjitha borxhet e mbetura. Tash e mbrapa, i 
Dërguari do të marrë përsipër pagimin e borxheve të perso-
nave të cilët vdesin ndërsa kanë qenë të varfër. Ai gjithashtu 

do ta marrë përsipër përkujdesjen ndaj bonjakëve dhe 
fëmijëve pa shtëpi. 

Ashtu sikundër i Dërguari konsiderohet baba i të gjithë 
besimtarëve, ashtu edhe bashkëshortet e tij konsiderohen 
nëna shpirtërore të besimtarëve të denjë. Ato do të meritojnë 
të kenë pozitën e nënës, si për nga bamirësia ashtu edhe nga 
nderi. Për rrjedhojë, Kur`ani famëlartë e ndaloi rreptësishtë 
martesën me to, ndaj një ndalesë e tillë do të vlente përgjith-
monë. E si të mos jetë e ndaluar martesa me to kur ato u bënë 
nëna të besimtarëve, transmetuese të shpalljes së shenjtë, 
mësuese dhe edukatore të Umetit islam! Vërtet në ta kemi 
shembullin më të përsosur dhe më të përkryer. Rrjedhimisht, 
asnjërës prej tyre nuk i është lejuar të martohet me dikë tjetër 
pas vdekjes së Pejgamberit s.a.v.s.. 

Thirrja e dytë flet për çështjen e mirësjelljes së Pejgamberit 
s.a.v.s. me bashkëshortet e tij në shtëpi. Kur`ani famëlartë 
thotë: 

“O ti Pejgamber, thuaju grave tuaja: “Në qoftë se lakmoni jetën 
e kësaj bote dhe stolitë e saj, atëherë ejani: unë po ju jap furnizimin 
(për lëshim) dhe po ju lëshoj ashtu si është e rrugës.” (El-Ahzab, 28) 

Shtëpia e Pejgamberit nuk është shtëpi mbreti apo sundu-
esi. Është shtëpi e cila mjaftohet me pajisjet më të pakta, në të 
nuk ka vend për lakmi, dëfrime, pasione të ndryshme të cilat 
përmbushen pandërprerë. Ndryshe nga shtëpitë e mbretërve, 
i Dërguari ishte tejet modest, i denjë, i përshtatshëm, i res-
pektueshëm, njeri tejet i turpshëm. Sidoqoftë, i Dërguari kish-
te vendosur që të jetonte jashtë suazave të jetës së bukur, atë 
nuk e preokuponin ushqimet e ndryshme, në jetën e tij nuk 
kishte vend për grumbullimin e sasive të mëdha të ushqi-
meve të ndryshme të jetës luksoze. Mirëpo, bashkëshortet e 
tij vinin nga familjet e pasura dhe familjet fisnike, ishin rritur 
me jetë komfore dhe me të gjitha të mirat. Nuk do të kalojë 
shumë kohë, e së shpejti të gjitha do të bashkohen kundër tij 
duke kërkuar shpenzime më të mëdha dhe jetë më luksoze!! 

Sidoqoftë, shpallja e All-llahut erdhi që ta drejtonte dhe 
stabilizonte këtë situatë faktike të tyre. Shpallja kur`anore do 
të vë në dukje se shtëpia e Pejgamberit është shtëpi së cilës i 

mjaftojnë sasitë e vogla të ushqimit (edhe buka e thatë), edhe 
pse i zoti i shtëpisë (Pejgamberi) është i pari i gjithë Gadi-
shullit Arabik dhe prijësi i gjithë njerëzve! Shpallja gjithashtu 
bëri të ditur se bashkëshortet e Pejgamberit janë të detyruara 
që ta mbajnë barrën e postit të tij të rëndësishëm, të preoku-
pohen me namaz, xhihad dhe kërkim të Ahiretit. Bashkëshor-
tet e tij kishin pritur se ai tashmë do t`i përmbushte të gjitha 
nevojat e tyre. Familjes së Pejgamberit s.a.v.s. nuk do t`i kush-
tohet kujdes special e i veçantë në shoqërinë islame e cila edhe 
më tutje mbetet në rrethim total nga jobesimtarët. Është absur-
de që në kohën kur i tërë Umeti islam është në rrethim të hek-
urt nga forcat jobesimtare, në kohën kur ata shkaktojnë shpër-
nguljen dhe varfërinë e besimtarëve, shtëpia e Pejgamberit të 
shpëtojë nga kjo fatkeqësi! Bashkëshorteve të tij nuk u mbetet 
tjetër, ose të mbeten të kënaqura me jetën e tillë ose të gjitha 
të pranojnë divorcin! Atyre iu është dhënë rasti të zgjedhin: 
“E në qoftë se e doni All-llahun, të Dërguarin e Tij dhe botën tjetër, 
atëherë të jeni të sigurta se All-llahu ka përgatitur shpërblim të 
madh për ato prej jush që bëjnë punë të mira.” (El-Ahzab, 29) 

Sidoqoftë, ato zgjodhën jetën modeste, jetën e cila u sigu-
ronte sasi të vogla ushqimesh të begatshme. Nënat e besim-
tarëve zgjodhën shtëpinë e Pejgamberit s.a.v.s., shtëpinë plot 
lumturi dhe me këtë ato e merituan nderin më të madh, 
shoqërinë fisnike e të ndershme të Pejgamberit s.a.v.s. 

Nuk do mend se refuzimi dhe mospranimi i jetës së Pejga-
mberit fisnik konsiderohet mëkat i madh për të cilin është 
përgatitur dënim i dhembshëm dhe i shumëfishtë, ashtu 
sikundër kënaqësia me jetën e tillë do të konsiderohet shkallë 
e cila meriton shpërblimin dhe respektin e shumëfishtë. Gratë 
e Pejgamberit s.a.v.s. do të meritojnë statusin special në 
shoqërinë islame. Ato, së bashku me të Dërguarin do ta mbaj-
në barrën e përgatitjes së shpalljes e cila do t`u ofrohet të 
gjithëve, përkushtimin e plot dhe xhihadin e shenjtë. 

Mbi thirrjen e tretë surja përkatëse thotë: “O ti Pejgamber, 
Ne të dërguam ty dëshmues, lajmëtar përgëzues e qortues. Dhe me 
urdhrin e All-llahut, thirrës për në rrugën e Tij dhe pishtar ndriçues.” 
(El-Ahzab, 45-46) 

Është fakt se para Muhammedit nuk pati të dërguar për 
tërë njerëzinë. Roli dhe misioni i tyre kishte karakter lokal, 
çdonjëri prej tyre i dërgohej popullit të tij! Ndërkaq, dielli 
i cili ndriçoi tërë gjithësinë ishte Pejgamberi i fundit. Muha-
mmedi është i Dërguari i tërë njerëzisë, misioni i tij do të jetë 
universal, do të vlejë për të gjitha vendet dhe kohërat, ai do të 
jetë Pejgamberi i fundit. Së këtejmi, Kur`ani famëlartë do të 
jetë bazë e misionit të shenjtë dhe mrekulli e tij. Kur`ani 
famëlartë është libër që i flet çdo njeriu deri në Ditën e Kia-
metit. Natyra e Kur`anit dëshmon se është fjalë e All-llahut, e 
ardhur vetëm prej Tij, në të nuk ka kurrfarë gjurme se 
Muhammedi ka dorë në të. Ai është i obliguar vetëm ta pra-
nojë shpalljen dhe ta kumtojë në mënyrë sa më të bukur dhe 
sa më të përsosur, ai duhet të jetë shembulli më i përkryer i 
edukuar me këtë shpallje. Nëse Muhammedi ishte dëshmitar 
i denjë se vërtet kishte kumtuar dhe predikuar shpalljen e 
All-llahut, ai do të thirret para All-llahut për ta dëshmuar 
këtë, ndërsa Umeti i tij do të thiret për të qenë dëshmitar i tërë 
njerëzisë se vërtet ai e kumtoi dhe predikoi këtë libër të qartë! 
Por, a thua muslimanët e përmbushën rolin e tyre kundrejt 
këtij libri? All-llahu i Madhëruar do të shohë se çfarë do të 
bëjmë dhe çfarë jemi duke bërë me këtë libër! 

Gjeneratat e para të muslimanëve e përmbushën detyrën e 
tyre të shenjtë kundrejt Islamit dhe Librit, me Islamin ata e 
fascinuan tërë botën duke trokitur në të gjitha dyert e saj. 

Mirëpo, me kalimin e kohës, në qenien e muslimanëve 
depërtoi plogështia dhe pakujdesia, kështu që, ngadalë dhe 
në mënyrë të pashmangshme, si pasojë e rënies shpirtërore 
dhe si rrjedhojë e përhapjes së shumë sindromave të popujve 
të kaluar, atyre do t`u dalë nga dora fuqia e dhuratës së shenjtë 
të All-llahut dhe forca e sundimit apo udhëheqjes së tyre. 
Vendet e muslimanëve sot i ka përfshirë kaosi dhe pakujde-
sia! Mund të themi se muslimanët janë bërë pengesë e vërtetë 
e fesë së tyre, njerëz të cilët e pengojnë rrugën e saj! Sot, predi-
kimi dhe kumtimi i misionit të Muhammedit s.a.v.s. kërkon 
mrekulli shkencore dhe njerëz tepër inteligjentë dhe kompe-
tentë të cilët do të dinë ta prezantojnë atë në mënyrë sa më të 

mirë, ashtu siç kërkon edhe guxim të paparë ushtarak për ta 
mbrojtur atë. Brezi i fundit do ta përmirësojë gjendjen vetëm 
me anën e asaj me të cilën u përmirësua gjendja e brezit të parë. 

Thirrja apo mesazhi i katërt i cili haset në suren El-Ahzab 
ia jep Pejgamberit s.a.v.s. shtresat nga të cilat ai do t`i zgjedhë 
Nënat e besimtarëve. Është fakt se çdo grua nuk është e denjë 
për t`u bërë bashkëshorte e një njeriu madhështor. Çdo grua 
nuk mund të meritojë të quhet “Nënë e besimtarëve.” Njeriu 
fisnik meriton një grua fisnike e të ndershme. Gruaja duhet ta 
ndihmojë dhe përkrahë bashkëshortin i cili gjatë jetës së tij 
ballafaqohet me lloj-lloj çështjesh me rëndësi, së paku ajo nuk 
duhet të bëhet pengesë në rrugën e tij. Për sa i përket rastit të 
Pejgamberit s.a.v.s., bashkëshortet e tij do të duhet të jenë 
shumë më të ndjeshme dhe më të informuara, ato do të duhet 
të jenë më besimtare, më të dëgjueshme dhe që mbështesin 
dhe përkrahin Pejgamberin. Është fakt se bashkëshortet e 
Pejgamberit s.a.v.s. ishin gra adhuruese, besnike, respektu-
ese, ishin bashkëshortet e tij më të mira në jetën e kësaj bote, 
po edhe në botën tjetër. 

Në këtë sure All-llahu i Madhëruar thotë: “O ti Pejgamber, 
Ne të kemi lejuar gratë, të cilave u ke dhënë shpërblimin e kurorës, 
dhe ato që me ndihmën e All-llahut hynë në posedimin tënd (robëre-
shat e luftës) dhe bijat e axhës tënd, bijat e hallave tua, bijat e dajës 
tënd, bijat e tezeve tua (të janë lejuar, pos grave me niqah dhe të 
afërtat), të cilat kanë migruar (kanë bërë hixhret) si ti, dhe një grua 
besimtare nëse ajo ja fal veten Pejgamberit dhe nëse Pejgamberi dë-
shiron të martohet me të (një martesë e tillë pa shpërblim të niqahit) 
duke qenë kjo (rast) vetëm për ty e jo edhe për besimtarët. Ne e dimë 
se ç'u kemi bërë atyre obligim rreth grave të tyre dhe rreth atyre 
që i kanë në pronësinë e vet, ashtu që ti të mos kesh vështirësi, e 
All-llahu është që fal shumë, është mëshirues.” (El-Ahzab, 50) 

Mësimet islame lejojnë që njeriu të mund të martohet me 
katër gra në të njëjtën kohë. Numri është i kufizuar në katër e 
jo më shumë. Në kohën kur shumë burra e kishin pranuar 
Islamin, ndërkaq ishin të martuar me më shumë gra (disa 
prej tyre edhe me dhjetë), i Dërguari urdhëroi që të mbanin 
vetëm katër prej tyre, kurse të tjerat t`i lëshonin. 

Ndoshta do të pyetemi e të themi: Pse vetë ai nuk e bëri 
një gjë të tillë? Pse vetë ai nuk e kufizoi numrin e bashkëshor-
teve të tij në katër, kurse të tjerat t`i lëshonte? 

Nuk do mend se përgjigjja është tejet e qartë: Pasi ato e 
kishin zgjedhur atë dhe ishin treguar të gatshme të bënin me 
të një jetë të vështirë dhe modeste, atij nuk do t`i kishte hije të 
linte ndonjërën prej tyre! Pastaj, çfarë do të bënte gruaja e 
lënë? Martesa e saj me të tjerë konsiderohej e ndaluar, duke 
marrë parasysh se ato janë “Nëna të besimtarëve”! Nuk do 
mend se zgjidhja e vetme do të ishte të rrinin edhe më tutje 
me të, qoftë edhe të moshuara”! 

Më pas, Pejgamberit s.a.v.s. i thuhet: 
“Prej tash e mbrapa ty nuk të lejohen më gra (të tjera) e as në 

vend të tyre të marrësh ndonjë tjetër, po edhe sikur të të mahnitë 
bukuria e tyre, përveç atyre që i ke në posedim (robëreshat), 
All-llahu është përcjellës ndaj çdo sendi.’ (El-Ahzab, 52) 

Poligamia (martesa me shumë gra) është çështje e pranuar 
në Islam, ajo është pjesë integrale e sistemit moral shoqëror 
në Islam. Poligamia është çështje e pranuar, nevoja e së cilës 
manifestohet në mungesën e duhur të pasardhësve. Një gjë e 
tillë është çështje shumë e njohur në jetën e vetë pejgam-
berëve. Mendoj se nuk është e saktë ajo që thuhet në Tevrat 
(Dhiata e vjetër) se kinse Sulejmani a.s. paska pasur një mijë 
gra! Ky s`është veçse një ekzagjerim. Civilizimi modern do të 
duhet të jetë i fundit i cili do ta dënojë apo kundërshtojë 
poligaminë! Çështja e poligamisë në mjediset shoqërore të kë-
tij civilizimi modern konsiderohet “pije e lejuar.” Ndoshta 
më i varfri në mesin e tyre ka arritur të ketë më shumë gra 
sesa Sulejmani a.s., kuptohet në mënyrë të paligjshme (kjo 
kur kemi parasysh përhapjen e kurvërisë në mjediset e tilla). 

Thirrja e pestë dhe mësimet e fundit dedikuar Pejgamberit 
s.a.v.s. kanë të bëjnë me veshjen e bashkëshorteve të tij. 

Surja përkatëse thotë:  
“O ti Pejgamber, thuaju grave tua, bijave tua dhe grave të besim-

tarëve le të vënë shamitë (mbulojë) e veta mbi trupin e tyre, pse kjo 
është më afër që ato të njihen (se nuk janë rrugaçe) e të mos ofendohen. 
All-llahu fal gabimet e kaluara, Ai është mëshirues.” (El-Ahzab, 59)  



M U H A M M E D  E L - G A Z A L I    K O M E N T I  T E M A T I K  I  K U R ` A N I T  F A M Ë L A R T Ë  

m 537 M 

Dy ajetet të cilat pasojnë më vonë i vënë këto mësime në 
vendin e duhur. 

Ato thonë: 
“Po nëse hipokritët dhe ata që kanë zemra të sëmura, dhe ata që 

përhapin gënjeshtra në Medinë, nuk ndalen, Ne bëjmë që ti të 
dominosh mbi ta e pastaj ata nuk do të jenë fqinj me ty në të, vetëm 
një kohë të shkurtër. (Do të jenë) Të mallkuar, kudo që të ndeshen 
do të kapen dhe do të mbyten.” (El-Ahzab, 60-61)  

Në Medinë djemtë ditë e natë bridhnin nëpër rrugët e saj 
dhe i lakmonin gratë që nuk ishin mbuluar mirë. Gratë e besim-
tarëve urdhërohen që ta veshin petkun e turpit, ta mbulojnë 
tërë trupin e tyre, ta mbrojnë veten nga këta të mjerë e të 
gjorë, njerëz të prishur. 

Është fakt se qytetet e civilizimit modern ofrojnë sprova 
dhe aventura të ndryshme si për atë që i kërkon ato, ashtu 
edhe për atë që përpiqet t`u shmanget. Për këto gjëra përga-
titen shtëpi dhe dhoma përkatëse në të cilat gjejnë kënaqësinë 
që të gjithë, të afërm e të largët, të martuarit e të pamartuarit. 
Bastardimi dhe prostitucioni moral bëhen nga dita më ditë 
mjeshtri më atraktive dhe më të lehta për çdonjërin. Imora-
liteti, vështrimi epshndjellës dhe epshet janë bërë ritëm dhe 
rregull i orarit të ditës. Në vendet e civilizimit modern nuk ka 
vend për devotshmërinë e zemrës. 

Krahas thirrjeve të cilat kishin të bënin me Pejgamberin e 
All-llahut, surja El-Ahzab sjell edhe gjashtë thirrje të tjera të 
cilat u dedikohen muslimanëve. 

Thirrja e parë e trajton qëndrimin e besimtarëve në momen-
tin kur grupet e bashkuara synonin ta sulmonin Medinën. 
Besimtarët ishin në pozitë mjaft të vështirë. Edhe qëndrimi të 
cilin do ta marrin do të jetë i vështirë. Grupet e mëdha jobe-
simtare të cilat kishin ardhur nga çdo anë e Gadishullit Ara-
bik kishin marrë hov për të depërtuar në Medinë. Në realizi-
min e planeve të tyre në ndihmë u erdhën edhe shumë gupe 
hipokritësh të cilët vepronin nga jashtë, kurse ata të cilët 
vepronin nga brenda ishin hebrenjtë e Medinës dhe ata pë-
rreth. Muslimanët kishin mbetur mes dy zjarresh të luftës 
duke u përpjekur ta shpëtonin kokën: “Kur ata ju erdhën 

juve edhe prej së larti edhe prej së poshtmi, dhe kur shikimet u 
shtangën, e zemrat arritën në fyt, e ju sajonit mendime të lloj-
llojta për All-llahun. Atje, në atë vend qenë sprovuar besimtarët, 
dhe qenë tronditur me një dridhje të fortë.” (El-Ahzab, 10-11)  

Muslimanët e ndihmonin njëri-tjetrin pas hendekut që e 
kishin hapur disa ditë më parë përreth Medinës. Ata bridh-
nin në të djathtë e në të majtë duke vrapuar për të mbyllur 
të çarat nga do të mund të depërtonin fuqitë e armikut si 
dhe për t`u ardhur në ndihmë pozicioneve të kërcënuara. 
Sikur të mos ishte lidhja e fortë me All-llahun, me siguri se 
nuk do të kishin pasur mundësi ta mbronin qytetin. Ata në 
asnjë moment nuk u trembën e as që humbën dot lidhshmë-
rinë e tyre me All-llahun dhe mes vete, por qëndruan dhe u 
bënë mu ashtu siç thotë All-llahu i Madhëruar: “E kur 
muslimanët e panë ushtrinë aleate, thanë: “Kjo është ajo që All-llahu 
dhe i dërguari i Tij na premtuan neve, e All-llahu dhe i dërguari i 
Tij e thanë të vërtetën. Ajo (ushtria e armikut që e panë) vetëm 
ua shtoi atyre besimin dhe mbështetjen. Prej besimtarëve kishte 
burra që vërtetuan besën e dhënë All-llahut, e disa prej tyre e 
realizuan premtimin duke dhënë jetën, dhe ka prej tyre që janë 
duke pritur (ta zbatojnë) dhe ashtu nuk bënë kurrfarë ndryshimi.” 
(El-Ahzab, 22-23) 

Logjika e besimtarëve të devotshëm është krejt ndryshe 
nga logjika e njerëzve të interesit. 

Muslimanët e Medinës u vunë në mbrojtje të vendit të tyre 
për ta mbrojtur integritetin territorial, ata nuk lejuan të depër-
tojnë forcat e huaja të armikut, çdo cep i këtij vendi ishte vënë 
nën kujdes të plotë!! Forcat armike i kishte kapluar pesimizmi 
dhe frustracioni, ata silleshin vërdallë Medinës dhe nuk gje-
nin dot rrugë për të depërtuar në te. Më vonë erdhi ndihma e 
All-llahut, shpërtheu era e tmerrshme e cila hudhi në ajër 
gjithë tendat e tyre, ua shpartalloi tërë pajisjen që e kishin me 
vete, i bëri të ligështoheshin e të dëshpëroheshin, andaj ven-
dosën që të largoheshin nga ai vend: “Dhe All-llahu i zmbrapsi 
ata që nuk besuan me atë mllefin e tyre, duke mos arritur asnjë të 
mirë. Dhe All-llahu ua largoi luftën besimtarëve. All-llahu është i 
fuqishëm, ngadhënjyes.” (El-Ahzab, 25) 

Pas tërë asaj që ndodhi, Pejgamberi s.a.v.s. e raportoi 
komentin e tij me këtë lutje:  

 
َ
حْزَابَ وَحْدَهُ...ا

َ
لأ

ْ
صَرَ عَبْدَهُ وَ هَزَمَ ا

َ
ذِي صَدَقَ وَعْدَهُ وَ ن

َّ
حَمْدُ ِ�ِ ال

ْ
�  

“Falënderimi i takon vetëm All-llahut, Ai përmbushi premtimin 
e Tij, ngriti lart çështjen e ushtrisë së Tij, vetëm Ai i mundi grupet 
e bashkuara.” 

Pas disfatës së forcave të armikut, mushrikët e Mekës u 
bindën se Medina ishte një vend në të cilin nuk do të mund të 
hynin. Atyre nuk u ra më në mend ta pushtonin. 

Thirrja e dytë në këtë sure thotë: “O ju që besuat, përkujtoni 
All-llahun sa më shpesh. Dhe madhërojeni Atë mëngjes e mbrë-
mje.” (El-Ahzab, 41-42) 

Mendoj se kjo thirrje ka të bëjë më shumë me shoqërinë 
kolektive sesa me individin. Umeti islam konsiderohet bartës 
i misionit universal (botëror). Umeti islam është i detyruar ta 
mbrojë dhe ta ruajë atë. Misioni i tij bazohet në përkatësinë 
dhe lidhjet e ngushta me All-llahun, ngritjen e çështjes së fesë 
së Tij lart si dhe me bindjen e paluhatshme në takimin me Të, 
koncepte këto të cilat sot nuk i gjejmë te asnjë popull. 

Njeriun modern sot e preokupojnë vetëm gjërat të cilat 
kanë të bëjnë me rritjen e standardeve të jetës, avancimin e 
jetës së tij materiale si dhe zbukurimin e mëtejshëm të 
kësaj bote. Çështja e Ditës së Kiametit apo Botës së ardh-
shme është vetëm një bisedë e kotë dhe humbje e kohës! 
Religjionet e mëparshme dështuan në procesin e njohjes së 
njerëzve me All-llahun si dhe përgatitjen e tyre për takimin 
me Të.... për rrjedhojë, botën e kishte kapluar adhurimi i 
dheut (tokës)!! 

Në momentin kur Umeti ynë do ta ngrejë lart flamurin e 
adhurimit të denjë të All-llahut, do të meritojë të jetë i denjë 
për fjalët e All-llahut të cilat rrjedhin më pas: “Ai ju mëshiron 
juve e edhe engjëjt e Tij, e për t'ju nxjerrë juve prej errësirave në dritë 
dhe Ai ndaj besimtarëve është shumë mëshirues.” (El-Ahzab, 43)  

Mëshira e All-llahut dhe e engjëjve i takon një shoqërie e 
cila gjithmonë e përmend All-llahun, që çështjen e Tij ua për-
kujton edhe të tjerëve, për t`i nxjerrë prej errësirave në dritë, 
dhe këtë e konsideron si rol (detyrë) të tij të veçantë. Historia 

dëshmon se muslimanët shekuj me radhë ishin Umet i parë 
në mbarë botën. Më vonë, ata e harruan All-llahun, por edhe 
Ai bëri që këta ta harrojnë vetveten (do të thotë: All-llahu nuk 
u mor më me çështjen e tyre, meqë ata e lanë në harresë Atë). 
Sot muslimanët kanë rënë përtokë. 

Thirrja e tretë, e cila ngërthen në vete porosi për besimtarët 
ka të bëjë me dispozitat juridike sekondare të cilat e rregu-
llojnë çështjen e normave familjare mes besimtarëve: “O ju që 
besuat, kur të keni lidhur kurorë me besimtaret e pastaj i lëshoni ato 
para se të keni kontaktuar me to, ju nuk keni të drejtë të kërkoni që 
ato të presin afatin e caktuar (iddetin), po u jepni diçka atyre dhe 
lirojini në mënyrë të njerëzishme.” (El-Ahzabë, 49) 

Që të gjitha dispozitat kur`anore, qofshin ato sekondare 
apo esenciale, meritojnë përmbushjen dhe respektin e plotë. 

Thirrja e katërt, porosi për besimtarët, ka të bëjë me rregu-
llimin e çështjes rreth hyrjes në shtëpinë e Pejgamberit. Është 
fakt se muslimanët e duan Pejgamberin më shumë se vetve-
ten. Kjo mund t`i bëjë ata të qëndrojnë me shumicë para derës 
së shtëpisë së tij dhe të qëndrojnë me të kohë të gjatë. Shumë 
prej tyre, veçanërisht ata të cilët ishin të lirë e të papunë, 
dëshironin të mblidheshin në shtëpinë e Pejgamberit dhe ta 
kalonin kohën. Disa prej tyre dëshironin të argëtoheshin në 
shoqërinë e njerëzve të mëdhenj, veçanërisht ata që lakmonin 
pozitë, mirëpo, një gjë e tillë nuk u la në duart e vetë Pejgam-
berit. Atë do ta marrë në shqyrtim dhe do ta rregullojë vetë 
Kur`ani famëlartë, i cili më vonë do ta shpallë këtë ajet: “O ju 
që besuat, mos hyni në shtëpitë e Pejgamberit ndryshe vetëm nëse u 
lejohet për ndonjë ngrënie e duke mos pritur përgatitjen e saj, por 
kur të thirreni, atëherë hyni, e kur të jeni ushqyer, atëherë shpërn-
dahuni, duke mos hyrë në bisedë me njëri tjetrin, vërtet këto (pritja, 
qëndrimi, biseda) e mundojnë Pejgamberin, por ai turpërohet prej 
jush; All-llahu nuk i turpërohet realitetit. E kur kërkoni prej tyre 
(grave të Pejgamberit) ndonjë send, atë kërkojeni pas perdes, kjo 
është më e pastër për zemrat tuaja dhe të tyre. Juve nuk u takon ta 
mundoni të Dërguarin e All-llahut, e as të martoheni kurrë me 
gratë e tij, pas (vdekjes së) tij. Këto janë te All-llahu mëkat i madh.” 
(El-Ahzab, 53) 

Ky është një rregull i pranuar edhe nëpër shtëpitë e njerë-
zve të mëdhenj, dhomat e të cilëve janë të shtruara dhe të 
gjera, e të mos flasim për shtëpinë e Pejgamberit s.a.v.s., e cila 
ishte me dhoma shumë të vogla, të ngjitura pas mureve të 
xhamisë!! Medoemos Kur`ani famëlartë të marrë përsipër 
çështjen e rregullimit të vizitave! 

Një gjë e tillë do të kontribuonte për izolimin e hapësirës 
së bashkëshorteve të Pejgamberit, të cilat do të mund të 
kishin jetën e tyre private pa u rënë në sy individëve të huaj. 
Në mesin e njerëzve të prishur pati edhe një të tillë, i cili tha 
se kur të vdesë Muhammedi, do të martohet me njërën prej 
bashkëshorteve të tij!! Si të mos mbrohet shtëpia e Pejgam-
berit nga sjelljet e këtyre dashakëqijve? 

Për këtë arsye, Kur`ani e bëri obligim të domosdoshëm 
mbulesën e grave, duke thënë: “E kur kërkoni prej tyre (grave të 
Pejgamberit) ndonjë send, atë kërkojeni pas perdes, kjo është më e 
pastër për zemrat tuaja dhe të tyre. Juve nuk ju takon ta mundoni 
të Dërguarin e All-llahut, e as të martoheni kurrë me gratë e tij, pas 
(vdekjes së) tij. Këto janë te All-llahu mëkat i madh. E shprehët ju 
haptazi ose fshehtazi ndonjë send, s'ka dyshim se All-llahu çdo send 
e di.” (El-Ahzabë, 53-54)  

Në shtëpinë e vet, gruaja zakonisht vishet me roba të lehta, 
ajo nuk ngarkohet me veshje të rënda e formale. Ato gjith-
ashtu duan ta ruajnë jetën e tyre private duke mos e lejuar të 
huajin të hyjë në të. Nuk është e lejuar që njeriu të hyjë nëpër 
shtëpitë e tyre, në kështjellat e tyre të fortifikuara mirë (ku ato 
ruajnë jetën e tyre private) pa leje dhe pa paralajmërim, as të 
shikojë vjedhurazi drejt këtyre shtëpive. 

Disa hipokritë dhe pizevengë i krijuan shumë shqetësime 
Pejgamberit s.a.v.s. Nga këto shqetësime ndoshta më i rrezik-
shmi ishte ai që ndodhi gjatë rrethimit të Medinës. Surja El-
Ahzab na thotë: “All-llahu i ka njohur shumë mirë ata që ndër ju 
pengonin dhe ata që vëllezërve të vet u thoshin: “Ejani me ne!” 
E ata nuk vijnë në luftë, vetëm një pakicë. Janë koprracë ndaj jush 
(nuk ju duan të mirën). E kur u vjen frika i sheh ata të shikojnë ty, 
e sytë e tyre rrotullohen si të atij nga të fiktit para vdekjes, e kur 
largohet frika, ata ju shpojnë juve me gjuhë të mprehta, lakmues për 

pasuri (për plaçkë -ganimet). Të tillët nuk kanë besuar, andaj All-
llahu ua asgjësoi veprat e tyre, e kjo për All-llahun është lehtë.” (El-
Ahzab, 18-19) 

Ndër këta ishin edhe elementët të cilët nëpër rrugët e 
Medinës nxitnin punë armiqësore. All-llahu i Madhëruar ia 
tërhoqi vëmendjen të Dërguarit të Tij lidhur me ta, duke i 
thënë: “Mos i dëgjo jobesimtarët e hipokritët dhe mos u vë veshin 
fyerjeve të tyre ndaj teje, e mbështetju All-llahut se All-llahu është 
mbrojtje e mjaftueshme.” (El-Ahzab, 48) 

Ndërkaq, për sa u përket atyre, Kur`ani famëlartë e shë-
non këtë thënie të All-llahut: “E s'ka dyshim se ata janë, të cilët e 
fyejnë All-llahun dhe të Dërguarin e Tij, ata i ka mallkuar All-llahu 
në Dynja e në Ahiret dhe për ta ka përgatitur një dënim të dhemb-
shëm. E ata që fyejnë besimtarët dhe besimtaret, për çka ata nuk 
janë fajtorë, ata kanë ngarkuar veten me shpifje dhe me një mëkat 
shumë të madh.” (El-Ahzab, 57-58) 

Thirrja e pestë e ngërthen në vete porositë dhe mësimet e 
shenjta lidhur me ruajtjen e integritetit moral të të dërguarve 
si dhe të reputacionit në jetën e tyre shoqërore dhe private. 
Surja përkatëse thotë: “O ju që keni besuar, mos u bëni si ata që e 
ofenduan Musain, e All-llahu e pastroi atë nga ajo që i thanë. Ai tek 
All-llah ishte me famë.” (El-Ahzab, 69) 

Një gjë e tillë është konfirmuar në thirrjen e gjashtë, dhe të 
fundit, vendin ku All-llahu i Madhëruar thotë: “O ju besim-
tarë, përmbajuni mësimeve të All-llahut dhe thoni fjalë të drejta. Ai 
(All-llahu) ju mundëson të bëni vepra të mira, ju shlyen mëkatet 
tuaja, e kush respekton All-llahun dhe të Dërguarin e Tij, ai ka 
arritur një sukses të madh.” (El-Ahzba, 70-71) 

Gjatë numërimit të shqetësimeve të të Dërguarit fisnik, 
Kur`ani famëlartë sjell këtë sihariq të lartë e të çmuar, i cili në 
shpirtin e të Dërguarit fut përkrahjen e lartë të All-llahut dhe 
ngushëllimin e lartë të Tij. Kur`ani famëlartë konfirmon se i 
Dërguari është gjithmonë nën mbrojtjen dhe mbikëqyrjen e 
All-llahut të Madhëruar: “Është e vërtetë se All-llahu dhe engjëjt 
e Tij me madhërim e mëshirojnë Pejgamberin. O ju që keni besuar, 
madhërojeni pra atë (duke rënë salavatë) dhe përshëndeteni me 
selam.” (El-Ahzab, 56) 

Surja El-Ahzab përfundon me një shqyrtim të shkurtër të 
të gjitha veprave të njerëzve në sipërfaqen e tokës. Këta 
dallojnë nga të gjitha krijesat e tjera, për faktin se janë të lirë, 
veprojnë lirë, posedojnë vullnetin e lirë dhe janë të obliguar 
me norma ligjore në bazë të të cilave radhiten si njerëz të 
mirë a të këqij. Njerëzit nuk janë kafshë të cilat në këtë botë 
udhëhiqen sipas instinkteve të tyre, e as shpirtra engjëllore. 
Njerëzit janë lloj i veçantë i krijesave të All-llahut të cilët e 
kanë lirinë e plotë të vendimit, të jenë në pozitën më të lartë 
ose të ngelin në pozitën më të ulët, krijesa që kanë mundësinë 
e orientimit në të djathtë drejt xhenetit apo në të majtë drejt 
xhehenemit. Emanetin e bartjes së këtij misioni nuk e mori 
kush tjetër, pos njeriut. Ai u obligua se do ta përmbushte me 
amanet të plotë dhe kujdes të veçantë këtë mision të shenjtë, 
u betua se do t`i përmbushte të drejtat e All-llahut dhe të 
drejtat e njerëzve (si mëkëmbës i All-llahut në sipërfaqen e 
tokës), në të njëjtën kohë ai mund edhe të tradhtojë dhe të 
nëpërkëmbë këtë amanet të lartë të All-llahut. Ky njeri duhet 
të posedojë edhe kapacitet dhe potencial të mjaftueshëm i cili 
do t`i ndihmojë ta përmbushë këtë amanet të lartë.  

Në fund, surja përkatëse shënon detyrën madhështore e 
cila i është besuar (dorëzuar) njerëzisë (njeriut). 

“Ne u ofruam amanetin (obligimet) qiejve, tokës dhe maleve, e 
ato nuk deshën ta merrnin përsipër atë dhe u frikësuan prej tij, 
ndërsa njeriu atë e mori mbi vete; dhe ai i bëri të padrejtë vetes, dhe 
ishte i padijshëm.(Njeriu e mori përsipër) Ashtu që All-llahu të 
ndëshkojë hipokritët dhe hipokritet, idhujtarët dhe idhujtaret, e tu 
falë besimtarëve dhe besimtareve. All-llahu është Ai që fal shumë 
dhe është mëshirues.” (El-Ahzab, 72-73)  

Suretu Sebe` 
Sabejtë 

 
Kjo është surja e katërt e Kur`anit famëlartë e cila fillon me 

shprehjen e falënderimit ndaj All-llahut, mirënjohjen, lëvda-
tën dhe madhërimin e Tij. Të tri suret e tjera, të cilat fillojnë 
po me shprehjen e falënderimit, janë: el-Fatiha, el-En`amë dhe 
el-Kehf . Ai është Krijuesi i gjithësisë, Atij i takon pushteti i 
gjithë asaj që është në tokë dhe në qiej dhe asaj që është mes 
tyre, gjykimi përfundimtar i takon vetëm madhërisë së Tij, të 
gjitha veprat e njerëzve do të kthehen, pa dyshim, vetëm tek 
Ai, vetëm Ai do të gjykojë mes tyre me drejtësinë e plotë dhe 
mëshirën e jashtëzakonshme. Dituria e Tij përfshin gjithçka, 
Ai është i gjithëdijshëm: “Ai e di çka vihet në tokë dhe çka del prej 
saj dhe çka zbret prej qiellit e çka ngrihet në të; Ai është Mëshiruesi, 
Mëkatfalësi.” (Sebe`, 2) 

All-llahu di çdo kokërr (drithi) e cila hidhet në thellësitë e 
tokës dhe çdo fryt i cili më vonë del jashtë saj; Ai di për çdo 
pikë të shiut që zbret nga qielli dhe për çdo fishkëllimë të erës 
e cila ngrihet lart për t`i sjellë mjegullat të cilat më vonë do të 
lëshojnë shiun. E tërë gjithësia (i tërë kozmosi) është vetëm 
një fletë e vetme e cila qëndron para Tij, Atij nuk i fshihet 
asgjë që është në të. Në momentin kur stuhitë e tokës marrin 
hovin e tyre, Ai është i njohur dhe e di lëvizjen e secilës grim-
cë të dheut dhe pluhurit, e di secilën grimcë e cila herë hidhet 
lart e herë poshtë, Ai e di edhe vendin se ku do të vendoset 
më vonë kjo grimcë e imët e tokës.! 

All-llahu di dhe mbikëqyr çdo fuqi të natyrës e cila na 
rrethon, siç është nxehtësia, elektriciteti, radiacioni dhe ener-
gjia solare. Ai di çdo rreze të diellit dhe çdo grimcë të nxehtë-
sisë së saj se ku do të bie dhe ku do të vendoset. 

Krahas botës fizike, këtu kemi të bëjmë edhe me botën e 
shpirtit, botën e engjëjve të lartë, me shumë botë të tjera për 
të cilat ne nuk dimë shumë: “Atij nuk mund t'i fshihet as në qiej 

e as në tokë sendi sa grimca, e as më i vogël, e as më i madh, vetëm 
se janë të regjistruar në librin e qartë.” (Sebe`, 3) 

Surja “Sebe`“flet për shumë tipare dhe veçori për të cilat 
flet edhe surja El-Furkan. Ato janë të ngjashme në prezan-
timin e dyshimeve të cilat i shkaktojnë jobesimtarët, sidomos 
përputhen në mposhtjen e tyre një nga një. 

Dyshimi i parë i cili haset tek jobesimtarët, tani si dhe në të 
kaluarën, është mospranimi (mosbesimi) i Ditës së Kiametit: 
“E ata që nuk besuan thanë: “Nuk do të na vijë neve kiameti!” 
Thuaj: “Po, pasha Zotin tim që e di të fshehtën, pa tjetër do t'ju vijë 
ai juve.” (Sebe`, 3)  

Është fakt se mospranimi i ndodhisë së kësaj Dite është 
vërtet një injorancë e tmerrshme. Ç`mund ta pengojë Krijuesin 
që të rikthejë dhe ringjallë krijesat e Tij? A thua se ka qenë i 
pafuqishëm dhe i pamundshëm kur i krijoi në fillim, e që tashti, 
për së dyti të mos mund t`i ringjallë? Po kur i kanë shpëtuar 
njerëzit fuqisë dhe mbikëqyrjes së Tij? A nuk është All-llahu Ai i 
cili i vë në gjumë dhe Ai i cili i zgjon nga gjumi, a nuk është 
njeriu për çdo ditë nevojtar për All-llahun, për Atë i cili çdo ditë 
sjell urinë dhe shuan urinë e tyre!? Mirëpo, nganjëherë mendja e 
njeriut është e verbër edhe për çështjet që janë fare të njohura. 

Ringjallja është e vërtetë, siç është e vërtetë edhe jeta e 
ardhshme e cila do të jetë e përhershme. Ndodhia e Ditës së 
Kiametit do të jetë çështje vitale e cila do ta shuajë çdo dyshim 
dhe kundërshtim të atyre që e mohuan dhe e kundërshtuan 
atë, Ditën kur çdo njeri do të ballafaqohet me drejtësinë abso-
lute të All-llahut, çdo njeri do të shpërblehet me atë që ka 
bërë. Po, vërtet çdo njeri do ta meritojë shpërblimin e asaj që 
ka bërë, mirëbërësit do të shpërblehen me të mira, kurse keq-
bërësit me të këqija. Ithtarët e Librit (të krishterët dhe hebre-
njtë), të cilët e penguan rrugën e Islamit dhe misionin e lartë 
qiellor, e kundërshtuan Muhammedin s.a.v.s., i kundërshtuan 
pasuesit e tij duke i akuzuar kinse kanë gënjyer mbi All-llahun, 
do të ballafaqohen me pasojat e veprimeve të tyre, do t`u bë-
het e ditur se shpalljen të cilën më parë e kishin kundërshtuar 
do të duhej ta kishin pranuar, të ndihmonin rrugën e saj dhe 
të gjenin qetësi të plotë në mësimet dhe porositë e saj. 

Mohimi i Ditës së Kiametit është krim i përhapur si në 
gjeneratat e para ashtu edhe në ato të fundit. Njerëzit e kohës 
moderne (shoqëritë moderne), të dalldisur dhe të hutuar pas 
materializmit, as që çajnë kokë për të biseduar për Ditën e 
Fundit, këta as që shfaqin kujdes dhe interes për këtë Ditë. 
Këta nuk dinë të shijojnë gjë tjetër, pos jetën materiale, e kjo 
pa dyshim është rrjedhojë e mosnjohjes së All-llahut dhe e 
adhurimit të vetvetes së tyre. 

Mu për këtë, surja Sebe` i përsërit shumë herë dilemat dhe 
dyshimet e atyre që e mohuan ndodhinë e kësaj Dite (ringjall-
jen), siç përsërit shumë herë çudinë e tyre ndaj të Dërguarit i 
cili u fliste për këtë Ditë: “Dhe ata që nuk besuan thanë: “A doni 
t'ju tregojmë për një njeri që do t'ju informojë juve se si, pasi (të 
vdisni e) të jeni copëtuar plotësisht, ju do të krijoheni rishtazi? A 
është duke krijuar gënjeshtër ndaj All-llahut, apo e ka kapur 
çmendina?” Jo, por ata që nuk besojnë botën e ardhshme, janë të 
dënuar përjetë, e tash janë në humbje të pambarim.” (Sebe`, 7-8) 

Ajo pra e cila shkaktuaka habi na qenka besimi i njeriut në 
ahiretin dhe ringjalleni! Duhet pasur pra kujdes nga ky njeri! 
Por, nuk duhet habitur, sepse kjo është logjika e jobesimta-
rëve të cilën e bëjnë të qartë ajetet e para të kësaj sureje, e që 
përsëriten në fundin e saj: “E kur u lexohen atyre ajetet tona të 
qarta, ata thonë: “Ky nuk është tjetër vetëm se njeri, i cili dëshiron 
t'ju shmangë nga ajo që adhuronin prindërit tuaj” dhe shtojnë: “Ky 
(Kur'ani) nuk është tjetër veçse gënjeshtër e trilluar!” Madje, ata që 
nuk besojnë të vërtetën që u erdhi, i thonë: “Kjo (Muhammed, feja 
islame, Kur'ani) nuk është tjetër vetëm se magji e qartë!” (Sebe`, 43)  

Le të ndahemi përkohësisht nga ky dialog dhe le të për-
mendim dy rrëfimet të cilat kanë të bëjnë me të: 

I pari: Rrëfimi i të dërguarit Davud i cili ishte i preoku-
puar (i cili merrej) me përpunimin e hekurit. 

Rrëfimi mbi Davudin a.s. i përgënjeshtron dogmat e disa 
njerëzve të cilët e konsiderojnë veten si religjiozë (që në të 
vërtetë posedojnë religjiozitet artificial) e të cilët besojnë se 
prapambetja (stagnimi) në jetën e kësaj bote është shenjë e 
përparimit dhe suksesit në botën tjetër. Nuk do mend se një 
koncept i tillë i besimit është i papranuar dhe i papëlqyer. 

Rruga e vërtetë e cila çon drejt besimit të shëndoshë është 
pajisja me dituri dhe shkencë (apo ndryshe: dera e imanit është 
shkenca dhe dituria), e assesi rruga e përtesës, injorancës dhe 
plogështisë (stagnimit). Ky është pikësynimi kryesor të cilin e 
bëjnë të qartë ajetet të cilat flasin mbi Davudin a.s.! 

Ajetet e tilla e bëjnë të qartë porosinë e shenjtë të cilën 
duhet dëgjuar miliona muslimanë të cilët sot jetojnë në botë e 
të cilët duhet ta dinë se këta nuk mund të jenë thjesht hua-
zues të njohurive të teknologjisë dhe industrisë nga të huajt 
(kundërshtarët e tyre). Muslimanët të cilët sot pretendojnë Is-
lamin nuk mund të jetojnë gjithmonë duke i huazuar gjërat e 
dobishme nga kundërshtarët e tyre. Një gjë e tillë do të ishte 
edhe turp dhe njollë për fenë e tyre. 

Lidhur me rrëfimin mbi Davudin a.s., All-llahu i Madhë-
ruar thotë: “Ne i patëm dhënë Davudit dhuratë të madhe nga 
ana jonë: “O male dhe shpezë, lartësoni (me tesbih) së bashku me 
të!” Ne ia zbutëm atij edhe hekurin (si brumë). (I thamë) Puno 
prazmore të gjera dhe thuri me simetri ato. Dhe bëni vepra të mira 
(o familje e Davudit), se Unë vëzhgoj atë që ju punoni.” (Sebe`, 10-11) 

Davudi a.s. gjatë jetës së tij i kishte bashkuar (kombinuar) 
dy veprimtari që mes tyre kishin divergjencë të madhe: me 
zërin e tij elegant i këndonte psalmet e librit të shenjtë Zebu-
rit – këngë së cilës i bashkoheshin shpezët dhe malet, duke e 
përsëritur atë që ai e lexonte dhe këndonte, ndërsa merrej 
edhe me përpunimin e hekurit, mburojat ushtarake dhe me 
mjete të tjera: shpata, shtiza, parzmore dhe me gjëra të cilat 
shërbenin për përdorim të përditshëm. Dituria në këtë botë 
është pjesë e mendjes dhe logjikës e cila orvatet ta kuptojë 
botën tjetër (Ahiretin). Feja asnjëherë nuk do të mund të favo-
rizohet dhe ndihmohet përmes atyre të cilët janë injorantë, 
përtacë dhe të përgjumur. Sot muslimanët kanë bërë hap 
prapa dhe e kanë penguar Islamin duke u bërë cak i lehtë për 
çdo kundërshtar i cili ua do të keqen. Ata e kanë humbur 
entuziazmin për jetë, për sukses dhe përparim. Sot muslima-
nët njihen si individë dhe popuj të cilët i takojnë rendit të 
botës së tretë apo të katërt, janë bërë pre e kundërshtarëve 
dhe turp i fesë së tyre!! Siç na bëhet e ditur nga leximi i ajetit 

të 13, Sulejmani, i biri i Davudit, përpunonte statuja të ndry-
shme, që do të thotë se gjërat e tilla nuk ishin të ndaluara në 
kohën e tij si dhe sipas ligjit të tij (të zbritur nga All-llahu). 
Gjërat e tilla u konsideruan të ndaluara në kohën kur njerëzit 
filluan t`i adhuronin statujat e tilla, t`i konsideronin për zota 
të tyre. Prandaj, Islami e ndaloi gdhendjen dhe përpunimin e 
tyre. Edhe ne anojmë kah qëndrimi i cili ndalon përpunimin e 
shtatoreve, duke marrë parasysh se njerëzit e kohës moderne 
kanë prirje ndaj idhujtarisë, edhe përkundër faktit se njohu-
ritë janë zgjeruar dhe përhapur bukur fort. Në disa kisha kato-
like, shtatoret dhe ikonat trajtohen vetëm si objekte të shenjta 
të cilat shërbejnë për lutje. Protestantët i zhveshën të gjitha 
kishat e tyre nga këto statuja dhe ikona. Davudi dhe Sulejma-
ni ishin mbretër e njëkohësisht edhe të dërguar të All-llahut, 
mirëpo pozita e tyre mbretërore nuk i kishte ftohur aspak 
nga detyrat që i kishin ndaj adhurimit të All-llahut. Mu për 
këtë, në këtë sure thuhet: “Veproni duke falënderuar, o familje e 
Davudit, e nga robërit e Mi, pak janë mirënjohës.” (Sebe, 13) 

Ky ishte rrëfimi i parë në këtë sure. 
Rrëfimi i dytë i referohet popullit Sebe` dhe pasardhësve 

të tyre, prej nga e merr emrin kjo sure. Aty thuhet: “Populli 
Sebe pati një begati në vendbanimin e vet: kishin nga të dy anët 
kopshte, nga ana e djathtë (e luginës) dhe nga ana e majtë. Hani (u 
thamë) nga begatitë e Zotit tuaj dhe falënderonu Atij. Qytet i mirë 
dhe Zot mëkatfalës.” (Sebe`ë, 15) 

Më vonë do ta përmendim çështjen e tyre, Insha-All-llahu. 
Shumë njerëz kanë impresione të gabuara dhe mendojnë 

se pasuria është shenjë e kënaqësisë së All-llahut (se me të 
pasurin është i kënaqur All-llahu, çfarëdo që të bëjë ky njeri), 
kurse të varfrit, për shkak të skamjes, nuk janë të mirëpritur 
dhe nuk e meritojnë kënaqësinë e All-llahut! Këta kanë harru-
ar se All-llahu është Ai i cili sprovon të gjithë njerëzit me 
pasuri dhe varfëri; me situatë të vështirë dhe mirëqenie, disa 
herë edhe me luftëra, me pozitë të lartë e të ulët, me begati të 
shumta dhe thatësira të vështira. Ç`është më e rëndësishmja, 
suksesi i këtij sprovimi rrjedh mu nga vetë qëndrimi i njeriut 
ndaj asaj që atij i bie nga caktimi i All-llahut: “Çdo krijesë do ta 

shijojë vdekjen, e Ne, në shenjë sprove ju sprovojmë me vështirësi e 
kënaqësi, dhe ju ktheheni te Ne.” (El-Enbijau, 35) 

Për fat të keq, populli Sebe` nuk kishte arritur të korrte 
suksesin e duhur në këtë sprovë, ngase e përbuzi dhe nën-
çmoi begatitë e All-llahut, nuk i besoi caktimit të All-llahut: 
“Atë dënim ua dhamë atyre për shkak se nuk besuan, e Ne nuk 
dënojmë, përveç mohuesit.” (Sebe`, 17) 

Këta nuk bënë gjë tjetër pos që dhuntitë e All-llahut i ndë-
rruan me mosbesim (përbuzje dhe nënçmim), kurse pjesë-
tarët e popullit të tyre i batisën. 

All-llahu i Madhëruar thotë: “A nuk i vërejte ata që dhuntinë 
e All-llahut e ndërruan me mosbesim dhe popullin e vet e shkatë-
rruan.” (Ibrahim, 28) 

Kur një shoqërie i del nga dora begatia e All-llahut, ajo 
humb në të njëjtën kohë edhe sigurinë, shëndetin dhe bash-
kimin, e në vend të tyre vijnë gjërat e kundërta (frika, sëmun-
djet dhe përçarja), ato që pjesëtarët e asaj shoqërie i meritojnë. 
E tërë ajo që u ndodh është e drejtë, sepse ata thanë: “Zoti ynë, 
na i largo udhëtimet tona!” E ashtu e dëmtuan veten dhe i bëmë ata 
ngjarje tregimesh, i ndamë plotësisht. Në këtë ka argumente për 
secilin durimtar e mirënjohës.” (Sebe`, 19) 

Sueja Sebe` bën të ditur se në këtë sprovë kishin rënë pikë-
risht ata të cilët ishin tejet të pasur, shumë prej tyre ranë në 
sprovën e All-llahut, shumë prej tyre i përbuzën begatitë e 
jetës së tyre të cilat ua kishte dhuruar All-llahu. Gjëja e parë 
që bënë ishte: kundërshtimi i shpalljes, kundërshtimi i pejga-
mberëve dhe supozimi se ajo që këta e posedojnë u mjafton! 

“Ne nuk dërguam në asnjë vendbanim ndonjë nga pejgamberët e 
që pasanikët e tij të mos i thoshin: “Ne nuk i besojmë asaj me çka 
jeni dërguar.” Ata thoshin: “Ne kemi më shumë pasuri e fëmijë, e 
ne nuk do të jemi të ndëshkuar.” (Sebe`, 34-35) 

Pasuria e cila në të kaluarën ishte sprovë e shumë konflik-
teve shoqërore, ngeli e tillë edhe në shoqëritë moderne. Pasa-
nikët, në vend se të dinë si të sillen dhe veprojnë me pasurinë 
që iu është dhënë, ata i tejkaluan të gjithë kufijtë duke i shfry-
tëzuar e shtypur të varfrit dhe të pafuqishmit. Për rrjedhojë, 
në mesin e tyre u formuan shumë drejtime, teori dhe 

ideologji shoqërore të cilat synuan çrrënjosjen e së drejtës së 
pronës, duke ndezur kështu shumë luftëra ndër të gjitha 
shtresat njerëzore. 

Një shqyrtim i thukët i këtyre luftërave shoqërore na 
tregon se mësimet dhe porositë e fesë ishin mësime dhe 
porosi që mungonin. Influenca e fesë u pakësua gradualisht, 
kurse horizontet e errësirës, të cilat e kishin kapluar pothuaj-
se tërë botën, kishin filluar të zgjeroheshin. Nën influencën e 
këtyre errësirave, u formuan shumë ideologji dhe filozofi 
materialiste, sisteme politike dhe ekonomike të cilat e adhu-
ronin jetën e kësaj bote, kurse e lanë në harresë të plotë jetën e 
Ahiretit. Por, shpëtimi do të mund të arrihet vetëm në mo-
mentin kur njerëzit do t`i kthehen fesë së vërtetë.  

All-llahu i Madhëruar thotë: “Në të vërtetë, djalli realizoi 
mendimin e vet ndaj tyre, ndaj edhe e dëgjuan atë, përpos një grupi 
besimtarësh. E ai (djalli) nuk pati kurrfarë pushteti ndaj tyre, 
përveç që (dija e Jonë të dalë në shesh) të dihet ai që beson në botën 
tjetër, prej atij që është në dyshim për të. E Zoti yt është përcjellës 
ndaj çdo gjëje.” (Sebe`, 20-21) 

Përmes këtyre të dhënave të ngulitura thellë në kokë, surja 
Sebe` vazhdon të shtjellojë dhe të japë të dhëna të tjera që 
kanë të bëjnë me dyshimet e injorantëve (jobesimtarëve) duke 
u përgjigjur në çdonjërën prej tyre. Këtu hasim një mënyrë 
tjetër të diskutuarit, që është e pakundshoqe. I Dërguari i All-
llahut ishte i urdhëruar që në mënyrë direkte t`i tërhiqte 
kundërshtarët e tij në diskutim, i urdhëruar që t`u bënte lutje 
dhe apel që vërtet ta kuptonin dhe ta pranonin të drejtën (të 
vërtetën): “Thuaj: “Kush ju furnizon nga qiejt e nga toka?” Thuaj: 
“All-llahu.” E atëherë, ose ne ose ju jemi në rrugë të drejtë, apo në 
një humbje të dukshme!” (Sebe`, 24) 

Në të vërtetë, kush është ai që më shumë meriton të jetë i 
adhuruar: Furnizuesi apo i furnizuari?  

Si është e mundur që gurët të cilët as nuk dëgjojnë e as 
flasin të jenë zota? Po si është e mundur që prej tyre të kër-
kohet furnizimi, kur ata nuk kuptojnë e as flasin? 

Pa dyshim se njëri prej nesh është në gabim! Por, ç`men-
don ti, cili do të jetë ai!? Cili besim është më afër së vërtetës? 

Duke qenë aq zemërgjerë ndaj jobesimtarëve në këtë 
diskutim, argumentet kur`anore të mëtejshme përqendrohen 
në mohimin e pohimeve dhe thënieve të tyre. Gjatë një 
diskutimi të tillë, mushrikët filluan të ndien tejet të turpëruar, 
veçanërisht në momentin kur i Dërguari ishte i urdhëruar: 
“Thuaj: “Ju nuk jeni përgjegjës për gabimet tona, e as ne nuk 
përgjigjemi për atë që veproni ju!”Thuaj: “Zoti ynë na tubon neve 
dhe juve, e pastaj me drejtësi gjykon mes nesh, se Ai është gjykatës i 
drejtë, i dijshëm.” (Sebe`, 25-26) 

Në shoqëritë njerëzore gjithmonë ka njerëz që qeverisin 
dhe të tjerë që i ndjekin. Në suren Sebe` në mënyrë të mre-
kulluar është shtruar polemika e ashpër mes atyre të cilët më 
parë ishin qeveritarë dhe atyre të cilët i ndoqën ata. Kjo 
mënyrë e të polemizuarit mes këtyre shtresave njerëzore 
është theksuar edhe në shumë sure të tjera të Kur`anit, e që të 
gjitha kanë për qëllim t`i zbulojnë lidhjet e parëndësishme 
mes disa njerëzve dhe të tjerëve. Shumë njerëz e kanë qejf të 
kenë rreth vetes të tjerë që do t`u shkojnë këmba këmbës. Ka 
shumë që duan të mbesin në rendin e fundit, këta nuk dinë 
tjetër pos të ndjekin dhe të ecin pas gjurmëve të të parëve dhe 
pas atyre që janë kryetarë. Në përcaktimin dhe përkufizimin 
e marrëdhënieve mes gjithë këtyre njerëzve veprojnë faktorët 
e pasurisë, influencës, forcës, varfërisë dhe dobësisë, ato vep-
rojnë sidomos në përcaktimin e planeve të cilat duhet zbatuar 
nga të gjithë. Kjo na bëhet e qartë më së miri gjatë ilustrimit të 
marrëdhënieve mes faraonit dhe magjistarëve të cilët: “E kur 
erdhën magjistarët i thanë faraonit: “A do të ketë shpërblim për ne, 
nëse dalim ngadhënjimtarë?” Ai tha: “Po, bile ju do të jeni atëherë 
prej më të afërmve!” (Esh-Shuara`, 41-42) 

Gjatë shqyrtimit dhe hulumtimit të grupeve të cilat kundër-
shtojnë imanin, si në të kaluarën ashtu edhe tash, kam vërejtur 
se që të gjitha bazohen dhe sillen rreth këtij boshti, gjithmonë 
të motivuara nga dëshirat e lakmisë dhe interesit personal!! 

Në këtë sure kemi mundësinë të ballafaqohemi me një 
skenë nga Dita e Gjykimit, e cila shfaq fshehtësitë e një bisede 
të ndërsjellë mes këtyre grupeve.  

Surja Sebe` e përshkruan në mënyrë të gjallë këtë skenë. 

“Dhe ata që nuk besuan thanë: “Ne nuk i besojmë këtij Kur'ani, 
e as atij që ishte para tij, (librave të tjerë)?!” E sikur t'i shihje 
zullumqarët kur të dalin para Zotit të tyre të ndalen, kthejnë fjalën 
(fyese) njëri-tjetrit, atyre që ishin pari, u thonë: “Sikur të mos ishit 
ju, ne do të kishim qenë besimtarë!” E ata që ishin pari, atyre që 
kishin qenë të dobët u thonë: “A ne ju penguam prej udhëzimit të 
drejtë pasi që ju pati ardhur juve? Jo, por ju vetë ishit kriminelë!” 
(Sebe`, 31-32) 

Mirëpo, diskutimi dhe biseda e tyre e ndërsjellë nuk do të 
zgjasë më shumë, sepse rojat e xhehenemit do të marrin 
përsipër zbatimin e vendimit të prerë për ta. 

Në përfundim të sures, All-llahu i Madhëruar urdhëron të 
Dërguarin që të zbulojë para njerëzve natyrën e vërtetë të 
misionit islam, duke polemizuar me jobesimtarët dhe duke i 
mposhtur dyshimet e tyre. Ai është i urdhëruar të thotë: 
“Thuaj: “Unë ju këshilloj vetëm me një gjë: Për hir të All-llahut të 
angazhoheni sinqerisht dy nga dy ose një nga një, e pastaj të 
mendoni thellë (që ta kuptoni) se shoku juaj (Muhammedi) nuk ka 
ndonjë çmendje. Ai nuk është tjetër vetëm t'ju tërheqë vërejtjen për 
një dënim të ashpër (nëse nuk besoni).” (Sebe`, 46) 

Të menduarit e thellë racional është bazë e këtij misioni të 
lartë Hyjnor, pavarësisht nëse mendon individi ose grupi. Me 
rëndësi është zgjimi i mendjes së fjetur e cila më pas do t`i shohë 
argumentet e All-llahut në horizontet e gjera të botës në të 
cilën jeton. Muhammedi s.a.v.s. ishte lajmëtari i zërit (jeho-
nës) i cili zgjoi dhe lëvizi mendjen e palëvizshme të njeriut, 
lajmëtari i zërit i cili më vonë do t`i udhëheqë popujt e devijuar 
e të hutuar. Ai nuk e bëri këtë për hir të pozitës, pasurisë dhe 
famës. Ai e bëri këtë vetëm për hir të së vërtetës. Vetëm për hirë 
të këtij misioni të lartë ai e flijoi veten dhe u bëri ballë shumë 
vështirësive. Ai e përmbushi detyrën e tij ndaj së vërtetës. 

“Thuaj “Unë nuk kërkova prej jush ndonjë shpërblim, nëse kam 
kërkuar, ai le t'u mbetet juve, shpërblimi im është vetëm prej All-
llahut, e Ai është dëshmitar për çdo send.” (Sebe`, 47) 

Ajetet që vijojnë bëjnë të qartë se ata të cilët e penguan rru-
gën e së vërtetës, do të besojnë në të dhe do të ballafaqohen 
sy më sy me të në Ditën e Gjykimit, ditën kur do të realizohet 

premtimi i All-llahut, ditën kur jobesimtarët do të ballafa-
qohen me atë që më parë e kishin mohuar: “E sikur t'i shohësh 
ata kur i kap frika e nuk kanë shpëtim edhe të kapen prej një vendi 
afër (do të shihje tmerr të madh).” (Sebe`, 51) 

Nuk do të derdhet mund i madh për t`i kapur ata, sepse 
tashmë janë para tmerrit të madh! 

E atëherë do ta deklarojnë besimin e tyre në Zotin, mirëpo 
do të jetë vonë. 

“Dhe thonë: “Ne i kemi besuar atij (Kur'anit, Muhammedit)!” 
Po si arrijnë ata besimin prej së largu?” (Sebe`, 52) 

Besuan, por pasi kishte kaluar koha, pas përfundimit të 
provimit dhe shpalljes së rezultateve……e po të kishin men-
duar më parë si duhet, do ta kishin besuar vërtetë All-llahun 
dhe do t`i kishin pasuar të dërguarit! 

Suretu Fatir 
Krijuesi 

 
Surja Fatir është surja e fundit e cila fillon me shprehjen e 

falënderimit ndaj All-llahut të Lartmadhëruar. Kur`ani famë-
lartë është përplot falënderime ndaj All-llahut të cilat hasen 
në vende të ndryshme të sureve. Shprehja e falënderimit 
konsiderohet një ndër veprat e bukura dhe veprat e mira, 
fryti i të cilave është i përjetshëm, është shpërblimi më i mirë 
te Zoti yt dhe shpresa më e mirë. 

Surja Fatir fillon me: “Falënderimi i qoftë All-llahut, Kriju-
esit të qiejve e tokës Sajuesit të engjëjve me nga dy palë, tri palë e 
katër palë krahë, ndërmjetësues (në mes Tij dhe pejgamberëve). Ai 
shton në krijim atë që do, vërtet, All-llahu ka fuqi për çdo send.” 
(Fatir, 1) 

Shprehja Fatir e nënkupton Krijuesin. Engjëjt janë krijesa 
të bukura, në formë të mrekullueshme, krijesa prej drite, të 
afta për t`u shndërruar në forma të ndryshme të mahnitshme. 
Qëllimi i tyre është dobia dhe mirësia, respekti, dituria dhe 
fuqia. Vendbanimi i tyre janë qiejt. Siç mund të vërehet, en-
gjëjt janë krijesa të cilat i realizojnë dhe zbatojnë dëshirat dhe 
caktimet e All-llahut te krijesat e Tij. Ka engjëj të cilët janë të 
angazhuar vetëm për marrjen e shpirtit të njerëzve (engjëjt e 
vdekjes), të tjerë të cilët kanë përsipër jetën dhe lindjen, e 
shumë të tjerë mbikëqyrjen e njerëzve dhe shënimin e veprave 
të tyre. Engjëjt janë krijesa të pajisura me fuqi të ndryshme. 

Ajeti i parë i sures Fatir bën të qartë se engjëjt kanë dy palë, 
tri palë apo katër palë krahë. Ndërkaq, sunneti i Pejgamberit 
bën të qartë se engjëjt kanë edhe më shumë palë krahë, disa 
herë edhe me nga njëqind, po bile edhe mijëra palë krahë. 

“Ai shton në krijim atë që do, vërtet, All-llahu ka fuqi për çdo 
send.” (Fatir, 1) 

Surja Fatir i ngjan sures para saj, sures En-Nhal, e cila ngër-
then në vete shënimin e dhuntive të All-llahut, sqarimin e 

dhuntive dhe mirësive të All-llahut ndaj krijesave të Tij: në 
krijimin dhe furnizimin e tyre. Kujdesi i All-llahut përfshin 
çdonjërin dhe çdo gjë që është në tokë dhe qiej. Ajo fillon me 
përkufizimin dhe përcaktimin e të këtij ligji të prerë: “Atë që 
All-llahu ua dhuron njerëzve nga mëshira e Tij, nuk ka kush që 
mund ta pengojë, e atë që Ai e ndal, nuk ka kush që mund ta lirojë 
pos Tij; Ai është ngadhënjyesi, i gjithëdijshmi.” (Fatir, 2) 

Ndër të gjitha krijesat njerëzit janë ata që kanë nevojë të 
madhe për ta kuptuar dhe njohur këtë ligj universal të Kriju-
esit. Shumica e tyre mendojnë (jetojnë me iluzione) se buri-
met e të mirave (burimet e pasura natyrore) rrjedhin larg All-
llahut. Shumica prej tyre janë të paturpshëm kur tentojnë ta 
eliminojnë në tërësi All-llahun nga çështjet e jetës së tyre të 
përditshme, duke i dhënë më shumë përparësi natyrës dhe 
çështjes së ekzistencës e cila në krahasim me dhuntitë e All-
llahut është zero! 

Një formulim i tillë i thellë vjen menjëherë pas përkufi-
zimit të këtij ligji: “O ju njerëz, ruajini me mirënjohje të mirat që 
All-llahu ju dhuroi! A ka ndonjë zot tjetër që ju furnizon ju nga 
qielli e toka? Nuk ka zot tjetër përveç Tij, e si pra, e ktheni shpi-
nën?” (Fatir, 3) 

All-llahu është burimi i të gjitha dhuntive dhe begative në 
këtë botë. Po kush tjetër, pos All-llahut, i sjell të gjitha këto 
dhunti? Po kush tjetër, pos Tij, i freskon zemrat dhe kraharo-
rin e njerëzve? Në hadith transmetohet se i Dërguari s.a.v.s., 
shumë herë gjatë lutjeve të tij, thoshte:  

كَ الشُّ 
َ
حَمْدُ وَ ل

ْ
كَ ا�

َ
ل
َ
كَ ف

َ
رِ�كَ ل

َ
 ش

َ
مِنْكَ وَحْدَكَ لا

َ
صْبَحَ ِ�ي مِنْ ِ�عْمَةٍ ف

َ
هُمَّ مَا أ

َّ
لل

َ
رُ.ا

ْ
ك  

“O Zot, çdo dhunti (e mirë) që më dhurohet mua, apo ndonjërit 
nga krijesat e Tua, është vetëm se prej Teje. Nuk ke rival Ti. Vetëm 
Ty të takon falënderimi dhe mirënjohja.”  

Ndjenjat e tilla të thella dhe gjithëpërfshirëse janë element 
kryesor në mungesë të të cilit nuk mund të plotësohet çështja 
e imanit (besimit të shëndoshë). Janë ndjenja se vetëm All-llahu 
është furnizuesi dhe përkujdesësi i të gjitha të mirave dhe të 
gjitha dhuntive. Ndjenja të thella të cilat manifestojnë besi-
min se Ai: “Vetëm e Tij është gjithçka pushon e lëviz natën e ditën. 
Ai gjithçka dëgjon dhe gjithçka di.” (El-En`amë, 13) – është 

burimi i të gjitha të mirave dhe dhuntive të pandërprera që 
na vijnë në këtë botë. 

Mospërfillja e këtij realiteti ka sjellë vdekjen e besimit të 
shëndoshë, gjë e cila ka bërë që njerëzit ta respektojnë mizën, 
kurse të harrojnë Zotin e Madh. Devijimi i tillë ka bërë që nje-
rëzit ta harrojnë Krijuesin e krijesave, kurse të shprehin frikë-
respekt ndaj krijesave të imëta e të pavlera. Po a nuk i bën edhe 
më të këqij dhe më të dhunshëm mburravecët dhe tiranët 
mungesa e duhur e imanit të tillë në zemrat e njerëzve?! 

Pastaj, Kur`ani famëlartë përsërit për herë të dytë thirrjen 
me të cilën iu drejtohet njerëzve me qëllim që këta ta orien-
tojnë vëmendjen e tyre drejt këtyre gjërave intuitive.  

All-llahu i Madhëruar thotë: “O ju njerëz, s'ka dyshim se 
premtimi i All-llahut është i vërtetë, pra të mos ju mashtrojë ju jeta 
e kësaj bote dhe të mos ju mashtrojë ju ndaj All-llahut ai i mash-
truari (shejtani).Djalli është armik juaji, pra edhe ju konsiderojeni 
armik, ai e thërret atë grupin e vet, vetëm për t'i bërë banues të 
zjarrit.” (Fatir, 5-6) 

All-llahu i Madhëruar ia shpalli këtë libër Muhammedit që 
të mund t`i nxjerrë njerëzit nga errësira në dritë. Ai ishte i 
detyruar që t`ua lexonte gjithë njerëzve, ndërsa ai i cili do t`i 
përgjigjej librit, do të jetë i shpëtuar: “Po, nëse ty të konsiderojnë 
rrenacak, edhe të dërguarit para teje kanë qenë të përgënjeshtruar, 
po vetëm te All-llahu kthehen çështjet.” (Fatir, 4) 

Mushrikët e refuzuan çështjen e besimit (akides) dhe të 
ringjalljes, ata nuk pranuan të besojnë në to. Muhammedi 
përjetoi shumë vështirësi të cilat ia solli populli i tij. All-llahu 
i Madhëruar iu drejtua edhe për herë të dytë duke i thënë: 
“Edhe nëse të kundërshtojnë ty, kundërshtuan edhe ata që ishin 
para tyre, që atyre u patën ardhur argumente të qarta, me broshura 
dhe me Libër të ndritshëm. Pastaj (pasi refuzuan) i shkatërrova ata 
që nuk besuan, e sa i tmerrshëm ishte ndëshkimi Im!” (Fatir, 25-26)] 

Mirëpo, ky ndëshkim nuk do të vijë me të shpejtë. All-llahu 
i Madhëruar do t`u japë afat edhe më të gjatë robërve të Vet, 
me qëllim që ndonjëri prej tyre të zgjohet nga gjumi, kurse 
shumë të tjerë, të hutuar, të kenë mundësi për të menduar 
dhe për të gjykuar. 

All-llahu i Madhëruar thotë: “E sikur All-llahu t'i kapte 
njerëzit sipas veprave (të këqija) të tyre, nuk do të mbetej asnjë 
gjallesë, por Ai i afatizon deri në momentin e caktuar, e kur të vijë 
afati i tyre, s'ka dyshim se All-llahu i ka parasysh robërit e vet.” 
(Fatir, 45) 

Ai e di fort mirë se cili do të jetë ai i cili do të ketë dobi nga 
një afat i tillë i shtyrë, e të pendohet, siç e di fort mirë se cili 
do të mashtrohet dhe do të devijojë edhe më tej. 

Ajetet e kësaj sureje bëjnë tejet të qartë se ai i cili mendon 
se afati i shtyrë është vetëm e kotë, le ta dijë se durimi i 
All-llahut nuk i bënë dobi tjetër veçse ia shton më shumë 
verbërinë dhe errësirën në rrugë: “A atij që vepra e vet e keqe i 
është hijeshuar dhe e sheh si të mirë (a është i njëjtë me atë që i 
largohet asaj)? Në të vërtetë, All-llahu e largon nga e vërteta atë që 
do dhe Ai e udhëzon atë që do, andaj ti (Muhammed) mos shkatërro 
veten me dëshpërim për ta, All-llahu e di shumë mirë atë që bëjnë 
ata.” (Fatir, 8) 

I Dërguari i All-llahut ndihej i shqetësuar dhe i dëshpë-
ruar për ata që nuk besonin. Ai e derdhte tërë mundin e tij 
vetëm e vetëm për t`ua bërë të qartë njerëzve misionin e tij të 
lartë. Mirëpo, nuk do të shkatërrohet kush tjetër pos atij i cili 
e urren të vërtetën dhe i jep përparësi së kotës (devijimit). 

Prandaj, surja Fatir sjell edhe thirrjen e tretë dhe të fundit 
drejtuar gjithë njerëzve, duke thënë: “O ju njerëz, ju keni nevojë 
për All-llahun e All-llahu nuk ka nevojë për ju; Ai është i falën-
deruari. Po të dojë Ai, ju zhduk e sjell krijesë të re. E për All-llahun 
ajo nuk është e vështirë.” (Fatir, 15-17) 

Nuk ka gjë e cila e kufizon fuqinë e All-llahut. Ai është në 
gjendje ta shuajë gjithë këtë botë dhe gjithë atë që është në të. 
Ai është në gjendje të sjellë një botë tjetër e cila do të jetë më e 
pastër dhe më e dobishme! 

Njerëzit mund të zgjedhin mes së drejtës dhe së padrejtës 
(tiranisë), mes krenarisë dhe përuljes, mes përmbushjes së 
detyrave të All-llahut dhe zotimit dhënë Atij dhe mospër-
mbushjes së tyre dhe tradhtisë të zotimit që i kanë dhënë Atij. 

All-llahu i Madhëruar thotë: “Kush e dëshiron krenarinë (le 
ta dijë) e tërë krenaria i takon All-llahut (pra le të kërkojë prej Tij), 

te Ai ngrihet fjala e mirë (besimi) dhe veprimi i mirë, e Ai i pranon. 
E ata që përgatisin dredhira të këqija, për ata është një dënim i 
rëndë dhe dredhia e tyre është e zhdukur.” (Fatir, 10)  

Më tutje surja Fatir vazhdon ta shtjellojë temën qendrore 
të saj: 

- All-llahu është Krijuesi i të gjitha gjërave, 
- Dhe vetëm Ai është që kujdeset për furnizimin e tyre. 
Se All-llahu është Ai që i lëshon erërat, e ato i lëkundin 

retë të cilat më pas e derdhin shiun në vende të caktuara; dhe 
se Ai i ka krijuar lumenjtë me ujë të freskët e të ëmbël, i ka 
krijuar dy dete: ky i ëmbël që shuan etjen dhe pirja e të cilit 
është e lehtë, e ky tjetri i njelmët, uji i të cilit djeg. Lexo, nëse 
dëshiron, ajetet të cilat vijojnë e të cilat thonë: “All-llahu ju 
krijoi prej dheu, mandej prej një pike uji, e pastaj ju bëri çift.” 
(Fatir, 11) 

Megjithatë, shumë njerëz vazhdojnë edhe më tutje të jenë 
të pavëmendshëm, duke mos çarë kokën për obligimet dhe 
detyrat që i kanë ndaj Zotit. Ata vazhdojnë të jenë të pavë-
mendshëm dhe të bredhin, derisa t`i çrrënjosë dhe grabitë një 
fije zjarri pas së cilës nuk do të mund më të shprehin mendje-
madhësi dhe rebelim.  

Dijetarët dhe ekspertët e religjioneve janë pothuajse të një 
mendimi për sa i përket Islamit. Sipas tyre, Islami është fe e cila 
mbështetet dhe bazohet në shqyrtimin dhe vrojtimin e argu-
menteve që janë në gjithësi dhe në vëzhgimin shkencor të jetës 
dhe botës fizike e cila na rrethon. Islami është thirrja e gjallë, 
aktive dhe serioze në vrojtimin dhe hulumtimin e jetës në për-
gjithësi, natyrës, ligjeve, fuqive dhe fshehtësive të saj të cilat 
më pas reflektohen në vetë shpirtin e gjallë të njeriut (Imanin). 

 Të menduarit e thellë mbi qenien e All-llahut është gjë e 
pamundur. Nuk ekziston rrugë tjetër e cila sjell njohjen e Tij 
të plotë pos rrugës e cila orienton drejt vrojtimit të fakteve 
dhe argumenteve të Tij në krijesat dhe botën në përgjithësi. 
Fuqia dhe madhështia e Tij janë vetëm dukuri përmes të cila-
ve manifestohet mrekullia e krijesave të Tij, çështje e cila pa 
dyshim argumenton gjithdijshmërinë e Tij, plotfuqinë, madhë-
shtinë dhe shkëlqimin e Tij. Vëzhgimi dhe studimi i argu-

menteve të Tij të cilat manifestohen në natyrë dhe gjithkund 
janë rruga e vetme e cila sjell njohjen e Tij të plotë. Një shikim 
i hedhur në natyrë dhe përreth na bën të shohim lule të 
llojllojshme, plot ngjyra dhe aromë të cilat pa dyshim burojnë 
nga një vend, nga një tokë. E nëse shikimin e orientojmë drejt 
qiellit, do ta shohim diellin i cili na ndriçon dhe shkëlqen 
pandërprerë, hënën e ndriçuar e cila na bën dritë, yjet të cilat 
janë të shkapërderdhura nëpër horizontet e qiellit të lartë, 
distanca e të cilave është shumë e largët e që të gjitha lënë 
përshtypjen e një bote të madhe e madhështore. 

Tërë kjo është vetëm gjurmë e cila e shënon All-llahun, 
Krijuesin e lartë. Në këtë drejtim i lexojmë fjalët e të Lart-
madhëruarit: “A nuk e sheh se All-llahu lëshon nga qielli ujë, e Ne 
nxjerrim me të fruta, ngjyra e të cilave është e ndryshme, e edhe 
nëpër kodra ka vija të bardha e të kuqe ngjyrash të ndryshme, ka dhe 
shumë të zeza. Edhe nga njerëzit, nga gjallesat, nga kafshët po 
ashtu ka të ngjyrave të ndryshme. Po All-llahut ia kanë frikën nga 
robërit e Tij dijetarët, All-llahu është mbi gjithçka, është mëkat-
falës.” (Fatir, 27-28) 

Përveç dijetarëve të lëmit të medicinës, kosmologjisë dhe 
gjeometrisë, me siguri se këtu me “dijetarë” nënkuptohen 
edhe dijetarët e botanikës, biologjisë, gjeologjisë, fizikës dhe 
kimisë. Rezultatet e grumbulluara të shumë punimeve shken-
core të të gjithë këtyre lëmenjve na argumentojnë madhështi-
në dhe fuqinë e All-llahut. Shumë herë kemi rastin t`i dëgjoj-
më ata duke folur mbi Lartmadhërinë e All-llahut, i Cili 
meriton falënderimin, madhërimin dhe adhurimin. 

Në çdo send ka shenjë 
I cili argumenton se Ai është Një 
Nuk do mend se edhe vetë domethëniet e Kur`anit sillen 

rreth këtij boshti (rreth kësaj së vërtete). Imani është produkt 
i mendjes së mprehtë, inteligjente dhe vëzhguese (hulum-
tuese). Feja është arsye besimi dhe zemër e cila orientohet 
bindshëm drejt All-llahut dhe përqendrohet në rrugën e Tij. 
Umeti islam shekuj me radhë barti me vete tërë këto kon-
cepte të qarta të fesë të bazuara mbi këto parime të shën-
dosha. Kur`ani famëlartë kërkoi nga Umeti islam që të gjitha 

këto koncepte t`i manifestojë dhe prezantojë para gjithë 
njerëzve. All-llahu i Madhëruar thotë: “Pastaj Ne ua lamë në 
trashëgim librin robërve Tanë që Ne i kemi zgjedhur; e prej tyre ka 
që janë dëmtues të vetvetes, ka që janë mesatarë, e ka prej tyre që 
janë me ndihmën e All-llahut, të parët në punë të mira, kjo është ajo 
mirësia e madhe.” (Fatir, 32) 

Arabët ishin të parët që u angazhuan ta bartnin misionin e 
All-llahut, ndërsa të fundit të cilët u angazhuan me një 
obligim të tillë ishin beni israilët. Mirëpo, angazhimi i këtyre 
do të dështojë, sepse i mundi egoizmi, feja për ta ishte vetëm 
mjet që u shërbente pasioneve të tyre, mjet që i mbështeste 
vetëmashtrimet e tyre. Vërtet All-llahu i Madhëruar u hidhë-
rua me ta dhe prej tyre e hoqi shpalljen e Tij. Ata nuk do ta 
meritojnë atë deri në Ditën e Fundit (Ditën e Kiametit). Pas 
kësaj, ata të cilët do ta bartin misionin e Tij do të jenë arabët, 
popull i cili do të marrë përsipër përmbushjen dhe zbatimin e 
amanetit të shenjtë!! 

Ajeti në fjalë bën të qartë se arabët u ndanë në tri grupe: 
- Grupi i cili është dëmtues i vetvetes, duke u shërbyer me 

mosdëgjim dhe mosrespekt ndaj All-llahut, 
- Grupi i cili është mesatar, grup ky i cili mbetet i kënaqur 

me pak vepra të mira, edhe nëse në mesin e tyre hasen vepra 
të këqija, dhe 

- Grupi i cili ia ka dorëzuar qenien e tij fuqisë së All-llahut, 
grup ky i cili ka shpejtuar të gjendet në përqafimin e këna-
qësisë së All-llahut, andaj edhe meritoi të jetë i pari në punë 
të mira. 

Është e vërtetë se gjeneratat e ardhshme do të vlerësohen 
sipas grupit i cili do të dominojë në mesin e tyre!! Çështja do 
të jetë shumë e rrezikshme po qe se në mesin e tyre do të 
dominojë grupi i cili është dëmtues i vetvetes, apo grupi i cili 
është mesatar!! 

Nuk do mend se atëherë dënimi i All-llahut do të jetë i rreptë 
dhe shumë i vështirë, do të ndodh që i tërë Umeti t`i humbë 
elementet të cilat më parë ishin të pëlqyera dhe pozitive, 
elemente këto të cilat kontribuuan që ky Umet ta meritojë këtë 
mirësi dhe trashëgim të mirëfilltë, këtë zgjedhje të All-llahut.  

A thua muslimanët e kanë të qartë këtë (a do ta kuptojnë)? 
A thua ne muslimanët mund ta edukojmë vetveten dhe ta 

bartim dhe kumtojmë misionin tonë? Ajeti i lartpërmendur 
shënon obligimin dhe detyrën e lartë që e kanë muslimanët 
sot. Nuk do mend se për ne nuk do të vlejë arsyeja se kemi 
qenë Umeti i Muhammedit, se themi:  

ھُ وَ مُقْتَصِدُهُمْ يُحَاسَبُ حِسَابً 
َ
فَرْ ل

ْ
هُمْ ُ�غ

ُ
المِ

َ
ظ

َ
ھُ ف

َ
نْزَل

َ
لَّ كِتَابٍ أ

ُ
وْرََ�ُ�مُ اللهُ �

َ
دٍ أ ة مٌُحَمَّ مَّ

ُ
ا َ�سِ�ً�ا وَ أ

ْ�ِ� حِسَابٍ.
َ
ة َِ�غ جَنَّ

ْ
لُ ا�

ُ
 سَابِقُهُمْ يَدْخ

“Umeti i Muhammedit është ai të cilit All-llahu ia la në tra-
shëgim çdo libër që Ai e kishte zbritur; andaj, atyre të cilët e 
kanë dëmtuar vetveten, do t`u falet; atyre të cilët ishin mesata-
rë do të kenë një llogari të lehtë, kurse ata të cilët ishin të parët 
në vepra të mira, do të hynë në xhenet pa kurrfarë llogarie.” 

Pikëpamjet e tilla të gabuara mund të bëjnë që opinioni i 
gjerë i muslimanëve të jetë edhe më i vetëkënaqur dhe t`i 
inkurajojë muslimanët të vazhdojnë në rrugën e dekadencës 
dhe stagnimit. Pikëpamjet e tilla të gabuara vetëm do t`i bëjnë 
muslimanët të jenë populli më i stagnuar në botë, si për nga 
aspekti i kulturës dhe civilizimit, ashtu edhe nga të mirat! Ne 
vërtet i shoqërojmë dhe i bartim me vete këto ndjenja të 
hidhura edhe në momentin kur pas kësaj i lexojmë fjalët e 
All-llahut: “Ata me betimin më të fortë të tyre janë betuar në 
All-llahun se, nëse u vjen atyre ndonjë pejgamber, do të jenë më të 
udhëzuarit (më besimtarët) nga njëri i atyre popujve (hebrak ose i 
krishterë), e kur u erdh atyre pejgamberi, atyre nuk u shtoi tjetër 
vetëm se largim. (Largim) Për shkak të mendjemadhësisë dhe 
dredhisë së keqe, por dredhia e keqe nuk godit tjetër vetëm ata që 
kurdisën. Pra ata nuk janë duke pritur tjetër vetëm gjurmët e të 
parëve, e në ligjin e All-llahut kurrë nuk do të hasësh devijim.” 
(Fatir, 42-43) 

Që në ligjin e All-llahut kurrë nuk do të hasim devijim, 
është çështje e përsëritur tri herë në Kur`anin famëlartë: në 
këtë sure, në suren El-En`Amë dhe Es-Saffatë. Që të tria rastet 
shënojnë kërcënimin ndaj arabëve paraislamikë të cilët shpre-
hën arrogancën e tyre të paparë kundrejt shpalljes së Zotit. 
Ata thoshin: “Po të kishim ne një libër si ky që keni ju, me siguri 
se do të kishim qenë më të udhëzuar se ju dhe më meritorë.” 



M U H A M M E D  E L - G A Z A L I    K O M E N T I  T E M A T I K  I  K U R ` A N I T  F A M Ë L A R T Ë  

m 562 M 

Por, ja që edhe juve ju erdhi libri, e çfarë bëtë me të? 
Dëshmoj se të parët tanë ishin njerëz të cilët me shpalljen e 

All-llahut u ranë rreth e rrotull horizonteve të larta të qiellit. 
Ata ishin njerëz që me jetëshkrimin, biografinë dhe moralin e 
tyre i nxitën shumë të tjerë ta përqafojnë fenë islame. Mirëpo, 
arabët i kaploi dhe i mbisundoi shumë shpejt kokëfortësia, 
ata devijuan shumë shpejt nga rruga e All-llahut, i shpërfillën 
porositë e Kur`anit, e u zhytën dhe u fundosën në detin e 
pasioneve vetjake. Sot, prej tyre dëgjojmë fjalë të cilat shpre-
hin krenarinë kombëtare, shohim zhveshjen dhe distancimin 
e tyre nga çdo element i trashëgimisë me të cilin i dalloi All-
llahu i Madhëruar (me të cilin ata ishin zgjedhur nga Ai). A 
thua çfarë mund të presin pas këtij rebelimi të tyre? Bazë e 
lidhjes së njerëzve me All-llahun është dëgjimi dhe respekti i 
Tij, e assesi mosdëgjimi dhe mosrespekti i Tij. Mu për këtë, 
All-llahu i Madhëruar, duke na e tërhequr vërejtjen, thotë: “A 
nuk udhëtuan ata nëpër tokë e të shohin se si ishte përfundimi i 
atyre që ishin para tyre, ndonëse ata ishin edhe më të fuqishëm. All-
llahu nuk është i tillë që ndonjë send në qiej e as në tokë të mund ta 
bëjë të paaftë Atë; Ai është i dijshëm, i fuqishëm.” (Fatir, 44)  

Ah, sikur ta dinë këtë arabët! 

Suretu Ja-Sin 
Jasin 

 
“JA dhe SIN” janë dy shkronja të alfabetit arab. Preten-

dohet se janë dy emra të Pejgamberit s.a.v.s., por në fakt 
nuk kanë të bëjnë asgjë me të. Përbetimi i vetë All-llahut në 
Kur`anin: “Pasha Kur'anin e pacenueshëm në urtësinë e tij të 
lartë. S'ka dyshim se ti (Muhammed) je prej të dërguarve. Je në 
një rrugë të drejtë.” (Ja-Sin, 2-4) shënon përbetimin i cili në 
vete ngërthen fuqinë e argumentimit të së vërtetës së 
shpalljes. Argumenti i shëndoshë e artikulon pretendimin 
e shëndoshë. 

Vetë Kur`ani famëlartë dëshmon se Muhammedi është i 
vërtetë, i dërguar nga ana e All-llahut me libër i cili e përm-
ban udhëzimin e drejtë, libër që është i pastër nga çdo shtre-
mbërim dhe shkarje, është: “Zbritje e plotfuqishmit, e Mëshiru-
esit. Për t'ia tërhequr vërejtjen një populli, që të parët e tyre nuk u 
është tërhequr, e për atë shkak ata janë të hutuar.” (Ja-Sin, 5-6) 

Mrekullitë e natyrës fizike nuk ngrihen në nivelin e ndriçi-
mit intelektual. Ata të cilët trashëguan (popujt arabë) adhu-
rimin e idhujve nuk i zmbraps dot shkopi i Musait e as mre-
kullitë mjekësore të Isait, por Libri i cili e shëron verbërinë që 
kanë ata në zemër dhe i cili e vë në lëvizje mendjen e tyre, 
duke i mënjanuar pikëpamjet e gabuara, me kusht që këta 
vërtet të kuptojnë (ta rrahin mendjen). Ekzistojnë shumë të 
tillë të cilët duan të jetojnë në një botë të mbyllur e të kufi-
zuar, si të burgosurit pas mureve nga nuk shohin asgjë: “Ne u 
kemi varë në qafat e tyre pranga e ato u arrijnë deri në nofulla, 
andaj ata mbesin me kokën lart.” (Ja-Sin, 8)  

Një ilustrim i tillë ka të bëjë me njerëzit të cilët janë rrëm-
byer nga injoranca e cila i bën të jenë të papërkulshëm dhe 
vagabondë, andaj edhe nuk shohin më larg se hunda: “Ne u 
kemi vënë edhe para tyre pendë edhe mbrapa tyre pendë dhe ua kemi 
mbuluar sytë, prandaj ata nuk shohin.” (Ja-Sin, 9) 

Ndjekja e verbër (bindja e verbër) krijon gjenerata (indi-
vidë) të ngrurta (të pandjeshme, indiferente) e të pavyeshme, 
të paafta për asgjë të dobishme! Gjenerata te të cilat nuk bën 
punë tërheqja e vërejtjes: “Ti ia tërheq vërejtjen vetëm atij që e 
përvetëson Kur'anin dhe i frikësohet Mëshiruesit dhe kur është 
vetëm (i papashëm prej njerëzve), pra jepi myzhde atij për falje dhe 
shpërblim të mirë.” (Ja-Sin, 11) 

Surja Ja-Sin zakonisht njihet me emrin “zemra e Kur`anit.” 
Temë qendrore e saj është pohimi i principeve të teuhidit, Njësh-
mërisë së All-llahut. Objektivat e saj kanë për qëllim ta tërheqin 
vëmendjen në drejtim të krijesave madhështore të All-llahut, 
si dhe t`u bëjë thirrje njerëzve të përgatiten për përgjegjësinë 
para Tij. Mund të themi se ajo është e përbërë prej një para-
thënie dhe tri pjesëve të tjera të ndara që vijojnë më pas.  

Parathënia e sures, siç thamë më parë, ka të bëjë me pohi-
min e principeve të teuhidit, besimit në All-llahun Një, të 
Vetëm; bisedën rreth Kur`anit dhe atyre që e dëgjojnë atë, 
kundërshtarë apo përkrahës të tij.  

Të tre kapitujt e tjerë të kësaj sureje kanë të bëjnë me 
shtjellimin dhe shtrimin e argumenteve të ndryshme të cilat e 
pohojnë të vërtetën e pretenduar në Kur`an. Siç mund të 
shihet, parathënia flet mbi natyrën dhe pozitën e shpalljes 
kur`anore. Ndërkaq, të tri pjesët e tjera, i trajtojnë argumentet 
historike, racionale dhe morale të cilat e dëshmojnë saktësinë 
dhe autenticitetin e Kur`anit. 

Argument i parë i këtij grupi është argumenti historik i cili 
është shtruar në formë të një rrëfimi të shkurtër që flet për një 
vendbanim që të sjell ndërmend Mekën, banorët e të cilit e 
kundërshtuan shpalljen dhe të dërguarit. 

 Argumenti i dytë racional është përqendruar në tërheqjen 
e vëmendjes së njerëzve drejt gjithësisë e cila na rrethon, e 
zbulon sistemin e saj të ndërlikuar si dhe harmoninë e plotë 
që mbretëron mes krijesave në të, gjë e cila e argumenton 
madhështinë e Krijuesit.  

Argumenti i tretë moral i shtruar në formë edukative ka të 
bëjë me realitetin e ringjalljes dhe të përgjegjësisë para All-llahut, 
shpërblimin dhe dënimin e njeriut sipas asaj që ka vepruar në 

këtë botë. Argumentet e tilla ndikojnë në shmangien e mos-
kujdesit të njerëzve në këtë botë, siç ndikojnë edhe në për-
mbajtjen nga shumë pasione, ndërsa shpirtin e njeriut e orien-
tojnë drejt së vërtetës (All-llahut) me ndjenja të plota të 
frikërespektit. 

Pra, siç mund të shihet, surja Ja-Sin përbëhet prej një para-
thënieje dhe tri pjesëve të ndryshme: 

- Besimit në All-llahun Një, 
- Vrojtimin e krijesave të Tij, dhe 
- Përgatitjen për takim me Të duke u shpërblyer me 

përhershmëri në praninë e Tij. 
Pjesa e parë (argumenti i parë) e kësaj sureje fillon me 

fjalët: “Përmendu atyre një shembull të banorëve të fshatit, kur 
atyre u patën ardhur të dërguarit……” (Ja-Sin, 13) 

Me siguri se në këtë kontekst nuk është me rëndësi emri i 
fshatit, por janë ngjarjet të cilat kishin ndodhur në të. Vlerë-
mohuesit e të dërguarve besonin se këta kishin ardhur për t`i 
uzurpuar pasuritë e tyre, pushtetin dhe fuqinë, prandaj shpej-
tuan që sa më parë t`i kundërshtonin dhe ta shfaqnin mllefin 
për ardhjen e tyre. Jobesimtarët e këtij fshati u thanë të dër-
guarve të All-llahut: “Ata (fshatarët) thanë: “Ne parandiejmë kob 
me ju dhe nëse nuk tërhiqeni, ne do t'ju gurëzojmë dhe do të përje-
toni ndëshkim të hidhur prej nesh. Ata (të dërguarit) thanë: “Fati i 
keq është juaji, a pse u këshilluat, a (na kërcënoheni)? Jo, por ju jeni 
popull i shfrenuar!” (Ja-Sin, 18-19) 

Qysh nga i dërguari Nuh a.s., vlerëmohuesit në mesin e 
njerëzve besonin se të dërguarit e All-llahut synonin ta merr-
nin pushtetin, ndërsa thirrjen e tyre e konsideronin vetëm 
mjet për të arritur të mira individuale dhe personale. 

Prandaj ata u thanë të dërguarve të tyre atë që më parë ia 
patën thënë Nuhut a.s.: “Ne nuk të shohim ndryshe vetëm si 
njeri, sikurse edhe ne, ne nuk po shohim se të pason kush, përveç 
atyre që janë më të poshtrit e më mendjelehtit nga mesi ynë dhe ne 
nuk shohim se ju keni ndonjë vlerë mbi ne, përkundrazi, ne ju 
konsiderojmë gënjeshtarë!” (Hudë, 27) 

Pavarësisht nga vlerëmohuesit, All-llahu i Madhëruar nxori 
shumë njerëz të cilët e duan dhe e përkrahin të vërtetën, dhe 

të cilët për hir të saj dhe mbrojtjes së saj do të flijojnë dhe do 
të sakrifikojnë gjithçka. 

Në këtë fshat erdhi nga larg një njeri i cili e kishte për 
detyrë të konfirmonte dy çështje: 

1 - Se të gjithë pejgamberët e All-llahut janë njerëz të cilët 
nuk synojnë e as që kërkojnë pasuri apo pozitë të lartë. 

2 - Se All-llahu, në të cilin ata thërrasin, është e vërtetë e 
qartë, kurse çdo gjë pos Tij është vetëm hamendje dhe iluzion 
i cili nuk posedon realitetin e duhur, gjëra të kota të cilat nuk 
sjellin dobi, por vetëm dëm: “Dhe prej skajit më të largët të 
qytetit erdhi një njeri që ngutej e tha: “O populli im, dëgjoni të 
dërguarit! ”Dëgjoni ata që nuk kërkojnë prej jush ndonjë shpërblim 
dhe janë udhërrëfyes! E, ç'kam unë që të mos e adhuroj atë që më 
krijoi dhe, te Ai ktheheni.” (Ja-Sin, 22-23) 

Mirëpo, këshilltari besnik nuk ia doli t`i bindte të përhum-
burit. Surja Ja-Sin nuk tregon nëse ky njeri vdiq nga sëmundja 
apo e vranë. Mirëpo, pasi kishte kaluar te Zoti i tij dhe kishte 
parë gjithë atë që ishte përgatitur për të në shenjë nderimi, i 
brengosur për gjendjen e tyre, tha: “Ah, sikur ta dinte populli im, 
për çka më fali Zoti im dhe më bëri prej të nderuarve!” (Ja-Sin, 26-27) 

E prej nga populli i tij të pendohej dhe kthehej në rrugën e 
udhëzimit të drejtë? A thua çfarë ndodhi pastaj? A thua qielli 
i përdori fuqitë e tij me qëllim që t`i ndëshkonte për shkak të 
mosbesimit të tyre? Jo, çështja e tyre është edhe më e thjeshtë: 
“Pas tij, Ne nuk zbritëm ndonjë ushtri nga qielli kundër popullit të 
tij, e as që ishte vendimi yni të zbresim tjetër, përveç një britmë të 
tmerrshme, kur qe, ata të ftohur (të vdekur).” (Ja-Sin, 28-29) 

Arroganca dhe vetëmashtrimi i njerëzve mund të sjellë 
pasoja dhe përfundime të tmerrshme. Nënçmimi dhe përgë-
njeshtrimi i të dërguarve të All-llahut mund të paguhet me 
çmim shumë të lartë. Sa më i madh mëkati, aq më i madh ndë-
shkimi. Mu për këtë, All-llahu i Madhëruar thotë: “O sa dësh-
përim i madh për robërit që nuk u erdhi ndonjë i dërguar, vetëm se 
ata u tallën me të. A nuk e panë ata se sa gjenerata kemi zhdukur 
para tyre dhe ata nuk u kthyen.” (Ja-Sin, 30-31) 

E ardhmja e civilizimit aktual nuk jep shenja të mira, 
përkundrazi, këto shenja veçse na brengosin dhe shqetësojnë. 

Kjo ngase civilizimi modern e mohon të përmendurit e All-
llahut, ndërsa takimin me Të e ka lënë në harresë. Ai vetëm 
po hulumton vdekjen e vet të cilën do ta arrijë me mënyrën e 
jetës së pavlerë dhe të vështirë që është duke e jetuar. 

Në pjesën e dytë të sures së begatshme Ja-Sin kemi disa 
prova të cilat e argumentojnë madhështinë e All-llahut dhe 
përsosmërinë e Tij të plotë e të merituar. 

Prova e parë e cila i përket këtij grupi të argumenteve është 
fjala e All-llahut të Madhëruar: “Dhe për ata është argument (për 
fuqinë e Zotit) toka e vdekur, të cilën Ne e ngjallim, nxjerrim prej saj 
drithë nga i cili ata hanë. Dhe në të Ne u kemi bërë kopshte hurmash 
e rrushi dhe në të u kemi dhënë burime (uji).” (Ja-Sin, 33-34) 

Sa çudi! Ne Tokës i japin gjërat më të këqija që i kemi, 
kurse ajo na jep më të mirat që ajo i ka! Plehra të llojllojshme 
të njerëzve dhe kafshëve në ara të cilat më vonë prodhojnë 
fryte të bukura dhe të mrekullueshme të orizit, misrit, grurit, 
e shumë fryte të tjera të këndshme. 

A thua kush bëri që nga balta e tokës të dalin të gjitha këto 
të mira? 

Surja përgjigjet, duke thënë: “I pastër nga të metat është Ai që 
krijoi të gjitha llojet (çiftet) nga çka mban toka, nga vetë ata dhe nga 
çka ata nuk dinë.” (Ja-Sin, 36) 

Le t`i hedhim një sy qiellit dhe sistemit dhe rendit të mre-
kullueshëm dhe magjiplotë kozmik! E tërë bota është e mbu-
luar me errësirë, mirëpo rrezet e diellit shndërrohen në mbu-
lojë të bardhë të cilat më pas e ndriçojnë tërë këtë botë. E kur 
All-llahu i mbledh të gjitha këto rreze, tokën e mbulon për-
sëri errësira. Prandaj, për ditën dhe natën Kur`ani thotë: “Për 
ata është argument edhe nata, prej së cilës largojmë ditën, kurse ata 
mbesin në terr.” (Ja-Sin, 37) 

Dielli dhe hëna duket se lëvizin në një orbitë të njëjtë. 
Mirëpo, kjo nuk është e vërtetë: që të dyja lëvizin në orbita të 
ndara, ato janë të destinuara të mos takohen kurrë.  

Nganjëherë mendoj për gjithësinë e gjerë, yjet dhe plane-
tët, e pastaj e pyes veten: “Kush është ai që i mban ato në 
gjithësi? Çfarë i nxit ato të lëvizin në drejtimin e tyre dhe me 
çfarë fuqie lëvizin dhe udhëtojnë? Kush e përsosi rregullin 

dhe sistemin e tyre të mrekullueshëm? Kush bëri që mijëra 
yje dhe planetë të lëvizin pandërprerë, pa u takuar kurrë, 
çdonjëri prej tyre të ketë vendin e vet të caktuar, kohën, 
lindjen dhe perëndimin? ” 

“Edhe dielli udhëton për në kufirin e vet (në cakun përfundim-
tar). Ai është (udhëtim) përcaktim i ngadhënjyesit, të dijshmit. 
Edhe hënës i kemi caktuar (pozicionet) derisa të kthehet në trajtën e 
harkut (rrem i hurmës së tharë).As dielli nuk mund ta arrijë hënën, 
e as nata para ditës, po secili noton në një galaktikë.” (Ja-Sin, 38-40) 

Nuk do mend se ne njerëzit jemi vetëm krijesa të cilat 
duke qëndruar në një cep të tërë kësaj gjithësie shohim dhe i 
vërejmë argumentet e Zotit tone. Në mesin tonë ka të tillë që 
besojnë dhe që nuk besojnë! 

Le të kthehemi edhe një herë në sipërfaqen e tokës, t`i 
vëzhgojmë detet dhe gjithë atë që noton në to, anijet që duken 
si kodra në det. Le t`i lexojmë fjalët e All-llahut të Madhëruar: 
“Argument për ta është edhe ajo se Ne pasardhësit e tyre (të 
Ademit) i bartëm në anije të mbushur përplot. Dhe ngjashëm me të, 
u krijuam atyre diçka që t'i hipin.” (Ja-Sin, 41-42) 

Laga e rruzullit tokësor është katër here më e madhe se 
tera. Ne e dimë fort mirë se trupat të cilët lundrojnë në ujërat 
e detit janë në pajtim me ligjin e saktë: ato lundrojnë mbi ujë 
ose fundosen në thellësitë e tij. Mirëpo, njerëzit nuk e dinë se 
në momentin kur ata ballafaqohen me rrezikun më të madh 
në det, vetëm All-llahu mund t`u ndihmojë! A thua këta do ta 
përmendin All-llahun kur do të kenë shpëtuar nga rreziku që 
u ishte kanosur? 

* * * 

Që të tria këto argumente ndiqen me argumente të tjera, të 
cilat paraqiten në fund të sures. All-llahu i Madhëruar thotë: 
“A nuk e shohin ata se nga ajo që Ne vetë e shpikëm, u krijuam 
atyre kafshët që i kanë. Dhe ua bëmë ato që t'u binden atyre, e disa-
ve prej tyre u hipin, ndërsa prej disave ushqehen.” (Ja-Sin, 71-72) 

Njerëzit për çdo ditë përjetojnë kënaqësi nga ushqimet e 
llojllojshme dhe e shijojnë mishin e freskët të kafshëve, por, a 

thua dinë për Atë që ua nënshtroi kafshët dhe i bëri që t`u 
binden atyre? Ç`është ky gaflet i cili i ka përfshirë njerëzit 
ndaj All-llahut? 

* * * 

Pjesa e fundit e kësaj sureje flet për ringjalljen dhe lloga-
rinë. Që të dyja përbëjnë shtyllat kryesore të edukatës së 
shëndoshë fetare. Civilizimi modern ka lënë në harresë çësht-
jen e këtyre dy shtyllave. Rrymat e shoqërisë dhe kulturës 
moderne mësojnë se jeta e njeriut është mu si jeta e kafshëve, 
se përfundon në këtë botë; nuk ekziston ajo të cilën disa e 
quajnë ringjallje apo përgjegjësi (llogari). 

Dita e ringjalljes, sikurse edhe vdekja, nuk është e mundur 
të parashihet. Ato të dyja vijnë befas, pa ndonjë paralaj-
mërim!! Surja Ja-Sin i sjell disa ajete të cilat flasin për këtë: 
“Dhe thoshin: “Po qe se jeni të vërtetë, kur do të jetë ai premtim?” 
(All-llahu u përgjigjet) Nuk janë duke pritur tjetër vetëm se një 
britmë që i rrëmben ata kur janë duke u zënë mes vete. E nuk do të 
mund të lënë as porosi (vasijet-testament) as të kthehen në familjet 
e tyre.” (Ja-Sin, 48-50) 

Dita e Ringjalljes do të ndodhë teksa njerëzit do të jenë të 
preokupuar e të zënë me punë të përditshme të biznesit në-
për tregje dhe të tubuar në shumë vende të tjera. Pejgamberi 
s.a.v.s. thotë:  

نِ 
َ
رَ الرَّجُلا

َ
ش

َ
دْ �

َ
اعَة وَُ ق تَقُومَنَّ السَّ

“Dita e Gkykimit (Çasti i fundit) do të ndodhë aq papritur, saqë 
rroba për të cilën kanë bërë pazar dy veta do të mbetet e pablerë dhe 
e pambështjellë, njeriu do ta bartë qumështin që e ka mjelë nga 
deveja e vet, por nuk do të arrijë ta pijë atë. Do të arrijë aq shpejt 
(befasisht) saqë njeriu do t`i afrohet burimit, por nuk do të arrijë të 
pijë ujë nga ai. Do të arrijë aq befasisht, saqë njeriu nuk do të ketë 
kohë ta hajë kafshatën të cilën tanimë e ka afruar te goja e vet.” 

Ngjarja e kësaj Dite në këtë mënyrë të shpejtë nuk u jep 
njerëzve mundësinë as për gjënë më të vogël, madje as të lënë 

testament (vasijet). Pastaj, të gjithë robërit do të ringjallen dhe 
qëndrojnë para Zotit të tyre për të dhënë llogarinë përfun-
dimtare. Kjo ndodh pasi ata t`i kenë përfunduar dhe mbaruar 
të gjitha fuqitë dhe lëvizjet në sipërfaqen e tokës, në momen-
tin kur njerëzit ballafaqohen me tërë atë që e kanë bërë dhe e 
kanë sjellë para Zotit të tyre. 

All-llahu i Madhëruar thotë: “Dhe i fryhet Surit, kur qe, duke 
u ngutur prej varrezave paraqiten te Zoti i tyre. E thonë: “Të 
mjerët ne! Po kush na ngriti prej ku ishim të shtrirë në varre?” E, 
kjo është ajo që premtoi Zoti dhe vërtetuan të dërguarit. Ajo nuk 
është tjetër, përveç një zë i fuqishëm dhe ata të gjithë të paraqitur 
para Nesh.” (Ja-Sin, 51-53) 

Ajetet e mëtejme japin një ilustrim tejet të bukur e të 
mrekullueshëm të banorëve të xhenetit, ato flasin për begatitë 
e All-llahut të cilat i rrethojnë anembanë këta, jetën e tyre të 
këndshme me të mirat e panumërta të All-llahut.  

Ndërkaq, banorët e xhehenemit e dëgjojnë vetëm qortimin 
dhe sharjen për veprat që i kanë bërë më parë. All-llahu i 
Madhëruar do t`i qortojë duke u thënë: “O bijtë e Ademit (kri-
minelë), po a nuk ju dërgova porosinë që të mos e dëgjoni djallin, se 
me të vërtetë ai është armiku juaj i hapët!?(Ju porosita) Të më 
adhuroni Mua, se kjo është rruga e sigurt! Vërtet, ai ka humbur 
shumë njerëz prej jush, a nuk mblodhët mend?” (Ja-Sin, 60-62) 

Edhe pse temë qendrore e kësaj pjese është ringjallja dhe 
përgjegjësia, këto ajete përmbajnë edhe shumë koncepte të 
cilat i manifestojnë argumentet që e dëshmojnë madhështinë 
Hyjnore dhe shumë begati me të cilat i dallojnë dhe i veçojnë 
bijtë e Ademit. 

Më pas, Kur`ani famëlartë u rikthehet argumenteve të cilat 
flasin mbi ringjalljen, në formë të një polemike të jashtëza-
konshme: “A nuk mendon njeriu se Ne e krijuam atë prej një pike 
uji (fare), kur qe, ai kundërshtar i rreptë. Ai na solli Neve shembull, 
e harroi krijimin e vet e tha: “Kush i ngjall eshtrat duke qenë ata të 
kalbur? Thuaj: “I ngjall Ai që i krijoi për herë të parë, e Ai është 
shumë i dijshëm për çdo krijim.” (Ja-Sin, 77-79) 

Ai i cili i krijoi për herë të parë, mund t`i krijojë edhe për 
herë të dytë. Atë nuk e lodh kjo gjë!! 

Kur`ani famëlartë e tërheq vëmendjen drejt një fakti të 
rëndësishëm shkencor që vërehet në elementet e natyrës dhe 
gjithësisë e me të cilin ballafaqohemi për çdo ditë. Njerëzit e 
thithin oksigjenin kurse e nxjerrin jashtë dyoksid karbonin. 
Ndryshe ndodh me bimët: ato e thithin dyoksid karbonin, 
kurse e nxjerrin oksigjenin. Gazrat e dioksid karbonit të cilin 
e thithin bimët shndërrohen në element qendror të cilat i 
bëjnë drurët, gjethet dhe rrënjët të rriten dhe zhvillohen, të 
bëhen dru për zjarr. Surja përkatëse thotë: “Ai që prej drurit të 
gjelbër ju bëri zjarrin, e ju prej tij ndizni.” (Ja-Sin, 80) 

Që të gjitha këto procese natyrore e manifestojnë madhë-
shtinë dhe fuqinë e All-llahut i Cili nxjerr nga i vdekuri të 
gjallin dhe nga i gjalli të vdekurin. Një proces i tillë mani-
festohet dhe është i dukshëm te bimët, të cilat dalin nga dheu 
të gjalla, mes tërë elementeve të vdekura (kalbura): “Kur Ai 
dëshiron ndonjë send, urdhri i Tij është vetëm t'i thotë: “Bëhu!” Ai 
menjëherë bëhet. I lartë është Ai që në dorën e Tij është pushteti mbi 
çdo send dhe vetë te Ai ktheheni.” (Ja-Sin, 82-83) 

Suretu Es – Saffat 
Rreshtat 

 
“Pasha të radhiturit (melaikët), që në rreshta (safa) qëndrojnë. 

Dhe nxituesit, që me nxitim shtyjnë. Dhe pasha lexuesit, që lexojnë 
përkujtimin.” (Es-Saffat, 1-3) 

Surja fillon me përshkrimin e engjëllit të lartë e fisnik, kuj-
destarit dhe përcjellësit të fjalës së All-llahut në zemrën e të 
Dërguarit të fundit, engjëllit besnik Xhibril i cili me besnikëri 
të plotë e përcjell çdo fjalë të All-llahut. Rreth këtij engjëlli të 
lartë janë rreshtuar edhe shumë engjëj të tjerë të lartë e fisnikë. 

Xhibrili është engjëlli i cili ka privilegjin e përgjegjësisë 
ndaj shpalljes. Megjithatë, me të zbresin edhe shumë engjëj 
të tjerë të cilët në mënyrë sa më madhështore e zbresin 
fjalën e All-llahut. Zbritja e tyre me të flet për madhështinë 
dhe vlerën e lartë të shpalljes, nderimin e saj. Në një vend 
tjetër të Kur`anit famëlartë, All-llahu i Madhëruar thotë: 
“Me urdhrin e Tij ia zbret engjëjt me shpallje atij që Ai dëshiron 
nga robtë e vet (duke thënë) t'ua tërhiqni vërejtjen (t'i njoftoni) se 
nuk ka të adhuruar (zot) tjetër vetëm Unë, pra të më kini frikën.” 
(En-Nahl, 2) 

Engjëjt e përmbushin gjithashtu detyrën e tyre të rëndë-
sishme: largimin (dëbimin) e djajve të bezdisshëm të cilët ten-
tojnë t`i dëgjojnë lajmet që i sjell shpallja e All-llahut. 

I Dërguari s.a.v.s. njofton duke thënë se burimi i shpalljes 
është Zoti i Gjithëmëshirshëm, i lartësuar qoftë emri i Tij. 
Ai thotë:  

“Kur All-llahu sjell vendimin e Tij në qiell, engjëjt rrahin me 
krahët e tyre në shenjë nënshtrimi të fjalës së Tij, (bëjnë zhurmë), 
do të thotë: nga goditja e krahëve të tyre dëgjohet një zë sikur 
goditja e zinxhirëve në gurë të fortë! Pastaj lexoi ajetin:“E kur 
hiqet frika nga zemrat e tyre (të ndërmjetësuesve), ata thonë: “Çka 

tha Zoti juaj!” Ata (engjëjt e lartë) thonë: “Të vërtetën!” Ai është 
më i larti, më i madhi.” (Es-Sebe`, 23) 

Zoti në këtë sure është përshkruar si: “Zot i qiejve dhe i tokës 
e çka ka mes tyre dhe Zot i lindjeve (të yjeve).” (Es-Saffat, 5) 

Shprehja “Zot i lindjeve” nënkupton lindjet e diellit të cilat 
dallojnë sipas kohës dhe vendit, gjatë të katër stinëve vjetore. 

Fillimi i sures i ngërthen në vete dy fakte të rëndësishme: 
- Njëshmërinë e All-llahut, teuhidin, dhe 
- Ringjalljen  
Që të dyja këto çështje janë të papranuara nga ana e 

mushrikëve: “Për arsye se kur u thuhej atyre: “Nuk ka Zot tjetër 
përveç All-llahut, ata e mbanin veten lart. Dhe thoshin: “A do t'i 
braktisim ne zotat tanë për një poet të çmendur?” (Es-Saffat, 35-36)  

 Është fakt se mohimi i së vërtetës është i pavlerë, e vërteta 
vetë do të triumfojë dhe mbizotërojë. 

Surja përkatëse na i prezanton dy skena nga Dita e Gjyki-
mit, të cilat i konfirmojnë qartë llogarinë përfundimtare. Pre-
zantimi i tyre ka për qëllim përshpejtimin e pendimit të mo-
huesve, me shpresë që këta një ditë ta marrin në konsideratë 
këtë çështje e të besojnë. All-llahu i Madhëruar thotë: “Ndalni 
ata, sepse do të merren në përgjegjësi. Çka keni që nuk ndihmoni 
njëri-tjetrin? E, ata sot janë dorëzuar në tërësi. E kthehen e ia hedhin 
përgjegjësinë njëri-tjetrit.(Të shtypurit) u thonë (atyre të parëve): 
“Ju ishit që na vinit neve nga ana e djathtë (na pengonit prej së vër-
tetës). Ata (paria) u thonë: “Jo, ju vetë nuk ishit besimtarë.” (Es-
Saffat, 24-29) 

Në Ditën e Kiametit do të ndodh grindja e ashpër mes 
atyre që në këtë botë ishin udhëheqës të lartë dhe atyre të 
cilët i ndoqën këta, çdonjëri prej tyre do t`i hedh fajin tjetrit. 
Të dobëtit (të varfrit) do t`i akuzojnë të pasurit (ata që patën 
pushtet) se këta i kanë mashtruar me pasurinë dhe pushtetin 
e tyre, ndërkaq, të pasurit do të thonë se ju vërtet keni qenë të 
çmendur e të verbër, budallenj që nuk e keni parë të vërtetën! 
Mirëpo, pas tërë kësaj grindjeje të pafund, të pasurit do të 
konfirmojnë se edhe ju së bashku me ne do ta bartni përgje-
gjësinë: “Ne nuk kemi pasur ndonjë pushtet ndaj jush, por ju vetë 
nuk i respektuat (porositë e Zotit). E, ajo thënia (premtimi) e Zotit 

tonë u vërtetua kundër nesh, e s'ka dyshim se ne po e shijojmë 
(dënimin). Ne ju ofruam juve rrugën e humbjes, ashtu sikurse edhe 
vetë ishim të humbur. Dhe atë ditë ata do të jenë në dënim të për-
bashkët.” (Es-Saffat, 30-34) 

Kjo edhe është skena e parë të cilën e prezanton ky ajet. 
Tiparet e skenës së dytë i shohim në fjalët e All-llahut të 

Madhëruar kur thotë: “I qasen njëri-tjetrit e bisedojnë. Prej tyre 
njëri flet e thotë: “Unë kam pasur njëfarë miku, thoshte: “A je ti 
prej atyre që besojnë se, Kur të jemi të vdekur, të jemi bërë dhe e 
eshtra të kalbur, do të jemi të shpërblyer për vepra?” Ai (besimtari 
në xhenet) thotë: “A vini ju të shikojmë?” Ai shikon dhe e vëren atë 
(mikun) në mes të xhehenemit. Ai thotë: “Pasha All-llahun, për pak 
më rrëzove (në xhehenem) edhe mua.” (Es-Saffat, 50-56) 

Një pamje e tillë është e njohur për njerëzit që jetojnë në 
këtë botë, çdo njeri përpiqet që ta tërheq shokun e tij në drej-
tim të mendimit të vet. Po të mos jetë i fuqishëm besimtari, 
me siguri se do të rrëshqasë dhe do të devijojë. Mu për këtë, 
besimtari i tillë, në momentin kur e sheh shokun e tij në mes 
të zjarrit thotë: “Dhe sikur të mos ishte dhuntia e Zotit tim, unë 
do të isha bashkë me ty në zjarr. Dhe ne nuk do të vdesim më, 
përveç asaj vdekjes sonë të parë dhe ne nuk do të dënohemi më! 
”Vërtet, ky është ai suksesi i madh, Për një shpërblim të këtillë le të 
veprojnë vepruesit!” (Es-Saffat, 56-61) 

Prezantimi i skenave dhe pamjeve nga bota e panjohur 
(gajbit), e ilustruar në mënyrë shumë më të gjerë e më të 
hollësishme në suren El-A`rafë, ka për qëllim ndodhinë e vër-
tetë të tyre në këtë botë. Njerëzit duhet të kenë kujdes nga 
ndodhja e asaj dite, ata duhet të ndihen sikur ajo ditë është 
duke ndodhur këtu, në këtë botë. 

Vërtet ke mundësi të shohësh në këtë skenë gëzimin e 
madh të besimtarit të shpëtuar, fill pasi besimi i tij e shpëtoi 
nga përfundimi i zymtë i cili e kishte gëlltitur shokun e tij. Ai 
është në kopshtet e xhenetit, gëzohet dhe dëfrehet me bega-
titë dhe dhuntitë e tij së bashku me vëllezërit. Mirëpo, e për-
kujton dhe e përmend njeriun i cili e mohonte All-llahun dhe 
Ditën e Fundit, në shpirtin e tij ngjall kureshtjen për t`u njohur 
me gjendjen e tij, a thua ku është tani ai?! E kur e sheh se në 

çfarë gjendje të tmerrshme është shoku i tij, e kaplojnë edhe 
më shumë ndjenjat e shpëtimit dhe të dhuntive të cilat e rre-
thojnë anembanë. 

Pastaj, All-llahu i Madhëruar, thotë: “A kjo pritje (me 
shpërblim të All-llahut) është më e mirë, apo pema e “Zekum-it”? 
Atë Ne e kemi bërë sprovë për zullumqarët. Ajo është një pemë që 
mbin në fund të Xhehennemit. Pema (fruti) e saj është sikurse koka 
dreqërish.” (Es-Saffat, 62-65)  

Pema “Zekum” është përmendur në disa vende në Kur`ani 
famëlartë, në suren “El-Vakia”, në të cilën All-llahu i Madhë-
ruar thotë: “Pastaj ju, o të humbur e gënjeshtarë! Keni për të 
ngrënë prej pemës Zekum! Prej saj keni për t'i mbushur barqet!” 
(El-Vakia, 51-53) 

Në suren “Ed-Duhan”, gjegjësisht në fjalët e All-llahut të 
Madhëruar: “Është e vërtetë se pema e Zekumit, Do të jetë ushqim 
i mëkatarëve. Vlon si katran (si pezhgveja) në barqet. Ashtu si vlon 
uji i valë.” (Ed-Duhan, 43-46) 

Dhe në suren “El-Isra`”: “….dhe pemën e mallkuar (të përmen-
dur në Kur'an), nuk i bëmë për tjetër vetëm se sprovë për njerëz. 
Ne i frikësojmë ata (idhujtarët), po nuk u shton ai tjetër vetëm se 
rebelim të madh.” (El-Isra`, 60) 

Thuhet se kjo pemë është pemë e shkretëtirës, e cila rritet 
në vende të thata, plot erë të keqe e të pështirë, me fletë të imëta 
e helmuese që përmbajnë një lloj lëngu helmues. Nëse lëngu i 
tillë e prek lëkurën e trupit të njeriut, ndodh që ai të vdesë. 
Nuk do mend se ilustrimi i këtillë i kësaj peme është vetëm 
një metaforë. Kjo, ngase pemët e xhehenemit nuk do të jenë 
pemë të gjelbra, plot hije e freski dhe fryte të ëmbla, por 
pemë, pamja dhe shija e të cilave do të jetë shumë e keqe, e 
ngjashme me pemët të cilat njerëzit i kanë parë në shkretë-
tirë. Është e vërtetë se pema e njomë, kur thahet, nuk shër-
ben për tjetër, pos si dru për zjarr. Është tejet e çuditshme 
fuqia e All-llahut e cila ka bërë që fletët, degët dhe rrënjët e 
pemëve të jenë depo e energjisë së zjarrit, kurse prej drurit 
të gjelbër bëri zjarrin! 

All-llahu i Madhëruar bëri që pema Zekkum të jetë ushqim 
për banorët e zjarrit. Ai thotë: “E ata do të hanë nga ajo dhe do të 

mbushin barqet prej saj. Pastaj, ata do të kenë kundrejt atij ushqimi 
edhe ujë të valë.” (Es-Saffat, 66-67)  

Po pse tërë ky dënim kaq i dhembshëm? 
“Ata i gjetën dhe shkuan pas prindërve të tyre të humbur. Ata u 

ngutën dhe shkelën hapave të tyre (pa menduar).” (Es-Sfafat, 69-70) 
Pas këtij dënimi aq të dhembshëm nuk qëndron gjë tjetër 

pos ndjekja e verbër dhe ecja pas gjërave të cilat i kishin lënë 
pas të parët e tyre: traditat dhe parimet e zymta. E vërteta 
qëndron aty se shumica e njerëzve u përmbahen zakoneve të 
trashëguara dhe i kundërshtojnë ashpër ndryshimet dhe risi-
të. Këta njerëz nuk janë të aftë që t`i krahasojnë dhe shqyrtoj-
në me vëmendje gjërat e trashëguara, nuk kanë masë për ta 
vënë në peshojë vlerën e tyre të vërtetë! Përkundrazi, të shtyrë 
nga fanatizmi dhe padrejtësia, këta janë të gatshëm jo vetëm 
të kundërshtojnë, por edhe të vrasin. 

All-llahu i Madhëruar thotë: “Po, edhe para këtyre (popullit 
tënd) shumica e popujve të kaluar ishin të humbur. Atyre Ne u 
patëm dërguar pejgamberë. E shih se si ishte përfundimi i atyre, të 
cilëve u qe tërhequr vërejtja.” (Es-Saffat, 71-73) 

Mesi i sures Es-Saffat i rrëfen ndodhitë dhe ngjarjet e gjash-
të shpalljeve të mëparshme, të cilat për qëllim kishin inkuraji-
min dhe qetësimin (përforcimin) e zemrës së Muhammedit. 

Surja përkatëse sjell rrëfimin e parë i cili ka të bëjë me të 
Dërguarin Nuh, të dërguarin e parë nga mesi i të dërguarve 
të cilët treguan vendosmëri të paparë. Për hir të All-llahut ai 
përjetoi shumë sprova. Më pas, surja flet mbi Ibrahimin, i cili 
më parë na quajti me emrin muslimanë, njeriu i cili i vuri 
bazat e natyrës së shëndoshë; për Musanë, të zotin e librit që 
prezantoi fenë si besim dhe ligj, fe dhe shtet. Nga këta tre të 
dërguar, të cilët ishin bazë e shpalljes së All-llahut, dolën 
edhe tre të tjerë: Luti, i cili mbeti në fenë e Ibrahimit, se ishte i 
biri i vëllait të tij dhe Iljasi dhe Junusi, që të dy bënin pjesë në 
mesin e bijve të israilit, dhe që të dy e trashëguan Tevratin, 
Librin që i  zbriti Musait.  

Është i rëndësishëm dhe interesant fakti se rrëfimi i Nuhut 
a.s. në këtë sure fillon nga fundi i saj! Nëntë shekuj e gjysmë 
që kur Nuhu po e thërriste popullin e tij në besim! Gjatë tërë 

kësaj kohe ai hasi vetëm njerëz të cilët e shqetësuan dhe e 
penguan. E kur ndjeu se ishte i lodhur dhe i pafuqishëm, e lë-
shoi zërin e tij duke thënë: “Unë jam i mundur, prandaj më 
ndihmo!” Në këtë moment atij i erdhi ndihma e All-llahut e 
cila asnjëherë nuk vonon!  

Rrëfimi mbi këtë të dërguar fillon me lutjen e tij të zjarrtë 
dhe pranimin e kërkesës së tij: “Për Zotin Neve na pati thirrur 
në ndihmë Nuhu, Ne jemi përgjegjës të mirë. Dhe Ne e shpëtuam 
atë dhe familjen e tij prej asaj së keqeje të madhe. E pasardhësit e tij 
i bëmë ata që vazhduan jetën. Dhe Ne ua lamë atë kujtim për 
njerëzit e ardhshëm. Selam i qoftë Nuhut (prej All-llahut e prej 
krijesave) në mbarë botën (si kujtim ndaj tij). Ne kështu i shpër-
blejmë të mirët. Vërtet, ai ishte prej robërve tanë që janë besimtarë.” 
(Es-Saffat, 75-81) 

Qëllim i tërë kësaj është përkujtimi i përhershëm i mirë 
ndaj Nuhut. Meritat dhe lëvdatat e tij u shënuan gjithkund në 
Kur`an. Pasi All-llahu i shkatërroi kundërshtarët e tij, i tha: 
“O Nuh, zbarko qofsh i shpëtuar nga ana Jonë, me begati për ty. 
Edhe popujve të tjerë do t'iu mundësojmë përjetime, e pastaj do t'i 
godasë dënim i dhembshëm nga ana Jonë.” (Hud, 48) 

Nuhu ishte i dërguar në mesin e popullit të tij, edhe për-
mbytja që e kishte goditur atë kohë popullin e tij ishte me 
karakter lokal, ajo nuk i përfshiu vendet e tjera, siç ishin 
Egjipti, Persia, Evropa ose Afrika. 

Pas tij erdhi Ibrahimi, i Dërguari i vendosur, i cili iu vu me 
përkushtim të plotë principeve të akides së teuhidit, besimit 
për hir të të cilit kishte luftuar Nuhu. Ibrahimi a.s. u përpoq 
që popullit të tij t`i sjell shumë fakte dhe argumente të cilat 
do të dëshmonin se adhurimi i idhujve ishte vërtet një gabim 
i madh. Lufta dhe përpjekja e tij e zjarrtë fillon me fjalët e 
All-llahu të Madhëruar: “Dhe atëherë u hodhi një sy yjeve, E tha: 
“Unë jam i sëmurë!” Ata u kthyen dhe u larguan prej tij. Ai u 
drejtua kah zotat e tyre dhe u tha: “A nuk po hani ju?” Çka keni 
pra, që nuk po flitni?” (Es-Saffat, 88-92) 

Ajeti i posashënuar na rrëfen se ai kishte menduar shumë 
kohë si ta mposhtte dhe asgjësonte çështjen e kësaj idhujtarie 
(adhurimin e kotë). Ai ishte shtirë i sëmurë, andaj edhe e lanë 

të vetëm. Kur ata u larguan, ai u ngrit dhe shkoi në vendin ku 
i kishin mbledhur idhujt dhe i bëri copë-copë. 

All-llahu i Madhëruar thotë: “Dhe i bëri ato copë-copë, përveç 
një më të madhit që e kishin ata e me shpresë se atij do t'i drejtohen 
(për ta kuptuar se kush i theu).” (el-Enbijau, 58) 

Ndërkaq, sëpatën e vuri në qafën e atij që ishte më i madhi 
prej të gjithëve, me qëllim që gjithë këtë t`ia vishte atij, se vër-
tet ky i kishte copëtuar dhe bërë grimcë vëllezërit e tij zota!! 

Siç duket, Ibrahimi e kishte stisur këtë plan me qëllim që 
ta zbulonte mendjelehtësinë e popullit të tij që e adhuronte 
drurin dhe gurin, e që në fakt nuk kanë kurrfarë fuqie të 
dobisë apo dëmit!! E kur Ibrahimi do t`i thotë popullit të vet: 
Ja, ky i madhi është ai i cili e ka bërë tërë këtë që ju po e 
shihni, ai nuk do të gënjejë, ai do të sjell dëshminë e cila do ta 
mposhtë besimin e tyre të kotë (se ata nuk flasin), që të mund 
të tregojnë se kush e ka bërë.  

Disa transmetime thonë se Ibrahimi gjatë jetës së tij kishte 
gënjyer tri herë (në këtë rast dhe në disa raste të tjera)! Nuk 
do mend se ky konstatim është i papranueshëm dhe është 
shenjë e papjekurisë. Trillimet e tilla filluan të transmetohen 
nga koha e ithtarëve të Librit dhe kështu arritën tek ne. Shu-
mica e komentesve të Kur`anit konsiderojnë se një gjë e tillë 
është e pasaktë dhe e pavërtetë. Ibrahimi a.s. është i Dërguar i 
merituar dhe i ndershëm, ai nuk mund të gënjejë, ndërsa 
rrëfimi i Kur`anit për Ibrahimin nuk duron këso marrëzish!! 

Me siguri se çështja më e mrekullueshme në jetëshkrimin e 
Ibrahimit a.s. është qëndrimi i tij ndaj të birit (Ismailit), si dhe 
qëndrimi i të birit ndaj tij, i cili lindi në kohën kur Ibrahimi 
ishte në moshë të shkuar, në kohën kur ai i lutej Zotit që t`i 
falte një djalë. Islmaili po rritej para syve të babait, po bëhej 
djalë i rritur duke i dhënë kënaqësi shpirtit dhe syrit të babait. 
Po në këto momente, All-llahu i Madhëruar do ta urdhërojë 
Ibrahimin që ta bënte kurban të birin, në shenjë respekti dhe 
përkushtimi ndaj Tij. 

“Dhe kur arriti ai (djalli) që së bashku me të (me Ibrahimin) të 
angazhohej në punë, ai (Ibrahimi) tha: “O djali im, unë kam parë 
(jam urdhëruar) në ëndërr të të ther. Shiko pra, çka mendon ti?” Ai 

tha: “O babai im, punoje atë që urdhërohesh, e ti do të më gjesh 
mua, nëse do All-llahu, prej të durueshmëve!” (Es-Saffat, 102) 

Si do t`ia bëjë hallit një njeri në moshë të shkuar që detyro-
het ta bëjë kurban të birin, krijesën më të dashur në tokë, tani 
që i ishte rritur dhe kishte filluar ta ndihmonte në punë? 

T`i kishte ndodhur kjo dikujt tjetër, do ta vriste trishtimi! E 
si do të bëhej me Ibrahimin që kishte marrë urdhër ta therte 
djalin e vet? 

Mirëpo, Ibrahimi është rob i denjë i All-llahut, i Dërguar i 
Tij dhe miku i ngushtë i Tij, ai nuk di mënyrë tjetër të jetës, 
pos asaj që e përmbushte me kënaqësinë e All-llahut të 
Madhëruar. Ai nuk mund dhe nuk guxon ta kundërshtojë 
All-llahun dhe urdhrin e Tij, sado i rëndë e i vështirë të jetë 
ai. Plaku i ndershëm dhe fisnik vendosi që gjithë ç`i kishte 
ndodhur t`ia shpaloste të birit, të merrte mendimin dhe qën-
drimin e tij. Ismaili ishte fëmijë i ndershëm dhe i mirë, ishte 
djalosh, me po atë bindje dhe sinqeritet që e kishte i ati, andaj 
tha: “O babai im, punoje atë që urdhërohesh, e ti do të më gjesh 
mua, nëse do All-llahu, prej të durueshmëve!” (Es-Saffat, 102) 

Momenti kur secili prej tyre do t`i nënshtrohej urdhrit të 
prerë të All-llahut tashmë kishte arritur. Babai kishte filluar 
të përgatitej për ta bërë kurban të birin, ta vinte thikën në 
qafën e të birit. Mirëpo, po në këtë moment erdhi shpëtimi 
dhe zbriti sakrifica: “E kur ata të dy iu dorëzuan urdhrit të Zotit 
dhe përmbysi atë në fytyrë (në ballë).Ne e thirrëm atë: “O Ibrahim!” 
Ti tashmë e zbatove ëndrrën! Ne kështu i shpërblejmë të mirët! 
Vërtet, kjo ishte sprovë e qartë.” (Es-Saffat, 103-106) 

Rrëfimi mbi Ibrahimin dhe të birin e tij Ismailin dëshmon 
qartë se sprovat Hyjnore në jetën e njeriut janë serioze dhe të 
gjata, se imani nuk është vetëm një thënie e kotë që del nga 
goja, por durim dhe nënshtrim i plotë ndaj All-llahut. 

Ta lëmë çështjen e rrëfimeve të tjera në këtë sure dhe le të 
qëndrojmë disa çaste tek fjalët e All-llahut të Madhëruar të 
cilat i dedikohen Muhammedit: “E ti (Muhammed) pyeti ata 
(idhujtarët): “A të Zotit tënd janë vajzat, kurse të tyre djemtë?” 
(Es-Saffat, 149) 

Kjo është çështja e dytë për të cilën ata duhet të përgjigjen. 

Ndërsa për sa i përket çështjes së parë, All-llahu i Madhë-
ruar thotë: “Ti pra, pyeti ata (idhujtarët): a janë ata krijesë më e 
fortë, apo çka Ne krijuam. Ne i krijuam ata prej një balte që 
ngjitet.” (Es-Saffat, 11) 

Kjo pyetje shtrohet fill pasi All-llahu i Madhëruar i ka 
prezantuar argumentet dhe faktet e Tij për horizontet e larta 
të gjithësisë (kozmosit), lindjen dhe perëndimin, duke e bërë 
të qartë sundimin e gjerë të Tij dhe madhështinë e Krijuesit. 
Është e qartë se koncepti i zotit tek idhujtarët (mushrikët) 
ishte një koncept tejet i ngushtë. Ata nuk e njohën All-llahun 
aq sa duhej ta njihnin, bile e mendonin të pafuqishëm!! 

Disa prej idhujtarëve turpëroheshin kur u lindte vajzë, 
andaj edhe shpejtonin për ta varrosur të gjallë në tokë. Edhe 
përkundër kësaj, ata nuk u turpëruan që engjëjt e Zotit t`i 
konsideronin vajza dhe bija të Zotit. 

All-llahu i Madhëruar thotë: “Apo, Ne i krijuam engjëjt 
femra, e ata ishin dëshmitarë (kur Ne i krijuam engjëjt femra)?!” 
(Es-Saffat, 150) 

All-llahu i Madhëruar nuk ka fëmijë, qofshin ata fëmijë që 
i takojnë botës së xhindeve, njerëzve apo engjëjve, siç nuk 
ekziston zot i së mirës dhe zot i së keqes. E tërë ajo që duhet 
konfirmuar është se: “Ai është vetëm një Zot.” (En-Nahl, 51) 

Pretendimi se zoti i së keqes është vëllai i zotit të së mirës 
është vetëm gënjeshtër. Këto trillime dhe shpifje shpiken 
vetëm mes atyre që janë të devijuar (humbur). 

Arabët, para ardhje së Islamit, pretendonin se po qe se 
këtyre u jepej ndonjë libër, si iu dha hebrenjve dhe të krish-
terëve, këta do të ishin më të udhëzuar dhe më të mirë se ata: 
“Po edhe pse ata ishin që thoshin: Sikur të gjendej te ne ndonjë libër 
nga të parët, Ne do të ishim robër të All-llahut, të sinqertë. Po (kur 
u erdhi libri), ata e mohuan atë (Kur'anin), e më vonë do të kup-
tojnë.” (Es-Saffat, 167-170) 

Po kur u erdhi libri, ata e mohuan. Atij i besuan vetëm ata 
të cilët ishin të parët në vepra të mira, ata të cilët me këtë libër 
të qartë e sunduan gjithë botën. 

Pas tyre erdhën shumë breza dhe gjenerata të cilat devi-
juan dhe lakuan nga udhëzimet e tij të qarta e u ndodhi ajo e 

cila ishte paraparë t`u ndodhte: “E tashmë fjala (premtimi)jonë 
u është dhënë më parë robërve tanë të dërguar, se ata, pa dyshim do 
të jenë të ndihmuar. Dhe se ushtria jonë do të jetë ajo që do të 
ngadhënjejë” (Es-Saffat, 171-173) 

Mirëpo, ndihma e premtuar e All-llahut arrin vetëm pasi 
të përfundojë pastrimi i radhëve të muslimanëve, pasi të jenë 
pjekur kushtet dhe fill pasi ta ketë dhënë populli provimin. 
Mu për këtë, All-llahu i Madhëruar thotë: “Prandaj, për një 
kohë, ti (Muhammed) hiqu tyre. E ti vështroji ata se edhe ata do ta 
shohin (ndihmën tonë ndaj juve besimtarëve). A mos po kërkojnë 
shpejtimin e ndëshkimit tonë? E kur të vjen ai (dënimi) në territo-
rin e tyre, mëngjes i shëmtuar do të jetë për ata që u ishte tërhequr 
vërejtja.” (Es-Saffat, 174-177)  

Koha e tillë e premtuar është konfirmuar edhe për herë të 
dytë: “E ti largohu për një kohë prej tyre.” (Es-Saffat, 178) 

Para se të përfundojë, surja përkatëse urdhëron edhe një 
herë që për një kohë i Dërguari të presë dhe të qëndrojë larg, i 
pajisur me durim. 

Suretu Sad 
Sad 

 
Kjo Sure fillon me miratimin e pozitës dhe respektit të 

lartë të Kur`anit famëlartë. Ajo thotë: “Sad, Pasha Kur'anin që 
është përplot përkujtime.” (Sad, 1) 

Kur`ani është i famshëm dhe meriton pozitë të lartë. Siç 
mund të vërejmë dhe të lexojmë në disa vende të tjera në 
Kur`anin famëlartë, statusin e tillë të lartë e të famshëm e 
meritojnë edhe ata të cilët e ndjekin Atë: “A nuk e kuptoni se Ne 
jua shpallëm librin në të cilin gjendet krenaria juaj?” (El-Enbijau, 10)  

Kur`ani famëlartë shërben edhe për t`i pëkujtuar njerëzit, 
për të ngjallur vëmendjen dhe vetëdijen: “Ne Kur'anin e bëmë 
të lehtë për ta studiuar, a ka ndokush që merr përvojë nga ai?” (El-
Kamer, 40) 

Por, ka njerëz që i kundërvihen me neveri së vërtetës, e 
kur u prezantohet e vërteta, ata i kaplon dhe kap eufori për 
punë mëkati. Nuk do mend se përfundimi i tyre është shkatë-
rrimi me të cilin do të ballafaqohen sado që të vonohet! 

Muhammedi s.a.v.s. ishte në dijeni të fyerjeve dhe kundër-
shtimeve të idhujtarëve. All-llahu i Madhëruar i tha: 

“Ata (idhujtarët) habiten, ngase u erdhi pejgamberi nga mesi i 
tyre, e mosbesimtarët thanë: “Ky është magjistar, rrenës.”A men-
don ai t'i bëjë zotat Një Zot? Vërtet, kjo është gjë shumë e çudit-
shme!” (Sad, 4-5) 

Një gjë e tillë iu dedikua Muhamemdit s.a.v.s. në shenjë 
durimi dhe ngushëllimi. Por, ai do të duhej të duronte, t`i për-
kujtonte të dërguarit para tij, të përkujtonte Davudin: “Ti duro 
ndaj asaj që thonë ata, dhe përkujto robin Tonë Davudin, të fuqish-
min (në fe e trup), vërtet ai gjithnjë i drejtohej All-llahut.” (Sad, 17)  

Le t`i kushtojmë vëmendjen e duhur kësaj çështjeje. A thua 
Davudi dhe i biri Sulejmani përjetuan këso vështirësish gjatë 
thirrjes së tyre, siç përjetoi Pejgamberi s.a.v.s. i cili i merr si 
shembuj më të mirë? 

Përgjigjja do të ishte se në mesin e të dërguarve kishte të 
tillë që ishin mbretër, siç kishte edhe njerëz të rëndomtë. 
Ndoshta na duket se të dërguarit që ishin mbretër ishin të 
kursyer dhe pa telashe e vështirësi, kurse të tjerët, që ishin të 
dobët e të varfër, ballafaqoheshin me fatkeqësi dhe mundime! 

All-llahu i Madhëruar ia bëri me dije të Dërguarit të Tij se 
të gjithë të dërguarit janë të njëjtë në sprova e vështirësi, se 
njerëzit që sprovohen më së shumti janë të dërguarit, e pastaj 
të tjerët. All-llahu i Madhëruar në këtë sure përmendi dy të 
dërguarit të cilët ishin mbretër (Davudin dhe Sulejmanin), siç 
i përmendi edhe vështirësitë me të cilat u ballafaquan këta dy 
të dërguar gjatë thirrjes së tyre. 

Rrëfimi mbi të Dërguarin Davud fillon me këto fjalë të 
All-llahut: “A të ka arritur lajmi i palëve ndërgjykuese, kur kaluan 
prej së larti në dhomën ku lutej. Kur hynë te Davudi, ai u frikësua 
prej tyre, po ata i thanë: “Mos ki frikë, ne jemi dy palë në kundër-
shtim që i kemi bërë të padrejtë njëri-tjetrit, ndaj gjyko me drejtësi 
mes nesh e mos u bëj i anshëm, dhe udhëzona në rrugë të drejtë.” 
(Sad, 21-22)  

Njeriu që i ishte bërë e padrejtë filloi ta shpjegojë pozitën e 
vet: “Ky miku im i ka nëntëdhjetë e nëntë dele, ndërsa unë e 
kam vetëm një dhe më ka thënë: “Ma lër mua ta posedoj atë! 
“Dhe më rëndoi e më mundi me fjalë!” (Sad, 23) 

I padrejti (fajtori) vazhdoi të heshtte duke e konfirmuar 
fajin dhe padrejtësinë që e kishte bërë. Davudi a.s. tha: “Ai 
(Davudi) tha: “Ai ka bërë të padrejtë ndaj teje me kërkimin e deles 
tënde (për t'ia bashkuar) te delet e veta. Është e vërtetë se shumica 
prej ortakëve i bëjnë të padrejtë njëri-tjetrit…” (Sad, 24) 

Davudi ndjeu se për të po fliste ky njeri (se këta e hidhnin 
fjalën për Davudin), duke marrë parasysh se Davudi kishte 
shumë gra, e megjithëkëtë, ai dëshironte të fejohej me një 
vajzë tjetër të cilën e donte njeriu që po fliste. Kur u paraqit 
Davudi, ky tjetri i humbi të gjitha shpresat! 

 E nuk do mend se krahu i Davudit do të peshonte më 
shumë në këtë çështje. E si të mos peshonte kur atij i bënte 
ballë një i Dërguar mbret? Davudi e mori për vete gruan, 
ndërsa tjetri mbeti duarmpirë! 

All-llahu i Madhëruar nuk ishte i kënaqur me atë që ndo-
dhi. Për t`ia tërhequr vëmendjen Davudit, sidomos për t`ia 
tërhequr vëmendjen për egoizmin e tij të shprehur, All-llahu i 
Madhëruar ia dërgoi dy vëllezërit të cilët do të kërkonin 
gjykimin e mosmarrëveshjes. 

Surja vazhdon duke thënë: “Davudi mendoi se Ne e kemi 
vënë në sprovë atë, andaj kërkoi falje nga Zoti i vet, ra i përkulur 
dhe u pendua. Atë Ne ia falëm atij dhe ai është i afërt te Ne dhe ka 
përfundim (të ardhme) të mirë.” (Sad, 24-25) 

Davudi – sipas asaj që unë kujtoj – ishte njeri i pasur dhe 
mirënjohës. Davudi u dha pas asaj që u ishte lejuar, pas gjëra-
ve të këndshme të cilat ia donte shpirti, pas gjërave të cilat ia 
kishte mundësuar pasuria dhe sundimi të cilin ia kishte 
dhënë All-llahu i Madhëruar. Ai do ta dinte mirë se nuk do të 
duhej e të kërkonte të fejohej me një grua të cilën më parë e 
kërkonte një tjetër!! Bile edhe nëse Davudi do ta kërkonte i 
pari këtë grua, ai me siguri se do të duhej të tregohej mjaft 
tolerant dhe zemërgjerë dhe të hiqte dorë nga e drejta e tij. 
Sidoqoftë, All-llahu i Madhëruar ia bëri me dije gabimin dhe 
ia fali. Pas kësaj vijojnë porositë dhe këshillat Hyjnore të cilat 
ngrenë lart pozitën të cilën vetëm ai e meriton. 

“O Davud: “Ne të kemi bërë sundimtar në tokë, e ti pra gjyko 
me drejtësi mes njerëzve, e mos shko pas dëshirave se ato të 
shmangin prej rrugës së All-llahut. Ata që largohen prej rrugës së 
All-llahut i pret dënim i rëndë për shkak se e harruan ditën e përgje-
gjësisë.” (Sad, 26) 

I Dërguari mbret kishte bërë gabim. Vërtet ishte një gabim 
i rëndë i cili do ta shkatërronte, mirëpo ky së shpejti kërkoi 
falje prej All-llahut të Mëshirshëm dhe ndjeu dhimbje të rën-
dë në shpirt për atë që e kishte bërë. Pasuria dhe sundimi i tij 
nuk do ta pengonin që gabimin e bërë ta pastronte me lot në sy.  

Në rrugën e thirrjes hasi në pengesë e cila gati sa nuk e 
dërmoi, mirëpo dhembjet e shpirtit shumë shpejt e kthyen 
drejt All-llahut, të penduar e të falur. A thua pasuria dhe 
pozita e lartë që kishte nuk e lanë të hynte në këso provash? 

Kundërshtimin të cilin Muhammedi e përjetoi në Mekë, 
me siguri se ishte më i lehtë në krahasim me fatkeqësinë që e 

kishte përjetuar Davudi. All-llahu e ngirti lart çështjen e 
Muhammedit, me librin i cili në vete ngërthen faqet e para e 
të fundit të shpalljes (në vete ngërthen të gjitha shpalljet e 
mëparshme), atij iu lanë në dispozicion të gjitha urtësitë 
Hyjnore të cilat do ta mbrojnë nga shkarjet, urtësi të cilat do 
ta orientojnë drejt All-llahut dhe do ta bëjnë që ta përqafojë 
vetëm të vërtetën: “A mos do t'i barazojmë ata që besuan dhe bënë 
vepra të mira me ata që bënë shkatërrime në tokë, apo do t'i 
konsiderojnë njësoj si të ruajturit prej të këqijave, si ata që janë 
mëkatarë? (Ky është) Libër i begatshëm, Ne ta shpallëm ty këtë, që 
t'i studiojnë argumentet e tij dhe që të marrin mësim prej tij ata që 
kanë mend.” (Sad, 28-29) 

Hebrenjtë e të Dërguarin e tyre Davud për kurvëri dhe 
vrasje. Ata pohonin se kishte bërë kurvëri me gruan e Urias 
dhe kishte thurur komplot si ta vriste bashkëshortin e saj, me 
qëllim që pas vdekjes së tij, gruaja e vejë t`i mbetej Davudit. 

Mirëpo, Kur`ani i Muhammedit mori përsipër të flasë mbi 
këtë njeri të ndershëm dhe t`i shlyejë të gjitha njollat dhe 
gabimet e rënda të cilat ia kishin veshur hebrenjtë. 

Të dërguarit sundimtarë nuk janë njerëz të rëndomtë, ata 
nuk kërkuan plotësimin e të mirave të tyre në këtë botë. Ata 
edhe pasurinë që e kishin e përdorën për gjërat me të cilat 
ishte i kënaqur vetë All-llahu. 

Sulejmani ishte i biri i Davudit. Ai e mobilizoi vetë ushtri-
në e cila do të luftonte kundër Jemenit dhe mbretëreshës 
Belkisa, populli i së cilës adhuronte diellin. Sulejmani do të 
përpiqej që ta kthejë në rrugën e All-llahut, që ajo dhe populli 
i saj ta adhuronin vetëm Al-llahun dhe ta shpallnin besimin 
në All-llahun Një. Ai u dërgoi një mesazh, të cilin e hasim në 
Kur`anin famëlartë e që thotë: “Mos u mbani më të madh ndaj 
meje, po të më vini të dorëzuar (edhe besimtarë)!” (En-Neml, 31) 

Ndërkaq, në këtë sure All-llahu i Madhëruar thotë: “Ne 
Davudit i falëm Sulejmanin, rob shumë i mirë dhe shumë i kthyer 
nga Zoti.” (Sad, 30) 

Sulejmani e kishte përgatitur kalorësinë që do të luftonte 
në rrugën e All-llahut. Ai me kujdes të veçantë e mbikëqyrte 
përgatitjen e kuajve, për të qenë sa më i qetë dhe sa më i 

sigurt. Kjo i merrte një kohë bukur të gjatë, por e dinte fort 
mirë se stërvitja e kuajve për luftë (xhihad) meriton kujdesin 
dhe vëmendjen e duhur. 

Surja përkatëse vazhdon dhe thotë: “Kur në një para mbrë-
mje iu shfaqën atij kuaj që, kur ishin të ndalur, rrinin gatitu në tri 
këmbë, e ishin edhe shumë të shpejtë. E ai tha: “Unë i dhashë 
përparësi dashurisë së kuajve, ndaj Zotit tim, derisa (dielli) u fsheh 
dhe perëndoi.” “M'i ktheni ata mua!” Atëherë filloi t'u mëshojë 
këmbëve e qafave.” (Sad, 31-33) 

Ai filloi t`i lëmonte dhe ledhatonte nga dashuria dhe mbu-
rrja. Disa komentues janë të mendimit se Sulejmani a.s. me 
shpatën e tij ua kishte prerë thundrat e tyre. Mirëpo, nuk do 
mend se ky interpretim është i papranueshëm dhe i pasaktë. 

Ah, sikur populli im t`i kishte dashur kaq shumë mjetet 
ushtarake! Me siguri se do të shpëtonim nga ky turp i madh i 
cili na ka kapluar ditëve të sotme, ngaqë na mungojnë armët! 

Siç rrëfehet, Sulejmani a.s. kishte vendosur që një natë prej 
netëve t`i vizitonte të gjitha gratë e tij, të njëqindat – që, sipas 
Dhiatës së vjetër, ishin një mijë Pastaj kishte thënë: “Secila 
prej tyre do të bëjë nijet të lindë nga një kalorës, të cilët do të 
luftojnë në rrugën e All-llahut!!”  

Sulejmani i vizitoi të gjitha gratë e tij, mirëpo rezultati i 
gjithë kësaj ishte vetëm lindja e një foshnje së cilës i mungon-
te gjysma e trupit. Të tjerat nuk arritën të lindnin asnjë fëmijë. 
Komentuesit e Kur`anit thonë: Ky është kuptimi i ajetit: “Ne e 
sprovuam Sulejmanin dhe e mbajtëm në postin e tij si një trup, e 
pastaj u rikthye në gjendjen e parë.” (Sad, 34) 

Unë kujtoj se një transmetim i tillë duhet shqyrtuar shumë 
më mirë! Çdo martesë nuk sjell frytin, as që çdo fryt mund të 
jetë i aftë për t`u bërë luftëtar kalorës në rrugë të All-llahut! 
Diçka vërtet ka ndodhur, por unë nuk kam mundësi ta veri-
fikoj dhe përcaktoj saktë se çfarë kishte ndodhur dhe çfarë e 
kishte bërë Sulejmanin që të kthehej tek Zoti i tij duke u 
penduar dhe kërkuar falje. 

Sulejmani ishte sundimtar i madh. Siç mund të vërejmë, 
mbretërinë dhe sundimin e tillë të gjerë ai e arriti përmes 
shërbimit të mirëfilltë, përkushtimit të devotshëm, pendimit 

të shpejtë dhe mençurisë së thellë. Kur`ani famëlartë i shënon 
të gjitha këto veçori me të cilat All-llahu i Madhëruar e dalloi 
këtë Pejgamber, gjegjësisht në fjalët: “Rob shumë i mirë dhe 
shumë i kthyer nga Zoti.” 

 Sulejmani a.s. duke u nisur nga përkushtimi i thellë dhe 
ndjenjat e thella që kishte ndaj dhuntive të panumërta të cilat 
ia kishte dhuruar All-llahu – kërkoi edhe më shumë! 

Mendja e tij ishte përqendruar dhe ngulitur në emrin e 
bukur të All-llahut “El-Vehab” (Dhuruesi). Ai arriti të kup-
tonte se njerëzit dhe krijesat e tjera po kënaqen me dhuntitë e 
Fuqisë së lartë. Shpirti i tij nuk mbeti i qetë, andaj ai kërkoi 
një pikë uji nga ky det i thellë i dhuntive të Tij. Ai tha: “Tha: 
“Zoti im, më fal (gabimin), më dhuro aso pushteti që askush pas 
meje nuk do të ketë; vërtet, Ti je dhuruesi më i madh.” (Sad, 35) 

Duke parë dhuntitë dhe pasuritë e mëdha të All-llahut, ai 
lakmoi edhe më shumë, lakmia e tij nuk pati të ndalur, sepse 
deti i dhuntive të All-llahut për çdo ditë rritet e aspak nuk 
pakësohet. 

Sipas asaj që unë kujtoj, kuptimi i ajetit: “…më dhuro aso 
pushteti që askush pas meje nuk do të ketë” ka për qëllim: një 
pushtet të cilin nuk do të mund ta arrijnë rivalët e tij. Ai gjith-
ashtu dëshironte të kishte pushtet dhe fuqi të cilën nuk do ta 
arrinte asnjëri në kohën e tij, sepse në atë kohë Sulejmani 
kishte shumë armiq të cilët lakmonin ta shpartallonin sun-
dimin e tij. 

Sipas një mendimi tjetër, ajeti: “…më dhuro aso pushteti që 
askush pas meje nuk do të ketë” ka për qëllim: një pushtet të 
cilin nuk do të ketë mundësi ta arrijë askush! Tani po edhe në 
të ardhmen! 

“Ne ia nënshtruam erën që, sipas urdhrit të tij, ajo të ecën lehtë 
dhe nga të dëshirojë ai. Ndërsa djajtë (ia nënshtruam) për çdo 
ndërtim dhe zhytje në ujë. Dhe të tjerët (djaj) që ishin të lidhur në 
pranga.” (Sad, 36-38) 

Sulejmani qëndroi në fronin e tij derisa vdiq. Vdekja i erdhi 
në momentin kur po urdhëronte ushtrinë e xhindeve dhe nje-
rëzve që t`i nënshtroheshin urdhrave të tij. Surja Sad konfir-
mon se All-llahu i Madhëruar i premtoi të ardhme të mirë e 

të frytshme në botën e Ahiretit, gjëra më të mira nga ato që i 
kishte përjetuar në këtë botë. All-llahu i Madhëruar thotë: “Ai 
vërtet ka vend të lartë te Ne dhe të ardhme të mirë.” (Sad, 40)  

Surja Sad përmban edhe një rrëfim tjetër i cili ka të bëjë me 
një njeri të pasur dhe punëtor, njeri të cilin e kishte goditur 
një sëmundje (fatkeqësi) shkatërruese (murtaja) e cila ia kishte 
marrë shëndetin dhe pasurinë. Ky ishte Ejubi alejhis-selam. 

All-llahu i Madhëruar thotë: “Përkujto edhe robin tonë Eju-
bin, kur me lutje iu drejtua Zotit të vet: “Djalli më ka goditur me 
mundim e dhembje!” (Sad, 41) 

Do të thotë: Djalli dëshiron të fusë në shpirtin e Ejubit 
mendimin e keq e të shëmtuar mbi All-llahun, hidhërimin 
ndaj Tij për fatkeqësinë që i kishte ndodhur. Vërtet, djalli nuk 
ka mundësi t`i godasë njerëzit me fatkeqësi dhe sëmundje të 
natyrës fizike. 

Në suren El-Enbija përshkruhet gjendja e Ejubit a.s.: 
“(Përkujto) Edhe Ejubin kur iu drejtua Zotit të vet me lutje: “Më 
gjeti belaja, e Ti je më Mëshiruesi ndër Mëshiruesit!” 

Ai kërkon nga All-llahu ta lirojë nga telashet dhe sëmun-
djet që e kishin goditur, me qëllim që t`ua mbyllte dyert të 
gjitha rrengjeve të djallit.  

All-llahu i Madhëruar thotë: “Bjeri me këmbë tokës! Ky është 
(ujë) i ftohtë, lahesh dhe pi.” (Sad, 42)  

All-llahu i Madhëruar bëri që Ejubi të shërohej nga sëmundja 
që e kishte goditur: “E nga mëshira Jonë dhe mësim për ata që kanë 
menduar, Ne ia falëm familjen e tij dhe po aq sa ishin ata.” (Sad, 43) 

Do të thotë: në këtë ka mësim për ata që janë të zotët e 
mendjes e që marrin mësim, e me këtë edhe e përforcojnë 
lidhjen e tyre me All-llahun. 

Më pas, surja Sad i përmend emrat e gjashtë të dërguarve. 
Njëri prej tyre është edhe i Dërguari i cili dëshmoi vendos-
mëri të fortë në All-llahun (Ulu-l-Azm), Ibrahimi a.s. Përveç 
Ibrahimit, në këtë sure përmendet edhe biri i tij, Is`haku dhe 
nipi i tij Jakubi, të dërguar të cilët All-llahu i përshkruan si 
robër që ishin të vendosur në zbatimin e detyrave dhe larg-
pamës në fe, të pajisur me virtyte të posaçme, me përkujtim 
ndaj botës tjetër. 

Ky përshkrim konfirmon qartë se përkushtimi i denjë do 
të thotë: fuqi dhe largpamësi, jo plogështi e dritëshkurtësi, 
ngritje e dinjitetit njerëzor në piedestalin më të lartë. Surja 
Sad thotë: “Ne i shquam ata me një virtyt të posaçëm, me përkuj-
tim ndaj botës tjetër. S'ka dyshim se ata ishin te Ne prej të zgje-
dhurve më të mirë.” (Sad, 46-47) 

Të tre pejgamberët e tjerë të përmendur në këtë sure janë: 
Ismaili, Eljesa dhe Dhulkifël, që të gjithë prej të zgjedhurve 
më të mirë. 

Ajetet e para të sures, përkatësisht ato të cilat fillojnë prej 
ajetit të 17-të e deri në atë 54, do të thotë prej fjalëve të 
All-llahut: “…..robin Tonë Davudin, të fuqishmin (në fe e trup)”, 
dëshmojnë se reputacioni i mirë, meritat e të cilit janë të 
shënuara në librin e All-llahut, është dhunti prej All-llahut, e 
dhuruar për robërit e Tij të mirë e të zgjedhur, përmes së cilës 
Ai e lartëson pozitën e tyre dhe u garanton shpërblim dhe 
jetë të mirë në këtë jetë dhe në jetën e botës tjetër. Sipas disa 
të tjerëve: përkujtimi i mirë për njeriun është jetë e dytë. 
Është e qartë se besimtari musliman me punën që bën në këtë 
botë kërkon vetëm kënaqësinë e Zotit të tij, e assesi kënaqë-
sinë e njerëzve. E kur All-llahu e pranon atë si të tillë dhe 
është i kënaqur me të, e bën të dashur për Vete dhe për të 
tjerët në botë, në zemrat e tyre vendos dashurinë e tij, kurse 
në gjuhën e tyre mirënjohjet për të. 

Por jo vetëm kaq! Sepse këtu kemi të bëjmë edhe me një 
shpërblim tjetër të këndshëm: “Ky është një përkujtim. E është e 
sigurt se ata që janë të ruajtur, kanë një të ardhme të mirë. Xhene-
tet e Adnit janë me dyer të hapura për ata. Aty do të jenë të mbësh-
tetur në kolltukë dhe do të kërkojnë pemë e pije të llojeve të 
ndryshme.” (Sad, 49-51) 

E për sa u përket armiqve dhe kundërshtarëve të All-llahut, 
atyre që e kundërshtuan dhe penguan thirrjen e Tij, për ta 
vlen ndëshkimi: “Kjo është kështu. E sa u përket atyre që nuk 
besuan, ata kanë një të ardhme shumë të keqe, xhehenemin në të 
cilin do të hidhen, e sa djep i shëmtuar është ai. Ky është ujë i valë 
dhe i ndyrë; le ta shijojnë atë! I presin edhe dënime të tjera të 
llojllojta sikurse ai.” (Sad, 55-58) 

Siç duket, jemi mësuar që në fund të çdo sureje t`i mirë-
presim bisedat të cilat flasin mbi dëshmitë dhe skenat e Ditës 
së Kiametit, si dhe të asaj që do të ndodhë (polemikës) mes 
parisë së lartë dhe atyre që i ndoqën këta. All-llahu i Madhë-
ruar u thotë banorëve të zjarrit (xhehenemit): “Ky është një 
grumbull që bashkohet me ju (u thonë engjëjt parisë, atyre që nuk 
besuan): “Mos paçin komoditet as mirëseardhje (thonë paria)!” Ata 
janë që do të digjen në zjarr.” (Sad, 59) 

Siç duket, ata të cilët do t`u bashkëngjiten këtyre do të jenë 
pasuesit e tyre, kurse ata të cilët do të refuzojnë mirëpritjen 
dhe mirëseardhjen janë paria e lartë. E si t`u shprehin mirëse-
ardhje kur këta ishin ata të cilët i përkrahën dhe mbështetën 
në mosbesimin e tyre? 

E në momentin e bashkimit, këta të cilët nuk u mirëpritën 
do të thonë me zë të lartë: “Jo, juve mos ju qoftë as mirëseardhja, 
as komoditeti; ju jeni që na e përgatitët këtë!” Sa vendqëndrim i keq 
është!” (Sad, 60) 

Njerëzit habiten kur e dëgjojnë atë që e thonë tiranët, të 
cilët i përkujtojnë ditët e kësaj bote, i përkujtojnë atë që e 
kishin bërë me besimtarët e denjë, me të shtypurit e të dobë-
tit. Thonë: “Ç'ëshë që nuk po i shohim disa burra që ne i konside-
ronim prej të këqijve. E që i kemi marrë ata në tallje, a mos na u ka 
larguar shikimi prej tyre?” (Sad, 62-63) 

Për ta është përgatitur një shpërblim i veçantë: “Është e 
vërtetë se të devotshmit do të jenë në xhenete e në lumenj. Në një 
vend të kënaqshëm, te Sundimtari i plotfuqishëm (te All-llahu).” 
(El-Kamer, 54-55) 

Ndërkaq, ata të cilët polemizojnë mes vete dhe grinden 
pandërprerë, ata janë në vendin më të ulët të xhehenemit: 
“Kjo armiqësi në mes banuesve të zjarrit është e vërtetë.” (Sad, 64) 

Në fund të sures vërejmë një lidhje, fundi i së cilës korres-
pondon dhe është në lidhje të ngushtë me fillimin e saj, 
gjegjësisht me fjalët e All-llahut të Madhëruar: “Thuaj: “Unë 
jam vetëm këshillues, e nuk ka ndonjë zot tjetër përpos All-llahut 
Një, Vigjiluesit.” (Sad, 65) 

Kjo ka të bëjë me fjalët e jobesimtarëve drejtuar Pejgam-
berit s.a.v.s.: “Ata (idhujtarët) habiten, ngase u erdhi Pejgamberi 

nga mesi i tyre, e mosbesimtarët thanë: “Ky është magjistar, 
rrenës.” A mendon ai t'i bëjë zotat Një Zot? Vërtet, kjo është gjë 
shumë e çuditshme!” (Sad, 4-5) 

A nuk e dinë të mjerët se kjo botë nuk ka tjetër pos një Zot, 
një Sundues, kurse çdo gjë tjetër përveç Tij është rob i 
përkushtuar i Tij?! Një të vërtetë të tillë e konfirmoi vetë 
Muhammedi s.a.v.s., me një sqarim të shkëlqyer, mirëpo 
njerëzit ende mbeten të pakujdesshëm: “Thuaj: “Ky (Kur'ani) 
është një kumtesë e madhe!” Të cilës ju ia ktheni shpinën. Unë nuk 
kam pasur kurrfarë dije për eliten e lartë (melaike) kur ata bën 
polemikë (rreth Ademit). Mua nuk më shpallet tjetër vetëm se, unë 
nuk jam tjetër pos një tërheqës i hapët i vërejtjes!” (Sad, 67-70) 

I Dërguari s.a.v.s. u drejtohet njerëzve duke u thënë: “E 
prej nga të di unë se çfarë diskutimi ndodh në qiejt e lartë (në 
mbretërinë e All-llahut)? Unë veçse pranoj atë që më shpallet mua, 
e marr vetëm atë që më vjen.” 

All-llahu i Madhëruar thotë: “E ti nuk ishe në anën perëndi-
more (të vendit ku All-llahu i foli Musait) kur Ne Musait ia 
besuam shpalljen (e bëmë pejgamber dhe e dërguam te faraoni), e ti 
as nuk ishe aty pranë.” (El-Kasas, 44) 

E si të ndodh që ti të jesh në vend tjetër?! 
All-llahu i Madhëruar e zgjodhi Muhammedin, që në 

zemrën e tij ta vendosë këtë libër, ta bëjë të qartë të vërtetën e 
teuhidit, besimit në një Zot, të mohojë çdo lloj të adhurimit 
tjetër, pos atij të All-llahut, të lidhë ngushtë njerëzit me Zotin, 
Një, të Vetëm, me Atë nga i Cili do të drejtohen të gjithë nje-
rëzit dhe tek i Cili kthehet çdo gjë. 

All-llahu i Madhëruar thotë: “Ti as nuk ke shpresuar se do të 
shpallet ty libri, por kjo është mëshirë e Zotit tënd, andaj ti kurrsesi 
të mos jesh ndihmëtar i jobesimtarëve. Dhe kurrsesi ata të të mos 
largojnë nga ajetet e All-llahut meqë ato t'u kanë shpallur ty, dhe ti 
thirr te Zoti yt dhe kurrsesi mos u bëj pasues i dëshirave të 
idhujtarëve. Veç All-llahut mos adhuro ndonjë zot tjetër, s'ka të 
adhuruar tjetër veç Tij. Vetëm Atij i takon gjykimi dhe te Ai do të 
ktheheni!” (Sad, 86-88) 

Suretu Ez-Zumer 
Turmat 

 
Titulli i kësaj sureje flet për “grupet” apo “turmat” e ndry-

shme të njerëzve. Fjala Ez-Zumer nuk është përdorur diku 
tjetër në Kur`anin famëlartë, pos në këtë sure, përmes së cilës 
edhe merr emrin e saj. Në fakt, surja përkatëse flet për gjen-
djen e shumë grupeve të ndryshme të njerëzve si dhe kraha-
simin e çdonjërit prej tyre me tjetrin, kështu që në tërë suren 
kemi më se dhjetë krahasime. I tërë ky krahasim sillet rreth 
boshtit të principeve të teuhidit, karakteristikave themelore 
dhe influencave të tij në jetën e përditshme. 

Politeizmi (miratimi dhe përkrahja e ekzistimit të shumë 
zotave) paraqet një mjerim (fatkeqësi, fig. murtajë) i cili qe për-
hapur ndër popujt e hershëm dhe të mëvonshëm, murtajë që 
i zvetënoi sjelljet dhe kriteret e tyre. A nuk të habit fakti që nje-
riu i mençur i përkulet gurit apo drurit, apo i shenjtëron ata? 

Si është e mundur që piloti të besojë se shpëtimi dhe drej-
timi i aeroplanit të tij është i lidhur ngushtë me patkoin e 
kalit (të cilin e ka vënë në ballë të aeroplanit, apo siç vërejmë, 
në ballin e automobilit) i cili sjell lumturinë dhe dëshpërimin 
(shenjat e mira e të këqija)? 

Pikat e dobëta të sjelljeve në jetën e përditshme të njerëzve 
janë të shumta, por pa dyshim se e para prej tyre është injo-
rimi dhe mosnjohja e duhur e All-llahut! 

Medoemos duhet të kemi mendim të mirë për Krijuesin 
tonë, medoemos Atij t`ia përshkruajmë përsosurinë absolute. 
Mirëpo, ne nuk vepruam kështu. Disa prej njerëzve besuan 
në zota të tjerë, Atij i përshkruan zota që nuk janë fare, ata i 
paraqitën në formë të statujave, duke supozuar se janë simbole 
të qenies së shenjtë. Të mjerë ishin ata që thanë, duke tentuar 
ta arsyetojnë këtë veprim të tyre: “Ndërsa ata që në vend të Tij 
adhurojnë miq të tjerë (thonë): Ne nuk i adhurojmë ata për tjetër, 
vetëm që të na afrojnë sa më afër All-llahut.” (Ez-Zumer, 3) 

Këta idhuj janë asgjë, janë pjellë e imagjinatës së njeriut, 
vendi i tyre është plehërishta. Çështja e Hyjnisë së vërtetë 
është më e lartë se çështja e këtyre idhujve të përulët. Sikur 
All-llahu të kishte zgjedhur ndonjë i cili do të ishte ndërmje-
tësues mes Tij dhe robërve të Tij, me siguri se do të kishte 
zgjedhur ndonjë zëvendës më të lartë e më superior. Surja 
thotë: “Sikur të kishte dashur All-llahu të ketë fëmijë, do të zgjidhte 
atë që dëshiron nga çka Ai vetë krijon. I pastër është Ai! Ai është 
All-llahu, i vetmi, i fuqishmi!” (Ez-Zumer, 4) 

Mes All-llahut dhe njerëzve nuk ekziston ndërmjetësues. 
Lidhja e tyre me Të është e drejtpërdrejtë. Çdo njeri ka mundë-
si t`i drejtohet e t`i lutet Zotit të tij në çdo kohë dhe në çdo vend. 

E sikur të kishte ndodhur –të supozojmë diçka që në fakt 
është absurde dhe e pamundur – që All-llahu të kishte dashur 
të kishte fëmijë, Ai do të kishte zgjidhur prej krijesave të Tij 
njeriun më human dhe më fisnik, apo engjëllin më fisnik. Në 
këtë rast, i zgjedhuri do të ishte krijesë e assesi krijues, i nën-
shtruar por jo urdhërues. 

Fuqia e All-llahut qëndron mbi të gjitha fuqitë, kurse të 
gjitha krijesat e tjera meritojnë ta kenë vendin e adhurimit të 
përkushtuar dhe plot devotshmëri.  

Mirëpo, idhujtarët – paganë apo ithtarë të Librit - s`e kanë 
parasysh këtë fakt të vërtetë, ata nuk njohin dallimin mes 
krijesës dhe Krijuesit. Teuhidi është e vetmja çështje e vlefshme 
e cila i pasqyron besimin e pastër në All-llahun Një, të Vetëm, 
çdo gjë i nënshtrohet vetëm Atij dhe i shërben fuqisë së Tij. 

Kur`ani famëlartë është i pari i të gjithë librave religjiozë i 
cili e konfirmoi këtë të vërtetë dhe insiston në të. Në suren 
Ez-Zumer hasim një numër të dendur të ajeteve të cilat 
pohojnë principet e teuhidit . 

1 -  “Shpallja e librit është prej All-llahut, të gjithfuqishmit, të 
urtit. Ne ta shpallëm ty librin për hir të së vërtetës, andaj ti 
adhuroje All-llahun duke qenë i sinqertë në adhurimin e Tij!” (Ez-
Zumer, 1-2) 

2 - “All-llahu e shpalli të folmen më të mirë, librin, të ngjashëm 
në mrekulli, të përsëritur herë pas herë (me këshilla e dispozita), që 
prej (dëgjimit të) tij rrëqethen lëkurat dhe zemrat e tyre. Ky (libër) 

është udhëzim i All-llahut, me të udhëzon atë që do. E atë që All-llahu 
e le të humbur, për të nuk ka ndonjë udhëzues.” (Ez-Zumer, 23) 

3 - “Ne u kemi sjellë njerëzve në këtë Kur'an shembuj nga 
çdo lëmë i nevojshëm, ashtu që të marrin përvojë (mësim).” (Ez-
Zumer, 27) 

4 - “Ne ta zbritëm ty librin me argumente për njerëz, e kush 
orientohet në rrugën e vërtetë, ai e ka për vete e kush e humb, ai i 
bën dëm vetëm vetes, e ti nuk je garantues i tyre.” (Ez-Zumer, 41) 

5 - “Dhe përmbajuni asaj më së mirës që u është shpallur nga Zoti 
juaj, para se t'ju vijë dënimi befas e ju të mos dini.” (Ez-Zumer, 55) 

6 - “Jo, ty të patën ardhur argumentet e Mia, e ti i përgënjesh-
trove ato, u bëre kryeneç dhe ishe prej atyre që nuk besuan.” (Ez-
Zumer, 59) 

Fillimi i sures Ez-Zumer flet mjaft mbi atributet e All-llahut, 
veçanërisht për atributin e tij Krijues, ajo gjithashtu flet edhe 
mbi shenjat e krijimit të Tij në qiej dhe tokë, dukuri që kanë të 
bëjnë me botën e njerëzve dhe kafshëve. Një bisedë e tillë 
është hyrje në atë që do të vijojë më pas, përshkrimi i të gjitha 
grupeve të ndryshme të njerëzve si dhe sqarimi i tipareve 
(veçorive të tyre) dhe mënyrat e sjelljes së tyre (orientimet e 
synimeve dhe qëllimeve të tyre). 

Krahasimi i parë në këtë sure haset në fjalët e All-llahut të 
Madhëruar: “Nëse ju nuk besoni, All-llahu nuk është nevojtar për 
ju; megjithatë, Ai nuk është i kënaqur me mosbesimin e robërve të 
Vet, e nëse jeni mirënjohës ndaj Tij, Ai e pëlqen atë për ju. Ndërkaq, 
nuk do ta bart asnjë mëkatar barrën e tjetrit. Pastaj, e ardhmja juaj 
është vetëm te Zoti juaj, e Ai do t'ju njoftojë me atë që keni vepruar. 
Vërtet, Ai e di shumë mirë se çka mbajnë zemrat.” (Ez-Zumer, 7)  

Në fakt, që të gjithë robërit e All-llahut janë plot e përplot 
me begati të llojllojshme të All-llahut: ata jetojnë në tokën e 
Tij, marrin frymë nga ajri të cilin Ai e ka krijuar për ta, 
ushqehen nga të gjitha të mirat të cilat burojnë vetëm nga Ai, 
e pas gjithë kësaj, ata e harrojnë tërë këto mirësi në jetën e 
tyre të përditshme. Është çudi se si robërit e tillë sillen me Të 
sikur të mos u kishte bërë dot gjë të mirë!! 

Kur i godet ndonjë fatkeqësi, këta shpejtojnë të kërkojnë 
shpëtim dhe rrugëdalje (nga All-llahu), e kur gjejnë shpëti-

min nga rreziku, harrojnë shpejt shpëtimin me të cilin më 
parë ishin të përgëzuar. All-llahu i Madhëruar thotë: “E kur i 
mbulon ata ndonjë valë si reja, i drejtohen All-llahut sinqerisht me 
besim vetëm ndaj Tij, e kur i shpëton ata e dalin në tokë, ka disa 
prej tyre që i mbesin besimit të drejtë, e faktet Tona nuk i refuzon 
kush pos të pabesit dhe përbuzësit.” (Llukman 32) 

Shprehja e falënderimit dhe mirënjohjes ndaj dhuntive të 
All-llahut është shenjë e cila e argumenton arsyen e shëndo-
shë dhe natyrën e ekuilibruar të njeriut. 

All-llahu i Madhëruar e përmend të Dërguarin Nuh dhe 
thotë: “Pasardhësit të atyre që i bartëm (i shpëtuam) së bashku me 
Nuhun (bëhuni mirënjohës!) Vërtet ai ishte rob shumë falënde-
rues.” (El-Isra`, 3) 

Ai gjithashtu e përmend Ibrahimin duke pohuar se ai 
ishte: “Falënderues për të mirat e Tij. Ai (All-llahu) e zgjodhi atë 
(për pejgamber) dhe e udhëzoi në rrugën e drejtë.” (En-Nahl, 121) 

Duke folur mbi të fshehtën e përpjekjes së tij ndaj përku-
shtimit dhe adhurimit të denjë, Aisha r.a., bashkëshortja e 
Pejgamberit s.a.v.s. thotë:  

“Pejgamberi s.a.v.s. ngrihej natën (për namaz) aq gjatë 
saqë këmbët i patën pëlcitur (nga dhembjet), andaj unë i thashë: 
“Përse po vepron kështu o i Dërguari i All-llahut, kur t'i ka 
falur ty All-llahu mëkatet e mëparshme dhe të pastajmet?” Ai 
tha: “A nuk duhet të jem rob falënderues i Zotit tim?”20 

Njerëzit duhet t`i njohin këto të dhëna të vërteta, e të mos i 
keqpërdorin dhuntitë dhe mirësitë e All-llahut.  

Krahasimi i dytë në këtë sure haset në fjalët e All-llahut të 
Madhëruar: “Apo ai që kohën e natës e kalon në adhurim, duke 
bërë sexhde, duke qëndruar në këmbë, i ruhet (dënimit të) botës 
tjetër dhe shpreson në mëshirën e Zotit të vet? Thuaj: “A janë të 
barabartë ata që dinë dhe ata që nuk dinë?” Po, vetëm të zotët e 
mendjes marrin mësim.” (Ez-Zumer, 9) 

Shihet se pala tjetër e krahasimit nuk është përmendur, 
por vetëkuptohet, ndaj fjalia duhet ta ketë këtë kuptim: “A 

 
20 Transmeton Buhariu dhe Muslimi 

mund të jenë të barabartë ai i cili tërë kohën e natës e kalon 
në adhurim dhe ai i cili tërë kohën e natës fle?” 

Apo: “A mund të jenë të barabartë ai i cili tërë kohën e 
natës e kalon në ibadet dhe ai i cili tërë kohën e natës e kalon 
në gjëra të kota, zbavitje si dhe duke vrapuar pas kënaqësive 
të ndaluara?” 

Orët e natës (ar. Kijamu el-lejl) janë koha e reflektimit të 
devotshmërisë së denjë ndaj Zotit. 

Në krahasimet e ardhshme do të shohim se njëra prej dy 
palëve është hequr tërësisht, nga shkaku i kujdesit të 
jashtëzakonshëm ndaj të shprehurit të fuqishëm dhe nxitjes 
për faljen e namazit të natës. 

Pejgamberi s.a.v.s. thotë:  
 إِ 

ٌ
رَْ�ة

ُ
يْلِ ق

َّ
مْ وَ إِنَّ قِيَامَ الل

ُ
ك

َ
بْل

َ
اِ�حِ�نَ ق بُ الصَّ

ْ
ھُ دَأ إِنَّ

َ
يْلِ ف

َّ
مْ بِقِيَامِ الل

ُ
يْك

َ
م ِ  عَل

ْ
لإِث

ْ
� اللهِ وَ مَْ�َ�اة عٌَنِ ا

َ
�

�جَسَدِ.
ْ
 لِلدَاءِ عَنِ ا

ٌ
رَدَة

ْ
ئَاتِ وَ مَط يِّ

فِ�ٌ� لِلسَّ
ْ
ك

َ
 وَ ت

“Kini kujdes namazin e natës, sepse namazi i natës ishte 
zakon i të mirëve që ishin para jush. Namazi i natës është 
afrim për ju te Zoti juaj, është shlyerje e mëkateve, është pen-
gesë e mëkateve (përkujtim i mëkateve dhe punëve të shëm-
tuara) dhe largim (mbrojtje e trupit) i sëmundjes nga trupi.” 

Mbi qëllimin e sinqertë të faljes së namazit të natës, Pejga-
mberi s.a.v.s. thotë: 

ھُ 
َ
تِبَ ل

ُ
صْبَحَ ك

َ
ى أ بَتْھُ عَيْنَاهُ حَ�َّ

َ
ل
َ
غ

َ
ليْلِ ف

َّ
� مِنَ ال ِ

ّ
نْ يَقُومَ يُصَ�

َ
ھُ وَ هُوَ يَنْوِي أ

َ
�ىَ فِرَاش

َ
وَى وَ مَنْ أ

َ
مَا ن

يْ 
َ
ة عًَل

َ
وْمُھُ صَدَق

َ
انَ ن

َ
� . ھِ عَزَّ وَ جَلَّ ھِ مِنْ رَّ�ِ  

 “Kushdo që nga ju shkon për të ra në shtratin e tij, mirëpo 
me qëllim që të ngrihet natën për t`u falë, e kështu e kaplon 
gjumi i thellë deri në mëngjes, atij do t`i shkruhet ajo të cilën 
e ka pasë për qëllim, kurse gjumi i tij do të llogaritet sadaka 
për të nga Zoti i tij.” 

Kijamu el-lejl (Namazi i natës) është një ndër veprat serioze 
të rekomanduara nga ana e Pejgamberit s.a.v.s. (sunetu mue-
kede). Ajo që e lexojmë këtu në këtë sure, sipas asaj që unë 
kujtoj, ka të bëjë me kujdesin e faljes së namazeve të obligu-
ara dhe moslejimin që të bihet në shtrat pa u falur. 

Megjithatë, me siguri se krahas kujdesit të jashtëzakon-
shëm ndaj plotësimit të namazeve të obliguara, njeriut i takon 
të zgjedhë një kohë të natës e cila do t`i shërbejë për studim, 

mësim, lutje dhe lexim të Kur`anit, kurse një kohë tjetër për ta 
relaksuar trupin e tij me pushim dhe gjumë të këndshëm. 

Nuk do mend se mundësitë e njerëzve dallojnë në këtë 
lëmë. Unë njoh disa njerëz të cilët e kalojnë tërë natën në 
namaz, studim dhe lexim. Këtyre u mjafton vetëm një orë 
gjumë, e pastaj zgjohen të freskët dhe aktivë. Njoh edhe të 
tjerë të cilët nuk kanë mundësi të përqendrohen mirë veçse 
pas një gjumi të thellë! Vërtet All-llahu ka bërë që në krijesat 
e Tij të shihen shumë gjëra të çuditshme. 

Krahasimi i tretë ka të bëjë me dy grupe njerëzish të cilët 
qëndrojnë larg njëri-tjetrit. 

Grupin e parë e përbëjnë njerëz të devotshëm, mirëbërës, ata 
të cilët u treguan mjaft të sinqertë dhe besnikë në çështjen e fesë 
së Zotit të tyre, ata që besuan në All-lahun dhe në të Dërguarin 
e Tij, ata që ecën pas hapave të të Dërguarit të tyre dhe ata të 
cilët e morën si shembull të jetës atë, tërë qenien e tyre ia 
dorëzuan Krijuesit të tyre dhe gjatë tërë jetës i përmbajtën ep-
shet dhe pasionet e ndaluara. Këta ndoqën me dinjitet të madh 
Pejgamberin, i cili thotë: “Thuaj: “Unë i frikësohem dënimit të një 
dite të madhe, nëse kundërshtoj Zotin tim.” (Ez-Zumer, 13)  

Ndërkaq, grupin e dytë e përbëjnë njerëzit të cilët e 
adhuruan jetën e kësaj bote, ata të cilët jetuan duke vrapuar 
ditë e natë pas gjërave të kota, pas dëfrimeve dhe zbavitjeve 
të ndryshme duke harruar takimin me Zotin e tyre, njerëz që 
tërë jetën e tyre ia kushtuan vetëm kësaj bote e cila një ditë 
mbaron. Mbi këta All-llahu i Madhëruar thotë: “E ju pra, 
adhuroni pos Tij çka të doni!” Thuaj: “Të dështuar në Ditën e 
Kiametit janë ata që e kanë humbur veten dhe familjen e vet. Vini 
re: ky është dështimi i njëmendtë.” (Ez-Zumer, 15) 

Mijëra njerëz sot përpiqen me mish e me shpirt që, së bash-
ku me familjet e tyre, të jetojnë në këtë botë me një standard 
të lartë jetësor, t`u sigurojnë aq sa munden nga pasuria, 
pozita, influenca dhe plot gjëra të tjera, por kur të vijë Dita e 
Ringjalljes, që të gjithë ringjallen të varfër, lakuriq e këmbëzb-
athur, ata nuk kanë dobi nga ajo që e kanë fituar më parë. 

Një përshkrim të kundërt me këtë gjendje surja përkatëse e 
shfaq me këto fjalë: “Ndërkaq, ata që u larguan prej adhurimit të 



M U H A M M E D  E L - G A Z A L I    K O M E N T I  T E M A T I K  I  K U R ` A N I T  F A M Ë L A R T Ë  

m 598 M 

idhujve dhe iu drejtuan All-llahut, ata kanë gëzim të madh, e ti 
përgëzoji robërit e Mi! Të cilët i dëgjojnë fjalët dhe pasojnë atë më të 
mirën prej tyre. Të tillët janë ata që All-llahu i udhëzoi në rrugën e 
drejtë dhe të tillët janë ata të mençurit.” (Ez-Zumer, 17-18) 

Në krahasimin e katërt, Kur`ani famëlartë e përmend vetëm 
njërën palë, atë që e meriton dënimin e zjarrit të xhehenemit, 
kurse pala tjetër nuk është theksuar, ngase nënkuptohet 
vetvetiu. All-llahu i Madhëruar thotë: “E, atij që i është për-
caktuar vendimi për dënim, a mund ta shpëtosh ti prej zjarrit?” 
(Ez-Zumer, 19) 

All-llahu i Madhëruar pyet të Dërguarin e Tij: A thua ai i 
cili ka bërë keq e me këtë e ka merituar nënçmimin dhe 
përvuajtjen, është i njëjtë si ai i cili është ruajtur për hir të 
Zotit e me këtë ka merituar nderin dhe respektin e lartë të 
Zotit? Ai që e ka vendin të përcaktuar dhe të merituar për 
dënim në zjarr nuk shpëtohet nga asnjeri!! 

Pala e dytë e krahasimit na bëhet e njohur pothuajse menjë-
herë, gjegjësisht në fjalët e All-llahut të Madhëruar: “Ndërkaq, ata 
që u ruajtën për hir të Zotit të tyre, për ta do të ketë dhoma të ndër-
tuara njëra mbi tjetrën, nën të cilat rrjedhin lumenjtë. Premtimi i 
All-llahut, e All-llahu nuk e thyen premtimin.” (Ez-Zumer, 20) 

Edhe krahasimi i pestë është pothuajse i njëjtë si i katërti: 
njëra palë nuk përmendet drejtpërsëdrejti. All-llahu i Madhë-
ruar thotë: “Atij që All-llahu ia ka zgjeruar kraharorin për besimin 
islam, ai është në një dritë të sigurt prej Zotit të vet. Të mjerë janë 
ata që nga zemërfortësia e tyre nuk përmendin All-llahun, të tillët 
janë në humbje të qartë.” (Ez-Zumer, 22) 

Kjo do të thotë: a është i barabartë ai, kraharori i të cilit 
është zgjeruar për besimin islam, me atë, kraharori i të cilit 
është ngushtuar shumë fort për besimin islam, kraharori i të 
cilit e urren të vërtetën dhe hyrjen në Islam, siç e urren vepri-
min sipas tij? 

Nuk do mend se kraharori i zgjeruar për besimin islam 
nxit vullnetin e madh të punës. 

A nuk vërejmë se si organet e trupit tonë ndiejnë kënaqësi 
kur jemi në namaz, kur japim zekatin dhe kur agjërojmë, e 
sidomos kur jemi në luftë të shenjtë për All-llahun. 

E për sa u përket atyre që kanë devijuar dhe lajthitur, të 
mjerët ata. A nuk vërejmë se si ata e konsiderojnë namazin të 
rëndë e të vështirë, zekatin të tepruar, ndërsa janë të parët që 
ikin nga fushëbeteja e xhihadit të shenjtë. 

Ajeti në vijim e shpjegon akoma më mirë këtë krahasim të 
pestë: “All-llahu e shpalli të folmen më të mirë, librin, të ngjashëm 
në mrekulli, të përsëritur herë pas herë (me këshilla e dispozita), që 
prej (dëgjimit të) tij rrëqethet lëkura dhe zemra e tyre. Ky (libër) 
është udhëzim i All-llahut, me të udhëzon atë që do. E atë që All-llahu 
e lë të humbur, për të nuk ka ndonjë udhëzues.” (Ez-Zumer, 23) 

Kur`ani famëlartë është burimi i udhëzimit të All-llahut, të 
Urtit dhe Gjithëdijshmit, është burimi i udhëzimit të saktë e 
të vërtetë, është burimi i mbrojtjes nga lajthitja dhe devijimi, 
është burimi i lidhjes së ngushtë me të vërtetën. 

Krahasimin e gjashtë e hasim në fjalët e All-llahut të Madhë-
ruar: “E ai që me fytyrën e vet mbrohet nga dënimi në Ditën e 
Kiametit (a është i njëjtë me atë të shpëtuarin)? Kur mizorëve u 
thuhet: “Përjetojeni të keqen e asaj që punuat!” (Ez-Zumer, 24) 

Domethënë: A thua është i njëjtë ai që e ruan fytyrën e vet 
nga dënimi i zjarrit të xhehenemit me besim të denjë dhe 
mirësi të paparë në Ditën e Kiametit dhe ai që e drejton 
fytyrën e vet nga zjarri për ta pranuar këtë dënim me mos-
besimin dhe padrejtësinë e tij? 

Njerëzit për nga natyra janë krijesa të cilat dëshirojnë të 
shmangin dhe largojnë të keqen nga fytyra e tyre, mirëpo, 
dënimi i zjarrit të xhehenemit (në Ditën e Kiametit) i cili do t`i 
kaplojë të gjithë dhe me të cilin do të ballafaqohen të gjithë të 
padrejtët dhe tiranët do t`i befasojë, e ata nuk do të mund ta 
largojnë dhe shmangin nga fytyrat e tyre. Ajeti në vijim para-
lajmëron se dënimi që ata e meritojnë mund të përshpejtohet 
edhe më tej, në këtë botë: “All-llahu u bëri të përjetojnë në këtë 
jetë poshtërimin, por dënimi i botës tjetër është edhe më i madh, 
sikur ta dinin ata.” (Ez-Zumer, 26) 

Krahasimi i shtatë sillet rreth teuhidit, principeve të tij dhe 
sinqeritetit. Është një krahasim mes atyre që punojnë dhe 
veprojnë për të arritur kënaqësinë e All-llahut dhe atyre që 
me veprat e tyre kërkojnë kënaqësinë e të tjerëve: idhujve, 

njerëzve, atyre me poste të larta, apo masave të gjera. Adhu-
rimi i tyre nuk ka të bëjë asgjë me adhurimin e All-llahut të 
Madhëruar. Një gjë është e sigurt: mund të thuhet se ekzis-
tojnë shumë njerëz në këtë botë zemrat dhe mendjet e të 
cilëve janë tejet të zbrazëta nga respekti dhe dashuria ndaj 
All-llahut, kurse janë të mbushura me respekt dhe lojalitet 
ndaj të tjerëve. Nuk ka dyshim se këtu bën pjesë edhe ajo të 
cilën sot e quajmë “adhurim i heronjve” apo “yjeve të artit 
dhe filmit” si dhe praktika “e përfitimit të votave.” 

Në momentin kur falet, besimtari i denjë dhe i vërtetë i 
nënshtrohet dhe i përkulet vetëm All-llahut, kur jep sadaka 
(zekat) ai e jep atë vetëm për hir të All-llahut, por edhe kur 
del në luftë, ai lufton vetëm për hir të All-llahut. Nuk ka 
dyshim se preokupimet e besimtarit të vërtetë janë një (vetëm 
All-llahu), ai qëndron vetëm në preokupimet serioze, andaj 
dhe ka ndërgjegje të qetë dhe të rehatshme. 

Surja Ez-Zumer thotë: “All-llahu solli një shembull: Një njeri 
(rob) në posedimin e të cilit ishin ortakë pa marrëveshje mes vete 
dhe njëri (rob) që është thjesht në posedimin e një njeriu. A janë ata 
të dy të një lloji (të një gjendjeje)? Lavdërimi i takon vetëm All-
llahut, por shumica e tyre, nuk e dinë.” (Ez-Zumer, 29)  

Krahasimi i tetë në këtë sure haset në thënien e All-llahut 
të Madhëruar: “E kush është më mëkatar se ai që flet të pavërtetën 
ndaj All-llahut dhe se ai që kur i erdhi e vërteta e përgënjeshtroi? A 
nuk është në xhehenem vendqëndrimi për jobesimtarët? E ai që e 
solli të vërtetën dhe ai që e vërtetoi atë, të tillët janë të ruajturit.” 
(Ez-Zumer, 32-33)  

Nuk është çudi që bota është plot e përplot me mashtrime 
e të pabëra! E vërteta ndiet sikur të jetë e huaj dhe e panjohur 
në këtë botë. Nuk ka dyshim se njerëzit që më së shumti e 
meritojnë respektin dhe nderin janë ata të cilët e njohin të 
vërtetën dhe të njëjtën ua bëjnë të njohur të tjerëve, ata të cilët 
e thonë të vërtetën dhe i mbështesin të sinqertit. 

Ndërkaq, të këqij janë ata të cilët trillojnë gënjeshtra ndaj 
All-llahut, madje nëse ndodh që ndonjëri t`i udhëzojë drejt 
sinqeritetit dhe së vërtetës, këta nuk e respektojnë atë, ndaj 
edhe refuzojnë ta ndjekin. 

All-llahu i Madhëruar u premtoi atyre që e mbështetën të 
vërtetën duke thënë se: “Ata te Zoti i tyre kanë çdo gjë që 
dëshirojnë, e ai është shpërblimi i bamirësve. All-llahu do t'ua 
shlyejë atyre edhe më të keqen që e punuan dhe do t'u japë shpërbli-
me më të mira për atë që punuan.” (Ez-Zumer, 34-35) 

Vërtet nuk kam parë sihariq më të ëmbël, por as fryt më të 
ëmbël e më të këndshëm se fryti i këtij sihariqi plot dhunti e 
të mira. 

Pastaj surja Ez-Zumer e shtron edhe këtë pyetje që zgjon 
kureshtje: “A nuk i mjafton All-llahu robit të vet? E ata të frikë-
sojnë ty me të tjerët pos Tij. Po atë që e ka humbur All-llahu, për të 
nuk ka udhëzues!” (Ez-Zumer, 36)  

Vetëm All-llahu është Ai i Cili i përul njerëzit, Ai i Cili i 
lartëson njerëzit, vetëm Ai është Dëmsjellësi dhe Dobiprurësi 
për njerëzit, vetëm Ai është Ngritësi dhe Nënshtruesi i njerë-
zve. Gjykimi i Tij është i formës së prerë. Nuk ndodh që 
urdhri i Tij të refuzohet! Si të mos i mjaftojë All-llahu robit i 
cili është mbështetur në Të? 

E tek cili tjetër (përveç All-llahut) do të gjenin njerëzit 
mbrojtje dhe strehim? 

Një gjë e tillë paraqet esencën (bazën) e krahasimit të nëntë 
në këtë sure: Nuk ka kush tjetër, përveç All-llahut, të japë urdhër 
apo të sjellë vendimin e gjykimit: e si është e mundur që ata të 
cilët nuk mund të mbrojnë veten e tyre të kenë mundësi të mbroj-
në të tjerët. Surja ez-Zumer konfirmon një gjë të tillë duke thënë: 
“Ti thuaju: “Më tregoni pra, për ata që i adhuroni, pos All-llahut, nëse 
All-llahu më godit mua me ndonjë të keqe, a mund ta largojnë ata atë 
të keqe, ose, nëse All-llahu dëshiron ndonjë të mirë ndaj meje, a mund 
ta pengojnë ata të mirën e Tij?” Thuaju: “Mua më mjafton All-llahu. 
Vetëm Atij i mbështeten të mbështeturit.” (Ez-Zumer, 39) 

Ata të cilët besuan në All-llahun dhe principet e teuhidit, 
përkundrejt idhujtarëve, do t`i përsërisin këto fjalë: “O populli 
im, veproni sipas gjendjes suaj, e edhe unë veproj sipas simes e më 
vonë do ta dini, se cilit do t'i vijë dënimi që e poshtëron dhe do ta 
goditë dënim i përjetshëm!” (Ez-Zumer, 39-40) 

Krahasimi i dhjetë sjell dallimin e madh mes atyre të cilët 
besojnë në All-llahun Një, të Vetëm, dhe atyre të cilët besojnë 

në shumë zota. Sipas mendimit tonë, mëkatari e di fort mirë 
se bën mëkat, ashtu sikundër adhuruesi i idhujve dhe i statu-
jave që e di se adhuron një copë guri. 

Mirëpo, shumë prej këtyre mëkatarëve konsiderojnë se 
janë në të drejtë. Kur`ani famëlartë thotë: “A atij që vepra e vet 
e keqe i është hijeshuar dhe e sheh si të mirë (a është i njëjtë me atë 
që i largohet asaj)?” (Fatir, 8) 

Shumë prej këtyre mëkatarëve janë të gatshëm ta mbrojnë 
dhe justifikojnë pozitën e tyre të gabuar (të pavërtetën të cilën 
e besojnë). Këta besojnë bindshëm se të tjerët janë në gabim 
dhe besojnë të pavërtetën! Le t`i shqyrtojmë mirë ajetet të 
cilat na sjellin shënimin e plotë të tyre: “Kur përmendet vetëm 
All-llahu, zemrat e atyre që nuk besojnë botën tjetër, neveriten, e kur 
përmenden, përveç Atij, të tjerët, ata gëzohen.” (Ez-Zumer, 45) 

E çfarë të bëjë i Dërguari me këta njerëz? 
“Thuaj: “O All-llah, Krijues i qiejve e i tokës, Njohës i së fsheh-

tës edhe i së dukshmes, Ti je që gjykon mes robërve të Tu për atë që 
ata kundërshtoheshin.” (Ez-Zumer, 46) 

Shumica e banorëve të rruzullit tokësor janë të fundosur 
në mashtrime dhe iluzione. Mu për këtë, barra e cila është 
hedhur mbi thirrësit e së vërtetës është e rëndë. Le të jetë 
shërbimi i tyre (i atyre që i shërbejnë së vërtetës) mirënjohje 
për atë që All-llahu i udhëzoi në rrugë të drejtë dhe për atë që 
Ai përgatiti rrugën e vërtetë për ta. 

Përshkrimin e krahasimit të njëmbëdhjetë arrijmë ta kup-
tojmë nga fjalët e All-llahut të Madhëruar: “Kur e godit njeriun 
ndonjë e keqe, ai na lutet Neve, e kur nga ana Jonë ia shndërrojmë 
atë në ndonjë të mirë, ai thotë: “Kjo më është dhënë në bazë të dijes 
sime!” Jo, por ajo është një sprovë, veçse shumica e tyre nuk e dinë. 
Ashtu patën thënë edhe ata që ishin para tyre, por atyre nuk u bëri 
dobi ajo çka kishin fituar.” (Ez-Zumer, 49-50) 

Ky krahasim ka të bëjë me njeriun dhe vetveten e tij, me 
dy pozitat e tij të përditshme: mirëqenien dhe varfërinë (kur 
ai është mirë dhe jeton në bollëk dhe kur ai jeton në varfëri 
dhe e kanë kapluar vështirësitë e kësaj bote). Në momentin 
kur këtë njeri e godet e padëshiruara, ai shpejton dhe kërkon 
shpëtim nga All-llahu, hidhet në lutjet e pandërprera me 

shpresë se ato do t`i sjellin shpëtim. Po në këtë moment ai 
ndien se sa i pafuqishëm që është (në krahasim me dhuntitë e 
pakufishme dhe fuqinë e All-llahut), e pastaj bëhet rob i mirë 
dhe i përkushtuar! 

Mirëpo, në momentin kur ditët ndryshojnë dhe All-llahu 
ia shton dhuntitë dhe begatitë, ai ndien se vërtet është i mun-
dshëm dhe i aftë, e thotë: “Ky është rezultat i shkathtësisë 
dhe mençurisë sime!” 

E ku ishte pra kjo shkathtësi dhe mençuri dje (më parë)? 
Përse nuk ishe mbështetur në mençurinë dhe shkathtësinë 

për ta larguar atë e për të dalë nga situata e vështirë? 
Vërtet kjo gjë nuk është tjetër, pos shastisje dhe trullosje. 

Mosrespekti dhe mospërfillja e mirënjohjes është hap i cili çon 
drejt humbjes, andaj, le t`i përmbahet njeriu suazave të për-
kushtimit të tij. Të përshpejtuarit e pendimit e shënon fuqinë 
dhe vullnetin e madh të imanit, ndërsa zvarritja dhe ngadalë-
simi i pendimit dëshmon dobësinë. Duke nxit fuqinë pozitive 
të veprave të mira, e cila fshihet në shpirtin e njeriut, i Dërgu-
ari s.a.v.s. thotë: “Vërtet punët e mira i shlyejnë punët e këqija.” 

Ndodh që njeriu të ndihet pesimist dhe i dëshpëruar 
vetvetiu dhe t`i dorëzohet plotësisht djallit. Ai mendon se ka 
shumë mëkate dhe se nuk mund të shpëtojë. Me qëllim që të 
shuhet kjo sprovë, surja Ez-Zumer sjell ajete të cilat flasin mbi 
këtë. Ajo thotë: “Thuaj: “O robërit e Mi, të cilët e keni ngarkuar 
me shumë gabime veten tuaj, mos e humbni shpresën ndaj mëshirës 
së All-llahut, pse All-llahu i falë të gjitha mëkatet, Ai është që 
shumë fal dhe është mëshirues!” (ez-Zumer, 53) 

Më tej, surja sjell edhe një përshkrim tjetër, kësaj radhe 
përshkrimin e dymbëdhjetë, i cili i krahason ata që asnjëherë 
nuk e kanë humbur shpresën në All-llahun, që asnjëherë nuk 
e kanë humbur shpresën në faljen dhe mëshirën e Tij të lartë 
e që shpejtojnë të bëjnë punë me të cilat do ta kënaqin Zotin e 
tyre, dhe ata të cilët janë përtacë, ata të cilët janë të paintere-
suar dhe të lodhur në shpirt. Nuk do mend se këtyre u kalon 
e tërë e mira dhe se në Ditën e Gjykimit do të pendohen për 
atë që u ka shpëtuar, por kot, sepse pendimi në atë ditë nuk 
do të vlejë aspak. All-llahu i Madhëruar thotë: “Dhe të mos 



M U H A M M E D  E L - G A Z A L I    K O M E N T I  T E M A T I K  I  K U R ` A N I T  F A M Ë L A R T Ë  

m 604 M 

thotë ndokush: “O i mjeri unë që kam lënë mangët respektimin ndaj 
All-llahut dhe që kam qenë prej atyre që talleshin! Ose të mos thotë: 
“Ah, sikur të më kishte udhëzuar All-llahu (në rrugë të drejtë) e të 
kisha qenë prej atyre që janë të ruajtur!” Apo, kur ta shohë dënimin 
të thotë: “Sikur të isha kthyer edhe një herë e të isha bërë prej atyre 
bamirësve!” (ez-Zumer, 56 - 58) 

E atëherë i thuhet këtij njeriu: “Jo, ty të patën ardhur argu-
mentet e Mia, e ti i përgënjeshtrove ato, u bëre kryeneç dhe ishe prej 
atyre që nuk besuan.” (Ez-Zumer, 59) 

Duke bërë një krahasim mes sinqeritetit dhe gënjeshtrës në 
aspektin e akides (besimit), sjelljes dhe normave tjera morale, 
All-llahu i Madhëruar thotë: “E ata që bënë gënjeshtër ndaj All-
llahut, do t'i shohësh në Ditën e Kiametit, fytyrat e tyre të nxira. A 
nuk është në xhehenem vendi i mburravecëve? Ndërsa All-llahu do 
t'i shpëtojë me atë suksesin e tyre ata, që kishin qenë të ruajtur. Ata 
nuk do t'i kapë e keqja e as nuk do të jenë të shqetësuar.” (Ez-
Zumer, 60-61)  

Krahasimi i trembëdhjetë thekson sinqeritetin e devotshëm: 
“All-llahu tha: “Kjo është dita që të drejtëve u bën dobi drejtësia e 
tyre. Ata kanë xhenete në të cilat rrjedhin lumenj, janë për jetë të 
pasosur në ta. All-llahu është i kënaqur me ta dhe ata janë të 
kënaqur ndaj Tij. Ky është shpëtim i madh.” (El-Maide, 119) 

Ndërkaq, në suren El-Bekare i vërejmë veçoritë dhe karak-
teristikat e sinqeritetit dhe devotshmërisë të dhëna në një 
vend. All-llahu i Madhëruar thotë: “Nuk është tërë e mira (e 
kufizuar) të ktheni fytyrat tuaja kah lindja ose perëndimi, por 
mirësi e vërtetë është ajo e atij që i beson All-llahut, Ditës së Gjyki-
mit, engjëjve, librit, pejgamberëve dhe pasurinë që e do, ua jep të 
afërmve, bonjakëve, të varfërve, udhëtarëve, lypësve dhe për lirimin 
e robërve, dhe ai që e fal namazin, e jep zeqatin, dhe ata që kur 
premtojnë e zbatojnë, dhe të durueshmit në skamje, në sëmundje 
dhe në flakën e luftës. Të tillët janë ata të sinqertit dhe të tillët janë 
ata të devotshmit.” (El-Bekare, 177) 

Në të gjitha këto ajete e vërteta është vetëm se një. 
Surja Ez-Zumer përfundon me një përshkrim të një kraha-

simi vendimtar. Vërtet pas një gjykimi dhe llogarie të drejtë, 
si dhe pas një hetimi të hollësishëm, secili dërgohet në vend-

qëndrimin e caktuar. All-llahu i Madhëruar thotë: “E ata që 
nuk besuan sillen në grupe te xhehenemi, e kur arrijnë te ai, dyert e 
tij hapen e roja e tij u thotë: “A nuk ju patën ardhur juve të dërguar 
nga mesi juaj t'ju lexojnë shpalljet e Zotit tuaj, t'ju tërheqin vërej-
tjen për ballafaqimin tuaj në këtë ditë?” Po, (na kanë ardhur...) 
thonë ata, por fjala (vendimi) e dënimit domosdo është bërë realitet 
kundër jobesimtarëve!” (Ez-Zumer, 71) 

Ndërkaq, për grupin i cili udhëhiqet drejt xhenetit, All-llahu 
i Madhëruar thotë: “E ata që ishin të devotshëm ndaj Zotit të 
tyre, sillen në grupe te xheneti, e kur arrijnë aty, dyert e tij i gjejnë 
të hapura dhe roja e tij u thotë: “Selamun alejkum” - qofshi të shpë-
tuar, ishit të pastër, andaj hyni në të, aty do të jeni përgjithmonë.” 
(Ez-Zumer, 73) 

Banorët e xhehenemit do të kuptojnë, por me vonesë, se e 
kishin harruar All-llahun, ndaj edhe Ai i kishte lënë në 
harresë (nuk kujdesej për ta). 

Ndërkaq, banorët e xhenetit, në vendqëndrimin e tyre të 
begatshëm e të ëmbël, fillojnë jetë të re, shpërblehen për preo-
kupimin e tyre që patën në këtë botë, për përmendjen e 
All-llahut dhe mirënjohjen ndaj Tij: “Lutja e tyre aty është: 
“I lartë je o All-llah!”, e përshëndetja e tyre është: Selam! dhe lutja 
e fundit e tyre: “Falënderimi i qoftë All-llahut, Zotit të botëve!” 
(Junus, 10) 

Nën hijen e dhuntive të shpërndara anekënd xhenetit dhe 
gëzimit të përhershëm në fytyrat e tyre, zëri i melekëve i bash-
kohet zërit të besimtarëve të cilët e madhërojnë All-llahun. 
All-lahu i Madhëruar thotë: “E do t'i shohësh engjëjt të rreshtuar 
përreth Arshit, e madhërojnë me falënderim Zotin e vet. E në mes 
tyre (njerëzve) kryhet gjykimi me drejtësi dhe thuhet: “(prej të 
gjithëve) Falënderuar qoftë vetëm All-llahu, Zoti i botëve!” (Ez-
Zumer, 75) 

Suretu Gafir 
Mëkatfalësi 

 
Kjo sure është e njohur edhe me emrin “el-Mu`min” (be-

simtari). Është surja e parë e grupit të shtatë sureve të cilat 
fillojnë me dy shkronja të alfabetit arab ha dhe mim. Që të 
gjtha këto bëjnë pjesë në suret e quajtura “havamim” (sure të 
cilat fillojnë me dy shkronja: ha dhe mim). Ibn Mes`udi r.a. thotë: 
“Suret të cilat fillojnë me dy shkornjat e alfabetit arab (ha dhe 
mim) janë stoli e Kur`anit.” Ibn Abasi thotë: “Çdo gjë pose-
don zemër, kurse zemra e Kur`anit janë suret të cilat fillojnë 
me ha dhe mim.” 

Pa dyshim që njeriu mbetet i habitur dhe ndihet tejet i fry-
mëzuar nga numri i madh i argumenteve të cilat i ngërthejnë 
në vete këto sure, argumente të cilat e manifestojnë konceptin 
e teuhidit dhe pushtojnë shumë shpejt zemrën e njeriut. 

Surja Gafir fillon me këto fjalë: “Ha, Mim. Shpallja e librit 
është prej All-llahut, fuqiplotit, të gjithëdijshmit.” (Gafir. 1-2) 

El-Aziz (Fuqiploti) dhe El-Alim (I Gjithëdijshmi) janë dy 
emrat e bukur të All-llahut, domethëniet i të cilëve reflekto-
hen në librin e shpallur nga ana e Tij. Ibn Kethiri, një kome-
ntues klasik i Kur`anit famëlartë, jep sqarim të qartë duke 
thënë se një gjë e tillë konfirmon se vërtet ky libër është 
shpallje nga All-llahu, fuqiploti dhe i gjithëdijshmi. Madhë-
ria e Tij asnjëherë nuk mund të mbisundohet, Atij nuk i fshi-
het dot gjë, qoftë ajo sa një grimcë e vogël dhe sado e mbu-
luar që të jetë. 

“I cili fal mëkatin dhe pranon pendimin, dhe që është ndëshkues 
i ashpër, por edhe bamirës. Nuk ka zot tjetër përveç Atij. Te Ai është 
e ardhmja e çdokujt.” (Gafir, 3) 

Një ndër karakteristikat themelore të Kur`anit famëlartë 
është dhënia paralele e kërcënimit dhe e premtimit. Kjo haset 
pothuajse në të gjitha normat dhe mësimet e Kur`anit famë-
lartë që kanë të bëjnë me njerëzit, me qëllim që njeriu të mbe-



M U H A M M E D  E L - G A Z A L I    K O M E N T I  T E M A T I K  I  K U R ` A N I T  F A M Ë L A R T Ë  

m 607 M 

tet gjithnjë nën ndikimin e frikës dhe shpresës. Në një vend 
tjetër të Kur`anit famëlartë e hasim këtë thënie të All-llahut të 
Madhëruar: “Dijeni se All-llahu është ndëshkues i rreptë, dhe 
dijeni se All-llahu është dhurues, është mëshirues.” (El-Maide, 98)  

Njeriu ka gjithmonë nevojë për ta ushqyer shpresën për 
punë dhe për ta mposhtur mendjemadhësinë (iluzionet e 
kota). Nuk do mend se humbja e shpresës e shpie drejt gre-
minës së pafund, kurse mashtrimi nga ajo që posedon, e 
pengon përparimin e tij. 

Ibn Kethiri rrëfen: “Një banor Shamit, i njohur si njeri me 
influencë të madhe, kishte ardhur për ta vizituar Omer ibn 
Hatabin, halifin e dytë të muslimanëve, në Medinë. Por, disa 
ditë ai ishte zhdukur, ndaj Omeri ndjeu se i mungonte. Disa 
nga të pranishmit thanë: “O udhëheqësi i besimtarëve, ai ka 
vazhduar të pijë nga kjo pije (alkoolike)!! Omeri e thirri njeri-
un i cili shkruante urdhrat e tij dhe i tha të shkruante: “Nga 
Omer ibn el-Hatabi për filanin të birin e filanit. Paqja dhe 
shpëtimi i All-llahut qofshin mbi ty. Unë vërtet e falënderoj 
për ty All-llahun që nuk ka zot tjetër pos Tij, që e falë mëkatin 
dhe pranon pendimin, dhe që është ndëshkues i ashpër, por 
edhe bamirës. Nuk ka zot tjetër përveç Atij. Te Ai është e 
ardhmja e çdokujt.” 

Pastaj iu drejtua shokëve të tij dhe u tha: “Drejtojuni All-
llahut me lutje për vëllain tuaj që t`i përkushtohet me zemër 
të plotë Atij, ndërsa All-llahu t`ia falë mëkatin.” 

Kur njeriu e mori letrën e Omerit, e lexoi duke e përsëritur 
shumë herë. Më në fund tha: “Falë mëkatin dhe pranon pen-
dimin, dhe që është ndëshkues i ashpër, por edhe bamirës. 
Nuk ka zot tjetër përveç Atij. Te Ai është e ardhmja e çdo-
kujt.” Vërtet All-llahu ma ka tërhequr vërejtjen nga ndësh-
kimi i Tij i ashpër, kurse më ka premtuar se do të më falë. Ai 
ende vazhdoi duke e përsëritur atë me vete derisa nuk filloi 
të qante me lot. Më pas, ai u largua tërësisht nga mëkati i tij 
dhe u bë njeri i mirë dhe i përkushtuar.” 

E kur i erdh lajmi Omerit se çfarë kishte ndodhur me të, 
tha: “Kështu pra veproni. Kur të shihni se vëllai i juaj ka 
lajthitur me ndonjë lajthitje (ka gabuar me ndonjë gabim), 



M U H A M M E D  E L - G A Z A L I    K O M E N T I  T E M A T I K  I  K U R ` A N I T  F A M Ë L A R T Ë  

m 608 M 

shpejtoni për ta orientuar drejt rrugës së vërtetë (shpejtoni 
për ta penguar mëkatin dhe gabimin e tij duke mos e lënë të 
vazhdojë), shpejtoni e mos e lini ta humbë vetëbesimin, drej-
tojuni All-llahut me lutje për të, e mos u bëni prej atyre të 
cilët e ndihmojnë djallin kundër tij.” 

Vërtet një rrëfim i bukur dhe i vërtetë. Ky rrëfim ushqen 
shpresën në zemrën e shumë njerëzve të cilët në kohën më 
moderne kanë humbur shpresën në mëshirën e All-llahut. Sot 
ka shumë të tillë që dinë vetëm të përqeshin dhe nënçmojnë 
hapur, të nxisin pikëllimin dhe humbjen e shpresës, sikur kanë 
për qëllim shkatërrimin e njeriut dhe shkarjen e tij në gabim. 
Ka edhe nga radhët e muslimanëve që dinë të jenë vetëm 
qortues dhe nënçmues të të tjerëve.  

Në anën tjetër kemi të bëjmë me shumë kundërshtarë të 
muslimanëve që kanë marrë përsipër t`i tubojnë endacakët, 
me qëllim që t`i nxjerrin nga feja e vërtetë duke u premtuar 
falje dhe shpresë!! 

Është një mrekulli që kjo sure quhet “Gafir” (Mëkatfalësi), 
sure e cila shpall luftë polemikës dhe diskutimit qëllimkeq, i 
shpall luftë kokëlartësisë, kryeneçësisë dhe shmangies nga e 
vërteta. All-llahu i Madhëruar thotë: “Rreth argumenteve të 
All-llahut nuk kundërshton kush, pos atyre që nuk besuan; pra ty të 
të mos mashtrojë lëvizja e tyre nëpër qytete. Populli i Nuhut dhe 
shumë grupe patën kundërshtuar përpara këtyre (idhujtarëve), dhe 
secili popull (që kundërshtoi), u përpoq ta asgjësojë të dërguarin e 
vet dhe luftoi me çështje të kota, ashtu me ato deshi ta likuidojë të 
vërtetën, e Unë i ndëshkova ata, e çfarë ishte ndëshkimi Im ndaj 
tyre?” (Gafir, 4-5) 

Kundërshtimi dhe polemizimi i argumenteve të All-llahut 
është çështje e cila në këtë sure përsëritet plot pesë herë, me 
qëllim që kështu të zbulohet qëndrimi i jobesimtarëve ndaj së 
vërtetës. Ata janë njerëz me inat të madh, ata nuk e ndjekin 
argumentin, shpirtin e tyre e ka kapluar euforia e mposhtjes 
së kundërshtarit dhe e paraqitjes së vetes. Mu për këtë All-llahu 
i Madhëruar për ta thotë: “Unë do t'i zmbraps nga argumentet e 
Mia ata të cilët pa pasur drejtë bëjnë kryelartësi në tokë, të cilët 
edhe nëse shohin çdo argument nuk besojnë, dhe nëse shohin udhën 

e shpëtimit, nuk e marrin atë rrugë, nëse e shohin rrugën e gabuar 
atë e marrin rrugë. Këtë (këtë verbërim të tyre), ngase ata i 
konsideruan të rreme faktet Tona dhe ngase i lanë pas dore ato.” 
(El-A`rafë, 146) 

Nuk do mend se pas çdo tendence armiqësore dhe politike 
tirane qëndrojnë njerëz (kundërshtarë) të cilët luftojnë me 
gjëra të kota (polemizojnë me gjëra të kota), njerëz të cilët e 
njohin të vërtetën, por nuk pranojnë ta ndjekin. 

Të gjithë të dërguarit u ballafaquan me vuajtjet, ofendimet 
dhe shqetësimet të cilat i shkaktonin këta të këqij. Por, edhe 
pasuesit e tyre përjetonin padrejtësinë, tiraninë dhe arrogan-
cën e tyre në çdo vend dhe në çdo kohë. 

Mirëpo, jeta në këtë botë është vetëm një provim e një 
sprovë gjatë të cilave të mirët medoemos duhet t`i durojnë 
dhembjet e shkaktuara nga ana e të këqijve, pa marrë para-
sysh sa janë këto dhembje të mëdha e të vështira. Engjëjt e të 
Gjithëmëshirshmit (All-llahut) qëndrojnë lart dhe gjithmonë 
vigjilojnë mbi këta njerëz të mirë, i mbikëqyrin këta, për ta 
luten duke kërkuar nga All-lahu që t`i pajisë me qëndru-
eshmëri dhe vendosmëri të jashtëzakonshme. Surja Gafir 
thotë: “Ndërsa ata (engjëjt) që e bartin Arshin dhe ata që janë pë-
rreth tij, lartësojnë me falënderim Zotin e tyre, i besojnë Atij dhe i 
luten Atij t'i falë ata që besuan (duke thënë): “Zoti ynë, Ti me 
mëshirën dhe me diturinë Tënde ke përfshirë çdo send, andaj falu 
atyre që u penduan dhe ndoqën rrugën tënde, e edhe ruaji ata nga 
dënimi i xhehenemit!” (Gafir, 7) 

Në fillim të sures Gafir (përkatësisht në suren El-mu`min - 
besimtari) përmenden dy ajete të cilat e shtrojnë çështjen e 
atyre që i refuzuan mësimet e Musait a.s., çështjen e atyre që 
luftuan dhe polemizuan me gjëra të kota, njerëz të cilët e kun-
dërshtuan ashpër besimin në All-llahun. Ajeti i tretë është 
shprehur përmes gjuhës së një njeriu besimtar i cili e këshi-
llon familjen dhe anëtarët e ngushtë të faraonit duke u orva-
tur që ta mënjanojë të keqen e tyre. Ai përpiqet që t`i përkuj-
tojë ata për çështjen e të dërguarve të mëparshëm duke u 
thënë: “Edhe Jusufi, qysh herët ju pat ardhur me argumente të qar-
ta e ju gjithnjë ishit në dyshim ndaj asaj që ju pat sjellë, derisa edhe 

kur vdiq ai, ju patët thënë: “All-llahu nuk do të dërgojë pas tij 
Pejgamber!” Ashtu All-llahu e bën të humbur atë që është i shfre-
nuar, i dyshimtë.” (Gafir, 34)  

Natyrisht, Jusufi, i cili bëri thirrje drejt principeve të 
teuhidit (besimit në All-llahun Një), ia bëri të qartë popullit të 
tij bazat dhe parimet e fesë së vërtetë, e sulmoi ashpër çësh-
tjen e idhujtarisë që atëkohë mbretëronte, kurse Egjiptin e 
qeverisi me drejtësi dhe mirëqenie të plotë. Por, a thua njerë-
zit hynë në masë? 

Assesi! Ata gjithnjë ishin në dyshim për atë që u pat sjellë, 
deri edhe kur vdiq! 

Pas tij All-llahu i Madhëruar e dërgoi Musain i cili u solli 
argumente të ndryshme, por kot. Edhe këta e përjetuan të 
njëjtën fatkeqësi të cilën e pësoi Jusufi a.s., ndërsa jobesim-
tarët qenë më të vrazhdë dhe më agresivë. All-llahu i Madhë-
ruar thotë: “Edhe Jusufi, qysh herët ju pat ardhur me argumente të 
qarta e ju gjithnjë ishit në dyshim ndaj asaj që ju pat sjellë, derisa 
edhe kur vdiq ai, ju patët thënë: “All-llahu nuk do të dërgojë pas tij 
Pejgamber!” Ashtu All-llahu e bën të humbur atë që është i 
shfrenuar, i dyshimtë. Ata që duke mos pasur kurrfarë fakti pranë 
vetes, polemizojnë rreth argumenteve të All-llahut. Kjo (polemikë) 
shton urrejtje të madhe te All-llahu dhe te ata që kanë besuar. Po 
kështu All-llahu vulos çdo zemër të arrogantit, të zullumqarit.” 
(Gafir, 34-35) 

Njeriu besimtar nga familja e faraonit ishte një avokat i 
shkathët i cili e mbrojti çështjen e imanit (besimit). Në një mo-
ment ai dukej tejet i ashpër, kurse në një tjetër tejet i butë, në 
disa momente shfaqej në skenë, kurse në disa të tjera fshihej, 
gjithë me qëllim që të qëndronte sa më gjatë në skenën në të 
cilën po i shërbente së vërtetës dhe duke u përpjekur që sa 
më gjatë ta shpaloste atë në mjedisin në të cilin faraoni e kishte 
shtrirë sundimin e tij dhe i kishte vendosur masat represive 
mbi ta. Fjalët e këtij njeriu besimtar, që në mënyrë të shkëlqy-
eshme e mbronin të vërtetën, edhe pse kishin të bënin me 
shpalljen e Musait, ishin edhe mbrojtje e të gjitha shpalljeve të 
tjera të All-llahut. Fjalët e këtij njeriu i frymëzuan shumë 
besimtarë, ndër ta edhe kalifin e parë të muslimanëve, Ebu 

Bekrin, i cili mori prej tij disa fjalë dhe këto i përdori më vonë 
në mbrojtje të të Dërguarit të All-llahut Muhammed nga sul-
met e mushrikëve mekas. 

Injoranca e kombinuar me fanatizëm dhe trillim është një 
fatkeqësi tejet e madhe dhe e pafund. Mënyra më e mirë për 
ta shëruar një fatkeqësi të tillë qëndron në ndjekjen e diturive 
dhe njohurive të ndryshme me qëllim të zgjerimit të horizon-
teve shpirtërore si dhe përforcimit të ndërgjegjes e cila nuk 
bëhet pre e pasioneve dhe epsheve të ndryshme (injorancës 
dhe fanatizmit). Në këtë bëjnë pjesë individët dhe shoqëria. 

Në suren El-mu`min hasim një çështje tejet me rëndësi: 
Kur`ani famëlartë e përsërit disa herë udhëtimin anekënd 
botës dhe shtegtimin e mendjes së njeriut në thellësitë e 
kohës së kaluar, e tërë kjo me qëllim që njeriu t`i sjellë dobi 
vetes dhe perspektivë korrekte mënyrës së jetës në këtë botë 
(duke i përmirësuar gabimet e tij me përvojën e popujve të 
tjerë). All-llahu i Madhëruar thotë: “A nuk udhëtuan ata nëpër 
tokë të shohin se si ishte përfundimi i atyre që patën qenë para tyre? 
Ata ishin edhe më të fuqishëm se këta e edhe lanë më shumë gjurmë 
në tokë, po All-llahu i dënoi për shkak të mëkateve të tyre dhe nuk 
pati ndonjë që t'i mbronte prej dënimit të All-llahut.” (Gafir, 21) 

Është fakt se historia njerëzore është përplot shembuj dhe 
mësime. Ajo posedon ligjet e saj të cilat u ngjasojnë ligjësorive 
të natyrës fizike dhe gjithësisë. Studimi i historisë njerëzore 
që ka të bëjë me shoqëritë e mëparshme ofron mësime për t`i 
mbudhur ata që kanë lajthitur dhe për përcaktimin e të pa-
përcaktuarve. Në një ajet tjetër All-llahu i Madhëruar thotë: 
“A nuk udhëtuan ata nëpër tokë e të shikojnë se si përfunduan ata 
që ishin më parë, të cilët ishin edhe më të fortë për nga forca e ndi-
kimi në tokë, por ajo që fituan, nuk u ndihmoi asgjë.” (Gafir, 82) 

Kur`ani famëlartë i nxjerr në shesh shkaqet e kësaj kokë-
fortësie shkatërruese duke e përshkruar si një arrogancë që 
buron nga njohuritë e pakta dhe të ngushta. Kjo është arsyeja 
thelbësore e fërkimeve, mendjemadhësisë dhe arrogancës 
shterpe. Surja Gafir thotë: “Kur u erdhën atyre të dërguarit me 
argumente të qarta, ata iu gëzuan dijenisë së vet dhe atëherë i 
përfshiu ajo që e tallnin.” (Gafir, 83) 

Shumë prej njerëzve që gabojnë nuk dinë se janë në gabim, 
por mendojnë se kanë të drejtë. Këta vijnë në vete veçse kur i 
gjen ndonjë fatkeqësi e cila e mposht kryelartësinë dhe mend-
jemadhësinë e tyre. 

“Ata që kundërshtojnë shpalljen e All-llahut pa pasur argument, 
nuk kanë tjetër në zemrat e tyre vetëm se një mendjemadhësi, me të 
cilën nuk do t'ia arrijnë qëllimit, e ti kërko mbrojtje te All-llahu, se 
Ai të gjitha i dëgjon dhe i sheh.” (Gafir, 56) 

Ky është rasti i katërt që e përmend kundërshtimin apo 
polemizimin e argumenteve të All-llahut në këtë sure. Nuk 
do mend se ballafaqimi me një qëndrim ose situatë të tillë 
kërkon durim dhe qëndrueshmëri të gjatë, siç kërkon pendim 
sa më të shpejtë dhe kërkim të ndihmës nga ana e All-lahut. 

Ky është kuptimi i fjalëve të All-llahut të Madhëruar: “Ti 
bëj durim, se premtimi i All-llahut është i vërtetë, kërko falje për 
mëkatin tënd, lartëso me falënderim Zotin tënd mbrëmje e mëngjes.” 
(Gafir, 55) 

Por, duhet pasur parasysh se durimi i tillë nuk ka të bëjë 
me pritjen e përfundimit të çështjes së kriminelëve (se si do të 
jetë përfundimi i tyre), kjo sepse ndodh që përfundimi i tyre i 
dhembshëm të shtyhet për një kohë, bile ndodh që përfun-
dimi i tyre të vijë edhe pas vdekjes së luftëtarit (muxhahidit)! 
Andaj, le të mos presë ai, por le ta zbatojë rolin dhe detyrën e 
tij të duhur e të kërkuar me ambicie dhe aspirata të larta, 
kurse rezultatin le ta mbështesë në diturinë e All-llahut dhe 
në caktimin e Tij të prerë. Mu për këtë vërejmë të përsëritet 
urdhri për durim në fjalët e All-llahut të Madhëruar që pasoj-
në menjëherë pas kësaj: “Ti pra, bëhu i durueshëm; premtimi i 
All-llahut është i vërtetë. E Ne ose do të bëjmë të shohësh diçka nga 
ajo që u premtojmë atyre, ose do ta marrim jetën (pa parë asgjë), e 
ata vetëm te Ne do të kthehen.” (Gafir, 77) 

Në ajetet e para të kësaj sureje e hasim urdhrin që ka të 
bëjë me lutjen që duhet drejtuar vetëm All-llahut, adhurimin 
e Tij të sinqertë, shmangien e të tjerëve të cilët disa njerëz i 
konsideruan zota, e që në fakt janë vetëm pjellë e iluzioneve, 
edhe pse rreth tyre sillen turma të mëdha njerëzish: “Pra, 
adhurojeni All-llahun me një adhurim të sinqertë ndaj Tij, edhe pse 

jobesimtarët e urrejnë atë (adhurimin). Ai (All-llahu) është i pozitës 
më të lartë, zoti i Arshit; Ai me urdhrin e vet ia sjell shpirtin 
(shpalljen) atij që do nga robërit e vet, për t'ua tërhequr vërejtjen 
ndaj Ditës së Takimit (të Kiametit). Ditën kur ata do të dalin (prej 
varrezave) në shesh, e All-llahut nuk mund t'i fshihet asnjë gjë e 
tyre. I kujt është pushteti sot? (bëhet pyetja). I All-llahut, i Atij që 
është një, i fuqiplotit (është përgjigjja)!” (Gafir, 14-16) 

Ajeti në fjalë sjell jehonën e cila e manifeston lavdërimin 
dhe madhështinë e All-llahut, e njëherësh edhe jehonën e 
britmës e cila shqetëson dhe sjell i në vete ata të hutuarit, në 
shpirtrat e tyre mbjell ndjenjat e thella të cilat kanë të bëjnë 
me çështjen e ringjalljes dhe llogarisë, bën të qartë rolin e të 
dërguarve duke theksuar se roli i tyre është përgatitja shpir-
tërore për Ditën e Takimit (Ditën e Kiametit). 

Një kuptim i tillë është përsëritur edhe një herë në këtë 
sure, në fjalët e All-llahut të Madhëruar: “Zoti juaj ka thënë: 
“Më thirrni Mua, Unë ju përgjigjem, e ata që nga mendjemadhësia 
i shmangen adhurimit ndaj Meje, do të hyjnë të nënçmuar në xhe-
henem.” (Gafir, 60) 

A thua adhurimi i All-llahut në civilizimin modern konsi-
derohet çështje sekondare? Për civilizimin modern ai asnjë-
herë nuk është qëllim (synim primar)! Ndoshta është vetëm 
një ide e cila u bie ndërmend disave që ndien fetarë e në fakt 
janë fetarë të prapambetur. 

Mu për këtë, tri ajete të kësaj sureje fillojnë me emrin e 
All-llahut, me qëllim që njerëzit ta njohin dhe të jenë të ndër-
gjegjshëm për detyrimet që i kanë ndaj Tij. 

1 - “All-llahu është Ai, që juve jua bëri natën të pushoni në të, e 
ditën të ndritshme. All-llahu është dhurues ndaj njerëzve, por 
shumica e njerëzve nuk falënderojnë.” (Gafir, 60) 

Agimi i mëngjesit të ri i sjell njeriut dhuntitë më të mira, 
dhuntitë të cilat i Dërguari s.a.v.s. i pranonte me falënderim 
dhe mirënjohje, duke thënë:  

رِهِ.
ْ
ذِنَ ِ�� بِذِك

َ
�َّ رُوِ�� وَ أ

َ
اِ�ي ِ�� جَسَدِي وَ رَدَّ عَ�

َ
ذِي عَاف

َّ
حَمْدُ ِ�ِ ال

ْ
�
َ
 ا

“Falënderimi i takon All-llahut i cili ma kthehu mua shpir-
tin, më bëri të shëndoshë në trupin tim dhe më lejoi që unë ta 
përmend Atë.” 

A thua, sa kohë që marrim frymë çdo ditë, jemi të vetëdij-
shëm se jeta është një dhunti merita e së cilës i takon vetëm 
All-llahut? Apo do ta fillojmë këtë ditë të re me gjëra të kota 
dhe të padobishme? A do të lejojmë që vitet e jetës sonë t`i 
lëmë të rrjedhin e të shkojnë dëm? 

2. “All-llahu është Ai që ua bëri tokën vendbanim e qiellin kulm, 
dhe ju formësoi, e formën tuaj e bëri më të mirë dhe ju pajisi me të 
mira. Ky është All-llahu, Zoti juaj, i lartë, pra është All-llahu, Zot i 
botëve!” (Gafir, 64)  

Nuk e di se si është e mundur që toka mbi të cilën ne jetoj-
më të qëndrojë në një vend (pa lëvizur) kur ajo për çdo ditë 
sillet rreth boshtit të saj, në një kohë kur kalon një pjesë të 
rrugës së saj rreth diellit? 

Me siguri se Ai i cili e mban atë dhe qiejt është po Ai i cili 
nuk lejon dot fare tronditje apo lëkundje. Gjatë një tërmeti i 
cili nuk zgjati as gjysmë minute gati sa nuk e humbëm vetë-
dijen tonë. Vërtet fuqia e cila mbikëqyr çdo gjë, sidomos ajo 
fuqi e cila e kontrollon lëvizjen e tërë planetëve dhe gjithë-
sisë, që i bën të qeta dhe të sigurta edhe milingonat të cilat 
ndodhen në shtëpizat e tyre, se fuqia e tillë nuk do të lejojë 
kurrfarë tronditje apo lëkundjeje e çrregullime.  

3 - “All-llahu është Ai që për ju i krijoi kafshët që disave t'u 
hipni prej disave të ushqeheni. Ju prej tyre keni edhe dobi të tjera, 
dhe përmes tyre t'i plotësoni nevojat tuaja, duke hipur në to me anë 
të anijeve barteni (udhëtoni).” (Gafir, 79-80) 

Një ditë po ndiqja një analizë shkencore që kishte të bënte 
me botën e shtazëve. Njeriun që po fliste në programin e 
radios e dëgjova të thoshte: “Sipas statistikave të shumë 
shkencëtarëve eminentë, numri i insekteve që jetojnë në tokë 
dhe që fluturojnë në këtë pyll është gjysmë miliardë!” 

Një statistikë e tillë vërtet më befasoi dhe më bëri të mbe-
tem i habitur! Thashë më vete: Sa është numri i të gjitha kaf-
shëve, insekteve dhe shpezëve në pesë kontinentet e botës? 
Nuk do mend se mes tyre ekzistojnë ligjet e baraspeshës 
natyrore të cilat kanë të bëjnë me vdekjen dhe jetën e tyre. 
A kanë të bëjnë ato me ne? Kanë, si s`paskan! All-llahu i 
Madhëruar thotë: “Dhe Ai është që ju mundësoi t'i shihni 

argumentet e Tij! Cilin, pra, prej augmenteve të All-llahut e 
mohoni?” (Gafir, 81) 

Ne njerëzit mahnitemi me vetë qenien tonë njerëzore, 
ndodh që të mburremi me mendjemprehtësitë dhe aftësitë 
tona, sepse ne nuk e dimë se kush është ai i cili bashkëjeton 
me ne në këtë botë. Mirëpo, surja Gafir vjen për të na 
thënë: “S'ka dyshim se krijimi i qiejve dhe i tokës është më i 
madh se krijimi i njerëzve, por shumica e njerëzve nuk e dinë.” 
(Gafir, 57) 

Andaj, le të bëhemi më modestë dhe më të përulur, le ta 
mposhtim këtë mendjemadhësi!  

Disa njerëz kanë tendenca të besojnë në ndonjë doktrinë e 
cila i bën të qetë dhe të lumtur, e pastaj vazhdojnë po në atë 
rrugë duke mos e çarë kokën për gjëra të tjera. Ndoshta 
prioritet për të është heshtja, sepse nuk e do diskutimin as që 
ndien nevojë t`i bindë të tjerët të besojnë në atë që ky e beson 
si të vërtetë kurse ta mposhtë atë që të tjerët e besojnë si të 
vërtetë. Nuk ka dyshim se ka fare pak njerëz të tillë. Në të 
kaluarën sfera e jetës së tyre ishte aq e ngushtë saqë kishin 
mundësi të jetonin vetë dhe të vdisnin vetë, ishin imun ndaj 
influencave të jashtme! 

Ndërkaq, në kohën e ritmeve moderne, komunikimi i 
përgjithshëm dhe ndërvarësia kanë bërë që njeriu të mos ketë 
mundësi të jetojë i vetëm. Proverbi i mëparshëm “Sundues 
është ai i cili nuk njeh sundimtarin tjetër”, nuk vlen më. Sot 
është ndryshe: “Ai që sot nuk e njeh sundimtarin (shtetin), do 
të njihet nga sundimtari i cili do t`i imponohet.” 

Shtete moderne kanë arritur të krijojnë rrjet të rëndësi-
shëm marrëdhëniesh materiale dhe morale të cilat nuk e lënë 
individin të jetojë i izoluar në dhomën e tij. Dialogu, shqyr-
timi i argumenteve, shtrimi i tyre, shkëmbimi i ideve dhe 
mendimeve, prezantimi i ideve dhe koncepteve të ndryshme, 
mbështetja e argumenteve dhe kundërshtimi i tyre që kanë të 
bëjnë me bindjen e të tjerëve, pranimi dhe miratimi i men-
dimeve të kundërta, janë bërë pjesë e jetës moderne. Islami 
urdhëron në dialog objektiv dhe konstruktiv. Gjithë këtë 
Islami e plotëson me parimin e përgjigjes së bukur dhe shem-

bullore ndaj së keqes: “Ti të keqen ktheje me më të mirën. Ne e 
dimë më së miri atë që shpifin ata.” (El-Mu`minun, 96) 

Islami lejon që këmbëngulja dhe kokëfortësia të vazhdojnë 
drejt rrugës së tyre derisa nuk vendoset caktimi i prerë i 
All-llahut. Sepse, çfarë të bësh me njerëzit të cilët i thonë 
All-llahut: “O All-llah! nëse është ky (Kur'ani) vërtet prej Teje, 
lësho gur nga qielli kundër nesh, ose sillna ndonjë dënim të hidhur.” 
(El-Enfalë, 32) 

Liria e të menduarit është çështje të cilën duhet respektuar 
të gjithë njerëzit. Kërcënimi, arroganca, shpifja, detyrimi dhe 
represioni duhet të jenë gjëra të cilat medoemos duhet të 
kundërshtohen nga njeriu modern. Mbyllja e mendimit nuk i 
takon njeriut i cili e hulumton të vërtetën. Kokëfortësia është 
gjë e urryer dhe e shëmtuar! Islami qysh në ditët e para i 
orientoi të gjitha fuqitë kundër veçorive të tilla negative, kun-
dër atyre që polemizonin me gjëra të kota, njerëzve të cilët e 
refuzonin adhurimin e All-llahut Një, të Vetëm, kurse qën-
dronin të qetë para shumë idhujve që ishin pjellë e iluzioneve 
të tyre, njerëzve të cilët i shmangeshin përkuljes së Mbikë-
qyrësit të qiejve dhe tokës, kurse qëndronin para një copë 
guri që nuk flet e as që dëgjon! 

Surja Gafir në pesë vende flet për gjendjen e njerëzve që 
luftojnë me gjëra të kota. E fundit nga këto është fjala e 
All-llahut të Madhëruar: “A nuk i sheh ata që kundërshtojnë 
argumentet e All-llahut se si largohen nga e vërteta? Ata janë që 
mohuan librin (Kur'anin) dhe atë me çka Ne i dërguam të dërguarit 
tanë, e më vonë ata do të kuptojnë.” (Gafir, 69-70) 

Mohimi i një shpalljeje (Kur`anit) do të thotë mohim i të 
gjitha shpalljeve, mohim i Musait, Isait dhe Muhammedit. 

Shumë njerëz fetarë në Perëndim që në ritmet e civilizimit 
modern janë vetëm se flluska, e urrejnë Islamin vetëm ngaqë 
edhe prindërit e tyre e kanë urrejtur. Mirëpo, a thua ata e 
besuan Musanë dhe Isanë? A thua u përgatitën për takimin 
me All-llahun?  

Assesi! 
Ata janë pjesë e civilizimit modern i cili e adhuron dhe i për-

kulet së sotmes, kurse e urren dhe nuk mendon fare për Ditën 

e Fundit. Që të gjitha shtetet e Perëndimit i lejuan anomalitë e 
ndryshme morale, siç i lejuan padrejtësitë e ndryshme të cilat 
ia sollën racave të tjera të botës, u preokupuan vetëm me 
racën e bardhë duke i sulmuar të gjitha racat e tjera në botë. 

Nuk e mohoj faktin se muslimanët e lanë anash trashëgi-
minë e tyre të shtrenjtë shpirtërore dhe shkencore, siç u frikë-
suan nga misioni i tyre në këtë botë, mirëpo kjo nuk na 
pengon ta paralajmërojmë greminën drejt së cilës është duke 
na shpënë civilizimi modern i cili e hodhi prapa krahëve 
çështjen e namazit dhe e ndoqi rrugën e epsheve dhe 
pasioneve të kota. 

Suretu Fussilet 
Sqarimi 

 
Kjo sure fillon me këto fjalë: 
“Ha, Mim. Zbritje prej Mëshiruesit, Mshirëbërësit! Libër që 

ajetet e tij janë të shkoqitura, duke qenë Kur'an arabisht për një 
popull që di ta kuptojë. Është përgëzues dhe qortues, po shumica e 
tyre ia kthyen shpinën, andaj ata nuk dëgjojnë.” (Fussilet, 2-4) 

Ajetet e këtij libri janë shpallje që burojnë nga gurra e 
mëshirës (rahmeti), ato janë mëshirë e plotë e Zotit, janë 
udhëzim për njerëzit, mbrojtje kundër mendimeve të tyre të 
këqija, veprimeve të shëmtuara, dëshirave, paragjykimeve, 
mendimeve të gabuara dhe çrregullimeve emocionale. Sido-
mos janë mbrojtje efektive kundër fuqisë agresive dhe syni-
meve të pasinqerta. Në shpalljen e bekuar të All-llahut është 
e tërë mirësia dhe drejtësia: “Libër që ajetet e tij janë të shkoqi-
tura, duke qenë Kur'an arabisht për një popull që di ta kuptojë. 
Është përgëzues dhe qortues….” 

Njerëzit e mençur dhe të arsyes së shëndoshë dinë fort 
mirë të kuptojnë vlerën e këtyre ajeteve të cilat u premtojnë 
mirëbërësve shpërblime të vyeshme tek All-llahu, kurse keq-
bërësve u kërcënohen me mjerim dhe vuajtje. Për fat të keq, 
sa pak janë ata që dinë të mendojnë! 

Mu për këtë All-llahu i Madhëruar thotë: “….po shumica e 
tyre ia kthyen shpinën, andaj ata nuk dëgjojnë.” 

Veçori themelore e shpalljes kur`anore e cila e manifeston 
mrekullinë e paparë është shpallja e tij në gjuhën arabe. Përk-
thimet e Kur`anit në gjuhë të tjera nuk e kanë të njëjtin status 
të Kur`anit origjinal arab, sepse Zoti i Madhëruar e zgjodhi 
gjuhën arabe për të qenë gjuhë e shpalljes së Tij, kurse popu-
llin arab e nderoi duke e zgjedhur ta udhëheqë njerëzimin 
drejt së mirës. Gjithashtu duhet pasur parasysh se përkthimet 
e domethënieve kur`anore nuk e kanë kuptimin e versionit 
origjinal të Kur`anit. Në ditët e para të Islamit njerëzit (ara-

bët) nuk u treguan të interesuar për të. Disa prej tyre e mohuan 
ashpër, duke shprehur moskënaqësinë e tyre dhe duke shkak-
tuar armiqësi të papara. Mirëpo, i Dërguari Muhammed – s.a.v.s. 
- qëndroi edhe më tutje në mesin e tyre, derisa ata e njohën të 
vërtetën dhe u shprehën të gatshëm që për hir të saj të sakrifi-
konin dhe flijonin pasurinë dhe shpirtin. Përmes kësaj të vërte-
te ata arritën t`i rrënonin fuqitë e mëdha (shtetet e mëdha) të 
cilat gjatë kohë kishin qëndruar në mbrojtje të tiranisë dhe 
kishin ushtruar persekutimin e paparë kundër njerëzve. 

Arabët e sotëm i kanë trashëguar dy karakteristika tejet të 
turpshme: traditat e të parëve të tyre gjatë perëndimit (pësi-
mit të rënies) të civilizimit islam dhe traditat e kulturës mate-
rialiste Perëndimore të zhytura thellë në iluzione dhe në për-
mbushjen e kërkesave të jetës materialiste. 

Nuk njoh njerëz të tjerë që janë në pozitë më të vështirë 
dhe më të turpshme seç janë sot arabët agnostikë (heretikë). 
Ata janë shumë larg konceptit të të menduarit të mirëfilltë 
dhe maturisë së shëndoshë, janë të gatshëm që përsëri ta 
përsërisin thënien e Ebu Xhehlit dhe të atyre që ishin si ai: 
“Zemrat tona janë të mbyllura nga ajo që ti na thërret dhe në veshët 
tanë kemi shurdhim të rëndë, kështu që ndërmjet nesh edhe ndër-
mjet teje ekziston një perde, prandaj, ti vepro sipas tëndes e ne 
vazhdojmë tonën!” (Fussilet, 5) 

Sidoqoftë, All-llahu deshi që arabët të jenë të zgjedhurit që 
do ta bartin misionin islam, përmes gjuhës së tyre të sqaro-
hen dhe të shkoqiten udhëzimet e tij të cilat do të vlejnë për 
mbarë botën: “Sikur Ne ta bënim Kur'anin në gjuhë të huaj, ata 
do të thoshin: “Përse nuk janë ajetet e tij të kuptueshme (të shkoqi-
tura), a është ai (Kur'ani) në gjuhë të huaj, kurse ai (pejgamberi) 
është arab?” Thuaj: “Ai është për besimtarët udhëzues e shërues. E 
ata që nuk besojnë në veshët e tyre kanë shurdhim, dhe ai për ta 
është verbërim. Të tillët janë sikurse thirren prej një vendi të largët 
e nuk dëgjojnë.” (Fussilet, 44)  

Sot arab konsiderohet çdo njeri i cilitdo kontinent i cili 
ka mësuar mirë leximin e Kur`anit dhe gjuhën arabe. Ara-
bizmi (gjuha arabe) nuk është gjaku i një race të veçantë. 
Në të kaluarën pati shumë njerëz të cilët e përqafuan Isla-

min, por që nuk ishin arabë. Ata ishin persianë dhe roma-
kë. Mirëpo, edhe përkundër kësaj, këta i shërbyen Kur`anit 
dhe gjuhës arabe më shumë se ata të cilët u lindën në 
zemër të Arabisë!  

Nuk është me rëndësi pra se cili do të jetë, me rëndësi 
është cili do t`i shërbejë këtij libri, siç është me rëndësi që në 
zemrat e njerëzve të mos ketë perde e cila e mbulon atë, kurse 
në shqisat e njerëzve të mos ketë anomali që do t`i pengojnë 
ato të dëgjojnë dhe shikojnë në mënyrë të mirëfilltë. 

Pas kësaj, çdo njeri do të mund ta ndjekë Muhammedin i 
cili u flet mbarë njerëzve duke u thënë: “Unë jam vetëm njeri 
sikurse edhe ju, mua më shpallet se Zoti juaj është vetëm Zoti një, 
pra drejtojuni Atij dhe kërkoni falje prej Tij. Për idhujtarët është 
mjerim i madh, që nuk e japin zeqatin dhe mu ata e mohojnë botën 
tjetër.” (Fussilet, 6-7) 

A thua vallë drejtimi (përqendrimi i njeriut) i njeriut ndaj 
All-llahut dhe kërkimi i faljes nga gabimi konsiderohet obli-
gim i vështirë? A thua besimi në All-llahun Një, të Vetëm dhe 
mëshira ndaj të varfërve dhe të ngratëve janë obligime dhe 
detyra të rënda? 

Të tilla do të jenë vetëm për ata të cilët janë kryelartë dhe 
egoistë! Nuk do mend se përfundimi i tyre është i tmerrshëm 
dhe i errët. Kur`ani famëlartë u kërcënohet arabëve - atyre që 
ishin më parë dhe këtyre të sotmëve - se një përfundim i tillë 
plot vuajtje, mjerim dhe vështirësi do t`i godasë edhe këta, po 
qe se vazhdojnë edhe më tutje të largohen nga e vërteta dhe 
ta kundërshtojnë të dërguarit e All-llahut. Kur`ani famëlartë 
ua bën me dije se përfundimi i tyre do të jetë mu sikur përfun-
dimi i të parëve të tyre ad dhe themud! 

“Në qoftë se ata nuk përgjigjen, ti thuaj: “Unë tërhoqa vërejtjen 
e një rrufeje (dënimi), si rrufeja e Adit dhe Themudit!” (Fussliet, 13) 

Përfundimi i njerëzve të pamoralshëm është i ngjashëm 
pavarësisht nga koha në të cilën rrojnë. 

Po përse ishte shkatërruar populli ad? 
Kur`ani famëlartë thotë: “Sa i përket Adit, ata pa pasur kurr-

farë të drejte, u treguan mendjemëdhenj ndaj banorëve në tokë dhe 
thanë: “Kush ka fuqi më të fortë se ne?” A nuk e ditën ata se All-llahu, 

i cili i krijoi ka fuqi më të fortë se ata?! Ata mohuan argumentet 
tona.” (Fussliet, 15)  

E përse u shkatërrua populli themud? 
Kur`ani famëlartë thotë: “Sa i përket Themudit, Ne atyre u 

patëm treguar rrugën e drejtë, por ata megjithatë më shumë e 
deshën verbërinë, andaj i kapi tmerri i dënimit të turpshëm për 
shkak të asaj që vepruan.” (Fussilet, 17) 

Së këtejmi, nënçmimi dhe nëpërkëmbja e së vërtetës u 
bënë shkak i shkatërrimit të popullit ad, kurse devijimi nga e 
vërteta dhe vënia e të pavërtetës mbi të vërtetën dhe udhë-
zimin e mirëfilltë e shkatërroi popullin themud. A thua të 
tjerët do të shpëtojnë nga ky përfundim i kobshëm po qe se 
sillen si ata? Kurrsesi, sepse vërtet All-llahu i Madhëruar nuk 
do të lejojë të ketë sukses puna e njerëzve të shthurur. Për fat 
të keq, kur sot shoh gjendjen e arabëve dhe qëndrimin e tyre 
ndaj Islamit më pushton pesimizmi! 

Pastaj, dënimi i kësaj bote nuk e përjashton dënimin në 
botën tjetër. All-llahu i Madhëruar thotë: “E ditën kur armi-
qtë e All-llahut tubohen për në zjarr dhe ata janë të rrethuar. E 
derisa i afrohen atij, kundër tyre dëshmojnë: të dëgjuarit e tyre, 
të parët e tyre dhe lëkurat e tyre për çdo gjë që ata kanë punuar.” 
(Fussilet, 19-20) 

Shikimi dhe dëgjimi konsiderohen dy begati madhështore 
të cilat All-llahu i Madhëruar ia dhuroi qenies njerëzore, të 
cilat i mundësojnë që përmes tyre të njohë madhështinë e 
Krijuesit e cila manifestohet në madhështinë e krijimit të Tij. 
Shqisat e të dëgjuarit dhe të parit i mundësojnë gjithashtu 
njeriut që mendjen dhe logjikën e tij ta drejtojë nga gjithësia e 
pafund. Pas tërë kësaj njeriut nuk i mbetet tjetër, pos të thotë: 
All-llahu ekber (Al-llahu është më i madhi). Nëse njeriu i 
pezullon aftësitë e të dëgjuarit të tij dhe e mbulon aftësinë e të 
parit duke i bërë që të mos i shërbejnë në kërkimin e së vërte-
tës madhështore, këto shqisa do të jenë të parat të cilat në 
Ditën e Gjykimit do të dëshmojnë kundër tij dhe do të kontri-
buojnë në përjetimin e dënimit të tij të dhembshëm, Ditën kur 
ai do të hidhet në zjarr dhe do të ballafaqohet me fatin me të 
cilin nuk janë ballafaquar pothuajse as kafshët! 

Siç mund të vërejmë, mes prezantimit të thirrjes së mirë-
filltë dhe dënimit të premtuar për ata që kundërshtuan, kjo 
sure flet për zanafillën e krijimit dhe ligjin që sundon në pro-
nën e All-llahut pa anë e pa fund. Surja thotë: “Thuaj: “A ju 
jeni ata që nuk i besoni Atij që e krijoi tokën për dy ditë dhe Atij i 
përshkruani shok, e Ai është Zoti i botëve! Ai që në të vuri kodra të 
forta, ia shtoi të mirat asaj dhe brenda katër ditëve të plota caktoi të 
gjitha kushtet për të jetuar në të. Pra, për ata që pyesin (për kohën e 
krijimit të saj)” (Fussilet, 9-10) 

Njeriu është i krijuar nga elementet e kësaj toke; ai gjith-
ashtu jeton nga të mirat të cilat ia dhuron ajo. Qyshse All-llahu 
e krijoi atë dhe qyshse e vuri për mëkëmbës të Tij në tokë, e 
bëri që të jetë zot i të gjitha elementeve të saj, por njëkohë-
sisht të jetë rob i denjë i Zotit të tij i cili e krijoi, ia dha formën 
më të mirë dhe ia dha shpirtin. Mirëpo, edhe përkundër tërë 
kësaj, njeriu i tejkalon kufijtë e mëkatit dhe harron. 

Shkencëtarët janë të mendimit se All-llahu i Madhëruar së 
pari e krijoi sistemin diellor, e pastaj njeriun. All-llahu i Madhë-
ruar thotë: “Falënderimi i qoftë vetëm All-llahut, që krijoi qiejt dhe 
tokën, që formuloi errësirat e dritën, e megjithëkëtë (që Ai meriton 
lavdërim) ata që mohuan, i barazojnë (idhujt) me Zotin e tyre.” (El-
En`amë, 1) 

All-llahu i Madhëruar e krijoi njeriun pasi për të i përgatiti 
të gjitha elementet e duhura për jetë në tokë, pasi e bekoi 
tokën me të mirat e Tij të pakufishme dhe i përcaktoi ato 
vetëm për njeriun. Në shumë vende të tjera shohim se si 
All-llahu i Madhëruar ia tërheq vëmendjen njeriut drejt 
sendit që është më afër tij, drejt tokës mbi të cilën ai jeton dhe 
gjallëron, e pastaj ai është i lirë të besojë apo të mos besojë!! 
Nuk do mend se paraqitja e këtyre të dhënave të cilat e 
manifestojnë krijimin e njeriut dhe pozitën e tij madhështore 
në sipërfaqen e tokës, menjëherë pas prezantimit të thirrjes, 
bënë për të kuptuar se qëllimi kryesor është shqyrtimi i tyre i 
cili sjell imanin (besimin), kurse anashkalimi i tyre është 
shkak i mjerimit. 

Në suren Fussilet bëhet fjalë rreth botëve të tjera të cilat 
janë në lidhje të ngushtë me njeriun si dhe prirjen e tij ndaj së 

keqes dhe së mirës. Është një bisedë e cila flet mbi xhindet 
dhe ngashënjimin e tyre nga e keqja si dhe engjëjt dhe nga-
shënjimin e tyre nga e mira. Është e vërtetë se drejtimi mate-
rialist i mohon që të gjitha këto, duke e dhënë të vetmen provë 
se ato nuk janë botë materiale. 

Ne besojmë në botën e xhindeve, engjëjve dhe njerëzve, e 
krahas kësaj e shfaqim respektin e duhur ndaj materies dhe 
asaj që është pas saj. 

Në mesin e xhindëve ka besimtarë të mirë e të zgjedhur, 
siç ka edhe djaj të cilët e ndjekin njeriun dhe përfitojnë nga 
çastet e pakujdesisë së tij për ta nxitur në mëkat ndaj All-llahut 
dhe mospërfillje të obligimeve të Tij. 

Edhe Iblisi – më i madhi i djajve, i pari i tyre – e shfrytëzoi 
pakujdesinë e Ademit dhe e nxiti ate të hante nga pema e 
ndaluar, duke iu përbetuar rrejshëm se vërtet e këshillonte 
sinqerisht! Ademi hëngri nga pema e ndaluar me çka u dëbua 
nga xheneti. Shkak i parë i këtij dëbimi ishte harresa e tij dhe 
pavendosmëria e tij. Shkak i dytë ishte përgjimi i përhershëm 
i djallit dhe shfrytëzimi i rastit për ta mashtruar. 

Djalli veproi kështu edhe me kundërshtarët e Islamit në 
ditët e para të thirrjes. All-llahu i Madhëruar thotë: “Ne u 
patëm mundësuar atyre të kenë aso shokësh që ua hijeshojnë atë që e 
bënin në atë kohë (në dynja) dhe atë që do t'u vijë më vonë dhe 
ashtu dënimi ndaj tyre u bë me vend si ndaj popujve që ishin para 
tyre nga xhindet dhe njerëzit, se vërtet ata ishin të humbur. Ata që 
nuk besuan thanë: “Mos dëgjoni këtë Kur'an dhe kur të lexohet ai, 
ju bëni zhurmë (bërtitni) ashtu që ta pengoni!” (Fussilet, 25-26) 

Mosbesimtarët e refuzuan Kur`anin dhe nuk donin ta 
dëgjonin leximin e tij. Djalli ua kishte mbushur mendjen të 
bënin zhurmë aty ku lexohej Kur`ani (në ndejat e Pejgamberit 
s.a.v.s.) me qëllim që zemrat e njerëzve të mos preokupohe-
shin me të. Kjo ishte shkalla më e lartë e dështimit të tyre në 
ballafaqimin me të vërtetën si dhe tregues i paaftësisë së tyre 
për të polemizuar (diskutuar) çështjen e tij. Është fakt se djalli 
e mashtron çdonjërin që e pengon të vërtetë. 

Mirëpo, në Ditën e Gjykimit (llogarisë) këta do të pendo-
hen për çka kanë bërë, për budallallëqet e tyre. Kur`ani 

famëlartë thotë: “Ata që nuk besuan thonë: “O Zoti ynë, na i 
trego ata të dy nga xhindet dhe njerëzit, të cilët na bënë të jemi të 
humbur, e t'i shkelim me këmbët tona dhe le të jenë prej më të 
poshtërve!” (Fussilet, 29) 

Ndërkaq, për sa u përket atyre të cilët ishin të shquar si 
njerëz me arsye të shëndoshë, njerëz të cilët e pritën krahë-
hapur të vërtetën dhe e ndihmuan atë, ata do të jenë të rrethuar, 
të shoqëruar dhe të ndihmuar nga engjëjt për t`i tejkaluar 
pengesat e Ditës së Gjykimit: “S'ka dyshim se ata që thanë: “Zoti 
ynë është All-llahu”, pastaj nuk u luhatën, atyre u zbresin melaiket 
(në prag të vdekjes dhe u thonë): “Mos u frikësoni dhe mos u 
pikëlloni, keni myzhde xhenetin që ju premtohej!” (Fussilet, 30) 

Shumica e komentuesve të Kur`anit (mufesirunët) janë të 
mendimit se ky ajet ka të bëjë me sihariqin të cilin ia japin 
engjëjt njerëzve të mirë të cilët janë në fill të vdekjes dhe në 
pragun e jetës së botës tjetër (Ahiretit). Këtyre u zbresin mele-
kët për t`i ngushëlluar dhe qetësuar nga ndarja e tyre me më 
të dashurit dhe për t`i gëzuar me gjërat të cilat e sjellin këna-
qësinë e All-llahut!! 

Nuk do të ishte e tepërt nëse themi se ky ajet ka të bëjë 
edhe me zbritjen e engjëjve në betejat e besimtarëve të cilat 
ata i zhvillojnë me kundërshtarët e tyre duke i inspiruar drejt 
së drejtës dhe duke i ndihmuar drejt të së vërtetës. Pej-
gamberi s.a.v.s. iu drejtua një njeriu, i cili e kishte falënderuar 
aq bukur All-llahun e Madhëruar, dhe i tha:  

رِ�مٌ. 
َ
كٌ ك

َ
يْھِ مَل

َ
كَ عَل

َ
عَان

َ
قَدْ أ

َ
 ل

“Të ka ndihmuar për të një engjëll fisnik.” Kurse Hasan 
ibn Thabitit, njeriut i cili e mbronte Pejgamberin s.a.v.s., i tha:  

دُكَ. ِ�ّ
َ
 يَزَالُ يُؤ

َ
لقُدُسِ لا

ْ
 إِنَّ رُوحَ ا

“Ty vërtet të përkrah (të ndihmon, të mbështet) shpirti i 
shenjtë (Xhibrili).” 

Engjëjt i ndihmojnë të tillët në rrugën e së vërtetës, ashtu 
sikundër djajtë që i ndihmojnë ata që e mbështesin dhe përkra-
hin të pavërtetën. Parim themelor i ndëshkimit dhe shpërbli-
mit është synimi i njeriut në këtë botë, fitimi dhe përfitimi i tij…! 

Djalli vërtet është tejet i shkathët për ta shmangur njeriun 
nga All-llahu, siç është i shkathët t`ia errësojë rrugën e drejtë 

që është para tij. Thirrja në rrugën e All-llahut është një vepër 
e cila i kujton njerëzit dhe i aktivizon përtacët që sa më shpejtë 
të kthehen në rrugën e All-llahut dhe ta vështrojnë madhërinë 
e Tij. Duhet të pohojmë se vetëdija e plotë ndaj All-llahut dhe 
ndaj misionit të Tij është e detyruar ta ndihmojë të vërtetën, ta 
promovjë atë dhe t`i kundërshtojë përpjekjet e djajve, si dhe t`i 
shmangë iluzionet dhe epshet. Surja përkatëse thotë: “E kush ka 
fjalën më të mirë prej atij që thërret te All-llahu, vepron (punë) të 
mira dhe thotë: “Unë jam prej muslimanëve?” (Fussilet, 33) 

Të dërguarit e All-llahut dëshmuan se janë prijësit e thirrë-
sve gjatë gjithë kohërave. Roli i tyre universal dhe veprim-
taria e tyre aktive është bazë e cila e mbështet imanin dhe e 
ndihmon të mirën (sjell triumfin e së mirës). Roli dhe detyra e 
parë e këtyre të dërguarve manifestohet në përpjekjet për t`ua 
bërë të njohur njerëzve Zotin e tyre si dhe për t`i bërë që, për 
hir të tij, të duhen mes vete. Po në këtë sure shohim disa ajete 
të cilat e vërtetojnë këtë domethënie:  

“Nga faktet e madhështisë së Tij janë nata, dita, dielli e hëna. 
Mos i bëni sexhde as diellit, as hënës! Bëni sexhde vetëm All-llahut, 
i cili i krijoi ato, nëse adhuroni vetëm Atë!” (Fussliet, 37) 

“Nga argumentet e Tij është edhe toka që ti e sheh atë të thatë 
(shkretëtirë), e kur Ne i lëshojmë asaj shiun, ajo gjallërohet e shto-
het. E, s'ka dyshim se Ai që e ngjalli atë, do t'i ringjallë të vdekurit, 
pse Ai ka mundësi për ç'do gjë.” (Fussilet, 39) 

“Vetëm Ai e di për katastrofën (për kiametin). Asnjë frut nuk del 
prej lëvozhgës së vet dhe asnjë femër nuk mbart e as nuk lind pa 
dijen e Tij. E ditën kur Ai i thërret ata se ku janë ata që m'i bënit 
shok? Ata thonë: “Ne të kemi njohur Ty, nuk ka ndonjë prej nesh që 
dëshmon se ke shok!” (Fussilet, 47) 

Fatkeqësisht, përpjekjet tona për ta përhapur Islamin janë 
të mangëta, e në disa vende dhe mjedise nuk ekzistojnë fare. 
Pakujdesia e arabëve kundrejt rolit të tyre të duhur ndaj 
thirrjes islame nuk mund të përligjet në asnjë mënyrë. Ata 
janë të preokupuar me dëshirat dhe pasionet e tyre vetjake, 
me fanatizmin e tyre i cili e rrënoi shtetin e tyre dhe e dobësoi 
dhe humbi fuqinë e tyre për ta mbrojtur misionin e lartë 
islam. Ajetet në vijim u referohen atyre: 

“Ata që e mohuan Kur'anin kur u erdhi, janë të marrë; ai është 
një libër ngadhënjyes (i pashoq). Atij nuk mund t'i vishet e pavër-
teta nga asnjë anë; është i zbritur prej të Urtit, të lavdishmit.” 
(Fussilet, 41-42) 

Njohja (bartja) e misionit të lartë islam do të thotë njohje 
(bartje) e të gjitha shpalljeve që ishin para tijj. Muslimanët (e 
në veçanti arabët) në këtë botë e prezantojnë shpalljen e cila 
buron nga ezeli e deri në fund të kësaj bote. All-llahu i 
Madhëruar thotë: “Ty nuk po të thuhet tjetër përveç asaj që u 
është thënë të dërguarve para teje. Vërtet, Zoti yt është ai që fal, po 
është edhe Ai që ndëshkon rëndë.” (Fussilet, 43)  

Surja Fussilet na flet për pakujdesinë e ithtarëve të Librit 
(hebrenjtë dhe të krishterët), për këta të cilët i shpërfillën 
porositë që i kishin para vete si dhe e shpërfillën çdo parim 
dhe përgjegjësi të shpalljes së All-llahut: “Ne edhe Musait i 
patëm dhënë librin, lidhur me të cilin pati kundërshtime. Sikur të 
mos ishte vendimi më parë prej Zotit tënd (të shtyhet ndëshkimi), 
puna mes tyre do të kryhej, pse ata janë në një dyshim ndaj tij.” 
(Fussilet, 45) 

Sidoqoftë, ithtarët e Librit sot janë më aktivë në ruajtjen e 
trashëgimisë dhe të kulturës së tyre sesa muslimanët e sotëm. 
Hebrenjtë dhe të krishterët posedojnë aeroporte dhe resurse 
të tyre të veçanta të cilat u shërbejnë për transferimin e misio-
narëve në Lindje dhe Perëndim!! 

Surja Fussilet përfundon me ajetet të cilat kanë të bëjnë me 
arabët, si me ata të cilët jetuan më pare, ashtu edhe me ata që 
jetojnë sot: 

“Thuaj: “Më tregoni, nëse ai (Kur'ani) është prej All-llahut, e ju 
e mohuat atë, kush është më i humbur se ai që është në kundërshtim 
të fortë?” (Fussilet, 52) 

Më pas, All-llahu i Madhëruar, thotë: 
“Ne do t'u bëjmë atyre të mundshme që të shohin argumentet 

Tona në horizonte dhe në veten e tyre derisa t'u bëhet e qartë se ai 
(Kur'ani) është i vërtetë. A nuk mjafton që Zoti yt është dëshmitar 
për çdo gjë?” (Fussilet, 53) 

Dita ditës rrezet e Kur`anit ndriçojnë gjithnjë e më shumë, 
kurse faktet dhe të dhënat e tij janë gjithnjë e më të fuqishme. 

Nuk ka dyshim se këto të dhëna e përforcojnë më tej bindjen 
në pejgamberllëkun e Muhammedit s.a.v.s. dhe në besnikë-
rinë dhe sinqeritetin e tij të thellë. Ai vërtet thirri në besim në 
All-llahun Një, të Vetëm, në teuhudin e pastër. A nuk ishte 
Muhammedi ai i cili i vuri themelet e para të organizimit të 
mirëfilltë të jetës së individit, shoqërisë dhe shtetit?! A thua 
në sistemin të cilin ai e përpiloi duke u bazuar në shpalljen e 
All-llahut u gjet ndonjë gabim?  

“Jo! Ata janë në dyshim për takimin me Zotin e tyre (me botën 
tjetër), e ta dini se Ai ka përfshirë me dijen e vet çdo send.” 
(Fussilet, 54) 

Suretu Esh-Shura 
Këshillimi 

 
Pas pesë shkronjave të alfabetit arab me të cilat fillon surja 

Esh-Shura, All-llahu i Madhëruar i drejtohet të Dërguarit të 
Tij duke i thënë: “All-llahu, fuqiploti, i gjithëdijshmi kështu (këto 
ajete) të shpall ty dhe atyre që ishin para teje.” (Esh-Shura, 3) 

Që të gjithë të dërguarit që i nisi All-llahu i Madhëruar 
flasin gjuhën e popujve të tyre, shprehjet, kuptohet, përbëhen 
mu nga këto shkronja të njohura për të gjithë. Kur`ani famë-
lartë i zbriti Muhammedit s.a.v.s. në gjuhën e qartë arabe, 
pastaj ai e kumtoi ashtu sikundër i ishte zbritur. I Dërguari i 
All-llahut e interpretoi atë në mënyra të ndryshme, me anë të 
sjelljeve, moralit dhe përmes jetëshkrimit të tij të shndritur. 

Edhe shokët e tij dhe nxënësit të cilët erdhën pas tij vepruan 
kështu. Mirëpo, a thua arritën ta shlyejnë të keqen nga sipër-
faqja e tokës? A thua arritën ta korrigjojnë çdo gabim? Nuk do 
mend se ata u përpoqën shumë, derdhën tërë mundin e tyre 
për këtë qëllim, mirëpo, sipërfaqja e tokës, qysh se në të shkeli 
këmba e parë e njeriut, e la në harresë shpalljen e All-llahut apo 
e injoroi çështjen e tij. Njeriu ishte vetëm një yll i papërkulur 
në mesin e të gjitha yjeve dhe krijesave të cilat ditë e natë e 
madhërojnë dhe falënderojnë Krijuesin e tij: “Qiejt e lartë mbi 
ta (ose qiejt njëri mbi tjetrin) gati pëlcasin (nga madhëria e Zotit 
ose nga thëniet e çoroditura të idhujtarëve). Ndërkaq, engjëjt vazh-
dimisht madhërojnë (bëjnë tesbih) duke falënderuar Zotin e tyre dhe 
kërkojnë falje të mëkateve për ata (besimtarët) që janë në tokë. Ta 
dini se All-llahu është Ai mëkatfalësi, Mëshiruesi!” (Esh-Shura, 5) 

Surja përkatëse, në fillim dhe mbarim, e përmend shpall-
jen dhe bartësit e saj, kurse në kontekst i përmend detyrat e 
domosdoshme me të cilat është obliguar Umeti islam, kupto-
het fill pasi është zgjedhur nga ana e All-llahut për të qenë 
kujdestar i shpalljes së fundit. Kjo sure bën të qartë po kështu 
lidhshmërinë e Umetit islam me ithtarët e parë të Librit. 

“Prandaj, Ne të shpallëm ty Kur'an arabisht që ta këshillosh 
kryefshatin (Mekën) dhe ata përreth saj, dhe t'u tërheqësh vërejtjen 
për Ditën e Tubimit (Kiametit), për të cilën nuk ka dyshim. Një 
grup për në xhenet, kurse një grup për në zjarr.” (Esh-Shura, 7) 

Siç dihet, Islami është fe universale dhe e përjetshme, fe e 
cila vlen për të gjitha pesë kontinentet e botës deri në mbarim 
të saj. Por Islami duhet të ketë doemos pikëmbështetje prej 
nga do të marrë hov anekënd botës. Pikëmbështetja e parë 
përhapjes së misionit islam është Meka: “Meka dhe ato që 
janë përreth saj.” Ndërkaq, arena e tij e predikimit dhe kumti-
mit do të jetë e tërë bota, Lindja dhe Perëndimi. Muhammedi 
dhe shokët e tij e realizuan obligimin e tyre. Në 50 vjet qysh 
se kishte filluar shpallja, Islami u përhap në mbarë botën, në 
Lindje dhe Perëndim. Islami u bë fuqi që i mposhti dhe rrënoi 
flamujt e popujve mendjemëdhenj dhe kryeneç të cilët e 
kishin kolonizuar Azinë dhe Afrikën! 

Mirëpo, çfarë thoshin lajmet të cilat vinin nga ata të mëher-
shmit, që e kishin bartur më herët shpalljen e All-llahut? 

Për sa u përket hebrenjve, këta kishin ndërprerë tashmë 
çdo lidhje me thirrjen drejt rrugës së All-llahut. Fenë ata e 
bënë trashëgimi kombëtare me të cilën ushqeheshin dhe 
mburreshin, kurse te të krishterët mbisundonin filozofitë e 
ndryshme të cilat bënin fjalë mbi numrin e zotave dhe sakri-
ficën (flijimin), sidomos rreth të birit të Zotit!! 

Islami erdhi dhe shpalli haptazi lidhjen e tij të ngushtë me 
Musain dhe Isain dhe pohoi se shpallja që i zbriti Muhhamme-
dit është përtëritje e asaj me të cilën ishin dërguar që të dytë 
(Musai dhe Isai). All-llahu i Madhëruar thotë: “Ai u përcaktoi 
juve fe atë që i pat përcaktuar Nuhut dhe atë që Ne ta shpallëm ty 
dhe atë me çka e patëm porositur Ibrahimin, Musain dhe Isain. 
(I porositëm) Ta praktikoni fenë e drejtë e mos u përçani në të. Për 
idhujtarët është e rëndë kjo në çka ju i thirrni ata. All-llahu veçon 
për të (për besim të drejtë) atë që do dhe e udhëzon atë që i drejtohet 
Atij.” (Esh-Shura, 13) 

Në fakt, feja e All-llahut është një, qysh nga fillimi i kriji-
mit e deri në mbarim të tokës dhe jetës në përgjithësi, deri në 
momentin kur tokën dhe gjithë atë që është në të do ta trashë-

gojë All-llahu. Ai është Zoti të cilin e madhërojnë shtatë qiejt 
dhe toka dhe e tërë ajo që është në to, po edhe robërit e denjë 
të cilët Ai i krijoi me fuqinë e Tij dhe i edukoi me anë të bega-
tive dhe dhuntive të Tij të panumërta. Në mesin e robërve të 
Tij askush nuk mund ta ketë cilësinë e Zotit. Më afër Tij janë 
ata të cilët më së shumti qëndrojnë në sexhde, ata të cilët më 
së shumti e ndiejnë frikën e Tij dhe që më së shumti shpre-
sojnë në mëshirën e Tij. Një gjë e tillë konsiderohet thelbi i 
fesë së Muhammedit dhe shtrihet në tërë Kur`anin famëlartë. 

Ne arritëm ta njohim besnikërinë dhe sinqeritetin e Muha-
mmedit fill pasi me logjikën tonë e njohëm All-llahun apo fill 
pasi pamë shpalljen e Muhammedit e cila plotësisht përputhej 
me logjikën, shpallje e cila All-llahut ia përshkruan vetëm lav-
dërimin dhe mirënjohjen. Arsyeja konsiderohet dhuntia më e 
vlefshme e cila i është dhënë njeriut. Ajo e cila rrjedh nga goja 
e Muhammedit është vetëm një pasqyrë e vërtetë dhe origji-
nale e cila e manifeston atë që duhet shprehur ndaj All-llahut; 
madhërimin, frikërespektin si dhe shumë të tjera, pikërisht 
sipas kritereve më të sakta që i posedon logjika e njeriut. 

Le t`i lëmë ata të cilët mohojnë dhe manifestojnë urrejtje 
kundër Muhammedit, sepse sjelljet e tyre të shëmtuara e të 
marra burojnë nga sjelljet e tyre të shëmtuara e të marra 
kundrejt vetë Zotit dhe Krijuesit të tyre!! 

All-llahu i Madhëruar thotë: “Po ata, vetëm pasi u erdhi e 
vërteta, nuk u përçanë për tjetër, por nga zilia mes tyre. E sikur të 
mos ishte fjalë (vendimi) e hershme nga Zoti yt për deri në një afat 
të caktuar do të kryhej (dënimi) me ta. Nuk ka dyshim se ata që e 
trashëguan librin prej tyre (prej të parëve) janë në dyshim të thellë 
ndaj tij (ndaj Librit Tevrat e Inxhil).” (Esh-Shura, 14) 

A thua çfarë duhej të bënte Muhammedi me këta ithtarë 
zullumqarë të Librit? Çfarë duhet të bëjmë ne me ta? 

Le të mos ia varim veshin manifestimit të urrejtjes së tyre 
dhe të mos u përgjigjemi, por të vazhdojmë të ecim në rrugën 
tonë, të udhëzuar, të matur e të drejtë: “E për këtë shkak (të 
përçarjes së tyre), ti thirr dhe përqendrohu ashtu si të është 
urdhëruar dhe mos shko pas dëshirave e thuaj: “Unë kam besuar në 
librat që i shpalli All-llahu, jam urdhëruar të mbaj drejtësi mes jush, 

All-llahu është Zoti ynë dhe Zoti juaj; Ne kemi përgjegjësinë e 
veprave tona e ju të veprave tuaja, nuk ka polemikë mes nesh dhe 
jush; All-llahu bën tubimin mes nesh dhe vetëm te Ai është përfun-
dimi.” (Esh-Shura, 15) 

Islami veproi në këtë mënyrë, nguli këmbë në rrugën e tij, 
në rrugën e thirrjes së drejtë duke u shërbyer me këshilla të 
mira dhe koncept të mendjes së mprehtë. Mu për këtë edhe 
iu përgjigjën thirrjes së tij masat e njerëzve që vinin nga Azia 
e Mesme dhe Afrika Veriore, njerëz që më parë ishin ithtarë 
të Librit. Rrugën e Islamit e ndoqën edhe shumë popuj paganë 
të cilët jetonin në Iran, Azerbajxhan, Indi dhe Kinë. Penda e 
lartë e cila e pengonte rrugën e Islamit tashmë ishte rrënuar. 
Shkulmi i ujit rrënoi dhe mori me vete çdo gjë që i doli për-
para. Islami u nis kështu drejt botës, Lindjes dhe Perëndimit. 

Megjithëkëtë, edhe sot e kësaj dite, në Evropë dhe Ameri-
kë mbetën shumë të tillë që edhe më tutje e kundërshtojnë të 
vërtetën, të tillë që i luftojnë principet e besimit në All-llahun 
Një, që nuk e kanë në qejf Muhammedin, mirëpo, edhe për-
kundër kësaj, ata nuk ia dolën t`i bëjnë gjë All-llahut. All-llahu 
i Madhëruar thotë: “Ata që kundërshtojnë fenë e All-llahut pasi 
që asaj i janë përgjigjur (njerëzit), faktet e tyre janë të asgjësuara te 
Zoti i tyre, ata janë të përbuzur dhe ata do të kenë dënim të rëndë.” 
(Esh-Shura, 16) 

Shpallja kur`anore na i rrëfen për herë të dytë thëniet e 
kundërshtarëve të Islamit dhe të kundërshtarëve të Muha-
mmedit dhe thotë: “A mos thonë ata se ai (Muhammedi) shpifi 
gënjeshtër ndaj All-llahut, e nëse dëshiron All-llahu ta mbyllë zem-
rën tënde, pse All-llahu eliminon të pavërtetën dhe me fjalët e veta e 
forcon të vërtetën. Ai është që e di çka ka në zemra.” (Esh-Shura, 24) 

Do të thotë: Nëse Muhammedi është gënjeshtar, atë nuk 
do ta linte All-llahu të trillonte për Të apo t`ia vesh vetes këtë 
fe madhështore, por do t`ia merrte mendjen dhe do ta shlyen-
te tërë atë që ai e pretendonte! Në një sure tjetër, All-llahu i 
Madhëruar thotë: “Sikur të trillonte ai (Muhammedi) për Ne 
ndonjë fjalë, Ne do ta kapnim atë me fuqinë Tonë. E pastaj do t'ia 
këputnim atij arterien e zemrës. Askush prej jush nuk do të mund 
të ndërhynte për mbrojtjen e tij.” (El-Hakka, 44-47) 

Mirëpo, Islami e hapi rrugën dhe u shtri në të katër anët e 
botës derisa arriti të shtrihet sa dita dhe nata. Sot ezani islam 
jehon në çdo vend të botës duke e dëshmuar All-llahun Një, 
të Vetëm dhe Muhammedin për të Dërguar të Tij, thua se 
është një orë për matjen e kohës, rrahjet e së cilës s`kanë të 
ndalur. Disa njerëz trilluan gënjeshtra për All-llahun, këta fal-
sifikuan dhe trilluan shpallje qesharake, por, ç`arritën? Përfun-
dimi i tyre ishte shlyerja e tërë gjurmëve si dhe mposhtja e 
trillimeve të tyre, ndërsa e vërteta u mbrojt për jetë e mot!  

Islami synon që nga Umeti të formojë individë të denjë 
(rebanijun), individë të cilët qëllim kryesor do ta kenë All-llahun 
dhe kënaqësinë e Tij, kurse preokupim i vetëm i tyre do të 
jetë shpresa e madhe për t`u takuar me Të! 

A do të thotë kjo se Islami synon formimin e individëve 
“dervishlerë”? 

Assesi! Islami mëkon njerëz të fuqishëm dhe të qëndrueshëm 
të cilët do t`i shërbejnë kësaj bote dhe botës tjetër (Ahiretit). Me 
rëndësi është që në shpirtin tonë të ndiejmë edhe momentet kur 
ne trajtojmë çështjet e jetës sonë, se ai i cili na mbikëqyrë është 
All-llahu, të ndiejmë se jemi përgjegjës për çdo vepër tonë të 
mirë. Me anë të kësaj, individi dhe shoqëria fitojnë të mirën e të 
dy botëve (dunjasë dhe ahiretit). All-llahu i Madhëruar thotë: 
“Ai është që pranon pendimin e robërve të vet dhe shlyen të këqijat dhe 
e di çka punoni. Ai është që u përgjigjet (lutjeve të) atyre që besuan dhe 
bënë punë të mira dhe, nga mirësia e vet, ua shton atyre të mirat. 
Ndërsa, jobesimtarët kanë dënim të rreptë.” (Esh-Shura, 25-26) 

Ekziston dallim i madh mes shoqërisë e cila e adhuron plu-
hurin dhe shoqërisë e cila respekton Zotin e të gjitha krijesave! 

Mu për këtë, surja këtu ua kujton besimtarëve madhësh-
tinë e Krijuesit të qiejve dhe tokës dhe sjell ajete të cilat krijoj-
në lidhshmëri të fortë të arsyes dhe zemrës së njeriut me 
madhështinë e All-llahut. Ajo thotë: “Dhe Ai është që e lëshon 
shiun, pasi që ata t'i kenë humbur shpresat dhe Ai shtrin mëshirën 
e vet; Ai është mbikëqyrësi, i lavdëruari.” (Esh-Shura, 28) 

“Nga argumentet e Tij është krijimi i qiejve dhe i tokës dhe 
shpërndarja e gjallesave në të dyjat dhe Ai me fuqinë e Tij mund t'i 
bashkojë kurdo që të dëshirojë.” (Esh-Shura, 29) 

“Dhe nga argumentet (që dokumentojnë fuqinë) e Tij, janë 
anijet lundruese nëpër det si të ishin kodra.” (Esh-Shura, 32) 

Ajetet e sipërpërmendura vënë në dukje ligjet e natyrës të 
cilat zotërojnë detet dhe oqeanet, lundrimin e anijeve të 
mëdha në mes të valëve të tyre. Ato vënë në dukje po kështu 
edhe ligjin e rëndesës i cili i rregullon të gjitha trupat qiellorë. 
Ne dimë se qiejt janë të mbushur përplot me engjëj të cilët fa-
lënderojnë dhe madhërojnë pandërprerë All-llahun. A thua 
ekzistojnë edhe qenie të tjera? Gjithsesi, këtu kemi të bëjmë 
edhe me xhindet të cilat paraqesin një botë tjetër, e obliguar 
edhe ajo sikurse ne. 

Ndoshta ekzistojnë edhe krijesa të tjera me të cilat një ditë 
mund do të bashkohemi! Ne nuk e pohojmë këtë mundësi, 
por nuk e përjashtojmë! Me rëndësi është që ne ta përmirësoj-
më jetën e përditshme në sipërfaqen e tokës të cilën All-llahu 
na e ka dhuruar, tokë mbi të cilën jemi sjellë për t`u sprovuar!  

Na habit fakti se civilizimin modern – me gjithë superiorite-
tin e tij ndaj të gjitha civilizimeve të mëhershme - e kanë kap-
luar po ato stuhi të cilat i kapluan edhe popujt e lashtë (përmbu-
shja e pasioneve dhe dëshirave të flakta). Civilizimi modern 
nuk arriti të implementojë vlerat e larta morale dhe drejtësi. 

Duke e paralajmëruar këtë, surja përkatëse i përmend 
nëntë veçori të domosdoshme për shpëtimin e njerëzve nga 
hidhërimi i All-llahut. All-llahu i Madhëruar thotë: 

“Çka u është dhënë nga ndonjë send, ajo është kënaqësi në këtë 
botë, e ajo që është te All-llahu është shumë më e mirë dhe e përjet-
shme, por për ata që besuan dhe që vetëm Zotit të tyre i mbështeten: 
Dhe ata që u shmangen mëkateve të mëdha e të shëmtuara, dhe kur 
hidhërohen, ata falin, Edhe ata që i përgjigjen thirrjes së Zotit të 
tyre dhe e falin namazin rregullisht dhe ata që konsultohen mes vete 
për punë të përbashkëta, e nga ajo që Ne ua japim ata e shpërndajnë, 
Edhe ata që kur i godit e padrejta, i kundërvihen. Ndëshkimi i së 
keqes bëhet me një të keqe në të njëjtën masë, e kush fal e bën paj-
tim, shpërblimi i tij është tek All-llahu. Vërtet, Ai nuk i do zullum-
qarët.” (Esh-Shura, 36-40) 

Ndoshta kjo botë u buzëqesh tiranëve dhe kriminelëve, ndaj 
ata jetojnë të qetë dhe me bollëk, por çfarë vlere ka kjo e gjitha? 

“E ju pra, adhuroni pos Tij çka të doni!” Thuaj: “Të dështuar në 
Ditën e Kiametit janë ata që e kanë humbur veten dhe familjen e 
vet. Vini re: ky është dështimi i njëmendtë.” (Ez-Zumer, 15)  

Është e drejtë e njerëzve që në mesin e tyre të shohin individë 
të cilët do të mbrojnë dhe do të kujdesen për shpalljen, individë 
të cilët do të kujdesen për çështjen e saj, urdhrat dhe ndalesat, 
individë të cilët do t`i zbatojnë kriteret e peshojës së shpalljes së 
drejtë në çdo vend. Umeti Islam – e në veçanti arabët – janë ata 
që duhet ta marrin përsipër këtë çështje dhe këtë rol, arabët do 
të duhej të përgatiteshin më së shumti për këtë pozitë të lartë! 

Është fakt se më herët Umeti islam e zbatoi në tërësi këtë 
porosi të shenjtë, por dalëngadalë, me kalimin e ditëve harroi 
të tërën apo s`diti si ta zbatonte. 

Sot na lë pa mend fakti kur shohim se si arabët largohen dita-
ditës nga Islami, ndërkohë që mburren me nacionalizmin e tyre. 
Sot kemi rastin të shohim se si arabët e kanë ngulur syrin në 
këtë nacionalizëm famëkeq, se si janë kredhur në të, kurse ndaj 
Islamit dhe gjuhës së pastër tregohen mjaft të përmbajtur!!  

Në emër të nacionalizmit arab kanë lulëzuar gjuha angleze 
dhe frënge, dialektet arabe, kurse po në këtë emër është lënë pas 
dore gjuha e pastër e Kur`anit, janë shpikur shumë norma dhe 
rregulla morale të zhveshura fare nga çdo kriter nderi. Në emër 
të nacionalizmit arab fuqitë e huaja e detyruan Umetin islam të 
jetojë pa shpirt, pa histori, pa ato cilësi që e bëjnë të madh. 

Ateizmi arriti t`i mbyllë faqet e arta të historisë së tij, e cila 
shkëlqente aq fort! Ah sikur të mos e kishim pranuar këtë! 

Po në këtë sure hasa një çështje e cila ua tërheq vërejtjen 
arabëve, fjalët e All-llahut të Madhëruar i cili këshillon duke 
thënë: “Përgjigjuni thirrjes së Zotit tuaj para se të vijë një ditë, që 
All-llahu nuk e kthen më (pasi ta ketë caktuar). Atë ditë ju nuk do të 
gjeni strehim dhe as nuk do të mund t'i mohoni (mëkatet). Nëse ata 
refuzojnë, Ne nuk të kemi dërguar ty rojë të tyre, ti ke për obligim 
vetëm komunikimin. Vërtet, kur Ne i dhurojmë njeriut nga ana Jonë 
ndonjë të mirë, ai gëzohet për të, e kur i godet ndonjë e keqe, që e ka 
merituar vetë, atëherë njeriu është përbuzës.” (Esh-Shura, 47-48) 

Ajo që të hidhëron më shumë është se arabët edhe më tej 
janë duke e dobësuar lidhshmërinë e tyre me Islamin, në 

kohën kur hebrenjtë dhe të tjerët e përqafojnë gjithnjë e më 
shumë trashëgiminë e tyre kulturore (fetare dhe religjioze). 
Kjo do të thotë se sa kohë që doktrinat e tjera religjioze kën-
dellen, Islamin e ka zënë tkurrja në vetvete! 

Bile nga ai kërkohet që të zhduket sa më shpejt nga faqja e 
dheut! 

Ashtu sikundër surja përkatëse fillon me bisedën rreth shpa-
lljes Hyjnore, pothuajse ashtu përfundon. Së pari bëri të ditur 
vetëm mënyrën e shpalljes: “Nuk ka asnjë njeri që t'i ketë folur 
All-llahu ndryshe, vetëm se me anën e frymëzimit, ose pas ndonjë 
perdeje, ose t'i dërgojë të dërguar (melek), e ai t'i shpallë me lejen e Tij 
atë që do Ai. Vërtet, Ai është më i larti, më i urti.” (Esh-Shura, 51) 

Nuk ka mundësi që çdo njeri të jetë i zgjedhur për ta pra-
nuar shpalljen, por All-llahu e zgjedh atë që vetëm Ai do, Ai e 
zgjedh atë i cili ka dhunti të veçanta dhe aftësi të fuqishme. Të 
dërguarit e All-llahut nuk janë të njëjtë apo të barabartë për 
nga aftësitë dhe përgatitjet e tyre, ashtu sikundër që yjet e qie-
llit nuk janë të njëjta për nga madhësia dhe shkëlqimi. Ai i cili 
obligohet të udhëheqë një qytet nuk është i njëjtë me atë që 
obligohet ta udhëheqë një provincë, e nuk do mend se që të dy 
këta nuk janë të njëjtë apo të barabartë me atë që është obli-
guar ta udhëheqë dhe udhëzojë tërë botën në të gjitha kohët. 

All-llahu i Madhëruar e dërgoi Muhammedin me libër në 
të cilin gjendet shërimi për mbarë njerëzimin, pavarësisht nga 
koha dhe hapësira. Muhammedi e kumtoi shpalljen e All-llahut 
me përpikëri të plotë, përmes tij dhe në bazë të normave të tij 
e themeloi shtetin e parë islam, i vendosi normat dhe shtyllat 
e civilizimit dhe të kulturës së lartë islame, e la në mbrojtje të 
tërë botën nga çdo lajthitje apo rrëshqitje drejt humnerës. 
All-llahu i Madhëruar thotë: “Po kështu me urdhrin Tonë Ne të 
shpallëm edhe ty shpirtin (Kur'anin). Ti nuk ke ditur çka është libri 
(Kur'ani) as ç'është besimi, por Ne atë e bëmë dritë me të cilën e vëmë 
në rrugë të drejtë atë që dëshirojmë prej robërve tanë. Në të vërtetë, 
edhe ti udhëzon për në rrugën e drejtë, Në rrugën e All-llahut, të 
cilit i takon çka ka në qiej dhe çka ka në tokë, e ta dini se të gjitha 
çështjet janë me vullnetin e All-llahut.” (Esh-Shura, 52-53) 

Suretu Ez-Zuhruf 
Stoli Ari 

 
Surja Ez-Zuhruf fillon me këto ajete: “Há, Mim. Pasha librin 

(Kur'anin) sqarues! S'ka dyshim se Ne e bëmë atë Kur'an arabisht, 
në mënyrë që ju ta kuptoni.” (Ez-Zuhruf, 1-3) 

Të përsëriturit e çështjes se libri është shpallur në gjuhën 
arabe ka për qëllim të konfirmojë misionin të cilin e bartin 
arabët. Në ditët e sotme ata kanë nevojë për një pohim të tillë. 
Sot arabët besojnë se kombi i tyre mund të mbijetojë edhe pa 
Islamin! Ditën kur arabët do të heqin dorë nga Kur`ani dhe 
mësimet e tij, atë ditë do të jenë populli më i përulur në faqen 
e dheut! 

Kur`ani është libër i cili meriton një pozitë të lartë, është 
përplot urtësi, nuk ka diç të ngjashme e cila më parë është 
shpallur si ky libër. Popujt të cilët e mohuan shpalljen veçse e 
humbën veten e tyre dhe familjet, në këtë botë dhe në botën 
tjetër. Po kjo gjë i pret edhe arabët! 

Fillimi i sures i zbulon kundërshtitë (mospërputhjet) 
logjike në të cilat kishin rënë mosbesimtarët. Ata pranonin se 
All-llahu është Krijuesi i tokës dhe qiejve si dhe i të gjitha 
krijesave të tjera. All-llahu i Madhëruar thotë “Nëse ti i pyet 
ata: “Kush i krijoi qiejt e tokën?” Me siguri do të thonë: “Ato i 
krijoi i gjithëfuqishmi, i dijshmi!” (Ez-Zuhruf, 9) 

“Po nëse ti i pyet: Kush i krijoi ata, me siguri do të thonë: “All-
llahu!” E si pra, i kthejnë shpinën?” (Ez-Zuhruf, 87) 

E nëse All-llahu është i gjithëfuqishmi dhe i gjithëdijshmi, 
cili pra është roli i idhujve që ju i adhuroni? Cili është preo-
kupimi i tyre? Çfarë bëjnë ata? Ç`vlerë kanë gurët e gdhen-
dur që nuk kuptojnë, e as që sjellin dëm apo dobi? 

Do të kishte qenë më mirë për ta po qe se e kishin besuar 
All-llahun Një, siç do të kishte qenë më mirë për ta që vetëm 
kah Ai të kthehen: “Ai që tokën e bëri djep për ju dhe mundësoi të 
keni rrugë nëpër të, e të mund të orientoheni (për qëllimet tuaja). 

Dhe Ai që lëshon nga qielli ujë (shi) me masë. Ne i japim me të jetë 
një vendi të vdekur. Ja, kështu edhe ju do të nxirreni (të gjallë nga 
varrezat).” (Ez-Zuhruf, 101) 

Idhujtarët pretenduan se All-llahu ka fëmijë të cilët janë pje-
së e Tij!! E kjo nuk është veçse gënjeshtër e kulluar! All-llahu 
nuk posedon fëmijë të cilët janë pjesë e Tij, Ai nuk është i për-
bërë nga shumë pjesë, e as që cilësohet se është prind i dikujt.  

All-llahu është Një, i Vetëm, tek Ai mbështeten të gjitha kri-
jesat. Surja Ez-Zuhruf e kundërshton ashpër pretendimin e 
tyre të shënuar më parë duke e pohuar Njëshmërinë e All-llahut 
të Madhëruar: “Thuaj: “Sikur Mëshiruesi (All-llahu) të kishte 
fëmijë, unë do të jem i pari adhurues (pse unë e di më së miri se ajo 
është gënjeshtër)!”Larg asaj është Zoti i qiejve e i tokës, Zoti i 
Arshit, nga ajo që ata i përshkruajnë.” (Ez-Zuhruf, 81-82) 

Është një paradoks i madh kur kemi parasysh faktin se 
populli arab në ditët e injorancës i urrente fëmijët femra, e 
megjithëkëtë nuk u turpërua që fëmijët femra t`ia vishte 
All-llahut, kurse vetë kishte hequr dorë prej tyre: “Edhe engjëjt 
që janë adhurues të Zotit i quajnë femra? A prezantuan ata kriji-
min e tyre (melekëve)? Dëshmia e tyre do të regjistrohet dhe ata do 
të merren në pyetje.” (Ez-Zuhruf, 19) 

Në suren El-Isra` All-llau i Madhëruar thotë: “A mos u 
dalloi Zoti juaj me djem, e për vete zgjodhi melaike që ju i mendoni 
femra? Vërtet, ju jeni duke thënë fjalë të mëdha.” (El-Israu, 40) 

Idhujtarët vazhduan me shpifjet dhe trillimet e tyre, ata 
vazhduan të pretendojnë se All-llahu është Ai i cili dëshiron që 
këta të jenë idhujtarë! All-llahu i Madhëruar u solli fakte dhe 
argumente të cilat dëshmuan se mosbesimi i tyre ishte 
kokëfortësi dhe marrëzi: “Ja pra, Ne nuk kemi dërguar para teje pej-
gamber në ndonjë vendbanim, që të mos i ketë thënë paria e kamur e 
tij: “Ne i gjetëm të parët tanë në këtë fe dhe ne jemi të orientuar 
gjurmëve të tyre.” Ai tha: “A edhe nëse ju kam sjell rrugë më të mirë 
nga ajo që i gjetët të parët tuaj?” Ata thanë: “Ne nuk i besojmë asaj me 
çka ju jeni dërguar!” Atëherë Ne ndërmorëm ndëshkime kundër tyre, e 
shih si ishte përfundimi i gënjeshtarëve.” (Ez-Zuhruf, 23-25)  

Të mohuarit e së vërtetës është rrjedhojë e epsheve të cilat e 
kanë mbizotëruar çështjen e njeriut, e assesi rrjedhojë e shqyrti-



M U H A M M E D  E L - G A Z A L I    K O M E N T I  T E M A T I K  I  K U R ` A N I T  F A M Ë L A R T Ë  

m 638 M 

mit të argumenteve dhe fakteve të cilat ekzistojnë në gjithësi. Në 
të shumtën e rasteve shohim se në shpirt fshihen epshe të ndry-
shme të cilat e pengojnë njeriun t`u besojë dhe t`i pohojë argu-
mentet racionale të cilat i përkasin natyrës së intuitës njerëzore. 

Kur`ani famëlartë i shpalosi të gjitha fshehtësitë e idhuj-
tarëve duke sjellë ilustrime nga popujt e tjerë: “Themudi kun-
dërshtoi të dërguarit. E thanë: “A të shkojmë pas një të vetmit njeri 
që doli nga mesi ynë? Po ne atëherë do të jemi të humbur në një 
marrëzi!” A, atij nga mesi jonë iu dha shpallja? Jo, por ai është një 
gënjeshtar mendjemadh.” (El-Kamer, 23-25) 

Natyra e urrejtjes dhe e zilisë është ajo që qëndron pas 
kundërshtimit dhe armiqësisë. Ai që me vëmendje e ndjek 
përvojën dhe jetën e gjithë të të dërguarve, vëren se këto 
emocione të ndyta nxitën sulmin kundër tyre dhe përpjekjet 
për ta penguar veprimtarinë e tyre. Në suren Sad, ajetin 8, 
jobesimtarët njoftuan duke thënë: “A mos atij, nga mesi ynë, iu 
zbrit Kur'ani? Jo, por ata janë në dyshim ndaj Kur'anit Tim, por 
për shkak se ende nuk e kanë shijuar dënimin Tim.” (Sad, 8) 

Ndërkaq, në këtë sure ata thanë: “Pastaj thanë: “Përse të mos 
i ketë zbritur ky Kur'an një njeriu të madh nga këto dy qytete?” 
(Ez-Zuhruf, 31) 

Dy qytetet e mëdha janë Meka dhe Taifi. Jobesimtarët 
pyesin përse nuk i është zbritur Kur`ani njërit nga kryepleqve 
të këtyre vendeve të mëdha? Siç duket, një caktim i tillë i tyre 
është i bazuar në logjikën e shtresave shoqërore e cila domi-
non mbi ta, sikur kryepleqtë e këtyre dy qyteteve janë ata të 
cilët duhet zgjedhur për të bartur dhe predikuar misionet që 
kanë për qëllim përmirësimin dhe ngritjen e popujve, nxjerr-
jen e tyre nga errësirat në dritë. 

Edhe më herët Israilitët kundërshtuan emërimin e “Talutit” 
mbret dhe udhëheqës të tyre. Ata pyetën: “Si mund të jetë ai 
sundues yni, kur ne kemi më shumë meritë se ai për sundim, madje 
ai edhe nuk është i pasur” (El-Bekare, 247) 

Kur`ani famëlartë ua ktheu përgjigjen duke u thënë: 
“All-llahu e zgjodhi atë sundues tuajin dhe e pajisi me dituri të 
gjerë e me fuqi trupore!” All-llahu ia jep sundimin e vet atij që do, 
All-llahu është dhurues i madh, i dijshëm.” (El-Bekare, 247) 



M U H A M M E D  E L - G A Z A L I    K O M E N T I  T E M A T I K  I  K U R ` A N I T  F A M Ë L A R T Ë  

m 639 M 

Ndriçimi i mendjes së popujve, çlirimi i popujve të robë-
ruar si dhe udhëheqja e gjeneratave drejt piedestalit më të 
lartë kërkon aftësi të veçanta dhe njerëz të llojit shpirtëror të 
veçantë e të lartë. Për një rol të tillë nuk propozohet njeriu i 
cili posedon shumë pasuri të cilën ai e harxhon për qejfet e je-
tës së tij komfore, interesat dhe dëshirat e tij. Njerëzit, për nga 
ana materiale ndryshojnë nga njëri-tjetri, ndodh që njëri të 
jetë më i pasur se tjetri, mirëpo çfarë ka të bëjë kjo (pasuria e 
madhe) me pastrimin e shpirtit, ngritjen e vetëdijes (ndërgje-
gjes) dhe mbjelljen e së mirës në çdo pore të jetës? 

Mu për këtë, All-llahu i Madhëruar i refuzon ashpër kër-
kesat e injorantëve që për bartjen e shpalljes të caktohet njëri 
nga kryepleqtë e këtyre dy qyteteve të mëdha: “A thua ata e 
përcaktojnë mëshirën (pejgamberllëkun) e Zotit tënd? Ne kemi 
përcaktuar ndër ta gjendjen e jetës në këtë botë; Ne kemi dalluar 
disa në shkallë më të lartë se të tjerët, që të shfrytëzojnë njëri-tjetrin 
për shërbime. E mëshira (caktimi për pejgamber) e Zotit tënd është 
shumë më e dobishme se ajo që ata grumbullojnë.” (Ez-Zuhruf, 32) 

Dallimi i dukshëm mes profesioneve të ndryshme të njerë-
zve për punët e kësaj bote është çështje e cila kërkohet në 
fushën e industrisë, bujqësisë dhe të tjerat. Ato nuk kanë të 
bëjnë aspak me çështjen e shpalljeve dhe të të dërguarve të 
zgjedhur të cilët All-llahu i Madhëruar i formon me mbikë-
qyrjen e Tij me qëllim që ata ta edukojnë njerëzinë dhe ta 
ngrenë lart çështjen e tyre. 

Këtu kemi të bëjmë edhe me një çështje tjetër: Arritjet e 
mëdha materijale dhe pasuria nuk janë indikacione të cilat e 
shënojnë mirësinë e dikujt. Shumë njerëz të pasur në këtë botë 
nuk do të jenë veçse lëndë djegëse e xhehenemit në botën tje-
tër! Ndërkaq shumë të tjerë të cilët iu përkushtuan All-llahut 
dhe u bënë të devotshëm e modestë do të jenë mbretër të xhe-
netit, siç ishin Amar ibn Jasiri, Bilal ibn Rebahu dhe shumë të 
tjerë, të cilët nuk ishin të pasur, por ishin të devotshëm, ishin 
njerëz të cilët në këtë botë përjetuan shumë vështirësi dhe 
mundime. All-llahu i Madhëruar e bën të qartë këtë duke 
thënë: “E sikur të mos ishte që njerëzit (do të lakmonin) të jenë të 
një feje (jobesimtarë), Ne atyre që nuk e besojnë Zotin do t'ua 

bënim pullazet e shtëpive të tyre nga argjendi si dhe shkallët nga 
argjendi, mbi të cilat ata do të ngriheshin. E edhe dyert e shtëpive të 
tyre nga argjendi edhe kolltukët, mbi të cilët do të mbështeteshin.” 
(Ez-Zuhruf, 33-35) 

Surja përkatëse pohon qartë se elementët e degjenerimit 
dhe destruktivitetit në shoqëri gjejnë gjithmonë përkrahës të 
cilët i mbështesin trillimet e tyre, herë me anë të shkrimeve të 
ndryshme të paramenduara e të zbukuruara, herë me anë të 
mjeteve dhe mënyrave ligjore të parapara. Mbi këtë flet ajeti 
Kur`anor: “Dhe kështu (sikurse edhe ty) çdo pejgamberi i bëmë 
armiq disa nga njerëzit dhe nga xhindet e djallëzuar, që me fjalë të 
shkëlqyeshme në mënyrë të fshehtë nxisin njëri-tjetrin në mashtri-
me. E sikur të donte Zoti yt, ata nuk do të bënin atë (armiqësi), po ti 
lëri ata me ato trillime.” (El-En`amë, 112) 

Ndërkaq, në këtë sure All-llahu i Madhëruar thotë: “Kush 
mbyll sytë para këshillave të Zotit, atij ia shoqërojmë një djall që 
nuk i ndahet kurrë.” (Ez-Zuhruf, 36) 

Këta miq të ngushtë formojnë grupe dhe parti të cilat e 
kundërshtojnë Islamin, grupe të cilat e pengojnë të vërtetën 
duke mbjellë ferra në rrugën e saj. Muhammedi dhe pasuesit 
e tij urdhërohen që t`u bëjnë ballë këtyre grupeve dhe ta 
mbrojnë të vërtetën, të kapen fort pas shpalljes me të cilën 
All-llahu i nderoi aq shumë. 

“Andaj, ti përmbaju asaj që po të shpallet, e s'ka dyshim se ti je 
në rrugë të drejtë. Dhe se ajo (shpallja) është lëvdatë e madhe për ty 
dhe për popullin tënd dhe për këtë (lëvdatë) më vonë do të përgji-
gjeni.” (Ez-Zuhruf, 43-44) 

Islami është shkëmb i fortë i jetës dhe kulturës arabe, në 
gjuhën e tyre zbriti libri i All-llahut – e nëse ata tregohen të 
sinqertë ndaj tij- me siguri do të bëhen të parët në botë dhe 
udhëheqës të botës. 

Kur`ani famëlartë e prezanton për njerëzinë mënyrën e 
jetës më të mirë, jetë e cila garanton sukses në këtë botë dhe 
në botën tjetër.  

Libri i All-llahut i përmirësoi të gjitha gabimet e shpalljeve 
të mëparshme, ai bëri të qartë se në shpalljet e Musait dhe 
Isait, si dhe të tjerat, nuk ekziston diçka që konfirmon se All-

llahu ka rival apo ndërmjetësues. Kur`ani famëlartë e konfir-
mon qartë doktrinën themelore e cila bazohet në besimin në 
All-llahun Një, të Vetëm. 

Ai thotë: “E ti, pra, pyeti ata të dërguarit që i dërguam para teje, 
a kemi lejuar që në vend të All-llahut të adhurohen zota të tjerë?” 
(Ez-Zuhruf, 45)  

Për të paralajmëruar rrezikun dhe seriozitetin e sprovës së 
pasurisë dhe të pushtetit, All-llahu i Madhëruar sjell ajete të 
cilat e ilustrojnë rrëfimin e faraonit me Musanë. Faraoni nuk 
ishte vetëm kryeplak i një qyteti siç ishte Taifi, por ishte mbret 
i tërë Egjiptit, djepit të civilizimeve dhe luginës së Nilit të 
madh. Musai erdhi dhe kërkoi nga ai që ta besonte All-llahun 
dhe t`i ndalte padrejtësitë të cilat po ia sillte popullit të shty-
pur e të përvuajtur. 

Mirëpo, njeriu arrogant refuzoi në gjë të till: “Ndërsa, fara-
oni thirri popullin e vet e tha: “O popull im, a nuk është imi 
pushteti i Egjiptit (i Misirit) dhe i këtyre lumenjve që rrjedhin nën 
pallatin tim, a nuk po shihni?” Pra, unë jam më i mirë se ky qyqar 
që mezi flet! Përse nuk i janë vënë atij byzylykë nga ari, ose të kenë 
ardhur bashkë me të engjëjt shoqërues?” (Ez-Zuhruf, 51-53) 

Faraoni e kundërshtoi Musanë dhe e dëboi atë dhe popu-
llin e tij derisa përfunduan në brigjet e Detit të Kuq. Izraelitët 
të udhëhequr nga Musai e kaluan Detin e Kuq. Faraoni deshi 
t`u vihej pas dhe t`i arrinte, mirëpo All-llahu i Madhëruar e 
përmbyti atë dhe gjithë ata që ishin me të. E kur Faraoni e 
ndjeu fundosjen dhe përmbytjen nga e cila nuk kishte shpë-
tim, tha: “Besova se nuk ka Zot tjetër pos Atij që i besuan beni 
israilët, edhe unë jam nga muslimanët!” (Junus, 90) 

Transmeton Ibn Abasi dhe thotë: “Në momentin kur 
All-llahu e përmbyti faraonin, ai e shqiptoi fjalën e teuhidit, 
ndërsa Xhibrili merrte baltë nga thellësia e detit dhe ia fuste 
në gojë. Valët e detit e kishin gëlltitur mbretin e mëparshëm. 
Në bregun e detit njerëzit panë trupin dhe gojën e tij të mbu-
shur përplot baltë nga thellësia e detit.” 

Ari dhe stolitë e tij të shtrenjta nuk arritën ta shpëtonin 
faraonin? Që të gjitha u zhdukën së bashku me pretendimin e 
tij të rrejshëm se është zot. Kështu zhduken edhe të gjithë të 

padrejtët (zullumqarët) së bashku me pasuritë që e kanë në 
këtë botë, ndërsa në Ditën e Kiametit do t`i presin vështirësitë 
dhe tmerret e llogarisë! Njeriun e bën njeri diçka tjetër, pra jo 
stolitë dhe byzylykët e arit! 

Surja përkatëse e përmbyll rrëfimin e Musait dhe faraonit 
me qëllim që pas kësaj të përmend diç nga jeta e Isait, birit të 
Merjemes, për të cilin disa supozojnë se është zot. Disa injo-
rantë të cilët nuk dinë gjë tjetër, pos të shkaktojnë polemika të 
ndryshme dhe të bëjnë zhurmë, deshën ta diskutonin çësht-
jen e përfundimit të Isait, duke u bazuar në fjalët e All-llahut 
të cilat u dedikohen idhujtarëve: “Ju, dhe ajo që adhuruat ju pos 
All-llahut, do të jeni lëndë e xhehenemit, dhe keni për të hyrë në të. 
Sikur të kishin qenë ata zota, ata nuk do të hynin në të, po që të 
gjithë do të jenë aty përgjithmonë.” (El-Enbijau, 98-99) 

Vetëkuptohet se ajeti në fjalë ka të bëjë me idhujt të cilat 
ata i adhuronin, e assesi me Isanë. Xhibrili, i cili u adhurua si 
zot i tretë në emër të shpirtit të shenjtë, si dhe Isai, i cili u 
adhurua në emër të zotit dhe në emër të birit të zotit, nuk 
kanë të bëjnë gjë me këtë ajet. Shprehja “..dhe ajo”, në ajetin 
ku thuhet: “Ju, dhe ajo që adhuruat”, ka të bëjë me gjërat që nuk 
kuptojnë. Mu për këtë All-llahu i Madhëruar thotë: “Kur iu 
përmend popullit tënd si shembull biri i Merjemes, ata brohoritën. 
Dhe thanë: “A janë më të mirë zotat tanë apo ai?” Ata nuk të thanë 
atë vetëm si polemikë, por ata janë njerëz ngatërrestarë.” (Ez-
Zuhruf, 57-58) 

Isai është pa dyshim njëri nga të zgjedhurit e xhenetit. Siç 
duket, lindja e tij në mungesë të babait e bëri që njerëzit ta 
konsiderojnë për bir të zotit!! Një besim i tillë u përhap në 
shumë vende, ndaj All-llahu deshi ta kthente në këtë botë 
edhe një herë që vetë të përgënjeshtronte se është zot apo bir i 
zotit dhe të konfirmonte qartë se ai është vetëm i Dërguar 
dhe rob i denjë i All-llahut. 

Ky është kuptimi i ajetit: “E ai (Isai) është parashenjë e 
momentit (e kiametit), pra kurrsesi mos dyshoni në të dhe ejani pas 
meje! Kjo është rrugë e drejtë.” (Ez-Zuhruf, 61) 

Ekzistojnë shumë transmetime autentike të cilat e pohojnë 
zbritjen apo ardhjen e Isait për herë të dytë në botë dhe se ai 

do t`i bashkëngjitet botës islame me qëllim që ta vërtetojë 
çështjen e teuhidit. 

Njerëzi janë në dy grupe: disa të cilët All-llahun e njohin 
me të vërtetë dhe disa të cilët trillojnë dhe shpifin për Të. Mu 
për këtë, në këtë sure përmendet fjala e Isait, i cili thotë: “S'ka 
dyshim, All-llahu është Ai Zoti im dhe Zoti juaj, andaj Atë adhu-
rojeni! Kjo është rrugë e drejtë!” Dhe grupet u përçanë mes vete, e 
të mjerët ata që janë zullumqarë nga dënimi i ditës së dhembshme.” 
(Ez-Zuhruf, 64-65) 

Ndërsa në Ditën e Kiametit do t`u thuhet besimtarëve: 
“Hyni në xhenet, ju dhe gratë tuaja, të gëzuar!” (Ez-Zuhruf, 70) 

Për të tjerët mbetet vetëm përfundimi dhe fati i zi: 
“Ndërkaq, kriminelët janë në vuajtje të përjetshme të xhehenemit. 
Atyre as nuk u lehtësohet (vuajtja) dhe aty janë të dëshpëruar.” 
(Ez-Zuhruf, 74-75) 

Në jetën e kësaj bote ata thurën komplote të ndryshme 
kundër të vërtetës dhe atyre të cilët e mbështetën atë, mirëpo 
çfarë fituan? 

“A mos vendosët për ndonjë çështje (grackë kundër Muhamme-
dit), por edhe Ne kemi vendosur (ta ndihmojmë).” (Ez-Zuhruf, 79) 

Në një vend tjetër thuhet: “Ata vërtet ngrenë kurthe. Po edhe 
Unë përgatis dështimin e kurtheve të tyre! E ti jobesimtarëve jepu 
afat, afatizoi ata pak.” (Et-Tarik, 15-17) 

Shumë njerëz e trashëguan rrugën e gabuar dhe vetë do ta 
ndjekin atë gjeneratë pas gjenerate. Mirëpo, besimtarët duhet 
të kenë durim, kurse thirrësve nuk u mbetet tjetër, pos të 
vazhdojnë me ngulm në rrugën e tyre të drejtë duke mos i 
humbur shpresat e as duke mos u bezdisur. Mu për këtë 
surja ez-Zuhruf përfundon (përmbyllet) me këto dy ajete: 
“(Zoti e di) Edhe thënien e tij (të Muhammedit): “O Zoti im, këta 
janë një popull që nuk beson!”(E, Zoti iu përgjigj): Hiqu tyre pra, 
dhe thuaj: “Qofshin braktisur, e më vonë do ta kuptojnë!” (ez-
Zuhruf, 88-89) 

Suretu Ed-Duhan 
Tymi 

 
Kjo sure fillon me betimin se Kur`ani është “libër i qartë.” 

All-llahu i Madhëruar përbetohet duke thënë: “Há, Mim. 
Pasha librin sqarues”! (Ed-Duhan, 1-2)  

“Ne e zbritëm atë në një natë të bekuar”, (Ed-Duhan, 3) – me 
siguri se kjo natë është nata e bekuar e Kadrit e cila bie në 
netët e muajit të bekuar të Ramazanit. Komentuesit që pohuan 
se kjo natë është nata e gjysmës së muajit Sha`ban, me siguri 
se e kanë gabim. 

Është bekuar kjo natë ngase në të ka zbritur shpallja e 
Kur`anit, është shpallje përplot urtësi, dritë dhe mirësi të 
shumta: “(Ky është) Libër i begatshëm, Ne ta shpallëm ty këtë, që 
t'i studiojnë argumentet e tij dhe që të marrin mësim prej tij ata që 
kanë mend.” (Sad, 29) 

“Dhe ky është libër, dobiprurës, Ne e zbritëm, përmbajuni këtij, 
ruajuni ashtu që të mëshiroheni.” (El-En`amë, 15) 

Respekti dhe vlera e lartë (bukuria dhe bekimi) e këtij libri 
vijnë nga fakti se nga njerëzit e rëndomtë formon engjëj, se 
nga arabët nomadë (beduinë) formoi një Umet me kulturë 
dhe civilizim të lartë nga i cili nuk do të humbë asnjëherë 
drita e diturisë dhe kulturës. 

Qëllimi i shpalljes së librit: “Ne dëshiruam t'u tërheqim vërej-
tjen njerëzisë.” (Ed-Duhan, 3) është kundrejt tiranisë dhe padrej-
tësisë e cila dominonte atë kohë, me qëllim të rrënimit të shty-
llave të tyre. Rrënimi i tyre do të sjellë jetë të re e të sigurt të 
bazuar në principet dhe mësimet islame, jetë të bazuar në prin-
cipet e teuhidit. Drejtësia islame nuk arriti të vendosej sa kohë 
nuk u shkatërruan mbretëritë tirane të cilat ishin më parë. 
Ajetet e sures Ed-Duhan vazhdojnë të flasin duke e konfirmu-
ar çështjen e akides së teuhidit dhe nevojën e të gjithëve për të. 

Siç është e ditur, arabët në fillim e kundërshtuan çësh-
tjen e thirrjes islame, ata i befasuan bartësit e thirrjes së 

lartë me lloj-lloj vështirësish dhe më në fund, i përzunë 
nga vendi i tyre. Në këtë moment të vështirë, i Dërguari 
(s.a.v.s.) u lut duke thënë: “O Zoti im! Më ndihmo kundër 
tyre me shtatë (vjet të thatë) si shtatë (vjetët e thatë) të pro-
fetit Jusuf.” 

Toka u tha (u shter), shiu u ndal, e idhujtarët e Mekës e 
ndien urinë vdekjeprurëse, tokën e mbuloi errësira në sytë e 
tyre, sikur qiellin ta kishte kapluar një tym i zi dhe ajrin ta 
kishte mbushur përplot pluhur. 

Njerëzve nuk u mbetej tjetër pos të shkonin tek i Dërguari 
dhe të kërkonin ta falte popullin e tij! 

Mirëpo, pas faljes dhe kthimit të shëndetit dhe mirëqenies, 
ata s`e mbajtën premtimin dhe filluan me talljet e mëpar-
shme. All-llahu i Madhëruar thotë: “Ne do t'ua largojmë dënimin 
për pak kohë, por ju do t'i ktheheni kotësisë. (Përkujto) Ditën kur do 
t'i kapim me atë rrëmbimin Tonë të fuqishëm e do t'u hakmerremi.” 
(Ed-Duhan, 15-16) 

Po, vërtet All-llahu u hakmor ndaj tyre ditën e Bedrit, 
ditën kur vdekjen shkatërruese e pësuan krerët e kufrit. Ata 
pësuan disfatë të rëndë dhe të turpshme. Ushtria humbi 
shumë ushtarë dhe liderë eminentë nga radhët e veta. 

Ky është një koment i zgjedhur i këtyre ajeteve të cilin e 
mbështesin shumica e komentuesve të Kur`anit. Mirëpo, kra-
has tij unë kam hasur një koment tjetër nga i cili anoj. Ndoshta 
“tymi” i përmendur në këtë ajet është vetëm një “shenjë” të 
cilën do ta zbulojë e nesërmja. A nuk është e vërtetë se botën 
sot është duke e frikësuar çështja e çarjes së “ozonit” i cili 
sjell rrezik për gjithë njerëzit? Horizontet e larta të qiellit 
ndoshta do të nxjerrin nga gjiri i tyre ndonjë dënim tjetër të 
dhembshëm, për shkak të përhapjes së ateizmit në faqen e 
tokës dhe mëkateve të mëdha; sidomos për shkak të sulmeve 
që ndërmerren kundër Islamit dhe gënjeshtrave që përha-
pen për të Dërguarin! 

Atëkohë (kur të ndodhin fatkeqësitë) njerëzit do të mbësh-
teten në All-llahun dhe do të kërkojnë prej Tij mëshirë dhe 
shpëtim, do të pendohen nga qëndrimi i tyre tradhtar që e 
kishin ndaj shpalljes së fundit. Por, a thua do të besojnë? 

Sido që të jetë, llogaria përfundimtare do të jepet në taki-
min e fundit. Atë ditë të gjithë do të dinë se ç`kanë sjellë dhe 
ç`kanë lënë pa bërë!! 

Surja Ed-Duhan bën të qartë se bartësit e shpalljeve të para 
përjetuan shumë vështirësi dhe fatkeqësi, se ata u ballafa-
quan me shumë sprova, me varfëri dhe vështirësi të panu-
mërta. Musai kishte kërkuar nga faraoni ta lironte popullin e 
tij nga robëria, t`i linte të lirë të shkonin me të në një vend tje-
tër, mirëpo faraoni e refuzoi kërkesën e tij dhe nuk pranoi 
tjetër pos robërimin dhe mundimin e tyre. A thua cili ishte 
përfundimi i tij dhe i atyre të cilët ishin me të? 

“Sa kopshte e kroje kanë lënë! Edhe ara të mbjella e vende të 
bukura. Dhe sa të mira që i kanë përjetuar. Ja, ashtu atë ua lëmë në 
trashëgim një populli tjetër. Për ta nuk qanë as qielli e as toka dhe 
atyre nuk iu dha afat.” (Ed-Duhan, 25-29) 

Cikli i historisë dhe civilizimit përsëritet gjithmonë. Zullum-
qarët e të gjitha kohëve kanë përfundim të njëjtë. Me rëndësi 
është se të zotët e thirrjes kanë qenë në nivel të lartë moral, 
me fjalë dhe vepra. Dhe kur e morën në dorë pushtetin, ata 
ishin shembull i lartë të drejtësisë dhe pastërtisë! 

Ajo e cila më brengos është fakti se jeta e mirëqenë e 
besimtarëve është afatshkurtër (sinqeriteti dhe devotshmëria 
e tyre)! Këta shumë shpejt pushtohen nga epshet, ndaj edhe 
devijojnë nga rruga e vërtetë, lajthitin nga mësimet e trashë-
guara të pejgamberëve të tyre. All-llahu i Madhëruar thotë 
për hebrenjtë: “Ne i patëm zgjedhur ata (besimtarët beni israilitë) 
me vetëdije ndër njerëzit e asaj kohe. Dhe u dhamë argumente 
(mrekulli) në të cilat patën përvojë të qartë.” (Ed-Duhan, 32-33) 

Mirëpo, çfarë bënë këta pasi u liruan dhe e morën në dorë 
sundimin? 

Ata përhapën fesadin (kaosin dhe çrregullimin), e me këtë 
merituan që kaderi i fuqishëm i All-llahut t`i shpartallojë 
anembanë! 

Pas kësaj, kaderi i All-llahut i zgjodhi për bartës të shpall-
jes arabët dhe këtyre ua la trashëgimi Kur`anin famëlartë me 
të cilin ata u bënë të parët e botës dhe u ngritën në nivelin më 
të lartë të kulturës dhe civilizimit, e pastaj filluan dalëngadalë 



M U H A M M E D  E L - G A Z A L I    K O M E N T I  T E M A T I K  I  K U R ` A N I T  F A M Ë L A R T Ë  

m 647 M 

të hiqnin dorë nga mësimet e tij, pos një pakice e cila u mbeti 
besnike parimeve të tij. Ata të cilët hoqën dorë nga Kur`ani 
famëlartë i goditi dënimi i ashpër i cili e godet çdonjërin që 
devijon dhe lajthit nga rruga e All-llahut. Sot arabët janë 
vetëm grupe të vogla të cilave ua thith gjakun çdo dhunues. 

Ata të cilët i qëndrojnë besnik shpalljes së All-llahut, do t`i 
trashëgojnë të mirat e kësaj bote dhe të mirat e botës tjetër. 
Ky është premtimi i All-llahut i cili vlen për besimtarët e mirë 
dhe mirëbërës. 

Bartësit e civilizimit modern posedojnë dituri të mëdha, 
por ata nuk i kushtojnë kurrfarë rendësie ahiretit, atyre aspak 
nuk u bie ndër mend se një ditë do të takojnë All-llahun. Këta 
u përngjajnë injorantëve të Gadishullit Arabik të cilët talle-
shin me çështjen e jetës pas vdekjes, ndërsa bisedën rreth kë-
saj dite e konsideronin besëtytni! 

“E këta (populli yt) me siguri do të thonë: “S'ka tjetër, vetëm ajo 
vdekja jonë e parë dhe ne nuk do të ringjallemi! Nëse jeni të vërtetë 
çka thoni (u thonë Muhammedit e besimtarëve), na sillni pra (në 
jetë) etërit tanë (të vdekur)!” (Ed-Duhan, 34-36) 

Nuk ka dyshim se All-llahu do t`i tubojë prindërit dhe bij-
të e tyre. Secili do të përgjigjet për atë që ka bërë dhe punuar. 
Po të mos kishte qenë kështu, atëherë jeta e kësaj bote nuk do 
të kishte kurrfarë kuptimi: “Ne nuk i krijuam qiejt e tokën dhe 
çka ka ndërmjet tyre, pa një qëllim. Por, Ne i krijuam të dyja me 
qëllim të caktuar, mirëpo shumica e tyre nuk dinë. S'ka dyshim se 
Dita e Kiametit ku kryhet gjykimi, është caktim i të gjithë atyre.” 
(Ed-Duhan, 38-40)  

Qëllimi për të cilin janë krijuar qiejt dhe toka shfaqet në 
ligjet e përpikta që e kontrollojnë atomin dhe planetët e mëdha, 
ligjet e milingonës dhe elefantit, të rrafshnaltave dhe maleve 
e dendura, të tokës dhe detit! Ekzistojnë dituri dhe shkenca 
serioze të cilat merren me studimin dhe hulumtimin e tërë 
këtyre gjërave, e që në fund të gjitha kthehen me plot çudira 
të cilat e shpalosin dhe shprehin madhështinë e Krijuesit! Po 
kështu ky qëllim do të shfaqet edhe në Ditën e Kiametit, në 
llogarinë përfundimtare në të cilën do të ndodhë ndarja përfun-
dimtare mes kriminelëve dhe muslimanëve, mes atyre që 

përkujtuan All-llahun dhe atyre që e harruan Atë, mes njerëz-
ve me ndërgjegje të gjallë dhe atyre me ndërgjegje të vdekur! 

Kur`ani famëlartë shquhet me premtimin dhe kërcënimin 
që mbizotëron dhe mposhtë zhurmën e madhe të jetës njerëzo-
re. Ai gjithashtu solli shumë ilustrime të gjalla nga jeta e botës 
tjetër, gjëra të cilat i shlyejnë mashtrimet e jetës së kësaj bote. 

Surja Ed-Duhan përfundon me njërin nga këta shembuj që 
e ilustrojnë Ditën e Gjykimit: “S'ka dyshim se Dita e Kiametit ku 
kryhet gjykimi, është caktim i të gjithë atyre. Në atë ditë nuk bën 
dobi asgjë miku për mikun, e as nuk mund të ndihmohen.” (Ed-
Duhan, 40-41) 

A thua çfarë i pret keqbërësit (kriminelët)? 
“Është e vërtetë se pema e Zekumit, Do të jetë ushqim i mëka-

tarëve. Vlon si katran (si pezhgveja) në barqet. Ashtu si vlon uji i 
valë. (U thuhet engjëjve për mëkatarin) Rrëmbeni e grajani në mes 
të xhehenemit. Dhe hidheni mbi kokën e tij ujin e valë e shtojani 
mundimin.(I thuhet): Shijoje! Se ti je ai i forti, i autoritetshmi. E ky 
është ai (dënimi) për të cilin dyshonit.” (Ed-Duhan, 48-50) 

E çfarë i pret mirëbërësit (besimtarët e sinqertë)? 
“Vërtet, ata që i patën frikë Zotit, janë në vende të qeta. Janë në 

xhenete e në burime që rrjedhin. Veshin petka nga mëndafshi e 
kadifeja, ulur ballë për ballë. Ja kështu, edhe i martojmë me bardho-
she symëdha (me hyrija). Aty kërkojnë t'u sillen çdo lloj peme dhe 
aty janë të sigurt. Aty nuk do të përjetojnë vdekjen, përveç asaj të 
parës në dunja. Ata i shpëtoi (All-llahu) prej vuajtjeve të xhehe-
nemit. (Ato të mira) Janë dhuratë nga Zoti yt, e ai është shpëtim i 
madh.” (Ed-Duhan, 51-57) 

All-llahu i Madhëruar ia zbriti Kur`anin Muhammedit që 
me të t`i zgjojë të hutuarit dhe me të të formojë një Umet 
madhështor i cili do të kujdeset për këtë mision të lartë dhe 
do të sjellë paqen dhe qetësinë për mbarë njerëzinë. 

“Ne ua bëmë të lehtë atë (Kur'anin) në gjuhën tënde ashtu që 
ata të marrin mësim. (Meqë nuk po marrin mësim) Ti pra, prit, se 
edhe ata janë duke pritur.” (Ed-Duhan, 58-59) 

Suretu  El-Xhathije 
Gjunjëzimi 

 
Fillimi i sures El-Xhathije e nxit njeriun të studiojë dhe 

vëzhgojë gjithësinë, sidomos të zbulojë argumentet e saj që 
kanë të bëjnë me madhështinë e All-llahut. Surja përkatëse e 
nxit njeriun drejt botës fizike e cila e rrethon atë, drejt krije-
save që janë në qiej dhe në tokë, si dhe drejt gjërave mahni-
tëse të cilat hasen në to, e që të gjitha e orientojnë njeriun 
drejt fuqisë së të Lartmadhëruarit. Ai thotë: “Zbritja e librit 
është prej All-llahut, të gjithëfuqishmit, të urtit. Për besimtarët 
ekzistojnë argumentet në qiej dhe në tokë. Për një popull që sinqe-
risht është bindur ka argumente edhe në krijimin tuaj dhe në kriji-
min e shtazëve të përhapura. Edhe në ndërrimin e natës e të ditës, 
në atë furnizim që All-llahu e lëshon prej qiellit dhe me te, pasi të 
ketë vdekur e ngjall tokën; edhe në qarkullimin e erërave për një 
popull që vret mendjen ka argumente.” (El-Xhathije, 1-5) 

Ajete të ngjashme kemi mundësi të shohim edhe në suret e 
tjera të Kur`anit famëlartë, siç janë surja El-Bekare, Ali-Imran 
dhe shumë të tjera, qëllimi final i të cilave është mbështetja 
racionale e bazave të besimit (imanit), si dhe ngritja e tyre 
mbi principet e qarta dhe logjike. 

Mirëpo, hulumtimet dhe studimet teorike nuk janë të afta 
që vetvetiu të kontribuojnë për lumturinë dhe prosperitetin e 
njerëzisë! Vallë e sollën lumturinë e njeriut ato? 

Jo! Ato ishin vetëm plotësim i një aspekti të jetës së tij. 
Fuqia dhe energjia e botës fizike do të duhet të shfrytëzohen 
dhe të kontribuojnë për të mirën dhe dobinë e njeriut. Mu për 
këtë edhe janë krijuar. Surja e shtjellon këtë çështje duke thënë: 
“All-llahu është Ai, që për ju e nënshtroi detin që me lejen e tij të 
lundrojnë anijet nëpër të, që të kërkojnë begatitë e tij; ndaj, falën-
derojeni. Dhe për ju nënshtroi gjithë ç'ka në qiej dhe ç'ka në tokë, 
njëmend për njerëzit që mendojnë thellë, në to ekzistojnë argu-
mente.” (El-Xhathije, 12-13) 

Mbikëqyrja dhe kontrolli i ligjeve në gjithësi, siç kanë 
mundësi t`i sjellin dobi njeriut në këtë botë fizike të tij, kanë 
mundësi të kontribuojnë edhe për përforcimin e besimit të tij 
dhe mbrojtjen e këtij besimi. Muslimanët nuk janë gjunjëzuar 
e as që janë përulur para armiqve të tyre, veçse për shkak të 
ngecjes së tyre në këtë lëmë (në lëmenjtë e studimeve të ndry-
shme të natyrës dhe më gjerë)!  

“Këto janë fakte të All-llahut që po t'i lexojmë ty në mënyrë të 
saktë; cilës fjalë pra, pos fjalës së All-llahut dhe argumenteve të Tij, 
ata i besojnë?” (El-Xhathije, 6) 

Kur`ani famëlartë i orienton shpirtrat e njerëzve me udhë-
zimet dhe mësimet të cilat i ngërthen në vete, ndërsa gjithë-
sia, me faktet dhe argumentet e saj e argumenton fuqinë sub-
lime. Atëherë, pse të lajthitë njeriu nga kjo rrugë? Përse 
devijojnë popujt? 

“Mjerë gënjeshtari, mëkatari!” (El-Xhathije, 7) 
Përmes kësaj këshille të dyfishtë, All-llahu i Madhëruar, 

me mëshirën e Tij të pakufishme që e ka ndaj robërit e Tij, 
zgjodhi që të mos shpejtojë dënimin të cilin e meritojnë të 
hutuarit e të humburit! Ai u dha edhe një rast të volitshëm që 
të pendohen dhe udhëzohen. Ai gjithashtu i këshilloi musli-
manët që të jenë durimtarë gjatë prezantimit të thirrjes së 
lartë dhe të mos bëjnë presion mbi jobesimtarët. Surja thotë: 
“Thuaju atyre që besuan: Le t'ua falin atyre që nuk presin ndëshki-
met e All-llahut (pse nuk besojnë), ashtu që Ai vetë ta dënojë një 
popull për shkak të veprave që bëjnë. Kush bën vepra të mira, bën 
për vete, e kush bën keq, bën kundër vetes, pastaj do të ktheheni te 
Zoti juaj.” (El-Xhathije, 14-15) 

Krahas shkencave filozofike dhe fizike (që kanë të bëjnë 
me gjithësinë dhe teoritë logjike), ekzistojnë edhe shkencat 
tradicionale dhe religjioze. Me rëndësi është se të gjitha këto 
shkenca dhe njohuri kontribuojnë së bashku në orientimin e 
njerëzisë drejt rrugës së drejtë. Mirëpo, shumica e atyre të cilët 
u morën me studimin e shkencave fizike nuk qenë të aftë të për-
fitojnë nga vlerat e tyre. Ata e pushtuan kozmosin, por prapë-
seprapë mbetën jobesimtarë, ata nuk besuan në All-llahun! 
Ata e panë shumë mirë procesin e krijimit të embrionit në 

barkun e nënës, por në vend se të besonin dhe ta pranonin 
ekzistimin e Krijuesit, thanë se këtë e bën një fuqi e panjohur! 

Ky mosbesim është karakteristikë e përgjithshme e civilizi-
mit modern bashkëkohor, e përfshinë Evropën Lindore dhe 
Perëndimore, madje tymi i saj shtrihet edhe në kontinentet e 
tjera të botës. Një shtrembërim të tillë shkencor e hasim edhe 
në mesin e shumë bartësve të shkencave fetare: trashëgimitë 
(njohuritë) e tyre janë shndërruar në njohuri dhe studime 
sipërfaqësore të cilat nuk kontribuojnë fare për edukimin e 
shpirtit dhe të mendjemprehtësisë. Me gjitha këtë njohuri ata 
u përngjajnë kafshëve të cilat me vete bartin vandakë librash, 
por që s`kanë të bëjnë fare me brendinë e tyre. Njerëzit e fesë, 
të prapambetur shpirtërisht, janë përgjegjës për përçudnimin 
që sot zotëron në botë! Librat fetarë janë bosh, kurse feja dhe 
njerëzit fetarë janë institucionalizuar! 

Dijetarët e Izraelit ndoshta ishin të parët që e mposhtën 
teorinë e Sokratit se “virtyt i lartë është njohuria”, sepse ata 
ishin të parët të cilët e veshën petkun e diturisë në trupin e tyre 
të ndotur nga epshet. Ata nuk e prezantuan diturinë e vërtetë 
të cilën ua kishte dhënë All-llahu. All-llahu i Madhëruar thotë: 
“Ne u patëm dhënë beni israilëve librin dhe pejgamberllëkun dhe 
aftësi për të gjykuar në mes të njerëzve, i patëm furnizuar ata me të 
mira dhe i patëm dalluar nga njerëzit e tjerë. U patëm dhënë edhe 
fakte te qarta për çështjen e fesë. Mirëpo, për shkak të zilisë që kishin 
ndërmjet vete, ata u përçanë vetëm atëherë kur u erdhi dija që ta 
kuptojnë, s'ka dyshim se Zoti yt në Ditën e Kiametit do të gjykojë 
në mes tyre për shkaqet e përçarjes së tyre.” (El-Xhathije, 16-17) 

Nëse dituritë fetare nuk kontribuojnë për sinqeritetin dhe 
maturinë, prej tyre nuk ka kurrfarë dobie e vlere! Sot kemi të 
bëjmë me shumë dijetarë fetarë dhe shkencëtarë të ndryshëm 
të lëmenjve të tjerë, ndërgjegjja e të cilëve është shuar, kurse 
ata patën mundësi që t`i sillnin njerëzisë të mira të mëdha!  

“A e ke parë ti (Muhammed) atë që duke e ditur, dëshirën e vet e 
respekton si zot të vetin, atë All-llahu e ka humbur, ia ka mbyllur të 
dëgjuarit dhe zenrën e tij, i ka vënë perde mbi të parët e tij, më 
thuaj, pos All-llahut, kush mund ta udhëzojë atë? A nuk merrni 
mësim?” (El-Xhathije, 23) 

Mençuria e cila ka të bëjë me njohjen e kësaj bote, me 
gjithë marrëzinë ndaj të kuptuarit të Ahiretit e shndërrojnë 
njeriun në rob të epsheve të tij, e lidhin vetëm me jetën e kësaj 
bote, duke e larguar dhe shmangur nga përgatitja për jetën e 
botës tjetër, bile e bëjnë të mohojë dhe refuzojë besimin në bo-
tën tjetër: “Ata edhe thanë: “Nuk ka tjetër, vetëm se kjo jetë jona në 
këtë botë, po vdesim dhe po lindemi dhe asgjë nuk na shkatërron 
tjetër pos kohës. Ata për këtë nuk dinë asgjë, ata vetëm fantazojnë.” 
(El-Xhathije, 24) 

Mu për këtë, në fund të sures vjen kërcënimi i All-llahut i 
cili e ilustron ringjalljen dhe llogarinë duke e përshkruar 
qëndrimin e njerëzve para Zotit të tyre i cili do t`i pyesë për 
çdo gjë që kanë bërë! 

“Sundimi i qiejve e i tokës është vetëm i All-llahut, e ditën kur 
ndodh Kiameti, atë ditë mohuesit dëshpërohen. Dhe (atë ditë) e sheh 
secilin popull të thirret te libri i vet (shënimet e veprave). (U thu-
het): “Sot shpërbleheni me atë që e keni vepruar.” Ky është libri ynë 
(shënimet e veprave tuaja) që dëshmon të vërtetën (të saktën), Ne 
kemi kërkuar të shkruhet se ç'vepronit.” (El-Xhathije, 27-29) 

Përparimi shkencor i civilizimit modern natyrisht se ka 
sjellë një begati të paparë dhe një zhvillim të pashembullt, ai 
ka bërë që gjatë kohës së shkurtë të cilën njerëzit e kalojnë në 
këtë jetë, ata të kenë mundësinë e dëfrimit dhe kënaqësisë së 
paskajshme. Mirëpo, përparimi i tillë shkencor ka bërë gjithash-
tu që njerëzit të lidhen vetëm me kënaqësitë e tyre fizike, kurse 
në tërësi të harrojnë përjetshmërinë e gjatë e cila i pret në Ditën 
e Gjykimit. Pastaj, ithtarët e Librit nuk qenë të aftë t`i kthenin 
njerëzit në rrugën e All-llahu, ata nuk bënë tjetër pos që iu bash-
kangjitën armiqve të Tij me qëllim që t`i japin një grusht të rëndë 
Islamit dhe ta pengojnë përparimin e tij. Rezultati i tërë kësaj 
nuk ishte tjetër, veçse paraqitja e anarkisë në të gjitha horizon-
tet e tokës (në mbarë botën), si dhe mënjanimi i ligjeve dhe 
normave të All-llahut të cilat kohë më parë e mbizotëronin 
çështjen e robërve të Tij. Nuk është çudi që All-llahu i Madhë-
ruar t`u drejtohet atyre me këto fjalë e t`u thotë: “Sot po u lëmë 
të harruar, ashtu sikurse ju e harruat takimin e kësaj dite, vendi juaj 
është zjarri, për ju nuk ka ndihmëtarë.” (El-Xhathije, 34) 

Jobesimtarët do të mund të gëzojnë pak nga të mirat e 
kësaj bote, por me këtë nuk do të mund ta dëmtojnë aspak 
All-llahun. Ata janë humbës të sigurt. 

Surja përfundon, ashtu sikundër fillon, me lartmadhëri-
min dhe lavdërimin e All-llahut, duke konfirmuar dy nga 
emrat e Tij të bukur: Ngadhënjyesi dhe i Urti. 

“Pra, falënderimi i qoftë vetëm All-llahut, Zotit të qiejve, Zotit 
të tokës, Zotit të gjithësisë.Vetëm Atij i takon lartmadhëria në qiej e 
në tokë dhe Ai është ngadhënjyesi, më i urti.” (El-Xhathije, 36-37) 

Suretu El-Ahkaf 
Kodër rëre 

 
Surja El-Ahkaf është e fundit në grupin e shtatë sureve të 

cilat fillojnë me dy shkronjat e alfabetit arab “Ha-Mim.” 
Fillimi i këtyre sureve konfirmon qartë se zbritja e Librit 
fisnik është nga ana e Zotit të gjithë botëve, gjë e cila bën që 
të gjithë njerëzit t`i dëgjojnë porositë dhe mësimet e tij, ashtu 
sikundër nxënësi i dëgjon mësimet dhe porositë e mësuesit, 
ashtu sikundër ai që kërkon urtësi e dëgjon njeriun që e derdh 
atë në zemrat e njerëzve, me qëllim që nga mësimet dhe 
porositë e tilla të fitojnë udhëzimin dhe frikërespektin. 

Fillimi i sures El-Ahkaf bën të qartë se All-llahu është Ai i 
cili krijon qelizat në organizmat e gjallë, është Ai që e dirigjon 
kozmosin, sistemin diellor, galaktikat e larta në horizontet e 
paskajshme dhe se në këtë gjë askush nuk mund ta pengojë. 
Surja El-Ahkaf pohon se bota në të cilën jemi duke jetuar ka 
fillimin dhe mbarimin, ashtu sikundër ne fillojmë dhe mba-
rojmë jetën tonë në këtë botë, e që më pas të fillojmë një jetë të 
re në të cilën do ta korrim atë që kemi mbjellë në këtë botë. 
All-llahu i Madhëruar thotë: “Ne nuk i krijuam qiejt e tokën dhe 
atë që ekziston ndërmjet tyre, përpos me qëllim dhe për një afat të 
caktuar, kurse ata që nuk besuan nuk i vunë veshin asaj me çka u 
tërhiqet vërejtja.” (El-Ahkaf, 3) 

Ata nuk ua vunë veshin dy çështjeve (apo thënë më mirë 
ua kthyen shpinën dy çështjeve): 

a) Ligjeve shkencore (normave dhe kritereve) të cilat 
dirigjojnë materien e botës, si dhe, 

b) Përfundimit i cili i pret të gjithë me qëllim që të lloga-
riten dhe pyeten për çdo gjë që kanë bërë dhe që kanë sjellë 
para All-llahut. 

Më pas, surja përkatëse e shtjellon debatin mes të Dërgua-
rit Muhammed s.a.v.s. dhe idhujtarëve (jobesimtarëve), debat 
ky i cili do të trajtojë besimin e tyre si dhe mënyrën e sjelljes. 

Në fillim përmenden zotat e tyre dhe pamundësia që të 
krijojnë diçka: “Thuaj: “Më thoni për ata që pos All-llahut i adhu-
roni, më tregoni se çka krijuan ata në tokë dhe a kanë pjesëmarrje në 
(krijimin në) qiejt? Nëse e thoni të vërtetën, më sillni ndonjë libër 
para këtij ose ndonjë gjurmë të mbetur prej diturisë.” (El-Ahkaf, 4) 

Asnjërit nuk i ka shkuar ndër mend të thotë se kontinenti i 
Azisë është krijesë e All-llahut, kurse kontinenti i Afrikës 
krijesë e një zoti tjetër, as që ndonjëri ka thënë se dielli është 
krijesë e All-llahut, kurse hëna krijesë e një zoti tjetër. Një gjë 
e tillë, natyrisht, konsiderohet marrëzi e cila refuzohet! 

Çfarë vlere ka lutja që i drejtohet një tjetri, pos All-llahut? 
Është e pavlerë që ata t`i luten dikujt tjetër krahas Zotit, 
Krijuesit të gjithësisë. Surja El-Ahkaf thotë: “Kush është më i 
humbur se ai që pos All-llahut lut diç që nuk i përgjigjen atij deri 
në Kiamet, pse ata (që luten) janë gafilë ndaj lutjes së tyre.” (El-
Ahkaf, 5) 

Mosbesimtarët (mushrikët) ishin të mendimit (pretendo-
nin) se Kur`ani është vepër e të Dërguarit Muhammed. 

“Ose i thonë se ai (Muhammedi) e trilloi. Thuaj: “Nëse unë e 
kam trilluar atë, ju nuk keni mundësi asgjë të më mbroni prej 
All-llahut. Ai e di më së miri se çka i përshkruani atij, por mjafton që 
Ai është dëshmitar ndërmjet meje e ndërmjet jush….” (El-Ahkaf, 8) 

Natyrisht, kur Muhammedi ua lexonte Kur`anin njerëzve 
(predikimin e tij), ai i nxiste që ta pranonin fuqimisht besimin 
në All-llahun Një (teuhidin) dhe të ishin të sinqertë ndaj Tij, 
të shkriheshin nga kënaqësitë e Tij dhe t`i luteshin në mën-
gjes dhe mbrëmje! Muhammedi s.a.v.s. ishte imami i tyre, 
ishte shembulli i përkryer në adhurim (përkushtim), mbësh-
tetje (tevekul), durim dhe shpresë në jetën e botës tjetër. A 
mund të qortohet për këtë? Asnjë libër tjetër i shpallur më 
parë nuk ka mundësi të krahasohet me Kur`anin famëlartë 
në madhërimin e All-llahut, lavdërimin e Tij dhe dashurinë 
ndaj Tij! Si është e mundur që të akuzohet Muhammedi për 
një gjë të tillë? 

Është tejet absurde thënia se Kur`ani është vepër e 
Muhammedit! Në këtë këmbëngulin vetëm injorantët mate-
rialistë të cilët fillimisht e mohuan çështjen e shpalljes, e mo-

huan mundësinë që All-llahu të ketë zbritur shpallje, e mo-
huan që Ai të ketë dërguar pejgamberë. A thua si iu përgjigj 
këtyre All-llahu i Madhëruar? 

“Thuaj: “Unë nuk jam rishtar prej të dërguarve, e nuk e di se 
çka do të bëhet me mua e as me ju, unë nuk ndjek tjetër vetëm atë që 
më shpallet, unë nuk jam tjetër pos i Dërguar që ju tërheq vërejtjen 
qartas.” (El-Ahkaf, 9) 

Kur i Dërguari i All-llahut filloi të çante rrugën e thirrjes 
dhe të predikimit, ai nuk e dinte se çfarë do të ishte rezultati i 
kësaj lufte që zhvillohej mes tij dhe kundërshtarëve të së 
vërtetës. Ajo që ai bëri ishte përkushtimi i plotë urdhrit të 
All-llahut, mbështetja e tij e plotë në Të, në fuqinë e vetme të 
All-llahut. Pas një kohe ai ngadhënjeu mbi kundërshtarët e 
tij. Ai deri në grahmat e fundit nuk pushoi së madhëruari 
dhe falënderuari All-llahun. A thua kjo është jeta e një njeriu 
thirrës i cili gënjen dhe shpif e trillon për All-llahun? 

Çfarë është, pra, sinqeriteti dhe besnikëria? 
Banorët e Mekës nuk do të kenë mundësi të arsyetohen 

nëse e mohojnë shpalljen dhe pejgamberllëkun e tij. Hebrenjtë 
e Medinës, siç pohojnë, e ndjekin rrugën e Musait, kurse ata 
që nga mesi i tyre ishin të mirë e të dobishëm, ata e ndoqën 
rrugën e Muhammedit, të cilit i besuan. Ata i besuan shpall-
jes së tij dhe nuk gjetën arsye për ta mohuar në tërësi shpall-
jen, e as ta mohojnë pejgamberllëkun e Muhammedit. 

“Thuaj: “Më tregoni mua se nëse ai (Kur'ani) është prej All-llahut, 
e ju e mohuat (si do të jetë puna juaj), ndërsa një dëshmitar nga 
beni israilët e dëshmoi si të tillë (të zbritur prej All-llahut) dhe i 
besoi, kurse ju bëtë kryelartësi (a nuk jeni zullumqarë)?” E, s'ka 
dyshim se All-llahu një popull që është mizor, nuk e udhëzon në 
rrugën e shpëtimit.” (El-Ahkaf, 10) 

Në kohën moderne shumë grupe njerëzish e mohojnë 
pejgamberinë e Muhammedit, shumica e tyre as që besojnë 
në All-llahun. Kuptohet që përmirësimi i tyre fillon me mësi-
min e së vërtetës së mirëfilltë amë, njohjen e All-llahut, Kriju-
esit, emri i të cilit është i lartësuar çdoherë. 

Për sa u përket ithtarëve të parë të Librit – hebrenjve dhe 
të krishterëve - lidhja e tyre me librat e shpallur ishte e paqartë, 

ngase nuk është e mundur që të ekzistojë njeri i cili beson 
në All-llahun Një, të Vetëm, e njeh Atë në mënyrë të mirë-
filltë e ta mohojë ose urrejë Muhammedin!! Nuk është e 
mundur që të urrehet njeriu i cili u thotë njerëzve: “All-llahu 
është Zoti ynë dhe qëndruan besnikërisht, për ta nuk ka frikë dhe 
ata nuk do të pikëllohen. Të tillët janë banues të xhenetit, aty do 
të jenë përgjithmonë, atë e kanë shpërblim pë veprat që i bënë.” 
(El-Ahkaf, 13-14) 

Ai nuk kërkon gjë tjetër nga njerëzit, pos besimin dhe 
qëndrueshmërinë (besnikërinë e tyre ndaj All-llahut), ai 
nuk kërkon veçse të jetë imami dhe udhëheqësi i tyre në 
këtë rrugë! Çfarë pra është mëkati apo e meta e tij? Cili 
është faji i tij? 

Gjatë predikimit dhe prezantimit të thirrjes kishte ndo-
dhur që familjet të ishin ndarë në besimtarë dhe mosbesim-
tarë, siç kishte ndodhur që shumë prindër të ishin besimtarë, 
kurse fëmijët e tyre mosbesimtarë, apo e kundërta. Por, le të 
jetë kështu, sepse nuk ka dhunë në fe. E vërteta mund t`i 
bashkojë këto familje të afërta dhe kështu të plotësohet bega-
tia e madhe e All-llahut: “Ne e urdhëruam njeriun t'u bëjë mirë 
prindërve të vet, ngase nëna e vet me mundim e barti dhe me 
vështirësi e lindi, e bartja e tij dhe mëndja e tij zgjat tridhjetë 
muaj (e ai vazhdon të jetojë) derisa të arrijë pjekurinë e vet dhe 
kur t'i mbushë dyzet vjet, ai thotë: “Zoti im, më inspiro mua të të 
falënderoj për të mirën tënde që ma dhurove mua dhe prindërve të 
mi, që të bëj vepra të mira që i pëlqen Ti dhe m'i bën të mirë pas-
ardhësit e mi, unë pendohem te Ti dhe unë jam me muslimanët.” 
(El-Ahkaf, 15) 

Fëmija i padëgjueshëm refuzon ta besojë Ditën e Ringjall-
jes dhe të Llogarisë, ai e mohon këshillën e prindërve të tij të 
cilët luten për të. Andaj ata nuk do të mund ta ndihmojnë 
ditën kur ky fëmijë do ta takojë All-llahun: “E ai që prindërve 
të vet u thotë: “Oh, për ju, a më premtoni mua se do të ringjallem, 
kur sa e sa gjenerata kanë kaluar para meje (e nuk u ringjallën)?” E 
ata të dy e lusin All-llahun ta udhëzojë (duke i thënë atij) “I mjeri 
ti, beso, se premtimi i All-llahut është i saktë!” Po ai thotë: “Kjo 
nuk është tjetër vetëm se legjendë e të lashtëve!”Ata janë të tillë, 

kundër të cilëve ka marrë fund vendimi (të jenë banues të zjarrit) si 
në popujt nga exhindet dhe njerëzit që kaluan para tyre, sepse ata 
ishin të humbur.” (El-Ahkaf, 17-18) 

Siç duket, jeta e mosbesimtarëve është përplot kënaqësi 
dhe dëfrime, jetë përplot kotësi dhe gjëra të pavlefshme. Mu 
për këtë All-llahu i Madhëruar do t`u thotë: “E në ditën kur ata 
që nuk besuan paraqiten pranë zjarrit (e u thonë): Ju i shfrytëzuat 
të mirat në jetën e dynjasë dhe i përjetuat ato, e sot, për shkak se 
keni bërë mendjemadhësi në tokë pa të drejtë dhe për shkak se nuk 
respektuat urdhrat e Zotit, do të shpërbleheni me dënim nënçmues.” 
(El-Ahkaf, 20) 

Omeri r.a. ishte prej atyre të cilët në këtë botë u treguan 
mjaft modestë, prej atyre të cilët ndaj kënaqësive të kësaj bote 
u treguan mjaft të përmbajtur. Ibn Atije përmend se kur 
Omeri r.a. hyri në Sham (Siri), Halid ibn Velidi i solli ushqim 
të këndshëm, ndërsa Omeri i tha: “Kjo është për ne, po çfarë 
patën të varfrit muslimanë të cilët vdiqën e asnjëherë nuk u 
ngopën me bukë misri?” 

Halidi tha: “Atyre u takon xheneti”!! 
Omeri filloi të qajë dhe tha: “Nëse për ne është kjo në këtë 

vend, kurse ata kanë shkuar në xhenet, të dish se na paskan 
shkuar shumë larg…!! 

Omeri r.a. ishte mjaft modest, ai nuk hante më shumë se të 
varfrit muslimanë!! Ne e dimë fort mirë se All-llahu i Madhë-
ruar nuk ua ka ndaluar robërve të Tij të mirat, mirëpo ekzis-
ton frika se mos ata që harxhojnë tepër jepen pas dëfrimit, e 
t`i harrojnë të drejtat dhe detyrat që i kanë! 

Idhujtarët e shfaqnin armiqësinë e tyre të ashpër kundër 
Islamit, ata nuk linin rast pa e shfrytëzuar vetëm e vetëm që 
t`i dëmtonin muslimanët. Muslimanët treguan durim të 
paparë në të gjitha këto vuajtje dhe vështirësi, ndërsa Kur`ani 
famëlartë ishte ai i cili ua përforconte edhe më tej vendos-
mërinë, ai që i përforconte faktet e tyre. Kur`ani u sillte shem-
buj nga e kaluara e popujve, gjë që ua qetësonte shpirtrat, i 
bënte të jenë të sigurt për të ardhmen e tyre dhe për të ardh-
men e thirrjes islame. Kur`ani famëlartë ishte ai i cili ua qe-
tësonte shpirtrat, sado që vështirësitë dhe vuajtjet ishin të 

rënda e të pamëshirshme, sado që armiku ishte i ashpër dhe 
tiran. Mbi këtë All-llahu i Madhëruar i thotë të Dërguarit të 
Tij: “Përkujto vëllain e adit (Hudin) kur popullin e vet në Ahkafë e 
qortoi, megjithatë qortime pati edhe para edhe pas tij, (u tha): Të 
mos adhuroni tjetër vetëm se All-llahun, pse unë i kam frikë dëni-
mit tuaj në ditën e madhe!” (El-Ahkaf, 21) 

A thua ky është dënimi i Ditës së Kiametit? Apo dënimi i 
çrrënjosjes dhe zhdukjes së tyre i cili ra mbi rrafshin ku ata 
jetonin? 

Kërcënimi i All-llahut i ngërthen të dy mundësitë. Populli 
ad banonte në Jug të Jemenit, në rrafshin me rërë, afër 
“Hadremevtit.” Ajetet e kësaj sureje flasin për veçoritë me të 
cilat u dallua ky popull: bukuri të ndryshme të jetës, zhvillim 
të paparë dhe bollëk. Mirëpo, ndodhi që këta ta konsideronin 
të marrë të Dërguarin e tyre Hud, ta largonin këtë të Dërguar, 
ndaj All-llahu i Madhëruar i dënoi me thatësi e cila vite me 
radhë i privoi nga shiu. E megjithatë vështirësitë nuk ua 
zbutën zemrat e as që e ndalën të keqen e tyre, prandaj iu 
drejtuan Hudit a.s. dhe i thanë: “A ke ardhur të na largosh prej 
zotave tanë?! Nëse je i sigurt, na sjell atë me çka na kërcënohesh.” 
(El-Ahkaf, 22) 

Tani kishte mbetur vetëm dënimi të cilin ata e përshpej-
tuan! I hodhën një vështrim horizontit të qiellit dhe panë një 
re e cila po vinte prej së largu! U gëzuan pa masë, menduan 
se po vinte shiu të cilin po e prisnin aq vjet! 

“E kur e panë të paraqitur (renë) të drejtuar kah luginat e 
tyre, thanë: “Kjo re do të na sjellë shi!” Jo, kjo është ajo që ju e kër-
kuat sa më shpejt, një erë (shtrëngatë) me një dënim të dhembshëm. 
(Erë) që me lejen e Zotit të saj, rrënon çdo send. Dhe aguan ashtu 
që nuk shihej tjetër përveç banesave të tyre. Ashtu, Ne e ndëshkojmë 
popullin zullumqar.” (El-Ahkaf, 24-25) 

Vërtet ndodhi ashtu, të gjitha gjallesat u zhdukën dhe 
mbetën vetëm shtëpitë e tyre boshe dhe të mjera!! 

Populli ad është më i fortë se populli kurejsh, por a thua 
këta do të mund ta mposhtin kaderin e All-llahut? A nuk 
kanë frikë? A nuk e kuptojnë fare? A nuk marrin mësim nga 
popujt e parë? 

Mirëpo, njerëzit nuk mund të besojnë sepse e kanë vënë 
në gjumë të thellë mendjen e tyre, e kanë mbyllë sytë dhe 
veshët, ata janë bërë më zi se kafshët të cilët nuk kuptojnë 
fare gjë. 

“Ne u patëm mundësuar atyre (fuqi, pasuri, jetë të gjatë), atë që 
nuk ua mundësuam juve, u patëm dhënë të dëgjuar, të parë e edhe 
zemra (të menduar), por atyre nuk u bëri dobi asgjë, as të dëgjuarit 
e tyre, e as të parët e tyre e as zemrat e tyre, pse ata ishin që i mo-
honin argumentet e All-llahut, andaj, i përfshiu ajo me të cilën 
talleshin.” (El-Ahkaf, 26) 

Kurejshët banonin në mes të Gadishullit Arabik. Ata çdo 
herë kalonin pranë vendeve të rrënuara ku kishin banuar më 
parë populli i Salihut dhe vendbanimit të popullit të Lutit, 
pjesa e poshtme e të cilit u ngrit lart dhe u përplas mbi kokat 
e tyre. Ata e dinin fort mirë se çka kishte ndodhur me popu-
llin sebe` dhe popullin tubbe`. A thua atyre u sollën dobi 
idhujt të cilët i adhuruan? 

“Përse atyre nuk u ndihmuan zotat, të cilët i adhuruan pos 
All-llahut, në shenjë të afrimit me ta (te All-llahu)? Por, ata hum-
bën prej syve të tyre. Ajo ishte gënjeshtër e tyre dhe ajo që trillo-
nin ata vetë.” (El-Ahkaf, 28) 

Sa më e madhe që ishte kokëfortësia e mekasve, aq më të 
shumtë ishin shembujt dhe paralajmërimet kur`anore. Kur`ani 
famëlartë është përplot me gjëra të cilat i lehtësonin dhe 
mënjanonin brengat nga zemra e të Dërguarit, ai është për-
plot gjëra të cilat furnizojnë thirrësit - deri në Ditën e Fundit - 
me plot plane me të cilat do të mbrojnë të vërtetën dhe do ta 
mbajnë në jetë shkëlqimin e udhëzimit të tij!! 

Më pas, surja El-Ahkaf thekson se nëse disa njerëz nuk i 
përgjigjen Kur`anit famëlartë, le ta dinë se një grup i xhin-
deve e kishte dëgjuar atë me vëmendje të plotë dhe ishte 
udhëzuar me të. A thua kjo nuk do të nxit ata të mendojnë 
dhe ta kuptojnë mirë atë që e dëgjojnë? 

Biseda mbi botën e xhindeve është bisedë e gjatë dhe tejet 
e zgjeruar. Njerëzit besëtytë ngatërrohen në gjëra të panjo-
hura dhe të paafrueshme duke u dhënë flatra imagjinatës dhe 
mendim të shtrembër. 

Kur`ani famëlartë flet mbi djallin dhe thotë: “Vërtet ai dhe 
shoqëria e tij ju shohin, ndërsa ju nuk e shihni. Ne i kemi bërë 
shejtanët miq të atyre që nuk besojnë.” (El-A`rafë, 27) 

Habitem kur i shoh disa të shkruajnë libra mbi jetën e 
xhindeve, mbi martesën e tyre me njerëzit (botën e njerëzve)! 
Këta shkruajnë edhe mbi metodat dhe mënyrat e shumta të 
cilat bëjnë që t`i nënshtrojnë këto krijesa! 

Sa më shumë që flasin për këto gjëra, aq më shumë qën-
drojnë të heshtur para së vërtetës për hir të së cilës janë kri-
juar qiejt dhe toka, janë lidhur galaktika dhe grimca e atomit. 
Këta nuk kanë aftësi të zbulojnë ndonjë ligj të natyrës nga i 
cili do të kishin dobi. Më thoni, a nuk është e vërtetë se Pe-
rëndimi u ngrit dhe përjetoi rilindjen e tij madhështore vetëm 
përmes studimit të së vërtetës në bazë të së cilës janë krijuar 
qiejt dhe toka?  

Le ta lëmë këtë për më vonë e le të shohim çka na thotë 
Libri famëlartë mbi botën e xhindeve, me qëllim që të dëgjoj-
në të marrët idhujtarë të cilët edhe më tutje kundërshtojnë. 

“(Përkujto) Kur disa prej xhindeve i drejtuam te ti që të dëgjojnë 
Kur'anin dhe kur u afruan dhe e dëgjuan atë, thanë: “Heshtni!” 
dhe kur u krye, u kthyen te populli i vet dhe e këshilluan.” (El-
Ahkaf, 29) 

Në kohën kur disa nga bijtë e Ademit thanë: “Mos dëgjoni 
këtë Kur'an dhe kur të lexohet ai, ju bëni zhurmë (bërtitni) ashtu që 
ta pengoni!” (Fussilet, 26) 

Ndërkaq, ata e dëgjuan dhe kuptuan fort mirë se çfarë u tho-
shte Kur`ani, e pastaj u kthyen te populli i tyre duke e këshilluar. 

Këtë e hasim në fjalët që ata i thanë: “O populli ynë, ne 
dëgjuam një libër të shpallur pas Musait, që vërteton atë para tij, që 
udhëzon në të vërtetën dhe në rrugën e drejtë!” (El-Ahkaf, 30) 

Kjo, ngase këta e dinin se Inxhili i është bashkangjitur Tev-
ratit, i ka përkrahur dispozitat dhe normat e tij, ka sjellë shumë 
lehtësime të cilat ishin tejet të ashpra në librin e mëparshëm. 
Ndërsa Kur`ani është libër i veçantë, që i ka përfshirë të gjithë 
librat e mëparshëm, Inxhilin, Tevratin dhe të gjitha dispozitat 
dhe domethëniet e tyre, ai vërtet ka formuar një ligj të ri i cili 
i mbikëqyr dhe kontrollon të gjitha shpalljet e mëparshme. 

“O populli ynë, përgjigjuni thirrësit të All-llahut dhe besojini 
atij! Ai ju fal mëkatet tuaja dhe ju shpëton prej një dënimi plot 
vuajtje.” (El-Ahkaf, 31) 

Surja vazhdon të flasë mbi kurejshët, t`i qortojë ata për 
veprimet që janë duke i bërë, me qëllim që t`i nxjerrë nga 
errësirat e mëdha duke sjellë kërcënime që kanë të bëjnë me 
ringjalljen dhe llogarinë. 

“A nuk e dinë ata se All-llahu, që krijoi qiejt dhe token, dhe nuk 
u lodh me krijimin e tyre, ka fuqi t'i ngjallë të vdekurit? Po, Ai 
është i plotfuqishëm për çdo send.” (El-Ahkaf, 33) 

Populli ad ishte më i fortë se populli kurejsh, kurse bota e 
xhindeve është edhe më e fortë se këta dy popuj. Prandaj, 
vallë njeriu do ta ndalë këtë kokëfortësi të mosbesimit? 

Surja El-Ahkaf përfundon me një ajet i cili kërkon nga 
Muhammedi që ta ndjekë shembullin e të dërguarve të zgje-
dhur (ulu-l-azmi), shembullin e Nuhut, Ibrahimit, Musait dhe 
Isait, sepse edhe këta kishin përjetuar vështirësi të cilat ua 
kishin sjellë popujt e tyre, ata kishin përjetuar pothuajse atë 
që po përjetonte edhe i Dërguari Muhammed, por qëndruan 
të vendosur, të pa luhatur, deri sa kaderi i All-llahut nuk 
gjykoi për fatin e tyre. 

“Ti (Muahamed) duro, ashtu sikurse duruan të dërguarit e 
vendosur dhe mos kërko ngutjen e dënimit për ta!”  

Është e vërtet se lufta mund të zgjasë shumë, por kur arri-
het rezultati i pritur, kujtimet e së kaluarës janë veçse çaste. 

“……sepse ditën kur do ta përjetojnë atë (dënimin) që u është 
premtuar, atyre u duket sikur nuk kanë jetuar vetëm se në një 
moment të shkurtër të ditës.” 

Është kjo që do ta përkujtojë të tërën.  
“Kumtesë e mjaftueshme! A mos shkatërrohet kush, pos popullit 

të shfrenuar?” (El-Ahkaf, 35) 

Suretu Muhammed 
Muhammedi 

 
Kjo sure është e njohur edhe me emrin El-Kital - luftimi 

(shpirti luftarak). Ajo bën të qartë se i Dërguari Muhammed 
është i Dërguari i mëshirës dhe i Dërguari i trimërisë (bete-
jës); se ai hakmerret ndaj dhunuesit i cili shtyp dhe i bën 
padrejtësi të pafuqishmit, ndaj njeriut i cili mashtron dhe 
tradhton të tjerët, ai nuk lejon të sundojë dhuna dhe padrej-
tësia, ai përpiqet me shpirtin e tij luftarak ta mposhtë padrej-
tësinë dhe tiraninë. 

Për ta njohur edhe më mirë ambientin e kësaj sureje, duhet 
doemos t`ia parashtrojmë vetes një pyetje: A thua çfarë 
fshihnin banorët e Bosnjës në zemrat e tyre ndaj serbëve të 
cilët i masakruan të pafajshmit dhe i dhunuan gratë e tyre? 
Vallë a ka gjë tjetër në zemrat e tyre veç urrejtjes dhe hidhëri-
mit?! A thua çfarë fshihnin banorët e Palestinës në zemrat e 
tyre kundër hebrenjve të cilët i dëbuan nga vendbanimet dhe 
shtëpitë e tyre dhe e nëpërkëmbën gjakun dhe të drejtat e 
tyre njerëzore? Vallë ka gjë tjetër në zemrat e tyre veç mllefit, 
zilisë dhe urrejtjes?! 

Po çfarë pritet që t`u thotë Kur`ani famëlartë të shtypurve, 
jeta e të cilëve është përbuzur kaq shumë dhe gjaku i të cilëve 
është kaq i pavlerë, në kohën kur ata përballen me armikun? 
Natyrisht se Kur`ani famëlartë thotë: “Luftoni ata, All-llahu i 
dënon dhe i mposht ata nëpërmjet jush, e juve ju ndihmon kundër 
tyre dhe shëron zemrat e njerëzve besimtarë. Dhe Ai mënjanon 
brengat nga zemrat e tyre. All-llahu ia pranon pendimin atij që do. 
All-llahu i di të fshehtat, me urtësi zgjidh çështjet.” (Et-Tevbe, 14-15) 

Duke iu referuar jobesimtarëve, surja përkatëse pohon se 
lufta dhe përgatitja luftarake është zgjidhja e vetme e cila do 
t`i edukonte dhunuesit: “Pra, kur t'i takoni në (luftë) ata që nuk 
besuan mëshojuni në qafë (mbytini) derisa t'i rraskapitni, atëherë 
lidhini, e pastaj, ose lidhni ose kërkoni dëmshpërblim përderisa lufta 

të mos pushojë. Kështu pra, po sikur të dojë All-llahu, Ai do të 
hakmerrej ndaj tyre, por Ai dëshiron t'ju sprovojë njërin me tjetrin. 
E ata që ranë dëshmorë në rrugën e All-llahut, atyre kurrsesi nuk 
ua humb veprat (por ua shton).” (Muhammed, 4) 

Lufta është një ilaç i hidhur, mirëpo shërben për të shëruar 
një sëmundje edhe më të hidhur. 

Surja Muhammed fillon me disa ajete të cilat e ngërthejnë 
ligjin e përgjithshëm universal i cili vlen për të gjitha kohët 
dhe vendet. Ajo thotë: “Ata të cilët vetë nuk besuan dhe penguan 
edhe të tjerët nga rruga e All-llahut, Ai ua ka asgjësuar veprat e 
tyre. Ndërsa atyre që besuan, bënë vepra të mira dhe atë që iu shpall 
Muhammedit e besuan, e ajo është e vërtetë prej Zotit të tyre, Ai 
atyre ua shlyen mëkatet dhe ua përmirëson gjendjen. Kjo është 
kështu, ngase ata që nuk besuan ndoqën të pavërtetën, e ata që 
besuan ndoqën të vërtetën që u erdhi prej Zotit të tyre. Kështu 
All-llahu u sjell njerëzve shembujt e tyre.” (Muhammed, 1-3) 

Pothuajse konceptet dhe principet e njëjta shtrohen edhe 
në fund të kësaj sureje: “Ata që nuk besuan dhe penguan të tjerët 
nga rruga e All-llahut edhe pse u ishte sqaruar rruga e drejtë, e 
kundërshtuan të Dërguarin, ata asgjë nuk mund t'i bëjnë dëm 
All-llahut dhe Ai do t'ua zhdukë veprat e tyre.” (Muhammed, 32) 

Muslimanët në fushëbetejë recitonin me zë të lartë dhe 
bashkërisht fragmente të kësaj sureje. Është me rëndësi të 
theksohet se ndërprerjet e ajeteve të kësaj sureje mbarojnë me 
shkronjën “mim” pa zanore, ndaj qëndrimi i përbashkët dhe 
njerëzit në të krijon një ritëm të veçantë (jehonë) e cila depër-
ton thellë dhe tremb zemrat e armiqve! Premtimi Hyjnor e 
konfirmon rezultatin e luftës së tillë duke i nxitur besimtarët 
në sakrificë dhe trimëri, në mbrojtje të besimi të tyre: “O besim-
tarë, nëse ju ndihmoni (fenë) All-llahun, Ai ju ndihmon juve dhe ju 
forcon këmbët. E atyre që nuk besuan, ata qofshin të përmbysur, Ai 
atyre ua ka asgjësuar veprat.” (Muhammed, 7-8) 

Në kontekst të shqyrtimit të këtyre instruksioneve ushta-
rake (normave ushtarake), Kur`ani famëlartë e përmend edhe 
përfundimin e shehidëve (vendin e tyre), siç i përmend edhe 
shpërblimet të cilat i presin këta: “E ata që ranë dëshmorë në 
rrugën e All-llahut, atyre kurrsesi nuk ua humb veprat (por ua 

shton). Ata do t'i udhëzojë dhe do të përmirësojë gjendjen e tyre. 
Dhe do t'i shtie në xhenetin, të cilin ua ka bërë të njohur atyre.” 
(Muhammed, 4-6) 

E pastaj sjell shembullin më të bukur me të cilin e ilustron 
begatinë dhe dhuntinë që i prêt besimtarët e sinqertë dhe 
besnikë: “Shembulli i xhenetit, i cili u është premtuar atyre që janë 
ruajtur (të devotshëm), në të cilin ka lumenj me ujë për pije, lumenj 
nga qumështi me shije të paprishur, lumenj nga vera e shijshme për 
njerëz, lumenj nga mjalti i kulluar, ata kanë aty edhe gjithfarë lloj 
pemësh, kanë edhe falje nga Zoti i tyre…..” (Muhammed, 15) 

E këtë vlerësim të lartë e kanë merituar pas madhërimit të 
All-llahut të shprehur pandërprerë dhe përkushtimit i cili ta 
kënaqë shpirtin: “Lutja e tyre aty është: “I lartë je o All-llah!”, e 
përshëndetja e tyre është: Selam! Dhe lutja e fundit e tyre: 
“Falënderimi i qoftë All-llahut, Zotit të botëve!” (Junus, 10) 

Duke folur për mbrojtjen e shoqërisë islame nga të këqijat 
të cilat u kanosen nga shumë grupe kundërshtare, pas bise-
dës për çështjen e besimtarëve dhe luftëtarëve të shenjtë 
islamë dhe të jobesimtarëve që sjellin vetëm armiqësi, surja 
Muhammed i rreket bisedës rreth munafikëve (hipokritëve) 
me qëllim që ta heqë mbulesën e fshehtësive dhe metodave të 
tyre të sëmura. Surja përkatëse vë në dukje se këta njerëz i 
shoqërojnë besimtarët nëpër ndejat e tyre, të tubuar përreth 
të Dërguarit fisnik, ata i dëgjojnë porositë dhe urdhrat të cilat 
dalin nga vetë i Dërguari, mirëpo janë me zemër dhe ndërgje-
gje të prishur. Këta marrin pjesë edhe në zbatimin e shumë 
riteve dhe dispozitave fetare të cilat janë të lehta, kurse armiq-
ve të Islamit ua përcjellin bisedat të cilat zhvilloheshin mes të 
Dërguarit dhe shokëve të tij. Komentet që bëjnë ua nxjerrin 
në shesh edhe më shumë të fshehtat e mosbesimit që kanë: 
“Prej tyre ka të tillë që vijnë të të dëgjojnë ty, por kur largohen prej 
teje, u drejtohen atyre që kanë dije e u thonë: “Çka tha ai (Muha-
mmedi) më parë?” Ata janë zemrat e të cilëve ua ka vulosur All-llahu 
e ata udhëhiqen pas dëshirave të veta.” (Muhammed, 16) 

Pyetjen e tyre “Çka tha ai Muhamedi më parë” e përshkon 
mosolija dhe nënçmimi, por fytyrat e tyre nxihen e zemrat u 
dridhen në çastin kur jepet kushtrimi për luftë, sepse ata nuk 



M U H A M M E D  E L - G A Z A L I    K O M E N T I  T E M A T I K  I  K U R ` A N I T  F A M Ë L A R T Ë  

m 666 M 

janë pasues të besimit të cilit mund t`i dalin zot. Lidhshmëria 
e tyre me jetën, kënaqësitë dhe të mirat e kësaj bote i bëjn 
frikacakë: “E ata që besuan po thonë: “Përse të mos shpallet një 
sure (që na e obligon luftën)?” E kur u shpall surja e qartë dhe në të 
u përmend lufta, i sheh ata, të cilët kanë zemra të sëmura (të dyshi-
mta), të shikojnë me një shikim si të ishin në agoni të vdekjes. I 
gjettë e keqja!” (Muhammed, 20) 

Me siguri që barra e përgjegjësisë së hipokritëve është më 
e rëndë se barra e përgjegjësisë së jobesimtarëve, bile e dyfi-
shtë. Ka shumë jobesimtarë të cilët nuk dinë asgjë mbi Islamin 
dhe e luftojnë të shtyrë nga mosnjohja. Ndërkaq, për sa u 
përket hipokritëve, këta jetojnë në mjediset ku jetojnë mus-
limanët, e dëgjojnë shpalljen e cila është duke zbritur, me sytë 
e tyre e shohin jetën e të Dërguarit, ndaj nuk kanë kurrfarë 
arsye: “Nuk ka dyshim se ata që u kthyen prapa (në mosbesim) pasi 
që u ishte sqaruar rruga e drejtë, djalli ua hijeshoi dhe shpresë të 
rrejshme u premtoi.” (Muhammed, 25) 

Sot hipokritët janë duke i përtërirë intrigat e të parëve të 
tyre. Këta marrin instruksione dhe udhëzime nga shumë qen-
dra ungjillore (misionare) apo nga shumë qendra të tjera të 
cilat aktivitetet e tyre të ndyra i zbatojnë në sistemin eduka-
tivo-arsimor, e pastaj ato i integrojnë në mjediset e muslima-
nëve duke nxitur trazime dhe kaos të paparë. Këta përhapin 
shumë teori dhe pikëpamje në mass-mediat ku jetojnë musli-
manët, kurse përparësi u japin atyre që nuk janë në pajtim me 
porositë dhe mësimet e pastra islame. Janë këta që shumë 
herë i braktisin dhe i lënë në vetmi dhe pa ndihmë njerëzit që 
përpiqen për qëllimet e shenjta. All-llahu i Madhëruar thotë: 
“Këtë ngase atyre që e urryen atë që e shpalli All-llahu (hebrenjve), 
u thanë: “Ne do t'ju dëgjojmë ju për disa çështje!” Po All-llahu i di 
fshehtësitë e tyre. E si do të jetë atëherë puna e tyre kur engjëjt t'ua 
marrin shpirtin duke i rrahur fytyrave dhe shpinave të tyre?” 
(Muhammed, 26-27) 

Vërtet All-llahu i Madhëruar nuk do ta lërë çështjen e hipo-
kritëve të pazbuluar, por, sidoqoftë, ata do të zbulohen nga 
veprimet dhe punët e tyre (sjelljet dhe metodat e punës): “E 
sikur të kishim dashur Ne, do t'i tregonim ty se kush janë ata, e do 

ti njihje nga shenjat e tyre. Po me siguri do t'i njohësh përmes mëny-
rës së fjalës së tyre, e All-llahu i di veprat tuaja.” (Muhammed, 30) 

Surja Muhammed përfundon duke i këshilluar besimtarët 
që të mos dorëzohen asnjëherë, pa marrë parasysh se sa e 
vështirë dhe e gjatë do të jetë lufta e tyre me armiqtë. Këta do 
të duhet t`u bëjnë ballë faktorëve që sjellin dobësinë dhe do të 
duhet ta durojnë barrën e rëndë të luftës së shenjtë: “Pra, mos 
u dobësoni e të kërkoni pajtim (armëpushim), kur ju jeni ngadhë-
njyes dhe All-llahu është me ju dhe nuk ju pakëson veprat tuaja.” 
(Muhammed, 35) 

Ndërsa për ata të cilët hoqën dorë dhe u treguan koprrac 
për mallin e tyre dhe nuk kontribuuan për ta ndihmuar të 
vërtetën, surja Muhammed thotë: “Ja, ju jeni ata që ftoheni për 
të dhënë në rrugën e All-llahut (për luftë kundër armikut tuaj), e 
dikush prej jush bën koprraci, e kush bën koprraci, ai bën kundër 
vetvetes, All-llahu s'ka nevojë, e ju jeni të varfër (keni nevojë). Po 
nëse ju i ktheni shpinën, Ai do t'ju zëvendësojë me një popull tjetër, 
që nuk do të jetë si ju.” (Muhammed, 38) 

Shoqëritë dorështrënguara, pjesëtarët e të cilave nuk janë 
të gatshëm të sakrifikojnë, nuk meritojnë të jetojnë! 

Suretu El-Fet`h 
Fitorja 

 
Pas Hudejbijes, muslimanët u kthyen të pakënaqur dhe të 

trishtuar. Ata kishin shpresuar se do ta vizitonin Bejtu-l-
Haramin (Qaben) dhe do të bënin tavaf rreth Qabes së nder-
shme, sa`j mes Safas dhe Merves, mirëpo kjo shpresë e tyre 
mbeti e parealizuar. Pas shumë negociatave të vështira me 
idhujtarët mekas, muslimanët u dëbuan nga Meka, vendi i 
tyre i shenjtë. Sikur të mos ishte urtësia e Pejgamberit s.a.v.s., 
mes tyre do të ndizej një luftë e ashpër. Rrugës për në Medinë, 
All-llahu i Madhëruar e zbriti këtë sure të ndershme përplot 
përgëzime e sihariqe: “Ne ty të dhamë (vendosëm për) një fitore 
të sigurt. Ashtu që All-llahu (pas fitores) të liroi ty prej mëkateve 
(që t'i mbathën) të mëparshme dhe prej atyre të mëvonshme (kur 
njerëzit do të pranojnë fenë islame dhe nuk do të jenë më mëkatarë) 
dhe ashtu të plotëson mirësinë e Vet ndaj teje në rrugën e drejtë. 
Dhe që All-llahu të ndihmon ty me një ndihmë të fortë.” (El-Fet`h, 1-3) 

Ndihmë të fortë! 
Po, ajo që ndodhi në Hudejbije ishte vërtet një fitore 

madhështore! 
Ishte fillimi i një fitoreje të sigurt, të pashmangshme dhe 

madhështore të Islamit. 
Ajo që ndodhi atje ishte fillimi i përhapjes së vrullshme të 

thirrjes islame dhe mënjanim i çdo pengese e cila do të qën-
dronte para kësaj thirrjeje. Pas shumë kushteve të cilat idhuj-
tarët ia diktuan Pejgamberit s.a.v.s., kushte këto që muslima-
nët i pranuan duke qenë të kërcënuar, sfera e thirrjes islame u 
zgjerua edhe më tej, ndërsa numri i atyre të cilët po e përqa-
fonin këtë fe dita-ditës bëhej më i madh. Që të gjithë e pranu-
an faktin se shteti islam tash e mbrapa posedon qenien e saj 
të vërtetë, se ky shtet islam është i pavarur. Nuk kaluan as dy 
vjet të plota, Meka e ndershme u dorëzua para Pejgamberit 
Muhammed i cili atëkohë kishte dhjetë mijë ushtarë. Idhujt 

që shekuj me radhë ishin adhuruar në vend të All-llahut, u 
bënë copë-copë. Mbi qiellin e Mekës tashti e tutje do të valonte 
vetëm flamuri i teuhudit (besimit në All-llahun Një, të Vetëm), 
kurse Bilali do të jetë ai i cili mbi Qaben e ndershme do të ngrejë 
zërin e ezanit që do të kumtohet deri në Ditën e Fundit! 

Urtësia e Pejgamberit s.a.v.s. në Hudejbije ishte ajo që i dha 
të gjitha këto fryte. Pikërisht për këtë All-llahu i Madhëruar e 
përgëzoi me falje dhe fitore. Më pas përgëzimi i tillë i përf-
shiu të gjithë besimtarët: “Ai është që në zemrat e besimtarëve 
dhuroi qetësinë për ta shtuar ata bindjen në besimin e vet që kishin. 
Ushtritë e qiejve e të tokës janë vetëm të All-llahut, e All-llahu është 
shumë i dijshëm dhe shumë i saktë. (E urdhëroi luftën) Edhe për t'i 
shtënë besimtarët dhe besimtaret në xhenete nëpër të cilët rrjedhin 
lumenj e ku do të jenë përgjithmonë, dhe për t'u shlyer të këqijat e 
tyre, e kjo është fitore e madhe te All-llahu.” (El-Fet`h, 4-5) 

Ndërkaq, për kundërshtarët kryelartë do të mbetet vetëm 
mjerimi të cilin do ta përjetojnë në këtë botë dhe në botën 
tjetër. Afërmendsh se këta do të mposhten dhe se flamuri i 
shirkut do t`u bjerë përtokë. Ata s`do të kenë aspak dobi nga 
fuqia dhe vullneti i tyre. Askush nuk mund ta mposhtë 
All-llahun e Madhëruar. 

“Edhe ushtritë (ndëshkuese) e qiejve e të tokës janë vetëm të 
All-llahut dhe All-llahu është i fuqishëm e i urtë.” (El-Fet`h, 7) 

All-llahu i Madhëruar e dërgoi Muhammedin me të vër-
tetën për ta shlyer injorancën, për të ndërtuar një shoqëri 
(Umet) e cila do të ngrihet mbi bazat e tesbihut dhe tahmidit 
(shoqëri, preokupim i së cilës do të jetë madhërimi dhe falën-
derimi i All-llahut)! Sahabët e Muhammedit s.a.v.s. u bënë 
udhëheqësit kryesorë të këtij Umeti përkushtues dhe të denjë 
(xhihadit). Ishin këta që në momentet e vështira (mendohet 
në prag të ndezjes së luftës mes muslimanëve dhe idhuj-
tarëve në Hudejbije) i dhanë besën dhe u zotuan para Mu-
hammedit s.a.v.s se do të jenë të gatshëm për vdekje! Asnjëri 
prej tyre nuk u tërhoq nga ky vendim. Kjo nuk është për t`u 
çuditur, sepse këta ishin të gatshëm të jetonin për hir të 
All-llahut, po edhe të vdisnin për hir të Tij. Prandaj, All-llahu 
i Madhëruar, thotë: “Ata që të zotohen ty, në të vërtetë, ata i zo-

tohen All-llahut, se dora e All-llahut është mbi duart e tyre. E kush 
e thyen (zotimin), ai e thyen vetëm në dëm të vetin, e kush e zbaton 
atë që i është zotuar All-llahut, Ai do t'i japë atij shpërblim të 
madh.” (El-Fet`h, 10)  

Që të gjithë u treguan besnikë ndaj çështjes së All-llahut, 
ndaj Ai shpalli kënaqësinë e Tij, i shpërbleu me të mirën e cila 
do të jetë në këtë botë dhe në botën tjetër: “Vërtet, All-llahu qe i 
kënaqur me besimtarët kur ata nën hijen e atij druri të zotoheshin 
ty dhe Ai e dinte se ç'kishin zemrat e tyre, andaj u dhuroi qetësimin 
dhe së shpejti i shpërbleu me një fitore (çlirimin e Hajberit). Dhe me 
pre të tjera të madhe, të cilën ata do ta marrin, All-llahu është i 
gjithëfuqishëm dhei urtë.” (El-Fet`h ,18-19) 

Surja El-Fet`h kishte zbritur menjëherë pas kthimit të 
muslimanëve në Medinë. Roli i kësaj sureje do të përqendro-
het t`i qetësojë e lehtësojë muslimanët, se vërtet këta duhet të 
jenë të qetë e të mos brengosen, sepse tërë çështja e tyre i 
takon vetëm All-llahut. Më pas, surja El-Fet`h ua nxjerrë në 
shesh të vërtetën e atyre që nuk u bashkuan me ata që përga-
titeshin për të dalë nga Medina (në momentin kur këta shko-
nin për në Mekë) dhe i mësoi muslimanët se çfarë t`u thoshin 
dhe me çfarë t`i përmirësonin apo dënonin. Muslimanët kishin 
vendosur ta kryenin Umren, ishin përgatitur gjatë kohë për 
t`u nisur drejt Mekës, ndërsa hipokritët, banorë të Medinës, 
thoshin me vete: “Këta nuk do të kthehen kurrë, do t`u sjellin 
një fatkeqësi të paparë këtyre kurejshët, këta do të mposhten 
dhe do të pësojnë disfatë të ashpër dhe të padëshiruar!” 

Mirëpo, për çudi dhe siç duket, këta hipokritë nuk kishin 
marrë kurrfarë mësimi nga dështimi i grupeve të cilat e 
kishin rrethuar Medinën e më në fund kishin dështuar të 
hynin. Siç duket, nifaku (hipokrizia) kishte depërtuar thellë 
në shpirtin e tyre. Ata i përgjojnë muslimanët në çdo hap, 
ndërsa ngjarjet i shqyrtojnë me urrejtjen dhe ligësinë që e 
kanë në shpirt. E kur s`kishin nga t`ia mbanin, shërbeheshin 
me gënjeshtra. 

All-llahu i Madhëruar i nxori në shesh gënjeshtrat e tyre: 
“Ata beduinë që mbetën pas (nuk erdhën me ty) do të thonë: “Neve 
na penguan pasuritë dhe familjet tona, andaj ti kërko falje për 

neve!” Ata flasin me gjuhët e veta atë që nuk e kanë në zemrat e 
tyre. Thuaj: “Kush mund ta pengojë dëshirën e All-llahut, nëse Ai 
dëshiron t'ju përfshijë ju ndonjë dëm, ose nëse Ai dëshiron t'ju gjejë 
ndonjë e mirë?” Jo, por All-llahu hollësisht di për atë që punoni ju. 
Por ju menduat se i dërguari dhe besimtarët kurrë nuk do të kthe-
hen të familjet e veta dhe kjo (bindje) në zemrat e tuaja duket e mirë 
dhe patët mendim të keq, ju ishit popull i shkatërruar. E kush nuk i 
besoi All-llahut dhe të Dërguarit të Tij, Ne pra, për jobesimtarët 
kemi përgatitur zjarr shumë të fortë.” (El-Fet`h, 11-13) 

Janë hipokritët që e njohin më së miri karakterin e idhujta-
rëve. E si të mos e dinë kur janë pjesë e tyre. Këta e dinin fort 
mirë se kurejshët asnjëherë nuk do t`i lejonin muslimanët të 
hynin në Mekë dhe, nëse ndodh të luftojnë, muslimanët do të 
mposhten, sepse janë të paktë në numër. S`ka dyshim se këta 
hipokritë mbetën të befasuar kur panë se muslimanët ishin 
kthyer nga Hudejbija shëndoshë e mirë, sidomos u befasuan 
në momentin kur dëgjuan se Umreja, e cila ishte paraparë 
dhe e pritur për këtë vit, ishte shtyrë për vitin e ardhshëm. 
Befasia e tyre do të arrijë kulmin kur do të shohin se si All-
llahu i Madhëruar do t`i rregullojë të gjitha çështjet e musli-
manëve, të cilat do t`ua garantojnë të mirën dhe fitoren.  

Më pas All-llahu i Madhëruar e konfirmon çështjen se 
dyert e pendimit do të mbeten edhe më tej të hapura për ata 
hipokritë të cilët dëshirojnë të kthehen drejt All-llahut, se kjo 
çështje është pjesë e mëshirës së Tij e cila përfshin çdo send! 
Mirëpo, me kusht që këta, pas kthimit, ta braktisin dhe lënë 
anash përkushtimin ndaj kësaj bote, t`i braktisin lakmitë e 
tyre ndaj interesave të këqija, e sidomos ta braktisin lojën e 
tyre të dyfishtë! 

All-llahu i Madhëruar thotë: “Vetëm i All-llahut është push-
teti i qiejve dhe i tokës, Ai fal kë të dojë dhe ndëshkon kë të dojë, All-
llahu është mëkatfalës dhe Mëshirues.” (El-Fet`h, 14) 

Pendimi i tyre do të pranohet vetëm pasi këta t`i luftojnë 
jobesimtarët e pamëshirshëm dhe t`i qëndrojnë besnikë 
kësaj lufte. 

“Atyre nga beduinët që ngelën pas, thuaju: “Ju do të 
ftoheni te një popull luftarak e i fuqishëm, t'i luftoni ata ose të 

dorëzohen (të pranojnë fenë islame), e nëse përgjigjeni (në thirrje), 
All-llahu ju jep shpërblim të mirë, e nëse nuk dilni sikurse ngelët 
pa dalë më parë, Ai ju ndëshkon me një dënim të padurueshëm.” 
(El-Fet`h, 16)  

Po kush janë ata të cilët në këtë ajet cilësohen si: …popull 
luftarak e i fuqishëm”? 

 Sipas asaj që është shkruar në shumë libra që merren me 
biografinë e Pejgamberit s.a.v.s., këta ishin popujt Hevazin 
dhe Thekif me të cilët u ballafaquan në ditën e Hunejnit. Disa 
të tjerë janë të mendimit se këta ishin një fis, i cili i takonte 
Musejlemetu-l-kedhabit (gënjeshtarit i cili pretendonte se 
është i dërguar), e që kishte dalë nga feja. Emri i tij ishte Benu 
Hanife. Ndërkaq disa thonë se ky popull luftarak e i fortë 
ishin persianët dhe romakët. Sido që të jetë, me rëndësi është 
se lufta kërkon sakrificë dhe durim të paparë. Për këtë arsye 
këtu nuk do të ketë mundësi për shtirje. 

Ata që munguan (që nuk morën pjesë në luftë me 
Muhammedin), u përpoqën t`i shoqëronin muslimanët në 
luftën kundër hebrenjve në Hajber, me qëllim që të arrinin të 
përfitonin nga të mirat dhe pasuritë të cilat do të vinin nga 
plaçka. Mirëpo, All-llahu i Madhëruar e refuzoi këtë. Ai nuk i 
lejoi Muhammedit s.a.v.s. që t`u jepte një privilegj të tillë 
këtyre hipokritëve. Surja thotë; “Kur të shkoni ju për të mble-
dhur prenë e luftës, ata që ngelën pas, do të thonë: “Na lejoni edhe 
ne të vijmë me ju!” Ata duan ta ndryshojnë vendimin e All-llahut! 
Ti thuaj: “Kurrsesi, ju nuk keni për të ardhur me ne, kështu ka 
thënë më parë All-llahu!” E ata do t'ju thonë: “Jo, por ju na keni 
zili!” Po ata janë që kuptojnë pak gjë.” (El-Fet`h, 15) 

 Çlirimi i Hajberit dhe mbisundimi i pasurive të tyre 
ndodhi plot katërdhjetë ditë pas kthimit të muslimanëve nga 
Hudejbija, një fitore kjo shpërblim nga ana e All-llahut e cila 
do të vlente vetëm për ata të cilët kishin marrë pjesë në 
Hudejbije. Siç dihet, Hajberi ishte një ndër bastionet më të 
forta dhe më të pasura të hebrenjve në Veri të Hixhazit. Çliri-
mi i Hajberit ndodhi plot njëzet vjet pas fillimit të thirrjes 
islame. Çlirimi i tij shënonte rënien dhe mposhtjen e flamurit 
të hebrenjve, e njëkohësisht edhe fundin e provincave të 

vogla të cilat kishin arritur të përqendroheshin në këtë pjesë 
të Hixhazit. Fill pas kësaj, të gjithë të tjerëve u erdhi shpirti në 
vend nga terrori i tyre në provincat në të cilat e kishin në 
dorë pushtetin. Gjarpërinjtë hebreje hodhën helmin e terrorit 
në çdo vend ku sundonin. 

Hebrenjtë asnjëherë nuk i shërbyen shpalljes e cila iu ishte 
zbritur, as që e respektuan atë në mënyrë të veçantë e të kul-
turuar, po as që tentuan t`i shpëtonin arabët nga idhujtaria 
(paganizmi) e cila ishte përhapur në mesin e tyre. Përkun-
drazi, hebrenjtë e ndihmuan dhe mbështetën idhujtarinë 
kundër të Dërguarit i cili i konfirmonte qartë parimet e teuhi-
dit dhe shpresonin që muslimanët një ditë do t`i ktheheshin 
idhujtarisë, e kështu nuk do të kishin mundësi të formonin 
shtetin e tyre dhe ta rregullonin pushtetin sipas vullnetit të tyre. 

E keqja e hebrenjve ishte se këta fenë e konsideruan mono-
pol të tyre, pjesë të kombit të tyre, ose simbol i cili do t`i 
dallonte nga gjithë të tjerët, thua se All-llahu është vetëm Zot 
i bijve të israilit, e jo Zot i gjithë njerëzve dhe botëve! 

Në momentin kur pretenduan pozitën e veçantë tek 
All-llahu, ata nuk bënë gjë që do t`i afronte me Të. Përkun-
drazi, këta përhapën edhe më tej tradhtinë, zinanë (kurvë-
rinë), kamatën, adhurimin e kësaj bote dhe të harruarit e botës 
tjetër, thua se feja të cilën e pretendonin ishte trashëgimi e 
tyre private për t`i vënë mbi popujt e tjerë. 

Megjithëse i Dërguari s.a.v.s. në ditët e para të vendosjes 
së tij në Medinë, fqinj me ta u tregua mjaft mikpritës dhe 
dashamirës, këta gjithmonë në vete e fshehën tradhtinë dhe 
të keqen, gjithmonë tentuan t`i kurdisin të keqen. Atëherë 
zbritën fjalët e All-llahut të Madhëruar: “Shumë ithtarë të librit 
(hebrenj, të krishterë), edhe pasi iu është bërë e qartë e vërteta, nga 
vetë zilia e tyre personale dëshiruan që pas besimit tuaj t'ju kthejnë 
në mosbesimtarë, pra ju lini dhe largohuni prej tyre derisa All-llahu 
ta sjellë urdhrin e vet. All-llahu ka mundësi për çdo send.” (El-
Fet`h, 109) 

Pas pak, All-llahu i Madhëruar erdhi me tërë çështjen e 
Tij. Hebrenjve u solli dënim të njëpasnjëshëm me qëllim që 
këta të kujtohen dhe të kenë frikë! E kur këta refuzuan t`i 

pranonin këshillat e sinqerta dhe këmbëngulën në padrejtë-
sinë dhe tiraninë e tyre, All-llahu i Madhëruar urdhëroi që 
në vitin e shtatë të hixhrit të rrënohej edhe bastioni i tyre i 
fundit në Hajber. Muslimanët arritën t`i zhvishnin hebrenjtë 
nga pushteti që kishin, pasurinë e tyre e shndërruan në pro-
në të muslimanëve, të cilët, të uritur e të rraskapitur, mezi 
qëndronin në këmbë. 

“All-llahu u premtoi juve pre të shumta që do t'i merrni, e këtë 
(të Hajberit) ua shpejtoi dhe pengoi duart e njerëzve kundër jush, e 
që kjo të jetë një shenjë e mirë për besimtarët e edhe që Ai t'ju drej-
tojë në rrugën e fortë.” (El-Fet`h, 20) 

Këtë të mirë All-llahu i Madhëruar e bëri për ata të cilët 
ishin nisur me të Dërguarin e Tij për në Hudejbije dhe i ishin 
zotuar nën hijen e pemës!! 

Surja El-Fet`h e bëri të qartë urtësinë Hyjnore të cilën e 
kishte zbatuar Pejgamberi s.a.v.s. në momentin kur iu shmang 
luftës me mushrikët në Mekë. Po qe se i Dërguari do të kishte 
hyrë në luftë, ata (mushrikët) do të pësonin disfatë të rendë, 
siç thotë All-llahu i Madhëruar: “Edhe sikur ata që nuk besuan 
t'ju luftonin ju, ata do të munden dhe do të kthejnë prapa, pastaj 
nuk do të gjejnë as mbrojtës, as ndihmës.” (El-Fet`h, 22) 

Po pse pra të mos hyjnë në luftë me mushrikët? 
Së pari, që Mekës t`i mbetej shenjtëria e trashëguar me 

kohë, por dhe për një arsye tjetër të rëndësishme. Islami tash-
më ishte përhapur, atë e kishin përqafuar shumë njerëz në 
Mekë, mirëpo presioni i paparë i jobesimtarëve i kishte bërë 
që ta fshihnin besimin e tyre për ta ruajtur jetën. Po të kishte 
nisur stuhia e luftës dhe muslimanët të përdornin armët e 
tyre, me siguri se e keqja do t`i përfshinte këta besimtarë të 
panjohur (vetë muslimanët nuk do të dinin se kush prej tyre 
është musliman) e do të vriteshin me të padrejtë. 

All-llahu i Madhëruar thotë: “Ata janë që nuk besuan, ju 
penguan t'i afroheni xhamisë së shenjtë (Qabes), duke i mbajtur 
kurbanet të penguar të arrini në vendin e vet. E sikur të mos kishte 
burra besimtarë dhe gra besimtare, që ju nuk i dinit, e t'i sulmonit 
duke mos ditur, dhe me mbytjen e ndonjërit prej tyre të turpëroheni 
(zoti do t'ju jepte leje të hyni në Mekë). (E bëri atë) Për të marrë 

All-llahu në mëshirën e vet atë që do. Dhe sikur të ishin të ndarë, 
Ne do t'i dënonim me një dënim të rëndë ata prej tyre të cilët nuk 
besuan.” (El-Fet`h, 25) 

Sidoqoftë, muslimanët të cilët në vitin e gjashtë të hixhrit u 
penguan ta bënin Umren dhe ta vizitonin Qaben, këtë e bënë 
në vitin e shtatë (një vit më pas), kurse vetëm një vit më vonë, 
gjegjësisht në vitin e tetë të hixhrit, muslimanët hynë në Mekë 
triumfues dhe çlirimtarë! 

A thua sa viktima pati gjatë gjithë kësaj periudhe? 
Fare pak, aq sa mund të numërohen në gishtat e dorës! 
Islami është fe që e konsideron për të shenjtë çështjen e 

shpirtit dhe të pasurisë, ai përpiqet që numri i viktimave të 
jetë sa më i vogël në të dyja anët e konfliktit. Po të numëro-
hen të gjitha viktimat qysh kur Islami filloi thirrjen e tij e deri 
në formimin e shtetit të parë islam, me siguri ky numër do të 
jetë më i vogël se numri i viktimave të cilat ranë në masakrën 
e natës së shën Bartolomeut ndërmjet katolikëve dhe protes-
tantëve në Paris në një natë! 

Mirëpo, Islami është vënë në sprovë nga ana e disa gënje-
shtarëve dhe propaganduesve të së keqes dhe imoralitetit. 

Mbi gjitha këto që kishin ndodhur qysh në Hudejbije po 
edhe më pas, All-llahu i Madhëruar thotë: “All-llahu ëndrrën e 
të Dërguarit të Vet e vërtetoi me realitet: se me vullnetin e All-llahut 
do të hyni në xhaminë e shenjtë (në Qabe) të siguruar, të rruani 
flokët e kokave tuaja, t'i shkurtoni e nuk do të keni frikë! Pra Ai ka 
ditur atë që ju nuk e dinit, para kësaj ju dha një fitore të shpejtë 
(Hajberin).” (El-Fet`h, 27) 

Më pas vjen ky ajet, tek i cili do të qëndrojmë më gjatë: “Ai 
është që e dërgoi të Dërguarin e Vet me udhëzim të plotë dhe me 
fenë e vërtetë, që të triumfojë mbi çdo fe, e mjafton All-llahu dësh-
mitar.” (El-Fet`h, 28) 

Ajeti në fjalë vë në pah në mënyrë të qartë se fitorja është 
aleat i përhershëm i Islamit, si në të kaluarën, ashtu edhe në 
të ardhmen, deri në Ditën e Fundit, se deri në momentin e 
kiametit flamuri islam do të qëndrojë i ngritur aty e këtu (në 
mbarë botën), pikërisht ashtu siç thuhet në hadithin e të Dër-
guarit sa.v.s.:  

“Umeti im është sikurse shiu, nuk dihet se cilat pika të 
shiut janë më të dobishme, të parat apo të fundit.” 

Mirëpo, duhet theksuar medoemos se fitorja e premtuar i 
kërkon kushtet të cilat duhet t`i plotësojë brezi ngadhënjim-
tar. Ata që nuk i përmbushin këto kushte, ata nuk do t`i reali-
zojnë ëndrrat e tyre. Në këtë rast le ta qortojnë vetveten, 
ndërsa All-llahut nuk do të arrijnë t`i bëjnë dëm. 

Ajeti me të cilën përfundon surja El-Fet`h flet për cilësitë e 
Umetit ngadhënjyes. All-llahu i Madhëruar thotë: “Muhammedi 
është i Dërguar i All-llahut, e ata që janë me të (sahabët) janë të 
ashpër kundër jobesimtarëve, janë të mëshirshëm ndërmjet vete, ti i 
sheh kah përulen (në rukuë), duke rënë me fytyrë në tokë (në sexhde), 
e kërkojnë prej All-llahut që të ketë mëshirën dhe kënaqësinë e Tij 
ndaj tyre. Në fytyrat e tyre shihen shenjat e gjurmës së sexhdes. 
Përshkrimi i cilësive të tyre është në Tevrat dhe po ky për-
shkrim është edhe në Inxhil. Ata janë si një farë e mbjellë ku 
mbin filizi i vet, e ai trashet, përforcohet dhe qëndron në trungun 
e vet, ajo e mahnit mbjellësin. (All-llahu i shumoi). Për t'ua 
shtuar me ta mllefin jobesimtarëve. All-llahu atyre që besuan dhe 
bënë vepra të mira u premtoi falje të mëkateve dhe shpërblim të 
madh.” (El-Fet`h, 29) 

Për një çast qëndroj te kjo fjali dhe bëj një krahasim mes dy 
rasteve që ndodhën gjatë një jave! 

Lexova në disa gazeta se një qeveri arabe, gjatë një opera-
cioni të saj ushtarak për spastrim, ka vrarë trembëdhjetë fun-
damentalistë muslimanë!! Gjithashtu këtyre ditëve lexova se i 
dërguari i posaçëm amerikan, i cili ndërmjetëson mes Sirisë 
dhe Izraelit, i ka thënë Izraeilit se Siria do të bëjë çmos për të 
nxjerrë në shesh çështjen e katër apo pesë ushtarëve të saj 
hebraikë të cilët janë vrarë, janë plagosur ose zënë robër në 
Liban para disa vjetësh. Izraeli këmbëngul që të gjenden e të 
kthehen trupat e ushtarëve të saj, nëse janë të vrarë ose të 
kthehen në vend, nëse janë gjallë. Populli hebraik shpreh kuj-
desin e tij të jashtëzakonshëm ndaj bijve të vet! 

Më pas arrita të bëja një krahasim mes këtyre dy informa-
cioneve, gjë që  ma bëri të qartë dallimin mes këtyre dy 

popujve sot! Më parë ishim ashtu siç na cilësonte All-llahu i 
Madhëruar: “…të ashpër kundër jobesimtarëve, janë të mëshir-
shëm ndërmjet vete.” Ndërsa sot kjo karakteristikë ka kaluar te 
tjerët. Ne nuk kemi mëshirë ndaj njëri-tjetrit, por përpiqemi 
të gjejmë shkak për të hyrë në konflikt. E pra, si mund ta 
kemi afër fitoren dhe ndihmën e All-llahut?! 

Më tregoni! Me çfarë do ta meritojë ky Umet i yni trashë-
giminë e tokës (sundimin dhe të mirën)?! 

Muslimanët janë të detyruar që t`i kultivojnë ndërmjet tyre 
virtytet e dashurisë dhe të mirësisë, të duhen dhe të jetojnë në 
vëllazëri. 

Suretu El-Huxhurat 
Dhomat 

 
Njerëzit më të moshuar e kanë të drejtën të jenë të respek-

tuar dhe t`i kenë të siguruara simbolet e respektit ashtu 
sikundër fëmijët që kanë të drejtë për një qëndrim të mëshir-
shëm, zemërbutë dhe skofiar. 

I Dërguari s.a.v.s., e konsideroi këtë një ndër shtyllat pari-
more të shoqërisë islame. Ai thotë:  

ھُ.  نَا حَقَّ  لِعَالمِِ
ْ

ا وَ َ�عْرِف
َ
ا وَ يَرْحَمْ صَغِ�َ�ن

َ
بِ�َ�ن

َ
رْ ك ِ

ّ
مْ يُوَق

َ
ا مَنْ ل يْسَ مِنَّ

َ
 ل

“Nuk është prej nesh ai që nuk është i mëshirshëm ndaj të vegjël-
ve tanë dhe kush nuk ua di respektin e duhur të vjetërve tanë (të 
drejtën e të vjetërve tanë) dhe ai i cili nuk e di respektin e duhur të 
dijetarit tanë.” 

Surja përkatëse i përfshinë disa aspekte të normave dhe 
virtyteve të cilat kanë për detyrë ta zbukurojnë shoqërinë 
islame, si dhe ta mbrojnë qenien dhe dinjitetin e saj. Nuk 
është e lejuar që dikush të vijë dhe në praninë e tij të veçohet 
duke dhënë urdhra ose urdhëresa, duke i dhënë përparësi 
ndonjërit, duke propozuar ose kundërshtuar.  

S`do mend se normë e parë e cila ka të bëjë me çështjen e 
muslimanëve konsiderohet mënyra e sjelljes dhe kulturës së 
tyre me vetë të Dërguarin, pastaj vijnë normat e sjelljes ndër-
mjet muslimanëve, e në fund normat të cilat kanë të bëjnë me 
marrëdhëniet e Umetit islam me gjithë popujt e tjerë. 

Mbi normat të cilat kanë të bëjnë me mënyrën e sjelljes së 
muslimanëve me të Dërguarin e tyre, All-llahu i Madhëruar 
thotë: “O besimtarë, mos bëni asgjë para (se të orientoheni në 
udhëzimet e) Zotit dhe të Dërguarit të Tij, kini kujdes All-llahun, 
se me të vërtetë All-llahu i dëgjon të gjitha dhe i di të gjitha. O ju që 
keni besuar, mos ngrini zërin tuaj mbi zërin e Pejgamberit dhe mos 
iu ngërmoni atij si i ngërmoheni njëri-tjetrit, e të zhduken veprat 
tuaja duke mos ditur ju.” (El-Huxhurat, 1-2) 

Në suren En-Nur është thënë: “Thirrjen e të Dërguarit mos e 
konsideroni si thirrjen tuaj ndaj njëri-tjetrit. All-llahu i di ata që 
tërhiqen prej jush tinëzisht, prandaj, le të ruhen ata që kundër-
shtojnë rrugën e tij (të të Dërguarit) se ata do t'i zë ndonjë telash, 
ose do t'i godasë dënimi i hidhur.” (En-Nur, 63) 

I Dërguari s.a.v.s. posedon metoda të posaçme me të cilat 
ai duhet të thirret, me anë të të cilave duhet të bisedohet me 
të, e që të gjitha duhet të shquhen me butësi, modesti, zë të 
ulët dhe mirësjellje. Ai është i Dërguar i All-llahut, ai i cili e 
kumton dhe predikon shpalljen e Tij, ai i cili e vë në praktikë 
udhëzimin e Tij. Respektimi i tij është çështje e fesë (është 
vetë fe). Mjaft që i ka vështirësitë që ia krijojnë jobesimtarët 
dhe hipokritët! Ata që kanë një qëndrim të hijshëm ndaj të 
Dërguarit, për ata do të ketë vend dhe shpërblim të posaçëm 
tek All-llahu, ndërsa për sa u përket atyre të cilët kanë hum-
bur normat e moralit dhe mirësjelljes, që janë të pagdhendur 
dhe pa edukatë, për ta vlen diçka tjetër. 

Një nga shenjat e imanit të sinqertë është edhe vërtetimi 
i lajmeve dhe i informatave të cilat dëgjohen, sepse mjafton 
të përhapet vetëm një trillim i sajuar që të shkaktojë tra-
zime të mëdha. 

“O ju që keni besuar, nëse ndonjë i pandërgjegjshëm ju sjell 
ndonjë lajm, ju shqyrtojeni mirë, ashtu që të mos e goditni ndonjë 
popull pa e ditur realitetin, e pastaj të pendoheni për atë që keni 
bërë.” (El-Huxhurat, 6) 

Dihet fort mirë se djalli e përgjon njeriun, ai e dëgjon fjalën 
e tij, e pastaj përpiqet të ndezë grindjen dhe përleshjen. Nëse 
djalli gjen një gabim të imët, ai përpiqet që ta zmadhojë, e bën 
mizën buall, nga një xixë ndez flakadanin. E shumta e konf-
likteve që ndodhin ditëve të fundit mes njerëzve janë pjellë e 
kësaj çmendurie (për gjëra tejet të imëta). Shoqëria islame 
duhet të jetë e vetëdijshme për këtë, ndaj, të gjitha mosma-
rrëveshjet në mjedisin e vet duhet t`i zgjidhë si duhet. Po nëse 
ndonjë fajtor kapardiset dhe vazhdon të gabojë, atij duhet t`i 
vihen kufijtë te thana. 

Kam parë shumë luftëra në të cilat është derdhur shumë 
gjak dhe të cilat u kanë sjellë humbje muslimanëve, e gjitha 

ngaqë nuk e merrnin rrezikun në sy t`ia thoshin të vërtetën 
agresorit dhe ngaqë s`ishin në gjendje ta bënin zap krimin e 
tij. Për rrjedhojë – poshtërohej tërë Umeti dhe shtoheshin pre-
tendimet e armikut. 

“Nëse dy grupe besimtarësh tentojnë të luftojnë ndërmjet vete, 
ju pajtoni ata, e në qoftë se ndonjëri prej tyre e sulmon tjetrin, atë-
herë luftojeni atë grup që vërsulet me pa të drejtë, derisa t'i bindet 
udhëzimit të All-llahut, e nëse ktheheni, atëherë me drejtësi bëni 
pajtimin ndërmjet tyre, mbajeni drejtësinë, se vërtet All-llahu i do 
të drejtit.” (El-Huxhurat, 9) 

Dobësimi i lidhjeve vëllazërore islame është një shenjë që 
paralajmëron të keqen, është një shteg që e mundëson hyrjen 
e jobesimtarëve (jomuslimanëve) në vetë qenien e muslima-
nëve me qëllim që t`i shfrytëzojnë pozitat e tyre të palakmu-
eshme në dobi të interesave të tyre vetjake. Më tregoni se 
kush humbë në këtë rast? Është Islami ai që humb fund e krye!  

Surja El-Huxhurat na tërheq vëmendjen drejt veprimeve të 
shëmtuara të cilat duhet t`i braktisim. 

Është mendjelehtësi t`i përqeshësh të tjerët, duke e mbajtur 
veten më të mirë se ata. Vlerën e vërtetë e di vetëm All-llahu i 
Madhëruar. 

Pozitën e çdo njeriu në një bashkësi e përcaktojnë virtytet e 
barabarta që hasen në trashëgimi dhe mjedisin ku jeton, 
saktësisht mes karakterit të tij të veçantë dhe rrymave të cilat 
e rrethojnë atë. Kush e di? Ndoshta tallesh me njeriun i cili do 
të ketë sukses në vendin ku ti ke dështuar! Ndodh që ai të 
prosperojë, kurse ti të ngecësh prapa! Nuk dihet! 

All-llahu i Madhëruar thotë: “O ju që besuat, nuk bën të tallet 
një popull me një popull tjetër, meqë të përqeshurit mund të jenë më 
të mirë nga ata të cilët përqeshin dikë tjetër, e as gratë me gratë e 
tjera, sepse mund të ndodhë që gratë e tjera të jenë më të mira se ato 
që përqeshin (duke nënçmuar njëri-tjetrin) dhe mos etiketoni njëri-
tjetrin me llagape. Pas besimit është keq të përhapet llagapi i keq. E 
ata që nuk pendohen, janë mizorë.” (El-Huxhurat, 11)  

Islami e hudh poshtë talljen, përqeshjen, turpërimin e të tje-
rëve, spiunimin, mendimin e keq për tjetrin, gibetin (përfoljen) 
dhe nemimen (bartjen e fjalëve). Për fat të keq, shumica e ndejave 

nuk arrijnë të shpëtojnë nga këto të meta. Po t`i kishin lënë anash 
dhe t`u shmangeshin këtyre të metave, gjysmën e jetës njerëzit 
do ta kalonin të heshtur (që do të ishte një shpërblim për ta)! 

Medoemos duhet konfirmuar se ne muslimanët jemi të 
detyruar që të njihemi me misionin dhe rolin tonë të shenjtë, 
që të njëjtën t`ua bëjmë të njohur edhe njerëzve të tjerë. Ne 
nuk jemi krijuar për t`i parë të tjerët prej së larti. Ne jemi të 
zotët e shpalljes e cila na obligon të dëshmojmë edukatë të 
lartë, urtësi, mëshirë dhe dashuri. Kam frikë se mos dështimi 
ynë qëndron në qasjen e keqe dhe mënyrën e gabuar të pre-
zantimit dhe interpretimit. 

“O ju njerëz, vërtet Ne ju krijuam ju prej një mashkulli dhe një 
femre, ju bëmë popuj e fise që të njiheni ndërmjet vete, e s'ka dyshim 
se te All-llahu më i ndershmi ndër ju është ai që më tepër është ruaj-
tur (nga të këqijat) e All-llahu është i dijshëm dhe hollësisht i njo-
hur për çdo gjë.” (El-Huxhurat, 13) 

Surja El-Huxhurat përfundon duke e shkoqitur pozitën e 
arabëve të cilët kishin hyrë në Islam duke mos dashur t`u 
përmbahen rregullave dhe normave të tij. Ata janë shembull i 
një populli që e ka trashëguar Islamin si emër (titull) por që 
nuk kanë të bëjnë me brendinë e tij (temën e vetë titullit), në 
zemrat e tyre nuk ka besim dhe bindje të sinqertë, kurse 
veprat e tyre janë larg mirësisë. 

All-llahu i Madhëruar thotë: “Beduinët thanë: “Ne kemi be-
suar!” Thuaj: “Ju nuk keni besuar ende, por thoni: ne jemi dorë-
zuar, e ende nuk po hyn besimi në zemrat tuaja. E nëse e respektoni 
All-llahun dhe të Dërguarin e Tij, Ai nuk ju pakëson asgjë nga vep-
rat tuaja, se All-llahu është shumë mëkatfalës, shumë mëshirues.” 
(El-Huxhurat, 14) 

All-llahu i Madhëruar ua tërheq vërejtjen se vetëm veprat 
e tyre (e jo shpresat) janë ato të cilat do të dëshmojnë në favor 
të tyre ose në dëm të tyre. 

“E nëse e respektoni All-llahun dhe të Dërguarin e Tij, Ai nuk 
ju pakëson asgjë nga veprat tuaja, se All-llahu është shumë mëkat-
falës, shumë mëshirues.” 

Ata nuk do të jenë muslimanë nëse nuk ia japin Islamit 
ndihmën e pritur, nëse i braktisin vlerat e tij në çastin kur ai 

ka nevojë për përkrahjen e tyre, nëse besimi i tyre fillon të 
bjerë në çastet kritike, sepse: 

“Besimtarë janë vetëm ata që besuan All-llahun, të Dërguarin e 
Tij, e mandej nuk dyshuan dhe për hir të All-llahut luftuan me 
pasurinë dhe me jetën e tyre. Të tillë janë ata të vërtetit.” (El-
Huxhurat, 15) 

Në kohën e sotme hasim shumë muslimanë të shtresave të 
ndryshme, të cilët u përngjajnë këtyre beduinëve. Këta i 
përkasin Islamit, por nuk i përgjigjen thirrjes së tij dhe nuk e 
mbështesin kur e ka vështirë. 

Suretu Kaf 
Kaf 

 
Në suren Kaf hasim një bisedë të gjatë rreth ringjalljes dhe 

shpërblimit (Ditës së Llogarisë). Kësaj i paraprijnë shumë 
argumente logjike që të sjellin në mendje madhështinë e 
fuqisë së Lartë sublime si dhe diturinë e gjerë e cila përfshin 
çdo gjë, sidomos mundësinë e rikthimit të dytë të këtyre kri-
jesave (krijimin e tyre për herë të dytë)! 

Argumentet e tilla kam arritur t`i shqyrtoj gjatë vëzhgimit 
të ushqimit që ha. Një pjesë e tij shndërrohet në energji e cila 
e rrit ngrohtësinë e trupit. Si? Nuk e di! Një pjesë tjetër shndë-
rrohet në qeliza në të cilat rrjedhë jeta. Prej tyre formohen 
eshtrat dhe mishi, në të cilat fshihen dhe grumbullohen të 
gjitha veçoritë e trashëguara (gjenet). Si? Nuk e di! 

Përditshmërinë e përshkojnë shumë procese të cilat ne nuk 
i kuptojmë dot e as që kemi mundësi t`i sqarojmë. 

Dijetarët të cilët merren me studimin e jetës në përgjithësi 
konfirmojnë qartë se jeta e një qelize i përngjan një qyteti. Ajo 
ka sheshe, lagje, rrjetin energjik dhe të ujësjellësit, megjithëse 
është kaq e imët sa nuk mund të shihet me sy të lirë. 

Pjesa tjetër e ushqimit, sipas proceseve biologjike të cilat 
ndodhin në organizmin e njeriut, kthehet në tokë, që për herë 
të dytë nga ajo të dalin kokrrat e misrit dhe kallinjtë e grurit 
të pastër të cilat më vonë i konsumon njeriu, duke e përsë-
ritur procesin të cilin e sqaruam më parë! 

Është fakt se çdo organizëm (trup të njeriut) kalon nëpër 
procesin e vdekjes dhe të ngjalljes. Ky proces përsëritet në 
organizmin e tij pothuajse në çdo orë apo në çdo moment, di-
tën dhe natën! Atëherë, përse të më habisin fjalët e All-llahut 
të Madhëruar: “Kaf, pasha Kur'anin e lavdishëm - do të ringjalleni! 
-  Por jo, ata u çuditën që u erdhi i Dërguari (qortues) nga mesi 
tyre, andaj jobesimtarët thanë: “Kjo është diçka shumë e çuditshme. 
A pasi të vdesim e të bëhemi dhe (do të kthehemi në jetë)? Ai kthim 

është larg (mendjes e mundësisë)!” Ne dimë se ç'pakësohet (ç'tret) 
toka prej tyre. Te Ne është edhe libri që ruan çdo gjë (numrin e tyre, 
emrat, pjesët e trupit).” (Kaf, 1-4) 

Pse të jetë rikthimi i krijesave gjë e çuditshme? Po a nuk 
është All-llahu krijuesi i tyre i parë? 

A nuk shohim një proces të tillë që pandërprerë vazhdon 
të zhvillohet në organizmin tonë, proces ky i cili zhvillohet 
mes trupit tonë dhe tokës mbi të cilën jetojmë? Ringjallja ndodh 
me siguri në çdo moment, por jobesimtari është kokëfortë 
dhe hutaq! 

Kur`ani famëlartë besimin e shëndoshë e ndërton mbi 
bazat e të menduarit dinamik dhe të arsyes së zgjuar, e pastaj 
atij i jep formën e shpjegimit mahnitës dhe të mrekullueshëm. 

Transmetues të shumtë bëjnë të ditur se njëra nga sahabet 
(gratë në kohën e Pejgamberit) e kishte nxënë përmendsh 
suren Kaf nga vetë goja e Pejgamberit s.a.v.s. sa kohë që e 
citonte çdo të premte. Fjalët e kësaj sureje ishin gurëzuar në 
mendjen dhe përforcoheshin gjithnjë e më shumë duke u për-
sëritur. Pastaj ato do të shndërrohen në sjellje, moral, përkush-
tim dhe program të jetës së saj. 

Për sa u përket besimtarëve të sinqertë, çështja e ringjalljes 
nuk është një koncept teorik, por çështje e gjallë dhe aktive e 
cila e mbizotëron tërë qenien e njeriut dhe e drejton atë: do të 
bëj diçka apo jo: 

“Ne e kemi krijuar njeriun dhe dimë se ç'pëshpërit ai në vetvete 
dhe Ne jemi më afër tij se damari (që rrah) i qafës së tij. Dhe se kur 
dy engjëjt qëndrojnë pranë tij në të djathtë dhe në të majtë. Që ai 
nuk hedh ndonjë fjalë e të mos jetë pranë tij përcjellësi i gatshëm.” 
(Kaf, 16-18) 

Ekziston një dallim tejet i madh mes jetës të cilën e prezan-
ton besimi (imani) dhe jetës të cilën po e prezanton dhe ofron 
civilizimi modern, i cili e përmend All-llahun shumë rrallë 
dhe flet shumë pak për takimin me Të dhe llogarinë para Tij! 

Religjionet që sot mbizotërojnë nuk ia dolën të krijojnë te 
njeriu ndjenjën e pranisë së Zotit. Vdekja, në sytë e shumë 
evropianëve dhe amerikanëve, është fundi i hidhur i ekzis-
tencës, ndërsa ajo që do të pasojë do të jetë një befasi të cilën 

këta fare nuk e kanë llogaritur dhe për të cilën nuk e çajnë as-
pak kokën! 

“(I thuhet) Ti ishe në një huti nga kjo (ditë) e Ne ta tërhoqëm 
perden tënde dhe tash ti sheh shumë mprehtë.” (Kaf, 22) 

Për çudi, ka shumë muslimanë të kapluar nga kjo ndjenjë. 
Ata nuk kandisin ta rregullojnë këtë jetë në të mirë të botës 
tjetër. Ata janë të gatshëm që së bashku me Zehaviun t`i për-
sërisin fjalët e tij e të thonë: Nuk e ndërrojmë një gjë që nuk e 
prek me ate që e prek! Çështja e Ahiretit për ta është vetëm 
një iluzion, sikurse që është iluzion edhe për zotërinjtë e tyre! 
Mirëpo, të mjerët nuk e dinë se kjo botë do të përfundojë një 
ditë, kurse njerëzit kanë për ta korrur atë që e kanë mbjellë 
ose atë që e kanë ofruar për atë ditë! 

Në këtë sure i hasim edhe dy skena të cilat e ilustrojnë 
ndodhitë e kësaj dite: 

E para ka të bëjë me engjëllin i cili e ka regjistruar gjithë 
atë që ka bërë jobesimtari mohues: “E shoku (përcjellësi) i tij do 
të thotë: “Kjo që është te unë (regjistri i veprave) është gati. Ju të dy 
(engjëjt) hidheni në xhehenem secilin mohues kryeneç. Secilin pen-
gues të veprave, mizor e të dyshimtë në fe. I cili All-llahut i shoqëroi 
Zot tjetër, pra hidheni atë në vuajtjet më të rënda.” (Kaf, 23-26) 

Në këtë moment përcjellësi i tij, djalli, i cili gjithmonë e ka 
mashtruar dhe ia ka zbukuruar veprat e tij të këqija, thotë: “E 
shoku i tij (djalli) thotë: “Zoti ynë, unë nuk u shmanga prej rrugës 
së drejtë, por ai vetë ka qenë i humbur larg.” Do të thotë: “Ai ka 
qenë i prishur para se unë ta prish atë!” (Kaf, 27) 

Ndërkaq, All-llahut të Madhëruar i takon fjala e fundit, 
përmes së cilës Ai do ta përfundojë këtë grindje të ashpër mes 
djallit dhe njeriut: “Ai (All-llahu) thotë: “Mos u grindni tash para 
Meje, se Unë më parë ju tërhoqa vërejtjen. Tek Unë nuk ndryshon 
fjala (vendimi) dhe Unë nuk jam zullumqar për robërit.” (Kaf, 28-29)  

Fjalët e këtij përcjellësi shejtan për jobesimtarin janë 
pothuajse të ngjashme me bisedën e cila është shënuar në 
suren El-En`amë, ku All-llahu i Madhëruar thotë: “Përkujto 
ditën kur Ai i tubon ata të gjithë (e u thotë): “O grumbull i xhin-
deve, ju mashtruat shumë njerëz!” E nga njerëzit që ishin miq të 
tyre (të xhinve) thonë: “Zoti ynë ne përfituam njëri prej tjetrit, dhe 

e arritëm afatin të cilin e caktove!” Tha: “(Zoti) Zjarri është vendi 
juaj, përgjithmonë jeni në të, pos (kohës) çka do All-llahu” Vërtet 
Zoti yt është më i urti, më i dijshmi.” (El-En`amë, 128) 

Ndërkaq, skena e dytë e cila e dëshmon ndodhitë e kësaj 
dite ka të bëjë me fatin e të devotshmëve dhe të të mirëve: 
“Ndërsa besimtarëve të ruajtur xheneti u afrohet krejt afër. Kjo 
është ajo që u premtohet për secilin që pendohet dhe që e ruan besën 
e dhënë. Për secilin që i është frikësuar Zotit pa e parë dhe ka qenë i 
kthyer te Ai me zemër të sinqertë. (U thuhet) Hyni në te, të shpë-
tuar, se kjo është dita e përjetshme.” (Kaf, 31-34)  

Edhe pse jeta në këtë botë është vetëm se një sprovë, e nuk 
është botë në të cilën shpërblehen dhe dënohen njerëzit, disa 
kriminelëve All-llahu i Madhëruar do t`ua shpejtojë dënimin 
edhe në këtë botë, me qëllim që ky të jetë mësim dhe ndësh-
kim për të gjithë ata që duan të bëhen kriminelë! Por, a thua 
tiranët dhe kriminelët do të frikësohen nga dënimet e tilla e 
do të pendohen? Kurssesi! 

“E sa e sa brezni para teje i kemi shkatërruar e që ishin më të 
fortë e më të shkathët se këta (idhujtarët kurejshitë). Ata brodhën 
andej e këndej nëpër tokë (për t'i ikur vdekjes). Por, a mos gjetën 
rrugëdalje?” (Kaf, 36) 

Surja Kaf i rikthehet botës dhe krijimit të saj, ajo e për-
mend faktin se All-llahu është Ai i cili me fuqinë e Tij e ka 
krijuar atë pa u lodhur e rraskapitur fare! E si të lodhet kur e 
tërë çështja e Tij e krijimit qëndron mes dy shkronjave “Kaf” 
dhe “Nun” (Shprehja “Kun” do të thotë “Bëhu”)? Sikur Ai të 
ishte lodhur pas krijimit të krijesave, si do të ishte e mundur 
që më pas t`i rregullonte dhe drejtonte të gjitha çështjet e tyre, 
si do ta rregullonte çështjen e qiejve dhe tokës, si do ta plotë-
sonte çështjen e furnizimit të krijesave të Tij, ushqimin e boll-
shëm për shumë krijesa, qofshin ata njerëz apo kafshë dhe i 
cili duhet të jetë i gatshëm gjatë tërë kohës? Si do të mund t`i 
urdhëronte yjet të merrnin rrugën e tyre në galaktikë? Nëse 
Ai është lodhur një herë, me siguri do të lodhet edhe për së 
dyti dhe për së treti!! E pas kësaj nuk do të ndodhë tjetër, pos 
që i tërë sistemi i kësaj bote të shkëputet nga dora e Tij! Mu 
për këtë All-llahu i Madhëruar thotë: “Ne krijuam qiejt e tokën 

dhe gjithçka ka ndërmjet tyre brenda gjashtë ditësh dhe Ne nuk 
ndjemë lodhje.” (Kaf, 38) 

Është fakt se t`ia ngjitësh lodhjen dhe rraskapitjen Zotit 
është çmenduri në të cilën kanë rënë shumë njerëz mendje-
lehtë. Mirëpo, Kur`ani famëlartë i hedh poshtë të gjitha këto 
marrëzi dhe gjëra të kota që thuhen për Zotin e botëve, kurse 
në anën tjetër i vërteton ato që i takojnë All-llahut të Madhë-
ruar, lavditë dhe madhështitë. 

Kur`ani famëlartë e ngre besimin mbi parimet e shëndosha 
të logjikës së njeriut, ai i flak të pavërtetat. Mu për këtë surja 
Kaf përfundon se Muhammedi nuk është udhëheqës ushta-
rak i cili i ndryshon doktrinat (besimin) e të tjerëve me fuqi, 
ashtu siç mund të ndryshohen rrethanat shoqërore dhe eko-
nomike. Ai nuk është veçse një përkujtues besnik dhe një 
këshillues i sinqertë. 

“Ne e dimë më së miri çka thonë ata, e ti ndaj tyre nuk je ndonjë 
dhunues, ti këshilloje me këtë Kur'an atë që i ka frikë kërcënimit 
Tim.” (Kaf, 45) 

Këshillimi dhe paralajmërimi është detyra kryesore e të 
dërguarve dhe thirrësve deri në frymëmarrjen e fundit. Disa 
komentues janë të mendimit se një gjë e tillë vlente para se të 
zbriteshin ajetet e luftës. Medoemos duhet të them se një 
konstatim i tillë është vetëm një mendjelehtësi, sepse lufta ka 
për qëllim mbrojtjen e thirrjes dhe mbrojtjen e të drejtave, e 
assesi nuk vlen për t`i futur njerëzit me dhunë në fe dhe 
besim! Muhammedi asnjëherë dhe asnjë ditë nuk ka qenë i 
ashpër, as që ka ushtruar ndonjëherë dhunë ndaj dikujt që të 
përqafojë fenë e tij. 

Suretu Edh-Dharijat 
Erërat që ngrenë pluhur 

 
Surja Edh-Dharijat fillon me një varg përbetimesh të cilat 

meritojnë një shqyrtim dhe studim të thukët e së afërmi. Ajo 
fillon me përbetimin në erërat e fuqishme të cilat paraqesin 
elementin më vital të jetës së përditshme në sipërfaqen e 
tokës, duke marrë parasysh se ato i bartin retë të cilat më pas 
i lëshojnë pikat e shiut, që shndërrohen në ujë për njerëzit 
dhe kafshët, kurse tokën e përshtatin për mbjellje dhe kulti-
vim. Po të na priteshin dhuntitë e ajrit, me siguri se do të na 
zihej fryma dhe do të vdisnim. Shumë herë e kam pyetur 
veten për frymën që i mbush mushkëritë e mia: A thua ne 
njerëzit e shkëmbejmë atë? Vallë fryma që del nga mushkë-
ritë e mia shkon te tjerët? 

Rrymat e ajrit udhëtojnë dhe e përfshijnë çdo krijesë në 
sipërfaqen e tokës, ato ngjiten dhe bien në sipërfaqen e tokës, 
pastaj fryn era dhe i drejton në të gjitha anët e globit: lindje, 
perëndim, veri dhe jug! Ndodh që fryma e mushkërive të mia 
t`i mbushë mushkëritë e ndokujt në Evropë apo Azi!! Kushe-
di? Kush është ai i cili e mbikëqyr dhe mban nën kontroll një 
gjë të tillë? Kush është ai që e përcjell çdo lëvizje të erës së 
fuqishme, që e përcakton atë në çdo moment të jetës? Ai është 
All-llahu, vetëm Ai mbikëqyr një gjë të tillë! 

Pastaj, këto erëra i bartin retë e shiut të cilat priten me 
padurim nga njerëzit dhe kafshët e etshme, nga toka e thatë 
(për t`u ngjallur). 

Prej nga na vjen uji të cilin ne pastaj e përdorim për ujitje 
dhe për pije? A nuk është e vërtetë se na vjen nga larg, nga 
një distancë mijëra kilometrash, nga lindja dhe perëndimi, 
nga burimet natyrore të cilat janë shumë larg nesh, për të 
arritur në buzët tona? 

Erërat e lehta janë në gjendje që t`i bartin këto sasi të 
mëdha të ujit nga të cilat formohen lumenj të mëdhenj! 

Surja përkatëse sjell një ilustrim të këtyre erërave të cilat 
fryjnë fuqishëm duke thënë: “Pasha erërat që ngrehin dheun 
dhe e shpërndajnë. Pasha retë që e bartin shiun e rëndë. Pasha 
anijet që lundrojnë lehtë. Për engjëjt që bëjnë ndarjen e çështjeve. 
S'ka dyshim se ajo që u premtohet është e vërtetë e sigurt. Dhe 
se shpërblimi (gjykimi për vepra) do të ndodhë patjetër.” (Edh-
Dharijat, 1-6)  

Habitem shumë që ajri i qetë e i butë bart dhe lëviz re 
vigane e të mbarsura me shi. Me siguri se një gjë e tillë është e 
mundur për All-llahun e Madhëruar, i Cili, krahas betimit në 
erërat, bën me dije se Dita e Gjykimit është e vërtetë dhe se të 
gjithë njerëzit do të merren në përgjegjësi për atë që e kanë 
bërë dhe për atë që e kanë lënë pas dore! 

Pas këtij ajeti vijnë një varg përbetimesh në të cilat thuhet: 
“Pasha qiellin plot rrugë. Ju gjendeni në një thënie kontradiktore.” 
(Edh-Dharijat, 7-8) 

Qielli dhe horizontet e tij të panumërta janë përplot rrugë 
të harmonizuara. Çdo gjë lundron sipas një plani dhe rendi të 
caktuar me saktësi. 

Ta lëmë çështjen e qiellit dhe t`i hedhim një sy çështjes së 
tokës. All-llahu i Madhëruar thotë: “Edhe në tokë ka argumente 
për ata të bindurit.” (Edh-Dharijat, 20) 

Thashë me vete: “Po sa të rëndë që jemi në këtë sipërfaqe 
të tokës! Po sa e rëndë është vetë toka në në këtë hapësirë 
(kozmos)! Megjithëkëtë, ajo vazhdon edhe më tutje të udhë-
tojë me një shpejtësi të madhe duke e bartur tërë atë peshë 
me vete, pa u lodhur dhe pa e gabuar rrugën. “Po edhe në veten 
tuaj. A nuk jeni kah e shihni? E në qiell është furnizimi juaj dhe ajo 
që ju premtohet. Pasha Zotin e qiellit e të tokës, kjo është një e 
vërtetë, ashtu siç është se ju flisni.” (Edh-Dharijat, 21-23) 

Trupi (organizmi) i njeriut, me tërë aftësitë dhe dhuntitë e 
tij të ndryshme, sistemin e të dëgjuarit, shikimit, nuhaturit, 
aftësisë dhe fuqisë mendore, është një sistem i komplikuar. 
I Lartmadhëruar qoftë All-llahu i Cili e krijoi, që ia dha for-
mën më të bukur, të dëgjuarit dhe të parët dhe zemrën. Me-
gjithëkëtë, njeriu ulet në kolltuk i vetëmashtruar dhe thotë: 
“Nuk ka zot, jeta është materie (e cila zhduket dhe përfun-

don)”! E nëse jeta është materie, kush është pra Ai i cili e ndër-
toi atë dhe në te vuri sistemin e duhur dhe rregullin e përpiktë?” 

Do të largohemi nga mesi i sures për t`i hedhur një sy 
fundit të saj që është në përgjigje të kësaj pyetjeje: “Ne, me 
forcën tonë e ngritëm qiellin dhe Ne e zgjerojmë atë. Edhe tokën Ne 
e kemi shtruar, sa shtrues të mirë jemi. Dhe Ne krijuam prej çdo 
sendi dy lloje (mashkull e femër) që ju të përkujtoni (madhështinë e 
Zotit).” (Edh-Dharijat, 47-49) 

Ndodh që jobesimtarin e vetëmashtruar e të pakujdes-
shëm ta befasojnë fatkeqësitë të cilat për pak që nuk e marrin 
me vete. Pikërisht për këtë All-llahu i Madhëruar thotë: “Pra, 
ikni e mbështetuni te All-llahu, unë prej Tij jam një qortues i hapët. 
E mos i shoqëroni All-llahut edhe ndonjë zot tjetër, edhe për këtë 
unë jam i Dërguar prej Tij që t'ju tërheq haptazi vërejtjen.” (Edh-
Dharijat, 50-51) 

Mirëpo, jobesimtarëve u është dhuruar aftësia për të thënë 
fjalë të bukura në masën që nuk u është dhënë dhuntia e 
arsyetimit të mirëqenë. Ata me fjalorin e tyre të paturpshëm i 
cilësojnë thirrësit e All-llahut dhe i përshkruajnë si magjis-
tarë, të çmendur dhe të prapambetur mendërisht! 

“Ja, ashtu pra, edhe atyre që ishin më parë nuk u erdhi i dërguar 
e që nuk i thanë: “Është magjistar ose është i çmendur!” A mos e 
porositën njëri-tjetrin me këtë? Jo, por ata janë popull renegat.” 
(Edh-Dharijat, 52-53) 

S`do mend se tejkalimi i kufirit të mëkateve i ka bërë që 
edhe më tutje të jenë në sprovë. 

Mesi i sures Edh-Dharijat flet për fatin përfundimtar të 
cilin e kishin përjetuar disa nga popujt e këtillë. Ajo fillon me 
rrëfimin rreth miqve të ndershëm të cilët kishin ardhur për ta 
vizituar Ibrahimin a.s., rrëfim ky që zbulon kuptimin e zvetë-
nuar të ithtarëve të Librit për çështjen hyjnore, sidomos 
ndikimin e mendimit pagan! 

Kur`ani famëlartë bën me dije se miqtë e ndershëm të cilët 
erdhën për ta vizituar Ibrahimin a.s. ishin melekë, se ata i 
kishin sjellë lajme të gëzuara nga All-llahu i Madhëruar, se Ai 
do ta përgëzonte me një fëmijë të ditur (Is`hakun), siç e lajmë-
ruan se All-llahu i Madhëruar do t`i shkatërronte vendba-

nimet e ndotura të cilat nuk kishte mundur t`i përmirësonte 
Luti a.s.. 

Mirëpo, Dhiata e vjetër e tregon ndryshe këtë rrëfim. Ajo 
thotë se All-llahu kishte drekuar me Ibrahimin a.s. Ajo gjith-
ashtu përmend se Ibrahimi i kishte shtruar Zotit të botëve 
sofrën plot, viç të pjekur dhe bukë, se All-lahu kishte ngrënë 
derisa ishte ngopur!! 

Këtë e përmend Dhiata e vjetër. 
Ndërkaq, Kur`ani famëlartë - i vënë në dyshim nga ithta-

rët e Librit - i qëron të gjitha këto të pavërteta dhe i hedh 
poshtë të gjitha thëniet e Dhiatës së vjetër! Është e saktë se 
ithtarët e Librit nuk e njohën All-llahun siç duhet dhe siç 
meriton Ai!! 

Më pas surja përkatëse flet për faraonin dhe ushtrinë e tij, 
për çështjen e beni israilëve dhe anashkalimin e të drejtave të 
tyre nga ana e faraonit: “E Ne e kapëm atë dhe ushtrinë e tij dhe e 
hodhëm në det, dhe ai e bëri veten të jetë i sharë.” (Edh-Dharijat, 40) 

Ai vërtet kishte bërë vepra që ishin për t`u sharë, ndaj u 
hodh në det ashtu siç hudhen farat në tokë. Për të nuk derdhi 
lot as qielli, as toka. 

Pastaj surja rrëfen për popullin ad i cili shumë herë e 
shtronte pyetjen: “Kush është më i fuqishëm se ne?” 

“Edhe në adin (kemi lënë shenjë) kur Ne lëshuam kundër tyre 
erën rrënuese, e cila nuk la send pa e shndërruar në mbeturinë.” 
(Edh-Dharijat, 41-42) 

Ata u rrëmbyen nga kjo tokë pa bërë kurrfarë rezistencë. 
Kështu u bë edhe me vendbanimet e tjera zullumqare. Atyre 
All-llahu u çoi të dërguar të cilët e kishin për detyrë t`i njih-
nin me All-llahun, t`ua përkujtonin dhe përmendnin takimin 
me Të, t`u kërkonin përmbushjen e të drejtave dhe detyrave 
që i kanë ndaj Tij. Sidoqoftë, këta nuk e kuptuan fare dhe 
vazhduan të jenë kryelartë, ndaj edhe merituan të dërrmo-
heshin krejtësisht. 

All-llahu nuk ka nevojë për krijesat e Tij. Ai është i pasur 
dhe i pavarur prej tyre. Kur Ai i obligon robërit e Tij me për-
kushtim (ibadet), i obligon të shprehin mirënjohje dhe falën-
derim ndaj dhuntive të Tij, që ata ta ndiejnë madhështinë e 

Tij dhe nevojën e tyre për Të. A thua ky obligim është i rëndë 
dhe i vështirë për ta? 

“Unë nuk i krijova xhindet dhe njerëzit për tjetër pos që të më 
adhurojnë. Unë nuk kërkoj prej tyre ndonjë furnizim e as dëshiroj të 
më ushqejnë ata. All-llahu është furnizues i madh. Ai fuqiforti.” 
(Edh-Dharijat, 56-58) 

Mospërkushtimi dhe mosmirënjohja të cilën janë duke e 
shfaqur njerëzit ndaj Zotit të tyre nuk do të kalojë pa u 
ndëshkuar. Ata do ta pësojnë si të parët e tyre: “S'ka dyshim se 
atyre që bënë mizori u përket dënimi si pjesa e dënimit të shokëve të 
tyre, andaj, të mos e kërkojnë shpejtimin e tij.” (Edh-Dharijat, 59) 

Vërtet dënimi i tyre do të jetë i njëjtë, por edhe përfundimi 
i tyre do të jetë i përbashkët dhe i njëjtë: “Të mjerët ata që nuk 
besuan për atë ditën e tyre të premtuar.” (Edh-Dharijat, 60) 

Suretu Et-Tur 
Kodra e Turit 

 
Surja Et-Tur (Kodra e Turit) është një shembull i mirë që 

tregon se si ndikon (influenca dhe efekti qetësues) Kur`ani 
famëlartë në shpirtin e njeriut në momentin kur e ndriçon me 
udhëzimin Hyjnor. Ajo sjell dritën dhe shkëlqimin në jetën e 
besimtarëve ashtu sikundër mëngjesi i kthjellët bie në natën e 
errët dhe e zhduk errësirën duke i ndriçuar të gjitha anët! 

Xhubejr ibn Mut`am ishte njëri nga idhujtarët i cili e 
përfaqësonte delegacionin e mekasve të cilët kishin ardhur në 
Medinë për të zhvilluar negociata me të Dërguarin s.a.v.s. 
rreth lirimit të robërve të zënë në Luftën e Bedrit. Xhubejr ibn 
Mut`am thotë se kur kishte arritur në Medinë, muslimanët ki-
shin hyrë në xhami dhe po e falnin namazin e akshamit pas 
Pejgamberit s.a.v.s., kurse ky kishte ngelur jashtë xhamisë! 
Duke qenë aty, ky kishte dëgjuar se si Pejgamberi s.a.v.s. e 
lexonte në namaz suren Et-Tur. Pas kësaj, ai kishte ndier se 
në brendinë e tij diç kishte filluar të ndryshonte. Shirku i cili 
gjendej në ndërgjegjen e tij kishte filluar të lëkundej. Ndiente 
se si shpallja e lexuar po i çrrënjoste mbeturinat e fundit të 
kufrit në shpirtin e tij. 

Xhubejr ibn Mut`am thotë: “Dëgjova të Dërguarin s.a.v.s. 
duke e lexuar në namazin e akshamit suren Et-Tur, e kur arriti 
në këtë ajet: “A mos u krijuam prej kurgjësë, apo ata vetë janë kri-
jues? A mos ata i krijuan qiejt e tokën? Jo, por ata nuk janë të bindur. 
A mos te ata janë depot e Zotit tënd, apo ata i mbizotërojnë?” (Et-Tur, 
35-37) – Zemra ime desh të fluturonte (të hidhej jashtë)..!!” 

Në një transmetim tjetër, Xhubejr ibn Mut`ami thotë: 
“Erdha në Medinë me qëllim që të bisedoja me të Dërguarin 
s.a.v.s. rreth robërve të Luftës së Bedrit. Njerëzit më sollën 
pranë tij, ku ja ai po e falte së bashku me shokët e tij namazin 
e akshamit. Dëgjova t`i lexonte ajetet e kësaj sureje: “Pasha 
Turin. Dhe librin e shkruar në rreshta. Në lëkurë të shtrirë. Pasha 

shtëpinë (Qaben) e vizituar (ose Bejti Mamurin në qiell). Pasha 
kulmin e ngritur (qiellin). Pasha detin e mbushur (ose detin e 
ndezur flakë në kiamet). Është e vërtetë se dënimi i Zotit tënd do të 
ndodhë patjetër. Atë nuk ka kush që mund ta largojë.” (Et-Tur, 1-8) - 
M`u bë sikur zemra po më copëtohej. Atë ditë e pranova 
Islamin nga frika se mos mbi mua bie dënimi i All-llahut! 
Nuk besoja se do të kisha mundur të ngrihesha nga vendi ku 
isha ulur përderisa të mos binte mbi mua ky dënim.” 

Është e vërtetë se ky njeri i braktisi idhujt dhe shpëtoi. 
Janë të shumtë ata që Kur`ani famëlartë i nxori nga errësira 
në dritë! 

Afërsia mes Shpalljes së mëhershme dhe Shpalljes së 
mëvonshme është çështje tejet e dukshme (që ende ekziston). 
Nga ana e kodrës Tur u thirr Musai për ta bartë barrën e luf-
tës kundër faraonit; e nga ana e Bejtu-l-Ma`murit (Qabeja) u 
thirr Muhammedi s.a.v.s. me qëllim që t`i përforconte shtyllat 
e teuhidit (Besimit në All-llahun Një, të Vetëm), ta vendoste 
fenë e vërtetë mbi faktet e shëndosha e të vërteta e assesi në 
iluzione dhe mashtrime. 

Siç duket, letrat e shtrira në lëkurë janë fletushkat që iu 
shpallën Musait, kurse deti i mbushur është Deti i Kuq, vendi 
ku u përmbyt dhe u fundos faraoni, apo vendi ose humnera 
ku u fundos pretendimi i hyjnisë së pavërtetë (të rreme). 
Njëherë, ky është edhe mendimi i dijetarit të shquar Ibn Ashur. 

Duam të theksojmë se Musai e mori Tevratin si libër i cili 
do t`i shërbente për formimin e fesë dhe shtetit, mu ashtu 
sikundër Muhammedi, i Dërguari ynë, e mori Kur`anin si 
libër me anë të të cilit i përforcoi shtyllat e fesë dhe të shtetit. 

Ndërkaq, sa i përket Isait, Inxhili i tij erdhi në margjinat e 
Tevratit, si vazhdim i tij, kuptohet me disa lehtësime të caktu-
ara. Sido që të jetë, Kur`ani famëlartë e ngërthen versionin 
final dhe të plotë të normave të cilat kanë të bëjnë me akiden 
dhe sheriatin (besimin dhe ligjin hyjnor). Në të u shkrua 
shpallja e cila do të ngelë e tillë deri në Ditën e Kijametit. Ai 
është prova e vetme e shpalljes të cilën e pranuan të gjithë 
pejgamberët e mëparshëm. Shpallja e tillë do të vlejë për të 
gjithë njerëzit dhe për të gjitha kohërat. 

Surja Et-Tur i konfirmon qartë paralajmërimet ndaj kun-
dërshtarëve të shpalljes së fundit. Këta meritojnë të kenë të 
ardhme të errët. E çka ndodh me të devotshmit? Nuk ka dy-
shim se për ta vlen e nesërmja që t`u buzëqeshë vetëm këtyre, 
për ta do të ketë dhunti të përhershme, të cilat i krijuan me 
dëlirësinë dhe çiltërsinë e shpirtit, pastërtinë e duarve dhe 
përqendrimin e fuqishëm në rrugën e vërtetë. 

“(Këta) Thonë: “Ne edhe kur ishim në familjet tona, ishim 
ata që frikësoheshim. E All-llahu na dhuroi të mira dhe na ruajti 
prej dënimit të erës (flakës) së nxehtë të zjarrit. Ne më parë 
ishim ndër ata që e lutëm Atë, e Ai është bamirës, mëshirues.” 
(Et-Tur, 26-28) 

Fill pas paralajmërimeve të cilat vlejnë për jobesimtarët 
dhe premtimet e mira të cilat vlejnë për besimtarët, në mes të 
sures e hasim urdhrin i cili i referohet të Dërguarit s.a.v.s. që 
të qëndrojë i paluhatshëm dhe të shfaq durimin në çështjen e 
thirrjes, të jetë i përpiktë dhe ta përmendë gjithnjë çështjen e 
All-llahut: “Pra ti përkujto (me Kur'an) se me dhuntinë e Zotit 
tënd ti nuk je as falltor, as i çmendur.” (Et-Tur, 29) 

Prej nga falli në fenë e natyrës së shëndoshë? Prej nga 
çmenduria në fenë e logjikës dhe mendjes së shëndoshë? 

Madhështia e Islamit qëndron (konsiston) në faktin se ai e 
përfaqëson humanizmin sublim i cili e flak çdo shtrembërim, 
gabim, sforcim dhe bredhje. 

Mu për këtë, në këtë sure shtrohen pesëmbëdhjetë pyetje 
të njëpasnjëshme të cilat, porsi një goditje elektrike, e kalojnë 
njeriun nga një gjendje në tjetër, goditje e cila e detyron të 
mendojë mbi të sotmen dhe të ardhmen: 

1 - “E ata thonë: “Ai është poet, po presim kohën ta zhdukë.” 
Thuaj: “Pritni, se edhe unë do të pres me ju.” (Et-Tur, 30-31) 

Muhammedi nuk është poet: “Ne as nuk ia mësuam atij 
(Muhammedit) poezinë, e as që i takon ajo atij, ai (Kur'ani) nuk 
është tjetër vetëm se këshillë dhe Kur'an i qartë.” (Ja-Sinë, 69) 

Libri i tij është përplot fakte dhe argumente të qarta, jo me 
trillime: “Ne me urtësi e zbritëm atë (Kur'anin) dhe me urtësi 
është zbritur. E ty nuk të dërguam tjetër vetëm se përgëzues dhe 
qortues.” (El-Isra`, 105) 

2 - “A mendjet (iluzionet) e tyre po i urdhërojnë për këtë…, ” 
(Et-Tur, 32) 

Njerëzit e mençur nuk mund t`i lejojnë vetes akuza të këtilla. 
3 - “…….apo ata janë popull renegat (të ligët, të poshtër e mizor)?” 

(Et-Tur, 32) 
Ligësia, mizoria ose poshtërimi është faktori i vetëm i cili 

mund ta sqarojë kundërshtimin e tyre dhe shpikjen e këtyre 
gënjeshtrave dhe iluzioneve. 

4 - “A mos ata thonë: “Ai (Muhammedi) e trilloi!” Jo, por ata 
nuk besojnë.Pra, nëse ata janë në të drejtë, le ta sjellin një ligjërim 
si ai.” (Et-Tur, 33-34) 

Sikur të ishte Kur`ani fjalë e njeriut, pse pra edhe këta nuk 
bëjnë një libër si ky i Kur`anit? 

5 - “A mos u krijuan prej asgjëja?” (Et-Tur, 35) 
Si është e mundur që ajo që është diçka të jetë krijuar nga 

ai që nuk është asgjë? 
6 - “……apo ata vetë janë krijues?” (Et-Tur, 35) 
Njeriu është krijesë e nënshtruar, ai nuk mund të krijojë gjë. 
7 - “A mos ata i krijuan qiejt e token? Jo, por ata nuk janë të 

bindur.” (Et-Tur, 36) 
Ne ishim të krijuar në këtë tokë e cila qysh më parë ishte e 

përgatitur për ne, e rrafshët dhe e gatshme për të jetuar. Ne 
nuk bëmë asgjë, as që i krijuam grimcat e imëta ose galaktikat 
e larta. Si është e mundur që njeriu t`i ketë krijuar kur ato 
kanë ekzistuar para se të krijohet njeriu? 

8 - “A mos te ata janë depot e Zotit tënd?” (Et-Tur, 37) 
Shumica e jobesimtarëve bëjnë pyetje përse të dërguarit 

janë zgjedhur nga mesi ynë? Pse të mos ishim ne të zgjedhurit? 
9 - “…..apo ata i mbizotërojnë?” (Et-Tur, 37) 
Nëse këtyre u takon pushteti, atëherë le të provojnë fatin e 

tyre dhe le të dëshmojnë një gjë të tillë: “Ata që kundërshtojnë 
shpalljen e All-llahut pa pasur argument, nuk kanë tjetër në zemrat 
e tyre vetëm se një mendjemadhësi, me të cilën nuk do t'ia arrijnë 
qëllimit, e ti kërko mbrojtje te All-llahu, se Ai të gjitha i dëgjon dhe 
i sheh.” (Gafir, 56) 

10 - “A mos kanë ata shkallë të larta që me to të përgjojnë? Pra, 
përgjuesit e tyre le të sjellin fakt të sigurt!” (Et-Tur, 38) 

Nëse kanë mundësi ta përgjojnë shpalljen që zbritet, nëse 
kanë mundësi të sjellin një shpallje tjetër Hyjnore jashtë 
Kur`anit, le ta bëjnë, por, assesi nuk munden! 

11 - “A mos vajzat janë të Atij, kurse djemtë tuaj?” (Et-Tur, 39) 
Idhujtarët e Mekës nuk i dëshironin për vete vajzat, e 

megjithatë thoshin se All-llahu ka vajza! 
12 - “A mos ti u kërkon atyre shpërblim, e ata janë të ngarkuar 

nga tagri?” (Et-Tur, 40) 
Të Dërguarit nuk kërkojnë gjë prej njerëzve. Ata nuk duan 

gjë nga kjo botë. 
13 - “A mos te ata janë fshehtësitë, e ata i shkruajnë?” (Et-Tur, 41) 
Jobesimtarët nuk posedojnë dituri e cila e manifeston të 

padukshmen (gajbin). 
14 - “A mos po të kurdisin ndonjë kurth? Po ata që nuk besuan 

bien vetë në kurth.” (Et-Tur, 42) 
Ndodh që grindja mes së pavërtetës dhe së vërtetës të 

zgjasë shumë, mirëpo fundi do t`i buzëqesh vetëm të vërtetës 
dhe të devotshmëve. 

15 - “A mos kanë ndonjë zot pos All-llahut? I lartë është All-llahu 
nga ai që ata i shoqërojnë.” (Et-Tur, 43)  

Çdo gjë përveç All-llahut është iluzion dhe e pavërtetë. 
Pas këtyre pyetjeve, All-llahu i Madhëruar thotë: “Edhe 

sikur ta shihnin që u bie nga qielli ndonjë copë, ata do të thoshin: 
“Është re e dendur!” (Et-Tur, 44) 

Kjo do të thotë se këta janë vërtet njerëz të mllefit, kokëfor-
tësisë dhe kryelartësisë, këta asnjëherë nuk kanë për qëllim e 
as që e synojnë të vërtetën dhe argumentet e saj. 

Mu për këtë, të Dërguarit s.a.v.s. i thuhet që të shfaqë 
durim dhe të presë edhe ca ditë e të shohë me sytë e tij se si 
mposhtet e pavërteta, se si këta njerëz i nënshtrohen së vërte-
tës, se si zhvishen nga çdo fuqi e tyre e supozuar, kurse ti 
Muhammed preokupohu me adhurim të sinqertë dhe xhihad 
të palodhshëm: “Ti bëj durim në vendimin e Zotit tënd, se ti je 
nën mbikëqyrjen Tonë dhe kur të ngrihesh madhëroje me falënderim 
Zotin tënd! Edhe gjatë natës adhuroje Atë, si dhe kur yjet nuk nuk 
duken më.” (Et-Tur, 48-49) 

Suretu En-Nexhm 
Ylli 

 
Dituria njerëzore i posedon burimet e saj të njohura: i pari 

prej tyre është mendja, e pastaj pesë shqisat e tjera. Këtu 
kemi të bëjmë edhe me një burim tjetër i cili i shquan disa 
njerëz: ky është shpallja e sinqertë dhe e vërtetë. Një burim 
të tillë të veçantë e thekson edhe Jakubi a.s. kur në një çast u 
tha bijve të tij: “……e unë di për All-llahun atë që ju nuk e dini.” 
(Jusuf, 86) 

Ai i cili merr diç nga Ai i cili di gjithçka, vërtet ka arritur të 
marrë dituri të vërtetë e të drejtë! All-llahu i Madhëruar nuk i 
jep dituri çdo njeriu, sepse njerëzit janë të formuar ndryshe-
ndryshe. Njerëzit janë sikur mineralet (në vlera); shpalljen e 
Tij nuk e bartin pos robërit e Tij të zgjedhur, robër të cilët po-
sedojnë karakter dhe natyrë qiellore, robër të cilët turpërohen 
nga trillimi dhe gjërat e kota. Ndodh që yjet të shuhen e të 
perëndojnë, por këta të ngelin përgjithmonë. 

Muhammedi është njëri prej tyre ose thuaj: Ai është i pari 
i tyre! 

Surja En-Nexhm e shtjellon mënyrën e pranimit të shpall-
jes dhe thotë: “Pasha yllin kur bie (prej së larti poshtë)! Shoku juaj 
(Muhamedi që ju e njihni) nuk ka humbur, e as që ka devijuar (nga 
e vërteta). Dhe ai nuk flet nga dëshira e tij.Ai (Kur'ani) nuk është 
tjetër pos shpalljes që i shpallet. Atë ia mësoi, Ai fuqiforti (Xhibrili) 
Që ka mendje të saktë dhe që u përqendrua në formën e vet (reale).” 
(En-Nexhm, 1-6) 

Më parë u thirr Musai nga ana e djathtë e luginës së atij 
vendi të bekuar me pemë që të bëhet kujdestar dhe prijës i 
njerëzve, pas disa vjetësh që kishte qenë bari i deveve. Edhe 
të Dërguarit më madhështor i cili u vetmua dhe u vendos 
disa muaj në shpellën Hira, do t`i vijë meleku Xhibril në for-
mën e tij të mrekulluar për të filluar rrugën e thirrjes së lartë 
dhe madhështore. 

“Zemra nuk mohoi atë që pa (me sy).A po i bëni polemikë atij 
për atë që ka parë?” (En-Nexhm, 11-12)  

Bazë e shpalljes së Muhamdedit është e vërteta dhe reali-
teti për të cilin shumica e njerëzve nuk ishin të vetëdijshëm, 
kurse gjenerata të tëra ishin të privuara nga ai. 

“Ata (që i adhuroni ju) nuk janë tjetër, vetëm se emra që ju dhe 
prindërit tuaj i emërtuat; All-llahu nuk zbriti për ta ndonjë fakt. Po 
ata (idhujtarët), nuk ndjekin tjetër vetëm se paragjykime dhe çka 
duan vetë, megjithëqë prej Zotit të tyre u pat ardhur udhëzimi.” 
(En-Nexhm, 23) 

Sot kemi të bëjmë me shumë religjione, të shpallura apo të 
pashpallura, të cilat janë subjekt i shumë shpërdorimeve, 
horizontet e të cilave i ka kapluar errësira apo mjegulla e den-
dur. Në to është hedhur shumë pluhur i gjërave të kota dhe 
të pasakta. Mitet dhe bisedat të cilat nuk i përshtaten All-lla-
hut të Madhëruar kanë përfshirë një numër shumë të madh 
besimtarësh, që e kanë kundërvënë drejtpërsëdrejti fenë me 
shkencën. Religjioni dhe shkenca përbëjnë të vërtetën e njëjtë, 
që të dy kanë për qëllim të vërtetën dhe përhapjen e saj. Në 
botën moderne, shumë njerëz religjiozë, duke i ndjekur ep-
shet e tyre, i bënë padrejtësi shpalljes së All-llahut. All-llahu i 
Madhëruar thotë: “Ata nuk dinë asgjë për atë (emërtim), ata nuk 
ndjekin tjetër vetëm paragjykime, e paragjykimi nuk është asgjë 
ndaj së vërtetës.”(En-Nexhm, 28)  

Njohuritë fetare (islame) janë njohuri të prera dhe univer-
sale (gjithëpërfshirëse), kurse shpallja Hyjnore paraqet mbroj-
tjen e mendjes së njeriut dhe mbështet dispozitat dhe normat 
e njohurive të bazuara po në këtë shpallje. Çdo dispozitë apo 
normë fetare (argument) e cila e kundërshton mendjen e nje-
riut (logjikën e shëndoshë), nuk konsiderohet fe (nuk i përket 
çështjes fetare). Disa njerëz stisin përralla, e pastaj tentojnë që 
të njëjtat t`i shndërrojnë në fe, ndërsa të gjorët nuk e dinë se 
ato nuk kanë të bëjnë aspak me fenë. 

Shtrembërimi dhe trillimi u vendosën dalëngadalë në 
shumë doktrina të muslimanëve, në një literaturë të pado-
bishme. Të gjitha këto bënë që trilluesit dhe shtrembëruesit 
ta quanin Pejgamberin s.a.v.s. njeri i cili i kishte lavdëruar 

idhujt dhe kishte shfaqur respektin e tij të veçantë ndaj 
tyre (rrëfimi i tillë është i njohur si rrëfimi mbi “Garanikët” 
(idhujt))!! 

Për fat të mire, thëniet e tilla dolën vetëm gënjeshtra dhe 
gjëra të shpikura, ato nuk mbështeteshin në ndonjë argument 
autentik të Islamit. Dijetarët islamë, përmes studimeve të tyre 
të përpikta dhe kritike, arritën t`i shfuqizonin dhe t`i përgë-
njeshtronin ato. 

Ndodh që ylli të perëndojë, por jo Muhammedi. 
Islami zbriti për t`i përforcuar dhe rivendosur principet 

fondamentale të cilat do ta udhëzojnë njeriun drejt rrugës së 
mirë dhe të bukur. Megjithëse All-llahu nuk varet nga njerë-
zit, Ai dëshiron që ata t`i lajnë mëkatet dhe të jenë në rrugën 
e udhëzimit të drejtë. Kur`ani famëlartë është program i jetës, 
i qëndrueshmërisë në rrugë të drejtë, një ngritje e lartë 
(mi`raxh i lartësuar) e njeriut. Kur`ani famëlartë e thekson 
qartë se njeriu është i lirë, nëse do bën mirë, e nëse do bën 
keq. Ai konfirmon se mesazhi islam garanton lirinë e plotë të 
zgjedhjes: “Dhe vetëm të All-llahut janë ç'ka në qiej dhe në tokë - 
për t'i shpërblyer ata që bënë keq me të keqen e tyre dhe për t'i 
shpërblyer ata që bënë mirë me të mirën e tyre. Ata që largohen prej 
mëkateve të mëdha dhe prej punëve të ndyta, përpos ndonjë pune të 
imët, s'ka dyshim se Zoti yt është që gjerësisht përfshin me falje, se 
Ai di më së miri për ju edhe para se t'ju krijojë edhe kur filloi 
krijimin tuaj nga dheu edhe kur ishit të fshehur në barqet e nënave 
tuaja, pra mos lavdëroni veten, se Ai e di kush është më i ruajtur.” 
(En-Nexhm, 31-32) 

Ajetet në vijim e konfirmojnë dobësinë e njeriut – edhe pse 
prej njeriut kërkojnë përsosmërinë - ato bëjnë të qartë se çdo 
njeri bujar mund ta ketë dobësinë e tij, kurse çdo njeri i ven-
dosur mund të luhatet. Ndodh që natyra tokësore të mbisun-
dojë shpirtin. Njeriu besimtar duhet gjithmonë ta përforcojë 
lidhjen e tij me faljen e lartë (me All-llahun), mbështetja e tij 
duhet të jetë vetëm në mirësinë e lartë Hyjnore. 

Kur njerëzve të arsyeshëm u prezantohet feja, duhet pritur 
të thonë: “Zoti ynë, ne dëgjuam një thirrës që ftonte për besim (e 
që thoshte): Të besoni Zotin tuaj! E ne besuam! Zoti ynë, na i fal 



M U H A M M E D  E L - G A Z A L I    K O M E N T I  T E M A T I K  I  K U R ` A N I T  F A M Ë L A R T Ë  

m 701 M 

mëkatet tona, na i mbulo të metat dhe pas vdekjes na bashko me të 
mirët!” (Ali-Imran, 193) 

Duke e pranuar fenë, njeriu duhet të synojë përsosjen dhe 
ta urrejë prirjen ndaj kësaj jete. 

Ndërkaq, për sa u përket atyre të cilët janë kryelartë dhe 
kokëfortë, pa dyshim se këta do të shmangen nga qëllimi i 
tyre, këta do të përjetojnë poshtërimin, do të kthehen shumë 
prapa, do të jenë shumë larg së mirës: “A e ke parë atë që u 
zmbraps (prej fesë), Që dha pak e pastaj e ndërpreu? A mos është që 
tek ai ka njohuri për të fshehtën (çështjen e dënimit në ahiret) dhe ai 
po e ditka?” (En-Nexhm 33-35) 

Këto karakteristika nuk janë tipare të një personi të 
veçantë, ato janë ilustrim i shembullit të kufrit (mosbesi-
mit) të përhapur në të kaluarën dhe sot. Sot shohim se si 
këta ateistë me arrogancë të paparë refuzojnë dhe mohojnë 
ta njohin Zotin, këta nuk duan të njihen me të vërtetën, 
mburren me të pavërtetën, mbahen më të madh, shohin 
nga lart, janë egoiste.  

E vërteta qëndron aty se mosnjohja e Muhammedit 
është injorim apo mosnjohje e të gjitha shpalljeve, si dhe 
injorim i të gjithë të dërguarve të mëparshëm: “Apo nuk 
është informuar me atë që është në fletushkat e Musait, dhe të 
Ibrahimit, që gjithnjë i plotësoi obligimet. (Që në to shkruan) Se 
askush nuk e bartë barrën (mëkatin) e tjetrit. Dhe se njeriut nuk 
i takon tjetër vetëm se ajo që ka punuar. Dhe se mundi i tij më vonë 
(Ditën e Gjykimit) do të shihet Pastaj ai shpërblehet me shpërbli-
min më të plotë. Dhe se kthimi i fundit do të jetë te Zoti yt.” 
(En-Nexhm, 36-42) 

Thelbi i besimit qëndron në faktin që njeriu ta kuptojë kali-
min e tij nga kjo jetë te Krijuesi, se të gjitha gjërat dëshmojnë 
dhe e argumentojnë All-llahun: e ngurta, e gjalla, e vdekura 
dhe e lagëta. 

Ai që mendon se jeta është në vetë njeriun ose se ajo vjen 
nga brendia e tij, e në anën tjetër pretendon se në këtë botë 
nuk ka vend për Krijuesin, le ta dijë se është i çmendur, sepse 
as embrionet, po as njeriu, nuk janë ata të cilët i lëvizin shqi-
sat e jetës apo që i ndalin ato! 

Nuk ka ndodhur që ndonjëri ta urdhërojë zemrën e ajo të 
fillojë të punojë apo ta urdhërojë trurin që t`i feksë ndonjë 
mendim! 

Surja vazhdon më tutje, duke thënë: “Dhe se kthimi i fundit 
do të jetë te Zoti yt. Dhe se Ai bën për të qeshë dhe bën për të qarë. 
Dhe se Ai është që jep vdekje dhe jep jetë (gjallëri). Dhe Ai është që 
krijoi llojet - mashkullin dhe femrën. Nga pika e farës që hidhet” 
(En-Nexhm, 42-46)  

Jeta jonë dhe e gjitha që na rrethon dhe që gjendet në 
barqet e nënave, femrat, meshkujt dhe të gjitha të tjerat, janë 
veçse dhunti të cilat vijnë nga All-llahu, në pronë të Tij janë të 
tërat, pronë e All-llahut të Lartëmadhëruar. 

Disa popujve të mëhershëm ua hante mendja se mund të 
dhuronin jetën, por u shkatërruan. Fund më të mirë nuk do të 
kenë as të ngjashmit me ta të popujve të mëvonshëm. 

Ajetet e fundit të sures En-Nexhm janë të shkurtra, por me 
jehonë të fortë, mesazh largpamës dhe gjurmë të thella.  

“Dhe se Atij i takon ngjallja tjetër (ringjallja në ahiret). Dhe se 
Ai është që pasuron dhe varfëron. Dhe se Ai është Zoti i Shi'rasë 
(ylli polar që e adhuronin). Dhe Ai e shkatërroi adin e lashtë. Edhe 
themudin, që prej tyre nuk mbeti më. Edhe popullin e Nuhut më 
herët, vërtet ata ishin edhe më zullumqarë dhe më renegatë. Edhe 
Mu'tefikën (vendbanimin e popullit të Lutit) e lëshoi prej së larti. E 
i përfshiu ata ajo që i përfshiu. Pra cilës së mirë të Zotit tënd i ke 
dyshim?” (En-Nexhm, 47-55)  

Kështu veproi All-llahu i Madhëruar me bashkësitë mëka-
tare dhe s`ka gjë që mund ta pengojë të mos e bëjë këtë edhe 
me shoqëritë atesite dhe kriminale. Vallë do të arrijnë ta kup-
tojnë këtë ateistët e shekullit modern?! 

Muhammedi është vetëm njëri nga paralajmëruesit, i 
urdhëruar për t`ua tërhequr vërejtjen të tjerëve dhe për t`i 
këshilluar, ai i thirri drejt besimit dhe vlerave të larta: “Ty nuk 
po të thuhet tjetër përveç asaj që u është thënë të dërguarve para 
teje. Vërtet, Zoti yt është ai që fal, po është edhe Ai që ndëshkon 
rëndë.” (Fussilet, 43) 

Mos është e metë e tij që e mohoi besimin në shumë zota 
dhe që e konfirmoi besimin në All-llahun Një, të Vetëm? Mos 

është e metë e tij që ai e mohoi çështjen e praktikës dhe besi-
mit të mëparshëm fetar që hasej te shumë njerëz të paditur 
dhe injorantë? Mos është e metë e tij që e nxori në shesh të 
vërtetën se nuk janë në gjendje t`ia falin gabimet as vetes as të 
tjerëve, se të gjithë ata janë si njerëzit e tjerë?! 

Surja përfundon me ajetin i cili pa dyshim e ngjall kurejsh-
tjen tonë: “E po qeshni dhe nuk po qani?!” (En-Nexhm, 59-60) 

Suretu El-Kamer  
Hëna 

 
Surja El-Kamer fillon me çështjen e kataklizmit (përmby-

tjes) i cili njëherësh është edhe një ndër shenjat kryesore të 
fundit të pashmangshëm të botës. Surja thotë: “Momenti (i 
katastrofës së përgjithshme) është afruar, e hëna është çarë (në 
dysh).” (El-Kamer, 1) 

Siç lë të kuptosh ky ajet, momenti i tillë do të ndodhë në 
kohën e fundit të Kiametit, saktësisht në momentin kur do të 
ndodhin tronditjet në gjithësi (pëlcitja e tyre) të cilat do të 
rezultojnë me çrregullimin e sferës kozmike dhe të udhëtimit 
të saj. 

Shenjat e tilla të ngjashme janë përmendur edhe në shumë 
vendet të tjera të Kur`nit famëlartë, siç janë ajetet e sures El-
Kijame, ku thuhet: “Betohem në Ditën e Kiametit; Betohem në 
shpirtin që është shumë qortues! A mendon njeriu se nuk do t'i 
tubojmë eshtrat e tij? Po, do t'ia tubojmë! Duke qenë se Ne jemi të 
zotët t'ia rikrijojmë si kanë qenë edhe majat e gishtave të tij! Por, 
njeriu dëshiron të vazhdojë edhe më tej në mëkate. Andaj edhe pyet: 
“Kur është Dita e Kiametit?” E, kur të merren sytë (të parët)? E të 
zihet hëna (errësohet), Dhe të bashkohet dielli e hëna. Atë ditë 
njeriu do të thotë: “Nga të iket!” (El-Kijame, 1-10) 

Ibn Mes`udi r.a. transmeton se çarja e hënës në dysh kishte 
ndodhur gjatë jetës së Pejgamberit s.a.v.s., mirëpo idhujtarët 
nuk kishin pranuar ta besonin këtë ndodhi. Ata nuk pranuan 
t`i nënshtroheshin dhe t`i bindeshin Pejgamberit s.a.v.s., por 
qëndruan në kokëfortësinë e tyre duke supozuar se i Dër-
guari s.a.v.s. është magjistar!! 

“Dhe kundërshtuan, e ndoqën dëshirat e veta, por çdo çështje 
arrin cakun e fundit.” (El-Kijame, 3) 

Ata vazhdonin të besonin se mundi dhe orvatja e Pejgam-
berit s.a.v.s. për ta rrënuar dhe përmbysur idhujtarinë dhe 
për t`i lëkundur idhujt ishte vetëm një mund i kotë. Doktrinat 

do të mbeten edhe më tej siç që janë, kurse muslimanët nuk 
do të mund t`i lëvizin nga vendi pozitat e idhujtarisë (injo-
rancës) së nguluar fort! Megjithëse shpallja Hyjnore ditë pas 
dite po e dërmonte të pavërtetën dhe po e çante errësirën. 

“Atyre u patën ardhur aso lajmesh (të popujve të lashtë), ku ka 
mjaft qortime, (për ata që kuptojnë). Urtësi e përsosur (është 
Kur'ani)! Po sa bëjnë dobi qortimet!” (El-Kamer, 4-5) 

Thirrja sado që të jetë efikase, ajo nuk sjell rezultate dhe 
dobi për njeriun nëse nuk arrin ta zgjojë ndërgjegjen e tij dhe 
ta shpie drejt besimit.  

All-llahu i Madhëruar u kërcënohet idhujtarëve me Ditën e 
Ringjalljes dhe Llogarisë, e pastaj u përmend se para kësaj 
popujt e devijuar e të humbur do të përballen me një përfun-
dim të dhembshëm: “……por ata që nuk besuan e për shkak të asaj 
që bënë, do t'i godasë vazhdimisht fatkeqësi e kohës ose do ta rrethojë 
(fatkeqësia) vendin e tyre, derisa të vijë urdhri i All-llahut (e të 
triumfojë Islami). All-llahu nuk e thyen premtimin.” (Er-Rra`d, 31) 

Prandaj, surja El-Kamer vazhdon në një formë të shkurtër 
të flasë mbi pasojat e dhembshme të devijimit dhe kokëfor-
tësisë, duke filluar nga periudha e të Dërguarit Nuh a.s. Ajo 
thotë: “Populli i Nuhut që ishte para tyre kundërshtoi, dhe robin 
Tonë (Nuhun) e quajti rrenacak dhe thanë: “I marrë!” dhe iu bë 
kërcënim. E ai iu drejtua Zotit të vet: “Unë jam i mundur, prandaj 
më ndihmo!” (El-Kamer, 9-10) 

Një ditë isha duke i dëgjuar këto ajete nga një lexues me zë 
tejet të bukur e të fuqishëm. Ai përnjëherë bëri një ndalje në 
fjalën “Maglubun” (i mundur), në të cilën fjalë zanoren “u” e 
zgjati gjashtë herë. Një vokal i tillë i zgjatur për mua ishte i 
mbushur përplot pikëllim, nostalgji, lutje modeste dhe kër-
kim për ndihmë. Mua mu bë sikur ajo të ishte mbushur 
përplot dhembje të cilat vazhduan plot nëntë shekuj e gjysmë 
të manifestonin vetëm thirrjen dhe mundin e shenjtë, sikur 
me vete të bartte dështimin apo mosaprovimin e lutjes së tij. 
Shikova përreth meje dhe nuk pashë tjetër pos lotët të cilat 
pikonin (rridhnin) nga sytë që shprehnin dhembshurinë dhe 
mëshirën e përkushtimit të plotë të Nuhut dhe të thirrjes së tij 
për ndihmë! 

“Atëherë Ne me një shi të vrullshëm i hapëm dyert e qiellit. Dhe 
Ne tokën e zbërthyem në burime uji, kurse uji u bashkua siç ishte 
caktuar.” (El-Kamer, 11-12) 

Pas popullit të Nuhut erdhi populli ad, një fis ky kryelartë 
që mbahej me ëndrra. Këtij fisi All-llahu i pat dhuruar pasuri 
dhe fuqi trupore, mirëpo edhe përkundër këtyre dhuntive ata 
nuk u turpëruan që të Dërguarin e tyre ta cilësonin të marrë, 
kurse ai ende vazhdonte t1i thërriste në besimin e All-llahut 
Një, të Vetëm! 

“Atyre Ne një ditë fatkeqe të përjetshme u lëshuam një erë të 
fortë. I ngrinte njerëzit si të ishin trupa hurmash të shkulura.” 
(El-Kamer, 19-20) 

Era e tmerrshme e rrihte tokën me trupat e tyre të mëdhenj 
ose i rrihte trupat e tyre me tokën. Tani ata ishin shtrirë 
përtokë si të ishin hurma të shkulura të cilave u janë prerë 
degët: “Dhe çfarë ishte ndëshkimi Im dhe vërejtja Ime!” (El-
Kamer, 21) 

Populli i Nuhut u shkatërrua nga uji, kurse populli i Hudit 
nga ajri (era). S`ka dyshim se këto dy elemente ne i kemi të mirë-
njohura, mirëpo All-llahu i Madhëruar deshi që disa t`i përmby-
ste me ujë kurse disa të tjerë t`i shkatërronte me ajrin (erën)!! 

“Ne Kur'anin e bëmë të lehtë për këshillë, po a ka ndokush që 
merr mësim?” (El-Kamer, 32) 

Pas popullit ad erdhi populli themud. Surja e ndershme 
nxjerr në shesh qëndrimin e tyre lidhur me të Dërguarin 
Salih, sepse si është i ngjashëm me qëndrimin që kishin e 
mekasit kundrejt të Dërguarit të fundit: “A mos atij, nga mesi 
ynë, iu zbrit Kur'ani? Jo, por ata janë në dyshim ndaj Kur'anit Tim, 
por për shkak se ende nuk e kanë shijuar dënimin Tim.” (Sad, 8) 

Kurse para kësaj: “Ata (idhujtarët) habiten, ngase u erdhi 
Pejgamberi nga mesi i tyre, e mosbesimtarët thanë: “Ky është 
magjistar, rrenës.” (Sad, 4) 

Kjo është e ngjashme me atë që populli i devijuar themud i 
tha të Dërguarit të tij: “E thamë: “A të shkojmë pas një të vetmit 
njeri që doli nga mesi ynë, po Ne atëherë do të jemi të humbur në 
një marrëzi!” A, atij nga mesi jonë iu dha shpallja? Jo, por ai është 
një gënjeshtar mendjemadh.” (El-Kamer, 24-25) 

Do të thotë: Ai është vetëm trillues dhe njeri i cili dëshiron 
të jetë mbi ju. Populli themud e kishte mbytur devenë e Sali-
hut të cilën All-llahu i Madhëruar e kishte krijuar nga shkë-
mbi dhe do të shërbente si mrekulli për ta. Meqë ata i mohu-
an mrekullitë e All-llahut, mbi ta zbriti dënimi i cili trupat e 
tyre i shndërroi në shkumë: “Ne lëshuam kundër tyre një 
ushtimë, e ata u bënë si shtrojë vathi.” (El-Kamer, 31) . 

Le të kalojmë tani në vendin i cili vazhdoi me tejkalimin e 
mëkateve të fëlliqura, me përmbushjen e epsheve të tij, që 
dëfrehej me gjërat e tilla, duke caktuar vendtubime të cilat do 
të shërbenin enkas për këto punë. I Dërguari ynë i mirë Luti 
a.s. e kishte shfaqur urrejtjen e tij ndaj një të keqeje të tillë, ai 
u përpoq që ta shëronte natyrën e tyre të devijuar, mirëpo ata 
nuk pranuan, tentuan që t`i torturonin miqtë e tij të cilët ishin 
engjëj fisnikë. Fundi i tyre ishte shkatërrimi i plotë i vend-
banimit të tyre. 

Disa nga komentuesit e Kur`anit kujtojnë se qytetin e go-
diti një shpërthim atomik i cili përmbysi çdo gjë, kurse njerë-
zit që e ndoqën u verbuan aty për aty. 

“Ata deshën t'u afrohen mysafirëve të tij Ne ua verbuam sytë, 
pra përjetoni ndëshkimin Tim dhe qortimet e Mia! E, atyre në një 
mëngjes të hershëm u erdhi dënimi i përhershëm.” (El-Kamer, 37-38) 

Homoseksualizmi është një gjë mjaft e përhapur dhe e njo-
hur në civilizimin modern. Ai rezultoi me sëmundjen shkatë-
rruese “AIDS.” 

Është për tu habitur se pendimi për kobin e tillë as që u 
shkon në mend pjesëtarëve të këtij civilizimi modern, këta as 
që çajnë kokën për pasojat e tij. Sot mund të dëgjohet vetëm 
porosia: “Përmbushini epshet tuaja, por ruajeni shëndetin!!” 

Këtë e thonë edhe njerëzit e tyre fetarë (priftërinjtë) të cilët 
shumë herë shpërndajnë mjete mbrojtëse (kondomet)! 

A thua çfarë mund të pritet nga populli i cili e ka harruar 
All-llahun? 

Biografinë e popujve të mëparshëm surja El-Kamer e 
përfundon me rrëfimin rreth faraonëve të cilët sundonin me 
presion të paparë dhe mëtonin ta tregonin epërsinë e tyre në 
botë: “Edhe rrethit të faraonit i patën ardhur shumë vërejtje. Ata i 

mohuan të gjitha argumentet Tona, prandaj Ne i dënuam ashtu siç 
është dënimi i një ngadhënjyesi, i një fuqiploti.” (El-Kamer, 41-42) 

Pastaj, atyre të cilët e kanë kuptuar mirë këtë, u thotë: 
“Armiqtë e Islamit nuk do t`i shmangen fatit të cilin e përje-
tuan ata që ishin para tyre!” 

 “A jobesimtarët tuaj janë më të vlefshëm se ata që u përmendën, 
apo ju keni ndonjë kontratë në librat e qiellit? A mos po thonë: “Ne 
jemi një grup ngadhënjyes tok të bashkuar?” Grupi, do të pësojë 
disfatë dhe ata do të kthehen prapa.” (El-Kamer, 43-45) 

Vërtet ndodhi dhe u realizua ndëshkimi i premtuar, idhuj-
tarët e përjetuan disfatën më të hidhur e cila i goditi në Luf-
tën e Bedrit, luftë në të cilën shumë krerë të kufrit u hodhën 
mbanë. Mburrja e tyre ishte thyer dhe ata u kthyen prapa, 
kurse ajo e cila i pret në Ahiret (botën tjetër) është më e ash-
për dhe më e dhembshme: “Ne do t'u shijojmë atyre dënimin më 
të shpejtë (në dynja) para dënimit të madh (në Ahiret), ndoshta do 
të tërhiqen (prej të këqijave).” (Es-Sexhde, 21) 

Surja përkatëse përfundon me fjalët rreth Ditës së Lloga-
risë, ditës kur për të dy grupet (besimtarët dhe jobesimtarët) 
do të vlejë vetëm shpërblimi i drejtë dhe i merituar: “S'ka 
dyshim se idhujtarët kriminelë, janë edhe në një huti edhe në zjarr 
të madh. Ditën kur me fytyrat e tyre do të tërhiqen zvarrë në zjarr. 
“Vuajeni dënimin Sekar.” (emër i një xhehenemi).” (El-Kamer, 47-48) 

Ndërsa me muslimanët do të jetë ndryshe: “Është e vërtetë 
se të devotshmit do të jenë në xhenete e në lumenj. Në një vend 
të kënaqshëm, te Sunduesi i plotfuqishëm (te All-llahu).” (El-
Kamer, 54-55) 

Suretu Er- Rahman  
I Gjithëmëshirshmi 

 
Fjala me të cilën fillon kjo sure: “Rrahmani - Mëshiruesi 

(Zoti ynë), ia mësoi Kur'anin.” (Er-Rahman, 1-2) – është një 
ndër emrat e bukur të All-llahut. Krahas faktit se është 
emër i All-llahut, në Kur`anin famëlartë e hasim shpesh: 
“Thuaj: “Thërrisni: All-llah ose thërrisni Er Rrahman, me cilin-
do që ta thërrisni (me këta dy emra), emrat e Tij janë më të buku-
rit.” (El-Isra`, 110) 

Një ndër begatitë më të mëdha të Zotit konsiderohet ajo se 
Ai nuk i la njerëzit pa udhëzimin Hyjnor i cili ua përvijon 
rrugën dhe ua përcakton qëllimin e tyre final në këtë jetë. 
S`ka dyshim se udhëzimi i tillë ishte Kur`ani famëlartë, libër 
ky i cili në vete përmblodhi gjithçka kishin ngërthyer në 
vete librat e të dërguarve të mëparshëm. Libri madhështor 
do të ngërthejë edhe shkaqet e udhëzimit të njerëzve deri në 
Ditën e Kiametit. Po në fillim të kësaj sureje hasim edhe 
begatinë e parë madhështore e cila do të vlejë për të Dër-
guarin e Fundit dhe për tërë njerëzinë, Kur`anin famëlartë: 
“Ai ia mësoi Kur'anin.” 

Ndërkaq, në një vend tjetër thuhet: “All-llahu të shpalli ty 
librin dhe sheriatin, të mësoi çka nuk dije. Dhuntia e All-llahut 
ndaj teje është shumë e madhe.” (En-Nisa`, 113) 

Vërtet është një begati madhështore e cila vlen për çdonjë-
rin i cili e mëson atë dhe po të njëjtën ua mëson edhe të tjerëve:  

مْ مَ 
ُ
ْ�ُ�ك

َ
مَھُ.خ

َّ
لقُرْآنَ وَ عَل

ْ
مَ ا

َّ
عَل

َ
نْ �  

“Më i miri prej jush është ai i cili mëson Kur'an dhe ia 
mëson atë dikujt.” 21 

Sepse, ai e përmbush amanetin e gjithë të dërguarve të 
Zotit, e kumton misionin e shenjtë dhe vepron në zhdukjen e 
injorancës. 

 
21 Transmeton Buhariu 

Begati e veçantë e njeriut konsiderohet edhe elokuenca 
dhe bartja e domethënieve përmes gjuhëve të ndryshme. 

Më pas, All-llahu i Madhëruar bën të qartë se e tërë gjithë-
sia drejtohet sipas ligjeve të sakta dhe solide, se yjet e shpër-
ndara në gjithësi nuk lundrojnë sipas dëshirës së tyre, por që 
të gjitha kanë rrugët e tyre të veçanta të udhëtimit, siç e kanë 
edhe shpejtësinë e tyre të caktuar. Ata i vigjilon një sistem i 
saktë dhe tejet solid! 

Kjo ndodh edhe me bimët në tokë, të cilat kanë rrënjë, 
degë të larta e të përshtatshme, rrënjë të cilat depërtojnë 
thellë në tokë, e që të gjitha i nënshtrohen një sistemi të saktë: 
“E tokën e kemi shtruar dhe në të kemi vënë kodra dhe kemi bërë që 
në të të mbijnë bimë të caktuara të të gjitha llojeve.” (El-Hixhr, 19) 

Anët e gjithësisë u përngjajnë akrepave të orës të cilat e 
shënojnë kohën: “Dielli dhe hëna udhëtojnë sipas një përcaktimi 
të saktë. Edhe yjet edhe bimët i bëjnë përulje (dëshirës së Rrahma-
nit). Ai e ngriti edhe qiellin dhe Ai vuri drejtësinë. Që të mos kaloni 
kufirin në drejtësi.” (Er-Rahman, 5-8) 

Sjellja e pakontrolluar e njeriut mund të shkaktojë çrregu-
llime në terë dhe në det. Mund të ndodh që edhe shtresa e 
ozonit të çahet për shkak të tejkalimit të kufijve të mëkatit 
dhe padrejtësisë, edhe pse e tërë gjithësia dhe rregulli i saj 
gjendet në duart e Krijuesit i Cili ndoshta nuk do të lejojë 
çrregullimin apo kaosin e sistemit të saj! Asnjëherë nuk do të 
ndodhë që baraspesha e përgjithshme e cila mbizotëron ligjet 
e materies të çrregullohet, pos kur All-llahu i Madhëruar do 
të japë urdhër mbi përfundimin e botës dhe kthimin e krije-
save pas humbjes së tyre në tokë.  

Ne jemi të detyruar që gjatë kohës së qëndrimit tonë në 
sipërfaqen e kësaj toke të vendosim drejtësinë, qoftë në 
marrëdhëniet tona tregtare, shkëmbimin e mallrave apo në 
proceset shtetërore ku çdonjërit i jepet ajo që ai e ka meri-
tuar, në proceset administrative dhe shoqërore: “Edhe ju 
mbani me drejtësi peshojën, e mos leni mangët në peshojë!” (Er-
Rahman, 9) 

Ndër begatitë e mëdha të All-llahut numërohen edhe fry-
tet e pemëve të llojllojta si dhe frytet e hurmave të ëmbla, 

drithërat të cilat fluturojnë me ajrin sikurse misri dhe orizi, e 
pastaj shndërrohen në ushqim për njerëzit, kurse kashtën e 
tyre e hanë kafshët. Këtu kemi të bëjmë edhe me lulet dhe bi-
mët aromatike, dëfrim dhe freski për ata që duan! 

Në këtë sure hasim përsëritjen e ajetit: “E, cilën të mirë të 
Zotit tuaj po e mohoni?” 

Një shprehje e tillë në këtë sure haset tridhjetë e një here. 
Ajo ka të bëjë me njerëzit dhe xhindet, të cilët janë të obliguar 
për ta adhuruar All-llahun në këtë botë. 

Surja përkatëse mund të ndahet në katër kapituj: 
I pari flet mbi krijimin e krijesave, 
I dyti flet mbi zhdukjen e krijesave, ringjalljen dhe ndësh-

kimin e kriminelëve, 
I treti flet mbi të parët (njerëzit e mirë) të cilët e shfaqën 

respektin e tyre të duhur ndaj All-llahut, dhe 
I katërti flet mbi ata të cilët vijojnë pas këtyre, pra mirë-

bërësit. 
Siç dihet, Ademi është krijuar nga dheu, pastaj nga balta e 

terur dhe e pjekur, kurse pasardhësit e tij janë krijuar nga një 
pikë uji (sperma e mashkullit), pastaj prej një gjaku të ngjizur, 
pastaj prej një cope mishi, e kështu me radhë! 

Ky është krijimi i tyre i parë. Sipërfaqen e tokës do ta mbu-
shin shumë njerëz derisa t`u arrijë vdekja: “Çdo gjë që është në 
të (në tokë) zhduket. E do të mbetet vetëm Zoti yt që është i madhë-
ruar e i nderuar!” (Er-Rahman, 26-27) 

E pastaj të gjthë do të zgjohen nga varret e tyre për t`u 
ballafaquar me llogarinë dhe shpërblimin e merituar. 
Asnjëri nuk do të ketë mundësi t`i shmanget kësaj, të mirët 
do të jenë në një vend shumë të begatshëm e të freskët, kur-
se të këqijtë dhe kriminelët do të dërgohen në ferrin e thellë 
i cili është përgatitur për ata të cilët nuk sollën asgjë me vete 
para All-llahut. 

“Kriminelët njihen me tiparet e tyre, andaj me rrëmbim kapen 
për flokësh dhe për këmbësh.” (Er-Rahman, 41) 

Këta kriminelë do të kalojnë nëpër disa faza. Do të disku-
tohet çështja e tyre dhe llogaria, do të pyeten për atë që e 
kanë bërë – ashtu siç ndodh në botën tonë reale. Mirëpo, pasi 

të merret vendimi i prerë, s`do të mbetet veçse të zbatohet ai. 
Atëherë do të dërgohen në drejtim të zjarrit. 

Përsëritja e fjalisë: “E, cilën të mirë të Zotit tuaj po e mohoni”, 
ka për qëllim qortimin e atyre të cilët e lënë mangët çështjet e 
tyre (nuk përfillin asgjë) si dhe shpalosjen e veprimeve të tyre 
të turpshme. Në shumë vende hasim shpalosjen e veprimeve 
të turpshme të atyre të cilët kanë gabuar ndaj çështjes së 
All-llahut, para se të përmendet se çfarë do të bëhet me ta, siç 
është fjala e All-llahut të Madhëruar: “E kur të çahet qielli e 
bëhet kuq si vaji i shkrirë. E, cilën të mirë të Zotit tuaj po e mohoni? 
Atë ditë nuk pyetet për mëkatin e tij, as njeriu as xhindi.” (Er-
Rahman, 36-39)  

Fjalia e fundit lë të kuptosh përgjigjen se kur do të çahet 
qielli…atë ditë nuk pyetet për mëkatin e tij as njeriu e as 
xhindi - e para se të plotësohet përgjigjja pësëritet ajeti: “E, 
cilën të mirë të Zotit tuaj po e mohoni?” (Er-Rahman, 40) 

Ndërsa më pas vjen përshkrimi plotësues i dënimit për ata 
që i tradhtuan të mirat e Zotit: “Kriminelët njihen me tiparet e 
tyre, andaj me rrëmbim kapen për flokësh dhe për këmbësh.” (Er-
Rahman, 41) 

Kjo përsëritje e derdh hidhërimin e madh të All-llahut 
ndaj atyre të cilët mohuan të mirat e Tij dhe jetuan duke u 
dëfryer me to pa e respektuar Krijuesin e tyre.  

Surja Er-Rahman përfundon me një përshkrim të bukur e 
të ëmbël të kopshteve të cilat janë të përgatitura për të devot-
shmit: për ata të cilët patën frikë nga paraqitja e tyre para 
Zotit të vet do të ketë dy xhenete: “E, për atë që i pat frikë para-
qitjes para Zotit të vet, janë dy xhenete.” (Er-Rahman, 46) 

Mes përshkrimit dhe asaj që përshkruhet, siç thamë më 
parë, ka një ndarje, që haset në fjalët e All-llahut të 
Madhëruar, të cilat i përshkruajnë hyritë symëdha: “Aty 
janë ato që përqendrojnë shikimet e tyre (vetëm në burrat e vet) 
e që nuk i ka prekur kush para tyre, as njerëz, as xhind.” (Er-
Rahman, 56) 

“E, cilën të mirë të Zotit tuaj po e mohoni?” (Er-Rahman, 57) 
“Ato janë si xhevahiri e diamanti (të kuqërremta në të bardhë).” 

(Er-Rahman, 58) 

Konsideratat ndaj të mirave dhe dhuntive janë vërtet të 
mëdha. Është haram që ai i cili dëfrehet dhe jeton me to të 
mos dijë ta çmojë vlerën e tyre dhe vlerën e Krijuesit të tyre! 
Haram për atë i cili nuk e paguan çmimin e tyre. 

Këtu kemi të bëjmë edhe me dy xhenete të cilat vlejnë për 
besimtarët: “E nën ato dy (xhenete) janë edhe dy xhenete. E cilën 
të mirë të Zotit tuaj po e mohoni? Nga gjelbërimi i shumtë duken të 
mbyllura në të zi.” (Er-Rahman, 62-64)  

Që të gjitha këto kopshte do të jenë kënaqësi për syrin e 
besimtarit. Na bëftë All-llahu prej atyre të cilët do të jenë në 
këto kopshte. 

Suretu El-Vakia  
Ndodhia e Kiametit 

 
El-Vakia është një nga emrat e shumtë të Ditës së Kiametit 

(ringjalljes), krahas shumë emrave të tjerë që hasen në Kur`a-
nin famëlartë e që kanë të bëjnë me këtë ditë, si p.sh.: El-
Hakka (momenti i katastrofës së madhe), El-Kariatu (krisma 
e kiametit), Es-Saatu (momenti i ndodhisë së kiametit) etj. Ve-
çoritë kryesore të kësaj sureje janë shumë të qarta. Ajo fillon 
me një bisedë të shkurtër rreth mbarimit të jetës së kësaj bote 
dhe fillimit të llogarisë në botën tjetër. Surja vazhdon më tutje 
dhe sjell tri kategori të njerëzve të cilët do të dallohen në 
Ditën e Ringjalljes: ata janë të përparmit (njerëz të cilët e pra-
nuan besimin në All-llahun duke mos bërë asnjë pyetje ose 
duke mos kërkuar sqarime të mëtejshme), njerëz me fat dhe 
njerëz të pa fat. 

Në vazhdim, surja El-Vakia sjell pesë argumente të cilat 
argumentojnë se ringjallja vërtet do të ndodhë, ndërsa mohi-
mi i asaj konsiderohet çmenduri. Surja e përfundon shtjelli-
min e këtyre pesë argumenteve me përshkrimin e udhëtimit 
të fundit njerëzve nga kjo botë – vdekjen dhe veçoritë dallu-
ese të cilat i përshkruajnë të tri katogoritë e njerëzve: të për-
parmit, të atyre me fat dhe atyre të pa fat. 

Është fakt se shumica e njerëzve jetojnë me preokupimet e 
jetës (preokupimet e rëndomta të jetës, ushqimit dhe pijes), 
presionin e pasioneve dhe lakmive të ndryshme dhe nën 
agoninë e civilizimit modern. Këta mendojnë vetëm për jetën 
e tyre të tanishme dhe materien prezente të çuditshme. Njëri 
prej tyre thotë: “Nuk besoj se do të ndodhë kiameti apo Dita 
e Gjykimit”, kurse tjetri pohon duke thënë: “Nuk ka tjetër, 
vetëm se kjo jetë jona në këtë botë, po vdesim dhe po lindemi 
dhe asgjë nuk na shkatërron tjetër pos kohës!” 

Ndodh që edhe të përbetohen me këto fjalë të thjeshta dhe 
pa kurrfarë turpi duke pohuar se nuk ka jetë tjetër pas 

vdekjes: “Ata u betuan në All-llahun, me betimin e tyre të fortë se 
“All-llahu nuk e ringjall atë që vdes!” (En-Nahl, 38) 

E ti pastaj sheh sesi ai i cili do të vdesë nesër, e përcjell atë 
që ka vdekur sot, e ky ende vazhdon t`i flasë shokut të tij për 
shpresat të cilat edhe më tutje synon t`i realizojë me mish e 
me shpirt. Porosinë dhe mësimin e vdekjes së parë ia mbu-
lojnë lakmitë e padobishme! Ditët kalojnë dhe shumë njerëz 
vdesin, shumë prej tyre i mbulon dheu i tokës, kurse për fat 
të keq mohuesit e ringjalljes vazhdojnë të shtohen, numri i 
tyre nuk po zvogëlohet, zëri i kufrit (mosbesimit) është i lartë, 
në Lindje dhe në Perëndim. 

Mirëpo, papritmas ndodh Dita e Kiametit, zëri i mosbe-
simit shuhet, jehona dhe buçima e zërit të kufrit humbet 
tërësisht: “E kur të ngjajë ndodhia (kiameti). Realitetin e asaj 
ndodhie nuk ka kush ta përgënjeshtrojë.” (El-Vakia, 1-2) 

Njeriu për nga natyra është tejet polemizues, kokëfortë, 
mirëpo ç`mund të thotë kur tashmë ka ndodhur tmerri? 
Gjuha e atyre që e mohuan ndodhinë e kësaj dite është tharë, 
ata nuk kanë mundësi të thonë edhe më tutje gjëra të kota! 

“Ajo është që rrëzon, është që ngre (lart).” (El-Vakia, 3) 
Në këtë ditë do të ketë shumë mbretër dhe të parë të cilët 

do të ringjallen të varfër dhe të mjerë, sepse këta nuk bënë 
kurrfarë përgatitje për këtë ditë! Do të ketë edhe shumë të 
tjerë të panjohur, të harruar, që në Ditën e Kiametit do të jenë 
në majë! 

Pejgamberi s.a.v.s thotë: “Mjerë ai që në këtë botë ka qenë i 
veshur, kurse në Ditën e Kiametit do të jetë i zhveshur 
(lakuriq).” (Buhariu) 

Vërtet është ditë e të korrigjuarit të pozitave dhe përmirë-
simit të tyre, është ditë e mbarimit të gënjeshtrave dhe ndri-
çimit të së vërtetës! 

Disa komentues të Kur`anit janë të mendimit se “rrëzimi” 
dhe “ngritja” kanë të bëjnë me jetën në sipërfaqen e kësaj 
toke, siç përmendet në hadith:  

حَدٍ.
َ
مٌ لأِ

َ
يْسَ فِ�َ�ا عَل

َ
قِيِّ ل قُرْصَةِ النَّ

َ
رْضٍ بَيْضَاءَ عَفْرَاءَ ك

َ
� أ

َ
لقِيَامَةِ عَ�

ْ
اسُ يَوْمَ ا رُ النَّ

ُ
 يَحْش

“Njerëzit në Ditën e Kiametit do të ringjallen në një tokë 
të bardhë, të shkëlqyer, sikur të jetë një pllakë e rrum-

bullakët e shkëqlyer, në te nuk do të ketë shenjë dalluese 
për asnjërin.”

22
  

Që të gjithë do të jenë lakuriq e këmbëzbathur, do të 
qëndrojnë para Zotit të botëve: “Ty të pyesin edhe për kodrat, 
thuaj: “Zoti im mund t'i bëjë thërrime të shpërndara.” Dhe vendin 
e tyre ta bëjë rrafsh pa farë bime e ndërtese. E nuk do të shohësh në 
të as ultësirë e as lartësirë.” (Ta-Ha, 105-107) 

Që të dyja këto komente e plotësojnë njëra-tjetrën, pa ndo-
një kontradiktë. Në këtë ditë do të ndodhë një dridhje e fortë 
shoqërore e cila do të lëkundë dhe rrënojë çdo gjë që njerëzit 
e kanë shpikur, do të rrënojë çdo llagap apo pozitë të cilët 
vetë ata e kanë përcaktuar. Këtu kemi të bëjmë edhe me një 
dridhje të sferës materiale, përshkrimi i së cilës fillon me fjalët 
e All-llahut të Madhëruar: “(ajo ndodh) Kur toka tundet me 
dridhje të forta. E kodrat shkapërderdhën e bëhen copë e thërrime. E 
bëhen pluhur i shpërndarë.” (El-Vakia, 4-6) 

Në Ditën e Kiametit do të ndodhë një dridhje e fortë e cila 
do të lëkundë çdo gjë, ndërsa shkëmbinjtë e fortë do të bëhen 
pluhur, ashtu sikundër thërrmijat që lundrojnë në rrezet e 
diellit që shndrisin dhomën! 

“Ditën kur toka ndryshohet në tjetër tokë, e edhe qiejt (në tjerë 
qiej), e ata (njerëzit) të gjithë dalin sheshazi para All-llahut, Një, 
Mbizotërues.” (Ibrahim, 48) 

Nuk e dimë se sa do të qëndrojmë këtu para se të ndrysho-
het toka në tokë tjetër! Dhjetëra apo qindra shekuj? Përcak-
timi i periudhës kohore nuk është me rëndësi, me rëndësi 
është përfundimi i suksesshëm i mbjelljes së të mirave gjatë 
tërë kësaj kohe të gjatë. 

All-llahu i Madhëruar bën të qartë se në Ditën e Kiametit 
bijtë e Ademit do të shpërndahen në tri grupe: “Dhe ju të 
ndaheni në tri grupe. E ata me fat, kush janë ata me fat? Po ata të 
pa fat, kush janë ata të pa fat? Ndërsa të përparmit janë të dalluar 
(janë në ballë). Ata pra, janë më të afruarit (te Zoti). Janë në xhene-
tet e begatshme.” (El-Vakia, 7-12)  

Surja El-Vakia i përmend pesë argumente të cilat kanë të 
bëjnë me horizontet e larta të gjithësisë dhe përvojën e për-

 
22 Fet`hu-lBari, pjesa e 11, fq 372, kapitulli “Er-Rikak”, numri 6521 

ditshme të njerëzve, të cilat kanë për qëllim të konfirmojnë se 
ringjallja vërtet do të ndodhë!! 

Argumenti i parë: 
All-llahu i Madhëruar thotë: “Ne ju kemi krijuar ju, e përse 

nuk pranoni (ringjalljen)?” (El-Vakia, 57) 
Pse të akuzohet Ai i cili i ka krijuar për herë të parë krije-

sat se nuk mund t`i krijojë për herë të dytë? Kur unë dua të 
mësoj një tekst mësimor, me siguri që lodhem, ndërsa kur e 
përsëris të njëjtin, më duket shumë më i lehtë! 

Duke e bazuar në këtë koncept të të menduarit, në një ajet 
tjetër All-llahu i Madhëruar thotë: “Dhe Ai është që e shpik jetën 
dhe pastaj e përsërit atë, e ajo (përsëritja) është edhe më e lehtë për 
Te (sipas mendimit tuaj).” (Er-Rum, 27) 

Mu për këtë edhe vazhdon që në të njëjtin ajet të konfir-
mojë: “Shëmbëlltyra më e lartë është vetëm e Tij në qiej e tokë dhe 
Ai është mbizotëruesi, i urti.” (Er-Rum, 27) 

Ky argument është përsëritur në shumë sure të Kur`anit 
famëlartë dhe atë nuk ka mundësi ta injorojë kush, pos kokë-
fortit: “Ata thanë: “A pasi të bëhemi eshtra të kalbura, dhe e 
pluhur, a mos do të bëhemi krijesë e re e ringjallur?” Thuaj: “Edhe 
nëse të jeni gurë a hekur!” Ose ndonjë krijesë që ju duket e madhe! 
Ata do të thonë: “Kush do të na rikthejë neve në jetë?” Thuaj: “Ai 
që ju krijoi për të parën herë!” E ata do të tundin kokat e tyre nga ti 
e do të thonë: “Kur është ajo (ringjallja)?” Thuaj: “Ndoshta do të 
jetë afër!” (El-Isra`, 49-51) 

Kur`ani famëlartë kërkon vazhdimisht dhe me këmbë-
ngulje që të shqyrtohet dhe analizohet në mënyrë të thukët 
bota e cila e rrethon njeriun, me qëllim që ai ta kuptojë si filloi 
krijimi dhe si do të përsëritet. 

Ne vërtet ekzistojmë, por si u bë të jemi këtu? Kush na 
solli? Pse jemi? Çfarë bëjmë këtu? S`do mend se ai i cili e 
shqyrton dhe analizon me vëmendje tërë këtë, e në veçanti 
jetën dhe ringjalljen në botën tjetër, sheh se ta konsiderosh një 
ndodhi të tillë të pamundshme është turp dhe çmenduri! 

“A nuk e kanë vërejtur ata se si All-llahu nis krijimin, e pastaj 
atë e përsërit, e kjo është lehtë për All-llahun. Thuaj: “Udhëtoni 
nëpër tokë e shikoni se si filloi krijimi, pastaj All-llahu e fillon 

krijesën tjetër (ringjalljen). Është e vërtetë se All-llahu ka mundësi 
për çdo send. Ai ndëshkon atë që do dhe mëshiron kë të dojë dhe te 
Ai do të silleni.” (El-Ankebutë, 19-21) 

Që të gjitha këto koncepte surja i ngërthen në një ajet të 
shkurtër: “Ne ju kemi krijuar ju, e përse nuk pranoni (ringjall-
jen)?” (El-Vakia, 57) 

Argumenti i dytë: 
Ai i cili për herë të parë e krijoi tokën, nuk ndjeu lodhje, 

atij nuk iu shter fuqia. Procesi i të krijuarit vazhdon të përtë-
rihet gjatë çdo dite, çdo momenti, bile edhe gjatë çdo rrahje të 
qerpikut! Një gjë e tillë reflektohet qartë në krijimin e njerëz-
ve dhe në procesin e pritjes së foshnjave të reja. 

Ky argument është konfirmuar qartë në fjalët e All-llahut 
të Madhëruar: “A më tregoni për farën që e derdhni, A ju e krijoni 
atë, apo Ne jemi që e krijojmë? Ne e kemi caktuar (dhe barazuar) 
ndërmjet jush vdekjen dhe Ne nuk ka kush që mund të na pengojë. 
Që t'ju zëvendësojmë me të tjerë si ju dhe t'ju krijojmë rishtazi siç 
nuk dini ju.” (El-Vakia, 58-61) 

Sperma e mashkullit është vërtet një lëng i çuditshëm! Ky 
lëng për ne i paktë mban në sferën e fuqisë së lartë (sublime) 
– dyqind milionë spermatozoide. Ky spermatozoid, të cilin ne 
nuk e shohim sepse është shumë i imët, në qenien e vet i bart 
të gjitha veçoritë dhe karakteristikat themelore të llojit nje-
rëzor, qofshin ato të natyrës psikike ose fizike. 

Një gjë e tillë është e njohur qysh herët. Në biografinë e 
Pejgamberit s.a.v.s. e hasim rastin e akuzimit të një gruaje për 
kurvëri, pas së cilës ajo kishte mbetur shtatzënë. Pejgamberi i 
ndershëm dhe fisnik tha:  

جَاءَ 
َ
رِ�كِ بْنِ َ�حْمَاء، ف

َ
هُوَ لِش

َ
اقِ�نِ ف جَ السَّ

َّ
دَ�

َ
يَتَْ�نِ خ

ْ
ل

ْ
حَلُ ال

ْ
ك

َ
 تْ بِھِ إِنْ جَاءَتْ بِھِ أ

لِكَ.
َ
ذ

َ
 ك

“Nëse foshnja vjen me sy të zi, bythë të gjera dhe këmbë-
trashë, atëherë ai i takon Sherik ibn Sem`aut, njeriut të aku-
zuar për kurvëri me të.” 

Shiko pra si janë përcjellë veçoritë dhe karakteristikat e 
tilla nga prindi te foshnja, kuptohet përmes spermatozoi-
deve të cilat më vonë i reflektojnë veçoritë e trashëguara 
fizike dhe psikike. 

A ka diku në botë ndonjë fabrikë të cilën e drejtojnë njerëz 
gjeni që i prodhon këto karakteristika të njeriut? Nuk ka. 
Gjëndrat marrin materien nga gjaku, kurse gjaku formohet 
nga ushqimi, ndërsa ushqimi formohet nga dheu! 

Andaj, fillim dhe mbarim fuqia e vetme e cila e mbikëqyr 
dhe kontrollon procesin e krijimit të këtyre fazave është 
All-llahu i Madhëruar: “Ai që përsosi krijimin e çdo sendi, e 
krijimin e njeriut e filloi nga balta. Pastaj bëri që pasardhësit e tij të 
rrjedhin prej një pike uji të dobët. Mandej, Ai e formëson atë (në 
barkun e nënës) dhe nga ana e vet i jep shpirt atij dhe Ai është që ju 
ju pajis edhe me dëgjim, me të parët dhe me zemër, e pak send është 
ajo që ju falënderoni.” (Es-Sexhde, 7-9) 

Ç`është më mahnitëse se ajo që njeriu krijohet vetëm për-
mes një spermatozoidi i cili është i domosdoshëm për ta plle-
nuar vezoren femër dhe të fillojë koncepturën e krijimit të 
njeriut. Të gjitha spermatozoidet e tjera, numri i të cilave 
arrin dyqind milionë, përfundojnë në tualet! Sikur All-llahu i 
Madhëruar dëshiron t`i thotë njeriut kryelartë se krijimi yt 
dhe krijimi i miliona njerëzve të ngjashëm me ty nuk i kush-
ton asgjë All-llahut. 

Një herë kisha një bisedë të gjerë me një të marrë që pre-
tendonte se ishte i preokupuar me filozofi dhe i thashë: Më 
trego se kush i krijoi spermatozoidet të cilat depërtojnë dhe 
qëndrojnë në mitrën e nënës? Që të gjitha janë pasojë e prin-
dërve të tu të cilët nuk dinë asgjë për to! Kurse ti vjen të më 
shesësh ateizmin (mosbesimin): “Ju e keni të njohur zanafillën e 
parë, e përse nuk mendoni.” (El-Vakia, 62) 

Argumenti i tretë: 
Argumenti i tretë përqendrohet në mrekullitë e llojlloj-

shme të natyrës të cilat shihen për çdo ditë. Toka në të cilën 
jemi duke jetuar është përplot këso mrekullish dhe çudirash 
që të bëjnë të mahnitesh. Në të ne shohim kopshte të bukura, 
livadhe dhe pyje, lloj-lloj frytesh, fara të ndryshme, vreshta, 
rrush, ullinj, lloje të shumta lulesh me aroma të ndryshme e 
të këndshme…etj. 

Kush është krijuesi i të gjitha këtyre gjërave? Bujku vetëm 
e lëvron tokën dhe në të e hedh farën për të cilën më pas nuk 

di se çfarë bëhet! Ai gjithmonë dëshmon se çfarë është duke 
krijuar apo bërë Fuqia e lartë (sublime), ai gjithmonë i përqa-
fon dhuntitë All-llahut duke iu nënshtruar dhe përkulur ve-
tëm Atij! A thua nuk ekziston diç që e nxit atë drejt njohjes së 
Krijuesit suprem? A thua nuk e nxitë kjo në njohjen e reali-
tetit të jetës dhe vdekjes? 

Në suren El-Vakia bëhet fjalë për nxitjen e besimit në 
ringjalljen, përmes të mbjellave dhe korrjeve të cilat e mani-
festojnë argumentin e fortë i cili nxit besimin e ringjalljes: “A 
nuk e shihni atë që e mbillni? A ju e bëni të mbijë ajo, apo Ne e 
bëjmë të mbijë? Sikur Ne të dëshironim, do ta bënim atë të thyer (të 
shkatërruar) e ju do të mbeteshit gjithmonë të habitur (duke thënë). 
S'ka dyshim se ne mbetëm të dëmtuar.” (El-Vakia, 62-65) 

Ringjallja nga vdekja është vetëm një realitet i cili përsë-
ritet në çdo anë të kësaj bote: “Dhe për ata është argument (për 
fuqinë e Zotit) toka e vdekur, të cilën Ne e ngjallim, nxjerrim prej 
saj drithë nga i cili ata hanë.” (Jasinë, 33) 

Zhvarrosja e njerëzve nuk është më e rendë se nxjerrja e 
bimëve nga errësirat e brendisë së tokës të cilat i përmbajnë të 
gjitha llojet e mineraleve dhe materieve ushqyese mahnitëse: 
“Dhe All-llahu ju shpiku juve prej tokës si bimë. Pastaj ju kthen në 
të pa dyshim ju nxjerr sërish.” (Nuh, 17-18)  

Në një sure tjetër gjejmë një sqarim më të plotë: “Edhe 
tokën se si e kemi shtrirë, e në të kemi vendosur kodra përforcuese 
dhe kemi bërë që në të të mbijnë gjithfarë bimësh të bukura. (I bëmë 
ashtu) Dëshmi të dukshme dhe përkujtuese për secilin njeri që ka 
drejtuar mendjen (te Zoti).” (Kaf, 7-8) 

Drejtimi i mendjes në këtë rreh pendimin e sinqertë të 
njeriut. Apo e kundërta, pendimi i sinqertë e rreh drejtimin e 
mendjes: ai më parë ishte në gjumë të thellë dhe u zgjua, ishte 
i hutuar e pastaj u kthjell dhe u freskua (me besim). 

Po, do të dalë nga varri për tu takuar me All-llahun, për 
t`u ballafaquar me procesin e llogaritjes, ashtu sikundër 
bimët dalin nga toka duke e bartur në veten e tyre sheqerin, 
vajin, aromën, formën dhe shumë të tjera. Është për t`u ha-
bitur se si ka mundësi që njeriu ta mohojë ringjalljen kur ai 
vetë dëshmon se në çdo moment e sheh procesin e ringjalljes. 

Bujku ndoshta mendon se ka bërë një punë me të cilën 
gjithçka përfundon, por All-llahu i Madhëruar ia bën me dije 
se, po qe se do, gjithë atë që ai e ka bërë, All-llahu e shkatë-
rron dhe e shndërron në ushqim për insektet: “Sikur Ne të 
dëshironim, do ta kishim tharë e ju do të mbeteni gjithmonë të habi-
tur (duke thënë). S'ka dyshim se ne mbetëm të dëmtuar. Po jo, ne 
mbetëm pa të (të varfëruar).” (El-Vakia, 67) 

Ringjallja është si mbjellja e tokës, proces në të cilin shfa-
qet qartë fuqia e Krijuesit të qiejve dhe tokës. Një gjë e tillë 
medoemos duhet të jetë stimulim dhe nxitje drejt të besuarit 
në ringjalljen dhe llogarinë para All-llahut. 

Le ta shqyrtojmë me vëmendje të plotë rrëfimin për botën 
tjetër dhe supozimin se ajo ndodh vetëm shpirtërisht (se 
vetëm shpirti ringjallet e jo trupi)! 

Njeriu është i formuar nga trupi dhe shpirti. Por, a thua 
është e vërtetë se ngritja e dëshiruar e njeriut arrihet vetëm 
me anë të shkatërrimit të trupit (dënimit të tij) dhe mohimit 
të kërkesave të tij? Nuk kam hasur në Kur`anin famëlartë apo 
në sunetin e Pejgamberit s.a.v.s. të ketë diçka që do ta vërte-
tonte këtë, se dënimi i trupit dhe mohimi i kërkesave dhe 
nevojave të tij është pjesë që do ta vërtetonte këtë pohim! 

Islami rekomandon agjërimin si obligim për çdo të moshuar, 
proces ky i cili bën që njeriu të ballafaqohet me uri dhe etje. 
Pastaj, Islami rekomandon faljen e namazit, ndodh që sexhdeja 
dhe qëndrimi në të në të jenë të gjata dhe këmbët të lodhen! 
Duke u marrë me punët e përditshme njeriu mund të lodhet e 
të derdhë djersë, madje mund ta humbë dhe jetën në rrugën e 
All-llahut. Të gjitha këto janë një lloj sprove Hyjnore në të cilën 
vihet njeriu si qenie e gjallë e përbërë nga shpirti dhe trupi. Fati i 
shpirtit në këtë rast është sa fati i trupit, bile roli i trupit është rol 
ndërmjetësues, ai vetëm e përcjell atë që e dirigjon mendja dhe 
me anë të saj e orienton dëshirën drejt kënaqësisë së All-llahut. 

Po të ishte ndalur dhembja vetëm në të ashtuquajturën 
“Bang”, kurse njeriu të mos kishte ndier asgjë deri në vdekje, 
ai nuk do ta kishte shpërblimin e duhur! 

Njeriu është krijesë që shquhet nga shumë karakteristika 
dhe veçori të ndryshme. Atë e krijoi All-llahu me duart e tij, 

atë nuk e krijoi All-llahu në formën më të bukur që burri apo 
gruaja të thotë: “Trupi është send i fëlliqur, ai duhet të nën-
çmohet, përulet dhe dënohet!” 

Kur All-llahu e krijoi Ademin, i tha: “O Adem, ti dhe bash-
këshortja jote banoni në xhenet dhe hani lirisht nga frutat e tij kah 
të doni, po mos iu afroni asaj bime (peme) e të bëheni zullumqarë (të 
vetvetes suaj).” (El-Bekare, 35) 

Ku shihet pra dënimi apo mundimi i trupit në këtë ajet i 
cili i lejon të gjitha gjërat!? 

Pastaj, All-llahu i krijoi të dërguarit, i bëri të jenë krijesat 
më të zgjedhura në mesin e të gjitha krijesave të tjera, e u tha: 
“O ju të dërguar, hani atë që është e lejuar dhe mirë dhe bëni vepra 
të mira se Unë e di atë që ju veproni.” (El-Mu`minun, 51) 

Ku janë pra gjurmët e ndaluarës në këtë rekomandim për 
t`i ngrënë të gjitha gjërat e lejuara?! 

All-llahu i Madhëruar e bëri të mundshme që besimtarët e 
Tij të jenë të furnizuar me ushqime të pastra e të bukura. Ai 
kërkoi prej tyre vetëm mirënjohje dhe falënderim për tërë 
këto dhunti që Ai ua dhuroi: “O ju që besuat, hani nga të mirat 
që ju kemi dhënë, dhe falënderojeni All-llahun, nëse jeni që vetëm 
Atë e adhuroni.” (El-Bekare, 172) 

A thua kjo do të thotë luftë kundër trupit, kërkesave dhe 
nevojave të tij, nënçmim dhe dënim i tij? 

Më pas All-llahu i Madhëruar bën të qartë se bijtë e Ade-
mit, pas udhëtimit të tyre të gjatë në këtë botë dhe pas ndërri-
mit të popujve dhe civilizimeve, do të kthehen për herë të 
dytë tek All-llahu i Madhëruar: “Ashtu sikundër e kemi filluar 
krijimin (tuaj), e rikthejmë. Ky është obligim Yni, e Ne e bëjmë 
këtë.” (El-Enbija`, 104) 

Në cilën formë do të ringjallen njerëzit? Vallë ky kthim do të 
realizohet vetëm me anë të trupit, apo vetëm me anë të shpir-
tit? Që të dyja këto koncepte janë absurde dhe të papranueshme. 

Njerëzit do të jenë gjithmonë njerëz. Ata do të ringjallen 
me të gjitha gjymtyrët e tyre, me tërë ndjenjat dhe emocionet 
që i kanë pasur në jetën e kësaj bote. Thënë më mirë, me të 
gjitha gjymtyrët dhe ndjenjat me të cilat i kanë bërë mëkatet 
dhe e kanë shfaqur respektin e duhur ndaj Zotit të tyre. Vetë 

trupi i tyre do të jetë dëshmitar kundër tyre. Në momentin 
kur ata të cilët nuk e kanë pranuar nënshtrimin dhe përuljen 
para All-llahut, do të përpiqen ta mohojnë atë që e kanë bërë. 
All-llahu i Madhëruar do t1i urdhërojë gjymtyrët e tyre të 
flasin dhe të dëshmojnë kundër tyre dhe ta përgënjeshtrojnë 
ate që ata e thonë: “E derisa i afrohen atij, kundër tyre dëshmojnë: 
të dëgjuarit e tyre, të parët e tyre dhe lëkurat e tyre për çdo gjë që 
ata kanë punuar. Lëkurave të tyre ata u thonë: “Përse dëshmuat 
kundër nesh?” Ato thonë: “All-llahu që çdo sendi i ka dhënë të folur 
na dha edhe neve, e Ai është që u krijoi ju herën e parë dhe vetëm te 
Ai do të ktheheni.” (Fussilet, 20-21) 

Njeriu i cili në këtë botë ka sakrifikuar dhe është flijuar, do 
të shpërblehet me jetë të lumtur në botën tjetër.  

Taberaniu transmeton se i Dërguari s.a.v.s ka thënë që 
gratë e besimtarëve në xhenetet e ahiretit do të jenë më të 
mira (më të bukura, më të vyeshme ose do të kenë status më 
të lartë) se hyritë symëdha! Bashkëshortja e tij Ummu Seleme 
e pyeti: Pse, o i Dërguari i All-llahut, do të jenë më të mira se 
këto në xhenet? Pejgamberi s.a.v.s. tha: “Me namazin e tyre, 
me agjërimin e tyre dhe me përkushtimin (ibadetin) e tyre 
ndaj All-llahut!!” 

Më pas, po në këtë hadith, transmetohet se gratë e besim-
tarëve do të thonë: “Ne jemi të përjetshme, nuk vdesim asnjë-
herë; ne do të jemi të këndshme dhe nuk do të shëmtohemi 
kurrë. Si të zëmë vend, s`do të shkulemi kurrë prej aty. Do të 
jemi të lumtura dhe s`do të hidhërohemi asnjëherë. Lum ata 
që do të na kenë dhe lum ai që do të jetë yni!” 

Ata të cilët në këtë botë flijuan dhe sakrifikuan më të 
shtrenjtën (bënë xhihad të shenjtë), në botën e ahiretit do të 
jenë të qetë dhe të pushuar. Thëniet se trupi i njeriut hum-
bet dhe se ai asnjëherë nuk kthehet (nuk ringjallet), se bota e 
ahiretit është vetëm një teatër ku do të jenë të vendosur ve-
tëm shpirtrat, se shpërblimi dhe ndëshkimi i tyre janë vetëm 

dy koncepte spirituale të cilat i përngjajnë qortimit të ndër-
gjegjes apo qetësimit të ndërgjegjes, janë thënie të pavër-
teta dhe pa bazë. 

Siç duket, këto thënie janë përcjellë në fenë e krishtere nga 
shumë fe të tjera tokësore të devijuara. Sa shumë fe pagane i 
kanë sulmuar me të ashpër fetë e tjera duke i rrënuar tiparet 
themelore të besimeve qiellore dhe në to kanë futur shumë 
legjenda dhe mite! 

Është për t`u çuditur se ata të cilët e mbështetën dhe 
përkrahën filozofinë e asketizmit (murgërisë) dhe shtypjen 
(fshehjen) e kërkesave fizike, janë po të njëjtit të cilët në 
civilizimin modern paraqesin elementin e dështimit dhe dis-
fatës (dorëzimit) së plotë, ndonëse civilizimi modern është 
duke i tejkaluar gjitha normat e shuarjes së etjes së ndjenjave 
dhe dëshirave seksuale fizike (emocioneve), duke krijuar 
mundësi kënaqësish të tilla të cilat nuk janë parë as në obo-
rret e mbretërive të mëparshme! Siç dihet, gabimet e tilla 
çojnë drejt mëkateve dhe formave të paturpshme të sjelljes, 
drejt mëkateve dhe gabimeve më të mëdha! 

Në kohën moderne i shohim arritjet e mëdha shkencore, 
disa prej të cilave meritojnë shpërblimin më të madh, të njo-
hur me emrin çmimi “Nobël”, shpërblim të cilin pothuajse e 
dëshiron çdo shkencëtar i botës! Vërtet, ai është një dhuratë 
që ta kënaqë shpirtin! Mirëpo, duhet pasur parasysh se vlerësi-
mi i tillë i lartë shkencor nuk e shuan urinë dhe nuk jep siguri.  

Le të vazhdojmë me rrëfimin i cili ka të bëjë me shpërbli-
min në Ditën e Ahiretit e të themi: Vërtet kërkesat e trupit 
janë të kufizuara, përmbushja e tyre nuk kushton aq shumë, 
kuptohet, nëse e lëmë anash jetën luksoze. Por, a ka kjo vlerë 
më të madhe sesa shpërblimi ose përmbushja morale? 

Besimtarët e vërtetë i preokupon adhurimi i sinqertë i 
All-llahut, thënë më mire, madhështitë e Tij në gjithësi dhe në 
dhuntitë e shumta. Besimtarët e tillë jetojnë me to duke qenë 
gjithmonë të kënaqur e të gëzuar. Ata mbeten të kënaqur 
përgjithmonë, pa marrë parasysh se çfarë u jep Zoti i tyre, 
varfëri apo pasuri, në të dyja rastet ata e shohin vetëm Zotin 
e tyre, asgjë tjetër. 

Sidoqoftë, si njerëz dhe besimtarë të sinqertë, ne duhet 
medoemos t`i përjetojmë shpërblimet e All-llahut, e assesi të 
shtiremi se nuk jemi të preokupuar me dhuntitë materiale të 
xhenetit, por e tërë ajo që duam është vetëm kënaqësia e 
All-llahut dhe të kënaqurit me madhështinë dhe shoqërinë e Tij! 

Kur All-llahu i Madhëruar thotë: “Secili njeri do të shijojë 
vdekjen, e shpërblimet tuaja u plotësohen Ditën e Kiametit, e kush i 
shmanget zjarrit e futet në xhenet, ai ka arritur shpëtim, e jeta e 
kësaj bote nuk është tjetër pos një përjetim mashtrues.” (Ali Imran, 
185) - asnjërit nuk i lejohet të thotë: “Ç`janë xheneti dhe dhun-
titë e tij? Unë e dua vetëm kënaqësinë e All-llahut, asgjë tjetër! 
Një thënie e tillë me siguri është e pakuptimtë dhe pavend. 

A thua dëshiron kënaqësinë e All-llahut duke qenë nën 
hijen e pemës Zekum? Nëse ajo bën hije?? All-llahu i Madhë-
ruar do të shfaqet para robërve të Tij me kënaqësinë e Tij të 
përhershme, kur këta do të jenë të veshur me petkat e xhene-
tit dhe kur do të jenë duke ecur nën hijet e tij të përhershme. 

Natyrisht, besimtarët do të jenë të privilegjuar me pamjen 
e All-llahut të Madhëruar, mirëpo, krahas kësaj, do t`i shijoj-
në dhuntitë dhe mirësitë e xhenetit.  

Mbi komentin e ajetit famëlartë: “Besimtarëve dhe besimta-
reve All-llahu u premtoi xhenete nën të cilat rrjedhin lumenj, në to 
do të jenë përgjithmonë, dhe (u premtoi) vendbanime të bukura në 
xhenetin e Adnit, edhe një disponim nga All-llahu që është mbi të 
gjitha. Ky, pra është ai shpëtimi i madh.” (Et-Tevbe, 72) – kemi 
thenë: Kënaqësia dhe disponimi i All-llahut do të jetë dhuntia 
më e lartë Hyjnore, gjëja më e shtrenjtë e cila do ta kënaqë syrin 
e besimtarit, gjëja më e ëmbël në xhenet, por ne i flakim sjell-
jet e pahijshme kundrejt fjalëve të Zotit të Urtë e të Mëshirshëm! 

Të gjithë dijetarët janë të mendimit se shpërblimi dhe ndë-
shkimi i Botës së Ahiretit janë të natyrës fizike dhe shpirtë-
rore, se kemi një numër të madh ajetesh dhe hadithesh pejga-
mberike të cilat e konfirmojnë një pohim të tillë. 

Mund të ndodhë që disa njerëz të mirë të gabojnë dhe të 
nxjerrin mbi bazën e përvojës së tyre një normë apo dispozitë 
të përgjithshme e të pakuptimtë e cila do të vlejë për gjithë 
njerëzit e tjerë. Kujtoj se kështu nuk duhet vepruar! 



M U H A M M E D  E L - G A Z A L I    K O M E N T I  T E M A T I K  I  K U R ` A N I T  F A M Ë L A R T Ë  

m 726 M 

Ne e dimë se Isai dhe Jahja (i biri i Zekerijait) nuk kanë 
qenë të martuar. Mirëpo, që të dy këta pejgamberë nuk mo-
rën guxim që t`i shpallin luftë martesës, e as që i hapën rru-
gën jetës së ashpër e të pakëndshme askete, sepse këta nuk 
ishin dërguar për ta rrënuar jetën! Mosmartesa e tyre ndodhi 
për shkaqe dhe rrethana të cilat i dinë vetëm këta dy të dër-
guar! Misioni i tyre nuk kishte për qëllim ta shkatërronte 
jetën njerëzore, por ta rindërtonte atë. Dijetarët e mirënjohur 
Ibn Tejmije dhe Xhemaluddin el-Afgani bënë jetë beqari (të 
pamartuar), por kurrë ndonjëri prej tyre nuk bëri thirrje për 
një jetë të tillë! 

Ka shumë njerëz të cilët janë të njohur si vegjetarianë dhe 
nuk hanë ushqime mishi. Këtyre u mjaftojnë ushqimet që 
dalin nga toka. Mirëpo, le të mbetet kjo natyrë dhe ky kriter i 
tyre përcaktim personal. Ngrënia e mishit nuk është obligim 
fetar. Asnjëri nuk ka të drejtë që një gjë të tillë ta paraqesë si 
kriter apo parim fetar. 

Disa shkrimtarë bashkëkohorë tentuan të pohojnë se 
xheneti nuk është “treg i gjelbërimave”, duke dashur të 
mohojnë shpërblimin dhe dënimin material në Ahiret. Në 
historinë tonë moderne kishte njerëz të cilët u ndikuan me 
konceptet e tilla të të menduarit, ato i quajtën gjëra të cilat sot 
njihen si tejet sublime dhe të ngritura lart, po në fakt janë 
gjëra absurde dhe të panjohura. 

Në historinë islame ekzistojnë figura legjendare të cilat 
asnjëherë nuk vdesin, për të cilat flitet se kanë shijuar dhe për-
jetuar gjëra të jashtëzakonshme. Transmetohet se Enes ibn 
Nadër ishte njëri prej këtyre figurave që pohonin se e kishin 
parë Zotin, se i kishin parë shpërblimet dhe dhuntitë e Tij të 
premtuara e të përgatitura për besimtarët! Në Luftën e Uhudit, 
ky ishte njëri ndër ata të cilët nuk e pëlqyen qëndrimin e atyre 
që deshën të largoheshin nga fushëbeteja, ishte i vetmi i cili u vu 
kundër mushrikëve, duke i duruar në trup sulmet me shpatë 
dhe duke thënë: “Vërtet jam duke e nuhatur (jam duke e para-
ndier) aromën e xhenetit e cila është pas kodrës së Uhudit.” 

A thua ky besimtar madhështor është një ëndërrues? Ky, 
për të cilin Zoti i botëve kishte thënë: “Prej besimtarëve kishte 

burra që vërtetuan besën e dhënë All-llahut, e disa prej tyre e 
realizuan premtimin duke dhënë jetën, dhe ka prej tyre që janë duke 
pritur (ta zbatojnë) dhe ashtu nuk bënë kurrfarë ndryshimi.” (El-
Ahzabë, 23)  

E ç`të themi për Xha`fer ibn ebi Talibin, njeriun madhë-
shtor i cili e mbante në dorë flamurin islam në fushëbetejë 
dhe nuk e lëshoi deri kur iu këputën të dy duart? Pas tij erdhi 
heroi tjetër i cili barti këtë flamur të shtrenjtë. 

Kishte dëshirë të flaktë të vdiste si shehid dhe thoshte: 
“Po sa i këndshëm që është xheneti dhe sa afër që është! Ai 
është i mrekullueshëm, kurse uji i tij është shumë i freskët 
dhe i ftohtë!” 

A thua dëshira e flaktë për xhenetin dhe pushimin nën 
hijet e tij është një vegim dhe iluzion i rastit? A thua kjo dë-
shirë mund të quhet dobësi e të menduarit? Ashtu mendojnë 
vetëm maskarenjtë. 

Intelektualët dhe fetarët e drejtë dhe objektiv, të cilët flasin 
për Islamin duke qëndruar larg Kur`anit dhe Sunetit të 
Pejgamberit s.a.v.s., do të duhej ta mbyllnin gojën dhe të 
turpëroheshin. 

Nëpër shkrimet e disa priftërinjve të krishterë kam hasur 
të përqeshen me konceptin islam të xhehenemit dhe xhenetit 
si dhe me realitetin e tyre fizik (objekti i talljes së tyre është 
xheneti i artë dhe xhehenemi i zjarrtë)! Me siguri këta njerëz 
janë të ndikuar nga shumë koncepte, mendime njerëzore dhe 
filozofi të cilat nuk kanë të bëjnë aspak me shpalljen Hyjnore. 
Por, le të shohim çfarë të mire dhe dobie i sollën njerëzisë me 
këto fjalë dhe thënie? Vallë kanë shkuar përpara shpirtërisht 
me civilizimin modern dhe vallë e zbutën vrazhdësinë e tij? 
A thua arritën t`i shndërrojnë njerëzit e rëndomtë dhe ata të 
veçantë në njerëz spiritualë të cilët do t`i shtypin kërkesat e 
trupit dhe ndjenat seksuale e do të ngrihen lart në qiell? 
Kujtoj se këta gabuan në përpjekjet për ta shëruar shpirtin 
dhe jetën njerëzore. Këta nuk arritën ta njohin çelësin me të 
cilin do ta hapnin shpirtin e njeriut! E vërteta është se koka 
dhe zemra e tyre është e ngjeshur me shumë të pavërteta dhe 
trillime, gjë që i largoi njerëzit e arsyes dhe të logjikës së 

shëndoshë nga feja dhe i bëri të qëndrojnë larg saj, shkak i cili 
nuk lejoi që këta ta përqafojnë fenë ashtu siç duhet dhe t`i 
respektojnë porositë dhe mësimet e saj. 

Njeriu është qenie e përbërë prej materies dhe shpirtit, 
ndaj ai mund të jetë i kënaqur dhe i lumtur vetëm nëse i 
ndjek porositë dhe mësimet të cilat e pranojnë aspektin e tij 
fizik dhe shpirtëror. Një gjë e tillë ishte esenca e mësimeve 
dhe porosive të të gjithë pejgamberëve të All-llahut, ndër ta 
edhe e Musait i cili duke u lutur për hir të popullit të tij (duke 
kërkuar falje prej All-llahut për popullin e tij), thotë: 

“Ti je mbrojtësi ynë, pra falna e mëshirona, se Ti je më i miri që 
fal (gabimet). Dhe cakto për ne (jetë) të mirë në dynja dhe të mirë në 
botën tjetër, pse vërtet jemi kthyer kah Ti.” (El-A`rafë, 155-156) 

Para tij, Ibrahimi a.s. e kishte bërë këtë lutje drejtuar Zotit 
të Tij:  

“Zoti im, më dhuro mua urtësi dhe më bashko me të mirët! Më 
bëj përkujtim të mirë ndër ata që vijnë pas. Më bëj prej trashëguesve 
të xhenetit të begatshëm. Dhe fale babanë tim, se ai vërtet ishtë nga 
ata të humburit. E mos më turpëro në ditën kur do të ringjallen. 
Ditën kur nuk bën dobi as malli, as fëmijët.(bën dobi) Vetëm kush i 
paraqitet Zotit me zemër të shëndoshë. E xheneti u afrohet atyre që 
ishin të devotshëm. Ndërsa xhehenemi u dëftohet atyre që ishin të 
humbur.” (Esh-Shuara`, 83-91) 

Në këtë sure e hasim ndarjen e njerëzve të mirë në dy 
grupe: 

Të parët në punë të mira, dhe të shpëtuarit përmes vlerësi-
mit të veprave të tyre të mira. 

Ndërkaq, ata të cilët mbesin, janë nga grupi i njerëzve 
pafat (banorë të zjarrit). Disa nga komentuesit e Kur`anit 
gabuan kur pohuan se këto tri grupe janë ato që përmenden 
në fjalët e All-llahut të Madhëruar në suren Fatir: “Pastaj Ne u 
lamë në trashëgim librin robërve Tanë që Ne i kemi zgjedhur; e prej 
tyre ka që janë dëmtues të së vetvetes, ka që janë mesatarë, e ka prej 
tyre që janë me ndihmën e All-llahut, të parët në punë të mira, kjo 
është ajo mirësia e madhe.” (Fatir, 32) 

Surja El-Vakia flet për të gjithë njerëzit: besimtarë dhe 
jobesimtarë, ndërkaq, ajeti i sures Fatir flet vetëm për besim-

tarët muslimanë! Fillimi i ajetit na udhëzon në këtë drejtim: 
“Pastaj Ne u lamë në trashëgim librin robërve Tanë që Ne i kemi 
zgjedhur; e prej tyre ka që janë dëmtues të së vetvetes, ka që janë 
mesatarë, e ka prej tyre që janë më ndihmën e All-llahut, të parët në 
punë të mira, kjo është ajo mirësia e madhe.” (Fatir, 32) 

Surja El-Vakia i përshkruan të parët se ata janë: “Shumë prej 
të hershmëve. E janë pak prej të mëvonshmëve.” (El-Vakia, 13-14) 

Disa janë të mendimit se “shumë prej të hershëmve” nën-
kupton shokët e të dërguarëve të cilët me shpalljet e tyre i 
paraprinë Muhammedit s.a.v.s., kurse: “pak prej të mëvon-
shmëve”, janë muslimanët! Këta janë të mendimit se një 
konstatim i tillë është i natyrshëm duke e marrë parasysh 
numrin e madh të pejgamberëve dhe popujve të tyre që ishin 
para të Dërguarit Muhammed s.a.v.s.! 

Sipas mendimit tim, ajeti i sures El-Vakia e shtjellon vetëm 
çështjen e Umetit të Muhammedit dhe se ata të hershmit janë 
sahabët dhe selefi ynë i mirënjohur, ata të cilët me diturinë 
dhe veprën e tyre e përhapën këtë fe në të katër anët e botës, 
kurse ata të mëvonshmit, do të jenë të huajt (el-gurebau), nje-
rëzit e shquar me devotshmëri të jashtëzakonshme, në një 
mjedis kundërshtar dhe armiqësor. 

Ndërkaq, për sa u përket të dërguarve të mëhershëm, 
misioni i tyre ishte me karakter të përkufizuar, si nga aspekti 
i kohës ashtu edhe nga aspekti i vendit, mision i cili përfun-
doi brenda disa vjetësh dhe i cili vlente vetëm për disa vend-
banime të caktuara. 

Ne në veçanti i respektojmë shokët e Musait të cilët besuan 
në Tevrat, siç respektojmë edhe shokët e Isait të cilët besuan 
në Inxhil. Por ku mbetën ata gjatë këtyre shekujve që kalu-
an?! U zhdukën ata dhe udhëzimi i tyre, kurse vendin e tyre e 
zunë ata që s`kanë të bëjnë fare me Qiellin (hebrenjtë dhe të 
krishterët). 

Në suren El-Vakia vërejmë se përshkrimi i parë ka të bëjë 
me të përparimit (sabikun), apo thënë më mirë, veçoria e parë 
të cilën e fitojnë këta është afrimi i tyre pranë All-llahut të 
Lartmadhëruar, apo kënaqësia e Tij e lartë. Mu për këtë All-
llahu i Madhëruar thotë: “Ndërsa të përparmit janë të dalluar 

(janë në ballë). Ata, pra, janë më të afruarit (te Zoti). Janë në 
xhenetet e begatshme.” (El-Vakia, 10-12) 

Le ta shqyrtojmë me vëmendje çështjen e atyre të cilët me-
rituan të jenë në këto xhenete apo vendbanime të begatshme. 

Vërtet besimi në gjërat e padukshme (gajbin), të cilat i 
kishin të njohura në këtë botë, bëri që para tyre në botën 
tjetër të shfaqen të dukshme! Madhërinë e All-llahut të cilën 
në këtë botë (ditëve të mëhershme) e kishin besuar sinqerisht 
dhe teorikisht, në botën tjetër (në ditët e sotme) e shohin me 
sytë që i kanë në ballë! Mu për këtë, këta me gjithë zemër do 
të shprehin falënderimin dhe mirënjohjen e tyre ndaj All-
llahut, do të shprehin Lavdërimin dhe Madhështinë e Tij! 
Shprehja e falënderimit dhe mirënjohjes së tyre ndodh pan-
dërprerë dhe pa ndonjë lodhje apo bezdisje, ajo del nga zem-
ra e tyre ashtu sikundër del ajri nga mushkëritë tona! 

“Lutja e tyre aty është: “I lartë je o All-llah!”, e përshëndetja e 
tyre është: Selam! dhe lutja e fundit e tyre: “Falënderimi i qoftë All-
llahut, Zotit të botëve!” (Junus, 10)  

Këta i shoqërojnë dhe u bashkëngjiten engjëjve të cilët 
shprehin vazhdimisht madhërimin ndaj All-llahut duke mos 
ndier aspak lodhje apo bezdisje: “Ata lartësojnë (All-llahun) 
natë e ditë dhe nuk mërziten.” (El-Enbijau, 20) 

Nëse ndodh që në mesin e tyre të ketë ndonjë që në këtë botë 
me përpikëri e ka lexuar Kur`anin, e ka kumtuar atë dhe e ka 
mbrojtur, në ditën e Ahiretit, siç përmendet në hadith, i thuhet: 

 وَ يُقَالُ 
ْ
رَأ

ْ
قُرْآنِ اق

ْ
 ِ�َ�ا.لِصَاحِبِ ال

ْ
قْرَأ

َ
تَكَ عِنْدَ آخِرِ آيَةٍ ت

َ
ِ�ل

ْ
نْيَا فِإِنَّ مَن لُ ِ�� الدُّ نْتَ تُرَتِّ

ُ
مَا ك

َ
لْ ك قِ وَ رَتِّ

َ
ارْت  

 “Lexuesit të Kur'anit në Ditën e Kiametit do t'i thuhet: Lexo 
dhe hip lart, lexoje ashtu si e ke lexuar në dynja. Vendi yt do të jetë 
te ajeti i fundit të cilin do ta lexosh.” 

Po, ky vërtet ishte nga ata që i shoqëronin engjëjt fisnikë 
me këtë zotësi dhe çiltërsi. 

Banorët e xhenetit ndiejnë kënaqësi nga përmendja e 
veprave të tyre të mira (bakijatu salihat). Këta me dashuri të 
plotë dhe dëshirë të flaktë flasin për to. Si mund të shlyhen 
këto të mira të tyre, këto fjalë të tyre të bukura, të cilat i 
përsëritën gjithmonë: “Subhanall-llah, El-Hamdulilah, La 
ilahe Ila-llahu dhe All-llahu ekber.”? 

Në jetën e kësaj bote këto fjalë e përbënin shtyllën e mirë-
sjelljes së besimtarit, kurse në jetën e botës së ahiretit do ta për-
bëjnë simbolin e veçantë të banorëve të xhenetit ë begatshëm. 

A thua çfarë bënë të tjerët? Të tjerët u treguan të dobët dhe 
u ndanë (penguan). 

Siç thuhet: “Gurët në rrugën e përtacëve janë pengesë, 
kurse në rrugën e të zellshmëve shkallë, të parët ngecin dhe 
rrëshqasin (rrëzohen), kurse të tjerët ngrihen lart.” 

Mu për këtë, mbi shpërblimin e përgatitur për këta më të 
afërmit e Zotit, thuhet: “Shpërblim për atë që ata punuan.” (El-
Vakia, 24) 

Kur fisnikut i troket në derë një njeri që dëshiron ta vizi-
tojë, ky menjëherë di si ta mirëpresë këtë, di shumë mirë se 
me çfarë ta gostit këtë njeri të dashur. Çfarë mund të thuhet 
për banorët e xhenetit të cilët e vizitojnë Zotin e tyre pasi të 
kthehen tek Ai? E pakta që iu ofrohet këtyre në atë ditë është 
ajo që ka qenë më e lartë, më e çmuar dhe më e shtrenjtë për 
mbretërit dhe sunduesit e kësaj bote, me të cilën ata janë 
dëfryer dhe kënaqur! 

Ne dimë se në xhenet do të ketë gjëra të cilat syri i njeriut 
nuk i ka parë e as që veshi i tij i ka dëgjuar, po as që i ka ra 
ndërmend ndonjëherë ndonjë njeriu të mendojë se mund të 
ketë gjëra të tilla. Ne e dimë po ashtu se emrat me të cilët 
quhen gjërat në xhenet kanë për qëllim emërimin aproksi-
mativ. Përmendja e tyre ka si qëllim ta ndezë dëshirën dhe 
zellin në zemrat e atyre që punojnë punë të mira në këtë botë. 
Çështja e këtyre gjërave as që mund të paramendohet apo 
përshkruhet!  

Me rëndësi është se banorët e xhenetit – me tërë begatitë 
dhe dhuntitë e gëzuara - nuk do të jenë banorë të pavyeshëm 
dhe përtacë. Ata do t`i shoqërojnë me zell të madh dhe vazh-
dimisht engjëjt të cilët shprehin mirënjohje dhe falënderim 
ndaj All-llahut. Nuk ka dyshim se këta do të jenë të lumtur e 
të gëzuar me nderin të cilin do t`ua bëjë All-llahu, mirëpo 
do të jenë edhe më të gëzuar për mundësinë që iu është 
dhënë që ta falënderojnë All-llahun, ditën dhe natën, fsheh-
tazi dhe publikisht. 

Le ta sqarojmë në vazhdim disa nga shprehjet të cilat me 
siguri nuk i kemi dëgjuar apo hasur, e të cilat kanë të bëjnë 
me përshkrimin e xhenetit: 

- “Janë në shtretër të qëndisur me ar.”  
Shtretër të qëndisur me ar të shtrenjtë të nxjerrë nga mini-

erat më të shtrenjta. 
- “Të mbështetur në to përballë njëri-tjetrit.”  
Do të jenë nëpër ndeje të dashura ku do të jenë përballë 

njëri tjetrit dhe do ta shohin njëri tjetrin. 
- “Atyre u shërbejnë djelmosha të përjetshëm. Me broka, me 

ibrikë dhe me gota të mbushura plot prej burimit. Pije prej së cilës 
nuk u dhemb koka, as nuk dehen. Edhe pemë sipas dëshirës së tyre. 
Edhe mish shpezësh, cilin ta duan.” (El-Vakia, 17-21) 

Në xhenet do të jenë edhe hyritë symëdha (bashkëshortet 
e banorëve të xhenetit). Sipas asaj që kujtojmë, hyritë symë-
dha të xhenetit do të jenë bijat e Ademit (gratë e besimta-
rëve), kuptohet, pasi t`i ketë shndërruar All-llahu nga gra të 
rëndomta në hyri symëdha dhe të bukura. Ato nuk plaken 
kurrë, do të kenë gjithmonë një moshë dhe plot bukuri! Këto 
do të jenë krijesa të tjera të cilat All-llahu i Madhëruar i ka 
krijuar në formë të vajzave me sy të mëdhenj dhe mahnitës 
dhe me të cilat do të dëfrehen dhe kënaqen banorët e xhene-
tit. Siç duket, hyritë symëdha do të jenë nga të dyja palët (nga 
bijat e Ademit dhe krijesa të tjera që qëndrojnë në xhenet). 
Ndryshime të mëdha do të ndodhin në trupat e njerëzve dhe 
grave si dhe në formën e tyre. Ky ndryshim pa dyshim se do 
të jetë më i çmuar dhe më i lartë. Bijtë e Ademit nuk do të 
ndiejnë nevojë për nxjerrjen e mbetur të ushqimit nga trupi i 
tyre. Familja muslimane do të jetë e bashkuar në dashuri dhe 
kënaqësi, siç thotë All-llahu i Madhëruar: “Xhenete të Adnit 
(vende të përjetshme) ku do të hyjnë ata, edhe prindërit, gratë dhe 
fëmijët e tyre të cilët kanë qenë vepërmirë ata do t'i vizitojnë engjëjt 
duke hyrë në secilën derë.(u thonë) Selamun alejkum, me durimin 
tuaj gjetët shpëtimin; sa përfundim i lavdishëm është ky vend.” 
(Er-Ra`d, 23-24) 

Është fakt se trupi i njeriut, sado që i krijuar në formën më 
të bukur, ka nevoja shqetësuese. Përjetimi i xhenetit kërkon 

që të korrigjohen këto gjymtyrë në një formë më të lartë, më 
të bukur, më të pastër dhe më të fortë. 

Në Kur`anin famëlartë nuk haset ndonjë sure e veçantë e 
cila në vete i ngërthen të gjitha të mirat dhe shpërblimet e 
përgatitura për veprimet dhe mirëbërësit. Çdo sure e ilustron 
ndonjë nga këto të mira të cilat i përshtaten sures e të cilat e 
kënaqin zemrën e lexuesit dhe e nxisin dëshirën, dashurinë 
dhe shpresën e tij. 

Në suren El-Vakia i hasim të mirat e veçanta të cilat janë të 
përgatitura për të përparmit dhe për ata me fat të cilët do të 
jenë në numër më të madh se grupi i parë: “Ata me fat janë 
shumë nga të parët (të hershmit). Janë shumë nga më të vonshmit.” 
(El-Vakia, 39-40)  

Ajetet e kësaj sureje i shfaqin shpërblimet e përgatitura për 
këta mirëbërës: 

“E për sa u përket atyre me fat, çka është gjendja e atyre me fat? 
Janë nën drurët e pemëve pa ferra (pa gjemba). Të bananeve me 
fruta palë-palë. Nën hije të përhershme. Pranë ujit rrjedhës. Edhe 
ndër pemë shumë llojesh. Që as nuk ndërpriten, as nuk janë të nda-
luara. Edhe shtretër të lartë (ose gra të larta). Ne i kemi krijuar ato 
në një krijim të ri (formë të re). Dhe ato i kemi bërë virgjëresha. Të 
dashura (për burrat e vet), të një moshe. (Ato janë) Për ata me fat.” 
(El-Vakia, 27-38) 

Për ta do të ketë lumenj që ngrihen përpjetë, do të jenë nën 
hije të përhershme, ndër pemë shumëllojesh që nuk mbarojnë 
me përfundimin e stinës, për to nuk ka kohë dhe stinë: 
“Shembulli i xhenetit që u është premtuar të devotshmëve është: që 
nën (pallatet) të rrjedhin lumenj, që ushqimi në të dhe hija në të 
është e përhershme.” (Er-Ra`d, 35) 

Aty do të ketë gra të një moshe dhe të dashura për banorët 
e xhenetit. 

Siç mund të shohim, të tëra këto janë lajme të mira për 
Umetin e Muhammedit s.a.v.s, i cili do të jetë shumë i madh 
në Ditën e Kiametit, disa prej tyre do të jenë në grupin e të 
përparmëve, kurse disa të tjerë në grupin e atyre me fat. 

Më pas, surja vazhdon të flasë për çështjen e atyre të pa 
fat. Janë këta që nuk e besuan All-llahun, ateistët, keqbërësit 

dhe përgënjeshtruarit të cilët u sollën mundime të mëdha të 
dërguarve, që e kundërshtuan fenë, që mbetën të kënaqur 
me jetën e kësaj bote, u bënë të qetë dhe të sigurt në të, për-
qeshën dhe morën objekt talljeje jetën e botës tjetër, në këtë 
botë nuk deshën të njohin tjetër veçse interesin dhe dobinë e 
tyre vetjake. 

Surja El-Vakia e përshkruan dënimin e tyre të dhembshëm 
në Ditën e Kiametit. 

“Janë në vapë të zjarrit dhe në ujë të valë.” (el-Vakia, 42) 
Në një vapë të madhe dhe në një ujë i cili vlon tepër. 
“Dhe në errësirë nga tymi.” (El-Vakia, 43) 
Tym i dendur e i zi, hija e të cilit nuk bën aspak dobi. Mu 

për këtë në një vend tjetër thuhet: “Shkoni te ajo hije (mjegull) 
që ka tri degëzime. Që nuk bën as hije, as nuk mbron prej flakës.” 
(El-Murselat, 30-31) 

A thua me çfarë merituan të jenë të pa fat? 
Sepse këta nuk mendonin për All-llahun në jetën e kësaj 

bote, nuk bënë të mira, po bile as që e besuan Atë. Jeta e tyre 
në këtë botë ishte e mbushur me kënaqësi. 

All-llahu i Madhëruar e përshkruan jetën e jobesimtarëve 
në këtë botë si dhe prirjen e tyre vetëm pas saj: “Ai ka qenë i 
gëzuar në familjen e vet, Dhe ka menduar se nuk ka për t'u kthyer.” 
(El-Inshikak, 13-14) 

Ai nuk mendonte se do të kthehej një ditë te Zoti i tij: “Po, 
se, vërtet Zoti i tij gjithnjë e ka parë atë.” (El-Inshikak, 15) 

Jetën e tyre jobesimtarët e mbështesin në konceptin e mos-
besimit në ringjallje, se nuk ka më kthim të dytë në jetë! Një 
mosbesim i tillë gati se e ka përfshirë sot tërë Lindjen dhe 
Perëndimin. Ky edhe është shkaku kryesor i cili i shtynë edhe 
më tutje në mëkate dhe të mbështeten në to duke mos ndierë 
pendim apo keqardhje për kryerjen e tyre. Ky është mëkati i 
madh për të cilin Kur`ani famëlartë flet: “Ata përpara kësaj 
kanë qenë të dhënë pas komoditetit (qejfeve). Dhe ata ishin vazhdi-
misht në mëkatin e madh. Dhe ishin që thoshin: “A pasi të vdesim, 
të bëhemi dhe e eshtra të kalbura, njëmend do të ringjallemi? A edhe 
prindërit tanë të hershëm? Thuaj: “Edhe të parët edhe të fundit!” 
Kemi për t'u tubuar në një ditë të caktuar!” (El-Vakia, 45-50) 

Ajetet e përshkruajnë edhe një herë dënimin të cilin do ta 
përjetojnë ateistët: “Pastaj ju, o të humbur e gënjeshtarë! Keni për 
të ngrënë prej pemës Zekum!” (El-Vakia, 51-52) 

Zekumë është një ushqim i pakëndshëm dhe i hidhur – na 
ruajt All-llahu prej tij - pas ngrënies së të cilit të merr etje e 
madhe, kurse njeriu i cili do të hajë këtë ushqim nuk do të 
gjejë për të pirë ujë tjetër pos ujit të valë: “…..si ai që është 
përgjithmonë në zjarr dhe u shuhet etja me ujë të valë që ua copëton 
zorrët e tyre?” (Muhammed, 15) 

Edhe pse ndikimi i tij është i tmerrshëm, ushqimi Zekum 
do t`i çojë ta shuajnë etjen e cila bëhet e padurueshme! 

Kur`ani famëlartë thotë se banorët e xhehenemit do t`i 
mbushin barqet e tyre nga ky lloj ushqimi (Zekum), e pastaj 
si të çmendur do të kërkojnë ujë për të shuar etjen e tyre, por 
mjerë ata, sa larg që është shuarja e etjes së tyre: “Kjo është 
mirëseardhja e tyre Ditën e Gjykimit.” (El-Vakia, 56) 

Pasqyra (skena) e prezantuar kur`anore rreth shpërblimit 
dhe dënimit ka për qëllim të nxisë frikën dhe shpresën, për-
forcimin e edukatës së shëndoshë, në veçanti në kohën e 
civilizimit modern në të cilën jemi dëshmitarë të një bashkë-
punimi tejet të ngushtë mes shkencës, artit, mediave, serioze 
dhe joserioze, gjë që ndikon në injorimin e Ditës së Ahiretit. 

Zgjimi i ndjenjave të frikës dhe shpresës te njerëzit nuk 
është gjë e mjaftueshme! Por, medoemos të arrijmë ta zgjojmë 
mendjen njerëzore për të gjykuar dhe menduar, pastaj për të 
besuar, e më vonë për të vepruar sipas asaj që ai ka menduar 
dhe gjykuar. 

Argumenti i katërt:  
Prova e katërt e shtruar në suren El-Vakia, që ka si qëllim 

argumentimin e ringjalljes, haset në këto fjalë të All-llahut të 
Madhëruar: “A e shihni ujin që po e pini? A ju e lëshoni atë prej 
reve, apo Ne jemi që e lëshojmë? Sikur Ne të dëshirojmë, e bëjmë atë 
të njelmët, përse nuk falënderoni?” (El-Vakia, 68-70) 

Vërtet uji është thelbi i jetës dhe ai e bën të mundur 
vazhdimin e procesit të saj. All-llahu i Madhëruar thotë: 
“…dhe ujin e bëmë bazë të jetës së çdo sendi; a nuk besojnë?” (El-
Enbijau, 30) 

Ujërat i përbëjnë katër të pestat të sipërfaqes së tokës. Ato 
kanë një rol të jashtëzakonshëm i cili meriton një shqyrtim 
dhe vëzhgim të thellë! Erërat i shtyjnë retë nga Paqësori me 
qëllim që ujërat e tyre të lëshohen në regjionin tonë të banuar 
me njerëz dhe kafshë. Uji i shfrytëzuar në tokë udhëton pastaj 
nëpër shtratin e tij, për t`u rikthyer në detet e oqeanet, rrugë 
të cilën ne nuk e dimë fare. Kur`ani thotë: “Ne lëshuam me 
masë ujë nga qielli dhe atë e përqëndrojmë në tokë. Po Ne kemi 
mundësi edhe ta humbim atë (ujin).” (El-Mu`minun, 18)  

Po, vërtet Ai i cili e ka krijuar atë për herë të parë është i 
aftë që ta humbë! 

“Sikur Ne të dëshirojmë, e bëjmë atë të njelmët, përse nuk falën-
deroni?” (El-Vakia, 70) 

Vetëm dëshira e lartë dhe sublime e All-llahut është ajo që 
vazhdimisht krijon, sjell dhe humb. Uji, duke qenë kataliza-
tori esencial i jetës në këtë botë si dhe i jetës pas vdekjes sonë, 
është element kryesor i cili gjendet vetëm nën mbikëqyrjen 
dhe kontrollin e dëshirës së lartë dhe absolute të All-llahut. 
Pejgamberi s.a.v.s. thotë:  

اسِ. جْسَادُ النَّ
َ
تَنْبُتُ مِنْھُ أ

َ
لُّ ف ِ

ّ
ھُ الط نَّ

َ
أ
َ
رًا ك

َ
ِ�لُ اللهُ مَط

ْ
 يَن

“All-llahu i Madhëruar do të lëshojë shiun si rigë, e prej tij 
do të mbijnë trupat e njerëzve (pasi të jenë shkatërruar dhe 
bërë pluhur në varret e tyre).” 

Uji është esenca e jetës në këtë botë! 
Shiu pastrohet në qiell (atmosferë) përmes proceseve të 

ndryshme kimike dhe elektrike të njohura në lëmin e fizikës. 
Këto procese kimike dhe elektrike përfundojnë gjithashtu me 
dëshirën dhe vullnetin e All-llahut të Madhëruar. 

Argumenti i pestë: 
Argumenti i pestë që e konfirmimin ringjalljen qëndron në 

ajetin kur`anor të sures El-Vakia, në të cilin thuhet: “A e keni 
parë zjarrin që ju e ndizni? A ju e krijuat drurin e tij, apo Ne jemi 
krijues? Ne e bëmë atë si përkujtim (për zjarrin e xhehenemit) dhe 
të nevojshëm për ata në vende të pabanuara (në shkretëtirë).” (El-
Vakia, 71-73) 

Një gjë e tillë mund të vërtetohet shkencërisht me faktin se 
njerëzit e marrin oksigjenin, kurse e nxjerrin jashtë karbon 

dyoksidin, proces ky i cili është i kundërt te bimët, që e marrin 
karbon dyoksidin, kurse e nxjerrin oksigjenin. Bimët e gjelbra 
janë depo e energjisë me të cilat njeriu shërbehet në jetën e tij 
për ta prodhuar zjarrin dhe nxehtësinë. Jeta dhe vdekja i për-
ngjajnë një procesi të tillë: drutë, së bashku me rrënjët e tyre, 
degët, dhe fletët e gjelbra, nuk qëndrojnë gjatë kohë, por kal-
ben dhe shndërrohen në fletë dhe degë të thata me të cilat më 
vonë do të ndezim zjarrin. 

Veçoritë e materies, të kombinuara apo në vete, ende 
vazhdojnë të mbesin në fokusin e studimeve dhe analizave. 
Reaksionet kimike prodhojnë substanca, veçoritë e së cilave 
dallojnë shumë nga ato prej të cilave përbëhen. Uji, për shem-
bull, përdoret për ta shuar etjen, mirëpo shohim se ai është i 
përbërë nga dy elemente - oksigjeni dhe hidrogjeni - të cilët 
janë më afër ndezjes sesa shuarjes! 

Kopshtet dhe pyjet janë përplot gjelbërim, përplot lule të 
bukura, të cilat, pas një kohe i shohim të vyshkura dhe të thata, 
gati për të ndezur zjarr. Kështu ndodh ndërrimi i gjërave të 
kundërta. Kur`ani famëlartë thotë: “Ti e futë natën në ditë dhe 
Ti e futë ditën në natë. Ti nxjerr nga i vdekuri të gjallin dhe nga i 
gjalli të vdekurin dhe Ti e begaton pa masë atë që do!” (Ali-Imran, 27) 

Bimët dhe pemët e ndryshme shndërrohen në pluhur, 
pastaj ky pluhur shndërrohet në mbeturina të cilat më vonë 
shërbejnë për rritjen dhe kultivimin e bimëve dhe pemëve, 
ashtu sikundër bimët dhe pemët të cilat ne i hamë shndërro-
hen në qeliza të gjalla në trupin tonë! 

Në të vërtetë, i tërë njerëzimi është para dy afateve: njëri 
është shumë i afërm, kurse tjetri ec ngadalë. Vdekja nuk do të 
vonohet dhe çdo njeri patjetër do ta përjetojë. Pastaj do të vijë 
Dita e Kiametit, e cila do të vijë njëmenjë, pavarësisht nga 
koha që do të kalojë para se të vijë: “Ai është që ju krijoi nga 
balta, e mandej ju caktoi një afat (për vdekje) dhe një afat është i 
caktuar pranë dijes së Tij, dhe pas (gjithë kësaj të vërtete) ju dyshoni.” 
(El-En`amë, 2)  

“Zoti ynë Ti je ai që në një ditë do t'i tubosh njerëzit, ditë për të 
cilën nuk ka dyshim. All-llahu nuk shkel premtimin e vet.” (Ali-
Imran, 9) 

Përsëritja e qëllimshme e Ditës së Kiametit nuk i kërcënon 
civilizimet as zhvillimet – siç e kuptojnë mendjelehtët – por 
mëton ta zhdukë kapardisjen dhe mendjemadhësinë. 

Njerëzit edhe më tutje kanë nevojë të madhe të përmendet 
Dita e Kiametit, sepse të përmendurit e kësaj dite mban nën 
kontroll nefsin dhe babëzinë. Njeriu i cili di të gjykojë, kup-
ton se ndodhia e kësaj dite është e vërtetë, ai nuk lejon që 
botën tjetër ta flijojë për këtë botë, ai nuk i jep përparësi asaj 
që humbet ndaj asaj që mbetet përgjithmonë, ai nuk përul 
vlerën e shpërblimit të Ahiretit, ashtu sikundër është bërë 
zakon në civilizimin modern bashkëkohor! 

Shkenca moderne mbase ka arritur t`i zbulojë disa nga 
fshehtësitë e materies (botës fizike) dhe të fuqive të gjithësisë. 
Por, ç`dobi nga kjo? Nuk është për të dyshuar se ajo nuk ia 
uli vlerën urtësisë së ekzistencës njerëzore në këtë botë sa ia 
uli vlerën detyrës themelore të qenieve njerëzore në këtë 
botë, misionit të cilin Kur`ani famëlartë e paraqet shkurti-
misht në fjalët e tij të shenjta: “Ai është që krijoi vdekjen dhe 
jetën, për t'ju provuar se cili prej jush është më vepërmirë. Ai është 
ngadhënjyesi, mëkatfalësi.” (El-Mulk, 2) 

Sfera e sprovës Hyjnore zgjerohet dhe thellohet edhe më 
shumë, në masën që njerëzve u krijohen mundësi më të 
mëdha materiale dhe shpirtërore (shkencore). 

Surja El-Vakia përfundon me sfidën para së cilës të gjitha 
krijesat do të mbesin të shtangura: “A mos vallë mund të 
shpëtojë ndonjëri nga llogaria përfundimtare? A thua mund 
t`i bëjë ballë ndonjëri prej tyre fuqisë së All-llahut të Madhë-
ruar? A thua është e mundur që njerëzit, sado që të ndihmo-
hen mes vete, ta shmangin dhe largojnë vdekjen, të shpëtojnë 
nga përfundimi i jetës, të shpëtojnë nga ajo ndonjë të dashur 
apo mik? 

Surja El-Vakia thotë: “Përse, pra kur arrin shpirti në fyt, E ju 
në atë moment shikoni (se ç'po i ngjet). E Ne jemi më afër tek ai se ju, 
por ju nuk shihni. Dhe përse, nëse ju nuk jeni përgjegjës (për vepra), 
(Përse) Nuk e ktheni atë (shpirtin të mos dalë).” (El-Vakia, 83-87)  

Asnjëherë nuk ndodh që shpirti të kthehet në këtë botë 
pasi të ketë përfunduar afati i caktuar i jetës. Bile njerëzit do 

të ndahen në shumë grupe, kuptohet sipas asaj që kanë ofruar 
për Ditën e Kiametit, në gjendjen të cilën e kanë merituar. 

“E nëse ai (i vdekuri) është prej të afërmve (të Zotit). Ai ka (te 
Zoti) kënaqësi, furnizim të mirë dhe xhenet të begatshëm.” (El-
Vakia, 88-89)  

“Po në qoftë se është nga ata me fat? Pra, ty të qoftë selam prej 
atyre me fat (i thuhet).” (El-Vakia, 90-91) 

Po, vërtet është një përshëndetje e këndshme e engjëjve 
për ata të cilët shpëtuan dhe merituan suksesin, për ata të 
cilët ngadhënjyen në fushëbetejën e kësaj jete. Këta i presin 
engjëjt fisnikë me qëllim që t`u japin sihariqin e këndshëm në 
Ditën kur do të kthehen tek All-llahu. 

“E në qoftë se është prej gënjeshtarëve të humbur, Mirëseardhja 
e tyre është pritje me ujë të valë. Dhe djegie nga zjarri i xhehe-
nemit.” (El-Vakia, 92-94) 

Këta janë njerëz pafat, këta do të kenë të ardhme të zezë. 
Kështu, fjalët e fundit të kësaj sureje i përforcojnë fjalët e 

para të saj, me qëllim që së bashku të përbëjnë një tërësi të 
plotë e cila do ta konfirmojë çështjen e jetës, vdekjes dhe rin-
gjalljes. Por, a thua do të arrijnë ta kuptojnë njerëzit se çfarë i 
pret në jetën e botës së ardhme? E kuptuan atë apo nuk e 
kuptuan (e injoruan), e vërteta dhe ndodhia e asaj dite asnjë-
herë nuk do të ndryshojë: “E s'ka dyshim se kjo është ajo e vërteta 
e sigurt. Pra, ti lartëso Zotin tënd të madhëruar.” (El-Vakia, 95-96)  

Suretu El-Hadid 
Hekuri 

 
Siç do të shohim, tërë surja El-Hadid është shpallur në 

Medinë. Ajo i referohet shoqërisë apo komunitetit musliman 
në Medinë, si shoqëri dhe shtet! Shoqëria islame e ka veço-
rinë e saj me të cilën njihet: është shoqëri e denjë dhe e përku-
shtuar vetëm ndaj All-llahut, synimi dhe orientimi i saj është 
vetëm drejt realizimit të kënaqësisë së All-llahut dhe ligjit të 
Tij në këtë botë. Muslimanët janë një shoqëri, besimtarët e së 
cilës rendin qysh para agimit të mëngjesit e deri pas perën-
dimit të diellit, në drejtim të xhamive për të falur namazin. 
Kjo vlen për të gjithë, pa marë parasysh nëse janë individë të 
rëndomtë apo udhëheqës të lartë. Zëri i ezanit i cili thërret 
nëpër xhamitë e ndryshme dëgjohet shumë larg. Muezini i 
thërret muslimanët të bëhen gati për ta falur namazin, ua 
përkujton obligimin që ta madhërojnë All-llahun dhe mënja-
nimin e çdo sendi i cili nuk i takon Atij! Shteti islam, edhe pse 
ngrihet mbi bazat e principit “nuk ka dhunë në fe”, ai edhe 
më tutje ngel përgjegjës dhe kujdeset për realizimin e obligi-
meve fetare me të cilat respektohet All-llahu, siç kujdeset për 
realizimin e ligjeve të Tij, sidomos për paraqitjen në skenën 
botërore duke potencuar se gjykimi dhe ligjvënia i takon ve-
tëm All-llahut. Shteti islam deklaron se i qëndron besnik 
vetëm All-llahut Një, të Vetëm, Zbatuesit të drejtësisë, Mëshi-
ruesit të krijesave! Nuk është çudi që surja El-Hadid të fillojë 
me këto fjalë: “All-llahun e lartësoi me adhurim ç'ka në qiej e në 
tokë dhe Ai është i gjithëfuqishmi, i urti. I Tij është pushteti në qiej 
e në tokë, Ai jep jetë dhe Ai jep vdekje dhe Ai ka fuqi për çdo send.” 
(El-Hadid, 1-2) 

Koha në të cilën jemi duke jetuar duket të jetë kohë e 
shkencës dhe e diturisë. Nuk është çudi, sepse njeriu arriti të 
depërtojë në qiejt e lartë, ta pushtojë hapësirën (kozmosin), 
këmba e tij shkeli në Hënë. Tani ai është duke i studiuar pla-

netët e ndryshme të sistemit diellor, duke tentuar që të arrijë 
tek ato. Ai arriti të konkludojë se dielli, yjet dhe planetët e 
ndryshme në gjithësi, janë vetëm grimca të rërës në universin 
e gjerë të mbushur përplot planetë dhe trupa të tjerë qiellorë, 
që ne as që mund t`i imagjinojmë dot. Ai gjithashtu konklu-
doi se toka me tërë gjerësinë dhe gjatësinë e saj është e vënë 
dhe dirigjohet me anë të një sistemi të përpiktë i cili e mbizo-
tëron edhe sistemin e organizmit tonë trupor, lëvizjet e valëve 
të detit dhe oqeanit, errësimin e hënës dhe diellit, valëvitjen 
dhe zbehjen e yjeve (shuarjen e tyre), rrugët e pafundme të 
universit të gjerë, të cilat vetëm All-llahu Një, Zoti i çdo sendi, 
me diturinë e Tij të pafundme, ka mundësi t`i mbikëqyrë: 
“Pejgamberi s.a.v.s. ka thënë:  

 
َ
 عَرْشِھِ وَ مِدَادَ �

َ
ة

َ
فْسِھِ وَ زِن

َ
قِھِ وَ رِضَا ن

ْ
ل
َ
لِمَاتِھِ.سُبْحَانَ اللهِ وَ بِحَمْدِهِ عَدَدَ خ  

“Subhanall-llahi ve bihamdihi adede halkihi, ve rida 
nefsihi, ve zinete arshihi, ve midade kelimatihi.” (Lavdia i 
qoftë All-llahut dhe Atij i qoftë falënderimi aq sa janë krijesat 
e Tij, aq sa është i kënaqur me Qenien e Tij, aq sa peshon 
arshi i Tij dhe aq sa janë shumëfjalët e Tij.” 23 

Në një transmetim tjetër për të: “Suhbhan All-llahi adede 
halkihi, subhanall-llahi rida nefsihi, subhanall-llahi zinete 
Arshihi, subhanall-llahi midade kelimatihi.” (Lavdia i qoftë 
All-llahut në numrin e krijesave të Tij, Lavdia i qoftë All-llahut 
aq sa janë krijesat e Tij, pasi ai është personalisht i kënaqur aq 
sa është i kënaqur me Qenien e Tij, Lavdia i qoftë All-llahut 
aq sa peshon Arshi i Tij, Lavdia i qoftë All-llahut aq sa janë 
shumë fjalët e Tij”).” 

Le ta pyesë njeriu veten: A thua pula e bën vezën të cilën 
e pjell? A mos vallë lopa është ajo që e krijon qumështin që e 
jep? A thua nëna është ajo e cila e formon foshnjën që 
krijohet dhe formohet në mitrën e saj? Vallë bujku është ai i 
cili ka krijuar farat e kultivuara dhe pemët të cilat i mbjell 
në tokë? Që të gjitha këto qenie (krijesa) janë vetëm shkaqe 
dhe mjete të cilat më vonë vihen përfundimisht në duart 
(e njeriut) që dëshmojnë fuqinë dhe urtësinë Sublime që 
krijon gjithçka: “Ai është që krijoi qiejt dhe tokën vetëm për 

 
23 Transmeton Muslimi 

gjashtë ditë, pastaj mbisundoi Arshin. Ai e di çka futet në tokë dhe 
çka del prej saj, çka zbret nga qiellit dhe çka ngrihet në të, dhe Ai 
është me ju kudo që të jeni, All-llahu është përcjellës i asaj që 
punoni.” (El-Hadid, 4) 

Roli dhe misioni i shoqërisë islame (Umetit islam) në 
mesin e njerëzve (në Botë) manifestohet në njohjen e Zotit, si 
dhe në orientimin e njerëzve drejt rrugës së Tij, ta adhurojë 
Atë bindshëm dhe t`u mundësojë të tjerëve ta adhurojnë Atë 
bindshëm. Umeti islam lufton për ta mbrojtur të vërtetën, të 
drejtën e adhurimit dhe përkushtimit të sinqertë, t`i paranda-
lojë ata të cilët dëshirojnë përhapjen e çrregullimeve dhe 
devijimin e të tjerëve! Nëse dikush u kërcënohet të pafuqish-
mëve: “Për Zotin, ne do t'ju dëbojmë nga vendi ynë, ose ju domosdo 
do të ktheheni në fenë tonë!” (Ibrahim, 13) Muslimanët detyro-
hen që këtyre t`u përgjigjen: “Toka është e jotja por edhe e të 
tjerëve, e drejtë e tij është që ai në të të jetojë sipas besimit dhe 
bindjes së tij të cilën e ka zgjedhur, ne vërtet jemi me ata të 
cilët janë nën presion derisa të jenë të qetë dhe të sigurt.” 

Surja El-Hadid fillon duke e përvijuar rrugën e Umetit 
islam që do të sjellë realizimin e misionit të tij botëror. Andaj, 
qysh në fillim të kësaj sureje i lexojmë këto fjalë të All-llahut 
të Madhëruar: “Besojini All-llahut dhe të Dërguarit të Tij dhe 
jepni nga ajo që Ai u bëri trashëgues në të, se ata që besuan prej jush 
dhanë për hir të Zotit, ata kanë shpërblim të madh.” (El-Hadid, 7)  

Besimi dhe shpenzimi (imani dhe zekati) janë dy elemen-
tet kryesore të cilat e garantojnë suksesin e Umetit islam dhe 
arritjen e qëllimit të tij final. Më pas, surja El-Hadid i shtjellon 
gjërat në hollësi duke konfirmuar se muslimanët nuk kanë 
asnjë arsye të shmangen nga përgjegjësia të cilën e kanë 
marrë mbi vete kundrejt këtij misioni të lartë si dhe t`i shman-
gen jetës sipas parimeve dhe normave të tij deri në fund, 
sepse këtyre u erdhi i Dërguari i cili i nxori nga errësira në 
dritë, me të përfunduan edhe shpalljet qiellore, këta u bënë 
populli më i dobishëm dhe më i mirë i shfaqur për hir të nje-
rëzimit. A thua do të lejohet që këta ta shkëmbejnë fenë e tyre 
me ndonjë drejtim apo ideologji tjetër që është produkt i 
mendjes dhe iluzioneve të njeriut? 

Civilizimi modern u ofron për çdo ditë muslimanëve lëvi-
zje të cilat do të ndikonin t`i shmangeshin Islamit e të përqa-
fonin ndonjë nga sistemet nacionaliste apo socialiste!! Me 
rëndësi për të është që muslimanët ta braktisin dhe lënë pas 
dore librin e All-llahut dhe sunetin e të Dërguarit të tyre! 

Disa muslimanë iu përgjigjën këtyre ofertave dhe i vunë 
ato para Islamit. Kështu këta larguan mijëra njerëz të cilët 
besonin në Zotin dhe Islamin. Këta shkaktuan trazira dhe tur-
bullime të mëdha të cilat u bënë dëm turqve, kurdëve, persia-
nëve, indianëve dhe zezakëve. Të gjitha këto ideologji dhe 
sisteme pagane moderne konsiderohen të ndaluara duke u 
bazuar në fjalët e All-llahut të Madhëruar: “Ç'keni ju që nuk i 
besoni All-llahut, kur i Dërguari i Tij ju thërret t'i besoni Zotit 
tuaj, nëse jeni besimtarë (o sot o kurrë). Ai robit të vet i shpall argu-
mente të qarta për t'ju nxjerrë prej errësirave në dritë. E, s'ka 
dyshim se All-llahu është i butë e i mëshirshëm ndaj jush.” (El-
Hadid, 8-9) 

Është çudi që Umeti islam – arabët - në gjuhën e të cilëve 
është shpallur Kur`ani si dhe të cilët e flasin gjuhën e Kur`anit, 
është një ndër popujt më të pasur në sipërfaqen e tokës. Të 
gjitha pasuritë e botës janë në duart e tij. Tokat pjellore janë 
përplot mjaltë dhe bukë, shkretëtirat e bukura janë përplot me 
miniera dhe thesare të çmuara! Mirëpo, a thua sa ishte i aftë që 
të gjitha këto pasuri t`i shfrytëzonte për të ndihmuar misionin e 
tij? Apo e kapluan pasionet dhe dëfrimet e kësaj bote kalimtare? 

Të huajt kanë më shumë dobi nga pasuritë e muslimanëve 
sesa që kanë vetë muslimanët. Mu për këtë, fjalët e All-llahut 
të Madhëruar në suren El-Hadid do ta përforcojnë akiden e 
teuhidit (besimit në All-llahun Një) si dhe principet e shpall-
jes siç thotë All-llahu i Madhëruar: “E, ç'keni ju që nuk jepni 
për në rrugën e All-llahut, kur dihet se All-llahut i mbesin trashë-
gim qiejt e toka? Nuk janë të barabartë prej jush ata që dhanë nga 
pasuria e tyre dhe luftuan para çlirimit, sepse të tillët kanë vlerë më 
të madhe nga ata që dhanë dhe luftuan pas. Por të gjithëve All-llahu 
u premtoi të mirat; All-llahu di çka punoni. Kush është ai që i 
huazon All-llahut një hua të mirë e që Ai t'ia shumëfishojë atë dhe 
ai ka një shpërblim të mirë.” (El-Hadid, 10-11) 

Parimi themelor i këtij ajeti jep të kuptosh se harxhimi i 
pasurisë (shfrytëzimi, menaxhimi i tij) në shërbim të kauzës 
Hyjnore (Imanit) është karakteristikë e veçantë e atyre që janë 
besnikë dhe që janë të zotët e bindjes së vërtetë. Ndërkaq, 
robërit dhe shërbëtorët e jetës së kësaj bote, si dhe hipokritët, 
këta posedojnë mënyra të fëlliqura të të vepruarit, këta janë 
humbës. Në Ditën e Kiametit këtyre do t`u thuhet: “E sot, prej 
jush nuk pranohet ndonjë kompensim e as prej atyre që nuk besuan, 
vendi juaj është zjarri, ai është ndihma juaj: sa përfundim i keq 
është ai.” (El-Hadid, 15) 

Bazë e Imanit të pranuar konsiderohet njohja e plotë e All-
llahut, vetëmohimi, modestia zemërbutësia dhe mëshira e 
plotë ndaj të gjithëve. Ka shumë njerëz të cilët e shprehin 
përkatësinë e tyre ndaj Islamit (se janë muslimanë), kurse në 
zemrat dhe kraharorin e tyre ekziston egoizmi, janë zemër-
fortë, kryelartë, të ashpër e sidomos të gatshëm të manifes-
tojnë çdoherë jonjerëzinë e tyre! 

Hebrenjtë janë ata të cilët – pas thyerjes së besës që ia 
dhanë All-llahut -   do të mund të na shërbenin si shembull i 
këtij besimi të papranueshëm. Për ta All-llahu i Madhëruar 
thotë: “Për shkak se ata e thyen zotimin e tyre, Ne i mallkuam ata, 
dhe zemrat e tyre i bëmë të forta (të shtangura). Ata i ndryshuan 
fjalët (në Tevrat) nga domethënia e tyre dhe braktisën një pjesë me 
të cilën ishin urdhëruar. Ti do të vëresh vazhdimisht tradhtinë e një 
pjese të tyre, përpos një pakice nga ata. Pra falju dhe hiqu tyre. All-
llahu i do ata që bëjnë mirë.” (El-Maide, 13) 

All-llahu dhe i Dërguari i Tij ua ndalojnë muslimanëve ta 
ndjekin shembullin dhe veprimin e këtyre njerëzve. Megjithatë, 
përkushtimi sa për sy e faqe (artificial) ende vazhdon të jetë i 
përhapur në mesin tonë. Në ditët e sotme e shohim djaloshin i 
cili vazhdon të mbetet i kapur për ndonjë mendim nga lëmi i 
çështjeve sekundare të fik`hut, ai nuk dëshiron të dëgjojë për 
kurrfarë mendimi tjetër, mendon i gjori se vetëm në duart e tij 
dhe të askujt tjetër pos tij janë çelësat e xhenetit! Njerëzit ai i shi-
kon si të sëmurë e të mjerë dhe me ta sillet me shumë ashpërsi! 

Kur`ani famëlartë ua tërheq vërejtjen të këtillëve duke 
thënë: “A nuk është koha që zemrat e atyre që besuan të zbuten me 

këshillat e All-llahut dhe me atë të vërtetën që zbriti (me Kur'an), e 
të mos bëhen si ata, të cilëve u është dhënë libri më parë e zgjati 
koha dhe zemrat e tyre u shtangën e shumë prej tyre janë jashtë 
rrugës.” (El-Hadid, 16) 

Veprimet e tilla i asgjësojnë veprat e individëve, kurse vat-
adhurimi dhe ashpërsia (në të folur dhe sjellje) sjellin vetëm 
armiqësi dhe vrasje. 

Më pas, surja përkatëse vazhdon t`i shtjellojë veçoritë dhe 
karakteristikat esenciale të Umetit islam (shoqërisë islame) i 
cili është duke e bartur mbi supet e veta misionin e së mirës 
dhe të së vërtetës. Ajetet e mëposhtme të kësaj e sureje konfir-
mojnë çështjen e ajeteve të cilat u shtruan në fillim, nxitjen në 
besim dhe shpenzim. All-llahu i Madhëruar thotë: “S'ka 
dyshim se ata që japin lëmoshë (sadaka) dhe që sinqerisht japin për 
hir të All-llahut, atyre u shumëfishohet dhe ata kanë shpërblim të 
madh. Ata që besuan All-llahun dhe të Dërguarin e Tij, ata janë të 
sinqertit dhe dëshmorët tek Zoti i tyre, ata kanë shpërblimin e vet 
dhe dritën e vet, ndërsa ata që e mohuan dhe mohojnë faktet Tona, 
ata janë banues të xhehenemit.” (El-Hadid, 18-19) 

Dëshmorë quhen njerëzit që vriten në fushën e luftës, por 
kjo nuk do të thotë se edhe njerëzit e sinqertë (thirrësit) të 
cilët e ndoqën rrugën e të dërguarve nuk mund të quhen 
dëshmorë. Ata përpiqen që t`i udhëzojnë të tjerët drejt rrugës 
së All-llahut dhe ta sqarojnë shpalljen e Tij! 

Shenjë e besimit të sinqertë në All-llahun është përcaktimi 
i qëndrimit të njeriut ndaj kësaj bote. Ai i cili ngel dhe pas një 
kohe zgjohet i preokupuar me këtë botë, duke qarë me lot për 
atë që i ka kaluar (falja e namazit dhe dhënia e zekatit), nuk do 
të merret parasysh, ky nuk do të sjell me vete kurrfarë përga-
titje. Njerëzit bashkëkohorë kanë harruar ose e kanë lënë pas 
dore çështjen e Ahiretit. Civilizimi aktual dhe dominues në 
jetën e tyre ka bërë që ata ta harrojnë këtë ditë si dhe të shman-
gen nga përkujtimi i tij. Fetë e shpallura kanë dështuar në ten-
timin e tyre për ta dirigjuar fushëbetejën e jetës moderne (mus-
limanët). Ato konsiderojnë se dështimi në këtë botë është 
rruga e suksesit në qiell (siç mendojnë të krishterët). Nuk e di 
si mund të jetë kjo e mirëqenë për një fe (këtu mendohet për 

Islamin) i cili besimin në All-llahun e ngre mbi bazat e hulum-
timit dhe studimit të gjithësisë dhe studimit të ligjeve të saj? 

Kohë më parë ishte mbajtur një konferencë në vendet e 
Gjirit mbi çështjen e “ujërave” në të cilën merrte pjesë edhe 
shteti i Izraelit?! A thua pse të merrte pjesë delegacioni i këtij 
shteti? Përgjigjja ishte e qartë: sepse shteti hebraik ka përvojë 
të jashtëzakonshme në çështjen e ujërave! Ndërsa përvoja dhe 
eksperienca jonë është tejet e kufizuar. Siç duket, ne kemi 
përvojë të jashtëzakonshme vetëm në çështjen e dashurisë 
ndaj pasurisë dhe pozitës (karrierës)! 

Surja El-Hadid thekson qartë se muslimanët janë pjesëma-
rrës në garën vendimtare botërore (kritike, të ashpër, rraska-
pitëse), në të cilën sukses të veçantë do të mund të kenë 
vetëm ata që janë të përgatitur mirë për një gjë të tillë, si dhe 
ata që janë përgatitur për të gjitha fazat e garës së tillë, shoqë-
ritë të cilat do të dinë ta përcaktojnë dhe vlerësojnë (para-
shikojnë, vërtetojnë, kalkulojnë, llogarisin, krahasojnë, plotë-
sojnë) dallimet (divergjencat) mes hapave të tyre dhe hapave 
të kundërshtarëve të tyre. 

All-llahu i madhëruar thotë: “Shpejtoni në atë që fitoni falje 
prej Zotit tuaj dhe xhenetit gjerësia e të cilit është si gjerësia e qiellit 
dhe e tokës, i përgatitur për ata që i besuan All-llahut dhe të 
dërguarve të Tij. Ajo është dhunti e All-llahut që ia jep kujt të dojë, 
e All-llahu është dhurues i madh.” (El-Hadid, 21) 

Çfarë gare është kjo? 
Është një garë mes besimtarëve të vërtetë që e prezantojnë 

tërë atë që e posedojnë dhe janë të gatshëm ta ndihmojnë atë 
(misionin e tyre të shenjtë), dhe jobesimtarëve të cilët e pre-
zantojnë po kështu atë që e posedojnë dhe janë të gatshëm ta 
mbrojnë atë. All-llahu deshi që aktiviteti i njerëzve në jetën e 
kësaj bote të rridhte në këtë mënyrë. Ai thotë: “Kështu pra, po 
sikur të dojë All-llahu, Ai do të hakmerrej ndaj tyre, por Ai dëshi-
ron t'ju sprovojë njërin me tjetrin. E ata që ranë dëshmorë në 
rrugën e All-llahut, atyre kurrsesi nuk ua humb veprat (por ua 
shton).” (Muhammed, 4) 

Mirëpo, shikuesi i garës mes palëve kundërshtare mbetet i 
habitur. Sot jobesimtarët kanë arritur një epërsi tejet të madhe 

në botë; ata e mbikëqyrin tokën, oqeanet dhe qiejt. Askund në 
oqeanet botërore nuk ke mundësi të shohësh ndonjë anije të 
lundrojë nën flamurin e teuhidit (simbolit islam), në kohën kur 
kemi mundësi të shohim përplot anije të cilat lundrojnë nën 
flamujt e shteteve të tyre, e të mos flasim për qiellin, ku sho-
him vetëm aeroplanë të huaj, sidomos nëndetëset të cilat janë 
të gatshme t`u shërbejnë popujve dhe shoqërive të ndryshme. 

All-llahu i Madhëruar në këtë sure thotë: “Ne i dërguam të 
dërguarit Tonë me dokumente të qarta dhe Ne zbritëm me ata librin 
dhe drejtësinë që t'i përmbahen njerëzit të së drejtës. Ne e kemi 
zbritur edhe hekurin që në të ka forcë të fortë dhe dobi për njerëz, e 
edhe për t'u ditur tek All-llahu se kush ndihmon Atë (rrugën e Tij) 
dhe të dërguarit e Tij duke i besuar të fshehtës. S'ka dyshim se All-
llahu është i fuqishëm, mbizotërues.” (El-Hadid, 25) 

All-llahu i Madhëruar e krijoi hekurin me veçori dhe cilësi 
të mëdha e të jashtëzakonshme, të cilat e tregojnë vlerën në 
industrinë e luftës dhe në kohë paqeje. A i kemi mësuar dhe 
studiuar këto veçori dhe a kemi përfituar dobi me të cilat do 
të shërbehemi në aktivitetet tona të përditshme të lëmenjve 
civilë dhe ushtarakë? A thua kemi arritur t`i shfaqim All-llahut 
të Madhëruar gjëra me të cilat Ai do të jetë i kënaqur? Umeti 
islam është shumë i varfër në këtë fushë në krahasim me po-
pujt e tjerë. Në momentin kur ne deshëm të prodhonim diçka, 
tërë aktivitetin tonë e përqendruam në prodhimin e hekurave 
me të cilat do t`i përforcojmë shtëpitë dhe ndërtesat ku do të 
banojmë, por nuk u përqendruam në prodhimin e armëve me 
të cilat do ta mbrojmë të vërtetën dhe besimin tonë të shenjtë!! 

Vërtet jemi një shoqëri e cila është e kapur fort për të mirat 
e kësaj bote (dëfrimet), ndërkaq, lidhshmëria jonë me jetën e 
botës tjetër na duket vetëm iluzion. E përse të mos jemi 
kështu kur dituritë tona në shkencat natyrore janë në shka-
llën e zeros! 

Si është e mundur që tokën ta sundojnë ata të cilët nuk 
kuptojnë asgjë nga ligjet e saj? 

Ne nuk e çajmë kokën fare për detyrat dhe detyrimet ndaj 
All-llahut, të cilat nëpërkëmben nga ana e njerëzve. Sot 
muslimanët gjenden në një situatë tejet të vështirë. Hebrenjtë 

– numri i të cilëve në gjithë botën është më pak sesa numri i 
banorëve të Sirisë – i shprehin aspiratat e tyre për t`i mbisun-
duar dhe kontrolluar tërë resurset (pasuritë) e botës islame që 
numëron gati një miliardë e gjysmë në gjithë botën! Ithtarët e 
Librit (hebrenjtë dhe të krishterët) dhe paganët tentojnë që të 
na shkatërrojnë dhe të na çrrënjosin në shumë fronte të 
ndryshme. A thua atyre të cilëve iu është zbritur surja El-Ha-
did do t`u shkojë në mendje se çfarë dua të them tani? 

Surja El-Hadid përfundon me dy ajete të cilat i këshillojnë 
muslimanët që t`i kthehen sa më shpejt All-llahut dhe udhë-
zimit të të Dërguarit të Tij. E vërteta është se të parët tanë arri-
tën që nga pika e ulët të ngrihen në majë. Por, kur ndodhi ky 
kthim? S`do mend se ky kthim ndodhi në momentin kur të 
gjithë u mblodhën përreth Kur`anit dhe në momentin kur 
vëzhguan me kujdes të veçantë ajetet e tij. Fillimisht ata ishin 
vetëm disa veta të cilët numëroheshin me gisht, e pastaj u 
bënë një shoqëri e tërë e cila më vonë do të çajë rrugën e saj 
me një mund të jashtëzakonshëm. Për pak vjet, këta arritën të 
formonin një shtet jashtëzakonisht të madh para të cilit u 
humbën gjurmët e shteteve të cilat deri në atë kohë kishin 
sunduar botën shekuj me radhë. Nuk është çudi që historia të 
përsëritet, por kjo mund të ndodhë vetëm nëse muslimanët i 
përtërijnë lidhjet e tyre me Kur`anin dhe ecin pas udhëzimit 
të të Dërguarit të tyre. 

Surja El-hadid përfundon me një shënim i cili sjell opti-
mizmin dhe premtimin e këndshëm, duke thënë: “O ju që keni 
besuar, kini frikë All-llahun dhe vazhdoni me besim ndaj të Dërgu-
arit të Tij, se Ai ju jep dyfish nga mëshira e tij, ju dhuron dritë që 
ecni me të, ju fal mëkatet tuaja All-llahu është mekatfalës, mëshi-
rues. Le ta dinë ithtarët e Librit se ata nuk kanë asgjë në dorë nga 
mirësia e All-llahut dhe se e gjithë e mira (pejgamberllëku, shpallja) 
është në dorë të All-llahut, e Ai ia jep kujt të dojë, All-llahu është 
dhurues i madh.” (El-Hadid, 28-29) 

Suretu El-Muxhadele 
Polemika 

 
Surja El-Muxhadele (dialogu para të Dërguarit) është surja 

e parë e pjesës së njëzetetetë të Mus`hafit fisnik. Është sure e 
zbritur në Medinë. Shoqëria medinase përbëhej nga individë 
të cilët i takonin një shoqërie kozmopolite (e përbërë nga 
shumë lloje njerëzish). Në mesin e këtyre njerëzve hasim 
besimtarët e sinqertë të cilët mbikëqyren dhe janë gjithmonë 
nën përkujdesjen e shpalljes Hyjnore me qëllim që një ditë të 
jenë të gatshëm ta udhëheqin karvanin e imanit në Lindje dhe 
Perëndim! Shoqëria e tillë përbëhej edhe nga idhujtarët injo-
rantë dhe të dhënë pas kotësisë dhe hebrenjtë të cilët adhuro-
nin racën e tyre njerëzore duke dashur t`ua impononin pasio-
net e tyre egoiste të tjerëve. Këtu kemi të bëjmë edhe me hipo-
kritët të cilët rendin vetëm pas interesave të tyre egoiste dhe 
paraqiten në skenën e shoqërisë me një mijë ngjyra (fytyra). 

Kjo sure, përkundër asaj se është e shkurtër (numri i aje-
teve të kësaj sureje është gjithsej 22), merret me të gjitha këto 
grupe njerëzish të shoqërisë që vazhdon të jetojë në Medinë. 
Ajo merret me çështjet më të rëndësishme të familjes musli-
mane, shtjellon çështjen e divorcit të quajtur dhihar (kur burri 
i thotë bashkëshortes: ti për mua je si shpina e nënës sime) 
duke bërë të qartë se ky nuk konsiderohet divorc i mirëqenë, 
andaj edhe përmend shpagimin për një gjest të tillë të bash-
këshortit të pakujdesshëm. Islami shfaq kujdes të veçantë 
kundrejt çështjeve familjare, andaj edhe nuk lë që çështjet e 
lidhura me to të mbesin të pasqaruara, sidomos dispozitat 
dhe normat që kanë të bëjnë me to. Kur`ani famëlartë në këtë 
sure thotë: “Këto, pra, janë përcaktimet e All-llahut. Ndërkaq, 
mohuesit kanë dënim të rëndë.” (El-Muxhadele, 4) 

Në suren El-Bekare gjejmë këtë ajet: “Këto janë dispozita të 
All-llahut, pra mos i kundërshtoni, sepse kush i tejkalon dispozitat e 
All-llahut, pikërisht të tillët janë zullumqarët.” (El-Bekare, 229) 

Kurse në suren En-Nisa`, All-llahu i Madhëruar thotë: 
“Këto janë (dispozita) të caktuara prej All-llahut. Kush i bindet 
All-llahut, (urdhrave të Tij) dhe të Dërguarit të Tij, atë e dërgon në 
xhenete nën të cilin burojnë lumenj. Aty do të jenë përgjithmonë. E 
ky është shpëtim i madh.” (En-Nisa`, 13) 

Ajetet e kësaj sureje pasojnë menjëherë pas shtjellimit të 
dispozitave dhe normave lidhur me trashëgiminë.  

Kur`ani famëlartë përdor stil të përkryer gjatë sqarimit të 
dispozitave, sepse në të shumtën e rasteve (pothuajse gjith-
herë) krijon një unitet të mrekullueshëm mes dispozitave dhe 
doktrinave (akaidit), duke tentuar ta bëjë të qartë se zbatimi i 
këtyre dispozitave është pjesë e Imanit dhe shprehje e mirë-
njohjes ndaj All-llahut. Mu për këtë, menjëherë pas ajetit të 
sipërpërmendur, Ai thotë: “A nuk e di se All-llahu di çka ka në 
qiej dhe çka në tokë?! Nuk bëhet bisedë e fshehtë mes tre vetave e të 
mos jetë Ai i katërti; e as mes pesë vetave e të mos jetë Ai i gjashti, e 
as mes më pak vetave dhe as mes më shumë vetave, e të mos jetë Ai 
me ta, kudo që të jenë. Pastaj, në Ditën e Kiametit i njofton ata me 
atë që kanë punuar. All-llahu ka përfshirë çdo send në dijen e vet.” 
(El-Muxhadele, 7) 

Pas kësaj, surja e trajton çështjen e hebrenjve të cilët kur 
dëshironin t`i përshëndetnin muslimanët, thoshin: “Es-Samu 
alejkum” (të marrtë morti)! Këtë e bënin duke dashur që 
fjala e tyre Es-Samu” t`i përngjante fjalës së muslimanëve 
“Es-Selamu”, me të cilën dëshirohet vdekja dhe shkatërrimi i 
muslimanëve! Aisha radijall-llahu anha i kishte dëgjuar, 
andaj edhe shpejtoi që t`i zbulonte dhe qortonte, mirëpo, 
Pejgamberi s.a.v.s. i dha përparësi një metodë tjetër e cila do 
të ishte më e përshtatshme për këtë, zbritjen e shpalljes nga 
ana e All-llahut e cila do të konfirmonte: “A nuk i sheh ata që 
ishin të ndaluar të bisedojnë fshehtë, se si i kthehen përsëri asaj nga 
e cila ishin të ndaluar dhe pëshpëritin për çka është mëkat, për çka 
është mizori çka është në kundërshti të të Dërguarit. Ata kur vijnë 
te ti, të përshëndesin me atë që All-llahu nuk të përshëndet dhe vetë 
me vete thonë: “Përse All-llahu nuk na dënon për këtë që po e 
themi?” Por, mjaft është për ta xhehenemi në të cilin hidhen. Sa 
vend i shëmtuar është ai.” (El-Muxhadele, 8) 

Pastaj, All-llahu i Madhëruar i urdhëron besimtarët që 
bisedat e tyre nëpër ndejat të cilat i organizojnë apo bisedat e 
tyre me kundërshtarët, të jenë sa më larg nxitjes së urrejtjes, 
armiqësisë dhe provokimit. Muslimanët duhet të tregohen se 
meritojnë të jenë më të ngritur se hebrenjtë, këtyre nuk u takon 
t`i imitojnë hebrenjtë, bisedat e të cilëve kanë për qëllim nxitjen 
e armiqësisë dhe kaosit. Muslimanët aspak nuk duhet të mër-
ziten për takimet e hebrenjve dhe munafikëve në të cilat ata 
shprehin gëzimin e njëri-tjetrit dhe përshëndeten duke buzë-
qeshur dhe duke shprehur dashuri mes vete. Kjo bëhet me 
qëllim që besimtarët të ndihen sa më të mërzitur dhe sa më të 
shqetësuar, të ndiejnë se janë të padëshiruar në mesin e tyre. 

All-llahu i Madhëruar i qetësoi zemrat e këtyre besimta-
rëve duke thënë: “Bisedën e fshehtë e nxit vetëm djalli për t'i 
shqetësuar ata që besuan, ndonëse ajo nuk mund t'i dëmtojë ata fare 
pa dëshirën e All-llahut, andaj vetëm All-llahut le t'i mbështeten 
besimtarët!” (El-Muxhadele, 10) 

Islami është fe madhështore, andaj edhe çdo njeriu ia jep 
pozitën e merituar, kuptohet në bazë të meritave të besimit 
dhe diturisë. Duke folur për radhët e namazit, Pejgamberi 
s.a.v.s. thotë: 

“Le të jenë menjëherë pas meje ata të cilët janë më të 
diturit dhe më të mençurit.” Mbi organizimin e ndejeve 
publike, All-llahu i Madhëruar thotë: “O ju që besuat, kur t'ju 
thuhet: zgjerohuni (bëni vend) në vend ndeje, zgjerohuni, se 
All-llahu bën zgjerim për ju, e kur t'ju thuhet: ngrihuni! Atëherë 
ju ngrihuni, All-llahu lartëson ata që besuan prej jush, i lartëson në 
shkallë të lartë ata të cilëve u është dhënë dituri. All-llahu është i 
njohur mirë me atë që punoni.” (El-Muxhadele, 11) 

Muslimanët shfaqin respektin dhe dashurinë e tyre të 
jashtëzakonshme ndaj të Dërguarit të tyre, e pse të mos i 
shprehin kur ai i nxori nga errësira në dritë, i bëri ta njohin 
Krijuesin dhe Furnizuesin e tyre, i bëri të qëndrojnë në radhë 
para Tij duke shprehur falënderimin, mirënjohjen, duke kër 
kuar mëngjes e mbrëmje udhëzimin e tyre të drejtë?! Pastaj, 
personaliteti i tij i dashur dhe i butë meriton të jetë përolot 
dashuri dhe respekt të veçantë. Njeriu i përsosur meriton të 

jetë i dashur kudo që të jetë. Por, krahas kësaj, ndjenjat e tilla 
të respekti dhe dashurisë medoemos duhet të vihen në rend, 
ndejet me të Dërguarin dhe përreth të Dërguarit medoemos 
të bëhen në kohën e duhur, me qëllim që edhe i Dërguari të 
planifikojë kohën e tij për t`iu përkushtuar çështjeve të kësaj 
bote, familjes dhe vetes! Mu për këtë All-llahu i Madhëruar 
zbriti këtë ajet: “O ju që keni besuar, kur dëshironi të bisedoni me 
të Dërguarin, jepni një sadaká para bisedës suaj. Kjo është më mirë 
për ju dhe më e pastër; e nëse nuk keni çka të jepni, All-llahu është 
mëkatfalës, mëshirues.” (El-Muxhadele, 12) 

Nëse një gjë e tillë për ju besimtarë konsiderohet tejet e 
vështirë, atëherë ta dini se mënyrat për të bërë mirë dhe vep-
ra të mira me të cilat do të kënaqni Zotin tuaj janë të shumta. 
Ato janë më me prioritet për ju se biseda dhe ndeja e juaj me 
të Dërguarin. Është e vërtetë se biseda me njerëz të njohur 
dhe të ditur e nxit kënaqësinë shpirtërore, por të ndihmuarit 
e misionit të tyre është më e rëndësishme dhe më e vlefshme! 

“A u frikësuat (varfërisë) të jepni lëmoshë në prag të bisedës suaj? 
E kur ju nuk e bëtë dhe All-llahu ju fali, atëherë pra, faleni nama-
zin, jepni zeqatin, respektojeni All-llahun dhe të Dërguarin e Tij, 
All-llahu është i njohur me punën tuaj.” (El-Muxhadele, 13) 

Në shoqërinë multireligjioze (me besimtarë, idhujtarë dhe 
ithtarë të Librit), ku interesat materialë dhe moralë janë të 
gërshetuar dhe përzier, principet i nënshtrohen një testimi 
jashtëzakonisht të ashpër dhe të vështirë. Disa njerëz janë të 
gatshëm t`i japin përparësi biznesit, marrëdhënieve farefis-
nore, bashkëshortes dhe të tjerëve kundrejt mendimeve të tij 
apo drejtimit të cilin e ndjek. 

Hipokrizia (dyfytyrësia) është një sëmundje shoqërore 
shumë e rrezikshme. Ndër gjërat më të lehta të cilat i shoqë-
rojnë hipokritët konsiderohet betimi i rrejshëm, ata nuk çajnë 
kokën edhe nëse përbetimi i tyre është i rremë. Mu për këtë 
All-llahu i Madhëruar thotë: “A e dini për ata që kanë miqësuar 
një popull që All-llahu ka shprehur mallkim kundër tyre? Ata nuk 
janë as prej jush as prej atyre dhe me vetëdije betohen rrejshëm. All-
llahu për ta ka përgatitur një ndëshkim të ashpër. Vërtet, ajo që 
bëjnë është shumë e keqe.” (El-Muxhadele, 14-15) 

Egjiptianët e vjetër thonë: “Gajdexhiu vdes duke i luajtur 
gishtat e tij.” Nëse vdes kështu, ai me siguri se edhe kështu 
do të ringjallet. Ndoshta dexhalli do të mundohet në këtë 
botë që edhe në botën tjetër të jetë dexhall (gënjeshtar), të 
përbetohet rrejshëm ashtu sikundër përbetohej në këtë botë e 
të shpëtojë nga zjarri i flakur, por kot! 

“Ditën kur All-llahu i ringjall të gjithë, e ata i betohen Atij, 
sikurse u betoheshin juve, dhe mendojnë (me atë betim) të arrijnë 
diçka. Pra ta dini, se ata janë me të vërtetë rrenacakët.” (El-
Muxhadele, 18) 

Mjerë këta rrenacakë! 
“Ata i ka nënshtruar djalli dhe ua ka qitur në harresë porositë e 

All-llahut. Ata janë shoqëri e djallit, e dinë se ithtarët e djallit janë 
më të dëshpëruarit. S'ka dyshim se ata që e kundërshtojnë All-llahun 
dhe të Dërguarin e Tij, të tillët janë ndër më të poshtëruarit.” (El-
Muxhadele, 19-20) 

Për të shpëtuar nga këto sprova tejet të vështira, si dhe për 
ta ndarë imanin e sinqertë nga imani i rremë, All-llahu i 
Madhëruar i urdhëron besimtarët ta deklarojnë haptazi besi-
min e tyre (përkatësinë), ta përkrahin haptazi besimin e tyre, 
të krenohen me përkatësinë e tyre Islame, të krenohen me 
principet e tij të shtrenjta dhe t`i kundërshtojnë ata të cilët e 
dëshirojnë nxitjen e armiqësisë kundër tyre. 

Surja El-Muxhadele përmbyllet me një pohim tejet prekës 
dhe nxitës. 

“Nuk gjen popull që e beson All-llahun dhe Ditën e Gjykimit, e 
ta dojë atë që e kundërshton All-llahun dhe të Dërguarin e Tij, edhe 
sikur të jenë ata (kundërshtarët) prindërit e tyre, ose fëmijët e tyre, 
ose vëllezërit e tyre, ose farefisi i tyre. Ata janë që në zemrat e tyre 
(Ai) ka skalitur besimin dhe e ka forcuar me shpirt nga ana e Tij 
dhe ata do t'i shpjerë në xhenete, nëpër të cilat rrjedhin lumenj. 
Aty janë, përgjithmonë. All-llahu ua ka pëlqyer punën dhe ata janë 
të kënaqur me shpërblimin e Tij. Të tillët janë palë (grup, parti) e 
All-llahut. Ta dini pra, se ithtarët e All-llahut janë ata të shpë-
tuarit.” (El-Muxhadele, 22) 

Suretu El-Hashr 
Dëbimi 

 
“All-llahun e madhëron me tesbih (duke i mohuar ato që nuk i 

takojnë atij) gjithçka ka në qiej dhe gjithçka ka në tokë, e Ai është i 
fuqishmi, i urti.” (El-Hashr, 1) 

Shprehja e madhërimit që në këtë sure ndodh para dëbimit 
të hebrenjve nga shtëpitë e tyre i përngjan shprehjes së falën-
derimit në suren El-En`amë pas çrrënjosjes dhe shkatërrimit të 
tiranëve dhe zullumqarëve, si dhe pastrimit të mbeturinave 
në sipërfaqen e tokës: “Ndaj u zhduk mbeturina e popullit mizor, 
pra Falënderim i qoftë Zotit të botëve.” (El-En`amë, 45) 

Pastrimi i tokës nga tiranët dhe të padrejtët konsiderohet 
një dhunti tejet e madhe dhe e jashtëzakonshme. Mundësia 
që çdo njeri t`i përjetojë dhe gëzojë të drejtat dhe liritë e tij 
është një e mirë e madhe. Po sa bukur është që njeriu të gdhihet 
në mëngjes duke gëzuar sigurinë e vetes dhe familjes, duke 
gëzuar shëndet, duke mos iu frikësuar dominimit të të pa-
drejtit apo sundimit të kryelartit i cili i sjell vetëm padrejtësi. 

Hebrenjtë vazhduan të banonin në Medinë dhe përreth, 
ata vazhduan ta pasonin Tevratin, e megjithatë nuk e respek-
tuan shpalljen e All-llahut. Ata nuk e përhapën drejtësinë, as 
nuk i dolën në ndihmë dhe përkrahje besimit në All-llahun 
Një (teuhidit), e as që e çanë kokën që t`ua përkujtonin të tje-
rëve Ditën e Ahiretit. Por, kur në mesin e banorëve të Medi-
nës erdhi Islami i cili filloi t`i drejtonte idhujtarët në rrugën 
dhe njohjen e vërtetë të All-llahut, hebrenjtë filluan të shqetë-
soheshin. Madje ata u shprehën të gatshëm t`ia merrnin jetën 
të Dërguarit s.a.v.s. Mu për këtë filluan t`i përsosin aftësitë e 
tyre ushtarake dhe luftarake duke i shndërruar vendbanimet 
e tyre në fortifikata. Ata mendonin se askush nuk do të kishte 
mundësi t`u bënte dëm: “Ju nuk menduat se ata do të dalin, e ata 
menduan se fortifikatat e tyre do t'i mbronin prej ndëshkimit të 
All-llahut, po All-llahu u erdhi atyre nga nuk e kishin menduar dhe 

në zemrat e tyre hodhi frikën ashtu që me duart e veta dhe me duart 
e besimtarëve rrëzonin shtëpitë e veta; pra merrni përvojë o ju të 
zotët e mendjes.” (El-Hashr, 2) 

Ishte e mundur që hebrenjtë të vazhdonin të qëndronin e 
të jetonin në Medinë së bashku me muslimanët, por sakaq u 
shkoi në mendje ta mbytnin të Dërguarin, njeriun i cili në 
mesin e tyre ishte i dërguar besnik dhe i sigurt. Kur i Dërguari 
s.a.v.s. arriti ta diktonte tradhtinë e tyre të kurdisur qysh më 
parë, e braktisi vendin dhe mori rrugën për në Medinë. Më 
vonë, Pejgamberi s.a.v.s. mori vendimin t`i dëbonte dhe 
shpërngulte nga vendbanimet ku banonin: “Këtë për shkak se e 
kundërshtuan All-llahun dhe të Dërguarin e Tij. Pra, kush e kun-
dërshton All-llahun, s'ka dyshim se All-llahu është ndëshkimfortë.” 
(El-Hashr, 4) Dhe, kështu u kthyen prej nga kishin ardhur. 

Ajetet e para të kësaj sureje bëjnë të ditur se një gjë e tillë 
ishte pjesa e parë e dëbimit. Kjo do të thotë se kemi të bëjmë 
edhe me një dëbim tjetër i cili do të ndodhë në të ardhmen e 
afërt o të largët. Edhe ne do ta presim së bashku me ta këtë 
dëbim i cili pa dyshim do të ndodhë. S`do mend se shtetin e 
tyre hebrenjtë e formuan duke qenë muslimanët në pakujdesi 
dhe të hutuar. Por, çfarë bënë me këtë shtet të tyre të for-
muar? Vallë e përmendën All-llahun me diç të mirë? Mos u 
përpoqën ta bënin civilizimin modern ta besojë Ditën e Ahire-
tit? Hebrenjtë e shfrytëzuan dobësinë e muslimanëve dhe 
përçarjen e tyre. Ata krijuan armiqësi të reja kundër musli-
manëve duke bashkëpunuar me Evropën dhe Amerikën 
kundër të gjitha gjërave të shtrenjta të shpalljes Hyjnore! 

Hebrenjtë do të kthehen andej nga kanë ardhur vetëm në 
momentin kur muslimanët do t`i kthehen udhëzimit të tyre 
Hyjnor dhe kur do të pajtohen me Zotin e tyre.  

Tokat e fisit beni nedir i Dërguari s.a.v.s. i la në duart e të 
varfërve muhaxhirë, dhuratë për ta. Përmes këtij akti hyjnor, 
Pejgamberi s.a.v.s. krijoi një baraspeshë ekonomike në shoqë-
rinë e re në Medinë. Sepse, muhaxhirëve u ishin konfiskuar 
pasuritë dhe shtëpitë e tyre në Mekë. Ata kishin kaluar çaste 
dhe sprova të rënda vetëm për hir të All-llahut. Edhe pse 
ensarët i ngushëlluan dhe ua hapën zemrat dhe dyert e shtë-

pive të tyre këtyre vëllezërve, zgjidhja më ideale do të ishte 
që muhaxhirët t`i trashëgonin tokat dhe pasuritë e hebrenjve. 
Shprehja e ajetit në këtë sure: “Që ajo të mos ndahet ndërmjet pa-
sanikëve tuaj.” (El-Hashr, 7) - ka për qëllim pasurinë dhe pronat. 

Pastaj, All-llahu i Madhëruar sqaron gjendjen e këtyre 
muhaxhirëve dhe thotë: “(Ajo pronë) U takon muhaxhirëve të 
varfër, të cilët u dëbuan prej shtëpive të tyre dhe prej pasurisë së 
tyre, të cilët kërkojnë mirësinë dhe kënaqësinë prej All-llahut dhe që 
ndihmojnë All-llahun dhe të Dërguarin e Tij, të tillët janë ata të 
sinqertit.” (El-Hashr, 8) 

Me anë të këtij caktimi Hyjnor shoqëria e re në Medinë 
filloi të ngrihej dhe ndërtohej mbi shtyllat e shenjta të drejtë-
sisë dhe i mori hapat e saj vendimtarë për ta zbatuar misionin 
dhe rolin e saj. 

Edhe në kohën tonë ka hipokritë të cilët nuk shohin gjë të 
keqe në jetën e përbashkët me hebrenjtë, pavarësisht nëse ajo 
është e rendë apo e mirë. Është më se e vërtetë se këto dy gru-
pe nuk kanë fe. Feja për hebrenjtë nuk është pastrim i zemrës 
dhe jetës, as bujari dhe fisnikëri. Këta aspak nuk e çajnë kokën 
që fenë e shfrytëzojnë për realizimin e interesave të tyre 
vetjakë dhe për mbivlerësim. Arabët hipokritë nuk besojnë se 
All-llahu i ka zgjedhur për ta ngritur lart nivelin shpirtëtor 
dhe mendor të njerëzve. Këta janë dhënë pas dëfrimeve të 
jetës dhe janë gjithnjë në kërkim të tyre. Kaq! Nuk është çudi 
që e ndihmojnë njëri-tjetrin: “A nuk e ke ditur se ata që u bënë 
hipokritë, u thoshin vëllezërve të vet nga ithtarët e librit që nuk 
kishin besuar: nëse ju dëboheni, edhe ne do të dalim me ju, për çësh-
tjen tuaj, ne kurrë nuk do t'i bindemi askujt (t'ju luftojmë ose t'ju 
nënshtrojmë), e nëse luftoheni prej dikujt, ne gjithqysh do t'u ndih-
mojmë. All-llahu dëshmon se ata janë rrenacakë!” (El-Hashr, 11) 

Besimi i hebrenjve në Ahiret është imagjinatë e kulluar. 
Librat e parë të Dhiatës së vjetër nuk flasin mbi çështjen e 
shpërblimit, dënimit, parajsës dhe ferrit. E tërë ajo që haset në 
to është vetëm një histori e thatë e cila flet për një popull të 
ashpër dhe rebel. Ky koncept materialist është po ai të cilin e 
përvetësoi civilizimi modern, civilizim ky i cili i nxiti njerëzit 
ta adhurojnë vetëm të sotmen, kurse ta harrojnë atë që vjen 

më. As krishterimi, i cili u ishte shmangur porosive të Mesi-
hut, nuk pati mundësi t`i bënte ballë dhe t`i rezistonte këtij 
zhgënjimi. Së këtejmi tërë bota e pësoi keq. 

Mu për këtë erdhi kjo sure e cila do t`i udhëzojë dhe do t`i 
nxisë njerëzit ta njohin All-llahun, t`i japin përparësi asaj që 
gjendet tek Ai. Surja El-Hashr  e ilustron ndodhinë e Ditës së 
Kiametit duke ua afruar shumë njerëzve, sikur të ndodhë nesër. 

“O ju që besuat, kini parasysh frikën ndaj All-llahut dhe le të 
shikojë njeriu se çka ka bërë për nesër, dhe kini frikë All-llahun, e 
s'ka dyshim se All-llahu është që e di në detaje atë që punoni! E mos 
u bëni si ata që e harruan All-llahun, e All-llahu bëri që ata ta 
harrojnë vetveten! Të tillë janë ata të prishurit.” (El-Hashr, 18-19) 

Vërtet do të ndodhë një luftë dhe përleshje e madhe mes 
muslimanëve dhe hebrenjve. Këta të fundit nuk do të kenë 
dobi nga aleatët që do të vijnë nga Evropa, të cilët e urrejnë 
Islamin dhe nuk e njohin Isanë e as Muhammedin. Muslima-
nët medoemos duhet të pyesin: “Kur do të hyjnë në Islam? 
Kur do t`u përmbahen normave dhe dispozitave të All-llahut 
dhe kur do të fillojnë të jetojnë në përputhje me to? Kur do të 
radhiten nën flamurin e Kur`anit? 

I Dërguari i tyre e drejtoi popullin e tij nga xhamia, aty e 
ngriti lart nivelin e tyre shkencor, kulturor, moral, edukativ dhe 
shoqëror, formoi njerëz të cilët pas tij do të udhëtojnë në Lin-
dje dhe Perëndim, do ta ngrenë lart njerëzinë, nga toka në qiell: 
“Sikur Ne ta zbritnim këtë Kur'an mbi ndonjë kodër, do ta shihje 
atë të strukur e të çarë prej frikës nga All-llahu. Këta janë shembuj 
që ua shkoqisim njerëzve, që ata të mendojnë.” (El-Hashr, 21) 

Në përfundim surja El-Hashr i përmend rreth njëzet emra 
të bukur të All-llahut, emra të cilat e përkufizojnë natyrën e 
lidhshmërisë së njerëzve me All-llahun Një, të Vetëm. Surja 
përkatëse i kushton një rëndësi të jashtëzakonshme kësaj 
lidhshmërie të njerëzve me All-llahun me qëllim që ajo t`i 
përfshijë të gjitha aspektet e jetës së njeriut. 

All-llahu i Madhëruar thotë: “Ai është All-llahu që nuk ka zot 
tjetër; vetëm Ai, që e di të fshehtën dhe të dukshmen, Ai është Më-
shiruesi, Mëshirëbërësi! Ai është All-llahu që nuk ka zot tjetër 
përveç tij, sundues i përgjithshëm, i pastër (prej të metave që i 

vishen), shpëtimtar (që i shpëton njerëzit prej ndëshkimit të padrej-
të), sigurues (që siguroi njerëzit me premtimin e vet dhe pejgambe-
rët me mrekulli), mbikëqyrës (që mbikëqyr dhe përcjell çdo send), i 
plotfuqishëm, mbizotërues, i madhërishëm. I lartësuar është All-lla-
hu nga çka i shoqërojnë! Ai është All-llahu, Krijuesi, Shpikësi, 
Formësuesi. Të tij janë emrat më të bukur. Atë (All-llahun) e 
madhëron çka ka në qiej e në tokë dhe Ai është ngadhënjyesi, i urti!” 
(El-Hashr, 22-24)  

Nën drejtimin dhe influencën e sistemeve të shtrembëru-
ara dhe artificiale të religjioneve, bota moderne do të mbetet 
e kontrolluar nga ideologjitë djallëzore, preokupimi i të cilave 
është vetëm progresi material dhe ngritja e nivelit të stan-
dardit jetësor. Ideologjitë e botës moderne nuk çajnë kokë për 
All-llahun, për takimin me Të, vdekjen, pasvdekjen, si dhe 
për përgatitjen për përtej jetën! 

Suretu El-Mumtehine 
E Verifikuara 

 
Besimtari nuk e toleron poshtërimin dhe nëpërkëmbjen e 

dinjitetit të tij, ai gjithmonë e bën më të mirën dhe e jep tërë 
mundin për t`u bërë ballë atyre që veprojnë gabimisht (të 
padrejtëve). Nëse besimtari besnik mposhtet në një gjë të tillë, 
ai nuk do të heqë dorë, përkundrazi, do të këmbëngul drejt 
rezistencës së pathyeshme dhe do ta presë të nesërmen për ta 
realizuar qëllimin e tij, ditën kur do t`i realizohen fjalët e All-
llahut të Lartëmadhëruar: “Edhe ata që kur i godit e padrejta, i 
kundërvihen.” (Esh-Shura, 39) 

Muslimanët në ditët e para të historisë së tyre në Mekë 
pësuan disfatë, u dëbuan nga shtëpitë dhe pasuritë e tyre në 
mënyrë të ashpër. E megjithatë muslimanët refuzuan t`i dorë-
zoheshin të padrejtës dhe dhunës, ata nuk pranuan shkeljen e 
të drejtave të tyre themelore. Ata u përleshën me armikun në 
luftën e quajtur “Murre”, ditë e net të tëra qëndruan durimtarë 
derisa All-llahu ua solli fitoren dhe ngadhënjimin. Ka njerëz të 
cilët konsiderojnë se rruga e konfrontimit apo e përleshjes me 
armikun është rrugë e pakalueshme, ndaj e përgjojnë rastin për 
ta pranuar gjendjen faktike reale duke mos u shqetësuar aspak 
për nënshtrimin e plotë para armikut, gjithnjë duke e pasur si 
qëllim shpëtimin e vetes dhe të familjes. Mbi këta All-llahu i 
Madhëruar thotë: “O ju që besuat, nëse keni dalë (prej vendlindjes) 
për hir të luftës për rrugën Time, duke kërkuar kënaqësinë Time ndaj 
jush, mos e zini mik armikun Tim dhe armikun tuaj, duke shprehur 
ndaj tyre dashuri, kur dihet se ata mohuan të vërtetën që ju erdhi 
juve. Ata e dëbojnë të Dërguarin dhe ju, sepse i besoni All-llahut, 
Zotit tuaj, e ju fshehurazi u ofroni miqësi, po Unë më së miri e di atë 
që e keni fshehur dhe atë që e keni publikuar. Ai që punon ashtu nga 
pala juaj, ai e ka humbur rrugën e drejtë.” (El-Mumtehine, 1) 

Thelbi i disfatës dhe i nënshtrimit të turpshëm qëndron në 
uljen e kokës dhe pajtimin me armikun i cili bën gjithçka që 

është e mundur për të të nënshtruar, shembur, falimentuar 
dhe për të të shkelur ty, respektin tënd, dinjitetin, besimin 
dhe mënyrën e jetës! Ai gjithmonë përpiqet si e si ta zhvlerë-
sojë fenë tënde dhe të të fuse në grackë dhe të ta trazojë jetën. 
Surja përkatëse thotë: “Nëse ata ia dalin t'ju mundin, ata do të 
jenë armiq tuaj, do të zgjasin duart e veta dhe gjuhët e veta kundër 
jush, duke ju përbuzur, sepse ata dëshironin të mos besonit.” (El-
Mumtehine, 2)  

Konfirmimi i doktrinave (akides) dhe parimeve esenciale 
islame diktojnë miqësi me ata që e mbështesin atë, largimin 
nga ata që kanë qëndrim armiqësor ndaj saj dhe kundërshti-
min e atyre që duan ta dëmtojnë. Kështu vepruan pasuesit e 
të dërguarve të All-llahut gjatë tërë kohës. Mu për këtë All-
llahu i madhëruar u thotë muslimanëve: “Ju e keni shembullin 
më të mirë te Ibrahimi dhe te ata që ishin me të, kur i thanë popullit 
të vet: “Ne tërhiqemi prej jush dhe prej asaj që adhuroni, pos All-
llahut, nuk besojmë tuajën, prandaj ndërmjet nesh e jush është e 
hapët armiqësia e urrejtja derisa ta besoni vetëm All-llahun Një!” 
(El-Mumtehine, 4)  

Kjo nuk do të thotë se muslimanët e mbështesin krahun e 
konfrontimit dhe përleshjes, as që do të thotë se ata e mbësh-
tesin armiqësinë. Muslimanët vetëm i bëjnë ballë agresionit të 
armikut, e mbrojnë besimin e tyre dhe e shprehin gatishmë-
rinë e tyre të paparë për ta mbrojtur këtë besim deri në fry-
mën e fundit. Duke i përkufizuar marrëdhëniet mes musli-
manëve dhe kundërshtarëve të tyre në akide, surja përkatëse 
thotë: “All-llahu nuk ju ndalon të bëni mirë dhe të mbani drejtësi 
me ata që nuk ju luftuan për shkak të fesë, e as nuk ju dëbuan prej 
shtëpive tuaja; All-llahu i do ata që mbajnë drejtësinë. All-llahu ju 
ndalon t'u afroheni vetëm atyre që ju luftuan për shkak të fesë, që ju 
nxorën prej shtëpive tuaja dhe që ndihmuan dëbimin tuaj; ju 
ndalon të miqësoheni me ta. Kush miqësohet me ta, të tillët janë 
dëmtues të vetvetes.” (El-Mumtehine, 8-9) 

Ne kemi parë se si konventat e të drejtave të njeriut apo 
marrëveshjet ndërkombëtare shpërdorohen dhe injorohen. 
Kemi parë sulmin kundër qindra mijë muslimanëve të pafaj-
shëm, njerëz të cilët u dëbuan nga shtëpitë e tyre për të jetuar 

të tjerët në to (hebrenjtë) dhe u shtrënguan të kalonin në ven-
de të largëta e të jetonin dhjetëra vjet pa çati mbi kokë. A 
është e ndershme të pajtohesh me këtë gjendje? A mos vallë 
mllefi kundër saj mund të konsiderohet ekstremizëm apo 
fundamentalizëm fetar? 

All-llahu e do drejtësinë, por ku qëndron e drejta në cenimin 
dhe poshtërimin e muslimanëve në këtë mënyrë të shëmtuar? 

Është e vërtetë se nxitja e këtyre synimeve, që kontribu-
ojnë për respektimin e të drejtave të njeriut në nivel botëror, 
për ta ndryshuar këtë gjendje, konsiderohet ibadet, siç konsi-
derohet ibadet zbatimi i drejtësisë mes njerëzve dhe përmbu-
shja e të drejtave të tyre. 

Shtetet e mëdha dhe të zhvilluara preokupohen vetëm me 
interesat e tyre, ato nuk e çajnë kokën se çfarë bëhet me të 
tjerët! Kuptohet se kjo nuk është e ndershme! Së këtejmi, jemi 
të detyruar të pohojmë se dashuria për hir të All-llahut si dhe 
urrejtja për hir të All-llahut i përbëjnë dy elemente kryesore 
të besimit (imanit). Nëse shpreh dashurinë ndaj të padrejtit 
për hir të një interesi apo leverdie apo e urren të drejtin dhe 
njeriun korrekt për ndonjë ambicie e cila nuk të është reali-
zuar, mos u mundo ta akuzosh tjetrin, por besimin tënd (nive-
lin e imanit)! Ndjenjat e sëmura janë provë e imanit të rremë.  

Surja El-Mumtehine përfundon ashtu sikurse fillon, me thek-
simin e domosdoshmërisë së përkrahjes dhe mbështetjes së të 
vërtetës dhe heqjen dorë nga njerëzit e luhatur dhe ata që nuk i 
respektojnë dispozitat e All-llahut: “O ju që keni besuar, mos u 
miqësoni me një popull që All-llahu ka shprehur hidhërim kundër tij, 
popull që ka humbur shpresën ndaj botës së ardhshme, ashtu si nuk 
kanë shpresë jobesimtarët prej të vdekurve (që do të ngjallen) në këtë 
botë, ose në ringjallje (në botën tjetër).” (El-Mumtehine, 13) 

Në Marrëveshjen e Hudejbisë, në momentin kur idhujtarët 
ishin duke i shkruar kushtet të cilat më vonë do të hynin në 
fuqi, muslimanëve iu diktua edhe ky kusht i çuditshëm: 
“Medinasit nuk kanë të drejtë ta pranojnë dhe ta mbajnë në 
shtëpi muslimanin që e braktisë Mekën. Ndërkaq, atë që e lë 
Medinën si i pafe (renegat), banorët e Mekës detyrohen ta 
pranojnë, t`i sigurojnë paqe dhe siguri!!” 

Pejgamberi s.a.v.s. e pranoi këtë kusht, por All-llahu deshi 
që pas pak banorët e Mekës, gjegjësisht krerët e tyre, të ishin 
të parët që do të kërkonin shfuqizimin e tij. 

Mirëpo, si do të bëhej halli me disa gra të cilat ende ishin 
në Mekë, e të cilat All-llahu i kishte udhëzuar drejt Islamit? 
Ku do të shkonin ato? 

Shpallja Hyjnore e detyroi të Dërguarin s.a.v.s. që t`i pra-
nonte të gjitha ato të cilat do të vinin në Medinë si musli-
mane. Të Dërguarit nuk i takon që t`i përzë e t`i lërë të hum-
bura: “O ju që besuat, kur t'ju vijnë besimtaret e shpërngulura 
(prej Mekës), provoni besnikërinë e tyre, ndonëse All-llahu di më së 
miri për besimin e tyre; nëse vërtetoni se ato janë besimtare, 
atëherë, mos i ktheni ato te jobesimtarët…” (El-Mumtehine 10) 

Siç mud të vërehet, muslimanët ishin urdhëruar që t`u jep-
nin kompensim idhujtarëve, gratë e të cilëve kishin besuar. 
Ndodhi që edhe nga pala e muslimanëve të kishte gra të cilat 
hodhën besimin Islam dhe morën rrugën për në Mekë si 
idhujtare. All-llahu i Madhëruar thotë: “Mos i mbani nën 
kurorë idhujtarët, por kërkoni (prej idhujtarëve mekas) atë që keni 
shpenzuar për to, dhe ata le të kërkojnë (prej jush besimtarë) atë që 
kanë shpenzuar. Këto janë dispozita të All-llahut me të cilat Ai 
gjykon ndërmjet jush; All-llahu është më i dijshmi, më i infor-
muari.” (El-Mumtehine, 10) 

Të gjitha këto norma dhe rregulla të drejta, të cilat e dësh-
muan shpirtin e Islamit, në Medinë nuk arritën të mbesin 
gjatë kohë në fuqi. Së shpejti Meka do të çlirohet, kurse kësh-
tjellat e idhujve do të rrënohen përtokë, ndërsa në vend të 
tyre do të ngrihen familje të pastra islame të bazuara në besi-
min e All-llahut Një, të Vetëm. 

Siç pohon surja El-Maide, muslimanëve u është lejuar 
martesa me gratë e ndershme të cilat u takojnë ithtarëve të 
Librit (hebrenjve dhe të krishterëve). Mirëpo, ku jano ato sot? 
Civilizimi modern shumë pak di për mbrojtjen e nderit. Poro-
sitë e misioneve të mëparshme konsiderohen të humbura në 
civilizimin modern. 

Surja El-Mumtehine përfundon me një urdhër serioz dhe 
të prerë drejtuar Pejgamberit s.a.v.s.: “O Pejgamber, kur të vijnë 

besimtaret që të të japin besën se: nuk do t'i shoqërojnë asnjë send 
All-llahut; se nuk do të vjedhin; se nuk do të bëjnë kurvëri; se nuk 
do t'i mbysin fëmijët e tyre; se nuk do të gënjejnë me ndonjë shpifje 
(për fëmijën e huaj që kanë marrë) se është i tyre; dhe se nuk do të të 
kundërshtojnë në atë që i urdhëron, atëherë, prano zotimin e tyre 
dhe lute All-llahun t'i falë ato, se All-llahu është mëkatfalës dhe 
mëshirues.” (El-Mumtehine, 12) 

Pejgamberi s.a.v.s. e pranoi zotimin e grave të tilla pas 
çlirimit të Mekës. Pranimi i zotimit u bë gojarisht, ai nuk vuri 
dorë mbi dorën e ndonjërës prej tyre. 

Marrëdhëniet mes grave dhe burrave janë të përkufizuara 
qartë në jurisprudencën islame. Ato nuk lejojnë shthurjen e 
konceptit të shëndoshë të shoqërisë. Liberalizmi fals dhe marrë-
dhëniet marramendëse dhe të pakontrolluara mes dy gjinive 
sollën kaosin shoqëror dhe rrëzimin total të kohezionit moral 
dhe shoqëror. 

Suretu Es-Saff 
Rreshtat 

 
Misionet e mëdha kërkojnë mbështetje dhe ndihmë të fortë 

dhe serioze, përkrahja e tyre kërkon vendosmëri dhe sinqe-
ritet. Misioneve të tilla nuk u ndihmojnë njerëzit të cilët 
vetëm flasin dhe propagandojnë, as frikacakët të cilët tmerro-
hen për vdekje nga lufta. Gënjeshtarët dhe njerëzit e papunë 
(ata që i kënaqin vetëm epshet e tyre) kanë guxim të jashtë-
zakonshëm dhe zell të madh për t`i shërbyer idesë së tyre, 
këta do të mund t`i mposhtin vetëm besimtarët e fortë të cilët 
nuk i tremben vdekjes për ta mbështetur të vërtetën, besim-
tarët për të cilët para së vërtetës çdo gjë është e pavlerë: 
shpirti dhe pasuria, këta rreshtohen në radhë të ngjeshura 
duke i bërë ballë armikut dhe kur ndonjëri prej tyre bie 
shehid, vendin e tij e zë një tjetër. 

“Kështu pra, po sikur të dojë All-llahu, Ai do të hakmerrej ndaj 
tyre, por Ai dëshiron t'ju sprovojë njërin me tjetrin. E ata që ranë 
dëshmorë në rrugën e All-llahut, atyre kurrsesi nuk ua humb 
veprat (por ua shton).” (Muhammed, 4) 

Fjalët boshe dhe përkrahja sa për sy e faqe nuk i sjellin 
dobi arritjes së qëllimit. Mu për këtë All-llahu i Madhëruar i 
qorton besimtarët të cilët vetëm  flasin dhe nuk e bëjnë atë që 
thonë: “O ju që besuat, pse po e thoni atë që nuk e punoni? Tek 
All-llahu është shumë e urryer ta thoni atë që nuk e punoni!” (Es-
Saff, 2-3) 

Besimtarët janë të gatshëm që jetën e tyre të shtrenjtë t`ia 
kushtojnë shërbimit për hir të All-llahut dhe kënaqësisë së 
Tij. Besimtarët e tillë janë në harmoni të plotë me të gjitha 
krijesat të cilat e lavdërojnë dhe e lartmadhërojnë All-llahun 
si dhe e shprehin falënderimin e Tij. Skeptikët dhe ata të cilët 
nuk respektojnë ligjet e All-llahut, janë përjashtim në rregu-
llin e gjithësisë, që del nga normat e caktuara që duhet 
respektuar. Mu për këtë, surja es-Saff fillon me këtë ajet: 

“All-llahun e madhëroi çka ka në qiej dhe çka ka në tokë, e Ai është 
mbizotëruesi, i urti.” (Es-Saff, 1) 

Më pas vjen qortimi dhe përmenden popujt të cilët nuk e 
besuan All-llahun, madje, përkundrazi, e kundërshtuan All-
llahun dhe të dërguarit e Tij. 

Ndër popujt e parë të cilët e kundërshtuan All-llahun dhe 
të dërguarit e Tij ishin hebrenjtë të cilët e ofenduan dhe 
shqetësuan Musanë, por e humbën fuqinë dhe guximin për ta 
luftuar armikun. Ata harruan dhe e humbën shumë shpejt 
gjithë atë që iu ishte zbritur nga libri. All-llahu i Madhëruar 
thotë: “Dhe, (rikujto) kur Musai popullit të vet i tha: “O popull 
imi, pse më shqetësoni kur e dini se me të vërtetë unë jam i Dërguar 
i All-llahut te ju!” E kur ata u shmangën (nga e vërteta), All-llahu 
i largoi zemrat e tyre, pse All-llahu nuk e vë në rrugë të drejtë po-
pullin e prishur.” (Es-Saff, 5) 

Të Dërguarit e All-llahut lihen të pandihmuar në momen-
tin kur pasuesit nuk i ndjekin porositë dhe mësimet e tyre, si 
dhe në momentin kur kanë frikë nga ballafaqimi me armi-
kun. Më pas, surja përkatëse e përmend çështjen e Isait dhe të 
popullit të tij. Ajo bën të qartë se Isai alejhis-selam është i zoti 
i një misioni me kohë dhe vend të caktuar. Ai u është dërguar 
bijve të israilit të cilët tashmë kishin devijuar dhe e kishin 
humbur rrugën e vërtetë. Isai kishte si qëllim t`ua përkujtonte 
lidhjen që më parë e kishin pasur me Tevratin, t`i shëronte nga 
të gjitha sëmundjet dhe anomalitë shpirtërore dhe shoqërore, 
të përgatiste ardhjen e Pejgamberit të fundit i cili do të orien-
tonte tërë njerëzinë drejt besimit në All-llahun Një, të Vetëm. 

“Dhe, kur Isai, biri i Merjemes tha: “O beni israilë, unë jam i 
Dërguar i All-llahut te ju, jam vërtetues i Tevratit që ishte para 
meje dhe jam përgëzues për një të Dërguar që do të vijë pas meje, 
emri i të cilit është Ahmed!” E kur ai u erdhi atyre me argumente të 
qarta, ata thanë: “Kjo është magji e hapët.” (Es-Saff, 6) 

Librat e Dhiatës së re të shkruar disa vjet pas Isait, kanë 
fjali të cilat seriozisht e tërheqin vëmendjen tonë. Në Ungjillin 
sipas Mateut, gjegjësisht në kapitullin njëzet e katërt, Isai 
thotë: “Shumë profetë të rremë do të paraqiten dhe do të drej-
tojnë në rrugë të gabuar shumë njerëz. Por i fundit që do të 



M U H A M M E D  E L - G A Z A L I    K O M E N T I  T E M A T I K  I  K U R ` A N I T  F A M Ë L A R T Ë  

m 766 M 

vijë, ai është shpëtimtari dhe predikuesi që do ta shpallë laj-
min e mirë në mbarë tokën, që të gjithë të dëgjojnë për ftesën 
në mbretërinë e Zotit. Vetëm atëherë do të vijë mbarimi.” 

Le të pyesim: Kush është ai i cili do ta shpall lajmin e mirë 
në mbarë tokën? Kush është ai i cili do të paraqitet dhe do ta 
prezantojë veten e tij para gjithë botës dhe do të qëndrojë deri 
në mbarim të botës? A njohim dikë tjetër me këto veçori, 
përveç Muhammedit s.a.v.s.?  

Në Ungjillin sipas Gjonit, në librin e katërmbëdhjetë, Isai 
thotë: “Në qoftë se më doni, do t`i dëgjoni porositë e mia. 
Unë do t`i lutem Atit që t`jua japë një Ndihmës (Fariklitin) 
tjetër i cili do të jetë me ju deri në mbarim.” 

Shprehja Fariklit është fjalë greke e cila ka kuptimin “e 
mëshiruesit”, atij i cili i largon dhe heq brengat. 

Pra, kush është ai i cili do të vijë dhe do të qëndrojë me ne 
deri në mbarim? Kush është ai i cili do të vijë dhe misioni i tij 
do të mbetet deri në mbarim? 

Unë vërtet e dua dhe e ndjek Muhammedin, sepse libri i tij 
i shpallur nga All-llahu përkon plotësisht me zemrën, ndje-
njat dhe ndërgjegjen time! Unë kam arritur ta njoh All-llahun 
me anë të fuqisë së mendjes sime, pasi zhbirova veten time 
dhe në horizontet e larta të botës të cilat më përfshijnë mua 
dhe të tjerët. Kur`ani nuk ka nevojë të verifikohet apo vërte-
tohet nga shkrimet e shenjta apo profecitë e ndryshme. Para-
lajmërimet të cilat flasin për ardhjen e Muhammedit le t`u 
shërbejnë të zotëve të tyre, ndërsa për vetë Muhammedin 
dëshmi është libri dhe jetëshkrimi i tij. 

All-llahu i Madhëruar thotë: “E kush është më mizor se ai që 
për All-llahun shpif gënjeshtrën, kur ai thirret për në fenë islame; 
po All-llahu nuk i ofron udhëzimin për në rrugën e drejtë popullit 
zullumqar. Ata duan ta shuajnë dritën e All-llahut me gojët e tyre, 
po All-llahu e plotëson (e përhap) dritën e vet, edhe pse e urrejnë 
jobesimtarët.” (Es-Saff, 7-8)  

Është fakt se mendja konsiderohet gjëja dhe dhuntia më e 
shtrenjtë të cilën All-llahu ia dhuroi njeriut. Çdo besim i cili 
nuk është i bazuar apo mbështetur në mendjen e shëndoshë 
apo në bazat e inteligjencës së mirëfilltë konsiderohet i pavlerë 

dhe i padobishëm. Megjithatë, shumë njerëz e mbyllin mend-
jen e pastaj flasin! E si t`i dëgjojmë ata? 

Surja përfundon me dy koncepte mjaft të rëndësishme të 
cilat e konfirmojnë fillimin e saj. I pari konfirmon se jeta e 
përditshme duhet mbështetur në besim dhe punë të mun-
dimshme: “T'i besoni All-llahut dhe të Dërguarit të Tij, të luftoni 
në rrugën e All-llahut me pasurinë tuaj dhe veten tuaj, e kjo është 
shumë më e dobishme për ju, nëse jeni që e dini.” (Es-Saff, 11) 

I dyti e konfirmon qartë çështjen e besimtarit i cili duhet të 
jetë i përgatitur në çdo kohë dhe në çdo vend për ta mbrojtur 
dhe mbështetur All-llahun dhe ta lartësojë fjalën e Tij. Besim-
tari i tillë vazhdimisht ecën duke mbajtur vesh dhe i përgjigjet 
çdo thirrjeje të Zotit, sidomos thirrjes drejt All-llahut, pikërisht 
ashtu si i besojmë muezinit i cili na thërret për në namaz. 

Surja thekson se Isai alejhis-selam ishte mbështetur në për-
krahjen e tillë të cilën e kishte kërkuar në momentin kur kishte 
parë se hebrenjtë ishin skeptikë ndaj tij dhe donin t`u shman-
geshin porosive të tij. Isai thirri: “Kush është ndihmëtar imi për 
në rrugën e All-llahut?” Havarijjunët i thanë: “Ne jemi ndihmëtarë 
të rrugës së All-llahut!” (Es-Saff, 14) 

Havarijunët e Isait janë sikur sahabët e Muhamedit. Që të 
gjthë të përkushtuar dhe të dhënë plotësisht pas së vërtetës. 
Këta e shoqëronin të Dërguarin dhe e mbanin lart flamurin e 
tij. Këta ishin shpresa e misioneve përmes të cilëve ato mbije-
tuan. Islami kërkon sot prej nesh që ta kuptojmë thelbin e 
ajetit të fundit të sures Es-Saff: “O ju që besuat, bëhuni ndih-
mëtarë të All-llahut.” (Es-Saff, 14) 

Suretu El-Xhumua 
E Premtja 

 
“Çka ka në qiej dhe çka ka në tokë bën tesbih All-llahun, Sun-

duesin, të Pastrin nga çdo e metë, të Fuqishmin e të Urtin.” (El-
Xhumua, 1) 

Surja El-Xhumua fillon me një këshillë drejtuar besimta-
rëve për kryerjen e obligimit madhështor ndaj All-llahut 
(madhërimin dhe lavdërimin e Tij) si dhe dëgjimin e hutbes 
së kësaj dite. Nëse çdo gjë në tokë dhe në qiell i bën tesbih 
All-llahut dhe e glorifikon mirënjohjen e Tij, pse muslimanët 
të vonohen t`i bashkohen kësaj feste shoqërore universale, në 
të cilën ata do të kenë rastin t`i shprehin ndjenjat e ngrohta 
ndaj muslimanëve si dhe ta dëshmojnë unitetin e shoqërisë së 
tyre dhe përforcimin e radhëve?  

Dita e premte është për ne muslimanët ditë feste e javës. 
Në të është një çast i bekuar, të cilin kur e qëllon robi i cili i 
është drejtuar All-llahut me lutje të sinqertë apo me ibadet 
ose tesbih, All-llahu do t`ia pranojë lutjen dhe do ta falë. 
Pastrimi dhe parfumimi në ditën e premte konsiderohet një 
ndë gjërat e pëlqyera dhe të urdhëruara! 

Ndoshta fillimi i sures me tesbih (Çka ka në qiej dhe çka 
ka në tokë bën tesbih All-llahun) është një lloj qortimi për ata 
të cilët dolën nga xhamia kur dëgjuan se kishin ardhur karva-
nët me mallrat e tyre tregtare: “Po, kur ata shohin ndonjë tregti, 
ose ndonjë aheng mësyhen atje, kurse ty të lënë në këmbë. Thuaju: 
“Ajo që është tek All-llahu është shumë më e mirë se dëfrimi dhe 
tregtia, e All-llahu është furnizuesi më i mirë!” (El-Xhumua, 11) 

Fillimi dhe mesi i sures flasin për të Dërguarin e fundit në 
mesin e arabëve, të Dërguarin e zgjedhur i cili do të sjellë 
shpalljen e fundit të All-lahut në mesin e njerëzisë. E vërteta 
qëndron aty se All-llahu e hoqi shpalljen e Tij nga duart e 
ithtarëve të Librit (hebrenjve dhe të krishterëve), sepse ano-
malitë e përkushtimit artificial ishin shtuar. Kokëlartësia, 

ashpërsia, arroganca dhe mendjelehtësia ishin faktorët krye-
sorë të cilët i shkualifikuan këta nga bartja e shpalljes. Nëse 
ithtarët e Librit nuk do të ishin të zotët ta përmirësonin veten, 
si do të ishin të zotët t`i përmirësonin të tjerët? All-llahu i 
Madhëruar do ta dërgojë të Dërguarin e Tij të fundit mes 
njerëzve, natyra e të cilëve në përgjithësi është e shëndoshë, 
kurse lakmitë dhe ambiciet janë të pakta. Këta do të shpej-
tojnë t`i përgjigjen të vërtetës dhe ta ndihmojnë atë. Mu për 
këtë All-llahu i Madhëruar nuk do ta zgjedhë të Dërguarin e 
Tij të fundit nga mesi i hebrenjve, por nga mesi i arabëve. 
Kësaj radhe këta merituan privilegjin e shenjtë: “Ai është 
që arabëve të pashkolluar u dërgoi Pejgamberin nga mesi i tyre që 
t'u lexojë ajetet e Tij, t'i pastrojë ata, t'ua mësojë librin dhe 
sheriatin, edhe pse më parë ata ishin në një humbje të dukshme.” 
(El-Xhumua, 2) 

Arabët arritën ta kumtonin dhe përcillnin me besnikëri 
misionin e lartë e të shenjtë, arritën të vendoseshin dhe të 
asimiloheshin në mesin e popujve të tjerë. Në këtë mënyrë ata 
formuan lidhje të përshtatshme (u bënë urë) mes njeriut dhe 
shpalljes së All-llahut. 

Hebrenjtë nuk bënë tjetër, pos që e adhuruan racën e tyre 
(u bënë etnocentrikë), e harruan Zotin duke shkuar vetëm 
pas pasioneve të tyre: “Shembulli i atyre, që janë obliguar me 
Tevrat, dhe nuk e zbatojnë atë, është si shembulli i ndonjë gomari që 
bart libra. Shembull i keq, është shembull i popullit që përgënjesh-
troi ajetet e All-llahut, e All-llahu nuk udhëzon në rrugë të drejtë 
popullin jobesimtar.” (El-Xhumua, 5) 

Hebrenjtë ishin dhe mbetën shumë larg kërkimit të Ditës 
së Ahiretit. Ata janë më të zellshmit e kësaj bote dhe të mira-
ve të saj kalimtare. Ata mbase mund të merren me çdo vep-
rimtari, por assesi nuk meritojnë t`u prijnë njerëzve në rrugën 
e All-llahut: “Thuaj: “O ju që i përmbaheni hebraizmit, nëse pre-
tendoni se jeni më të afërmit e All-llahut e jo njerëzit e tjerë, atëherë 
kërkojeni vdekjen, po qe se jeni të sinqertë (në atë që thoni).”Po, ata 
nuk e dëshirojnë kurrë atë, për shkak të asaj që e punuan me duart e 
veta, e All-llahu e di shumë mirë se kush janë mizorët.” (El-
Xhumua, 6-7)  

Për fat të keq, në shpirtin e shumë muslimanëve sot kanë 
arritur të depërtojnë bakteret e sëmundjeve të ithtarëve të 
Librit (hebrenjve dhe të krishterëve). Këta muslimanë e 
harruan dhe e shpërfillën përgjegjësinë kundrejt shpalljes së 
All-llahut dhe u japin përparësi materializmit, nacionalizmit 
dhe tendencave etnocentrike, gjëra të cilat nuk kanë të bëjnë 
me fenë e All-llahut. 

Muslimanët duhet të përpiqen ditë e natë për kthimin e 
Umetit islam drejt librit të All-llahut dhe trashëgimisë së beku-
ar të të Dërguarit të tyre, me qëllim që kjo botë të qeveriset në 
përputhje me normat e fesë dhe të ligjit të All-llahut. 

Suretu El-Munafikun 
Hipokritët 

 
Dyfytyrësia (hipokrizia) konsiderohet një nga veset më të 

shëmtuara të njeriut. Ajo është një kontradiktë mes ndjenjave 
të njeriut dhe sjelljeve të tij, që fillon me paraqitjen e dy fyty-
rave të njeriut, e pastaj vazhdon si një send që e ndërron 
ngjyrën sipas vendit ku ndodhet! Të gënjyerit dhe betimi i 
rremë janë tiparet e para të hipokritëve. Këta arrijnë të jenë 
afër ose larg në varësi nga era e cila fryn dhe i bartë andej e 
këndej. Hipokritët nuk kanë një bosht të veçantë rreth të cilit 
sillen apo ndonjë pikësynim të caktuar pas të cilit janë lidhur 
ngushtë. Ajo që i karakterizon hipokritët është dobia dhe in-
teresi personal dhe i veçantë pas të cilit rendin dhe nuk lakoj-
në dot nga ai. Ata janë egoistë dhe vetëdashës. 

All-llahu i Madhëruar thotë: “Kur të erdhën ty hipokritët, të 
thanë: “Ne dëshmojmë se vërtet ti je i Dërguar i All-llahut!” E, 
All-llahu e di se ti je i Dërguar i Tij, por All-llahu dëshmon se hipo-
kritët janë rrenacakë (kur thonë ashtu).” (El-Munafikun, 1)  

Mirëpo, për fat të mirë, ndodhitë e përditshme të cilat për-
sëriten shumë herë si dhe ballafaqimi i njerëzve me shumë 
ngjarje të cilat u imponohen gjatë përditshmërisë nuk lejojnë 
që nifaku (dyfytyrësia) të mbetet i fshehur. Medoemos një 
ditë ajo të dalë në shesh: duke shkarë gjuha ose në komentet 
apo kritikat e ngjarjeve dhe ndodhive që ndodhin befas. 

Surja El-Munafikun (hipokritët) arriti t`i nxjerrë në shesh 
fshehtësitë e krerëve të nifakut Ata janë të kujdesshëm që 
gjatë ditës të duken sa më bukur, me tipare sa më mahnitëse, 
me qëllim që t`i fshehin gjërat në brendinë e tyre, por urrejtja 
që ua ka pushtuar shpirtin nuk i lë të qetë, andaj edhe flasin 
gjëra me të cilat do t`i ofendojnë muhaxhirët dhe do t`i shqe-
tësojnë ensarët. 

“E kur t'i shohish ata, trupat e tyre të mahnisin, e kur të flasin, 
fjalës së tyre i vë veshin. Po ata janë si trungjet e zgavruar e të 

mbështetur, e çdo zë e mendojnë se është kundër tyre. Ata janë 
armiq, pra ruaju prej tyre! All-llahu i vraftë, si shmangen nga e 
vërteta!” (El-Munafikun, 40) 

Kur ndodhin grindje të pakuptimta, ata do të vijnë nga 
larg për t`i shndërruar ato në një kaos (fitne) të flaktë e cila do 
të nxisë urrejtje dhe përleshje. 

“Ata janë që u thonë (vendësve të Medinës): “Mos u jepni atyre 
që janë me të Dërguarin e All-llahut (muhaxhirëve), ashtu që të 
shpërndahen! Po, te All-llahu janë pasuritë (depot) e qiejve e të 
tokës, por hipokritët nuk janë duke kuptuar.” (El-Munafikun, 7)  

Vërtet All-llahu i vuri në sprovë muhaxhirët të cilët për hir 
të Tij i lanë pasuritë dhe shtëpitë e tyre në Mekë. Ai i vuri në 
sprovë edhe ensarët, të cilët i hapën dyert e shtëpive të tyre 
në Medinë dhe i pranuan muhaxhirët e shpërngulur, duke i 
ngushëlluar vëllezërit e tyre të rraskapitur. Po si mund të le-
johet që Ibn Ubejj ibn Seluli të thotë: “Me këta ne jemi siç 
thotë fjala e urtë: Unë me bukë e ai me gurë”! 

Ibn Ubejj ibn Seluli kishte për qëllim t`i nxiste ensarët t`i 
shqetësonin muhaxhirët! 

Apo të thotë: “Nëse do të kthehemi (prej luftës me beni musta-
likët) në Medinë, ai më i forti pa tjetër prej aty ka për ta përzënë atë 
më të dobëtin!” (ashtu thanë) Ndërsa e tërë krenaria i takon All-
llahut, të Dërguarit të Tij dhe besimtarëve, por hipokritët këtë nuk e 
dinë.” (El-Munafikun, 8) 

Këto i thotë njeriu i cili ia do të keqen Islamit dhe Umetit 
të tij, që e do copëtimin e unitetit të popullit të posabashkuar 
duke nxitur përçarje në radhët e tij! 

Abdulla-llah ibn Ubejj ibn Seluli e urrente Islamin dhe të 
Dërguarin. Ai e kishte ushqyer këtë urejtje në zemrën e tij 
qysh nga dita kur mori vesh se nuk do të propozohej për t`u 
bërë i pari i Medinës, kurse para hixhretit kishte qenë kandi-
dat. Mirëpo, me ardhjen e Pejgamberit s.a.v.s., atij i doli dore 
kurora për të cilën kishte ëndërruar shumë kohë! Sikur ky i 
marrë ta kishte besuar All-llahun dhe Ditën e Gjykimit, do të 
ishte njëri ndër ata që do t`i gëzonte lëvdatat e mëdha me të 
cilat do ta përfitonte këtë botë dhe tërë atë që është në të. 
Kufri (mosbesimi) është një mendjelehtësi e cila nuk ka vlerë 



M U H A M M E D  E L - G A Z A L I    K O M E N T I  T E M A T I K  I  K U R ` A N I T  F A M Ë L A R T Ë  

m 773 M 

e as peshë. Po të kishte ardhur, kur gaboi, te i Dërguari i 
All-llahut, i penduar dhe duke kërkuar falje, me siguri se i 
Dërguari do të kërkonte prej All-llahut falje për të e Al-llahu 
do ta pranonte pendimin e tij dhe do ta falte, por ky nuk e 
pranoi një gjë të tillë. 

Surja El-Munafikun përfundon me një këshillë të çmue-
shme e cila njerëzit e arsyeshëm i bën t`i japin përparësi 
All-llahut dhe asaj që është tek All-llahu: “O ju që besuat, as 
pasuria juaj e as fëmijët tuaj të mos ju shmangin prej adhurimit të 
All-llahut, e kush bën ashtu të tillët janë mu ata të humburit. Dhe 
jepni nga ajo që Ne ju kemi dhënë juve, para se ndonjërit prej jush 
t'i vijë vdekja, e atëherë të thotë: “O Zoti im, përse nuk më shtyve 
edhe pak afatin (e vdekjes), që të jepja lëmoshë e të bëhesha prej të 
mirëve!” Po, All-llahu kurrsesi kurrkënd nuk e shtyn për më vonë, 
kur atij t'i vijë afati i vet. All-llahu hollësisht është i njohur me atë 
që ju punoni.” (El-Munafikun, 9-11) 

Suretu Et-Tegabun 
Vetëmashtrimi 

 
“Vetëm All-llahut i shprehin madhërinë e lartësimin çka ka në 

qiej dhe çka në tokë, dhe vetëm e Tij është i tërë pushteti dhe vetëm 
Atij i takon falënderimi, e Ai është i Gjithëfuqishëm për çdo send.” 
(Et-Tegabun, 1) 

Gjithësia e njeh Zotin e saj. Ajo e di fort mirë se All-llahu 
është Krijuesi i saj dhe se me ndihmën e Tij ekziston. Mu për 
këtë edhe shpreh madhërinë dhe lartësimin e Tij, por edhe i 
nënshtrohet urdhrit të Tij. Ndërsa njerëzit, me këta është 
ndryshe. Janë të shumtë ata që marrin guxim për ta mohuar, 
marrin guxim të paparë për ta kundërshtuar dhe për të luf-
tuar kundër të dërguarve të Tij: “E krijoi njeriun nga një pikë 
(uji), kur qe, ai (njeriu) kundërshtar i hapët.” (En-Nahl, 4)  

Çfarë padrejtësie dhe çfarë padëgjueshmërie? Çfarë niveli 
i ulët moral? 

Çudi, si është e mundur që të mos respektohet All-llahu! 
Apo, si është e mundur që ta mohojë Atë mohuesi? 
Kur në çdo send ekziston provë e cila e pohon Atë! 
Argumenton se Ai është Një dhe i Vetëm! 
Surja Et-Tegabun fillon me këtë madhërim dhe lartësim në 

shenjë qortimi dhe për ta tërhequr vëmendjen ndaj mosres-
pketit të padrejtë që i bëhet Atij dhe sjelljes së poshtër të cilën 
e bëjnë mëkatarët dhe ata që veprojnë në këtë mënyrë: “Ai 
është që ju krijoi juve, e nga ju ka mohues dhe ka besimtarë. 
All-llahu e sheh shumë mirë atë që e punoni.” (Et-Tegabun, 2) 

Është e palogjikshme që All-llahu të krijoji në formën më 
të bukur, kurse ti të veprosh kundër Tij dhe të mos e vlerë-
sosh çështjen e Tij! Ai t`i përsos të gjitha dhuntitë të cilat i 
meriton, e kurse ti edhe më tutje vazhdon të hamendesh dhe 
ta mohosh. Njerëzit mohuan çështjen e shpalljes, sepse bar-
tësit e saj ishin njerëz si ata. Bile edhe popujt e mëparshëm – 
ad dhe themud - të cilët jetuan në kohërat e mëhershme, 

thanë: “Sikur Zoti ynë të kishte dëshiruar (ta dëgjonim) do të dër-
gonte engjëll, e kësaj me çka jeni dërguar ju, ne nuk i besojmë!” 
(Fussilet, 14) 

Është e vështirë që njeriu të pranojë se tjetri është më i 
mire se ai. Ai dëshiron ta mbajë veten mbi të tjerët. Kjo në 
veçanti vlen për ata që janë mendjelehtë (të marrë), sepse këta 
ndiejnë kënaqësi kur tallen dhe nënçmojnë mendjen dhe i 
zhvlerësojnë njerëzit e arsyeshëm. All-llahu i Madhëruar 
thotë: “A nuk ju erdhi lajmi i atyre që ishin më parë e nuk besuan, 
ndaj edhe përjetuan barrën e rëndë të punës së vet dhe ata kanë një 
dënim të hidhur. Atë (dënim e marrin) për shkak se atyre u vinin të 
dërguarit e tyre me argumente të qarta, e ata thoshin: “A njeriu i 
thjeshtë do të na udhëzojë ne?” Dhe ashtu nuk besuan dhe u zmbrap-
sën, po All-llahu nuk ka nevojë për ta; All-llahu është i begatshëm, i 
falënderuar vetvetiu.” (Et-Tegabun, 5-6) 

Mendjemadhësia dhe mbajtja e vetes mbi të tjerët, si dhe 
përpjekja për t`i mposhtur dhe shkualifikuar meritat e tyre 
është natyrë dhe karakter i disa individëve. Bile më duket 
se në kohën moderne një gjë e tillë është bërë veçori apo 
natyrë e disa shoqërive në tërësi! Të dërguarit e All-llahut 
ishin individë tejet tolerantë dhe modestë, mosrespekti dhe 
mosdëgjimi i tyre konsiderohej vepër e shëmtuar dhe 
mëkat i madh. 

All-llahu i Madhëruar thotë: “Ata që nuk besuan, menduan 
se kurrsesi nuk do të ringjallen. Thuaj: “Po, pasha Zotin tim, patje-
tër do të ringjalleni dhe do të njiheni me atë që keni punuar, e ajo 
për All-llahun është lehtë!” (Et-Tegabun, 7) 

Mohimi i ringjalljes është mëkat dhe krim i lashtë. Mirëpo, 
ky mëkat nuk arriti të përhapej aq sa është përhapur në civi-
lizimin modern. Civilizimi modern në të cilin rrojmë është 
duke bërë çmos që ta zbukurojë jetën e kësaj bote, duke ia 
hedhur pluhurin kohës që vjen. Deri edhe bisedat rreth Ditës 
së Ahiretit quhen paragjykim të cilin njerëzit e arsyeshëm 
nuk guxojnë ta zënë në gojë. 

Hebrenjtë i paraprijnë mohimit të tillë në civilizimin mo-
dern, kurse jobesimtarët arabë bëjnë çmos që masat e njerëz-
ve ta harrojnë All-llahun dhe të mohojnë takimin me Të. Këta 

përpiqen t`i ngushtojnë lëmenjtë e Kur`anit të cilat i ilustrojnë 
qartë ndodhitë e kësaj dite. Kujtoj se çështjet e fesë sonë 
kërkojnë një prezantim të ri (modern) i cili do t`i kundërvihet 
ateizmit mbizotërues. 

“Atëherë pra, pranojeni All-llahun, të Dërguarin e Tij dhe 
dritën që e zbritëm Ne. All-llahu është i njohur për atë që veproni.” 
(Et-Tegabun, 8) 

Drita është Kur`ani dhe me këtë emër është përmendur në 
shumë ajete të Tij: “Ne atë e bëmë dritë me të cilën e vëmë në 
rrugë të drejtë atë që dëshirojmë prej robërve tanë. Në të vërtetë, 
edhe ti udhëzon për në rrugën e drejtë.” (Esh-Shura, 52) 

Nuk mund të gjendet libër më besnik dhe më autentik se 
Kur`ani i cili u shpall nga All-llahu i Madhëruar. Ky libër i 
ngërtheu të gjitha doktrinat dhe normat, shumë argumente të 
cilat krijojnë bindjen dhe besimin e plotë. Ah, të ishin ngritur 
muslimanët në atë nivel të lartë të librit të tyre dhe ta kishin 
zbatuar predikimin e misionit të tij. 

Më pas All-llahu i Madhëruar thotë: “Ditën e Kiametit, kur 
Ai u tubon ju, ajo është ditë e mashtrimit (Ditën e Kiametit duket 
se kush është mashtruar). Kush beson All-llahun dhe bën vepra të 
mira. Ai ia shlyen të këqijat e tij dhe atë e fut në xhenete, nëpër të 
cilat rrjedhin lumenj; aty do të jenë përgjithmonë, e ai është shpëti-
mi i madh.” (Et-Tegabun, 9) 

Është e domosdoshme të shpjegohet si do të ndihen njerë-
zit në Ditën e Kiametit. Disa do të thonë: “Ah, i gjori unë, sikur 
të isha parapërgatitur për jetën time!” (El-Fexhr, 24) 

Shumica e njerëzve do të pendohen për kohën e gjatë të 
humbur në gjëra të kota (dhe që nuk kanë falur namaz). 
Këtyre All-llahu ua dha shëndetin, por nuk e shfrytëzuan për 
dobi dhe për të shfaqur respekt ndaj Tij, siç thuhet në hadith:  

فَرَاغ.
ْ
 وَ ال

ُ
ة حَّ اسِ: الّ�ِ ثِ�ٌ� مِنَ النَّ

َ
بُونٌ فِ�ِ�مَا ك

ْ
 ِ�عْمَتَانِ مَغ

“Në dy begati janë të papërfillshëm shumica e njerëzve, e 
ato janë: shëndeti dhe koha e lirë.” 24 

Disa të tjerë do të pendohen që i kanë besuar filanit, i cili 
atë kohë ka qenë njeri i madh, ndërsa e kanë shqetësuar dhe 
kundërshtuar të dobëtin dhe të varfrin! Shumë raste të volit-

 
24 Transmeton Buhariu 

shme për shpëtim u kanë kaluar dhe u kanë dalë dore këtyre 
të mjerëve. E tërë kjo ngaqë ishin mendjelehtë! 

“Ata që nuk besuan shpeshherë do të kishin dëshiruar të kishin 
qenë muslimanë.” (El-Hixhr, 2)  

Sa mjerim! Kaluan ditët e punës, tash kanë ardhur ditët e 
llogarisë! 

Duke e marrë parasysh se surja përkatëse është zbritur në 
Medinë, ndërsa muhaxhirët dhe ensarët janë obliguar ta 
themelojnë shtetin e tyre për t`u bërë ballë vështirësive të 
mëdha dhe armiqësive të ashpra, All-llahu i Madhëruar 
dëshiron t`ua kujtojë besimtarëve durimin dhe t`ua përforcojë 
besimin: “Çfarëdo e keqe që ndodh (godet), nuk mund të jetë 
ndryshe, vetëm sipas caktimit të All-llahut, e kush i beson All-
llahut, Ai ia udhëzon zemrën e tij; All-llahu është i Gjithëdijshëm 
për çdo send.” (Et-Tegabun, 11) 

Dhuna që njeriu ta lërë vendlindjen e tij për të ndihmuar 
fenë e All-llahut është gjë e rëndë. Këtë nuk mund ta durojë 
çdo njeri! Muslimanët e Mekës u dëbuan nga shtëpitë e tyre 
dhe nga toka e tyre për shkak se zgjodhën ta ndjekin Muha-
mmedin dhe ta ndihmojnë dhe mbështesin fenë e All-llahut. 

Thirrjes së shpërnguljes iu përgjigjën shumë njerëz duke e 
çuar kështu veten shumë përpara. Shumë përtacë zgjodhën të 
jetonin të qetë në Mekë, të jenë pranë grave dhe fëmijëve të 
tyre, andaj edhe e humbën nderin e lartë të All-llahut. Shumë 
prej tyre u bënë të shurdhër ndaj thirrjes së obliguar, këta 
zgjodhën të jetonin me ata që i duan (me gratë dhe fëmijët)! 

Këtyre All-llahu i Madhëruar u thotë: “O ju që besuat, 
vërtet, disa nga bashkëshortet tuaja dhe nga fëmijët tuaj janë armiq 
tuaj, andaj keni kujdes ndaj tyre, e nëse nuk merrni masa, nuk ua 
vini veshin dhe i falni, ta dini se edhe All-llahu është mëkatfalës, 
mëshirues.” (Et-Tegabunm 14) 

Dhënia pas kësaj jete mund të jetë rrugë e tradhtisë dhe e 
humbjes: “S'ka dyshim se pasuria juaj dhe fëmijët tuaj janë vetëm 
sprovë, ndërsa ajo që është tek All-llahu, është shpërblim i madh.” 
(ET-Tegabun, 15) 

Është fakt se kundërshtimi i së padrejtës dhe armiqësisë 
kërkon sakrifica dhe humbje të mëdha materiale. Të gjitha 

këto duhet t`i bartin dhe durojnë vetëm ata që janë besimtarë 
të sinqertë dhe besnikë. Në kohën e sotme shohim shumë 
pizevengë të cilët nuk çajnë kokë për asgjë. Këta mund të 
mposhten vetëm nga besimtarët të cilët e përmbushin premti-
min që ia kanë dhënë All-llahut (se do të luftojnë me shpirt 
dhe pasuri). Mu për këtë surja Et-Tegabun përfundon duke e 
theksuar domosdoshmërinë e përpjekjes dhe të luftës: “Andaj, 
sa të keni mundësi ruajuni prej dënimit të All-llahut, dëgjoni, res-
pektoni dhe jepni për të mirën tuaj, e kush i ruhet lakmisë së vetve-
tes, të tillët janë të shpëtuarit. Nëse All-llahut i huazoni diçka të 
mirë, Ai juve jua shumëfishon atë dhe ju fal; All-llahu është shumë 
mirënjohës, i butë.” (Et-Tegabun, 16-17) 

Suretu Et-Talak 
Divorci 

 
Kjo sure njihet edhe me emrin “surja e shkurtër 'En-Nisa'” 

(gratë), kapitull që përmban një numër të konsideruar nor-
mash dhe dispozitash të cilat e trajtojnë çështjen e jetës familjare 
dhe synojnë ndërtimin e saj mbi shtylla të shëndosha. Surja Et-
Talak në veçanti i trajton vështirësitë dhe faktorët të cilët ndi-
kojnë në destabilizimin e kësaj bashkësie të shëndoshë. Surja ka 
një tërësi kompakte tematike (trajton vetëm një temë) dhe 
meriton një shqyrtim dhe analizë të thellë. Është një shembull i 
mrekullueshëm që e manifeston lidhshmërinë e ajeteve dhe 
baraspeshën shpirtërore dhe domethënëse të tyre gjatë manifes-
timit të një çështjeje të caktuar. Në këtë sure nuk kam të bëj me 
ndonjë normë apo dispozitë juridike (të fik`hut) të veçantë që 
del nga studimi im individual, por me shumë analiza dhe 
studime të dijetarëve të mëparshëm të cilat e mbështesin 
interpretimin e kësaj sureje dhe përputhen me mendimin tim. 

Nëse dikush dëshiron të më kundërshtojë apo të mos paj-
tohet me mendimin tim, them se nuk kam në mendje ta dety-
roj asnjeri ta mbështesë këndvështrimin tim. 

Në fillim të sures Et-Talak e kemi thirrjen drejtuar Pejgam-
berit s.a.v.s., i cili është udhëheqës suprem i njerëzve dhe i 
pari i tyre i udhëzimit të All-llahut. Thirrja e cila i bëhet të 
Dërguarit s.a.v.s. tregon qartë se çështja e cila vijon është tejet 
me rëndësi, është çështje e përhapur mes individëve të Ume-
tit islam. Çështja e tillë del nga sfera individuale dhe merr 
kahun e sferës shoqërore (të trajtimit). 

Divorci është çështje serioze jo vetëm për individin, por 
edhe për bashkëshorten e tij, fëmijët dhe tërë familjen dhe 
shoqërinë. Prandaj, Kur`ani famëlartë vë norma dhe dispo-
zita të cilat kanë të bëjnë me divorcin, me qëllim që miratimi i 
tij të mos jetë çështje e vullnetit individual i cili mund të 
krijojë shpërdorime dhe t`i rrezikojë të drejtat e tjetrit. 

Sheriati Islam e kufizon kohën kur mund të lejohet divorci. 
Nuk lejohet shkurorëzimi i gruas gjatë ciklit të saj mujor apo 
gjatë lehonisë (hajzit dhe nifasit), as menjëherë pas tyre, nëse 
ka pasur marrëdhënie seksuale. Gjatë miratimit të divorcit 
doemos duhet të jenë të pranishëm dy dëshmitarë të cilët do 
ta dëshmojnë këtë akt final. Pasi të vendoset miratimi i divor-
cit nga ana e bashkëshortit, gruaja është e obliguar të ngelë 
edhe më tutje në shtëpinë bashkëshortore (do të thotë në 
shtëpinë në të cilën ata kanë jetuar së bashku), sepse ajo që e 
ka dëgjuar nuk është fundi i jetës bashkëshortore, por vetëm 
paralajmërim i vendimit për përfundimin e tij. Gruas i takon 
të mbetet aty ku është, me shpresë se jeta e tyre bashkëshor-
tore mund të vazhdojë në kushte që ndryshojnë nga ato që e 
kanë shkaktuar vendimin për përfundimin e saj. 

Shpërthimet e momenteve të zemërimit mund të zhduken 
dhe brenda dy apo tre muajve. Dëshira dhe vullneti për paj-
tim mund të vijnë në shprehje dhe të dalin në shesh. Këtu 
rreh ajeti i parë: “O ti Pejgamber, kur t'i lëshoni gratë, lëshoni ato 
në vigjilje të fillimit të pritjes së tyre (në kohën e pastërtisë së tyre) 
dhe kohën e pritjes mbajeni mend mirë e kijini frikë All-llahut, Zotit 
tuaj, dhe mos i nxirrni ato prej shtëpive të tyre, e edhe ato të mos 
dalin ndryshe vetëm nëse bëjnë ndonjë vepër të keqe të vërtetuar. 
Këto janë dispozitat e All-llahut, e kush del jashtë dispozitave të 
All-llahut, ai e ka dëmtuar vetveten. Ti nuk e di, All-llahu pas asaj 
mund të të japë diçka rishtazi.” (Et-Talak, 1) 

Është për t`u përmendur ajo që e kam vërejtur në këtë 
sure, se e tëra është përplot këshilla dhe urdhra për ta besuar 
gajbin dhe ringjalljen, kurse frika ndaj All-llahut është çështje 
e përsëritur shumë here gjatë shtjellimit të ajeteve dhe nor-
mave juridike. Kjo ka si qëllim mënjanimin e problemeve fa-
miljare të cilat ndikojnë në përçarje dhe mosdashuri. S`do 
mend se mënjanimi i këtyre problemeve ndodh duke u mbë-
shtetur në All-llahun dhe në përpjekjet për ta ndryshuar çësh-
tjen faktike: “….e kush iu përmbahet dispozitave të All-llahut, atij 
Ai i hap rrugë.” (Et-Talak, 2) 

Shpallja e All-llahut e shtjellon pastaj çështjen e shpenzi-
mit në begati dhe varfëri, rreth mëndjes së foshnjave dhe situ-

atat e tjera. Nga ky udhëzim Hyjnor del në shesh se All-llahu 
i Lartmadhëruar nuk dëshiron që divorci të shndërrohet në 
një rrëmujë apo trazirë shoqërore, siç nuk dëshiron që musli-
manët ta humbin mendjen në rrethana të vështira. 

Megjithëkëtë, divorci i praktikuar nga muslimanët shkak-
ton shumë pasoja të padëshiruara dhe të paligjshme. Juristët 
muslimanë u treguan shumë shpirtbutë në aktet e divorcit, 
duke e lehtësuar divorcin për shumë shkaqe të parëndësish-
me. Në shumë libra të fik`hut janë shënuar raste të rralla të 
çuditshme të divorcit. I parë me sytë e jobesimtarëve, divorci 
në Islam do të mbetet çështje e cila e manifeston egërsinë dhe 
padrejtësinë ndaj gruas, mirëpo të tëra këto përshtypje janë 
krijuar nga njerëz të cilët për fat të keq nuk e njohin Islamin e 
as që dinë t`i interpretojnë normat dhe dispozitat e tij. 

A nuk është e vërtetë se gruaja e cila i dëgjon fjalët për 
divorcin nuk ngel në shtëpinë e bashkëshortit?! Është e vër-
tetë se çështja e divorcit në kohën e sotme nuk bëhet brenda 
normave të caktuara nga suneti i Pejgamberit s.a.v.s.! 

Jurisitët muslimanë spekulojnë shumë here me fatin e 
familjes (mendohet për ata që nuk e njohin Islamin dhe rre-
gullat) dhe për shumë shkaqe të parëndësishme dhe fjalë të 
kota i ndërpresin lidhjet bashkëshortore. 

Kjo gjë e dëmtoi reputacionin e Islamit dhe përhapjen e 
misionit të tij madhështor në mbarë botën. Armiqtë e Islamit 
e shfrytëzuan këtë duke e prezantuar si egërsi dhe padrejtësi 
të muslimanëve ndaj gruas. Prandaj, pjesën e dytë të sures 
unë e shoh si një vazhdimësi dhe plotësim të pjesës së parë. 
Në fillimin e pjesë së dytë All-llahu i Madhëruar thotë: “Sa 
shumë banorë të fshatrave, që ishin kryeneçë ndaj urdhrit të Zotit të 
vet dhe ndaj të dërguarve të Tij, Ne i kemi shpërblyer me një llogari 
të ashpër, i kemi ndëshkuar me një dënim të papërshkrueshëm. Dhe 
ata e përjetuan barrën e rëndë të punës së vet, kështu që fundi i 
çështjes së tyre ishte dështimi.” (ET-Talak, 8-9) 

Le të gjykojë me vëmendje të plotë lexuesi fjalët e All-llahu 
të Madhëruar mbi dispozitat e divorcit: “Ky është vendim i 
All-llahut që ua zbriti juve, e kush e ka frikë All-llahun, Ai atij ia 
shlyen të këqijat dhe ia shton shpërblimin.” (Et-Talak, 5) 

E pastaj le t`i ndjekë me vëmendje që vijojnë më pas: “Sa 
shumë banorë të fshatrave, që ishin kryeneçë ndaj urdhrit të Zotit të 
vet dhe ndaj të dërguarve të Tij, Ne i kemi shpërblyer me një llogari 
të ashpër, i kemi ndëshkuar me një dënim të papërshkrueshëm.” 
(Et-Talak, 8) 

S`do mend se pjesa e dytë e sures ua tërheq vërejtjen mus-
limanëve të cilët i injorojnë dhe nuk i përfillin normat dhe 
dispozitat e All-llahut lidhur me divorcin, se këta do t`i gjejë 
llogaria e ashpër dhe ndëshkimi i papërshkrueshëm. Nuk 
lejohet që Umeti, i nderuar me shpalljen Hyjnore dhe udhëzi-
min e lartë, t`i injorojë dhe të mos i përfillë normat e All-llahut, 
kurse në anën tjetër normat dhe dispozitat lidhur me familjen 
t`i shndërrojë në gjëra të kota!! 

Nuk është e lejuar po kështu që në rrugën e thirrjes islame 
dhe përhapjes së saj të vihen pengesa si rezultat i mosnjohjes 
së normave islame, keqinterpretimit të tyre ose paaftësisë për 
zbatimin e tyre në praktikë ashtu siç duhet. 

Në fund, surja përfundon me ajetin i cili argumenton qartë 
se All-llahu e ka krijuar gjithësinë me qëllim që ta njohim dhe 
ka zbritur shpalljen me qëllim që atë ta ndjekim. Përmes gjithë-
sisë, e cila me heshtjen e saj e dëshmon All-llahun dhe shpall-
jes, e cila flet fuqishëm, muslimanët arrijnë ta njohin rrugën e 
tyre të drejtë: “All-llahu është Ai që krijoi shtatë palë qiej dhe prej 
tokës aq sa ata; në to zbatohet vendimi i Tij për ta ditur ju se All-llahu 
ka fuqi për çdo send dhe që me të vërtetë All-llahu ka përfshirë çdo 
send me dijen e vet.” (Et-Talak, 12) 

I bëj thirrje çdo besimtari që ta lexojë edhe njëherë suren 
Et-Talak, në dritën e asaj që e sqarova, me shpresë se në të do 
ta gjejë më të dobishmen dhe më të drejtën. 

Suretu Et-Tahrim 
Ndalimi 

 
Gratë e Pejgamberit s.a.v.s. (nënat e besimtarëve) janë 

gratë më të zgjedhura të Umetit islam, ndërkohë që janë më 
besnike, më të sinqerta, me pozitë më të lartë se gjithë të tjerat 
si dhe më të shquara për devotshmëri. Ishin këto që e shoqë-
ruan Pejgamberin s.a.v.s. gjatë tërë jetës dhe e ndihmuan në 
përmbushjen e misionit dhe realizimin e qëllimit të tij final të 
caktuar nga ana e All-llahut. Pozita e tyre e arriti kulmin 
përmes ajeteve që lexoheshin në shtëpitë e tyre si dhe fjalëve 
të urtësisë pejgamberike (sunetit). Mirëpo, All-llahu i Madhë-
ruar i qortoi për dy gjëra të cilat janë të njohura në librat të ci-
lat flasin mbi jetën e Pejgamberit s.a.v.s.: 

E para ka të bëjë me pëlqimin e të gjithave që të kërkonin 
rritjen e shpenzimeve në shtëpinë e Pejgameberit si dhe me 
moskënaqësinë e tyre me stilin e jetës së cilës i përmbahej ai. 
Por, në fund të gjitha u pajtuan që të rrinin në shtëpinë e tij, 
në momentin kur i Dërguari s.a.v.s. ua bëri me dije se një jetë 
e tillë ishte e domosdoshme për ato që e duan All-llahun, të 
Dërguarin e Tij dhe jetën e Ahiretit. 

Çështja e dytë ka të bëjë me përpjekjen e disa grave të tij, të 
cilat, nga xhelozia, deshën ta nëpërkëmbin dashamirësinë dhe 
karakterin e tij të ëmbël. Siç dihet, Pejgamberi s.a.v.s ishte i da-
shur dhe tejet i këndshëm, pa e përmendur këtu karakterin e tij 
të lartë. Disa nga gratë e tij lakmuan dhe morën guximin të 
vepronin në kundërshtim me karakterin e tij të ëmbël. Xhelozia 
ishte shkaku kryesor i tërë asaj që kishte ndodhur. Hafsa, e bija e 
Omerit, kishte pretenduar se nga goja e të Dërguarit kishte nuha-
tur një erë të pakëndshme. Pejgamberi s.a.v.s kishte thënë se kish-
te ngrënë mjaltë tek gruaja e tij, Zejnebja. Atëherë Hafsa kishte 
thënë: “Me siguri se bletët janë ushqyer në ndonjë bimë të keqe.” 
Pejgamberi s.a.v.s tha: “Nuk do të ha më tek ajo mjaltë, por ti 
mos i trego askujt për këtë që të kam thënë dhe ka ndodhur.” 

Më vonë doli se ky rrëfim ishte keqpërdorur me qëllim që 
ta bënte të Dërguarin të mos tregonte interes për Zejneben!! I 
Dërguari s.a.v.s, posa dëgjoi se çfarë kishte ndodhur, u hidhë-
rua shumë dhe u largua nga të gjitha gratë e tij. Në mesin e 
muslimanëve u përhap lajmi se ai i kishte lëshuar dhe ishte 
ndarë nga gratë e tij! Po në këto momente zbret surja Et-Tahrim, 
e cila do të kontribuojë për shuarjen e fitnes (kaosit të shkak-
tuar brenda) si dhe do ta zbusë hidhërimin e shkaktuar në 
shpirtin e të Dërguarit dhe do t`i qortojë ato që kishin tentuar 
ta shfrytëzonin sjelljen e tij të lartë. Ajetet e para të kësaj sureje 
fillojnë duke thënë: “O ti Pejgamber (o ti, që të është sjellë kumtesa 
nga qielli), pse ia ndalon vetes atë që All-llahu ta lejoi? A kërkon me të 
pajtimin e grave tuaja? All-llahu është mëkatfalës, mëshirues. All-llahu 
u ka përcaktuar juve zgjidhjen e betimeve tuaja; All-llahu është 
kujdestari juaj; Ai është i gjithëdijshmi, i urti.” (Et-Tahrim, 1-2) 

Dijetarët janë të mendimit se asnjërit nuk i takon ta ndalojë 
atë që All-llahu e ka lejuar. Pastaj vijojnë ajetet të cilat e shtje-
llojnë rrëfimin e ndodhisë së përmendur. Komentuesit e Kur`a-
nit bëjnë të ditur se Hafsa, e bija e Omerit dhe Aisha, e bija e Ebu 
Bekrit ishin ato që kishin shkaktuar atë që kishte ndodhur. 
Pikërisht me to kanë të bëjnë fjalët e All-llahut: “Nëse ju të dyja 
pendoheni te All-llahu (është më mirë për ju), sepse zemrat tuaja 
tanimë kanë rrëshqitur, e nëse bashkëveproni kundër tij, ta dini se All-
llahu është Ai mbrojtës i tij si dhe Xhibrili dhe besimtarët e ndershëm; 
e kur është kështu, edhe engjëjt i dalin në ndihmë.” (Et-Tahrim, 4) 

Rrëshqitja e zemrës nënkupton devijimin dhe shtrembëri-
min e saj: më mirë do të jetë për të dyja të nguteni dhe t`i për-
mirësoni zemrat tuaja, se nëse nuk e bëni këtë, me siguri ka 
për t`ju goditur një gjë e cila do t`i mposhtë dhe asgjësojë vep-
rat tuaja dhe do të jeni të mënjanuara nga grupi i të mirëve! 

Kur`ani famëlartë u drejtohet grave të Pejgamberit duke i 
këshilluar që të jenë sa më të drejta, më objektive, më mendje-
mprehta, të dinë të çmojnë dhe vlerësojnë edukatën e lartë të Pej-
gamberit me të cilën trajtohen gjatë ditës dhe natës: “Nëse ai u ka 
lëshuar ju, është detyrë e Zotit të tij t'i bëjë atij zëvendësim me gra edhe 
më të mira se ju; muslimane, besimtare, respektuese, penduese, adhurue-
se, emigruese që kanë qenë të martuara ose virgjëresha.” (Et-Tahrim, 5) 

Virtytet e bukura e të ëmbla që e shquanin të Dërguarin 
nuk duhet të jenë shkak i shqetësimit dhe lodhjes së tij! Shtë-
pia e Pejgamberit nuk është skenë e xhelozisë dhe e urrejtjes 
së ndërsjellë, ajo është shtëpi e ibadetit dhe vend në të cilin 
kërkohet jeta e Ahiretit, është vend ku njeriu zhytet në këna-
qësitë e All-llahut. Përfundimi i sures sikur i qorton ashpër 
ata që kishin marrë pjesë në hidhërimin dhe shqetësimin e 
shpirtit të Pejgamberit. Gruaja e Nuhut dhe gruaja e Lutit 
nuk u ndihmuan burrave të tyre në përmbushjen e misionit 
të tyre, përkundrazi ato i ndihmuan kundërshtarët e tyre, i 
ndihmuan armiqtë e All-llahut dhe kundërshtuesit e shpall-
jes: “Atyre që mohuan, All-llahu u sjell një shembull gruan e Nuhut 
dhe gruan e Lutit. Ato të dyja ishin në kurorë të dy robërve të mirë 
nga robërit tanë, por ato të dyja i tradhtuan (në fé) ata të dy dhe këta 
të dy nuk mund t'i mbrojnë ato fare te All-llahu, e atyre dyjave u 
thuhet: “Hyni në zjarr së bashku me ata që hyjnë!” (Et-Tahrim, 10) 

Tradhtia e përmendur në këtë sure nuk është e natyrës 
seksuale, sepse një gjë e tillë konsiderohet vepër e shëmtuar 
të cilën All-llahu i Madhëruar nuk ua dëshiron të dërguarve 
të Tij të zgjedhur. Tradhtia e tyre manifestohet në mospër-
krahjen e thirrjes dhe qëllimit final të jetës. 

Gruaja e Nuhut dhe gruaja e Lutit i ndihmonin të afërmit e 
tyre, kurse i linin pas dore burrat e tyre, e urrenin All-llahun 
dhe të dërguarit e tyre!! All-llahu i Madhëruar i vendosi me 
jobesimtarët: “…e atyre dyjave u thuhet: “Hyni në zjarr së bashku 
me ata që hyjnë!” 

Përgjegjësia individuale është parim fondamental në Islam. 
Në Ditën e Gjykimit çdo njeri do të jetë i preokupuar me ve-
ten e tij: prindi nuk do ta ndihmojë të birin, po as bashkëshorti 
nuk do ta ndihmojë bashkëshorten e tij. Faraoni e ka vendin 
në xhehenem, por surja thotë se gruaja e tij do të jetë e shpë-
tuar dhe do të jetë e shpërblyer me xhenet, atë nuk do të ketë 
mundësi ta godasë e keqja e veprave të tij të bëra më herët.  

Mes fillimit dhe mbarimit të sures shohim se All-llahu i 
Madhëruar kërkon nga të zotët e shtëpive të jenë tejet të 
kujdesshëm ndaj familjes së tyre dhe t`i mbikëqyrin vatrat e 
tyre të cilat duhet të shndërrohen medoemos në djep që i 

kultivon begatitë e përhershme dhe mburojë e cila i mbron 
nga zjarri i dhembshëm i xhehenemit: “O ju që besuat, ruajeni 
veten dhe familjen tuaj prej një zjarri, lënda djegëse e të cilit janë 
njerëzit dhe gurët. Atë (zjarrin) e mbikëqyrin engjëjt të rreptë e të 
ashpër që nuk e kundërshtojnë All-llahun për asgjë që Ai i urdhëron 
dhe punojnë atë që janë të urdhëruar.” (Et-Tahrim, 6) 

All-llahu i Madhëruar tregon qartë faktin se nuk kërkon 
që njerëzit të jenë krejtësisht të pagabuar (të mbrojtur nga 
shkarjet në gabime), të mos gabojnë asnjëherë. Por, çështja 
është që në momentin e gabimit ata të pendohen dhe të 
nguten të kthehen në rrugën dhe udhëzimin e drejtë, të 
kthehen drejt Zotit të tyre dhe të përfitojnë dobi nga përvojat 
e mëhershme të cilat u sjellin të drejtën dhe i mbrojnë nga 
devijimi dhe shkarja: “O ju që keni besuar, pendohuni tek All-
llahu me një pendim të sinqertë në mënyrë që Zoti juaj t'i largojë 
prej jush të këqijat, t'u shpie në xhenete, nën të cilat rrjedhin 
lumenj ditën kur All-llahu nuk e turpëron Pejgamberin e së bashku 
me të as ata që kanë besuar. Drita e tyre ndriçon para tyre dhe në të 
djathtë të tyre, e ata thonë: “Zoti ynë, vazhdona dritën tonë, falna 
ne. Vërtet, Ti je i plotfuqishëm për çdo send.” (Et-Tahrim, 8)  

Pendimi i sinqertë e formon në shpirtin e njeriut ndërgje-
gjen e cila e nxit të bëjë gjëra të vyeshme dhe të dobishme, 
ndërsa e zmbraps nga gjërat e këqija dhe njëherësh ia kujton 
All-llahun e Madhëruar. 

Disa kritikë orientalistë e kritikojnë shpalljen Hyjnore që 
merret me çështjen e grindjes e cila kishte ndodhur në 
shtëpinë e Muhammedit! Në librin e tij Jeta e Muhammedit, 
dijetari i shquar Muhammed Husejn Hejkel thekson: A nuk 
është më e udhës përmendja e këtij rasti në Kur`an se ajo që 
thotë Dhiata e vjetër për çështjet të cilat kanë të bëjnë me të 
akuzuarit e Lutit se kinse kishte fjetur me dy bijat e tij, fill 
pasi ato e kishin dehur dhe ia kishin humbur mendjen?! 

Me siguri se është shumë më vështirë të miratohet edhe 
një rrëfim tjetër i Dhiatës së vjetër, e që ka të bëjë me një të 
Dërguar të All-llahut, i cili kinse paska fjetur me gruan e të 
birit! Disa orientalistë e shohin qimen në syrin e tjetrit dhe 
nuk shohin trarin në sytë e tyre! 

Suretu El - Mulk  
Sundimi 

 
Jeta e kësaj bote nuk mbaron me vdekjen, por rifillon 

përsëri në jetën e botës tjetër. Besimi i shtrembëruar (artificial 
i shekullit modern) e pranon me pesimizëm këtë fakt, por jo 
me një veprim dhe përgatitje të përgjegjshme dhe serioze për 
një jetë të amshuar.  

Ballafaqimi ynë me civilizimin modern kërkon domos-
doshmërish përcaktimin e qëndrimit tonë rreth jetës së ardh-
shme. Ky përcaktim na detyron që ta studiojmë me seriozitet 
të veçantë jetën dhe ta njohim urtësinë e ekzistencës sonë të 
përkohshme në këtë planet (pse ekzistojmë, pse jemi krijuar, 
çfarë bëjmë, pse vdesim dhe ku shkojmë)! 

Mendja e paaftë e cila nuk gjykon dhe as që e studion jetën 
e kësaj bote si dhe nuk përgatitet për atë që e pret pas kësaj 
jete, nuk mund të jetë logjikë e një besimtari. Kjo është ajo të 
cilën surja prezente e ilustron aq fuqishëm dhe në mënyrë 
bindëse: “Ai është që krijoi vdekjen dhe jetën, për t'ju provuar se 
cili prej jush është më vepërmirë. Ai është ngadhënjyesi, mëkat-
falësi.” (El-Mulk, 2) 

“Ai është që krijoi shtatë qiej palë mbi palë. Në krijimin e 
Mëshiruesit nuk mund të shohësh ndonjë kontrast, andaj, drejto 
shikimin se a sheh ndonjë çarje?” (El-Mulk, 3) 

“Ne, qiellin më të afërt e kemi zbukuruar me kandila (yje ndri-
çuese) dhe ata i kemi bërë gjuajtës kundër djajve, të cilëve u kemi 
përgatitur dënim me zjarr shumë të madh.” (El-Mulk, 5) 

Është brengosës fakti se logjika islame sot është e paaftë 
ta studijojë gjithësinë, që i ka lënë pas dore ligjet e saj, që nuk 
ka përvojë të mjaftueshme e as fuqi të duhur për të përfituar 
prej tyre. 

Ekziston edhe një gjë tjetër e cila i bashkëngjitet kësaj: pre-
okupimi i shoqërive muslimane me gjërat materiale, përmbu-
shja e pasioneve të ndryshme, humbja e kohës duke rendur 

pas tyre, dëgjimi i shumë këngëve me karakter tejet të pakënd-
shëm (Siç thuhet: Bota është lojë dhe zbavitje, jeto jetën tënde, 
dita e kaluar asnjëherë nuk kthehet, pse pra ta humbësh)? 

Muslimanët përjetuan disfatë shpirtërore dhe materiale, 
duke menduar se dita e sotme asnjëherë nuk kthehet. Pran-
daj, nuk është çudi që po këtyre muslimanëve sot u kërcëno-
het fati të cilin më parë e kishin përjetuar jobesimtarët e të 
cilin do ta përjetojnë në momentin kur do të hidhen në zjarrin 
e xhehenemit: “Nga zemërimi, ai gati copëtohet. Sa herë që hidhet 
në të ndonjë turmë, roja i pyet: “A nuk ju pat ardhur juve ndonjë 
Pejgamber (qortues)?”Ata thonë: “Po, na erdhi Pejgamberi, por ne 
e kundërshtuam dhe u thamë: “All-llahu nuk shpalli asgjë, e ju nuk 
jeni tjetër vetëm se në një humbje të madhe!” (El-Mulk, 8-9) 

“Dhe thonë: “Sikur të kishim dëgjuar dhe pasur mend, ne nuk 
do të ishim ndër banuesit e zjarrit.” (El-Mulk, 10) 

Do të duhej që besimtarët të jenë më inteligjentë (më të 
informuar, më të ditur) dhe më të aftë për ta kuptuar dhe stu-
diuar gjithësinë, jetën dhe ligjet e saj se jobesimtarët (ateistët). 
Mendja e besimtarit është më e mprehtë se mendja e jobesim-
tarit. Sepse, besimi në All-llahun, sipas Islamit, është i ndër-
tuar mbi vëzhgimin dhe hulumtimin e gjithësisë, si dhe mbi 
analizën dhe shqyrtimin e fakteve dhe argumenteve bindëse 
të All-llahut të përhapura në horizontet e larta të qiellit dhe të 
tokës! Vërtet është shqetësues dhe brengosës fakti që musli-
manët sot janë në bishtin e urës së civilizimit botëror: në 
shkencë, ekonomi, stil jetësor si dhe në shumë gjëra të tjera. 

Besimi në All-llahun konsiderohet besim në të paduksh-
men (gajbin), në të cilën veprimin dhe influencën e jashtëza-
konshme e luan mendja (logjika) e njeriut, por ndikimi apo 
influenca e të besuarit të tillë është shumë më e fuqishme se 
ndikimi apo influenca e të gjitha shqisave. Kjo ndodh për 
shkak se njeriu është i gatshëm që, për hir të këtij besimi (në 
gajbin), ta flijojë dhe sakrifikojë shpirtin, pasurinë dhe gjithë 
atë që e posedon, për hir të këtij besimi t`i braktisë të gjitha 
kënaqësitë. Mu për këtë All-llahu i Lartmadhëruar thotë: 
“Ata, që pa parë i frikësoheshin Zotit të vet, për ta ka falje dhe 
shpërblim të madh.” (El-Mulk, 12) 

Krahas besimit në të padukshmen, besimtari musliman e 
nxit fuqishëm veprimtarinë e tij në këtë botë duke e mbizo-
tëruar botën e dukshme si dhe duke i përvetësuar shkath-
tësitë të cilat do të kontribuojnë në disiplinimin e hapësirës së 
tokës, gjë që do t`i ndihmojë besimtarit musliman dhe do të 
kontribuojë në dominimin dhe përqendrimin e përhershëm 
në të: “Ai është që juve tokën ua bëri të përshtatshme, andaj, ecni 
nëpër pjesë të saj dhe shfrytëzojini begatitë e Tij,” (El-Mulk, 15) 

Megjithëse njeriu në këtë jetë ushqehet, e ardhmja e tij nuk 
është në këtë tokë…e ardhmja e tij është tek All-llahu: 
“...vetëm te Ai është e ardhmja.” 

Ajeti i parë i kësaj sureje e shënon faktin se i Madhëruar 
është Ai, që në dorën e Tij është i tërë sundimi dhe Ai ka fuqi 
mbi çdo send. Ndërkaq, shumë ajete të tjera bëjnë të ditur se 
në dorën e Tij është e tërë e mira e kësaj bote; se në dorën e Tij 
është e tërë dobia; se e tërë toka është në dorën e Tij; se qiejt 
janë të mbështjella në dorën e tij të djathtë. Fuqia e All-llahut 
dhe sundimi i Tij janë të pakundshoq. Në këto çështje askush 
s`mund ta kundërshtojë. 

Mu për këtë All-llahu i Madhëruar u thotë jobesimtarëve: 
“A u garantuat ju prej Atij që është në qiell, që të mos ju shafit (të 
mos u lëshoj) toka kur të dridhet. A u garantuat ju prej Atij që është 
në qiell, që të mos lëshojë kundër jush ndonjë stuhi me rrebesh gurësh. 
E pra, do ta kuptoni se si është ndëshkimi Im!” (El-Mulk, 16-17)  

Shprehja kur`anore: “Atij që është në qiell”, është një ndër 
shprehjet të cilat i referohen All-llahut të Madhëruar, shpre-
hje e cila e përshkruan sundimin e gjerë dhe të pakufishëm të 
All-llahut. Arshi i All-llahut nuk duhet përkufizuar, diturisë 
së Tij, dëgjimit të Tij, shikimit të Tij, mbikëqyrjes të të gjitha 
krijesave dhe çdo shpirti, mbajtjes nën kontroll të çdo krijese 
dhe qenie që është në gjithësi, nuk mund t`i shmanget asgjë. 
Mu për këtë Ai thotë: “Të All-llahut janë edhe (anët nga) lindja 
edhe nga perëndimi, dhe kahdo që të ktheheni, aty është anë e All-
llahut. Vërtet, All-llahu është i gjerë (në bujari) e i dijshëm.” (El-
Bekare, 115) 

Ai gjithashtu thotë: “A nuk e di ti (o dëgjues) se All-llahu di 
çka ka në qiej dhe çka në tokë?! Nuk bëhet bisedë e fshehtë mes tre 

vetave e të mos jetë Ai i katërti; e as mes pesë vetave e të mos jetë Ai 
i gjashti, e as mes më pak vetave dhe as mes më shumë vetave, e të 
mos jetë Ai me ta, kudo që të jenë. Pastaj, në Ditën e Kiametit i 
njofton ata me atë që kanë punuar. All-llahu ka përfshirë çdo send 
në dijen e vet.” (El-Muxhadele, 7) 

Të besuarit se All-llahu sheh dhe dëgjon gjithçka nuk 
vihet në dyshim. Është e tepërt që njeriu të hulumtojë në vetë 
All-llahun, sepse ne vërtet nuk dimë se si i shndërron Ai kaf-
shatat e bukës të cilat i kemi ngrënë më parë në sy dhe veshë, 
e si pastaj të arrijmë të njohim dhe dimë thelbin e Tij, qenien 
dhe mjedisin e Tij? All-llahu është shumë afër nesh, Ai është 
më afër nesh se ç`jemi ne afër vetes, mirëpo ne s`jemi në 
gjendje ta kuptojmë këtë! Mjafton të dimë të kërkojmë prej Tij 
ndihmë dhe furnizim (rizk), kurse gjithë të tjerat t`i konsi-
derojmë asgjë, mu ashtu sikundër na e bën të qartë në këtë 
sure: “Kush është ajo ushtri juaja që do t'ju ndihmojë, pos Mëshi-
ruesit? Është e vërtetë se jobesimtarët gjenden në një mashtrim të 
madh. Kush është ai që ju ushqen, po qe se Ai jua ndërpret furni-
zimin e vet? Jo, askush, por ata vazhdojnë me arrogancë e kundër-
vënie.” (El-Mulk, 20-21) 

Në fund, surja El-Mulk flet për jobesimtarët të cilët për-
piqen ta drejtojnë luftën kundër të Dërguarit dhe besim-
tarëve. All-llahu i Madhëruar u bën pyetje rreth synimit 
dhe dobisë të cilën e kishin arritur në përpjekje për ta kun-
dërshtuar të Dërguarin dhe besimtarët! A thua u bëri dobi 
një gjë e tillë? Pse ishit të verbër dhe nuk e shikuat realitetin, 
të mos e kishit kundërshtuar atë? A mendoni se të tjerët do 
të mund t`i justifikojnë gabimet dhe devijimin tuaj (të dobë-
tit dhe të paaftët)? 

“Kur ta shohin atë (xhehenemin) se po u afrohet, fytyrat e atyre 
që nuk besuan u shëmtohen dhe u thuhet: “Ky është ai që ju e 
kërkonit sa më shpejt!” Thuaj: “Më tregoni pra, nëse All-llahu më 
merr shpirtin mua dhe atyre që janë me mua, ose na mëshiron, kush 
do t'i mbrojë jobesimtarët prej një dënimi të mundimshëm?” (El-
Mulk, 27-28) 

Surja përfundon me një pyetje për ata që e adhurojnë 
materien, për ata që e mohojnë Krijuesin e materies: “Thuaj: 

“Më tregoni, nëse uji juaj humbet në thellësi, kush do t'ju sjell ujë 
mbitokësor (burimor)?” (El-Mulk, 30) 

Tregohet se një ateist, posa e kishte dëgjuar këtë ajet, kish-
te thënë: “Do të na sjellin lopatat dhe kazmat!” Do të thotë: 
Do të gropojmë puse dhe do ta nxjerrim ujin me lopata. 
Mirëpo, All-llahu deshi që uji t`i rridhte nga sytë, andaj edhe 
u verbua! A thua mund t`i vinte në ndihmë dhe t`ia kthente 
të parët ndonjë njeri? All-llahu na ruajttë nga dështimi! 

Suretu El-Kalem 
Lapsi 

 
“Nun, betohem në penën dhe në atë çka shkruajnë!” (El-Kalem, 1) 
A thua me fjalën penë, në të cilën betohet All-llahu, nën-

kuptohet dituria e përgjithshme? Ndoshta, sepse shkrimi 
është një ndër mjetet më të rëndësishme përmes të cilit fitoj-
më njohuri dhe pajisemi me disiplina të ndryshme shkencore. 
Apo qëllimi është shkrimi i vetë Kur`anit dhe regjistrimi i e 
tërë asaj që ai e përmban në vete nga urtësitë e shumta? Kjo 
domethënie e dytë është më e afërt dhe më e gjasshme. 
Kur`ani fisnik është libri më me vlerë i cili ndonjëherë ka dale 
në sipërfaqen e tokës. Kur`ani – që nga shkronja e parë e tij 
“Elif “e deri te shkronja e fundit “Ja” – është shpallje Hyjnore 
pa devijim dhe ndryshim nga asnjë anë. Për kumtimin e tij 
All-llahu i Madhëruar e zgjodhi njeriun e parë në këtë botë, si 
në aspektin e të menduarit, nderit, pozitës, biografisë dhe 
familjes. Fjala e atyre që e kundërshtojnë nuk ka vlerë e as 
peshë: “Ti, me dhuratën (pejgamber) e Zotit tënd, nuk je i çmen-
dur! Dhe se ti, pa dyshim do të kesh shpërblim të pandërprerë! Vërtet, 
ti je në një shkallë të lartë morali!” (El-Kalem, 2-4) 

Kundërshtarët e shpalljes janë vetëm një grup njerëzish pa 
vlerë. Ditët që do të vijnë do t`i zbulojnë dhe shpalosin pre-
tendimet dhe synimet e tyre. Ashtu edhe ndodhi. Të gjithë 
kundërshtarët e shpalljes u zhdukën, kurse mbeti vetëm Islami. 

Surja El-Kalem i sjell fjalët e All-llahut të Madhëruar: “Ne i 
sprovuam ata (mekasit) sikurse i kemi sprovuar pronarët e kopsh-
tit.” (El-Kalem, 17) – që bëjnë të ditur se idhujtarët mekas do 
të tentojnë shumë shpejt ta kundërshtojnë Islamin, por pastaj 
do ta njohin të vërtetën, do të hyjnë në këtë fe dhe do ta ndih-
mojnë. Kjo edhe ndodhi! Pronarët e kopshtit të përmendur në 
këtë sure u treguan mjaft koprracë, nuk deshën t`i ndihmonin 
të varfrit, ndaj edhe e merituan shkatërrimin e kopshteve të 
tyre. Këta u penduan për veprën e tyre të shëmtuar dhe 



M U H A M M E D  E L - G A Z A L I    K O M E N T I  T E M A T I K  I  K U R ` A N I T  F A M Ë L A R T Ë  

m 793 M 

thanë: “Të mjerët ne, vërtet ishim jashtë rrugës! Shpresohet se Zoti 
ynë do të na e zëvendësojë me ndonjë më të mirë; ne për të vetëm te 
Zoti ynë mbajmë shpresën.” (El-Kalem, 31-32)  

Atë që mban shpresën tek All-llahu, Ai do ta falë dhe do të 
pranojë pendimin e tij, do ta shpërblejë me një pranim të mirë 
e të këndshëm. All-llahu i Madhëruar i vuri në pozitë të lartë 
kurejshët të cilët e kishin përqafuar Islamin, pasi më parë 
ishin tërësisht të humbur, të devijuar në mosbesim. 

All-llahu i Madhëruar bën të ditur se ata të cilët këmbë-
ngulin në devijimin e tyre nuk do të përjetojnë të ardhme të 
mirë: “A do ti bëjmë kriminelët të barabartë me muslimanët? 
Ç'është me ju, si gjykoni ashtu?” (El-Kalem, 35-36) 

Logjikën e jobesimtarëve në asnjë rast nuk e mbështesin 
mendimet e shëndosha e as shkrimet e dobishme. Mu për këtë 
All-llahu i Madhëruar u thotë: “A mos keni ndonjë libër, e prej 
tij mësoni? E ju do të keni atje çka të dëshironi?” (El-Kalem, 37-38) 

Është më se e sigurt se jobesimtarët nuk posedojnë dot gjë 
që do ta mbështeste konceptin e tyre të mosbesimit, e tërë ajo 
që është në mendjen e tyre është mashtrim dhe zhgënjim. 
Para tyre qëndron llogaria e vështirë ditën që do të pendo-
hen, por do të jetë vonë. Momenti i tillë për ta do të jetë 
shumë i vështirë: “(Përkujto) Ditën kur ashpërsohet çështja deri 
në kulm (në kijamet), e ata do të ftohen për të bërë sexhde, po nuk 
munden.” (El-Kalem, 42) 

Ashpërsimi në atë Ditë shërben si shembull i cili e ilustron 
rëndësinë e çështjes së jobesimtarëve të cilëve nuk do t`u 
ofrohet rast për t`u arsyetuar dhe se pozita e tyre në atë Ditë 
do të jetë tejet e vështirë. E si të arsyetohen kur para tyre ishte 
Kur`ani famëlartë i cili për çdo ditë u fliste por këta kundër-
shtonin dhe manifestonin kryelartësinë e tyre ndaj tij. Më parë 
këta kishin shumë raste të volitshme, por nuk i shfrytëzuan e 
kështu u shkuan huq të gjitha. All-llahu i Madhëruar thotë: 
“Pra më lër Mua dhe ata që e mohojnë këtë Kur'an. Ne do t'i afroj-
më ata dalëngadalë te dënimi prej nga nuk presin.” (El-Kalem, 44)  

I Dërguari Muhammed qe urdhëruar që të kumtonte dhe 
predikonte edhe më tutje shpalljen e All-llahut dhe të bënte 
durim dhe të tregohej i qëndrueshëm ndaj presioneve dhe 

shqetësimeve që i përjetonte gjatë këtij predikimi.: “Po ti, bëhu 
i durueshëm ndaj caktimit të Zotit tënd, e mos u bë si ai (Junusi) i 
peshkut në kohën kur pat thirrur (Zotin) dhe ishte i mllefosur.” (El-
Kalem, 48) 

I Dërguari i fundit përjetoi shumë net dhe ditë të vështira 
e të mundimshme, gjatë së cilave përjetoi shqetësimin e 
paparë dhe dhembjen e cila me siguri se do t`i lëkundte edhe 
kodrat e mëdha. Mirëpo, ai duroi (sakrifikoi çdo gjë) dhe qën-
droi i pathyeshëm deri në momentin e fundit, deri në kumti-
min e plotë të shpalljes së All-llahut dhe përmbushjen e misi-
onit të tij. Ai e la pas vetes misionin madhështor të cilin do ta 
barte gjenerata fisnike, shpirtin e së cilës ai vetë e kishte fry-
mëzuar, gjeneratë kjo që do të përhapte këtë mision anemba-
në botës duke bërë që njerëzit të jetonin sipas normave dhe 
parimeve të këtij misioni. Muhammedi s.a.v.s. ishte i pari i 
cili deklaroi universalitetin e Islamit, gjë e cila është përmen-
dur në shumë ajete kur`anore, duke filluar nga ajetet e para të 
cilat ishin zbritur në Mekë. All-llahu i Madhëruar thotë: “E 
ata që nuk besuan gati sa të zhdukin me shikimet e tyre, kur dëgju-
an Kur'anin, e (nga inati) thanë: “Ai është i marrë!” Po ai (Kur'ani) 
nuk është tjetër vetëm se këshillë për botën (e njerëzve e të xhin-
deve).” (El-Kalem, 51-52) 

Muhammedi qysh herët e dinte se ishte i Dërguari i mbarë 
botës, se Islami do të ishte fe universale. Surja El-Kalem është 
njëra ndër suret e para të zbritura në Mekë. 

Suretu El-Hakka 
Momenti i pashmangshëm 

 
“Momenti i pashmangshëm (kiameti). Ç'është momenti i pash-

mangshëm? Çka të mësoi ty se ç`është momenti i pashmangshëm?” 
(El-Hakka, 1-2) 

Ne mendojmë se jeta e kësaj bote është realisht e plotë e pa-
dyshimtë. Mirëpo, a thua ngel ky besim edhe pasi të largohemi 
nga jeta e kësaj bote, atëherë kur vdesim? Atëherë kur ne balla-
faqohemi me një botë tjetër, jeta e së cilës është realiteti i përjet-
shëm dhe i padyshimtë? Ne medoemos ta pyesim vetveten: 
Çfarë ka ndodhur me qindra gjenerata të cilat kanë jetuar në 
këtë botë para nesh? Ku mbetën ata? A thua shkuan kot dhe 
pse nuk kthehen? Çdo të ndodhë me ne pasi të vdesim? Vallë, 
të gjithëve do të na zhdukë vdekja? Shumë nga ata që erdhën 
shkuan dhe nuk po kthehen më, vdekja i befasoi, u erdhi në mo-
mentet kur nuk ishin përgatitur për atë që do të vinte më pas! 
Që të gjithë do ta përjetojnë një ditë tjetër në të cilën do të tako-
hen bashkë, të parët e të fundit, për t`u njohur me të vërtetën e 
për t`u njoftuar me të gjitha veprat e kryera dhe ato të pakryera. 

Shumë popuj (shoqëri) i kundërshtuan të dërguarit të cilët 
e paralajmëruan ndodhinë e asaj dite. Disa prej këtyre shoqë-
rive u dënuan për këtë kundërshtim, kurse disa të tjera nuk 
përjetuan dënim të veçantë. Megjithatë, çështja e ndodhisë së 
asaj dite do të shfaqet para të gjithëve, që të gjithë do ta përje-
tojnë realitetin e asaj dite në të cilën nuk ka dyshim. All-llahu 
i Madhëruar thotë: “E kur të fryhet në sur një e fryme. Dhe të 
ngrihen toka e kodrat e t'i mëshojnë njëra-tjetrës me një të goditur. 
Në atë kohë ndodh e vërteta (kiameti).” (El-Hakka, 13-15) 

Erdhi koha kur të gjithë do të merren në pyetje, koha e 
shpërblimit për të gjithë, e dallimit të së mirës nga e keqja, 
mirëbërësit dhe keqbërësit: “Kujt t'i jepet libri i vet nga e djathta 
e tij, ai do të thotë: “O ju, qe, lexojeni librin tim!” Unë kam qenë i 
bindur se do të jap llogarinë time.” (El-Hakka, 19-20) 

Por, për shumë keqbërës do të vlejë parimi tjetër: “Ndërkaq, 
kujt i jepen librat e vet nga e majta, ai thotë: “O i mjeri unë, të mos 
më jepej fare libri im. Dhe të mos dija fare se çka është llogaria ime. 
Ah, sikur të kishte qenë ajo (vdekja e parë) mbarim i amshueshëm për 
mua. Pasuria ime nuk më bëri fare dobi.” (El-Hakka, 25-28) 

Është materializmi (të besuarit vetëm në gjërat e dukshme) 
ai që sot e preokupon dhe mbizotëron civilizimin modern i 
cili është duke i ndezur epshet. Në këtë botë moderne kemi të 
bëjmë me gara çmendurie të cilat bëhen për hir të pasurisë 
dhe grumbullimit të saj, gara çmendurie të cilat bëhen për hir 
të dëfrimeve dhe kënaqësive të ndryshme. Civilizimi modern 
është shumë pak i preokupuar me namazin, besimin, modes-
tinë, ndihmën e të tjerëve dhe All-llahun. Shpallja të cilën e 
trashëguan disa individë dhe shoqëri nuk u shndërrua në 
besim të çiltër dhe punë të mirë. Bartësit e shpalljes dhe të së 
vërtetës sot pothuajse japin një pasqyrë të zymtë të kësaj 
shpalljeje. Është fatkeqësi që udhëzimet e të dërguarve të 
vendosur dhe plot dinjitet (Musait, Isait dhe Muhammedit) të 
ngelin në duart e njerëzve të pavendosur dhe të paqëndru-
eshëm. Ndonjëri prej tyre ka grumbulluar shumë ar dhe ar-
gjend, e megjithatë është koprrac dhe nuk e ngushëllon të 
varfrin. Ky është ai për të cilin thuhet: “U thuhet zebanive: Kape-
ni atë, vërjani prangat! Pastaj atë shtieni në xhehenem... Mandej, 
lidheni atë me një zinxhir të gjatë shtatëdhjetë kutë. Pse ai ka qenë 
që nuk besoi All-llahun e madhëruar. Ai nuk nxiste për t'i ushqyer 
të varfërit. Ai sot nuk ka këtu ndonjë mik.” (El-Hakka, 30-35) 

Ka njerëz dhe popuj të cilët sot konsiderojnë se Muhamme-
di është dërguar me shpallje të rreme të cilën e ka pretenduar 
vetë. Për ta mposhtur këtë mendim të tyre, pyes: Më thoni, 
çfarë përfitoi Muhammedi nga shpallja e tij? Këmbënguljen e 
tij se All-llahu është Një dhe se takimi me Të është çështje e 
cila patjetër do të ndodhë? Këmbënguljen se devotshmëria 
është e vetmja që shënon rrugën e shpëtimit? Këmbënguljen e 
tij se ai është vetëm një rob i përkushtuar i All-llahut i cili nuk 
ka fuqi të sjellë dobi apo dëm? Kohën e gjatë të cilën ai po e 
kalonte në ruku dhe sexhde? Bartjen e shpatës për ta mposh-
tur të padrejtën dhe tiraninë? Muhammedi është njeriu më 

me vlerë dhe që meriton më së shumti të flasë për All-llahun. 
Ne nuk dimë asnjë tjetër që të fliste me aq zjarr dhe admirim 
për All-llahun dhe dashurinë ndaj Tij!! 

Mu kjo është edhe urtësia e plotë e betimit në këto ajete: 
“Pra Unë betohem në atë që e shihni! Edhe në atë që nuk e shihni! 
Se me të vërtetë ai (Kur'ani) është fjalë (e Zotit) që e lexon i 
Dërguari i ndershëm. Ai nuk është fjalë e ndonjë poeti, po ju nuk 
besoni.Nuk është as fjalë e ndonjë falltari, po ju nuk besoni. Është 
zbritje prej Zotit të botëve!” (El-Hakka, 38-45)  

Nëse Muhammedi trillonte diçka nga kjo shpallje apo të 
shtonte diçka, ndëshkimi i tij do të ishte i rreptë dhe i pash-
mangshëm: “Sikur të trillonte ai (Muhammedi) për Ne ndonjë 
fjalë! Ne do ta kapim atë me fuqinë Tonë. E pastaj do t'ia këputnim 
atij arterien e zemrës. Askush prej jush nuk do të mund të ndër-
hynte për mbrojtjen e tij.” (El-Hakka, 44-47) 

Ky Kur`an do të ngelë i tillë deri në Ditën e Fundit të kësaj 
bote, do të ngelë gjithmonë në përkrahje dhe ndihmë të së 
vërtetës dhe besimit të vërtetë, do të formojë individë të pas-
tër, do të jetë argument i cili do ta vërtetojë ngaherë sinqeri-
tetin dhe besnikërinë e të Dërguarit Muhammed s.a.v.s. 

Suretu El-Mearixh 
Rrugët e ngritjes 

 
Në fillim të kësaj sureje, All-llahu i Madhëruar e përsh-

kruan Veten si Zot të lartësive (horizonteve dhe rrugëve qie-
llore). Fjalët e para të kësaj sureje janë pothuajse të ngjashme 
me ato që hasen në suren Gafir, në të cilën All-llahu i Madhë-
ruar thotë: “Ai (All-llahu) është i pozitës më të lartë, zoti i Arshit;” 
(Gafir, 15) 

Ky është një indikacion i cili na jep të kuptojmë se krijesat 
e pafundme të All-llahut, të cilat shtrihen nga toka në Arsh, 
apo nga toka e poshtme deri në horizontet më të larta – 
Sidretu Munteha - janë një rrugë të cilën njerëzit do të mund 
ta kalojnë në një periudhë prej pesëdhjetë mijë vjetësh, ndërsa 
këtë udhëtim meleku Xhibril dhe shumë engjëj të tjerë të lartë 
e bëjnë për një kohë të shkurtër. Kur`ani famëlartë na sjell 
rrëfimin mbi Sulejmanin dhe mbretëreshën e asaj kohe Belki-
sën, froni i së cilës u soll nga Jemeni në Sham, pranë duarve 
të Sulejmanit, gati sa rreh qerpiku! E tërë kjo na jep të kup-
tojmë se ai i cili e kishte sfiduar Zotin për ta sjellë dënimin 
mbi të nuk ka kërkuar gjë të vështirë, sepse All-llahu është 
më i lartë. Shkatërrimi i tij aspak nuk është më i vështirë se 
shkatërrimi i një mushkonje, mirëpo mjerë ky sfidues i cili 
nuk beson se dënimi do të vijë herët a vonë. Ky është një bu-
dalla i mjerë ose jobesimtar! Pa dyshim që ai do ta përjetojë 
dënimin: “Atyre u duket ai larg, kurse Neve ai na duket afër. Dita 
kur qielli të bëhet si kallaji i shkrirë. Kodrat të bëhen si leshi i 
lënurur. Dhe asnjë mik nuk pyet për mikun.” (El-Mearixh, 6-10) 

All-llahu i Madhëruar i krijoi njerëzit dhe i pajisi me ins-
tinkte dhe dëshira të cilat çojnë drejt shkallëve të ulëta, drejt 
amoralitetit dhe përmbushjes së dëshirave egoiste. Ai kërkoi 
prej tyre që t`u bëjnë ballë dhe t`i kundërshtojnë këto dëshira 
dhe instinkte duke tentuar që të ngjiten në shkallët më të 
larta. Ai që do të konsiderojë se është i përjetshëm në këtë 

botë, do të humbet dhe shkatërrohet, kurse ai i cili do ta ndje-
kë shpalljen do të jetë i shpëtuar. Në realitet, besimi në thelb 
është fuqi e ngritur lart, fuqi e çiltër dhe e pastër, fuqi e cila 
gjithmonë kërkon dhe e hulumton kënaqësinë e All-llahut: 
“Është e vërtetë se njeriu është i prirë të jetë i padurueshëm. Pse 
kur e godit ndonjë e keqe, ai ankohet së tepërmi. Ndërkaq, kur e gjen 
e mira, ai bëhet tepër koprrac. Përveç atyre që falen, të cilët janë të 
rregullt në faljen e namazit të tyre. Dhe ata që në pasurinë e vet 
kanë ndarë në një pjesë të caktuar. Për lypësin dhe për nevojtarin 
që nuk lyp. Edhe ata që e besojnë bindshëm ditën e gjykimit.” 
(El-Mearixh, 19-26)  

Besimtari musliman ndien vuajtje dhe keqardhje kur sheh 
se Umeti islam nuk është duke e ndjekur rrugën e përsosmë-
risë (për të cilën flet kjo sure), se individët e këtij Umeti nuk 
pajisen me virtytet dhe vlerat e larta të cilat i hapin dyert e 
qiejve, megjithëse këto vlera dhe virtyte të larta janë të shënu-
ara në këtë Libër fisnik. All-llahu i Madhëruar bëri të qartë se 
rruga e xhenetit është përplot pengesa të cilat medoemos 
duhet tejkaluar me guxim të paparë dhe vështirësi të cilat 
medoemos duhet tejkaluar dhe mbizotëruar. Njerëzit nuk do 
të njihen në këtë botë (njerëzit janë sikurse mineralet e shtrenj-
ta) veçse me anë të këtyre sprovave të vështira dhe sfiduese.  

Ebu Tajjibi thotë: “Sikur të mos ishte e vështirë të gjithë 
njerëzit do të bëheshin me famë! Bujarët tregohen koprracë, 
ndërsa vetëmohuesit luftojnë.” 

Po në këtë sure i hasim këtë pyetje: “Ç'është me ata që nuk 
besuan dhe zgjasin qafat nga ti? Ulen në grupe në të djathtë e në të 
majtë teje? A dëshiron secili prej tyre të hyjë në xhenetin e 
begatshëm? Kurrsesi! Ne i krijuam ata nga ajo çka ata e dinë.” (El-
Mearixh, 36-39) 

Po, ata e zgjasin kokën dhe i mprehin sytë. Idhujtarët ishin 
bërë në grupe rreth të Dërguarit për ta zbuluar çështjen e tij. 
Ata rrinin afër tij, por nuk i besonin e as që e ndiqnin! A mund 
të realizohet kështu shpresa? Jo, assesi! Këta medoemos 
duhet ta ndjekin atë (nëse duan të shpëtojnë), duhet të shpre-
hin sinqeritet dhe duhet të luftojnë në rrugën e All-llahut. 
All-llahu i Madhëruar krijoi vdekjen dhe jetën për të na 

sprovuar se cili prej nesh është më mirëbërës. Njerëzit që nuk 
do ta njohin të vërtetën do t`i mbulojë harresa dhe do të 
zëvendësohen me gjenerata më të afta dhe më të vendosura. 

“Pra betohem në Zotin e lindjeve e të perëndimeve, se Ne kemi 
fuqi të zëvendësojmë me më të mirë se ata dhe Ne nuk mund të na 
dalë kush para.” (El-Mearixh, 40-41) 

Kjo ndodh në botën në të cilën popuj të tërë përtacë ngelin 
prapa, kurse në botën tjetër individët dhe shoqëritë do të 
përjetojnë dallime të mëdha mes tyre, dallime këto që disa do 
t`i ngrenë shumë lart, kurse disa do t`i ulin shumë poshtë. 
All-llahu i Madhëruar do të zgjedhë individë dhe popuj të ci-
lët do të kujdesen për shpalljen dhe misionin e Tij. Këta do të 
shpërblehen me pozita të larta tek Ai. 

Suretu Nuh 
Nuhu 

 
Një ndër aspektet më të çuditshme të jetës dhe përvojës së 

Nuhut a.s. është qëndresa plot nëntë shekuj e gjysmë (950 vjet) 
duke i bërë thirrje popullit të tij për ta besuar All-llahun dhe 
atë për të Dërguar të Tij, por ja që ata nuk iu përgjigjën! Një 
kohë e tillë e gjatë mjafton për lulëzimin e shteteve dhe popuj-
ve, për ndriçimin e parimeve dhe vlerave të larta, por ja që ata 
e zgjodhën mposhtjen dhe zhdukjen e këtyre vlerave. Populli i 
Nuhut e zgjodhi devijimin, as që u pendua as që mendoi të pen-
dohet! Njeriu i sinqertë, i sigurt, besnik dhe i vendosur, njeriu i 
cili posedonte vlera të larta të butësisë dhe mirësisë nuk shpej-
toi të kërkonte shkatërrimin e tyre, por u ankua tek All-llahu 
për pritjen e zymtë të cilën ata po ia bënin dhe për kërcënimin 
e jobesimtarëve: “Ai tha: “O Zoti im, unë e thirra popullin tim 
natën e ditën. Por thirrja ime vetëm ua shtoi ikjen. Dhe sa herë që 
unë i thërrisja ata për t'u falur Ti mëkatet, ata i vinin gishtat e tyre 
në veshë dhe i mbulonin kokat me teshat e tyre dhe vazhdonin në atë 
të tyren me një mendjemadhësi të fortë.” (Nuh, 5-7) 

A thua mosbesimi posedon ndonjë arsye logjike e cila e 
bën njeriun ta adhurojë gurin, kurse ta lërë anash adhurimin 
e Zotit të botëve? 

Shumë kohë i kam analizuar sjelljet e mosbesimtarëve dhe në 
fund kam arritur të konkludoj se këta kanë të meta dhe mangësi 
shpirtërore dhe janë këto që i nxisin të mohojnë dhe të mos be-
sojnë, defekte të cilat i largojnë njerëzit nga rruga e Zotit të tyre 
të Madhëruar! Si do ta shpjegonim ndryshe sjelljen e një njeriu i 
cili e mohon përkushtimin (ndjenjat fetare), kurse e fsheh thellë 
në vete dashamirësinë ndaj njeriut të hamendur e të humbur? 

Qindra libra janë shkruar për hir të lavdërimit të Stalinit 
dhe mohimit të All-llahut!! Argumentet të cilat e vërtetojnë 
ekzistimin e All-llahut nuk janë formula të rënda matemati-
kore, ato janë këshilla (vërejtje, indikacione) të cilat e zgjojnë 

mendjen e vënë në gjumë me qëllim që të kthjellet dhe të shi-
kojë: “A nuk e keni parë se si All-llahu krijoi shtatë palë qiej (në kate). 
Dhe në ta hënën e bëri dritë, diellin e bëri ndriçues. Dhe All-llahu u 
shpiku juve prej tokës si bimë. Pastaj ju kthen në të pa dyshim ju 
nxjerr sërish. All-llahu ju ua bëri tokën të sheshtë.” (Nuh, 15-19) 

Ne edhe më tutje hamë ushqime nga bimët e tokës, të cilat 
më pas në trupin tonë shndërrohen në muskuj dhe gjak. A thua 
ne e bëjmë këtë shndërrim (transformim)? Apo është All-llahu 
Ai, i Urti dhe i Gjithëdijshmi? Kush është Ai që e drejton koz-
mosin dhe yjet që janë në të? A është All-llahu apo janë idhujt 
që i adhurojnë njerëzit? Kush janë zotat e popullit të Nuhut?! 

Matufosja është gjë shumë e çuditshme, por nuk është më 
e çuditshme se mendjemadhësia dhe mllefi i saj. Mu për këtë 
Nuhu a.s. iu drejtua Zotit të tij duke kërkuar që pas gjithë 
kësaj kohe të cilën ai e kishte kaluar në thirrje dhe predikim 
të misionit të Tij t`ua shtonte atyre që e kundërshtuan dësh-
përimin: “E Nuhu tha: “O Zoti im, mos lër mbi tokë asnjë nga jobe-
simtarët! Sepse, nëse Ti i lë ata, robërit e Tu do t'i humbin dhe prej 
tyre nuk lind tjetër, vetëm të prishur e jobesimtarë.” (Nuh, 26-27) 

Mosbesimi, me kalimin e kohës, shndërrohet në tradita të 
shtrembëruara, bëhet natyrë dhe karakter i shumë gjenera-
tave: “Zoti im, ata më kundërshtuan, ata shkuan pas atyre (pasani-
këve), të cilëve pasuria dhe fëmijët e tyre vetëm ua shtuan dësh-
përimin.” (Nuh, 21) 

Mendjemëdhenjtë u drejtoheshin besimtarëve të mirë që 
donin ta përmirësonin gjendjen: “Ne kemi më shumë pasuri e 
fëmijë, e ne nuk do të jemi të ndëshkuar.” (Es-Sebe`, 35) 

Ajo që më brengos shumë dhe më sjell fatkeqësinë është 
karakteri i mosbesimit i cili e cenon nderin e besimtarit, e 
ngushton lirinë e jetës dhe të  vendosjes: “Ata që mohuan të 
dërguarit e vet, thanë: “Për Zotin, ne do t'ju dëbojmë nga vendi 
ynë, ose ju domosdo do të ktheheni në fenë tonë!” (Ibrahim, 13) 

Natyra dhe karakteri i devijimit nuk shprehen vetëm në një 
formë. Ato manifestohen në forma të ndryshme. Hutimi dhe 
mosbesimi nuk janë problem dhe telash vetëm i një kohe, sepse 
besimtarët edhe sot janë të shtrënguar të ruhen dhe t`i hedhin 
prangat e ateizmit dhe sprovat e ndryshme që u dalin përpara. 

Suretu El-Xhinn 
Xhindet 

 
Në këtë sure hasen të dhëna specifike të cilat kanë të bëjnë 

me natyrën e doktrinës së krishterë e cila konsideron se Isai 
alejhis-selam është i biri i Zotit, njëherësh edhe zot i cili e 
shoqëron po këtë Zot në sundimin e Tij! Një doktrinë e tillë u 
përhap në mbarë botën, gjeneratë pas gjenerate, deri në ardh-
jen e Kur`anit famëlartë, i cili e kundërshtoi ashpër doktrinën 
e tillë të krishterë duke e konfirmuar qartë doktrinën e pastër 
kur`anore se All-llahu është Një, i Vetëm, Ai nuk është i lindur 
e as që ka lindur dikë, Ai nuk ka fëmijë! Doktrina e krishterë 
kishte depërtuar edhe në mesin e xhindeve të cilët pa dyshim 
se e kishin përqafuar atë. Më vonë këtyre do t`u bëhet e qartë 
e vërteta mbi All-llahun, gjë që do të ndodhë pas udhëtimit të 
tyre anembanë botës ku do të hasin gjëra të cilat janë në kun-
dërshtim me këtë doktrinë. Kur`ani famëlartë konfirmon çësh-
tjen e xhindëve të cilët, pasi e shqyrtuan të vërtetën dhe dëgju-
an shpalljen e vërtetë, thanë: “Thuaj: “Mua më shpallet se një 
grup i vogël nga xhindet i vuri veshin dhe dëgjoi (Kur'anin) dhe 
(kur u kthyen te të vetët) thanë: “Ne kemi dëgjuar një Kur'an që 
mahnit, që udhëzon në të vërtetën, andaj ne i besuam atij dhe Zotit 
tonë, kurrsesi nuk do t'ia shoqërojmë më kurrkënd” (El-Xhinn, 1-2) 

Më tej xhindet filluan t`i shqyrtonin në detaje gjërat për të 
cilat ishin penduar dhe në të cilat kishin hasur gabimin. Nuk 
është e mundur që All-llahu të ketë bashkëshorte e as që nga 
ky të lindin pasardhës apo fëmijë: “Dhe se lartësia e madhëruar 
e Zotit tonë, nuk është që ka as grua, as fëmijë.” (El-Xhinn, 3) 

Këta pohuan qartë se ai i cili ua kishte kumtuar dhe predi-
kuar më parë këtë doktrinë të devijuar është njeri i zhytur në 
iluzione dhe besëtytni: “S'ka dyshim se ai mendjelehti ynë fliste 
të pavërteta ndaj All-llahut.” (El-Xhinn, 4) 

E më pas kërkuan të arsyetoheshin për mendjelehtësinë e 
tyre (pakujdesin) ngase kishin pranuar këtë të pavërtetë duke 

thënë se asnjëherë nuk kishin menduar e as që e kishin marrë 
me mend se ndonjëri do të thotë gënjeshtër për All-llahun: 
“Ndërsa, ne kemi menduar se as njerëzit, as xhindet nuk flasin 
gënjeshtra përkitazi me All-llahun.” (El-Xhinn, 5) 

Mirëpo, ata që e kishin dëgjuar këtë të pavërtetë filluan ta 
përhapnin nëpër botë e të futnin në rrugë të gabuar shumë 
njerëz dhe popuj: “Dhe se ka pasur burra prej njerëzve, që 
kërkonin ndihmë prej disa xhindeve dhe ashtu ua shtonin atyre edhe 
më shumë arrogancën.” (El-Xhinn, 6) 

Që të gjithë kishin menduar se dyert e qiellit tanimë janë 
mbyllur dhe se prej qielli nuk do të zbresë më engjëll që do të 
sjellë shpallje, se nuk do të ketë më dot njeri i cili do të bartë 
dhe predikojë mision tjetër dhe do të synojë kthimin e të 
gjithëve në besimin e vërtetë dhe të shëndoshë, njeri i cili do 
ta predikojë shpalljen e cila do ta konfirmojë qartë atë që e 
predikuan edhe të dërguarit e mëparshëm; Njëshmërinë (teu-
hidin) e All-llahut dhe mbisundimin e Tij ndaj të gjitha 
qenieve dhe krijesave.  

Mirëpo, All-llahu i Madhëruar e dërgoi të Dërguarin e Tij 
të fundit, i cili ishte nga mesi i arabëve dhe do të bartte shpall-
jen e All-llahut dhe do ta përhapte në Lindje dhe Perëndim. 
Muhammedi alejhis-selam do të deklarojë zëshëm se All-llahu 
është Një, se Ai nuk është baba i asnjërit e as që ka fëmijë. 
Shpallja e fundit ishte befasi për mëkatarët: “Dhe se ata (njerë-
zit) kanë menduar, siç keni menduar edhe ju, se All-llahu nuk ka 
për të ringjallur asnjeri.” (El-Xhinn, 7) 

Në fakt, sa herë që gabimi (mashtrimi) mbështetet nga ana 
e autoriteteve apo forcave të tjera që kanë fuqi e ndikim si 
dhe përvetësohet nga ana e tyre ai lë gjurmë në shpirtin e 
njerëzve dhe i çon në rrugë të gabuar. Kjo situatë mund të 
zgjasë shekuj me radhë. Doktrina e krishterë mbi trininë u bë 
një çështje të cilën kolonializmi romak e përhapi anembanë 
botës, e në anën tjetër, me dashje apo pa dashje, tentonte që të 
përgatiste forca që do ta mbështetnin dhe mbronin atë. Po të 
mos e kishte shpallur Muhammedi të vërtetën me të cilën 
ishte dërguar dhe po të mos e kishte flijuar veten dhe pasu-
rinë për hir të saj, romakët do të vazhdonin edhe me të vetën. 

Prej nga do të dinin xhindet se All-llahu është Një, i Vetëm, 
se s'ka lindur njeri, as nuk është i lindur? Këtë nuk do ta 
dinin sikur të mos ishin thirrësit të cilët e bartën shpalljen e 
All-llahut në çdo kënd të botës. Zëri i shpalljes së tillë depër-
toi thellë në veshët e shumë krijesave 

Xhindet ndienin se diçka po ndryshonte në gjithësi, ndry-
shim i cili dalëngadalë po merrte vendin e duhur në sipër-
faqen e tokës. Ata ishin gati të bindur se shpallja Hyjnore e 
cila po zbriste ishte vënë nën mbrojtjen e jashtëzakonshme 
dhe të duhur të kujdestarëve të saj. Ata thanë: “Dhe vërtet, ne 
kemi hulumtuar ta arrijmë qiellin, po atë e gjetëm përplot roje të 
forta dhe me shkëndija (zjarri që djeg), Dhe ne më parë hulumtonim 
në vendvështrim për të dëgjuar, e kush përpiqet të dëgjojë tash, ai 
has në pusinë e shkëndijës së zjarrtë.” (El-Xhinn, 8-9) 

Kujdestarët të cilët e shoqëruan zbritjen e shpalljes Hyjnore 
(Kur`anit) nga qielli nuk lejuan që t`i mungonte gjë. Ata u tre-
guan të kujdesshëm që ai të mësohej përmendsh, shkronjë për 
shkronjë dhe tingull pas tingulli, në çdo kohë dhe në çdo vend. 

Xhindët e besuan shpalljen e re Hyjnore, Islamin e vërtetë 
me plotë bindje dhe sinqeritet: “Dhe ne, sapo e dëgjuam udhë-
zimin (Kur'anin), i besuam atij, e kush e beson Zotin e vet, ai nuk i 
frikësohet ndonjë dënimi e as ndonjë padrejtësie.” (El-Xhinn, 13)  

Kuptohet që disa xhinde refuzuan t`i nënshtroheshin së 
vërtetës, madje ngritën krye dhe e kundërshtuan. Por, kjo 
nuk është për t`u habitur. A nuk vepruan kështu edhe bijtë 
e Ademit? 

“Është e vërtetë se prej nesh ka besimtarë (myslimanë) dhe prej 
nesh ka që janë jashtë rrugës (jobesimtarë), e kush e pranoi Islamin, 
të tillët mësynë rrugën e shpëtimit. Ndërsa, ata që lëshuan rrugën, 
ata u bënë lëndë e xhehenemit!” (El-Xhinn, 14-15) 

Një njeri më pyeti: “A njeh ndonjë xhind? 
Menjëherë kuptova se çfarë kishte për qëllim, andaj edhe i 

thashë: “Nuk kam parë kurrë ndonjë prej tyre!” 
Ai më tha: “Po si e beson atë që nuk e ke parë? 
Thashë: “Nuk është e thënë të shihet çdo gjë që ekziston. 

Mikrobet nuk mund të shihen me sy të lirë, sepse janë tejet të 
imëta, ashtu sikundër ndodh edhe me yjet e largëta. Kur`ani 

famëlartë konfirmon qartë se xhindët ekzistojnë: “Vërtet ai dhe 
shoqëria e tij ju sheh, ndërsa ju nuk e shihni.” (El-A`rafë, 27) 

Nuk është e mundur që njerëzit të jenë të vetmit që banoj-
në në këtë hapësirë të gjerë të universit, hapësirat e të cilit ma-
ten me vite drite. Pse do të ngrihej një ndërtesë prej një mijë 
katesh kurse për banim do të shfrytëzohej vetëm kati përdhe-
së, e të tjerat të lihen të zbrazëta? Pse i ka ndërtuar ato njeriu? 

Unë e besoj All-llahun i cili i ka krjiuar njerëzit, xhindet 
dhe engjëjt: “…e ushtrinë e Zotit tënd nuk e di kush pos Atij.” 
(El-Muddethir, 31) 

Surja El-Xhinn sjell një të dhënë e cila e konfirmon qartë 
një çështje e cila meriton shqyrtim të jashtëzakonshëm. 
Kur`ani famëlartë konfirmon se nuk mjafton vetëm njohja e 
All-llahut, porse ajo duhet të shoqërohet me zbatimin e dety-
rave dhe obligimeve, qoftë në kohë të vështira apo mirëqenie. 
Shumë njerëz e kalojnë jetën duke i gëzuar të mirat që ua ka 
dhuruar All-llahu i Madhëruar, por që nuk i shprehin mirë-
njohje. Surja përkatëse aludon në shoqëritë të cilat e pranuan 
shpalljen Hyjnore, mirëpo nuk iu përmbajtën mësimeve të 
saj, i lanë pas dore ato, i shpërfillën dhe i mohuan. Mbi këta 
All-llahu i Madhëruar thotë: “Sikur ata t'i përmbaheshin rrugës 
së drejtë, Ne do t'iu lëshonim atyre ujë me bollëk, Për të sprovuar 
me të. E kush ia kthen shpinën adhurimit ndaj Zotit të vet, Ai e 
shpie atë në vuajtje të padurueshme.” (El-Xhinn, 16-17) 

Mosmirënjohja konsiderohet forma më e shëmtuar e mos-
respektit ndaj dhuntive të All-llahut të cilat gjithmonë nxisin 
mirënjohje dhe falënderim. 

Ajetet e fundit të kësaj sureje e dëshmojnë predikimin dhe 
përkushtimin e plotë të Muhammedit s.a.v.s. ndaj përmbush-
jes së misionit të tij: “Thuaj: “Unë dëshiroj vetëm Zotin tim dhe 
Atij nuk i bëj asnjë shok!” Thuaj: “Unë nuk kam në dorë që t'ju lar-
goj dëmin, as t'ju sjell dobi!” Thuaj: “Është e vërtetë se mua nuk 
më mbron askush prej (dënimit) të All-llahut dhe përveç Tij, unë 
nuk gjej mbështetje.” (El-Xhinn, 20-22)  

Në botën moderne kemi të bëjmë me shumë njerëz të cilët 
pretendojnë se në duart e tyre është fuqia e faljes së mëkata-
rëve dhe se në duart e tyre janë çelësat e përjetshmërisë!! S`do 

mend se pretendimet e tilla janë fryt vetëm i mosnjohjes së 
All-llahut dhe paqëndrueshmërisë në rrugën e Tij. E për sa i 
përket Muhammedit s.a.v.s., të Dërguarit të fundit, për të 
vlen një çështje tjetër: “Thuaj: “Unë nuk e di a do të jetë afër ajo 
që ju premtohet, apo Zoti im do ta vonojë atë shumë?” Ai është që e 
di të fshehtën, por fshehtësinë e vet nuk ia zbulon askujt.” (El-
Xhinn, 25-26) 

Muhammedi mbeti rob i denjë dhe i përkushtuar i All-llahut 
Një, të Vetëm. Tërë jetën e tij e luftoi shirkun, kurse akiden e 
teuhidit (besimit në All-llahun Një, të Vetëm) e shtriu në çdo 
kënd të botës. Sot pasuesit e Muhammedit s.a.v.s. e vazhdoj-
në misionin e tij fisnik. Nuk u kalon dot moment në Lindje 
dhe Perëndim pa u dëgjuar një zë që thërret: All-llahu ekber… 
All-llahu ekber…. La ilahe il-la-llahu. 

Suretu El-Muzzemmil 
I mbështjelluri 

 
Surja el-En`amë na sjell një ajet i cili e përshkruan dhe 

përkufizon jetën dhe misionin e vetë Muhammedit s.a.v.s. 
Aty thuhet: “Thuaj: “Namazi im, kurbani im, jeta ime dhe vdekja 
ime janë thjesht për All-llahun, Zotin e botëve. Ai nuk ka shok (nuk 
adhuroj tjetër). Me këtë (thjeshtësi të adhurimit vetëm për Zotin) 
jam i urdhëruar dhe jam i pari i muslimanëve (i pari që pranoj dhe 
bindem)!” (El-En`amë, 162-163) 

Jeta e Muhammedit, ndryshe nga jeta e disave, ishte jetë e 
përmbushur me devotshmëri dhe përkushtim të plotë e të 
përhershëm ndaj misionit të All-llahut. Jeta e disa njerëzve 
karakterizohet me të vërteta dhe gënjeshtra, lodhje dhe qetë-
si, lojë, zbavitje dhe seriozitet. Jeta e këtij njeriu të respektuar 
e të çmuar asnjëherë nuk ishte kurrë e tillë, ajo mbeti në për-
kushtim të vazhdueshëm e të përhershëm. Misioni i tij nuk 
shtrihej në një shoqëri të kufizuar, por mëtonte të mëkonte 
një brez të tërë njerëzish i cili do ta ndryshonte kahun e botës 
deri në Ditën e Gjykimit, që do ta ndizte kandilin e së vërtetës 
për të mos e shuar kurrfarë stuhie. Gjashtëdhjetë vjetët e jetës 
Muhammedi a.s. nuk i kaloi vetëm për ta përmirësuar një 
periudhë të caktuar kohe në të cilën rronin njerëzit, por për ta 
mbrojtur akiden e teuhidit në çdo kohë dhe në çdo vend. Jeta 
e Muhammedit a.s. shërbeu për përgatitjen e shumë burrave 
të cilët më vonë do të shndërrohen në kujdestarë që do të 
kujdesen për akiden e teuhidit gjithkund dhe gjithmonë, deri 
në Ditën e Fundit të kësaj bote. 

Fillimi i sures El-Muzzemmil aludon në këtë qëllim të tij 
madhështor. Pejgamberit s.a.v.s. i thuhet: “O ti i mbështjellë! 
Ngrihu për falje natën, përveç një pjese të vogël të saj. Gjysmën e 
saj ose diç më pak se gjysmën. Ose shto diç prej saj dhe Kur'anin 
lexoje me vëmendje.” (El-Muzzemmil, 1-4) 

Këto ajete sikur rrihnin se koha e gjumit dhe e pushimit të 
thellë ka mbaruar: “Ne do të shpallim ty fjalë të rëndë (të madhe).” 
(El-Muzzemmil, 5) 

Fjalët e All-llahut janë përplot obligime të rënda dhe luftë 
(xhihad) të përhershme!! Pasi të përfundonte me namazin e 
natës, ai ishte i obliguar t`u bënte thirrje njerëzve për të vër-
tetën dhe të luftonte kundër armikut, duke e pasur All-llahun 
e madhëruar të vetmin ndihmës. Prandaj, Muhammedit nuk i 
mbetet tjetër pos t`i përkushtohet vetëm Atij, vetëm Atij t`i 
mbështetet, vetëm prej Tij të kërkojë ndihmë, vetëm Atë ta 
marrë për mbrojtës, të jetë i durueshëm dhe i qëndrueshëm 
ndaj ofendimeve të cilat do t`ia sjellin kundërshtarët, ndaj 
fjalëve që i thonë të tjerët për të, ngase llogaria e tyre në Ditën 
e Kiametit do të jetë tejet e vështirë dhe e dhembshme: “Se me 
të vërtetë te Ne ka pranga e zjarr. Edhe ushqim që nuk gëlltitet edhe 
dënim të dhembshëm.” (El-Muzzemmil, 12-13) 

Vallë, kur do të ndodhë kjo? 
“Atë ditë kur toka e kodrat të dridhen, e kodrat bëhen rërë rrësh-

qitëse.” (El-Muzzemmil, 14) 
Përshkrimi i tokës se si dridhet me tërë atë që e mban: 

kodrat, rrafshnaltat, detet dhe oqeanet, ashtu sikundër dri-
dhet para të papriturave, është vërtet një përshkrim i cili nxit 
frikë dhe shqetësim. Mirëpo, edhe pas tërë këtij përshkrimi i 
cili nxit frikë, njerëzit vazhdojnë të dëfrehen dhe të tregohen 
të pakujdesshëm. 

Muhammedi s.a.v.s. ishte njeriu që frikësohej më shumë 
nga All-llahu, njeriu që ndiente më së shumti afrimin e taki-
mit me Të. Gjatë tërë jetës formoi një gjeneratë e cila më vonë 
do t`u qëndrojë besnike mësimeve dhe porosive të tij, gjene-
ratë e cila do të jetojë po me këto porosi dhe mësime të rën-
dësishme. Nuk është çudi që ky njeri ta kalonte tërë natën në 
namaz, ndërsa ditën të tregohej i vendosur dhe i paluhatur 
kundër devijimit i cili po qëndronte para dyerve të botës. 
Mirëpo, All-llahu i Madhëruar, nga mëshira e Tij e pakufi-
zuar ndaj njerëzve, bëri që obligimi i domosdoshëm i namazit 
të natës të mbetej vetëm për të Dërguarin. Nga besimtarët e 
denjë e të sinqertë All-llahu i Madhëruar kërkoi t`i zbatojnë 

vetëm obligimet dhe detyrat që i kanë gjatë ditës: “Zoti yt e di 
se ti dhe një grup i atyre që janë me ty, kaloni në adhurim më pak se 
dy të tretat e natës ose gjysmën e saj a një të tretën e saj. All-llahu e 
di gjatësinë e natës dhe të ditës dhe Ai e diti që ju nuk do të mund 
t'i përmbaheni asaj, andaj jua lehtësoi, pra faluni duke lexuar 
Kur'an sa t'ju vijë më lehtë prej namazit.” (El-Muzzemmil, 20) 

Ky lëshim nuk është vetëm një pushim i lakmuar, por ka 
të bëjë me vlerësimin apo me marrjen parasysh të shumë 
gjërave të tjera. Surja i shtjellon këto gjëra duke thënë: “Ai e 
diti se nga ju do të ketë të sëmurë dhe të tjerë që gjallërojnë nëpër 
tokë duke kërkuar nga begatitë e All-llahut, e dhe të tjerë që luftojnë 
në rrugën e All-llahut, pra faluni dhe lexoni sa të jetë më lehtë për 
ju dhe kryeni me rregull faljen, jepni zeqatin, huazoni (jepni sada-
ka) për hir të All-llahut hua të mirë, se çka të përgatitni për veten 
tuaj prej të mirave, atë do ta gjeni te All-llahu edhe më të mirë, dhe 
shpërblim më të madh, e kërkoni falje prej All-llahut, se All-llahu 
është mëkatfalës, mëshirues!” (El-Muzzemmil, 20)  

Populli musliman ka nevojë për njerëz të cilët do ta kulti-
vojnë xhihadin ekonomik dhe ushtarak (vlerat ekonomike 
dhe luftarake), gjëra të cilat do të vihen në mbrojtje të Umetit 
islam dhe që do të garantojnë kumtimin dhe zbatimin e misi-
onit hyjnor. 

Është e vërtetë se kundërshtarët tanë s`pushojnë së kërku-
ari rrugë për të depërtuar në thelbin e Umetit islam. Atë 
mund ta gjejnë të ndihmuar nga dobësia dhe pakujdesia jonë. 
Në kohën kur populli musliman do të sulmohet apo dobë-
sohet, të vërtetën dhe pasuesit e saj do t`i rrezikojë katastrofa 
e paparashikuar e cila mund t`i shkatërrojë. 

Suretu El-Muddeththir 
I mbuluari 

 
Shihet qartë se surja El-Muddeththir është zbritur para 

sures el-Muzzemmil. Thuhet se është surja e parë e zbritur 
nga Kur`ani famëlartë, por kjo nuk është e saktë. Surja El-
Muddeththir duhet të jetë surja e parë e cila është zbritur pas 
ndërprerjes së shpalljes, periudhë e cila në shpirtin e të Dër-
guarit ndezi dashurinë e pranimit të po kësaj shpallje hyjnore. 
Ajetet e para të kësaj sureje na i pasqyrojnë disa nga tiparet 
individuale (personale) të Muhammedit s.a.v.s. , të të Dërgu-
arit të All-llahut, të cilat janë të dashura për All-llahun. 

Në to thuhet: “O ti i mbuluar! Ngrihu dhe tërhiqu vërejtjen 
(duke i thirrur). Dhe madhëroje Zotin tënd!” (El-Muddeththir, 1-3) 

Pejgamberi s.a.v.s. urdhërohet që t`ua tërheqë vërejtjen 
idhujtarëve për pasojat të cilat do të rrjedhin nga qëndrimi i tyre 
në idhujtari. Ai gjithashtu urdhërohet që ta madhërojë dhe 
lartësojë qenien e All-llahut, që Atij t`ia përshkruajë të gjitha 
lëvdatat, mirënjohjet dhe madhështitë. Shprehja All-llahu ekber , 
All-llahu është më i madhi, u shndërrua në moto të Islamit dhe 
muslimanëve kudo që janë. Ajo u bë pjesë e ezanit, thirrjes për 
lutje (namaz), pjesë përbërëse e çdo namazi të ditës dhe natës. 
Ajo gjithashtu u bë pjesë e pandarë e xhihadit (luftës së shenjtë). 

Në vijim t`i pasqyrojmë urdhrat e tjerë të ajeteve të mëtejme: 
“Dhe rrobat tua pastroji!” Pastro trupin dhe rrobat, pastrimi 

është pjesë e pandarë e etikës islame. 
“Dhe të keqes së ndyrë largoju!” Largohu dhe shmangu nga 

çdo e keqe dhe e shëmtuar. 
“Dhe mos u mburr me atë që jep e të duket shumë!” Jep dhe 

mos u mburr me gjërat që i jep, por gjithmonë të kesh para-
sysh qëllimin e pastër, vetëm për hir të All-llahut. 

“Dhe për hir të Zotit tënd duro!” Duro dhe qëndro këmbë-
ngulës dhe i pa luhatur ndaj çdo sendi i cili të godet në rrugë 
të All-llahut. 

Pasi ajetet e sures përkatëse i paralajmërojnë idhujtarët për 
takimin me All-llahun dhe Ditën e Llogarisë, ato e përmendin 
njërin nga të parët e tyre të cilët e kundërshtonin thirrjen isla-
me duke e cilësuar shpalljen Hyjnore si një magji! Njeriu në 
fjalë ishte një ndër idhujtarët më të pasur dhe më me autoritet. 
Në mesin e tyre ishte i emëruar si i vetmi për nga pozita e tij 
materiale dhe autoritative. All-llahu i Madhëruar thotë: “Ti, 
lërma Mua atë që e krijova të vetmuar. Dhe i bëra këtë pasuri të madhe. 
E bëra edhe me djem që i ka me vete.” (El-Muddeththir, 11-13) 

Këtë njeri autoritativ do ta poshtërojë Ai që e drejton çdo 
gjë: “E Unë atë do ta hedh në Sekar! E, ku e di ti se çka është Sekar? 
Ai nuk lë send të mbetet pa djegur. Ai është që ua prish dhe ua nxin 
lëkurat. Mbikëqyrës mbi të janë nëntëmbëdhjetë.” (El-Mudde-
ththir, 26-30) 

Numri nëntëmbëdhjetë e shënon numrin e engjëjve të 
obliguar për dënimin e tiranëve, të padrejtëve, faraonëve dhe 
mëkatarëve. 

Më pas Kur`ani famëlartë u kthehet gjërave të përditshme, 
natës dhe tërheqjes së saj, mëngjesit dhe agimit të tij si dhe spro-
vës së njerëzve me të gjitha obligimet dhe dispozitat për t`i da-
lluar të vyeshmit dhe të pavyeshmit. All-llahu i Madhëruar 
thotë: “Jo, nuk është ashtu, Pasha hënën! Edhe natën kur tërhiqet! 
Edhe agimin kur agon! S'ka dyshim se ai (Sekari) është një nga belatë 
më të mëdha. Është vërejtje për njerëz! Për atë nga mesi juaj që dëshi-
ron të përparojë (në të mira) apo të ngecë.” (El-Muddeththir, 32-37) 

Përpjekja për të bërë mirë ndërlidhet me veprimin, ndërsa 
vonimi i bërjes së veprave të mira me dobësinë dhe pakuj-
desinë. Mu për këtë, në vazhdim thuhet: “Secili njeri është 
peng i veprës së vet. Përveç atyre me fat. Që janë në xhenete e i 
bëjnë pyetje njëri-tjetrit, Përkitazi me kriminelët (e u thonë): “Çka 
u solli ju në Sekar?” Ata thonë: “Nuk kemi qenë prej atyre që fale-
shin (që bënin namaz); As prej atyre që i ushqenim të varfrit;” (El-
Muddeththir, 38-44)  

Do të thotë: Ju vërtet sot do ta vilni atë që e keni mbjellë, 
sepse rruga e gabuar nuk do t`ju nxjerrë në përfundim të 
drejtë: “E tanimë, atyre nuk u bën dobi ndërmjetësimi i ndërmje-
tësuesve.” (El-Muddeththir, 48) 

Vallë pse idhujtarët e kundërshtuan dhe mohuan ta pra-
nonin thirrjen që iu dërgua? 

S`do mend se shkaku kryesor i këtij kundërshtimi dhe lar-
gimi është kapardisja dhe mendjemadhësia e tyre! Çdonjëri 
prej tyre dëshironte t`i vinte engjëlli e t`i thoshte: “Unë jam i 
dërguari i All-llahut që jam urdhëruar të shkoj te filani i biri i 
filanit me qëllim që ai të besojë dhe ta njohë Krijuesin e tij! Por, 
ata nuk pranonin që Muhammedi të zgjidhej i Dërguar që do 
ta kumtojë shpalljen: “Po çka kishin ata që largoheshin prej këshi-
llës (Kur'anit)? Ata ishin si gomarë të trembur (të egër). Që ikin 
prej luanit (ose prej gjahtarit). Veç kësaj, secili prej tyre dëshironte 
t'i jepej libër i posaçëm (i hapët, i qartë).” (El-Muddeththir, 49-52) 

Edhe më tutje ndodh të shohim njerëz, ndjenjat e të cilëve 
janë shkak i mosnjohjes së të vërtetës dhe urrejtjes kundër 
pasuesve të saj. E çfarë të bëjnë të dërguarit në këso rastesh? 

Atyre u mbetet vetëm t`ua përkujtojnë All-llahun, faktet e 
Tij, begatitë me të cilat ushqehen dhe obligimet që kanë ndaj 
Tij. Ai që do ta pranojë udhëzimin, do të shpëtojë, ndërsa ai 
që do ta mohojë do të shkatërrohet. All-llahu i Madhëruar 
thotë: “Dhe jo! Se ai (Kur'ani) është këshillë e lartë. E kush do, kë-
shillohet me të.” (El-Muddeththir, 54-55) 

All-llahu do ta ndihmojë vetëm atë i cili do ta ndihmojë 
veten. 

Suretu El-Kijame 
Ringjallja 

 
Kur besimtari i vërtetë bie në mëkat apo gabim, ai bren-

goset shumë. Toka e tërë i duket e ngushtë. Kjo ndodh ngase 
besimi (imani) është faktori kryesor i cili vazhdimisht e nxit 
ngritjen shpirtërore, siç është mburojë e madhe për gjërat e 
shëmtuara. Njeriu i cili e qorton veten vazhdimisht për ga-
bimet dhe mëkatet, nuk është mësuar me gjëra të shëmtu-
ara. Ai arrin t`i tejkalojë ato e të ngrihet në një botë më të 
çiltër dhe më të pastër, të ketë karakter dhe moral më të 
lartë. Shoqëritë dhe shpirtrat të cilat nuk e njohin All-llahun 
e që nuk e presin takimin me Të, janë shoqëri dhe shpirtra të 
cilat nuk çajnë kokë për gabimet dhe mëkatet e bëra. Ato 
nuk kanë frikë nga Dita e llogarisë, ngase këtë ditë ata e 
quajnë iluzion! 

Shoqëritë e tilla e pohojnë thënien e të mëparshmëve: “Nuk 
e shkëmbej një gjë që është iluzion me një gjë të prekshme.” 

Fillimi i sures El-Kijame e vë në dukje një gjendje të tillë: 
“Betohem në Ditën e Kiametit; Betohem në shpirtin që është shumë 
qortues! A mendon njeriu se nuk do t'i tubojmë eshtrat e tij? Po, do 
t'ia tubojmë! Duke qenë se Ne jemi të zotët t'ia rikrijojmë si kanë 
qenë edhe majat e gishtave të tij!” (El-Kijame, 1-4) 

All-llahu është Ai i Cili i bën trupat e njerëzve të vdesin e 
më vonë të zhduken në varreza; po ashtu bën që po këta 
trupa të ringjallen për të dytën herë ashtu sikundër kanë qenë 
më parë, bile me të njëjtat mijëra vija që gjenden në gishtat e 
tyre të dorës, vija të cilat janë të ndryshme te çdo njeri. 

Po, njerëzit do të ngjallen për herë të dytë për ta pranuar 
shpërblimin e asaj që e kanë bërë në jetën e kësaj bote: “Atë 
ditë njeriu do të njihet me atë që çoi para dhe me atë që la prapa.” 
(El-Kijame, 13) 

Mungesë apo dobësi evidente e shumë njerëzve është 
pakujdesia e tyre ndaj Ditës së Gjykimit, ndjenjë kjo që te 

ata është shumë e dobët ose nuk ekziston fare. Po sikur të 
mendonin më thellë (të logjikonin) do të kishin pasur një 
qëndrim tjetër. 

Në suren El-Kijame janë përshkruar me besnikëri Dita e 
Ringjalljes, gjërat të cilat i paraprijnë kësaj dite dhe gjërat që 
do të ndodhin pas saj. Mirëpo, te surja përkatëse vërejmë një 
ndërprerje të këtij shënimi, ndërprerje e cila ka të bëjë me 
këshillën e të Dërguarit s.a.v.s. që të mos nxitojë me shpalljen 
e All-llahut. Ndërkaq, shpejtimi i shpalljes nga ana e tij ishte i 
kuptueshëm. Si do ta mësojë ky njeri tërë atë shpallje Hyjnore 
e të mos lëshojë dot një shkronjë, e pastaj të njëjtën t`ua lexojë 
të tjerëve mu ashtu sikur është zbritur? 

Mirëpo, All-llahu i Madhëruar e qetësoi dhe e siguroi atë 
duke i thënë: “Ti (Muhammed) mos shqipto atë (Kur'anin) me 
gjuhën tënde për ta nxënë atë me të shpejtë! Sepse Ne e kemi për 
detyrë tubimin dhe leximin e tij! E kur ta lexojnë atë ty, ti përcille 
me të dëgjuar leximin e tij. Dhe pastaj është obligim yni që ta 
shkoqisim atë.” (El-Kijame, 16-19) 

Ky është kujdes Hyjnor i cili bëri që Kur`ani famëlartë të 
arrijë në mesin tonë mu ashtu siç është zbritur. Po në këtë 
sure hasim edhe një çështje e cila shënon mbarimin para ndo-
dhisë së Ditës së Ringjalljes, mbarim i cili nuk përjashton 
asnjë njeri - vdekjen! 

Pse vallë njerëzit hamenden dhe nuk e kujtojnë vdekjen? 
All-llahu i Madhëruar thotë: “Jo dhe Jo! Po kur të arrijë 

(shpirti) në gropë të fytit (të gjoksit), Dhe thuhet (nga familja e të 
afërmit): “Kush do ta shërojë?” Dhe ai bindet se ai po ndahet. E t'i 
puqet kofsha për kofshe (t'i vështirësohet gjendja). Atë ditë vetëm te 
Zoti yt shkohet.” (El-Kijame, 26-30) 

Dalldia e jetës moderne ua ka mbuluar sytë njerëzve, andaj 
nuk e shohin mbarimin përfundimtar. Përse ky verbërim? 

“A mos mendon njeriu se do të lihet duke mos zënë asgjë (pa 
kurrfarë përgjegjësie).” (El-Kijame, 36) 

Bota nuk është krijuar për argëtim. Krijuesi i kësaj jete i 
Cili tërë kontinentet e botës i ka mbushur me plot gjallëri 
nuk lejon që e tëra të jetë vetëm argëtim apo zbavitje. Njerë-
zit një ditë do të qëndrojnë medoemos para madhërisë së 

All-llahut, para Krijuesit të tyre i cili do t`i pyesë për atë që 
ata e kanë bërë në jetën e kësaj bote, a thua jetën e kësaj 
bote e gëzuan për t`u përgatitur për jetën e botës së ardh-
shme? Është për t`u habitur që edhe pas një përparimi kaq 
të madh të njohurive në gjysmën e dytë të këtij shekulli, që 
nuk është parë në historinë e gjithmbarshme, njeriu vazh-
don të mos e njohë mirë All-llahun, ai edhe më tutje nuk 
mendon të përgatitet për takimin përfundimtar me Të (në 
Ditën e Gjykimit). 

Suretu El-Insan  
Njeriu 

 
Dy njerëz kalonin me shpejtësi pranë disa varreve. Njëri 

prej tyre e pyeti shokun që e kishte pranë: “A e di se çfarë 
thonë këto varre për ne?” “Çfarë thonë?”, pyeti tjetri. “Ata 
thonë: “Ne kemi qenë si ju, por një ditë ju do të jeni siç jemi 
ne tani!”, u përgjigj. 

Pyete veten se çfarë ke qenë ti dhe shumica e gjeneratës 
sate, para njëqind vjetësh? Unë pyeta veten time: “A thua 
çfarë kam qenë para njëqind vjetësh? Përgjigjen më të sinqer-
të të kësaj e gjeta vetëm në fillimin e sures El-Insan, ajetet e 
para të së cilës e shënojnë qartë dhe bindshëm këtë të dhënë: 
“Vërtet ka kaluar një periudhë kohore që njeriu nuk ekzistonte fare 
si një diçka i përmendur.” (El-Insan, 1) 

Vërtet nuk kemi qenë gjë, por All-llahu na krijoi për të 
jetuar dhe na pajisi me të dëgjuarit dhe me të parët. Një ditë 
ne do të largohemi nga jeta e kësaj bote, toka do të jetë pa ne, 
do të ballafaqohemi me Krijuesin. Por në çfarë gjendje do të 
ringjallemi për ta filluar jetën e vërtetë? Surja El-Insan pohon: 
“Ne për jobesimtarët kemi përgatitur zinxhirë, pranga e zjarr. S'ka 
dyshim se të devotshmit do të pinë nga gota që përzierja brenda saj 
është nga kafuri (aromatik). Është një burim prej të cilit pinë robërit 
e All-llahut dhe e bartin atë ku të duan” (El-Insan, 4-6) 

Siç mund të vërejmë, surja El-Insan flet në mënyrë të shkur-
tër për dënimin të cilin do ta përjetojnë jobesimtarët, ndërsa i 
përshkruan në hollësi begatitë dhe madhështitë të cilat i 
presin besimtarët: “Dhe kur të shikosh aty, sheh begati të mëdha e 
zotërim (pronë, pasuri) të madh.” (El-Insan, 20) 

Pastaj u thuhet besimtarëve – fill pasi ua përkujton të 
mirat që i kaluan: “Ky është shpërblimi juaj, sepse angazhimi juaj 
ka qenë i pranishëm.” (El-Insan, 22) 

Gjysma tjetër e sures flet mbi misionin e fundit (Islamin), 
si dhe rolin e tij në rindërtimin dhe formimin e jetës indivi-

duale dhe shoqërore. Në asnjë mënyrë nuk mund të injorohet 
ndikimi i mjedisit në formimin e vlerave të larta individuale 
dhe shoqërore. Ndikimi i shoqërisë (mjedisit) konsiderohet 
ndikim i rëndësishëm që nuk mund të injorohet. I Dërguari 
do të mund ta ndryshojë kahjen e shoqërisë, ai do t`i ndryshojë 
edhe zemrat e tyre (mënyrën e të menduarit), do t`i mbushë 
shpirtrat e tyre të zbrazët plot me shpallje Hyjnore. Në atë 
moment ai do të dëshmojë se e ka formuar një shoqëri (Umet) 
i cili do ta shlyejë të padrejtën dhe do ta vendosë të drejtën, 
shoqëri e cila do t`u qëndrojë besnike parimeve kur`anore, do 
t`i udhëzojë të tjerët në rrugën e drejtë. Prandaj, All-llahu i 
Madhëruar i thotë: “Ne të shpallëm ty Kur'anin në intervale 
(pjesë-pjesë). Andaj ti bëhu i durueshëm deri në vendimin e Zotit 
tënd e mos dëgjo as mëkatarë, as jobesimtarë.” (l-Insan, 23-24)  

Përkujtimi i All-llahut do të duhet të jetë i përhershëm, 
ditën dhe natën: “Adhuroje Zotin tënd mëngjes e mbrëmje. Dhe 
falu për hir të Tij në një kohë të natës, mandej adhuroje Atë edhe 
natën më gjatë.” (El-Insan, 25-26) 

Më tej Kur`ani famëlartë i thekson tiparet (natyrën dhe 
karakterin) njerëzore të cilat ishin evidente në periudhën e 
shpalljes: “Vërtet, ata (idhujtarët) e duan shumë këtë jetë dhe e 
zënë si asgjë ditën e rëndë që i pret.” (El-Insan, 27) 

Tiparet e tilla i shoqërojnë njerëzit edhe në kohën mode-
rne. Është e vërtetë se njerëzit gati se e kanë humbur udhëzi-
min e tyre të drejtë duke shpejtuar pas dinamikës të cilën e 
shoqëron agonia e jetës moderne, kërkesat dhe pasionet e saj. 
Në kohën moderne të përmendurit e Ditës së Ahiretit dhe 
vdekjes konsiderohet çështje e ndaluar apo së paku të themi 
këshillë e ftohtë!! 

Unë nuk e dua pesimizmin, vajin dhe kujën e madhe, por 
e urrej gafletin dhe nënshtrimin mendor para epsheve apo 
dëshirave marramendëse. 

Dua që njerëzit të dinë se nga kanë ardhur dhe ku do të 
kthehen: “Vërtet, këto janë një këshillë, e kush do e merr rrugën që 
e çon te Zoti i tij.” (El-Insan, 29) 

Atyre që janë udhëzuar, All-llahu i Madhëruar ua shton 
edhe më tej  udhëzimin, kurse nga rruga e tyre i shmang të 

gjitha pengesat. Ndërsa ata që e kanë harruar All-llahun dhe 
mbeten të verbër ndaj fakteve të Tij, le ta dinë se do të bre-
dhin edhe më tutje në mosbesimin e tyre: “Ai vetë që do, e shtie 
në mëshirën e Vet, kurse për zullumqarët ka përgatitur dënim të 
dhembshëm.” (El-Insan, 31) 

Suretu El-Murselat 
Erërat që fryjnë pandërprerë 

 
“Pasha erërat që frynë një pas një (pandërprerë)! Që janë shumë 

të stuhishme e shkaktojnë furtunë. Pasha engjëjt që u është besuar 
shpërndarja e reve dhe që i shpërndajnë. Dhe që ndajnë qartë (të 
vërtetën nga e pavërteta). Dhe ata që sjellin shpallje (libra të Zotit, 
te pejgamberët). Si arsyetim ose si vërejtje.” (El-Murselat, 1-6) 

Ajetet e lartshënuara i ilustrojnë erërat për të cilat na infor-
mojnë parashikimet e kohës (orientimin e tyre si dhe nga fryj-
në ato). Fillimi i sures El-Murselat i përngjan fillimit të sures 
Edh-Dharijat. Ajri është thelbi i jetës së njeriut, qoftë kur 
qëndron i qetë, si puhi apo si stuhi. 

Shumë herë e kam pyetur veten rreth ajrit i cili m`i mbush 
mushkëritë: a thua mbetet në Kairo, apo lëviz në formë të 
erës mes Lindjes dhe Perëndimit? Vallë, ajri i tillë lëviz dhe e 
mbush pandërprerë edhe kraharorin e të tjerëve? Unë jam i 
bindur se çaji të cilin e pi është nga Azia Lindore, kurse ujin e 
Nilit që e pi është nga burimi i thellësive të Oqeanit Indian. 
Kur i shqyrtoj me vëmendje begatitë dhe dhuntitë e All-llahut 
ndiej sikur tërë gjithësia është në shërbimin tim, por: “Qoftë 
mallkuar njeriu, sa mohues i fortë është ai! ” (Abese, 17) 

Kur qielli është i qetë ndiejmë se ajri është i lehtë e i butë, 
ndërsa kur shpërthen stuhia shohim të çrrënjosë pemë dhe të 
bartë vetura. Erërat i bartin retë nga një vend në tjetrin, bëjnë 
ndarjen e tyre dhe derdhin shiun aty ku do All-llahu i Madhë-
ruar. Le t`i shqyrtojmë me vëmendje fjalët e All-llahut të Ma-
dhëruar: “Dhe ata që sjellin shpallje. Si arsyetim ose si vërejtje.” 
(El-Murselat, 5-6) 

Shpallja në këtë ajet e nënkupton Kur`anin famëlartë. Erë-
rat janë përçuesit e valëve të zërit. Ata që e dëgjojnë shpalljen 
kanë mundësinë ta kuptojnë ose ta kundërshtojnë. Shpallja e 
All-llahut është arsyetim për të udhëzuarit, kurse vërejtje për 
të devijuarit (humburit).  

Në këtë kontekst do të përmendim se shumica e komen-
tuesve të Kur`anit mendojnë se dy ajetet e fundit u referohen 
engjëjve, por një keqinterpretim i tillë vjen nga mosnjohja se 
erërat janë përçuesit e valëve të zërit edhe pse një çështje e 
tillë u bë e njohur në lëmin e shkencë së “fizikës.” Në këtë 
sure All-llahu i Madhëruar betohet në erën dhe atributet e saj 
si dëshmi e ringjalljes dhe llogarisë, se shpërblimi i besimta-
rëve dhe ndëshkimi i jobesimtarëve është çështje në të cilën 
nuk duhet pasur dyshim. Më tutje All-llahu i Madhëruar e 
përshkruan Ditën e Fundit të kësaj bote duke thënë:  

“Kur yjet të shuhen. 
Dhe kur qielli të hapet,  
Dhe kur kodrat të copëtohen,  
Dhe kur të dërguarve u është caktuar koha? 
E për cilën ditë atyre u është caktuar koha? 
Për ditën e gjykimit (kur drejtësia e Zotit ndan të mirën nga 

e keqja). 
E ku e di ti se çka është dita e gjykimit?” (El-Murselat, 8-14) 
E tërë kjo gjithësi e jashtëzakonshme do ta përjetojë fun-

din. Më pas do të ndodh rikrijimi i saj në formë tjetër. Në këtë 
botë njerëzit e poshtër ngriheshin lart, kurse pejgamberët e 
All-llahut nënçmoheshin dhe shqetësoheshin. Në Botën e 
Ahiretit do të ndodh e kundërta, në atë botë nuk do të lejohet 
përgënjeshtrimi i të sinqertit e as respekti ndaj gënjeshtarit.  

Në këtë sure përsëriten fjalët e All-llahut të Madhëruar: 
“Atë ditë është shkatërrim për ata që mohuan.” (El-Murselat, 15)  

Këto fjalë përsëriten dhjetë herë. Ndonjëherë i hasim pas 
vërejtjeve të All-llahut ndaj njerëzimit, ndonjëherë pas ajeteve 
të cilat kanë të bëjnë me gjithësinë, përshkrimin e periudhave 
të ndryshme historike apo pas këshillave njerëzore. Përsëritja 
e këtij ajeti fillon pas kërcënimit ndaj kundërshtarëve dhe 
paralajmërimit të tyre për atë që do t`u ndodhë në këtë botë, 
fatkeqësitë dhe gjërat e tjera të shëmtuara. Ajo e cila i ka 
goditur të parët, nuk do t`i anashkalojë as të fundit. 

Më pas e vërejmë pyetjen konfirmuese mbi Krijuesin 
Madhështor. Kush është Ai i cili e krijoi njeriun dhe jetën? Ai 
është All-llahu i cili na krijoi nga asgjëja! Po si filloi ky krijim? 

Krijimi i tillë nuk filloi në rrugën e shtruar përplot lule e 
gurë të çmuar. Krijimi i tillë filloi nga një lëng i cili derdhet në 
kanalin e ujërave të zeza bashkë me mbeturinat e njeriut. 

All-llahu i Madhëruar thotë: “A nuk ju kemi krijuar ju nga 
një lëng i dobët? Dhe atë e vendosëm në një vend të sigurt. Për deri 
në një kohë të caktuar.” (El-Murselat, 20-22) 

Po në këtë vend të sigurt, në mitrën e nënës, formohet nje-
riu i cili më vonë bëhet i ditur apo ngel i paditur, formohet 
njeriu me dhunti të jashtëzakonshme, mahnitëse dhe me formë 
të mrekulluar, me shtat të bukur. Kush e mbikëqyr këtë pro-
ces të krijimit të tij? Surja përkatëse thotë: “Dhe Ne bëmë për-
caktimin e krijimit. Sa përcaktues të mirë jemi!” (El-Murselat, 23) 

Gjithsesi, sa përcaktues i mirë që është All-llahu! Në suren 
Es-Saffat, All-llahu i Madhëruar, për veten e Tij, thotë: “Ne na 
pat thirrur në ndihmë Nuhu, Ne jemi përgjegjës të mirë.”  

Të lavdëruarit dhe të madhëruarit e All-llahut në ajetin e 
lartshënuar është vetëm fillim i numërimit të madhështive 
Hyjnore të cilat asnjëherë nuk mbarojnë, madhështi të cilat 
besimtari musliman i parafytyron gjatë faljes së namazeve 
duke thirrur All-llahu ekber, qoftë i ulur, në këmbë, ruku apo 
sexhde. 

Surja El-Murselat vazhdon dhe thotë: “A nuk e bëmë Ne 
tokën që në gjirin e vet mban të gjallë dhe të vdekur?” (El-Mur-
selat, 25-26) 

Këto ajete aludojnë në fuqinë e rëndesës tokësore e cila 
çdo gjë, të gjallë dhe të vdekur, e tërheq dhe nuk lejon të shkë-
putet prej saj. Disa astronautë -  rrugës për në Hënë - duke 
qëndruar qindra milje larg tokës e panë atë dhe pyetën: 
“Kush është ai i cili e mban këtë planet në vendin e tij?” 

Edhe unë do të kisha pyetur: “Kush është ai i cili e mban 
ujin në sipërfaqe, ndërkaq që ai përbën katër të pestat të tërë 
sipërfaqes së rruzullit tokësor? Pse nuk derdhet në atmosferë? 
S`do mend se All-llahu i Madhëruar është Ai i cili e bëri tokën 
që në gjirin e saj të mban gjithçka, të tërheq përmes fuqisë së 
rëndesës çdo pikë të ujit që asnjëherë të mos derdhet! Po çfa-
rë fuqie dhe shkathtësie është ajo që kaplon çdo sferë të tokës 
dhe të detit duke u kujdesur për këto krijesa mahnitëse? 

Këtu kemi të bëjmë me më shumë: “Dhe në të kemi vënë 
kodra të forta e të larta dhe ju dhamë të pini ujë që jua shuan etjen.” 
(El-Murselat, 27) 

Më tej surja përkatëse i përshkruan disa nga skenat dhe 
dëshmitë e Ditës së llogarisë, e përshkruan përfundimin e lav-
dishëm të besimtarëve dhe përfundimin e mjerë të jobesimta-
rëve, tubimin e të gjitha krijesave të cilat më parë kishin banu-
ar tokën: “Kjo është Dita e Gjykimit, ju kemi tubuar ju dhe të më-
parshmit. Dhe nëse keni ndonjë dredhi, atëherë bëni dredhira! Atë 
ditë është shkatërrim për ata që nuk besuan.” (El-Murselat, 38-40)  

Po çfarë dredhie mund të pritet prej tyre? 
Këtu do të kapen ngushtë dhe do të habiten nga kjo Ditë 

Kiameti ndodh e nuk dëgjohet veçse heshtja e varrit!? 
Surja e ndershme përfundon me këtë ajet: “Pra, cilës fjalë 

(libër) pas këtij (Kur'anit) i besojnë?” (El-Murselat, 50) 
A thua ekziston fjalë më e ëmbël dhe më udhëzuese se 

fjala e këtij libri të shpallur prej Zotit? 
A thua ekziston përkufizim më i mirë i All-llahut të Ma-

dhëruar dhe i të drejtave të Tij se ky i Kur`anit? 
A kemi dëgjuar ndonjë njeri më autentik se Muhammedi i 

cili e solli shpalljen e All-llahut dhe të njëjtën e kumtoi me 
besnikëri të plotë? 

Muhammedi s.a.v.s., me anë të këtij libri të shpallur, të 
cilin e lexoi para nesh, u tregua mjaft korrekt ndaj së vërtetës, 
e tronditi të pavërtetën dhe e mënjanoi çdo dyshim që do t`i 
vishet asaj. Gjithsesi: “Pra, cilës fjalë (libër) pas këtij (Kur'anit) 
i besojnë?” 

Suretu En-Nebe` 
Lajmi 

 
E drejtë e çdo shoqërie së cilës i erdhi i Dërguari është që 

me vëmendje të plotë t`i shqyrtojë dhe analizojë fjalët e tij dhe 
personalitetin e tij, pastaj të gjykojë, në përputhshmëri me 
bindjet, për të ose kundër tij. Le të pyesim: “Çfarë solli Muha-
mmedi? Çfarë proklamoi ai? Ai thoshte se All-llahu është i 
vërtetë, sillte argumente të hollësishme të cilat flisnin mbi 
ekzistencën e Tij si dhe mbi fuqinë e Tij sublime, në mënyrë 
të paparë më parë. Thoshte se All-llahu është Një, i Vetëm, 
çdo gjë që është në qiej dhe në tokë është krijesë e Tij që e 
dëshmon Atë, çdo krijesë është e varur prej Tij, qoftë engjëll, 
njeri apo xhhind. Ai përkujtonte po kështu çështjen e ringjall-
jes, thoshte se takimi me All-llahun është çështje e pashmang-
shme, atë ditë çdo njeri do të ballafaqohet me llogarinë: “E 
kush punoi ndonjë të mirë, që peshon sa grimca, atë do ta gjejë. Dhe 
kush punoi ndonjë të keqe, që peshon sa grimca, atë do ta gjejë.” 
(Ez-Zilzal, 7-8) 

Pse të mos besoj në Muhammedin? Përse ta injoroj atë me 
të cilën ai erdhi? A thua dikush solli diç më të mirë se ky? Po 
të kisha parë ndonjërin të posedojë diç më të mirë se ky, do ta 
kisha ndjekur!!  

Surja En-Nebe` u thotë jobesimtarëve mekas: Nëse ju nuk 
jeni të kënaqur dhe nuk bindeni me atë që jua thotë Muha-
mmedi, pse nuk mendoni për krijimin e tokës dhe të qiejve? 

Surja përkatëse pyet: “A nuk e bëmë Ne tokën të përshtatshme 
(për jetë), Ndërsa kodrat shtylla? Dhe Ne u krijuam juve në çifte.” 
(En-Nebe`, 6-8) 

Gjatë katërmbëdhjetë shekujve të fundit, gjegjësisht deri 
në shekullin njëzet e një, shoqëritë njerëzore, krahas Islamit, 
panë shumë ideologji dhe religjione të ndryshme, ndaj është e 
drejta jonë që të shqyrtojmë me vëmendje dhe të gjykojmë 
drejt, të bëjmë një krahasim e pastaj ta sjellim vendimin tonë 

objektiv. Të vërtetën e them: Është fakt se Islami do të ngrihet 
shumë lart, të gjithë do ta kuptojnë se shpallja e fundit është 
përmbledhje e shpalljeve të mëhershme, se kjo shpallje i përfa-
qëson të gjitha shpalljet së bashku, siç do të kuptojnë se çdo gjë 
tjetër e cila e kundërshton këtë shpallje është produkt i mend-
jes së njeriut e assesi shpallje e qiellit. Nuk mundem t`i jap për-
parësi dikujt për dikë tjetër e ta lë anash Muhammedin s.a.v.s. 
dhe trashëgiminë e tij. Të besosh në Muhammedin është 
sikur të besosh në Musain dhe Isain, Nuhun dhe Ibrahimin. 

All-llahu i Madhëruar thotë: “Ty nuk po të thuhet tjetër 
përveç asaj që u është thënë të dërguarve para teje.” (Fussilet, 43) 

Surja En-Nebe` përbëhet prej katër pjesëve të cilat kanë 
veçori të jashtëzakonshme.  

Pjesa e parë e përshkruan botën fizike dhe botën e njerë-
zve, duke filluar prej ajetit të gjashtë e deri në mbarim të ajetit 
të gjashtëmbëdhjetë, ku thuhet: “Dhe prej reve të shtrydhura 
kemi lëshuar shi të madh. Që me të të rrisim drithëra e bimë. Edhe 
kopshte të dendura palë mbi palë.” 

Pjesa e dytë sjell përshkrim të shkurtër të Ditës së Llogarisë: 
“S'ka dyshim se Dita e Gjykimit është caktuar. Është dita që i fry-
het surit, e ju vini grupe-grupe. Dhe qielli hapet e bëhet dyer-dyer.” 

Të përmendurit e shumtë të Ditës së Kiametit ka për qëllim 
kundërshtimin e dashurisë dhe lakmisë së njeriut ndaj jetës 
së kësaj bote, çështje e cila shumë herë e mbizotëron natyrën 
e tij. 

Pjesa e tretë ka të bëjë me përshkrimin e dënimit që i pret 
kriminelët: “E xhehenemi është në pritë (në pusi). Është vend-
strehim i arrogantëve. Aty do të mbesin për tërë kohën (pa mbarim). 
Aty nuk do të shijojnë as freskim, as ndonjë pije. Përveç ujë të valë e 
kalbësirë.”  

Ndërkaq pjesa e katërt sjell përshkrimin e begative dhe 
dhuntive të cilat i presin besimtarët bamirës dhe të vyeshëm: 
“S'ka dyshim se të devotshmit kanë fitime të mëdha. Kopshte e 
vreshta rrushi. Edhe vasha të një moshe.” 

Besimtarët do të përjetojnë ndodhi të vërteta dhe reale. 
Këto dhunti nuk guxojnë të ngelin vetëm në shpirt, por do të 
realizohen në të vërtetë: fytyrat e besimtarëve do të ndriço-

hen, këta do të shoqërohen nga engjëjt të cilët do ta madhë-
rojnë dhe falënderojnë All-llahun dhe së bashku do t`i lartë-
sojnë lavditë e panumërta të All-llahut. Që dhuntitë të jenë 
edhe më të plota, këto gjëra do të ndodhin në kopshte plot 
lule, kopshte të bukura e plot vasha të reja të cilat i shoqë-
rojnë besimtarët e mirë. Pas këtij përshkrimi të këndshëm e të 
shkëlqyer u thuhet atyre që janë të mençur e të zotët e arsyes 
së shëndoshë: “Ajo është dita e vërtetë, e kush dëshiron, le të 
kthehet rrugës te Zoti i vet.” (En-Nebe`, 39) 

Ai i cili ka qenë i pajisur me devotshmëri do të shpëtojë. 
Ndërkaq, ata të cilët jetuan të humbur e të hutuar në këtë 
botë, e para All-llahut erdhën me duart bosh, do të pendohen 
dhe do të mbeten të mjerë, sepse koha e tyre ka skaduar: “Ne 
ua tërhoqëm juve (idhujtarëve) vërejtjen për një dënim të afërt, në 
ditën kur njeriu (besimtar) shikon se çka i kanë sjellë duart e veta, e 
jobesimtari thotë: “Ah, sa mirë do të ishte për mua sikur të isha 
dhe.” (En-Nebe`, 40) 

Në përfundim të këtij komenti të shkurtër mbi këtë sure, 
atyre të cilët pyesin mbi çështjen e Muhammedit, u themi: A 
thua çfarë përfitoi nga ky sqarim Muhammedi? 

Mos vallë bëri mëkat pse ishte i zjarrtë (i zellshëm) në 
misionin e tij drejt rrugës së All-llahut? A thua se ishte gabim 
kur kundërshtonte dhe luftonte me vendosmëri dhe paluhat-
shmëri kundër tiranëve dhe bastardëve?! 

Suretu En-Naziat 
Engjëjt që rrëmbejnë 

 
“Pasha ata (engjëj) që marrin shpirtrat me rrëmbim (përmby-

tshëm)! Dhe ata që marrin shpirtra me lehtësim! Dhe ata që 
notojnë me shpejtësi! Dhe nxitësit të cilët me shpejtësi në vendin 
e vet i çojnë! Dhe pasha ata që çdo çështje rregullojnë!” (En-
Naziat, 1-5) 

Unë jam ithtar i mendimit që thotë se me këto ajete All-llahu 
i Madhëruar u përbetohet planetëve që lëvizin në gjithësi 
duke e ndjekur rrugën e tyre pa ndonjë lëndë djegëse, që 
lëvizin shpejt dhe s`kanë të ndalur, që e njohin mire rrugën e 
tyre pa kurrfarë udhërrëfyesi dhe të cilat do të përfundojnë 
kur do të vijë fundi i kësaj bote. 

E kur ndodh kjo? 
“Ditën që vrullshëm bëhet dridhja. Që pas saj pason tjetra.” 

(En-Naziat, 6-7) 
Në ditën e dridhjes së fuqishme e të tmerrshme, ditën kur 

çdo gjë e humb baraspeshën, kur momentet e tmerrshme 
vijnë njëri pas tjetrit, kur zemrat dridhen, ndërsa shikimet 
mbeten të shtangura! 

Me të dëgjuar këtë vërejtje e cila del nga i Dërguari që ishte 
në mesin e tyre, jobesimtarët do të thonë: “Ata thonë: “A thua 
do të bëhemi përsëri kështu si jemi?” (En-Naziat, 10) 

Pse, do të kthehemi rrugës nga kemi ardhur? A do të kthe-
hemi përsëri në jetë?! Kështu na flet i Dërguari që është në 
mesin tonë! Po kur ndodh kjo? 

Pasi të vdesim e të humbim në varre: “Ata thanë: “Atëherë, 
ai kthim do të jetë dëshpërues për ne!” (En-Naziat, 12) 

Kthim nga i cili nuk ka dobi, sepse ne nuk i besuam atij e 
as që u përgatitëm për të. 

“Po ajo (ringjallja) nuk do të jetë tjetër pos një thirrje (klithje). 
Dhe ja, ata mbi sipërfaqen e tokës.” (En-Naziat, 12-14) 

Në Ditën e Ringjalljes, Ditën e shpërblimit dhe të dënimit! 

Pasuesit e filozofisë materialiste pothuajse nuk dallojnë 
shumë nga paganët e parë arabë kur thoshin: Nuk ka tjetër, 
vetëm se kjo jetë e jona në këtë botë, po vdesim dhe po linde-
mi dhe asgjë nuk na shkatërron tjetër pos kohës! 

E çfarë qëndrimi do të kenë kur do ta shohin veten e tyre 
të gjallë, ashtu siç ishin më parë?! 

Ajetet e mëtejme të sures En-Naziat flasin mbi faraonin, 
njërin ndër kriminelët më të mëdhenj. Është fakt se faraoniz-
mi është sëmundje e përgjithshme e cila godet shumë njerëz. 
Karakteristikë e veçantë e kësaj sëmundjeje është nëpërkëm-
bja e të drejtave njerëzore dhe përmbysja e së vërtetës. Një së-
mundje e tillë i godet shumë lloje njerëzish: pushtetarë, admi-
nistratorë, artistë dhe njerëz të rëndomtë. Këta janë zakonisht 
njerëz egoistë, megalomanë, tiranë (të padrejtë) që nuk kanë 
dot koncept të drejtësisë apo respektit ndaj të tjerëve, nuk e 
ndihmojnë të vërtetën e as që e mposhtin të pavërtetën. Këta 
të gjithë do të jenë lëndë djegëse e xhehenemit. 

Kur`ani famëlartë u drejtohet pastaj njerëzve që janë mishë-
rim i arrogancës dhe i zmbrapsjes nga rruga e All-llahut? 

“A është më i rëndë krijimi juaj apo ai i qiellit? E Ai e ngriti atë! 
Ngriti kupën e tij dhe e përsosi atë.” (En-Naziat, 27-28) 

Njeriu – në krahasim me krijesat tjera - është qenie e dobët 
(e imët). Ai nuk meriton të jetojë i verbër dhe të bëjë padrej-
tësi. Ai duhet të ketë frikë nga All-llahu dhe ta pastrojë veten 
dhe shpirtin. Nëse njeriut i është dhënë fuqia e mbizotërimit 
të krijesave të tjera, atëherë këtë tipar dhe përparësi duhet ta 
shfrytëzojë duke qenë mirënjohës ndaj All-llahut dhe në 
zbatim të detyrave që i ka ndaj Tij. 

Surja En-Naziat i kthehet të parës duke e vazhduar 
bisedën rreth ringjalljes dhe llogarisë me qëllim që njeriu të 
jetë sa më i përgatitur për jetën e ardhshme: “E kur të vijë vala 
e madhe (kiameti), Atë ditë njeriu përkujton se çka ka punuar. E 
xhehenemi shfaqet sheshazi për atë që e sheh.” (En-Naziat, 34-36) 

Atë ditë do të ketë dy lloj njerëzish: njerëz që në jetën e 
kësaj bote ishin robër të epsheve, njerëz që jetën e kaluan 
duke u kënaqur me to dhe njerëz që tërë jetën e kaluan si robër 
të përkushtuar të All-llahut, njerëz që e ndien thellë mbikë-

qyrjen e All-llahut dhe që nuk i harruan asnjëherë detyrat 
ndaj Tij: “E për sa u përket atij që ka tepruar. Dhe i dha përparësi 
jetës së kësaj bote, xhehenemi do të jetë vendi i tij. E kush iu frikë-
sua paraqitjes para Zotit të vet dhe ndaloi veten prej epsheve 
xheneti është vendi i tij.” (En-Naziat, 37-41) 

Kërshëria (mosdurimi dhe pritja e gjatë) dhe nënçmimi do 
t`i shtien disa të pyesin se kur do të ndodhë Dita e Kiametit:: 
“Ty të pyesin për kiametin: “Kur do të ndodhë ai?!” Po, në çfarë 
gjendje je ti t'ua përkujtosh atë? Vetëm te Zoti yt është dijenia për 
të.” (En-Naziat, 42-44) 

Momentin e ndodhisë së kiametit e di vetëm All-llahu. 
Por, çfarë dobie do të keni nëse e dini se kur do të ndodhë 
ajo, ndërsa ju nuk jeni të përgatitur për të? Jeta vazhdon 
pandërprerë, kurse vdekja është një pikë ndarëse mes jetës së 
parë dhe të dytë. Ditën e Takimit do ta mësojmë vlerën e 
kësaj bote: “Ditën kur ta përjetojnë atë, atyre (idhujtarëve) do t'u 
duket sikur nuk kanë jetuar më shumë se një mbrëmje ose një mën-
gjes të saj.” (En-Naziat, 46) 

Suretu Abese 
Rrudhi vetullat 

 
Një ditë i Dërguari i All-llahut s.a.v..s po u bënte thirrje në 

Islam krerëve kurejshitë, me shpresë se ky grup i vogël do të 
kishte influencë të jashtëzakonshme te anëtarët e tjerë, shkurt, 
nëse këta përqafonin Islamin, të tjerët do t`i ndiqnin. Në bisedë 
e sipër tek i Dërguari erdhi i verbri Abdull-llah ibn Ummi Mek-
tum, i cili kërkoi të bisedonte me Pejgamberin. I Dërguari s.a.v.s. 
u zu ngushtë, u vrenjt, i rrudhi vetullat dhe vazhdoi prapë bise-
dën me parinë idhujtare! Në ato momente zbriti surja përkatë-
se e quajtur surja Abese. Ajetet e para të kësaj sureje flasin mu 
për atë që kishte ndodhur më parë mes të Dërguarit dhe Abdull-
llah ibn Ummi Mektumit: “Ai vrenjti (fytyrën) dhe u kthye. Ngase 
atij i erdhi i verbri. E ku mund ta dish ti, ndoshta ai do të pastrohet. 
Apo do të këshillohet dhe këshilla do t'i bëjë dobi!” (Abese, 1-4)  

I Dërguari fisnik e dëgjoi me vëmendje të plotë këtë qor-
tim (vërejtje). Pas kësaj, ai u tregua mjaft mirëpritës ndaj 
Abdull-llah ibn Ummi Mektumit. Shumë herë thoshte:  

ي. بَِ�ي فِيھِ رَّ�ِ
َ
 مَرْحَبًا بِمَنْ عَات

“Mirë se vjen ai për të cilin më ka qortuar Zoti im”, ndërsa kur 
i Dërguari nuk ishte në Medinë - pas hixhretit - për zëvendës 
që do të kujdesej për Medinën e caktonte pikërisht Abdull-
llah ibn Ummi Mektumin derisa të kthehej!! 

Më pas surja e ndershme vazhdon ta shpjegojë natyrën 
dhe esencën e misionit Hyjnor: ato janë ajete dhe fakte Hyj-
nore të cilat dëgjohen, janë fletë të çmueshme të cilat lexohen 
e barten në duar të udhëtuesve, engjëjve udhëtues mes 
All-llahut e njerëzve, nga të nderuar e të ruajtur, shkruesit e 
shpalljes dhe ata që e nxënë atë në mend. Ai që merr kum-
timin e kësaj shpalljeje, duhet ta shqyrtojë atë me vëmendje, 
ta kuptojë mirë dhe të mbështetet në rrugën e All-llahut dhe 
të përgatitet për takim me Të!! Vallë, sa njerëz mendojnë 
kështu? A janë të shumtët të këtillë? 

Është e vërtetë se në kohën moderne ka shumë njerëz me 
mendje të fjetur, që nuk dinë se si kanë ardhur në këtë botë! 
A thua nuk e dinë se njeriu filloi nga një pikë uji (lëngu) e 
pastaj u zhvillua dhe u rrit deri sa u bë i përsosur dhe i bukur?! 
Kush bëri që një lëng i tillë të shndërrohet në krijesë të për-
sosur e që kësaj krijese i dha edhe formën më të bukur? 

Si është e mundur që njeriu ta ketë harruar Zotin e tij, si 
është e mundur që njeriu ta ketë harruar Zotin i cili kujdeset 
për të gjitha punët e tij, Zotin i cili i jep ditë e natë dhunti dhe 
begati të panumërta? 

“Qoftë mallkuar, njeriu, sa mohues i fortë është ai! Po prej çka e 
krijoi Ai atë. Atë e krijoi prej një pike uji dhe e përgatiti. Pastaj atij 
ia lehtësoi rrugën. Mandej atë e bëri të vdesë dhe atij i bëri varr (të 
varroset). Pastaj kur të dojë Ai e ringjall atë.” (Abese, 17-22) 

Njeriu i harron të gjitha këto, ai mendon vetëm për arritjen 
e qëllimeve të tij të kësaj bote dhe përmbushjen e interesave 
të tij. 

Por, a thua ka arritur t`i përmbushë detyrat dhe obligimet 
që i pati ndaj Zotit: “Jo! Ai nuk zbatoi atë që urdhëroi Ai.” 
(Abese, 23)  

Polemika me jobesimtarët zhvillohet gjithnjë rreth ringjall-
jes dhe llogarisë. Ata besojnë vetëm në botën e tyre konkrete 
dhe prezente. Kur`ani famëlartë erdhi me një nga argumentet 
e njohura të cilat e dëshmojnë ndodhinë e ringjalljes me 
qëllim që jobesimtarët të binden në Zotin e tyre dhe të merren 
me përgatitjen për takimin që do ta kenë me Të. All-llahu i 
Madhëruar thotë: “Njeriu le të shikojë ushqimin e vet. 

Ne lëshuam shi të mjaftueshëm. 
Pastaj e çamë tokën sipas nevojës së bimës,  
Dhe bëmë që në të të mbijnë drithëra 
Edhe rrush e perime,  
Edhe ullinj e hurma,  
Edhe kopshte të dendura,” (Abese, 24-30) 
A thua si janë krijuar këta kallinj plot kokrra drithi dhe 

këto vile të bukura rrushi? Si ndodhi që në frytet e tyre të 
shpërndahet shija e ëmbël, aroma e bukur dhe e këndshme? 
Krijuesi i të gjitha këtyre gjërave nga dheu dhe plehrat e kaf-



M U H A M M E D  E L - G A Z A L I    K O M E N T I  T E M A T I K  I  K U R ` A N I T  F A M Ë L A R T Ë  

m 832 M 

shëve është Ai i cili do t`i ringjallë trupat e njerëzve për herë 
të dytë e pastaj çdo njeri do ta prezantojë atë që e ka punuar, 
çdo njeri do ta shohë atë me të cilën ka ardhur tek All-llahu i 
Madhëruar. 

All-llahu i Madhëruar thotë: “E kur të vijë ushtima (krisma e 
kiametit); 

Atë ditë njeriu ikën prej vëllait të vet,  
Prej nënës dhe prej babait të vet,  
Prej gruas dhe prej fëmijëve të vet. 
Atë ditë secilit njeri i mjafton çështja e vet.” (Abese, 33-37) 
Njerëzit, duke qenë të preokupuar me çështjet e kësaj jete 

dhe horizontet e tyre të ngushta, nuk do ta shohin as xhene-
tin as xhehenemin, as llogarinë, dënimin dhe shpërblimin: 
“Atë ditë do të ketë fytyra të shndritura, të buzëqeshura e të gëzu-
ara. Atë ditë do të ketë edhe fytyra të pluhëruara, që i ka mbuluar 
errësira e zezë.” (Abese, 38-41)  

Brengos fakti se me gjithë përparimin e lartë shkencor, 
njeriu vazhdon ta hulumtojë vetëm vendin e tij duke mos 
dashur të dijë se ç`ka pas kësaj jete. Prandaj, bisedën rreth 
jetës së ahiretit e konsideron të pamundshme dhe nuk merr 
guximin që ta shtrojë këtë bisedë në tubime serioze. Ai vazh-
don ta refuzojë shqyrtimin serioz të çështjeve që kanë të bëjnë 
me botën metafizike. 

Suretu Et-Tekvir 
Errësimi i diellit 

 
Surja Et-Tekvir fillon me dymbëdhjetë ajetet për ngjarjet 

që do ta ndjekin ndodhinë e Kiametit (kataklizmit) si dhe 
kthimin e njerëzve tek Zoti i tyre dhe llogarinë madhore dhe 
të rëndësishme. 

1. “Kur dielli të jetë mbështjellë.” Do të thotë: do të ndërpritet 
ndriçimi i tij dhe do të mbretërojë errësira. 

2 - “Dhe kur yjet të kenë rënë.” Kur yjet shkapërderdhen, bien 
me shpejtësi dhe e humbin rendin e tyre të caktuar kozmik. 

3 - “Dhe kur kodrat të kenë udhëtuar.” Kur kodrat të jenë bërë 
pluhur në ajër.  

4 - “Dhe kur devetë e shtrenjta të lihen pa bari në fushë.” Kur ato 
lihen pa kujdes, ose kur qielli nuk lëshon shi, kurse retë thahen.  

5 - “Dhe kur egërsirat të jenë bashkuar.” Kur ato do të dalin 
nga vendet e tyre të largëta. 

6 - “Dhe kur detet të vlojnë si zjarr i flakëruar.” Kur detet 
dalin nga shtrati i tyre dhe i vërshojnë brigjet, i largojnë kaf-
shët dhe njerëzit.  

7 - “Dhe kur shpirtrat të jenë bashkuar.” Kur shpirtrat u kthe-
hen trupave fill pasi më parë ishin ndarë për një kohë të cak-
tuar e të shkurtër. 

8 - “Dhe kur të pyeten ato vajza të varrosura të gjalla. Për çfarë 
mëkati ato janë mbytur.” Ky është fillimi i gjykimit dhe marrjes 
në pyetje për krimet të cilat i kanë bërë njerëzit. 

9 - “Dhe kur fletushkat të jenë shpaluar.” Çdo njeri do të vijë 
për t`i prezantuar punët e tij të bëra në këtë botë.  

10 - “Dhe kur qielli të mënjanohet.” Kur do të shlyhen të 
gjitha shenjat dhe karakteristikat e tij. 

11 - “Dhe kur xhehenemi të jetë ndezur fort.” Për t`i pranuar 
kriminelët. 

12 - “Dhe kur xheneti të jetë afruar.” Kur xheneti afrohet 
pranë besimtarëve me dhuntitë dhe të mirat e tij. 

“Atëbotë njeriu do të dijë se çka ka ofruar (të mirë ose të keqe).” 
(Et-Tekvir, 14) 

Këto ajete i shtrojnë në një formë të shkurtër gjërat që do të 
ndodhin pak para Kiametit dhe ndarjes së njerëzve sipas asaj 
që e merituan (sipas veprave të tyre). 

Pavarësisht nga fakti se toka është një ndër planetët më të 
vegjël të cilët i takojnë sistemit diellor, pavarësisht nga fakti 
se vetë sistemi diellor është një gjë e imët në krahasim me 
universin (gjithësinë), planeti tokë në vete e mban njeriun 
(llojin njerëzor) për të cilin posedon dhe shfaq respekt të ve-
çantë, njeriun për gabimet e të cilit kërkojnë ditë e natë falje 
engjëjt e lartë fisnikë, bartësit e Arshit të madh. Ky është 
njeriu të cilin e rrethojnë dhuntitë e mëdha Hyjnore, por 
megjithëkëtë ai edhe më tutje mbetet në lidhje joserioze dhe 
jostabile me Zotin e tij, kurse në anën tjetër shpreh mosmirë-
njohjen e duhur ndaj Tij. Po në këtë sure All-llahu i Madhë-
ruar u përbetohet yjeve të cilat i nënshtrohen urdhrit të Tij, se 
Kur`ani është i vërtetë dhe se Muhammedi është i Dërguar që 
ta kumtojë këtë libër, që në thelb është udhëzim dhe mëshirë 
nga ana e All-llahut: “Betohem fuqimisht në yjet që tërhiqen (di-
tën, e ndriçojnë natën), Që udhëtojnë e fshihen (si dreri në strofkë), 
Pasha natën kur ajo ia beh me errësirë. Pasha agimin kur ia shkrep! 
S'ka dyshim se ai (Kur'ani) është thënie e të Dërguarit fisnik (që e 
pranoi prej Zotit).” (Et-Tekvir, 15-19)  

Ky është përbetim në emër të madhështisë së gjithësisë 
dhe madhësisë së shpalljes, sepse gjithësia dhe shpallja flasin 
dhe e dëshmojnë All-llahun e Madhëruar: e para është shenjë 
që hesht, ndërsa e dyta shenjë që flet. 

Kur`ani është libri i vetëm, leximi i të cilit të bën ta ndjesh 
lidhjen e thellë mes tokës dhe qiellit, si dhe mes këtyre dhe 
gjithë krijesave të tjera (planeteve dhe gjithësisë). Njëherësh 
është edhe libër që i vendos qartë lidhjet e thella mes gjithë 
këtyre dhe Krijuesit Madhështor. 

Ajetet e sures Et-Tekvir i përmendin edhe melekun Xhibril 
–ruh el-kudus- duke bërë të ditur se ai është engjëlli më i 
favorizuar tek All-llahu dhe se tek Ai e meriton vendin më të 
lartë të robit besnik: “Që është i fortë dhe që ka vend të lartë te 

Zoti i Arshit. Që është i respektuar atje (në mesin e engjëjve) dhe 
besnik.” Et-Tekvir, 20-21) 

Ky është meleku Xhibril i cili e barti shpalljen me besnikëri 
të plotë te Muhammedi, kurse ky e pranoi dhe e kumtoi atë 
me po të njëjtën besnikëri. Muhammedi s.a.v.s. u pajis me 
natyrën dhe shpirtin e kësaj shpalljeje, e përvetësoi dhe i 
absorboi të gjitha porositë, mësimet dhe vlerat e larta morale 
të saj, me të u bëri ballë të gjithë kundërshtarëve, atyre që e 
mohuan atë dhe atyre që e kundërshtuan. Po me këtë shpallje 
Muhammedi s.a.v.s. e themeloi shtetin islam i cili u shtri në 
Lindje dhe Perëndim. 

Surja Et-Tekvir bën pjesë në suret e para të zbritura, por 
edhe pse është kështu, ajo e konfirmon qartë karakterin uni-
versal të këtij misioni Hyjnor dhe se grupi i cili e kundër-
shton dhe mohon karakterin e tillë të kësaj shpalljeje është 
vetëm një grup i cili bën një pengesë tejet të parëndësishme: 
“Pra, ku jeni, kah shkoni? Ai (Kur'ani) s'është tjetër pos këshillë 
për njerëzit! Për atë nga mesi që dëshiron të gjendet në të vërtetën.” 
(Et-Tekvir, 26-28) 

Njeriu është i detyruar ta mbjellë farën e shëndoshë, ai 
duhet të jetë i bindur se All-llahu është Ai i cili më vonë do ta 
kultivojë farën e tij të mbjellë. Nuk ndodh dikush të mbjellë 
mollë, e pastaj All-llahu të bëjë të dalë qepë!! Çdonjëri do ta 
vjelë vetëm atë që e ka mbjellë. 

Suretu El-Infitar 
Çarja e qiellit 

 
Në jetën e kësaj bote qëllon t`i thuhet njeriut: Shiko lartë 

në qiell: “Në krijimin e Mëshiruesit nuk mund të shohësh ndo-
një kontrast, andaj, drejto shikimin: a sheh ndonjë çarje?” (El-
Mulk, 3) 

I tërë qielli duket i përsosur! Yjet udhëtojnë gjithnjë, ato 
nuk ndalen e as që pushojnë ndonjëherë. 

Mirëpo, në çastin e kataklizmit të madh (kiametit) çdo gjë 
do të ndryshojë. All-llahu i Madhëruar thotë: “E kur të çahet 
qielli. Dhe kur të shkapërderdhen yjet. Dhe kur të përzihen detet. 
Dhe kur të trazohen varret. Atëbotë secili njeri e di se çka ka 
punuar dhe çka ka lënë pa punuar!” (El-Infitar, 1-5) 

Të hapurat dhe të çarat do ta kaplojnë çdo horizont të 
gjithësisë dhe botës. Yjet do të shkapërderdhen dhe nuk do të 
jetë e mundur t`i udhëheq një rend i mirëfilltë i cili atëbotë 
nuk do të ekzistojë. Edhe detet e oqeanet do të dalin nga 
shtrati i tyre, do të vërshojnë brigjet. Banorët e varreve përga-
titen për të dalë jashtë, ata i ka mbuluar shqetësimi dhe hutia, 
ndiejnë vetëm brengë dhe frikë. 

Le ta dëgjojmë këtu një qortim plot shqetësim: “O ti njeri 
po ç'të mashtroi ty kundrejt Zotit tënd që është bujar e i urtë? I cili 
të krijoi, të përsosi dhe të drejtoi. Të dha formën që Ai dëshiroi!” 
(El-Infitar, 6-8)  

O njeri, çfarë bëre dje? Çfarë ke përgatitur për të nesërmen 
që vjen? Për të nesërmen e cila asnjëherë nuk mbaron? A nuk 
është e vërtetë se mësimet dhe porositë e All-llahut ishin dhe 
janë gjërat më të lehta për njeriun?! Por, njeriu vazhdon të 
jepet e të rend pas epsheve të tij si shigjeta nga harku, ndërsa 
kur obligohet me faljen e namazit apo xhihadit, përnjëherë 
shtanget, ndihet i lodhur, e zvarrit atë dhe nuk e bën! 

Bota e Ahiretit do të jetë për shumë njerëz befasi e hidhur: 
“Jo, nuk është ashtu. Ju përgënjeshtroni Ditën e Përgjegjësisë. 

Kurse ndaj jush janë përcjellësit! Janë shkrues të ndershëm te 
All-llahu. Ata e dinë se çka punoni.”(El-Infitar, 9-12) 

Engjëjt përcjellës janë shkrues të ndershëm të cilët e kanë 
shënuar çdo gjë nëpër shkresat e tyre, me qëllim që njeriu të 
ballafaqohet me tërë atë që e ka punuar dhe tërë atë që e ka 
lënë prapa. Ata janë engjëj të ndershëm që nuk dinë të shë-
nojnë diç më pak apo më shumë. Më pas, të gjitha krijesat 
do të orientohen në vendbanimet e tyre të ardhshme e të 
përhershme: “E s'ka dyshim se të mirët janë në kënaqësinë e 
përjetimeve (në xhenet). Dhe se mëkatarët janë në xhehenem.” (El-
Infitar, 13-14) 

Suretu El-Mutaffifin 
Mashtruesit në masë dhe peshojë 

 
Surja El-Mutaffifin, e cila vjen menjëherë pas sures El-Infi-

tar, duket si një plotësim i saj, ajo i shkoqit qartë dhe në hollësi 
lidhshmëritë dhe marrëdhëniet e fuqishme dhe të pandara 
mes punës dhe shpërblimit. Këto lidhshmëri nuk mund t`i 
ndërpresë as parafytyrimi i gabuar që e kanë muslimanët për 
to. Këtu kemi të bëjmë me shumë individë egoistë të cilët 
mendojnë vetëm për përmbushjen e nevojave dhe kërkesave 
të tyre vetjake, edhe kur ato, në fakt, janë të pamerituara dhe 
të paligjshme. Këta nuk çajnë kokë për nevojat dhe kërkesat e 
të tjerëve, as për të drejtat që ata i meritojnë, kërkesat e tyre 
nuk merren në konsideratë edhe pse janë të ligjshme. Këta in-
dividë egoistë vazhdojnë ditë e natë të bredhin nëpër qytete 
dhe fshatra si kafshë apo egërsira të pangopura të cilat e hanë 
mendjen vetëm te gjërat që ua ka ënda. 

Surja El-Mutaffifin i përshkruan këta duke thënë: “Ata që 
kur matin prej njerëzve, për vete e plotësojnë, E kur u matin të 
tjerëve ose u peshojnë, u lënë mangët.” (El-Mutaffifin, 2-3)  

Veprimi i tyre i pandershëm nuk ka të bëjë vetëm me shitjen 
dhe blerjen, por edhe me format e tjera në jetën e përditshme. 

Ka shumë njerëz të cilët i çmojnë dhe i vlerësojnë vetëm 
pronat e tyre që i posedojnë, kurse të gjitha pronat e tjera i 
quajnë të pavlefshme dhe të parëndësishme. Nuk është e 
mundur që jeta të ecë në një rrugë të mirëfilltë dhe të mbarë 
me kësisoj ndjenjash kontradiktore dhe destruktive, e aq më 
pak me tendenca të cilat të vetmin preokupim e kanë përm-
bushjen e pasioneve individuale dhe egoiste.  

Kur`ani famëlartë ua drejton këtë vërejtje të qartë njerëzve: 
“E atyre që nuk besojnë në Botën e Ardhme, Ne ua kemi hijeshuar 
veprat ndaj dhe ata bredhin. Të tillët janë ata që u takon dënimi më 
i rëndë dhe mu ata do të jenë më të dëshpëruarit në Botën tjetër.” 
(En-Neml, 4-5)  

Besimi në All-llahun dhe Ditën e Gjykimit i mbron njerëzit 
nga vlerat dhe sjelljet e tilla të ulëta, ua mban duart dhe nuk 
u lejon që të bëjnë padrejtësi, sidomos e mbron ndërgjegjen. 
Mu për këtë All-llahu i Madhëruar në këtë sure thotë: “A nuk 
e dinë të tillët se kanë për t'u ringjallur? Në një ditë të madhe. Në 
ditën kur njerëzit ngrihen (prej varreve) për të dalë para Zotit të 
botëve.” (El-Mutaffifin, 4-6) 

Sidoqoftë, të ardhmen e njerëzve tek All-llahu nuk e konfir-
mojnë thëniet e pamenduara dhe të pakuptimta e as pengesat 
e vëna në rrugë. Të ardhmen e tyre e konfirmojnë dhe për-
caktojnë qartë plan-programet e jetës, të përpiluara me urtësi 
dhe në mënyrë të saktë, por edhe vlerat e larta të paluhatsh-
me. Gabimet e paqëllimta i falen besimtarit të sinqertë, ndër-
sa plan-programet e falsifikuara dhe destruktive të jetës janë 
bazë e shkatërrimit. I Dërguari Muhammed s.a.v.s. thotë:  

بِھِ نُ 
ْ
ل
َ
تَتْ ِ�� ق

ْ
 نُك

ً
طِيئَة

َ
 خ

َ
أ
َ
ط

ْ
خ

َ
ا أ

َ
عَبْدَ إِذ

ْ
بُھُ إِنَّ ال

ْ
ل
َ
بَ سُقِلَ ق

َ
فَرَ وَ ثا

ْ
زَعَ وَ اسْتَغ

َ
ا هُوَ ن

َ
إِذ

َ
تَة ٌسَوْدَاءُ ف

ْ
ك

 بَلْ رَ 
َّ
لا

َ
الَ اللهُ فِيھِ: ك

َ
ذِي ق

َّ
انُال لِكَ هُوَ الرَّ

َ
بَھُ وَ ذ

ْ
ل
َ
وَ ق

ُ
عْل

َ
ى � إِنْ عَادَ زِ�دَ فِ�َ�ا حَ�َّ

َ
انُوا  ف

َ
وِ�ِ�مْ مَا �

ُ
انَ عَ�َ� ُقل

سِبُونَ... 
ْ
 يَك

“Kur besimtari bënë një mëkat, në zemrën e tij shënohet 
një pikë e zezë. Nëse ky largohet dhe kërkon falje nga ky ga-
bim, zemra e tij pastrohet. Por, nëse edhe më tej bie në mëkat, 
pikat e zeza edhe zmadhohen e zgjerohen derisa e përfshinë 
tërë zemrën e tij.” 

Mu kjo është njolla e përmendur në këtë sure: “Jo, nuk është 
ashtu! Por të këqijat që i punuan, zemrat e tyre ua mbuluan. Jo dhe 
jo! Atë ditë do të jenë të penguar prej (ta shohin) Zotit të tyre. 
Pastaj ata do të hyjnë në xhehenem.” (El-Mutaffifin, 14-16) 

Hasan el-Basriu thotë: “Të mbuluarit e zemrës është rezul-
tat i mëkatit që bie mbi mëkat, derisa ta verbërojë zemrën e 
pastaj të vdesë.” 

Dyert e qiellit (të mirat) nuk hapen kurrë për ata që gjatë 
jetës së tyre përvetësojnë vlera të ulëta, kurse në këtë botë 
jetojnë sikur insektet nëpër vrima. Këta asnjëherë nuk ten-
tuan të ngrihen lart, asnjëherë nuk u orvatën të arrijnë epërsi 
në këtë botë, e si pra të ngrihen? Këta nuk u përpoqën t`i për-
vetësonin vlerat dhe principet e larta morale, andaj jetuan 
inferiorë dhe në mënyrë të pandershme. Surja përkatëse 

thotë: “Jo, të mos rrinë gafil! Se shënimet e veprave të mëkatarëve 
janë në Sixhxhin (në një libër shënimesh të të këqijave më të 
dëmshme). E, ku e di ti se ç'është Sixhxhin-i? Ai është një libër i 
qëndisur (në një qeli në fund të burgut). Atë ditë është shkatërrimi 
për gënjeshtarët.” (El-Mutaffifin, 7-10) 

Në anën tjetër, ata që bartën i vështirësitë e pastrimit të 
shpirtit, të jetës së ndershme dhe obligimet që dalin nga 
devotshmëria e përkushtuar ndaj All-llahut.....ata të cilët e 
ndihmuan dhe përkrahën të vërtetën, si dhe i duruan të 
gjitha vështirësitë e saj, për ta do të vlejë diçka tjetër: “Jo, nuk 
janë të njëjtë! Se libri i të mirave gjendet në Il-lijjunë! E ku e di ti se 
çka është Il-lijjunë? Është një libër i qëndisur qartë. Të cilin e 
dëshmojnë engjëjt që janë më të afërmit. E s'ka dyshim se vepërmi-
rët janë në përjetime e kënaqësi (në xhenet). Të mbështetur në 
kolltukë vështrojnë. Në fytyrat e tyre mund të kuptosh kënaqësinë e 
përjetimeve.” (El-Mutaffifin, 18-24) 

Pionerët e parë të Islamit i zbukuronte shkëlqimi i dritës së 
sinqeritetit, besnikërisë dhe mburrjes (krenarisë) për besimin 
që e kishin, por numri i tyre u zvogëlua, ndërkaq edhe fuqia 
e armatimit u dobësua, andaj edhe ranë pre dhe viktimë e 
kundërshtarëve të Islamit. Sidoqoftë, All-llahu i Madhëruar i 
shpërbleu me një përfundim fatlumtur, ata u shpërblyen me 
shumë të mira për hir të durimit ndaj ofendimeve dhe për-
qeshjeve të panumërta të armikut, u shpërblyen me nektarin 
më të mirë dhe me vendin më të dashur (xhenetin). 

Surja vazhdon dhe thotë: “Janë mëkatarët që i përqeshnin ata 
që besuan. Dhe kur kalonin (besimtarët) pranë tyre (idhujtarëve), 
ata ia bënin me sy njëri-tjetrit. E kur ktheheshin te familjet e veta, 
ktheheshin të kënaqur.” (El-Mutaffifin, 29-31) 

Një skenë e tillë mbase është duke u përsëritur edhe në 
kohën tonë moderne, jobesimtarë dhe ateistë i përqeshin dhe 
etiketojnë besimtarët e sinqertë, ndërsa nëpër ndejet e tyre 
shpifin lloj-lloj anekdotash! Një gjë e tillë nuk nxit aspak 
habinë time! 

Kjo ndodh ngase besimtarët e parë përfaqësonin gjenera-
tën e cila përbëhej nga individë me mendje të lirë dhe zemër-
gjerë, të cilët ishin në vendet publike, tregjet dhe fushat e luf-

tës mu sikur xhindet e Sulejmanit. Në çdo vend ata e shfaq-
nin dritën e besimit të tyre. Fitoret e tyre i dhanë frytet më të 
mëdha për njerëzin, civilizimin më madhështor njerëzor dhe 
jetën më të bujshme që deri në atë kohë nuk ishte parë.  

Gjeneratat e mëvonshme të cilat sot e bartin Islamin, janë 
si pasardhësit e një njeriu gjeni nga i cili e kanë trashëguar 
famën, por jo edhe talentin e tij. Këta nuk do të jenë të aftë ta 
prezantojnë Islamin, sepse nuk ia dolën të pastronin jetën e 
tyre individuale e shoqërore, këta nuk janë të aftë të ngrihen 
lart përmes Islamit.  

Sot besimtarët e vërtetë dhe të sinqertë (në radhë të parë 
thirrësit e sinqertë muslimanë) janë të sulmuar nga dy fronte: 
fronti nga i cili nisen nuk është aspak më i ndershëm se fronti 
që e synojnë. 

Suretu El-Inshikak 
Çarja e qiellit 

 
“Kur të çahet qielli. T'i bindet urdhrit të Zotit të vet, ashtu si i 

takoi.” (El-Inshikak, 1-2) 
Ne mendojmë se qielli është vetëm një kupë e kaltër që 

ndodhet mbi ne. Ne pothuajse nuk dimë gjë për strukturën e 
saj e as për format e jetës të cilat mund të ekzistojnë në të, për 
banorët dhe karakterin e jetës në të. All-llahu i Madhëruar na 
lajmëron se qielli do të pëlcasë (çahet), lajmërim ky i vërtetë 
që do të ndodhë Ditën e Kiametit. Gjithashtu do të çahet toka 
dhe do të nxjerrë jashtë gjithë ç`ka brenda, qoftë ajo me vlerë 
apo pa vlerë. All-llahu i Madhëruar na lajmëron se në fillim 
të krijimit, tokës dhe qiellit iu tha: “Mandej e mësyu qiellin 
(krijimin e qiellit) e ai ishte tym (mjegullnajë, materie e parë) dhe 
atij e edhe tokës i tha: “Qasuni urdhrit Tim me dëshirë ose me dhunë!” 
Ato të dyja thanë: “Po i qasemi me dëshirë!” (Fussilet, 11)  

Edhe në mbarim të botës, toka dhe qielli do t`i përgjigjen 
urdhrit të All-llahut. Mbi këtë All-llahu i Madhëruar thotë: 
“T'i bindet urdhrit të Zotit të vet, ashtu si i takoi.” (El-Inshikak, 2)  

Ajeti në fjalë njofton për dëgjueshmërinë e tokës dhe të 
qiellit ndaj urdhrit të All-llahut. Po ç`u mbetet tjetër veç 
dëgjueshmërisë dhe nënshtrimit?! 

“O ti njeri, vërtet ti përpiqesh me një përpjekje të madhe që çon 
te Zoti yt, e atë (përpjekje) do ta gjesh.” (El-Inshikak, 6) 

Jeta e kësaj bote për njeriun ishte vërtet një jetë e karak-
terizuar me plot obligime dhe sprova serioze e të rënda, 
ndërsa njeriu duhet të zgjedhë. 

Njeri! Shiko përpara. Cilën rrugë do ta ndjekësh? Janë dy 
rrugë të ndryshme. Njëra rrugë është e drejtë, kurse tjetra e 
shtrembër! 

“E sa i përket atij që libri i vet i jepet nga e djathta, Ai do të 
llogaritet me një llogari të lehtë, Do të kthehet te familja e vet i 
gëzuar. E sa i përket atij që libri i vet i jepet pas shpinës, Ai do t'i 

ndjellë vetes shkatërrim, Dhe do të hyjë në zjarr të ndezur fort.” 
(El-Inshikak, 7-12) 

“Disave libri do t`u jepet pas shpine” do të thotë se këta do të 
marrin librin e tyre me dorë të majtë pas shpine, sikur All-llahu e 
urren dhe nuk do ta shikojë fytyrën e tij!! Kjo ngase në këtë botë ai e 
mohonte Atë, hidhte poshtë shpalljen e Tij, nuk çante kokën veçse 
për materien: “Po, se, vërtet Zoti i tij gjithnjë e ka parë atë.” (El-
Inshikak, 15) 

Zoti i tij e dinte fort mirë se çfarë punonte ai, i dinte të 
gjitha punët e tij! 

Më tej surja përkatëse e përmban betimin në fenomenet 
natyrore: “Betohem në kuqërrimin e horizontit pas perëndimit, 
Dhe në natën dhe çka ajo tubon, Dhe në hënën kur ajo është e plotë. 
Ju patjetër do të përjetoni gjendje pas gjendjeje.” (El-Inshikak, 17-19) 

Interpretimi im personal i këtyre ajeteve - nëse është i 
saktë, atëherë lavdërimi dhe mirënjohja i takon All-llahut, 
por nëse nuk është i saktë, atëherë është produkt imi dhe 
kërkoj falje nga ana e All-llahut – ka të bëjë me aludimin në 
historinë e muslimanëve dhe me atë që do t`i kaplojë ata: 
vështirësitë, lehtësimet, disfatat dhe fitoret. 

Në këtë përfundim kam ardhur duke e shqyrtuar hadithin 
e Tirmidhiut të cilin e transmeton Ebu Seid el-Huderiu r.a. 
dhe thotë:  

َ
ة
َ
مَ يَومًا صَلا

َّ
يْھِ وَ سَل

َ
� اللهُ عَل

َّ
� بِنَا رَسُولُ اللهِ صَ�

َّ
الَ صَ�

َ
دْرِيِّ ق

ُ
خ

ْ
ِ�ي سَعِيدٍ ا�

َ
َ�َ�ارٍ  عَنْ أ

 
َ
ل
َ
طِيبًا ف

َ
امَ خ

َ
مَّ ق

ُ
ھُ ث

َ
ھُ مَنْ حَفِظ

َ
ا بِھِ، حَفِظ

َ
َ�َ�ن

ْ
خ

َ
 أ

َّ
اعَةِ إِلا مِ السَّ

َ
ونُ إِ�َ� قِيا

ُ
 يَ�

ً
يْئا

َ
سِيَھُ مَنْ  مْ يَدَعْ ش

َ
وَ �

عْمَلوُ 
َ
� 

َ
يْف

َ
نَاظِرٌ ك

َ
مْ ف

ُ
لِفَك

ْ
ضِرَة وٌَ إِنَّ اللهَ مُسْتَخ

َ
وَة ٌخ

ْ
نْيَا حُل الَ: إِنَّ الدُّ

َ
انَ فِيمَا ق

َ
سِيَھُ. وَ �

َ
انَ �

َ
نَ (...) وَ �

ا عَلِمَ 
َ
نْ يَقوُلَ ِبحَقٍّ إِذ

َ
اسِ أ  هَيْبَة اُلنَّ

ً
 يَمْنَعَنَّ رَجُلا

َ
 لا

َ
لا

َ
الَ: أ

َ
تَفِتُ ھُ فِيمَا ق

ْ
ل
َ
نَا ن

ْ
بوُ سَعِيدٍ وَ جَعَل

َ
الَ أ

َ
(...) ق

مَ 
َّ
يْھِ وَ سَل

َ
� اللهُ عَل

َّ
قَالَ رَسُولُ اللهِ صَ�

َ
يْئٌ؟ ف

َ
مْسِ هَلْ بَقِيَ مِْ�َ�ا ش نْيَا  إِ�َ� الشَّ مْ يَبْقَ مِنَ الدُّ

َ
ھُ ل  إِنَّ

َ
لا

َ
: أ

 
َ
مْ هَذ

ُ
مَا بَقِيَ مِنْ يَوْمِك

َ
 ك

َّ
ى مِْ�َ�ا إِلا ى مِنْھُ.فِيمَا مَ�ىَ ا فِيمَا مَ�ىَ  

“I Dërguari i All-llahut e fali namazin e ikindisë me ne, e pastaj 
u ngrit dhe filloi të na ligjërojë. Nuk la pa e përmendur asnjë nga 
ngjarjet që do të ndodhin deri në Ditën e Kiametit, e mbajti mend 
kush e mbajti, ndërsa e harroi kush e harroi. Ndër të tjera, ai tha: 
“Vërtet kjo botë është e këndshme dhe e bukur. All-llahu ju bëri ju 
të jeni mëkëmbës (përgjegjës) në të për të parë se si do të veproni. 
Pastaj i Dërguari s.a.v.s. tha: “Le të mos e pengojë njeriun frika e 
njerëzve që ta thotë të vërtetën nëse e di.” Ebu Seidi thotë se duke 

qenë i Dërguari i preokupuar edhe më tej me bisedën e tij madhë-
shtore, ne filluam të kthehemi nga dielli (duke pasur parasysh se 
dielli tashmë ishte duke perënduar), me qëllim që të shihnim nëse 
kishte mbetur kohë deri në fund të ditës. Atëherë Pejgamberi s.a.v.s. 
tha: “Ta dini se nga kjo botë s`ka mbetur më shumë se që ka mbetur 
nga dita në vijim.” 

Pjesa e cila ka mbetur para Ditës së Kiametit është historia 
jonë në skenën botërore. Kemi arritur në pjesën e fundit të 
ditës apo në perëndimin e diellit. Pyetja tejet e rëndësishme 
është: “A thua muslimanët arritën ta përmbushin obligimin e 
tyre ndaj misionit të tyre të shenjtë dhe misionit të tyre drejt 
njerëzisë?” A thua muslimanët arritën të ngrihen nga një 
shkallë në tjetrën, ta përmirësojnë gjendjen e tyre jetësore dhe 
jetën e tyre në përgjithësi? A thua muslimanët arritën të 
mësojnë dhe të marrin mësim nga e kaluara (historia)? 

Në Ditën e Gjykimit muslimanët do të pyeten për librin e 
tyre (Kur`anin); Pse nuk shfaqën respekt të duhur ndaj këtij 
libri (pse nuk e zbatuan atë) dhe pse nuk ia dolën që t`u jep-
nin të tjerëve një pasqyrë të bukur të Kur`anit? 

Surja përkatëse pyet: “E, çka kanë ata që nuk besojnë? Dhe 
kur u lexohet atyre Kur'ani, nuk përulen.” (El-Inshikak, 20-21) 

Suretu El-Buruxh 
Yjësitë 

 
“Pasha qiellin me plot yje.” (El-Buruxh, 1) 
Galaktikat (sferat) rreth të cilave sillen yjet dhe planetet. 
“Pasha ditën e premtuar.” (El-Buruxh, 2) 
Ditën e llogarisë. 
“Pasha atë që dëshmon dhe atë që dëshmohet!” (El-Buruxh, 3) 
All-llahu, engjëjt e Tij dhe të dërguarit do të jenë dëshmi-

tarë që do të dëshmojnë mbi njerëzit. 
“Mallkuar qofshin ata të zotët e hendeqeve.” (El-Buruxh, 4) 
Të mallkuar qofshin dhe u shkatërrofshin. 
Hendeqet ishin gropa të mbushura përplot lëndë djegëse 

në të cilat hidheshin dhe digjeshin besimtarët. Gjatë historisë 
njerëzore hasim shumë dëshmitarë të së vërtetës, ndërsa 
padrejtësia e dhunuesve s`ka fund. 

Gjatë jetës sime kam parë disa dëshmorë (shehidë) dhe, 
për çudi, në vetë natyrën e tyre kam parë se ata janë krijuar 
për këtë fat madhështor. Këta e urrejnë të pavërtetën dhe ata 
që e mbështesin atë. Flijimi i jetës për hir të së vërtetës për ta 
është gjë normale. Njërin prej tyre, në fill të vdekjes, e dëgjo-
va të thoshte: “Vdekja për hir të së vërtetës është thelbi i përjet-
shmërisë (jetës).” 

Para disa vjetësh më erdhën disa djem të rinj për t`u për-
shëndetur me mua para se të merrnin rrugën drejt fushës së 
betejës në Palestinë. Ata shkuan dhe nuk u kthyen më asnjë-
herë. Trimëria dhe heroizmi i tyre mbeti në kujtim të përher-
shëm kudo, ata s`i hiqte nga goja njeri që shkonte dhe vinte, 
askush që rrinte me ne dhe të tjerët që shkonin për të mos u 
kthyer më!! 

Më pas e lexova lajmin mbi gruan besimtare të cilën 
dhunuesit e kishin hedhur në hendek. Me të kishte qenë edhe 
fëmija i saj, ndaj ajo kishte nguruar, me siguri për shkak të tij. 
Por fëmija i kishte thenë: “Nënë, mos nguro, se ti vërtet je me 

të drejtën. Nëna besimtare ishte treguar e paluhatshme dhe 
ishte hedhur në zjarr.” 

Më tutje e lexova edhe lajmin mbi djaloshin e një besimtari 
i cili bëri punë të madhe për përhapjen e besimit të vërtetë. 
Djaloshi në fjalë u gjykua me vdekje. Mbreti i cili pretendonte 
se është zot, i kishte dërguar disa pasues me urdhër që ta 
zbatonin vendimin, mirëpo djaloshi kthehet tek mbreti dhe i 
thotë: “Zoti im më ka shpëtuar prej njerëzve të tu.” Mbreti 
dërgoi njerëz të tjerë, por ai shpëtoi edhe prej tyre. Përpjekjet 
vazhduan edhe më tej, por të gjithat dështuan! Më vonë, 
djaloshi iu drejtua mbretit dhe i tha: “Dëshiron vrasjen 
time?” “Po”, tha mbreti! Atëherë djaloshi tha: “Tuboi të gjithë 
banorët e vendit ndërsa mua më lidh pas një dege, e pastaj 
merr një shigjetë, drejtoje nga unë dhe thuaj: “Në emër të All-
llahut, Zotit të djaloshit.” 

Mbreti e gjuajti shigjetën dhe kështu e vrau djaloshin!! 
Mirëpo, mbreti nuk arriti të mësonte se me të e kishte mbytur 
edhe legjendën (kallëzimin) e pretendimit të vet se është zot. 
Budallai arriti ta kuptonte më në fund se ç`kishte bërë. Histo-
rianët tregojnë se pas kësaj që kishte ndodhur, mbreti në fjalë 
kishte urdhëruar të hapeshin hendeqe të cilat do të shërbenin 
për djegien e besimtarëve! 

All-llahu i Madhëruar thotë: “Të zjarrit me plot lëndë djegëse, 
Kur ata rrinin ulur rreth tij, Dhe dëshmonin atë që bënin me besim-
tarët. E nuk patën pse t'i urrenin, përveç që e besuan All-llahun, 
ngadhënjyesin, të lavdëruarin.” (El-Buruxh, 5-8)  

A thua sa individë dhe grupe vdiqën në rrugën e All-llahut 
e me këtë e përfituan shpërblimin e botës tjetër!? All-llahu i 
Madhëruar u kërcënohet tiranëve mekas me qëllim që të 
heqin dorë nga krimet e tyre: “Është i sigurt se ata që i sprovuan 
besimtarët dhe besimtaret dhe nuk u penduan; ata kanë dënimin e 
xhehenemit dhe dënimin e djegies.” (El-Buruxh, 10) 

Nuk ka dyshim se shpërblimi dhe ndëshkimi do të jenë 
sipas vlerës së punës apo krimit. 

Më pas kjo sure i vë në dukje disa nga atributet e All-llahut 
me qëllim që të pendohet ai i cili dëshiron të pendohet: “Është 
e vërtetë se goditja e Zotit tënd është e fortë. Në të vërtetë, Ai është 

që e fillon (krijimin) dhe e rikthen. Ai është që falë mëkatet, është i 
dashur.” (El-Buruxh, 12-15) 

Në kontekst të përmendjes së këtyre atributeve të All-llahut, 
surja flet për tiranët e mëparshëm dhe krimet e tyre. All-llahu 
i Madhëruar u dha kohë, pastaj ata e përjetuan ndëshkimin e 
dhembshëm të All-llahut të plotfuqishëm: “Edhe në këtë botë i 
kemi përcjellë ata me mallkim, kurse në Ditën e Kiametit ata janë të 
përbuzur.” (El-Kasas, 42) 

Ajo e cila na e tërheq vëmendjen në këtë kontekst është 
trajtimi i zullumqarëve si ushtri dhe ushtarë. 

“A të ka ardhur ty lajmi i ushtrive, Të faraonit dhe të Themudit?” 
(El-Buruxh, 17-18) 

Sot ekzistojnë ushtri të tëra të përgatitura ta shfarosin 
besimin islam dhe ata të cilët e ndjekin këtë besim. 

Suretu Et-Tarik 
Ylli ndriçues 

 
“Pasha qiellin dhe yllin ndriçues (të mbrëmjes)! E ku e di ti se 

çka është tariku - trokitësi? Ai është ylli që çan (errësirën me dritë).” 
(Et-Tarik, 1-3) 

Në universin e gjerë ekzistojnë plot planetë të errët, si 
toka. Ata janë të turbullt (të padukshëm), nuk shkëlqejnë dhe 
pa dritë. Në univers ka edhe plot yje, si dielli, plot dritë e 
shkëlqim. Ylli Trokitës (apo thënë ndryshe “Vizituesi i Natës”) 
të cilin arabët e identifikojnë me shprehjen Esh-shahid (që do 
të thotë “dëshmitari”) mund të jetë njëri nga këto yjet që 
paraqiten së bashku me të perënduarit e Diellit. Është e mun-
dur që kjo shprehje të nënkuptojë një grup yjesh që shndrisin 
dhe shërbejnë për orientim. 

“Nuk ka asnjë njeri që ndaj tij të mos ketë përcjellës.” (Et-Tarik, 4) 
Krijuesi i Madhërishëm nuk e ka të vështirë të caktojë 

përcjellës për çdo njeri që do ta shënojë çdo vepër që ai e bën 
apo e lë!! 

Surea Et-Tarik vazhdon të japë argumente për fuqinë e 
Krijuesit: “Le të shikojë njeriu se prej çka është krijuar? Ai është 
krijuar prej një uji që hidhet fuqishëm, E që del nga kurrizi i shpi-
nës dhe dërrasa e kraharorit” (Et-Tarik, 5-7)  

Detajet mbi krijimin e njeriut janë çështje të elaboruara në 
lëmin e shkencës së biologjisë. Para disa kohe lexova se disa 
shkencëtarë perëndimorë të fushës së embriologjisë qenkan 
pajtuar me Islamin kur paskan parë se me çfarë përpikërie 
Kur`ani flet për fazat dhe periudhat e krijimit të njeriut, gjë e 
cila nuk është përmendur në ndonjë libër më parë. 

Që të gjithë e dinë se fillimi i krijimit nis nga një pikë uji i 
cili kalon nëpër kanalet e urinës nën mbikëqyrjen e herdheve 
të ndërlikuara të lidhura ngushtë me sistemin nervor. 

Këtu është fillimi! Por, prej çka zhvillohet dhe formohet 
njeriu pasi të fillojë krijimi apo ekzistenca e tij? Nga ushqimet 

të cilat arrijnë nga të katër anët e botës (pesë kontinentet). 
Ushqimet të cilat i konsumon njeriu janë produkt i kontribu-
tit të përbashkët të të gjitha elementeve të botës, të reve të 
Lindjes dhe Perëndimit (shiut) dhe dheut të shumë vendeve 
apo krahinave të botës. 

Po t`i thuhet çdo grimce të mishit të trupit të njeriut, esht-
rave dhe flokëve të tij “kthehuni nga keni ardhur”, me siguri 
se do të ishin shpërndarë nëpër gjithë sipërfaqen e tokës. 

Mirëpo, njeriu është përbuzës dhe mosmirënjohës! Sido që 
të jetë, njeriu do t`i kthehet doemos llogarisë së tij përfun-
dimtare e cila për te është shumë e hidhur: “Ditën kur do të 
gjurmohen të fshehtat. E ai (njeriu) nuk ka as forcë as ndihmëtar.” 
(Et-Tarik, 9-10) 

Surja edhe më tej e ndjek kontekstin e fuqisë së lartë 
sublime. Ajo e vë në dukje tokën që çahet, qiellin që lëshon 
shi, farat dhe frytet të cilat rriten, piqen dhe mblidhen, shpër-
ndahen aty e këtu. 

I biri i Ademit, i cili kur lindi peshonte vetëm ca kilogra-
më, sot është bërë me peshë të rëndë, në trupin e tij vërehen 
muskuj dhe gjymtyrë të përsosura! 

Vallë, kush e shndërroi këtë peshë të lehtë në peshë të rën-
dë? Kush i shndërroi bimët dhe kafshët në trup, në lëkurën e 
të cilit është shpërndarë sistemi nervor i ndjenjave dhe i të 
menduarit? Kush tjetër pos All-llahut! 

Pra, kemi të bëjmë me shumë të mjerë që bëjnë zhurmë 
nëpër revista dhe gazeta të ndryshme duke thënë: Larg këtyre 
fetarëve! 

Çfarë jeni duke thënë? 
Se asgjëja është burimi i tërë ekzistencës (zeroja)? A ky 

është produkti i të menduarit tuaj? Sa mjerim! Po si është e 
mundur të krijohet diçka (të ekzistojë) nga asgjëja?! 

Unë nuk njoh më mosmirënjohës se njeriu! 
“Nuk është ai i parëndësishëm (lojë e kotë)! Ata vërtet bëjnë 

kurthe. Po edhe Unë përgatis dështimin e kurtheve të tyre! E ti 
jobesimtarëve jepu afat, afatizoi ata pak.” (Et-Tarik, 13-17) 

Suretu El-A`La 
I Lartmadhëruari 

 
“Madhëroje larg të metave Zotin tënd, më të lartësuarin! I cili 

krijoi dhe përsosi, Dhe i cili përcaktoi e orientoi.” (El-A`la, 1-3) 
Ajetet e para të kësaj sureje e tregojnë madhështinë dhe 

lartmadhërinë e All-llahut. Në momentin kur ne e përmendin 
All-llahun – i Lartëmadhëruar qoftë emri i Tij – e kemi para-
sysh qenien e Tij sublime dhe pozitën e Tij madhështore, e 
assesi marrëzinë e faraonit i cili tentoi që Zotin e Madhëruar 
ta përkufizojë në sferën e kohës dhe vendit: “…ti o Haman, 
m'i pjek (tullat) nga dheu e më ndërto një kullë të lartë ndoshta do 
të arrijë ta shoh zotin e Musait, sepse unë mendoj se vërtet ai është 
gënjeshtar.” 

Nuk e kemi ndërmend as astronautin rus i cili, pasi zbriti në 
sipërfaqen e tokës, deklaroi se s`kishte lënë vend pa gjurmuar 
në gjithësi duke e kërkuar All-llahun, por nuk e kishte gjetur! 

Muslimanët shprehin me sexhde vazhdimisht apo thënë 
më mirë disa herë në ditë lartmadhërinë dhe madhështinë 
e All-llahut të tyre. Në çdo namaz ata thonë: “Subhane 
rabijel-a`la.” Me këtë ata pohojnë fjalët e Tij: “I pa të meta 
është Ai, Lartësia e Tij është e madhe nga ajo që thonë ata.” (El-
Isra`, 43) 

Ne besojmë se Zoti është në Arshin e Tij i cili i përfshin të 
gjitha botët dhe tërë kozmosin, se Arshin e Tij nuk e përfshij-
në koha dhe vendi, se materiet kanë cilësi të tjera që nuk kanë 
të bëjnë aspak me All-llahun e Lartmadhëruar. 

Ne besojmë se Zoti është i plotfuqishëm dhe i lavdëruar. 
Sikur vetëm një reflektim i shkëlqimit të na e shfaqte një pjesë 
të lartmadhërisë së Tij, me siguri do të mbeteshin të hutuar 
njerëzit me mendje të shëndoshë. Është fakt se shumë herë 
mbetemi të hutuar nga fshehtësitë të cilat na i ofron bota e 
atomit, e çfarë do të kishim thënë apo bërë me botën e paduk-
shme (fshehtësitë e saj), horizontet e saj të gjera! 



M U H A M M E D  E L - G A Z A L I    K O M E N T I  T E M A T I K  I  K U R ` A N I T  F A M Ë L A R T Ë  

m 851 M 

Vërtet Krijuesi i saj i cili e krijoi atë nga asgjëja posedon 
madhështi mrekulluese:  

كَ...  � جَدُّ
َ
عَا�

َ
بَارَكَ اسْمُكَ وَ �

َ
هُمَّ وَ بِحَمْدِكَ وَ ت

َّ
كَ الل

َ
 سُبْحَان

“I lartmadhëruar qofsh gjithmonë Zoti im dhe i falënderuar, i 
madhëruar qoftë gjithmonë emri Yt dhe e lartë çështja Jote…” 

Është All-llahu që çdo gjë e krijoi dhe e përsosi, çdo gjë e 
krijoi në formën më të bukur dhe më pas edhe e zbukuroi më 
shumë, për çdo krijesë përcaktoi rend dhe funksion të harmoni-
zuar të cilin nuk duhet ngarë. Shkencëtarët pohojnë se sasia e ujit 
në sipërfaqen e tokës është një sasi e cila asnjëherë nuk shto-
het e as që pakësohet. Që të gjitha krijesat, njerëzit, kafshët dhe 
bimët e përdorin shumë, por ja që kjo sasi e madhe e harxhuar 
kthehet përsëri në nivelin e mëparshëm, kthehet në dete dhe 
oqeane në formë të shiut pasi kalon nëpër procesin e avullimit. 

All-llahu i Madhëruar thotë: “Dhe i cili mundësoi mbirjen e 
kullosës; E pastaj atë e bëri mbeturinë të zezë.” (El-A`la, 4-5) 

Gjelbërimi i kullosave merr ngjyrën e zezë dhe mbetet në 
tokë që ta ndihmojë mbirjen e bimëve dhe të produkteve të 
tjera, derisa të humbet në tërësi. 

“Ne do ta lexojmë ty e nuk do të harrosh (Kur'anin).” (El-A`la, 5) 
Rri i qetë dhe mos u mërzit (Muhammed), se Ai i cili të 

zgjodhi për të Dërguar do të ndihmojë deri në fund të predi-
kimit dhe kumtimit të misionit tënd. Ai ta ka zbritur librin e 
përjetshëm dhe të ka dërguar me fe të pastër dhe mësime të 
këndshme: “Dhe Ne do të drejtojmë ty në më të lehtën. E ti këshi-
llo aty ku këshilla bën dobi.” (El-A`la, 8-9) 

Ty të mbetet vetëm të kumtosh dhe predikosh, e ai i cili 
udhëzohet, të ndjek, kurse ai i cili e bën veten të marrë, ka 
merituar të mos jetë me ty: “E do t'i shmanget asaj, ai që është 
shumë i keq, I cili do të hyjë në zjarrin e madh.” (El-A`la, 11-12) 

Njeriu është qenia e vetme e cila mund të mbetet shumë 
poshtë (të ketë vlera më të ulëta morale), por edhe qenia e 
vetme e cila mund të ngrihet shumë lart (të ketë vlera më të 
larta morale). Suksesin e njeriut nuk e bën pasuria apo pozita. 
Çfarë vlere do të kishte ajo që do ta fitonte njeriu në këtë botë 
nëse ai është mohues dhe mosnjohës i Zotit të vet, qenie që 
nuk e respekton shpalljen e Tij?! 

“Ka shpëtuar ai që është pastruar. Që e përkujton madhërinë e 
Zotit të vet dhe falet.” (El-A`la, 14-15) 

Çështja e cila na brengos tej mase është lakmia e njerëzve 
pas pasioneve të kësaj bote. Shumë prej tyre i injorojnë kërke-
sat e së nesërmes së afërme (ahiretit), mu ashtu siç thotë 
Hasen el-Basriu: “Nuk kam parë të vërtetë e cila më shumë i 
përngjan së pavërtetës se vdekja.” 

Vdekja nuk lë derë pa trokitur, ajo e rrëmben plakun e të 
riun: “E ju i jepni përparësi jetës së kësaj bote, E dihet se jeta e 
botës tjetër është më e dobishme dhe e përjetshme.” (El-A`la, 16-17) 

Suretu El-Gashijetu 
Halli i vështirë 

 
“A të erdhi ty lajmi për belanë që kaplon (kiameti)?” (El-Gashi-

jetu, 1) 
Njëri ndër emrat e Ditës së Kiametit është edhe el-gashijetu 

(halli i vështirë) ngase halli i asaj Dite do t`i kaplojë dhe do t`i 
nënshtrojë njerëzit. Surja fillon me të dhëna të cilat i pasqy-
rojnë ndëshkimet e jobesimtarëve dhe shpërblimet e besimta-
rëve, gjëra të cilat nxisin frikërespekt. Ato e nxisin mendjen e 
njeriut të gjykojë për mjedisin e Gadishullit Arabik duke ia 
përmendur devenë, malet dhe horizontet e gjera, me qëllim që 
të përcaktohet se All-llahu është Një, vetëm Atij duhet përku-
shtuar, kurse adhurimi i trashëguar i idhujve duhet braktisur. 

Surja përfundon me përkufizimin e rolit të misionit islam 
në mesin e njerëzve: përkujtimin dhe sqarimin e të gjitha 
çështjeve. Kur njerëzit do ta humbin njohurinë mbi urtësinë e 
të ekzistuarit të tyre në këtë botë, do të pritet që muslimanët 
ta marrin përsipër këtë përgjegjësi, ta luftojnë ateizmin dhe të 
keqen, sidomos gafletin që e kanë ndaj All-llahut!! 

Ndihmë e veçantë në këtë rrugë do të jetë libri i përjet-
shëm me të cilin janë nderuar, por të cilin e braktisën në këto 
vite të pafrytshme! 

Ajetet e para të kësaj sureje, të cilat janë një kërcënim për 
jobesimtarët, i përshkruajnë keqbërësit të cilët do të ringjallen 
tejet të trishtuar dhe të pikëlluar: “Atë ditë sheh fytyra të përu-
lura.” Fytyra të zbehta e të pashpresa. 

“Të lodhura e të rraskapitura (nga mundimi).” Të lodhura nga 
mundimi dhe të rraskapitura, pija e tyre do të jetë uji i nxehtë 
i cili vlon vazhdimisht, kurse ushqimi që u ofrohet nuk u bën 
aspak dobi. 

Ndërkaq të devotshmit do të kenë një trajtim dhe vend 
krejt tjetër: “Atë ditë sheh fytyra të ndritshme, Të kënaqura për 
veprimet e veta, Në xhenet të shkallës së lartë.” (El-Gashijetu, 8-10) 

Në xhenet nuk do të ketë vend për fjalë të kota, ngase 
fjalët e tilla nuk u kanë hije njerëzve të arsyeshëm. 

Këtyre njerëzve u kanë hije veprat e larta, veprat e men-
duara mirë. Këta e përdorën mendjen e tyre duke dashur ta 
bëjnë të qartë botën e padukshme. 

“A nuk i shikojnë devetë se si janë krijuar? Edhe qiellin se si 
është ngritur lart!” (El-Gashijetu, 17-18) 

Pyetja “….se si….” është thirrje e hapur që i bëhet mendjes 
së njeriut me qëllim që të hulumtojë dhe të përpiqet t`i zbulojë 
të gjitha fshehtësitë e gjithësisë, bimët, kafshët si dhe të gjitha 
krijesat e tjera. 

Në disa shkrime i kam kritikuar ashpër mendimtarët 
paraardhës muslimanë të cilët u preokupuan një kohë të 
gjatë me filozofinë greke që hulumton idetë dhe imagji-
natën, kurse në anën tjetër hoqën dorë e braktisën studimin 
e filozofisë kur`anore mbi materien. Në mesin e tyre kishte 
edhe të tillë që nuk vepruan kështu, por për fat të keq numri 
i tyre ishte i vogël. 

Le të qëndrojmë pak te fjalët e All-llahut të Lartmadhë-
ruar: “E ti pra, këshillo, se je vetëm përkujtues, Ti ndaj tyre nuk je 
mbizotërues!” (El-Gashijetu, 21-22)  

Muslimanët nuk e kanë për detyrë të formojnë shtet kolo-
nialist i cili do t`i nënshtrojë njerëzit dhe t`i shfrytëzojë resur-
set. Muslimanët janë të detyruar të themelojnë shtet dhe 
shoqëri që do të krijojë liri për mendjen e njeriut si dhe do ta 
orientojë njerëzinë drejt përsosmërisë së tyre (vlerave të tyre 
të larta njerëzore). Themelimi i një shteti apo shoqërie të tillë 
nuk është privilegj i një race apo një grupi etnik; përkundrazi, 
ai është rezultat i sinqeritetit dhe luftës së shenjtë për hir të 
All-llahut! 

A thua do ta kemi të qartë këtë çështje? 
Virtytet e larta në botën moderne pothuajse janë goditur 

mu në thelb, sepse qeveritë demone përkujdesen vetëm për 
mbrojtjen e pasioneve dhe përhapjen e padrejtësive. Kujtoj se 
sot kemi shumë nevojë për ta themeluar një qeveri (autoritet) 
besimtare e cila do të kujdeset për mbrojtjen e pastërtisë 
shpirtërore, qeveri e cila do ta konfirmojë qartë drejtësinë 

mes gjithë njerëzve dhe do t`u bëjë prore thirrje njerëzve në 
besim dhe përmirësim. 

Sidoqoftë, e drejta do të jetë përfundimi final tek All-llahu: 
“Vetëm te Ne kthimin e kanë. Dhe vetëm detyrë Jona është llogaria 
e tyre.” (El-Gashijetu, 25-26)  

Suretu El-Fexhr 
Agimi 

 
“Pasha agimin!” 
Surja El-Fexhr fillon me përbetimin në agimin, simbolin e 

mbarimit të errësirës dhe lindjen e dritës së ditës. 
Betimin mbi agimin e mëngjesit e shoqërojnë edhe disa 

betime të tjera, siç janë: “Pasha dhjetë netët!” (El-Fexhr, 2) 
Shumica e komentuesve të Kur`anit janë të mendimit se 

dhjetë netët e përmendura në këtë sure janë dhjetë ditët e para 
të muajit dhi-lhixhe që përfundojnë me qëndrimin në Arafat 
dhe therrjen e kurbanit. Në këtë periudhë të gjithë ata që janë 
të fuqishëm e të aftë nisen për ta kryer obligimin e haxhit, nga 
karvanët e tyre të gjata dëgjohet vetëm zëri i telbijes (lebbejke 
All-llahumme lebbejk), të gjithë në drejtim të Mesxhidi Hara-
mit (Qabes). Gjatë këtyre ditëve shohim se si në këtë vend të 
bekuar e të respektuar arrijnë njerëz nga Lindja dhe Perëndimi. 

“Pasha çiftin dhe pasha tekun! Pasha natën që shkon!” (El-
Fexhr, 3-4)  

All-llahu i Madhëruar betohet në kohën, një ndër faktorët 
më të rëndësishëm në jetën e krijesave dhe të gjithësisë. Koha 
mbetet edhe më tutje një nga të fshehtat e kozmosit, gjurmët 
e së cilës arrijmë t`i njohim, por thelbi na mbetet i pakapshëm. 

Përse ky përbetim? 
Siç duket, ajo në të cilën përbetohet All-llahu i Madhëruar 

nuk është përmendur, gjë të cilën e argumenton fuqishëm 
teksti në vazhdim. Me siguri nënkuptohet kjo: “O Muhammed! 
Vërtet All-llahu ka për ta ndihmuar fenë tënde, Ai vërtet do 
ta ngrejë lart flamurin tënd, kurse mosbesimin dhe ithtarët e 
tij do t`i thyejë, sado të fuqishëm, të padrejtë dhe përndjekës 
të jenë. Ti mos u brengos, sepse këta jobesimtarë nuk janë fare 
më të fuqishëm se jobesimtarët e tjerë që jetuan para tyre.” 

“A nuk e di ti se ç'bëri Zoti yt me Ad-in? Me banorët e Iremit 
me ndërtesa të larta? Që si ata (populli ad) nuk është krijuar askush 

në tokë! Dhe me themudin, të cilët shpuan shkëmbinj në luginën 
(kura), Dhe me faraonin e fortifikuar me tenda (ushtarake)!” (El-
Fexhr, 6-10) 

Të parët nuk arritën ta pushtonin kozmosin, këmba e tyre 
nuk shkeli në Hënë e as që i thelluan njohuritë e materies, 
edhe pse vërtet ishin inxhinierë të shkathët e të mrekullue-
shëm. Gjurmët e tyre e dëshmojnë një gjë të tillë. Në Kur`anin 
famëlartë hasim ajete të cilat u referohen arabëve të cilët nuk 
e pranonin Muhammedin s.a.v.s. për të Dërguar: “A nuk 
udhëtuan ata nëpër tokë e të shohin se si qe përfundimi i atyre që 
ishin para tyre!? Ata ishin edhe më të fortë se këta, ata e lëruan 
tokën dhe e rindërtuan atë më shumë sesa këta, e rindërtuan, atyre 
u patën ardhur të dërguarit e vet me fakte të qarta. Pra, All-llahu 
nuk ishte që t'ju bëjë të padrejtë atyre, por ata vetvetes i bënë të 
padrejtë.” (Er-Rum, 9) 

Mirëpo, ata i tejkaluan kufijtë e mëkatit dhe padëgjuesh-
mërisë, e me këtë e merituan shkatërrimin. Atyre u erdhi 
shkatërrimi kur u treguan arrogantë ndaj së vërtetës: “E 
All-llahu kundër tyre lëshoi lloj-lloj dënimesh. Pse Zoti yt është që 
përcjell (u rri në pritë).” (El-Fexhr, 13-14) 

Mesi i sures El-Fexhr flet mbi natyrën e shëmtuar të 
njeriut. Njerëzit vetëmashtrohen duke jetuar vetëm me të 
sotmen, ndërsa e harrojnë të kaluarën dhe të nesërmen! Ata 
nuk e dinë se All-llahu ua jep ditët njerëzve këmbyerazi. 

Shumë njerëz mashtrohen me të sotmen. Nuk e dinë se 
janë vetëm të lënë në sprovë për të parë se cili do të bëjë keq e 
cili do të bëjë mirë. 

“E njeriu, kur e sprovon Zoti i tij, e nderon dhe e begaton, ai 
thotë: “Zoti im më ka nderuar!” Por, kur për ta sprovuar ia pakëson 
furnizimin (e varfëron), ai thotë: “Zoti im më ka nënçmuar!” Jo, 
nuk është ashtu! Por (punoni edhe më zi) ju nuk përfillnit bonja-
kun.” (El-Fexhr, 15-17) 

All-llahu është Ai që mes njerëzve e shpërndan fitimin 
(bukën e gojës) dhe pasurinë në këtë jetë, në përputhshmëri 
me principet dhe caktimet të cilat i di vetëm Ai. S`do mend 
se në këto gjëra nuk duhet parë mënjanimin e ndonjërit apo 
privilegjin e tjetrit. All-llahu është Ai i cili sprovon me 

pasuri dhe varfëri, me disfatë dhe fitore. Pasuria e ndonjërit 
nuk është shenjë e kënaqësisë së Tij, po as varfëria e ndo-
njërit nuk është shenjë e hidhërimit të Tij. Mjetet e shpër-
ndara të jetës janë vetëm gjëra me të cilat do të mund të pas-
trohen njerëzit në këtë botë (të dihet se kush si është) dhe 
kështu të përcaktohen pozitat e njerëzve në Ditën e Kia-
metit. Pa dyshim që fundi i këndshëm do t`u takojë atyre që 
ishin të devotshëm.  

All-llahu i Madhëruar nuk i jep pasuri njeriut të pasur që 
ky t`i thotë tjetrit: “Unë kam pasuri më shumë se ti, kam edhe krah 
më të fortë!” (El-Kehf, 34) 

Por, u jep me qëllim që në pasurinë e tyre të kenë pjesë 
edhe të tjerët, që me pasurinë e tyre t`i ngushëllojnë nevoj-
tarët dhe t`ua shmangin ngushtësinë që i përjetojnë çdo ditë. 
All-llahu i Madhëruar nuk ia hoqi asnjërit pasurinë që ai të 
vajtojë e të derdhë lot për botën e cila i shkoi huq e as për të 
shprehur zilinë apo urrejtjen ndaj atij të cilit i është dhënë nga 
kjo pasuri, por që të shfaqë durimin e plotë dhe të përpiqet 
me tërë fuqitë, të bëjë durim dhe jetë të ndershme. 

Qysh në fillim të krijimit, All-llahu i Madhëruar i ndau 
furnizimet mes njerëzve në masë jo të njëjtë, urtësinë e së 
cilës e di vetëm Ai. Ndodh që kjo të shërbejë edhe si sprovë 
për njerëzit në këtë botë. Mu për këtë, në suren përkatëse – 
pas shqyrtimit të këtij dallimi – All-llahu i Madhëruar thotë: 
“Jo, nuk është ashtu! Por (punoni edhe më zi) ju nuk përfillnit 
bonjakun, Nuk cytni njëri-tjetrin për ta ushqyer të varfrin, Dhe ju e 
hani me të madhe trashëgimin (padrejtë). Dhe pasurinë e doni së 
tepërmi.” (El-Fexhr, 17-20) 

Lufta për bukë është ndezur qysh moti. Për një luftë të 
tillë janë motivuar shumë gjenerata. Pothuajse të gjithë nje-
rëzit janë koncentruar në këtë luftë të përditshme. Gjatë tërë 
kohës është zhvilluar luftë e ashpër mes ndjenjave egoiste 
dhe atyre joegoiste, mes pasurisë dhe varfërisë. Me keq-
ardhje them se mësimet dhe porositë e fesë janë lënë anash, 
ndërsa kanë dominuar emocionet dhe ndjenjat kafshërore. 
Më vonë në skenën botërore u paraqit filozofia komuniste e 
cila në duart e saj e mori shpërndarjen e mjeteve jetësore 

(kafshatën e bukës). Filozofia komuniste akuzonte Zotin për 
padrejtësi në shpërndarjen e këtyre mjeteve! Por çfarë ndo-
dhi? Asgjë! Njerëzit filluan të dëshpërohen edhe nga jeta të 
cilën e ofronin ata. 

Sidoqoftë, le ta shqyrtojmë kontributin e muslimanëve në 
botën moderne? Apo, çfarë ofruan muslimanët për njerëzit e 
jetës moderne?  

Asgjë dhe vetëm asgjë! 
Këta vetëm edhe më tej e mbuluan fytyrën e pastër të 

Islamit dhe e shtrembëruan thelbin e tij margaritar. Ajo që më 
brengos është fakti se shumë njerëz të cilët ishin të lirë në 
tokën islame, kërkonin jetë të ndershme, dinjitet dhe drejtësi 
në vende të tjera. Nuk ka mbetur veçse pritja e ringjalljes për 
të fituar edhe një jetë tjetër: “Jo, mosni ashtu! Kur të dridhet toka 
njëpasnjëshëm! Dhe kur të vijë Zoti yt dhe engjëjt qëndrojnë radhë-
radhë! Dhe atë ditë sillet xhehenemi, e atëherë njeriut i bie në mend, 
e prej nga atij përkujtimi? E thotë: “Ah, i gjori unë, sikur të isha 
parapërgatitur për jetën time!” (El-Fexhr, 21-24) 

Kjo do të jetë kuja e pendimit, por pendimi atëherë nuk do 
të jetë i dobishëm! 

Për ata që në këtë botë ishin të mirë e të vyeshëm, robër të 
përkushtuar të All-llahut, kjo ditë do të jetë ditë e gëzuar. 
Fitorja do t`ua ndriçojë fytyrat. 

َ
رَأ

َ
َ�ِ�يُّ عَنْ سَعِيدٍ ابْنِ جُبَْ�ٍ� ق

َّ
  رَوَى الط

ُ
ة مَئِنَّ

ْ
ط

ُ ْ
الم

� اللهُ 
َّ
ِ�يُّ صَ� ھُ النَّ

َ
قَالَ ل

َ
ا! ف

َ
حْسَنَ هَذ

َ
رٍ: مَا أ

ْ
بوُ بَك

َ
قَالَ أ

َ
) ف

ً
ة  مَرْضِيَّ

ً
كِ رَاضِيَة مَ:  ارْجِِ�� إِ�َ� رَّ�ِ

َّ
يْھِ وَ سَل

َ
عَل

وْتِ.
َ
لم
ْ
كَ عِنْدَ ا

َ
هَا ل

ُ
كَ سَيَقُول

َ
ل
َ ْ
مَا إِنَّ الم

َ
 أ

Taberiu nga Seid ibn Xhubejri transmeton se një njeri në 
prani të Pejgamberit s.a.v.s. i kishte lexuar fjalët e All-llahut 
të Madhëruar: “O ti shpirt i bindur plotësisht! Kthehu i vetëkë-
naqur te Zoti yt dhe Ai i Vetëkënaqur me ty! Hyn në turmën e 
robërve të Mi! Dhe hyn në xhenetin Tim!” (El-Fexhr, 26-30) 

Në mesin e tyre kishte qëlluar edhe Ebu Bekri, i cili kishte 
shprehur një admirim të madh ndaj ajeteve që i kishte dëgjuar 
nga ky njeri, andaj tha: “Po sa e bukur që qenka kjo! Atëherë 
Pejgamberi s.a.v.s. tha: “Edhe ty do t`i thotë këto fjalë engjëlli në 
prag të vdekjes!”

25
 

 
25 Transmeton Taberiu 

Ebu Bekri është halifi i parë i drejtë i muslimanëve. Kush 
më shumë se ky e meritonte këtë fjalë kaq të bukur! Mirëpo, 
edhe pse themi kështu, teksti kur`anor është i përgjithshëm 
dhe përfshin çdo besimtar i cili ia ka dorëzuar çështjen e tij 
All-llahut dhe ka bërë vetëm mirë. Fjala e bukur e pret 
çdonjërin për të hyrë në xhenet, për të marrë pjesë bashkë 
me të tjerët në lartësimin dhe falënderimin e All-llahut. Na 
bëftë All-llahu ta meritojmë këtë. Vetëm Atij i takon e mira 
dhe falënderimi. 

Suretu El-Beled 
Qyteti 

 
“Betohem në këtë qytet!” (El-Beled, 1) 
 Betohem në qytetin e Mekës, vendin ku lindi dhe jetoi 

Muhammedi s.a.v.s. 
“E ti je që gjendesh në këtë qytet!” (El-Beled, 2) 
 Që je banor i këtij qyteti, që i thërret njerëzit me fakte të 

qarta. Megjithëse qyteti i bekuar Meka është vend ku janë të 
mbrojtura kafshët dhe bimët, sulmi kundër Muhammedit 
s.a.v.s dhe armiqësia ndaj tij ishin të lejuara. 

Po përse ky betim në këtë vend në të cilin ndodhin këto 
kontradikta? 

Besimi i pastër i teuhidit dhe formimi i një gjenerate të re, 
gjithmonë të lidhur me All-llahun, do të jetë përgjigje e lutjes 
e cila ishte bërë shumë shekuj më parë, nga ana e Ibrahimit 
dhe të birit të tij Ismailit: “Zoti ynë, dërgo ndër ta, nga gjiu i tyre 
të dërguar që t'u lexojë atyre ajetet Tua, t'ua mësojë atyre librin 
dhe urtësinë, e t'i pastrojë (prej ndyrësisë së idhujtarisë) ata. S'ka 
dyshim se Ti je ngadhënjyesi, i dijshmi.” (El-Bekare, 129) 

Mu për këtë fjalët e All-llahut të Madhëruar: “Betohem në 
prindin dhe në atë që lind prej tij”, - i komentojmë nga një pri-
zëm krejt tjetër. Sipas komentit tonë, prindi në këtë ajet kur`a-
nor është Ibrahimi a.s., kurse djali i tij është Islamili a.s. nga 
familja e të cilit rrjedh i Dërguari Muhammed s.a.v.s., i cili do 
t`i përfundojë shpalljet e All-llahut dhe do ta vendosë shtetin 
mbi bazat e teuhidit. 

“Vërtet, Ne e krijuam njeriun në vështirësi të njëpasnjëshme.” 
(El-beled, 4) 

Njeriu është krijesa që e mban mbi supet e tij barrën e 
obligimeve, ndërsa ligji Hyjnor që e pengon atë t`i realizojë 
pasionet e tij të ndaluara. Njeriu mund ta mohojë faktin se do 
të ringjallet për të jetuar përsëri! 

Po pse ai e mohon këtë? 

A thua All-llahu nuk ka mundësi ta ringjallë pasi ta bëjë të 
vdesë? 

“A mendon ai se nuk mund ta mposhtë askush?” (El-Beled, 5)  
Në një sure tjetër thuhet po kështu: “A mendon njeriu se nuk 

do t'i tubojmë eshtrat e tij?” (El-Kijame, 3) 
Njeriu mashtrohet nga pasuria dhe dhuntitë e dhëna, 

andaj edhe harxhon pa masë, duke thënë: “Unë kam shpenzuar 
shumë pasuri!” (El-Beled, 6) 

Kam harxhuar shumë pasuri! E çfarë të mire ke pasuar 
nga ky harxhim i pasurisë? Ç`vlerë ka e gjithë kjo kur para 
Zotit do të dalësh lakuriq, pa besim dhe vepra të mira?  

A nuk është e vërtetë se sot muslimanët mburren me pozi-
tën, pasurinë dhe harxhimin e pasurisë? 

A nuk do të marrin e t`i shqyrtojnë fjalët e All-llahut të 
Madhëruar: “A mendon ai se askush nuk e ka parë?” (El-
Beled, 7) 

All-llahu i Madhëruar do ta pyesë çdonjërin prej nesh për 
pasurinë: “Prej nga e ka fituar? Dhe ku e ka harxhuar”? 

Më pas All-llahu i Madhëruar ia kujton njeriut dhuntitë 
dhe të mirat që ia ka dhënë e të cilat kërkojnë shprehjen e 
mirënjohjes së tij: “A nuk i dhamë Ne atij dy sy? Edhe gjuhë e dy 
buzë? Dhe i sqaruam atij për të dy rrugët.” (El-Beled, 8-10)  

Por, a do t`i këpusë prangat e mosbesimit, a do ta braktisë 
ndjekjen e verbër dhe të marrë rrugën e tij drejt All-llahut, 
duke i besuar Atij dhe duke respektuar urdhrat e Tij?! E çfarë 
do të duhet të bëjë për ta arritur dhe zbatuar këtë? A nuk 
është një hap i madh që duhet ndërmarrë sa më shpejt? 

 “E ç'gjë të mësoi ty se ç'është Akabe (rruga e vështirë)? Është 
lirimi i një skllavi, Ose dhënia e ushqimit në kohën kur mbretëron 
uria: Ndonjë jetimi që është i afërt, Ose ndonjë të varfëri që e ka 
molisur varfëria.” (El-Beled, 12-16) 

Në vazhdim surja e përmend besimin dhe frytet e tij të 
këndshme dhe madhështore, ngase të besuarit nuk është 
vetëm një pohim, por sakrificë, dhënie, mençuri dhe ndersh-
mëri. Besimtarët e vërtetë e manifestojnë shembullin më të 
përsosur njerëzor dhe nderin më të lartë: “E pastaj të bëhej prej 
atyre që besuan, që këshilluan njëri-tjetrin për durim dhe që këshi-

lluan për mëshirë (për ndihmë). Të tillët janë të zotët e anës së 
djathtë.” (El-Beled, 17-18)  

Këta do të jenë banorë të xhenetit. Këshillimi i njëri-tjetrit 
për durim dhe mëshirë është shenjë e cila i dallon besimtarët 
e përkryer dhe të vyeshëm. 

Muslimanët nuk janë përtacë e as të turpëruar, ata gjith-
monë i gjen aktivë dhe plot energji për të bërë mirë. Një gjen-
dje e tillë për ta vlen deri në momentin e vdekjes dhe të kali-
mit në vendet e tyre të larta të xhenetit -  çdonjëri sipas vep-
rave që ka bërë. 

Për ata të cilët u dhanë pas mëkateve dhe e dashuruan 
jetën e errësirës do të vlejë një përfundim krejt tjetër: “Ndërsa 
ata që nuk i besuan argumentet Tona, ata janë të pa fat. Kundër 
tyre është zjarri i mbyllur.” (El-Beled, 19-20)  

Surja El-Beled aludon në faktin se të dërguarit dhe lajmë-
tarët e mëparshëm nuk arritën të korrin sukses në udhë-
zimin e popullit të Gadishullit Arabik në rrugën e drejtë të 
All-llahut. Kjo u realizua vetëm me ardhjen e Muhammedit 
s.a.v.s. i cili në zemër të Gadishullit formoi një bërthamë prej 
ku flaka e pishtarëve të Islamit do të përhapet anekënd botës. 

Suretu Esh-Shems 
Dielli 

 
“Pasha diellin dhe dritën e tij! Pasha hënën kur vjen pas tij!” 

(Esh-Shems, 1-2) 
Kur e shoh diellin në mes të qiellit më duket se është 

vetëm një disk shumë i vogël, por menjëherë më bien ndër 
mend thëniet e shkencëtarëve eminentë të cilët pohojnë se 
dielli është më i madh se planeti i Tokës për më shumë se një 
milion e gjysmë herë (330 herë) dhe se largësia e tij nga toka 
është 150 milionë kilometra. Në orbitën e diellit përfshihen 
edhe nëntë planetët e tjerë, përshirë këtu edhe Tokën në të 
cilën jetojnë më se gjashtë miliardë njerëz! Veç kësaj mësojmë 
se ekzistojnë edhe shumë sisteme të tjera diellore dhe galak-
tika, numrin e të cilave nuk arrijmë ta dime dhe se ato zënë 
vetëm një kënd të këtij universi të gjerë! 

Natyrisht, pafundësitë e tilla e dëshmojnë Krijuesin e 
pafund. Pas gjithë këtij shqyrtimi, i mahnitur, thashë: “Po sa 
e gjerë qenka gjithësia! Po sa i pafund është Krijuesi i saj!” E 
pastaj lexova ajetet e sures El-Bekare: “Të All-llahut janë edhe 
(anët nga) lindja edhe perëndimi, dhe ngado që të ktheheni, aty 
është ana e All-llahut. Vërtet, All-llahu është i gjerë (në bujari) e i 
dijshëm.” (El-Bekare, 115) 

Po në këtë planet të vogël jetojnë bijtë e Ademit të cilëve 
iu është dhënë liria e të zgjedhurit, të besojë ai që do të besojë, 
të mos besojë ai që do të mos besojë. Edhe pse ndodh kësh-
tu, bartësit e Arshit (engjëjt e lartë) dhe gjithë banorët e 
qiejve i luten All-llahut t`i falë bijtë e Ademit: “Ndërsa ata 
(engjëjt) që e bartin Arshin dhe ata që janë përreth tij, lartësojnë 
me falënderim Zotin e tyre, i besojnë Atij dhe i luten Atij t'i falë 
ata që besuan (duke thënë): “Zoti ynë, Ti me mëshirën dhe me ditu-
rinë Tënde ke përfshirë çdo send, andaj falu atyre që u penduan 
dhe ndoqën rrugën tënde, e edhe ruaji ata nga dënimi i xhehene-
mit!” (Gafir, 7) 

“Qiejt e lartë mbi ta (ose qiejt njëri mbi tjetrin) gati pëlcasin 
(nga madhëria e Zotit ose nga thëniet e çoroditura të idhujtarëve). 
Ndërkaq, engjëjt madhërojnë (bëjnë tesbih) vazhdimisht duke 
falënderuar Zotin e tyre dhe kërkojnë falje të mëkateve për ata (be-
simtarët) që janë në tokë. Ta dini se All-llahu është Ai mëkatfalësi, 
Mëshiruesi!” (Esh-Shura, 5) 

Surja Esh-Shems dhe të tjerat të ngjashme me të, që e 
përbëjnë grupin e sureve të shkurtra, ngërthejnë domethënie 
dhe koncepte koncize, urdhra të cilët vijnë me shpejtësi dhe 
fuqishëm. Mu për këtë ajo është njëra ndër suret që përsëritet 
më së shumti në namazet e ditës dhe të natës, për të qenë një 
pajisje e dobishme shpirtërore. 

Në fillim të sures All-llahu i Madhëruar betohet shtatë 
herë se shpëtimi i takon vetëm atij i cili e ka pastruar shpirtin, 
kurse ka humbur ai i cili e ka njollosur atë, ai i cili e ka pasuar 
epshin e tij dhe konsideron se është i përjetshëm. Po a nuk 
është e vërtetë se njerëzit e meritojnë shkatërrimin dhe hum-
bjen me gjërat e ulëta që i përvetësojnë dhe me hamendjet e 
tyre të panumërta?! Çfarë ndodhi me popullin themud? Cili 
ishte fundi i tyre? Pse u krodhën në mëkate dhe e kundër-
shtuan të vërtetën? 

Përkujtimi i popullit themud dalëngadalë mbeti në harresë, 
ndërsa gjurmët e civilizimit të tyre u mbuluan dhe u humbën. 

Suretu El-Lejl 
Nata 

 
“Pasha natën që me errësirë mbulon gjithësinë! Pasha ditën kur 

ajo shkreptin!” (El-Lejl, 1-2) 
Errësira e natës e mbulon tërë botën, kurse drita e ditës e 

heq atë. Në përputhje me ndryshimin e ditës dhe të natës 
njerëzit e përfundojnë afatin e jetës së tyre, ndërkohë që e 
ndërtojnë të ardhmen e tyre, në xhenet ose në xhehenem. 
Veprimi i vyeshëm dhe i frytshëm ia hap njeriut dyert e së 
ardhmes së ndritshme, ndërsa veprimi i shëmtuar dyert e së 
ardhmes së shëmtuar e të papëlqyer. Surja përkatëse e shënon 
këtë: “E, sa i përket atij që jep dhe ruhet, Dhe vërteton bindshëm 
për më të mirën, Ne do ta përgatitim atë për më të lehtën. E sa i 
përket atij që bën koprraci dhe ndien veten të pavarur (nga Zoti), 
Dhe që përgënjeshtron atë më të mirën, Ne do ta përgatisim për më 
të vështirën.” (El-Lejl, 5-10) 

Gjatë periudhave të ndryshme historike të Umetit islam 
shohim shumë gjenerata të cilat i shpërfillën potencialet e tyre 
dhe preferuan përtesën dhe plogështinë. Gjeneratat e tilla 
pothuajse e humbën edhe të sotmen edhe të ardhmen e tyre. 
Ata e keqkuptuan konceptin e kadasë dhe të kaderit dhe men-
donin se çdo gjë e njeriut është e paracaktuar, duke e arsye-
tuar me dokrra dështimin dhe paaftësinë e vet. Përveç obligi-
mit të dhënies së lëmoshës, qëndrimit të sinqertë dhe të devot-
shëm, besimtarët janë të detyruar ta kërkojnë vetëm kënaqë-
sinë e All-llahut dhe ta pastrojnë qëllimin e tyre nga çdo zgjyrë. 

Një kërkesë e tillë është e vështirë. Shumica e njerëzve e 
adhurojnë pozitën dhe pasurinë, duan ta shquajnë veten dhe 
personalitetin e tyre. Shumë herë më duket se shtirja është bërë 
pikë qendrore rreth së cilës sillet i tërë aktiviteti njerëzor dhe se 
sinqeriteti ka mbetur vetëm një pikë që mezi duket (është i rrallë).  

 Surja përkatëse sjell ajete të cilat kanë të bëjnë me të sin-
qertit: “Ai që e jep pasurinë e vet e pastrohet, E jo për ta shpërblyer 

ndokënd që i ka bërë mirë më parë. Por vetëm për të fituar 
kënaqësinë e Zotit të vet, më të lartit, Për Zotin, ai do të gëzojë atë 
kënaqësi!” (El-Lejl, 18-21) 

Po qe se njerëzit do të ishin përqendruar t`i pastronin 
veprat e tyre nga dashuria e kësaj bote, e në anën tjetër t`ua 
shoqëronin veprave të tilla dashurinë e botës tjetër, me siguri 
se jeta e kësaj bote do t`i shpëtonte nga shumë trazira (spro-
va), shumë luftëra shkatërruese do të kishin pushuar shumë 
më herët, madje as që do të kishin ndodhur, shumë grupe të 
përçara do të ishin bashkuar dhe do t`i përforconin radhët e 
tyre. E lusim All-llahun që Ai të na marrë në duart e Tij dhe 
të na orientojë drejt kënaqësive të Tij. 

Suretu Ed-Duha 
Mëngjesi 

 
Në shumë ajete Kur`ani famëlartë është cilësuar si nur 

(dritë). Në suren Et-Tegabun i lexojmë këto ajete: “Atëherë pra, 
pranojeni All-llahun, të Dërguarin e Tij dhe dritën që e zbritëm Ne. 
All-llahu është i njohur për atë që veproni.” 

Ndërkaq në suren Esh-Shura i lexojmë këto ajete: “Po 
kështu me urdhrin tonë Ne të shpallëm edhe ty shpirtin (Kur'anin). 
Ti nuk ke ditur çka është libri (Kur'ani) as ç'është besimi, por Ne 
atë e bëmë dritë me të cilën e vëmë në rrugë të drejtë atë që dë-
shirojmë prej robërve tanë. Në të vërtetë, edhe ti udhëzon për në 
rrugën e drejtë.” (Esh-Shura, 52) 

Nuk ka dyshim se shpallja paraqet burim të përhershëm, 
shkëlqim që derdhet në zemrën e Muhammedit s.a.v.s.! Ky 
shkëqlim e shoqëroi atë deri në çastet e fundit të jetës! Për 
disa shkaqe objektive (natyrore), shpallja Hyjnore një apo dy 
herë u vonua. Kjo kishte ndodhur në fillim të zbritjes së Kur`-
anit famëlartë! Por, a do të thotë kjo se Zoti nuk e do më Mu-
hammedin? Kështu menduan armiqtë e shpalljes, ata që e 
kundërshtonin të Dërguarin e All-llahut. 

Pas kësaj zbriti surja Ed-Duha e cila do të konfirmojë qartë 
se Zoti i Madhëruar nuk ka hequr dorë nga i Dërguari i Tij: 
“Pasha paraditën! Pasha natën kur shtrin errësirën! Zoti yt nuk të 
ka lënë, as nuk të ka përbuzur.” (Ed-Duha, 1-3) 

Dijetarët islamë janë të mendimit se në këto dy betime shi-
het qartë koha e zbritjes së shpalljes dhe koha e ndërprerjes së 
saj. Kjo gjithashtu flet për domosdoshmërinë e pushimit dhe 
çlodhjes, ngase zbritjen e shpalljes e shoqërojnë vështirësi të 
shumta. Këtu nuk mund të bëhet fjalë për braktisjen ose 
urrejtjen ndaj të Dërguarit: “Dhe se bota e ardhshme është shumë 
më e mirë për ty se e para.” (Ed-Duha, 4) 

Në fillim të misionit islam, i Dërguari ballafaqohej me 
edukimin e disa njerëzve, numri i të cilëve nuk ishte më i 

madh se i gishtërinjve. Më pas, thirrja islame filloi ta zgjeron-
te sferën e saj duke përfshirë grupe të tëra njerëzish. Muha-
mmedi s.a.v.s. tash e tutje do ta edukojë një popull të tërë, do 
të formojë një Umet madhështor. Individët e këtij Umeti do 
t`i hedhin thellë në tokë themelet të cilat më vonë do të shër-
bejnë për ndërtimin e Islamit madhështor që do të rrojë deri 
në Ditën e Kiametit. Duke e marrë shpalljen, ai mori përsipër 
bartjen e përgjegjësive tejet të rënda për themelimin e një civi-
lizimi madhështor dhe për ndryshimin e tërë historisë njerë-
zore. Libri i cili e bëri këtë mrekulli është edhe sot e kësaj dite 
në duart tona dhe e dëshmon besnikërisht madhështinë e 
Islamit dhe të mesazhit të Tij (të Dërguarit s.a.v.s). 

“E Zoti yt do të japë ty, e ti do të kënaqesh.” (Ed-Duha, 5) 
Çfarë është natyra e asaj që do t`i jepet Muhammedit? 
Ai e përfundoi jetën menjëherë pas luftës me kufrin e cila 

përfundoi në të mirë të tij, u varros në dhomën e tij të vogël 
afër xhamisë. Nga kjo jetë doli i pastër dhe trokë (pa asnjë 
para). Pas vetes la shumë njerëz të sinqertë e besnikë të cilët 
do të kujdesen për ta vazhduar vendosmërisht rrugën e njëjtë 
dhe, duke u mbështetur në All-llahun e Madhëruar, u bënë 
shembull i ndritshëm i devotshmërisë dhe besimit të pastër 
të teuhidit. 

All-llahu i Madhëruar i zgjedh të dërguarit e Tij të cilët i 
takojnë shkallës më të lartë të njerëzisë dhe janë ndër më të 
çmuarit e tokës. Më parë All-llahu i Madhëruar i pat thënë 
Musait a.s.: “… e që të edukoheshe nën mbikëqyrjen Time.” 
(Ta-Ha, 39) 

Ndërsa Muhammedit s.a.v.s., pasi e mori përsipër bartjen 
e misionit madhështor, i tha: “Ti bën durim në vendimin e Zotit 
tënd, se ti je nën mbikëqyrjen Tonë dhe kur të ngrihesh madhëroje 
me falënderim Zotitn tënd!” (Et-Tur, 48) 

All-llahu i Madhëruar e merr përsipër edukimin e të dër-
guarve të Tij dhe ua mëson përvojën e tyre jetësore përmes 
ndodhive të mëdha dhe tejet të rëndësishme. 

All-llahu i Madhëruar thotë: “A nuk të gjeti ty jetim, e Ai të 
bëri vend (të dha përkrahje). Dhe të gjeti të paudhëzuar e Ai të 
udhëzoi. Dhe të gjeti të varfër, e Ai të begatoi.” (Ed-Duha, 6-8) 

Mosudhëzimi i theksuar në këtë sure e nënkupton huti-
min e tij në mosnjohjen e rrugës dhe udhëheqjen e botës. Të 
gjithë të dërguarit e All-llahut janë të mbrojtur nga devijimi 
që e errëson shpirtin dhe sjelljet e ulëta morale. Shumë gjëra 
të cilat hasen në disa libra (të ashtuquajtura të shenjtë) janë 
vetëm trillime. 

Pastaj, All-llahu i Madhëruar e bëri atë të pavarur nga 
njerëzit. Jetën e kaloi pa i munguar gjërat e domosdoshme. 
Por, ai asnjëherë nuk u shqua si njeri i pasur, njeri me pasuri 
të tepruar! Fill pasi All-llahu i Madhëruar e përkujtoi për 
dhuntitë e Tij të cilat e kishin shoqëruar më parë dhe më 
vonë, i thotë: “Pra, mos e përul jetimin! As lypësin mos e përzër! 
E me të mirat që të dha Zoti yt, trego!” (Ed-Duha, 9-11) 

Muhammedi s.a.v.s. është i urdhëruar të përkujtojë dhe të 
flasë për Zotin: “Pra ti përkujto (me Kur'an) se me dhuntinë e 
Zotit tënd ti nuk je as falltar, as i çmendur.” (ET-Tur, 29) 

Muhammed, ti je i zgjedhur për ta predikuar misionin ma-
dhështor dhe për ta shpëtuar botën e njerëzve, andaj përkuj-
toji njerëzit me zë të lartë, se ti nuk je falltar e as i çmendur. Ti 
nuk je gënjeshtar: “Ti je vetëm qortues, e All-llahu përkujdeset për 
çdo send.” (Hud, 12) 

Suretu El-Inshirah 
Zemërgjerësia 

 
Surja El-Inshirah është vazhdim i sures Ed-Duha. Pyetja 

me të cilën fillon kjo sure është plotësim i pyetjeve të një-
pasnjëshme me të cilat përfundon surja e mëparshme. 
Zemra dhe shpirti i të Dërguarit ishin të mbushura përplot 
dituri dhe edukatë Hyjnore, siç thuhet në Kur`anin famë-
lartë: “All-llahu të shpalli ty, librin dhe sheriatin, të mësoi çka 
nuk dije. Dhuntia e All-llahut ndaj teje është shumë e madhe.” 
(En-Nisa`, 113) 

Muhammedi s.a.v.s. u lind dhe u rrit në një mjedis që jeto-
nte në errësirë dhe injorancë. Atë kohë, bile, e tërë bota jeton-
te në mungesë të udhëzimit, e rrahur nga stuhitë e paganiz-
mit. A thua ku do të gjente mbështetje ai që e kërkonte të vër-
tetën? Vallë prej nga do ta merrte atë? Barra e rëndë të cilën ai 
do ta marrë përsipër do të jetë rraskapitëse dhe do të sjellë 
mundime të njëpasnjëshme. Një gjë e tillë do të ndodhte sikur 
të mos e kishte zgjedhur All-llahu i Madhëruar dhe sikur të 
mos i kishte dhuruar dhunti dhe begati të panumërta. Le ta 
shohim fillimin e sures dhe begatitë e dhuruara të All-llahut: 
“A nuk ta hapëm Ne gjoksin tënd? Dhe Ne hoqëm prej teje barrën 
tënde, E cila shtypte shpinën tënde.” (Esh-Sherh, 1-3) 

Teuhidi me të cilin erdhi Muhammedi është i llojit të veça-
ntë dhe të pastër. Është besim i qartë, besim racional, i lirë 
nga çdo doktrinë paradokse apo kontradiktore. 

Ndoshta do të thuash: Përse i është bashkangjitur dëshmia 
e Muhammedit s.a.v.s., krahas të tij, dëshmisë së All-llahut i 
cili e konfirmon njëshmërinë e Tij? 

Teuhidi të cilin po ua mësonte të tjerëve Muhammedi 
është po i njëjti teuhid të cilin e kishin të njohur edhe të dër-
guarit para tij. Asnjëri prej tyre nuk arriti ta plotësonte çësht-
jen e teuhidit mu ashtu sikur arriti ta kumtonte dhe plotë-
sonte atë Muhammedi s.a.v.s.! Ardhja dhe plotësimi i çështjes 

së teuhidit përmes Muhammedit s.a.v.s. do ta konfirmojë 
dhe shënojë qartë faktin se ai rrjedh nga një burim i pastër 
dhe i mbrojtur nga çdo kontradiktë. Mu kjo edhe është dome-
thënia e ajetit kur`anor: “Dhe Ne, ta ngritëm lart famën tënde.” 
(Esh-Sherh, 4) 

Shumë njerëz që jetojnë në Evropë dhe Perëndim e kun-
dërshtojnë Muhammedin s.a.v.s. duk e cilësuar ate si të vetë-
quajtur. Por, çfarë mund të presësh nga ata që e kundër-
shtojnë dhe e mohojnë çështjen esenciale të besimit në Zotin e 
Madhëruar! Ata besojnë se bota dhe e tërë gjithësia ekziston 
dhe qëndron vetvetiu, se gjaku në trupin e njeriut lëviz vet-
vetiu?! Është fakt se trillimi për All-llahun konsiderohet më 
mëkat se trillimi për robërit e Tij. Mu për këtë All-llahu i 
Madhëruar i drejtohet të Dërguarit të Tij duke i thënë: “Ne 
dimë se ty të brengos ajo që thonë, e ata nuk të gënjejnë ty, por ata 
mizorë mohojnë argumentet e All-llahut.” (El-En`amë, 33) 

All-llahu i Madhëruar e porosit të Dërguarin e Tij që të 
bëjë durim dhe t`u bëjë ballë ofendimeve dhe vështirësive të 
ashpra të cilat do t`i përjetonte nga ana e kundërshtarëve të 
tij. Kjo sepse e ardhmja do t`i takojë vetëm së vërtetës dhe 
atyre që do ta ndjekin atë. “E, pa dyshim se pas vështirësisë është 
lehtësimi. Vërtet, pas vështirësisë vjen lehtësimi.” (Esh-Sherh, 5-6) 

Konstrukti i ajeteve të lartpërmendura - sipas rregullave të 
stilistikës arabe - do të thotë kufizim i vështirësive dhe mos-
kufizim i lehtësive. Mu për këtë komentuesit e Kur`anit famë-
lartë i shënuan fjalët e të Dërguarit s.a.v.s i cili, pas kësaj, tha: 
“Asnjëherë nuk do t`i mundë një e vështirë dy lehtësime.” 

All-llahu i Madhëruar edhe për herë të dytë e porosit të 
Dërguarin e Tij që ta vazhdojë këmbëngulësinë e tij drejt 
çështjes së All-llahut, të mbështetet vetëm te Ai dhe t`i drej-
tohet vetëm Atij. Në jetën e tij nuk ka vend për pushim, pas 
çdo obligimi të kryer duhet filluar me tjetrin: “E kur ta kryesh 
(obligimin), atëbotë mundohu me adhurim (All-llahut). Dhe, vetëm 
te Zoti yt përqendro synimin!” (Esh-Sherh, 7-8)  

Islami me të cilin erdhi Muhammedi është fe e sinqeritetit, 
fe e së vërtetës dhe e drejtësisë. Bota moderne ka shumë nevojë 
për këto vlera - të vërtetën dhe drejtësinë - ngase padrejtësia 

dhe mosinqeriteti janë faktorë që gjithmonë i bien në qafë të 
vërtetës dhe të drejtës. All-llahu i Madhëruar thotë: “Fjalët e 
Zotit tënd janë plot të vërteta (çka lajmërojnë) dhe plot të drejta 
(çka gjykojnë). S'ka kush që të ndryshojë fjalët (vendimet) e Tij. Ai 
është që dëgjon e di.” (El-En`amë, 115) 

Thirrësit të cilët qëndrojnë pas të Dërguarit të tyre të fun-
dit do të duhet ta kenë kuptuar këtë mësim. 

 



M U H A M M E D  E L - G A Z A L I    K O M E N T I  T E M A T I K  I  K U R ` A N I T  F A M Ë L A R T Ë  

m 874 M 

 
 

Suretu Et-Tin 
Fiku 

 
“Pasha fikun dhe ullirin! Dhe (kodrën) Turi Sina-en! Dhe këtë 

qytet të sigurisë!” (Et-Tin, 1-3) 
Katër përbetime një pas një janë provë se All-llahu e ka 

krijuar njeriun në formën më të bukur. Fiku dhe ulliri janë 
fryte të njohura. Shumica e dijetarëve janë të mendimit se All-
llahu i Madhëruar përbetohet mu në këto fryte, po mund të 
përbetohej edhe në cilatdo fryte të tjera, ngase çdo gjë që 
mbin në tokë e dëshmon fuqinë e përkryer të All-llahut. Po a 
ka mrekulli më mahnitëse se fiku, një fryt ky me shije të 
ëmbël, erë të këndshme dhe ngjyrë të bukur? Ndoshta është 
ujitur dhe ushqyer me lloj-lloj plehra të ndryshëm. Kush pra 
është Ai i cili nga kjo baltë plot erë të ndotur bën që të dalin 
plot fryte të këndshme dhe të shijshme?  

Nuk ka dyshim se Ai është All-llahu i Madhëruar. 
Disa komentues të Kur`anit famëlartë janë të mendimit se 

betimi në fikun dhe ullirin aludon në vendet e zbritjes së 
shpalljeve të para. Një mendim i tillë ka peshë, duke marrë 
parasysh se këtë e mbështet edhe thënia e Ibn Abbasit (radijall-
llahu anhu), i cili pohon se “fiku” aludon në xhaminë e 
Nuhut a.s. të cilën ai e kishte ndërtuar në kodrën Xhudijj, pas 
përfundimit të përmbytjes që atëbotë e kishte kapluar tërë 
vendin. Kurse përbetimi në “ullirin” aludon në Mesxhidi 
Aksanë, xhaminë të cilën e kishte ngritur Ibrahimi a.s. pasi e 
kishte ndërtuar Qaben. “Turi Sinai” është vendi ku All-llahu i 
Madhëruar iu shfaq Musait a.s. dhe vendi ku ai u nderua me 
shpalljen dhe misionin madhështor.  

“Qyteti i sigurisë” është Meka, vendshkëlqimi i dritës së 
Islamit. 

All-llahu i Madhëruar përbetohet se ka krijuar njeriun në 
formën më të bukur! A thua bukuria e formës së tij ka të bëjë 
me fytyrën e tij të bukur dhe shtatin? 

Assesi! Kjo nuk ka mundësi të konsiderohet çështje me 
të cilën është nderuar njeriu në këtë botë. Pejgamberi ynë 
s.a.v.s. thotë:  

 يَنْ 
َ
مْ. إِنَّ اللهَ لا

ُ
وِ�ك

ُ
ل
ُ
رُ إِ�َ� ق

ُ
كِنْ يَنْظ

َ
مْ وَ ل

ُ
 إِ�َ� صُوَرِك

َ
مْ وَ لا

ُ
جْسَادِك

َ
رُ إِ�َ� أ

ُ
ظ  

“Vërtet All-llahu nuk e shikon trupin tuaj as fizionominë 
tuaj, por i shikon zemrat tuaja.” 

Nuk përjashtohet çështja që edhe shtati i hedhur të jetë një 
karakteristikë me të cilën është dalluar njeriu, por karakte-
ristika e parë, e ndoshta edhe e fundit, është inteligjenca e tij 
dhe natyra e drejtë shpirtërore. 

Në qenien e këtij njeriu është fryma e shpirtit të lartë e unik 
të krijuar nga All-llahu. Një gjë e tillë ka bërë që ky njeri të jetë 
qenie e veçantë. Surja konfirmon qartë se ai është krijuar i paji-
sur me besimin e pastër të teuhidit, se lind me natyrë të shëndo-
shë, por pastaj në të ndikon mjedisi i shëmtuar. Nuk ka dyshim 
se mjedisi është faktor që ndikon shumë në formimin e mëtej-
shëm të njeriut. Pastaj shohim sesi ky njeri fillon të luhatet, të 
tërhiqet andej e këndej dhe të harrojë se kush e krijoi, shohim 
sesi ai e injoron karakterin dhe personalitetin e tij madhështor. 

Pothuajse kudo në Kur`an i lexojmë fjalët e All-llahut të 
Madhëruar: “Përqendro vetveten tënde sinqerisht në fenë, i lar-
guar prej çdo të kote, (e ajo fé), feja e All-llahut në të cilën i krijoi 
njerëzit, s'ka ndryshim (mos ndryshoni) të asaj natyrshmërie të kri-
juar nga All-llahu, ajo është feja e drejtë, por shumica e njerëzve 
nuk e dinë.” (Er-Rum, 30) 

Mirëpo, kur njerëzit e harrojnë Zotin e vet, fillojnë ta 
shtrembërojnë edhe natyrën e tyre të shëndoshë (karakterin 
dhe personalitetin), kryejnë mëkate nga të cilat shumë herë 
edhe të rrëqethet trupi. Pse të mbytet foshnja e porsalindur? 
Ç`faj ka e gjora? Pse të digjet e gjallë gruaja së cilës i ka vde-
kur i burri? Pse të dënohet i burgosuri me dënim dhe vuajtje 
të vështira deri në vdekje? Pse disa njerëz e fshehin të vërte-
tën? Pse koprraci të mos japë diç nga pasuria e tij e madhe? 
Pse ta mohojmë çështjen se All-llahu është Krijuesi ynë? Që të 
gjitha këto janë gjëra tejet të ulëta në të cilat kridhen shumë 
njerëz, duke u larguar nga natyra e shëndoshë me të cilën i ka 
krijuar All-llahu i Madhëruar. 

Natyra (karakteri dhe personaliteti) e bukur ngel edhe më 
tej me kujdesin (mbrojtjen) e devotshmërisë dhe të mirësisë, 
ndërsa pushon së ekzistuari kur humbet besimi i pastër dhe i 
shëndoshë. Ky është kuptimi i ajeteve të mëtejme të sures 
përkatëse: “Pastaj e zbritëm atë në më të ulëtin e të ultëve. Përveç 
atyre që besuan dhe bënë vepra të mira; ata kanë shpërblim të 
pandërprerë.” (Et-Tin, 5-6)  

“E pas gjithë kësaj, ç'të shtyri të përgënjeshtrosh ditën e shpër-
blimit (përgjegjësisë)?” (Et-Tin, 7) 

Ty o njeri! 
“A nuk është All-llahu më i urti i gjykuesve?” (Et-Tin, 8) 
Pse disa e injorojnë Islamin? Pse luftojnë dhe i pengojnë të 

tjerët në rrugën e Islamit? Vallë, me çfarë koncepti të të men-
duarit e bëjnë këtë? Popuj të tërë e kanë braktisur urtësinë e 
të Urtit dhe e kanë shkëmbyer sistemin islam me sisteme dhe 
rregulla të tjera të paqarta dhe me burime të dyshimta, të cilat 
nuk sollën kurrfarë të mire! Sa çudi! 

Transmetohet se i Dërguari i All-llahut ka thënë:  
 مِ 

َ
رَأ

َ
� وَ مَنْ ق

َ
يَقُلْ: بَ�

ْ
ل
َ
حَاكِمِ�نَ) ف

ْ
مِ ا�

َ
حْك

َ
يْسَ اللهُ بِأ

َ
ل
َ
انْتََ�ى إِ�َ� آخِرهَا (أ

َ
ْ�تُونِ) ف �نِ وَ الزَّ مْ (وَ التِّ

ُ
نْك

اهِدِينَ. لِكَ مِنَ الشَّ
َ
� ذ

َ
ا عَ�

َ
ن
َ
 أ

“Kush nga ju e lexon suren Et-Tin dhe e mbaron me fjalët: 
“A nuk është All-llahu më i urti i gjykuesve”, le të thotë: 
“Edhe unë jam prej atyre që e dëshmojnë këtë (se All-llahu 
është më i urti gjykuesve).” 

Suretu El-Alek 
Gjaku i ngjizur 

 
Pejgamberi a.s. shkonte herë pas herë në shpellën Hira, ku 

qëndronte i vetmuar, larg zhurmës së injorancës e cila atëko-
hë mbretëronte në tërë Mekën. Meditimi i tij i thellë mbi 
horizontet e gjithësisë e bënin që tërë qenien e tij ta përfshinte 
bindja e thellë dhe frikërespekti ndaj Krijuesit të krijesave. Ai 
i përbuzte idhujt dhe adhurimin e tyre, i urrente traditat dhe 
ritet të cilat bëheshin për hir të tyre. Por, nuk dinte diç më 
tepër se kjo, derisa nuk e befasoi zëri i panjohur që i erdhi 
papritmas: “Lexo me emrin e Zotit tënd, i cili krijoi (çdo gjë). 
Krijoi njeriun prej një gjaku të ngjizur (në mitrën e nënës). Lexo! 
Se Zoti yt është më bujari! Ai që e mësoi (njeriun) të shkruaj me 
penë. Ia mësoi njeriut atë që nuk e dinte.” (El-Alek, 1-5) 

Këto pesë ajete janë të parat të zbritura nga Kur`ani në zem-
rën e të Dërguarit. Pjesa tjetër e sures është zbritur më vonë. 

Ai i cili e krijoi njeriun nga gjaku i ngjizur, është i zoti ta 
bëjë të paditurin të ditur, që ta bartë misionin e Tij madhë-
shtor. Muhammedi s.a.v.s. nuk kishte parë e as që kishte 
dëgjuar ndonjëherë për shpallje apo mision të shenjtë. Ai 
shtangu në vend nga ajo që i kishte ndodhur. Por, kur u bind 
se All-llahu e kishte zgjedhur atë për ta bartur këtë mision, 
filloi të ndërtonte një Umet të ri, ashtu sikur kishin bërë më 
parë vëllezërit e tij Ibrahimi dhe Musai.  

Vlerësimet e drejta dhe objektive të jetës së Muhammedit 
dhe të përpjekjeve të tij të jashtëzakonshme tregojnë qartë se 
ai jo vetëm që e përmbushi obligimin e tij të duhur, po bile 
edhe e tejkaloi. Vlerësuesit e jetës së tij do të binden se bota 
nuk kishte njohur njeri të barabartë me të nga vlerat e larta 
dhe meritat e jashtëzakonshme. 

Pas një kohe Muhammedit i zbritën edhe këto ajete: “Jo, 
është e vërtetë se ai i kalon kufijtë, Për shkak se e ndien veten të 
pavarur. Po kthimi është vetëm te Zoti yt.” (El-Alek, 6-8) 

Është e vërtetë se njeriun mund ta përulin nevojat e përdit-
shme tejet të rënda, por pse i tejkalon kufijtë kur e ndien 
veten të pavarur? Do të duhej në të dyja rastet të jetë i matur, 
të mos përulet e të mos kapardiset. Sot ka shumë njerëz të 
cilët kur bëhen të pasur i nënçmojnë të tjerët dhe nuk e res-
pektojnë të vërtetën. Në Ditën e Kiametit për këta do të vlejë 
llogaria e vështirë! 

Më tej surja El-Alek e përmend njeriun jobesimtar i cili i 
mohon argumentet e Zotit të tij, njeriun i cili pengon të tjerët 
nga namazi, sinqeriteti dhe pastërtia: “A më tregon atë që pen-
gon, një rob kur ai falet? Ç'mendon kur ai (robi) është në rrugë të 
drejtë? Ose ai (rob) urdhëroi për sinqeritet.” (El-Alek, 9-12)  

Në suren El-Muddeththir All-llahu i Madhëruar e për-
mend këtë dhe shumë veti të këtyre jobesimtarëve, duke u 
thënë kriminelëve: “Çka u solli ju në Sekar?”Ata thonë: “Nuk 
kemi qenë prej atyre që faleshin (që bënin namaz); Nuk kemi qenë që 
ushqenim të varfrit; Dhe kemi qenë që përziheshim me të tjerët në 
punë të kota. Dhe kemi qenë që nuk e besonim Ditën e Gjykimit.” 
(El-Mudeththir, 42-46) 

Këto ishin pikat qendrore rreth të cilave plot trembë-
dhjetë vjet u zhvillua luftë ndërmjet Muhammedit dhe kun-
dërshtarëve të tij në Mekë. Kjo luftë do të vazhdojë edhe më 
tej, deri në Ditën e Kiametit, ngase shumë jobesimtarë sot e 
refuzojnë çështjen e namazit dhe të zekatit, e pengojnë zba-
timin e tyre. Këta jobesimtarë dyshojnë dhe i nxisin të tjerët 
të dyshojnë në ekzistimin e All-llahut, takimin me Të dhe 
respektimin e urdhrave dhe ndalesave të Tij. Ata e kun-
dërshtojnë sidomos Islamin, ngase ky nuk pranon kurrfarë 
kompromisi për obligimin e dëgjueshmërisë dhe respektit 
ndaj urdhrave të Zotit: “A më tregon nëse ai përgënjeshtron 
dhe zmbrapset (nga besimi)? A nuk e di ai se All-llahu e sheh?” 
(El-Alek, 13-14) 

Medoemos të ndizet lufta mes dy grupeve: njërit që e ka të 
lidhur ngushtë jetën e vet me hallallin dhe haramin, të vër-
tetën dhe të duhurën, dhe tjetrit, që beson se njeriu është i 
zoti i vetvetes, se askush nuk ka autoritet të lartë të nxjerrë 
norma për orientimin e tij në këtë jetë!! 

Surja El-Alek i kërcënon jobesimtarët duke u thënë: “Jo, Jo! 
Nëse nuk tërhiqet, vërtet do ta kapim për flokësh mbi ballin.” 
(El-Alek, 15) 

I kapuri për flokët e ballit nuk ka mundësi të ikë. 
“Floku rrenacak, mëkatar.” (El-Alek, 16) 
Udhëheqësit e Mekës e dëgjuan këtë kërcënim dhe nuk 

bënë asgjë. 
 



M U H A M M E D  E L - G A Z A L I    K O M E N T I  T E M A T I K  I  K U R ` A N I T  F A M Ë L A R T Ë  

m 880 M 

 
 

Suretu El-Kadr 
Nata e Kadrit  

 
Zbritja e Kur`anit filloi në natën të cilën muslimanët e 

njohin si Nata e Kadrit - lejletul-kadr - nata e lavdisë dhe 
madhështisë. Dijetarët islamë nuk janë të një mendimi 
rreth përcaktimit të saktë të kësaj nate. Shumica e tyre 
thonë se Nata e Kadrit bie në dhjetë ditët e fundit të muajit 
ramazan. Duke marrë parasysh se nuk mund të përcakto-
het me saktësi dalja e hënës së re, është tejet e vështirë të 
thuhet se Nata e Kadrit bie në një kohë të njëjtë. Atyre të 
cilët dëshirojnë ta kalojnë këtë natë në përkushtim dhe iba-
det, nuk u mbetet tjetër, pos ta kërkojnë atë në pjesën e 
tretë apo në gjysmën e dytë të muajit të frytshëm e të bekuar 
të Ramazanit. 

Nuk ka dyshim se zbritja e Kur`anit famëlartë është një 
rast i cili meriton pritje të këndshme, përkushtim dhe lutje. 
Kur`ani famëlartë është fjala me të cilën All-llahu e përfundoi 
shpalljen e Tij. Me të u plotësua dhuntia e Tij mbi njerëzinë. 
Popuj të tërë e pranuan atë, arabë e të huaj u bënë kujdestarë 
besnikë të cilët do ta bartin atë gjeneratë pas gjenerate dhe do 
ta ruajnë nga çdo gjë që do t`i kundërvihet. 

Të mirat dhe begatitë e panumërta të cilat zbresin në këtë 
natë fillojnë me fjalët e All-llahut të Madhëruar: “E ç'të bëri ty 
të dish se ç'është nata e Kadrit? Nata e Kadrit është më e rëndë-
sishme se një mijë muaj!” (El-Kadr, 2-3)  

Po sa e qëlluar që është fjala e poetit: 
Lum për jetën e cila matet me merita të lavdisë dhe 

madhështisë e jo me vite. 
“Me lejen e Zotit të tyre në (atë natë) të zbresin engjëjt dhe 

shpirti (Xhibrili) për secilën çështje.” (El-Kadr, 4) 
Shprehja e tillë pothuajse është e njëjtë me fjalët e All-llahut 

të Madhëruar në suren Ed-Duhan: “Në atë (natë) zgjidhet çdo 
çështje në mënyrë të prerë. Urdhër i përcaktuar nga Vetë Ne. S'ka 

dyshim se Ne dërguam të dërguar.(E zbritëm) Nga Mëshira e Zotit 
tënd; Ai është dëgjuesi, i dijshmi.” (Ed-Duhan, 4-6) 

Kur`ani famëlartë ngërthen çdo gjë për të cilën do të ketë 
nevojë njeriu: parimet, rregullat, mësimet dhe normat të cilat 
do të nevojiten për organizimin dhe rregullimin e jetës njerë-
zore. Njeriu do të duhet ta dijë se vetëm mbështetja në nor-
mat dhe parimet kur`anore do të jetë ajo që do ta bindë dhe 
ushqejë mendjen e tij. Gjithashtu do të duhet të jetë i bindur 
se burim i vetëm i bindjes së tij janë sqarimet e Kur`anit 
famëlartë. 

Lexuesit nuk i mbetet tjetër, pos të bëjë një krahasim ndër-
mjet Kur`anit dhe librave të tjerë qiellorë që tashmë i kanë 
ndryshuar e devijuar vetë ithtarët e tyre, e pastaj le ta thotë 
mendimin e tij: Cili prej këtyre librave më së miri e argumen-
ton All-llahun dhe e rrënjos devotshmërinë e thellë ndaj Tij. 

Nata në të cilën është zbritur Kur`ani është natë e paqes. 
Paqja është qëllimi ynë, qëllimi kryesor i muslimanëve. Me 
plot të drejtë pyesim: Cili do të jetë qëndrimi ynë në momen-
tin kur i dëgjojmë idhujtarët t`u thonë besimtarëve se këtu 
nuk ka vend për ju?! 

“Ata që mohuan të dërguarit e vet, thanë: “Për Zotin, ne do t'ju 
dëbojmë nga vendi ynë, ose ju domosdo do të ktheheni në fenë 
tonë!” E atyre (të dërguarve) Zoti u shpalli; Ne gjithqysh do t'i 
shkatërrojmë zullumqarët.” (Ibrahim 13) 

Por, paqja do të mund të realizohet vetëm atëherë kur do 
të zbatohet e drejta! 

Suretu El-Bejjine 
Argumenti i qartë  

 
Këtë sure e ka sqaruar historia e përgjithshme. Ai që me 

vëmendje e shikon hartën e botës të shekullit të gjashtë mila-
di, vëren qartë se Azia Perëndimore dhe Afrika Veriore ishin 
të mbushura vetëm me të krishterë nën sundimin e Peran-
dorisë Romake, ndërsa pjesa tjetër e botës, përfshirë Kinën 
dhe Indinë, ishte e populluar me idhujtarë (pagan) dhe ithta-
rë të religjioneve politeiste.  

Në shekullin e shtatë pothuajse e tërë harta e botës ndry-
shoi, të gjitha vendet e Magrebit, brigjet e Nilit, Anadolli, 
Shami dhe Jemeni lulëzuan nën ombrellën e Islamit. Pothuaj-
se nëpër të gjitha këto vende dëgjohej jehona e ezanit islam. 

Të krishterët e sinqertë nuk u befasuan nga ky hov i madh 
i Islamit, ata e përqafuan këtë fe madhështore me plot dëshirë. 
Në profecinë e Muhammedit s.a.v.s. ata e panë realizimin e 
plotë të asaj që e kishin parë nëpër librat e tyre. Një gjë të tillë 
e hasim të shënuar edhe në Kur`anin famëlartë. Në suren El-
Isra` All-llahu i Madhëruar thotë: “...e atyre që u është dhënë 
dijeni (nga librat e parë) para tij, kur u lexohet atyre, ata hidhen me 
fytyra (përdhe) duke i bërë sexhde.” Dhe thonë: “I lartësuar është 
Zoti ynë, premtimi i Zotit tonë është i realizuar. “Dhe duke qarë 
hidhen me fytyra (kur dëgjojnë Kur'anin) dhe ai ua shton edhe më 
përuljen (ndaj All-llahut).” (El-Isra`, 107-109)  

Në suren Er-Ra`d thuhet: “Ata të cilëve Ne u dhamë shpallje, gë-
zohen me atë që t'u shpall ty, e ka prej grupeve (të besimeve të ndrysh-
me) që mohojnë një pjesë të tij (të Kur'anit). Thuaj: “Unë jam urdhëruar 
që të adhuroj vetëm All-llahun, e mos t'i bëj shok Atij. Unë vetëm tek 
Ai thërras (njerëzit) dhe vetëm tek Ai është kthimi im!” (Er-Ra`d, 36) 

Po kështu edhe në suren El-Ankebut e shënojmë këtë ajet: 
“Dhe po ashtu (siç i zbritëm librat e mëparshëm), Ne ta zbritëm ty 
librin. E ata, të cilëve Ne u kemi dhënë librin, i besojnë këtij 
(Kur'anit) edhe nga ata (idhujtarët arabë) ka që i besojnë këtij, kur-

se argumentet tona nuk i refuzon askush, përpos jobesimtarëve.” 
(El-Ankebut, 47) 

Faktet historike konfirmojnë se përhapja e Islamit në 
mesin e të krishterëve ishte një mrekulli dhe çështje tejet e 
rëndësishme. Po këto fakte bëjnë të ditur se ndalja e këtij hovi 
madhështor u referohet faktorëve (rrethanave) të brendshëm, 
gjë të cilën nuk do ta sqarojmë këtu. 

Islamin nuk e përqafuan vetëm të krishterët, por edhe 
mexhusët, budistët dhe shumë idhujtarë paganë. 

A thua si ndodhi kjo? Si ndodhi që shumë grupe njerëzish 
të hynin në Islam dhe t`i përqafonin mësimet e tij? S`ka dyshim 
se faktor kryesor ishte ndikimi i Kur`anit famëlartë. 

All-llahu i Madhëruar thotë: “Ata nga ithtarët e Librit dhe 
idhujtarët, të cilët nuk besuan, nuk iu ndanë - besimit të tyre-derisa 
atyre u erdhi argumenti i qartë. I dërguari prej All-llahut, që lexon 
fletë të pastra, Në të cilat ka vetëm dispozita të drejta.” (El-Bejine, 1-3) 

Kur`ani famëlartë mbetet edhe më tej në gjendje ta përsërisë 
historinë, po të ketë njerëz të cilët do të dinë ta prezantojnë atë 
(t`ua ofrojnë të tjerëve) si libër i cili e rregullon jetën njerëzore, 
na orienton drejt koncepteve të drejta shoqërore, sjell kulturën, 
civilizimin dhe pastërtinë trupore dhe shpirtërore. Për fat të 
keq, këto atribute sot u mungojnë muslimanëve!! Megjithatë, 
sot kemi të bëjmë me shumë njerëz të cilët e dinë të vërtetën, 
por përparësi u japin interesave dhe dëshirave të tyre. 

Ka shumë ithtarë të Librit, të mëhershëm po edhe të kohës 
sonë, të cilët janë në gjendje ta shkëmbejnë udhëzimin e 
drejtë me një të mirë të kalueshme të kësaj bote. Kur këtyre u 
prezantohet Kur`ani, këta e zgjedhin injorimin e mësimeve 
Hyjnore-, por ka edhe nga ata që mbytën shumë të dërguar, 
nga duart e të cilëve e vuajtën dënimin dhe përndjekjen 
shumë reformatorë dhe njerëz të mirë. Studimi i historisë së 
njerëzve fetarë na njofton me shumë fatkeqësi. 

“Dhe ata të cilëve u është dhënë libri, nuk u ndanë vetëm pasi u 
erdhi argumenti. E duke qenë se ata nuk ishin të urdhëruar me 
tjetër, pos që ta adhuronin All-llahun me një adhurim të sinqertë 
ndaj Tij, që të largohen prej çdo besimi të kotë, ta falin namazin, të 
japin zeqatin, se ajo është feja e drejtë.” (El-Bejjine, 4-5) 

Siç duket, ndriçimi i mendjes nuk do të thotë doemos 
ndriçim i zemrës. Është fakt se All-llahu i Madhëruar i fal 
(arsyeton) ata të cilët kanë aftësi të kufizuara mendore, por 
asnjëherë nuk i fal (arsyeton) ata të cilët i ndjekin epshet, 
kërkesat dhe qëllimet e rreme. 

Sot kemi të bëjmë me shumë kujdestarë të doktrinave 
fetare islame të cilët i ka robëruar zemërngushtësia, zilia dhe 
egoizmi. Vetëm All-llahu i di fshehtësitë e njerëzve: “All-llahu 
di të dallojë qëllimkeqin nga qëllimmiri.” (El-Bekare, 220) 

Në këtë sure Ai thotë: “S'ka dyshim se ata, të cilët nuk besuan 
nga ithtarët e Librit dhe nga idhujtarët, do të jenë në zjarrin e 
xhehenemit, aty do të jenë përgjithmonë. Të tillët janë krijesat më të 
dëmshme.” (El-Bejjine. 6) 

Unë nuk kam frikë e as që dyshoj se All-llahu u bën të 
padrejtë njerëzve, sepse kjo është e pamundur! Por, kam frikë 
se mos vallë All-llahu nuk e pranon pendimin dhe i ndërpret 
të mirat e Tij. Jam i bindur se kjo frikë mund të përjashtohet, 
ngase All-llahu është Falës i gabimit. Ai e pranon pendimin e 
të tjerëve. Askush nuk do të jetë i shkatërruar, pos atij, që më 
parë e ka merituar shkatërrimin. 

Surja El-Bejjine përfundon me një premtim të bukur për 
besimtarët e mirë, me kusht që ata ta kenë parasysh All-llahun 
dhe të pajisen me devotshmëri (ta kenë parasysh se All-llahu 
i sheh dhe i di të gjitha punët e tyre, të fshehtat dhe të dukshmet 
dhe të përpiqen që veprave të tyre t`u japin natyrë Hyjnore). 

All-llahu i Madhëruar thotë: “Ndërsa, ata që besuan dhe bënë 
vepra të mira, të tillët janë krijesat më të dobishme. Shpërblimi për 
ta te Zoti i tyre janë: vendet ne xhenete, nëpër të cilët burojnë 
lumenj, e aty janë përgjithmonë, pakëputur. All-llahu është i këna-
qur ndaj tyre, e edhe ata të kënaqur prej Tij. E ky është për atë, që i 
ka pasur drojën Zotit të vet.” (El-Bejjnie, 7-8) 

Muslimanët e parë të cilët e ndryshuan botën ishin shem-
buj të shkëlqyer të Kur`anit famëlartë. Kudo që ishin ata, 
ishte drejtësia, toleranca, mëshira dhe humanizmi. Të dobëtit, 
nën mbrojtjen e Islamit, e gjetën fuqinë dhe nderin njerëzor! 

Ndërkaq, bota islame sot është diçka tjetër! 

Suretu ez-Zelzele 
Tërmeti 

 
Momentit të kiametit (shkatërrimit të universit) do t`i 

paraprijë një tërmet i fuqishëm (shumë i madh) i cili do t`ua 
bëjë gjëmën banorëve të të gjitha kontinenteve. Dëmet e tër-
metit do të jenë të ndryshme, varësisht nga fuqia dhe kohë-
zgjatja e tij. Ndodh që tërmetet të zgjasin disa sekonda, disa 
të zgjasin disa minuta duke i bërë qytetet njësh me tokën, 
ndërsa vendbanimet pluhur. Më ka ndodhur ta përjetoj një 
tërmet i cili zgjati gati 30 sekonda, njerëzit mbetën të hutuar 
dhe pa mend, befasia e kaploi çdo gjë. Por kur krahas tërme-
tit shpërthejnë edhe vullkanet dhe toka vjell nga barku gjith-
çka, atëherë ndëshkimi do të jetë i dyfishtë. Surja Ez-Zelzele e 
përshkruan një moment të tillë duke thënë: “Kur të dridhet 
toka me dridhjen e saj të fuqishme, Dhe të nxjerrë toka atë që ka në 
brendinë e saj (barrën nga brenda), Dhe njeriu të thotë: “Ç'ka kjo 
(që bën këtë dridhje)?” (Ez-Zelzele, 1-3) 

Pas një kohe fillojnë të radhiten pyetjet e njëpasnjëshme të 
cilat dalin nga gojët e njerëzve: “Çfarë është duke ndodhur me 
të? Çfarë kërkohet prej nesh? Ku jemi? Çfarë ndodh me ne?” 

All-llahu i Madhëruar thotë: “Atë ditë, ajo i rrëfen tregimet e 
veta, Ngase Zoti yt e ka urdhëruar atë.” (Ez-Zelzele, 4-5) 

Atë ditë njerëzit do të ndiejnë se ka ardhur dita e premtuar 
(për të cilën All-llahu u kishte premtuar se do të ndodhë) dhe 
se llogaria e njerëzve për atë që kanë bërë është shumë afër: 
“Atë ditë njerëzit shfaqen të ndarë në grupe që të shohin veprat e 
tyre.” (Ez-Zelzele, 6) 

Atë ditë njerëzit do ta ndiejnë fuqimisht atë që e kanë bërë: 
“Ditën kur çdo njeri e gjen pranë vetes atë që veproi mirë ose keq, e 
për atë të keqe që bëri, do të dëshirojë që në mes tij dhe në mes asaj 
të jetë një distancë shumë më e madhe (e mos ta shohë). All-llahu u 
jep të frikësohen prej dënimit që vjen prej Tij, megjithëqë All-llahu 
është i mëshirshëm ndaj robërve.” (Ali-Imran, 30) 

Llogaria e asaj dite do të jetë çështje e vështirë, qoftë edhe 
llogaria e veprave që peshojnë sa grimca: “E kush punoi ndonjë 
të mirë, që peshon sa grimca, atë do ta gjejë. Dhe kush punoi ndonjë 
të keqe, që peshon sa grimca, atë do ta gjejë.” (Ez-Zelzele, 6-7) 

I Dërguari ishte pyetur për zekatin e gomarit, por ky ishte 
përgjigjur duke thënë:  

ْ�ً�ا 
َ
ةٍ خ رَّ

َ
مَنْ َ�عْمَلْ مِْ◌ثقَالَ ذ

َ
: ف

َ
ة

َّ
فَاذ

ْ
جَامِعَة اَل

ْ
 ا�

َ
لآيَة

ْ
 هَذِهِ ا

َّ
�َّ فِ�َ�ا إِلا

َ
نْزَلَ اللهُ عَ�

َ
يَرَهُ وَمَنْ َ�عْمَلْ  مَا أ

ا يَرَهُ.  ر�
َ

ةٍ ش رَّ
َ
 مِثقَالَ ذ

“All-llahu nuk ka zbritur për këtë çështje gjë, pos që e ka 
zbritur këtë ajet që i përmbledh tërë gjërat: “E kush punoi 
ndonjë të mirë, që peshon sa grimca, atë do ta gjejë. Dhe kush 
punoi ndonjë të keqe, që peshon sa grimca, atë do ta gjejë.” 

Suretu El-Adijat 
Ata që kalërojnë 

 
Xhihadi (lufta e shenjtë) kujdeset dhe e mbron akiden, të 

vërtetën, atdheun dhe të shenjtat. E pavërteta shtrihet vazhdi-
misht kudo që gjen zbrazëtirë. Nëse has rezistencë të dobët, 
ajo e hedh përtokë dhe e arrin qëllimin e vet. Kam parë se si 
tradhtia (mashtrimi), korrupsioni dhe ligjet tirane, të mbësh-
tetura në pushtetet e fuqishme sunduese, dominojnë mbi po-
pujt, siç kam që parë nderi dhe krenaria njerëzore të humbet 
dhe të shkrihet para këtyre elementeve destruktive shoqërore. 

Shumë herë më bie ta përkujtoj thënien e djelmoshave që 
qëndruan më se treqind vjet në shpellë, kur njëri-tjetrit i 
thanë: “Pse, nëse ata (të qytetit) kuptojnë për ju, do t'ju mbysin me 
gurë, ose do t'ju kthejnë në fenë e tyre, e atëherë kurrë nuk keni për 
të shpëtuar.” (El-Kehf, 20) 

Mu për këtë, All-llahu i Madhëruar betohet në mjetet e 
xhihadit (luftës së shenjtë): “Pasha vrapuesit e shpejtë (kuajt) që 
hingëllojnë! E që me thundrat e tyre nxjerrin xixëllima zjarri nga 
gurët,  

Dhe të cilët vërsulen herët në agim. 
E me të (vërsulje) atëherë çojnë pluhur. 
Dhe ashtu hidhen në mesin e grumbullit (të armikut). 
Vërtet, njeriu është përbuzës ndaj Zotit të vet.” (El-Adijat, 1-6) 
Skena e vrapimit të kuajve së bashku me kalorësit, frymë-

marrja e kuajve që fuqishëm ndizet në gjoksin e tyre, ndërsa 
patkonjtë nën thundra nxjerrin xixa zjarri, burrat që e përqa-
fojnë vdekjen në momentet e sulmit apo mbrojtjes, bëjnë të 
qartë se mu atëherë tiranët (persekutuesit) do ta kuptojnë 
turpin e punëve të veta, çmimin e të cilave do ta paguajnë me 
gjakun e tyre. 

Nganjëherë zjarri i xhihadit të ndezur duket si pikat e ujit 
që shërbejnë për t`i larguar insektet e ndryshme, pika të ujit 
që shërbejnë për t`i mbrojtur bimët dhe pemët.  

Poeti thotë: 
Nuk është e mundur që nderi t`u shpëtojë fyerjeve, 
Përderisa për hir të tij nuk derdhet gjaku. 
Koha bashkëkohore dëshmon nevojën e jashtëzakonshme 

për burra të mëdhenj e trima që do ta mbrojnë të vërtetën dhe 
nderin. Këta burra do të kontribuojnë që ditët e kësaj bote t`i 
shquajnë edhe më tej veçoritë e mrekullueshme të së drejtës 
dhe të së vërtetës. Krahas këtyre, ka shumë njerëz të njohur si 
përbuzës dhe rrëmbyes, që ditë e natë i vjedhin e i plaçkitin 
doktrinat dhe vlerat e larta dhe ushtrojnë persekutim, tirani 
dhe uzurpim: “Vërtet, njeriu është përbuzës ndaj Zotit të vet. 
Edhe vetë është dëshmues i asaj (përbuzjeje).” (El-Adijat, 6-7)  

Nuk besoj se ndonjëherë është mohuar jeta e botës tjetër 
(Ahiretit) ashtu siç mohohet sot, as që ndonjëherë është 
adhuruar jeta e kësaj bote ashtu siç adhurohet sot: “Dhe ai 
është që shumë e do pasurinë. A nuk e di ai se kur të nxirret çka 
është në varreza? Dhe të tubohet (të dalë në shesh) ajo që ishte në 
gjokse. E atë ditë, pa dyshim Zoti i tyre është i njohur për punën e 
tyre.” (El-Adijat, 9-11) 

Suretu El-Karia 
Goditja e befasishme 

 
Para se të ndodh çastit i fundit, njerëzit do të dëgjojnë në 

shtëpitë e tyre apo duke bërë punët e zakonshme një klithmë 
të tmerrshme e cila do t`ua shtie tutarakun të zgjuarve e do t`i 
zgjojë ata që do të jenë në gjumë. Të gjithë do ta kuptojnë se 
një rrezik i madh i afërt është duke i kërcënuar: “Dhe vërjani 
veshin thirrësit kur thërret nga ndonjë vend i afërt. Ditën kur e 
dëgjojnë thirrjen për të vërtetën (ringjalljen), e ajo është dita e 
daljes (prej varrezave).” (Kaf, 41-42) 

A thua është zëri i ziles, apo zëri i britmës së madhe ai që i 
shpon veshët e njerëzve: “Krisma e Kiametit. Çka është krisma? 
Dhe ç'të mësoi ty se ç'është krisma? Ajo është ditë kur njerëzit 
bëhen si insekte të shpërndara. Dhe kodrat bëhen si leshi i shpri-
shur.” (El-Karia, 1-5) 

Kodrat do ta humbin baraspeshën e tyre, do të bien e do të 
bëhen grimca-grimca, si pluhuri apo si copat e leshit të 
shprishur. 

E njerëzit! Ata do të jenë si insekte apo karkaleca të shpër-
ndarë anembanë, asnjëri nuk mbështetet në tjetrin, asnjëri 
nuk takohet me tjetrin, çdonjëri prej tyre është në kërkim të së 
ardhmes së tij, dëshiron të dijë se ku është vendbanimi i tij 
përfundimtar, se ku do të mbarojë, çfarë fati e pret? Por kot! 
Sepse të ardhmen tënde të cilën je duke e kërkuar tani e ke 
krijuar qysh herët, në ditët që kaluan: “E sa i përket atij që i 
rëndohet peshoja e veprave të tij të mira, Ai është në një jetë të 
këndshme.” (El-Karia, 6-7) 

Të rënduarit e krahut të peshojës e cila është e mbushur 
përplot vepra të mira. Po nëse të mirat e tij janë të pamjaftu-
eshme, kurse të këqijat e kanë mbushur përplot krahun e 
peshojës: “Vendi i tij do të jetë në Havije.” (El-Karia, 9) 

Thuhet se ky ajet e ka këtë kuptim: Ai vend do të jetë 
sikurse nëna e tij e cila shumë herë gëzohet dhe brengoset me 

rastet të cilat i ndodhin djalit. Gjendjen e nënës arabët e kon-
siderojnë shpeshherë si argument i cili e dëshmon gjendjen e 
të birit, qoftë i lumtur apo i brengosur. Transmetohet se një 
njeri i kishte dëgjuar fjalët e All-llahut: “All-llahu e zgjodhi 
Ibrahimin të dashurin më të ngushtë”, dhe kishte thënë: “Sa e 
lumtur që paska qenë nëna e Ibrahimit!!”  

“E ç'është ajo që të njoftoi se ç'është ai (Havije)? Është zjarri me 
nxehtësi shumë të lartë.” (El-Karia, 10-11)  

Suretu Et-Tekathur 
Garimi për pasuri 

 
“Ju ju preokupoi përpjekja për shtimit (e pasurirë, të fëmijëve, të 

pozitës)! Derisa të mos i vizitoni varrezat.” (Et-Tekathur, 1-2) 
Ajetet e para të kësaj sureje u drejtohen adhuruesve të 

idhujve, por nuk përjashtohet as adhuruesi i kësaj bote i 
dhënë pas përmbushjes së interesave të tij egoiste. Ka shumë 
njerëz të cilëve as që u shkon ndër mend çështja e Ahiretit. 
Ndodh që për këtë ditë të ketë dëgjuar ndonjëherë, por kjo 
nga një vesh i hyn e nga tjetri i del pa lënë asnjë gjurmë. 
Rrëfimi i rendjes pas pasurisë nuk ka për qëllim vetëm preo-
kupimin e njerëzve me përmbushjen e nevojave jetësore. 
Përkundrazi, fjala është për rivalitetin dhe garat me të tjerët 
në tubimin e të mirave të kësaj bote. Kjo rendje përfundon 
vetëm në çastin kur njerëzit japin shpirt dhe varrosen. 

Është çudi se vendosja e njeriut në varr është quajtur 
“vizitë”, ngase varri nuk është vendbanimi i tij i fundit. Ai do 
të dalë pas një kohe nga ai për ta plotësuar llogarinë e tij: 
“Dhe i fryhet Surit, kur qe, duke u ngutur prej varrezave paraqiten 
te Zoti i tyre. E thonë: “Të mjerët ne! Po kush na ngriti prej ku 
ishim të shtrirë në varre?” (Ja-Sin, 51-52) 

Varri është vetëm një vendkalim apo një interval që e 
ndan jetën e kësaj bote nga jeta e botës tjetër. 

Jobesimtarët do të jenë të befasuar kur do ta shohin me 
sytë e tyre vendin e amshueshëm: 

“Jo, nuk është ashtu! Gjithsesi këtë do ta kuptoni më vonë! 
Përsëri jo, jeni gabim! Më vonë do ta kuptoni!” (Et-Tekathur, 3-4) 

Edhe atyre që e adhuruan jetën e kësaj bote u thuhet: “Jo, 
pse, sikur ta dinit me një dije të sigurt (nuk do të bënit ashtu). Ju 
patjetër do ta shihni xhehenemin.” (Et-Tekathur, 5-6) 

Po t`i kishit besuar të Dërguarit, ndryshe do të ishit sjellë 
dhe kjo do t`ju ruante nga dënimi i xhehenemit. Është e 
vërtetë se njeriu ka mundësi ta ruajë fytyrën e tij nga zjarri i 

xhehenemit qoftë edhe me një gjysmë hurme (që e jep lëmo-
shë apo që ia dhuron tjetrit)! Por ju nuk bëtë asgjë, andaj le 
t`u djegë zjarri i xhehenemit në Ditën e Llogarisë: “Madje atë 
do ta shihni të bindur plotësisht.” (Et-Tekathur, 6)  

Më tej All-llahu i Madhëruar thotë: “Pastaj në atë ditë do të 
pyeteni për të mirat.” (Et-Tekathur, 8) 

Në Ditën e Ahiretit njeriu do të pyetet për çdo të mirë 
(dhunti të kësaj bote) me të cilën është kënqaur, po që nuk i 
ka shprehur mirënjohje të duhur All-llahut. Në atë ditë jobe-
simtarëve u thuhet: “Ju i shfrytëzuat të mirat në jetën e dynjasë 
dhe i përjetuat ato.” (El-Ahkaf, 20) 

Por çfarë dobie patët nga rendja pas pasurisë së kësaj bote, 
nga grumbullimi dhe shfrytëzimi i saj, bollëku që e kishit në 
këtë jetë?! 

Përgatituni pra për dënim të dhembshëm e nënçmues: 
“Këtë (dënim) e keni për shkak se gëzoheshit pa të drejtë në dynja 
dhe për shkak se krenoheshit (me mendjemadhësi).” (Gafir, 75) 

Suretu El-Asr 
Koha 

 
“Pasha kohën! Nuk ka dyshim se njeriu është në një humbje të 

sigurt.” (El-Asr, 1-2) 
Kjo sure e shkurtër e ngërthen esencën dhe rezultatin e 

gjithë aktivitetit njerëzor gjatë tërë kohëve. Kohët kanë karak-
teristika të veçanta me të cilat identifikohen. P.sh. thuhet: koha 
e sahabëve, koha e atomit, koha e pushtimit të gjithësisë etj. 
Koha kalon e njerëzit lindin dhe vdesin, gjeneratë pas gjenerate, 
periudhë pas periudhe. Njerëzit e një gjenerate mund të kenë 
jetë dhe tradita të ngjashme, por me siguri dallojnë në ditën 
kur do të caktohen vendbanimet e përjetshme dhe llogaritë, 
ngase një gjë e tillë do të caktohet sipas besimit dhe moralit të 
tyre. Dy njerëz jetojnë në një kohë, por njëri prej tyre të shkon 
në xhenetin e këndshëm, kurse tjetri në xhehenem, ngase nuk 
janë të njëjtë në moral dhe besim! Ata që rendin pas epsheve 
përfundojnë me humbje të sigurt. Jobesimtarët nuk do të kenë 
dobi nga pasuria që e kishin në këtë botë, e as nga numri i madh 
i tyre, siç nuk do t`u bëjë dëm besimtarëve numri i tyre i vogël.  

Ata të cilët jetojnë të ndarë nga All-llahu, do të jenë vetëm 
lëndë djegëse e zjarrit të xhehenemit. Fitues në luftën e kësaj 
jete dalin ata që ishin të kapur fort pas vlerave të besimit, të 
mirësisë, të së vërtetës dhe durimit. 

S`do mend se këto katër elemente janë gjëra të çmuara dhe 
të rralla. Ndodh që njerëzit të jetojnë në një kohë në të cilën 
këto katër elemente janë vetëm burim i mjerimit dhe i gjëmës! 
Mirëpo, All-llahu i Madhëruar e përkufizoi përgëzimin e tij 
madhështor mu në njerëzit të cilët i posedojnë këto katër ele-
mente: “Me përjashtim të atyre që besuan, që bënë vepra të mira, 
që porositën njëri-tjetrin t'i përmbahen së vërtetës dhe që këshilluan 
njëri-tjetrin të jenë të durueshëm.” (El-Asr, 3)  

Surja El-Asr u bë moto kryesore e ndejave dhe takimeve të 
sahabëve, zotim i vëllazërisë dhe besnikërisë që ata e kishin 

mes vete. Në hadith thuhet: “Nëse takoheshin dy nga sahabët 
e Pejgamberit s.a.v.s., nuk ndaheshin përderisa nuk ia lexonin 
njëri-tjetrit suren El-Asr.” 

Transmetohet se Imam Shafiu ka thënë: “Sikur të ishte kjo 
surja e vetme e zbritur për njerëzit, do t`u mjaftonte!!” 

Është fakt se e vërteta është e hidhur, kurse durimi dhe 
qëndrueshmëria për hir të saj - persekutim dhe vuajtje. Disa 
mendojnë se besimtarët janë të prapambetur, ndërsa vlerat e 
besimit janë çështje e humbur. Prandaj, për ta fituar luftën, 
besimtarët duhet të bëjnë durim, të jenë të vendosur e të qën-
drueshëm. 

Suretu El-Humeze 
Shpifësi 

 
Ndër luftërat të cilat i zhvillonin kriminelët kundër besim-

tarëve të sinqertë gjatë historisë ishte edhe përqeshja dhe 
tallja. All-llahu i Madhëruar thotë: “Mëkatarët ishin ata të cilët i 
përqeshnin ata që besuan. Dhe kur kalonin (besimtarët) pranë tyre 
(idhujtarëve), ata ia bënin me sy njëri-tjetrit.” (El-Mutafifin, 29-30)  

Në kohën moderne, një luftë e tillë është bërë jashtëza-
konisht efektive dhe sistematike, për çka janë zgjedhur dhe 
përsosur mjete të veçanta propaganduese (revista, gazeta, 
libra etj). 

Gjatë periudhës së zbritjes së shpalljes, ata të cilët ndie-
nin kënaqësi në ndeje dhe pasuri (të pasurit e Mekës dhe të 
tjerët), organizonin shumë herë ndeje në të cilat talleshin 
me muslimanët, i përqeshnin dhe i fyenin ata me lloj-lloj 
emrash. Mu në këtë kohë zbret surja El-Humeze në të cilën 
All-llahu i Madhëruar thotë: “Mjerë për secilin që ofendon e 
përqesh (njerëzit), Që ka tubuar pasuri dhe që atë e ruan të mos i 
pakësohet. E mendon se pasuria e tij do ta bëjë të përjetshëm.” 
(El-Humeze, 1-3) 

Shprehjet kur`anore “El-Lemz” dhe “El-Hemz” (fyerje, 
shpifje, bartje e fjalëve dhe përqeshje) e kanë kuptimin e 
përqeshjes së tjetrit me shenjë apo fjalë, ndonjëherë me anë të 
thënieve, e ndonjëherë me anë të lëvizjes së syrit apo buzëve. 
Kjo sot mund të shihet në karikatura të ndryshme të gazetave. 

Këta fyes dhe tallës janë të papunë dhe jetojnë nën hijen e 
pasurisë së tyre apo nga të ardhurat të cilat u vijnë nga 
shumë destinacione të dyshimta. 

Mjerë këta në këtë botë dhe në botën tjetër (Ahiretin). Për 
këtë fyes dhe tallës, All-llahu i Madhëruar thotë: “Jo, të mos 
mendojë ashtu! Se ai patjetër do të hidhet në Hutame. E çka di ti se 
ç'është Hutame? Është zjarri i All-llahut i ndezur fort .Që depërton 
deri në loçkë të zemrës.” (El-Humeze, 3-7) 

Zjarri i cili i djeg zemrat e njerëzve. 
“Ai i mbyll ata, ua zë frymën.” (El-Humeze, 8) 
Si konserva që e mbyll atë që ka brenda. 
“Ata janë të lidhur në vargonj.” (El-Humeze, 9) 
Shtresën e poshtme të këtij burgu e mbajnë shtyllat e larta 

nëpër të cilat anembanë shtrihet dënimi i All-llahut, nga ku 
nuk ka ikje. 

Suretu El-Fil 
Elefanti 

 
Në Jemen abisinasit e kishin përgatitur dhe organizuar një 

ushtri për ta luftuar dhe rrënuar Qaben, shtëpinë e shenjtë të 
Zotit. Nga shtëpitë e tyre dolën ashtu siç na rrëfen All-llahu i 
Madhëruar: “…sa për krenari e për t'i parë bota, e që pengonin 
nga rruga e All-llahut.” (El-Enfalë, 47) 

Kësaj ushtrie ia bashkëngjitën edhe një numër të konside-
ruar elefantësh të cilët për herë të parë do të merrnin pjesë në 
një luftë në Gadishullin Arabik. 

Banorët e Mekës nuk patën fuqinë e duhur t`i bënin ballë 
sulmit të ushtrisë. Ata ikën dhe u ngjitën në majat e kodrave 
duke e lënë shtëpinë e All-llahut dhe shtëpitë e tyre në 
mëshirë të fatit. 

Sulmi kundër shtëpisë së All-llahut për të krishterët e Abi-
sinisë ishte vërtet një gabim i madh! Ç`të keqe do të kishin po 
qe se i linin arabët të vazhdonin t`i praktikonin ritet dhe tra-
ditat e tyre fetare, ashtu sikur bënin vetë në kishat dhe mana-
stiret e tyre në Jemen? 

Një sulm të tillë të abisinasve nuk e arsyeton dot gjë. 
Mirëpo, lufta e tyre kundër shtëpisë së All-llahut u ballafa-

qua me një fatkeqësi dhe tragjedi të papritur. Ushtrinë abisi-
nase e sulmoi me gurë plimi i shpendëve. Kur`ani famëlartë 
na bën me dije se gurët me të cilët këta shpendë gjuanin nga 
lart ishin si gurët që u hodhën mbi popullin e Lutit e që e rrë-
nuan tërë vendbanimin e tyre. 

Historianët thonë se tufat e shpendëve kishin përhapur në 
ushtrinë që po kthehej për në Jemen murtajën e lisë dhe kjo i 
dërrmoi të gjithë ushtarët dhe pjesëmarrësit e kësaj lufte, 
përfshirë Ebrehenë, komandantin suprem, i cili vdiq rrugës 
për në San`a (Jemen) pasi përjetoi disfatë të rëndë. 

Mbi tërë këtë na rrëfen All-llahu i Madhëruar, i Cili thotë: 
“A nuk e ke parë se ç'bëri Zoti yt me poseduesit e elefantit? A nuk 

ua bëri përpjekjen e tyre të dështuar? Dhe Ai kundër tyre lëshoi 
shpendë që vinin tufë-tufë! Dhe i gjuanin ata me gurë nga balta e 
gurëzuar!” (El-Fil, 1-4)  

“Ebabil” – grupe të mëdha shpendësh që vijnë andej e 
këndej (nga të gjitha anët). 

Siç është e ditur, po në këtë vit, vitin e elefantit, lindi i 
Dërguari i fundit (Muhammedi). Lindja e tij ishte shenjë e një 
të ardhmeje të sigurt dhe e një prosperiteti për kurejshët, 
shenjë e sigurisë së Mekës. Lindja e tij ishte parashenjë Hyj-
nore për shfaqjen dhe përhapjen e Islamit nga Meka anekënd 
botës. Një gjë të tillë e shënon surja në vijim. 

Suretu Kurejsh 
Kurejshët 

 
Disa komentues të Kur`anit famëlartë janë të mendimit se 

surja Kurejsh është vazhdim i sures El-Fil, bile i konsiderojnë 
ato një sure. 

“Për hir të garantimit që e gëzojnë kurejshitët! Garantimin e 
udhëtimit të tyre të lirë dimrit dhe verës!” (Kurejsh, 1-2) 

Gadishulli Arabik zë vend strategjik mes dy kontinenteve, 
Evropës dhe Azisë. Si një vend me pozitë vitale, banorët e tij 
merreshin me tregti mes këtyre dy kontinenteve të mëdha, 
duke u bërë lidhje mes romakëve në Sham (veri) dhe india-
nëve në Jug. Arabët i organizonin këto udhëtime gjatë të ci-
lave transportonin mallra të ndryshme. 

Një pozitë e tillë strategjike dhe vitale, në favor të intere-
save të arabëve, u konsiderua si një dhunti madhështore nga 
ana e All-llahu të Madhëruar: “Pra, le ta adhurojnë Zotin e kësaj 
shtëpie, I cili i ushqeu pas urisë dhe i siguroi prej çdo frike!” 
(Kurejsh, 3-4) 

Këto fjalë e theksojnë sigurinë dhe shmangien e frikës. 
Këto të dyja, siç është e ditur, janë bazë e lirisë politike, kurse 
garancia e tregut të lirë (bollëkut të mallrave) dhe qarkullimi 
i lehtë i mallrave janë bazë e lirisë ekonomike.  

Mund të themi se në atë kohë arabët anembanë Gadishu-
llit kishin një karakter të fuqishëm dhe gëzonin pavarësi dhe 
liri më të gjerë se të tjerët. Kjo bëri që mu këta aë marrin 
përsipër bartjen e misionit islam dhe përhapjen e tij në Lindje 
dhe Perëndim. 

Suretu El-Maun 
Bamirësia 

 
Njerëzit e sinqertë dhe fetarë janë gjithmonë të gatshëm 

për t`i ndihmuar të tjerët. Këta dëshirojnë të njihen për së 
afërmi me nevojat e të tjerëve, pastaj të shpejtojnë që t`i për-
mbushin nevojat e tyre. Besimi i vërtetë (të qenët fetar i 
vërtetë dhe besnik) i jep krah të dobëtit, derisa të bëhet i fuqi-
shëm, të varfrit derisa të bëhet i pasur dhe i pavarur, bonja-
kut derisa të rritet dhe të humburit e të hutuarit derisa të ven-
doset dhe të bëhet i qëndrueshëm. 

Disa njerëz që pretendonin se ishin fetarë i hodhën pas 
krahëve këto obligime, gjë që kontribuoi lindjen e ideolo-
gjive dhe filozofive të cilat e mohuan All-llahun dhe Ditën 
e Kiametit. E fundit na ishte ideologjia komuniste, e cila 
arriti ta sundonte gjysmën e botës e të ndikonte shumë në 
gjysmën tjetër. 

Po qe se njerëzit e sinqertë dhe fetarë, sidomos muslima-
nët, ishin lidhur ngushtë me normat e tyre fetare dhe kishin 
krijuar një besim të vërtetë që do të manifestohej dukshëm në 
jetën e tyre të përditshme, nuk do të ishte shfaqur ky ateizëm 
dhe njerëzia do të kishte shpëtuar nga shumë katastrofa dhe 
fatkeqësi që i ndodhën. 

Imani (besimi i vërtetë) është vëlla i drejtësisë dhe i për-
mbushjes së nevojave të atyre që janë nevojtarë, kurse shirku 
(idhujtaria dhe ateizmi) vëlla i egoizmit, mostolerancës dhe 
arrogancës. Le ta shqyrtojmë me vëmendje fjalët e All-llahut 
të Madhëruar: “A e ke parë ti (a e sheh) atë, që mohon përgjegjë-
sinë dhe llogarinë në botën tjetër? Po ai është që e përzë në mënyrë 
të vrazhdë bonjakun. Dhe që nuk nxit për të ushqyer të varfrin.” 
(El-Maun, 1-3) 

Surja El-Maun, megjithëse e shkurtër, e flak përkushtimin 
e shtirë (ibadetin formal) dhe konsideron se të ndihmuarit e 
atyre që janë në nevojë është kusht fondamental i besimit, 

ashtu sikundër është kusht fondamental falja e namazit me 
përpikëri të plotë. Surja El-Maun i kërcënon ata që e pengojnë 
bamirësinë dhe ndihmën për ata që kanë nevojë. 

“Pra shkatërrim është për ata që falen, të cilët ndaj namazit të 
tyre janë të pakujdesshëm. Ata që vetëm shtiren (sa për sy e faqe). 
Dhe nuk japin as sendin më të vogël (as hua).” (El-Maun, 4-7) 

Suretu El-Kevther 
Të mirat e shumta 

 
Kur e lexoj suren El-Kevther, e cila s`ka veçse një rresht, 

ndiej sikur është një lajm i shpejtë që më përgëzon me një 
sihariq të bukur. 

Siç është e ditur, Muhammedi s.a.v.s. i pati tre djem të cilët 
qysh në moshë të vogël vdiqën dhe ai mbeti vetëm me vajza. 

Sipas traditave injorante, kjo gjendje konsiderohej e mjerë, 
sepse njeriu i humbë pasardhësit të cilët më vonë do ta trashë-
gojnë kujtimin. Këtij njeriu mendjelehtët i thoshin “farësosur 
- ebter”! 

Në kohën e këtyre fyerjeve të Pejgamberit s.a.v.s., zbriti 
surja El-Kevther e cila do ta konfirmojë qartë se All-llahu i 
Madhëruar i ka dhënë shumë të mira të Dërguarit të Tij. 

Kush prej njerëzve është sikur ky? 
Në zemrën e tij u zbrit Kur`ani; u zgjodh i Dërguar dhe 

mëshirë për të gjitha botët; të gjithë banorët e tokës dhe qiejve 
shprehin lavdërime dhe e përkujtojnë këtë të Dërguar! Nuk 
besoj se kalon një çast pa i shprehur meleku apo njeriu sala-
vat, pa e shumëfishuar shpërblimin e tij dhe pa e ngritur lart 
emrin e tij. 

Muhammedi s.a.v.s. me të mirat dhe dhuntitë e All-llahut 
konsiderohet krijesa më e lumtur në sipërfaqen e tokës. Ai 
është i pari i bijve të Ademit, prijësi i atyre që ishin më parë 
dhe i tyre që do të jenë më vonë. 

All-llahu i Madhëruar e përgëzon të Dërguarin e Tij duke i 
thënë: “Ne, vërtet, të dhamë ty shumë të mira. Andaj, ti falu dhe 
prej kurban për hir të Zotit tënd!” (El-Kevther, 1-2) 

Këtu bëhet fjalë për namazin e Kurban Bajramit. Pas faljes 
së namazit, muslimanët therin kurbane, ndërsa mishin e tyre 
ua shpërndajnë të varfërve dhe të ngratëve. 

Më tej All-llahu i Madhëruar i thotë të Dërguarit të Tij: “E 
s'ka dyshim se urrejtësi yt është farësosur. ” (El-Kevther, 3)  

O Muhammed, ai që ty të urren është farësosur, ai nuk do të 
përmendet më asnjëherë, gjurmët e tij do të shlyhen në tërësi.  

E ty! Engjëjt që e bartin Arshin dhe ata që janë përreth tij, 
që e lartësojnë me falënderim Zotin e tyre, të shoqërojnë në 
momentet kur ti i shpreh madhështitë ndaj All-llahut dhe kur 
falënderon për dhuntitë e Tij të larta e të panumërta. All-llahu 
është Ai i cili ta frymëzon mënyrën e të falënderuarit dhe të 
të shprehurit të madhështive, të mëson se si t`i shqiptosh ato, 
ngase Ai është tepër i gëzuar dhe i lumtur me përkushtimin 
tënd dhe me përpjekjen e luftën për hir të Tij. 

Suretu El-Kafirun 
Jobesimtarët 

 
“Thuaj: “O ju jobesimtarë! Unë nuk adhuroj atë që ju e adhuroni! 

As ju nuk jeni adhurues të Atij që unë e adhuroj! ” (El-Kafirun, 1-3) 
Pothuajse i njëjti kuptim, i konfirmuar këtu, është konfir-

muar edhe në një sure tjetër, ku All-llahu i Madhëruar thotë: 
“Po edhe sikur t'u sillje çdo lloj argumenti atyre që u është dhënë 
libri, ata nuk pasojnë kiblen tënde, e as ti nuk do të pasosh kiblen e tyre, 
po asnjëra palë nuk do ta pasojë kiblen e tjetrës.” (El-Bekare, 145) 

Njësimi i besimeve (doktrinave) dhe drejtimeve është 
çështje e pamundur. Është shumë më e arsyeshme dhe më 
reale të pranohet dhe vlerësohet ekzistimi i shumë ideologji-
ve dhe besimeve të ndryshme si dhe ballafaqimi i urtë me to. 

Në suren Hud, Kur`ani famëlartë na sjell një pjesë të histo-
risë njerëzore, grindjen dhe konfliktin e ashpër mes besim-
tarëve dhe jobesimtarëve gjatë tërë kohës. Po në këtë sure i 
thuhet Muhammedit s.a.v.s.: “Sikur të dëshironte Zoti yt, do t'i 
bënte njerëzit të një feje (por nuk dëshiroi, ai e di pse). Ata vazh-
dimisht janë në kundërshtime (mes vete),” (Hud, 118) 

“Përveç atij që mëshiroi Zoti yt. Po për këtë edhe i krijoi ata.” 
(Hud, 119) 

Ne muslimanët nuk përpiqemi t`i mënjanojmë dhe mohoj-
më religjionet tjera që janë në kundërshtim me religjionin 
tonë. Që të gjithë dijetarët dhe shkencëtarët eminentë janë të 
mendimit se Islami lufton vetëm për ta penguar çrregullimin 
dhe për ta eliminuar armiqësinë. Çdo luftë e cila bëhet për t`i 
shtyrë njerëzit me dhunë të besojnë, konsiderohet luftë e nxi-
tur nga djalli dhe sunduesit tiranë. Luftërat e tilla vetëm e 
shtojnë mosdurimin dhe urrejtjen. Prandaj, në këtë sure për-
sëritet thënia: “Dhe unë kurrë nuk do të jem adhurues i asaj që ju 
adhuroni! Por edhe ju nuk do të jeni adhurues të Atij që unë adhu-
roj! Ju keni fenë tuaj (që i përmbaheni), e unë kam fenë time (që i 
përmbahem)!” (El-Kafirun, 4-6) 

Kjo sure konsiderohet në një ndër suret mbi parimet e së 
cilës formohen dhe rregullohen më saktë marrëdhëniet ndër-
kombëtare. Le ta pranojmë dhe njohim ekzistimin e të gjitha 
besimeve, le t`i bëjmë vend dialogut konstruktiv, real e të 
qetë, që të shtrihet anekënd njerëzve dhe të formojë institu-
cione në të cilat do ta promovojnë këtë dialog. 

Mirëpo, unë jam i detyruar që këtu ta mohoj dhe refuzoj 
urrejtjen e fshehtë të fuqishme botërore kundër Islamit si dhe 
akuzat se është religjion fanatik dhe me pikëpamje fanatike 
ndaj jetës. 

Ne duhet të deklarojmë haptazi se gjaku i muslimanëve 
nuk do të thahet derisa të mos shuhet kjo dëshirë e tyre e 
egër dhe keqndjellëse, derisa Islami të mos e rikthejë forcën e 
cila do t`i mbrojë normat dhe ligjet e tij, do të sigurojë zbati-
min e po të njëjtave norma nga ana e pjesëtarëve të tij si dhe 
ta vërtetojë identitetin të tij të pastër. 

Suretu En-Nasr 
Fitorja 

 
“Kur erdhi ndihma e All-llahut dhe çlirimi (fitorja), Dhe i pe 

njerëzit që po hyjnë turma-turma në fenë e All-llahut.Ti, pra, 
lartësoje Zotin tënd duke falënderuar dhe kërko nga Ai falje. Ai vërtet 
pranon shumë pendimin, është mëshirues i madh.” (En-Nasr, 1-3) 

Kjo sure është shpallur rreth ditëve të fundit të jetës së 
Pejgamberit s.a.v.s.! Prej saj u kuptua, ashtu siç e kuptuan saha-
bët e shkathtë dhe mendjemprehtë, se është duke e paralajmë-
ruar vdekjen e Pejgamberit të dashur, që ai ta ndiejë ndarjen e 
afërt nga kjo botë, ndaj do të duhet të përgatitet duke lartësuar 
dhe kërkuar falje dhe mëshirë nga All-llahu i Madhëruar. 

Islami ngadhënjeu në momentin kur idhujt që ishin në 
Mekë u rrënuan dhe shteti i formuar në bazë të idhujtarisë u 
zhduk nga faqja e dheut. Të gjitha anët ishin të mbushura 
përplot meuzzinë të cilët ditë e natë deklaronin haptazi se 
All-llahu është Një, se shkëmbinjtë dhe gurët të cilët adhuro-
heshin në këto vende shërbejnë vetëm për ndërtimin e 
shtëpive dhe për t`i shtruar rrugët e qytetit. 

Muhammedi e zbatoi me përpikëri të plotë misionin e tij, 
arriti ta ngrejë lart fjalën e All-llahut dhe t`i shlyejë të gjitha 
besëtytnitë të cilat dominonin në atë kohë. Atij nuk i mbeti 
tjetër, pos t`i kthehej Zotit të tij i Cili do ta shpërblente me 
shpërblime të majme për tërë atë mund që e kishte bërë. Ai 
ishte lodhur shumë. Nuk është e mundur që në këtë botë 
dikush tjetër të ishte lodhur sa ai. Ngrihej natën dhe falte 
namaz, i shqiptonte fjalët më të bukura të cilat i meritonte 
vetëm All-llahu, këmbët gati i patën pëlcitur (nga dhembjet), 
ishte zhytur në thirrje dhe lutje drejtuar All-llahut, ndaj nuk 
ndiente dot lodhje apo dhembje të këmbëve! Ai nuk e hoqi 
nga trupi i tij mburojën e luftës derisa nuk e rraskapitën dhe 
munduan tepër plagët që i kishte marrë në luftërat e një-
pasnjëshme. Atë e shqetësonte mosinteresimi i njerëzve për 

besimin, ai nuk shqetësohej aspak pse njerëzit e nënçmonin. 
Në fund, ai vetëm tha: “O Zoti im, nëse Ti nuk më je hidhë-
ruar, unë nuk çaj kokë aspak për atë që më ka ndodhur”!! 

Ndoshta thua: Çfarë do të ishte bërë sikur edhe pak të 
kishte zgjatur jeta e tij, e të kënaqej me fitoren dhe ngadhë-
njimin e arritur? 

Them: Le të dihet se me ngadhënjimin dhe fitoren këna-
qen vetëm ata që e synojnë kokërlartësinë dhe mburrjen. 
Muhammedi nuk ishte i tillë. Ai, në ditët e fundit të jetës u 
detyrua të kërkonte ushqim për anëtarët e familjes së tij, ngase 
nuk kishte gjë për të ngrënë. Kërkoi ushqim nga një tregtar 
hebre, i cili i tha se do t`i jepte ushqim vetëm nëse ky pranonte 
të linte gjë si peng. Asokohe i Dërguari ishte në pikën më të lartë 
të sundimit, para ushtrisë së tij ishin mposhtur të gjitha fuqitë 
jobesimtare, Perandoria Romake i kishte fshehur gjurmët e saj 
në Gadishullin Arabik, të gjitha vendbanimet hebraike ishin 
dorëzuar. Po qe se i Dërguari kërkonte nga pjesëtarët e tij të 
pasur ta paguanin çmimin e ushqimit të tij, kjo do të ishte për ta 
nderë i lartë i cili do të vlente në këtë botë dhe në botën tjetër. 

Mirëpo i Dërguari s.a.v.s. nuk e bëri këtë. Ai i tha hebreut: 
“Unë jam besnik, në tokë dhe qiell. Merre këtë peng që e 
kërkon”, dhe ia dha mburojën ushtarake që e kishte me vete. 
I Dërguari vdiq, kurse mburoja e tij mbeti edhe më tej peng 
në duart e hebreut, të cilit ia kishte dhënë për ta siguruar 
kafshatën e bukës për familjen e tij.” 

Më thoni: Çfarë përfitoi Muhammedi nga kjo dynja!? 
Pastaj vjen shpallja e All-llahut e cila e lë të zgjedhë: të 

ngelë edhe më tej në këtë botë apo ta takojë All-llahun?! 
Ky tha: Më mirë është ta takoj All-llahun! 
Muhammedi e takoi Zotin e tij dhe mbeti i kënaqur me të 

mirat përreth Tij. Tani ai është me të dërguarit që ishin para 
tij (vëllezërit e tij) dhe me engjëjt e lartë të cilët e shoqërojnë: 
“Në një vend të kënaqshëm, te Sunduesi i plotfuqishëm (te All-
llahu).” (El-Kamer, 55) 

Suretu El-Mesed 
Flaka 

 
“Qoftë i shkatërruar Ebi Lehebi, e ai tashmë është shkatërruar! 

Atij nuk i bën dobi pasuria e vet, as ajo që fitoi!” (El-Mesed, 1-2) 
Një lutje e cila e ka për qëllim shkatërrimin e Ebu Lehebit. 

Vërtet All-llahu iu përgjigj kësaj lutjeje dhe e shkatërroi Ebu 
Lehebin. Ai nuk pati dobi fare as nga pasuria që kishte e as 
nga pozita e tij. 

Ebu Lehebi është xhaxhai i Pejgamberit s.a.v.s.! Armiku 
më i përbetuar i tij dhe njeriu që e kundërshtoi i pari atë dhe 
misionin e tij.  

Transmetuesit e jetëshkrimit të tij e shënojnë këtë ndodhi:  
� اللهُ 

َّ
ِ�يُّ صَ� يْھِ وَ صَعَدَ النَّ

َ
  عَل

َ
مَ عَ�

َّ
ونِ   سَل

ُ
هْرٍ! يَا بَِ�ي عَدِيٍ لِبُط

َ
جَعَلَ يُنَادِي: يَا بَِ�ي ف

َ
فَا ف � الصَّ

جَ 
َ
رَ مَا هُوَ، ف

ُ
 لِيَنْظ

ً
رْسَلَ رَسُولا

َ
رُجَ أ

ْ
نْ يَخ

َ
مْ َ�سْتَطِعْ أ

َ
ا ل

َ
جُلُ إذ جَعَلَ الرَّ

َ
ى اجْتَمَعُوا ف رَيْشٍ! حَ�َّ

ُ
اءَ أبُو ق

رَيْشٌ 
ُ
هَبٍ وَ ق

َ
رَ ل

َ
قَالَ: أ

َ
وْ ف

َ
مْ ل

ُ
وا   أيْتَك

ُ
ال

َ
؟ ق َّ��ِ نْتُمْ مُصَدِّ

ُ
ك

َ
مْ أ

ُ
يْك

َ
غِ�َ� عَل

ُ
نْ �

َ
وَادِي تُرِ�دُ أ

ْ
 بِال

ً
يْلا

َ
نَّ خ

َ

ُ
َ�ْ�تُك

ْ
خ

َ
أ

مْ بَْ�نَ يَدَيَّ 
ُ
ك

َ
ذِيرُ ل

َ
ي ن ِ

ّ
إِ�

َ
الَ: ف

َ
ا! ق

ً
 صِدْق

َّ
يْكَ إِلا

َ
ْ�نَا عَل عَمْ، مَا جَرَّ

َ
بُ �

َ
قَالَ أ

َ
دِيدٍ! ف

َ
ابٍ ش

َ
 عَذ

َ
هَبٍ: ت

َ
كَ و ل

َ
ا ل ب�

سَبَ ئِ سَا
َ
ھُ وَ مَا ك

ُ
َ�ى عَنْھُ مَال

ْ
غ

َ
بَّ مَا أ

َ
هَبٍ وَ ت

َ
ِ�ي ل

َ
تْ يَدَا أ بَّ

َ
تْ ت

َ
َ�ل

َ
ن
َ
ا جَمَعْتَنَا؟! ف

َ
لِهَذ

َ
يَوْمِ! أ

ْ
. رَ ال  

“I Dërguari i All-llahut s.a.v.s. doli në bregun e kodrës 
Safa (rrafshnaltë në Mekë) dhe filloi të thërriste: O bijtë e 
Fehrit, o bijtë e Adijj- kurejshët - derisa u tubuan të gjithë. Ai 
që nuk pati mundësi të vinte kishte dërguar një tjetër i cili do 
të merrte pjesë në vend të tij në këtë tubim dhe do ta lajmë-
ronte për se ishte fjala. Po në këtë tubim kishte ardhur edhe 
Ebu Lehebi së bashku me kurejshët e tjerë. Pejgamberi s.a.v.s. 
u tha: “Çka mendoni, po t`u kisha informuar se armiku është 
përgatitur t`ju sulmojë dhe është pas kësaj kodre, a do të më 
kishit besuar?” Të pranishmit thanë: “Po, ne asnjëherë nuk 
kemi parë se ti ke gënjyer ndonjëherë.” Atëherë Pejgamberi 
s.a.v.s. tha: “Pra, me të vërtetë unë jua tërheq vërejtjen për një 
ndëshkim të ashpër (po qe se nuk i bindeni All-llahut të Ma-
dhërishëm) dhe përmendi se All-llahu e ka dërguar. Atëherë 
Ebu Lehebi tha: “A për këtë na ke tubuar? He tu thafshin 

duart!” Atëherë All-llahu i Madhëruar zbriti: “Qoftë i shkatë-
rruar Ebi Lehebi, e ai tashmë është shkatërruar! Atij nuk i bën dobi 
pasuria e vet, as ajo që fitoi! Ai do të hyjë në një zjarr të ndezur 
flakë. E edhe gruaja e tij, ajo që barti dru (ferra), E në qafën e saj ajo 
ka një litar të përdredhur.” 

Thuhet se Ebu Lehebi kishte filluar ta gjuante me gurë 
derisa nuk i kishte shkaktuar gjakderdhje në fytyrë. Qoftë kjo e 
saktë apo jo, Ebu Lehebi ishte i veçuar nga gjithë xhaxhallarët 
e tjerë si armik i ashpër i tij. Deri në vdekje nuk hoqi dorë nga 
armiqësia dhe urrejtja që e kishte për të Dërguarin e All-llahut.  

Armiqësinë që kishte e shtriu edhe te fëmijët e tij. Ai urdhë-
roi bijtë e tij t`i lëshonin vajzat e Muhammedit të cilat i kishin 
bashkëshorte!! 

Armike tregohej edhe gruaja e Ebu Lehebit, Ummu Xhemi-
le. Ajo ishte një grua e keqe dhe tejet e rrezikshme. Gruaja e 
Ebu Lehebit fliste ditë e natë kundër Muhammedit, shkonte 
shtëpi më shtëpi duke e fyer dhe sharë atë. 

Gruaja e Ebu Lehebit është motra e Ebu Sufjanit, kreut të 
Mekës dhe komandantit të saj ushtarak. 

Fjalët: “Qoftë i shkatërruar Ebi Lehebi, e ai tashmë është 
shkatërruar”, ishin zbritur në ditët e para të Islamit. Njeriu kish-
te mundësi t`i mohonte këto fjalë duke hyrë në Islam, por ai mbe-
ti deri në vdekje jobesimtar, armik i Islamit dhe i atyre që e kishin 
përqafuar atë. Mu për këtë edhe i meritoi fjalët e mëtejme: “Ai 
do të hyjë në një zjarr të ndezur flakë. E edhe gruaja e tij, ajo që 
barti dru (ferra), E në qafën e saj ajo ka një litar të përdredhur.”  

Sa çudi! Gruaja e cila rrjedh nga një familje e njohur në Mekë 
të mbajë dru! Në fakt, ajo e mbante atë që ushqente urrejtje dhe 
shkaktonte konflikte. Kështu bëjnë nxitësit e fitneve dhe shpifësit. 

Siç duket, Ebu Lehebi deri në vdekje shihte në të Dërguarin 
e All-llahut vetëm një bonjak të ngratë e të dobët, fëmijë për të 
cilin përkujdesej vëllai i tij Ebu Talibi. Te ai nuk i shihte shenjat 
e trashëgimisë qiellore e as shenjat e një njeriu që kishte filluar 
t`i hidhte hapat e pejgamberisë e cila dita-ditës po bëhej më e 
fortë. Ebu Lehebi nuk u mundua asnjëherë t`i shqyrtonte me 
vëmendje ajetet e All-llahut të cilat do ta ndriçonin shpirtin 
dhe të parët e tij. I verbër jetoi në këtë botë dhe i verbër vdiq. 

Suretu El-Ihlas 
Sinqeriteti 

 
All-llahu, Zoti i gjithë botëve është Një, i Vetëm. Nuk ka të 

dytë as të tretë. Ai nuk ka bashkëshorte e as fëmijë. Ai është i 
Lartmadhëruar dhe i Gjithëfuqishëm. Atributet që e shquajnë 
qenien e Tij sublime bënë që çdo gjë tjetër pos Tij të jetë asgjë, 
bënë që çdo gjë që flitet për Të të jenë fjalë të kota. Kur`ani 
famëlartë thotë: “E, All-llahu tha: “Mos adhuroni dy të adhuruar, 
sepse Ai është vetëm një Zot, pra vetëm Mua më keni drojën.” (En-
Nahl, 51) 

Pothuajse kudo në Kur`an i lexojmë këto fjalë: “Besojeni pra 
All-llahun dhe të Dërguarin e Tij e mos thoni: “Tre” (trini). 
Pushoni (së thëni), se është më mirë për ju. All-llahu është vetëm 
një All-llah; larg qoftë asaj që Ai të ketë fëmijë. Ç'ka në qiej dhe ç`ka 
në tokë është vetëm e Tij. Mjafton që All-llahu është planifikues i 
pavarur.” (En-Nisa`, 171) 

Teuhidi (besimi në All-llahun Një) konsiderohet shpirti i 
Islamit dhe thelbi i Kur`anit. Atributet të cilat All-llahu ia 
përshkruan vetes bëjnë që çdo gjë pos Tij të jetë rob i pafuqi-
shëm që s`ka mundësi t`i sjellë as vetvetes e as të tjerëve dobi 
apo dëm. Ku është pra ai (mendohet në zotin tjetër)? Pse nuk 
shfaqet e ta pranojë provokimin? 

Le t`i shqyrtojmë me vëmendje të plotë argumentet logjike 
të theksuara më parë e të cilat e konfirmojnë qartë teuhidin 
(njëshmërinë e All-llahut). 

“All-llahu nuk ka marrë për vete kurrfarë fëmije (as nga engjëjt, 
as nga njerëzit), nuk ka me Të ndonjë zot tjetër, pse (sikur të kishte 
zot tjetër), atëherë secili zot do të veçohej me atë që ka krijuar, dhe 
do të dominonte njëri mbi tjetrin! I lartë, i pastër është All-llahu 
nga ato që i përshkruajnë. Ai e di të fshehtën e të dukshmen, Ai 
është larg atyre që ata ia shoqërojnë.” (El-Mu`minun, 91-92) 

Në një vend tjetër thuhet: “Sikur të kishte në to (në qiej e në 
tokë) zota pos All-llahut, ato të dyja do të shkatërroheshin. Larg asaj 

që i përshkruajnë është All-llahu, Zot i Arshit. Ai nuk pyetet se çka 
punon, po ata, (njerëzit), pyeten.” (El-Enbijau, 22-23)  

Mbështetësit e doktrinës së trinisë besojnë në tre zota, por 
që të gjithë në një zot; ata janë: ati, biri dhe shpirti i shenjtë. 
Ata janë në harmoni të plotë dhe është e pamundur mes tyre 
të ketë mosmarrëveshje. 

Ata gjithashtu besojnë në kryqëzimin e Isait. 
A thua çfarë thonë mbi çështjen e kryqëzimit? 
Nëse të tre janë një, atëherë të tre janë mbërthyer në kryq 

dhe bota për një kohë të caktuar, e kishte humbur zotin e 
vet?! Dhe, pas një kohe ai është kthyer përsëri në tokë?! E 
nëse në kryq është mbërthyer vetëm biri, atëherë, me siguri, 
ai nuk është zot?! 

Por, çdonjëri është i lirë ta besojë atë që do ta besojë. Ne 
nuk e kemi për detyrë t`ua shkurtojmë njerëzve lirinë e besi-
mit, t`i mbajmë ata brenda qenarëve të një besimi. Ne vetëm 
duam të jemi sa më objektivë ndaj librit dhe akides sonë, që 
t`i shërbejmë sa më drejt librit dhe akides sonë. Por, edhe për-
kundër kësaj, ne vazhdojmë të ballafaqohemi me akuza të 
ndryshme që vijnë pothuajse nga çdo anë!! 

Kur`ani famëlartë e sjell suren El-Ihlas e cila në një rresht e 
përkufizon qartë thelbin e besimit islam: “Thuaj: Ai, All-llahu 
është Një! All-llahu është Ai që çdo krijesë i drejtohet (i mbështetet) 
për çdo nevojë. As s'ka lindur kë, as nuk është i lindur. Dhe Atij 
askush nuk i është i barabartë.” (El-Ihlas, 1-4)  

Surja El-Ihlas është sa një e treta e Kur'anit. 
All-llahu është Një, asnjë send nuk është si Ai, Atij askush 

nuk i është i barabartë, është e pamundur që Ai të jetë prind 
apo të ketë fëmijë. Ai është “Es-Samed”, që çdo krijesë i 
drejtohet dhe mbështetet, është Zoti të cilit i mbështeten të 
gjitha krijesat e qiejve dhe tokës. Vallë, çfarë posedojnë të 
tjerët, pos Tij? 

Është mahnitës fakti se vetë sistemi (rendi) i përgjithshëm 
i cili dominon në gjithësi nuk duron ekzistimin e shumë zota-
ve! Është marrëzi të besohet se një zot është i caktuar për 
Diellin, një tjetër për Tokën, për bimët dhe kafshët një zot 
tjetër, për kontinentin afrikan një zot i veçantë e gjithashtu 

edhe për atë evropian një tjetër! Rendi kozmik që mbretëron 
kudo është një, ai është i përfshirë në dëshirën e All-llahut, i 
mbikëqyrur nga fuqia e vetme e All-llahut. Ai i cili e mbikë-
qyr tajitjen e ushqimit në brendinë e lukthit, është po Ai i cili 
mbikëqyr lëvizjen e planetëve në orbitë, lëvizjen e tyre në 
horizontet e largëta. S'ka dyshim, Ai që është zbërthyes i 
farës (i kokrrës së saj) dhe i bërthamës (së pemës) në fushat e 
gjëra të tokës është po Ai që e zbërthen (nxjerr) dritën e mën-
gjesit, natën e bënë kohë pushimi, e Diellin dhe Hënën lloga-
ritje të kohës. Ky është Ai i cili e zbërthen lindjen dhe perën-
dimin e shumë galaktikave të cilat ne nuk i shohim! 

Meditimi racional dhe shqyrtimi (vëzhgimi) i thukët i këty-
re gjërave na bënë që ne të besojmë bindshëm në All-llahun 
dhe të mos kemi mundësi të themi diç tjetër, pos:  

دِيرٌ...
َ
يْئٍ ق

َ
لِّ ش

ُ
� �

َ
حَمْدُ وَ هُوَ عَ�

ْ
ھُ ا�

َ
كُ وَ ل

ْ
ل
ُ ْ
ھُ الم

َ
ھُ، ل

َ
رِ�كَ ل

َ
 ش

َ
 اللهُ وَحْدَهُ لا

ّ
ھَ إِلا

َ
 إِل

َ
 لا

“Nuk ka Zot tjetër përveç të Vetmit All-llah, që nuk ka 
shoqërues në asgjë, i Tij është tërë sundimi dhe vetëm atij i 
përket tërë falënderimi dhe lavdia. Ai është sundues i gjith-
mundshëm i çdo gjëje.” 

Suretu el-Felek 
Agimi 

 
“Eudhu bilahi” – do të thotë: gjej mbështetje tek Ai, mbro-

hem me Të. All-llahu i Madhëruar u përgjigjet atyre të cilët 
kërkojnë vetëm prej Tij, i mbron ata të cilët e kërkojnë mbroj-
tjen e Tij. Dy suret e fundit (Felek dhe Nas) të Kur`anit famë-
lartë kanë zbritur për të na mësuar sesi duhet kërkuar mbroj-
tjen e All-llahut prej shumë të këqijave, ngase jeta e kësaj bote 
mund të sjellë shumë gjëra të tilla (jeta ndonjëherë është për-
plot të këqija). All-llahu i Madhëruar thotë: “Ne, ju sprovojmë 
me vështirësi e kënaqësi, dhe ju ktheheni te Ne.” (El-Enbijau, 35) 

“Ne i provuam me të mira e me të këqija, në mënyrë që të 
tërhiqen nga e keqja.” (El-A`rafë, 167) 

Dy suret e fundit të Mus`hafit fisnik “Thuaj: I mbështetem 
Zotit të agimit.” (El-Felek, 1) Dhe: “Thuaj: “Mbështetem (mbro-
hem) me Zotin e njerëzve!” (En-Nas, 1) flasin për mbrojtjen e 
fuqishme për ata të cilët dëshirojnë mbështetjen dhe mbrojt-
jen e All-llahut. 

“El-Felek”- Agimi apo drita e cila depërton fuqishëm dhe 
zhduk errësirën. S`do mend se burimet e të këqijave dhe të 
ligave janë në një numër të madh: mikrobet, bakteret, insek-
tet, kafshët e egra, egërsirat dhe njerëzit! 

“Dhe prej errësirës së natës kur ngryset plotësisht.” (El-Felek, 3) 
Prej natës dhe errësirës së saj të plotë. Edhe më tutje mbetet 

e qartë se nata dhe errësira janë një skenë e vjedhësve, krimine-
lëve dhe e të ligjve që cenojnë të drejtat dhe liritë e të tjerëve. 

“Dhe prej dëmit të atyre që lidhin dhe fryjnë nyja.” (El-Felek, 4) 
Thuhet: Prej dëmit të grave magjistare të cilat në errësirën 

e natës fryjnë në nyja për të bërë magji! 
Sipas disa dijetarëve, “sihri” është çështje e vërtetë, djajtë, 

që janë prej njerëzve dhe xhindeve kanë të bëjnë me të, kurse 
kërkimi i mbrojtjes nga All-llahu prej tyre është gjëja më e 
rëndësishme e cila i mposhtë. 

Dijetari i shquar Ibn Hazmi dhe dijetarët e shkollës Dhahi-
rite (drejtim juridik islam) janë të mendimit se “sihri” nuk 
është çështje e vërtetë, por veçse mashtrim dhe vegim. Sipas 
tyre, masa e gjerë e popullit kanë paragjykime të shumta nga 
të cilat duhet pasur kujdes të madh. 

Njeriu duhet të kërkojë mbrojtjen e All-llahut edhe nga 
smira (hasedi). Hasedi është një e ligë (gjë e shëmtuar) e cila e 
reflekton dëshirën e madhe për t`i parë njerëzit të varfër dhe 
në mungesë të të mirave të kësaj bote. Njerëzit që vuajnë nga 
kjo e keqe thurin lloj-lloj intrigash dhe kurthesh. Hasedi është 
një ndër krimet (apo sëmundjet) më të përhapura në mesin e 
njerëzve. 

Hasedi reflektohet edhe përmes syrit! Është një shikim i 
keq i së mirës që ndodh. Njerëzit thurin lloj-lloj të vërtetash 
dhe të pavërtetash rreth saj. Mbështetja te All-llahu në çdo 
moment dhe në çdo kohë e mbron besimtarin e vërtetë nga 
dëmet dhe të këqijat e të tjerëve, nga dëmet që ndodhin dhe 
që priten të ndodhin. 

Suretu En-Nas 
Njerëzit 

 
“Thuaj: “Mbështetem (mbrohem) me Zotin e njerëzve! Sundu-

esin e njerëzve, Të adhuruarin e njerëzve.” (En-Nas, 1-3) 
Kjo sure rekomandon kërkimin e mbrojtjes së All-llahut 

nga djajtë që bëjnë pjesë në mesin e njerëzve dhe xhindeve, si 
dhe prej së keqes për të cilën ia mbushin mendjen njeriut. Ne 
nuk dimë sesi veprojnë dhe funksionojnë xhindët, por me 
siguri kemi mundësi që ta ndiejmë influencën dhe prezencën 
e tyre në jetën tonë, të dimë se çfarë kërkojnë ata prej nesh, se 
në ç`drejtim i nxisin dëshirat tona. Mu për këtë është e nevoj-
shme që të mbështetemi te All-llahu, Zoti i botëve, Sunduesi i 
njerëzve, i Cili do të na mbrojë dhe ruajë nga ato. Të përsëri-
turit e atributeve të All-llahut në këtë sure ka për qëllim shpreh-
jen e nevojës që kemi për Të, pranimin se vërtet jemi të vobektë, 
se duhet të mbështetemi vetëm te All-llahu i Plotfuqishëm. 

“Prej së keqes së cytësit që fshihet.” 
“El-Hannas”- ai që fshihet me qëllim që të bëjë dëm dhe të 

sjellë të keqen, ai që e shfrytëzon rastin për të sulmuar dhe 
për të vepruar fshehurazi në cytje. Cytësi është i lig, i fëlliqur, 
ndaj edhe duhet pasur kujdes nga ai. 

 All-llahu i Madhëruar thotë në Kur`anin famëlartë: “Dhe 
kështu (sikurse edhe ty) çdo pejgamberi i bëmë armiq disa nga 
njerëzit dhe nga xhindet e djallëzuara, që me fjalë të shkëlqyeshme 
në mënyrë të fshehtë nxisin njëri-tjetrin në mashtrime.” (El-
En`amë, 112) 

Siç duket, djajtë që janë nga mesi i njerëzve nxisin këna-
qësinë e veprimeve, kurse djajtë që janë nga mesi i xhindëve e 
pëlqejnë (nxisin) konfuzionin e njerëzve dhe i lënë në rrugë të 
gabuar, mu ashtu sikur vepron edhe Iblisi. Kështu All-llahu 
bën që ata ta kompletojnë njëri-tjetrin. Siç është e ditur, djajtë 
janë të mënjanuar nga çdo fuqi realizuese. Ata nuk kanë fuqi 
tjetër, pos për të mashtruar, hutuar dhe krijuar konfuzion. Ai 

që u përgjigjet këtyre cytjeve, nuk mund të arsyetohet, sido-
mos pasi të paralajmërohet. 

Kjo sure flet për rrezikun e influencave (ideve dhe para-
gjykimeve) shpirtërore dhe influencave psikike, si dhe për 
domosdoshmërinë dhe nevojën e shpëtimit prej tyre. Besim-
tari i cili e ka gjithmonë ndërmend All-llahun, i cili tregohet i 
qëndrueshëm në rrugën e Tij, në përmbushjen e të drejtave 
dhe detyrave që i ka ndaj All-llahut, ai jeton brenda mureve 
të cilat vazhdimisht e mbrojnë nga mendimet e liga, nga 
djajtë dhe cytjet e tyre. 

Falënderimi i takon vetëm All-llahut, Zotit të botëve. 

Dy fjalë për autorin: 
Muhammed el-Gazali 

 
Shejh Muhammed el-Gazali u lind më 22 shtator të vitit 

1917, në Buhejra, Egjipt. Babai i tij, atëkohë një tregtar i 
thjeshtë, nuk kishte menduar se një ditë djali i tij do të bëhej i 
madh dhe do ta kumtonte fjalën e All-llahut në çdo anë të 
botës. Një ëndërr e një nate e kishte përgëzuar me emrin qo 
do ta mbante ky djalosh: Muhammed el-Gazali. Babai i tij 
ishte i shquar si besimtar i denjë, njeri që e donte All-llahun 
dhe të Dërguarin a.s.  

Që i vogël u shqua si një djalosh që admironte vetëm lexi-
min e librave. Në shkollë u dallua si nxënës që polemizonte 
me mësuesit e tij. Nuk mbahet mend ndonjëherë të kishte 
heshtur ndaj të padrejtës që i bëhej ndonjërit prej shokëve të 
tij. Në vitin 1941 i mbaroi studimet në El-Ez`her, dega e 
da`ves (thirrjes islame). Mësuesit e tij të shquar ishin: Abdul-
Adhim ez-Zerkani, Ibrahim el-Garbavi, Abdul-Azizi Bilal, 
Mahmud Sheltut, dr. Muhammed Abdull-llah Diraz etj. Prej 
tyre ndikim më të madh pati pa dyshim imami i shquar Hasan 
el-Benna, njeriu që atëkohë e përfaqësonte shkollën që jepte 
pasqyrën reale të Umetit islam. Për të Muhammed el-Gazali 
do të thotë: “Prej Hasan el-Benasë mësova të jem i matur me 
tjetrin, sado që të mos pajtohet me mendimin tim. Nëse 
ndodh të mos pajtohem me ndonjërin në ndonjë çështje, nuk 
duhet t`i shpërfill të mirat e mëdha që i ka ai dhe dhuntitë me 
të cilat e ka nderuar All-llahu. Prej dhuntive më të çmuara të 
All-llahut ishte njoftimi im me Hasan el-Benanë. Unë isha 
ndër nxënësit e parë të shkollës që e themeloi ai atëkohë.”  

Muhammed el-Gazali u shqua me shkollën e tij të veçantë, 
të cilën ai e përshkruan kështu: “Shkolla që drejtoj unë mbësh-
tetet në njohuritë më të arrira të të gjitha drejtimeve ideolo-
gjike dhe juridike (medhhebet e fik`hut) në historinë islame, 
ashtu sikundër që mbështetet në arritjet e të mirave të mëdha 

të shkencave të ndryshme humane: psikologjia, sociologjia, 
politika, ekonomia, historia etj. Duhet pasur parasysh se e 
tërë kjo pasuri shkencore doemos duhet të kombinohet me të 
kuptuarit e saktë të Kur`anit dhe Sunetit.” 

Muhammed el-Gazali ishte i shquar me burrëri të rrallë. 
Kjo bëri që ta refuzonte postin e zëvendësit të parë në 
Ministrinë e Vakfit në Egjipt, vetëm pse nga ai u kërkua që 
(në shenjë falënderimi) ta vizitonte kryetarin e vendit, Enver 
Sadatin, njeriun i cili do ta vendoste në këtë post!  

U dekorua me shumë çmime të larta të nivelit shtetëror 
dhe ndërkombëtar. Por, siç do të shihet, çmimet e tilla nuk i 
sollën tjetër, pos modestisë dhe përulësisë para All-llahut. Në 
çastin kur e pranoi Çmimin e Mbretit Fejsal, i tha këto fjalë: 
“Zoti im, betohem në të mirat që m'i dhurove, kurrë nuk do të 
vihem në ndihmë të kriminelëve.” (El-Kasas, 17) 

Vdiq më 9 mars të vitit 1996. Dëshira e tij ishte të varrosej 
pranë imam Shafiut në vendlindje, por All-llahu deshi që ai të 
varrosej në Medinë, në qytetin e të dashurit tonë Muhammed 
s.a.v.s., gjegjësisht në El-Beki, pranë varrit të imam Malik ibn 
Enesit r.a.  

Numri i veprave të tij arrin në 54. 
All-llahu i Mëshirshëm e mëshiroftë! 

Për Muhamed Gazaliun Hasan el-Benna një herë pat thënë: 
“Shkruaj, se Shpirti i shenjtë (Xhibrili) ty të mbështet, 

All-llahu është me ty.” 
 
Thënie të Muhamed Gazaliut që do të mbesin përgjithmonë: 
“Pse kërkojnë nga ne muslimanët që shpirtrat tanë të jetoj-

në larg ngrohtësisë së imanit që e kemi pranë? Ata që duan t`i 
shuajnë qirinjtë tanë, do të mbesin me ne në errësirë, ngase 
ata nuk kanë dritë.” 

“Morali i besimtarit është magjia që i tërheq zemrat e të 
tjerëve, sepse bukuria e brendshme është më joshëse se 
bukuria e jashtme.” 

“Jo çdokush që vesh rroba elegante është shtatbukur. 
Islami, para së gjithash, mbështetet në zemrën e pastër dhe 
ndërgjegjen vigjilente.” 

“All-llahu deshi që ne të jemi botë e parë, por ja që ne ia 
deshëm vetes të jemi botë e tretë.” 

“Feja jonë është fe e diturisë dhe e mendjes.” 
“Disfatat që ndodhin ose që priten të ndodhin, nuk vijnë 

nga fuqia e armikut, por nga çrregullimi i vetëmbrojtjes, 
besimi i dobët dhe keqorganizimi.” 

“Atyre që e mbrojnë Islamin nuk u mungojnë ambiciet 
dhe sinqeriteti, por përvoja dhe njohuritë e duhura.” 

“Vendosja e fesë së All-llahut në tokë e nënkupton 
vendosjen e lidhjeve të mirëfillta mes njeriut dhe Zotit.” 

“Nuk mendoj se ndonjë popull ka nevojë për unifikimin e 
ideve dhe emocioneve siç ka nevojë populli musliman.” 

“Kërkoj nga muslimanët që t`i braktisin cikërrimat e pav-
lefshme mendore dhe shoqërore që i sollën në këtë gjendje, të 
bëhen më të drejtë ndaj Islamit që kjo fe të mund ta marrë 
hovin e përhapjes në botë, të jetë gëzim për njerëzimin dhe 
mëshirë për të gjitha botët.” 

